
མ་བཅོས་གཉུག་མ་འོད་ཟེར་ལྔ་པའི་རང་ཞལ་རྗེན་ཆར་མངོན་དུ་གྱུར། །

འཆད་རོྩད་རོྩམ་ལ་སོྤབས་པའི་གཏེར་གོྲལ་འཕྲིན་ལས་ཀུན་ཁྱབ་ཆོས་ཀྱ་ིརྗ།ེ །

བཀྲ་ཤིས་དཔལ་གྱི་ཡོན་ཏན་ཀུན་ལྡན་མཚུངས་མེད་བླ་མ་མཆོག་དེར་འདུད། །

སྙན་པའི་གྲགས་པ་དབྱར་རྔ་ལ་འཁུ་ཕོྱགས་ཀྱི་འཁོར་ལོ་འགེངས་མཛད་ཅིང་། །

ལེགས་བཤད་རིན་ཆེན་གཏེར་གྱིས་ཕྱུག་པའི་ཆོས་ཀྱ་ིསོྒ་མོ་སོྟང་ཕྱ་ེཞིང་། །

པད་དཀར་ཚལ་ལ་རྐང་དྲུག་ཇི་བཞིན་བོླ་གསལ་ཚོགས་རྣམས་སྡུད་མཛད་པ། །

བཀྲ་ཤིས་སོྒ་མང་ཆོས་གྲྭ་ཆེན་པོའ་ིསོྲལ་འབྱེད་བླ་མ་མཆོག་དེར་འདུད། །

མཁས་པའི་བྱ་བ་གསུམ་གྱིས་རྒྱལ་བའི་བསྟན་པ་མ་ིནུབ་རྒྱལ་མཚན་འཛིན། །

རྨད་བྱུང་ཐོས་བསམ་སོྒམ་པས་སྤངས་དང་རོྟགས་པའ་ིགོ་འཕང་མཐོན་པོར་འཛེགས། །

ཟླ་བྲལ་མཁྱེན་བརྩེ་ནུས་པས་ལས་བཞིའི་འཕྲིན་ལས་ཐོགས་མེད་ལྷུན་གྱིས་གྲུབ། །

གངས་ཅན་ལོྗངས་འདིར་ཀུན་མཁྱེན་མཚན་ཅན་ཆོས་ཀྱ་ིའབྱུང་གནས་ཞབས་ལ་འདུད། །

རྒྱལ་སྲས་དྲི་མེད་གྲགས་དང་ཟླ་བའི་ཞབས་སོགས་སྐྱེས་རབས་ཚར་དུ་དངར། །

འཆད་རོྩད་རོྩམ་པའི་ངག་ལ་དབང་བསྒྱུར་རླབས་ཆེན་བརོྩན་འགྲུས་ཆེན་པོ་ཡིས། །

ཐུབ་པའི་ལུང་ལྟར་འཛམ་གླིང་བྱང་ནས་བྱང་ག་ིཕོྱགས་ཀྱ་ིས་ཡ་ིཆར། །

རྒྱལ་བསྟན་འཕེལ་ཞིང་རྒྱས་མཛད་གྲུབ་པ་མཆོག་བརྙེས་ཀུན་མཁྱེན་བླ་མར་འདུད། །

རིང་ནས་གོམས་པའི་འབྲས་སྨིན་རབ་འབྱམས་གཞུང་ལ་གཟུངས་སོྤབས་གཏེར་གོྲལ་ནས། །

སྐལ་ལྡན་གདུལ་བྱའི་ར་ཡིག་གཉིས་པ་སྨིན་གོྲལ་བཅུད་ཀྱིས་སྐྱེད་སྲིང་ཞིང་། །

སྒྱུ་མའི་འཕྲུལ་ཡང་གཞིག་མི་ནུས་པར་མངོན་སུམ་གནས་བཀོད་ངོ་མཚར་ཅན། །

འཇམ་དཔལ་དབྱངས་ཀྱི་མཚན་སྙན་གྱིས་འཁྱུད་དཀོན་མཆོག་བསྟན་པའ་ིསོྒྲན་མེར་འདུད། །

རྒྱལ་བ་ཀུན་གྱི་གསང་གསུམ་དྭངས་མ་བཞིན་ལག་རྣམ་ཅན་སྲིད་ཞིའ་ིམིག །



- 3 -

འབྲས་སྤུངས་སྒོ་མང་ཆོས་འབྱུང་།

བྱམས་དང་བརྩེ་བའི་དུ་ཀཱུ་ལ་ཡིས་ས་གསུམ་འགོྲ་ལ་ཡོངས་འཁྱུད་པ། །

ཕྱག་ན་པད་མོ་ངུར་སྨྲིག་འཆང་བ་བསྟན་འཛིན་རྒྱ་མཚོའ་ིམཚན་ཅན་གྱིས། །

བསྟན་འགོྲ་སོྐྱང་བའི་ངང་ཚུལ་བསམ་བཞིན་ཁོང་ནས་དད་པའ་ིཆུ་སྐྱེས་བཞད། །

མི་འགྱུར་གཞོམ་བྲལ་རླུང་གིས་བཏེགས་པའི་བསིལ་ལོྗངས་ཡངས་པའ་ིདབུས་ཀྱ་ིཆར། །

ལོངས་སོྤྱད་རྫིང་བུར་རབ་བསྔགས་བཀྲ་ཤིས་སོྒ་མང་འདུས་སྡེའ་ིཆུ་གཏེར་ཆེར། །

ཚངས་སྲས་རྒྱུད་མང་ལ་འཁུ་སྙན་འགྱུར་འབུམ་སྡེའ་ིལེགས་བཤད་གླུ་ལེན་པའ།ི །

མཁས་མང་བྱེ་བའི་ཆོས་ཁྲིར་མངོན་འཕགས་མཁན་རབས་གསེར་རིའ་ིཕྲེང་བར་འདུད། །

མཁས་པའི་ཡོན་ཏན་རྣམ་མང་ལུང་གིས་ཕྱུག །

བཙུན་པའི་ཡོན་ཏན་སོྡམ་གསུམ་ཁྲིམས་ཀྱིས་བསྡམས། །

བཟང་པོའ་ིཡོན་ཏན་སྤངས་རོྟགས་ཁུར་ལྕ་ིབ། །

སྡེ་འདིའི་མཁན་རབས་རིམ་བོྱན་རྣམས་ལ་དད། །

ལེགས་བྱས་བཀྲ་ཤིས་དཔལ་གྱིས་ཀུན་ནས་ཕྱུག །

གསུང་རབ་གཏེར་གྱི་སོྒ་མོ་མང་ཕྱ་ེབ། །

འཛམ་གླིང་མཁས་མང་དགྱེས་དགུར་རྩེན་པའ་ིགནས། །

སོྒ་མང་མཚན་སྙན་ཕོྱགས་ཀྱ་ིའཁོར་ལོ་བརྒལ། །

འོན་ཏེ་དབང་ཕོྱགས་ལོྟ་འགོྲའ་ིཕྲུ་མ་ཡིས། །

བཀའ་བསྟན་གསུང་རབ་ཨུ་དུམ་ཝཱ་རའ་ིཚལ། །

མེ་ལྷའི་ཞལ་དུ་བསྟབས་པའ་ིདུད་སྤྲིན་གྱིས། །

ཉིན་མོར་བྱེད་པའང་མུན་པར་བཙུད་ཅེས་གྲགས། །

དེ་སླད་སྡེ་འདིའི་བྱུང་བ་བརོྗད་པའ་ིགཏམ། །

དབང་པོའ་ིགཞུ་རྗེས་བསྙེགས་པའ་ིའུད་མིན་པ། །

རང་བྱུང་འཛམ་བུ་ཆུ་བོའ་ིགསེར་བཞིན་དུ། །

གང་ནུས་འགོད་ལ་མཁས་རྣམས་གཟིགས་མོ་མཛོད། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱང་བསྟན་མུན་པའི་ཕུག་ཏུ་གནས་འཆའ་ཞིང་། །

གཞུང་མང་ལྟ་བའི་བོླ་མིག་ལོྡངས་པ་འགས། །

ཡིད་ཀྱི་ཟུག་རྔུས་ཧཱུཾ་སྒྲ་སོྒྲགས་སྲིད་ཀྱང་། །

གཟུར་གནས་མཁས་པས་ཤིས་པ་བརོྗད་པར་ངེས། །

རིང་ནས་སྡེ་འདི་སྲུང་བར་ཞལ་བཞེས་པ། །

མྱུར་མཛད་མགོན་དང་སིང་ཧ་མུ་ཁ་དང་། །

ཡོན་ཏན་རྒྱལ་པོ་ལ་སོགས་སྲུང་ཚོགས་ཀྱིས། །

ཆོས་ལྡན་བགྱི་བ་ཡིད་བཞིན་འགྲུབ་པར་མཛོད། །

ཅེས་མཆདོ་པར་བརྗདོ་ཅིང་འཕྲིན་ལས་བཅལོ་བ་དེ་ཙམ་ཞིག་སྔནོ་དུ་བཏང་ནས་གང་

གླེང་བར་བྱ་བ་ནི། དེ་ཡང་འཇམ་མགོན་ཆོས་ཀྱི་རྒྱལ་པོ་ཙོང་ཁ་པ་ཆེན་པོའ་ིདངོས་སློབ་མཁས་

པ་དང་གྲུབ་པའི་སྐྱེས་བུ་མཐའ་ཡས་པ་བྱོན་པའི་ནང་ནས་འཕྲིན་ལས་ནམ་མཁའ་དང་མཉམ་

པའི་བུ་ཆེན་བཞི་ཞེས་གྲགས་པའི་ནང་ཚན་མཁྱེན་རབ་རྩལ་གྱིས་པོ་ཏི་བརྒྱ་ཐུགས་བཤད་

མཛད་པ་འཇམ་དབྱངས་ཆོས་ཀྱི་རྗེ་བཀྲ་ཤིས་དཔལ་ལྡན་པ་ཆེན་པོ་དེ་ཉིད་ཀྱིས་རབ་བྱུང་

བདུན་པའི་མེ་ཕ་ོསྤྲེལ་ཕྱི་ལ་ོ ༡༤༡༦ ལརོ་བཤད་སྒྲུབ་ཀྱི་ཆུ་ཀླུང་འབུམ་ཕྲག་གཅིག་ཏུ་འཁྱིལ་བའི་

རྒྱ་མཚོ། ཆོས་སྡེ་ཆེན་པོ་དཔལ་ལྡན་འབྲས་དཀར་སྤུངས་པ་འདི་ཉིད་ཕྱག་བཏབ་ནས་རིང་པོར་

མ་ལོན་པར་ཆོས་ཀྱི་རྗེ་དེ་ཉིད་ཀྱི་འཕྲིན་ལས་ཀྱི་འཇུག་པས་ཕྱོགས་མཐའ་དག་ནས་རྣམ་གྲོལ་

དོན་དུ་གཉེར་བའི་སློབ་མའི་ཁྱུ་ཚོགས་ཇི་ལྟར་པད་མའི་མཚོ་ལ་ངང་པ་ལྟར་ཆེས་ཆེར་འདུས་

པ་ན། སྤྱི་བླ་མཁན་པོའ་ིགདན་སར་ཆོས་རྗེ་རང་ཉིད་བཞུགས་ཤིང་། འཆད་ཉན་སློབ་དཔོན་དུ་

དྲུང་གྲགས་པ་རིན་ཆེན་དང་། མཁས་མཆོག་ལེགས་ལྡན་པ། ལྕོག་པ་བྱང་ཆུབ་དཔལ། བརྩོན་

འགྲུས་གྲགས། རབ་མཆོག ཀུན་རིན། བློ་གྲོས་རྒྱལ་མཚན་རྣམས་བསྐོས་ཏེ་འཆད་ཉན་རྒྱ་ཆེར་

མཛད་ཅིང་དེ་དག་ལས་དང་པོ་སྒོ་མང་གྲྭ་ཚང་ཚུགས་པ་བྱུང་།  དེ་ནས་བློ་གླིང་།  བདེ་ཡངས། 

འདུལ་བ། སྔགས་པ། རྒྱལ་པ། ཤག་སྐོར་ཏེ་གྲྭ་ཚང་གཞན་རྣམས་ལེགས་པར་ཚུགས་ཤིང་། ཕྱི་ཡི་

འདུལ་ཁྲིམས།  ནང་གི་བཤད་སྒྲུབ་འཆད་ཉན་གང་ཐད་ནས་དཔལ་ལྡན་འབྲས་དཀར་སྤུངས་

འབྲས་སྤུངས་སྒོ་མང་ཆོས་འབྱུང་།

པ་ཞེས་མཚན་སྙན་གྱི་དབྱར་རྔ་ཕྱོགས་ཀྱི་འཁོར་ལོའ་ིཁྱོན་ལས་བརྒལ་བར་གྱུར་པ་དེ་དག་

ལས་འདིར་སྒོ་མང་གྲྭ་ཚང་ཉིད་ཀྱི་གདན་རབས་གཙོས་པའི་སྔོན་གྱི་བྱུང་བ་བཤད་པ་ལ།  སྤྱིར་

བསྟན་པ་དང་། བྱེ་བྲག་ཏུ་བཤད་པ་གཉིས་ལས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དང་པོ།  རྒྱལ་བསྟན་དར་ཚུལ་སྤྱིར་བསྟན་པ།

འཕགས་པའི་ཡུལ་དུ་བསྟན་པ་དར་ཚུལ།

དང་པོ་ནི་བདག་ཅག་གི་སྟོན་པ་མཉམ་མེད་ཤཱཀྱའི་རྒྱལ་པོ་དེ་ཉིད་ཀྱིས་དང་པོར་

བྱང་ཆུབ་མཆོག་ཏུ་ཐུགས་བསྐྱེད། བར་དུ་ཕར་ཕྱིན་རང་ལམ་གྱི་བསྐལ་པ་གྲངས་མེད་གསུམ་

གྱི་ཚོགས་བསགས།  མཐར་ས་བཅུ་ཐ་མའི་ཚེ་བླ་མེད་དུ་ཞུགས་ནས་མཚན་ཐོག་གཅིག་ལ་སྐུ་

བཞིའི་ངོ་བོར་མངོན་པར་རྫོགས་པར་སངས་རྒྱས་ཏེ། འཇིག་རྟེན་ཁམས་མུ་མེད་པར་གསང་བ་

གསུམ་གྱི་མཛད་པ་འབྱམས་ཀླས་པ་སྟོན་ཅིང་། སྔོན་རྣམ་འདྲེན་སྟོང་གི་ཐུགས་བསྐྱེད་དུས་སུ་

སྨིན་པ་ན། དགའ་ལྡན་དུ་ལྷ་ཡི་བུ་དམ་པ་ཏགོ་དཀར་པའོ་ིསྐྱེ་བ་བཞེས། དེ་ནས་གཟིགས་པ་རྣམ་

པ་ལྔ་ཡི་སྒོ་ནས་རྒྱལ་པོ་ཟས་གཙང་གི་སྲས་སུ་སྐུ་བལྟམས། གླིང་འདིར་མཛད་པ་བཅུ་གཉིས་

ཀྱི་སྒོ་ནས་ཐུན་མོང་དང་ཐུན་མོང་མ་ཡིན་པའི་གདུལ་བྱ་རྣམས་ལ་ཆོས་ཀྱི་འཁོར་ལོ་རིམ་པ་

གསུམ་མམ་བརྒྱད་ཁྲི་བཞི་སྟོང་དང་། གསང་སྔགས་ཀྱི་རྒྱུད་སྡེ་མཐའ་ཡས་པ་གསུངས་ཤིང་། དེ་

ཡང་བྱེ་བྲག་ཏུ་བཤད་པ་ལས། ཆོས་འཁོར་གནས་དང་ཡངས་པ་ཅན། །ས་དཀར་ཅན་དང་ལྷ་ཡི་

གནས།  །བྱིས་པ་གསོད་དང་ཀོ་ཤམ་བྷི།  །འབྲོག་དང་མཆོད་རྟེན་རི་དང་ནི།  །འདོ་མའི་གྲོང་དང་

སྒྲར་བཅས་དང་། །སེར་སྐྱའི་གནས་ཀྱི་གྲོང་ཁྱེར་དུ། །དེ་རྣམས་སུ་ནི་ཐུབ་པ་ཡི། །སྐྱེས་མཆོག་ལོ་

རེ་ལོ་རེ་བཞུགས།  །ཉི་ཤ ་རྩ་གསུམ་མཉན་ཡོད་དང་།  །སྨན་གྱི་ནགས་སུ་ལོ་བཞི་སྟེ།  །འབར་བའི་

ཕུག་གི་གནས་སུ་གཉིས།  །རྒྱལ་པོའ་ིཁབ་ཀྱི་གྲོང་དུ་ལྔ།  །དཀའ་བ་སྤྱད་པ་ལོ་དྲུག་སྟེ།  །ཉི་ཤ ་རྩ་

དགུ་ཁབ་ཏུ་བཞུགས།  །ཞེས་པ་ལྟར་གྱི་ཡུལ་གྲུ་དེ་དག་དང་། གཞན་ཡང་འཕགས་པའི་གནས་

གཙང་དང་དགའ་ལྡན། སུམ་ཅུ་རྩ་གསུམ། ལང་ཀའི་གནས། དཔལ་ལྡན་འབྲས་སྤུངས། མཚོ་མ་

དྲོས་པ་སོགས་གནས་དུ་མར་གདུལ་བྱ་མ་སྨིན་པ་རྣམས་སྨིན། སྨིན་པ་གྲོལ། གྲོལ་བ་མཐར་ཕྱིན་

པར་མཛད་དེ་མཐར་དགུང་གྲངས་བརྒྱད་ཅུ་གྱ་གཅིག་པ་ལ་གྲོང་ཁྱེར་རྩྭ་ཅན་དུ་མྱ་ངན་ལས་

འབྲས་སྤུངས་སྒོ་མང་ཆོས་འབྱུང་།

འདས་པའི་ཚུལ་བསྟན།

དེ་ནས་བསྟན་པའི་གཏད་རབས་བདུན་གྱི་དང་པོ་འདོ་སྲུང་དང་། དེས་ཀུན་དགའ་བོ། 

དེ་ནས་ཤ་ནའི་གོས་ཅན། ཉེར་སྦས། དྷིཏི་ཀ ནག་པོ། ལེགས་མཐོང་རྣམས་ལ་རིམ་གྱིས་གཏད་

པར་འདུལ་བ་ཕྲན་ཚེགས་ནས་གསུངས། ལང་ཀར་གཤེགས་པའི་འགྲེལ་བར་ཐུབ་པ་ནས་དྷི་ཏི་

ཀ་བར་ལུང་དང་འདྲ་བ་ལས། དེ་ནས་བི་བྷ་ག་ལ། བཙུན་པ་བུདྡྷཱ་ནནྟི་ཏ། བུདྡྷཱ་མི་ཏྲ། དགེ་སློང་

རྩིབས། སུ་ན་ཤ་ཏ། རྟ་སྐད། མ་ཤི་བ། ཀླུ་སྒྲུབ། ཨཱརྱ་དེ་ཝ། རཱ་ཧུ་ལ། སཾགྷ་ནནྟི།  །དགེ་སློང་དགྲ་

བཅོམ་པ། གྷ་ལ་ཤ  །ཀུ་མཱ་ར་ཏ། ཤ་ཡ་ཏ། བ་སུ་བནྡྷུ། མ་ནོ་ཏ། ཧ་ཀ་ལི་ཀ་ན་ཡ་ན་ཤ དགེ་སློང་

སེངྒེ་རྣམས་ལ་རིམ་གྱིས་བསྟན་པ་གཏད་པར་བཤད་དོ། །

སྟོན་པ་མྱ་ངན་ལས་འདས་ཏེ་སྐུ་གདུང་ཆ་བརྒྱད་དུ་བགོས་པའི་མཇུག་ཐོགས་སུ་མ་

སྐྱེས་དགྲས་སྦྱིན་བདག་བྱས་ཏེ། ཤིང་ནྱ་གྲོ་དྷའི་ཕུག་ཏུ་ཀུན་དགའ་བོས་མདོ་སྡེ། ཉེ་བར་འཁོར་

གྱིས་འདུལ་བ། འདོ་སྲུང་གིས་མ་མོ་བསྡུས་ཏེ་བཀའ་བསྡུ་བ་དང་པོ་བྱས། བསྡུ་བ་གཉིས་པ་སྟོན་

པ་འདས་ནས་ལོ་བརྒྱ་དང་བཅུ་ན་ཡངས་པ་ཅན་གྱི་དགེ་སློང་རྣམས་ནས་རུང་བ་མ་ཡིན་པའི་

གཞི་བཅུ་སྤྱད་དེ་བསྟན་པ་དྲི་བཅས་སུ་བྱེད་པ་ན། ཆོས་རྒྱལ་མྱ་ངན་མེད་ཀྱིས་སྦྱིན་བདག་བྱས་

ཏེ། ཡུལ་དེའི་ཀུ་སྨ་པུ་རིའི་གཙུག་ལག་ཁང་དུ། དགྲ་བཅོམ་པ་གྲགས་པ་སོགས་བདུན་བརྒྱས་

ལས་བྱས་ཏེ་དེ་དག་གནས་དབྱུང་མཛད་ནས་བཀའ་བསྡུས་སོ། །

བསྡུ་བ་གསུམ་པ། དེ་རྗེས་དགེ་སློང་རྣམས་ཀྱིས་སྡེ་སྣོད་རྣམས་སྐད་རིགས་མི་འདྲ་བ་

སོ་སོར་སྟོན་པས་སྡེ་པ་བཅོ་བརྒྱད་དུ་གྱུར་ཏེ་བཀའ་ཡིན་མིན་རྩོད་པ་ན།  སྟོན་པ་འདས་ནས་

ལོ་སུམ་བརྒྱ་ཙམ་ན་ཛ་ལན་དྷ་རའི་རྒྱལ་པོ་ཀ་ནི་ཀས་སྦྱིན་བདག་བྱས་ཏེ།  ཁ་ཆེའི་ཡུལ་ཀུ་

པ་ན་ཞེས་པའི་དགོན་པར་དགྲ་བཅོམ་པ་དང་བྱང་སེམས་ལྔ་བརྒྱ་རེ་དང་། སོ་སྐྱེའི་པཎྜི་ཏ་ཁྲི་

དྲུག་སྟོང་གིས་ཀྲི་ཀྲིས་རྨི་ལམ་བཤད་པའི་མདོ་ལས། རྒྱལ་པོ་ཆེན་པོ་ཁྱེད་ཀྱི་རྨི་ལམ་དུ་མི་བཅོ་

བརྒྱད་ཀྱིས་རས་ཡུག་འདྲེན་པ་མཐོང་བ་དེ་ནི། ཤཱཀྱ་ཐུབ་པའི་བསྟན་པ་རྣམ་པ་བཅོ་བརྒྱད་དུ་

གྱེས་པར་འགྱུར་ལ། དེའི་རྣམ་པར་གྲོལ་བའི་རས་ནི་གྱེས་པར་མི་འགྱུར་བའ།ོ །ཞེས་པ་འདི་ཞལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འདོན་དུ་མཛད་དེ་བཅོ་བརྒྱད་པོ་ཐམས་ཅད་བཀར་བསྒྲུབས་ཏེ་བསྡུས་སོ།  །༼ཀློང་རྡོལ་བླ་མའི་

འདུལ་བའི་མིང་གི་རྣམ་གྲངས་༤་ བ་༤་ བཀའ་བསྡུ་གསུམ་པ་སངས་རྒྱས་མྱ་ངན་ལས་འདས་

ནས་ལོ་བཞི་བརྒྱ་ལོན་པ་ན་གྲོང་ཁྱེར་མཉན་ཡོད་དུ། རྒྱལ་པོ་ཀ་ནི་ཀས་སྦྱིན་བདག་བྱས་ནས་༽

ཐེག་ཆེན་ཐུན་མོང་མ་ཡིན་པའི་ལུགས་ལ་ཀུན་བཟང་དང་བྱམས་པ་འཇམ་དབྱངས་ཕྱག་རྡོར་

རྣམས་ཀྱིས་ཐེག་པ་ཆེན་པོའ་ིབཀའ་བསྡུས་པར་བཤད་དེ། རྟོག་གེ་འབར་བ་ལས། རྩ་བའི་སྡུད་

པར་བྱེད་པ་པོ་ཀུན་ཏུ་བཟང་པོ་དང་།  འཇམ་དཔལ་དང་གསང་བའི་བདག་པོ་དང་བྱམས་པ་

ལ་སོགས་པ་རྣམས་ཀྱིས་བསྡུས་པའི་ཕྱིར་རོ།  །བདག་ཅག་གི་རྩ་བའི་སྡུད་པར་བྱེད་པ་པོ་ཉན་

ཐོས་མ་ཡིན་ཏེ། ཐེག་པ་ཆེན་པོའ་ིགསུང་ནི་དེ་དག་གི་ཡུལ་མ་ཡིན་པའི་ཕྱིར་རོ།  །ཞེས་བཤད་

ཅིང་། ཕྱག་ན་རོྡ་རྗེ་ནི་སངས་རྒྱས་སྟོང་གི་བསྟན་པ་སྡུད་པར་བྱེད་པ་པོར་གསང་བ་བསམ་གྱིས་

མི་ཁྱབ་པའི་མདོ་ལས་བཤད་ལ། ལག་ན་རྡོ་རྗེ་དབང་བསྐུར་བའི་རྒྱུད་ལས་ཀྱང་། ཕྱག་རྡོར་སྡུད་

པ་པོར་བཤད་དོ།  །དེ་རྗེས་འཕགས་ཡུལ་དུ་རྒྱན་དྲུག་མཆོག་གཉིས་སོགས་པཎྜིཏ་དང་།  གྲུབ་

ཆེན་རྣམས་ཀྱིས་བསྟན་པ་བསྐྱངས་ལ།

དེ་ཡང་སངས་རྒྱས་གཉིས་པ་ཀླུ་སྒྲུབ་ཞབས་ནི་ལང་ཀར་གཤེགས་པ་ལས།  བདེ་

གཤེགས་མྱ་ངན་འདས་པའི་འགོ  །ཚུལ་རྣམས་འཛིན་པར་འགྱུར་བ་དེ།  །དུས་དག་འདས་ནས་

འབྱུང་བ་ནི། །བླ་ོགྲསོ་ཆེན་པ་ོཁྱདོ་ཤེས་བྱསོ། །ལྷ་ོཕྱགོས་བེ་དའི་ཡུལ་དུ་ནི། །དགེ་སླངོ་དཔལ་ལྡན་

ཆེར་གྲགས་པ། །དེ་མིང་ཀླུ་ཞེས་འབདོ་པ་སྟེ། །ཡདོ་དང་མེད་པའི་ཕྱགོས་འཇིག་པ། །ང་ཡི་ཐེག་པ་

འཇིག་རྟེན་དུ། །བླ་མེད་ཐེག་ཆེན་རབ་བཤད་ནས། །རབ་ཏུ་དགའ་བའི་ས་བསྒྲུབས་ནས། །བདེ་བ་

ཅན་དུ་དེ་འགྲ་ོའ།ོ །ཞེས་དང་རྔ་བ་ོཆེ་དང་སྤྲིན་ཆེན་པ་ོའཇམ་དཔལ་རྩ་རྒྱུད་རྣམས་ནས་ཇི་ལྟར་

ལུང་བསྟན་པ་ལྟར། སྟོན་པ་འདས་ནས་ལོ་བཞི་བརྒྱ་ནས་བོྱན་ཅིང་རུང་བ་མིན་པའི་གཞི་ཆེན་

པོ་སོྤང་བའི་ཆོས་སྒྲ་དང་པོ་བསྒྲགས། དེ་ནས་གྲུབ་པ་བརྙེས་ཏེ་ལྔ་བཅུ་ཕན་ཆད་བརྒྱ་ཚུན་ཆད་

ཅི་རིགས་པར་ཀླུ་ཡུལ་དུ་ཕེབས་ཏེ་ཤེར་ཕྱིན་སྤྱན་དྲངས།  བློ་གྲོས་མི་ཟད་པའི་མདོ་ལ་བརྟེན་

ནས་ཡུམ་གྱི་མདོ་ཡི་དགོངས་འགྲེལ་དབུ་མ་པའི་ཤིང་རྟའི་སྲོལ་འབྱེད་ཀྱི་བསྟན་བཅོས་རྩ་བ་

ཤེས་རབ་སོགས་བརྩམས་ཏེ་སྟོང་པ་ཉིད་ཀྱི་ཆོས་སྒྲ་གཉིས་པ་ལོ་ཉིས་བརྒྱའི་བར་དུ་བསྒྲགས། 

འབྲས་སྤུངས་སྒོ་མང་ཆོས་འབྱུང་།

དུས་དེར་གསང་འདུས་ཀྱི་བསྐྱེད་རིམ་སྟོན་པ་མདོར་བྱས་མདོ་བསྲེ་གཉིས་དང་།  རྫོགས་རིམ་

སྟོན་པ་རིམ་ལྔ་སོགས་མཛད། དེ་ནས་སྒྲ་མི་སྙན་དུ་བྱོན་ནས་ལོ་ཉིས་བརྒྱར་བཞུགས། སླར་ཡང་

ལྷ་ོཕྱགོས་སུ་བྱནོ་ཏེ། རྔ་བ་ོཆེ་དང་སྤྲིན་ཆེན་སགོས་བསྣམས་ཤིང་ཆསོ་སྒྲ་གསུམ་པ་ཁམས་བརྟག་

པའི་གཏམ་ལ་ོབརྒྱར་བསྒྲགས། དེ་ལྟར་དགུང་ལ་ོདྲུག་བརྒྱར་བསྟན་པའི་བྱ་བ་མཛད་ནས་མཐར་

བདེ་བ་ཅན་དུ་གཤེགས་སོ། །

འཕགས་པ་ཐོགས་མེད་ནི། འཇམ་དཔལ་རྩ་རྒྱུད་ལས། ཐོགས་མེད་ཅེས་བྱའི་དགེ་སློང་

ནི། །བསྟན་བཅོས་དེ་ནི་དོན་ལ་མཁས། །མདོ་སྡེ་ངེས་དོན་དྲང་པའི་དོན། །རྣམ་པ་མང་པོ་རབ་ཏུ་

འབྱེད།  །ཅེས་དང་། ལོ་ནི་བརྒྱ་དང་ལྔ་བཅུར་འཚོ།  །ཞེས་དང་། བདག་ཉིད་ཆེན་པོ་མཐར་གྱིས་

ཏེ།  །བྱང་ཆུབ་ཐོབ་པར་འགྱུར་བ་ཡིན།  །ཞེས་ལུང་བསྟན་པ་ལྟར། སྟོན་པ་འདས་ནས་ལོ་དགུ་

བརྒྱ་ཙམ་དང་། ཀླུ་སྒྲུབ་ཀྱིས་ཆོས་སྒྲ་ཆེན་པོ་གསུམ་པ་སྒྲོགས་པ་དང་དུས་རགས་པ་མཚུངས་པ་

ན་བྱོན་ནས་ཤེར་ཕྱིན་གྱི་མདོ་སྡེ་རིན་པོ་ཆེའི་དོན་རྟོགས་དཀའ་བར་དགོངས་ཏེ། དེའི་ཆེད་དུ་

ལོ་དྲུག་གི་རིང་རྗེ་བཙུན་བྱམས་མགོན་དཀའ་བ་ཆེན་པོས་བསྒྲུབས་པའི་མཐར་བྱམས་མགོན་

དངོས་སུ་མཇལ་ཅིང་། རྗེ་བཙུན་གྱི་མཐུས་དགའ་ལྡན་དུ་བྱོན། དེ་ཡང་གྲགས་པ་ལ་དགའ་ལྡན་

དུ་རྒྱལ་ཚབ་ལས་མི་ལོ་ལྔ་བཅུར་ཆོས་གསན་ཞེས་འབྱུང་ལ།  ས་སྡེའི་གནའ་མཆན་ལས་ཟླ་བ་

དྲུག་ཅེས་འབྱུང་ངོ་།  །མཐར་བྱམས་ཆོས་སྡེ་ལྔའི་སྐྱེས་དང་བཅས་མི་ཡུལ་དུ་བྱོན་ནས་མདོ་སྡེ་

དགོངས་འགྲེལ་ལ་བརྟེན་ནས་ས་སྡེ་ལྔ་སྡོམ་རྣམ་གཉིས་སོགས་བརྩམས་ནས་སེམས་ཙམ་པའི་

ཤིང་རྟའི་སྲོལ་ཕྱེ་བའི་མཐར་དགུང་གྲངས་བརྒྱ་དང་ལྔ་བཅུ་ལོན་པ་ན་མི་ཕམ་མགོན་པོའ་ིདྲུང་

དུ་གཤེགས་སོ།  །དེ་ལ་གསུང་རབ་ཀྱི་དྲང་ངེས་ཕྱེ་ནས་དེ་ཁོ་ན་ཉིད་གཏན་ལ་འབེབས་པའི་

ཤིང་རྟའི་སྲོལ་གཉིས་པོ་འདི་ནི་མདོ་དང་གསང་སྔགས་ཀྱི་གཞུང་འགྲེལ་པའི་པཎྜི་ཏ་དང་གྲུབ་

ཐོབ་རྣམས་ཀྱིས་ཀྱང་དེ་གཉིས་གང་རུང་ཞིག་དང་མཐུན་པར་དེ་ཁོ་ན་ཉིད་ཀྱི་དོན་གཏན་ལ་

འབེབས་པ་ལས་གཞན་པའི་ཕུང་སུམ་པ་མེད་པར་རྗེ་རིན་པོ་ཆེས་གསུངས།

ཨཱརྱ་དེ་བ་ནི།  འཇམ་དཔལ་རྩ་རྒྱུད་ལས།  གཞན་ཡང་རབ་བྱུང་དམ་པ་ནི།  །སིང་ག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལ་ཡི་གླིང་ན་གནས།  །འཕགས་པ་མིན་ལ་འཕགས་པའི་མཚན།  །ཕ་རོལ་རྒོལ་བ་བཟློགས་ནས་

ནི།  །མུ་སྟེགས་རྣམས་ཀྱི་སྔགས་སུན་ཕྱུང་།  །ཞེས་ལུང་བསྟན་པ་དེ་ཉིད་སིང་ག་ལར་སྐུ་འཁྲུངས། 

དེས་སྤྱོད་བསྡུས་སྒྲོན་མེ་དང་། དབུ་མ་བཞི་བརྒྱ་པ་སོགས་བརྩམས།

སླབོ་དཔནོ་དབྱིག་གཉེན་ནི། རྩ་རྒྱུད་ལས། དེ་འགོ་རྣམ་པར་གྲགས་པ་ནི། །ལྷ་ོཡི་ཕྱགོས་

སུ་བྲམ་ཟེ་ནི།  །ཡི་གེ་དང་པོ་བ་བསྟན་པ། །སྟོན་པའི་བསྟན་ལ་དེ་བརྩོན་བྱེད།  །ཞེས་པས་བསྟན་

ལ། དེས་རྣམ་བཤད་རིག་པ་དང་། མངོན་པ་མཛོད་སོགས་བརྩམས།

སློབ་དཔོན་ཕོྱགས་གླང་ནི།  རྩ་རྒྱུད་ལས།  དང་པོའ་ིཡི་གེ་ན་ཞེས་པ།  །ལྷོ་ཡི་ཕྱོགས་

སུ་ཡང་དག་བརྟེན།  །བདག་ཉིད་ཆེན་པོ་སྔགས་ཟློས་ལྡན།  །ངེས་པར་བྱང་ཆུབ་གཞོལ་བར་

འགྱུར།  །ཞེས་པས་བསྟན་ལ།  དེས་བརྒྱད་སྟོང་དོན་བསྡུས་དང་།  ཚད་མ་ཀུན་ལས་བཏུས་པ་

སོགས་བརྩམས།

སློབ་དཔོན་ཆོས་གྲགས་ནི། རྩ་རྒྱུད་ལས། ཡི་གེ་དྷ་ཞེས་སྡོམ་བརྩོན་ཉིད།  །ལྷོ་ཡི་ཕྱོགས་

སུ་རྣམ་པར་བསྒྲགས།  །ཕ་རོལ་རྒོལ་བ་བཟློགས་ནས་ཀྱང་།  །དེ་བཞིན་སྡོམ་བརྩོན་སྔགས་ཀྱང་

འགྲུབ། །ཅེས་པས་བསྟན་ལ། དེས་ཚད་མ་སྡེ་བདུན་སོགས་བརྩམས།

སློབ་དཔོན་དཔའ་བོ་ནི། རྩ་རྒྱུད་ལས། དགེ་སློང་མང་དུ་ཐོས་པ་ནི། །དེ་ཡི་ཚེ་ན་འབྱུང་

འགྱུར་བ།  །མ་ཁོལ་ཞེས་ཀྱང་བྱ་བ་སྟེ།  །ང་ཉིད་ཀྱི་ནི་བསྟོད་བྱེད་པ།  །ཇི་བཞིན་ཡོན་ཏན་བཟང་

པོ་ནི།  །ཇི་ལྟ་བཞིན་དུ་བརྗོད་པར་འགྱུར།  །ཞེས་པས་བསྟན་ལ་དེས་སྐྱེས་རབས་སོ་བཞི་པ་དང་། 

བྱང་ཆུབ་སེམས་སྒོམ་སོགས་བརྩམས། དེའི་སྐབས་སངས་རྒྱས་བསྐྱངས་ཀྱིས་རྩ་བ་ཤེས་རབ་ཀྱི་

འགྲེལ་བ་བུདྡྷ་པཱ་ལི་ཏ་དང་།  ལེགས་ལྡན་འབྱེད་ཀྱིས་དབུ་མ་རང་རྒྱུད་པའི་སྲོལ་འབྱེད་ཀྱི་

བསྟན་བཅོས་རྩ་ཤེའི་འགྲེལ་བ་ཤེས་རབ་སྒྲོན་མེ་དང་། རང་རྐང་དབུ་མ་སྙིང་པོ་དང་དེའི་འགྲེལ་

བ་རྟགོ་གེ་འབར་བ་སགོས་བརྩམས། དེའི་རྗེས་དཔལ་ལྡན་ཟླ་བ་གྲགས་པས་རང་རྐང་དབུ་མ་ལ་

འཇུག་པ་རྩ་འགྲེལ་དང་། རྩ་ཤེའི་འགྲེལ་པ་ཚིག་གསལ། རིགས་པ་དྲུག་ཅུ་པ་དང་བཞི་བརྒྱ་པའི་

འབྲས་སྤུངས་སྒོ་མང་ཆོས་འབྱུང་།

འགྲེལ་པ་བཅས་འགྲེལ་ཆེན་གསུམ་དང་། གསང་འདུས་འགྲེལ་པ་སྒྲོན་གསལ་སོགས་བརྩམས།

རིན་ཆེན་འབྱུང་གནས་ཞི་བ་འམ་མཚན་གཞན་སློབ་དཔོན་ཤན་ཏི་པ་ནི། རྩ་རྒྱུད་ལས། 

རིན་ཆེན་འབྱུང་ཞེས་བྱ་མིང་དང་།  །ཞེས་པས་བསྟན་ལ་དེས་སེམས་ཙམ་རྒྱན་དང་།  གསང་

འདུས་ཀྱི་འགྲེལ་པ་སྙིམ་པའི་མེ་ཏོག་སོགས་བརྩམས།

རྩ་རྒྱུད་ལས།  བྲམ་ཟེའིཁྱེའུ་པཱ་ཎི་ནི།  །ངེས་པར་ཉན་ཐོས་བྱང་ཆུབ་ཏུ།  །ང་ཡིས་ལུང་

བསྟན་བྱས་པ་ཡིན།  །ཞེས་དང་། ལང་གཤེགས་ལས། སྒྲ་བྱེད་པ་ནི་པཱ་ཎི་ནི།  །ཞེས་སོགས་ཀྱིས་

བྲམ་ཟེ་པཱ་ཎི་བསྟན་ལ། དེས་སྒྲ་པཱ་ཎི་ཞེས་པ་ཤོ་ལོ་ཀ་ཉིས་སྟོང་ཡོད་པ་སོགས་བརྩམས།

གཞན་ཡང་།  ཞི་བ་ལྷ་དང་ཙནྡྲ་གོ་མི་གཉིས་ལ་རྨད་བྱུང་གི་སློབ་དཔོན་གཉིས་ཞེས་

གྲགས་པའི་རྒྱལ་རིགས་ཞི་བ་ལྷ་ནི།  ལྷག་པའི་ལྷ་༡་མཉེས་ནཱ་ལེནྡྲ།  །བཀོད་པ་ཕུན་༢་ཚོགས་

རྩོད་པ་༣ཟློག  །ཡ་མཚན་༤ཅན་དང་སྤྲང་༥་པོ་དང་།  །རྒྱལ༦་པོ་མུ་སྟེགས་ཅན་བཏུལ་༧ཏེ།  །ཞེས་

པ་ལྟར་ངོ་མཚར་བའི་གཏམ་བདུན་དང་ལྡན་པ་དེས་བསླབ་སྤྱོད་གཉིས་དང་། མདོ་ཀུན་ལས་

བཏུས་པ་སོགས་བརྩམས།

ཙནྡྲ་ག་ོམི་ནི། ཤར་ཕོྱགས་བྷཾ་ག་ལར་སྐྱེས་ཤིང་རང་བཞིན་གྱིས་མཁས་པར་གྱུར་ཏེ་ཆུང་

གཞོན་ནུའི་དུས་ནས་ཀྱང་མུ་སྟེགས་པའི་པནྜི་ཏ་ཞིག་སྒྲ་རིག་པས་ཕམ་པར་བྱས་ཏེ་ནང་པར་

བཙུད། སྒྲ་མདོའ་ིལེའུ་སོ་གཉིས་ལ་ཤོ་ལོ་ཀ་བདུན་བརྒྱ་ཡོད་པ་པཱ་ཎི་དང་མཐུན་པ་ཞིག་དང་། 

བཤགས་བསྟོད། སློབ་སྤྲིངས་སོགས་མཛད་ལ་སྤྱན་རས་གཟིགས་ཀྱིས་ཞལ་བསྟན་པ་ཞིག་གོ །

གཞན་ཡང་ཡོན་ཤཱཀ་གཉིས་ཞེས་གྲགས་པའི་ཡོན་ཏན་འོད་ཀྱིས་འདུལ་བ་མདོ་རྩ་

བ་རང་འགྲེལ་དང་བཅས་པ་དང་། ཤཱཀྱ་འདོ་ཀྱིས་སུམ་བརྒྱ་པ་དང་། དེའི་འགྲེལ་བ་འདོ་ལྡན་

མཛད། གཞན་ཡང་ཡེ་ཤེས་ཞབས་དང་མར་མེ་མཛད་བཟང་པོ། ལང་ཀ་རྒྱལ་བཟང་། དཔལ་

འཛིན་བྷ་ཝ་བྷ།  སྐལ་ལྡན་གྲགས་པ།  ལ་ལི་ཏ་བཛྲ་དང་།  མི་ཐུབ་ཟླ་བ།  དམ་ཚིག་རྡོ་རྗེ་དང་

། དེ་བཞིན་གཤེགས་སྲུང་། བྱང་ཆུབ་བཟང་པོ།  པད་མ་སྲུང་བ་རྣམས་ལ་རྣམ་གནོན་ཚུལ་དུ་



- 12 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བསྔགས་པའི་སློབ་དཔོན་ཞེས་གྲགས་པ་དེ་དག་ལས།  སངས་རྒྱས་ཡེ་ཤེས་ཞབས་ཀྱིས་གསང་

འདུས་འཇམ་རྡོར་སྒྲུབ་ཐབས་ཀུན་བཟང་དང་། རྫོགས་རིམ་འཇམ་དཔལ་ཞལ་ལུང་། གྲོལ་བའི་

ཐིག་ལེ་སོགས་མཛད།

གཞན་ཡང་སྒྲ་གཅན་འཛིན་དང་གནས་བརྟན་ཆོས་སྐྱོང་སོགས་རེ་རེ་ནས་སྨོས་ཀྱིས་

མི་ལང་བའི་པཎ་གྲུབ་རྣམས་ཀྱིས་རྒྱ་གར་ཡུལ་གྲུ་ཡོངས་ལ་འཆད་རྩོད་རྩོམ་གསུམ་གྱིས་རྒྱལ་

བའི་བསྟན་པ་རྒྱ་ཆེར་སྤེལ་བར་བྱས་ལ།

གསང་སྔགས་ཀྱི་ཚུལ་ཡང་དུས་ཀྱི་འཁོར་ལོའ་ིརྒྱུད་ཕྱི་མ་ལས། མ་འགོངས་གུ་ས་ལྷ་ཡི་

རྟོག་པའི་རྒྱལ་པོ་མ་ལུས་ནག་པོ་རྒྱལ་པོ་ཨིནྡྲ་བོ་དྷི་དང་།  །ཞེས་དང་། ཡེ་ཤེས་མིང་ཅན་རྡོ་རྗེ་

དྲིལ་བུ་ལག་གདུབ་དག་ཀྱང་དེ་བཞིན་བྱེད་པར་ཆང་འཐུང་ཞིང་། །ཁ་ཊྭཱཾ་ག་དང་རུས་པའི་རྒྱན་

ཆ་ཆང་སྣོད་ཅང་ཏེའུ་སྟེར་བ་ནག་པོའ་ིམིང་ཅན་ནོ། །ཞེས་སྨོས་པ་དེ་དག་དང་། གྲུབ་ཆེན་ས་ར་

ཧ་པ་དང་། ཤ་བ་རི། ཊོམ་བི་ཧེ་རུ་ཀ ཀུ་ཀུ་རི་པ་སོགས་རྒྱ་གར་གྲུབ་ཆེན་བརྒྱད་ཅུར་གྲགས་པར་

བྱོན་པ་རྣམས་ཀྱིས་གསང་ཆེན་སྔགས་ཀྱི་བསྟན་པ་འགོ་མིན་ཞིང་ལ་འགྲན་བཟོད་པར་མཛད་

དོ། །

བོད་གངས་ཅན་དུ་བསྟན་པ་དར་ཚུལ།

བོད་གངས་ཅན་དུ་འཇམ་དཔལ་རྩ་རྒྱུད་ལས། ང་ཡི་དུས་ནས་ལོ་བརྒྱ་ནས། །ཁ་བ་ཅན་

གྱི་མཚོ་བྲི་ནས།  །ས་ལའི་ནགས་ནི་འབྱུང་བར་འགྱུར།  །ཞེས་པ་ལྟར་སྔ་དུས་བོད་དུ་མཚོ་ཆེན་

དང་མཚོ་ཕྲན་ཆེས་མང་པོ་ཡོད་པ་རྣམས་རིམ་གྱིས་བྲི་སྟེ་མི་ཡི་འགྲོ་བ་ཆགས་པར་བཤད་ལ། 

བདོ་ཀྱི་མི་རྒྱུད་ལའང་སྤྲེའུའི་རྒྱུད་དང་རུ་པ་ཏཱིའི་རྒྱུད་པ་སགོས་སྣ་ཚོགས་ཡདོ་འདུག་ཀྱང་། རྒྱལ་

རྒྱུད་དངོས་ནི་འཇམ་དཔལ་རྩ་རྒྱུད་ལས། ལི་ཙ་བི་རྣམས་རིགས་སུ་བྱུང་། །ཞེས་གསུངས་པ་ལྟར་

ཤཱཀྱ་ལ་རིགས་གསུམ་ཡདོ་པའི་ནང་ནས་ལི་ཙ་བིའི་རིགས་དང་། དེ་ཡང་རྒྱལ་པ་ོལ་སྔ་བ་གཉའ་

འབྲས་སྤུངས་སྒོ་མང་ཆོས་འབྱུང་།

ཁྲི་བཙན་པོ་དང་དེའི་བུ་རྒྱུད་རིམ་པར་བྱུང་བ་གནམ་གྱི་ཁྲི་བདུན། སྟོད་ཀྱི་སྟེང་གཉིས། བར་གྱི་

ལེགས་དྲུག ས་ལ་ལྡེ་བརྒྱད། བཙན་ལྔ་སགོས་བྱུང་བའི་ནང་ཚན་རྒྱལ་རབས་ཉེར་བརྒྱད་པ་ལྷ་ཐ་ོ

ཐོ་རི་གཉན་བཙན་ཕོ་བྲང་ཡུམ་བུ་བླ་སྒང་ན་བཞུགས་སྐབས་སྤང་ཀོང་ཕྱག་རྒྱ་པ་དང་། མདོ་སྡེ་

ཟ་མ་ཏོག་སོགས་ནམ་མཁའ་ནས་བབས་ཏེ་མི་རབས་ལྔ་ནས་འདིའི་དོན་ཤེས་པ་འངོ་ཞེས་ནམ་

མཁའ་ནས་སྒྲ་གྲགས་པས་དུས་དེར་བསྟན་པའི་དབུ་བརྙེས་ཞེས་བཤད། རྟེན་དེ་དག་ལ་གཉན་

པོ་གསང་བ་ཞེས་བཏགས་པ་རྗེས་སོར་བསམ་ཡས་བཞེངས་སྐབས་མཆོད་རྟེན་དཀར་པོའ་ིནང་

གཟུངས་སུ་བཞུགས་པར་བཤད།

དེ་རྗེས་ཐང་ཡིག་ཏུ། ཁ་བ་ཅན་དུ་གནམ་རི་ཞེས་བྱའི་རྒྱུད།  །སྲོང་བཙན་སྒམ་པོ་ཞེས་

བྱ་རྒྱལ་བུར་སྐྱེ།  །ཞེས་དང་།  ལྷ་མོ་དྲི་མ་མེད་ལུང་བསྟན་པ་ལས།  ང་ཡོངས་སུ་མྱ་ངན་ལས་

འདས་ནས་ལོ་ཉིས་སྟོང་ལྔ་བརྒྱ་ན་གདོང་དམར་ཅན་གྱི་ཡུལ་དུ་དམ་པའི་ཆོས་རྒྱས་པར་འགྱུར་

རོ།  །ཞེས་གསུངས་པ་ལྟར་ལྷ་ཐོ་ཐོ་རི་ནས་བརྩིས་པའི་ལྔ་པ་བོད་ཀྱི་རྒྱལ་རབས་སོ་གསུམ་པ་

ཆོས་རྒྱལ་སྲོང་བཙན་སྒམ་པོ་བྱམས་པ་མི་འགྱུར་གླིང་དུ་སྐུ་འཁྲུངས། ཆོས་རྒྱལ་འདི་ཉིད་ཀྱིས་

བོད་ཡིག་གི་སྲོལ་མེད་པ་ལ་ཡི་གེའི་སྲོལ་བཏོད། རྒྱ་བལ་ནས་ཇོ་ཤཱཀ་རྣམ་གཉིས་སོགས་རྟེན་

ཁྱད་འཕགས་རྣམས་གདན་དྲངས། དམར་པོ་རི་ལ་ལྕགས་རིའི་ཕྲེང་བ་གསུམ་བསྐོར་བའི་ནང་

དུ་མཁར་དགུ་བརྒྱ་དགུ་བཅུ་རྩ་དགུ། དམར་པོ་རིའི་རྩེར་གཅིག་སྟེ་སྟོང་ཡོད་པ་མགྲིན་བཅུའི་

ཕོ་བྲང་ལ་འགྲན་བཟོད་པ་ཞིག་དང་། འ་ོཐང་གི་མཚོ་བསུབས་ནས་ར་ས་འཕྲུལ་སྣང་གི་གཙུག་

ལག་ཁང་རྟེན་དང་བརྟེན་པར་བཅས་པ་བཞེངས།

བོད་རྒྱལ་སོ་བརྒྱད་པ་ཆོས་རྒྱལ་ཁྲི་སྲོང་ལྡེ་བཙན་ནམ་མཚན་གཞན་ཆོས་རྒྱལ་ལྷ་ཡི་

མེ་ཏོག་ཏུ་གྲགས་པ་འདིས་མཁན་ཆེན་ཞི་བ་འཚོ་དང་། སློབ་དཔོན་པདྨ་འབྱུང་གནས་གཉིས་

སྤྱན་དྲངས། རི་རབ་དང་གླིང་བཅུ་གཉིས་ཉི་ཟླ་དང་བཅས་པའི་བཀོད་པ་ཚང་བའི་བསམ་ཡས་

ཀྱི་གཙུག་ལག་ཁང་བཞེངས། མཁན་སློབ་གཉིས་ཀྱིས་རབ་གནས་མཛད། མེ་ལུག་ལོ་ལ་ཐམས་

ཅད་ཡོད་སྨྲའི་དགེ་སློང་བཅུ་གཉིས་སྤྱན་དྲངས་ཏེ་སད་མི་བདུན་དང་བློན་སྲས་སུམ་བརྒྱ་རབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཏུ་བྱུང་ཞིང་འདུལ་བའི་བསྟན་པ་སྤེལ། རྒྱ་གར་གྱི་སློབ་དཔོན་བི་མ་ལ་མི་ཏྲ་དང་། སངས་རྒྱས་

གསང་བ། ཤནྟིཾ་གརྦྷ། བི་ཤ དྡྷ་སིདྷ། སྔགས་འཆང་དྷརྨ་ཀིརྟི། ཁ་ཆེའི་པཎྜི་ཏ་ཛི་ན་མི་ཏྲ། དཱ་ན་ཤཱི་

ལ་སོགས་གདན་དྲངས་ཏེ་བསྟན་པ་ཡོངས་སུ་རྫོགས་པ་དར་བར་མཛད།

སློབ་དཔོན་ཆེན་པོ་པདྨས་ལྐོག་ཏུ་གསང་སྔགས་སྦས་ཆོས་སུ་གནང་བའི་སློབ་མ་རྗེ་

འབངས་ཉེར་ལྔར་གྲགས་པ་སོགས་བྱུང་ཞིང་རིམ་གྱིས་དར་བར་གྱུར། བོད་ཀྱི་ལྷ་སྲིན་གདུག་པ་

ཅན་རྣམས་དམ་ལ་བཏགས། རྫས་གཏེར་དང་། ཆསོ་གཏེར་དུ་མ་སྦས་ཤིང་། རྫུ་འཕྲུལ་དུ་མ་བསྟན་

པར་བདུད་བློན་རྣམས་མ་བཟོད་ནས་སློབ་དཔོན་དགྲོང་རྒྱུའི་ཁ་ཆད་བྱས་པར། རྒྱལ་པོ་ཐུགས་

མ་བདེ་ནས་སློབ་དཔོན་ལ་དེ་བཞིན་ཞུས་པར་སློབ་དཔོན་གྱིས། བཟང་སེམས་བྱུར་གྱི་སྣ་འདྲེན་

ཡིན། །སྙིང་རྗེ་རྒས་པ་ཞེ་སྡང་རྒྱུ། །བདོ་རྗེའི་ཁ་ནི་བླནོ་པསོ་བསྒྱུར། །བདོ་ཀྱི་བདུད་བླནོ་གདུག་པ་

ཆེ།  །སེམས་ཅན་ལས་ངན་སྤྱོད་པ་ལ།  །རྒྱལ་བ་རྣམས་ཀྱི་ནུས་པའང་རྡུགས།  །ཞེས་གསུངས་ནས་

ཕྱིར་བྱོན་པར་མང་ཡུལ་གུང་ཐང་བར་སྐྱེལ་མ་ཞུས་པར། ངས་བོད་ཀྱི་ལྷ་སྲིན་སྦྱིན་སྲེག་གིས་

ལན་གསུམ་དམ་ལ་འདོགས་དགོས་པ་ལས་གཅིག་ནི་མ་གྲུབ་པས། རྒྱལ་རྒྱུད་དང་། ཆོས་བྱེད་

ལ་བར་ཆད་འགའ་རེ་འབྱུང་བར་འདུག་ཀྱང་། ངའི་དངོས་ཀྱི་གདུལ་བྱ་ཕྱིན་ཆད་བོད་ན་མེད་

པས་འགྲོ་གསུངས་ནས། གུང་ཐང་ལ་ཐོག་ནས་འཕུར་ཏེ་སྲིན་ཡུལ་དུ་ཕེབས་སྐད། དེ་ནས་བོད་

ཁམས་སུ་ཆོས་གྲྭ་ཆེན་པོ་བཅུ་གསུམ་སོགས་དང་། སྒོམ་གྲྭ་བཙུགས་སྟེ། ཕོ་བྲང་ལྡན་དཀར་ན་

བན་དྷེ་དཔལ་བརྩེགས་དང་། བན་དྷེ་ཀླུའི་དབང་པོ་སོགས་ཀྱིས་དམ་པའི་ཆོས་འགྱུར་རོ་ཅོག་

གི་བམ་གྲངས་དང་ཤོ་ལོ་ཀ་དཀར་ཆག་ཏུ་བྲིས་པ་སོགས་བསྟན་པ་དར་རྒྱས་ཆེ་བར་བྱུང་། དེ་

རྗེས་མཁན་ཆེན་བོ་དྷི་ས་ཏྭའི་ཞལ་ནས་བོད་དུ་མུ་སྟེགས་པ་དངོས་ནི་མི་འབྱུང་གི་རྒྱལ་བསྟན་

ཁ་གཉིས་སུ་གྱེས་ཏེ་རྩོད་པར་འགྱུར་བས།  དེའི་ཚེ་ངའི་སློབ་མ་ཀ་མ་ལ་ཤཱི་ལ་སྤྱན་དྲོངས་ལ་

རྩོད་པ་བྱེད་དུ་ཆུག་ཅིག་དང་། རྩོད་པ་ཆོས་ཕྱོགས་སུ་ཞི་བར་འགྱུར་རོ་ཞེས་ལུང་བསྟན་ཏེ། ཞི་

བར་གཤེགས། དེ་རྗེས་ཙམ་ནས་ཧྭ་ཤང་མ་ཧཱ་མ་ཡ་ཞེས་པ་བོད་དུ་འངོས་ཏེ། ཅི་ཡང་ཡིད་ལ་མི་

བྱེད་པའི་ཆད་ལྟ་དར་བར་བྱས་པ་ན་ཀ་མ་ལ་ཤཱི་ལ་གདན་དྲངས་ཏེ་ཁོང་གིས་ཧྭ་ཤང་རྩོད་པས་

ཕམ་པར་བྱས། སྒོམ་རིམ་གསུམ་སོགས་བརྩམས་ནས་བསྟན་པའི་དྲི་མ་བསལ། དབུ་མ་སྣང་བ་

འབྲས་སྤུངས་སྒོ་མང་ཆོས་འབྱུང་།

ཞེས་པའི་བསྟན་བཅོས་ཆེན་པོ་དེའང་རྩོམ་པར་མཛད། དེས་ན་མར་པ། མི་ལ། པ་ཚབ་ལོ་ཙཱ་བ། 

འབྲོམ་སྟོན་པ། སྐུ་མཆེད་གསུམ། མ་ཅིག་ལབ་སྒྲོན། བུ་སྟོན། རེད་མདའ་བ་སོགས་ཐལ་འགྱུར་

པའི་ལྟ་བ་བཞེད་ཅིང་། དེ་ལས་གཞན་བོད་སྔ་རབས་པ་ཕལ་ཆེར་ཞི་འཚོ་ཡབ་སྲས་ཀྱི་གཞུང་

ལ་བརྟེན་ནས་རྣལ་འབྱོར་སྤྱོད་པའི་དབུ་མ་རང་རྒྱུད་པའི་སྲོལ་འཛིན་པར་མཛད་དོ། །

ཁྲི་སྲོང་ལྡེ་བཙན་གྱི་རྗེས་མུ་ནེ་བཙན་པོ་དང་སད་ན་ལེགས་མཇིང་ཡོན།  ཁྲི་རལ་

པ་ཅན་རྣམས་ཀྱིས་ཡུལ་སྣ་ཚོགས་ནས་བོྱན་པའི་པཎྜིཏ་རྣམས་ཀྱིས་སྐད་སྣ་ཚོགས་ཀྱིས་ཆོས་

བསྒྱུར་ཅིང་ཆོས་ཀྱི་བརྡ་སྔར་མ་གྲགས་པ་དུ་མ་བྱུང་བ་གོ་དཀའ་བར་གཟིགས་ཏེ།  ཉི་འགོ་གི་

མཁན་པོ་ཛི་ན་མི་ཏྲ་དང་། སུ་རེནྡྲ་བོ་དྷི། ཤཱིལེནྡྲ་བོ་དྷི། དཱ་ན་ཤཱི་ལ། བོ་དྷི་མི་ཏྲ་སོགས་གདན་

དྲངས་ཏེ། བོད་ཀྱི་ལོ་ཙཱ་བ་དུ་མ་དང་བཅས་བཀའ་བསྟན་རྣམས་སྐད་གསར་བཅད་ཀྱིས་བསྒྱུར་

ཅིང་བསྒྱུར་ཟིན་རྣམས་བཅོས་ཏེ་བཀས་བཅད་རིམ་པ་གསུམ་མཛད་པ་སོགས་ཀྱིས་རྒྱལ་བསྟན་

རྒྱ་ཆེར་དར་བར་གནང་ཡང་། མེ་འབྲུག་ལོར་སྡིག་བློན་རྣམས་ཀྱིས་རྒྱལ་པོ་ཁྲི་རལ་བཀྲོངས། ལོ་

དེར་གླང་དར་གྱིས་སྲིད་བཟུང་སྟེ་སྨོན་ལམ་ལོག་པའི་མཐུས་ལྕགས་བྱ་ལོར་བསྟན་པ་བསྣུབས། 

དུས་དེ་ནས་ལོ་བདུན་ཅུའི་བར་བོད་དབུས་གཙང་དུ་སོ་ཐར་གྱི་བསྟན་པ་རྨེག་མེད་དུ་གྱུར།

དེ་རྗེས་མདོ་སྨད་ནས་བླ་ཆེན་དགོངས་པ་རབ་གསལ་གྱིས་དབུས་གཙང་ནས་འངོས་

པའི་མི་བཅུ་བསྙེན་པར་རྫོགས་པར་མཛད་ཅིང་།  ཁོང་བཅུ་པོ་སླར་དབུས་གཙང་དུ་བོྱན་ཏེ་

འདུལ་བའི་བསྟན་པ་སྤེལ་བ་ལ་བསྟན་པའི་མེ་རོ་སྨད་ནས་གསོས་པ་ཞེས་གྲགས།  དེ་རྗེས་ལྷ་

བླ་མ་ཡེ་ཤེས་འདོ་ཀྱིས་པཎྜིཏ་དྷརྨ་པཱ་ལ་སྤྱན་དྲངས་ཏེ། ཁོང་གིས་པཱ་ལ་རྣམ་གསུམ་བསྙེན་པར་

རྫོགས། ཁྲོ་ཕུ་ལོ་ཙཱ་བ་བྱམས་པ་དཔལ་བཟང་གིས་ཁ་ཆེའི་པཎ་ཆེན་ཤཱཀྱ་ཤྲི་སྤྱན་དྲངས། བྱང་

རྡོར་གཉིས་སོགས་བསྙེན་པར་རྫོགས་ཤིང་དེ་དག་གིས་འདུལ་བསྟན་སྤེལ་བ་དེ་རྣམས་ལ་སྟོད་

འདུལ་ཞེས་གྲགས།

དེ་ཡང་སྲོང་བཙན་སྒམ་པོ་ནས་འདོ་སྲུང་གི་བར་ལུང་གིས་ཟིན་ཏེ།  འཇམ་དཔལ་

རྩ་རྒྱུད་ལས། དེ་བཞིན་གཤེགས་པའི་བསྟན་པ་འཛིན།  །རྣམ་པ་སྣ་ཚོགས་བྱ་བ་བྱེད།  །བྱང་གི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕྱགོས་ལ་བསྟེན་ནས་ནི། །དེའི་ཚེ་དེ་ནས་འབྱུང་བར་འགྱུར། །ལྷ་ལྡན་ཡུལ་ཞེས་བྱ་བ་ཡི། །གངས་

ཅན་རི་ཡི་ནང་གནས་པའི།  །རྒྱལ་པོ་མི་ཡི་ལྷ་ཞེས་པ།  །ལི་ཙ་བི་རྣམས་རིགས་སུ་འབྱུང་།  །དེ་

ཡང་སྔགས་ཀྱི་དོན་གྲུབ་སྟེ།  །ལོངས་སྤྱོད་ཚེ་དང་ལྡན་པ་འབྱུང་།  །རིགས་པ་ལོངས་སྤྱོད་ལྡན་

ཞེས་བྱ། །མི་ཡི་བདག་པོས་དེ་ཡང་གྲུབ། །ལོ་ནི་བརྒྱད་ཅུར་རྒྱལ་སྲིད་བྱས། །དེས་ནི་རྐ⁽11e2⁾ན་

མ་རྣམ་པར་སྤངས།  །རྒྱལ་པོ་དེས་ནི་སྲོག་སྤངས་ནས།  །དེར་ཡང་སྔགས་ནི་མྱུར་འགྲུབ་སྟེ།  །ཞི་

དང་རྒྱས་པ་བསིལ་པའ།ོ  །ཞེས་པས་སྲོང་བཙན་སྒམ་པོ་བསྟན། འཇིག་རྟེན་སྒྲོལ་མ་ཞེས་གྲགས་

དང་།  །ལྷ་མོ་གོས་དཀར་མོ་དང་ནི།  །ཞེས་པས་རིམ་པ་བཞིན་རྒྱ་བཟའ་དང་བལ་བཟའ་བསྟན། 

དཀར་མོ་ཆེན་མོ་གཞན་ཕན་བརྩོན། ཞེས་པས་འབྲི་བཟའ་བསྟན། ཁྱུ་མཆོག་ཁྱུ་མཆོག་བཟང་པོ་

དང་། །ཞེས་པས་རིམ་གྱིས་མང་སྲོང་དང་ཀླུང་གནམ་འཕྲུལ་རྗེ་བསྟན། ས་འངོ་དེ་བཞིན་ས་འངོ་

བཟང་། །ཞེས་པས་རིམ་བཞིན་མེས་ཨག་ཚོམ་དང་ཁྲི་ལྡེ་གཙུག་བརྟན་བསྟན། དེ་བཞིན་ཕ་རོལ་

གནོན་ཉིད་དང་།  །ཞེས་པས་མུ་ནེ་བཙན་པོ་བསྟན། རྐང་པའི་འགྲོས་ཤེས་བསྟན་པ་ཡིན།  །ཞེས་

པས་ཁྲི་སྲོང་ལྡེ་བཙན་བསྟན། ས་སྲུང་དང་ནི་བེ་འུ་དང་།  །ཞེས་པས་རིམ་བཞིན་ཁྲི་རལ་དང་

གླང་དར་བསྟན། འདོ་ལྡན་ཉིད་ནི་ཕྱི་མ་ཡིན།  །ཞེས་པས་འདོ་སྲུང་བསྟན། དེའི་འགོ་ལུགས་ནི་

རྣམ་ཞིག་ནས། །ཕྱི་རོལ་སྐྱེ་དགུས་ཉེ་བར་སྤྱོད། །ཅེས་པས་བོད་སིལ་བུར་འགྱུར་བ་རྣམས་བསྟན་

ལ། ཡེ་ཤེས་འདོ་ཀྱིས་བསྟན་པ་དག་ཐེར་བྱ་བའི་ཕྱིར། རིན་ཆེན་བཟང་པོ་སོགས་མི་ཉེར་གཅིག་

རྒྱ་གར་དུ་སློབ་གཉེར་ལ་བརྫངས་ན་ཡང་། ལོ་ཆེན་དང་། ལོ་ཆུང་གྲགས་འབྱོར། རྔོག་ལེགས་

ཤེས་གསུམ་མ་གཏོགས་ས་མ་འཕྲོད་པས་འདས། ལོ་ཆེན་གྱིས་པཎྜི་ཏའི་བླ་མ་བདུན་ཅུ་དོན་ལྔ་

བསྟེན་ཅིང་། གསུང་རབ་རྒྱ་མཚོ་ལྟ་བུའི་ཕ་རོལ་ཏུ་སོན། བོད་དུ་བྱོན། མདོ་སྔགས་ཀྱི་ཆོས་མང་

དུ་བསྒྱུར། ཉན་བཤད་མཛད་པས་མཁས་གྲུབ་ཀྱིས་བདོ་ཡུལ་བཀང་། བསྟན་པ་ཕྱི་དར་ལ་སྔགས་

ཀྱི་བསྟན་པ་དར་བ་ལོ་ཙཱ་བ་འདི་ཁོ་ནའི་བཀའ་དྲིན་ཡིན་པར་བཤད། ཀླུ་སངས་རྒྱས་སྐར་རྒྱལ་

ཟེར་བ་བཏུལ། ཆོས་ཆོས་མིན་གྱི་རྣམ་འབྱེད་བརྩམས་ནས་བསྟན་པ་དག་ཐེར་མཛད།

ཡང་ཡེ་ཤེས་འདོ་ཀྱིས་ཤར་ཕྱགོས་བྷཾ་གྷ་ལའི་རྒྱལ་པའོ་ིསྲས་ཇ་ོབ་ོརྗེ་དཱི་བཾ་ཀ་ར་ཤྲཱི་ཛྙཱ་ན་

སྤྱན་དྲངས། དེ་ཉིད་ཀྱིས་བྱང་ཆུབ་ལམ་གྱི་སྒྲོན་མ་བརྩམས་ཏེ་བསྟན་པའི་དག་ཐེར་མཛད་དེ། 



- 17 -

འབྲས་སྤུངས་སྒོ་མང་ཆོས་འབྱུང་།

ལྷ་ཆསོ་བདུན་ལྡན་གྱི་བཀའ་གདམས་པའི་སྲལོ་ཚུགས་པར་སླབོ་མ་འབྲམོ་སྟནོ་རྒྱལ་བའི་འབྱུང་

གནས་དང་། སྐུ་མཆེད་གསུམ་གླང་ཤར་སོགས་ཀྱིས་དར་ཞིང་རྒྱས་པར་མཛད་དེ་ཕྱི་གཙང་ནང་

གཙང་པད་མའི་སྦུབས་ལྟ་བུའི་བཀའ་གདམས་རྙིང་མའི་སྲོལ་ཆེན་དེ་དུས་བྱུང་།  མགོན་པོ་

མངོན་བྱང་གི་རྒྱུད་ལས། ཤར་ཕོྱགས་རྒྱ་མཚོར་བརྟེན་ནས་ནི།  །དེ་འདིར་འབྲོག་གི་མཐར་ཐུག་

པར།  །བློ་ལྡན་ལོ་ཧི་ཏ་ལས་གཞན།  །དེ་མིང་ཤེས་རབ་གནས་ཤེས་བྱ།  །བྱང་དུ་དེ་བཞིན་ཁ་བ་

ཅན། །ཞེས་དང་འཇམ་དཔལ་རྩ་རྒྱུད་ལས། འདི་ནས་བྱང་ཕྱོགས་གངས་འགྲམ་ན། །བློ་ལྡན་གང་

ཞིག་འབྱུང་འགྱུར་བ།  །ཞེས་པའི་ལུང་གིས་ཟིན་པ་ལོ་ཙཱ་བ་ཆེན་པོ་བློ་ལྡན་ཤེས་རབ་ཀྱིས། ཇོ་

བོའ་ིལུང་ལྟར། ལེགས་པའི་ཤེས་རབ་ཀྱིས་བཏབ་པའི་གསང་ཕུ་ནེའུ་ཏོག་གི་དགོན་པར་མཚན་

ཉིད་ཀྱི་གཞུང་ཆེན་པོའ་ིའཆད་ཉན་བཙུགས་ཏེ། བོད་དུ་ཆོས་གྲྭའི་སྲོལ་ཚུགས་པའི་ཐོག་མ་ཡིན། 

དུས་རྒྱུན་ཆོས་གྲྭར་དུས་གཅིག་ཏུ་སློབ་གཉེར་བགྱིད་པའི་གྲྭ་པ་ཉིས་ཁྲི་སུམ་སྟོང་ལྷག་ཙམ་ཡོད་

པར་གྲོ་ལུང་པས་གསུངས། དེ་ལས་མཆེད་པ་གསང་བདེ་གུང་གསུམ། དགའ་སྐྱོར་ཟུལ་གསུམ་

སོགས་ཆོས་གྲྭ་རིམ་བཞིན་ཚུགས།

དུས་སྐབས་དེར་དཔལ་ན་རོ་པ་དང་མེ་ཏྲིའི་སྲོལ་འཛིན་བཀའ་བརྒྱུད་པ་དང་།  གྲུབ་

ཆེན་ལྭ་བ་བ་དང་།  གྷ་ཡ་དྷ་རའམ་མཚན་གཞན་སྤྲིན་གྱི་ཤ གས་ཅན་གྱི་སྲོལ་འཛིན་ས་སྐྱ་པ་

དང་། ན་རོ་པའི་ལྕམ་ནི་གུ་མའི་ཆོས་བརྒྱུད་ཤངས་པ་བཀའ་བརྒྱུད་དང་། རྭ་ལོའ་ིཆོས་བརྒྱུད་རྭ་

ལུགས་དང་། ཕ་དམ་པའི་ཞི་བྱེད། འཇམ་དཔལ་རྩ་རྒྱུད་ནས་ལུང་བསྟན་པ་མ་གཅིག་ལབ་སྒྲོན་

གྱི་གཅོད་ཀྱི་ཆོས་བརྒྱུད། ཇོ་ནང་པའི་ལུགས་སོགས་དང་། ཕྱིས་ཀྱི་རྙིང་མ་ལའང་། སློབ་དཔོན་

གྱི་སྐུའི་སྤྲུལ་པ་ཉང་ཉི་མ་འདོ་ཟེར། གསུང་སྤྲུལ་གུ་རུ་ཆོས་དབང་། ཐུགས་སྤྲུལ་མངའ་རིས་པཎ་

ཆེན་པད་མ་དབང་རྒྱལ། ཡོན་ཏན་གྱི་སྤྲུལ་པ་བྱང་བདག་བཀྲ་ཤིས་སྟོབས་རྒྱལ། འཕྲིན་ལས་ཀྱི་

སྤྲུལ་པ་སླད་ནས་འབྱུང་བར་བཤད་དོ། །

གཞན་ཡང་རི་བོ་དགེ་ལྡན་པའི་རིང་ལུགས་ཇི་ལྟར་བྱུང་བ་ཡང་།  མདོ་སྡེ་གདམས་

ངག་འབོག་པའི་རྒྱལ་པོ་ལས།  ཀུན་དགའ་བོ།  ད་ལྟ་ང་ལ་ཤེལ་དཀར་གྱི།  །ཕྲེང་བ་ཕུལ་ནས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སེམས་བསྐྱེད་པ། །མ་འངོས་དུས་ཀྱི་སྙིགས་མ་ལ། །འབྲི་དང་ལྡན་གྱི་ས་མཚམས་སུ། །དགའ་ཞེས་

བྱ་བའི་དགོན་པ་འདེབས།  །བློ་བཟང་ཞེས་བྱའི་མིང་ཅན་འབྱུང་།  །འཁོར་ནི་རྣམ་མང་སྡུད་པར་

བྱེད།  །ཆོས་སྤྱོད་བཅུ་ཡི་རྒྱུན་འཛུགས་ཤིང་།  །ལྷ་ཁང་ཀ་བ་ཤིང་ལོ་ཅན།  །ང་ཡི་སྐུ་གཟུགས་རྣམ་

གཉིས་ལ། །དབུ་རྒྱན་འབུལ་ཞིང་མཆདོ་པ་བྱེད། །སྟནོ་པའི་གསུང་བཞིན་གསུང་སྒྲགོ་ཅིང་། །སྙན་

པའི་དབྱངས་ཀྱིས་གསོལ་བ་འདེབས།  །ང་ལ་གསོལ་བ་རབ་བཏབ་ནས།  །བསྟན་པ་ལོ་སྟོང་བར་

དུ་གནས། །ཞེས་དང་། འཇམ་དཔལ་རྩ་རྒྱུད་ལས། ང་ནི་མྱ་ངན་འདས་པའི་ཚེ།  །ས་ཡི་སྟེང་འདི་

སྟོང་པ་ན།  །ཁྱོད་ཉིད་བྱིས་པའི་གཟུགས་ཀྱིས་ནི།  །སངས་རྒྱས་མཛད་པ་བྱེད་པར་འགྱུར།  །དེ་ཚེ་

དགོན་ཆེན་རབ་དགའ་བ།  །ཁ་བ་ཅན་ན་ཡོད་པ་ཡིན།  །ཞེས་སོགས་སྟོན་པ་རང་ཉིད་ཀྱིས་ལུང་

གིས་རྒྱ་ཆེར་བསྔགས་པ་འཇམ་མགོན་ཆོས་ཀྱི་རྒྱལ་པོ་ཤར་ཙོང་ཁ་པ་བློ་བཟང་གྲགས་པ་དཔལ་

བཟང་པ་ོཞེས་སྙན་པའི་བ་དན་སྲིད་པ་གསུམ་ན་ཆེས་ཆེར་འབར་བ་དེ་ཉིད་ཀྱིས་ཐགོ་མར་རྒྱལ་

བའི་བཀའ་དང་།  དེའི་དགོངས་པ་འགྲེལ་བའི་ཤིང་རྟ་ཆེན་པོ་རྣམས་ཀྱི་གཞུང་ལུགས་མཐའ་

དག་ལ་ཚིག་སྤྱི་ཙམ་དང་།  འལོ་སྤྱི་ཙམ་མིན་པར་ཐོས་པ་རྒྱ་ཆེན་པོ་ཞིབ་ཏུ་བཙལ།  དེ་ནས་

བཀའ་དང་དགོངས་འགྲེལ་གྱི་བསྟན་བཅོས་མཐའ་དག་གང་ཟག་གཅིག་འཚང་རྒྱ་བའི་ལམ་

གྱི་རིམ་པར་འདུ་བའི་ངེས་པ་རྙེད་དེ་གཞུང་ལུགས་ཐམས་ཅད་གདམས་པར་ཤར། དེ་ནས་ཐོས་

དོན་ཉིན་མཚན་ཀུན་ཏུ་བསྟན་པ་ཡོངས་རྫོགས་གྱི་ཉམས་ལེན་ལ་གཅིག་ཏུ་འགྲུས་པར་མཛད་

པ་ན།  སྐབས་ཤིག་ཏུ།  རྗེ་བཙུན་འཇམ་དཔལ་དབྱངས་ཀྱི་གསུང་ལས།  ད་ཕྱིན་ཆད་གཙོ་བོ་

བསྐྱེད་རྫོགས་གྱི་རྣལ་འབྱོར་ཐུགས་ཉམས་སུ་བཞེས་པ་ལ་འགྲུས་པར་མཛད་ན་སྔགས་བླ་མེད་

ཀྱི་སྒོ་ནས་རྟོགས་པ་ཁྱད་པར་ཅན་འཁྲུངས་ཤིང་སློབ་མ་སྐལ་ལྡན་བདུན་ལའང་ལམ་གྱི་རྟོགས་

པ་ཁྱད་པར་ཅན་སྐྱེ་བར་འགྱུར། ཞེས་ལུང་བསྟན་པ་ལྟར་དུ་སྒྲུབ་པ་ལྷུར་ལེན་པར་མཛད་ཅིང་

སྐབས་དེར། ལས་རྒྱ་བསྟེན་ན་སྐུ་ཚེ་དེར་མཆོག་འགྲུབ་རྒྱུ་ཡིན་འདུག་ཀྱང་། ཕྱི་རབས་གདུལ་

བྱའི་ཚངས་སྤྱོད་ཀྱི་སྤྱན་ལྟོས་ལ་དགོངས་ཏེ་ལས་རྒྱ་མ་བརྟེན་པར། བར་དོར་མཆོག་གི་དངོས་

གྲུབ་བརྙེས་པར་མཛད། རྗེ་ཉིད་དགུང་གྲངས་རེ་གསུམ་པ་ས་མོ་གླང་ཕྱི་ལོ་༡༤༠༩ ལ་དགའ་ལྡན་

རྣམ་པར་རྒྱལ་བའི་གླིང་ཕྱག་བཏབ། དེར་དགེ་འདུན་རྣམས། ཞྭ་སེར་ཆོས་གོས་དྲས་དྲུབས་རྣམ་

འབྲས་སྤུངས་སྒོ་མང་ཆོས་འབྱུང་།

གསུམ། གདིང་ལྷུང་དང་མི་འབྲལ་བ་སགོས་འདུལ་བའི་ཕྱག་ལེན་ཕྲ་རགས་ལག་ལེན་དུ་ཐེབས་

པའི་སྲོལ་ཚུགས། རྗེས་སོར་རྩེ་ཤར་གྱི་གྲྭ་ཚང་གཉིས་བྱུང་།

དེ་རྗེས་གཉསོ་རྒྱལ་བ་ལྷ་ནང་པའི་སྐྱེ་བ་འཇམ་དབྱངས་ཆོས་ཀྱི་རྗེ་བཀྲ་ཤིས་དཔལ་

ལྡན་པས་མེ་སྤྲེལ་ཕྱི་ལོ་༡༤༡༦ ལོར་གདན་ས་ཆེན་པོ་དཔལ་ལྡན་འབྲས་དཀར་སྤུངས་པ་ཕྱག་

བཏབ་པར་གྲྭ་ཚང་བདུན་བྱུང་།  དེ་རྗེས་བྱམས་ཆེན་ཆོས་རྗེ་ཤཱཀྱ་ཡེ་ཤེས་ཀྱིས་ས་ཕག་ཕྱི་ལོ་

༡༤༡༩ ལོར་སེ་ར་ཐེག་ཆེན་གླིང་ཕྱག་བཏབ་པར་གྲྭ་ཚང་ལྔ་བྱུང་།  དེ་རྗེས་རྗེ་དགེ་འདུན་གྲུབ་

པ་དཔལ་བཟང་པོས་རབ་བྱུང་བརྒྱད་པའི་མེ་ཡོས་ཕྱི་ལོ་༡༤༤༧ ལོར་གཙང་ཕྱོགས་སུ་བཀྲ་ཤིས་

ལྷུན་པོའ་ིཆོས་སྡེ་ཕྱག་བཏབ་པར་གྲྭ་ཚང་གསུམ་བྱུང་། གཞན་ཡང་སྟོད་ཤེར་བཟང་དང་། སྨད་

ཤེར་བཟང་། རྒྱལ་མཆོག་བསོད་ནམས་རྒྱ་མཚོ། འནོ་རྒྱལ་སྲས། ཤར་སྐལ་ལྡན་རྒྱ་མཚོ། ཀུན་

མཁྱེན་འཇམ་དབྱངས་བཞད་པ་སོགས་ཀྱིས་མདོ་སྟོད་སྨད་རྣམས་སུ་ཆོས་སྡེ་བཏབ་སྟེ།  རྗེའི་

རིང་ལུགས་སྤེལ་བར་མཛད་པའི་ཚུལ་མཐའ་དག་འདིར་བརྗོད་ཀྱིས་མི་ལང་ལ་ཚུལ་དེ་དག་ནི་

རྒྱལ་མཆོག་ལྔ་པ་ཆེན་པོས། རྨད་བྱུང་རྣམ་ཐར་གཙང་མའི་ཁྲིམས་དང་ལྡན།  །རླབས་ཆེན་རྒྱལ་

སྲས་སྤྱོད་པའི་སྙིང་སྟོབས་ཆེ། །བདེ་སྟོང་མཆོག་གི་རིམ་གཉིས་རྣལ་འབྱོར་སྤྱོད། །བློ་བཟང་རྒྱལ་

བའི་བསྟན། ཞེས་གསུངས་པ་ལྟར་རོ། །

སྨྲས་པ།

སྐལ་བཟང་རྣམ་འདྲེན་ཟས་གཙང་སྲས་པོ་ཡིས། །

དུས་ལས་མི་ཡོལ་གཟིགས་པ་རྣམ་ལྔའ་ིསོྒས། །

བཅུ་གཉིས་མཛད་པ་གང་ད་ེས་ཆེན་གྱིས། །

མ་བཟོད་རྣམ་པ་དྲུག་ཏུ་གཡོ་བར་གྱུར། །

ཇི་ལྟར་སྨན་བཞིན་སྐལ་བ་དང་འཚམ་པར། །

ཇི་སྙེད་ཆོས་ཀྱི་སོྒ་མོ་འབྱམས་ཀླས་པ། །

རྣམ་མང་གདུལ་བྱའི་དཔལ་དུ་དབབ་པ་ཡིས། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལུས་ཅན་དྲི་འཁྲུད་གཏན་གྱ་ིབད་ེལ་སོྦྱར། །

དེ་ལྟའི་ཕུལ་བྱུང་དམ་པའི་གཏེར་གྱ་ིམཛོད། །

འཛིན་ཅིང་སྤེལ་བའི་འཛམ་གླིང་མཛེས་རྒྱན་སོགས། །

སྒྲ་སྒྱུར་ལོ་པཎ་མཁས་གྲུབ་ཚོགས་རྣམས་ཀྱིས། །

ས་འདི་རོྫགས་ལྡན་གནས་སུ་བཀོད་པར་བྱས། །

ཞེས་བྱ་བ་ནི་བར་སྐབས་ཀྱ་ིཚིགས་སུ་བཅད་པའོ། །

འབྲས་སྤུངས་སྒོ་མང་ཆོས་འབྱུང་།

གཉིས་པ་བྱེ་བྲག་ཏུ་བཤད་པ།

དང་པོ། སྒོ་མང་གྲྭ་ཚང་གི་གདན་རབས་དངོས་བཤད་པ།

དང་པོ། སྒོ་མང་གྲྭ་ཚང་གི་གདན་རབས་དངོས་བཤད་པ་དང་། གཉིས་པ། གྲྭ་ཚང་ནས་

དགའ་ལྡན་གསེར་ཁྲིར་ཇི་སྙེད་ཕེབས་པ།  གསུམ་པ།  དེ་དག་ལས་གཞན་པའི་མཁས་གྲུབ་ཇི་

སྙེད་བྱུང་ཚུལ། བཞི་པ། ལོ་འཁོར་གཅིག་གི་ཆོས་ཐོག་དང་ཆོས་མཚམས་སོ་སོའ་ིམཛད་རིམ། ལྔ་

པ། ཆོས་སྤྱོད་ཀྱི་རྟ་འདུར་དབྱངས་གསུམ། དྲུག་པ། མགོན་ཁང་གི་སྒྲིག་ཚུགས་དང་འདོན་ཆའི་

རིམ་པ་རྟ་དབྱངས་གཏོར་བཟོ། བདུན་པ། སློབ་གཉེར་བའི་རྩོད་པ་ཧོར་ཁོངས་སུ་མི་ལུས་ཆེད་

བཀའ་པོད་ལྔ་ཡི་རྩོད་རིམ།  བརྒྱད་པ།  གཙུག་ལག་ཁང་རྟེན་དང་བརྟེན་པ་ཆོས་གྲྭ་གོང་འགོ་

དང་བཅས་པ། དགུ་པ། དེ་དག་ཏུ་མི་གསལ་བའི་ཟུར་བརྗོད་བཅས་རིམ་བཞིན་འགོད་པ་ལས།

གདན་རབས་སུ་བྱོན་མཚན་གྱི་སྒོ་ནས་མདོར་བསྟན་པ།

འབྲས་སྤུངས་སྒོ་མང་གྲྭ་ཚང་གི་གདན་རབས་སུ་བོྱན་མཚན་གྱི་སྒོ་ནས་མདོར་བསྟན་

པ་དང་། སོ་སོའ་ིརྣམ་ཐར་དང་འབྲེལ་བའི་སྒོ་ནས་རྒྱས་པར་བཤད་པ་གཉིས།

དང་པོ། མཚན་གྱི་སྒོ་ནས་མདོར་བསྟན་པ་ནི།

བཀྲིས་སོྒ་མང་གི་བླ་རབས་དང་པོ།

༡ དྲུང་གྲགས་པ་རིན་ཆེན།

༢ མཁས་མཆོག་སྒ་ལེབ་པ།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༣ སྟག་ལེབ་བྱང་རྒྱལ་བ།

༤ གུང་རུ་ཚུལ་བཟང་།

༥ ཆེན་པོ་དཔལ་ལྡན་ཤེས་རབ།

༦ སོླབ་ཆུང་ཀུན་རྒྱལ་བ།

༧ མཁན་ཆེན་ངག་དབང་དཔལ་བ།

༨ སོླབ་དཔོན་དཔལ་ལྡན་བོླ་གོྲས།

༩ སོླབ་དཔོན་ཤེས་རབ་བོླ་གོྲས།

༡༠ བྱང་པ་རབ་འབྱམས་པ་ཡ་ེཤེས་གྲགས་པ།

༡༡ དཀའ་བཅུ་པ་དཔལ་ལྡན་འོད་ཟེར།

༡༢ དཀོན་ཅོག་བཟང་པོ།

༡༣ སོླབ་ཆུང་བ་རིན་ཆེན་བྱང་ཆུབ།

༡༤ ཆུ་བཟང་དཀའ་བཅུ་ངག་དབང་འབྱུང་གནས།

༡༥ རྒྱལ་བྱེད་ཚལ་པ་བོླ་བཟང་ཨ་ེཝ།ཾ

༡༦ ཅོ་ནེ་ཕོྱགས་ལས་རྣམ་རྒྱལ།

༡༧ གུང་རུ་ཀུན་མཁྱེན་ཆོས་ཀྱ་ིའབྱུང་གནས།

༡༨ ཆུ་བཟང་བྱམས་པ་ལྷུན་གྲུབ།

༡༩ ཧར་གདོང་བརོྩན་འགྲུས་རྒྱ་མཚ།ོ

༢༠ གཞུ་ཁང་པ་དགེ་ལེགས་ལྷུན་འགྲུབ།

༢༡ ཆུ་བཟང་ཆོས་གྲགས་རྣམ་རྒྱལ།

༢༢ བདག་ཉིད་ཆེན་པོ་གཉན་གོྲང་པ།

༢༣ གུང་རུ་སངས་རྒྱས་བཀྲིས།

༢༤ སོྟད་ལུང་རྒྱ་ཡག་པ་དག་ེལེཊ་དཔལ་འབོྱར།

༢༥ བསམ་སྒང་པ་བོླ་བཟང་ངག་དབང་།

འབྲས་སྤུངས་སྒོ་མང་ཆོས་འབྱུང་།

༢༦ རྒ་རུ་པ་ངག་དབང་དཔལ་འབོྱར།

༢༧ ཧོར་སྨིན་གོྲལ་ཆོས་ཀྱི་རྒྱལ་པོ་འཕྲིན་ལས་ལྷུན་གྲུབ།

༢༨ ཁྲི་ཆེན་ངག་དབང་བོླ་གོྲས་རྒྱ་མཚ།ོ

༢༩ ཨོ་རོད་དོན་གྲུབ་རྒྱ་མཚ།ོ

༣༠ ནག་ཚང་དོན་གྲུབ་རྒྱ་མཚ།ོ

༣༡ ཏཱ་དབོན་ཀུན་དགའ་འོད་ཟེར།

༣༢ རྗེ་འཇམ་བཞད་ངག་དབང་བརོྩན་འགྲུས།

༣༣ ཧར་གདོང་བོླ་བཟང་ཤེས་རབ།

༣༤ ཅུན་གར་བོླ་བཟང་ཕུན་ཚོགས།

༣༥ ཧར་གདོང་ལ་མོ་ངག་དབང་ནམ་མཁའ།

༣༦ ཧར་གདོང་བོླ་བཟང་དམ་ཆོས།

༣༧ ཅུན་གར་པ་བོླ་བཟང་ཆོས་གྲགས།

༣༨ སོག་པོ་མཁན་ཆེན་སངས་རྒྱས་རོྡ་རྗ།ེ

༣༩ ཀླུ་འབུམ་པ་ཡོངས་འཛིན་དག་ེའདུན་བད་ེཆེན།

༤༠ དབུས་པ་བསྟན་པ་ཡར་འཕེལ།

༤༡ བྲ་ཉེ་མཁན་ཆེན་ངག་དབང་དག་ེལེགས།

༤༢ ཧོར་མཁན་ཆེན་བསྐལ་བཟང་དངོས་གྲུབ།

༤༣ བསམ་མཁན་ཆེན་བོླ་བཟང་ཆོས་དར།

༤༤ ཧར་ཆེན་ལྷ་བཙུན་མཐུ་སོྟབས་ཉ་ིམ།

༤༥ ཧར་གདོང་བསྟན་པ་ཐར་པ།

༤༦ བསམ་བོླ་དཔའ་རིས་ངག་དབང་དར་རྒྱས།

༤༧ དཔོན་སོླབ་ངག་དབང་མཁས་མཆོག

༤༨ ཀླུ་འབུམ་ལ་མོ་མཁན་ཆེན་ངག་དབང་ཚུལ་ཁྲིམས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༤༩ ཟུང་ཆུ་བོླ་བཟང་དགེ་ལེགས།

༥༠ བྲ་སྟི་བོླ་བཟང་འཇམ་དཔལ།

༥༡ མཁན་པོ་བོླ་བཟང་བད་ེཆེན།

༥༢ དཔོན་སོླབ་བོླ་གོྲས་བསྟན་པ།

༥༣ དཔོན་སོླབ་བསྟན་པ་ཆོས་བཟང་།

༥༤ དཔོན་སོླབ་བསྟན་པ་བཟོད་པ།

༥༥ དཔོན་སོླབ་རྣམ་རྒྱལ་ཡ་ེཤེས།

༥༦ དཔོན་སོླབ་བོླ་བཟང་སྦྱིན་པ།

༥༧ ཧར་གདོང་བོླ་བཟང་རྣམ་རྒྱལ།

༥༨ དཔོན་སོླབ་དགེ་འདུན་སྦྱིན་པ།

༥༩ ཟུང་ཆུ་བོླ་བཟང་མཆོག་གྲུབ།

༦༠ གུང་རུ་མཁན་ཆེན་བསྟན་པ་ཆོས་འཕེལ།

༦༡ ཐུ་མེད་སྦྱིན་པ་རྒྱ་མཚ།ོ

༦༢ ཟམ་གདོང་སྒང་པ་བོླ་བཟང་བསྟན་འཛིན།

༦༣ བར་ཐོག་ཚང་ངག་དབང་བོླ་བཟང་འཇིཊ་མེད་རྒྱ་མཚ།ོ

༦༤ འཇུར་བྱེད་མཁན་ཆེན་འོད་ཟེར་རོྡ་རྗ།ེ

༦༥ ལྷ་དབང་གླིང་པ་བསམ་བོླ་དག་ེའདུན་བོླ་བཟང་།

༦༦ དབྱར་གནས་མཁན་པོ་བསམ་བོླ་ཆོས་འཕེལ་རྒྱལ་པོ།

༦༧ ཧར་གདོང་བསྟན་པ་ཆོས་གྲགས།

༦༨ ཧར་གདོང་ཆོས་འཕེལ་འཇམ་དབྱངས།

༦༩ ཁལ་ཁ་སྐལ་བཟང་ལེགས་ལྡན།

༧༠ རྒྱ་གར་གྱི་མཁན་ཐོག་རིམ་བོྱན།

༧༡ མཚོ་ཁ་བ་དགེ་བཤེས་ངག་དབང་བོླ་བཟང་།

འབྲས་སྤུངས་སྒོ་མང་ཆོས་འབྱུང་།

༧༢ གུང་རུ་དགེ་བཤེས་བསྟན་པ་བསྟན་འཛིན།

༧༣ ཁལ་ཁ་དགེ་བཤེས་ངག་དབང་ཉ་ིམ།

༧༤ གཞུང་པ་དགེ་བཤེས་སྐལ་བཟང་ཐབས་མཁས།

༧༥ གཞུང་པ་དགེ་བཤེས་ཚུལ་ཁྲིམས་རྒྱ་མཚ།ོ

༧༦ ཧར་གདོང་དགེ་བཤེས་བསྟན་པ་རྒྱལ་མཚན།

༧༧ གཞུང་པ་དགེ་བཤེས་བོླ་བཟང་བསྟན་པ།

༧༨ ཟུང་ཆུ་དགེ་བཤེས་ཚུལ་ཁྲིམས་ཕུན་ཚོགས།

༧༩ ཧར་གདོང་དགེ་བཤེས་བོླ་བཟང་བསམ་གཏན།

སོ་སོའ་ིརྣམ་ཐར་དང་འབྲེལ་བའི་སྒོ་ནས་རྒྱས་པར་བཤད་པ།

གཉིས་པ་མཁན་རབས་དུ་བྱོན་སོ་སོའ་ིརྣམ་ཐར་དང་འབྲེལ་བའི་སྒོ་ནས་རྒྱས་པར་

བཤད་པ་ནི། 

གདན་རབས་དང་བོ། དྲུང་གྲགས་པ་རིན་ཆེན།

བླ་བརྒྱུད་གསོལ་འདེབས་ལས།

དམ་ཆོས་སོྒ་མང་འཛིན་པ་གྲགས༷་རི༷ན་ཞབས། །

མཁས་པའི་མཆོག་གྱུར་སྒ
 ༷
་ལེ༷བ་ཆེན་པོ་དང་། །

ལེགས་བཤད་མཛོད་འཛིན་སྟག་༷ལེ༷བ་གྲགས་པའ་ིསྐུ། །



- 26 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཤེ༷ས་གཉེ༷ན་ཚུ ལ༷་བཟ༷ང་བཞ་ིལ་གསོལ་བ་འདེབས། ། ཞེས་བྱུང་།

གདན་རབས་དང་པོ་ནི།  འཇམ་མགོན་ཙོང་ཁ་པ་ཆེན་པོའ་ིདངོས་སློབ་གསུང་རབ་

མང་དུ་མཁྱེན་པའི་བསྟན་འཛིན་༼བཻ་སེར་༽བརྒྱད་དམ་༼སུཾ་པ་༽བཅུ་གཉིས་ཀྱི་ནང་ཚན་

བྱང་གླིང་པ་གྲགས་པ་རིན་ཆེན་ཞེས་གྲགས་པ་དེ་ཉིད་ཡིན་ལ། དམ་པ་འདི་ཉིད་ནི་དེ་དུས་ཀྱི་

ཆོས་གྲྭ་ཆེན་པོ་གསང་བདེ་གུང་གསུམ་སོགས་སུ་མཚན་ཉིད་དང་ལྡན་པའི་དགེ་བའི་བཤེས་

གཉེན་དུ་མ་གཙུག་ཏུ་བསྟེན་ཏེ།  ཤིང་རྟ་ཆེན་པོ་རྣམ་གཉིས་ནས་བརྒྱུད་པའི་དབུ་སེམས་ཀྱི་

བཤད་སྲོལ་ཇི་སྙེད་པ་དང་། གཞན་ཡང་དབྱིག་གཉེན་དང་བློ་གྲོས་བརྟན་པ་ནས་བརྒྱུད་པའི་

མངོན་པ།  ཡོན་ཏན་འདོ་དང་ཤཱཀྱ་འདོ་ནས་བརྒྱུད་པའི་འདུལ་བ་སོགས་དགོངས་འགྲེལ་གྱི་

བསྟན་བཅོས་འགྱུར་རོ་ཅོག་དང་།  གངས་ཅན་གྱི་མཁས་པའི་གཙུག་ནོར་བདག་ཉིད་ཆེན་པོ་

བློ་ལྡན་ཤེས་རབ་དང་། ས་སྐྱ་པཎྜི་ཏ་ཀུན་དགའ་རྒྱལ་མཚན། བུ་སྟོན་རིན་ཆེན་གྲུབ་སོགས་ས་

རྙིང་བཀའ་གསུམ་ཇོ་ནང་དང་བཅས་པའི་མཁས་གྲུབ་གོང་མ་རྣམས་ཀྱིས་མཛད་པའི་བསྟན་

བཅོས་ཇི་སྙེད་པ་དང་། ལྷག་པར་རྒྱལ་བས་ལན་གཅིག་མིན་པར་ལུང་གིས་ཡང་ཡང་བསྔགས་

པ་ས་ཡི་སྟེང་ན་འགྲན་པའི་ཟླ་ཐམས་ཅད་དང་བྲལ་བ་འཇམ་མགོན་ཆོས་ཀྱི་རྒྱལ་པོ་ཙོང་ཁ་པ་

ཆེན་པོས་མཛད་པའི་གསུང་རབ་དང་། མཁས་གྲུབ་བུ་སློབ་རྣམས་ཀྱིས་མཛད་པའི་གསུང་རབ་

སྟེ། མདརོ་ན་མད་ོདང་སྔགས་ཀྱི་གསུང་རབ་ཀྱི་བཤད་སྲལོ་མཆིས་ས་ོཅགོ་ཐམས་ཅད་སྟནོ་དུས་

ནམ་མཁའ་གཡའ་དག་པ་ལ་སྐར་ཚོགས་བཀྲ་བ་ལྟར་དམ་པ་ཉིད་ཀྱི་ཐུགས་ལ་ལྷང་ངེར་འཆར་

བས་ན། རྗེ་ཡི་བུ་སློབ་འཕགས་ཡུལ་གྱི་པཎ་གྲུབ་ལའང་ཅོ་འདྲི་བ་ལྟ་བུ་རྣམས་ཀྱི་ཁྲོད་དུ་གསུང་

རབ་མང་དུ་མཁྱེན་པའི་བསྟན་འཛིན་ཞེས་བསྔགས་པའི་མེ་ཏོག་གི་ཕྲེང་བ་རྣམ་དཔྱོད་མགུལ་

དུ་བཀླུབས་པར་གྱུར། 

དམ་པ་དེ་ཉིད་སྒོ་མང་གྲྭ་ཚང་གི་ཐོག་མའི་སློབ་དཔོན་དུ་ཕེབས་ནས་འཇམ་དབྱངས་

ཆོས་རྗེའི་དགོངས་བཞེད་དང་བསྟུན་འཕགས་བོད་ཀྱི་གཞུང་ལུགས་རྒྱ་མཚོ་ལྟ་བུར་འཆད་ཉན་

རྒྱ་ཆེ་ཡུན་རིང་བསྐྱངས་པའི་མཛད་རྗེས་བླ་མེད་བཞག་གནང་མཛད་པའི་སྲོལ་ལྟར། སྒོ་མང་

འབྲས་སྤུངས་སྒོ་མང་ཆོས་འབྱུང་།

པ་རྣམས་ལེགས་བཤད་གསེར་གྱི་ཕྲེང་བས་ལྡེ་མིག་བྱས་ཏེ་སྣང་བ་གཉིས་ཀྱིས་གཙོས་པའི་རྒྱ་

འགྲེལ་ཉེར་གཅིག་དང་། གཞན་ཡང་རྗེ་ཡབ་སྲས་ཀྱིས་མཛད་པའི་དབུ་ཚད་ཀྱི་བསྟན་བཅོས་

རྣམས་ཀྱིས་ཁོག་ཕུབ། ཟླ་བའི་འགྲེལ་ཆེན་རྣམས་དང་། ས་སྡེ་ལྔ་དང་སྡོམ་རྣམ་གཉིས་སོགས་

བྱམས་པ་དང་འབྲེལ་བའི་རྒྱ་གཞུང་།  ཚད་མའི་སྐོར་དང་འདུལ་མཛོད་ཀྱི་རྒྱ་གཞུང་རྣམས་

ལའང་ཆེས་འདྲིས་ཆ་ཆེ་བར་མཛད་པའི་སྲོལ་ཚུགས་པ་རྒྱུན་ཆགས་སུ་གནས་ཤིང་།  མཐར་

མཁས་མཆོག་སྒ་ལེབ་པ་སློབ་དཔོན་དུ་བསྐོས་ནས་རང་ཉིད་ཟུར་བཞུགས་མཛད་དེ་འཇམ་

མགོན་ཙོང་ཁ་པ་ཆེན་པོའ་ིདངོས་སློབ་ལྷ་གཟིགས་གྲགས་པ་རྒྱ་མཚོས་ཕྱག་བཏབ་པའི་༼བཻ་

སེར་༽མལ་གྲོ་ཆ་དཀར་དགོན་དུ་གདན་ཞུས་ཀྱིས་གནས་དེར་ཡང་འཆད་ཉན་བསྐྱངས་ཏེ་

བཞུགས། 

དེ་ཡང་།  ཀུན་མཁྱེན་འཇམ་དབྱངས་བཞད་པས་མདོ་སྨད་དུ་བཀྲ་ཤིས་འཁྱིལ་གྱི་

དགནོ་གསར་འདེབས་སྐབས་ཀྱང་ཅུན་གར་རབ་འབྱམས་པ་གྲགས་པ་ལ་ཁྱདོ་སྒ་ོམང་གི་འཆད་

ཉན་པའི་ཐོག་མ་དྲུང་གྲགས་པ་རིན་ཆེན་པ་དང་མིང་མཐུན་པའི་རྟེན་འབྲེལ་གྱིས་ངའི་ཚབ་ཏུ་

རེ་ཞིག་བརྩི་བཞག་ཐོངས་གསུངས་པ་ལྟར་དྲུང་རམས་པས་ཕར་ཕྱིན་གདོང་ལྔའི་སྒྲ་དབྱངས་

སོགས་ཀྱི་བརྩི་བཞག་བཏང་ནས་བཅོ་ལྔའི་ཆོས་ཐོག་བྱས་ཞེས་བྱུང་བ་ལྟར་ཆེས་བསྔགས་འསོ་

ཀྱི་གནས་དང་རྟེན་འབྲེལ་ཆེ་བར་མཛད་དོ། །

གྲྭ་ཚང་འདིའི་མཚན་ལ་བཀྲ་ཤིས་སྒོ་མང་ཞེས་གསོལ་ཚུལ།

གྲྭ་ཚང་འདི་ཡི་མཚན་ལ་བཀྲ་ཤིས་སྒོ་མང་གྲྭ་ཚང་ཞེས་ཐོག་མར་བཀྲ་ཤིས་ཞེས་འབྱུང་

བའང་འདི་ཉིད་གདན་སའི་གྲྭ་ཚང་གཞན་རྣམས་ལས་ཐོག་མར་ཆགས་ཤིང་།  བཀྲ་ཤིས་པའི་

དགེ་མཚན་དེའི་སྤྱན་ལྟསོ་ཀྱིས་གྲྭ་ཚང་གཞན་རྣམས་ཀྱང་བྱུང་བས་ཡིན་ལ། སྒ་ོམང་ཞེས་པའང་

མཁན་བརྒྱུད་གསོལ་འདེབས་ལས། དམ་ཆོས་སྒོ་མང་འཛིན་པ་གྲགས་རིན་ཞབས། ཞེས་དང་།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༸གོང་ས་ལྔ་པ་ཆེན་པོའ་ིགསུང་ལས་ཀྱང་། 

རྣམ་བཀྲ་རིགས་པས་ལུང་དོན་འབྱེད་པ་ལ། །

སྲས་བཅས་རྒྱལ་བས་ཤིས་པ་བརོྗད་པའ་ིསོྒ། །

གཞུང་ལུགས་མང་པོར་འཆད་རོྩད་འདུས་པའ་ིསྡ།ེ །

དེ་འཛིན་བཤེས་གཉེན་ཚོགས་རྣམས་ཞབས་བརྟན་ཤོག །

ཅེས་པ་ལྟར།  རྣམ་པར་བཀྲ་པའི་རིགས་པ་དྲི་མ་མེད་པས་འཕགས་བོད་ཀྱི་གཞུང་

ལུགས་མཐའ་དག་གི་དཀའ་གནད་ཀྱི་སྒོ་འཕར་བརྒྱ་ཕྲག་མང་པོ་ལེགས་པར་འབྱེད་པས་སྒོ་

མང་ཞེས་སྨོས་པ་གོང་མ་རྣམས་ཀྱི་ཞལ་རྒྱུན་ཡིན་ལ། བོད་གཞུང་གི་སྔར་གྱི་མཛད་ལམ་དུའང་

གདན་སའི་གྲྭ་ཚང་རྣམས་ལས་སྒོ་མང་དང་པོར་འབྱུང་བའང་རྒྱུ་མཚན་དེ་ཉིད་ཀྱིས་བྱས་པར་

སྣང་། ཀུན་མཁྱེན་འཇམ་དབྱངས་བཞད་པས། བཀྲ་ཤིས་པའི་ཕུན་ཚོགས་སྡེ་བཞིའི་འབྱུང་འཇུག་

གི་སྒོ་བརྒྱ་ཕྲག་མང་པོ་ཕྱེ་བའི་བཀྲ་ཤིས་སྒོ་མང་གི་ཆོས་གྲྭ་ཞེས་ཀྱང་བྱུང་།

ཞར་བྱུང་ཀུན་མཁྱེན་མུས་སྲད་པ་བློ་གྲོས་རིན་ཆེན་སེངྒེའི་བྱུང་བ་

མདོར་བསྡུས།

སྐབས་དེར་འཇམ་མགོན་ཙོང་ཁ་པ་ཆེན་པོའ་ིདངོས་སློབ་རྣམ་དཔྱོད་ཕུལ་དུ་བྱུང་པའི་

མཁས་པ་གཉིས་ཀྱི་ནང་ཚན།  ཀུན་མཁྱེན་མུས་སྲད་པ་བློ་གྲོས་རིན་ཆེན་སེང་གེ་ནི།  འཇམ་

དབྱངས་ཆོས་རྗེའི་སྲས་ཀྱི་ཐུ་བོར་གྱུར་ཅིང་། དྲུང་གྲགས་པ་རིན་ཆེན་པས་སྒོ་མང་གྲྭ་ཚང་གི་

འཆད་ཉན་སློབ་དཔོན་མཛད་པའི་སྐབས་དེ་ཤེད་དུ་ཀུན་མཁྱེན་པ་འདི་ཉིད་སྒོ་མང་གྲྭ་ཚང་གི་

ཟུར་ཆོས་པ་མཛད་དེ་འཆད་ཉན་བསྐྱངས་སྐབས་ཕན་ཚུན་འགྲན་པ་ལྟ་བུས་འཆད་ཉན་ཤིན་ཏུ་

འཕེལ་བར་གྱུར། སློབ་དཔོན་དཔལ་བློ་ལ་སོགས་པ་བསྟན་པ་ལ་བྱ་བ་བྱེད་ནུས་ཤིན་ཏུ་མང་བ་

བྱུང་། དམ་པ་འདི་ཉིད་ཡབ་ཆེན་ལས་བརྒྱུད་པའི་རྟ་མགྲིན་ཡང་གསང་གི་ཆོས་སྐོར་ལ་ཐུགས་

འབྲས་སྤུངས་སྒོ་མང་ཆོས་འབྱུང་།

གཙིགས་ཧ་ཅང་ཆེ་བ་མ་ཟད། རྒྱུན་དུ་རྟ་མགྲིན་གྱི་ཕུར་པ་ལུས་དང་འབྲལ་མེད་མངོན་མཚན་

ཆེ་བར་བཅངས་པ་དང་།  སྟོང་ཉིད་མ་ཡིན་དགག་དང་གཞན་སྟོང་དུ་འཆད་པ་སོགས་རྗེ་ཡི་

བཀའ་སྲོལ་དང་ཅུང་མི་མཐུན་པ་འགའ་རེ་བྱུང་བ་སོགས་ལ་བསྙད། འགའ་ཞིག་གིས་ཐུགས་ལ་

ཕོག་པའི་སྐུར་ཞུས་ཀྱིས་ཐུགས་སུན་པའི་འཕྲལ་རྐྱེན་དང་།  མཁས་མང་བྱེ་བའི་འབྱུང་གནས་

སེར་བྱེས་མཁས་སྙན་གྲྭ་ཚང་ཚུགས་རྒྱུའི་རྟེན་འབྲེལ་དུས་སུ་བབས་པ་ན།  འབྲས་སྤུངས་ནས་

འཇམ་དབྱངས་ཆོས་རྗེའི་སྐུ་གསུང་ཐུགས་ཀྱི་ཡོན་ཏན་དྲན་པའི་སྒོ་ནས་གསོལ་འདེབས་ཡོན་

ཏན་དཀྱིལ་འཁོར་མ་འཕྲལ་རྩོམ་གནང་བཞིན་པར་ཕེབས་ཏེ། མིག་གི་ཡུལ་དུ་འབྲལ་བར་མ་

གྱུར་ཅིག  །ཅེས་རྩོམ་སྐབས་གདན་ཞུ་བྱུང་ན་ཕྱིར་ཕེབས་རྒྱུའི་དགོངས་འདུན་ཡོད་ཀྱང་རྟེན་

འབྲེལ་སྟོབས་ཀྱིས་དེ་བཞིན་མ་བྱུང་བས་ཉལ་སྣེའི་རི་ཟུར་དུ་ཕེབས་པ་དང་གསོལ་འདེབས་

རྫོགས་པར་མཛད་དེ་ཐུགས་འཁྲེང་བཞིན་དུ་སེ་རར་ཕེབས་པ་སོགས་ཀྱི་རྣམ་ཐར་ངོ་མཚར་བ་

གཞན་དུ་གསལ།

དེ་ཡང་གསོལ་འདེབས་ནང་། མིག་གི་ཡུལ་དུ་འབྲལ་བར་མ་གྱུར་ཅིག །ཅེས་དང་། དེ་

བཞིན་དུ། རྣ་བའི་ཡུལ་དུ་དང་ཡིད་ཀྱི་ཡུལ་དུ་ཞེས་རིམ་གྱིས་བྱུང་བ་ལྟར་འཇམ་དབྱངས་ཆོས་

རྗེ་ཉིད་འབྲས་སྤུངས་སུ་བཞུགས་སྐབས་མིག་ཡུལ་དུ་ཡང་ཡང་མཇལ་དུ་ཡོད་པ་དང་། དེ་རྗེས་

གཙང་དུ་རྗེ་བཙུན་ཏཱ་ར་ན་ཐའི་སྐྱེ་བ་འཛིན་པས་མིག་ཡུལ་དུ་ཡང་ཡང་མཇལ་དུ་མེད་ཀྱང་རྣ་

བའི་ཡུལ་དུ་ཡང་ཡང་ཐོས་རྒྱུ་ཡོད་པ་དང་། དེའི་རྗེས་ཏཱ་ཁུ་རལ་དུ་ཁལ་ཁ་རྗེ་བཙུན་དམ་པར་

འཁྲུངས་པས་མིག་རྣའི་ཡུལ་དུ་ཡང་ཡང་མཐོང་ཐོས་མེད་པར་ཡིད་ཡུལ་ཁོ་ནར་བྱེད་དགོས་

པ་སོགས་གསོལ་འདེབས་ཀྱི་ཚིག་གི་གོ་རིམ་ལྟར་བྱུང་བས་ལུང་བསྟན་ལྟ་བུ་ཡིན་ཞེས་དམ་པ་

གོང་མ་དག་གི་གསུང་རྒྱུན་དུ་བཞུགས།

ཀུན་མཁྱེན་མུས་སྲད་པ་ཆེན་པོའ་ིཕེབས་རྗེས་སུ་སྒོ་མང་གྲྭ་ཚང་ནས་ཞལ་སློབ་དགེ་

བཤེས་བརྒྱ་སྐོར་ཞིག་སེ་རར་ཕེབས་པ་རྣམས་དང་བཅས་བྱེས་པ་གྲྭ་ཚང་ཚུགས་པས་སྒོ་མང་

དང་བྱེས་པ་གཉིས་སྔོན་ནས་ཉེ་ལོགས་སུ་གནས་པའི་རྒྱུ་མཚན་དེ་ཡིན་ཞེས་སེར་བྱེས་མཁན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཟུར་རིན་པོ་ཆེ་བློ་བཟང་དབང་ཕྱུག་མཆོག་དང་། རྒྱུད་སྨད་མཁན་ཟུར་རིན་པོ་ཆེ་ངག་དབང་

ལེགས་ལྡན་རྣམ་གཉིས་སོགས་དམ་པ་འགའ་ཞིག་གི་ཞལ་ལས་ཐོས།  དེབ་ཐེར་འགའ་ཞིག་

ནང་༼ཆ་དཀར་༽ཀུན་མཁྱེན་མུས་སྲད་པ་འབྲས་སྤུངས་ཟུར་ཁང་གི་འཆད་ཉན་སློབ་དཔོན་

གྱི་ཐུགས་ཁུར་བཞེས་ཞེས་གསལ་བར་འབྲས་སྤུངས་སུ་གྲྭ་ཚང་བདུན་ལས་ལོགས་སུ་ཟུར་ཁང་

ཞེས་པའི་འཆད་ཉན་ཁང་ཞིག་ཡོད་པ་སྔོན་གྱི་ངག་སྒྲོས་དང་། ཡི་གེ་ཁུངས་ལྡན་གང་ནས་ཀྱང་

མ་བྱུང་ངོ་། །དེས་ན་ཟུར་ཁང་དུ་ཞེས་བྲིས་ན་འགྲིགས་ཙམ་མོ། །

གདན་རབས་གཉིས་པ། མཁས་མཆོག་སྒ་ལེབ་དང་། གསུམ་པ་སྟག་

ལེབ་བྱང་རྒྱལ་བ།

གདན་རབས་གཉིས་པ་སློབ་དཔོན་སྒ་ལེབ་ཆེན་པོ་དང་། གདན་རབས་གསུམ་པ་རྗེའི་

དངོས་སློབ་གསུང་རབ་མང་དུ་མཁྱེན་པའི་བསྟན་འཛིན་༼བྷེ་ར་༽༼སུཾ་པ་༽བཅུ་གཉིས་སམ། 

འཆད་ཉན་གྱི་རྒྱལ་མཚན་སྒྲེང་བའི་༼ཐུའུ་བཀྭན་༽སློབ་དཔོན་བཞིའི་ནང་ཚན་སློབ་དཔོན་

སྟག་ལེབ་བྱང་ཆུབ་རྒྱལ་མཚན་ཡིན་ལ། དེ་ཡང་མཁས་མཆོག་སྒ་ལེབ་པ་ནི་སྟག་ལེབ་བྱང་རྒྱལ་

བའི་སྲས་ཡིན་རུང་འཇུག་པ་བདེ་ཆེད་ཡབ་སྲས་གཉིས་ཀྱི་རྣམ་ཐར་ཡོངས་གྲགས་ངག་རྒྱུན་

ལྟར་ཕྱོགས་གཅིག་ཏུ་བརྗོད་ན། དམ་པ་འདི་གཉིས་མདོ་སྟོད་བར་ཁམས་དཔའ་ཤོད་ཀྱི་མངའ་

ཁོངས། ཡུལ་བཞི་ཞེས་པའི་ལུང་པ་དང་ཉེ་བ་སེ་ལེབ་ཞེས་པར་འཁྲུངས། སྔོན་གྱི་བག་ཆགས་

སད་རྩོབས་ཀྱིས་བྱ་ཕུད་མདོ་སྔགས་དར་རྒྱས་གླིང་གི་དགོན་པར་དུས་གཅིག་ཏུ་རབ་ཏུ་བྱུང་

ནས་གསན་བསམ་མཛད། 

འཇམ་མགོན་ཙོང་ཁ་པ་དང་། འབྲས་སྤུངས་འཇམ་དབྱངས་ཆོས་རྗེའི་སྙན་པ་གསན་

ནས་རིང་པོར་མ་ཐོགས་པར་དབུས་སུ་ཕེབས་ཏེ་རྗེ་ཙོང་ཁ་པ་ལས་མདོ་སྔགས་ཀྱི་ཟབ་ཆོས་

རྒྱ་ཆེར་གསན། དཔལ་ལྡན་འབྲས་དཀར་སྤུངས་པར་འཇམ་དབྱངས་ཆོས་རྗེའི་ཞབས་རྗེས་སུ་

འབྲས་སྤུངས་སྒོ་མང་ཆོས་འབྱུང་།

ཕེབས་ཤིང་རྟེན་འབྲེལ་བརྟག་པའི་སླད་ལྷ་ཤིང་ཤ ག་པའི་ཕྱག་འཁར་གཉིས་པོ་དེ་གུང་རུ་ཁང་

ཚན་གྱི་འགོ་གི་ཉེ་འགྲམ་དེར་བཙུགས་པ་མ་འགྱངས་པར་ཆེས་རིང་པོར་སྐྱེས་པས་རྟེན་འབྲེལ་

ཆེ་བ་བྱུང་། ཕྱིས་ཤ ག་པའི་སྡོང་རྒན་ཧ་ཅང་ཆེ་བ་གཉིས་རྒྱ་དམར་གྱི་དུས་འགྱུར་མ་བྱུང་བར་སྒོ་

མང་ཆོས་གྲྭ་འགོ་གི་ཉེ་འགྲམ་དེར་ཡོད་པ་དེ་ཡིན་ཞེས་གྲྭ་རྒན་རྣམས་ཞལ་འཆམ་པར་གསུངས། 

ཤག་སྡོང་གི་ཡལ་འདབ་རྒྱས་ན་གྲྭ་རྒྱུན་འབྱུང་བ་དང་སྐམ་ན་གྲྭ་རྒྱུན་མི་ཡོང་ཟེར་ནས་བགྲེས་

སོང་རྣམས་རྒྱུན་དུ་རྟོག་ཞིབ་མཛད་དགོས་པ་ཞིག་ཡོད་ན་ཡང་ཕྱི་ལོ་༡༩༥༩ དུས་འགྱུར་སྐབས་

འབྱུང་པསོ་རྒྱུད་བརླམས་པའི་ཀླད་མེད་འགས་མེ་ལྷའི་ཞལ་དུ་བསྟབས་ནས་ད་ལྟ་ཤ ལ་ཙམ་ཡང་

མི་མངོན་པར་བྱས་འདུག

དེ་ཡང་བྱང་རྭ་སྒྲེང་དགོན་པའི་ཤ ག་པ་སོ་སོར་མིང་དང་གྲངས་ཡོད་པ་བཞིན། བྱ་ཕུད་

དགོན་པའི་ཤ ག་པ་རྣམས་ལ་མིང་དང་གྲངས་ཡོད་པས་སྒ་ལེབ་དང་སྟག་ལེབ་རྣམ་གཉིས་གྲྭ་

སར་ཕེབས་ཁར་ཕྱག་འཁར་ཤ ག་པ་འདི་གཉིས་ལས་བཅད་ཟེར་བའི་ཤ ག་སྡོང་གཉིས་བྱ་ཕུད་

དུ་ཕྱི་ལོ་༡༩༥༩ དུས་འགྱུར་མ་བྱུང་བར་མིག་སྟོན་བྱ་རྒྱུ་ཡོད་འདུག འདིའི་འཁྲུངས་སའི་གནས་

ཀྱི་ཁྱད་པར་ཉུང་བསྡུས་འགོ་ཏུ་ཀུན་མཁྱེན་ཆོས་འབྱུང་གི་རྣམ་ཐར་སྐབས་གསལ། 

དེ་ནས་ཁོང་རྣམ་གཉིས་འབྲས་སྤུངས་ལ་ཕེབས་ནས་རྗེ་ཙོང་ཁ་པ་དང་།  ལྷག་པར་

འཇམ་དབྱངས་ཆོས་རྗེ་བསྟེན་ནས་གཞུང་ཆེན་པོར་གསན་བསམ་སྒོམ་པ་མཐར་ཕྱིན་མཛད་དེ། 

མཁས་པའི་མཆོག་གྱུར་སྒ་ལེབ་ཆེན་པོ་དང་། ལེགས་བཤད་མཛོད་འཛིན་སྟག་ལེབ་བྱང་རྒྱལ་

བ། ཞེས་མཚན་སྙན་དང་། མཛད་འཕྲིན་ཤིན་ཏུ་ཆེ་བ་བྱུང་། རྣམ་གཉིས་ནས་རིམ་བཞིན་སྒ་ོམང་

གྲྭ་ཚང་གི་འཆད་ཉན་སློབ་དཔོན་མཛད། བུ་སླབོ་ཀྱང་དགའ་ལྡན་གསེར་ཁྲི་དགུ་པ་རྗེ་དབནོ་བླ་ོ

བཟང་ཉི་མས་སྟག་ལེབ་བྱང་རྒྱལ་བ་ལས་ཆསོ་མང་དུ་གསན། གཞན་ཡང་མཁས་གྲགས་ཅན་གྱི་

སློབ་མ་མང་དུ་ཐོན་ཅིང་མཐར་གདན་ས་འདི་ཉིད་རང་དུ་མྱ་ངན་ལས་འདས་པའི་གདུང་རྟེན་

མཆདོ་རྟེན་གཉིས་སྒ་ོམང་མི་འཁྲུགས་ལྷ་ཁང་ནང་དུ་དེང་སང་ཡང་མཇལ་རྒྱུ་ཡདོ་པ་དེ་ལགས་

སོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་བཞི་པ། གུང་རུ་ཚུལ་བཟང་ནས། གདན་རབས་བཅུ་

དྲུག་པ། ཅོ་ནེ་ཕྱོགས་ལས་རྣམ་རྒྱལ་བར།

གདན་རབས་བཞི་པ། གུང་རུ་བཤེས་གཉེན་ཆེན་པོ་ཚུལ་བཟང་བ་ནི་འཇམ་དབྱངས་

ཆོས་རྗེ་དང་མཁན་ཆེན་གོང་མ་དག་ཚུལ་བཞིན་བསྟེན་ནས་མཁས་པའི་ཡང་རྩེར་སོན་པའི་

འབྲས་རྟགས་སུ་སྟག་ལེབ་པའི་རྗེས་སུ་མཁན་ཁྲིར་ཕེབས་པ་ཞིག་ཡིན་འདུག་ཀྱང་རྣམ་ཐར་

ཞིབ་པ་མ་མཇལ་བས་འལོ་ཚོད་ཀྱིས་བརྗོད་པར་མི་ནུས་སོ། །

བརྒྱུད་འདེབས་ལས། 

བཀའ་དྲིན་ཟླ་མེད་དཔ༷ལ་ལྡན་༷ཤེས༷་ར༷བ་དང་། །

གྲུབ་པའི་རྒྱལ་མཚན་འཛིན་པ་ཀུན་༷རྒྱ ལ༷་བ༷། །

བརོྩན་པའི་མཆོག་གྱུར་མཁ༷ན་ཆེན་༷ང༷ག་དབ༷ང་དཔ༷ལ། །

དཔ༷ལ་ལྡན་༷བོ༷ླ་གོ༷ྲས་བཞི་ལ་གསོལ་བ་འདེབས། །ཞེས་བྱུང་།

དེ་ནས་གདན་རབས་ལྔ་པ།  ཆེན་པོ་དཔལ་ལྡན་ཤེས་རབ་འདི་ཉིད་གཙོ་བོར་འབྲས་

སྤུངས་སུ་འཇམ་དབྱངས་ཆོས་རྗེ་དང་།  གཞན་ཡང་མཁས་གྲུབ་དུ་མའི་ཞབས་བསྟེན་ནས་

མཁས་པའི་གྲགས་པ་འབར། གུང་རུ་ཚུལ་བཟང་བའི་རྗེས་སུ་གྲྭ་ཚང་འདི་ཉིད་ཀྱི་ཁྲིར་ཕེབས་

ནས་འཆད་ཉན་ཡུན་རིང་མཛད། བུ་སློབ་ཆོས་རྗེ་རྡོ་རྗེ་སེང་གེ་དང་། དཀའ་བཅུ་འཛིན་པ་ཀུན་

དགའ་རྒྱལ་མཚན་དང་བསོད་ནམས་བློ་གྲོས་གཉིས། མདོ་སྟོད་པ་དཔལ་བློ་དང་ཤེར་བློ་གཉིས་

སོགས་དགེ་བཤེས་གྲགས་ཆེ་མང་དུ་ཐོན་ཅིང་། གྲྭ་རྒྱུན་ཡང་འཕེལ་བ་སོགས་གྲྭ་ཚང་འདི་ཉིད་

ལ་བཀའ་དྲིན་མཆོག་ཏུ་ཆེ་བ་ཞིག་གོ༼པཎ་བཀའ།༽།

འབྲས་སྤུངས་སྒོ་མང་ཆོས་འབྱུང་།

གདན་རབས་དྲུག་པ། དྲུང་ཀུན་རྒྱལ་བ་མཆགོ་ནི་ཆེན་པ་ོདཔལ་ཤེས་ཀྱིས་སླབོ་ཆུང་དུ་

བསྐོས་ཀྱང་ཐུགས་སྐྱོ་ཤས་ཆེ་བས་ཡུན་རིང་མ་བཞུགས་པར་བྱང་སེ་མོ་དོར་སྒྲུབ་པ་ལ་གཤེགས་

ནས་དགའ་ལྡན་སྒྲུབ་བརྒྱུད་ཀྱི་བསྟན་པའི་རྒྱལ་མཚན་འཛིན་པ་ཆེན་པོར་གྱུར་པ་ཞིག་ཡིན་

ནོ། །

གདན་རབས་བདུན་པ། མཁན་ཆེན་ངག་དབང་དཔལ་པ་ནི། འབྲས་སྤུངས་སུ་འཇམ་

དབྱངས་ཆོས་རྗེ་དང་ཆོས་རྗེ་ཡེ་ཤེས་བཟང་པོ་སོགས་བསྟེན་ནས་མདོ་སྔགས་གཞུང་ལུགས་རྒྱ་

མཚོར་གསན་བསམ་རྫོགས་པར་མཛད་དེ་མཁས་པ་ཆེན་པོར་གྱུར། ཆེན་པོ་དཔལ་ཤེས་ཀྱི་རྗེས་

སུ་སྒོ་མང་གི་ཁྲིར་ཕེབས་ནས་བསྟན་པ་ལ་བྱ་བ་རྒྱ་ཆེན་པོ་མཛད་མཁན་ཞིག་ཡིན་པར་མངོན་

ནོ། །

གདན་རབས་བརྒྱད་པ། དཔལ་ལྡན་བློ་གྲོས་དང་། གདན་རབས་དགུ་པ། ཤེས་རབ་བློ་

གྲོས་གཉིས་འཆད་ཉན་སློབ་དཔོན་དུ་མཉམ་བསྐོས་བྱས་པས་ཕན་ཚུན་འགྲན་བཤད་ཀྱི་རྣམ་

པས་འཆད་ཉན་གོང་འཕེལ་བྱུང་བའི་གཏན་ཚིགས་སུ་བུ་སློབ་ཏུ་སློབ་དཔོན་དཔལ་ལྡན་འདོ་

ཟེར་དང་སློབ་དཔོན་དཀོན་མཆོག་བཟང་པོ་གཉིས། དཀའ་བཅུ་འཛིན་པ་རིན་ཆེན་བྱང་ཆུབ་

དང་ཉེ་བར་འཁོར་གཉིས།  དཀའ་བཅུ་པ་བརྩོན་འགྲུས་རྒྱལ་མཚན་དང་།  བསོད་ནམས་ལྷུན་

གྲུབ་གཉིས། སློབ་དཔོན་ངག་དབང་འབྱུང་གནས་སོགས་མཁས་ཤིང་གྲུབ་པའི་དགེ་བཤེས་མང་

དུ་ཐོན།

ལྷག་པར་མཁན་ཆེན་དཔལ་ལྡན་བློ་གྲོས་ནི།  གཙོ་བོར་འཇམ་དབྱངས་ཆོས་རྗེ་དང་

མཁས་པ་མུས་སྲད་པ་བློ་གྲོས་རིན་ཆེན་སེང་གེ་གཉིས་བསྟེན་ནས་མཁས་པ་ཆེན་པོར་གྱུར་

ཏེ། ཆོས་ཀྱི་ཁྲི་ཆེན་པོར་དབང་བའི་སློབ་མ་དགའ་ཁྲི་བཅུ་པ་ཡེ་ཤེས་བཟང་པོ་དང་། དགའ་ཁྲི་

བཅུ་གཅིག་པ་འདར་སྟོན་བློ་བཟང་གྲགས་པ།  འབྲས་སྤུངས་ཆོས་རྗེ་བརྒྱད་པ་ལེགས་པ་ཆོས་

འབོྱར་དང་།  དགུ་པ་ཐོན་པ་ཆོས་རྗེ།  རྒྱུད་སྟོད་ཕྱག་འདེབས་པ་པོ་རྒྱུད་ཆེན་ཀུན་དགའ་དོན་

གྲུབ་སོགས་མཁན་ཆེན་འདི་ཉིད་ལས་དབུ་ཕར་འདུལ་མངོན་ཚད་མ་སོགས་གསན་པ་མང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ངོ་།༼པཎ་བཀའ།༽།

བརྒྱུད་འདེབས་ལས།

བཤེས་གཉེན་དམ་པ་ཤེ༷ས་ར༷བ་བོ༷ླ་གོ༷ྲས་དང་། །

བྱང་སོྟན་ཆེན་པོ་ཡེ༷་ཤེ༷ས་གྲགས༷་པ༷འ་ིཞབས། །

འགོྲ་བའི་དེད་དཔོན་དཔ༷ལ་ལྡན་༷འོ༷ད་ཟེ༷ར་དང་། །

དཀོ༷ན་མཆོ༷ག་བཟ༷ང་པོ༷་བཞ་ིལ་གསོལ་བ་འདེབས། ། ཞེས་བྱུང་།

བཤེས་གཉེན་ཤེས་རབ་བློ་གྲོས་གོང་དུ་བརྗོད་ཟིན།

གདན་རབས་བཅུ་པ། བྱང་པ་རབ་འབྱམས་པ་ཡེ་ཤེས་གྲགས་པ་འཆད་ཉན་སློབ་དཔོན་

དུ་ཕེབས་ནས་གཞུང་ལུགས་རྣམས་ལེགས་པར་བཤད་ནའང་ཁྲིར་རིང་དུ་མ་བཞུགས་པར་

གཙང་ལ་སྟོད་བྱང་དུ་ངམ་རིང་ཆོས་སྡེའི་ཁོངས་ས་ལུགས་གྲྭ་ཚང་བཅོ་ལྔ་དང་དགེ་ལུགས་གྲྭ་

ཚང་བཅུ་ཡོད་པའི་དགེ་ལུགས་པ་ལྔ་པ་བསམ་གྲུབ་དགའ་ལྡན་པའི་འཆད་ཉན་སློབ་དཔོན་དུ་

༼བཻ་སེར་༽ཕེབས་པར་བཤད་དོ། །

དེ་ནས་གདན་རབས་བཅུ་གཅིག་པ། སློབ་དཔོན་དཔལ་ལྡན་འདོ་ཟེར་དང་། 

གདན་རབས་བཅུ་གཉིས་པ།  སློབ་དཔོན་དཀོན་མཆོག་བཟང་པོ་གཉིས་འཆད་ཉན་

སློབ་དཔོན་དུ་མཉམ་བསྐོས་བྱས་ཀྱང་། ཕྱི་མ་སྐུ་ཚེ་མ་ཟིན་པར་སྔ་མ་དཔལ་ལྡན་འདོ་ཟེར་གྱིས་

འཆད་ཉན་ཡུན་རིང་མཛད།  སློབ་ཆུང་དུ་གུང་རུའི་དཀའ་བཅུ་པ་རིན་ཆེན་བྱང་ཆུབ་བསྐོས། 

དཔལ་ལྡན་འདོ་ཟེར་ཉིད་སྐྱིད་སྨད་ཉི་ལྡིང་ཆོས་སྡེའི་ཁྲིར་ཡང་ཕེབས་༼བཻ་སེར་༽པར་བཤད་

དོ། །

གདན་རབས་བཅུ་གསུམ་པ། གུང་རུ་དཀའ་བཅུ་པ་རིན་ཆེན་བྱང་ཆུབ་ལོ་ཤས་འཆད་

ཉན་མཛད་པའི་སྟེང་ནས་མདོ་སྟོད་དཔལ་འབར་ཆོས་སྡེར་ཕེབས། རྗེ་དགེ་འདུན་རྒྱ་མཚོ་ལས་

འབྲས་སྤུངས་སྒོ་མང་ཆོས་འབྱུང་།

མཁས་གྲུབ་ནོར་བཟང་རྒྱ་མཚོའི་དུས་འཁོར་སྤྱི་དོན་གྱི་བཤད་པ་གསན། གསུང་རྩོམ་ཕར་ཕྱིན་

སྤྱི་དོན་ཆེན་མོ་ཞེས་སྐད་གྲགས་ཅན་དང་རྣམ་འགྲེལ་སོགས་ཡོད་པར་གསལ།

དཔལ་འབར་དགོན་ནི་སྔོན་འགྲོ་མགོན་ཆོས་རྒྱལ་འཕགས་པ་དགུང་གྲངས་བཅུ་

དགུའི་དུས་རྒྱ་ནག་ཏུ་ཧརོ་སེ་ཆེན་རྒྱལ་པའོ་ིདབུ་བླ་མཛད་ནས་ཕྱིར་ཕེབས་ཞརོ་ལྷ་རྩེ་ཞེས་པའི་

ས་ཁུལ་དུ་བཞུགས་པ་ཕྱོགས་དེར་དགོན་པ་ཞིག་འདེབས་བཞེད་ཀྱིས་གཏོར་མ་ལ་དཔལ་སྡོང་

འབར་བ་བཙུགས་ཏེ་ཕུལ་བར་བྱ་རོག་ཅིག་གིས་ཉིན་གཅིག་སར་ཁྱེར་ནས་དེར་བཞག་པའི་

གནས་དེར་དགོན་པ་བཏབ་པ་ལ་དཔལ་འབར་དགོན་ཞེས་བཏགས། བླ་རབས་དཀོན་མཆོག་

སེང་གེ་ནས་བརྩིས་པའི་ལྔ་པ་དགེ་འདུན་འདོ་ཟེར་གྲགས་སམ་མཚན་གཞན་བྱམས་པ་བདེ་

ལེགས་དུས་གུང་རུ་རིན་ཆེན་བྱང་ཆུབ་པས་དགེ་ལུགས་སུ་བསྒྱུར།

དུས་ཕྱིས་དཔལ་འབར་སྐུ་ཕྲེང་བཅུ་གསུམ་པ་ངག་དབང་བློ་བཟང་དམ་ཆོས་རྒྱལ་

མཚན་པས་འབྲས་སྤུངས་ནས་བྱ་བྲལ་ལྔ་རིག་སྨྲ་བ་ལྷ་རམས་དགེ་བཤེས་མཐུ་སྟོབས་ཏུ་གྲགས་

པ་གདན་ཞུས་ཀྱིས་སྒོ་མང་ཡིག་ཆ་བཙུགས་ཏེ་སློབ་གཉེར་འཕེལ་བཞིན་པའི་མུར་ཕྱི་ལོ་༡༩༥༩ 

དུས་འགྱུར་སྐབས་རྒྱ་དམར་ནས་རྩ་གཏོར་བཏང་ངོ་། །

བརྒྱུད་འདེབས་ལས། 

ཕན་བདེའི་མངའ་བདག་རིན་༷ཆེ༷ན་བྱ ང༷་ཆུབ༷་དང་། །

སྙན་པར་གྲགས་པའི་འབྱུང་གནས་ཆུ ་༷བཟ༷ང་པ། །

བསྟན་པའི་བདག་པོ་བོ༷ླ་བཟ༷ང་ཨེ༷་ཝཾཾ༷་ཞབས། །

ཕོྱགས༷་ལ༷ས་རྣམ༷་རྒྱ  ༷ལ་བཞི་ལ་གསོལ་བ་འདེབས། །ཞེས་བྱུང་།

གུང་རུ་རིན་ཆེན་བྱང་ཆུབ་གོང་དུ་སོང་ཟིན་པ་དང་། གདན་རབས་བཅུ་བཞི་པ། ཆུ་

བཟང་བཀའ་བཅུ་པ་ངག་དབང་འབྱུང་གནས་འཆད་ཉན་སློབ་དཔོན་དུ་ཕེབས།  འཆད་ཉན་

ཤིན་ཏུ་དམར། རབ་བྱུང་༩ ས་གླང་ཕྱི་ལོ་༡༥༢༩ ལོར་པཎ་ཆེན་བསོད་ནམས་གྲགས་པ་དགའ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྡན་གསེར་ཁྲིར་ཕེབས་ནས་བཀའ་གདམས་ཆོས་འབྱུང་རྩོམ་སྐབས་འདི་པ་མཁན་པོ་ལས་ཐོག་

པ་ཡིན་པ་ཆོས་འབྱུང་དེ་ཉིད་དུ་གསལ་ལོ། །

གདན་རབས་བཅོ་ལྔ་པ།  རྒྱལ་བྱེད་ཚལ་པ་བློ་བཟང་ཨེ་ཝཾ་དང་།  གདན་རབས་བཅུ་

དྲུག་པ།  ཅོ་ནེ་ཕྱོགས་ལས་རྣམ་རྒྱལ་རྣམ་གཉིས་མཁན་ཆེན་གོང་མ་ཅི་རིགས་པ་ལས་མདོ་

སྔགས་རིག་གནས་དང་བཅས་པར་གསན་བསམ་རྫགོས་པར་མཛད་ནས་རིམ་བཞིན་ཆསོ་ཀྱི་ཁྲི་

ཆེན་པོར་དབང་བ་ཞིག་ཡིན་ངེས་ཀྱང་། ལོ་རྒྱུས་ཀྱི་རི་མོ་གང་ཡང་མིག་ལམ་དུ་མ་མངོན་པས་

བཏང་སྙོམས་སུ་བཞག སེར་སྨད་གདན་རབས་བཅུ་གཉིས་པ་ཅོ་ནེ་ཕོྱགས་ལས་རྣམ་རྒྱལ་ཟེར་

བ་ཞིག་ཀྱང་འདུག་པས་ལོ་རྒྱུས་སྨྲ་བ་དག་གི་དཔྱད་གཞིར་བྲིས་སོ། །

གདན་རབས་བཅུ་བདུན་པ། གུང་རུ་ཆོས་ཀྱི་འབྱུང་གནས།

བརྒྱུད་འདེབས་ལས།

མཐུ་སོྟབས་དབང་ཕྱུག་ཆོ༷ས་ཀྱི༷་འབྱུ  ༷ང་གནས༷་དང་། །

ཤེར་ཕྱིན་མངའ་བདག་བྱ མ༷ས་པ༷་ལྷུ ན་༷གྲུ བ༷་དཔལ། །

རོྩད་པའི་མཆོག་གྱུར་བརོ༷ྩན་འགྲུ ས༷་རྒྱ  ༷་མཚོ༷འ་ིཞབས། །

ཟླ་མེད་བླ་མ་གསུམ་ལ་གསོལ་བ་འདེབས། །ཞེས་བྱུང་།

གདན་རབས་བཅུ་བདུན་པ།  གུང་རུ་ཀུན་མཁྱེན་ཆོས་ཀྱི་འབྱུང་གནས་ཀྱི་འཁྲུངས་

ཡུལ་ནི། མདོ་སྟོད་གུང་རུའི་ས་ཆར། བར་ཁམས་དཔའ་ཤོད་ཀྱི་མངའ་ཁོངས་རྭ་སྒྲེང་གཉིས་པར་

གྲགས་པ་བྱ་ཕུད་ཅེས་པ་ཡིན་ལ་གནས་འདི་ཡི་ཁྱད་པར་ཟུར་ཙམ་ནི་འགོ་ཏུ་འཆད་དོ།  །ཁོང་

གཞོན་ནུའི་དུས་ནས་བྱ་ཕུད་མདོ་སྔགས་དར་རྒྱས་གླིང་དགོན་པར་རབ་ཏུ་བྱུང་། དེ་ནས་རིམ་

གྱིས་དབུས་སུ་ཕེབས་ནས་ཆོས་སྡེ་ཆེན་པོ་དཔལ་ལྡན་འབྲས་སྤུངས་སྒོ་མང་གྲྭ་ཚང་དུ་ཞུགས་

འབྲས་སྤུངས་སྒོ་མང་ཆོས་འབྱུང་།

ཏེ་ལུང་དང་རྟོགས་པའི་བང་མཛོད་གུང་རུ་རིན་ཆེན་བྱང་ཆུབ་བསྟེན་ཏེ།  མདོ་སྔགས་རིག་

གནས་དང་བཅས་པར་སྦྱངས་པ་མཐར་ཕྱིན་ནས་ཀུན་མཁྱེན་ཆེན་པོ་ཞེས་པའི་སྙན་གྲགས་

ཀྱིས་ཁྱབ། དེ་ཡང་། བརྒྱུད་འདེབས་ནང་། མཁས་པའི་མཆགོ་གྱུར་ཅེས་པ་ལྟ་བུ་མ་སྨསོ་པར་མཐུ་

སྟོབས་དབང་ཕྱུག་ཅེས་འབྱུང་བ་ནི། ཆོས་འབྱུང་ཉིད་རྒྱལ་མཆོག་ཡོན་ཏན་རྒྱ་མཚོ་རྒྱ་ནག་ནས་

དགུང་གྲངས་བཅུ་བཞིའི་ཐོག་གདན་དྲངས་སྐབས་ཆོས་འཁོར་རྒྱལ་དུ་ཇ་གྲལ་གྱི་སར་ཕེབས་

པར་དབྱངས་དཔོན་པ་འབྱོར་བ་ལེགས། སྔར་གྱི་དབྱངས་སྙན་པོ་དེ་གྱིས་དང་ཞེས་ཐོལ་བྱུང་དུ་

གསུངས་པར་གཤིན་རྗེ་རླུང་འཁོར་མའི་རྟ་ཞིག་ཕུལ་བར། དེ་ག་ཡིན། ངས་ཀྱང་བྱེད་གསུངས་

ནས་ཤིན་ཏུ་བརྗིད་ཆགས་པ་ཞིག་མཛད། ཅེས་འབྱུང་བ་ལྟར་ན་སྐུ་གོང་མ་༸རྒྱལ་མཆོག་བསོད་

ནམས་རྒྱ་མཚོ་དང་།  ཐུགས་ནང་ཤིན་ཏུ་གཤིན་པའི་སློབ་མ་ཡིན་འདུག་ཅིང་།  གསུང་ཞབས་

པ་རྣམས་ཀྱི་དབྱངས་དཔོན་མཛད་དམ་གང་ལྟར་དེ་སྐབས་གུང་རུ་དབྱངས་དཔོན་ཞེས་པའི་

མཚན་ཡང་ཐོགས།  དེའི་རྗེས་ཙམ་གཙང་རྒྱལ་ཀརྨ་ཕུན་ཚོགས་རྣམ་རྒྱལ་དང་།  དེའི་བུ་ཀརྨ་

བསྟན་སྐྱོང་དབང་པོ་བཅས་ཀྱིས་དགེ་བསྟན་བསྣུབ་པར་འདོད་དེ།  ས་རྟ་ལོའ་ིཧོར་ཟླ་བདུན་

པར་སེར་འབྲས་གླིང་ལོག་བཏང་སྟེ་ལྷ་ས་དང་འབྲས་སྤུངས་ཀྱི་རྒྱབ་རིར་མི་སྟོང་ཕྲག་དུ་མ་

བསད་པ་སོགས་བྱས་དུས། གདན་ས་སེ་རར་༸རྒྱལ་མཆོག་ཡོན་ཏན་རྒྱ་མཚོ་དང་། གྲུབ་པའི་

དབང་ཕྱུག་ལམ་པ་རབ་འབྱམས་པ་བསོད་ནམས་གྲགས་པ་ཞེས་གཞུ་ཁང་རབ་འབྱམས་པ་

དགེ་ལེགས་ལྷུན་གྲུབ་ལས་རབ་ཏུ་བྱུང་བ། པཎ་ཆེན་ཆོས་རྒྱན་དང་། ཁྲི་སྟག་ལུང་བྲག་པ། རྒྱུད་

ཆེན་སངས་རྒྱས་རྒྱ་མཚོ་སོགས་ལས་གདམས་པ་མང་དུ་གསན་པ་དེས་འཇིགས་བྱེད་ཀྱི་འཕྲུལ་

འཁོར་གྱི་ལས་སྦྱོར་དང་། ཡང་དགོན་རིན་པོ་ཆེ་དཔོན་སློབ་ཀྱིས་མགོན་པོ་ཕྱག་བཞི་པའི་སྒྲུབ་

པ།  གོང་གསལ་གུང་རུའི་དབྱངས་དཔོན་ཞེས་པ་ཐམས་ཅད་མཁྱེན་པ་བསོད་ནམས་རྒྱ་མཚོ་

དང་། རྟ་ཚག་ལྷ་དབང་ཆོས་ཀྱི་རྒྱལ་མཚན། བྱང་བདག་པ་ཡབ་སྲས། ཆོས་རྗེ་དྭགས་མ་པ། སྡེ་

པ་ཡུས་ནས་སགོས་སྔགས་འཆང་ཁ་ཡདོ་ལག་ཡདོ་མང་པ་ོལས་མན་ངག་གི་ཞུན་ཐར་བཅད་པ་

དེ་སོགས་ཀྱིས། མགོན་པོ་ཞལ་དང་། ཚེ་འཆར་གྱི་སྒྲུབ་པ་བཙུགས་ཏེ། སྒྲུབ་ཁག་སོ་སོར་གཏོར་

ཟོར་འཕེན་ནུབ་དུས་མིན་དུ་རླུང་འཚུབ་དང་གནམ་ས་རལ་བ་ལྟ་བུའི་ཐོག་སེར་སོགས་མངོན་



- 38 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྤྱོད་ཀྱི་ལྟས་འཕྲལ་དུ་བྱུང་ཞིང་གཙང་པ་སྤུན་བདུན་གྱི་ཚེ་སྲོག་ལྔ་ལམ་དུ་བཏང་། སླར་ཡང་

འབྲས་སྤུངས་སུ་དབྱངས་དཔོན་པ་ཉིད་ཀྱིས་དཔལ་ལྡན་ལྷ་མོ་དམག་ཟོར་མའི་གཏོར་ཟོར་སྒྲུབ་

པར་མཛད་དེ་ཤོ་ལ་འདེབས་པ་དང་།  བྱང་དམར་ལ་བཅུག་པའི་ལས་སྦྱོར་མཛད་པས་ཡར་

གཙང་སྐུར་གསུམ་ཞལ་ངོ་རྣམས་ཀྱི་མིང་བྱང་ནས་ཡར་རྒྱབ་ཞབས་དྲུང་བདུད་འདུལ་གྲགས་

པའི་མཚན་ཐོག་མར་བོར་ཏེ་རྟགས་མངོན་སུམ་དུ་བྱུང་།  དུས་སྐབས་དེར་ཁོང་གི་མཚན་ལ་

གུང་རུའི་དབྱངས་དཔོན་མཐུ་སྟོབས་གསང་བའི་དབང་ཕྱུག་ཅེས་གྲགས།  འནོ་ཀྱང་།  ལྔ་པའི་

རང་རྣམ་དུ། སྡེ་པ་བསོད་ནམས་རབ་བརྟན་པས་རྒྱལ་མཆོག་ལྔ་པ་ལ། འཇིགས་བྱེད་ཀྱི་སྐོར་དེ་

ལེགས་པོ་ཡིན་འདུག་རུང་། རྗེ་ཡོན་ཏན་རྒྱ་མཚོའི་དུས་གནང་བར་ཕར་ཡང་ནུས་པ་ཆེ་མདོག་

ཁ་པོ་བྱུང་རུང་། ཚུར་བླ་མ་རྣམས་སྤྱན་ཕྱེ་མ་ཐག་པ་ལྟ་བུར་མེ་ཏོག་འཐོར། གྲྭ་ས་གཉིས་ཡུལ་

དོན། བསོད་ནམས་གྲགས་པར་ཁྲིམས་ལུགས་ཕོག་པས་འཕྲོད་ཉམས་ཤིག་མ་བྱུང་། ཞེས་ཞུས་

པར་གསལ་ལ། ཟུར་རྣམ་ལས་ཀྱང་། གུང་རུ་དབྱངས་དཔོན་པ་དཔལ་ལྡན་གྲགས་པ་ལ། སྡེ་པ་

ཡུས་སྔགས་འཆང་དང་། ཟུར་བསྟན་འཛིན་འགྱུར་མེད་གཉིས་ནས་བརྒྱུད་པའི་སྡེབ་གཤརོ་རླུང་

གསུམ། གཟའ་གདོང་དམར་ནག་གཏད་སེལ་དབྱེ་བསྐྲད་སོགས་མངོན་སྤྱོད་ཀྱི་ལས་མཐའ་མང་

པོའ་ིདབང་ལུང་ཕྱག་ཁྲིད་ལ་ཞིབ་པར་སྦྱངས་པས།  དུས་ཐོག་དེར་དབུས་གཙང་གི་ལྗོངས་སུ་

ཟླ་མེད་པའི་སྔགས་འཆང་དུ་གྱུར། ཐམས་ཅད་མཁྱེན་པ་ཡོན་ཏན་རྒྱ་མཚོས་ཡར་སྐུར་གཙང་

གསུམ་ལ་མངོན་སྤྱོད་མང་དུ་མཛད་སྐབས། རབ་འབྱམས་པ་བསོད་ནམས་གྲགས་པ་སོགས་ཟ་

ཟིའི་ཁྲོམ་འདུས་ཀྱི་སྔགས་རློམ་དུ་མ་ཡོད་ནའང་། ཁོང་རྣམས་དང་། གུང་རུའི་དབྱངས་དཔོན་

པ་ཁྲག་འཐུང་ཡེ་ཤེས་རྡོ་རྗེ་དང་ཆབས་གཅིག་པར་འཁྲུལ་མེད་ཀྱི་ལས་སྦྱོར་གནད་དུ་བསྣུན་ཏེ་

ཡར་རྒྱབ་པ་དཔོན་བློན་ལ་རྟགས་མཚན་འགྱངས་མེད་བསྟན་པས་རྙིང་ཕྱོགས་ནས་མཚན་རིག་

འཛིན་འཁོར་ལོའ་ིདབང་ཕྱུག་ཏུ་གསོལ། སྐུ་ཡོན་དང་མཐུ་སྟོབས་ཕན་ཚུན་འགྲན་བཞིན་པས་

སྟོད་སྨད་ཀུན་གྱི་བླའི་མཆོད་གནས་སུ་བཀུར།  ཞེས་དབུས་སུ་མ་ཟད་མདོ་སྟོད་སྨད་ཀུན་གྱི་

མཆོད་གནས་སུ་བཀུར་བར་བཤད།

དེ་རྗེས་ཙམ་རྒྱལ་དབང་མཆོག་གི་བཀས་སྒོ་མང་གི་མཁན་ཁྲིར་ཕེབས་ཤིང་འཆད་

འབྲས་སྤུངས་སྒོ་མང་ཆོས་འབྱུང་།

ཉན་རྒྱ་ཆེར་མཛད། ཉིད་ཀྱི་སློབ་མའི་གཙོ་བོ་གཞུ་ཁང་རབ་འབྱམས་པ་དགེ་ལེགས་ལྷུན་གྲུབ་

ཅེས་སྙན་གྲགས་ཀྱིས་ས་སྟེང་ཁྱབ་པ་དེ་དང་། ཁྲི་སྟག་ལུང་བྲག་པ་བློ་གྲོས་རྒྱ་མཚོ་སོགས་སློབ་

མ་མཁས་གྲགས་ཅན་ཆེས་མང་ཞིང་།  ཁྱད་པར་ཁྲི་སྟག་ལུང་བྲག་པས་ཆོས་འབྱུང་གི་གསུང་

བཤད་ཡི་གེར་བཀོད་པ་རྣམས་གྲྭ་ཚང་གི་ཡིག་ཆར་མཛད་དེ་འགྲོ་དོན་རྒྱ་ཆེར་འཕེལ་བ་ན་

ཀུན་མཁྱེན་ཆོས་འབྱུང་ཞེས་པའི་མཚན་ཆགས།

དེ་ནས་གཙང་པའི་མངའ་འོག་ཏུ་བཞུགས་བཟོད་མ་བདེ་བས་མི་རིང་པར་ཁྲི་ལས་

བཤོལ་ཏེ་རང་དགོན་ཁམས་བྱ་ཕུད་ཆོས་སྡེར་བྱོན་ནས་དེར་བཀའ་པོད་ལྔ་ཡི་འཆད་ཉན་རྒྱ་

ཆེར་ཡོད་མུས་ཁར་རང་བརྩམས་ཡིག་ཆ་དེ་ཉིད་འཛུགས་པར་མཛད་དེ་རྒྱས་པར་བསྐྱངས། 

གོང་གི་ཚུལ་དེ་ལྟ་བུའི་གནད་ཀྱིས་བླ་བརྒྱུད་གསོལ་འདེབས་ལས།  མཐུ་སྟོབས་དབང་ཕྱུག་

ཆོས་ཀྱི་འབྱུང་གནས་དང་།  །ཞེས་བྱུང་དོན་དེ་ཡིན། ད་དུང་ཡང་གཙང་རྒྱལ་ཀརྨ་བསྟན་སྐྱོང་

གིས་དབུས་གཙང་ཡོངས་ལ་ལོ་ཉི་ཤ འི་རིང་དབང་བསྒྱུར་སྟབས། རབ་འབྱམས་པ་བསོད་ནམས་

གྲགས་པ་དང་།  གུང་རུའི་དབྱངས་དཔོན་ནམ་མཚན་གཞན་ཀུན་མཁྱེན་ཆོས་འབྱུང་གཉིས་

ཀྱིས་སྔར་མངོན་སྤྱོད་མཛད་པའི་ཚུལ་དེ་གཙང་རྒྱལ་གྱི་ཞང་བཀྲ་ཤིས་རྩེ་པས་ཐོས་ནས་རབ་

འབྱམས་པ་བསོད་ནམས་གྲགས་པའི་སྤྱན་དང་ལྗགས་ལ་གནོད་པ་བྱས་ཀྱང་དེ་རྗེས་ཁོང་ནས་

ཐུགས་རྒྱུད་ཀྱི་ཡོན་ཏན་ངོམ་ཆེད་སླར་སྤྱན་ལྗགས་སོར་ཆུད་པར་མཛད་དེ་ལུང་ཁྲིད་ཀྱང་ཆེས་

ཆེར་གནང་བར་གྲགས།  ལས་སྦྱོར་མཛད་པ་པོ་ལམ་པ་རབ་འབྱམས་པ་གྲུབ་པའི་དབང་ཕྱུག་

བསོད་ནམས་གྲགས་པ་དང་། ཀུན་མཁྱེན་ཆོས་འབྱུང་གཉིས་ཀ་སྒོ་མང་པ་ཡིན་སྟབས་གཙང་

པའི་ཞེ་ལ་ཕོག་ཏེ། མགོན་པོའ་ིབླ་མཚོའི་ནང་དུ་དུག་བཏབ། བླ་རིའི་མགོར་ཨརྒ་བཅགས། ཆོས་

གྲྭ་གོང་མའི་ནང་གི་མགོན་པོའ་ིབླ་ཤིང་ལའང་དུག་བཏབ། ཆོས་འབྱུང་གི་ཡིག་ཆ་བསྡུས་ཏེ་ས་

འགོ་ཏུ་སྦས་ནས་ཡིག་ཆ་དེ་ཉིད་ལྟ་མི་ཆགོ་པའི་དཔྱད་མཚམས་རྟིང་གནནོ་བཏང་། གནས་ཚུལ་

དེ་ཁམས་ཕྱོགས་སུ་ཐོས་མཚམས་ཆོས་འབྱུང་ཉིད་གསང་སྟབས་ཀྱིས་མདོ་སྨད་ཕྱོགས་སུ་ཉེན་

གཡོལ་ལ་ཕེབས་རྗེས་མི་རིང་པར་གཙང་པ་སྡེ་སྲིད་ཀྱི་དཔུང་དམག་ཁམས་བྱ་ཕུད་ཆོས་སྡེར་

འབྱོར། ཡུལ་མི་གཙོ་དྲག་མང་པོ་བསད། ཡིག་ཆ་ཐམས་ཅད་བསྡུས་ཏེ་ཁང་པ་གཅིག་གི་ནང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཅུག་ཤིང་སྒོ་ལ་དམ་འབྱར་བྱས།  ཕྱིན་ཆད་མཚན་ཉིད་ལྟ་མི་ཆོག་པའི་བཙན་བཀའ་བཏང་། 

ཁང་ཐགོ་གི་གསེར་ཁྲིའི་རྩེར་རྡ་ོརྗེ་རྒྱ་གྲམ་བཞག །རྫས་ངན་དུ་མ་བསགས་ཏེ་མནན་གཏད་བྱས་

པ་རྣམས་རྒྱ་དམར་གྱི་དུས་འགྱུར་བར་མཐུན་གྲུབ་ཏུ་ཡོད། བྱེད་སྒོ་འདི་དག་རྒྱལ་མཆོག་ཡོན་

ཏན་རྒྱ་མཚོ་གཤེགས་པའི་རྗེས་ཐོགས་རྒྱལ་མཆོག་ལྔ་པ་ཆེན་པོ་སྐུ་གཞོན་ནུ་ལྕུག་ཕྲན་དུས་སོ། །

མདོ་སྨད་དུ་ཀུན་མཁྱེན་ཆོས་འབྱུང་ཉིད་མཛད་འཕྲིན་རིམ་གྱིས་རྒྱས་བཞིན་པའི་ངང་

དགུང་ལོ་དོན་དགུ་པ་ལ་རིག་འཛིན་གྱི་སར་སྐུ་གཤེགས་ཞེས་བྱུང་བ་ཀླུ་སྒྲུབ་ཀྱི་སྲས་མཆོག་

སངས་རྒྱས་བསྐྱངས་རིག་འཛིན་གྱི་གནས་སུ་གཤེགས་པར་བཤད་པ་དང་ཚུལ་མཚུངས་པར་

སྣང་།  སྐུ་གདུང་ཧྲིལ་པོ་གཟུངས་སུ་བཞུགས་པའི་མཆོད་རྟེན་རྗེས་སོར་ཀུན་མཁྱེན་འཇམ་

བཞད་ཀྱི་སློབ་མ་རྒན་པ་བཞི་ཞེས་གྲགས་པའི་ནང་ཚན་འགྱང་རོ་རྒན་པའི་བླ་བྲང་དུ་བཞུགས་

མུས་མ་ཟད། བླ་བྲང་བཀྲ་ཤིས་འཁྱིལ་གྱི་ཚོགས་སུ་ཡང་།

གཞུང་ལུགས་ཀུ ན༷་ལ་མང་ཐོས་མཐར་སོན་ཅིང་། །

ཚིག་དོན་ཀུ ན༷་ལ་བསམ་པས་སོྒྲ་འདོགས་བཅད། །

ཉམས་ལེན་ཀུ ན༷་ལ་སྒྲུབ་པས་ངོམས་མེད་པ། །

མཚུངས་མེད་ཆོས་རྗེའི་ཞབས་ལ་གསོལ་བ་འདེབས། །

ཞེས་པའི་གསོལ་འདེབས་འདི་ཉིད་ཀྱང་གསུང་མུས་ཡིན་འདུག འདིའི་མཚུངས་མེད་

ཆོས་རྗེ་ཞེས་འཁོད་པ་གུང་རུ་རྒྱན་བཟང་པར་དོགས་སྲིད་ཀྱང་། སེ་རའི་ཁྲི་ཐོག་གསུམ་པ་རྒྱལ་

མཚན་བཟང་པོའ་ིསྐུ་གདུང་ཧྲིལ་པོ་ནང་གཟུངས་ཀྱི་སྙིང་པོར་བཞུགས་པའི་དགེ་འདུན་འདུ་

བའི་མཆོད་སྡོང་རིན་པོ་ཆེ་སེར་སྔགས་གྲྭ་ཚང་གི་ཡང་སྟེང་མཆོད་ཁང་ནུབ་མའི་རྟེན་གཙོའི་

གཡས་རྒྱབ་ངོས་སུ་བཞུགས་པ་སེ་རའི་ཆོས་འབྱུང་སོགས་ལས་གསལ་བར་སྣང་ན་དེ་གཉིས་

འཁྲུལ་པ་མེད་པ་མ་ཟད། རྒྱན་བཟང་ཁངོ་ལ་ཀུན་མཁྱེན་ཞེས་པའི་མཚན་ཟུར་ཡང་ཡདོ་སྐད་མི་

འདུག གོང་གི་གསོལ་འདེབས་སུ་མཚུངས་མེད་ཆོས་འབྱུང་ཞབས་ལ་ཟེར་རྒྱུ་ལ་མཚུངས་མེད་

ཆོས་རྗེ་ཞེས་བྱུང་བ་སྐད་གདངས་ཟུར་ཉམས་པར་སྣང་། གཞན་ཡང་ཆོས་འབྱུང་ཉིད། སྟོད་ལུང་

འབྲས་སྤུངས་སྒོ་མང་ཆོས་འབྱུང་།

ཆུ་བཟང་དགོན་༼བྷེ་ར་༽དང་སེམས་དཔའ་ཆེན་པོ་རྒྱལ་མཚན་གྲགས་བཟང་པས་ཕྱག་བཏབ་

པའི་འཕན་པོ་ཀླུང་ཤོད་འབའ་ཚག་ཆོས་སྡེ་བཅས་ཀྱི་ཁྲིར་ཡང་ཕེབས་པར་༼བཻ་སེར་༽བཤད།

གསུང་རོྩམ།

༡ ཕར་ཕྱིན་སྐབས་བརྒྱད་ཀྱི་མཐའ་དཔོྱད་ལ་བསོྡམས་ཤོག་གྲངས་༤༨༡

༢ དབུ་མའི་སྤྱི་དོན་གྱིས་རྣམ་བཤད་དགོངས་པ་རབ་གསལ་གྱི་དགོངས་དོན་གསལ་བའི་སོྒྲན་མེ་

སོྟད་ཆ་ལ་ཤོག་གྲངས་༡༩༢

༣ དབུ་མའི་མཐའ་དཔོྱད་སྐལ་བཟང་འཇུག་ངོགས་སྨད་ཆ་ལ་ཤོག་གྲངས་༣༡༩

༤ དྲང་ངེས་ལེགས་བཤད་སྙིང་པོའ་ིམཐའ་དཔོྱད་པད་མ་དཀར་པོའ་ིཕྲེང་བ་ལ་ཤོག་གྲངས་༡༣༦

༥ དྲང་ངེས་གསུང་རྒྱུན་ཟིན་བྲིས་ལ་ཤོག་གྲངས་༥༡

༦ རྟེན་འབྲེལ་གྱི་རྣམ་གཞག་རིན་ཆེན་ཕྲེང་བ་ལ་ཤོག་གྲངས་༣༢

༧ བསམ་གཟུགས་ཀྱི་རྣམ་གཞག་མཁས་པའི་མགུལ་རྒྱན་ལ་ཤོག་གྲངས༤༣

༨ དགེ་འདུན་ཉི་ཤ འི་རྣམ་གཞག་བོླ་གསལ་བུང་བའ་ིདགའ་སོྟན་ལ་ཤོག་གྲངས་༧༧

༩ ཕར་ཕྱིན་བསྡུས་པ་ཟེར་བ་ཞིག་ཡོད་འདུག་ཀྱང་དཔ་ེམ་མཇལ་བས་ད་ེཙམ་བྱས།

དེ་རྣམས་ལ་སྒོ་མང་གྲྭ་ཚང་གི་ཡིག་ཆ་རྙིང་པ་ཞེས་ཀྱང་ཟེར། མདོ་སྟོད་སྨད་དང་རྒྱ་

སོག་གི་ཡུལ་གྲུ་ཐམས་ཅད་ལ་ཁྱབ་པས་འགྲོ་དོན་ཤིན་ཏུ་ཆེ།  ཡིག་ཆ་དེ་དག་ལ་བརྟེན་ནས་

མཁས་པའི་ཡང་རྩེར་སནོ་པ་སྡེ་འདིའི་སླབོ་དཔནོ་སངས་རྒྱས་བཀྲ་ཤིས་དང་། རྒྱ་ཡག་པ། བསམ་

སྒང་པ། སྒ་རུ་པ། ཧོར་སྨིན་གྲོལ་ཆོས་ཀྱི་རྒྱལ་པོ། ཀླུ་འབུམ་ཁྲི་བློ་གྲོས་རྒྱ་མཚོ། རྒྱ་མཚོའི་མཚན་

ཅན་གཞན་རྣམ་པ་གཉིས།  ཀུན་མཁྱེན་འཇམ་དབྱངས་བཞད་པ་ངག་དབང་བརྩོན་འགྲུས་

སོགས་དང་། གཞན་ཡང་ཁྲི་སྟག་ལུང་བྲག་པ་དང་། ཁྲི་ཆེན་སྦྱིན་པ་རྒྱ་མཚོ། ལྕང་སྐྱ་ངག་དབང་

ཆོས་ལྡན་སོགས་མཐའ་ཀླས་པ་བྱུང་ཡང་མཐའ་དག་འབྲི་བར་མ་ལང་།

གོང་གསལ་རྭ་སྒྲེང་གཉིས་པར་གྲགས་པ་བྱ་ཕུད་ཀྱི་གནས་ཀྱི་ཁྱད་པར་ནི། རི་རྩིབས་

བརྒྱད་ཕྱོགས་སུ་གྱེས་པ་རྒྱབ་རི་མཐོ་ལ་གཞུའི་དབྱིབས་ཅན་བ་དན་གྱིས་མཚན་པ། རི་དེ་ཉིད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཀྱི་མདུན་ངོས་སུ་ཆོས་འབྱུང་དཀར་པོ་གྲུ་གསུམ་གྱེན་དུ་བསླངས་པ་གསལ་བར་དོད་པ། ཆོས་

འབྱུང་གི་གཡས་ངོས་སུ་གནས་བརྟན་བཅུ་དྲུག་དང་། རིའི་རྒྱབ་ངོས་སུ་ཨེ་ཝཾ་རང་བོྱན་གསལ་

ལ་མ་འདྲེས་པ། གཡོན་འགོ་ཏུ་གཞན་གྱིས་མི་ཐུབ་པ་རང་བྱོན། དེའི་གཡས་སུ་བསྐལ་བཟང་

སངས་རྒྱས་བཅས་ཀྱི་སྐུ་རང་བོྱན།  དགོན་དཀྱིལ་དུ་བྷ་ག་རང་བོྱན།  དགོན་གྱི་གཡོན་ཕྱོགས་

སུ་དཔལ་ལྡན་ལྷ་མོའ་ིབླ་མཚོར་གྲགས་པའི་མཚོ་ཆུ་དྭངས་ཤིང་བསིལ་ལ་ཆར་ཆུ་སོགས་ཀྱིས་

འཕེལ་འགྲིབ་མི་འགྲོ་བ། དགོན་གྱི་གཡས་ཕྱོགས་སུ་བདེ་གསང་འཇིགས་གསུམ་གྱི་སྐུ་རང་བྱོན། 

ཡང་ཕ་ཆོས་ལས། སྤང་སེར་པོ་གསེར་གྱི་མཎྜལ་ཡོད།  །ཅེས་དང་། མཚོ་སྔོན་མོ་གཡུ་ཡི་མཎྜལ་

ཡདོ། །ཅེས་དང་། ཐང་ཆེན་པའོ་ིགསེབ་ན་རི་ཆུང་ཉལ། །ཞེས་གསུངས་པ་ལྟར་དགནོ་པའི་གཡས་

ངོས་སུ་སྤང་སེར་པོ་གསེར་གྱི་མཎྜལ་དང་། མདུན་འགོ་ཏུ་མཚོ་སྔོན་མོ་གཡུ་ཡི་མཎྜལ། གཡོན་

འགོ་ཏུ་རི་ཆུང་ཉལ་བ་རྣམས་ཡོད་ཅིང་། ཡང་། ཆུ་ཡན་ལག་བརྒྱད་ལྡན་དལ་གྱིས་འབབ། །ཅེས་

པ་ལྟར་མདུན་འགོ་རི་འཁྲིས་སུ་ཡན་ལག་བརྒྱད་ལྡན་དུ་གྲགས་པའི་ཆུ་བོ་དལ་གྱིས་འབབ་པ་

ཡོད། ཡང་། གངས་དཀར་པོ་ཤེལ་གྱི་མཆོད་རྟེན་ཡོད།  །ཅེས་པ་ལྟར། མདུན་རི་ཁྲོམ་བཟོ་ཞེས་

པའི་རྩེ་མོར་གངས་དཀར་ཤེལ་གྱི་མཆོད་རྟེན་འདྲ་བ་བཅས་ཡོད། ཡང་།  མདུན་རི་གླང་ཆེན་

འགྱིངས་པ་འདྲ། །ཐབས་ཤེས་ཟུང་དུ་འབྲེལ་བའི་རྟགས། །རྒྱན་བཀྲ་ཤིས་རྟགས་བརྒྱད་དག་གིས་

སྤྲས།  །དུང་དཀར་པོ་གཡས་སུ་འཁྱིལ་བ་ལ།  །དར་དམར་པོ་རཱ་གའི་ཅོད་པན་ཅན།  །ཞེས་པ་

ལྟར། མདུན་རི་གླང་ཆེན་ཕོ་མོ་འགྱིངས་ཤིང་སྣེ་མོར་འཁྱུད་པས་ཐབས་ཤེས་ཟུང་འབྲེལ་མཚོན། 

རི་སྟེང་དུ་དུང་དཀར་པོ་གཡས་སུ་འཁྱིལ་བ་ལ་དར་དམར་རྒྱན་ཅན་གསལ་བར་དོད་པ་དང་། 

གཞན་ཡང་ཁྲོམ་བཟོ་ཞེས་པའི་ངོས་སུ་རྡོ་ནག་ལ་འཕགས་མཆོག་སྤྱན་རས་གཟིགས་ཀྱི་སྐུ་རང་

བྱོན་སོགས་རང་བྱོན་མང་། ཡང་ལེའུར། གནས་དེར་ཤ ག་པ་ཉི་ཁྲི་ཆིག་སྟོང་དང་། །རེ་རེ་ལ་ཡང་

ཡལ་འདབ་ཉི་ཁྲི་རེ།  །ཞེས་པ་ལྟར། ལུང་གིས་ཟིན་པའི་ཤ ག་པ་ཉི་ཁྲི་ཆིག་སྟོང་ཡོད་པར་གྲགས་

ཤིང་། ཁྱད་པར་ཤ ག་པ་མིང་ཆེན་བཅོ་བརྒྱད་དུ་གྲགས་པ་ཕོྱགས་བཞིའི་ཤ ག་པ་ཤེས་ལྡན། ཞིང་

སྐྱོང་། པད་མ། གཡུ་ལོ། རྔ་ཡབ། དུང་སྐྱོང་། ཞེས་སོགས་ལྟར་མིང་ཆེན་བཅོ་བརྒྱད་སོགས་མང་

ཡང་མཐའ་དག་འབྲི་བར་མི་ལང་ངོ་། །

འབྲས་སྤུངས་སྒོ་མང་ཆོས་འབྱུང་།

གདན་རབས་བཅོ་བརྒྱད་པ། ཆུ་བཟང་བྱམས་པ་ལྷུན་གྲུབ་ནས། 

གདན་རབས་ཉེར་གཉིས་པ་གཉན་གྲོང་དགེ་ལེགས་ཆོས་འབྱོར་བར།

གདན་རབས་བཅོ་བརྒྱད་པ།  ཆུ་བཟང་བྱམས་པ་ལྷུན་གྲུབ་ཁྲིར་ཕེབས།  འདི་ནི་རྗེ་

བཙུན་བྱམས་མགོན་གྱི་རྣམ་འཕྲུལ་དུ་གྲགས།  ཤེར་ཕྱིན་འཆད་པ་ལ་འགྲན་ཟླ་མ་མཆིས་པ་

ཞིག་ཡིན་ཚོད། དགོན་ལུང་བྱམས་པ་གླིང་གི་གདན་རབས་གཉིས་པ་སུམ་པ་དམ་ཆོས་རྒྱ་མཚོ་

སོགས་གསུང་སྐྱེས་སློབ་མ་ཡིག་ཆ་རྩོམ་ཐུབ་པ་བདུན་བྱུང་ཞེས་བློ་གླིང་སློབ་དཔོན་འབྲུག་ལྟག་

པའི་ཞལ་སྔ་ནས་གསུངས་པར་གྲགས། མཁན་ཆེན་བྱམས་པ་ལྷུན་གྲུབ་ནས་སྲོད་ཆོས་ལ་བརྩི་

བཞག་གནང་སྐབས་མཁན་ཆེན་བརྩོན་འགྲུས་རྒྱ་མཚོས་བྱམས་མགོན་གསེར་གྱི་མདོག་ཅན་

མངོན་སུམ་དུ་གཟིགས་དུས་གསོལ་འདེབས་བྱམས་ཆེན་མར་གྲགས་པ་འཕྲལ་རྩོམ་མཛད་ནས་

རྗེས་སུ་ཆོས་གྲྭའི་སྐུ་རིམ་ཞལ་འདོན་དུ་བཙུགས་པར་མཛད་སྐོར་སྒོ་མང་ཆོས་འབྱུང་གསེར་གྱི་

ལྷུན་པོ་ལས་གསུངས་སོ། །ཞེས་མཁན་ཆེན་བསྟན་པ་ཆོས་འཕེལ་གྱིས་བླ་བརྒྱུད་གསོལ་འདེབས་

སྐྱབས་གནས་ཀུན་འདུས་དང་། བྱམས་ཆེན་མའི་པར་བྱང་སྨོན་ཚིག་མཇུག་གསུངས་སོ། །

གདན་རབས་བཅུ་དགུ་པ།  ཧར་གདོང་བརྩོན་འགྲུས་རྒྱ་མཚོ་ཁྲིར་ཕེབས་ཤིང་།  འདི་

ཉིད་འགྲན་ཟླ་བྲལ་བའི་རྩོད་པའི་མཆོག་ཏུ་གྱུར་པ་ཞིག་ཏུ་གསལ་ལོ། །དེའི་རྗེས་སུ་སླར་ཡང་ཆུ་

བཟང་བྱམས་པ་ལྷུན་གྲུབ་ཁྲིར་ཕེབས་ནས་འཆད་ཉན་མཛད་པར་༼བཻ་སེར་༽བཤད་ཀྱང་ཐད་

འདིར་བརྒྱུད་འདེབས་ན་མི་གསལ་ལོ། །

བརྒྱུད་འདེབས་ལས།

མདོ་རྒྱུད་བང་མཛོད་དགེ༷་ལེ༷གས་ལྷུ ན་༷གྲུ  ༷བ་ཞབས། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྣམ་དཔོྱད་མཐར་ཕྱིན་ཆོ༷ས་གྲགས༷་རྣམ༷་པར་རྒྱ  ༷ལ། །

དགེ༷་ལེ༷གས་ཆོ༷ས་འབོ༷ྱར་བདག་ཉིད་སྙན་གོྲང་པ། །

ལེགས་པའི་ལམ་སོྟན་གསུམ་ལ་གསོལ་བ་འདེབས། །ཞེས་བྱུང་།

གདན་རབས་ཉི་ཤ ་པ།  གཞུ་ཁང་པ་དགེ་ལེགས་ལྷུན་གྲུབ་ཅེས་མདོ་དང་རྒྱུད་སྡེ་རྒྱ་

མཚོའི་མངའ་བདག་གམ་བང་མཛོད་ལྟ་བུ།  མཁས་པའི་དབང་པོ་བསམ་གྱིས་མི་ཁྱབ་པ་ཞིག་

བྱུང་ཡོད་འདུག་ཀྱང་། ཁྲིར་ནམ་ཕེབས་དང་འཁྲུངས་གཤེགས་སོགས་ཀྱི་ཡི་གེ་མ་མཐོང་། རོབ་

རྩིས་བྱས་ན་རྒྱལ་མཆགོ་ཡནོ་ཏན་རྒྱ་མཚོའི་སྐུ་དུས་སུ་ཁྲིར་ཕེབས་པར་མངནོ་ལ། འདིས་མཛད་

པའི་རྒྱལ་བ་བསོད་ནམས་རྒྱ་མཚོའི་རྣམ་ཐར་ཅིག་དང་། རྒྱལ་བ་ཡོན་ཏན་རྒྱ་མཚོའི་རྣམ་ཐར་

དད་པའི་སྒ་ོའབྱེད་ཅེས་བྱ་བ་སགོས་ཡདོ་འདུག མད་ོསྨད་ཆུ་བཟང་དགནོ་དགའ་ལྡན་མི་འགྱུར་

གླིང་ཕྱག་འདེབས་པ་པོ་ཆུ་བཟང་སྐུ་ཕྲེང་དང་པོ། སྟོད་ལུང་ཆུ་བཟང་པ་རྣམ་རྒྱལ་དཔལ་འབྱོར་

སྒོ་མང་ལ་ཐུགས་གཉེར་མཛད་སྐབས་གཞུ་ཁང་པ་ལས་དབུ་ཕར་འདུལ་མཛོད་སོགས་གསན་

ནས་གླེང་བསྲེའི་མཚན་རྟགས་མཛད་ཚུལ་མདོ་སྨད་ཆོས་འབྱུང་དུ་གསལ་ལོ། །

གདན་རབས་ཉེར་གཅིག་པ། ཆུ་བཟང་ཆོས་གྲགས་རྣམ་རྒྱལ་ཁྲིར་ཕེབས། འདི་ནི་རྣམ་

དཔྱོད་ལ་གཏུགས་པ་མེད་པའི་སྤོབས་པ་མངའ་བར་གྲགས། པཎ་ཆེན་བསོད་ནམས་གྲགས་པ་

སྐྱརོ་མ་ོལུང་གི་མཁན་པརོ་མ་ཕེབས་གངོ་ཙམ་ནས་སྐྱརོ་མ་ོལུང་དགནོ་པར་ནང་གསེས་གྲྭ་ཚང་

གསུམ་ཡོད་པའི་མཚན་ཉིད་གྲྭ་ཚང་གི་འཆད་ཉན་རྒྱུན་ནུབ་པ་ཕྱིས་སྟག་ལུང་བྲག་པ་བློ་གྲོས་

རྒྱ་མཚོ་སྐྱོར་མོ་ལུང་གི་མཁན་ཁྲིར་ཕེབས་ཏེ་འཆད་ཉན་གྲྭ་ཚང་སླར་ཡང་གསར་དུ་བཙུགས། 

དཔོན་སློབ་ཆུ་བཟང་ཆོས་གྲགས་རྣམ་རྒྱལ་འདི་ཉིད་འཆད་ཉན་སློབ་དཔོན་དུ་བསྐོས་ནས་

འཆད་ཉན་ཤིན་ཏུ་དར་བར་མཛད་པའི་མཛད་རྗེས་ཆེ་༼བཻ་སེར།༽དུ་ཀཱུ་ལའི་གོས་བཟང་ལས་

༼༨༡་ ༣༽ རབ་བྱུང་༡༠ མེ་སྟག་ཟླ་གཉིས་པའི་ནང་རྗེ་ཡོན་ཏན་རྒྱ་མཚོའི་དངུལ་གདུང་རབ་

གནས་གྲུབ་རྗེས་པཎ་ཆེན་རིན་པོ་ཆེ་བློ་བཟང་ཆོས་ཀྱི་རྒྱལ་མཚན་དབུ་བཞུགས་ཐོག སེ་འབྲས་

ཀྱི་སློབ་དཔོན་ཁྲི་གདན་ཟུར་ཚོགས་སྐབས་རྗེ་ཕ་བོང་ཁ་པ་དཔལ་འབྱོར་ལྷུན་གྲུབ་དང་།  སྒོ་

འབྲས་སྤུངས་སྒོ་མང་ཆོས་འབྱུང་།

མང་བྱང་པ་ཆོས་གྲགས་རྣམ་རྒྱལ་གཉིས་ནས་ཆོས་ཀྱི་འབེལ་གཏམ་མཛད་ཟེར་བ་དང་། ཡང་

རབ་གནས་སྐབས་སྒོ་མང་བྱང་པ་དང་། གུང་རུ་སངས་རྒྱས་བཀྲ་ཤིས་གཉིས་འཇིགས་བྱེད་ཀྱི་

བདག་མདུན་འཇུག་པ་གཅིག་མིན་ལ་རྩོད་ཅེས་འབྱུང་བས་དུས་སྐབས་དེར་གསལ།

ཡང་སྒོ་མང་བྱང་པ་ཆོས་གྲགས་རྣམ་རྒྱལ་གྱི་ཐུགས་ལ་རྒྱལ་མཆོག་ལྔ་པ་མཆོག་སློབ་

གཉེར་ལ་དུས་ཡུན་ཐུང་བས་པོ་ཏི་འགྲོ་ཚོད་དེ་ཙམ་མིན་སྙམ་ནས། ཉིན་གཅིག་ཁོང་རང་གི་ཚ་

བོ་རབ་འབྱམས་པ་ངག་དབང་དང་རིགས་ལུང་བྱེད་དགོས་གསུངས་པ་ལྟར་བྱས་པས་རང་ཤག་

ཏུ་བྱོན་ནས་རིགས་ལུང་མགོ་མཇུག་མི་འདུག་པས་ཅི་ཡིན་ཞེས་དབུ་ཡོན་ཡོན་མཛད་སྐད།

དེའི་རྗེས་སླར་ཡང་གཞུ་ཁང་པ་དགེ་ལེགས་ལྷུན་གྲུབ་ཁྲིར་ཕེབས་ནས་འཆད་ཉན་

མཛད་པར་༼བཻ་སེར་༽གསལ་ལོ། །

གདན་རབས་ཉེར་གཉིས་པ།  བདག་ཉིད་ཆེན་པོ་གཉན་གྲོང་པ་མཚན་དངོས་དགེ་

ལེགས་ཆོས་འབོྱར་ཁྲིར་ཕེབས་ནས་འཆད་ཉན་མཛད་པ་ཡིན་ཏེ་བརྒྱུད་འདེབས་ལས།  དགེ་

ལེགས་ཆོས་འབོྱར་བདག་ཉིད་སྙན་གྲོང་པ།  །ལེགས་པའི་ལམ་སྟོན་གསུམ་ལ་གསོལ་བ་

འདེབས།  །ཞེས་བྱུང་བས་སོ།  །བཻ་སེར་ལས། ཆུ་བཟང་ཆོས་གྲགས་རྣམ་རྒྱལ་དང་།  །དེ་ནས་སླར་

ཡང་གཞུ་ཁང་པ།  །གུང་རུ་སངས་རྒྱས་བཀྲ་ཤིས་ཞེས་འཁོད་པ་ལས། དེའི་བར་ན་སྙན་གྲོང་པའི་

མཚན་ཙམ་ཡང་མི་གསལ་བ་ནི་ཆད་པར་མངོན་ཏེ། རྒྱུད་འདེབས་ལས། ལེགས་པའི་ལམ་སྟོན་

གསུམ་ལ་གསོལ་བ་འདེབས།  །ཞེས་བྱུང་བས་སོ།  །བདག་ཉིད་ཆེན་པོ་སྙན་གྲོང་པའི་མཚན་

དངོས། དགེ་ལེགས་ཆོས་འབོྱར་དུ་འབོད་པར་གསལ་ལ། འནོ་ཀྱང་གཉན་གྲོང་པ་ཟེར་སྲོལ་ནི། 

བྱང་གཉན་ཆེན་ཐང་ལྷའི་རི་ཞོལ་གཉན་གྲོང་དུ་འཁྲུངས་པའི་བབས་ཀྱིས་ཡིན་འདུག་ཀྱང་། 

སྙན་གྲོང་ཞེས་ས་མགོ་བྱས་པ་ནི་ནོར་བར་མངོན་ནོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་ཉེར་གསུམ་པ། གུང་རུ་སངས་རྒྱས་བཀྲ་ཤིས་ནས། 

གདན་རབས་ཉེར་དྲུག་པ། རྒ་རུ་པ་ངག་དབང་དཔལ་འབྱོར་བར།

བརྒྱུད་འདེབས་ལས།

གསུང་རབ་ཀུན་མཁྱེན་སང༷ས་རྒྱ  ༷ས་བཀྲ ༷་ཤི༷ས་ཞབས། །

བྱང་སེམས་མཐར་ཕྱིན་དགེ༷་ལེ༷གས་དཔ༷ལ་འབོ༷ྱར་དང་། །

ལེགས་བཤད་འབྱུང་གནས་བོ༷ླ་བཟ༷ང་ང༷ག་ག་ིདབ༷ང་ ། །

བཤེས་གཉེན་དམ་པ་གསུམ་ལ་གསོལ་བ་འདེབས། །ཞེས་བྱུང་།

གདན་རབས་ཉེར་གསུམ་པ། གུང་རུ་རབ་འབྱམས་པ་སངས་རྒྱས་བཀྲ་ཤིས་ནི་མད་ོསྟདོ་

གུང་རུའི་ས་ཡི་ཆ་བྱ་ཕུད་ཅེས་པར་འཁྲུངས། གཞོན་ནུ་ནས་རྟ་ཚག་རྗེ་དྲུང་ངག་དབང་དཀོན་

ཅོག་ཉི་མ་ལས་རབ་ཏུ་བྱུང་།  དབུས་སུ་ཕེབས་ནས་འབྲས་སྤུངས་སྒོ་མང་གྲྭ་ཚང་དུ་རྗེ་བྱམས་

པ་ལྷུན་གྲུབ་དང་། གཞུ་ཁང་པ་དགེ་ལེགས་ལྷུན་གྲུབ། ཆུ་བཟང་ཆོས་གྲགས་རྣམ་རྒྱལ་གསུམ་

བསྟེན་ནས་གཞུང་ཆེན་རྣམས་ལ་སྦྱངས་པས་གཞུང་ལུགས་རབ་འབྱམས་ལ་བློ་གྲོས་ཉི་མ་བརྒྱ་

ལྟར་གསལ་བར་གྱུར་པས་ཐམས་ཅད་ཀྱིས་མཁས་པར་གླེང་།  བཙུན་མ་གསུམ་ཐེ་བའི་བླ་མ་

བརྒྱ་རྩ་ལ་རང་གཞན་གྱི་ཆསོ་ཤིན་ཏུ་མང་པ་ོགསན་པས་དབང་ལུང་མན་ངག་གི་མཛོད་དུ་གྱུར། 

དཔལ་ལྡན་རྒྱུད་སྟོད་གྲྭ་ཚང་དུ་ཞུགས་ནས་གསང་ཆེན་རྒྱུད་སྡེ་རྒྱ་མཚོར་སྦྱངས་པ་མཐར་ཕྱིན་

མཛད། སྙན་གྲགས་ཤིན་ཏུ་ཆེ་ཞིང་རྗེ་དཀནོ་མཆགོ་ཆསོ་འཕེལ་གྱི་རྗེས་སུ་རྒྱུད་པའི་མཁན་ཁྲིར་

ཕེབས། རྒྱུད་འགྲེལ་དབང་ལུང་མན་ངག་དུ་མས་སྐལ་ལྡན་མང་པོ་བསྐྱངས། རིམ་བཞིན་ཤར་པ་

ཆོས་རྗེའི་ཁྲིར་ཕེབས། དེའི་བར་ལ་འཕན་པོ་འགྲོང་སྟེང་དགོན་དང་། ཀླུང་ཤོད་འབའ་ཚག་ཆོས་

སྡེ།  འཇམ་དབྱངས་ཤཱཀྱ་རིན་ཆེན་པས་ཕྱག་བཏབ་པའི་དབྱེ་བོ་དགོན་གསར།  འབྲས་སྤུངས་



- 47 -

འབྲས་སྤུངས་སྒོ་མང་ཆོས་འབྱུང་།

སུ་ལེགས་བཤད་ཆོས་འཁོར་གླིང་གྲྭ་ཚང་བཅས་ཀྱི་ཁྲིར་ཕེབས་ནས་མདོ་སྔགས་ཀྱི་འཆད་ཉན་

ལེགས་པར་མཛད། སྒོ་མང་པ་རྣམས་དད་འདུན་ཆེ་བས་དཔལ་ལྡན་སྒོ་མང་གྲྭ་ཚང་གི་མཁན་

ཁྲིར་ཕེབས། རབ་བྱུང་༡༠ ཆུ་ཁྱི་ཕྱི་ལ་ོ༡༦༢༢ ལརོ་རྒྱལ་མཆགོ་ལྔ་པ་ཆེན་པ་ོའབྲས་སྤུངས་ལ་ཐགོ་

མར་ཕེབས་སྐབས་འདི་ཉིད་མཁན་པོ་ལས་ཐོག་པ་དང་།  དེའི་རྗེས་ཤིང་གླང་ལོར་རྒྱལ་དབང་

མཆོག་རབ་བྱུང་དགེ་ཚུལ་ནོད་སྐབས་གྲིབ་ཚོད་པ་མཛད། ལོ་དེར་རྒྱལ་མཆོག་བསོད་ནམས་

རྒྱ་མཚོའི་གདུང་རྟེན་བསྐྱར་བཞེངས་སྐབས་དང་། རྒྱལ་མཆོག་ཡོན་ཏན་རྒྱ་མཚོའི་གདུང་རྟེན་

གསར་བཞེངས་སྐབས་བཅས་པར་གཟུངས་འབུལ་གྱི་ཕྱག་ལེན་བསྟར། དགནོ་ལུང་གི་མཁན་པ་ོ

བརྒྱད་པ་མཁས་གྲུབ་ཆེན་པོ་ལྡན་མ་ཚུལ་ཁྲིམས་རྒྱ་མཚོ་ཐོག་མར་དབུས་སུ་བྱོན་ནས་སྒོ་མང་

གི་ཆོས་གྲྭར་ཞུགས། དཔོན་སློབ་གུང་རུ་སངས་རྒྱས་བཀྲ་ཤིས་འདི་པ་བསྟེན་ནས་བྱམས་ཆོས་ལ་

སྦྱངས་པས་ཟླ་མེད་པའི་མཁས་པར་གྱུར། དེའི་གོང་དུ་ལྷ་སའི་སྨོན་ལམ་ལ་དགེ་ལུགས་པའི་གྲྭ་

སྐོར་མ་ཚུགས་པ་ལ། རྒྱལ་མཆོག་ལྔ་པའི་སྐབས་གླིང་སྨད་ཞབས་དྲུང་གིས་ཐུགས་ཁུར་བཞེས་

ནས་པཎ་ཆེན་བློ་བཟང་ཆོས་རྒྱན་གྱིས་སྒོ་མང་དང་བློ་གླིང་གཉིས་ལ་འཕྲལ་དུ་བཀའ་ཕེབས་

པར་སྨནོ་ལམ་དུས་གཏུགས་རབ་བྱུང་༡༠ ཤིང་གླང་ཕྱི་ལ་ོ༡༦༢༥ ལརོ་སྒ་ོམང་ནས་རྗེ་ཚུལ་ཁྲིམས་

རྒྱ་མཚོ་འདི་དང་ཆུ་བཟང་དཀོན་ཅོག་ཆོས་བཟང་།  བློ་གསལ་གླིང་ནས་འབྲུག་ལྟག་པ་ངག་

དབང་དཔལ་བཟང་དང་དོམ་ཉག་པ་བསོད་ནམས་ཆོས་བཟང་གཉིས། གཞན་དྭགས་པོ་དཀའ་

བཅུ་བཅས་ལྔས་གྲྭ་སྐོར་ཚུགས། ཁོང་རྣམས་ལྷ་སའི་སྨོན་ལམ་གྱི་གྲྭ་སྐོར་དང་པོ་ཡིན།

ཡང་སྒོ་སློབ་ནས་ཉིན་གཅིག་དེ་རིང་སུ་འདྲ་ཞིག་བྱུང་ཡང་མདུན་དུ་ཐོངས་གསུངས། 

ཇེ་ཞིག་ནས་ཨ་ཙ་ར་ཞིག་ཡངོ་སྟེ་དུར་ཁྲདོ་ཆེན་པ་ོབསིལ་བའི་ཚལ་ཀྱི་རོྡ་ནག་སྟེང་མྱུར་མཛད་

ཡེ་ཤེས་ཀྱི་མགོན་པོ་ཕྱག་དྲུག་པའི་སྐུ་རང་བྱོན་ངོ་མཚར་བ་བྱིན་ཅན་ཞིག་ཕུལ་ཏེ། ཉ་ོགི་ཡིན་

ནམ་ཞུས་པར་ཉོ་གི་ཡིན་རིན་ཅི་ཙམ་གསུངས་པར། གཏོར་མ་རི་ཙམ་དགོས་ཟེར་ནས་མི་སྣང་

བར་གྱུར། དེ་ཡང་མྱུར་མཛད་ཡེ་ཤེས་ཀྱི་མགོན་པོ་གྲྭ་ཚང་གི་སྲུང་མའི་གཙོ་བོར་མངའ་གསོལ་

བའི་དུས་སུ་བབས་པའི་རྟགས་སྣ་ཚོགས་བྱུང་པའི་དབང་གིས། གཞན་གྱིས་དགོན་པ་མྱུར་དུ་

འཕེལ་རྒྱས་ཆེ་བར་བྱུང་རུང་དར་གུད་མང་པོ་འངོ་པས་ཆོས་སྐྱོང་མགོན་ཆོས་གཉིས་ཀྱིས་ཆོག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསུངས་པ་ལྟར།  གྲྭ་ཚང་རིན་པོ་ཆེའི་བཤད་སྒྲུབ་ཀྱི་འཆད་ཉན་དང་།  མངོན་པར་མཐོ་བའི་

མཛད་འཕྲིན་ཡར་རྒྱས་འབྱུང་ཕྱིར། མྱུར་མཛད་ཡེ་ཤེས་ཀྱི་མགོན་པོ་སྲུང་མའི་གཙོ་བོར་མངའ་

གསོལ་ཅིང་རོྡ་ནག་མགོན་པོའ་ིསྐུ་བྱིན་ཅན་ནང་རྟེན་གྱི་གཙོ་བོར་མངའ་གསོལ་ནས་སྤྲུལ་པའི་

ཨ་ཙ་རས་གསུངས་པ་ལྟར་བླ་བྲང་གིས་ནས་ནག་རྗེན་བཏགས་ཀྱི་རྩམ་རུ་ཁལ་ཉི་ཤ ་སྐོར་འགྲོ་

བའི་འཛུགས་གཏོར་མར་ཁུ་བཙག་ཆོད་ཀྱིས་སྦྲུས་པ་ཤིན་ཏུ་ཆེ་བ་ཞིག་དང་། གཉེར་ཚང་ནས་

ཀྱང་དེ་བཞིན་གཏོར་ཆེན་གཅིག་བཞེངས་པའི་སྲལོ་ཚུགས། དེ་རྗེས་ཀུན་བདེ་གླིང་བླ་བྲང་ནས་

ལོ་ལྟར་འཛུགས་གཏོར་དེ་ལས་ཅུང་ཆུང་བ་ཞིག་བཞེངས་པར་མཛད་ནས། མགོན་ཁང་མཐིལ་

དུ་གཏོར་ཆེན་གསུམ་གྱིས་ཁེངས་ནས་ཡོད་པས།  མཆོད་མཇལ་མཐའ་སྐོར་ནས་འགྲོ་བ་ལས་

དཀྱིལ་ནས་འགྲ་ོལམ་མེད། སྔནོ་གྱི་སྲུང་མའི་རྟེན་གྱི་གཙོ་བ་ོབསྟན་མའི་ཞལ་ཐང་ཁྱད་འཕགས་

ཤིག་ཡོད་པ་གུང་རུ་ཁང་ཚན་གྱི་ནང་རྟེན་དུ་གནང་བ།  དུས་ཕྱིས་རྒྱལ་ཚབ་རྟ་ཚག་བསྟན་

པའི་མགོན་པོས་ཁང་ཚན་ཚོམས་གསར་པའི་ནང་དུ་གདན་ཞུས་སྐབས་ཞལ་ཁེབས་ཕྱེ་ཙམ་

གྱིས་ཤངས་མཚལ་བྱུང་བར་བརྟེན།  དམ་འབྱར་མཛད་པ་དེ་ཡང་ཁང་ཚན་དེ་གའི་རྟེན་ཁྲོད་

དུ་ཡོད་པའི་སྲུང་མའི་རྟེན་གཙོར་ཡོངས་སུ་གྲགས། འདི་ནས་བཟུང་རྨ་རི་རབ་འབྱམས་རྡོ་རྗེ་

དྲག་མོ་རྒྱལ་གུང་རུ་ཁང་ཚན་གྱི་སྲུང་མའི་གཙོ་བོར་གཟེངས་བསྟོད། རྗེ་འདིས་དུས་རྒྱུན་ནས་

དབང་ཆས་དང་དཀྱིལ་འཁོར་གྲྭ་སྒྲིག་གནང་ནས་དབང་རྗེས་གནང་འདོད་འཇོའ་ིབ་ལྟར་ལེན་

ཆོག་ཡོད་པར་མང་དུ་༼བྷཻ་ར་༽གླེང་། རབ་བྱུང་༡༡ ས་འབྲུག་ལོར་རྗེ་སངས་རྒྱས་བཀྲ་ཤིས་ཀྱིས་

རིགས་གྲྭ་གཏོང་གནང་མཛད། དེའི་རྗེས་ལྕགས་རྟ་ཕྱི་ལོ་༡༦༣༠ ལོར་འབྲས་སྤུངས་རིགས་གྲྭའི་

གངོ་དེར་གླ་ོབུར་དུ་གཤེགས། གཤེགས་པའི་གདུང་གི་ཞུན་ཐིགས་ལ་སྒྲལོ་མའི་སྐུ་པར་ལྟར་ཤིན་

ཏུ་གསལ་བར་བྱོན་པ་དངུལ་གདུང་གི་བུམ་པའི་ནང་ཤེལ་སྒོ་བྱས་ནས་ཡོད་པ་དེ་ཡིན་ཞེས་རྡོ་

རྗེ་འཆང་ཧོར་སྨིན་གྲོལ་ནོ་མོན་ཧན་གསུངས།  གཞན་ཡང་ཐུགས་ལྗགས་སྤྱན་གསུམ་བྱུང་བ་

དངུལ་གདུང་ལ་བཞུགས།

སློབ་མ་ཡང་།  སོག་པོ་སེ་ཆེན་རབ་འབྱམས་པ་དང་ཧོར་གསེར་ཁང་རབ་འབྱམས་པ་

དང་། དཀའ་ཆེན་དགེ་ལེགས་དར་རྒྱས། མཁས་པ་བསམ་སྒང་པ། བཙན་པོ་དོན་གྲུབ་རྒྱ་མཚོ། 



- 49 -

འབྲས་སྤུངས་སྒོ་མང་ཆོས་འབྱུང་།

ལྡན་མ་རབ་འབྱམས་པ་ཚུལ་ཁྲིམས་རྒྱ་མཚོ་སོགས་མང་དུ་ཐོན། རྟོགས་པ་ཡང་བསྐྱེད་རྫོགས་ལ་

བརྟན་པ་ཐོབ་པའི་ལོ་རྒྱུས་དང་། སྐུ་ཕྲེང་ཕྱི་མ་གུང་རུའི་རྒྱ་མཚོ་གླིང་སྐུ་ཕྲེང་རིམ་བྱོན་རྣམས་

སོ། །

གདན་རབས་ཉེར་བཞི་པ།  སྟོད་ལུང་རྒྱ་ཡག་པ།  སེམས་དཔའ་ཆེན་པོ་དགེ་ལེགས་

དཔལ་འབྱོར་ནི།  རབ་བྱུང་༡༡  ལྕགས་རྟ་ཕྱི་ལོ་༡༦༣༠  ལོར་མཁན་ཆེན་སངས་རྒྱས་བཀྲ་ཤིས་

གཤེགས་འཕྲལ་རྒྱལ་མཆོག་ལྔ་པ་ཆེན་པོའ་ིབཀའ་ལྟར་དཔལ་ལྡན་སྒོ་མང་གྲྭ་ཚང་གི་མཁན་

ཁྲིར་ཕེབས། ཤིང་ཁྱི་ལརོ་རིགས་གྲྭ་གཏངོ་གནང་མཛད་པའི་ཚོགས་དབུར་ཀུན་གཟིགས་སྐྱབས་

མགོན་ཐམས་ཅད་མཁྱེན་པ་ལྔ་པ་ཆེན་པོ་གདན་ཞུ་མཛད་ཚུལ་༼དུ་ཀཱུ་ལ་༽གསལ་ལོ། །

གདན་རབས་ཉེར་ལྔ་པ། རྗེ་བསམ་སྒང་པ་བློ་བཟང་ངག་དབང་མཆོག་ནི། རབ་བྱུང་

༡༠ ལྕགས་ཡོས་ཕྱི་ལོ་༡༥༩༡ ལོར་སྟོད་ལུང་མདའ་ཁྲི་ཟམ་ཕར་ཁར་བསམ་གྲུབ་སྒང་ཞེས་པར་

འཁྲུངས། གཞོན་ནུ་ནས་རབ་ཏུ་བྱུང་། དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས། མཁན་

ཆེན་སངས་རྒྱས་བཀྲ་ཤིས་པ་ལས་བསྡུས་གྲྭ་ནས་ཕར་ཕྱིན་དབུ་མ་སོགས་གཞུང་ཆེན་རྣམས་ལ་

སྦྱངས་པས་མཁས་གྲགས་ཀྱིས་འཛམ་གླིང་ཁྱབ་པར་བྱས་ཤིང་།  རྗེ་སངས་རྒྱས་བཀྲ་ཤིས་དང་། 

སྤྲུལ་སྐུ་གྲགས་པ་རྒྱལ་མཚན། ཁྱད་པར་དུ་གྲུབ་པའི་དབང་ཕྱུག་ཆེན་པོ་བསོད་ནམས་གྲགས་པ་

ལས་ལམ་རིམ་དང་གསང་བདེ་འཇིགས་གསུམ་གྱི་སྐོར་མང་པོ་དང་།  རྡོ་རྗེ་འཇིགས་བྱེད་ཀྱི་

སྦྱིན་སྲེག་དྲུག་ཅུ་པ་འཕྲུལ་འཁརོ་སགོས་གསན་ཅིང་ཁངོ་ཁ་ོན་ཚད་མར་མཛད་པ་སྟེ། འཇིགས་

བྱེད་དཔའ་གཅིག་གི་དཀྱིལ་ཐང་བླ་མ་རང་གི་ཕྱག་བྲིས་མ་དེའི་བླ་མ་ཡང་གྲུབ་ཆེན་གྱི་སྐུ་གཙོ་

བོར་བྱས་སྣང་། མཁས་གྲགས་ཆེ་བས་༸གོང་ས་ལྔ་པ་ཆེན་པོའ་ིབཀས་སྒོ་མང་གྲྭ་ཚང་གི་བླ་མ་

གནང་། ༸གོང་ས་ལྔ་པ་ཆེན་པོ་པཎ་ཆེན་བློ་བཟང་ཆོས་རྒྱན་ལས་བསྙེན་རྫོགས་བཞེས་སྐབས་

ལས་ཀྱི་ཁ་སྐོང་དུ་༼དུ་ཀཱུ་ལ་༽ཕེབས།  དེ་དུས་མི་རྣམས་དུས་འཁྲུགས་སོགས་ཀྱིས་དམུ་རྒོད་

པ་ཡིན་པས་འཆད་ཉན་ཁོ་ན་དཀའ་བ་བྱུང་ཡང་། མང་མ་ཐམས་ཅད་དད་འདུན་ཆེ་ཞིང་སློབ་

གཉེར་ཡང་ལེགས་པ་བྱུང་།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དེ་ལ་འབྲུག་ལྟག་ཞལ་སྔ་ནས་ན་རེ། བླ་མ་ཡནོ་ཏན་བྱམས་པ་ལྷུན་གྲུབ་ལས་ཆུང་བ་མ་

བྱུང་ཡང་གྲྭ་པ་ཡིག་ཆ་རྩམོ་ཐུབ་པ་བདུན་བྱུང་། ཡནོ་ཏན་བསམ་སྒང་པ་ལས་ཆེ་བ་མ་བྱུང་ཡང་

སློབ་མ་དེ་ཚོད་ཀྱིས་ཐོན་མ་བྱུང་ཞེས་རྡོ་གཅལ་ནས་གསུང་འཕྲོས་གནང་འདུག་ཀྱང་། ཤཱ་རིའི་

བུས་ཆོས་བསྟན་པས་འབྲས་བུ་དང་པོ་ཐོབ་པ་དང་། མོའུ་འགལ་གྱི་བུས་ཆོས་བསྟན་པས་དགྲ་

བཅོམ་པ་ཐོབ་པའི་གླེང་གཞི་ལྟར། གདུལ་བྱའི་དབང་པོ་དང་བསོད་ནམས་ཀྱི་དབང་གིས་ཡིན། 

ཁོང་གི་ཐུགས་དང་འགལ་བ་བྱེད་པའི་སྐྱ་སེར་མི་བསྲུན་པ་འགའ་ཞིག་ལ། བླ་མས་བྱམས་སྙིང་

རྗེ་ཁོ་ན་བྱས་ཀྱང་། ཡེ་ཤེས་མགོན་པོ་དམ་པ་དུ་མས་གཉེར་དུ་གཏད་པའི་རང་བཞིན་གྱི་སྲུང་

མར་འཁོར་གཤིས་ཀྱིས་རྟགས་མཚན་གསལ་བ་དང་བཅས་ལྔ་པའི་ལམ་ཁོ་ནར་སོང་ཞེས་རྡོ་རྗེ་

འཆང་སྨིན་གྲོལ་ཞབས་ཡབ་སྲས་གཉིས་གསུངས་ཤིང་གྲགས་ཆེ།

༸རྒྱལ་དབང་གོང་མ་དང་། སེ་ཆེན་ཞབས་དྲུང་གཉིས་ནང་ལུགས་ཀྱི་ཆོས་ཀྱི་གསུང་

འཕྲསོ་གནང་བར། ༸གོང་ནས་བཙན་པོ་དོན་གྲུབ་རྒྱ་མཚོ་དང་། བསམ་སྒང་པ་གཉིས་ཤེས་རབ་

སུ་ཆེ་དྲིས་པར། ཞབས་དྲུང་ན་རེ། ཤེས་རབ་བཙན་པོ་ཆེ། རྩོད་པ་ཤ གས་ཤིན་ཏུ་ཆེ། ཞིབ་པོ་མེད། 

ཞིབ་པ་ལ་བསམ་སྒང་པ་བཟང་། ཕས་ཀྱི་ཁས་ལེན་དམ་ན་ལུང་རིགས་ཀྱིས་ཚར་གཅོད། ཁོས་

ཤོར་ན་བཞད་མོ་མཛད་ནས་ཆེར་ནུས་པ་མི་འབྱིན་ཟེར། ༧གོང་ནས་གསེར་ཁང་རབ་འབྱམས་

པ་ཅི་འདྲ་ཡོད་ཕེབས་པར།  ཞབས་དྲུང་ན་རེ།  གསེར་ཁང་རབ་འབྱམས་པ་བསྡུས་ཚད་སུ་ལ་

བཏང་ཡང་མི་འཆོར་བ་མི་སྲིད། དབུ་ཕར་འབྲིང་། རྩོད་ན་བཟང་། འདུལ་མཛོད་ལའང་བཟང་

ཞུས།  འདི་བསྡུས་ཚད་ལ་ང་རྒྱལ་ཤིན་ཏུ་ཆེ་བ་ཞིག་སྟེ།  གསེར་ཁང་རབ་འབྱམས་པ་ལ་གྲྭ་པ་

འགའ་ཞིག་གིས། ཁྱེད་ཀྱིས་ལྡང་ལ་བརྒལ་ནས་སྔར་ཡང་ང་ལས་ལྷག་བྱུང་རེ་དང་སོང་རེ། ད་

དུང་ཡང་འགྲོ་རེ་ཞེས་ཞལ་མནའ་མཛད་པ་བདེན་ནམ་ཞུས་པས། གཏི་ཐུག་དེ་འདྲ་སུས་ལབ་

སྔགས་ལ་ང་ལས་མཁས་པ་རྗེ་ས་པཎ་དང་རྗེ་རིན་པོ་ཆེ་ཡང་བྱུང་། 

བསྡུས་ཚད་ལ་ལྡང་ལ་བརྒལ་ནས་ང་ལས་མཁས་པ་སྔར་ཡང་བྱུང་རེ། ད་དུང་ཡང་ཡངོ་

རེ་ཞེས་ལབ་པ་དོན་གནས་ཡིན།  བསྡུས་ཚད་ལ་ཕྱོགས་གླང་ཆོས་གྲགས་སུ་མ་ཟད་རྗེ་བཙུན་

འབྲས་སྤུངས་སྒོ་མང་ཆོས་འབྱུང་།

འཇམ་དབྱངས་ཕེབས་ནའང་འདི་ལས་ལྷག་པའི་རིགས་པ་ཇི་ལྟར་སྟོན་ཞེས་གསུངས་སྣང་། 

སྐབས་ཤིག་གསེར་ཁང་ཁོང་གཙང་ངམ་རིང་ལ་གྲྭ་སྐོར་དུ་ཕེབས་དུས། ལོ་གསུམ་གྱི་སྔོན་ནས་

ཁོ་བོ་ཡོང་རྒྱུ་ཡིན་པས་ཡིག་ཆ་རྣམས་ངེས་པར་གྱིས་ཞེས་ཡི་གེ་བསྐུར་ཅིང་།  རྩོད་དུས་ཀྱང་

འགྲན་ཟླ་མེད་པའི་གྲགས་ཅན་ཞིག་བྱུང་ཞིང་། རྩོད་པའི་ཁྱུ་མཆོག་ནི་ཡིན་པར་སྣང་། འཕྲོས་

དོན་ནོ། །

རབ་བྱུང་༡༡ ལྕགས་འབྲུག་ཕྱི་ལོ་༡༦༤༠ དགུང་གྲངས་ལྔ་བཅུར་ཕེབས་སྐབས་རིགས་

གྲྭ་གཏོང་གནང་མཛད་དེ་ཟུར་བཞུགས་མཛད། ཀུན་མཁྱེན་འཇམ་དབྱངས་བཞད་པའི་གསན་

ཡིག་ནང་། འཁོར་ལོ་སྡོམ་པའི་རྣལ་འབྱོར་པ་རྗེ་བསམ་སྒང་པ་འདི་དང་། གུང་རུ་སངས་རྒྱས་

བཀྲ་ཤིས་གཉིས་ཡང་ཡང་བྱུང་། གཞན་ཡང་རྭ་སྒྲེང་རྒྱལ་བའི་དབེན་གནས་དང་། སྐྱོར་མོ་ལུང་། 

ལྷ་ོཁ་གྲ་ནང་ཨར་དགེ་དགནོ། ལྷ་ོཁ་བྱམས་པ་གླིང་བཅས་པའི་གདན་སར་ཕེབས་ནས་༼བ་ཻསེར་

༽འགྲོ་དོན་རྒྱ་ཆེན་མཛད།

རབ་བྱུང་༡༡ ལྕགས་སྟག་ཕྱི་ལོ་༡༦༥༠ ལོར་སོག་ཡུལ་དུ་ཕེབས། སྟོང་འཁོར་ཞབས་དྲུང་

སོགས་ལ་འཇིགས་བྱེད་དཔའ་གཅིག་གི་དབང་དང་།  མགོན་པོའ་ིརྗེས་གནང་དང་ལིང་གའི་

བསྒྲལ་ཆོག་སོགས་བརྩམས་ནས་ཕུལ། ཡར་ལམ་དགོན་ལུང་བྱམས་པ་གླིང་གི་ཁྲི་ཁར་དཔྱིད་

ཆོས་གཉིས་རིང་འཆད་ཉན་མཛད་དེ་དབུས་སུ་ཕེབས། མནལ་ལམ་དུ་འཁོར་ལོ་སྡོམ་པ་གཞོན་

ནུའི་རྣམ་པ་ཅན་ཡང་ཡང་ཞལ་གཟིགས་པ་དང་།  ཁྲི་ཆེན་བློ་གྲོས་རྒྱ་མཚོར་སྒོ་མང་མཁན་

པོ་དང་།  རྗེའི་གསེར་ཁྲིར་ཕེབས་རྒྱུའི་ལུང་བསྟན་སོགས་ལུང་བསྟན་ཅི་རིགས་མང་།  མཐར་

དགུང་གྲངས་དོན་གསུམ་པ་རབ་བྱུང་༡༡ ཆུ་ཡོས་ཕྱི་ལོ་༡༦༦༣ ལོར་དགོངས་པ་གཞན་དོན་དུ་

གཤེགས།

གསུང་སྐྱེས་སློབ་མ།  དཔོན་སློབ་སྨིན་གྲོལ་ཆོས་ཀྱི་རྒྱལ་པོ་དང་།  ཁྲི་ཆེན་བློ་གྲོས་རྒྱ་

མཚོ་སོགས་ཤིན་ཏུ་མང་། གསུང་རྩོམ། དོན་བདུན་ཅུ་དང་། དབུ་མའི་རྣམ་བཤད། འཇིགས་བྱེད་

དཔའ་གཅིག་གི་མངོན་རྟོགས་དང་དཀྱིལ་ཆོག  རོྡ་རྗེ་ཕྲེང་བའི་དཀྱིལ་ཆོག  མགོན་པོའ་ིརྗེས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གནང་། ལིང་གའི་བསྒྲལ་ཆོག འཇིགས་བྱེད་ཀྱི་དྲག་སྲེག་དང་དེའི་ཟུར་འདེབས་སོགས་མང་

ངོ་། །

བརྒྱུད་འདེབས་ལས།

རྗེ་བཙུན་ང༷ག་ལ་དབ༷ང་པོའ་ིམཚན་ཅན་དང་། །

འཕྲི༷ན་ལ༷ས་ལྷུ ན་༷གྱིས་གྲུ  ༷བ་པའ་ིརིན་པོ་ཆ།ེ །

ལེགས་སྤེལ་མཆོག་དང་བོ༷ླ་གོ༷ྲས་རྒྱ  ༷་མཚོ༷འ་ིསྡ།ེ །

དཔལ་ལྡན་བླ་མ་རྣམས་ལ་གསོལ་བ་འདེབས། །ཞེས་བྱུང་།

གདན་རབས་ཉེར་དྲུག་པ།  རྒ་རུ་པ་ངག་དབང་དཔལ་འབྱོར་ནི།  རྒྱལ་མཆོག་ལྔ་པ་

ཆེན་པོའ་ིབཀའ་ལྟར་རབ་བྱུང་༡༡  ལྕགས་འབྲུག་ཕྱི་ལོ་༡༦༤༠  ལོར་སྒོ་མང་གྲྭ་ཚང་གི་འཆད་

ཉན་གྱི་ཁྲིར་ཕེབས། འཆད་པར་འགྱུར་བའི་གདན་རབས་ཉེར་བདུན་པ་རྡོ་རྗེ་འཆང་སྨིན་གྲོལ་

ཆོས་ཀྱི་རྒྱལ་པོ་ཐོག་མར་སྒོ་མང་ལ་ཆོས་ཞུགས་གནང་སྐབས་མཁན་ཆེན་རྒ་རུ་པ་ལས་བརྩི་

བཞག་གསན་༼དེབ་རྒྱམ།༽ རབ་བྱུང་༡༡ ཆུ་འབྲུག་ཕྱི་ལོ་༡༦༥༢ ལོར་རིགས་གྲྭ་ལན་གཉིས་པ་

བཏང་ནས་ཟུར་བཞུགས་མཛད། ཕྱི་ལོ་༡༦༥༧ ལོར་༸གོང་ས་ལྔ་པ་ཆེན་པོ་ལས་བྱང་ཆུབ་ལམ་

རིམ་ཆེན་མོ་ཟླ་ཆོས་ལྷག་གསན་པ་དང་། གཤེགས་ལོ་གསལ་བར་མ་མཐོང་ཡང་གང་ཉིད་ཟུར་

བཞུགས་མཛད་ནས་ལོ་བཅུ་བདུན་སོང་མཚམས་ཕྱི་ལོ་༡༦༦༩ ལོར་བཞུགས་པ་བཅས། དུ་ཀཱུ་

ལར་གསལ།

དེབ་ཐེར་རྒྱ་མཚོ་ལེ་ཚན་གསུམ་པའི་ཤོག་གྲངས་༢༠༣ རྒྱ་མཁར་པ་སྐུ་ཐོག་དང་པོ་སྒོ་

མང་རྒ་རུ་པ་ངག་དབང་དཔལ་འབོྱར་ཡིན་ཞིང་། ཁོང་ཀ་རུ་བཞི་མདོ་ནས་ཡིན་ཟེར་བའི་ངག་

རྒྱུན་སྣང་ཡང་ཁུངས་མ་མཐོང་། རྒྱ་མཁར་བླ་མ་རྒན་པ་ཡིན་ཟེར་བ་ལྟར་ན། ཞེས་སྐུ་ཕྲེང་རིམ་

བྱོན་གྱི་མཛད་རྣམ་དང་།  རྒ་རུ་པའི་ཌ་དྲིལ་སོགས་བླ་བྲང་དེ་གའི་ནང་རྟེན་དུ་བཞུགས་པ་

བཅས་གསལ་ལོ། །

འབྲས་སྤུངས་སྒོ་མང་ཆོས་འབྱུང་།

གདན་རབས་ཉེར་བདུན་པ། རྡོ་རྗེ་འཆང་ཧོར་སྨིན་གྲོལ་ཆོས་ཀྱི་

རྒྱལ་པོ་འཕྲིན་ལས་ལྷུན་གྲུབ།

གདན་རབས་ཉེར་བདུན་པ།  རྡོ་རྗེ་འཆང་ཧོར་སྨིན་གྲོལ་ཆོས་ཀྱི་རྒྱལ་པོ་འཕྲིན་ལས་

ལྷུན་གྲུབ་ནི། མདོ་སྨད་ལྷོ་རྒྱུད་ཆོས་འཁོར་དང་ཉེ་བའི་བཙན་མོ་སྣར་ཡབ་ཧོར་ཉ་ཤ ལ་སྐྱག་གེ་

དང་། ཡུམ་མལ་བཟའ་ཆོས་མོ་གཉིས་ཀྱི་སྲས་སུ་རབ་བྱུང་༡༠ ཆུ་ཁྱི་ཕྱི་ལོ་༡༦༢༢ ལོར་འཁྲུངས། 

སེམས་དཔའ་སྤྲུལ་སྐུ་གོང་མ་ལས་རབ་བྱུང་ཞུས། ཡུལ་དབུས་སུ་ཕེབས་ནས་བཀྲ་ཤིས་སྒོ་མང་

ཆོས་གྲྭར་ཞུགས། སློབ་དཔོན་རྒ་རུ་པ་ལས་ཐོག་མར་བརྩི་བཞག་གསན། སྟག་ཚང་རྭ་བ་སྟོད་

དུ་ཞལ་སྔ་ནས་དམ་ཆོས་རྣམ་རྒྱལ་པ་ལས་བསྡུས་ཚད་བསླབས། སླར་ཡང་སྒོ་མང་དུ་ཕར་ཕྱིན་

དབུ་མ་འདུལ་མཛོད་རྣམས་སྦྱངས། གླིང་བསྲེ་དཀའ་བཅུའི་དམ་བཅའ་མཛད་དུས་མཁྱེན་རབ་

དང་ན་ཚོད་བཞུགས་གྲལ་གསུམ་གྱིས་མཁས་པའི་ཁྲོམ་ཐག་ཆོད་པ་བྱུང་། གཙང་དུ་མངའ་རིས་

དྲུང་པ་ལས་ལམ་རིམ་ལྟ་ཁྲིད་སོགས་དང་། དགེ་འཕེལ་དུ་ཆོས་རྗེ་དགེ་ལེགས་དར་རྒྱས་པའི་

དྲུང་ནས་ཞི་ལྷག་དང་བཅུ་གསུམ་མའི་བསྐྱེད་རྫོགས་ཀྱི་ཁྲིད་གསན་ཏེ་བསྒོམས་པས་ཞི་གནས་

ཀྱི་རྟོགས་པ་འཁྲུངས། བསྐྱེད་རྫོགས་ཀྱི་དམིགས་རྣམ་སྦྱངས་པས་གཙོ་འཁོར་གྱི་རྣམ་པ་གསལ་

ཞིང་། གར་སྟབས་མཛད་པས་རྒྱན་ཆ་འཁྲོལ་པའི་སྒྲ་ཐོས་པ་ལྟ་བུ་བྱུང་བས་བསྐྱེད་རིམ་རགས་

པ་སྐྱེ་བ་ལ་དཀའ་ཚེགས་ཆེར་མི་འདུག་གསུངས། རྒྱུད་སྨད་དུ་ཞུགས། མཁས་པའི་ཡང་རྩེ་རྗེ་བློ་

བཟང་དོན་ཡོད་ལས་རྒྱུད་འགྲེལ་ཕལ་ཆེར་དང་། བསྐྱེད་རྫོགས་ཀྱི་ལྗགས་བཤད་གསན། 

དགུང་ལོ་སོ་གཅིག་པ་རབ་བྱུང་༡༡  ཆུ་འབྲུག་ཕྱི་ལོ་༡༦༥༢  ལོར་གཞུང་སའི་བཀའ་

བཞིན་སྒོ་མང་གྲྭ་ཚང་གི་མཁན་ཁྲིར་ཕེབས་ནས་ཤིང་འབྲུག་བར་ལོ་ངོ་བཅུ་གསུམ་རིང་འཆད་

ཉན་མཛད། སློབ་མ་རྡོ་རྗེ་འཆང་འཇམ་དབྱངས་བླ་མ་ཁྲི་རིན་པོ་ཆེ་བློ་གྲོས་རྒྱ་མཚོ་སོགས་པོ་ཏི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྔ་དང་མདོ་སྔགས་ལ་ཁོ་བོའ་ོསྙམ་པའི་མཁས་དབང་དཔག་མེད་ཐོན། ཞེ་བཞི་པ་ཤིང་སྦྲུལ་ལ། 

མེ་རྒན་ཧུང་ཐེ་ཇིས་ཞུས་པ་བཞིན། གཞུང་གིས་སྨིན་གྲོལ་ནོ་མོན་ཧན་གྱི་ཆོ་ལོ་གནང་སྟེ་མདོ་

སྨད་བཙན་པོ་དགོན་དུ་ཕེབས།  དེ་དུས་འབྲོག་བཙུན་སྔགས་གྲྭ་སུམ་ཅུ་བཞི་བཅུ་སྐོར་ལས་

མེད་ཀྱང་མཚན་ཉིད་བཙུགས་ཤིང་གྲྭ་པ་གསར་དུ་བསྡུས། ཤིང་སྟག་ལོར་བསྡུས་གྲྭ་རིག་གནས་

ལེགས་བཤད་བང་མཛོད་གསར་རྩོམ་དང་།༼འདི་ལ་བཙན་པོ་བསྡུས་གྲྭ་ཡང་ཟེར་དགའ་བྱང་

གྲྭ་ཚང་གིས་ཀྱང་ཡིག་ཆ་བྱེད་པར་སྣང་།༽ཕར་ཕྱིན་བཏང་བས་བློ་གསལ་བ་མང་དུ་ཐོན།  གྲྭ་

ཚོགས་ཀྱང་རྒྱུན་དུ་བདུན་བརྒྱ་བརྒྱད་བརྒྱ་ལོངས་ངེས་དང་། དགོན་པ་ཡང་རྒྱང་གྲགས་ལ་ཉེ་

བའི་འཕེལ་རྒྱས་བྱུང་། དེའི་རྗེས་ས་རྟ་དང་། མེ་སྟག དོན་གསུམ་པ་ཤིང་ཁྱི་བཅས་པར་དབུས་

སུ་ལན་གསུམ་ཕེབས།  ལན་དང་པོའ་ིསྐབས་གོང་གི་བཀའ་ལྟར་འབྲས་སྤུངས་སུ་རྡུལ་མཚོན་

གྱི་དཀྱིལ་འཁོར་བཞེངས་ཏེ་དཀྱུས་གཅིག་ལ་གསང་འདུས་ཀྱི་དབང་ཆེན་ཚར་བཅོ་བརྒྱད་

བསྐུར། རས་བྲིས་ལ་བརྟེན་ནས་གསང་འདུས་ཀྱི་དབང་ཆེན་ཉེར་གཅིག བདེ་མཆོག་ལཱུ་ཨི་པ་

དང་འཇིགས་བྱེད་ཀྱི་དབང་ཡང་གྲངས་དེ་མཚུངས། འཇམ་མགོན་བློ་གྲོས་རྒྱ་མཚོ་དང་། ལྕང་

སྐྱ་གོང་མ་ངག་དབང་ཆོས་ལྡན། འདུལ་བ་ཆོས་རྗེ་ཧོར་སྐལ་ལྡན། ཧོར་ངག་དབང་འཕྲིན་ལས། 

ཀུན་མཁྱེན་གོང་མ་སོགས་ནང་སློབ་བདུན་ཙམ་ལ་མགོན་པོའ་ིབསྙེན་སྒྲུབ་ཡིག་ཆུང་དམར་

ནག །བེའུ་བུམ་ནག་པོ། གཏོར་ཆེན་རྣམ་བཤད་ཀྱི་ཕྱག་ལེན་ཁྲིད་བཅས་གནང་། ལན་གཉིས་པ་

ཕེབས་སྐབས་ཀུན་མཁྱེན་བླ་མར་མགོན་པོའ་ིསྙིང་ཞུགས་ཀྱི་རྗེས་གནང་། ཀྵེ་ཊ་པཱ་ལ་ཡབ་ཡུམ་

གྱི་བསྙེན་སྒྲུབ་ལས་གསུམ་སོགས་ཆིག་བརྒྱུད་མང་དུ་གནང་།  ལན་གསུམ་པ་ཕེབས་སྐབས་

ཀུན་མཁྱེན་བླ་མས་གསོལ་བ་བཏབ་པ་བཞིན་གདུགས་དཀར་གྱི་དབང་ཆེན་དང་། ལེགས་ལྡན་

མཆེད་གསུམ་གྱི་རྗེས་གནང་སགོས་མང་དུ་གསུངས། དནོ་བཞི་པ་ཤིང་ཕག་ལ་སླར་མད་ོསྨད་དུ་

ཕེབས་ཏེ་ལོ་བཞིའི་རིང་ཆོས་འཁོར་རྒྱ་ཆེར་བསྐོར། དོན་བརྒྱད་པ། རབ་བྱུང་༡༢ ས་ཡོས་ཕྱི་ལོ་

༡༦༩༩ ལ་ཞི་བར་གཤེགས། སློབ་མ་གྲགས་ཆེ་བ་གོང་གསལ་ཐོག བཀའ་འགྱུར་བ་རྡོ་རྗེ་འཆང་

སྦྱིན་པ་རྒྱ་མཚོ། དཔོན་སློབ་དོན་གྲུབ་རྒྱ་མཚོ། ཐར་ཤ ལ་ཆོས་སྐྱོང་རྒྱ་མཚོ། བེ་རི་རབ་འབྱམས་

པ། སོག་པོ་རབ་འབྱམས་པ་བློ་བཟང་བཀྲ་ཤིས། ཏཱ་དབོན་པ་ཏིང་འཛིན་རྒྱ་མཚོ། མཁས་པའི་ཁྱུ་

འབྲས་སྤུངས་སྒོ་མང་ཆོས་འབྱུང་།

མཆོག་འདུལ་བ་ཆོས་རྗེ་ཧོར་སྐལ་ལྡན། བསམ་བློ་ཀྵེ་ཊ་པཱ་ལ་སོགས་པོ་ཏི་ལྔ་དང་མདོ་སྔགས་ལ་

ཁོ་བོའ་ོསྙམ་པའི་མཁས་དབང་དཔག་མེད་ཐོན། གསུང་རྩོམ་གོང་གསལ་བསྡུས་གྲྭ་རིག་གནས་

ལེགས་བཤད་བང་མཛོད་དང་།  ཕར་ཕྱིན་སྐབས་དང་པོའ་ིམཐའ་དཔྱོད་ལེགས་བཤད་བང་

མཛོད་སོགས་མང་ངོ་། །

སྐུ་ཕྲེང་གཉིས་པ། སྨིན་གྲོལ་ནོ་མོན་ཧན་བློ་བཟང་བསྟན་འཛིན་རྒྱ་མཚོ་༡༧༠༠-༡༧༣༦ 

སྐུ་ཕྲེང་གསུམ་པ། ངག་དབང་འཕྲིན་ལས་རྒྱ་མཚོ་༡༧༣༧-༡༧༨༨

སྐུ་ཕྲེང་བཞི་པ།  འཛམ་གླིང་རྒྱས་བཤད་མཛད་མཁན་འཇམ་དཔལ་ཆོས་ཀྱི་བསྟན་

འཛིན་འཕྲིན་ལས་༡༧༨༩-༡༨༣༨

སྐུ་ཕྲེང་ལྔ་པ། སྐལ་བཟང་ཐུབ་བསྟན་འཕྲིན་ལས་རྒྱ་མཚོ་ནས་བཟུང་སྐུ་ཕྲེང་ཟམ་མ་

ཆད་པར་བྱོན་པར་སྣང་ཡང་ལོ་རྒྱུས་མ་མཇལ་བས་དེ་ཙམ་བྱས་སོ། །

གདན་རབས་ཉེར་བརྒྱད་པ། ཁྲི་ཆེན་ངག་དབང་བློ་གྲོས་རྒྱ་མཚོ།

གདན་རབས་ཉེར་བརྒྱད་པ། ཁྲི་ཆེན་ངག་དབང་བླ་ོགྲོས་རྒྱ་མཚོ་མཆོག་ནི། རབ་བྱུང་༡༡ 

ཤིང་ཕག་ཕྱི་ལོ་༡༦༣༥ མོར་མདོ་སྨད་ཙོང་ཁར་གྲགས་པའི་ཕྱོགས། སྐུ་འབུམ་མཆོད་གཞིས་མི་

ཉག་རྭ་ལྡིང་དུ། ཡབ་སྟག་ཕྱུག་ཚེ་ཐར་དང་ཡུམ་ཚེ་སྨོན་རྒྱལ་གཉིས་ཀྱི་སྲས་སུ་འཁྲུངས། བྱིས་

པའི་དུས་ནས་འཇིགས་པ་སོགས་ཀྱི་ཚེ་དམིགས་བརྩེ་མ་དང་། བཛྲ་པཱ་ཎི་གསུངས་པས་དཔྱོད་

ལྡན་དག་གིས་འདི་ནི་འདིའི་སྐྱེ་བའ་ོཞེས་བརྗོད་གླེང་དུ་མ་བྱེད་ཀྱང་། རྗེའི་སྤྲུལ་པར་གྲགས་ཆེ། 

དེབ་རྒྱམ་དུ་སུམ་པ་དམ་ཆོས་རྒྱ་མཚོའི་སྐུ་ཕྲེང་ཕྱི་མར་གསལ། དགུང་ལོ་དྲུག་པའི་དུས་ཡབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཚད་པས་གྲོངས།  རྗེ་ཉིད་ཀྱང་བསྙུན་པའི་ཚེ་ལྷ་མོ་ཡིན་ཟེར་བ་བུད་མེད་དཀར་མོ།  ན་བཟའ་

དཀར་པོ་རིན་པོ་ཆེས་སྤྲས་པ་གཅིག རེས་མདུན་གྱི་ནམ་མཁར་སྡོད། རེས་སྐུའི་ལོགས་གཡས་

གཡོན་ལ་བཞུགས་ནས་དགྱེས་པར་མཛད་པ་ཞིག་བྱུང་། དེ་འདྲ་ཞིག་ཆུང་ངུའི་དུས་ནས་ཡང་

ཡང་བྱུང་གསུངས།

དགུང་ལོ་བཅུ་གཅིག་ཤིང་བྱ་ལ་སོག་ཡུལ་ཧལ་ཧ་དང་བོད་མཚམས་སྐུ་ཞང་གོང་མ་

ཆོས་རྗེས་མཁན་པོ་མཛད་དེ་དགེ་བསྙེན་དང་བར་མ་རབ་བྱུང་མཛད། ཕག་ལོ་བར་ཧལ་ཧར་

བཞུགས། དེའི་སྟོན་མཁར་སྔོན་པོར་ཕེབས་ནས་ཡོས་ལོའ་ིབར་བཞུགས། དེ་ནས་རྗེ་སྐུ་འབུམ་

མཇལ་དུ་ཕེབས་སྐབས་གྲྭ་པ་རྣམས་ཀྱིས་བགྲོ་གླེང་མཛད་པ་གཟིགས་དུས་བདག་ཀྱང་དེ་འདྲ་

ཞིག་བྱེད་དགོས་སྙམ་པའི་ཐུགས་འདུན་ལྷང་ལྷང་བ་སྐྱེས། འབྲུག་ལོར་སྐྱབས་མགོན་ལྔ་པ་ཆེན་

པོ་མཚོ་ཁྲི་ཤོར་རྒྱལ་མོའ་ིའགྲམ་དུ་ཕེབས་པ་དང་མཇལ་ནས་གསུང་གི་བདུད་རྩིའི་བགོ་སྐལ་

ཐོག་མར་མྱངས་ཏེ་མ་འགྱངས་པར་སྐུ་ཞང་དང་ལྷན་དུ་དབུས་སུ་བཏེགས། ཟླ་བ་བཅུ་པའི་ཚེས་

བཅུ་བདུན་ཉིན་རྭ་སྒྲེང་དུ་ཕེབས། རྟེན་མཇལ་དང་ཚོགས་ལ་མང་འགྱེད་སོགས་ཕུལ། རྗེ་བསམ་

སྒང་པ་ཐོག་མར་དེར་མཇལ་ཏེ་ཚེ་དཔག་མེད་ཀྱི་རྗེས་གནང་སོགས་གདམས་པ་མང་པོ་གསན། 

ལྔ་མཆོད་ཉིན་ལྷ་སར་ཕེབས། དེ་ནས་སེ་འབྲས་སོགས་མཇལ་ཞིང་། དཔལ་ལྡན་བཀྲ་ཤིས་སྒོ་

མང་སོགས་ལ་བསྙེན་བཀུར་དང་རྡོ་རྗེ་འཆང་མིའི་གར་མཛད་སྨིན་གྲོལ་ཞབས་ལ་དངུལ་གྱི་

རྣམ་བུམ་ཕུལ་བས་ཕྱིས་སྒོ་མང་མཁན་པོ་ཡོང་བའི་ལུང་བསྟན་མཛད། དེ་ནས་བཀྲ་ཤིས་ལྷུན་

པོར་བྱོན། པཎ་ཆེན་བློ་བཟང་ཆོས་ཀྱི་རྒྱལ་མཚན་ལ་མཇལ་ཅིང་བརྒྱ་འབུལ་དང་ཚོགས་པར་

མང་འགྱེད་བཅས་ཕུལ།  པཎ་ཆེན་ཐམས་ཅད་མཁྱེན་པ་ལས་སྨན་བླ་སོགས་ཀྱི་རྗེས་གནང་

དང་།  དགེ་བསྙེན་ནས་དགེ་ཚུལ་བར་བསྒྲུབས་པ་གནང་།  ཟླ་བཅུ་གཉིས་པའི་ནང་ལྷ་སར་

ཕེབས། སྨནོ་ལམ་ཆེན་མརོ་མང་འགྱེད་ཕུལ། དགའ་ལྡན་ཁྲི་རིན་པ་ོཆེ་དཀནོ་མཆགོ་ཆསོ་བཟང་

ལས་དམིགས་བརྩེ་མའི་ལུང་དང་། ཆོས་རྒྱལ་རྗེས་གནང་སོགས་ཞུས།

དེ་ནས་སྐུ་ཞང་མདོ་སྨད་ལ་ཕྱིར་འབྱོན་ཁར་ཆོས་ཚུལ་བཞིན་བྱེད་དགོས་པའི་སློབ་

འབྲས་སྤུངས་སྒོ་མང་ཆོས་འབྱུང་།

སྟོན་མཛད་དེ་ཆས་ཀ་དང་བཅས་ཞང་པོ་ཤེས་རབ་འབྱུང་གནས་ལ་གཏད། དགུང་ལོ་བཅུ་དགུ་

ཆུ་སྦྲུལ་ཧོར་ཟླ་བཅུ་གཉིས་པའི་ཚེས་བདུན་ཕྱི་ལོ་༡༦༥༣  ལ་དཔལ་ལྡན་བཀྲ་ཤིས་སྒོ་མང་གི་

ཆོས་གྲྭར་ཞུགས་ནས་འཇམ་དབྱངས་བླ་མ་སྨིན་གྲོལ་ཞབས་འཕྲིན་ལས་ལྷུན་གྲུབ་དཔལ་བཟང་

པོའ་ིཞལ་སྔ་ནས་ལས་བསྡུས་གྲྭའི་དགའ་སྟོན་ཐོག་མར་མྱངས། 

དེ་ནས་རིམ་བཞིན་གཞུང་ཆེན་བཀའ་པོད་ལྔ་ལ་སྦྱངས་པ་མཐར་སོན་ནས་དགུང་

ལོ་ཉེར་དྲུག་ལྕགས་བྱི་ལོ་དགུན་ཆོས་ཆེན་མོར་གྲྭ་ཚང་དམ་བཅའི་སྐབས་འགའ་ཞིག་གིས་

ན་གཞོན་པ་དང་འཛིན་གྲྭ་དམའ་བའི་སྟབས་ཀྱིས་དེ་རིང་ཀླུ་འབུམ་ཁམས་ཕྲུག་ལ་ཡིན་ཟེར་

ནའང་འཁོར་གསུམ། མིན་ཟེར་ནའང་འཁོར་གསུམ་བྱེད་དགོས་ཟེར་ནས་བྱུང་བར། ཐོག་མར་

སྤང་ལྟུང་ནས་ཚར་གཅོད་རྩིས་བྱས་ཀྱང་རིགས་ལུང་འགྲོ་བ་ཞིག་མ་བྱུང་བས་ལྟ་རྟོག་བྱས་

འདུག་ཟེར། དེ་ནས་མཛོད་ཀྱི་ངོས་ལ་ཁ་སོྤས་ནས་བཏང་ཡང་རིགས་ལུང་མ་ཐོན། རིགས་ལམ་

པ་ཁོང་སྐུ་ལ་དྲིལ་བུ་བཏགས་ན་འཁྲོལ་བའི་ཚོད་ཙམ་དུ་འདར་ཞིང་། མདུན་དུ་ཇ་ལྷག་བསྐྱིལ་

བའི་ནང་དུ་འགྱེལ་བས་ཁངོ་ང་ོགནོང་ཞིང་དགེ་འདུན་རྣམས་བཞད་གད་དི་རི་བ་བྱུང་། དགུང་

ལོ་ཉེར་བདུན་ལྕགས་གླང་ཕྱི་ལོ་༡༦༦༡  ལོ་སྨོན་ལམ་བཤད་པའི་ཉིན་ལན་ཟླ་བོ་རྣམས་ལས་

ལེགས་པ་བྱུང་ཞིང་། ལྷག་པར་དམའ་འབེབས་འདདོ་ཅན་འགའ་ཞིག་ཀྱང་མེ་དང་ཨ་རའི་དཔེར་

སོང་། ཡོངས་འཛིན་རིན་པོ་ཆེ་སོགས་ཚད་ལྡན་རྣམས་དགྱེས་ཤིང་ལེགས་སོ་མཛད། སེར་བྱེས་

ཞལ་སྔ་ནས་ཀྲེ་བོས་ཀྱང་ལེགས་སོར་སྐུ་འགག་ཅིག་གནང་ནས་ཁྱེད་ཀྱིས་སྤྱིར་མཚན་ཉིད་པ་

དང་། ཁྱད་པར་ཁམས་སགོ་གི་གཏམ་དནོ་ལ་ཕན་པ་བྱས་པས་ང་ཤིན་ཏུ་དགའ་གསུངས། སྐབས་

དེར་སུས་ཀྱང་རིགས་ལུང་མ་སོང་བས་མཁས་གྲགས་ཤིན་ཏུ་ཆེ་བ་བྱུང་།

ལོ་དེའི་ཟླ་གསུམ་པའི་ནང་པཎ་ཆེན་བློ་བཟང་ཆོས་ཀྱི་རྒྱལ་མཚན་གྱིས་མཁན་པོ་དང་

རྗེ་ཐོས་བསམ་གླིང་པས་ལས་སློབ། ལྷ་པ་ཞབས་དྲུང་རིན་པོ་ཆེས་གསང་སྟོན་པ་མཛད་དེ་དགེ་

འདུན་གྲངས་ཚང་བའི་དབུས་སུ་སླར་ཡང་དགེ་བསྙེན་དང་། དགེ་ཚུལ། ས་ོཐར་སྡམོ་པའི་མཆགོ་

དགེ་སློང་གི་དངོས་པོའ་ིདགའ་སྟོན་གྱི་ཐོག་མ་ལེགས་པར་ཐོབ།  སླར་ཡང་དབུས་སུ་ཕེབས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡོངས་འཛིན་རིན་པོ་ཆེ་ངག་དབང་དཔལ་འབྱོར་པ་དང་། རྗེ་བསམ་སྒང་པ་ལས་ཟབ་པ་དང་

རྒྱ་ཆེ་བའི་ཆོས་ཀྱི་དགའ་སྟོན་ཞུས།  དགུང་ལོ་ཉེར་དགུ་ཆུ་ཡོས་ལོར་དཔལ་ལྡན་རྒྱུད་སྨད་གྲྭ་

ཚང་དུ་ཆུ་མིག་ལུང་ནས་ཞུགས། རིགས་བརྒྱའི་ཁྱབ་བདག་རྡོ་རྗེ་འཆང་བློ་བཟང་དོན་ཡོད་ཀྱི་

ཞལ་སྔ་ནས་རྒྱུད་འགྲེལ་དང་བསྐྱེད་རྫོགས་རྒྱུད་གཞུང་སོགས་རྫོགས་པར་གསན། འབྲས་སྤུངས་

སུ་དགེ་བཤེས་གྲལ་འཛིན་བྱས་པའི་ཕྱི་དེ་ཉིན། དཔལ་ལྡན་ཟབ་ཡངས་འཁྱིལ་པ་བདེ་ཡངས་གྲྭ་

ཚང་གི་སློབ་དཔོན་བྱེད་དགོས་ཚུལ་གྱི་བཀའ་ཡིག་བྱུང་བར་སྙིང་ནས་དགོངས་པ་ཞུ་དགོངས་

ནས་ས་སྐྱོང་འཕྲིན་ལས་རྒྱ་མཚོ་དང་༸གོང་ས་མཆོག་ལ་དགོངས་པ་ཞུས་ཀྱང་མ་ཁྲོལ།  ཆོས་

སྐྱོང་ཆེན་པོ་མཇལ་སྐབས་སྔ་སོར་མ་འགྲོ་བྱས་པ་འདི་ཡིན། ཁྱོད་ཀྱི་འཕྲིན་ལས་ཀྱི་སྒོ་ཐོག་མར་

འདི་ནས་འབྱེད་དགོས་པ་ཡོད་གསུངས།  ལོ་དེའི་ཟླ་བཅུ་གཉིས་པའི་ནང་འབྲས་སྤུངས་བདེ་

ཡངས་གྲྭ་ཚང་གི་མཁན་ཁྲིར་ཕེབས། དེར་ལོ་ངོ་གསུམ་གྱི་བར་འཆད་ཉན་གནང་། དགུང་ལོ་

སུམ་ཅུ་པ་ཤིང་འབྲུག་ཟླ་བ་བཅུ་གཉིས་པའི་ཚེས་ཉེར་གསུམ་ལ་དཔལ་ལྡན་བཀྲ་ཤིས་སྒོ་མང་

གི་བླ་མའི་སྙན་གསན་བྱུང་བར་བརྟེན་གཞུང་སར་དགོངས་པ་ཞུས་ཀྱང་མ་ཁྲོལ། ཆོས་སྐྱོང་ཆེན་

པོས་ཀྱང་གྲྭ་ཚང་ལ་འཕྲིན་ལས་རྒྱས་པའི་དུས་ལ་བབས་པ་ཡིན་པས་སུས་ཀྱང་མི་ཁེགས་སློབ་

དཔོན་མཐོང་བ་དོན་ལྡན་གྱི་བཀའ་བཞིན་གྱིས་ཞེས་ཕེབས།

དགུང་ལོ་སོ་གཅིག་པ་ཤིང་སྦྲུལ་ཕྱི་ལོ་༡༦༦༥ ཟླ་གཉིས་པའི་ནང་དཔལ་ལྡན་སྒོ་མང་གྲྭ་

ཚང་གི་ཁྲིར་ཕེབས་ནས་ལོ་ངོ་དགུའི་རིང་འཆད་ཉན་རྒྱ་ཆེ་མཛད། འབྲས་སྤུངས་ཀུན་དགའ་ར་

བར་༸གོང་ས་མཆོག་ལ་བཀྲ་ཤིས་སྒོ་མང་ཡོངས་རྫོགས་ཀྱིས་ཞབས་བརྟན་དང་སྟོན་མོ་འབུལ་

བ་རྒྱ་ཆེར་ཕུལ། ཆུ་གླང་ཕྱི་ལོ་༡༦༧༣ ཧོར་ཟླ་གསུམ་པའི་ཚེས་གཉིས་ཉིན་རང་གི་སློབ་མ་སློབ་

དཔོན་རིན་པོ་ཆེ་དོན་གྲུབ་རྒྱ་མཚོའི་ཞལ་སྔ་ནས་བཀྲ་ཤིས་སྒོ་མང་གི་ཁྲིར་བཀོད་དེ་ཟླ་བ་

དེའི་ཉེར་གསུམ་ལ་དཔལ་ལྡན་རྒྱུད་སྨད་གྲྭ་ཚང་གི་ཁྲིར་ཕེབས། དེ་རྗེས་བྱང་རྩེའི་ཁྲིར་ཕེབས། 

དགུང་ལོ་ཞེ་བརྒྱད་པ་ཆུ་ཁྱི་ཕྱི་ལོ་༡༦༨༢  ལོར་དགའ་ལྡན་གསེར་ཁྲིར་ཕེབས།  ལྷོ་མོན་དཔུང་

འཇུག་གི་དུས་དྲུག་ཅུ་པ་ཆེན་མོའ་ིལྕགས་མཁར་བརྩིགས་ཏེ་བསྒྲལ་ཆོག་མཛད་པས་ཆུ་བྱི་ནག་

པོ་གཅིག་ལྕགས་མཁར་གྱི་ཆོས་འབྱུང་ནང་ལ་ཡང་ཡང་འགྲོ་གྲབས་བྱེད་ཅིང་ཁ་གདངས་ནས་

འབྲས་སྤུངས་སྒོ་མང་ཆོས་འབྱུང་།

ན་བ་ལྟར་བྱས་པ་རབ་འབྱམས་པ་འདོ་ཟེར་གྱིས་རྔ་གཡོག་གིས་ཡང་ཡང་ཕྱིར་འཐེན་དགོས་

པ་སོགས་ཕ་རོལ་ལ་རྟགས་ཐོན་པའི་མཚན་མ་མངོན་སུམ་དུ་བྱུང་། རྒྱ་ནག་གོང་མས་༸སྐྱབས་

མགོན་མཆོག་ལ་བསྟན་འགྲོར་སྨན་པའི་བླ་མ་ཞིག་དགོས་པའི་ཕོ་ཉ་བཏང་བར། གཞུང་ནས་རྗེ་

འདི་ལ་ཕྱག་དམ་ཕེབས་༼ལྔ་པ་ཆེན་པོ་གསང་རྒྱའི་སྐབས་༽པ་སྤྱི་བོར་བླངས་ཏེ་ཁྲིར་ལོ་བཞི་

སོང་མཚམས་མེ་སྟག་ཕྱི་ལོ་༡༦༨༦ ༼མདོ་སྨད་ཆོས་འབྱུང་དུ་མེ་ཡོས་ཟེར་༽ལོར་རྒྱ་ནག་རྒྱལ་

ཁབ་ཏུ་བྱོན། གོང་མ་རྒྱལ་པོ་མཇལ་འཕྲད་གནང་ཞིང་གོང་མས་ཐུགས་དགྱེས་པ་ཁོ་ན་མཛད། 

དེ་ནས་ཁྲི་རྒྱ་ནག་པར་གྲགས། སྐབས་དེར་སོག་ཡུལ་དུ་རྒྱ་བོད་ཧོར་གསུམ་གྱི་བདེ་དོན་ཚོགས་

འདུར་བོད་གཞུང་གི་སྐུ་ཚབ་མཛད་ནས་ཕེབས། ཚོགས་འདུའི་སྟེང་ཁལ་ཁ་རྗེ་བཙུན་དམ་པ་

དང་བཞུགས་ཁྲི་འདྲ་མཉམ་མཛད་ཐོག་རྒྱ་ནག་གོང་མའི་བཀའ་ལུང་མ་བསྒྲགས་གོང་ཏཱ་ལའི་

བླ་མའི་བཀའ་ལུང་བསྒྲགས་ཐུབ་པ་བྱུང་།

ཡང་ཁལ་ཁ་དང་ཨོ་རོད་འཁྲུག་གྲབས་བྱས་པ་ལོ་ཤས་ཞི་བར་བྱས། སླར་མདོ་སྨད་དུ་

ཕེབས་ནས་དགུང་གྲངས་ལྔ་བཅུ་ང་བཞི་པ་རབ་བྱུང་༡༢ ས་འབྲུག་ཕྱི་ལོ་༡༦༨༨ ལོར་སྙུན་ཟུག་

སོགས་གང་ཡང་མེད་པར་དགོངས་པ་ཆོས་དབྱིངས་སུ་གཤེགས་པར་མཛད།  གདུང་ལ་རང་

བྱོན་གྱི་རྣམ་པ་མང་དུ་སྣང་བ་ལ་དངུལ་གདུང་བཞེངས།  སློབ་མ་ཐོར་གོད་དོན་གྲུབ་རྒྱ་མཚོ་

དང་། ཀུན་མཁྱེན་འཇམ་དབྱངས་བཞད་པ་ངག་དབང་བརྩོན་འགྲུས། ལྕང་སྐྱ་ངག་དབང་ཆོས་

ལྡན་སོགས་མང་།

ཁྲི་ཆེན་འདི་ཉིད་ཀྱི་ཡང་སྤྲུལ་བློ་བཟང་བསྟན་པའི་ཉི་མ་༡༦༨༩-༡༧༦༢  མཚན་སྙན་

ཤིན་ཏུ་ཆེ། ལྕང་སྐྱ་རོལ་རྡོར་དང་འདི་གཉིས་ནས་བསྟན་འགྱུར་སོག་སྐད་དུ་སྒྱུར་བའི་བརྡ་སྤྲོད་

བརྩམས་ཏེ་བསྒྱུར་བར་གྲགས་ཆེ། གསུང་རྩོམ་ཡང་ཕར་ཕྱིན་སྐོར་སོགས་སྣང་།

སྐུ་ཕྲེང་གསུམ་པ་འཇམ་དཔལ་བསྟན་འཛིན་འཕྲིན་ལས་རྒྱ་མཚོ་༡༧༦༣-༡༧༧༡  སྐུ་

ཕྲེང་བཞི་བ་ངག་དབང་ཐུབ་བསྟན་དབང་ཕྱུག་དཔལ་ལྡན་འཕྲིན་ལས་རྒྱ་མཚོ་༡༧༧༢-༡༧༨༡ 

སྐུ་ཕྲེང་ལྔ་པ་ངག་དབང་ཐུབ་བསྟན་བསྟན་པའི་ཉི་མ། སྐུ་ཕྲེང་དྲུག་པ་བློ་བཟང་ཐུབ་བསྟན་རྒྱ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཚོ་༡༨༤༧-༡༩༠༢ སྐུ་ཕྲེང་བདུན་པ་དགེ་འདུན་ལུང་རྟོགས་ཉི་མ་༡༩༠༤-༡༩༣༢ སྐུ་ཕྲེང་བརྒྱད་

པ་བློ་བཟང་བསྟན་པའི་རྒྱལ་མཚན་༡༩༣༣-༡༩༦༠ འདི་བ་ལྕགས་བྱི་ལོར་རྒྱ་དམར་ནས་མནར་

གཅོད་ཚད་མེད་བཏང་ནས་བཀྲོངས། སྐུ་ཕྲེང་དགུ་པ་ཆོས་ཀྱི་བློ་གྲོས་རབ་བྱུང་བཅུ་དྲུག་པའི་

ལྕགས་ཁྱི་ཕྱི་ལོ་༡༩༧༠ ལོར་ལ་མོ་བདེ་ཆེན་དང་ཐག་ཉེ་བ་ལྕང་ཚང་ཁ་ཞེས་པར་འཁྲུངས། ད་ལྟ་

རྗེ་སྐུ་འབུམ་བྱམས་པ་གླིང་དང་། བཀྲ་ཤིས་འཁྱིལ། ལ་མོ་བདེ་ཆེན་བཅས་པར་ཐུགས་གཉེར་ལ་

འགྲུས་བཞིན་པ་འདི་ལགས་སོ། །

གདན་རབས་ཉེར་དགུ་པ། ཐོར་རྒོད་དོན་གྲུབ་རྒྱ་མཚོ།

བརྒྱུད་འདེབས་ལས།

དོ༷ན་གྲུ  ༷བ་རྒྱ  ༷་མཚོ༷་རྒྱ  ༷་མཚོ༷འི་མཚ༷ན་ཅ༷ན་དང་། །

ཀུ ན༷་དགའ༷་ཕན་བདེ་འོ༷ད་ཟེ༷ར་འགྱེད་མཛད་པ། །

ལེགས་པར་བཤད་པའི་འོད་སོྟང་འགྱེད་མཁས་པའ།ི །

དཔལ་ལྡན་བླ་མ་རྣམས་ལ་གསོལ་བ་འདེབས། །ཞེས་བྱུང་།

གདན་རབས་ཉེར་དགུ་པ། ཨོ་རོད་༼ཐོར་གོད་༽དོན་གྲུབ་རྒྱ་མཚོ་སོག་ཡུལ་ཨོ་རོད་དུ་

འཁྲུངས། བོད་དུ་ཕེབས་ནས་འབྲས་སྤུངས་སྒོ་མང་གྲྭ་ཚང་དུ་གསན་བསམ་མཐར་ཕྱིན་མཛད་

དེ་མཁས་པ་ཆེན་པོར་གྱུར།  བྱང་སེམས་སྦྱོར་ལམ་པར་གྲགས།  ༸རྒྱལ་མཆོག་ལྔ་པ་ཆེན་པོ་

སོགས་ལས་དབང་ལུང་མན་ངག་མཐའ་ཡས་པ་གསན། རབ་བྱུང་༡༡ ཆུ་གླང་ཕྱི་ལོ་༡༦༧༣ ལོར་

སྒོ་མང་མཁན་ཁྲིར་ཕེབས་ནས་འཆད་ཉན་ལེགས་པར་མཛད།  མཁན་པོ་ཟུར་རྗེས་རང་ཡུལ་

ཨོ་རོད་ཡུལ་དུ་ཕེབས་ནས་བསྟན་པའི་སྲོལ་ཐོག་མར་བཙུགས། ཁུལ་དེར་ཆོས་འཁོར་རྒྱ་ཆེར་

བསྐོར། རབ་བྱུང་བཅུ་གཉིས་པའི་ཤིང་སྤྲེལ་ཕྱི་ལོ་༡༧༠༤ ལོར་སླར་ཡང་དབུས་སུ་ཕེབས། སྒོ་མང་

གྲྭ་ཚང་ལ་བསྙེན་བཀུར་རྒྱ་ཆེར་ཞུས། དེའི་རྗེས་གཞུང་གི་བཀས་ལི་ཐང་ཐུབ་ཆེན་དགོན་པའི་

འབྲས་སྤུངས་སྒོ་མང་ཆོས་འབྱུང་།

མཁན་ཁྲིར་ཕེབས།  དེ་ཡང་༸རྒྱལ་བ་ཚངས་དབྱངས་རྒྱ་མཚོ་རབ་བྱུང་༡༢  ས་བྱི་ཕྱི་ལོ་༡༧༠༨ 

ལོར་ལི་ཐང་ལ་གསང་སྟབས་ཀྱིས་ཕེབས་སྐབས། སྒོ་མང་བླ་ཟུར་ཐོར་གོད་པ་ལི་ཐང་མཁན་པོ་

ཡིན་སྟབས་ངོ་ཤེས་དོགས་ཀྱིས་ཞག་གསུམ་ལས་མ་བསྡད་ཅེས་རྣམ་ཐར་དུ་གསལ། ངག་རྒྱུན་

དུ་ལི་ཐང་མཁན་ཁྲིར་ཡུན་རིང་བཞུགས་ཤིང་སྡེ་དེར་སྐུ་དྲིན་ཤིན་ཏུ་ཆེ་བ་བྱུང་སྟབས་གདན་

སར་ཕྱིར་ཕེབས་སྐབས་ལི་ཐང་དགོན་པས་སྐུ་རྟེན་དུ་གསེར་ཟངས་ཀྱི་རྒྱལ་བ་མི་འཁྲུགས་པའི་

སྐུ་བརྙན་ཤིན་ཏུ་བྱིན་ཅན་ཞིག་ཡོད་པ་འབུལ་ཚན་དུ་ཕུལ་བར་རྟེན་འབྲེལ་ལ་དགོངས་ནས་ལྷུ་

གཏོར་ཏེ་གདན་དྲངས་པ་ད་ལྟ་སྒོ་མང་གྲྭ་ཚང་གི་གཙང་ཁང་དབུས་མའི་ནང་གི་རྟེན་གཙོ་མི་

འཁྲུགས་པ་དེ་ཡིན་ཞེས་གྲྭ་རྒན་རྣམས་མཐུན་པར་གླེང་།

དེའི་ཡང་སྤྲུལ་ཐོར་གོད་ཡུལ་དུ་གདན་དྲངས། དབུས་སུ་ཕེབས་ནས་སྒོ་མང་ཆོས་གྲྭར་

ཞུགས། རབ་བྱུང་༡༢ ཆུ་ཡོས་ཕྱི་ལོ་༡༧༢༣ ལོར་སུམ་པ་མཁན་ཆེན་ཡེ་ཤེས་དཔལ་འབྱོར་སྒོ་མང་

ཆོས་གྲྭར་ཞུགས་སྐབས་སྒོ་མང་ཐོར་གོད་སྤྲུལ་སྐུ་དང་ལྷན་དུ་ཡོད་པ་དེབ་རྒྱམ་དུ་གསལ། དུས་

དེ་ནས་བཟུང་བསྟན་པ་ལ་བྱ་བ་རྒྱ་ཆེན་པོ་མཛད་པའི་ཡང་སྤྲུལ་ཟམ་མ་ཆད་པར་ཐོར་གོད་

ཡུལ་དུ་ཕེབས་ཤིང་། དུས་ད་ལྟ་ཡང་ཐོར་གོད་དོན་གྲུབ་རྒྱ་མཚོའི་མཚན་ཅན་གྱི་སྤྲུལ་པའི་སྐུ་

མཚན་དངོས་སྒོ་མང་བློ་བཟང་ཐུབ་བསྟན་བསྟན་པའི་སྒྲོན་མེ་རིན་པོ་ཆེ་མཆོག་ཡུལ་དེ་ཉིད་དུ་

བཞུགས་ནས་བསྟན་པ་ལ་བྱ་བ་མཛད་བཞིན་པའི་སྐབས་སོ། །

གདན་རབས་སུམ་ཅུ་པ། ནག་ཚང་དོན་གྲུབ་རྒྱ་མཚོ།

གདན་རབས་སུམ་ཅུ་པ།  ཧོར་དོན་གྲུབ་རྒྱ་མཚོ་འམ་ནག་ཚང་དོན་གྲུབ་རྒྱ་མཚོ་ནི། 

རབ་བྱུང་༡༡ པའི་ཤིང་ལུག་ཕྱི་ལོ་༡༦༥༥ ལོར་ཀྲེ་བ་ནག་ཚང་གི་ཕྱོགས་སུ་ཡབ་སྤེན་པ་ཚེ་རིང་

དང་ཡུམ་དཔལ་བསམ་འཛོམས་པ་གཉིས་ཀྱི་སྲས་སུ་སྐུ་འཁྲུངས། སྐུ་ན་ཆུང་དུས་ནས་ང་དབུས་

སུ་ཆསོ་བྱེད་པར་འགྲ་ོརྒྱུ་ཡིན་པས་དེར་སྐྱེལ་རགོས་ཞེས་ཡབ་ཡུམ་གཉིས་ལ་ཡང་ཡང་གསུངས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་བརྟེན་དགུང་ལོ་བཅུ་གསུམ་པ་མེ་ལུག་ཕྱི་ལོ་༡༦༦༧ ལོར་གཞུང་གི་ནག་ཚང་འགོ་པ་དང་

མཉམ་དུ་ཕེབས་ཏེ་ལྷ་སར་འབྱོར་འཕྲལ་འབྲས་སྤུངས་སྒོ་མང་ཁོངས་ཧར་གདོང་ཁང་ཚན་གྱི་

ཧོར་མི་ཚན་དུ་སྒྲིགས་ཞུགས་མཛད། གྲྭ་སར་བཞུགས་སྐབས་ཉིན་རེར་ཕྱག་དཔེ་ཤོག་བུ་མདའ་

ཚད་མ་བཅུ་རེ་ཙམ་ཐུགས་འཛིན་ཐུབ་པའི་མཁྱེན་རབ་ཀྱི་རྩལ་ཕུལ་དུ་བྱུང་བ་མངའ་བར་

བརྟེན། གཞུང་ཆེན་པོད་ལྔའི་སློབ་གཉེར་མཐར་ཕྱིན་ནས་དགུང་ལོ་ཉེར་དྲུག་པ་ལྕགས་སྤྲེལ་ཕྱི་

ལོ་༡༦༨༠ ལོར་ལྷ་ས་སྨོན་ལམ་ཆེན་མོར་དགེ་བཤེས་ལྷ་རམས་པའི་དམ་བཅའ་ཨང་དང་པོ་ཐོན། 

སྨོན་ལམ་གྲོལ་འཕྲལ་རྒྱུད་སྨད་གྲྭ་ཚང་དུ་སྒྲིགས་ཞུགས་མཛད་དེ་ལོ་གཉིས་རིང་སྔགས་ཕྱོགས་

ཀྱི་དབང་། ཁྲིད། ལུང་། བཤད་པ། ཆོ་ག་ཕྱག་ལེན་སོགས་གསན་བཞེས་དང་། བསླབ་སྦྱང་མཐར་

ཕྱིན་པ་མཛད། དགུང་ལོ་ཉེར་བརྒྱད་པ་རབ་བྱུང་བཅུ་གཅིག་པའི་ཆུ་ཁྱི་ཕྱི་ལོ་༡༦༨༢ ལརོ་འབྲས་

སྤུངས་སྒོ་མང་གྲྭ་ཚང་གི་མཁན་པོར་བསྐོས། དགུང་ལོ་ཞེ་གཅིག་པ་རབ་བྱུང་བཅུ་གཉིས་པའི་

ཤིང་ཕག་ཕྱི་ལོ་༡༦༩༥ ལོར་རྒྱུད་སྨད་ཀྱི་མཁན་པོ་དང་། བྱང་རྩེ་ཆོས་རྗེའི་ཁྲི་ཆབས་གཅིག་ཏུ་

བསྐྱངས། དགུང་ལོ་ཞེ་བརྒྱད་པ་ཆུ་རྟ་ཕྱི་ལོ་༡༧༠༢ ལོར་དགའ་ལྡན་གསེར་ཁྲིར་ཕེབས་ཤིང་རྒྱལ་

བ་ཚངས་དབྱངས་རྒྱ་མཚོའི་ཡོངས་འཛིན་ཀྱང་མཛད། དེ་ནས་མི་རིང་བར་སྡེ་སྲིད་སངས་རྒྱས་

རྒྱ་མཚོ་དང་རྒྱལ་པོ་ལྷ་བཟང་གཉིས་མི་མཐུན་པའི་འགལ་ཟླ་ཆེ་རུ་སོང་བ་དང་། དུས་མཚུངས་

རྒྱལ་བ་ཚངས་དབྱངས་རྒྱ་མཚོས་རབ་བྱུང་གི་སྡོམ་པ་ཕུལ་ནས་ཁྱིམ་པའི་ཚུལ་བཞེས་པ་སོགས་

རྐྱེན་མང་པོ་ཞིག་འཛོམས་པར་བརྟེན།  རྒྱལ་བ་ཚངས་དབྱངས་རྒྱ་མཚོ་པོ་ཏཱ་ལའི་གསེར་ཁྲིའི་

སྟེང་ནས་ཕབ་སྟེ་པེ་ཅིན་ཕྱོགས་སུ་གདན་དྲངས། པད་དཀར་འཛིན་པ་ངག་དབང་ཡེ་ཤེས་རྒྱ་

མཚོ་ཁྲི་ལ་བཀདོ་པ་སགོས་ཛ་དྲག་ཧ་ཅང་ཆེ་བའི་སྐབས་སུ་ཡང་ཁྲི་ཆེན་འདིས་ཚངས་དབྱངས་

རྒྱ་མཚོ་རྒྱལ་བ་ལྔ་པ་ཆེན་པོའ་ིཡང་སྲིད་འཁྲུལ་མེད་ཡིན་པའི་བཞེད་པ་མཐའ་འཁྱོངས་ཀྱི་སྒོ་

ནས་རྒྱལ་པོ་ལྷ་བཟང་ཕྱོགས་ཁག་ལ་མདུང་རྩེ་ཁ་སྤྲོད་ཀྱི་རྩོད་གླེང་གནང་ཡང་།  སྐབས་དེར་

ལྷ་བཟང་ཕྱོགས་ཁག་ལ་ཆིང་གོང་མ་ཁང་ཤིས་རྒྱབ་སྐྱོར་ཤ གས་ཆེ་བ་ཡོད་སྟབས་འགོག་ཐབས་

མ་བྱུང་བར་སྣང་ཞིང་། ཁྲི་ལོ་བདུན་གཙང་ནས་དབུས་སྟོད་བྱ་ཡུལ་དགོན་པར་ཟུར་བཞུགས་

མཛད། དགུང་ལ་ོདནོ་གསུམ་པ་རབ་བྱུང་བཅུ་གཉིས་པའི་མེ་ལུག་ཕྱི་ལ་ོ༡༧༢༧ ལརོ་སྐུ་གཤེགས། 

འབྲས་སྤུངས་སྒོ་མང་ཆོས་འབྱུང་།

སྐུ་གདུང་རིང་བསྲེལ་བཞུགས་པའི་མཆདོ་རྟེན་དངུལ་གདུང་ཞིག་འབྲས་སྤུངས་སྒ་ོམང་གྲྭ་ཚང་

གི་ནང་རྟེན་དུ་བཞུགས། རྣམ་ཐར་འདི་སེར་སྨད་མཁན་པོ་གྲགས་པ་མཁས་གྲུབ་ཀྱིས་མཛད་པ། 

དགའ་ལྡན་ཁྲི་ཆེན་རིམ་བྱོན་གྱི་རྣམ་ཐར་ཕོྱགས་བསྒྲིགས་ལས་བཏུས་ཏེ་བཀོད་པར་སྣང་། ཁྲི་

ཆེན་འདིའི་སྐུ་ཕྲེང་གཉིས་པ། དགེ་འདུན་བསྟན་པའི་རྒྱལ་མཚན། དབུས་སྟོད་བྱ་ཡུལ་དུ་རབ་

བྱུང་བཅུ་གཉིས་པའི་ས་སྤྲེལ་ཕྱི་ལོ་༡༧༢༨ ལོར་འཁྲུངས། སྒོ་མང་ཆོས་གྲྭར་ཞུགས། མཁས་སྙན་

ཤིན་ཏུ་ཆེ།  ༸རྒྱལ་མཆོག་བདུན་པས་ལྡན་ཆོས་འཁོར་དགོན་གྱི་དབུ་བླར་བསྐོ་བཞག་མཛད། 

བསྟན་ལར་ཤིན་ཏུ་སྨན་པར་བརྟེན་ཨེར་ཏི་ནི་ད་ལའི་ཧོ་ཐོག་ཐུ་ཞེས་པའི་ཆོ་ལོ་ཡང་གནང་། 

དགུང་ལ་ོརེ་གསུམ་པ་རབ་བྱུང་བཅུ་གསུམ་པའི་ལྕགས་ཁྱི་ཕྱི་ལ་ོ༡༧༩༠ ལརོ་སྐུ་གཤེགས། སྐུ་ཕྲེང་

གསུམ་པ་བློ་བཟང་བསྟན་པའི་རྒྱལ་མཚན། ཁམས་སྡེ་དགེར་རབ་བྱུང་བཅུ་གསུམ་པའི་ལྕགས་

ཕག་ཕྱི་ལོ་༡༧༩༡ ལོར་འཁྲུངས། འབྲས་སྤུངས་སུ་ཆོས་ཞུགས་མཛད་སྐབས་འཁྲུངས་ཡུལ་སོགས་

ལ་ཁག་བསྙད་པའམ་སྐུ་གོང་མ་ཁམས་ཕྱོགས་སུ་མཛད་འཕྲིན་རྒྱས་པ་སོགས་གང་ལྟར་དེ་ནས་

བཟུང་བློ་གླིང་དུ་སྒྲིགས་ཞུགས་མཛད་སྲོལ་བྱུང་བར་སྣང་།  དགུང་ལོ་བཅུ་དགུ་པ་རབ་བྱུང་

བཅུ་བཞི་པའི་ས་སྤྲུལ་ཕྱི་ལོ་༡༨༠༩ ལོར་སྐུ་གཤེགས། ༼བོད་དང་། བར་ཁམས། རྒྱ་སོག་བཅས་

ཀྱི་བླ་སྤྲུལ་རྣམས་ཀྱི་སྐྱེ་ཕྲེང་དེབ་གཞུང་།༽ཞེས་ཁ་བྱང་དུ་འཁོད་པའི་གཞུང་ཡིག་དེར་དགུང་

ལོ་ང་གཅིག་པ་ཞེས་འཁོད་པ་ནོར། ཞེས་དུང་དཀར་ཚིག་མཛོད་ལས་གསུངས། སྐུ་ཕྲེང་བཞི་པ། 

ངག་དབང་ལུང་རྟོགས་ཡོན་ཏན་རྒྱ་མཚོ། སྤོ་བོ་སྨད་དུ་རབ་བྱུང་བཅུ་བཞི་པའི་ལྕགས་ལུག་ཕྱི་

ལོ་༡༨༡༡ ལོར་འཁྲུངས། བློ་གླིང་ཆོས་གྲྭར་ཞུགས། དགུང་ལོ་ཞེ་ལྔ་པ་རབ་བྱུང་བཅུ་བཞི་པའི་ཤིང་

ཡོས་ཕྱི་ལོ་༡༨༥༥ ལོར་སྐུ་གཤེགས། སྐུ་ཕྲེང་ལྔ་པ། བློ་བཟང་ལུང་རྟོགས་བསྟན་འཛིན་འཕྲིན་

ལས། རབ་བྱུང་བཅུ་བཞི་པའི་མེ་འབྲུག་ཕྱི་ལོ་༡༨༥༦ ལོར་འཁྲུངས། དགུང་ལོ་ཞེ་བདུན་པ་རབ་

བྱུང་བཅོ་ལྔ་པའི་ཆུ་སྟག་ཕྱི་ལོ་༡༩༠༢ ལོར་སྐུ་གཤེགས། སྐུ་ཕྲེང་དྲུག་པ། ཡོངས་འཛིན་གླིང་རྡོ་

རྗེ་འཆང་ཐུབ་བསྟན་ལུང་རྟོགས་རྣམ་རྒྱལ་འཕྲིན་ལས་དཔལ་བཟང་པོ་སྟོད་ལུང་ཡབ་ཕུར་རབ་

བྱུང་བཅ་ོལྔ་པའི་ཆུ་ཡསོ་ཕྱི་ལ་ོ༡༩༠༣ ལོར་འཁྲུངས། རབ་བྱུང་བཅུ་དྲུག་པའི་ཆུ་ཕག་ཕྱི་ལོ་༡༩༨༣ 

ལོར་དགོངས་པ་གཞན་དོན་དུ་གཤེགས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་སོ་གཅིག་པ། ཏཱ་དབོན་ཀུན་དགའ་འོད་ཟེར།

གདན་རབས་སོ་གཅིག་པ།  ཏཱ་དབོན་ཀུན་དགའ་འདོ་ཟེར་ཁྲིར་ཕེབས།  རབ་བྱུང་༡༢ 

ལྕགས་འབྲུག་ཕྱི་ལོ་༡༧༠༠ ལོར་རིགས་གྲྭ་བཏང་རྗེས་ཁྲི་བཤོལ་ཏེ་ཀུན་མཁྱེན་འཇམ་དབྱངས་

བཞད་པ་ཁྲིར་ཕེབས། བཀྲ་ཤིས་འཁྱིལ་གྱི་གདན་རབས་གསུམ་པ་སྡེ་ཁྲི་རིན་པ་ོཆེ་བླ་ོབཟང་དནོ་

གྲུབ་སྒོ་མང་ཆོས་གྲྭར་ཞུགས་ནས་གསན་བསམ་མཛད་སྐབས་དབུ་མ་དང་མཛོད་འདུལ་ཡོངས་

རྫོགས་དཔོན་སློབ་ཀུན་དགའ་འདོ་ཟེར་རམ་འདོ་ཟེར་རྒྱ་མཚོ་ལས་གསན། ༼དེབ་རྒྱམ་ནང་༽

མདོ་སྨད་ལྷོ་རྒྱུད་ཨ་མཆོག་མུ་ཏོ་བ་སྒོ་མང་དཔོན་སློབ་ཏཱ་དབོན་ཀུན་དགའ་འདོ་ཟེར་ཞེས་སྣང་

བས་དེ་ལ་དཔགས་ན་འཁྲུངས་ཡུལ་ཨ་མདོ་ཨ་མཆོག་ཡིན་པར་ངེས་སོ། །

གདན་རབས་སོ་གཉིས་པ། ཀུན་མཁྱེན་འཇམ་དབྱངས་བཞད་པ་

ངག་དབང་བརྩོན་འགྲུས་དཔལ་བཟང་པོ།

བརྒྱུད་འདེབས་ལས།

བོླ་གོྲས་འོད་ཟེར་འབུམ་བཀྱ་ེའཇ༷མ་དཔལ་དབྱ ང༷ས། །

ཞལ་གྱི་པད་མོ་རྣམ་པར་བཞད༷་པ༷འ་ིདཔལ། །

རྒྱས་མཛད་མཁས་དང་གྲུབ་པའ་ིདབང་ཕྱུག་ཆ།ེ །

ང༷ག་དབ༷ང་བརོ༷ྩན་འགྲུ  ༷ས་ཞབས་ལ་གསོལ་བ་འདེབས། །ཞེས་དང་།

དཔལ་ལྡན་ཆོས་རྗེའི་དབུ་ཕར་དགའ་སྟོན་དུ།  པཎ་ཆེན་དཔལ་ལྡན་ཡེ་ཤེས་དཔལ་

འབྲས་སྤུངས་སྒོ་མང་ཆོས་འབྱུང་།

བཟང་པོས་ཀྱང་།

ང༷ག་གི་དབ༷ང་ཕྱུག་འཇམ་མགོན་བླ་མ་ཡ།ི །

མདོ་སྔགས་བསྟན་པའི་རྒྱ་མཚ་ོསྤེལ་བ་ལ། །

བརོ༷ྩན་འགྲུ  ༷ས་ལོྷད་པ་མེད་པའ་ིསྙིང་སོྟབས་ཅན། །

དཔལ་ལྡན་བླ་མའི་ཞབས་ལ་གསོལ་བ་འདེབས། །

ཞེས་བསྔགས་པ་མཛད། ཅེས་བྱུང་།

གདན་རབས་སོ་གཉིས་པ། ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ་ངག་

དབང་བརྩོན་འགྲུས་དཔལ་བཟང་པོ་ཡིན་ལ།  རྗེ་འདི་ཉིད་མ་གཅིག་ལབ་སྒྲོན་དང་བཀའ་

གདམས་གླེགས་བམ་སོགས་ལས་སྤྱན་རས་གཟིགས་ཀྱི་སྤྲུལ་པར་གསུངས་ཤིང་། སྤྲུལ་སྐུ་གྲགས་

པ་རྒྱལ་མཚན་གྱིས་གསང་བདག་གི་སྤྲུལ་པར་ཡང་གསུངས་ལ།  སྐྱེས་རབས་གསོལ་འདེབས་

ལས།  སྟོན་པའི་དུས་ཀྱི་རྒྱལ་སྲས་དྲི་མེད་གྲགས་པ་དང་།  དེ་ནས་སློབ་དཔོན་སངས་རྒྱས་

བསྐྱངས་དང་། ཕོྱགས་ཀྱི་གླང་པ།ོ ཟླ་བ་གྲགས་པ། གྲུབ་ཆེན་ཛེ་ཏཱ་རི། པ་ོཏ་ོབ། བླ་མ་དབུ་མ་པ། ཞྭ་

ལུ་བ་ལེགས་པ་རྒྱལ་མཚན། རྒྱུད་ཆེན་བརྩོན་འགྲུས་འཕགས། རྒྱུད་ཆེན་དཀོན་མཆོག་རྒྱ་མཚོ་

སོགས་སུ་འཁྲུངས་པར་གསུངས་ན་རྗེ་འདིའི་གསང་གསུམ་གྱི་ཡོན་ཏན་གཏིང་མཐའ་དཔོག་

ཅིང་བརྗོད་པར་ག་ལ་ནུས། འནོ་ཀྱང་འདིར་ས་ཁོངས་ཙམ་འགོད་ན།

འཁྲུངས་པའི་ཡུལ་ནི།  སྔོན་གེ་སར་རྒྱལ་པོས་བསང་བཏང་པའི་དབང་གིས་བསང་

གཞུང་དུ་མིང་ཆགས་པའི་ཡུལ་གྱི་ནང་ཚན་རྡོ་གེར་དང་ཉེ་བ་རྟིང་རིང་ལྷས་ཁྲ་ཞེས་པ་ཡིན་ལ། 

རུས་ནི། བོད་མིའི་ཐོག་མ་བསེ་དང་། རྨུ་དང་། ལྡོང་དང་། སྟོང་སྟེ་བཞི་བྱུང་བའི་ལྡོང་ཡིན་ལ། དེ་

ལ་ཤ ལ་ཆེན་བཅོ་བརྒྱད་ཀྱི་ནང་ཚན་དབལ་ཤ ལ་གྱི་དཔོན་རྒྱུད། ཡབ་དཔལ་འབུམ་ཟེར་བ་སྙིང་

སྟོབས་ཅན་དང་ཡུམ་ཁ་རྒྱའི་མཁར་མོ་སྐྱིད་ཟེར་བ་དད་པ་ཅན།  དེ་ལྟ་བུའི་རིགས་རུས་ཕུན་

སུམ་ཚོགས་པའི་སྲས་སུ་རབ་བྱུང་བཅུ་གཅིག་པའི་ས་ཕོ་བྱི་བ་ཕྱི་ལོ་༡༦༤༨ ལོ་ཧོར་ཟླ་དང་པོའ་ི

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཚེས་བརྒྱད་ཉིན་སྐུ་བལྟམས་པ་དང་དུས་མཉམ་འབྲུག་གྲགས་པ་དང་། ཆར་བབས་པ་སོགས་ངོ་

མཚར་བའི་ལྟས་དུ་མ་དང་བཅས་མངལ་གྱི་རྒྱ་ལས་གྲོལ། དེའི་གོང་དུ་མེས་པོ་བླ་མ་སྐྱབས་ཀྱི་

རྨི་ལམ་དུ་དུང་དཀར་པ་ོདྲི་མ་མེད་པ་ཞིག་ནམ་མཁའ་ནས་ཁང་པར་ལྷུང་བྱུང་བ་རྨིས། འཁྲུངས་

ནས་རྩིས་མཁན་ལ་རྩིས་བྱས་པས་རི་རབ་ལ་འཕངོས་སྟེགས་བྱས་ནས། རྒྱ་མཚོ་ལ་ཞབས་བཞག་

པ་ཞིག་བབས། འཁྲུངས་མ་ཐག་བསྙལ་ནའང་མི་ཉལ་བར་ཙོག་པུར་སྤྱན་ཕྱེ་ཞིང་འཛུམ་པ་དང་

བཅས་བཞུགས་པ་སོགས་ཡ་མཚན་པའི་ངང་ཚུལ་བརྟས་ལ་དེའི་སྐབས་གཟིགས་སྣང་ཁྱད་པར་

ཅན་ཅི་བྱུང་ནི།

རྣམ་ཐར་དད་པའི་སྙེ་མ་ལས།

ཞི་དུལ་མཛེས་མའི་མངལ་རྒྱ་གོྲལ་མ་ཐག །

མཛའ་ཚོན་ཟླུམ་པོའ་ིའོད་ཀོར་ཡང་ཡང་གཟིགས། །

དེ་ནི་དུས་ཀྱི་འཁོར་ལོའ་ིསོྦྱར་དྲུག་ལ། །

སྐུ་ཚེ་དུ་མར་འདྲིས་པའི་ལག་རྗེས་གསུངས། །ཞེས་དང་།

གཞན་ཡང་དེ་སྐབས་གཙུག་ཏོར་གྱིས་མཛེས་པའི་བདེ་བར་གཤེགས་པ་དཔག་ཏུ་

མེད་པའི་གཟིགས་སྣང་བྱུང་བ་ཡང་རང་རྣམ་ལས། ཀུན་འདུས་ཕོྱགས་བཅུར་ནས་སམ་འབྲས་

སྤུངས་ལྟར།  །ཨུཥྞཱི་ཥ་ལྡན་དཔག་མེད་སྤྲིན་བཞིན་འཁྲིགས།  །གང་གང་བལྟས་བལྟས་མང་པོ་དེ་

དེ་རང་། །ཞེས་སོ། །འདི་སེམས་དབེན་གྱི་རྟོགས་པ་བརྙེས་པའི་རྟགས་སུ་གསུང་ཟུར་ལ་ཐནོ་པར་

བཤད།

དགུང་གྲངས་ལྔ་པ་ཆུ་འབྲུག་ལོར་༸རྒྱལ་མཆོག་ལྔ་པ་ཆེན་པོ་རྒྱ་ནག་ཏུ་ཆིབས་བསྒྱུར་

སྐབས་མཚོ་ཁར་ཕེབས་པ་དང་མཇལ་ཞུས་ཆོས་འབྲེལ་དང་ཕྱག་དབང་ཐོབ། དགུང་ལོ་བདུན་

པའི་ཚེ་ཡབ་ཀྱི་ཕུ་བོ་དགེ་སློང་བློ་བཟང་དོན་གྲུབ་བྱ་བ་ཕྱག་རྡོར་འབྱུང་འདུལ་གྱི་བསྙེན་པ་

ཚད་དུ་འཁྱོངས་པ་དེ་ལས་ཡི་གེ་འབྲི་ཀློག་སོགས་བསླབས་པས་ཚེགས་མེད་པར་ཐུགས་སུ་ཆུད། 

འབྲས་སྤུངས་སྒོ་མང་ཆོས་འབྱུང་།

དགུང་ལོ་བཅུ་གསུམ་པའི་ཚེ་འདུལ་འཛིན་ཡེ་ཤེས་རྒྱ་མཚོ་ལས་དགེ་ཚུལ་གྱི་སྡོམ་པ་མནོས་ཏེ་

མཚན་ཡེ་ཤེས་རྒྱལ་མཚན་ཞེས་བཏགས། མཁན་པོ་དེ་ཉིད་ཀྱི་དྲུང་ནས་འཇིགས་བྱེད་ཀྱི་རྗེས་

གནང་གསན་ནས་སྒྲུབ་ཐབས་ཆག་མེད་དང་སྐུ་མཚམས་མཛད་དེ་ཡ་མ་ར་ཛ་བྱེ་ཆེན་སོང་

སྐབས་རྭ་ལོ་ཙཱ་བ་ཡིན་ཟེར་བའི་དགེ་སློང་ཞིག་གིས་ཕྱག་མཚན་བྷི་དྷི་པཱ་ལ་གཏད་དེ་འདི་

བདུད་ཀུན་སྲུང་བའི་སྲིང་མོ་བཅུ་གསུམ་ཡིན་པས་ཕྱིན་ཆད་ཁྱོད་ཀྱིས་ཟུངས་བཟླས་པ་དེས་

ཆོག་གསུངས། ད་དུང་མང་དུ་བཟླས་པས་སླར་ཡང་སྔར་ལྟར་བྱུང་ནས་བཟླས་པ་རྩ་སྔགས་དེས་

ཆོག  ལྷ་འདིའི་སྒོ་ནས་ལས་རབ་འབྱམས་ཐམས་ཅད་གྱིས་ཞེས་པའི་མཚན་མ་ཁྱད་པར་ཅན་

ཐོབ་ལ། ཚུལ་འདི་གསང་རྣམ་ལས། འབིགས་བྱེད་སྐྱོང་གཏད་འདི་ནི་མཱ་ར་ཎ།  །ཀུན་སྲུང་སྲིང་

མོ་བཅུ་གསུམ་ཡིན་ད་ཟུངས། །མུ་ལ་དེས་ཆོག་སླར་ན་ཛ་པཀྟོ། །ཞེས་སོ། །སྐུ་ན་ཆུང་དུས་གསང་

བདག་འབྱུང་འདུལ་གྱི་བསྙེན་པ་མཛད་པའི་སྐབས་ཤིག་གཙུག་ལག་ཁང་གཅིག་ན་ཕྱག་ན་རྡོ་

རྗེ་འབྱུང་འདུལ་སྐུ་བོངས་ཆེ་བ་སྐུ་སྨད་དར་དཀར་པོས་དཀྲིས་པ་ཞིག་གི་གཟིགས་སྣང་དང་། 

རྗེ་ཡི་གསང་བའི་རྣམ་ཐར་ཞལ་འདོན་མཛད་པའི་ཚེ་རྗེ་རིན་པོ་ཆེས་ཞལ་གཟིགས་པའི་ལྷ་དང་

ཆོས་སྐྱོང་པཎ་གྲུབ་ཐམས་ཅད་སྐུ་མདོག་ཕྱག་མཚན་རྒྱན་ཆ་ལུགས་མཐའ་དག་རི་མོ་བྲིས་པ་

བཞིན་དུ་གསལ་བར་ཤར་བའི་ཉམས་འཆར་བ་ནི་གསང་རྣམ་ལས།  གསང་རྣམ་འདོན་དུས་

དེ་དེ་བྲིས་བཞིན་དུ།  །ཆུང་དུས་འབྱུང་འདུལ་སོགས་ཀྱི་བསྙེན་དུས་ཡིན།  །ཞེས་སོ།  །དགུང་ལོ་

བཅུ་དྲུག་གི་དུས་དགེ་སྦྱོར་གྱི་ཆེད་དུ་སྐུ་ཆིངས་བཀྲོལ་ནས་མི་གཟིམ་པའི་དམ་བཅའ་མཛད། 

དགུང་ལོ་ཉི་ཤ འི་བར་དགེ་སྦྱོར་གྱི་ཞར་ལ་སྔགས་ཀྱི་ཀློག་ཐབས་དང་སྨན་རྩིས་རི་མོ་འབྲི་བ་

ས་དཔྱད་མཁྱུད་དཔྱད་སོགས་ལ་ལེགས་པར་སྦྱངས་ཤིང་དེ་དག་གི་སྒོ་ནས་སྐྱེ་བོ་མང་པོ་ཉེ་ཞོ་

ལས་བསྒྲལ་བས་ནུས་པ་ཆེ་བར་ཡོངས་སུ་གྲགས་སོ།  །ཡབ་ཡུམ་ལས་གནང་བ་ཐོབ་ཏེ་དབུས་སུ་

ཕེབས་ཁར་ཅུང་ཟད་བསྙུན་པར་གྲུབ་པའི་དབང་ཕྱུག་ཤར་སྐལ་ལྡན་རྒྱ་མཚོའི་དྲུང་ནས་འཇམ་

དཔལ་ནག་པོའ་ིརྗེས་གནང་ཞུས་པས་ཉམས་དང་གྲིབ་ཚོགས་ཐམས་ཅད་རང་སར་དེངས་པར་

གྱུར།

དགུང་ལོ་ཉེར་གཅིག་པ་ལ་དབུས་གཙང་དུ་ཆིབས་བསྒྱུར་མཛད་པར་སྔ་ཉིན་ནས་ཕྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཉིན་གང་དུ་འབྱོན་པའི་རི་ཐང་སོགས་འཆར་བ་དང་། གཞི་བདག་རྣམས་ཀྱིས་བསུ་སྐྱེལ་བསྙེན་

བཀུར་སགོས་ཚུལ་བཞིན་བྱེད་ཅིང་། ལྡང་ལར་བཞུགས་པའི་མཚན་མ་ོཡེ་ཤེས་ཀྱི་མགནོ་པ་ོཕྱག་

དྲུག་པ་སྣང་སྟོང་སྒྱུ་མའི་གར་བཞིན་གཟིགས་ཤིང་། ནམ་མཁར་མི་སྙིང་གཅིག་ལ་བུང་བ་མང་

པོ་འཕྲོ་འདུ་བྱེད་པ་འདྲ་བ་ལ་ཞིབ་ཏུ་གཟིགས་པས་སངས་རྒྱས་དཔག་མེད་བྱོན་ནས་སྙིང་དེ་

ལ་ཐིམ་པ་དང་། དེ་ཡང་རང་གི་ཐུགས་ཀར་ཐིམ་པ་དང་དུས་མཉམ་དུ་ཤངས་བུག་ནས་རླུང་དྲི་

ཞིམ་པ་ོབྱུང་བ་སགོས་ཀྱིས་དགའ་བདེ་ཚད་མེད་པ་འཁྲུངས་པ་ནི། གསང་རྣམ་རྩ་བ་ལས། དགའ་

དང་དད་རྣམས་རྨི་ལམ་ཉམས་དང་འདྲེས།  །ལམ་དུ་འགྲོ་དུས་གང་བབས་དེ་དག་དང་།  །ལྡང་

ལར་ཙིཏྟ་ཨིཥྚ་དེ་ཝ་འཆར། །ཞེས་སོ། །ལྷ་སར་མཆོད་མཇལ་སྐབས་ཇོ་བོ་ཤཱཀྱ་མུ་ནི་དང་། འཇམ་

དབྱངས་གྱང་ཐིམ་མ་གཉིས་ལ་མཇལ་དར་ཕུལ་བ་ལྷ་གཉིས་ཀྱིས་སྙན་དར་ཕྱག་གིས་བཞེས་ཏེ་

ཞལ་འཛུམ་མཛད་ཅིང་གསུང་བྱོན་པའི་གཟིགས་སྣང་བྱུང་ཚུལ་ནི་གསང་རྣམ་སྙེ་མ་ལས། ཆོས་

འཁོར་ལྷ་སར་ཤཱཀྱ་མུ་ནི་དང་།  །འཇམ་དབྱངས་སྐུ་ཡིས་སྙན་དར་ཕྱག་བཞེས་ཏེ།  །འཛུམ་བཞད་

གསུང་བྱོན་དགྱེས་པའི་ཉམས་མང་མཛད།  །ཅེས་སོ།  །དེར་མ་ཟད། འཇམ་དབྱངས་གྱང་ཐིམ་མ་

ཕྱིས་ནམ་མཇལ་སྐབས་གཟིགས་སྣང་ཁྱད་པར་ཅན་རེ་འབྱུང་བར་གསུངས།  དེ་ནས་འཇིག་

རྟེན་དབང་ཕྱུག་ལྔ་པ་ཆེན་པོར་མཇལ་འབུལ་མཛད་པར་བཀའ་ཡི་ཕེབས་སྒོ་དང་དགྱེས་བརྩེ་

ཚད་མེད་མཛད། དེ་ནས་འབྲས་སྤུངས་སུ་ཕེབས་པར་འབྲས་སྤུངས་ཚོགས་དུང་བཏང་བ་དང་། 

དན་འབག་སྣ་ནས་དགོན་པ་མཇལ་བ་དུས་མཚུངས་བྱུང་བས་རྟེན་འབྲེལ་ལེགས་པར་འགྲིགས། 

འབྲས་སྤུངས་མཆོད་མཇལ་སྐབས་༸རྒྱལ་དབང་གོང་མའི་ལྡེར་སྐུ་ཞིག་བཞུགས་པ་སྐུ་དངོས་

སུ་གྱུར་ཏེ། དབུ་ལ་ཕྱག་བཞག་ནས་ཁྱོད་ལ་ནད་མེད་ཡོན་ཏན་ཡོང་སོགས་གསུང་མང་པོ་བྱོན། 

༸རྒྱལ་དབང་བསོད་ནམས་རྒྱ་མཚོས་བཞེངས་པའི་རྗེ་ཙོང་ཁ་པའི་སྐུ་བརྙན་ཀྱང་རྗེ་དངོས་

གནས་པར་གྱུར་ཏེ་ཁྱོད་ལྔ་བཅུ་འགོ་ཏུ་བཞག་ན་འདིར་བྱུང་གསུངས་པས་ཕྱིས་སུ་དགུང་ལོ་ལྔ་

བཅུ་ང་གསུམ་པའི་ཚེ་བཀྲ་ཤིས་སྒོ་མང་གི་ཁྲིར་ཕེབས་དགོས་པའི་ལུང་བསྟན་དུ་སྣང་གསུངས། 

སྔགས་པ་གྲྭ་ཚང་གི་རྟེན་གཙོ་རོྡ་རྗེ་འཇིགས་བྱེད་མཇལ་བར་དགྱེས་པའི་ཉམས་འགྱུར་ཅི་ཡང་

མཛད། དེ་དག་ཀྱང་རྣམ་ཐར་བཀའ་རྩོམ་ལས། འདུ་ཁང་སྟེང་དང་ལམ་རིམ་ལྷ་ཁང་གི  །ལྟས་

འབྲས་སྤུངས་སྒོ་མང་ཆོས་འབྱུང་།

བཟང་སྔགས་ཁང་འཇིགས་བྱེད་ལྷ་ཁང་གི  །ལྟས་རྣམས་ལེགས་རྨིས་ཕལ་ཆེར་དོན་མཐུན་

བྱུང་། །ཞེས་སོ། །

དེ་ནས་ཧོར་ཟླ་བཅུ་པའི་ཚེས་ལྔའི་ཉིན་སྒོ་མང་སློབ་དཔོན་མདོ་སྔགས་རབ་འབྱམས་

དབང་ལུང་མན་ངག་གང་ལའང་མི་འཇིགས་པའི་སོྤབས་པ་མངའ་བ་ཀླུ་འབུམ་བླ་ོགྲསོ་རྒྱ་མཚོའི་

དྲུང་ནས་བརྩི་བཞག་ཞུས། ལོ་དེར་དགུན་དུས་ཟླ་ཤས་རིང་རྩོད་པ་ཅི་སོང་ནི། རྣམ་ཐར་བཀའ་

རྩོམ་ལས།  །ལོ་དེར་རྒྱན་འཇུག་གྲུབ་མཐའི་རྣམ་བཞག་དང་།  །བློ་རྟགས་མན་ཆད་བསྡུས་ཚན་

ཉེར་ལྔ་ཀུན།  །ཞིབ་བཟུང་བརྒལ་བརྟག་སྒོ་ནས་གཏན་ལ་ཕབ།  །ཅེས་པ་ལྟར་དེ་དུས་ནས་ཀྱང་

རྩོད་པ་ལ་འགྲན་ཟླ་མེད་པའི་གྲགས་པ་ཐོབ།

དགུང་ལོ་ཉེར་གཉིས་པ་ལ་གཞུང་གསར་དུ་ཕེབས་ཏེ་བསམ་བློ་ལྕང་སྐྱ་ངག་དབང་

ཆོས་ལྡན་དགེ་རྒན་དུ་བསྟེན་ཏེ་དགེ་བཤེས་ཆེན་པོ་དེས་ཕུལ་དུ་བྱུང་བའི་ལེགས་བཤད་ཀྱིས་

ཐུགས་ཀྱི་བང་མཛོད་ཡོངས་སུ་བཀང་།  དགུང་ལོ་ཉེར་གསུམ་དུས་འཛིན་གྲྭ་སྐབས་དང་པོར་

སླེབས། བརྩི་བཞག་སྦྱརོ་ལམ་ལ་སླེབས་དུས་འཇམ་དབྱངས་ཀྱི་སྐུ་ཞིག་མདུན་དུ་བཞག་སྟེ་གང་

བློ་མས་བསྟོད་སྒྲུབ་ཀྱི་སྒོ་ནས་གསོལ་བ་དྲག་ཏུ་བཏབ་པས་འདོ་སྔོན་པོ་སྒོར་འཁྱིལ་ལེ་བ་ཞིག་

གི་ནང་དུ་འཇམ་པའི་དབྱངས་མིའི་བོངས་ཚོད་དང་མཉམ་པ་ལྟ་བས་ཆོག་མི་ཤེས་པ་ཞིག་ཡུན་

རིང་པོའ་ིབར་དུ་གཟིགས་པས་ཤེར་ཕྱིན་རྒྱན་གྱི་དོན་ལྷག་མ་མེད་པར་ཐུགས་སུ་ཆུད། དེ་ཕྱིན་

ཆད་མདོ་རྒྱུད་གང་གཟིགས་ཀྱང་ཚིག་དོན་དངོས་ཤ གས་མ་འདྲེས་པ་ཆུ་དྭངས་པའི་ནང་གི་

རྡེའུ་འམ་ཤེལ་ལ་ཚོན་བཞིན་དུ་འཆར་བ་ནི། བཀའ་རྩོམ་ལས། བིཥིཙའི་ཀྲྀ་ཧར་འདོ་སྔོན་དབུས་

སུ་ཡབ།  །འདོད་པའི་ལྷ་མཐོང་ཞེས་དང་། དེ་དུས་རྣམ་པར་དཔྱོད་པའི་ཀློང་བརྡོལ་ལྟར།  །གྲུབ་

པའི་མཐའ་དང་ཡིག་འཇོག་སོ་སོ་ལ།  །བལྟས་པ་ཙམ་གྱིས་ཆུ་དྭངས་རྡེའུ་ལྟར།  །དངོས་ཤ གས་མ་

འདྲེས་ཤེལ་ལ་ཚོན་བཞིན་འཆར།  །ཞེས་སོ།  །ལོ་དེའི་དགུན་དུས་ཕོ་བྲང་པོ་ཏ་ལར་རྒྱལ་མཆོག་

ལྔ་པ་ཆེན་པའོ་ིདྲུང་ནས་རབ་བྱུང་དང་དགེ་ཚུལ་གྱི་སྡམོ་པ་ཞུས་ཏེ་བསླབ་བྱ་རྣམས་མིག་འབྲས་

བཞིན་དུ་བསྲུངས།  སྐབས་དེ་ཤེད་དཔྱིད་དུས་འཛིན་གྲྭ་གཏུགས་སྐབས་ཀླུ་འབུམ་ལྷ་བྲིས་པ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞེས་གྲགས་པ་རིགས་པའི་དབང་ཕྱུག་དེ་དང་།  དེ་སྐབས་ཝ་ཤ ལ་ངག་དབང་ཞེས་པ་༼ཀུན་

མཁྱེན་༽ གཉིས་ཕོྱགས་གླང་ཆོས་གྲགས་དངོས་སུ་རྒོལ་བ་ལ་ཞུགས་པ་ལྟར་རྒོལ་བ་སྔ་ཕྱི་བྱས་

ཏེ་བརྩད་པས་ལྷ་བྲིས་པའི་འཛིན་གྲྭ་དཀའ་པོ་བྱུང་།  ཆོས་གྲྭ་གྲོལ་ནས་ལྷ་བྲིས་པའི་ཤག་ཏུ་

ཕེབས་ནས་ཁྱེད་རང་ལེགས་ལྡན་གྱིས་ཟླ་གྲགས་ང་ལ་གླགས་ག་ནས་ཁེལ་ཞེས་གསུངས་པ་ངག་

རྒྱུན་དུ་གྲགས། འཇམ་དབྱངས་ཆསོ་སྐརོ་ལ་བསྙེན་པ་མཛད་དུས་འབྲས་སྤུངས་དན་འབག་སྟེང་

གི་ནམ་མཁའ་ལ་བཀྲ་ཤིས་རྟགས་བརྒྱད་འཁོར་ལོ་བུམ་པ་པད་མ་སོགས་བུ་ཡུག་འཚུབ་པ་ལྟར་

ཡང་ཡང་གཟིགས་པ་ནི། བཀའ་རྩོམ་ལས། འཇམ་དབྱངས་སྐོར་བསྙེན་ཨཥྚ་ཙི་ཧྣཾ། །མང་པོ་ནམ་

མཁར་དན་འབག་སྟེང་སོགས་ནས།  །ཞེས་སོ།  །ཆོས་གྲྭར་འབྱོན་པའི་སྐབས་དེ་དག་ཏུ་སྐུ་ཆས་

བཀྲེན་པ་ོབྱུང་སྟེ་སྲན་མ་ཆུ་ལ་སྦངས་ནས་བཞེས་པ་མཛད་པས་འཚོ་བ་བསྐྱལ་བར་ཐམས་ཅད་

ཀྱིས་ཝ་ཤ ལ་ངག་དབང་ཞེས་དཀའ་སྤྱད་དང་སྙིང་རུས་ཀྱི་ཚད་དུ་འཛིན་པ་བྱུང་།

དགུང་ལ་ོཉེར་བཞི་པ་ལ་ཕར་ཕྱིན་འཛིན་གྲྭར་ཕེབས། དགུན་ཆསོ་ཕར་ཕྱིན་དམ་བཅའ་

བསྐོར་བར་བཀའ་རམས་འཛིན་གྲྭར་ཕེབས་པར། བཀའ་རམས་ནས་བགྲོ་གླེང་གནང་བྱུང་བར་

རྗེ་འདིས་ཁྱི་ཡི་ལུས་རྟེན་ཅན་གྱི་བྱང་སེམས་ཀྱི་ལུས་རྟེན་ཁྱི་ཡི་ལུས་རྟེན་ཡིན་ཞེས་དམ་བཅས་

པར་དེ་ལ་བྱ་བྲལ་རབ་འབྱམས་པ་རག་མས་འཁོར་གསུམ་མཛད་དེ། དེ་འདྲའི་བྱང་སེམས་དེའི་

ལུས་རྟེན་ཆོས་ཅན། ཁྱིའི་ལུས་རྟེན་མ་ཡིན་པར་ཐལ། བྱང་སེམས་དེའི་ལུས་རྟེན་ཡིན་པའི་ཕྱིར་

ཞེས་ཁྱབ་པ་བཅད། དེ་ལ་མ་ཁྱབ་གསུངས། ཡང་ཁོས། དེ་ཆོས་ཅན། བདེ་འགྲོའ་ིལུས་རྟེན་ཡིན་

པར་ཐལ། བྱང་སེམས་དེའི་ལུས་རྟེན་ཡིན་པའི་ཕྱིར་ཞེས་འཕངས་བྱུང་བར་ཁྱབ་པ་གཏན་ནས་

མེད་ཅེས་གསུངས་པར་ཁོང་ཆད། གཞན་མང་པོས་ཁས་ལེན་དེ་བསྒྲུབས་ཀྱང་ལྕགས་ཀྱི་ཕ་བོང་

ལ་ཁུ་ཚུར་བསྣུན་པ་བཞིན་གྱུར།  དེའི་རྗེས་སྨྲ་བའི་ཁྱུ་མཆོག་སྒོ་མེ་གྲགས་པ་རྒྱ་མཚོས་དགེ་

འདུན་ཉི་ཤ ་བཏང་ནས་ཡིག་ཆ་དང་མི་མཐུན་ཟེར་ནས་ངར་ངར་བྱས་ཀྱང་གནདོ་བྱེད་མ་ཐངོས། 

དེ་དག་ནི། བཀའ་རྩོམ་ལས། དགུན་ཆོས་ཕར་ཕྱིན་སྟོན་མོའ་ིདམ་བཅའ་སོགས།  །རྗེ་ཡི་ཡིག་ཆ་

དང་མཐུན་ཚད་མས་དྲངས། འནོ་ཀྱང་འཇིག་རྟེན་རྨོངས་ཡུས་གནའི་སྲོལ་གྱི།  །དྲང་མིན་ཡུར་

བར་ཞེན་པའི་ཉལ་འགྲོ་རྒྱུགས། །ཞེས་སོ། །

འབྲས་སྤུངས་སྒོ་མང་ཆོས་འབྱུང་།

དགུང་ལོ་ཉེར་ལྔ་ཆུ་བྱི་ལ་འཛིན་གྲྭ་དབུ་མར་ཕེབས་ཏེ་རྒྱ་བོད་ཀྱི་དབུ་མའི་གཞུང་

ལུགས་སྤྱི་དང་ལྷག་པར་རྗེ་ཡི་དབུ་མའི་གཞུང་ལྔ།  སྟོང་ཐུན་དང་བཅས་པར་ཞིབ་གཟིགས་

ཀྱིས་ལྟ་བའི་གནད་ལ་དཔྱད་པ་རྫོགས་པར་མཛད། དཀའ་བཅུའི་མིང་བཏགས་མཛད་རྩིས་ཀྱིས་

གསང་ཕུར་ཕེབས། ཀ་བསྒྱུར་བྱས་པས་མཁས་གྲུབ་རིན་པ་ོཆེའི་ཀ་བ་ཐབོ་པས་སྨྲ་བའི་སེང་གེར་

འངོ་བའི་རྟེན་འབྲེལ་འགྲིགས། བསེ་ཁྲབ་པ་ཞལ་གཟིགས་ཏེ་འགོ་ནས་འབྱུང་བའི་ལུང་བསྟན་

བྱས། ཆུ་གླང་གི་ལོ་དགུང་ལོ་ཉེར་དྲུག་ལ་གསང་ཕུ་ནེའུ་ཏོག་ཏུ་དཀའ་བཅུའི་གྲྭ་སྐོར་ལ་ཕེབས་

པར་བཀའ་པོད་གཞན་ལ་སུས་ཀྱང་རིགས་ལུང་མ་སོང་།  འདུལ་བ་ལུང་རིགས་གཏེར་མཛོད་

གཞིར་བཞག་བྱས་པས་འཁོར་གསུམ་གཅིག་བྱུང་།  དམ་བཅའ་གྲོལ་ནས་ཁས་ལེན་ངས་ཤོར་

བ་མ་རེད།  ལུང་རིགས་གཏེར་མཛོད་པས་ཤོར་བ་རེད་ཅེས་ཀྱལ་ཀ་གསུངས།  དོན་འདི་དག་

གསང་རྣམ་ལས།  ནེ་འུ་ཐོག་ཏུ་གྲྭ་སྐོར་མཛད་པའི་ཚེ།  །ལུས་རིང་མདོག་སྔོན་མིག་ཟབ་ཨ་ཙ་

རས།  །ཁྱོད་ཀྱི་སྙན་གྲགས་ས་སྟེང་ཐམས་ཅད་དུ།  །ཁྱབ་པར་འགྱུར་ཞེས་གསལ་བར་ལུང་བསྟན་

མཛད།  །ཅེས་སོ།  །དགུང་ལོ་ཉེར་བདུན་པ་ཤིང་སྟག་ལོར་ཕོ་བྲང་པོ་ཏ་ལ་ཆེན་པོར་རྒྱལ་མཆོག་

ལྔ་པ་ཆེན་པོའ་ིདྲུང་ནས་བསྙེན་རྫོགས་ཀྱི་སྡོམ་པ་བཞེས་ཏེ་འདུལ་བ་འཛིན་པའི་ཁྲོད་ན་ཉེ་བར་

འཁོར་ལྟ་བུར་གྱུར་ཏོ། །

དགུང་ལོ་ཉེར་དགུ་པར་གངས་ཅན་སྔགས་གྲྭའི་ཡང་རྩེ་རྒྱུད་སྨད་གྲྭ་ཚང་དུ་ཞུགས། ལོ་

དེར་ཊཱིཀྐ་ཆུང་བའི་སྐྱརོ་དཔནོ་མཛད། ཆུ་མིག་ལུང་དུ་ཁྲི་ཁང་བརྩི་བཞག་ཏུ་གྲགས་པ་རིམ་ལྔའི་

དམར་ཁྲིད་ཀྱི་ཕྱག་ལེན་བྱིན་རླབས་བདུད་རྩིའི་དྲི་ངད་མ་ཉམས་པའི་བཅུད་མྱངས་པས་ཉམས་

མྱོང་ཁྱད་པར་ཅན་སྐྱེས། ཚལ་ཆོས་ཐོག་མཇུག་ཏུ་གཞུང་གི་བཀས་ཁྲི་བློ་གྲོས་རྒྱ་མཚོ་དང་ལྕང་

སྐྱ་བླ་ོབཟང་ཆསོ་ལྡན་རྗེ་ཉིད་སགོས་བསྙེན་སངོ་ཉེར་གཅིག་གིས་ལྷ་ོའབྲུག་ར་ལུང་པ་ལ་ལྕགས་

མཁར་ཆེན་མོ་བརྩིག་དགོས་བྱུང་བས།  ལིངྒའི་གནས་ཡིག་སོགས་རྗེ་འདིས་འབྲི་བར་མཛད། 

དེས་དུས་དམིགས་པ་ཆེར་མ་བྱས་ཀྱང་། དམིགས་ཡུལ་རྣམས་ཁུག་རྟགས་ཡང་ཡང་བྱུང་། ཉིན་

གཅིག་ཚོགས་སུ་གཟིམ་ཅུང་ཟད་ཡུར་བའི་མནལ་ལམ་དུ།  མི་ནག་པོ་ཞིག་གིས་མོན་པ་སྐྲ་

ཟིང་བ་ལུས་རིད་པ་སྐེ་ལ་ཐག་པ་བཏགས་པ་མང་པོ་ཁྲིད་འངོ་སྟེ་གྲྭ་པ་རེ་རེ་ལ་རེ་རེ་གཏད་དེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསོད་དགོས་ཟེར་བར་སྙིང་རྗེས་སྐྱེས་ཏེ་གསོད་ག་ལ་ནུས་དགོངས་པ་དང་མནལ་སད།

དེ་ཡང་རྣམ་ཐར་ལས།

འདི་ན་མ་འོངས་དུས་སུ་གསང་འདུས་ཀྱ།ི །

འདུས་སྡེ་འབྱུང་ཞེས་ལུང་བསྟན་ངག་རྒྱུན་དུ། །

གྲགས་པའི་ཆུ་མིག་ལུང་དུ་རིམ་ལྔ་ཡ།ི །

དམར་ཁྲིད་ཕྱག་ལེན་བྱིན་རླབས་བདུད་རྩིའ་ིབཅུད། །

དོྲན་པོ་མ་འཆུག་ཉམས་མོྱང་ལྗགས་ཀྱིས་མྱངས། །ཞེས་དང་།

རིང་ནས་ཡིད་ལ་བརྣག་པའ་ིཡབ་གཅིག་རྗེའ།ི །

ཐུགས་བཅུད་མར་མིའི་ཁ་ཕོ་འབྲུག་ལྟ་བུར། །

སོྒྲགས་པ་རྒྱལ་ཀུན་ཕྱག་བྱས་མཁའ་འགོྲ་མའ།ི །

སྙིང་གི་བཅུད་དེ་ཐོབ་སྙམ་དུས་ཀུན་དགའ། །ཞེས་དང་།

སེམས་ལ་ད་ནི་མར་པ་མི་ལ་ཡིས།  །རྡོ་རྗེའི་སྐུ་དེ་མིན་པ་གསུང་འདི་ལས།  །ཅི་ཞིག་

ཕེབས་སྙམ་རྗེ་བཙུན་ཙོང་ཁ་པར།  །དད་པ་ཕོྱགས་ཞེན་མིན་པ་དེ་དུས་རྙེད།  །ཅེས་སོ།  །སྐབས་

དེར་སྡེ་སྲིད་གཞུང་གི་འཕྲུལ་འཁོར་ལོག་སོང་ཟེར་བ་ཞིག་རྨིས་པར། ཆུ་མིག་ལུང་གི་ཁྲིད་གྲོལ་

ནས་རྒྱུད་ཆེན་བློ་གྲོས་རྒྱ་མཚོར་རྨི་ལམ་དེ་ཞུས་པས། བདེན་པར་འདུག ཞྭ་ལུ་མཁན་པོས་འབྲི་

གུང་ལུགས་ཀྱི་ལྕགས་སྡིག་འཁོར་ལོ་བྱས་པ་ལོག་སྐད་འདུག་གསུངས། ༼རྗེ་ཉིད་སྟོད་ལུང་ཆབ་

ཚན་ནས་ཚུར་ཕེབས་སྐབས་ཕྱི་མིག་ཅིག་གཟིགས་པས་ཕྱོགས་དེར་གསང་བ་འདུས་པའི་ལྷ་

ཚོགས་རྣམས་ཐིམ་པར་གཟིགས་པས། དེར་སྔགས་གྲྭ་ཞིག་འབྱུང་བར་ལུང་བསྟན་པས་ཕྱི་མིག་

ལུང་ཞེས་གྲགས་པ་ཞལ་རྒྱུན་ཁུངས་མ་ལ།  ཆུ་མིག་ཅེས་བྲིས་པ་སྒྲ་ཟུར་ཉམས་པ་རེད་གསུང་

སྲོལ་ཡོད།༽ སྟོད་ལུང་རྩྭ་སྒྱེར་བཞུགས་སྐབས་མེ་ཏོག་གི་ཆར་དང་བཅས་ཏེ་འབྲོམ་སྟོན་རྒྱལ་

བའི་འབྱུང་གནས་ཞལ་གཟིགས་ཤིང་།  དེ་ནས་བཟུང་འབྲོམ་སྟོན་ཞལ་ཡང་ཡང་གཟིགས་པ་

ནི། །རྩྭ་སྒྱེར་མེ་ཏགོ་ཆར་བཞིན་གསལ་སྣང་དང་། །ཕ་རྒན་ལན་འགར་མཐངོ་འདྲ་ཨེ་མ་ཧ།ོ །ཞེས་

འབྲས་སྤུངས་སྒོ་མང་ཆོས་འབྱུང་།

སོ།  །འབྲས་སྤུངས་སུ་བཞུགས་སྐབས་ཤིག་ཞལ་ནས་མདང་ངའི་རྨི་ལམ་དུ་བུ་མོ་དཀར་ཞིང་

ཡིད་དུ་འངོ་བ་རྒྱན་དང་ལྡན་པ་ཞིག་གིས་ཐོད་ལེ་ཀོར་ཞིག་སྟེར་བ་རྨིས། ད་དབྱངས་ཅན་མའི་

བསྟོད་པ་ཞིག་བྲི་དགོས་གསུངས་ནས་འཕགས་མ་ཟླ་ཟེར་མ་ལ་བསྟོད་པ་དོན་ཡོད་ཞགས་པ་

ཞེས་པ་དེ་བརྩམས་ཞེས་ཐུའུ་བཀྭན་ཆོས་ཀྱི་ཉི་མས་གསུངས།

དེ་ཡང་གསང་རྣམ་ལས།

བསོྟད་ཚིག་དོན་ཡོད་ཞགས་པའ་ིའཕྲུལ་འཁོར་གྱིས། །

མངོན་སུམ་མགོྲན་དུ་བཀུག་པའ་ིདབྱངས་ལྡན་མ། །

མགྲིན་པར་འཁྱུད་པས་སོྔན་མེད་ལེགས་བཤད་ཀྱ།ི །

དགའ་སོྟན་སྤེལ་བའི་སོྤབས་པ་བླ་མེད་ཐོབ། །ཅེས་སོ། །

ཤར་གྱི་རྭ་མཁན་གནས་ཏེ་གྲྭ་ཚང་ནས་བརྩིས་པའི་ཤར་སྒོ་མང་གི་ཆོས་གྲྭ་འགོ་གི་ཉེ་

འགྲམ་གུང་རུའི་ཁང་སེར་མའམ་རྭ་སྒྲེང་ཁང་པའི་ཟུར་དུ་ཁྱི་ཞིག་གིས་རྨུག་པའི་ཕྱིར་རྒྱུགས་

བྱུང་བར་ལྷག་པའི་ལྷ་དྲན་པའི་མོད་ལ་དེའི་སྟེང་དུ་རོྡ་རྗེ་འཇིགས་བྱེད་ཞལ་ཕྱག་ཡོངས་སུ་

རྫོགས་པར་འདོ་འཁྱིལ་ལེ་བ་ཞིག་གཟིགས་ཤིང་དེ་ནས་བཟུང་དུས་ཀུན་ཏུ་གཡེལ་མེད་དུ་སྐྱོང་

བའི་ངེས་པ་རྙེད་པ་ནི། ཤར་གྱི་རྭ་མཁན་གནས། །ཤིང་ཟུར་ནོར་སྐྱོང་སྟེང་སར་མི་ཉལ་མིན། །མུ་

ཁ་ཀ་ར་ཡོངས་རྫོགས་འདོ་འབར་ལོ། །ཞེས་སོ། །སྐབས་ཤིག་སྙེ་ཐང་གི་གཙང་པོའ་ིགྲུར་ཞུགས་པ་

ཆུ་འཁོར་ཆེན་པོ་གཅིག་ཏུ་ཡུན་རིང་འཁོར་ཞིང་བསྡད་པས་ཐོན་དཀའ་བ་འདྲ་དགོངས་པས་

འཇིགས་བྱེད་ཞལ་ཕྱག་ཡོངས་སུ་རྫོགས་པ་འདོ་གོར་རེ་བ་ཞིག་ནམ་མཁར་བྱོན་པ་གཟིགས་

པ་དང་ཆུ་ཡང་མ་འཁོར་བར་བདེ་བླག་ཏུ་ཆུ་འགྲམ་དུ་ཐོན་པས་དད་པའི་ཆུ་གཏེར་རྒྱས་པ་

ནི་གསང་རྣམ་ལས། སྙེ་གྲུར་འཇིགས་རུང་ཆུ་འཁོར་འཁོར་བ་ལས།  །སྒྲོལ་བའི་མཉན་པར་རྟའི་

དགྲའི་ཤི་རེ་ཧ།  །སྔར་བཞིན་བྱུང་བས་མ་འཁོར་མ་ནུབ་པར།  །ཆུ་བརྒལ་དགའ་དང་དད་པའི་

ཆུ་གཏེར་རྒྱས།  །ཞེས་སོ།  །ཐེངས་གཅིག་མནལ་ལམ་དུ། དགེ་འཕེལ་གྱི་ཟམ་ཆུང་དེའི་ཁར་དགེ་

སློང་ཞིག་གིས་འདི་ན་རྭ་ལོ་ཙཱ་བའི་གཏེར་ཡོད་པས་དེ་ཐོན་ཟེར་བ་བྱུང་བས། རྒྱུད་རྒྱལ་ཟབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དོན་འགྲེལ་བའི་བསྐུལ་མར་དགོངས་ནས། རྩ་རྒྱུད་རྟོག་བདུན་གྱི་དཀའ་བའི་གནད་ཀྱི་མཆན་

འགྲེལ་རིན་ཆེན་ཕྲེང་བ་ཞེས་པ་བཀའ་རྒྱ་ཅན་ཟབ་གསང་ངོ་མཚར་བ་མཛད།

དེ་ཡང་གསང་རྣམ་ལས།

ཟམ་པར་རྭ་གཏེར་འདོན་པའ་ིམཚན་མ་སོགས། །

རྒྱུད་དོན་ལེགས་རྙེད་དམ་པ་དེའ་ིདྲིན་གྱིས། །

རྒྱུད་བཤད་མཁའ་འགོྲའ་ིགསང་མཛོད་ཡིད་ཆེས་གནས། །

ལེགས་ཟུངས་དངོས་གྲུབ་རྒྱ་མཚོའ་ིདགའ་སོྟན་ཡིན། །ཞེས་སོ། །

དགུང་ལོ་ས་ོབརྒྱད་པ་ཁྲ་ོབ་ོཞེས་པ་ཤིང་གླང་ནག་པའི་ཉ་ལ་གར་འདུག་ཐེག་ཆེན་ཆོས་

ཀྱི་ཕོ་བྲང་དུ་༼དགེ་འཕེལ་རི་ཁྲོད་ཀྱི་སྒྲུབ་ཁང་༽དྲང་ངེས་མཐའ་དཔྱོད་ཆེན་མོ་བཻ་ཌཱུརྱ་དཀར་

པོའ་ིགན་མཛོད་སྐལ་བཟང་རེ་བ་ཀུན་སྐོང་བརྩམས། དགུང་ལོ་བཞི་བཅུ་པ་རྣམ་བྱུང་གི་ལོ་ཆོ་

འཕྲུལ་ཟླ་བའི་དཀར་ཕྱོགས་ཀྱི་རྫོགས་པ་གསུམ་པའི་ཉིན་རི་བོ་དགེ་འཕེལ་དུ་བསམ་གཟུགས་

ཆེན་མོ་བརྩམས། འདི་ཉིད་ཀྱི་མཇུག་ཏུ། བསྡུས་འབྲིང་རྒྱས་གསུམ་གྱི་ཁྱད་པར་ཕྱེ་ནས་འཛིན་

ན་དེའི་སླད་དུ་སྡམོ་ནི། རང་ལུགས་ཙམ་བཟུང་བསྡུས་པ་སྤྱི་དནོའང་ཡིན། །སྨྲ་ལ་རྒྱུ་སྐར་དབུས་

ན་པ་སངས་བཞིན།  །ཞི་ལྷག་ཡན་ཆད་རང་ལུགས་ཙམ་གཞན་དཀྱུས།  །འབྲིང་ཟུངས་རྒྱུ་སྐར་

དབུས་ན་ཟླ་བ་རྒྱས།  །ཀུན་ཚང་རྒྱས་པ་ཟུངས་ཤིག་དེ་ཏིང་འཛིན།  །འབྱམས་ཀླས་སྨྲ་ལ་ཉི་མ་

བཞིན་དུ་འབར།  །གསུམ་ཀར་ཞིབ་ཀློག་ཞིབ་ཆའི་ཚོན་རིས་ཀྱིས།  །དུས་ཀུན་མཁས་རྣམས་ཡིད་

འཕྲོག་རྒྱལ་པོར་འགྱུར།  །ཞེས་དབང་པོ་རབ་འབྲིང་ཐ་གསུམ་དང་འཚམ་པ་རྒྱས་འབྲིང་བསྡུས་

གསུམ་དུ་གསུངས་འདུག་པས། བསམ་གཟུགས་པ་རྣམས་སྒྱིད་ལུག་དགོས་པ་མི་སྣང་ངོ༌། །

དགུང་ལོ་ཞེ་གཉིས་པ་ས་སྦྲུལ་ལོར་རི་བོ་དགེ་འཕེལ་དུ་གྲུབ་མཐའི་རྣམ་པར་བཞག་

པ་འཁྲུལ་སྤོང་གདོང་ལྔའི་སྒྲ་དབྱངས་བརྩམས་ནས་རང་འགྲེལ་གྱི་དབུ་བརྩམས། དགུང་ལོ་ང་

གཉིས་པ་ས་མོ་ཡོས་ཀྱི་ལོར་གྲུབ་མཐའ་ཆེན་མོ་ཀུན་བཟང་ཞིང་གི་ཉི་མ་རྫོགས་པར་བརྩམས། 



- 75 -

འབྲས་སྤུངས་སྒོ་མང་ཆོས་འབྱུང་།

དེ་ཡང་འཕགས་པའི་གནས་བརྟན་ཆེན་པོ་སྒོ་མང་ཇུན་གར་བ་བློ་བཟང་ཕུན་ཚོགས་ཀྱིས་

མཛད་པའི་གསང་རྣམ་གསོལ་འདེབས་ལས། གྲུབ་མཐའ་རྩ་བ་རྩོམ་དུས་པི་ཝང་སྒྲ།  །དངོས་སུ་

གསན་ནས་ཕྱག་བྲིས་མཛད་པ་དང་།  །ཡིག་འབྲུ་ཡན་ཆད་མ་ལུས་གདམས་པར་འཆར།  །ཞེས་

གསུངས། དེ་ཡང་། གདུལ་བྱའི་ཁམས་བཞིན་གསང་གསུམ་བརྟན་གཡོའ་ིགར།  །ཞེས་སོགས་ཀྱི་

མཆོད་བརྗོད་དང་པོ་འདི་དབྱངས་ཅན་མའི་པི་ཝང་གི་སྒྲ་ལས་དངོས་སུ་ཐོན་པ་དེ་རང་ཡིན་

ཞེས་གསུང་རྒྱུན་དུ་འདུག་ལ་དེ་དུས་དབྱངས་ཅན་མའི་ཞལ་འདི་ནས་གཟིགས་པ་ཡིན་ཞེས་

དགེ་འཕེལ་ཁང་ཆུང་ཞིག་གི་ཐོག་མཚམས་སུ་སྐར་ཁུང་ཆུང་ངུ་ཞིག་འདུག་པ་རྒྱ་མིའི་དུས་

འགྱུར་བར་དུ་ཡོད་ཅིང་། ཁང་པ་དེར་གྲུབ་མཐའི་རྩ་བ་བརྩམས་པ་ཡིན་ཞེས་སྒོ་མང་བགྲེས་པ་

རྣམས་གླེང་།

དགུང་ལོ་ཞེ་བརྒྱད་པ།  ཤིང་ཕག་གི་ལོར་དབུ་མ་ཆེན་མོ་ལུང་རིགས་གཏེར་མཛོད་

བརྩམས།  ཀུན་མཁྱེན་བླ་མས་དབུ་མའི་མཐའ་དཔྱོད་ཀྱི་བརྩི་བཞག་ཐོག་མར་གནང་བའི་

འཛིན་གྲྭ་དེར་དབུ་མའི་ལྟ་བ་མ་རྙེད་པ་མེད་པ་སྒོ་མང་བླ་མ་ཇུན་གར་བ་བློ་བཟང་ཕུན་ཚོགས་

དང་།  ཐུགས་སྲས་ངག་དབང་བཀྲ་ཤིས་གཉིས་ཀྱི་གསུང་རྒྱུན་ཡིན་འདུག  དགུང་གྲངས་ཞེ་

དགུ་ལ་རྡོ་རྗེ་ཕྲེང་བའི་དབང་ཆེན་གནང་བཞེད་ལ།  དམ་ཉམས་འགས་དགོན་པར་གནང་ན་

མི་ལེགས་ཚུལ་གྱི་ལུང་བསྟན་རྫུན་མ་ཞིག་ཁྱེར་འོངས་ནས་དཀྲུག་ཤིང་བྱས་པས་སྟབས་མ་

འགྲིགས་ཀྱང་ཕྱི་ལོ་དགུང་གྲངས་ལྔ་བཅུ་ཐམ་པའི་ལོར་རི་བོ་དགེ་འཕེལ་དུ་སྐལ་ལྡན་གྱི་སློབ་

མ་སྟོང་དུ་ཉེ་བར་དབང་ཆེན་རྫོགས་པར་བསྩལ་ཏེ་རོྡ་རྗེ་ཐེག་པའི་བསྟན་པ་ཉིན་མོ་ལྟར་སྤེལ་

བར་མཛད།

དགུང་གྲངས་ང་གཉིས་ལོར་འབྲས་སྤུངས་སུ་སྡེ་སྲིད་སངས་རྒྱས་རྒྱ་མཚོས་བསྡུས་

ཚན་དུ་ཡོད་དྲིས་པའི་ལན་དུ། བསྡུས་གྲྭའི་རྩ་ཚིག་གི་དབུར། ཤེས་བྱའི་ནེའུ་གསིང་ངོས་ཡངས་

པོར།  །ཞེས་པ་ནས། མཇུག་ཏུ། ཀུན་མཁྱེན་ཐོབ་པའི་དངོས་རྒྱུ་ཡིན།  །ཞེས་པ་འདི་ཉིད་བརྩམས་

པར་བཤད། སྐབས་ཤིག་སྡེ་སྲིད་སངས་རྒྱས་རྒྱ་མཚོས་སྒྲའི་དཀའ་གནས་ཀྱི་དྲི་བ་བཞི་བཀྲམས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་སྒྲ་པ་གཞན་རྣམས་སོ་སོས་ལན་ཕུལ། ཀུན་མཁྱེན་ནས་དྲི་བ་གསུམ་ལ་ལན་མཐའ་ཆོད་པ་

བརྩམས། གཅིག་ལ་འདིའི་དཔེ་ཆ་ཡོད་ན་ལས་སླ་ཞེས་ཕུལ་བར་གསུམ་པ་ཡན་ཆད་བསྒྲིགས་

ཚར་བ་དང་གཅིག་གི་ལན་མེད་པས་ཨང་བཞི་པར་བཞག་པར་ཕྱིས་སྡེ་སྲིད་ཀྱིས།  ཁྱེད་ཀྱིས་

སྒྲ་དེ་ཙམ་མཁྱེན་པ་ངས་མ་ཤེས། ཁྱེད་འསོ་ཐོ་དང་པོར་འསོ་པ་འདུག་ཀྱང་། ལན་འཕྱིས་ནས་

འསོ་ཐོ་བཞི་པའི་སྐབས་སུ་འབོྱར་བ་དང་།  དྲི་བ་གཅིག་ལ་ལན་ཡང་མི་འདུག་པས་བཞི་པར་

བཞག་པ་ཡིན་ཟེར་འདུག ལོ་དེར་བྱང་ཆུབ་ལམ་གྱི་རིམ་པའི་མཆན་འགྲེལ་གསེར་གྱི་འཁོར་

ལོ་རིན་པོ་ཆེ་ཞེས་བྱ་བ་སླ་སར་རྒྱས་འགྲེལ་བྱེད་པ་ལྟ་བུ་མ་ཡིན་པར་དཀའ་གནས་ཀུན་ལ་

དོན་གྱི་ཁོག་ཕུབ་པའི་ཞིབ་མཆན་ཡོད་པ་ཞིག་མཛད་པས་བྱང་ཆུབ་ལམ་རིམ་ལ་ལྟ་བའི་མིག་

བྱིན་ཅིང་། འདི་ལ་འཇམ་དབྱངས་བཞད་པའི་མཆན་ཞེས་བསྔགས་བརྗོད་ཤིན་ཏུ་ཆེ། མཆན་

གྱི་མཇུག་ཏུའང་། འབྱམས་བཤད་རྣམས་ལ་དོན་འབྲུའི་ས་བཅད་དང་། །ཚིག་དོན་དཀའ་གནས་

ལུང་རིགས་བརྒྱ་སྟོང་གི  །འདོ་ཟེར་འཁྲུལ་བྲལ་བི་ཤྭ་ཀརྨ་ཡིས།  །ལན་བརྒྱར་བརྡར་བའི་མཆན་

འགྲེལ་སྔོན་མེད་བྱས། །ཞེས་སོ། །

དགུང་ལོ་ང་གསུམ་པ་ལྕགས་འབྲུག་ལ། ཇི་སྐད་དུ། མཐའ་དཔྱོད་ཀྱི་དབུར། མི་དབང་

གནས་ལྔ་གཟིགས་པའི་ཀུན་མཁྱེན་གྱིས།  །རྒྱ་གཞུང་འཐད་ལྡན་གཞིར་ཞོག་བཀའ་བསྩལ་

བཞིན།  །ཞེས་གསུངས་པ་ལྟར། སྡེ་སྲིད་སངས་རྒྱམ་ནས་མཁས་གྲུབ་རྗེ་དགག་འདོད་ཀྱི་བསམ་

པས་སློབ་དཔོན་ཆོས་མཆོག་གི་འཐད་ལྡན་གཞིར་བཞག་གི་རྣམ་འགྲེལ་ཡིག་ཆ་རྩོམ་པར་

བསྐུལ་བར་རྣམ་འགྲེལ་ལེའུ་དང་པོའ་ིམཐའ་དཔྱོད་སྐལ་བཟང་འཇུག་ངོགས་བརྩམས་ནས་

གཟིགས་སུ་ཕུལ། དེར་མཁས་གྲུབ་རིན་པོ་ཆེའི་གསུང་མང་དུ་དྲངས་པ་ལ་ཁངོ་ཐུགས་མ་མཉེས་

པར་ལེའུ་ཕྱི་མ་རྣམས་རྩོམ་པའི་རྟིང་བསྐུལ་མ་མཛད་ཀྱང་།  མུ་མཐུད་ལེའུ་གཉིས་པའི་མཐའ་

དཔྱོད་ཆ་ཚང་དང་།  ལེའུ་གསུམ་པའི་མཐའ་དཔྱོད་རྩོམ་འཕྲོ་བཅས་མཛད་པར་གྲགས།  ཤར་

སྐལ་ལྡན་མཚོའི་སྤྲུལ་སྐུའི་ངོར་མ་ཏི་ལུགས་ཀྱི་འཇམ་དཀར་སྒྲུབ་ཐབས་མཛད། འདི་ལ་ཀུན་

མཁྱེན་འཇིགས་མེད་དབང་པོའ་ིསྦྱིན་སྲེག་དང་། གུང་ཐང་འཇམ་པའི་དབྱངས་ཀྱི་བསྟོད་སྤྲིན་

རྒྱ་མཚོ་བཅས་ཡོད།

འབྲས་སྤུངས་སྒོ་མང་ཆོས་འབྱུང་།

དེ་ལྟར་དགུང་ལོ་སོ་གསུམ་ནས་ང་གསུམ་བར་གནས་མཆོག་རི་བོ་དགེ་འཕེལ་དུ་སྒྲུབ་

པ་ལ་རྩེ་གཅིག་ཏུ་གཞོལ་བའི་ཞོར་དུ་ལམ་རིམ་ཁྲིད་ལྔ་བཅུར་ཉེ་བ་དང་། དབང་ལུང་མན་ངག་

སོགས་མཐའ་ཡས་པ་བསྩལ། ནུབ་གཅིག་མནལ་ལམ་དུ་སྒོ་མང་ཆོས་གྲྭ་གོང་གི་བཞུགས་ཁྲིའི་

རྒྱབ་ངོས་ན་རྒྱལ་མཚན་གཅིག་མགོ་ཤར་དུ་བསྟན་ནས་བསྙལ་འདུག་པར་དེ་ཅི་ཡིན་དྲིས་པས་

བཙུན་པ་ཞིག་གིས་འདི་ཁྱོད་ཀྱིས་མ་འངོས་པར་སློང་རྒྱུ་ཡིན་ཟེར་བ་རྨིས་པར་ཐུགས་ལ། ལུང་

བསྟན་འགའ་ཞིག་གི་བབས་དང་བསྟུན་ན་སྒོ་མང་བླ་མ་བྱེད་དགོས་པ་འདྲ་དགོངས།

དགུང་ལོ་ང་གསུམ་པ་ལྕགས་འབྲུག་ལོའ་ིསྟོན་ཀ་སྒོ་མང་དཔོན་སློབ་འདོ་ཟེར་པས་

རིགས་གྲྭ་བཏང་ནས་བརྗེས་མཚམས་སྒོ་མང་པ་ཐམས་ཅད་འདུན་པ་གཅིག་བསྒྲིལ་གྱིས་ད་

ལམ་དགེ་འཕེལ་ངག་དབང་སྒོ་མང་བླ་མར་དགོས་ཞེས་གཞུང་ལ་ཞུས་པར། ༸རྒྱལ་བ་ཚངས་

དབྱངས་མཆོག་ནས་གྲྭ་ཚང་གི་ཐུགས་བཞེད་ལྟར་བསྐོ་བཞག་བསྩལ། སྒོ་མང་ཁྲི་པ་མཛད་ན་

ཕན་ཐོགས་ཡོང་མིན་བརྟག་པ་གནང་བའི་མནལ་ལམ་དུ།  འཇིག་རྟེན་བདེ་ཞིང་ལོ་ལེགས་

དང་།  །ཞེས་པ་ནས་ཀུན་འགྲུབ་ཤོག  །ཅེས་པའི་བར་དབྱངས་རིང་པོ་འཐེན་པ་རྨིས་པས་ལྟས་

བཟང་བར་དགོངས།

དགུང་ལོ་ང་གསུམ་པ་རབ་བྱུང་༡༢ ལྕགས་འབྲུག་ཕྱི་ལོ་༡༧༠༠ ཧོར་ཟླ་བཅུ་པའི་ཚེས་

ལྔ་ལ་དཔལ་ལྡན་བཀྲ་ཤིས་སྒོ་མང་གི་མི་འཇིགས་ཆོས་ཀྱི་ཁྲི་ལ་ཞབས་ཟུང་ཉེ་བར་བཀོད། དེའི་

ཉིན་གུང་ཚིགས་ཆོས་གྲྭར་ཕེབས་ནས་པོ་ཏི་ལྔའི་བརྩི་བཞག་རེ་གནང་། ཟླ་བ་དེའི་བཅོ་ལྔ་ལ་

འབྲས་སྤུངས་ཚོགས་ཆེན་དུ་སོ་ཐར་གྱི་མདོ་གསུངས་པར་མཛད།  རྡོ་གཅལ་ཆེན་མོའ་ིགླིང་

བསྲེ་སྐབས་མཁས་པ་དུ་མའི་ཡིག་ཆ་ལ་ལུང་རིགས་ཀྱིས་དགག་བཞག་དང་བཅས་པོ་ཏི་ལྔ་ལ་

འབྱམས་བཤད་མཛད་པས་གཟུར་གནས་མཁས་པ་རྣམས་ཀྱི་ཐུགས་ཡིད་རང་དབང་མེད་པར་

འཕྲོགས་ཏེ་བསྔགས་བརྗོད་ཀྱི་རོལ་མོ་འཁྲོལ་བར་མཛད། གསུང་བཤད་ཉན་པའི་ཚོགས་པའང་

རྡ་ོགཅལ་ཆེན་མརོ་མ་ཤངོ་བར་བྱུང་། འབྲས་སྤུངས་གླིང་བསྲེའི་སྲལོ་ཐགོ་མར་འཛུགས་པ་པ་ོབླ་ོ

གླིང་དཔོན་སློབ་མཁས་གྲགས་ཅན་འབྲུག་ལྟག་པ་ངག་དབང་དཔལ་བཟང་ཡིན་པར་གྲགས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགུང་གྲངས་ང་བཞི་པ་ལྕགས་སྦྲུལ་ལོར་ལྷ་སའི་སྨོན་ལམ་གྲྭ་སྐོར་བ་རྣམས་ཀྱི་གཞུང་

ལས་པ་མཛད།  སྒོ་མང་གི་བཅའ་ཡིག་རྗེ་བློ་གྲོས་རྒྱ་མཚོ་འཕོས་མཚམས་བོར་འདུག་པ་ལོ་

འདིར་རྙེད་ནས་ཆོས་གྲྭར་བཀླགས་ཏེ་ཚོགས་གཏམ་ཞིབ་རྒྱས་གནང་། གུང་རུ་ངག་དབང་དགེ་

འདུན་ཟེར་བ་ཞིག་གིས་དཔོན་སློབ་རིན་པོ་ཆེས་གྲྭ་ཚང་ལ་ཕོགས་རྒྱག་རྒྱུ་ཡིན་པ་འདྲ། ཁ་སང་

བཅའ་ཡིག་ཀྱང་བཀླགས་སོང་ཞེས་ཆོས་གྲྭ་ནས་ཤགས་ཕུལ་བར་ལ་ཉེ་བཟང་བཟང་གསུངས་

ནས་མཉེས་མཉེས་མཛད།  ལོངས་སྤྱོད་ཀྱང་ཁྲིར་བཞུགས་འཕྲལ་དཀོན་པོ་བྱུང་ནའང་སྐབས་

ཤིག་ཐུག་གི་སྟེང་དུ་བྱ་རོག་གིས་ཛམ་བྷ་ལའི་སྐུ་ཞིག་བསྐྱལ་བ་བླངས་ནས་ཆུ་སྦྱིན་དང་མཆོད་

པ་མཛད་པ་དེ་ནས་བཟུང་མཁོ་དགུའི་ལོངས་སྤྱོད་ཆར་བཞིན་བབས་པ་བྱུང་།

འབྲས་སྤུངས་སྔགས་ཁང་གི་འཇིགས་བྱེད་བྱིན་རླབས་ཅན་རྭ་ལོའ་ིསྐུ་གདུང་ནང་རྟེན་

དུ་བཞུགས་པ་སྐྱོན་ཞུགས་པ་སྤྱན་རས་གཟིགས་ཀྱི་སྤྲུལ་པ་ཞིག་གིས་བཅོས་དགོས་པའི་ལུང་

བསྟན་ངག་རྒྱུན་ལྟར་༸རྒྱལ་བ་ཚངས་དབྱངས་ལ་ཞུས་པས་སྒོ་མང་བླ་མ་ལ་ཞུས་གསུངས་པ་

ལྟར་སྐུ་ལ་བྱི་བས་སྐྱོན་ཞུགས་པ་རྗེ་འདིས་ལེགས་པར་བཅོས།

སྡེ་པ་བློ་བཟང་དོན་འགྲུབ་ཀྱིས་སློབ་སྟོན་ལྟར་བཀའ་རམས་འཛིན་གྲྭས་ཐུགས་ཁུར་

བཞེས་ཏེ་ཁང་ཚན་སོ་སོའ་ིདགེ་རྒན་བཅས་ཀྱིས་ཆོས་གྲྭར་མཎྜལ་རྟེན་གསུམ་འབུལ་ཚན་

བཅས་ཕུལ་ཏེ་གྲྭ་ཚང་གི་བརྩི་བཞག་ལ་གཏོང་རྒྱུའི་ཆེད་དུ་འདུལ་མཛོད་ཕར་ཕྱིན་དང་བཅས་

པའི་ཡིག་ཆ་བཀའ་རྩོམ་མཛད་དགོས་ཞེས་མགྲིན་གཅིག་ཏུ་ཆོས་གྲྭར་གསོལ་བ་བཏབ་པས་

ཞལ་གྱིས་བཞེས་ཏེ་འདུལ་མཛོད་ཀྱི་མཐའ་དཔྱོད་ཆེན་མོ་གཉིས་རྩོམ་པའི་དབུ་ཚུགས་ཤིང་

བརྩམས་ཚར་རིམ་ནས་བརྩི་བཞག་ལ་གནང་སྟེ་དགུང་གྲངས་ང་བདུན་པ་ཤིང་སྤྲེལ་ཕྱི་ལ་ོ༡༧༠༤ 

ལ་ལྗགས་རྩོམ་གྲུབ་པར་མཛད།

ལོ་དེར་སོག་ཡུལ་ནས་སྒོ་མང་ཟུར་པ་ཐོར་གོད་དོན་གྲུབ་རྒྱ་མཚོ་ཕེབས་ནས་གྲྭ་ཚང་

དུ་བསྙེན་བཀུར་ཚད་མེད་པས་མཉེས་པར་བྱས། རྗེ་འདི་ལའང་འབུལ་བ་རྒྱ་ཆེར་ཕུལ་ཏེ་ཆོས་

འབྲེལ་ཞུས། ཐོར་གོད་པའི་ཞལ་ནས་ས་བརྒྱད་པའི་ཟད་པར་གྱི་ཏིང་ངེ་འཛིན་གྱི་འཛིན་སྟངས་

འབྲས་སྤུངས་སྒོ་མང་ཆོས་འབྱུང་།

ཀྱི་ཡུལ་ཨེ་ཡོད་དྲིས་པར་རྗེ་འདིས་མེད་གསུངས། འ་ོན་ལོག་རྟོག་ཏུ་མི་འགྱུར་རམ་གསུང་པ་ལ་

དགོས་དབང་གིས་དེ་ལྟར་བཟུང་བ་ཡིན་གྱི་ཞེ་ཐག་པ་ནས་མི་འཛིན་པར་མ་ཟད་ཐེ་ཚོམ་གྱིས་

ཀྱང་མི་འཛིན་པས་ལོག་རྟོག་ཏུ་མི་འགྱུར་ཞེས་ཞུས་པས་ཐུགས་དགྱེས་དགྱེས་མཛད། རྗེ་འདིས་

ཁོང་ལ།  མཆོག་གི་སྤྲུལ་སྐུའི་རྒྱུད་ལ་དགེ་སློང་གི་སྡོམ་པ་ཡོད་ན་ལོངས་སྐུ་ཡང་དགེ་སློང་དུ་

ཁས་ལེན་མི་དགོས་སམ་ཞུས་པས་དེ་གཉིས་རྒྱུད་གཅིག་ཡིན་པས་སྤྲུལ་སྐུས་དགེ་སློང་གི་སྡོམ་

པ་ཐོབ་ན་ལོངས་སྐུས་ཀྱང་དེ་ངེས་པར་ཐོབ།  དེ་ལྟ་ན་ལོངས་སྐུ་ཡང་དགེ་སློང་དུ་ཁས་ལེན་

དགསོ་ཤིང་། ལྷ་ལ་དགེ་སླངོ་མི་འདདོ་པ་གྲུབ་མཐའ་འགོ་མའི་ལུགས་ཡིན་གསུངས་པས་རྗེ་རང་

གི་དགོངས་པ་དང་མཐུན་པར་བྱུང་། དགུང་ལོ་ང་དྲུག་པ་ཆུ་ལུག་ལོར་སྐུ་བསྙུངས་ནས་བླ་བྲང་

དང་གྲྭ་ཚང་གཉིས་ནས་ཞབས་རིམ་མང་པོ་བསྒྲུབས། གྲྭ་ཚང་ནས་༸གོང་ས་ཚངས་དབྱངས་རྒྱ་

མཚོར་བརྟན་བཞུགས་ཞབས་བརྟན་ཞིག་ཞུས་པར།

དུས་མཐའི་སོྡམ་བརོྩན་གསུམ་ལྡན་ཚུལ་འཛིན་པ། །

རང་གཞན་དོན་གཉིས་ཕུན་ཚོགས་ལ་རོལ་ཞིང་། །

གནས་ལྔའི་མཁས་མཆོག་འཇམ་དབྱངས་བཞད་པ་ཁོྱད། །

སེམས་ཅན་འགོྲ་ལ་ཕན་ཕྱིར་རྟག་བརྟན་ཤོག །

ཅེས་གནང་བ་གྲྭ་ཚང་ལ་བཙུགས།  གྲགས་རྒྱལ་མ་ལ་ཞུས་པས་ཁྱེད་ལ་གཞན་གྱིས་

མཐུ་བྱེད་ཀྱིན་འདུག་པས་ཐུགས་རྟོག་མཛོད།  མིས་ཚོར་ན་འདྲེའི་གནས་ཁང་ཤོར་ཡོང་ཞེས་

གསུངས། ཡང་དུས་དེར་འཇིགས་མཛད་རྡ་ོརྗེའི་རྣལ་འབྱརོ་པ་གྲུབ་ཆེན་སངས་རྒྱས་ཆསོ་འཕེལ་

ཆེད་གཉེར་དུ་བྱོན་ནས། གྲྭ་ཚང་ལ་བླ་མ་འདི་ཞིང་གཞན་ལ་འཕེན་པ་བཏང་བཞག མགྱོགས་

པོར་ཞབས་བརྟན་ཕུལ་ན་ལེགས་གསུངས་པ་ལྟར་གྲྭ་ཚང་ནས་བརྟན་བཞུགས་ཕུལ། གྲུབ་ཐོབ་

ནས་ཀྱང་ཚེ་དཔག་མེད་ཀྱི་སྐུ་ཞིག་ཞབས་བརྟན་དུ་ཕུལ་བར། སྐུ་འདི་ཆེན་པོ་མི་འདུག་པས་

ཚེ་འབྲིང་ཞིག་ཐུབ་གསུངས། གྲུབ་ཆེན་ནས་བརྟན་བཞུགས། རྗེ་བཙུན་ཆོས་ཀྱི་རྒྱལ་པོ་ཙོང་ཁ་

པའི།  །ཞེས་སོགས་བརྩམས་ནས་གྲྭ་ཚང་ལ་བཙུགས་ཏེ་ཉིན་ཤས་སོང་ནས་སྙུང་གཞི་ལྷག་མེད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དུ་སངས། ལོ་དེར་བསྟན་པའི་གསལ་བྱེད་བྲག་གཡབ་སྤྲུལ་སྐུ་བློ་བཟང་བསྟན་པ་མཆོག་ནས་

འཇིགས་བྱེད་ཆོས་འབྱུང་རྩོམ་པར་གསོལ་བ་བཏབ་པ་ཞལ་གྱིས་བཞེས། སྔ་སོར་རྗེ་བློ་གྲོས་རྒྱ་

མཚོས་འཇུག་པ་སེམས་བསྐྱེད་དྲུག་པ་བར་བཙུགས་ནའང་འཕྲོ་ལུས་པར་རྗེ་འདིས་ཉིན་གཅིག་

ཆོས་གྲྭར་ཚོགས་གཏམ་མཛད་ནས་འཕྲོ་འདི་ནས་ཅི་ཡོང་མི་ཤེས་པས་ཤེར་ཕྱིན་གྱི་མདོ་ལས། 

སུས་ཤེས་རབ་ཀྱི་ཕ་རོལ་ཏུ་ཕྱིན་པ་འདི་འབྲི་ན་ཡང་མྱུར་དུ་བྲིས་འདོན་ན་ཡང་མྱུར་དུ་ཐོན། 

ཅེས་གསུངས་པ་ལྟར་བདུད་ཀྱི་བར་ཆད་ཀྱི་དབང་གིས་ལུས་མི་འགྲོ་བའི་ངེས་པ་མི་འདུག་

གསུངས་ནས་འཕྲལ་དུ་འཛུགས་པར་མཛད།

ཡང་འགའ་ཞིག་གིས་དུག་གི་སྦྱོར་བ་ལན་དུ་མར་ཕུལ་ཀྱང་རེ་འབྲས་ལྟ་ཅི་ལྕང་ཐང་

སྒང་དུ་དུག་སྦྱོང་མཛད་པའི་ཤ ལ་དུ་གྲགས་པའི་རོྡ་ཕ་བོང་ཞིག་རྒྱ་དམར་གྱི་དུས་འགྱུར་བར་

སྟོན་རྒྱུ་ཡོད།  དེ་བཞིན་རྒྱལ་པོ་ལྷ་བཟང་སོགས་གཞན་དང་གཞན་ལ་སྦྱར་དུག་བྱུང་བ་ཀུན་

མཁྱེན་ནས་བུམ་ཆུ་སྟེར་ཞིང་བཀྲུ་བྱབས་གནང་བས་སངས་དྲག་བྱུང་བ་ཆེས་མང་། ལྷ་བཟང་

དང་སྡེ་སྲིད་གཉིས་ནང་མ་འཆམས་པས་༸རྒྱལ་མཆོག་ཚངས་དབྱངས་རྒྱ་མཚོ་དང་།  པད་

དཀར་འཛིན་པ་གཉིས་ཀྱི་སྐོར་འུར་ཟིང་ཅི་ཆེ་བྱུང་ཡང་། ཀུན་མཁྱེན་རང་གི་གསུང་རྒྱུན་སྡེ་པ་

བློ་བཟང་དོན་གྲུབ་ཅེས་རྒྱལ་བ་ཚངས་དབྱངས་རྒྱ་མཚོའི་སྐུ་མདུན་པ་ཡང་བྱེད་མྱོང་བ་དེ་ཉིད་

ནས་རིམ་བཞིན་བརྒྱུད་པ་དབལ་མང་པཎྜིཏས་བཀོད་པ་ནི།

བཀའ་གདམས་ལུང་བསྟན་ལས།

བོད་ཁ་བ་ཅན་གྱི་གདུལ་བྱ་རྣམས། །

བུ་སྙིང་མེད་ཕ་ལ་གཤེ་བ་བཞིན། །

ང་ཕན་བདེའི་འབྱུང་གནས་རིན་ཆེན་ལ། །

སེམས་རོྟག་པ་ཆེ་ཞེས་སོྨད་པར་བྱེད། །

ཅེས་པས་རྒྱལ་དབང་དྲུག་པ་ཚངས་དབྱངས་རྒྱ་མཚ་ོདང་།

ཀྱེ་ཁྱུང་ཆེན་མཁའ་ལ་ལྡིང་པ་ལ། །

འབྲས་སྤུངས་སྒོ་མང་ཆོས་འབྱུང་།

བྱ་མཚལ་ལུས་ཁྱིམ་ནས་འཕྱ་བ་བཞིན། །

ང་ཡེ་ཤེས་ཁྱུང་ཆེན་ནམ་མཁའ་ལྡིང་། །

སེམས་ཁོང་སྐྲན་ཅན་དེས་འཕྱ་བར་བྱེད། །

ཅེས་པས་དྲུག་པ་པད་དཀར་འཛིན་པ་ཡེ་ཤེས་རྒྱ་མཚོ་ལུང་བསྟན་པར་བཤད་ཅིང་། 

སྐབས་དེར་གཉིས་ཀའི་མཛད་པ་ལ་ཕྱགོས་ལྷུང་གིས་གནདོ་པར་གསུངས་པའི་ལུང་བསྟན་ཐགོ་

ཏུ་བབས་ཏེ་འུར་ཟིང་ཅི་ཆེ་བྱུང་བར་རྗེ་འདིས་རང་གཞན་ཀུན་ཕན་གྱི་གསུང་མང་པ་ོབྱནོ་པ་ལ། 

༸རྒྱལ་མཆོག་ཚངས་དབྱངས་པ་ཆེན་པོས་ཀྱང་།

དགེ་འདུན་སོྤྱད་ལོག་དམག་ག་ིདཔུང་ཚོགས་གཤོམ། །

བོླ་ངན་སེམས་ཀྱིས་མི་མཐུན་ནག་པོའ་ིཕོྱགས། །

འཇིག་རྟེན་མི་བདེ་སྡུག་བསྔལ་སོྤྱད་པ་ཀུན། །

ཞི་མཛད་འཇམ་དབྱངས་བཞད་པར་གསོལ་བ་འདེབས། །

ཞེས་སོགས་ཀུན་མཁྱེན་མཆོག་ལ་ཐུགས་ཡིད་ཆེས་པའི་གསུང་རྗེན་པར་གནང་།

 བཻ་སེར་ལས་ཤོ་ལོ་ཀ་དང་པོ་ལྔ་པའི་ལུང་བསྟན་དུ་སྦྱར་ཡང་ལྔ་པའི་ལུང་བསྟན་ཀུན་

མཁྱེན་རིན་པོ་ཆེ་ཉིད་ཀྱི་གསུང་རྒྱུན་ལྟར་དཔྱོད་ལྡན་ངོ་མཚར་སྐྱེད་པ་ཞིག་སྤྲོ་བ་ནི།  གླེགས་

བམ་ལས། མིའི་ས་བོན་ལ་རུས་བྱས་པ། ཞེས་པ་ནས། འུ་ཡུག་ཏུ་བཙུན་པ་བྱས། དམུ་རུ་བཏུལ། 

ཞེས་པའི་བར་དང་། གཞན་ཡང་། བཟང་པོ་བཟང་པོ་འགའ་རེ། ཞེས་དང་། མི་རིང་བ་ནི་ལྕང་མ་

ཅན། ཞེས་དང་། ཚངས་པའི་དབྱངས་ཀྱིས་འདི་སྐད་དོ། །ཞེས་སོགས་ཐོར་བུ་ཡང་སྣང་བ་བཅས་

ལོགས་སུ་སྣང་ངོ༌། །

སྒོ་མང་གི་ཆོས་གྲྭ་གོང་མ་རྒྱ་བསྐྱེད་དེ་ཆོས་གྲྭའི་གཙང་ཁང་གི་ནུབ་ཀྱི་མདུན་ཟུར་དུ་

སེང་གདོང་མའི་ཕོ་བྲང་ཟེར་བའི་ཕ་བོང་གི་རྩར་ཕུག་པ་ཞིག་ཡོད་པར་མཁའ་འགྲོའ་ིཚོགས་

འཁརོ་བྱེད་ཟེར་ནས་གྲྭ་པ་གླ་ོབུར་དུ་མེད་འགྲ་ོབ་ཞིག་ཡདོ་པ་སྔར་སུས་ཀྱང་བཅསོ་སུ་མ་བཏུབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ལ་གྲྭ་མང་གིས་རྗེ་འདི་ལ་གསལོ་བ་བཏབ་པར་བརྟེན་རྗེ་འདིས་ཕུག་པའི་སྒ་ོརྩིག་པས་བཅད་

དེ་རྭ་སྒྲེང་གི་ཤ ག་པ་གསེར་ལྡན་ཞིག་བཙུགས་ནས་འདི་ཡག་པོ་སྐྱེས་ན་འདི་ལྟར་བཞག་པས་

སྐྱནོ་མི་འངོ་། སྐམ་སངོ་ན་བྲག་ཕུག་གི་སྒ་ོམ་ཕྱེ་ན་འཆད་ཉན་ལ་ཅུང་ཟད་གནདོ་གསུངས། རྗེས་

སོར་ཤ ག་པ་ཆེར་སྐྱེས་ཏེ་སྡོང་པོ་༼གུང་མཁན་ཆེན་རྣམ་ཐར་ནང་ཀུན་མཁྱེན་གྱི་བླ་ཤིང་ཞེས་

འབྱུང་བ་འདི་ཡིན་པར་སྣང་།༽དེའི་རྩ་བ་རྒྱས་ན་སྒོ་མང་གྲྭ་ཚང་དང་རྩེ་མོ་རྒྱས་ན་བཀྲ་ཤིས་

འཁྱིལ་ལ་ལེགས་པོ་ཡོང་ཞེས་སྒོ་མང་གྲྭ་རྒན་རྣམས་གླེང་། ཤག་སྡོང་འདི་དང་སྡེ་སྲིད་གཙང་པ་

ནས་དུག་བཏབ་སྟེ་སྐམ་པ་མགནོ་པའོ་ིབླ་ཤིང་གི་རྩ་བ་གཉིས་ཀ་ཕྱི་ལ་ོ༡༩༥༩ དུས་འགྱུར་སྐབས་

རྗེས་ཤ ལ་ཙམ་ཡང་མི་མངོན་པ་བྱས་འདུག

ཕ་བོང་གི་མདུན་དབུ་མ་གསར་པའི་འཛིན་གྲྭའི་ས་གནས་དེར་སྔོན་སེང་གདོང་མའི་

བླ་མཚོ་ཟེར་བའི་ཆུ་མིག་ཅིག་ཡོད་པ་དགག་བྱའི་དབང་གིས་ཀླུ་འབུམ་རིན་པོ་ཆེ་སྐུ་ཕྲེང་ཞིག་

གིས་ཁ་བཀབ་པ་ཡིན་ཞེས་ངག་རྒྱུན་ཡདོ། དེ་ཡང་སྒ་ོམང་ཆསོ་གྲྭ་སྒེར་གྱི་སྲུང་མ་སེང་གདངོ་མ་

ལ་མཛད་ཅིང་། དགོང་མོའ་ིཆོས་གྲྭར་སེང་གདོང་མའི་རྟ་ཆེན་རྔམ་བརྗིད་ཅན་ཞིག་འཆར་ཅན་

གཏོང་སྲོལ་དང་། སེང་གདོང་མའི་རྟ་ཆེན་འདི་དབུས་གཙང་ཁམས་སོགས་ཀྱི་ཆོས་སྡེ་གཞན་

གང་ལ་མེད་པ་སྒོ་མང་གི་ཐུན་མོང་མ་ཡིན་པ་ཞིག་ཡིན། གྲྭ་ཚང་ནས་སེང་གདོང་མའི་གཏོར་

སྒྲུབ་དང་། ཕུར་སྒྲུབ་སྦྱིན་སྲེག་དང་བཅས་པ་ལོ་ལྟར་ཚུགས་མུས། མགོན་ཁང་དུའང་ཉིན་ལྟར་

སེང་གདོང་མའི་མངོན་རྟོགས་བསྐང་བཤགས་བཟླས་པ་བསྟོད་བསྐུལ་དང་བཅས་ཆག་མེད་

བྱེད་དགོས། སྐབས་ཤིག་ཀུན་མཁྱེན་མཆོག་ནས་གཏམ་གསར་པ་ཞིག་ཐོས་པར་འདུག་པས་ང་

རང་ཚོ་ལྷ་སར་འགྲ་ོགསུངས་ནས་དཔནོ་སླབོ་རྣམས་ཕེབས་ཏེ་ལྷ་སར་མཆདོ་མཇལ་མཛད་པས། 

ཀུན་མཁྱེན་རིན་པོ་ཆེ་ལ་ལྷ་དུ་མས་འབྱུང་འགྱུར་གྱི་ལུང་བསྟན་མང་པོ་གནང་བ་རྗེ་བློ་བཟང་

དོན་གྲུབ་པས་གསན་ཡང་མ་གསན་པ་ལྟར་མཛད། ཡང་ལྷ་ཁང་གཞན་ཞིག་ཏུ་ཕེབས་པར་ཆོས་

རྒྱལ་སྲངོ་བཙན་སྒམ་པའོ་ིསྐུ་བརྙན་ཞིག་གིས་སྔནོ་ཀླུ་མེས་ཀྱི་དུས་ཟེར་ནས་གསུང་མང་པ་ོཞིག་

གནང་སོང་པར་རྗེ་འདིས་མང་པོ་ཞིག་བཤད་ཀྱིན་འདུག་པ་དེ་སུ་རེད་ཅེས་མ་མཁྱེན་པ་ལྟར་

ཞུས་པས་ཀུན་མཁྱེན་ནས་སྲོང་བཙན་གྱི་སྐུ་འདིས་ད་རེས་གཅིག་པུ་མ་ཡིན་པར་ནམ་མཇལ་

འབྲས་སྤུངས་སྒོ་མང་ཆོས་འབྱུང་།

དུས་གསུང་གླེང་མང་པོ་གནང་གི་ཡོད་གསུངས། དེ་ནས་ཆེར་མ་འགྱངས་པར་དཔོན་ཇུ་ནང་

ཡབ་ཡུམ་ནས་མདོ་སྨད་དུ་འབྱོན་པའི་གསོལ་བ་བཏབ་པ་ཡིན་འདུག དགུང་ལོ་ང་དགུ་པ་མེ་

ཁྱིའི་ལོ་དེར་རིགས་གྲྭ་གཏོང་བར་མཛད་དེ་ཟང་ཟིང་གི་མཆོད་པ་ལོག་འཚོའི་རྙོག་པ་དང་བྲལ་

བས་དགེ་འདུན་འདུས་པ་རྒྱ་མཚོར་བསྙེན་བཀུར་བླ་ན་མེད་པ་དེ་ཕན་སུས་ཀྱང་མ་ཐུབ་པ་ཞིག་

གཏོང་བར་མཛད།

དགུང་ལོ་དྲུག་ཅུ་པ་མེ་ཕག་ཕྱི་ལོ་༡༧༠༧ ལོར་གྲྭ་ཚང་གི་བླ་མར་ཉི་མ་ཐང་པ་བློ་བཟང་

ཤེས་རབ་བསྐོས་ཏེ་རང་ཉིད་སེ་ཆེན་ཞབས་དྲུང་གི་ཁང་པར་སོྤས་ནས་ཟུར་བཞུགས་མཛད། 

གཞུང་གི་བཀའ་ལྟར་པ་ོཏ་ལར་བྱནོ་ནས་གཟིམ་ཆུང་བཀྲ་ཤིས་བཀདོ་པར་ཐམས་ཅད་མཁྱེན་པ་

ངག་དབང་ཡེ་ཤེས་རྒྱ་མཚོ་དང་། རྒྱལ་པོ་ལྷ་བཟང་། བྱང་རྩེ་མཁན་པོ་དགེ་འདུན་ཕུན་ཚོགས་

སོགས་ལ་ཐིག་ལེ་བཅུ་དྲུག་སོགས་བཀའ་དབང་འབུལ་བར་མཛད། ཕྱག་གཡོག་ལ་ད་ཕྱིན་ངེད་

ཚོ་གང་དུ་སོང་བའི་ས་ལ་བཀྲ་ཤིས་ཟེར་བ་འངོ་། ཐོག་མར་བཀྲ་ཤིས་སྒོ་མང་གི་བླ་མ་བྱས། དེ་

ནས་མཆོད་གཞིས་བཀྲ་ཤིས་རྩེ་བྱུང་།  འདི་བཀྲ་ཤིས་བཀོད་པ་ཡིན་འདུག་གསུངས།  སྔ་སོར་

དགའ་གདོང་ཆོས་སྐྱོང་ནས་འདྲེ་ངའི་གནས་ཁང་དུ་རིབ་ཙམ་ཕེབས་ནས་ངོས་མཇལ་བྱུང་ན་

ལེགས་ཚོགས་ཆེ་བར་ཞུས་ཡོད་པར་བརྟེན་དགའ་བ་གདོང་དུ་བྱོན། ཆོས་སྐྱོང་གིས་ཕེབས་བསུ་

མཇལ་དར་ཕུལ། རྗེ་ཉིད་ནས་འཕྲིན་ལས་བཅོལ་བའི་ལན་དུ། འདྲེ་ངས་རྣམ་པ་ཀུན་ཏུ་འཕྲིན་

ལས་གང་དྲག་ཨེ་འབྱུང་ལྟ།  དགོན་པ་ཡང་བཀྲ་ཤིས་འཁྱིལ་ཟེར་བ་ཞིག་ལ་བཏབ་ན་ལེགས་

ཞེས་མི་འགྱུར་རྡོ་རྗེའི་ཚིག་གི་ལུང་བསྒྲགས། དེ་ནས་སླར་འབྲས་སྤུངས་སུ་ཕེབས་ནས་ཚོགས་

ཆེན་གྲྭ་ཚང་ཁག་སོ་སོར་བསྙེན་བཀུར་རྒྱ་ཆེར་བསྩལ། དགུང་ལོ་རེ་གཅིག་ལ། གཞུང་ལུགས་

རབ་འབྱམས་སྨྲ་བའི་དགེ་བའི་བཤེས་གཉེན་དུ་མ་ལ་ལེགས་བཤད་སྙིང་པོའ་ིབཤད་ལུང་རྒྱས་

པར་བསྩལ། ཕར་ཕྱིན་སྐབས་དང་པོ་དང་བཞི་པ་གཉིས་ལོ་དེར་ལྗགས་རྩོམ་མཛད།

དེ་ལྟར་དགུང་ལོ་ཉེར་གཅིག་ནས་སོ་གཉིས་བར་གཙོ་བོར་དབུས་གཙང་དུ་མདོ་

སྔགས་རིག་གནས་དང་བཅས་པར་གསན་སྦྱོང་མཐའ་ཆོད་པར་སྦྱངས། དགུང་གྲངས་སོ་གསུམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནས་ང་གསུམ་བར་གྲུབ་པའི་གནས་མཆོག་རི་བོ་དགེ་འཕེལ་དུ་མདོ་སྔགས་ཡོངས་རྫོགས་ཀྱི་

ཉམས་བཞེས་ལ་ཤིན་ཏུ་འགྲུས་པར་མཛད་དེ་སྒྲུབ་པའི་རྒྱལ་མཚན་འཛིན་པའི་ཞརོ་དུ་ལམ་རིམ་

ཆེན་མ་ོཚར་ལྔ་བཅུ་ལ་ཉེ་བ་དང་། གཞན་ཡང་དབང་ལུང་མན་ངག་གི་ཟབ་ཆསོ་ཀྱིས་སྐལ་ལྡན་

མཐའ་ཡས་པའི་རེ་བ་བསྐངས། དགུང་གྲངས་ང་གསུམ་པ་ལྕགས་འབྲུག་ནས་དྲུག་ཅུ་པ་མེ་ཕག་

བར་སྒོ་མང་བླ་མ་མཛད་ནས་ཆོས་སྲིད་གཉིས་ཀྱིས་གྲྭ་ཚང་ལེགས་པར་བསྐྱངས།  རེ་གཅིག་

ནས་རེ་གཉིས་པ་ས་མོ་གླང་གི་བར་ཕ་བོང་ཁའི་མཁན་པོ་མཛད་དེ་ཆོས་ཀྱི་ཆར་ཕབ།

དེ་ལྟར་དབུས་གཙང་གི་ཕྱོགས་སུ་བསྟན་པ་རྒྱས་པར་མཛད་ནས།  མདོ་སྨད་དུ་རྒྱལ་

བའི་ལུང་གིས་བསྔགས་པའི་ཆོས་སྡེ་ཆེན་པོ་འདེབས་པའི་དུས་ལ་བབས་པ་དང་།  དཔོན་ཇུ་

ནང་ཡབ་སྲས་ཀྱིས་མདོ་སྨད་དུ་འབྱོན་པའི་གསོལ་བ་ཡང་ཡང་བཏབ་པ་ལ་བརྟེན་ནས་ལོ་དེའི་

ཟླ་བ་དྲུག་པའི་ཚེས་བཅུ་གསུམ་ཉིན། རབ་འབྱམས་པ་གྲགས་པ་རིན་ཆེན་དང་། རབ་འབྱམས་

པ་བློ་བཟང་དོན་གྲུབ། ཐུགས་སྲས་ངག་དབང་བཀྲ་ཤིས། གུང་རུའི་རབ་འབྱམས་པ་འཕགས་པ་

ཚེ་རིང་སོགས་གཞུང་ལུགས་རབ་འབྱམས་ལ་མཁྱེན་སྤྱན་མངའ་བའི་བཤེས་གཉེན་མང་པོའ་ི

འཁོར་དང་བཅས་ཏེ་འབྲས་སྤུངས་ནས་ལྷ་ས་དང་དེ་ནས་རིམ་བཞིན་མདོ་སྨད་དུ་ཕྱག་བཏེག་

སྟེ་དཔོན་སློབ་ཐམས་ཅད་ས་གནས་བཀྲ་ཤིས་འཁྱིལ་དུ་ཕེབས་པ་ཙམ་ནས་ཉམས་སྣང་བདེ་ལ་

བག་ཕེབས་པ་བྱུང་།

དེ་ནས་ས་གནས་ཁག་གསུམ་ལ་མར་མེའི་བརྟག་པ་མཛད་པས་བཀྲ་ཤིས་འཁྱིལ་

ལེགས་གསུངས་ནས་བཀྲ་ཤིས་འཁྱིལ་ལ་གསོ་སྦྱོང་མཛད་ནས་གནས་དེར་དགོན་པ་འདེབས་

པར་ཐག་བཅད་པ་ལྟར་རབ་བྱུང་བཅུ་གཉིས་པའི་ས་མོ་གླང་ཕྱི་ལོ་༡༧༠༩ ལོ་ཟླ་བ་བདུན་པ་ཕྱི་

མའི་ཚེས་བཅུ་གསུམ་ལ་ཆོས་གྲྭ་འཚོགས་ཏེ་ཕྱག་བཏབ། སྔོན་དགེ་འཕེལ་དུ་བཞུགས་སྐབས་

མདོ་སྨད་ཕྱོགས་སུ་དགོན་པ་བཏབ་ན་འཕེལ་རྒྱས་ཅི་ཡོང་བརྟག་སླད་འཇམ་དཔལ་ཞི་ཁྲོའ་ི

ལས་སྦྱོར་དུ་མ་དང་།  དགེ་འདུན་འདུ་བའི་འཁོར་ལོ་སྒྲུབ་པ་གནང་བས་དགེ་འདུན་ཁྲི་ཚོ་

བརྒྱད་འདུས་པའི་མཚན་མ་ཤར་བར་གསུངས་པ་ཕྱིས་ལྷ་ལྡན་ནོར་འཛིན་དགའ་ཚལ་དུ་གྲུབ་

འབྲས་སྤུངས་སྒོ་མང་ཆོས་འབྱུང་།

དབང་ཀློང་རྡོལ་བླ་མ་རིན་པོ་ཆེ་དང་ཀུན་མཁྱེན་འཇིགས་མེད་དབང་པོ་རྣམ་གཉིས་གསུང་

སྒྲོས་སྐབས་ཀུན་མཁྱེན་གོང་མར་བཀྲ་ཤིས་འཁྱིལ་ལ་དགེ་འདུན་ཁྲི་བརྒྱད་ཚོགས་པའི་ལུང་

བསྟན་བྱུང་བ་ཡང་། ལམ་ཞུགས་ཁྲི་ཚོ་བརྒྱད་ཚོགས་པའི་ལུང་བསྟན་ཡིན་པར་ཞལ་འཆམ་བྱུང་

བ་གུང་ཐང་འཇམ་དཔལ་དབྱངས་གསུངས་ཞེས་དབལ་མང་པས་གསུངས་སོ། །

དགུང་ལོ་རེ་དྲུག་ལ་ཕར་ཕྱིན་སྐབས་གཉིས་པ་དང་གསུམ་པ། རྣམ་འགྲེལ་ལེའུ་གཉིས་

པ་རྣམས་བཀའ་རྩོམ་མཛད། ལམ་རིམ་ཆེན་མོའ་ིཊཱིཀྐ་གསར་རྩོམ་གྱི་དབུ་ཡང་བཙུགས།

དགུང་ལོ་རེ་བདུན་ལ་གྲུབ་ཆེན་མི་ཏྲ་ཛོ་ཀིའི་ཐུགས་བཅུད་རྒྱུད་སྡེ་བཞི་ཡི་བང་

མཛོད་རྣལ་འབྱོར་དབང་ཕྱུག་བྱེ་བའི་དགའ་སྟོན་དམ་པ།  མི་ཏྲ་བརྒྱ་རྩའི་དབང་ཆེན་ཞེས་

ཡོངས་སུ་གྲགས་པ་དེ་ཉིད་ལེགས་པར་བསྩལ།

བཀྲ་ཤིས་འཁྱིལ་གྱི་དགོན་པ་གསར་འདེབས་ཀྱི་ལོ་ནས་གཏེར་འདོན་དགོས་ཀྱི་གསུང་

སྒྲོས་མང་པོ་ཕེབས་ཀྱང་རིམ་འགྱངས་སུ་ལུས་པར། དགུང་ལོ་དོན་གཅིག་པ་ས་ཁྱིའི་ལོར་གཏེར་

གསར་དུ་འདོན་རྒྱུ་ཡོད་གསུངས་པར། ས་ཆ་ཇི་འདྲ་ཡོད་ཅེས་ཞུས་པའི་ལན་དུ་ཀླུ་བདུད་ནག་

པོའ་ིཕོ་བྲང་ཡོད་པ། འགོ་ཏུ་ཕ་བོང་བོང་བུ་ཉལ་བ་འདྲ་བ་ཆུ་མིག་གྲུ་གསུམ་ཡོད་པ། ཕུག་པའི་

བྱང་ཕོྱགས་ན་བྲག་སེང་གེ་ཁ་བྱང་ཕྱོགས་སུ་བལྟས་ནས་ཉལ་བ་འདྲ་བ། ལའི་རི་རྒྱུད་ན་མཆོད་

རྟེན་བརྩེགས་པ་འདྲ་བ་ཡོད་པའི་སར་སྦས་ཏེ། ཆོས་སྐྱོང་ཆོས་རྒྱལ་དང་། གཉན་མགོན་ཞལ་

བཞི་པ་གཉིས་ལ་གཏད་ཡོད། ལབ་སྒྲོན་གྱིས། མ་འངོས་དུས་ཀྱི་སྙིགས་མ་ལ། །རྡོ་རྗེ་མིང་དུ་སྤྲུལ་

ནས་ཀྱང་།  །གཏེར་ཆོས་འདི་ལ་སྤྱོད་པར་ཤོག །ཅེས་གསུངས་པ་དེ་ང་ཡིན་གསུངས་ནས་དཔྱིད་

ཀར་གཏེར་འདོན་པའི་ཆེད་གཏེར་ལུང་ཕོྱགས་སུ་བོྱན། སྒོ་མང་བླ་མས་གཏེར་འདོན་པ་ལ་འགྲོ་

ཞེས་འུར་ལང་གིས་མཇལ་མི་ལུང་པའི་ཕུ་མདར་མི་ཤོང་བ་ལྟར་འདུས། གཏེར་ཁ་ནོར་བ་དང་

མ་རྙེད་པའི་ཚུལ་གྱིས་ཆོས་སྐྱོང་གཉིས་དང་ཀླུ་བདུད་ལ་བསང་བཏང་བས་ཆོས་སྐྱོང་གཉིས་

བྱ་རོག་གི་རྣམ་པར་བྱོན་ཏེ་ཤ ག་སོྡང་གི་ལོ་མ་ཕྲ་མོ་བཅད་ནས་འཕངས་པའི་སར་བཙལ་བ་ན་

གཏེར་ཁང་གི་སྒོ་དངོས་གཞི་རྙེད་དེ་གཏེར་སྤྱན་དྲངས་པའི་ཤ ལ་དུ་ཛམ་ལྷ་འབྲུག་ཞོན་གྱི་བུམ་



- 86 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཏེར་སྦ་བར་མཛད།  དེ་ནས་བཀྲ་ཤིས་འཁྱིལ་དུ་གདན་དྲངས་ཏེ་གཏེར་ནས་བཞེས་པའི་ཚེ་

དཔག་མེད་པའི་སྐུ་དང་། གཏེར་བུམ་མཇལ་ཁ་གནང་། གཏེར་རྫས་བུ་སློབ་སྦྱིན་བདག་རྣམས་

ལ་གནང་སྦྱིན་མཛད།  ཐུའུ་བཀྭན་ངག་དབང་ཆོས་རྒྱ་མཚོ་ལ་གཏེར་སྐལ་བསྐུར་བར་ཐུའུ་

བཀྭན་ནས་ཐུགས་རྗེ་ཆེ་ཡང་། གཏེར་ཡིག་སྦ་དགོས་པའི་ནོངས་པ་མེད་ཅེས་ཞུས་པའི་ལན་དུ། 

གཏེར་ཡིག་འགག་སྡོམ་ཤོག་དྲིལ་ཞིག་ཀྱང་གནང་།

དགུང་ལོ་དོན་གསུམ་པ་ལྕགས་ཕོ་བྱི་བའི་ལོར།  པེའི་ཅིང་ནས་གོང་མ་ཆེན་པོས་རྗེ་

འདི་པར་བསྟན་པ་འཛིན་སྐྱངོ་བྱེད་པའི་ཨིར་ཏེ་ནི་ན་ོམནོ་ཧན་ཞེས་པའི་ཆོ་ལོ་དང་གསེར་ཐམ་

གསེར་ཡིག་ཕུལ་ཏེ་གཟེངས་བསྟོད་དང་། ལྕང་སྐྱ་ངག་དབང་ཆོས་ལྡན་གྱི་མཆོག་སྤྲུལ་དོགས་

གནས་རྣམས་ཐག་མ་ཆོད་པར་རྗེ་འདི་ལ་བརྟག་ཞུས་ཀྱི་ལན་དུ།  ཞྭ་དམར་ཕ་ཁྲའི་ཕྱོགས་སུ་

འཁྲུངས་པ་འདི་ཉིད་ང་ཡི་བླ་མའི་སྤྲུལ་སྐུ་འཁྲུལ་མེད་ཡིན་ཞེས་ངསོ་འཛིན་མཛད་པ་ནི་མཁས་

གྲུབ་བྱེ་བའི་གཙུག་རྒྱན་ལྕང་སྐྱ་རོལ་བའི་རྡོ་རྗེ་ཞེས་སྙན་གྲགས་ཀྱི་བ་དན་སྲིད་རྩེར་མཐོ་བ་དེ་

ལགས། དེ་ནས་རིམ་བཞིན་རྒྱུད་པ་གྲྭ་ཚང་དང་། དུས་འཁོར་གྲྭ་ཚང་། སྨན་པ་གྲྭ་ཚང་། མཚན་

ཉིད་གྲྭ་ཚང་སོགས་དབུས་གཙང་གི་ཆོས་སྡེ་ཆེན་པོ་དག་དང་ཚོད་མཉམ་པའི་ཆོས་སྡེ་ཆེན་པོ་

གསར་དུ་ཚུགས་ཤིང་།  དགོན་ལག་ཀྱང་བརྒྱ་ཕྲག་ལས་བརྒལ་བར་བྱུང་བ་འདི་ནི་བསྟན་པ་

བྱང་ནས་བྱང་དུ་དར་བར་གསུངས་པའི་ལུང་གིས་ཟིན་པར་གསུངས་སོ།  །འདིར་མདོ་ཙམ་ལས། 

མདོ་སྨད་ཕྱོགས་སུ་ཐུབ་དབང་རང་ཉིད་སླར་བྱོན་པ་དང་མཚུངས་པའི་མཛད་འཕྲིན་ཇི་ལྟར་

བསྐྱངས་པའི་ཚུལ་ནི་རྣམ་ཐར་རྒྱས་པ་རྣམས་སུ་བཞུགས་པས་ཤེས་སོ། །

མདརོ་ན་མཁས་བཙུན་བཟང་གསུམ་གྱི་སྙན་གྲགས་ཉི་ཟླ་ལྟར་ཁྱབ་ཅིང་། དབུས་གཙང་

ཁམས་གསུམ་དུ་འཆད་རྩོད་རྩོམ་གསུམ་གྱིས་རྒྱལ་བའི་བསྟན་པ་རིན་པོ་ཆེ་ཉིན་མོ་ལྟར་གསལ་

བར་མཛད་ནས་མཐར་དགུང་གྲངས་དོན་བཞི་པ་ལྕགས་མོ་གླང་གི་ལོའ་ིཧོར་ཟླ་དང་པོའ་ིཚེས་

བཞི་ནས་བསྙུན་ཚུལ་བསྟན་ཏེ་ཧོར་ཟླ་གཉིས་པའི་ཚེས་ལྔ་ཉིན་གཟུགས་སྐུའི་བཀོད་པ་ཉེ་བར་

བསྡུས་ཏེ་ཐམས་ཅད་སྟོང་པ་དོན་དམ་པའི་བདེན་པ་མངོན་དུ་མཛད་པའི་མོད་ལ་སྐུ་དཀྱིལ་



- 87 -

འབྲས་སྤུངས་སྒོ་མང་ཆོས་འབྱུང་།

སྔར་ལས་ཀྱང་གཟི་མདངས་རྒྱས་ཤིང་གསེར་བཙོ་མའི་མདོག་ལྟར་ལྷང་ངེར་གསལ་བ་དེར་

ཡོད་ཀུན་གྱིས་མངོན་སུམ་དུ་གྲུབ་བོ།  །ཞག་བདུན་བར་ཐུགས་དམ་མ་གྲོལ་ཅིང་། མཐར་རིན་

ཆེན་སྣ་ཚོགས་ཀྱི་ཕྲ་བཀོད་པའི་བྱང་ཆུབ་མཆོད་རྟེན་གྱི་ནང་དུ་སྐུ་གདུང་ཧྲིལ་པོ་བཞུགས་སུ་

བཅུག་སྟེ་རབ་ཏུ་གནས་པའི་ཆོ་ག་རྒྱས་པར་མཛད་དེ་སྲིད་པ་གསུམ་གྱི་མཆོད་སྡོང་བླ་ན་མེད་

པར་བཞུགས་ཀྱང་དུས་ཕྱིས་བཀྲིས་འཁྱིལ་ཚོགས་ཆེན་འདུ་ཁང་མེས་འཇིག་དུས་མེ་དགྲ་བཞེས་

འདུག

བུ་སློབ་ཀྱང་པད་དཀར་འཛིན་པ་ངག་དབང་ཡེ་ཤེས་རྒྱ་མཚོ།  མདོ་སྔགས་ཡོངས་

རྫོགས་ཀྱི་བཤེས་གཉེན་ཆེན་པོ་ཁྲི་ཆེན་དགེ་འདུན་ཕུན་ཚོགས། ཁྲི་ཆེན་དཔལ་ལྡན་གྲགས་པ། 

ཁྲི་ཆེན་རྒྱལ་མཚན་སེངྒེ། ཁྲི་ཆེན་ངག་དབང་མཆགོ་ལྡན། ཐུའུ་བཀྭན་ཧ་ོཐགོ་ཐུ་ངག་དབང་ཆསོ་

ཀྱི་རྒྱ་མཚོ། ཐང་སག་པ་དངོས་གྲུབ་རྒྱ་མཚོ། ཕུར་བུ་ལྕོག་བྱམས་མགོན་རིན་པོ་ཆེ། གྲུབ་དབང་

དབྱངས་ཅན་དགའ་བློ་འམ་མཚན་དངོས་བློ་བཟང་འཇམ་དཔལ་རྒྱ་མཚོ། མཁར་རྡོ་སྒོམ་ཆེན་

བཟོད་པ་རྒྱ་མཚོ། ཁྱ་དགེ་དཔོན་སློབ་བློ་གྲོས་རྒྱ་མཚོ། བཀྲས་ལྷུན་ཐོས་བསམ་གླིང་སློབ་དཔོན་

དཔལ་ལྡན་ཡེ་ཤེས།  སྒོ་མང་དཔོན་སློབ་གྲུབ་དབང་བློ་བཟང་ཤེས་རབ།  སྒོ་མང་སློབ་དཔོན་

གནས་བརྟན་བློ་བཟང་ཕུན་ཚོགས། སྒོ་སློབ་རིགས་པའི་དབང་ཕྱུག་ངག་དབང་ནམ་མཁའ། སྒོ་

སློབ་གཞུང་བརྒྱ་སྨྲ་བ་བློ་བཟང་དམ་ཆོས། སྒོ་སློབ་སྨྲ་བའི་དབང་ཕྱུག་བློ་བཟང་ཆོས་གྲགས། སྒོ་

སློབ་སྦྱང་ཡོན་མཐར་ཕྱིན་སངས་རྒྱས་རྡོ་རྗེ། བློ་གླིང་སློབ་དཔོན་འདུལ་འཛིན་བློ་བཟང་སྦྱིན་པ། 

སེར་བྱེས་སློབ་དཔོན་མཁས་མཆོག་བློ་བཟང་ནོར་བུ། དགའ་ཤར་སློབ་དཔོན་མཁས་གྲུབ་བྱམས་

པ་རིག་འཛིན་སོགས་རྒྱས་པར་རྣམ་ཐར་རྣམས་སུ་གསལ་བ་ནི་སློབ་དཔོན་དཔའ་བོས། 

ཁྱེད་ཀྱི་སོླབ་མ་བཟང་པོའ་ིཤིང་། །

དགེ་བའི་མེ་ཏོག་ཆེར་རྒྱས་པ། །

དཔྱིད་ཀའི་ཤིང་ནི་མེ་ཏོག་གིས། །

བརྒྱན་པ་ལྟ་བུར་མཛེས་པ་ལགས། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞེས་པ་ལྟར་ཆེས་ངོ་མཚར་གྱ་ིགནས་སུ་སྣང་ངོ་། །

གསུང་རྩོམ་གྱི་དབང་དུ་བྱས་ན་གཞུང་ཆེན་བཀའ་པོད་ལྔ་ཡི་ཡིག་ཆ་ཚང་མ།  ལམ་

རིམ་ཆེན་མོའ་ིམཆན་འགྲེལ། འཇིགས་བྱེད་ཀྱི་ཆོས་འབྱུང་ཆེན་མོ།  རྟོག་བདུན་མཆན་འགྲེལ། 

གསང་འཇིགས་ཀྱི་བསྐྱེད་རྫོགས་དང་བསྙེན་ཡིག  ཞི་ཁྲོ་སྦྲགས་སྒྲུབ་ཀྱི་རྣམ་བཤད་རྣམ་པ་

གསུམ་སགོས་བསྡམོས་ན་པདོ་བཅ་ོལྔ་བཞུགས་པ་དེར་མ་འདུས་པའི་གསུང་བཀའ་རྒྱ་མ་གཉིས་

ཀྱང་ཡོད་ལ།

གཞན་ཡང་། མཁས་བཙུན་བཟང་པ་ོརིན་པ་ོཆེ་ནས་ཕོྱགས་བསྒྲིགས་མཛད་པའི་བཀའ་

གདམས་གསར་རྙིང་རྗེས་འབྲངས་དང་བཅས་པའི་བླ་མ་བརྒྱུད་པའི་རྣམ་ཐར་ཀུན་བཏུས་ནོར་

བུའི་ད་ོཤལ་ཞེས་བྱ་བའི་ཤགོ་གྲངས་༦༥༩ ནང་གསལ། ཀུན་མཁྱེན་རྣམ་ཐར་གྱི་མཇུག་ཏུ། གསུང་

འབུམ་པོད་བཅོ་ལྔ་ནང་པར་དུ་མ་འཁོད་པའི་མཚན་བྱང་། ཕར་ཕྱིན་སྐབས་བདུན་པ། དབུ་མ་

བདེན་གཉིས་ཀྱི་མཐའ་དཔྱོད།  འདུལ་བའི་དུས་ཚིགས་ལོ་ཆེན་བློ་བཟང་འདོ་ཟེར་གྱིས་ཟིན་

བྲིས་མཛད་པ། ཙནྜ་པའི་ཊཱིཀྐ་རྩོམ་འཕྲོ། བསྟན་རྩིས་ཚིགས་བཅད་མ། སྣ་ཚོགས་ཡུམ་གྱི་བུམ་

ཚོགས། གཏོར་མའི་བཤད་པ། འཕྲུལ་འཁོར་དང་ལྕགས་མཁར་སྐོར་གྱི་དོགས་གཅོད་ཡིག་ཆུང་

མང་པོ། ཁྲོ་བཅུའི་ཆོ་ག་མི་འདྲ་བ། ནག་པོ་མདའ་འགེངས་ཀྱི་སྐོར་ལེ་ཚན་མང་པོ། རྣམ་འགྲེལ་

ཊཱིཀྐ་སོགས་དང་། གཞན་ཡང་མིང་མ་ཐོས་པ་མང་དུ་ཡོད་པར་སྣང་ཞེས་གསལ།

མདོར་ན་གཞུང་ལུགས་འབུམ་སྡེའི་ཆུ་ཀླུང་གཅིག་ཏུ་འཁྱིལ་བ་ལྟ་བུའི་བཀའ་རྩོམ་ཐོས་

བསམ་སྒོམ་སྒྲུབ་པ་རྣམས་ཀྱི་སྤྱི་ནོར་དུ་བསྩལ་བ་མངོན་སུམ་དུ་གྲུབ་པ་འདི་ལགས་ཤིང་།  དེ་

ཡང་ཀུན་མཁྱེན་ཉིད་ཀྱིས་ཚིག་གསལ་སྟོང་ཐུན་ལས།

དང་པོ་མཁས་མང་བསྟེན་ནས་ཐོས་བསམ་བྱས། །

བར་དུ་སོྒམ་པས་སོྒྲ་འདོགས་རབ་བཅད་ཅིང་། །

ངེས་ཤེས་རྙེད་ནས་ཐ་མར་སྐལ་ལྡན་ལམ། །

འབྲས་སྤུངས་སྒོ་མང་ཆོས་འབྱུང་།

བྱས་ཕྱིར་ཡིག་ཧྲུལ་གཞན་དང་ཇ་ིལྟར་མཚུངས། །

ཞེས་ཞལ་གྱིས་བཞེས་པ་ལྟར་རོ། །

༼སྐུ་ཕྲེང་ཕྱི་མ་རྣམས་ཀྱི་རྣམ་ཐར་འགོ་ཏུ་མཁས་གྲུབ་གཞན་གྱི་སྐབས་ན་གསལ།༽

བརྒྱུད་འདེབས་ལས།བོླ་བཟང་ཤེས་རབ་བོླ་བཟང་ཕུན་ཚོགས་དང་། །

ངག་དབང་མཚན་ཅན་བོླ་བཟང་དམ་ཆོས་ཞབས། །

བོླ་བཟང་ཆོས་གྲགས་སངས་རྒྱས་རོྡ་རྗ་ེསྟ།ེ །

དཔལ་ལྡན་བླ་མ་རྣམས་ལ་གསོལ་བ་འདེབས། །ཞེས་བྱུང་།

དཔོན་སློབ་བློ་བཟང་ཤེས་རབ་ནས་སངས་རྒྱས་རྡོ་རྗེའི་བར་གྱི་མཁན་རབས་དྲུག་པོ་

འདི་རྣམས་ལ་ཀུན་མཁྱེན་འཇམ་དབྱངས་བཞད་པའི་ལུང་གིས་ཟིན་པའི་མཁན་པོ་དྲུག་ཟེར་

སྲོལ་ཡོད།  རྒྱུ་མཚན་ནི།  ཀུན་མཁྱེན་མཆོག་སྒོ་མང་གི་ཁྲིར་ཕེབས་སྐབས།  ཧར་གདོང་ཁང་

ཚན་ནས་གསོལ་སྟོན་དྲངས་པའི་ཚེ་འབོལ་སྟན་བདུན་བརྩེགས་པས་རྗེ་ཉིད་ཀྱི་ཞལ་ནས། ཧར་

གདོང་ཁང་ཚན་ལ་ཉིད་ནས་བརྩིས་པའི་སྒོ་མང་མཁན་པོ་བདུན་བར་མ་ཆད་པར་འབྱུང་བར་

གསུངས་པ་དོན་ལ་གནས་པ་ནི་འབྱུང་འགྱུར་གསལ་བར་གཟིགས་པའི་གསུང་དུ་སྣང་ངོ་། །

གདན་རབས་སོ་གསུམ་པ། ཧར་གདོང་བློ་བཟང་ཤེས་རབ་སོགས་

ཀུན་མཁྱེན་འཇམ་དབྱངས་བཞད་པའི་ལུང་གིས་ཟིན་པའི་མཁན་

ཐོག་བརྒྱད།

ཧར་གདོང་བློ་བཟང་ཤེས་རབ་ནི། གཞོན་ནུ་ནས་དཔལ་ལྡན་བཀྲ་ཤིས་སྒོ་མང་གྲྭ་ཚང་

དུ་ཞུགས། མད་ོསྔགས་རིག་གནས་དང་བཅས་པར་མཁས་པར་སྦྱངས་ནས་དམ་བཅའ་དཔེ་མེད་

ཐོན། རབ་བྱུང་༡༢ པའི་མེ་ཕག་ཕྱི་ལོ་༡༧༠༧ ལོར་ཀུན་མཁྱེན་འཇམ་དབྱངས་བཞད་པ་བརྗེས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཚམས་སུ་བཀྲ་ཤིས་སྒོ་མང་པའི་ཁྲིར་བླ་མ་སུ་ཕེབས། ཧར་གདོང་པ་སོགས་དང་། གཞན་མང་

པོས་རང་རང་གིས་འདོད་པའི་བླ་མ་བསྐོ་དགོས་ཞེས་ཞལ་མ་འཆམས་པ་ལ། ཀུན་མཁྱེན་མཆོག་

ནས་ངའི་འཕྲོ་འདི་ལ་བླ་མ་སུ་བསྐོ་ངའི་འདོད་པ་བྱེད་དགོས།  དེ་མི་བྱེད་ན་ངས་མགོན་པོའ་ི

མདུན་དུ་གཏོར་མ་བཞག་པ་བཤིག་རྒྱུ་ཡིན་གསུངས་པས། གཞན་ཚོས་ཞུ་མ་ནུས་པར་ཐུགས་

འདོད་མཛོད་ཅེས་ཞུས། སྔ་སོར་ཁྲི་རྒྱ་ནག་པའི་དུས་ཀྱི་རྟེན་འབྲེལ་ཞིག་ཀྱང་ཡོད། ཧར་གདོང་

པ་ཚོས་ཀྱང་འདོད་ལ་རྒན་རིམ་ཡང་ཡིན་པའི་གཤིས་ཀྱིས་ཡིན་གསུངས་ནས་ཉི་མ་ཐང་པ་ཤེས་

རབ་རྒྱ་མཚོ་འམ། བློ་བཟང་ཤེས་རབ་ཁྲིར་ཕེབས། བླ་མ་སྔ་མས་ཕྱི་མར་འཇོག་པ་ཆེན་པོ་བྱེད་

སྲོལ་མི་འདུག་ཀྱང་ཀུན་མཁྱེན་མཆོག་ནས་མཆོད་གཤོམ་སོགས་འཇོག་པ་བཟང་པོ་བྱས།  བླ་

བྲང་ནས་རྩམ་དོ་ཡ་ལྔ་དྲུག་ལ་ལྷ་བཤོས་ཆེ་ཚད་མ་གཅིག་བཅོས་ནས་རྟེན་འབྲེལ་བསྒྲིགས་ཏེ་

བཞག་པར་བླ་མ་རྗེས་མས་དེ་ཅི་ཡིན་མ་ཤེས་པར་དེ་མ་ཐག་བཤིགས་འདུག་པར་ཀུན་མཁྱེན་

མཆོག་ནས་ངས་རྟེན་འབྲེལ་བསྒྲིགས་པ་ཡིན་པས་བཤིགས་འདུག་པ་ཁོ་ལ་རྟེན་འབྲེལ་མ་

ལེགས་གསུངས། བླ་མ་ཤེས་རབ་རྒྱ་མཚོ་འདིས་སྒོ་མང་ཁྲི་མཛད་སྐབས་སྒོ་མང་ན་འཐབ་རྩོད་

མང་ལ་ཁྲི་ཡང་མཐར་མ་ཕྱིན་ཞེས་༼ཀུན་རྣམ་༽གསལ་ལོ། །

གདན་རབས་སོ་བཞི་པ། ཅུན་གར་བློ་བཟང་ཕུན་ཚོགས་ནི། ཨོ་རོད་ཅུན་གར་གྱི་ཡུལ་

དུ་འཁྲུངས།  དབུས་སུ་བྱོན་ནས་དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས།  ཀུན་མཁྱེན་

འཇམ་དབྱངས་བཞད་པའི་རྡོ་རྗེ་སོགས་རིགས་ཀྱི་ཅོད་པན་དུ་བཞེས་ནས་མདོ་སྔགས་རབ་

འབྱམས་ལ་མཁས་པར་སྦྱངས།  དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས།  འཆད་རྩོད་རྩོམ་

གསུམ་གྱི་སྒོ་ནས་བསྟན་པ་ལ་བྱ་བ་རྒྱ་ཆེན་པོ་མཛད། ཞྭ་སྒབ་པའི་དེབ་ཤོག་གྲངས་༥༡༤ ནང་། 

རབ་བྱུང་༡༢ མེ་བྱ་ཕྱི་ལོ་༡༧༡༧ ལོར་ཅུན་གར་བའི་དམག་གིས་ལྷ་བཟང་ཁཱང་བསད་རྗེས། ཕོ་

ལྷ་ནས་བསོད་ནམས་སྟོབས་རྒྱས་ཞེས་སྐད་གྲགས་ཅན་དེ་ཡང་ལྷ་བཟང་ཁཱང་གི་གསེར་ཡིག་

པ་ཡིན་པར་བརྟེན་འབྲས་སྤུངས་སུ་གབ་སྟེ་བཞུགས་ཡོད་པ་ཤེས་ཚོར་གྱིས་འཇུ་བཟུང་བྱས་

ཏེ་ཅུན་གར་བའི་དཔོན་རིགས་སྡོད་ཡུལ་ཕུན་ཚོགས་རབ་བརྟན་དཔལ་འབྱོར་དུ་ཁྲིད་དེ་

དཔོན་སྨོན་ལམ་ཇའི་སང་ནས་དྲི་བ་འགའ་ཤས་བྱས་མཐར་བཙོན་ཆས་གཡོགས་ཏེ་སེངྒེ་ཤག་

འབྲས་སྤུངས་སྒོ་མང་ཆོས་འབྱུང་།

ཏུ་འཕྱིང་གུར་ཞིག་ནང་བཅུག་ཐོག  །ཉིན་མང་པོར་ཚ་འཇམ་གྱི་དྲི་བ་མང་པོ་བྱས་མཐར་སྲོག་

ཐོག་ལ་འགྲོ་ཉེའི་མཚམས། ཕོ་ལྷ་དང་འདྲིས་ཆེ་སྡེ་སྲིད་སྟག་རྩེ་ཞབས་དྲུང་དང་ཅུན་གར་བའི་

གྲྭ་རིགས་ཡིན་པ་འབྲས་སྤུངས་སྒོ་མང་མཁན་པོ་ངག་དབང་ཕུན་ཚོགས་༼སམ་བློ་བཟང་ཕུན་

ཚོགས་༽ གཉིས་ཀྱིས་ཞུ་བསྐུལ་བྱས་ཏེ་ཕོ་ལྷ་རང་གཞིས་སུ་ཚུལ་མཐུན་བྱས་ཏེ་བསྡད་ཆོག་པ་

བྱུང་ཞེས་གསལ།

སྔོན་ཐོར་གོད་ཀྱི་ཡུལ་དུ་སྒོ་མང་དཔོན་སློབ་དོན་གྲུབ་རྒྱ་མཚོ་བྱོན་ནས་བསྟན་པའི་

སྲོལ་བཙུགས་ནའང་། ཨོ་རུ་སུའི་མངའ་འགོ་ཏུ་སོང་བས་ཧ་ཅང་འཕེལ་རྒྱས་མ་བྱུང་། དེ་རྗེས་རྒྱ་

ནག་གོང་མའི་མངའ་ཞབས་སུ་ཚུད་དེ་དཔོན་ཁག་རྣམས་ཕོྱགས་སོ་སོར་བགོས། དཔོན་པོ་ཤོག་

ཐུ་ཧན་ཉིད་སྟོབས་འབྱོར་རྒྱས་པས་ཨོ་རོད་རྒྱལ་ཁམས་ཡོངས་ལ་དབང་བསྒྱུར་ནས་མདོ་སྔགས་

ཀྱི་གྲྭ་ཚང་མང་དུ་བཙུགས།  དེ་རྗེས་ཨེར་ཏེ་ནི་ཇི་རིག་ཐུ་ཧུང་ཐས་ཅི་ཚེ་དབང་རབ་བརྟན་

རྒྱལ་བསྟན་སྤྱི་དང་ཁྱད་པར་དགེ་ལྡན་པར་དད་པ་ཐོབ་སྟེ། བཀྲ་ཤིས་ལྷུན་པོ་ནས་སྔགས་ཆེན་

དགེ་ལེགས་རབ་རྒྱས་སོགས་རིམ་པར་སྤྱན་དྲངས། དེ་རྗེས་འབྲས་སྤུངས་ཝ་ཤ ལ་བསྟན་པ་རབ་

རྒྱས་སོགས་མཁས་པ་མང་པོ་སྤྱན་དྲངས་ཏེ་ཁྱིམ་པ་རྣམས་བསྙེན་གནས་ལ་བཀོད། དགེ་ཚུལ་

སློང་རྣམས་ལ་བསླབ་བྱ་གནམ་རྩེ་ལྡེང་མ་གཉིས་འཛིན་དུ་བཅུག་ནས་འདུལ་ཁྲིམས་གཙང་མ་

བཙུགས། མཚན་ཉིད་ཀྱི་བཤད་གྲྭ་མ་ཚུགས་ཀྱང་ལམ་རིམ་ཆེ་ཆུང་གི་འཆད་ཉན་གཙོ་བོར་བྱས། 

དགེ་ཚུལ་སློང་རེ་རེར་འབངས་ཁྱིམ་གསུམ་རེ་དང་རྔ་མོང་དྲུག་རེ། རྟ་བཞི་བཅུ་རེ། ལུག་ཉིས་

བརྒྱ་རེའི་བདག་རྐྱེན་མཛད་པ་སོགས་བསྟན་པ་ལ་བསྙེན་བཀུར་བོད་ཀྱི་མངའ་བདག་ཁྲི་རལ་

དང་ཕོྱགས་མཚུངས་པར་མཛད།  དེའི་རྗེས་སུ་དེ་ཉིད་ཀྱི་སྲས་དགའ་ལྡན་ཚེ་རིང་དབང་པོས་

བཀྲ་ཤིས་ལྷུན་པོ་ནས་མཁས་པ་ཆེན་པོ་ཐོས་བསམ་གླིང་དཔོན་སློབ་དཔལ་ལྡན་ཡེ་ཤེས་དང་

འབྲས་སྤུངས་ནས་གནས་བརྟན་འདུལ་བ་འཛིན་པ་སྒོ་མང་དཔོན་སློབ་བློ་བཟང་ཕུན་ཚོགས་

འདི་ཉིད་སོགས་ཆོས་ཀྱི་སྤྱན་ལྡན་མང་པོ་སྤྱན་དྲངས་ཏེ་མཚན་ཉིད་ཀྱི་འཆད་ཉན་བཙུགས། 

གཙུག་ལག་ཁང་དང་རྟེན་གསུམ་མང་དུ་བཞེངས།  དགེ་བཤེས་གསར་དུ་ཐོན་པའི་རིགས་ལ་

བདག་རྐྱེན་དང་གཟེངས་བསྟོད་རྒྱ་ཆེར་མཛད་པས་ཅུན་གར་གྱི་ཡུལ་དུ་བསྟན་པའི་སྲོལ་རྣམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་དག་པ་ཡུན་རིང་བར་དུ་གནས་སོ།  །གསུང་རྩོམ། སྐྱབས་འགྲོའ་ིཁྲིད་ཡིག་དང་། འཇིགས་

བྱེད་བསྐྱེད་རིམ་ཤོག་གྲངས་༨༡ ཅན་སོགས་ཡོད་པར་༼ཐུའུ་བཀྭན་༽གསལ་ལོ། །

གདན་རབས་སོ་ལྔ་པ།  ལ་མོ་ངག་དབང་ནམ་མཁའ་ནི།  དཔལ་ལྡན་སྒོ་མང་གྲྭ་ཚང་

དུ་གཞུང་ཆེན་རྣམས་ལ་སྦྱངས་པས་མཁས་གྲགས་དཔག་མེད་ཐོན། རབ་བྱུང་༡༢ མེ་བྱ་ཕྱི་ལོ་

༡༧༡༧ ལོར་སོག་པོ་ཅུན་གར་བའི་དམག་དབུས་སུ་སླེབས་ཏེ་བོད་ཀྱི་སྲིད་དབང་འཕྲོགས། ས་

ཁྱི་ཕྱི་ལོ་༡༧༡༨ ལོར་ཅུན་གར་བ་རྣམས་ནས་སྨོན་ལམ་གྱི་རྗེས་སུ་ལྷ་སར་དགེ་བཤེས་སུ་བཟང་

བརྟག་དགོས་ཀྱིས་དགེ་བཤེས་བརྒྱ་ལྷག་ཙམ་རྩོད་པ་ཚུགས། དགེ་བཤེས་བརྒྱད་ལ་ཨང་དང་པོ་

བྱུང་བའི་ནང་ནས་ལ་མོ་ནམ་མཁའ་འདི་བཞིན་གོང་ཕུད་བྱུང་། དེ་ནས་དཔལ་ལྡན་སྒོ་མང་གྲྭ་

ཚང་གི་ཁྲིར་ཕེབས། ཆུ་ཡོས་ཕྱི་ལོ་༡༧༢༣ ལོར་སུམ་པ་མཁན་ཆེན་ཡེ་ཤེས་དཔལ་འབྱོར་སྒོ་མང་

ཆོས་གྲྭར་ཞུགས་སྐབས་མཁན་ཆེན་འདི་ཉིད་ལས་བརྩི་བཞག་༼དེབ་རྒྱམ་༽གསན།  ས་བྱ་ཕྱི་

ལོ་༡༧༢༩ ལོར་རྒྱལ་བ་བསྐལ་བཟང་རྒྱ་མཚོ་ལི་ཐང་ལ་བཞུགས་སྐབས་དཔོན་སློབ་ལ་མོ་ནམ་

མཁའ་འདི་ཉིད་ལི་ཐང་ལ་ཕེབས་ནས་མཇལ་འཕྲད་གནང་ཚུལ་༼བསྐལ་རྣམ་༽གསལ། །

གདན་རབས་སོ་དྲུག་པ། ཧར་གདོང་བློ་བཟང་དམ་ཆོས་ནི། མདོ་སྨད་བྱང་རྒྱུད་སེམས་

ཉིད་བན་སྐོར་དུ་འཁྲུངས། དགུང་ལོ་ཉེར་གཅིག་བར་ཁྱིམ་དུ་བཞུགས་པར། ཁྱིམ་གྱི་ཉེས་པས་

ཐུགས་སུན་ཏེ་བྲོས་སྟབས་ཀྱིས་དབུས་གཙང་དུ་བྱོན།  ལྕང་སྐྱ་ངག་དབང་ཆོས་ལྡན་ལས་རབ་

བྱུང་དང་། པཎ་ཆེན་བློ་བཟང་ཡེ་ཤེས་ལས་བསྙེན་པར་རྫོགས། འབྲས་སྒོ་མང་ཆོས་གྲྭར་བསམ་

བློ་མི་ཐུང་ཞེས་མཁས་གྲགས་ཅན་བསོད་ནམས་རྒྱལ་མཚན་སོགས་དགེ་རྒན་དུ་བསྟེན་ནས་

གསན་བསམ་མཛད་པས་མཁས་པའི་ཕུལ་དུ་ཕྱིན། ཀུན་མཁྱེན་གོང་མ་ལ་ཡང་ཁས་ལེན་ཞུས། 

དམ་བཅའ་ཐོན་ནས་རྒྱུད་སྨད་དུ་སྔགས་ལ་སྦྱངས། སྟོང་ཉིད་མངོན་སུམ་དུ་རྟོགས་པར་གྲགས་

ཆེ་ཞིང་ཀློང་རྡོལ་བླ་མས་ཀྱང་དེ་ལྟར་ཚད་ལྡན་དུ་བཞེད། ཀུན་མཁྱེན་མཆོག་གིས་ཕ་བོང་ཁར་

ལེགས་བཤད་སྙིང་པོའ་ིབཤད་ལུང་བསྩལ་བ་གསན་ཏེ་ཕྱིས་སུ་ཁྲི་ཆེན་ངག་དབང་མཆོག་ལྡན་

དང་སུམ་པ་མཁན་ཆེན་ཡེ་ཤེས་དཔལ་འབོྱར་སགོས་ལ་གནང་བས་སྨན་ཡནོ་ཆེ་བ་བྱུང་། གཞན་

འབྲས་སྤུངས་སྒོ་མང་ཆོས་འབྱུང་།

ཡང་ལམ་རིམ་ཆེན་མ་ོདང་ཁྲིད་ཆེན་བརྒྱད། བསྐྱེད་རྫགོས་ཀྱི་ཁྲིད་སགོས་འཆད་ཉན་དང་། རྟེན་

འབྲེལ་མཐའ་དཔྱོད་ཆེན་མོ་དང་རྟེན་འབྲེལ་བསྟོད་ཊཱིཀ་རྣམས་ལྗགས་རྩོམ་མཛད་དེ་འཆད་

རྩོད་རྩོམ་པའི་ཕྱག་རྗེས་རླབས་ཆེ་བ་བསྐྲུན། གཞུང་གི་བཀས་སྒོ་མང་མཁན་ཁྲིར་མངའ་གསོལ། 

ཡི་ངོགས་ཆོས་རྗེ་དགེ་འདུན་རྒྱ་མཚོ་སྒོ་མང་ཆོས་གྲྭར་བཞུགས་སྐབས་མཁན་ཆེན་འདི་ཉིད་

ལས་བརྩི་བཞག་གསན།  ཡང་གུང་ཐང་སྐུ་ཕྲེང་གཉིས་པ་ངག་དབང་བསྟན་པའི་རྒྱལ་མཚན་

དགུང་ལོ་བརྒྱད་ལ་ཕེབས་པ་ཕྱི་ལོ་༡༧༣༤ ལོར་སྒོ་མང་ལ་ཆོས་ཞུགས་མཛད་སྐབས་མཁན་པོ་

འདི་ཉིད་ཀྱི་དྲུང་ནས་བརྩི་བཞག་དང་བཀའ་ཆོས་འགའ་ཞིག་ཀྱང་གསན་ཅེས་རྣམ་ཐར་ན་

གསལ། རི་བོ་དགེ་འཕེལ་སོགས་གནས་དུ་མར་སྒྲུབ་པ་ལྷུར་ལེན་ལ་གཞོལ་བས་ཉམས་རྟོགས་

ཀྱི་ཀློང་བརྡོལ། གུང་རུ་ཆོས་འབྱུང་གི་སྐྱེ་བ་དྲན། རང་ཡུལ་དུ་ཕེབས་མ་ཐུབ་པར་ཚབ་ལྟ་བུར་

གཞུང་ནས་གནས་བཅུའི་ཞལ་ཐང་བསྐུར། དགུང་ལོ་གྱ་གསུམ་བར་བཞུགས། དེའི་སྤྲུལ་སྐུ་སྒོ་

མང་མཁན་སྤྲུལ་བསོད་ནམས་འདོ་ཟེར།  དེའི་ཡང་སྤྲུལ་བློ་བཟང་ལུང་རྟོགས་ཆོས་འབོྱར་རྒྱ་

མཚོ་སོགས་སོ།༼དེབ་རྒྱམ།༽

གདན་རབས་སོ་བདུན་པ།  ཅུན་གར་པ་བློ་བཟང་ཆོས་གྲགས་ནི།  ཅུན་གར་གྱི་ཡུལ་

དུ་འཁྲུངས། དབུས་སུ་ཕེབས་ནས་དཔལ་ལྡན་སྒོ་མང་གྲྭ་ཚང་གི་ཆོས་སྒོར་ཞུགས། གཞུང་ཆེན་

བཀའ་པོད་ལྔ་ལ་སྦྱངས་པ་མཐར་ཕྱིན་ནས་རིགས་པའི་དབང་ཕྱུག་ཅུན་གར་བློ་བཟང་ཆོས་

གྲགས་ཞེས་པའི་མཚན་ཆགས། དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས། ལྕང་སྐྱ་རོལ་པའི་རྡོ་

རྗེའི་རྣམ་ཐར་ཤོག་གྲངས་༡༦༨ ནང་རབ་བྱུང་༡༢ ཤིང་ཡོས་ཕྱི་ལོ་༡༧༣༥ ལོར་རྒྱལ་མཆོག་བསྐལ་

བཟང་རྒྱ་མཚོ་དབུས་སུ་ཕེབས་སྐབས་རྗེ་ལྕང་སྐྱ་རིན་པོ་ཆེ་རོལ་པའི་རོྡ་རྗེ་དགུང་ལོ་བཅུ་དགུ་

པ་དེ་ཉིད་ཕེབས་སྐྱེལ་དང་སྦྲགས་ནས་ལྷན་ཕེབས་སྐབས་༧རྒྱལ་བའི་ཕེབས་བསུར་བོད་ཀྱི་བླ་

ཆེན་མི་ཆེན་རྣམས་དབུ་མའི་མདོར་ཕེབས། དེ་དག་གི་ཁྲོད་ན་སྒོ་མང་དཔོན་སློབ་ཆོས་གྲགས་

པོ་ཏི་ཐམས་ཅད་དང་།  ཁྱད་པར་རྣམ་འགྲེལ་ལ་མཁས་པར་གྲགས་པ་འདི་ཉིད་ནས་ད་རེས་

༸གོང་ས་རྒྱལ་བའི་དབང་པོའ་ིཕེབས་བསུར་འགྲོ་དགོས་འདུག་པས་ལྕང་སྐྱ་ཞབས་དྲུང་ལ་སྒོ་

མང་བའི་ལ་རྒྱ་ཙམ་གྱིས་མ་མཇལ་ཀ་མེད་འདུག །གོས་ཆེན་གྱི་ན་བཟའ་སོགས་ལེགས་པ་ལས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡོན་ཏན་གྱི་རེ་བ་ཅི་ཡོད་སོགས་སྨྲས། དེ་ནས་ལྕང་སྐྱ་ཉིད་དང་མཇལ་གྲལ་དུ་སེར་འབྲས་ཀྱི་

བླ་མ་ཐམས་ཅད་འཛོམས་པའི་དབུས་སུ་ལྕང་སྐྱ་ཉིད་ནས་སྒོ་མང་དཔོན་སློབ་རྣམ་འགྲེལ་ལ་

མཁས་ཞེས་ཐོས་པས་རང་རེ་གཉིས་རྣམ་འགྲེལ་ལས་བརྩམས་པའི་འཕྲོས་པ་ཞིག་བགྱིས་ན་

ཕེབས་པར། ཆོས་གྲགས་ནས། རྣམ་འགྲེལ་ལ་སྦྱངས་པ་དགའ་མོ་བྱས་ཁུལ་ཡིན་པས་སྤྲུལ་པའི་

སྐུ་ནས་བཀའ་འདྲི་གནང་ན་ལན་འབུལ་རྒྱུ་ལག་མ་ཐོགས་ཙམ་ཡོད་འགྲོ་ཞེས་ཞུས། དེ་ལ་ལྕང་

སྐྱ་མཆོག་ནས། ལྷན་ཅིག་དམིགས་ངེས་ཀྱི་རྟགས་ཀྱི་སྐོར་ལས་བརྩམས་ཏེ་བགྲོ་གླེང་མཛད་པར། 

སྐབས་ཤིག་ནས་ཅི་ཟེར་འདི་ཟེར་མེད་པ་དང་དངསོ་འགལ་ལ་ལན་གསུམ་ཙམ་བུད་པས། བླ་མ་

གཞན་ཐམས་ཅད་ཀྱང་བཞད་གད་ཐེག་གེ་བ་དང་། འགའ་ཞིག་ལྕང་སྐྱ་མཆོག་གི་ཐུགས་རིག་

དང་རྣམ་དཔྱོད་ཀྱི་སྤོབས་པས་ཡི་རང་སྟེ་ཐལ་མོ་སྦྱོར། ལ་ལས་བླ་མ་ཆོས་གྲགས་ལ་སུན་འབྱིན་

གྱི་ཤགས་ཀྱང་བརྒྱབ།  དེ་ནས་བླ་མ་ཆོས་གྲགས་ཁོང་སྔོན་ལ་འབྲས་སྤུངས་སུ་ཕེབས་ནས་སྒོ་

མང་གི་ཆོས་གྲྭའི་ཚོགས་ལབ་ཏུ། བྱང་ཕ་གི་ནས་བརྒྱད་སྟོང་པ་ཤ་སྟག་འདོན་པའི་དགེ་བཤེས་

ཀྱི་སྤྲུལ་སྐུ་སྔོ་སེང་ངེ་བ་ཞིག་ཕེབས་ཀྱི་འདུག  ངས་ཁོང་གྲྭ་སར་ཐུགས་གཉེར་མ་མཛད་པས་

མཚན་ཉིད་ཀྱི་བགྲོ་གླེང་དེ་ཙམ་མེད་འགྲོ་སྙམ་ཡང་། དེ་ཡོན་ཏན་ཐམས་ཅད་ནང་ནས་ཤར་བ་

ཞིག་ཡིན་འདུག དབུས་གཙང་གི་ལྗོངས་འདིར་ངེད་རང་སྔར་རྩོད་པས་ཕམ་པ་ཞིག་མི་དྲན་

ཡང་ད་རེས་སྤྲུལ་སྐུ་གཞནོ་ནུ་དེས་ངེད་རང་ཁ་གྲག་རྒྱུ་མེད་པ་བཟོས་སངོ་། ཁྱེད་ཚོ་དགེ་བཤེས་

ཆེན་པོ་ཡིན་ཟེར་བ་ཚོ་སང་གནངས་མཇལ་དུས་ཐུགས་རིག་མ་བསྒྲིམས་ན་སྔོ་ལོ་འཕྱར་འཇུག་

པ་ལ་ཚེགས་མི་འདུག་ཟེར་བ་སོགས་གསུངས། རབ་བྱུང་༡༢ ཆུ་མ་ོཕག་ཕྱི་ལོ་༡༧༤༣ ལོར་འབྲས་

སྤུངས་བླ་མ་རྣམས་རྒྱལ་མཆོག་བདུན་པ་ཆེན་པོའ་ིམཇལ་ཁར་བྱུང་བར་བདག་གཞན་མཉམ་

བརྗེའི་བྱང་ཆུབ་ཀྱི་སེམས་ལས་འཕྲོས་པའི་བཀའ་འདྲི་འགའ་ཞིག་གནང་བར་སྒོ་མང་བླ་མ་

ཆོས་གྲགས་དང་། ཤག་སྐོར་བླ་མ་བྲ་ཉེ་ཞབས་དྲུང་སོགས་ཀྱིས་ལན་ཕུལ་ཏེ་འབེལ་གཏམ་མང་

དུ་མཛད་པས་དེ་རིང་དོགས་པའི་གནས་འགའ་རེ་ཆོད་བྱུང་ཞེས་དགྱེས་མཉེས་ཆེན་པོ་མཛད། 

སྒོ་མང་བླ་མ་ཆོས་གྲགས་པ་འདི་དང་། གུང་ཐང་རིན་པོ་ཆེ་གཉིས་ནས་བསྐུལ་མ་ཞུས་པ་བཞིན་

ལྕང་སྐྱ་རོལ་པའི་རྡོ་རྗེ་ནས་རྟེན་འབྲེལ་བསྟོད་པའི་འགྲེལ་བཤད་ནོར་བུའི་བང་མཛོད་ཅེས་བྱ་

འབྲས་སྤུངས་སྒོ་མང་ཆོས་འབྱུང་།

བ་མཛད་པ་འགྲོ་དོན་ཆེ། གསུང་རྩོམ་རྟེན་འབྲེལ་ཤོག་གྲངས་༥༤ ཅན་ཞིག་ཡོད་པ་གུང་ཐང་

ཚང་གིས་ཐུགས་འཛིན་གནང་ལུགས་གསལ་ལོ། །

གདན་རབས་སོ་བརྒྱད་པ། སོག་པོ་མཁན་ཆེན་སངས་རྒྱས་རྡོ་རྗེ་ནི། མཚོ་གཡས་རུའི་

བེག་ཆོས་ཧོར་དུ།  ཨེ་མིག་གེ་རྡོ་རྗེ་ཟེར་བའི་སྲས་སུ་འཁྲུངས།  བཀྲ་ཤིས་འཁྱིལ་གྱི་ཆོས་གྲྭར་

ཞུགས། གནས་བརྟན་དང་རྡོ་རྗེ་གཉིས་ཞེས་འཛིན་གྲྭ་གཅིག་ཅིང་རིགས་སྨྲ་འགྲན་ཟླ་མེད་པར་

གྲགས། རིགས་གྲྭའི་སྐབས་ཆོས་འཁོར་གྱི་ཚོགས་ལངས་ཤིག་ལ་བཞེངས་པས་མཁས་པ་རྣམས་

མགུ་བའི་མཆོད་སྤྲིན་སྤྲོས།

དབུས་སུ་ཕེབས་ནས་སྒོ་མང་ཆོས་གྲྭར་ཐུགས་གཉེར་མཐར་ཕྱིན་པ་མཛད་པས་ལྷ་

རམས་པ་ཐོན།  རྒྱུད་སྨད་དུ་སྔགས་ལ་ཡུན་རིང་སྦྱངས།  ༸རྒྱལ་བ་བསྐལ་བཟང་རྒྱ་མཚོའི་

བཀས་རྩེད་ཐང་རྒྱུད་པ་དགའ་ལྡན་ཆོས་འཁོར་གླིང་གི་བླ་མར་ཕེབས། དེའི་རྗེས་གོང་གི་བཀས་

དཔལ་ལྡན་སྒོ་མང་གྲྭ་ཚང་གི་མཁན་ཁྲིར་ཕེབས། འཆད་ཉན་ལོ་བཅུ་གཉིས་མཛད། རིགས་གྲྭ་

ལན་གཉིས་བཏང་བའི་རྗེས་མའི་ནང་སྐྱབས་མཆོག་འཇིགས་མེད་དབང་པོ་དགུང་ལོ་ཉེར་ལྔ་

པ། རབ་བྱུང་༡༣ ཆུ་སྤྲེལ་ཕྱི་ལོ་༡༧༥༢ ལོར་སྒོ་མང་ཆོས་གྲྭར་ཞུགས་སྐབས་མཁན་ཆེན་འདི་ཉིད་

ལས་བརྩི་བཞག་དང་། དེའི་རྗེས་འཇིགས་བྱེད་ཀྱི་དབང་སོགས་ཆོས་འབྲེལ་འགའ་ཞིག་གསན། 

བཀའ་ཆོས་མང་པོ་ཞུ་བཞེད་ཀྱང་དགུང་ལོ་མཐོ་བས་བཤོལ།  དཔོན་སློབ་འདི་ཉིད་ཀྱིས་ཀྱང་

ཀུན་མཁྱེན་འདི་ལ་དངོས་འབུལ་དང་བཅས་རང་རེའི་མདོ་སྨད་མུན་པའི་གླིང་དེར་རྗེ་འཇམ་

དབྱངས་བཞད་པས་བཀྲ་ཤིས་འཁྱིལ་བཏབ་སྟེ་བསྟན་པའི་སྒྲོན་མེ་སྦར་བའི་མཛད་རྒྱུན་གོང་

འཕེལ་དུ་སྐྱོང་དགོས་ཚུལ་དང་ཁོང་ཉིད་ཀྱང་དགོན་པའི་ཉེ་འཁོར་ཞིག་ཏུ་སྐྱེ་བ་ལེན་རྒྱུའི་ཡིད་

མོས་ཡོད་ཚུལ་སོགས་རྒྱུ་མཚན་འགའ་ཞིག་ནང་སྦྱར་གྱི་ཚུལ་དུ་ཞུས་མཐར་ཕྱི་ལོ་༡༧༦༠ ཡས་

མས་ལ་གཤེགས་པར་སྣང་།

དེ་ཉིད་ཀྱི་ཡང་སྤྲུལ་རྒྱལ་མཁན་ཆེན་གྲགས་པ་རྒྱལ་མཚན་ནི། རབ་བྱུང་༡༣ ཆུ་རྟ་ཕྱི་

ལོ་༡༧༦༢ ལོར་འབོ་རའི་རྒྱ་སྒང་ཐང་དུ་བསམ་བཞིན་འཁྲུངས། ཕྱག་གཡོན་ལ་དུང་དཀར་དང་། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞབས་གཡོན་པར་འཁོར་ལོའ་ིརི་མོ་གསལ་ཞིང་། ཞག་བདུན་ནས་ཨ་མ་ཞེས་འབོད་པ་སོགས་

མཚན་ལྟས་ངོ་མཚར་བ་མངའ། དགུང་ལོ་བཅུ་གཅིག་པ་ལ་རབ་ཏུ་བྱུང་། བཀྲ་ཤིས་འཁྱིལ་གྱི་

ཆོས་གྲྭར་དཔོན་སློབ་ངག་དབང་འཕྲིན་ལས་པ་ལས་བརྩི་བཞག་གསན།  དགུང་ལོ་བཅུ་དྲུག་

ཐོག་དཔོན་སློབ་སངས་རྒྱས་རྡོ་རྗེའི་ཡང་སྤྲུལ་གོ་སར་བཏོན། དེ་ནས་བཟུང་ལུགས་གཉིས་ཀྱི་

མཛད་སྒོ་མཐའ་དག་ཀུན་མཁྱེན་བླ་བྲང་ནས་ཁུར་བཞེས་གནང་། དགུང་ལོ་ཉེར་གཉིས་ཆུ་ཡོས་

ཕྱི་ལོ་༡༧༨༣ ལོར་ཡུལ་དབུས་སུ་བོྱན། དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས། སྒོ་མང་

དཔོན་སློབ་ཧོར་སྐལ་བཟང་དངོས་གྲུབ་པ་ལས་བརྩི་བཞག་གསན།  གུང་ཐང་འཇམ་དཔལ་

དབྱངས་དགེ་རྒན་དུ་བསྟེན། སྐབས་བཞི་པའི་སྡོམ་འདིའི་འཛིན་ཆོས་སུ་གནང་། དགུང་ལོ་ཉེར་

ལྔ་པ་མེ་རྟ་ལརོ་གཞུང་ནས་ཆསོ་འཁརོ་རྒྱལ་གྱི་མཁན་པརོ་བསྐསོ། དེར་ལུགས་གཉིས་ཀྱི་མཛད་

སྒོ་གོང་འཕེལ་དུ་བསྐྱངས། རྒྱལ་མཁན་པོ་ཞེས་པའི་མཚན་དེ་ནས་ཆགས། དབུ་མ་རྙིང་པ་ནས་

བཀའ་རམས་འཛིན་གྲྭར་ཕེབས་ཏེ་མཛོད་འདུལ་གཉིས་ཆ་ལྷན་ཅིག་ཏུ་བརྩི་བར་མཛད། བཀའ་

པོད་ལྔའི་སློབ་གཉེར་རྫོགས་པ་ན་ལྷ་རམས་པ་ཐོན། དམ་བཅའ་ཨང་དང་པོ་བྱུང་། དེ་ནས་མདོ་

སྨད་དུ་ཕེབས་ནས་ཀུན་མཁྱེན་མཆོག་དང་གུང་ཐང་འཇམ་དཔལ་དབྱངས་གཉིས་ཀྱི་ཐུགས་

བཞེད་བསྐངས།

མཐར་དགུང་གྲངས་དོན་དྲུག་རབ་བྱུང་༡༤ མེ་བྱ་ཕྱི་ལོ་༡༨༣༧ ལོར་གཤེགས། གསུང་

རྩོམ་པོད་བཞི་བཞུགས། དེའི་ཡང་སྤྲུལ་འཇིགས་མེད་གྲགས་པ་རྒྱ་མཚོ་སོགས་སྐུ་ཕྲེང་རིམ་པར་

བྱོན་པ་རྣམས་སོ།༼མདོ་སྨད་ཆོས་འབྱུང་།༽

 བརྒྱུད་འདེབས་ལས། 

དགེ་ཚོགས་འདུ ན༷་ལྡན་རྣམ་དཔོྱད་ཁང་བཟང་རྩེར། །

བདེ༷་ཆེ༷ན་ཆོས་ཀྱི་རྒྱལ་མཚན་བསྒྲེངས་པའ་ིདཔལ། །

ཐུབ་བསྟན་འཛིན་པའི་གཙུག་རྒྱན་མཁས་པའ་ིམཆོག །

ཡོངས་འཛིན་བཤེས་གཉེན་ཆེན་པོར་གསོལ་བ་འདེབས། །ཞེས་བྱུང་།

འབྲས་སྤུངས་སྒོ་མང་ཆོས་འབྱུང་།

གདན་རབས་སོ་དགུ་པ།  ཀླུ་འབུམ་པ་ཡོངས་འཛིན་དགེ་འདུན་བདེ་ཆེན་ཡིན་ལ། 

ཁོང་ནི་རྟོགས་པའི་ཀློང་བརྡོལ་བའི་མཁས་གྲུབ་གཉིས་ལྡན་གྱི་སྐྱེས་བུ་དམ་པ་ཞིག་ཡིན་ཚོད། 

རྟ་ཚག་བསྟན་པའི་མགོན་པོ་རབ་བྱུང་༡༣ མེ་ཁྱི་ནས་ལོ་གཉིས་སོང་མཚམས་སྒོ་མང་དུ་ཆོས་

ཞུགས་སྐབས་འདི་ཉིད་མཁན་པོ་ལས་ཐོག་པ་དང་། ཕྱིས་སྲིད་སྐྱོང་དེ་མོ་རིན་པོ་ཆེའི་དབུ་བླར་

སོང་བས་དབང་ཤ གས་ཀྱང་ཆེ་བ་ཡོད་འདུག་༼རཀ་ར།༽ཡོ་ག་ཙ་རི་བླ་མ་ངག་དབང་དོན་གྲུབ་

ཅེས་སྙན་གྲགས་ཅན་དེས་མཁན་ཆེན་འདི་ཉིད་ལས་འཇིགས་བྱེད་བཅུ་གསུམ་མ་དང་། དཔའ་

གཅིག་སོགས་ཀྱི་དབང་གསན།  རྐ་ཕུག་བློ་བཟང་དོན་གྲུབ་དབུས་ཕེབས་སྐབས་འདི་པ་ལ་

བསྟན་རྒྱས་གླིང་དུ་བསྙེན་རྫོགས་ཞུས་ཤིང་། དེ་དུས་ཁྲི་ཟུར་བཞུགས་སྐབས་ཡིན་སྣང་། གསུམ་

རྩོམ་ཡང་སེང་གདོང་མའི་བསྐང་གསོའ་ིམངོན་རྟོགས་སོགས་བྱིན་རླབས་ཅན་ཡོད་པ་གུང་རྣམ་

དུ་གསལ་ལོ། །

བརྒྱུད་འདེབས་ལས། 

རྒྱལ་བའི་བསྟན་༷པ༷་བླར་ནས་བླར་སྤེལ་བ། །

གོང་ནས་གོང་དུ་ཡ༷ར་ཟླ་ལྟར་འཕེ༷ལ་བའ།ི །

བོླ་གོྲས་ཆོས་ཚུལ་འཇུག་པ་མ་ིདམན་པ། །

དཔལ་ལྡན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་བཞི་བཅུ་པ། དབུས་པ་བསྟན་པ་ཡར་འཕེལ། འདི་ཉིད་གཞོན་ནུའི་དུས་

ནས་དཔལ་ལྡན་སྒོ་མང་གྲྭ་ཚང་གི་ཆོས་སྒོར་ཞུགས། མདོ་སྔགས་རིག་གནས་དང་བཅས་པར་

མཁས་པར་སྦྱངས། རིམ་བཞིན་དཔལ་ལྡན་སྒོ་མང་གྲྭ་ཚང་གི་ཆོས་ཀྱི་ཁྲིར་ཕེབས་ནས་འཆད་

ཉན་རྒྱ་ཆེར་མཛད། རྗེ་ལྕང་སྐྱ་རོལ་པའི་རྡོ་རྗེའི་དྲུང་ནས་ཟབ་ཆོས་མཐའ་ཀླས་པ་གསན་ཚུལ་

༼ལྕང་རྣམ་༽གསལ་ལོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་ཞེ་གཅིག་པ། བྲ་ཉེ་མཁན་ཆེན་ངག་དབང་དགེ་ལེགས།

བརྒྱུད་འདེབས་ལས།

ང༷ག་ལ་དབ༷ང་འབོྱར་དམ་ཆོས་བདུད་རྩིའ་ིབཅུད། །

ལེགས་བཤད་པད་མོའ་ིདགའ་ཚལ་ཁོྱན་ཡངས་པོར། །

བཀྲ་ཤིས་དགེ༷་ལེ༷གས་རྒྱ་མཚོའ་ིཆར་འབེབས་པ། །

མཚུངས་མེད་རྗེ་བཙུན་བླ་མར་གསོལ་བ་འདེབས། །ཞེས་བྱུང་།

གདན་རབས་བཞི་བཅུ་ཞེ་གཅིག་པ།  བྲ་ཉེ་མཁན་ཆེན་ངག་དབང་དགེ་ལེགས་ནི། 

གཙོས་འབྲོང་ལྕེ་དཔོན་པོ། གནམ་བྱམས་རྒྱལ་པོའ་ིསྲས་སུ་འཁྲུངས། ཀུན་མཁྱེན་གོང་མས་མདོ་

སྨད་དུ་དགོན་པ་གསར་ཚུགས་སྐབས།  གཙོས་དཔོན་ཁག་སོ་སོར་གྲྭ་རྒྱུན་རེ་ཞོག་གསུངས་

པར་སྟག་ལྷ་ཚང་གིས་འདི་པ་ཕུལ། དེ་དུས་རིགས་གྲྭའི་ཞོགས་ཚོགས་ནམ་གུང་ལྟ་བུ་ཡིན་པས་

དང་པོར་མཐའ་གྲལ་འཇུག་ན་ཡོད་པ་གྲོལ་དུས་གདོང་གྲལ་མཇུག་ཏུ་སླེབས་པ་སོགས་སྤྱོད་

པ་འཚུབ། བཅུ་དྲུག་པ་ལ་དབུས་སུ་ཕེབས། སྒོ་མང་མཁན་པོ་ཅུན་གར་བློ་བཟང་ཕུན་ཚོགས་

ཀྱི་གྲྭ་རྒྱུན་ཡིན། རེ་ཞིག་བར་སྐུ་སྤྱོད་རྩིང་བས་སློབ་གཉེར་མ་མཛད། སྒོ་མང་དཔོན་སློབ་ཀྱིས་

ངག་དབང་དགེ་ལེགས་འདི་རྟོགས་པ་མཐོན་པོ་ཡིན་ཞེས་མི་མང་པོའ་ིདབུས་སུ་གསུངས་པ་

དང་།  སློབ་གཉེར་བྱུང་ན་རབ་མིན་ཀྱང་སྡིག་པ་གསོག་པའི་རྟེན་མ་བྱེད་ཅེས་འགའ་ཞིག་ལ་

བཤད་བཅུག  དེས་ཐུགས་གཉེར་གྱི་བསྐུལ་མར་སོང་།  པཎ་ཆེན་དཔལ་ལྡན་ཡེ་ཤེས་འབྲས་

སྤུངས་ལ་ཕེབས་སྐབས་ཤིག་སྒོ་མང་དཔོན་སློབ་ལ་གསུང་འཕྲོས་ཞལ་རྩེད་ཀྱི་རྣམ་པས་ཁྱེད་

སྒོ་མང་པ་ལ་རྡོབ་རྡོབ་གྲགས་ཅན་སུ་ཡོད་ཅེས་བཀའ་འདྲི་གནང་བར། དེ་འདྲ་མང་ཡང་བྲ་ཉེ་

ངག་དབང་དགེ་ལེགས་བྱ་བ་ཞིག་ཡོད་ཞུས་པས། ཁོང་གྲུབ་ཆེན་བརྒྱད་ཅུའི་ནང་ཚན་གཤིན་

འབྲས་སྤུངས་སྒོ་མང་ཆོས་འབྱུང་།

རྗེ་གཤེད་ཀྱི་རྣལ་འབྱོར་པ་ཞིག་གི་སྐྱེ་བ་ཡིན་ཞེས་ལུང་བསྟན། ཉིད་ནས་མགོན་པོ་ཀླུ་སྒྲུབ་ཀྱི་

སྐྱེ་བར་ཞལ་གྱིས་བཞེས།  འཛིན་གྲྭ་མཛོད་ཀྱི་དུས་དགེ་བསྐོས་ལ་དངོས་ལན་བྱས་པའི་ཆད་

ལས་སུ་འཛིན་གྲྭ་སོ་སོའ་ིསར་ཕྱག་སྦྱང་བྱེད་བཅུག་པས་སྡིག་པ་དག་པའི་མཚན་མ་བྱུང་།  དེ་

ནས་སློབ་གཉེར་ལ་ཧུར་བསྐྱེད་མཛད་པས་ཕྱིས་དཔོན་སློབ་སངས་རྒྱས་རྡོ་རྗེའི་དུས་ལྷ་རམས་

པའི་མཚན་བཏགས་བསྩལ།  སྒོ་མང་དགེ་བསྐོས་ཀྱང་མཛད།  རང་ཡུལ་ལ་ཕེབས་བཞེད་ཆེ་

ཡང་སྐྱབས་མཆོག་འཇིགས་མེད་དབང་པོས་ཉིད་དང་ལྷན་ཅིག་ཕེབས་ཆོག་གསུངས། འབྱོན་

པར་ཉེ་སྐབས་སྐུ་མདུན་དུ་མཇལ་བར་ཁྱེད་ད་རེས་མ་སོང་བ་བཟང་། ཀུན་མཁྱེན་ཉིད་ཀྱི་དགེ་

ཕྲུག་བསོད་ནམས་གཉིས་ལ་མགོ་འདྲེན་རེ་རེམ། འཕྲོར་ལེན་མཁན་བཏང་ཆོག་གསུངས་པས་

ཐུགས་ཕམ། གྲྭ་རྐྱང་ཞིག་གིས་གྲྭ་རྐྱང་ཞིག་ལ་མགོ་འདྲེན་ཅི་ལྟར་བྱེད་ཅེས་མ་རངས་པ་ཞུས། རྗེ་

ཆོས་ཀྱི་ཉི་མས་ཚེ་སྒྲུབ་ཅིག་བྱས་ན་བཟང་གསུངས། བཀའ་བཞིན་བསྒྲུབས་པས་སྐུ་ལ་གསེར་གྱི་

གོ་ཁྲབ་གསོལ་བའི་རྨི་ལྟས་བྱུང་། རྒྱལ་སྲས་ཡེ་ཤེས་གྲགས་པ་སོགས་ལ་གཏུགས། རྒྱུད་སྨད་དུ་

སྔགས་ལ་སྦྱངས་པས་སྔགས་ཀྱི་དམ་བཅའ་དཔེ་མེད་ཐོན། རྩེད་ཐང་མཁན་པོ་དང་རྒྱུད་པའི་བླ་

མ་དབུ་མཛད་གནང་།

དེ་སྐབས་ཤིག་ཉིད་ལྕང་ཐང་སྒང་དུ་ཕེབས་མུས་ལྟ་བུ་ལ་ཞོན་པ་གཡག་དང་།  གླང་

གཉིས་བརྩད་པས་གཡག་གིས་ཐོབ་པའི་རྨི་ལམ་གྱི་མཚན་མ་བྱུང་། ཆེར་མ་འགྱངས་པར་རབ་

བྱུང་༡༣ ཤིང་བྱ་ཕྱི་ལོ་༡༧༦༥ ལོར་སྒོ་མང་མཁན་པོར་བསྐོས། ཡོ་ག་ཙ་རི་བླ་མ་ངག་དབང་དོན་

གྲུབ་ཀྱི་སྐྱེ་སྤྲུལ་དང་། རྐ་ཕུག་བློ་བཟང་དོན་གྲུབ་གཉིས་རིམ་བཞིན་སྒོ་མང་ཆོས་ཞུགས་སྐབས་

མཁན་ཆེན་འདི་ཉིད་ལས་བརྩི་བཞག་གསན། ཁང་ཚན་སྤྱི་ཁང་བརྒྱབ། རབ་བྱུང་༡༣ ས་བྱི་དང་

ཤིང་རྟ་གཉིས་ལ་རིགས་ཆེན་ལན་གཉིས་བཏང་།

ཕྱི་ལ་ོ༡༧༧༥ ཤིང་ལུག་བརྒྱད་པའི་ཚེས་གཅིག་ཉིན་སྐུ་ལུས་མདའ་ལྟར་དྲང་པའི་ཐུགས་

དམ་གྱིས་གཤེགས། འབྲས་སྤུངས་མཁན་པོ་ལས་ཐོག་པ་རྣམས་དང་གྲྭ་མང་གིས་གདུང་མཇལ་

དུས། བློ་གླིང་བླ་མ་ཉིད་ནས་ཁོང་ཕོ་ཁྱོ་ཀ་ཞིག་ཡིན། འདས་རྟགས་འདི་ལྟ་བུ་བྱུང་བ་རི་བོ་དགེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྡན་པའི་བསྟན་ལ་སྨན།  བསྟན་འགྲོ་ལ་ཕན་པའི་ཡང་སྤྲུལ་འཁྲུལ་མེད་འབྱོན་རྒྱུ་དང་།  ཞག་

གསུམ་ནས་ཐུགས་དམ་གྲོལ་དགོས་ཚུལ་གྱི་སྙན་མནན། ༸གོང་ས་མཆོག་གི་བཀའ་བཞིན་ཐིག་

ས་སྒང་ཞེས་འབོད་པ་འབྲས་སྤུངས་ཀྱི་ནུབ་རིའི་ཡས་ཁུག་དུར་ཁྲོད་དུ་གདུང་ཞུགས་ལ་སྦྱངས། 

འཇའ་ཤར་བ་སགོས་ལྟས་ང་ོམཚར་བ་བྱུང་བར་༸རྒྱལ་དབང་མཆགོ་ནས་ཀྱང་ཆེད་གཉེར་གྱིས་

གཟིགས་པར་གྲགས། གདུང་རུས་ལ་མགོན་པོའ་ིསྐུ་དང་ཡིག་འབྲུ་རིང་བསྲེལ་དུ་མ་ཕེབས།

དེའི་སྤྲུལ་སྐུ། སྒོ་མང་མཁན་སྤྲུལ་སྐལ་བཟང་དགེ་ལེགས་རྒྱ་མཚོ། འཕན་ཡུལ་གྱི་ས་

ཆར་རྔོག་ཆོས་སྐུ་རོྡ་རྗེའི་གདུང་རྒྱུད་དུ་འཁྲུངས།  གསོལ་དཔོན་ངག་དབང་ཀུན་བཟང་གིས་

བདག་བྱས་ཏེ་སྒོ་མང་ཆོས་གྲྭར་ཞུགས། དགུང་གྲངས་བཅུ་གཅིག་པ་མེ་སྟག་ལོར་ཀུན་མཁྱེན་

མཆོག་གི་བཀའ་ལྟར་ལྷན་རྒྱས་མདོ་སྨད་དུ་ཆིབས་བསྒྱུར།  བཀྲ་ཤིས་འཁྱིལ་དུ་ཐུགས་གཉེར་

མཛད་པས་མདོ་སྔགས་རབ་འབྱམས་ལ་མཁས་པར་གྱུར།  བླ་བྲང་གི་གདན་རབས་སོ་གསུམ་

པའི་ཁྲིར་ཕེབས་པ་སོགས་མཛད་རྗེས་ཆེའ།ོ །༼བླ་བྲང་གདན་རབས༽

གདན་རབས་ཞེ་གཉིས་པ། ཧོར་མཁན་ཆེན་སྐལ་བཟང་དངོས་གྲུབ།

བརྒྱུད་འདེབས་ལས།

བསྐལ་བཟང་རྣམ་འདྲེན་བཞ་ིཔའ་ིབསྟན་འཛིན་དབུས། །

མི་འཇིགས་སོྤབས་པ་མཆོག་བརྙེས་འདུས་པའ་ིགཙ།ོ །

ཐར་འདོད་རྣམས་ལ་ཐར་ལམ་དངོ༷ས་གྲུ  ༷བ་ཀྱ།ི །

འབྱུང་གནས་བཤེས་གཉེན་དམ་པར་གསོལ་བ་འདེབས། །ཞེས་བྱུང་།

གདན་རབས་ཞེ་གཉིས་པ། མཁན་ཆེན་ཧརོ་བསྐལ་བཟང་དངསོ་གྲུབ་ནི། བྱང་བར་ཐར་

འཁྲུངས། སྒོ་མང་གྲྭ་ཚང་དུ་བཞུགས། མདོ་སྔགས་རིག་གནས་དང་བཅས་པར་སྦྱངས།

འབྲས་སྤུངས་སྒོ་མང་ཆོས་འབྱུང་།

མཁས་བྱའི་གནས་ལ་མི་ཐོགས་པའི་སྤོབས་པ་བརྙེས།  རབ་བྱུང་༡༣  ཤིང་ལུག་ཕྱི་ལོ་

༡༧༧༥  ལོར་དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས།  འཆད་ཉན་ཡུན་རིང་མཛད།  རིགས་

ཆེན་ལན་གཉིས་བཏང་། གུང་ཐང་འཇམ་དཔལ་དབྱངས་དགུང་ལོ་བཅུ་བདུན་བཞེས་པ་ས་ཁྱི་

ཟླ་བཅུ་པའི་ཚེས་བཅུ་བདུན་ཉིན་སྒོ་མང་ཆོས་གྲྭར་ཞུགས་སྐབས་མཁན་ཆེན་འདི་ཉིད་ཡོངས་

འཛིན་གྱི་གཙོ་བོར་བསྟེན། ཆུ་སྟག་ལོར་ཁྲི་སྤྲུལ་བློ་བཟང་རྒྱལ་མཚན་སེངྒེ་དང་། ཆུ་ཡོས་ལོར་

རྒྱལ་མཁན་ཆེན་གྲགས་པ་རྒྱལ་མཚན་བཅས་སྒ་ོམང་ཆསོ་གྲྭར་རིམ་བཞིན་ཞུགས་སྐབས་མཁན་

ཆེན་འདི་ཉིད་ལས་བརྩི་བཞག་དང་སྤྱི་གཞུང་དཔེ་ཁྲིད་དོགས་གཅོད་སོགས་ཞུས། གཞན་ཡང་

མཁན་ཆེན་འདི་ཉིད་སྐབས་འདུ་ཁང་ནང་གི་ཚོན་རྩི་ཉམས་གསོ་མཛད། འདི་ཉིད་ཀྱི་སྐུ་ཕྲེང་

རིམ་བྱོན་ལ་བར་ཐ་ཚང་ཞེས་པའི་མཚན་ཆགས།

 གསུང་རྩོམ་ཡང་འདུལ་བ་ཧོར་སྤྱིར་བསྟན་དུ་གྲགས་པ་དེ་འགྲོ་དོན་ཆེ་བས་ཡིག་ཆ་

ལྟ་བུ་བྱེད་དོ། །

དེའི་སྐུ་ཕྲེང་གཉིས་པ་སྒོ་མང་གི་ཁྲིར་ཕེབས་པར་གྲགས་ཀྱང་ངོ་མ་འཕྲོད། 

སྐུ་ཕྲེང་གསུམ་པ། བཀའ་འགྱུར་པ་ཆེན་པོ་བར་ཐོག་རིན་པོ་ཆེ་བློ་བཟང་ཆོས་འཕེལ་

བསྟན་འཛིན་ཞེས་དབང་ལུང་མན་ངག་གི་མཛོད་དུ་གྱུར་པ་ཞིག་བྱུང་བ་དེའི་མདུན་ནས་གུང་

རུ་མཁན་ཆེན་བསྟན་པ་ཆོས་འཕེལ་གྱིས་གསུང་ཆོས་མང་དུ་གསན་པ་ཁྲི་བྱང་རྡོ་རྗེ་འཆང་གི་

གསན་ཡིག་སོགས་སུ་གསལ་ལོ། །

སྐུ་ཕྲེང་རྗེས་མ་བར་ཐ་ཚང་ངམ་བར་ཐོག་ཚང་དུ་གྲགས་པ་དེ་སྒོ་མང་གི་ཁྲིར་ཕེབས། 

མཛད་རྣམ་རགས་བསྡུས་མཁན་ཐོག་དྲུག་ཅུ་རེ་གསུམ་པའི་སྐབས་གསལ།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་ཞེ་གསུམ་པ། ཀྭ་རིང་མཁན་ཆེན་བློ་བཟང་ཆོས་དར།

བརྒྱུད་འདེབས་ལས།

བོ༷ླ་གོྲས་རབ་བཟ༷ང་གཞུང་ལུགས་ཀུན་ལ་མཁས། །

འཆད་རོྩད་རོྩམ་པའི་ཆོ༷ས་ཀྱ་ིསྒྲ་དབྱངས་ཀྱིས། །

ཐུབ་བསྟན་ཡོངས་རོྫགས་དར༷་ཞིང་རྒྱས་མཛད་པ། །

བཤེས་གཉེན་མཁས་མཆོག་དབང་པོར་གསོལ་བ་འདེབས། །ཞེས་བྱུང་།

གདན་རབས་ཞེ་གསུམ་པ།  མཁན་ཆེན་བློ་བཟང་ཆོས་དར་ནི།  མདོ་སྨད་རྨ་ཆུའི་ལྷོ་

རྒྱུད་མར་ནང་ཚོ་ལྔར་གྲགས་པའི་ཡ་གྱལ་ལུང་པའི་སྐེད་ན་ཀེར་ལངས་ཀྱི་རྡོ་ཀ་བ་ལྟ་བུ་ཞིག་

ཡོད་པ་ལས་བཏགས་པ་ཀྭ་རིང་ཞེས་པར།  རབ་བྱུང་༡༢  བགྲང་བྱ་ཞེ་དྲུག་ཆུ་ཕོ་བྱི་བ་ཕྱི་ལོ་

༡༧༣༢ ལོར་ཡབ་དཔལ་འབུམ་དང་ཡུམ་དཔལ་མི་ཁར་ཞེས་པ་གཉིས་ཀ་བླ་མ་དཀོན་མཆོག་ལ་

གུས་པ་དབུལ་ཕྱུག་མཐའ་གཉིས་སུ་མ་ལྷུང་བ་ཞིག་གི་བུར་དགེ་མཚན་གྱི་རྟགས་དང་བཅས་

ཏེ་འཁྲུངས།  དེའི་སྔ་ལོ་རྩིས་པ་ལ་རྩིས་བྱེད་དུ་བཅུག་པས་སང་ཕོད་བུ་ཞིག་སྐྱེ་བས་དེ་རབ་

བྱུང་བྱས་ན་དགོན་སྡེ་མང་པོའ་ིབླ་མ་དང་། ཁྱིམ་པ་བྱས་ན་གྲོང་སྡེ་མང་པོའ་ིདཔོན་པོ་བྱེད་པའི་

བསདོ་ནམས་ཅན་ཞིག་ཡིན་ཞེས་བབས། ཨ་ཁུ་བླ་མ་ངག་དབང་དནོ་གྲུབ་པའི་དྲུང་ནས་རབ་ཏུ་

བྱུང་ཞིང་མཚན་བློ་བཟང་ཆོས་དར་གསོལ། ཀྭ་རིང་སྒར་དུ་ཞུགས་ནས་ཞལ་འདོན་ཆོ་ག་ཆོས་

སྤྱོད་རྣམས་རྫོགས་པར་བསླབས། དེ་སྐབས་ཐུགས་ལ་རབ་བྱུང་བའི་མིང་ཙམ་གྱིས་མི་ཆོག་པར་

འདུག  ཐོག་མར་གྲྭ་ས་ཆེན་པོ་ཞིག་ཏུ་ཞུགས་ནས་སློབ་གཉེར་ཚུལ་བཞིན་བྱས་ནས་ཆོས་ཀྱི་

གནད་གོ་བ་ཞིག་བྱེད་དགོས་སྙམ་སྟེ། དབྱར་ཐོག་གཅིག་བཀྲ་ཤིས་འཁྱིལ་དུ་བྲོས་ནས་ཕེབས་

ཀྱང་རྗེས་བསྙེགས་ཡོང་ནས་བཞུགས་ཐུབ་པ་མ་བྱུང་། དེ་ནས་ཡུལ་མི་རྣམས་ཀྱི་ངག་ལྟར་འདི་

འབྲས་སྤུངས་སྒོ་མང་ཆོས་འབྱུང་།

གྲྭ་ས་ཞིག་ཏུ་མ་བཏང་ན་སྡདོ་པ་མི་འདུག་སྙམ་སྟེ་མཐུན་རྐྱེན་བསྒྲུབས་ཏེ། དགུང་ལ་ོབཅུ་བདུན་

པ་རབ་བྱུང་༡༣ ས་ཕོ་འབྲུག་ཕྱི་ལོ་༡༧༤༨ ལོར་དབུས་སུ་ཕེབས། སངས་རྒྱས་དངོས་དང་དབྱེར་

མེད་ཇ་ོཤཱག་སགོས་དང་རྒྱལ་དབང་ཐམས་ཅད་མཁྱེན་པ་བསྐལ་བཟང་རྒྱ་མཚོའི་ཞབས་ཀྱི་པད་

མོར་མཇལ་ཞིང་མོས་གུས་ཚད་མེད་བསྐྱེད།

དེ་ནས་དཔལ་ལྡན་འབྲས་སྤུངས་སྒོ་མང་གྲྭ་ཚང་གི་ཆོས་གྲྭར་ཞུགས།  བྱང་ཆུབ་ཀྱི་

སེམས་ལ་མངའ་འབྱོར་པ་མཁན་ཆེན་སངས་རྒྱས་རོྡ་རྗེའི་དྲུང་ནས་བསྡུས་གྲྭའི་བརྩི་བཞག་ཐོག་

མར་གསན། ཡོངས་ཀྱི་དགེ་བའི་བཤེས་གཉེན་བྲ་ཉེ་ངག་དབང་དགེ་ལེགས་དགེ་རྒན་དུ་བསྟེན་

ནས་སློབ་གཉེར་ལ་ཉིན་མཚན་ཁོར་ཡུག་ཏུ་བརྩོན་པར་མཛད།

དགུང་ལོ་ཉི་ཤ ་རྩ་གྲངས་ཤིག་ལ་ཕུར་ལྕོག་བྱམས་མགོན་རིན་པོ་ཆེའི་དྲུང་ནས་བསྙེན་

རྫོགས་ཀྱི་སྡོམ་པ་བཞེས། སོ་བཞི་པ་ས་བྱ་༼ཤིང་བྱ་༽ལོ་ནས་བྲ་ཉེ་ངག་དབང་དགེ་ལེགས་སྒོ་

མང་གི་ཁྲིར་ཕེབས་པས། ཁོང་གི་ཞལ་ནས་མཁན་ཐོག་སྔ་མ་གཉིས་ཀ་ནས་སྒྲིག་ལམ་དེ་ཙམ་

བྱུང་མ་སངོ་བའི་སྟབས་དེང་སང་གྲྭ་ཚང་གི་སྒྲིག་ལམ་སགོས་ཧ་ཅང་བླརོ་འབབ་པ་ོཞིག་ཡངོ་གི་

མི་འདུག་པས། ཁྱེད་རང་སྨོན་ལམ་མིང་བཏགས་ཅུང་འགྱངས་འགྲོ་བར་འདུག་ཀྱང་འདི་གལ་

ཆེ་བས་ཁྱེད་གྲྭ་ཚང་དགེ་བསྐོས་བྱེད་དགོས་གསུངས། དགོངས་པ་ཞུས་ཀྱང་ང་ལ་གྲོགས་ཤིག་

དགོས་པར་འདུག་ཅེས་ནན་ཆེ་བས་བཀའ་བཞིན་ཞུས། དགེ་བསྐོས་སྐབས་དྲག་ཞན་སུ་ལའང་

ང་ོདགའ་ཟལོ་འཇགོ་ཏུ་མ་སངོ་བས་སྒྲིག་གི་རྟིང་གནནོ་འཆུན་ཆེ་ཞིང་ཚ་རབ་སྙམོས་པ་གང་ལ་

གང་འསོ་བབ་མཚུངས་ལེ་ཤོར་མེད་པ་གནང་བས་ཕན་སླེབས་ཆེ་བ་བྱུང་།

དགུང་ལོ་སོ་དགུ་ཤིང་སྟག་ལོར་སྨོན་ལམ་གྲྭ་སྐོར་མཛད་སྐབས་ལན་མྱུར་ཞིང་གསལ་

ལ་མཐོ་བ་སྐུའི་རྣམ་འགྱུར་སོགས་གང་ཐད་ནས་ཁྱད་ཐོན་པས་མཁས་པ་མཐའ་དག་གིས་

བསྔགས་པའི་རོལ་མོ་འཁྲོལ་བ་བྱུང་།  དེ་ནས་ལམ་སེང་རྒྱུད་གྲྭར་ཕེབས་འདུན་ཆེ་ནའང་། 

ཚོགས་མཆོད་གྲོལ་མཚམས་འདུལ་བ་མཁན་པོ་གནང་དགོས་ཚུལ་༸གོང་ས་མཆོག་ནས་བཀའ་

བབས་པས་མ་འགྱངས་པར་འདུལ་བ་མཁན་པའོ་ིཁྲི་འདནོ་མཛད། སྟདོ་ལུང་ལྡིང་ཁའི་དགནོ་པ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འདུལ་བ་མཁན་པོ་སྔ་ཕྱིའི་འཛིན་ཐེབས་སུ་ཡོད་པས་དེར་ཡང་ཁྲི་འདོན་མཛད། ལན་གཅིག་

རྩེ་ཡི་བཞུགས་གྲལ་དུ་སེ་ར་བྱེས་བའི་བླ་མ་མཁས་གྲགས་ཤིན་ཏུ་ཆེ་བ་དེ་དང་ལྷན་ཅིག་ཚོགས་

གླེང་མཛད་དེ།  ཉན་ཐོས་ཀྱི་ཐེག་པ་ལ་ཡང་དག་པར་ཞུགས་པ་རྣམས་ལ་ཞེས་སོགས་ཀྱིས་

བདེན་བཞིའི་ཆོས་འཁོར་གྱི་གདུལ་བྱ་བསྟན་པ་ཡིན་ཚུལ་གྱི་བགྲོ་གླེང་བཏང་བས། སྐབས་ཞིག་

ཕ་རོལ་པོས་བྱེ་བྲག་སྨྲ་བར་གྱུར་པའི་བྱང་སེམས་དེ་ཉན་ཐོས་ཀྱི་རིགས་ཅན་ཡིན་ཟེར་དགོས་

བྱུང་བ་ལྟ་བུ་ཀུན་ཡ་མཚན་པ་བྱུང་། འདིའི་སྐབས་ལས་དོན་སོགས་ཀྱི་ཐུགས་གཡེང་ཆུང་བས། 

ཐུན་མོང་དང་ཐུན་མོང་མ་ཡིན་པ་རིམ་གཉིས་ཀྱི་རྣལ་འབྱོར་ལ་རྩེ་གཅིག་ཏུ་གཞོལ་བས་ཉམས་

རྟོགས་ཡར་ཟླ་ལྟར་འཕེལ། དེ་ནས་ལོ་དྲུག་སོང་བ་ཤིང་ལུག་ལོར་རིགས་གྲྭ་ཉིན་བཅོ་ལྔའི་རིང་

མང་ཇ་ཚ་བྲ་འགྱེད་ཆེན་སོགས་བཏང་།  སླར་ཡང་འདུལ་བའི་ཁྲིར་རང་འཇགས་བཞུགས། 

འདུལ་བ་བླ་བྲང་འདི་འཚུབ་ཆེ་ཡང་ཉིད་ལ་འཚུབ་ཅི་ཡང་མེད་ཅིང་ཟ་ཟིར་གྱི་གཡེང་བ་ཆུང་

ཞིང་ཐུགས་དམ་འཕེལ་བ་སོགས་ཀྱི་ཁོངས་ནས་དཔེ་ཁྲིད་གནང་ཚུལ་ཡང་། ལ་ལ་ཤེས་རབ་ཆེ་

མདོག་གིས་ཡིན་ཟེར་ན་འདི་བཞིན་བྱས་ཆོག །མིན་ཟེར་ནའང་འདི་བཞིན་བྱས་ཆོག་ཅེས་རྣམ་

གྲངས་མང་ལ་ཐག་ཆོད་པའི་མཛུབ་མོ་འཛུགས་ས་མེད་པ་དེ་འདྲ་མང་པོ་འངོ་བར་སྣང་ཡང་། 

དེ་འདྲ་གཏན་མི་མཛད་པར་རྩ་བའི་ཡིག་ཆའི་དགོངས་པ་གཞིར་བཞག །གྲྭ་ཚང་གི་ཁས་ལེན་

གྱི་རྒྱུན་འདི་ཡིན་ཞེས་གོ་བདེ་ལ་མདོར་དྲིལ་བའི་གཙང་སིང་ངེ་བ་རེ་གསུངས་ཏེ་སེམས་ལ་

འཇགས་ནས་ཤིན་ཏུ་ཕན་ཐགོས་པ། སྔནོ་འབྲེ་ཆེན་པ་ོཤེས་རབ་འབར་གྱི་ཞལ་ནས། ཆསོ་གཅིག་

ལ་དགེ་བཤེས་ཤ་རྭ་པའི་ཆོས་ལས་ཞེ་གཤིན་པ་ཞིག་མེད། རྒྱ་གར་གྱི་པཎ་གྲུབ་འདིས་འདི་སྐད་

གསུང་ཞེས་པ་ལས་རང་བཟོ་དང་བོད་ཀྱི་སྲ་བསྲེ་གཏན་ནས་མི་བྱེད་གསུངས་པ་ལྟར་ཡོད། མེ་

བྱི་ལ་ོཔཎ་ཆེན་ཐམས་ཅད་མཁྱེན་པས་རྒྱལ་བའི་དབང་པ་ོཐུགས་རྫགོས་མཛད་སྐབས་ལས་གྲལ་

ལ་བཞུགས། ལོ་ཧྲིལ་པོར་པཎ་ཆེན་ཐམས་ཅད་མཁྱེན་པས་ཆོས་ཀྱི་འཁརོ་ལོ་རྒྱ་ཆེར་བསྐོར་བའི་

གསུང་གི་བདུད་རྩི་མང་དུ་མནོས།

ཞེ་བརྒྱད་པ་ས་ཕག་ལོར་༸གོང་ས་མཆོག་ནས་ཕྱི་ལོར་རྒྱ་ནག་གོང་མ་ཆེན་པོ་དགུང་

ལོ་བདུན་ཅུར་ཕེབས་རྒྱུའི་བ་ཡར་༼དགའ་སྟོན་༽མཁན་པོར་ཕེབས་དགོས་བཀའ་ཕེབས་ལྟར་

འབྲས་སྤུངས་སྒོ་མང་ཆོས་འབྱུང་།

ལོ་དེའི་ཟླ་བ་བཅུ་གཅིག་པ་ལ་ལྷོ་ཁ་བརྒྱུད་ཕེབས་ཐོན་གནང་། ལྕགས་བྱི་ཟླ་བདུན་པའི་ནང་

ཡེ་ཧོར་དུ་འབྱོར།  ཕྱི་ཉིན་གོང་མ་ཆེན་པོར་ཐོག་མའི་འཚམས་ཞུ་ཕུལ།  པཎ་ཆེན་ཐམས་ཅད་

མཁྱེན་པ་མཇལ་བས་བོད་ཕྱོགས་ཀྱི་གསུང་གླེང་མང་དུ་གནང་། ཚེས་བཅུ་གསུམ་ཉིན་རྒྱལ་པོའ་ི

འཁྲུངས་སྐར་གྱི་བ་ཡར་དངོས་གཞིའི་རྟེན་འབྱུང་གི་ཐོག་ལེགས་འབུལ་བྱེད་དགོས་པས། རྒྱལ་

པོ་དང་པཎ་ཆེན་མཆོད་ཡོན་གོང་དུ་བཞུགས། ལྕང་སྐྱ་རྡོ་རྗེ་འཆང་། བཙན་པོ་ནོ་མན་ཧན། རྟ་

ཚག་རྗེ་དྲུང་སོགས་ནང་གི་ཛ་སག་བླ་མ་རྣམས་ནས་ཞལ་འདོན་གསུངས་པའི་འཕྲོར་མཁན་

རིན་པོ་ཆེ་ཉིད་ནས་བརྟན་བཞུགས་ཀྱི་བཤད་པ་གནང་རྗེས་ཆས་རྣམས་འདོན་པའི་ཚིག་དང་

བསྟུན་ནས་རིམ་བཞིན་གོང་མའི་ཕྱག་ཏུ་ཕུལ་བ་བཞེས་ཏེ་ཤིན་ཏུ་དགྱེས་པའི་རྣམ་པ་མཛད། དེ་

ནས་སྟནོ་མའོ་ིསྐབས་མཁན་རིན་པ་ོཆེ་ཉིད་དང་། ཡེ་ཧརོ་པ་ོཏ་ལའི་མཁན་པ་ོམདུང་ནག་ཞབས་

དྲུང་གཉིས་ཀྱིས་ཚོགས་གླེང་བྱས་པར་བརྗོད་དོན་ཕུན་སུམ་ཚོགས་ཤིང་།  རྗོད་བྱེད་ཚིག་བཀྲ་

ལེགས་པ་དང་རྣམ་འགྱུར་སོགས་སྒོ་ཐམས་ཅད་ནས་ལྷུན་ཆགས་པས་མིག་དང་རྣ་བའི་བདུད་

རྩི་སྤྲོ་བར་མཛད་པ་སོགས་ཀྱིས་གོང་མ་ཆེན་པོ་ཐུགས་མགུ་བར་གྱུར། དེ་ནས་གྲལ་དུ་བཞུགས་

སྐབས་གོང་མ་ཆེན་པོ་ནས་ཏཱ་ལའི་བླ་མའི་སྐུ་ཚབ་ཀྱི་གདན་དམའ་སོང་འདུག་གསུངས་ནས་

འབོལ་སུམ་རྩེག་བྱེད་དུ་བཅུག་ཅིང་། ཧོ་ཐོག་ཐུ་དེར་སྡོད་ཅེས་ཧོ་ཐོག་ཐུའི་ཐོབ་དང་། ཡང་མྱུག་

གི་ལྭ་བ། བྱུ་རུའི་རྒྱན་ཕྲེང་སགོས་གནང་། གངོ་མ་ཆེན་པའོ་ིབཀས་སླར་དགུན་ཐགོ་དེར་རྒྱ་ནག་

ལ་བཞུགས། པཎ་ཆེན་རིན་པོ་ཆེ་ནས་ད་ལམ་ཁྱེད་ཀྱིས་རྒྱལ་དབང་རིན་པོ་ཆེའི་སྐུ་དོན་ལ་རྒྱ་

འདི་ལས་ལྷག་པ་གོ་གཅོད་ཚུལ་མེད། ལེགས་སོ་རྒྱ་ཆེ་བ་ཞིག་བོད་དུ་སོང་ནས་བྱེད་རྩིས་ཡིན། 

ད་ལམ་མཚོན་བྱེད་ཡིན་གསུངས་ནས་བདག་རྐྱེན་སྤམ་ཆེར་བསྩལ།  ཉིད་སྐབས་སྐབས་ལྕང་

སྐྱ་རིན་པོ་ཆེའི་མདུན་དུ་ཕེབས་པར། ཉིན་གཅིག་ལམ་ཤེས་ཀྱི་ཡན་ལག་ལས་བརྩམས་པའི་དྲི་

བ་ཞིག་གནང་བྱུང་བར། དོན་བདུན་ཅུ་དང་སྐབས་གཉིས་པའི་མཐའ་དཔྱོད་གཉིས་ཚིག་ཟིན་

ཅུང་མི་འདྲ་ཚུལ་ཞུས་པས། ཁྱེད་ཀྱིས་ད་དུང་ཡིག་ཆ་མ་བརྗེད་འདུག་པ་ཤིན་ཏུ་ལེགས། འཇམ་

དབྱངས་བཞད་པའི་ཡིག་ཆ་འདི་གོ་ན་རི་མཐོན་པོའ་ིརྩེ་ནས་བལྟ་དུས་རི་ཆུང་ཐམས་ཅད་ཁ་

འགོ་ཆུད་ཡོད་པ་ལྟ་བུ་ཞིག་ཡིན། ངེད་ལས་དོན་གྱི་གཡེང་བས་སློབ་གཉེར་བསམ་པ་ལྟར་མ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱུང་ཡང་། ད་ལྟ་པོ་ཏི་ལྔ་ལ་གོ་བ་ཞིག་ཆགས་པ་ཡིག་ཆ་འདིའི་དྲིན་ཡིན་གསུངས། ཡང་དེང་

སང་དགེ་བཤེས་འགའ་ཞིག་ཤེས་རབ་ཆེ་མདོག་ཁ་པོ་ཡོད་ཀྱང་རྩོད་གྲྭ་བཞག་ནས་ལོ་གཉིས་

གསུམ་ཞིག་སོང་དུས་རྗེས་མེད་དུ་འགྲོ་འདུག  །སྔོན་གྱི་དགེ་བཤེས་འདི་ཚོས་གང་ཤེས་པ་དེ་

བརྗེད་རྒྱུ་མེད་པ་རྡོ་ཐོག་ཏུ་ཕུར་བ་བཏབ་པ་འདྲ་བ་ཞིག་འདུག་པ་དེ་སྔོན་དང་དེང་སང་གི་

མིའི་རང་བཞིན་བརྟན་མི་བརྟན་དང་། དང་པོ་ནས་སློབ་གཉེར་རྒྱག་ལུགས་མི་འདྲ་བས་རེད་

ཅེས་བསྔགས་བརྗོད་མཛད་འདུག དེའི་རྗེས་པཎ་ཆེན་ཐམས་ཅད་མཁྱེན་པ་དགོངས་པ་གཞན་

དུ་གཏད་རྗེས་ཧོ་ཐོག་ཐུ་རྣམས་དང་ལྷན་དུ་ཟླ་གཅིག་རིང་དགོངས་རྫོགས་ཀྱི་རིམ་པ་བསྒྲུབས། 

དེ་སྐབས་ཕྱོགས་སོ་སོ་ནས་པཎ་ཆེན་ཐམས་ཅད་མཁྱེན་པར་བསྙེན་རྫོགས་ཞུ་ཕྱིར་འངོས་པ་

མང་པོ་ལུས་པ་རྣམས།  ལྕང་སྐྱ་རིན་པོ་ཆེ་ནས་པཎ་ཆེན་གྱི་ཡོངས་འཛིན་ལ་བསྒྲུབ་ཏུ་བཅུག་

ན་ཞུས་པར། གོང་མས་ཏཱ་ལའི་བླ་མའི་ཨེ་ཆེ་མཁན་པོ་འདུག་པ་དེ་ལ་བསྒྲུབ་ཏུ་ཆུག་གསུངས་

ཏེ་བསྒྲུབ་བྱ་སུམ་བརྒྱ་ལྷག་ཙམ་ལ་བསྙེན་རྫོགས་ཀྱི་སྡོམ་པ་ཕོག་སྟེ་ཐར་པའི་ས་བོན་གྲུང་པོ་

འདེབས་པར་མཛད། དེ་ནས་ཡར་ལམ་དར་རྩེ་མད་ོནས་བཟུང་གཞུང་ལམ་བརྒྱུད་༼ནུབ་གངས་

ལའི་མདོ་ཨ་ལ་རྡོ་ཐུག་ན་བཞུགས་པའི་དགོང་མོ་བསྟན་མ་ཕེབས་ཏེ་ཁྱེད་ལ་སྒོ་མང་མཁན་པོ་

ཡོང་གསུང་པ་ཞིག་མཚན་ལམ་ལ་བྱུང་གསུངས་༽ཕེབས་ལམ་ལ་ཉེ་ཞོ་ཅི་ཡང་མེད་པར་བསྟན་

འགྲོའ་ིདོན་མཛད་བཞིན་པའི་མུར་ལྷ་སར་ཕེབས།  པོ་ཏཱ་ལར་༸གོང་ས་སྐྱབས་མགོན་ཆེན་པོ་

མཇལ་ཏེ་གོང་མ་ཆེན་པོའ་ིགསེར་ཡིག་དང་། རྟེན་ཆས་བསམ་གྱིས་མི་ཁྱབ་པ་རྣམས་སྤྱན་ལམ་

དུ་བསྟར། གཞུང་ནས་སྟོན་ཆེན་གནང་། ཞག་ཤས་སོང་ནས་འབྲས་སྤུངས་ལ་ཕེབས། ཚོགས་

ཆེན་དང་གྲྭ་ཚང་བསམ་བློ་ཁང་ཚན་བཅས་པར་བསྙེན་བཀུར་གཟབ།  སྔོན་དུ་ཧོར་ཟླ་བདུན་

པའི་རིགས་གྲྭའི་དུས་རྒྱ་ནག་ཏུ་བཞུགས་སྐབས་འཁེལ་ཡང་།  གོང་མའི་གྲེའི་རྩེ་ཐོག་བཀའ་

མངགས་ལྟར་འདུལ་བའི་རིགས་གྲྭ་ལན་གཉིས་པ་དེ་སྔར་ལས་ལྷག་པ་གཏོང་གནང་མཛད་

འདུག དེ་ནས་འདུལ་བ་བླ་བྲང་རྩིས་སྤྲད་ནས་ལྷ་དབང་གླིང་དུ་ཟུར་བཞུགས་མཛད། སྐབས་

དེར་༸གོང་ས་མཆོག་ནས་ཁྱེད་རང་རྒྱ་ནག་གོང་མར་བ་ཡར་འབུལ་བར་འགྲོ་སྐབས་འདི་གའི་

བསྟན་སྲིད་ལ་རྒྱར་ཤིན་ཏུ་ཕན་པ་བྱུང་བས་དམིགས་བསལ་ཡིན་གསུངས་ཏེ་ལྷོ་བྲག་ཆུང་ཚང་

འབྲས་སྤུངས་སྒོ་མང་ཆོས་འབྱུང་།

དགོན་མ་ལག་དང་བཅས་པའི་མཁན་པོ་བདག་རྐྱེན་ལ་གནང་། དེར་བྱོན་ནས་ཁྲི་འདོན་མཛད་

དེ་ལོ་བདུན་རིང་འཛིན་བདག་གནང་།  བིས་མདོ་མི་ཚན་ལ་སྔར་ཚོམས་མེད་པས་རྒྱལ་ཁང་

རྩེའི་ཁང་མིག་རྣམས་ཉོས་ནས་མི་ཚན་གྱི་ཚོམས་སུ་སྦྱོར་འཇགས་ཞུས། དེ་ལྟར་ལྷ་དབང་གླིང་

དུ་བཞུགས་རིང་། ཕལ་ཆེར་བཅད་རྒྱ་ལྟ་བུའི་ངོས་ནས་ཐུགས་དམ་འཕེལ་བ་བྱུང་། ཆུ་སྟག་ལོར་

གྲུབ་དབང་ཀླངོ་རྡལོ་བླ་མ་རིན་པ་ོཆེའི་དྲུང་ནས་བྱང་ཆུབ་ལམ་རིམ་ཆེན་མ་ོདང་འགྲེལ་བ་བཞི་

སྦྲགས། ནག་པོ་གཞུང་དྲུག་ཕྲེང་བ་སྐོར་གསུམ་སྒྲུབ་ཐབས་བརྒྱ་རྩ་སོགས་བརྒྱ་རྩ་ཁག་གསུམ། 

འཕྲུལ་འཁོར་ཡིག་ཆུང་། མགོན་པོ་སོགས་ཀྱི་བེའུ་བུམ་ཁག་སོགས་ཆོས་རྒྱུན་དཔག་ཏུ་མེད་པ་

རྒྱ་མཚོ་ལས་ཆུ་བཅུ་བ་བཞིན་དུ་བཞེས་ནས་ཐུགས་ཀྱི་ཡོལ་གོ་འགེངས་བར་མཛད།

ཡོངས་འཛིན་ཡེ་ཤེས་རྒྱལ་མཚན་རིན་པོ་ཆེ་ལ།  ལྷ་ས་རྨེ་རུར་འདུལ་བ་མདོ་རྩ་བའི་

བཤད་ལུང་ཞུས་པར་ཞལ་བཞེས་བྱུང་ཡང་།  རྒྱལ་ཚབ་ནོ་མན་ཧན་ནས་དེར་བཀའ་མ་ཁྲོལ་

སྟབས། དགེ་རྒན་མཁན་རིན་པོ་ཆེ་བསྐལ་བཟང་དངོས་གྲུབ་ལ་ད་ཆ་གཞན་ཐབས་མི་འདུག་

པས་འབྲས་སྤུངས་ཀྱིས་མིང་ཞིག་འཇོག་དགོས་འདུག་པར་ཞུས་པ་བཞིན། བླ་མ་ཚོགས་འདུའི་

སྟེང་ནས་གླེང་བསླངས་ཏེ་མཁན་པསོ་ད་ལམ་བླ་མ་དང་། གདན་ས་ཆསོ་ཐམས་ཅད་གཞན་དང་

མི་འདྲ་བས་ཞུས་ཐོངས་ཞེས་གྲོས་མགོ་བཏོན་ཏེ་གདན་འདྲེན་ཞུས།  འདུས་པ་ལྔ་སྟོང་ཙམ་ལ་

ཉིན་ཉི་ཤ འི་རིང་འདུལ་བ་མད་ོརྩ་བའི་བཤད་ལུང་དང་གྲྭ་ཚང་ས་ོསརོ་བཀའ་ཆསོ་བསྩལ། འབྲས་

སྤུངས་སྤྱི་སོར་གཏོང་སྒོའ་ིཆོས་གཞི་ལས་སྤྲོད་ལེན་ཆེར་མེད་སྟབས་འབུལ་བ་ཆེར་མི་འདུག་

ཀྱང་ཉིད་རྩ་བའི་ཞུ་བ་བོར་སོང་སྟབས་འབུལ་བ་སྤམ་ཆེས་ཆེར་ཕུལ་བར།  བཀའ་ཆོས་གྲོལ་

ནས་ཕྱིར་ཡོང་སྐབས། རྒན་མཁན་པོས་ཁྱེད་ཀྱིས་ངེད་འབྲས་སྤུངས་བླ་མ་རྣམས་ཀྱི་ངོ་འབག་

བཤས་སོང་ཞེས་རྩེད་མོ་གནང་། ཤིང་འབྲུག་ལོར་ཀུན་མཁྱེན་འཇིགས་མེད་དབང་པོ་དབུས་སུ་

ཕེབས་སྐབས་ཁྱེད་བཀྲ་ཤིས་འཁྱིལ་དུ་ཕེབས་དགོས་གསུངས་པར་ཁས་ལེན་ཞུས། དེའི་ཕྱི་ལོར་

གཞུང་ས་མཆགོ་གི་བཀའ་ལྟར་སླར་ཡང་རྒྱ་ནག་ཏུ་བ་ཡར་མཁན་པརོ་ཕེབས། རྟ་ལའོ་ིལ་ོགསར་

ལ་ཞབས་བརྟན་དང་རྟེན་ཆས་འབུལ་རྒྱུ་སོགས་གྲ་འགྲིག་བྱུང་། གོང་མ་ཆེན་པོས་ཀྱང་སྔ་མའི་

སྐབས་བཞིན་དགྱེས་གཟིགས་ཚད་མེད་བསྐྱངས། ཡར་ལམ་ཀུན་མཁྱེན་འཇམ་དབྱངས་བཞད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་མདོ་སྨད་དུ་ཆིབས་ཁ་བསྒྱུར་བ་ནག་ཆུ་ཁར་མཇལ་འཛོམས་བྱུང་།  ཕན་ཚུན་ལེགས་སྐྱེས་

སྤེལ་ཞིང་གསུང་འཕྲོས་མཛད།  ཡར་ཕེབས་ནས་༸གོང་ས་མཆོག་ལ།  གོང་མའི་གསེར་ཡིག་

དང་རྟེན་ཆས་རྣམས་ཕུལ། གཞུང་གི་སྟོན་ཆེན་སོགས་སྔར་བཞིན་བྱས། འབྲས་སྤུངས་ཚོགས་

ཆེན་དང་གྲྭ་ཚང་ཁང་ཚན་མི་ཚན་བཅས་པར་བསྙེན་བཀུར་གཟབ།

དེ་ནས་མ་འགྱངས་པར་སྒོ་མང་མཁན་པོར་བསྐོ་བཞག་གི་བཀའ་བསྒྱུར། དགུང་ལོ་ང་

ལྔར་ཕེབས་པ་ཕྱི་ལོ་༡༧༨༦ མེ་ཕོ་རྟའི་ལོ་ཧོར་ཟླ་བཅུ་གཅིག་པའི་གྲལ་ཚེས་བཟང་པོར། མཁས་

གྲུབ་ཀླུ་དབང་འབུམ་གྱི་རོལ་མཚོ་དཔལ་ལྡན་སྒོ་མང་གྲྭ་ཚང་གི་ཆོས་ཀྱི་ཁྲི་འཕང་མཐོན་པོར་

མངའ་གསོལ། ༸གོང་ས་མཆོག་གི་སྐུ་ཚབ་དང་། གཞན་ཡང་བླ་ཆེན་མི་ཆེན་གྲྭ་ཚང་ཁང་ཚན་

མི་ཚན་སོགས་ཀྱི་ལེགས་དར་འབུལ་བ་བདག་གིར་མཛད། གཞུང་ནས་རིགས་ཆེན་གྱི་གཏོང་

ཐེབས་ཤེལ་དཀར་དགོན་པའི་མཁན་ས་གནང་བ་ས་ཐག་རིང་བས་ཞབས་དྲུང་སྐུ་ཚབ་ཏུ་

མངགས་ཏེ་འཛིན་བདག་མཛད། དགུན་ཆོས་ཆེན་མོའ་ིའཛིན་གྲྭ་ཕྱེ་བ་དང་དུས་འགྲིགས་པས་

པོ་ཏི་ཐམས་ཅད་ཀྱི་མགོ་ནས་བརྩི་བཞག་གནང་། ཕར་ཕྱིན་དམ་བཅའི་སྐབས་འཕྲོས་པ་མཛད་

དེ་ཡིག་ཆའི་སྟོད་སྨད་ཀུན་བསྒྲིགས་ཏེ་འདི་ཨེ་འཕངས་འདི་ལ་ཅི་ཟེར་ཞེས་གསུངས་པ་ན་བློ་

སྐྱེད་ཆེ་བ་བྱུང་ཞིང་། དེའི་རྐྱེན་གྱིས་རྒྱུན་པར་ཁ་རྒྱལ་གྱིས་བགྲོ་གླེང་ཉི་མ་འཕུལ་ཐབས་བྱེད་

པ་ཚོ་ཡང་ཚུར་ཡིག་ཆའི་སྟེང་དུ་འབབ་པ་བྱུང་། སྐབས་ཤིག་བཅའ་ཡིག་གི་སྟེང་ནས་ཚོགས་

གཏམ་ཞིབ་རྒྱས་ཤིག་གནང་ནས། ཐམས་ཅད་ལ་འདི་བཞིན་མ་བྱས་པར་ཐབས་ཡོད་ས་མ་རེད་

སྙམ་སེམས་ཐོག་ཏུ་ལྕི་ཡོར་གྱིས་འབབ་པ་དང་། སྒྲིག་འགལ་ལོག་སྒྲུབ་ཅན་རྣམས་རང་གནོང་

ལ་མེ་བཙའ་ཤ་ཐགོ་ཏུ་བབ་པས་ཚ་འུབ་ཀྱིས་འགྲ་ོབ། ཚུལ་མཐུན་གྱི་སླབོ་གཉེར་བ་རྣམས་དགའ་

ལྷང་གིས་འགྲོ་བ་བྱུང་།  དེ་ནས་སྒྲིག་ལམ་བྱ་སྤུ་གནོན་ཚུལ་དུ་གནོན་ལུགས་ལས་སྣེ་སོ་སོ་ལ་

བཀོད་ཁྱབ་མཛད་དེ་ཚོགས་ཆོས་གྲྭའི་རྟིང་སྐུལ། བརྩི་བཞག་ཡོད་མེད་ཀྱི་ལྟ་རྟོག དབྱར་དགུན་

དུས་ཚོད་ལ་དཔག་པའི་ཚོགས་ཚད་གྲོལ་ཚད།  འདོན་པའི་དལ་བྲེལ་ཚུན་ཆད་ཉི་མ་གཅིག་

ལའང་ཡོ་ཟུར་མེད་པ་བྱུང་བས་གྲྭ་རྒན་མཐར་ཐུག་རྣམས་སྒོ་མང་གྲྭ་ཚང་གི་སྒྲིག་ལམ་ཟེར་བ་

དེ་འདྲ་ཞིག་ཡིན་དགོས་ཞེས་གླེང་བ་བྱུང་། ཀློང་རོྡལ་གྲུབ་དབང་རིན་པོ་ཆེའི་ཐུགས་དགོངས་

འབྲས་སྤུངས་སྒོ་མང་ཆོས་འབྱུང་།

ལ་ཆོས་འཆད་ཉན་གྱི་རྨང་གཞི་འདུལ་ཁྲིམས་རྣམ་དག་འབྱུང་བའི་རྟེན་དུ་མི་འཁྲུགས་པའི་ལྷ་

ཁང་ཞིག་གསོ་བྱེད་དགོས་གསུངས་པ་བཞིན། བཞུགས་ཁྲི་གསར་བཟོ་དང་། ཀློང་རྡོལ་ཉིད་ཙ་

རིར་ཕེབས་སྐབས་ཀྱི་ཐུགས་དམ་རྟེན་གཙོའི་གླེགས་བམ་དམ་དབྱར་མ་གནང་བ་དང་། རྒྱལ་བ་

ཡབ་སྲས་ཀྱི་ན་བཟའ་སོགས་བྱིན་རྟེན་བསམ་གྱིས་མི་ཁྱབ་པ་གཟུངས་གཞུག་ཏུ་ཕུལ་ཞིང་། མི་

འཁྲུགས་ལྷ་ཁང་གི་ངོས་ཀུན་ལ་ལྡེབས་བྲིས་ཕུལ་དུ་ཕྱིན་པ་བསྒྲུབས། ཚོགས་གཏམ་རེ་གནང་

བའི་ཚེ་སྒྲིག་འགལ་ཅན་རྣམས་ཀྱི་སེམས་ལ་མགོ་ཐོག་ཏུ་གནམ་རྡོ་ལྷུང་བ་ལྟར་ཅི་འདྲ་ཞིག་

བབས་ཡོང་སྙམ་ནས་འདར་ཆུམ་མེར་སྡོད་དགོས་པ་བྱུང་།

དེ་ལྟར་སྒྲིག་ལམ་དམ་ཞིང་འཆད་ཉན་དམར་བའི་ངང་ལོ་ལྔ་ཙམ་འདས་པ་ལྕགས་མོ་

ཕག་ཕྱི་ལོ་༡༧༩༡ གི་ལོར་བལ་བོད་ཀྱི་འཁྲུག་པ་ལངས།  ཨམ་བན་གཉིས་ཀྱིས་པཎ་ཆེན་རིན་

པོ་ཆེ་བདེ་ཆེན་རབ་རྒྱས་གླིང་ནས་ལྷ་སར་གདན་འདྲེན་ཞུས། བལ་དམག་བཀྲ་ཤིས་ལྷུན་པོར་

འབྱོར་ནས་སྟོར་བཤིགས་ཚད་མེད་བཏང་།  ཨམ་བན་ནས་རྒྱལ་བ་ཡབ་སྲས་གཉིས་ཁམས་

མགར་ཐར་དུ་གདན་འདྲེན་རྩིས་བྱས།  བོད་པའི་དམག་རྣམས་ནས་གཞུང་གི་མེ་སྒྱོགས་ཆེན་

མོ་ཡང་དགྲ་ལ་སྤྲད།  གཞུང་གི་མི་ཆེན་ཁེངས་དྲེགས་ཅན་དག་ནི་ཅི་བྱ་གཏོལ་མེད་དུ་གྱུར། 

གཞུང་དགའ་ལྡན་ཕོ་བྲང་སོག་མའི་ཁྲེས་པོ་ཕོན་ཐག་ཆད་པ་བཞིན་དུ་འགྲོ་གྲབས་བྱུང་བའི་

ཚེ།  དམ་པ་འདི་ཉིད་ནས་ཞུམ་པ་མེད་པའི་སྙིང་སྟོབས་ཀྱིས་སེ་འབྲས་ཀྱི་བླ་མ་རྣམས་བསྡུས་

ནས་འཕྲལ་ཡུན་གྱི་གྲོས་མགོ་བཟུང་སྟེ་ཨམ་བན་གྱི་བྱེད་ལུགས་འདི་རེད། གཞུང་གི་མི་ཆེན་

ཚོས་ནི་ལབ་ཐུབ་ཀྱི་མི་འདུག རྒྱལ་བ་ཡབ་སྲས་མ་བཞུགས་ན་ཇོ་ཤཱཀ་རྣམ་གཉིས་སེ་འབྲས་

དགེ་གསུམ་སོགས་ཆགས་ཐབས་མེད། ད་ཇི་འདྲ་བྱེད་གསུངས་པར། ཐམས་ཅད་ཀྱིས་ཁྱེད་ཀྱིས་

གང་གསུངས་དེ་ཀ་ཡིན་གསུངས།  དེ་ནས་ཐམས་ཅད་རྒྱལ་བའི་མདུན་དུ་སོང་སྟེ་མཁན་པོ་

ཉིད་ནས། རྒྱལ་བ་ཐུགས་རྗེ་ཅན། ཁྱེད་ཀྱིས་གྲྭ་ས་སེ་འབྲས་དགེ་གསུམ་ནས་བཟུང་འདི་ཐམས་

ཅད་ཐུགས་ཀྱིས་བོར་ཏེ་གཞན་ལ་ཕེབས་ལུགས་ཡོད་དམ་ཞུས་པས། རྒྱལ་དབང་མཆོག་ནས་དེ་

མེད་ཀྱང་ཨམ་བན་དབང་ཆེ་བས་མི་ཉན་པ་འདུག་གསུངས། ཨམ་བན་ལ་ངེད་ཚོས་བཤད་ཆོག་

ཅེས་ཐམས་ཅད་ཨམ་བན་སར་ཕེབས། མཁན་པོ་ཉིད་ནས། རྒྱལ་དབང་ཡབ་སྲས་མ་བཞུགས་ན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བོད་ལུང་པར་སངས་རྒྱས་ཀྱི་བསྟན་པ་འདི་གནས་ཚུལ་མེད་པས། རྒྱལ་དབང་གཞན་ལ་ཕེབས་

འཇུག་ཐབས་མེད་བྱས་པར་ཁསོ་མ་ཕེབས་ན་སྐྱནོ་མི་ཡངོ་བའི་ཁག་ཨེ་ཐེག་ཁྱེད་ཚོ་ལ་བླ་ོརྩེ་ཅི་

ཡོད་ཟེར། ལན་དུ་ངེད་སེ་འབྲས་དགེ་གསུམ་ལ་གྲྭ་པ་ཁྲི་ཕྲག་འགའ་ཡོད་པས་རྒྱལ་བ་ཡབ་སྲས་

བསྲུང་ཐུབ། བློ་རྩེ་དེ་ཡིན་བྱས་པར། ཨམ་བན་ཁྲོས་ཏེ། འདིའི་ཁག་ང་ལ་ཡོད་པས་གདན་འདྲེན་

མ་བྱས་པའི་ཐབས་མེད་ཟེར། དེ་ནས་མཁན་པོས་ཀྱང་འ་ོན་གདན་འདྲེན་ཞུར་མི་འཇུག་ཐག་

ཆོད་ཡིན། སྐུ་འབུམ་ཐང་ལ་གཅིག་བུད་དང་། སྔོན་ལ་ང་རང་ཚོས་ཐག་ཆོད་དགོས་ཞེས་ཚམ་

ཚོམ་མེད་པར་གསུངས་པས། ཨམ་བན་ནས་འ་ོན་སེ་འབྲས་ཀྱི་བླ་མ་ཚོས་རྒྱལ་དབང་ཕེབས་མི་

འཇུག་གི་ཞེས་གོང་མར་གྲཻ་ཙི་འཛིན་རྒྱུ་ཡིན་ཟེར་བར། ཅི་ནས་ཀྱང་དེ་ལྟར་གྲཻ་ཙི་བཟུང་ཆོག་

པ་ཞིག་བཀའ་དྲིན་ཆེ་དགོས་བྱས་པས།  ཐབས་མ་རྙེད་པར་གྲཻ་ཙི་བཏང་སྟེ་རྒྱལ་བ་ཡབ་སྲས་

བཞུགས་རྒྱུ་བྱས། མཁན་པོ་ཉིད་ནས་གྲྭ་ས་སོ་སོའ་ིགྲྭ་པ་གཞོན་ཤར་རྣམས་ཀྱིས་པོ་ཏཱ་ལ་སོགས་

བསྲུང་ཚུལ།  རྒྱབ་མདུན་གྱི་ལམ་འགོག་ལུགས་སོགས་ཀྱི་བཀོད་ཁྱབ་བཏང་བར་ཐམས་ཅད་

ཀྱིས་ཅི་གསུང་དང་དུ་བླངས་ཏེ་མ་བསྐོས་རྒྱལ་པོ་རང་བྱོན་དུ་སོང་། དེའི་སྐབས་ཤིག་ལ་རྒྱ་ནས་

སྔར་གྱི་གྲཻ་ཙིའི་ལན་བབ་པས། སེར་འབྲས་ཀྱི་བླ་མ་ཐམས་ཅད་སང་ཉི་མ་རྩེ་ཤར་ལ་ནོར་འཛིན་

དགའ་ཚལ་དུ་འབྱརོ་དགོས་ཞེས་བརྡ་བརྒྱབ། ཕྱི་ཉིན་འཛོམས་ཐགོ་ཏུ་རྒྱ་ནས་གསར་འབྱརོ་ཀྲུང་

ཐང་ཆེན་མོས་བཀའ་བསྒྲགས་པ་ནི། སེར་འབྲས་དགེ་གསུམ་དང་ལྷ་ས་སོགས་བདེ་བར་གནས་

པ་ནི་ཁྱེད་སེར་འབྲས་དགེ་གསུམ་གྱི་བླ་མ་རྣམས་ཀྱིས་རྒྱལ་བ་ཡབ་སྲས་གདན་འདྲེན་ཞུར་མ་

བཅུག་པའི་དྲིན་གྱིས་ཡིན།  ཁྱེད་རྣམས་སངས་རྒྱས་ཀྱི་དུས་ཀྱི་ཉན་ཐོས་ལྟ་བུ་རེད། ཨམ་བན་

གླེན་པ་ལུག་འདྲ་བ་འདིས་པཎ་ཆེན་རིན་པ་ོཆེ་ལྷ་སར་གདན་འདྲེན་ཞུས་པས་བཀྲ་ཤིས་ལྷུན་པ་ོ

ལ་ཆགས་འཇིག་བྱུང་བ་རེད། འདི་ཨ་མྱེ་རྗེ་རིན་པོ་ཆེའི་བསྟན་པ་ལ་ཤེ་མོང་འབུལ་མཁན་ཞིག་

ཡིན་པའི་ངོར་འདི་ལ་སྲོག་གི་ཆད་པ་ནི་མེད། ཟླ་བ་གསུམ་རིང་ཡན་བསྐོན་ནས་ལྷ་སའི་ཁྲོམ་

ནང་ཞོག་གསུངས། བླ་མ་ཐམས་ཅད་ལ་བདག་རྐྱེན་དང་། ཁྱད་པར་སྒོ་མང་བླ་མ་ཉིད་ལ་ནོར་

བུ་མཁན་པོ་ཞེས་པའི་ཆོ་ལོ་གནང་། བླ་མ་གཞན་ཐམས་ཅད་ཀྱིས་ཀྱང་མཁན་པོ་ཉིད་ཀྱི་བཀའ་

དྲིན་ཡིན་ཞེས་ལེགས་སོ་འབུལ་ཞིང་མངནོ་ལྐོག་མེད་པར་གླེང་ང་ོ། །དེ་ནས་ཡང་སྒྲིག་ལམ་དང་

འབྲས་སྤུངས་སྒོ་མང་ཆོས་འབྱུང་།

འཆད་ཉན་དམར་བ་སྔར་རྒྱུན་བཞིན་མཛད་ཅིང་དགེ་འདུན་རྣམས་ཀྱང་། དགའ་སྤྲ་ོདང་བཅས་

པས་ཚོགས་ཆོས་ཤིན་ཏུ་འཕེལ། གྲྭ་ཚོགས་ཀྱང་རྒྱུན་བཞུགས་ཉིས་སྟོང་ལྔ་བརྒྱ་ཉེ་བ་བྱུང་།

དགུང་ལ་ོདྲུག་ཅུ་རེ་གཅིག་ཆུ་བྱི་ཕྱི་ལ་ོ༡༧༩༢ ལ་ོའདིར་རིགས་གྲྭ་འཁརོ་ཏེ་རིགས་གྲྭའི་

འགྱེད་ཆེན་དུ་དངུལ་སྲང་ཁྲི་ཕྲག་ལ་ཉེ་བས་ཚོགས་པ་བདུན་སྟོང་སྐོར་ལ་ཉིན་བཅོ་ལྔའི་རིང་

བསྙེན་བཀུར་དང་འགྱེད་བཅས་གཟབ།  གྲྭ་ཚང་དང་ཁང་ཚན་མི་ཚན་བཅས་ལ་ལྷག་མཆོད་

གཟབ་རྒྱས་ཕུལ། དེའི་རྗེས་སུ་སྒོ་མང་མཁན་པོ་གནང་བ་ཞུས་ཏེ། ཉིད་ཀྱི་དགེ་ཕྲུག་ལྷ་བཙུན་

མཐུ་སྟབོས་ཉི་མ་སྒ་ོམང་མཁན་ཁྲིར་ཕེབས་ནས། གང་ཉིད་ལྷ་དབང་གླིང་དུ་ཟུར་བཞུགས་མཛད། 

སྔ་ཕྱི་ཅི་རིགས་ཤིག་ཏུ་ཀློང་རྡོལ་བླ་མ་རིན་པོ་ཆེའི་སྐུ་མདུན་ནས་ལམ་རིམ་ཆུང་ངུ་། སྦས་དོན་

ཀུན་གསལ། འཇིགས་བྱེད་བསྐྱེད་རིམ་ཆེན་མོ་སོགས་ཀྱི་བཤད་ལུང་སོགས་གདམས་པ་མང་དུ་

གསན། ཉིད་ནས་གྲྭ་ཚང་ལ་མཆོད་རྫས་ཆ་ཚང་ཞིག་འཇོག་རྩིས་གནང་སྟེ། དེ་བཞིན་ཀློང་རྡོལ་

བླ་མ་རིན་པོ་ཆེར་ཞུས་པས།  འ་ོན་རྒྱ་མཐོངས་ཀྱི་ཆུ་དར་ངེད་ཀྱིས་བཞག་སྟེ་སྨོན་ལམ་ལྷན་

གཅིག་ཏུ་བྱས་ན་རྟེན་འབྲེལ་ཁྱད་པར་ཅན་ཞིག་ཡོད་གསུངས་ནས་དེ་བཞིན་གནང་། མཁན་

པོ་ཉིད་ནས་གོས་ཆེན་ཁྱད་འཕགས་ཤ་སྟག་ལས་བསྒྲུབས་པའི་ཀ་འཕན་ཕྱེ་འཕུར་བླ་བྲེ་སོགས་

མཆོད་རྫས་ཡོངས་སུ་རྫོགས་པ་དངུལ་སྲང་སྟོང་གསུམ་གྱི་རྒྱུ་སོང་དང་དེ་མཚུངས་བསམ་བློ་

རྒྱུད་ཁང་དུའང་སྲང་ཉིས་སྟོང་ལ་ཉེ་བའི་མཆོད་རྫས་བཞག གླང་གི་ལོར་ལྷ་སའི་སྨོན་ལམ་ལ་

ཡང་འགྱེད་ཆེན་བཏང་སྟེ་ཆོས་དང་ཟང་ཟིང་གཉིས་ཀྱི་སྒོ་ནས་གྲྭ་ཚང་གི་འཛིན་སྐྱོང་འགྲན་ཟླ་

མེད་པ་གནང་སྟེ་བཞེད་པ་མཐའ་དག་བར་ཆད་ཕྲ་མོ་ཙམ་ཡང་མེད་པར་མཐར་ཕྱིན་ཏོ། །

སྐབས་ཤིག་རྒྱ་ནག་ཏུ་བླ་མ་བཟང་པོ་ཞིག་གཏོང་དགོས་བཀའ་བབ་པས།  ཨམ་བན་

གཉིས་དང་བླ་མ་རྣམས་ནས་མཁན་པོ་འདི་ལ་འསོ་ཚུལ་གླེང་བ་ཐུགས་མ་བདེ་བར་ཀློང་རོྡལ་

རིན་པོ་ཆེར་ཞུས་པས། རིམ་གྲོ་འགའ་ཞིག་དང་། དེ་ནས་ཨམ་བན་ལ་གསེར་སྲང་བཅོ་ལྔ་སྦྱིན་

ན་ཟློག་ཐུབ་ཡོང་གསུངས་པ་ལྟར་དེ་ཁོ་ན་བཞིན་བྱུང་།

ཤིང་སྟག་ལོར་ངག་དབང་ཝང་གི་དཔོན་མོ་དབུས་ལ་ཡོང་བ་དེའི་སྐྱེལ་མ་བླ་བྲང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དྲུང་ཡིག་དགེ་ལེགས་ཀྱིས་མཚམས་སྦྱར།  ཀུན་མཁྱེན་འཇིགས་མེད་དབང་པོའ་ིསྐུ་ཚ་དབོན་

པོ་དཀོན་མཆོག་སེང་གེ་གྲྭ་སར་ཡོད་པས་གཞུང་བཟུང་སྟེ་མདོ་སྨད་དུ་ཕེབས་རྒྱུའི་ཞུ་བ་ཕུལ། 

ཉིད་ནས་ད་སྐབས་སྐུ་ཞབས་རིན་པོ་ཆེ་མི་བཞུགས་པས་ངེད་སོང་སྟེ་ཕན་ཐོགས་ཡོད་མེད་མི་

ཤེས་ཆོས་སྐྱོང་ལ་ལུང་བསྟན་ཞུ་དགོས་གསུངས་ཏེ།  གནས་ཆུང་ལ་ཞུས་པས།  གཟུགས་མེད་

དམ་ལྡན་ལ་དྲིས་པ་ལེགས་ཞེས་སོགས་དང་།  ལུས་དང་གྲིབ་མ་བཞིན་དུ་འཕྲིན་ལས་བགྱིད་

ཞེས་དང་།  མདོ་སྨད་དུའང་འཆད་ཉན་ཡར་རྒྱས་གནང་རྒྱུ་སོགས་ལུང་བསྟན།  དགའ་གདོང་

དང་། བསྟན་མ་གཉིས་ནས་ཀྱང་དེ་བཞིན་བཀའ་ལུང་བྱུང་། དབོན་པོ་དང་དྲུང་ཡིག་ནས་རྒྱལ་

དབང་མཆོག་ལ་དགོངས་པ་ཞུས་པས་དགྱེས་བཞིན་ཁྲོལ།  ཡོས་ལོའ་ིསྨོན་ལམ་སྐབས་དགའ་

ལྡན་སེ་ར་གཉིས་ཀྱི་བླ་མས་གཙོས་བླ་མ་རྣམས་ཀྱི་བློ་རྩེ་  གཏད་ས་ཡིན།  ངེད་ཚོས་གཞུང་

ལ་ཞུས་ནས་ཁོང་མི་ཕེབས་པ་ཞིག་བྱེད་དགོས་ཟེར་ནས་དེ་བཞིན་གནང་ཡང་།  རྒྱལ་དབང་

མཆོག་ནས་དགོངས་པ་ཁྲོལ་ཟིན་པས་འགོག་ཐུབ་པ་མ་བྱུང་། དེ་ནས་མདོ་སྨད་དུ་འབོྱན་པར་

ཐག་བཅད་དེ། རྒྱལ་དབང་ཐམས་ཅད་མཁྱེན་པར་མཎྜལ་རྟེན་གསུམ་དང་འབུལ་ཚན། འབྲས་

སྤུངས་ཚོགས་ཆེན་དང་གྲྭ་ཚང་ཁང་ཚན་བཅས་པར་སྐྱབས་ཞུས་ཀྱི་མང་ཇའི་ཐོག་འབྲི་གཡག་

གང་ཡདོ་ཕུལ། གཞན་ཡང་ཇ་ོཤཱཀ་རྣམ་གཉིས་ལ་མཆདོ་འབུལ་གཏསོ་ཆེ་བ་མཛད། ཚེས་བཟང་

པོར་ལྷ་དབང་གླིང་ནས་ཆིབས་བསྒྱུར་བའི་སྐབས་སུའང་ལྷ་དབང་གླིང་གི་སྟེང་ནས་འཇའ་ཚོན་

ཞིག་ཤར་བ་གནས་ཆུང་ལྕོག་སྟེང་དུ་ཟུག དེ་ནས་གཅིག་ཤར་བ་གླིང་ཁར་འབྲས་སྤུངས་བླ་སྤྱིའི་

ཇ་ཐབ་བཟུང་པའི་སྟེང་དུ་ཟུག་པས། དགོན་པའི་གྲྭ་དཔོན་སློབ་ཐམས་ཅད་ལྷག་པར་ཡང་མོས་

གུས་དང་སྐྱོ་ཤས་ཀྱིས་ཡིད་འཁུལ་བ་བྱུང་། དེ་ནས་བྱང་ལམ་བརྒྱུད་ལམ་གྲོགས་ཚོང་པ་འགའ་

ཞིག་དང་བཅས། དགྲ་ཇག་ཆུ་སོགས་ཀྱི་འཚེ་བ་ཕྲ་མོ་ཙམ་ཡང་མེད་པར་གླང་ཆེན་དལ་འགྲོས་

ཀྱིས་བྱོན་པ་རིམ་བཞིན་ངུར་སྨྲིག་འཆང་བའི་དགེ་འདུན་མཆོད་རྫས་ཐོགས་པས་སེར་སྦྲེང་

དང་བཅས་བླ་བྲང་ཆེན་མོར་ཕྱག་བབ། བླ་བྲང་སོགས་ནས་གསོལ་སྟོན་དང་དགེ་འདུན་ཉིས་

སྟོང་བརྒལ་བར་མང་ཇ་དང་ཇ་འགྱེད་བཅས་ཕུལ། ཞག་བཅོ་ལྔ་ཙམ་ནས་ཟུར་དུ་སྤོ་སྐབས་བླ་

བྲང་ནས་ཐབ་འཛིན་གྱི་སྐུར་གསོས་ལེགས་པར་ཕུལ། ཡོས་ལོའ་ིདགུན་སྨད་ནས་འབྲུག་ལོའ་ི

འབྲས་སྤུངས་སྒོ་མང་ཆོས་འབྱུང་།

སོས་ཀའི་བར་སྐུ་ངལ་གསོ་དང་སྦྲགས།  བཅད་རྒྱར་བཞུགས་ཏེ་ཐུགས་དམ་གཙོ་བོར་མཛད། 

སྟོན་དུས་ཀ་རིང་གི་དགོན་གྲོང་སྤྱི་ནས་གདན་ཞུས་བཞིན་དེར་ཕེབས། ཡུལ་ལུགས་ཀྱི་སྟོན་མོ་

གཟབ། ཚོགས་པར་མང་ཇ་དང་ཞྭ་སྣམ་རེའི་འགྱེད་བཅས་ཕུལ།

དེ་སྔོན་ཀ་རིང་དང་།  བིས་མདོ་གཉིས་གྱོད་ལ་ཐུག་སྟེ་ཕན་ཚུན་གཉིས་ཀའི་མི་དྲུག་

ཅུ་རྩ་བདུན་བསད། བླ་དཔོན་སུས་བཤད་ཀྱང་མ་འགྲིགས་པར་ལོ་དགུ་ཙམ་སོང་བར། སྐུ་ཉིད་

ནས་འདུམ་གསུང་དགོས་ཞུས་ཀྱང་འཕྲལ་དུ་ཞལ་བཞེས་མ་མཛད།  དགུན་ཐོག་ཐར་པ་གླིང་

ན་ཟླ་བ་གཉིས་ཙམ་འཇིགས་བྱེད་ཀྱི་བསྙེན་མཚམས་གནང་ནས་ཁ་མཆུ་དེ་ཉིད་ཞི་བའི་སྤྱན་

དམིགས་ཡང་ཡང་གནང་། ནུབ་གཅིག་མནལ་ལམ་དུ་རྒྱ་མོ་ཞིག་གིས་བོང་བུ་རྐང་པ་དྲུག་ཅན་

ཞིག་ཞོན་ཏེ་མདུན་དུ་འངོས་ནས་ཉམ་ཐག་པའི་ཚུལ་གྱིས་ཡུན་རིང་ངུས། མཐར་རླུང་འཚུབ་ལྟ་

བུ་ཞིག་ཏུ་གྱུར་ཏེ་ལུང་པ་དེ་ནས་སངོ་བ་རྨིས། དེ་ནི་ཕན་ཚུན་གཉིས་ཀྱི་རྒྱུད་དཀྲུགས་པའི་གྱདོ་

འདྲེ་གདུག་པ་ཅན་ཞིག་ཡོད་པ་དེ་རྡོ་རྗེའི་རྣལ་འབོྱར་གྱི་མཐུས་གཟིར་ནས་གཞན་དུ་བསྐྲད་པ་

ཡིན་པར་སྣང་། སྦྲུལ་ལོའ་ིཟླ་བ་དང་པོའ་ིནང་སྡེ་གཉིས་ཀྱི་བར་གཟུ་གསུངས་ཏེ་ཕན་ཚུན་ལན་

འགའ་རེ་བྱོན་བཞུད་མཛད་དགོས་བྱུང་ཡང་ཐུགས་སྐྱོ་ངལ་མེད་པར་ཕན་ཐབས་ཁོ་ན་མཛད་

པས་གྱདོ་ལེགས་པར་འགྲིགས་ཏེ་སྐྱེ་བ་ོདུ་མ་ཚེ་འདིར་འཆི་བདག་གི་མཆེ་བའི་ཕྲག་ནས་བླངས་

ཤིང་། ཕྱི་མ་ངན་འགྲོའ་ིསྒོ་ལམ་བཅད་དེ་ཕན་བདེའི་ལམ་ལ་བཀོད།

བདུན་པའི་ནང་བཀྲ་ཤིས་འཁྱིལ་དུ་ཕེབས་ཏེ་ཉིད་ཀྱི་གཟིམ་ཁང་གསར་པར་བཞུགས། 

དེ་ནས་ཟླ་བ་ལྔ་དྲུག་ཙམ་ལས་མ་འགྱངས་པར་སྐྱབས་མཆོག་ཀུན་མཁྱེན་སྐུ་ཕྲེང་གསུམ་པ་

གདན་སར་བཀོད།  རྟ་ལོའ་ིསྨོན་ལམ་སྐབས་གུང་ཐང་འཇམ་དཔལ་དབྱངས་བཀྲ་ཤིས་འཁྱིལ་

གྱི་ཁྲི་དགོངས་ཞུས་ཀྱིས་མཁན་ཆེན་འདི་ཉིད་བཀྲ་ཤིས་འཁྱིལ་གྱི་ཚོགས་ཆེན་ཁྲིར་བསྐོ་

བཞག་མཛད། ས་ག་ཟླ་བའི་ཡར་ཚེས་ལ་ཁྲི་འདོན་མཛད། ཆོས་གྲྭར་བརྩི་བཞག་འཆག་མེད་

ལྟ་བུ་དང་།  ཤི་གསོན་གྱི་དོན་ལ་ཐག་ཉེ་རིང་གི་གདན་འདྲེན་བྱུང་བར་ཡང་འདུན་པ་བཞིན་

ཕེབས།  སྒྲིག་གི་རྟིང་གནོན་ཚ་དྲག་སྒོ་མང་མཁན་པོའ་ིསྐབས་ལྟར་མ་མཛད་ཀྱང་།  ཚོགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཏམ་སོགས་ཅི་གསུངས་ཐམས་ཅད་རྒན་གཞོན་ཀུན་གྱིས་སྤྱི་བོས་ནོད་པས་ཤིན་ཏུ་ལེགས་པ་

བྱུང་། ཁྲིར་བཞུགས་ཀྱི་རིང་ལ་ཆོས་འཆད་ཉན་འཕེལ་ཞིང་གྲྭ་ཚོགས་རྒྱས་པ་དང་། ཡུལ་ཁམས་

སུ་བཀྲ་ཤིས་ཀྱི་དགེ་མཚན་མཆོག་ཏུ་འཕེལ།  དགུང་ལོ་བདུན་ཅུ་ལྕགས་བྱི་ལོ་སྨོན་ལམ་གྲོལ་

ནས་ཁྲིའི་གནང་བ་ཞུས་ཏེ་ཟུར་བཞུགས་མཛད།  དེ་ནས་རྒྱུན་པར་བཀྲ་ཤིས་འཁྱིལ་དུ་འཇིག་

རྟེན་གྱི་གཡེང་བ་ཅི་ཡང་མེད་པར་ཟབ་མོའ་ིཉམས་བཞེས་ཀྱི་རྟོགས་པ་གོང་དུ་འཕེལ་བའི་ངང་

དུ་བཞུགས། རྒྱུན་གྱི་ཐུགས་དམ་མཛད་ལུགས་ཀྱང་། ཐོག་མར་ཀུན་སློང་འཆོས་ཚུལ་དལ་བུས་

གནད་དུ་འགྲོ་བ་ཞིག་མཛད་དེ། དེ་ནས་ཞལ་འདོན་སོ་སོའ་ིསྐབས་ཀྱི་དམིགས་རྣམ་སྐྱོང་། འགྲོ་

འདུག་ཉལ་འཆག་གསུང་གླེང་ཟས་སྤྱོད་སོགས་གང་གི་ཚེའང་སྟོན་པའི་བཅས་པ་ལ་ཟོན་བྱེད་

བཞིན་མི་འདའ་བར་བཞུགས།  ཕྱག་རྫས་རྣམས་ཆུད་ཟོས་སུ་མི་གཏོང་བར་དཀོན་མཆོག་གི་

ཞིང་ཁོ་ནར་འགྲོ་བ་མཛད།

དགུང་ལོ་བརྒྱད་ཅུའི་སྟེང་། ཇོ་ཤཱཀ་སོགས་ལ་མཆོད་ཐེབས་དང་། སྒོ་མང་གྲྭ་ཚང་ལ་

ཡང་འགྱེད་ཀྱི་ཐེབས་བཅས་བསྐུར། གྱ་གཅིག་བཞེས་པའི་དབྱར་ཐོག་གུང་ཐང་འཇམ་དཔལ་

དབྱངས་ཀྱི་སྐུ་མདུན་དུ་ཕེབས་ནས་ཞལ་ཆེམས་ཀྱི་རྣམ་པ་ལྟ་བུ་འགའ་རེ་གསུངས། ཡང་ནུབ་

གཅིག་མནལ་ལམ་དུ་སྨད་སོག་འདྲ་བའི་ཕུ་ཐུང་ཅན་ཞིག་འངོས་ནས། ཁྱེད་དབུས་གཙང་ལ་

འགྲ་ོདགསོ་ཟེར་བས། ངའི་དཔེ་ཆ་དང་སྐུ་གསུང་ཐུགས་རྟེན་རྣམས་ལ་བདག་པ་ོམེད་པས་ང་མི་

འགྲོ་བྱས་པར། ཁྱོད་འགྲོ་དགོས་ཀྱང་ཕྱིར་མྱུར་དུ་འངོ་ཆོག་པས། དེའི་བར་ལ་སྐུ་གསུང་ཐུགས་

རྟེན་ངས་བསྲུང་ཆོག་ཟེར་ཞུས། ཁྱེད་སུ་ཡིན་གསུངས་པར་རྡོ་རྗེ་དྲག་ལྡན་གྱི་སྤྲུལ་པ་ཡིན་ཟེར་

གསུངས། ཡང་བཅུ་གཅིག་པའི་ཚེས་བཅུ་གཉིས་ཞོགས་ཀ་ཡར་བཞེངས་མ་ཐག་ཤིན་ཏུ་དགྱེས་

པའི་རྣམ་པས་ཞོ་ཁྱེར་ཤོག་གསུངས་ཏེ་ཐུར་མ་གང་བཞེས། མདང་ངའི་རྨི་ལམ་དུ་རྣལ་འབྱོར་པ་

ཞིག་ཕེབས་བྱུང་བར། ངས་ཁྱེད་སུ་ཡིན་དྲིས་པར། ང་བདེ་མཆོག་གི་རྣལ་འབྱོར་པ་ཞིག་ཡིན་

ངས་ཁྱེད་ལ་བདུད་རྩི་ཁྱེར་ཡོད་གསུངས། བདུད་རྩི་ག་རེ་ཞུས་པས། ཀ་པཱ་ལི་ནས་བདུད་རྩི་ང་

ལ་སྦྱིན་ནས་ད་ཁྱེད་གདན་ཐོག་འདི་ནས་ཞིང་ལ་ཕེབས་རྒྱུ་ཡིན་གསུངས་བྱུང་། དེ་ཡང་རྟགས་

གཅིག་རེད་གསུངས་པ་ལ། ཕྱག་མཛོད་ཀྱིས་རྣལ་འབོྱར་པ་དེ་སུ་ཡིན་ཞུས་པར། ངའི་བླ་མ་ཁྲི་

འབྲས་སྤུངས་སྒོ་མང་ཆོས་འབྱུང་།

ཆེན་དགེ་འདུན་ཕུན་ཚོགས་ཚང་ཡིན་གསུངས།  བཅུ་གཅིག་པའི་གནམ་གང་ཉིན་གུང་ཐང་

འཇམ་དཔལ་དབྱངས་གཟིམ་ཆུང་དུ་གདན་ཞུས་ཀྱིས་དམ་ཚིག་གསོ་བའི་ཕྱིར་དྲིལ་བུ་ལྷ་ལྔའི་

དབང་བཞི་རྫོགས་པར་གསན།  ཟླ་བ་བཅུ་གཉིས་པའི་ནང་ནུབ་གཅིག་གསོལ་དཔོན་ལ་ཁྱེད་

ཡར་ལོངས། ཤར་རྩེ་མཁན་པོ་ཕེབས་ཀྱི་ཡོད། བདེ་མཆོག་གི་ལྷ་ཐམས་ཅད་ཀྱང་ཕེབས་ཀྱི་ཡོད་

པ་ཁྱེད་ཀྱིས་ཨེ་མཐོང་གི བདེ་མཆོག་གསུང་གི་ཡོད་པ་ཁྱེད་ཀྱིས་ཨེ་ཐོས་གསུངས། ཡང་ལན་

གཅིག་ན་བཟའ་གསར་པ་བཞེས་ཏེ་ཇོ་བོ་རིན་པོ་ཆེ་དང་། ར་མོ་ཆེ་གཉིས་ལ་མཇལ་བར་འགྲོ་

གསུང་བ་སོགས་ཉམས་དང་རྨི་ལམ་འདྲེས་པའི་དག་པའི་སྣང་བ་སྣ་ཚོགས་ཤིག་བྱུང་ཚོད་དུ་

སྣང་། ཉིན་གཅིག་གསོལ་དཔོན་ལ། གདུང་འཁྲུད་བྱེད་ཀྱི་དྲི་བཟང་ཚགས་གྱིས་གསུངས་པར། 

ཁོས་ཁྱེད་ཐུགས་དམ་ལ་བཞུགས་ཚེ་གདུང་བཀྲུས་ན་ཐུགས་དམ་ལ་ཨེ་གནོད་ཞུས་པར། ཐུགས་

དམ་གྱི་སྐབས་དྲི་བཟང་གིས་འཁྲུད་པ་དང་།  སྤོས་སྦྱར་བ་སོགས་ཀྱིས་མི་གནོད་པ་ང་ཚོ་རི་

བོ་དགེ་ལུགས་པའི་ཐུགས་དམ་གྱི་ཁྱད་ཆོས་ཡིན་གསུངས་པ་ནི།  དགེ་ལུགས་པ་ལ་རྟོགས་པ་

མཐོ་དམན་སྣ་ཚོགས་ཡོད་ཀྱང་།  ཉིད་འཁྲུལ་བྲལ་བསྟན་པའི་སྙིང་པོར་ཉམས་ལེན་གྱི་རྟོགས་

པ་བརྟན་པོའ་ིགདེང་ཐོབ་པའི་གསུང་དུ་སྣང་།  དེ་ལྟར་སྐུ་ཚེ་གཅིག་གི་མཛད་པ་མཐའ་དག་

དགོངས་པ་བཞིན་མཐར་འཁྱོལ་ཏེ།  དེད་དཔོན་ཆེན་པོ་དགོས་འདོད་གྲུབ་ནས་རང་ཡུལ་དུ་

ལྡོག་པ་ལྟར།

དགུང་ལོ་གྱ་གཅིག་པ་རབ་བྱུང་༡༤ ཆུ་སྤྲེལ་ཕྱི་ལོ་༡༨༡༢ ལོའ་ིཟླ་བ་བཅུ་གཉིས་པའི་

ཚེས་བཅུ་དགུའི་ཐོ་རེངས་མངོན་པར་བྱང་ཆུབ་པའི་དུས་སུ་གཟུགས་སྐུའི་བཀོད་པ་བསྡུས་ཏེ་

ཆོས་དབྱིངས་སུ་གཤེགས། བདུན་ཕྲག་གཅིག་རིང་ཐུགས་དམ་ལ་བཞུགས། ཞིང་ལ་ཕེབས་རྗེས་

གདུང་ཁྲུས་དང་། གདུང་ཞུགས་འབུལ་སོགས་ཐུགས་ཀྱི་དགོངས་པ་རྫོགས་ཐབས་ལ་འདུན་པ་

ཆིག་དྲིལ་དུ་འབད།

གསུང་ཆོས་གསན་ཡུལ། ༸རྒྱལ་མཆོག་བསྐལ་བཟང་རྒྱ་མཚོ། པཎ་ཆེན་དཔལ་ལྡན་

ཡེ་ཤེས། ལྕང་སྐྱ་རོལ་པའི་རྡོ་རྗེ། ཀུན་མཁྱེན་འཇིགས་མེད་དབང་པོ། རྗེ་ཕུར་ལྕོག་ངག་དབང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱམས་པ། ཀློང་རོྡལ་གྲུབ་དབང་རིན་པོ་ཆེ། ཡོངས་འཛིན་ཡེ་ཤེས་རྒྱལ་མཚན། རྒྱལ་སྲས་སྐལ་

བཟང་ཐུབ་བསྟན་འཇིགས་མེད་རྒྱ་མཚོ་སོགས་མང་ངོ་། །

འཁྲུངས་རབས་ནི།  འཕགས་པའི་ཡུལ་དུ་ཀླུ་སྒྲུབ་ཀྱི་ཡབ་བྲམ་ཟེ་ལེགས་སྐྱེས་དཔལ། 

གྲོང་ཁྱེར་ཀཽ་ཤམ་བྷི་རུ་རྒྱལ་སྲིད་སྐྱོང་།  དེ་ནས་ཆོས་རྒྱལ་ཨ་ཤོ་ཀ དྲི་མེད་བླ་མས་རྗེས་བཟུང་

རྣལ་འབྱོར་དབང་པོ།  ཙི་ནའི་རྒྱལ་སྲིད་སྐྱོང་མཛད་སིང་ཧའི་མཚན།  བོད་རྗེ་རྒྱལ་སྲས་སད་

ན་ལེགས་མཇིང་ཡོན། ཁུ་སྟོན་བརྩོན་འགྲུས་གཡུང་དྲུང་། རྗེ་སྨོན་ལམ་དཔལ། ཁྲི་ཆེན་དཔལ་

འབྱོར་རྒྱ་མཚོ། སྒོ་མང་མཁན་ཆེན་བློ་བཟང་ཆོས་དར། དེའི་སྤྲུལ་སྐུ་ལྷ་ཞིས་ནས་འཁྲུངས་པ་བློ་

བཟང་དཀོན་མཆོག་ཆོས་དར། དེའི་སྐུ་སྐྱེ་མཁན་སྤྲུལ་བློ་བཟང་ཚུལ་ཁྲིམས་རྒྱ་མཚོ་བཅས་བྱོན་

པ་འཇམ་བཞད་སྐལ་བཟང་ཐུབ་བསྟན་དབང་ཕྱུག་གི་གསུང་ལས་ཕྱུངས་པའ།ོ །

གདན་རབས་ཞེ་བཞི་པ། ཧར་ཆེན་ལྷ་བཙུན་མཐུ་སྟོབས་ཉི་མ་ནས། 

གདན་རབས་ང་དྲུག་པ། བློ་བཟང་སྦྱིན་པའི་བར།

བརྒྱུད་འདེབས་ལས།

རྒྱལ་བ་ཀུན་གྱི་མཐུ་སོྟབས་ནུས་པ་ཀུན། །

གཅིག་བསྡུས་དགེ་བའི་བཤེས་ཀྱ་ིསྐུར་བསྟན་ནས། །

མཐའ་ཡས་འགོྲ་བའི་བོླ་མུན་སེལ་མཛད་པ། །

རྗེ་བཙུན་ཉི༷་མ༷འི་མཚན་ལ་གསོལ་བ་འདེབས། །ཞེས་བྱུང་།

གདན་རབས་ཞེ་བཞི་པ། ཧར་ཆེན་ལྷ་བཙུན་མཐུ་སྟོབས་ཉི་མ་ནི། ཧར་ཆེན་རཏྣ་སིདྡྷི་

ཝང་གི་སྲས་བཞི་པར་འཁྲུངས། སྐུ་ན་གཞནོ་དུས་དགནོ་ལུང་དུ་ཐུའུ་བཀྭན་རིན་པོ་ཆེའི་ཞབས་

བསྟེན། རྗེ་དེ་ཉིད་ཀྱིས་ཡབ་ཝང་ལ་འདི་གྲྭ་ས་ཞིག་ཏུ་བཞག་ན་ལེགས་ཞེས་བཀའ་གནང་སྟེ་ལོ་

འབྲས་སྤུངས་སྒོ་མང་ཆོས་འབྱུང་།

མང་པོར་དེ་གར་ཉིད་དང་ལྷན་བཞུགས་ཀྱིས་ཆོས་གྲྭ་འགྲིམས། རབ་བྱུང་༡༣ ས་ཁྱི་ཕྱི་ལོ་༡༧༧༨ 

ལོར་ཕྱག་མཛོད་དོན་གྲུབ་དབང་རྒྱལ་དབུས་སུ་དགེ་སྒྲུབ་ལ་མངགས་པ་དང་ལྷན་དུ། གསེར་ཁྲི་

སྤྲུལ་སྐུ་དང་འདི་པ་གཉིས་གྲྭ་སར་ཕེབས། དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས་ནས་

ཀ་རིང་བློ་བཟང་ཆོས་དར་ལས་དཔེ་ཁྲིད་ཞུས། གཞན་ཡང་། ཡོངས་འཛིན་ཡེ་ཤེས་རྒྱལ་མཚན་

དང་ཀུན་མཁྱེན་བར་པ་སོགས་བསྟེན་ནས་འདུལ་ཁྲིམས་རྣམ་པར་དག་པའི་སྒོ་ནས་གཞུང་

ཆེན་བཀའ་པོད་ལྔ་ལ་ཐུགས་གཉེར་དང་། ཆོས་བཀའ་ཅི་རིགས་གསན་བཞེས་མཛད་ཅིང་རིན་

ཆེན་གླིང་སོགས་སུ་སྒྲུབ་པ་ཉམས་ལེན་མཐར་ཕྱིན་ཅིང་ལྷ་རམས་པའི་དམ་བཅའ་དཔེ་མེད་

ཐོན།

རབ་བྱུང་༡༣ ཆུ་ཕ་ོབྱི་བ་ཕྱི་ལ་ོ༡༧༩༢ ལརོ་སྒ་ོམང་གྲྭ་ཚང་གི་ཆསོ་ཀྱི་ཁྲིར་མངའ་གསལོ་

ནས་བསྟན་པ་ལ་བྱ་བ་རྒྱ་ཆེན་པོ་མཛད།  ཐུའུ་བཀྭན་རིན་པོ་ཆེ་ནས་སྒོ་མང་མཁན་པོ་བརྗེས་

མཚམས་རང་ཡུལ་དུ་འབྱོན་དགོས་ཞེས་བཀོད་ཁྱབ་གནང་བར། འགྲོ་འདུག་གང་བྱས་ལས་ལ་

བལྟ་དགོས་པ་འདུག་ཅེས་གསལ་ཁ་མ་བྱུང་བར། མེ་སྦྲུལ་ལོར་ཡང་བསྐྱར་གསུང་ཤོག་ཏུ།  ཇ་

འཐུང་རྒྱུའི་ལས་བསགས་ཡོད་ན་ཡང་། རང་གིས་རྩོལ་བ་མ་བྱས་པར་ལས་ལ་བལྟ་དགོས་ཞེས་

བསྡད་པས་ཇ་ཁ་ནང་དུ་མི་ཡོང་བ་བཞིན་དུ་འགྲོ་འདུག་ཀྱང་རང་གི་རྩོལ་བ་ལ་མི་ལྟོས་པར་

རང་བཞིན་ལྷུན་གྲུབ་ཡོང་དཀའ་བས་ད་ལན་རང་ཡུལ་དུ་འབྱོན་པའི་རྩོལ་བ་གྱིས་ཞེས་ནན་

ཏན་མཛད་པ་བཞིན།

ཁྲི་ལོ་དྲུག་སོང་མཚམས་ས་རྟ་ལོར་རིགས་གྲྭ་བཏང་ནས་ཟུར་བཞུགས་མཛད། ས་ལུག་

ཕྱི་ལོ་༡༧༩༩  ལོར་དབུས་ནས་བཏེགས།  ལོ་དེར་རང་ཡུལ་དུ་འབྱོར།  དགུ་པའི་ཡར་ཚེས་ལ་

དགོན་ལུང་གི་ཁྲིར་ཕེབས། དེའི་རྗེས་ཧར་ཆེན་དུ་རི་ཁྲོད་བཏབ་ནས་ཀུན་སྤངས་མཛད་ཅེས་

གསལ། གསུང་འབུམ་པོད་གཅིག་བཞུགས། ཙོང་ལི་མཁན་པོས་མཛད་པའི་རྣམ་ཐར་ཞིག་ཀྱང་

ཡོད་ཅེས་གསལ་ལོ། །

བརྒྱུད་འདེབས་ལས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བོླ་བཟང་རྒྱལ་བསྟན་རིན་ཆེན་ཚད་སོྐྱབ་མཆོག །

རྣམ་དཔོྱད་དཔུང་པ་བརྟན་པོས་ཉེར་བཏེགས་ནས། །

གཏན་འདུན་ཐར་ལམ་གྲིབ་མར་གདུལ་བྱ་རྣམས། །

འཁྲིད་མཁས་འདྲེན་པ་མཆོག་ལ་གསོལ་བ་འདེབས། །ཞེས་བྱུང་།

༼འདི་རྟ་ཚག་བསྟན་པའི་མགོན་པོའ་ིགསུང་དུ་སྣང་།༽ 

གདན་རབས་ཞེ་ལྔ་པ། དཔནོ་སླབོ་བསྟན་པ་ཐར་པ་འདི་ཉིད་འཁྲུངས་ཡུལ་བྱང་ཡངས་

པ་ཅན།  ཧོར་མི་ཚན་དང་ཁང་ཚན་ཧར་གདོང་།  ཆོས་གྲྭ་གོང་གི་བླ་བརྒྱུད་ལྡེབས་བྲིས་ནང་

དཔོན་སློབ་བསྟན་པ་ཐར་པ་ཞེས་ཞལ་ཚོམ་དཀར་པོ་ཅན་ཟིལ་ཆེ་བ་ཞིག་ཡོད།  ཀུན་མཁྱེན་

འཇིགས་མེད་དབང་པོའ་ིསློབ་མར་ཡང་གསལ།

སྐུ་ཕྲེང་གཉིས་པ་ཡང་བྱང་ཡངས་པ་ཅན་དུ་འཁྲུངས།

སྐུ་ཕྲེང་གསུམ་པ་ཡེ་ཤེས་རྡོ་རྗེ་ཆོས་ལྡན་གནས་ཆུང་སྒང་སྐྱིད་དུ་འཁྲུངས། འདི་ཉིད་

ཀྱི་ཡབ་ཤིང་བཟོ་ཧ་ཅང་ལེགས་པས་བློ་གླིང་གྲྭ་ཚང་གི་འདུ་ཁང་གསར་པ་བཞེངས་སྐབས་ཤིང་

བཟོའ་ིདབུ་ཆེན་ཡིན་འདུག

སྐུ་ཕྲེང་བཞི་པ་ལྷ་སར་འཁྲུངས། སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་ནས་དབུ་

སྐྲ་གཙུག་ཕུད་བཞེས། མཚན་ཆསོ་ལྡན་བསྟན་འཛིན་བསྩལ། དགུང་ལ་ོདྲུག་པ་ཕྱི་ལ་ོ༡༩༥༧ ལརོ་

དཔལ་ལྡན་སྒོ་མང་གྲྭ་ཚང་དུ་ཆོས་ཞུགས་མཛད། ཕྱི་ལོ་༡༩༥༩ དུས་འགྱུར་སྐབས་ནས་བཟུང་ད་

ལྟ་ལྷ་སར་བཞུགས་པ་འདི་ལགས་སོ། །

བརྒྱུད་འདེབས་ལས།

ངག་གི་དབང་ཕྱུག་ཀུན་མཁྱེན་ཙོང་ཁ་པས། །

ལེགས་བཀྲལ་རྒྱན་དྲུག་མཆོག་གཉིས་གཞུང་བཟང་རྣམས། །

འབྲས་སྤུངས་སྒོ་མང་ཆོས་འབྱུང་།

དར་ཞིང་རྒྱས་ལ་སྤེལ་བའི་ཐུགས་བསྐྱེད་ཅན། །

དཔལ་ལྡན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

༼འདི་ཡང་རྟ་ཚག་བསྟན་པའ་ིམགོན་པོའ་ིགསུང་དུ་སྣང་།༽ 

གདན་རབས་ཞེ་དྲུག་པ། བསམ་བླ་ོདཔའ་རིས་ངག་དབང་དར་རྒྱས་ནི། མད་ོསྨད་དཔའ་

རིས་ཕྱགོས་སུ་འཁྲུངས། དབུས་སུ་ཕེབས་ནས་དཔལ་ལྡན་བཀྲ་ཤིས་སྒ་ོམང་པའི་ཆསོ་གྲྭར་ཞུགས། 

མད་ོསྔགས་རིག་གནས་དང་བཅས་པར་གསན་བསམ་རྫགོས་པར་མཛད། དཔལ་ལྡན་སྒ་ོམང་གྲྭ་

ཚང་གི་མཁན་ཁྲིར་ཕེབས། རབ་བྱུང་༡༤ ས་སྦྲུལ་ཕྱི་ལོ་༡༨༠༩ ལོར་ཀུན་མཁྱེན་སྐུ་ཕྲེང་གསུམ་པ་

སྒོ་མང་ལ་ཆོས་ཞུགས་སྐབས་འདི་ཉིད་མཁན་པོ་ལས་ཐོག་པ་དང་། ཕེབས་བསུར་ཕེབས་སྐོར་

དེ་ཉིད་ཀྱི་རྣམ་ཐར་ན་གསལ་ལོ། །

བརྒྱུད་འདེབས་ལས།

མདོ་སྔགས་རྒྱུད་སྡེ་རྒྱ་མཚོའ་ིམཐར་སོན་ཅིང་། །

རྒྱལ་གསུང་དེའི་དོན་ང༷ག་ལ་དབ༷ང་འབོྱར་ཞིང་། །

མཁ༷ས་དང་གྲུབ་པའི་མཆོ༷ག་ཏུ་མངོན་འཕགས་པ། །

ཀུན་འགོྲའ་ིདེད་དཔོན་ཆེ་ལ་གསོལ་བ་འདེབས། །ཞེས་བྱུང་།

གདན་རབས་ཞེ་བདུན་པ། དཔོན་སློབ་ངག་དབང་མཁས་མཆོག་ནི། རབ་བྱུང་༡༤ ཆུ་

བྱ་ཕྱི་ལོ་༡༨༡༣ ལོར་ཀུན་མཁྱེན་སྐུ་ཕྲེང་གསུམ་པ་མདོ་སྨད་ལ་ཕྱིར་ཕེབས་ཁར་བརྟན་བཞུགས་

སྐབས་མཎྜལ་བཤད་པ་གནང་སྐོར་དེ་ཉིད་ཀྱི་རྣམ་ཐར་ལ་གསལ་བར་དཔགས་ན་དུས་སྐབས་

དེར་གསལ་ལོ། །

བརྒྱུད་འདེབས་ལས། 

ངག་གི་དབང་ཕྱུག་འཇམ་མགོན་བླ་མ་ཡ།ི །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རིང་ལུགས་དྲི་མེད་འཛིན་སོྐྱང་སྤེལ་བའ་ིསླད། །

རྣམ་གསུམ་ཚུལ་ཁྲིམས་རྒྱལ་མཚན་འཛིན་མཛད་པ། །

དཔལ་ལྡན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་ཞེ་བརྒྱད་པ། མཁན་ཆེན་ལ་མོ་ངག་དབང་ཚུལ་ཁྲིམས་ནི། ཨུ་རུར་ཡབ་

ཚེ་བརྟན་བཀྲ་ཤིས་དང་ཡུམ་བོ་ཡག་གཉིས་ཀྱི་སྲས་སུ་རབ་བྱུང་༡༣  ཆུ་རྟ་ཕྱི་ལོ་༡༧༦༢  ལོར་

འཁྲུངས། གཞོན་ནུའི་དུས་ནས་ལ་མོ་བདེ་ཆེན་གྱི་ཆོས་སྒོར་ཞུགས། དབུས་སུ་ཕེབས་ནས་སྒོ་

མང་ཀླུ་འབུམ་ཁང་ཚན་དུ་བཞུགས་ཏེ་གཞུང་ཆེན་མོར་གསན་བསམ་མཐར་ཕྱིན་པ་མཛད་

ནས་དགེ་བཤེས་ལྷ་རམས་པ་ཐོན།  ཀུན་མཁྱེན་འཇམ་བཞད་སྐུ་ཕྲེང་གསུམ་པ་རྗེ་བཙུན་བློ་

བཟང་ཐུབ་བསྟན་འཇིགས་མེད་རྒྱ་མཚོ་རབ་བྱུང་༡༤ ས་སྦྲུལ་ཕྱི་ལོ་༡༨༠༩ དབུས་ཕེབས་སྐབས་

ཡོངས་འཛིན་དུ་བསྟེན་ནས་དཔེ་ཁྲིད་ཞུས།  དེའི་རྗེས་གཞུང་ནས་སྒོ་མང་མཁན་པོར་བསྐོས་

པས་འཆད་ཉན་ཡུན་རིང་མཛད་པ་དང་རིགས་གྲྭ་ལན་གཉིས་བཏང་བ་སོགས་སྐུ་དྲིན་ཤིན་ཏུ་

ཆེ།  དཔོན་སློབ་ངག་དབང་ཚུལ་ཁྲིམས་འདི་ཉིད་ཀྱི་སྐབས་གྲྭ་ཚང་བཅའ་ཡིག་གསར་བསྐྲུན་

མཛད་པའི་མཇུག་ཏུ་འདི་ལྟར།  ཅེས་དཔལ་ལྡན་བཀྲ་ཤིས་སྒོ་མང་གི་བཅའ་ཡིག་འདི་ནི་སྔ་

སོར་དཔོན་སློབ་ཉི་ཤ ་པ་དགེ་ལེགས་ལྷུན་གྲུབ་དང་དཔོན་སློབ་ལས་ཐོག་པ་ཆོས་གྲགས་རྣམ་

རྒྱལ་གྱིས་མཛད་སྐབས་དཔོན་སློབ་གཉིས་དང་།  ཁང་ཚན་སོ་སོའ་ིརྒན་རྣམས་བཀའ་བགྲོས་

བསྡུས་བསྡོམས་ལག་འཁོར་བཅའ་ཡིག་ཉུང་བསྡུས་ཤིག་མཛད་འདུག་པ་ཧ་ཅང་བགྲེས་སྐྱོན་

གྱིས་ཀློག་མ་ཐུབ་པ་དང་། དེར་མ་ཟད་ཕྱིས་སུ་བླ་བྲང་དང་། སྤྱི་པ་ལོགས་སུ་བཞག་པ་དང་། བླ་

གྲྭ་སྤྱི་བཅས་ཀྱི་གནང་སྒོ་རྣམས་ཀྱང་དེ་དུས་དང་མི་འདྲ་བར་བརྟེན། ཉེ་ལམ་བླ་གྲྭ་གྲོས་མཐུན་

གྱི་ཐོག བཅའ་ཡིག་རྙིང་པ་ནས་གཏོང་སྒོའ་ིསྐོར་མ་གཏོགས་གཞན་གང་ཡོད་སོར་གནས་སྟེང་

སྔར་སྲོལ་རྣམས་ཀྱིས་ཟུར་ཅུང་ཟད་བསྣན།  མེ་སྤྲེལ་ཟླ་དང་པོའ་ིཚེས་བརྒྱད་ལ་སྤྱིར་མཆོག་

གསུམ་སྤྱི་དང་། ཁྱད་པར་གྲྭ་ཚང་འདི་ཉིད་ཀྱི་ཐུན་མོང་མ་ཡིན་པའི་སྲུང་མ་མྱུར་མཛད་ཡེ་ཤེས་

ཀྱི་མགོན་པོ་ཕྱག་དྲུག་པ་དཔང་པོར་མངའ་གསོལ་ནས་གསར་བསྐྲུན་མཛད་པ་དེ་ཉིད་ཀྱང་ཧ་

ཅང་བགྲེས་སྐྱོན་གྱིས་ཀློག་མ་ཐུབ་པ་ཚོགས་འདུ་བ་ཞལ་འཛོམས་ཐོག་ནས།  ས་སྤྲེལ་ཟླ་བཞི་

འབྲས་སྤུངས་སྒོ་མང་ཆོས་འབྱུང་།

པའི་ཚེས་བདུན་ལ་གསར་དུ་བསྐྲུན་པ་གཞིར་བཞག་གིས། རབ་བྱུང་༡༤ ཆུ་རྟ་༼ཕྱི་ལོ་༡༨༢༢༽

ལོར་རྗེ་ལྕང་སྐྱ་མཆོག་སྤྲུལ་རིན་པོ་ཆེ་བརྒྱུད། ༸སྐྱབས་མགོན་༸རྒྱལ་ཚབ་ཚེ་སྨོན་གླིང་ནོ་མོན་

ཧན་ཆེན་པོར་རྒྱབ་གཉེར་བཀའ་ཐམ་ཞུ་རྒྱུའི་སླད་གསར་དུ་བཤས་པའི་ཚབ་མི་འགྱུར་བའི་

ཆེད་དུ། དཔོན་སློབ་ལས་ཐོག་པ་ངག་དབང་ཚུལ་ཁྲིམས་ཀྱི་རྟགས། དགེ་བསྐོས་རབ་འབྱམས་་་་

་་་་་རྟགས། དབུ་མཛད་རབ་འབྱམས་་་་་་་རྟགས། གཉེར་པ་རབ་འབྱམས་པ་་་་་་་་་་་༢ རྟགས། ཧར་

གདོང་དགེ་རྒན་་་་་་་་༢ རྟགས། བསམ་བློ་དགེ་རྒན་སོགས་ཁང་ཚན་བཅུ་དྲུག་དགེ་རྒན་རིམ་

བཞིན་དང་། མཇུག་ཏུ་ལམ་པ་རབ་འབྱམས་པ་་་་་་་རྟགས་ཞེས་འཁོད་འདུག

སྡེ་ཁྲི་སྤྲུལ་སྐུ་རྗེ་འཇིགས་མེད་ལུང་རིགས་རྒྱ་མཚོ་རབ་བྱུང་༡༤ ཆུ་ལུག་ཕྱི་ལོ་༡༨༢༣ 

ལོར་དབུས་ཕེབས་ཀྱིས་སྒོ་མང་ཆོས་གྲྭར་ཞུགས་སྐབས་མཁན་ཆེན་འདི་ཉིད་དགུང་ལོ་རེ་

གཉིས་ལ་ཕེབས་པ་ལས་བརྩི་བཞག་གསན་༼མདོ་སྨད་ཆོས་འབྱུང་།༽ དེའི་རྗེས་དུས་ཅི་སོང་

མ་ངེས་ཀྱང་སྒོ་མང་གྲྭ་ཁང་ཡང་སྟེང་རང་དུ་གཤེགས་པར་སྣང་ངོ་། །

བརྒྱུད་འདེབས་ལས།

ཀུན་མཁྱེན་བོླ་བཟང་འཇམ་དཔལ་སྙིང་པོ་ཡ།ི །

རྣམ་དག་རིང་ལུགས་བཤད་སྒྲུབ་པད་མོའ་ིཚལ། །

ཡོངས་སུ་རྒྱས་མཛད་དགེ༷་ལེ༷གས་འོད་སོྟང་ཅན། །

མཚུངས་མེད་རྗེ་བཙུན་བླ་མར་གསོལ་བ་འདེབས། །ཞེས་བྱུང་།

གདན་རབས་ཞེ་དགུ་པ། ཟུང་ཆུ་བློ་བཟང་དགེ་ལེགས་ནི། མདོ་སྨད་ཕྱོགས་སུ་འཁྲུངས། 

དབུས་སུ་ཕེབས་ནས་དཔལ་ལྡན་སྒོ་མང་གྲྭ་ཚང་དུ་ཐུགས་གཉེར་རྫོགས་པར་མཛད། བཀྲ་ཤིས་

སྒོ་མང་གི་ཁྲིར་ཕེབས། རབ་བྱུང་༡༤ ས་མོ་གླང་ཕྱི་ལོ་༡༨༢༩ ལོར་༸རྒྱལ་མཆོག་སྐུ་ཕྲེང་བཅུ་པ་

ཚུལ་ཁྲིམས་རྒྱ་མཚོ་འབྲས་སྤུངས་ལ་ཚོགས་ཞུགས་གནང་སྐབས་འདི་ཉིད་མཁན་པོ་ལས་ཐོག་

ཡིན་པ་དེ་ཉིད་ཀྱི་རྣམ་ཐར་དུ་གསལ། དེའི་རྗེས་ཤིང་རྟ་ཕྱི་ལོ་༡༨༣༤ ལོར་རིགས་གྲྭ་བཏང་། ཤིང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལུག་ལོར་ཁྲི་བཤོལ་ནས་ཟུར་བཞུགས་མཛད། དེའི་སྤྲུལ་སྐུ་དངུལ་རའི་བློ་མུག་ལ་འཁྲུངས་པ་

འཇིགས་མེད་དགེ་ལེགས་རྒྱ་མཚོ་སོགས་སྐྱེ་བརྒྱུད་ཀྱང་མ་ཆད་པར་ཡོད་དོ། །

བརྒྱུད་འདེབས་ལས།

བོླ་གོྲས་བཟང་པོས་ཐུབ་བསྟན་ཡང་སྙིང་དཔལ། །

འཇམ་དཔལ་དབྱངས་དངོས་ཀུན་མཁྱེན་ཙོང་ཁ་པའ།ི །

རིང་ལུགས་རྣམ་དག་གཙང་མའ་ིབསིལ་ཟེར་ཕྲེང་། །

འགྱེད་མཁས་དཔལ་ལྡན་བླ་མར་གསོལ་བར་འདེབས། །ཞེས་བྱུང་།

གདན་རབས་ལྔ་བཅུ་པ། པྲ་སྟི་བླ་ོབཟང་འཇམ་དཔལ་ནི། དཔལ་ལྡན་སྒ་ོམང་གྲྭ་ཚང་དུ་

བཞུགས་ནས་གཞུང་ཆེན་རྣམས་ལ་གསན་བསམ་མཐར་ཕྱིན་མཛད། མཁས་གྲགས་ཆེ་བས་རྒྱལ་

མཆོག་ཚུལ་ཁྲིམས་རྒྱ་མཚོའི་མཚན་ཞབས་མཛད། རབ་བྱུང་༡༤ ལྕགས་ཡོས་ཕྱི་ལོ་༡༨༣༡ ལོར་

སྐུ་བཅར་གཟིམ་དཔནོ་མཁན་པརོ་བསྐ་ོབཞག་དང་དེའི་རྗེས་ཤིང་ལུག་ཕྱི་ལ་ོ༡༨༣༥ ལརོ་དཔལ་

ལྡན་སྒོ་མང་གྲྭ་ཚང་གི་མཁན་ཁྲིར་བསྐོ་བཞག་བསྩལ་བ་བཅས་༼རྣམ་ཐར་༽གསལ་ལོ། །

བརྒྱུད་འདེབས་ལས།

བོླ་གོྲས་བཟང་པོས་རྒྱལ་བ་གཉིས་པའ་ིབསྟན། །

འཛིན་སོྐྱང་སྤེལ་བའི་རྨད་བྱུང་འཕྲིན་ལས་ཀྱིས། །

འགོྲ་ཚོགས་བདེ་ཆེན་ཐར་པར་འཁྲིད་མཛད་པའ།ི །

རྗེ་བཙུན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་གཅིག་པ། ཨི་པས་ཐུ་ཨེར་ཏེ་ནི་མེར་གན་མཁན་པོ་བློ་བཟང་

བདེ་ཆེན་འདི་ཉིད་ཡིན་ལ།  མཁན་པོ་འདི་ཉིད་ཀྱི་དུས་སུ་བཅའ་ཡིག་སླར་ཡང་ཞལ་བཤས་

མཛད་པའི་མཇུག་ཏུ་འདི་ལྟར། ས་སྤྲེལ་ཟླ་བཞི་པའི་ཚེས་བདུན་ལ་གསར་བསྐྲུན་མཛད་པ་དེ་

འབྲས་སྤུངས་སྒོ་མང་ཆོས་འབྱུང་།

ཡང་བགྲེས་སྐྱོན་ཆེ་སྟབས་དཔོན་སློབ་ལས་ཐོག་པ་དང་། ཚོགས་འདུ་བ་གྲོས་བསྡུར་ཐོག་ནས་

གཞན་ལྷད་མ་ཞུགས་པས་ལྕགས་གླང་༼ཕྱི་ལོ་༡༨༤༡༽ཟླ་ཚེས་ལ་གསར་དུ་བསྐྲུན་པའི་ཚེ་མི་

འགྱུར་བའི་དོན་དུ། དཔོན་སློབ་ལས་ཐོག་པ་ཨི་པས་ཐུ་ཨེར་ཏེ་ནི་མེར་གན་མཁན་པོ་བློ་བཟང་

བདེ་ཆེན་གྱི་རྟགས། དགེ་བསྐོས་་་་་་༌། དབུ་མཛད་་་་་་་་་༌། གཉེར་པ་རབ་འབྱམས་པ་་་་་་་༢། ཧར་

གདོང་དགེ་རྒན་་་་་་་༢།  བསམ་བློ་དགེ་རྒན་སོགས་ཁང་ཚན་དགེ་རྒན་བཅུ་དྲུག་རིམ་བཞིན་

དང་། མཇུག་ཏུ། ལམ་པ་རབ་འབྱམས་པ་་་་་་་རྟགས་ཞེས་འཁོད་འདུག་གོ །

བརྒྱུད་འདེབས་ལས།

འཇམ་མགོན་རིང་ལུགས་བོླ་གོྲས་པད་མོའ་ིཚལ། །

ཡངས་པོར་བཞད་མཁས་བསྟན་པའ་ིཉིན་བྱེད་དབང་། །

འགོྲ་ཀུན་རོྨངས་མུན་སེལ་ལ་ཟླ་མེད་པ། །

མཚུངས་མེད་དཔལ་ལྡན་བླ་མར་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་གཉིས་པ། དཔོན་སློབ་བློ་གྲོས་བསྟན་པ། འདི་ཉིད་དཔལ་ལྡན་

སྒོ་མང་གྲྭ་ཚང་གི་ཆོས་གྲྭར་ཞུགས།  མཚན་ལྡན་དགེ་བའི་བཤེས་ཀྱིས་མཉེས་བཞིན་རྗེས་སུ་

བཟུང་སྟེ་མཁས་བྱའི་གནས་ལ་མི་འཇིགས་པའི་སྤོབས་པ་ཐོབ་ནས་གྲྭ་ཚང་འདི་ཉིད་ཀྱི་ཆོས་

ཁྲིར་ཕེབས་པ་ཞིག་ཡིན་ངེས་ཀྱང་འལོ་ཚོད་ཀྱིས་བརྗོད་པར་མི་ནུས་པས་དེ་ཙམ་བྱས་སོ། །

བརྒྱུད་འདེབས་ལས།

འགོྲ་བའི་འདྲེན་མཆོག་ཤཱཀྱ་སེང་ག་ེཡ།ི །

ལུང་རོྟགས་བསྟན་པ་བཤད་སྒྲུབ་དམ་ཆོས་ཀྱིས། །

སྤེལ་བའི་འཕྲིན་ལས་བཟང་པོའ་ིམཛད་པ་ཅན། །

དཔལ་ལྡན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་ལྔ་བཅུ་ང་གསུམ་པ། དཔོན་སློབ་བསྟན་པ་ཆོས་བཟང་། མཁན་ཆེན་འདི་

ཉིད་ཀྱི་དབུ་ཞྭ་དང་། སྐུ་ཟླམ་བཅས་ཉན་པོ་མི་ཚན་གྱི་ནང་རྟེན་དུ་བཞུགས་ཞེས་ཉན་པོ་མི་ཚན་

གྱི་རྟེན་ཐོར་གསལ། རབ་བྱུང་༡༤ མེ་ལུག་ཕྱི་ལོ་༡༨༤༧ ལོར་གུང་རུ་མཁན་ཆེན་བསྟན་པ་ཆོས་

འཕེལ་དགུང་ལོ་བདུན་ཐོག་འབྲས་སྤུངས་ཚོགས་ཞུགས་གནང་སྐབས་མཁན་ཆེན་འདི་ཉིད་

ལས་རབ་བྱུང་བསྒྲུབས། མཚན་བསྟན་པ་ཆོས་འཕེལ་བསྩལ་ཅེས་གསལ། །

བརྒྱུད་འདེབས་ལས།

རིགས་ཀུན་ཁྱབ་བདག་བོླ་བཟང་རྒྱལ་བའ་ིབསྟཾན། །

འཛིན་སོྐྱང་སྤེལ་བའི་གྲུབ་པ་མཆོག་ག་ིསར། །

མཁའ་མཉམ་འགོྲ་ཀུན་སོྒྲལ་བའ་ིཁུར་བཟོཾད་པཾའ།ི །

ཐེག་མཆོག་བཤེས་གཉེན་ཆེན་པོར་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་བཞི་པ། དཔོན་སློབ་བསྟན་པ་བཟདོ་པ་ནི། དཔལ་ལྡན་སྒོ་མང་

གྲྭ་ཚང་གི་ཆོས་གྲྭར་གཞུང་ལུགས་ལ་སྦྱངས་པས་མཁས་པའི་ཡང་རྩེར་སོན། རབ་བྱུང་༡༤ མེ་

ལུག་ཕྱི་ལོ་༡༨༤༧ ལོར་འདུལ་བ་མཁན་པོ་ལས་ཐོག་པའི་ཐོག་གཞུང་ནས་བཀའ་འགྱུར་གསེར་

བྲིས་གསར་བཞེངས་སྐབས་ཞུས་དག་མཛད་པ་དེ་ཉིད་ཀྱི་རྣམ་ཐར་དུ་གསལ། དེའི་རྗེས་ཕྱི་ལོ་

༡༨༥༠ མཇུག་ཙམ་ལ་དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས། མཁན་ཆེན་འདི་མདོ་སྔགས་

རིག་གནས་དང་བཅས་པར་མཁྱེན་སྤྱན་ཡངས་པའི་མཁས་གྲུབ་གཉིས་ལྡན་བསམ་གྱིས་མི་ཁྱབ་

པར་གྲགས་ཆེ།  དུས་དེའི་ཚེ་མདོ་སྨད་ལྷོ་བྱང་གཉིས་སུ་རྒྱལ་བའི་བསྟན་པ་རིན་པོ་ཆེ་གསལ་

བར་མཛད་པའི་བདག་ཉིད་ཆེན་པོ་བླ་བྲང་ཨ་ཁུ་རིན་པོ་ཆེ་ཤེས་རབ་རྒྱ་མཚོ་དང་། བིས་མདོ་

དགེ་བཤེས་རིན་པོ་ཆེ་བསྟན་པ་ཡར་འཕེལ་གཉིས་ཡོད་པའི་ནང་ཚན། བསྟན་པ་ཡར་འཕེལ་

འདི་ཉིད་དཔལ་ལྡན་སྒོ་མང་གྲྭ་ཚང་དུ་གསན་བསམ་མཛད་སྐབས། ཁྲི་ཆེན་གྲགས་པ་དོན་གྲུབ། 

ཤར་ཆོས་ངག་དབང་ནོར་བུ་༼འདི་རྗེས་སུ་དགའ་ལྡན་ཁྲིར་ཕེབས་༽  མཁན་ཆེན་བསྟན་པ་

བཟོད་པ་འདི་པ་བཅས་ཡོངས་འཛིན་དུ་བསྟེན་ནས་གསན་བསམ་རྫོགས་པར་མཛད་ཅེས་བིས་

འབྲས་སྤུངས་སྒོ་མང་ཆོས་འབྱུང་།

མདོའ་ིགདན་རབས་སུ་གསལ་ལོ། །

བརྒྱུད་འདེབས་ལས།

ཕུལ་བྱུང་གསང་གསུམ་རྣམ་རྒྱལ་ཕོ་བྲང་དབུས། །

རྒྱལ་ཀུན་ཡེ་ཤེས་མངའ་བའ་ིསྤྱན་སོྟང་བཀྲ། །

ཐུབ་བསྟན་ཞོ་འཐུང་རུས་པའ་ིརྩ་ེབརྒྱ་པ། །

འཛིན་མཁས་རྗེ་བཙུན་བླ་མར་གསོལ་བ་འདེབས། །ཞེས་བྱུང་།

༧གདན་རབས་ལྔ་བཅུ་ང་ལྔ་པ། དཔོན་སློབ་རྣམ་རྒྱལ་ཡེ་ཤེས་དང་། ཡང་།

བརྒྱུད་འདེབས་ལས།

བོླ་བཟང་རྒྱལ་བའི་རིང་ལུགས་ཆུ་གཏེར་ལས། །

ལེགས་པར་འོངས་པའི་ཟབ་རྒྱས་རིན་ཆེན་ནོར། །

ཐར་འདོད་གདུལ་བྱའི་ཚོགས་ལ་སྦྱིན་མཛད་པའ།ི །

བཤེས་གཉེན་དེད་དཔོན་ཆེན་པོར་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་དྲུག་པ། དཔོན་སློབ་བློ་བཟང་སྦྱིན་པ་བཅས་གདན་རབས་ང་

ལྔ་དང་ང་དྲུག་རྣམ་པ་གཉིས་ཀ་མཁས་གྲུབ་ཀླུ་དབང་འབུམ་གྱི་རོལ་མཚོ་གྲྭ་ཚང་འདི་ཉིད་ཀྱི་

ཆོས་སྒོར་ཞུགས་ནས། མདོ་སྔགས་རིག་གནས་དང་བཅས་པར་གསན་བསམ་རྫོགས་པར་མཛད་

དེ་རིམ་བཞིན་ཆསོ་ཁྲིར་མངའ་གསལོ་བ་ཞིག་ཡིན་ངེས་ཀྱང་རྣམ་ཐར་མ་མཇལ་བས་རེ་ཞིག་དེ་

ཙམ་བྱས་ན་མཛེས་པར་སེམས་སོ། །

གདན་རབས་ང་བདུན་པ། ཧར་གདོང་བློ་བཟང་རྣམ་རྒྱལ་ནས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་ང་དགུ་པ། ཟུང་ཆུ་བློ་བཟང་མཆོག་གྲུབ་བར།

བརྒྱུད་འདེབས་ལས། 

བླ ོ༷་ཆེན་མཁས་གྲུབ་ཀུན་གྱི་བཤད་པའ་ིསོྲལ། །

བཟ༷ང་པོའ་ིལུགས་མཆོག་བཤད་དང་སྒྲུབ་ལ་མཁས། །

རྣམ༷་མང་ཐར་འདོད་སྐྱེ་རྒུའ་ིགཉེན་གྱ་ིམཆོག །

རྒྱ  ༷ལ་བའི་གདུང་འཚོབ་ཆེན་པོར་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་བདུན་པ།  དཔོན་སློབ་ཧར་གདོང་བློ་བཟང་རྣམ་རྒྱལ་ཡིན་

ལ། འདི་ཉིད་འཁྲུངས་ཡུལ་བེ་རི་ཞེས་པའི་ས་ཆར་སྐུ་བལྟམས། ནར་སོན་ནས་ཆོས་སྡེ་ཆེན་པོ་

དཔལ་ལྡན་འབྲས་སྤུངས་སྒོ་མང་གྲྭ་ཚང་གི་ཆོས་སྒོར་ཞུགས། མཁྱེན་རབ་ཕུལ་དུ་བྱུང་བས་རིང་

པོར་མ་ལོན་པར། བཀའ་པོད་ཆེན་པོ་ལྔའི་གཞུང་ལ་གཟིགས་ཙམ་གྱིས་དགོངས་དོན་བདེ་བླག་

ཏུ་རྟགོས་ནས་སྨྲ་བའི་ཁྱུ་མཆགོ་ཏུ་གྱུར། ཆསོ་གྲྭར་ཕེབས་པའི་སྐབས་ཤིག་ཚ་བའི་སྙུང་གཞི་ཆེན་

པསོ་སྐུ་ལྟེམ་པའི་ཚུལ་མཛད་དེ། ཞལ་དབུགས་ཀྱི་རྒྱུ་བ་ཡང་ཕྲ་མ་ོཙམ་ལས་མི་སྣང་བའི་དུས་སུ། 

ཉིད་ཀྱི་ཐུགས་སྣང་ལ་སྒོ་མང་གྲྭ་ཚང་གི་ཆོས་གྲྭ་འགྲིམས་པའི་དགེ་བཤེས་ཤིག་སངས་རྒྱས་སོང་

དགོངས་པའི་མུ་ནས་ཐལ་སྐད་ཅིག་བཏང་བའི་ཉམས་མཛད།  དེ་ནས་མི་རིང་བར་སྙུང་ལྷག་

མེད་དུ་དྭངས། ལོ་འགར་སྔར་བཞིན་ཚོགས་ཆོས་ཚུལ་བཞིན་འགྲིམས་མཐར། མཚན་བཏགས་

གནང་སྟེ་ལྷ་རམས་པའི་དམ་བཅའ་བཞག་སྐབས། ཕྱག་ན་པདྨ་ོཐམས་ཅད་མཁྱེན་གཟིགས་རྒྱལ་

དབང་འཕྲིན་ལས་རྒྱ་མཚོ་དེ་ཉིད་ཀྱིས་ལྷ་སའི་ཁྱམས་རའི་སྟེང་ནས་ཉིད་ལ་ཡུན་རིང་གཟིགས་

ཏེ་ལྗགས་མདུད་དང་།  ལྷ་དར་སྲིད་དུ་རིང་བ་བཅས་བསྩལ་བ་ན།  དེའི་གོང་ལྷ་རམས་པ་དུ་

མས་དམ་བཅའ་བཞག་དུས་རྒྱལ་དབང་ནས་དེ་འདྲ་མ་མཛད་པས།  ཐུགས་ཞུམ་ཚུལ་མཛད་

ནས་ལྗགས་མདུད་མགྲིན་པར་སྦྲོན་ཏེ། ལྷ་དར་མི་མངོན་པར་བྱས་ནས། སྔ་རྒོལ་རྣམས་ལ་ལན་

མཛད་པར་སླར་ཡང་རྒྱལ་དབང་མཆོག་ནས་མི་སྣ་ཆེད་མངགས་མཛད་དེ། ལྷ་དར་ཨམ་ཕྲག་

ཏུ་མ་བཅུག་པར་ཕྱི་རོལ་ཏུ་ངོམ་བཞིན་ལན་ཐོབ་ཅེས་གསུངས་ནས་ཐམས་ཅད་མཁྱེན་པ་ཉིད་

འབྲས་སྤུངས་སྒོ་མང་ཆོས་འབྱུང་།

ཀྱིས་བསངས་ཤིག་བཏང་བ་གནང་སྟེ་ཞལ་ཤར་ཕྱོགས་སུ་གཟིགས་ནས། འཆམ་འདྲ་བ་འགའ་

མཛད་དེ་གཟིམ་ཤག་ཏུ་བྱོན།

ཀུན་མཁྱེན་འཇམ་དབྱངས་བཞད་པ་སྐུ་ཕྲེང་བཞི་པ་བསྐལ་བཟང་ཐུབ་བསྟན་དབང་

ཕྱུག་རབ་བྱུང་༡༥ ཤིང་ཕག་ཕྱི་ལོ་༡༨༧༥ ལོར་སྒོ་མང་ཆོས་གྲྭར་ཆོས་ཞུགས་སྐབས། དགེ་བཤེས་

བློ་བཟང་རྣམ་རྒྱལ་རྩ་བའི་ཡོངས་འཛིན་དུ་བསྟེན། སྲིད་སྐྱོང་རྟ་ཚག་ཚང་བསྟན་པའི་མགོན་

པོ་ཡང་ཀུན་མཁྱེན་གྱི་དགེ་རྒན་མཛད་ཡོད་པའི་སྟབས་ཀྱིས་སྐབས་སྐབས་སུ་མདུན་དུ་ཕེབས་

ཀྱི་ཡོད་པར་ཉིན་གཅིག་སྲིད་སྐྱོང་མཆོག་ལ་དགེ་རྒན་བློ་བཟང་རྣམ་རྒྱལ་ལ་སྒོ་མང་མཁན་པོ་

གནང་ན་ལེགས་ཚུལ་ཞུས་པས། དེ་ཆོག་གསུངས་པས་གཞུང་ས་མཆོག་ནས་དགེ་རྒན་བླ་ོབཟང་

རྣམ་རྒྱལ་པ་སྒོ་མང་མཁན་པོ་བསྐོ་བཞག་མཛད། ཀུན་མཁྱེན་མཆོག་ཡོངས་འཛིན་བྱམས་པའི་

དྲུང་ནས་བསྙེན་རྫོགས་བཞེས་སྐབས་མཁན་རིན་པོ་ཆེ་དེ་ཉིད་ནས་ལས་སློབ་མཛད་པ་བཅས་

རྣམ་ཐར་ན་གསལ།  ཡང་ཉིན་གཅིག་ཀུན་མཁྱེན་ལ་ཡོངས་འཛིན་མཁན་པོ་ཉིད་ཀྱིས་རྒྱལ་

དབང་ཐམས་ཅད་མཁྱེན་པ་ནས་ངེད་ལ་དེ་འདྲ་མཛད་པ་ཁྱེད་རང་གི་དགེ་རྒན་བྱེད་དགོས་

པའི་ལྟས་སུ་འདུག་གསུངས།  ཡང་ཉིན་གཅིག་ཡོངས་འཛིན་ཉིད་ནས་ཀུན་མཁྱེན་ལ་སྔགས་

ཕྱོགས་ཀྱི་བཀའ་འདྲི་བ་འགའ་མཛད་བྱུང་བར། ཀུན་མཁྱེན་ནས་ལན་ཕུལ་བར་ཐུགས་ཤིན་ཏུ་

དགྱེས་ནས་ལེགས་པོ་འདུག  སྔ་གོང་ཁྱེད་རང་མ་སླེབས་ཙམ་ང་རང་གི་རྨི་ལམ་དུ་ཁམ་བུའི་

སྡངོ་པ་ོཞིག་སྐྱེས་འདུག་པ་ལ། མི་ཞིག་གིས་འདི་ལ་ཁྱདོ་ཀྱིས་ད་ོདམ་ལེགས་པ་ོབྱེད་དགསོ་ཟེར་

བ་དང་། ཡང་བཙུན་ཆུང་རས་ཤམ་དང་རས་གཟན་གྱོན་པ་ཁྱོད་རང་ནང་བཞིན་ཞིག་གིས་རྡོར་

དྲིལ་ལེགས་པོ་ཞིག་ང་རང་ལ་སྤྲད་བྱུང་བ་སོགས་རྨིས་པ་ནི།  སྔ་མ་ཁམ་སྡོང་ལ་གཅེས་སྤྲད་

བྱེད་དགོས་ཞེས་པ་ཁྱོད་རང་གི་དགེ་རྒན་བྱེད་རྒྱུ་དང་།  ཁྱོད་རང་ནས་ངེད་ལ་རྡོར་དྲིལ་བྱིན་

པ་ནི། ད་སྐབས་ཁྱོད་ནས་བདེ་སྟོང་དབྱེར་མེད་དང་སྒྱུ་ལུས་སོགས་ཀྱི་སྐོར་ཁྱོད་རང་གི་ཉམས་

ལེན་སྟེང་ནས་བཤད་བྱུང་བ་དེ་ཚོར་བལྟས་འདུག་གསུངས།  ཡང་ལན་གཅིག་སྐྱབས་མགོན་

འཕྲིན་ལས་རྒྱ་མཚོ་གཟིམ་ཁང་གི་རབ་གསལ་སྟེང་ནས་ཕྱོགས་མཐའ་དག་ལ་གཟིགས་མོ་ཡུན་

རིང་གནང་སྐབས་ཤིག་ལ་ཡངོས་འཛིན་ཉིད་ནས་ཐགོ་མར་རྒྱལ་དབང་ཞལ་མཇལ་དུས་ཀྱི་རྣམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ལ་མཚམས་ཤིག་ནས་ཕྱག་དཔུང་དང་ཞལ་དཀྱིལ་མཐིང་ནག་ཏུ་སོང་ཏེ།  རིམ་གྱིས་མགོན་

པོ་ཕྱག་དྲུག་པའི་སྐུ་དངོས་སུ་གྱུར་པ་ཞིག་མཇལ་བྱུང་ཞེས། ཀུན་མཁྱེན་ལ་དངོས་སུ་གསུངས། 

རྒྱུན་དུ་ཡང་སྐུ་ཞབས་ཐམས་ཅད་མཁྱེན་པ་སྤྱན་རས་གཟིགས་དངོས་ཡིན་ཞེས་གུས་འདུད་

ཚད་མེད་མཛད་ཅིང་། ཁྲི་ཆེན་གྲགས་པ་དོན་གྲུབ་ལ་ཡང་ཁོང་སྒྱུ་ལུས་པ་ཞིག་ངེས་པར་ཡིན་

རྒྱུ་རེད་ཅེས་རྒྱུན་ལྡན་དུ་བསྔགས་བརྗོད་མཛད།  བླ་མ་མང་པོ་བསྟེན་པར་མི་མཛད་ལ་ཆོས་

བཀའ་གསན་པའི་བླ་མ་འགའ་ཟུང་བསྟེན་པ་རྣམས་ཀྱི་མཛད་སྤྱོད་གང་གནང་ཐམས་ཅད་ལ་

དག་སྣང་འབའ་ཞིག་སྦྱོང་བར་གནང་། ཡུན་རིང་འདྲིས་ནས་མཛད་སྤྱོད་ཀྱི་རིགས་ལ་བརྟག་

ཅིང་དཔྱད་ཚེ་བྱང་ཆུབ་ཀྱི་སེམས་ཐུགས་ལ་འཁྲུངས་པའི་རྟགས་ལྷུན་གྲུབ་ཏུ་བདོག་པ་ཞིག་

ཡིན་པར་བཤད། སྒོ་མང་མཁན་པོར་བཞུགས་རིང་ལ་ཡང་གྲྭ་ཚང་གི་འགྲིག་ལམ་ཉམས་པ་སོར་

ཆུད་གནས་པ་གོང་འཕེལ་དང་། ལྷ་རམས་ཚོགས་རམས་དཀའ་བཅུ་སོགས་སློབ་གཉེར་བཟང་

ངན་འབའ་ཞིག་གི་སྟེང་ནས་བབས་འསོ་ལྟར་གྱི་བསྐོ་བཞག་གནང་།  ལན་གཅིག་ལྷ་རམས་

བབས་འསོ་མེད་པ་ཞིག་གིས་དངུལ་སྲང་ལྔ་བཅུ་ཁོང་ལ་ཕུལ་ནས། ལྷ་རམས་ཞུས་པར་ཆོས་གྲྭ་

ནས་དགེ་འདུན་པ་རྣམས་ལ་གཟིགས་མོར་བསྟར་ཏེ། ཁོ་བོ་ལ་འདི་འདྲ་སྤྲོད་མཁན་ཡང་འདུག་

རུང་། འདི་འདྲ་དགོས་པ་གང་ཡང་མེད་ཅེས་ཉིད་ལ་ཚེམས་ཁ་ཤས་མི་བཞུགས་པ་བསྟན་ནས། 

ངེད་ཀྱིས་འདི་འདྲ་བ་ཞུ་ནུས་ཀྱི་ཨེ་འདུག་ཅེས་ཀུ་རེ་འདྲ་མཛད་དེ་སླར་དགེ་བཤེས་ཁོ་རང་

ལ་ཕྱིར་གནང་བར་མཛད་པས་བྱ་བ་དེ་འདྲ་རྩོམ་སྙིང་འདོད་པ་རྣམས་འཇིགས་ཆུམ་པ་བྱུང་བ་

གནང་། གཞན་ཡང་དེ་གོང་མཇུག་གཅོད་ཀྱི་ཐལ་སྐད་ཆད་སོང་བ་སོགས་ཀྱང་སླར་ཚུགས་པ་

སོགས་གྲྭ་ཚང་གི་འགྲིག་ལམ་ལ་དུས་དེར་ཕན་སྐྱེད་ཆེ་བའི་མཁན་པོ་ཁོང་འདྲ་བ་མ་བྱུང་ཞེས་

ཀུན་གྱིས་གླེང་། དེ་ནས་སྐུ་དངོས་ཀྱི་འདུལ་བྱ་རྫོགས་པ་ན་ཐམས་ཅད་སྟོང་པ་འདོ་གསལ་ཆོས་

སྐུ་མངོན་སུམ་དུ་མཛད་དེ།  ཡིད་ཀྱི་ལུས་དགའ་ལྡན་མཁའ་སྤྱོད་ཆོས་ཀྱི་ཕོ་བྲང་དུ་གཤེགས་

སོ། །

འདིའི་སྤྲུལ་སྐུ་སྒོ་མང་གྲྭ་ཚང་གི་ཆོས་སྒོར་ཞུགས་ཏེ། གསན་སྦྱོང་མཛད་བཞིན་པའི་

སྐབས་ཀུན་མཁྱེན་ཉིད་ཀྱི་དྲུང་ནས་བཀའ་ཆོས་ཆེས་མང་བར་གསན་པ་ཀུན་མཁྱེན་ཉིད་ཀྱི་

འབྲས་སྤུངས་སྒོ་མང་ཆོས་འབྱུང་།

རྣམ་ཐར་དུ་གསལ།

དེའི་ཡང་སྤྲུལ་ཁྱབ་བདག་བཀའ་འགྱུར་པ་ཆེན་པོ། སྐྱབས་རྗེ་ཁང་གསར་རྡོ་རྗེ་འཆང་

རྗེ་བཙུན་ངག་དབང་ཐུབ་བསྟན་ཆོས་ཀྱི་དབང་ཕྱུག་དཔལ་བཟང་པོ་ཡིན། གང་ཉིད་ཀྱི་མཛད་

རྣམ་འགོ་ཏུ་མཁས་གྲུབ་གཞན་གྱི་རྣམ་ཐར་སྐབས་འགོད་པར་བྱའ།ོ །

བརྒྱུད་འདེབས་ལས། 

དགེ༷་ལྡན་རིང་ལུགས་ཞོ་འཐུང་རུས་པའ་ིམཚོན། །

འཛིན་མཁས་འདུ ན༷་ལྡན་ཉ་ེདབང་ཚོགས་ཀྱ་ིམགོན། །

སྡེ་བཞིའི་ལེགས་ཚོགས་འགོྲ་ལ་སྦྱི༷ན་མཁས་པ༷། །

ཟླ་མེད་བླ་མ་མཆོག་ལ་གསོལ་བ་འདེབས། །ཞེས་བྱུང་།

༧གདན་རབས་ལྔ་བཅུ་ང་བརྒྱད་པ། དཔོན་སློབ་དགེ་འདུན་སྦྱིན་པ་འདི་ཉིད་ཡིན་ལ། 

རྗེ་འདི་ཉིད་ཀྱི་གསུང་རྩོམ། རྗེ་བླ་མ་རིགས་གསུམ་མགོན་པོ་དང་དབྱེར་མེད་དུ་སྒྲུབ་ཚུལ་བྱིན་

རླབས་མྱུར་འཇུག་མ་ཞེས་བྱ་བ་དམིགས་བརྩེ་མའི་བེའུ་བུམ་དུ་བཞུགས།  མཁན་པོ་འདི་ཉིད་

དང་དེ་ཉིད་ཀྱི་ཡང་སྤྲུལ་གཉིས་ཀ་འགོ་ནས་འབྱུང་བའི་མཁན་ཆེན་བསྟན་པ་ཆོས་འཕེལ་གྱི་

སློབ་མར་གསལ་ལོ། །

བརྒྱུད་འདེབས་ལས།

བོ༷ླ་གོྲས་བཟ༷ང་པོའ་ིདཀྱིལ་འཁོར་རབ་ཏུ་རྒྱས། །

མཆོ༷ག་དང་ཐུན་མོང་དངོས་གྲུ  ༷བ་འབྱུང་བའ་ིགཞ།ི །

རྒྱལ་གསུང་གསལ་མཛད་ལྷ་ཡ་ིསོྒྲན་མ་ེཆ།ེ །

བཤེས་གཉེན་དམ་པའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་ལྔ་བཅུ་ང་དགུ་པ།  ཟུང་ཆུ་བློ་བཟང་མཆོག་གྲུབ་ཡིན་ལ།  འདི་ཉིད་ཀྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྐབས་སུ་སྒོ་མང་མགོན་ཁང་ནང་།  རྩ་བརྒྱུད་མའི་བརྡུང་སོགས་སློབ་པར་མཛད་དེ་དཔལ་

ལྡན་རྒྱུད་སྨད་པའི་ཕྱག་ལེན་འགའ་ཞིག་བཙུགས་པར་མཛད་འདུག་ཀྱང་། དེ་རྗེས་དབུ་མཛད་

འཁོར་རེས་ལ་བརྟེན་སོ་སོའ་ིའདོད་མོས་ལྟར་ལས་ཇི་བཞིན་ཚུགས་ཐུབ་པ་བྱུང་མི་འདུག་པ་

བཅས་སོ། །

གདན་རབས་དྲུག་ཅུ་པ། གུང་རུ་མཁན་ཆེན་བསྟན་པ་ཆོས་འཕེལ།

བརྒྱུད་འདེབས་ལས།

མི་ཕམ་མགོན་པོའ་ིཐུགས་ནས་ཡང་སྤྲུལ་པའ།ི །

ཤེས་བྱ་བོླ་གོྲས་བསྟན་༷པ༷་མཁྱེན་༷ར༷བ་བཅུད། །

མཁས་མང་འདུས་པའི་དབུས་ཀྱ་ིསོླབ་དཔོན་མཆོག །

བཀའ་དྲིན་གསུམ་ལྡན་བླ་མར་གསོལ་བ་འདེབས། །ཞེས་བྱུང་།

གདན་རབས་དྲུག་ཅུ་པ། མཁན་ཆེན་མཁྱེན་རབ་བསྟན་པ་ཆསོ་འཕེལ་དཔལ་བཟང་པ་ོ

ཡིན་ལ། དམ་པ་འདི་ཉིད་ཀྱི་རྣམ་ཐར་ཐ་ོཙམ་འགདོ་ན། རྗེ་འདི་དགའ་གདངོ་ཆསོ་སྐྱངོ་ཆེན་པསོ། 

མི་ཕམ་མགནོ་པའོ་ིཐུགས་ནས་ཡང་སྤྲུལ་པའི། །ཞེས་སགོས་རྗེ་བཙུན་བྱམས་མགནོ་གྱི་སྤྲུལ་པར་

གསུངས་ཤིང་། སྐབས་ཤིག་གསང་ཕུ་ནས་ཚུར་དགོན་ནང་དུ་ཕེབས་དུས་སྐུ་བསིལ་བའི་རྣམ་པ་

མངོན་ཚན་ཅན་ཞིག་བྱུང་བ་དང་མཐུན་པར་ཐུགས་དམ་གྱི་རྟེན་རྗེ་ཚོང་དཔོན་དགེ་ལེགས་ཀྱི་

སྐུ་ཞིག་ཡོད་པའང་གྲང་རེག་གིས་ཁྱབ་པ་ལྟ་བུའི་ཞལ་སྐྱོ་ཉམས་དང་། རྗེ་ཉིད་གསོལ་ཇ་དྲོན་མོ་

བཞེས་ན་བཟའ་ལྷག་པར་གསོལ་བ་ན་ཅུང་ཞིག་ནས་ཐུགས་དམ་གྱི་རྟེན་རྗེ་སྐུ་ཡང་ཞལ་ཉམས་

ཇེ་རྒྱས་སུ་སོང་བ་དེའི་ཚེ་སྐུ་མདུན་དུ་འཁོད་པ་འབུལ་སྡུད་རྡོ་རྗེ་འཆང་སོགས་ཀྱིས་དངོས་སུ་

མཇལ་བ་ཞིག་བྱུང་བ་ལ་དཔགས་ན། རྗེ་ཙོང་ཁ་པ་དང་ཐུགས་རྒྱུད་གཉིས་སུ་མེད་པ་ཞིག་གི་

བརྡར་མཚོན་པར་གསུངས། གང་དུ་འཁྲུངས་པའི་གནས་ནི་གངས་ལྗོངས་ས་ཡི་ཐིག་ལེ་གསང་

འབྲས་སྤུངས་སྒོ་མང་ཆོས་འབྱུང་།

ཕུ་ནེའུ་ཐགོ་ཅེས་ཡངོས་སུ་གྲགས་པ་དེ་ཡིན་ལ། གནས་འདི་ནི་མཉམ་མེད་ཇ་ོབ་ོརྗེ་སྙེ་ཐང་འརོ་

དུ་བཞུགས་པའི་ཚེ་རྔོག་ལེགས་པའི་ཤེས་རབ་ལ་ཕུ་ཡ་གིར་སྟོན་པས་དཔང་པོ་མཛད་བྱམས་

འཇམ་དབྱངས་གཉིས་དྲང་ངེས་ཀྱི་རྩོད་པ་མཛད་པ་ཞིག་རྨིས་བྱུང་བས། དེར་ཆོས་གྲྭ་བཏབ་ན་

འཆད་ཉན་ཤིན་ཏུ་དར་བ་འབྱུང་ཞེས་གསུངས་པ་ན། རྔོག་གིས་རེ་ཞིག་གཞན་ལ་གསང་བར་

ཞུ་བདག་གིས་དགོན་པ་འདེབས་ལགས་ཞུས་པས་གསང་ཕུ་ཞེས་ཐོགས། ཕོྱགས་འདིར་ཇོ་བོའ་ི

གཟིགས་སྣང་དང་མཐུན་པར་ཤར་དུ་ཐུབ་པ་རི་ལྷུན་ཆགས་པ་དཔང་པོའ་ིཚུལ་དང་།  གཡས་

གཡོན་དུ་བྱམས་འཇམ་དབྱངས་ཀྱི་རི་གཉིས་བགྲོ་གླེང་མཛད་པའི་ཚུལ་དུ་ཡོད་ཅིང་། ལྷོ་ཕྱགོས་

སུ་རྒྱ་མོ་ནག་རི་ཞེས་པའི་རྩེ་མོ་རིགས་གསུམ་མགོན་པོའ་ིབླ་རི་བྲག་དེའུ་གསུམ། དེའི་མདུན་དུ་

བཀའ་གདམས་གླེགས་བམ་ལས།བསྟན་མ་གཅིག་གཅིག་འདི་སྐད་ཟེར། །

གསང་ཕུ་པ་ཡི་འབོྲམ་རྗེ་ཁུར། །

གསེར་གྱི་ཕྲེང་བ་ལག་ཏུ་ཚུད། །

ཁོ་མོ་ཁོ་ཡི་རྗེས་སུ་འབྲངས། །

ཞེས་གསུངས་པ་ལྟར། ཇོ་བོའ་ིཐུགས་སྲས་རྔོག་ལེགས་པའི་ཤེས་རབ་ཀྱི་རྗེས་སུ་འབྲང་

བའི་ལྷ་མ་ོནམ་མཁའི་གསོ་ཅན་མའི་བླ་མཚོ་བདུད་རྩིས་གང་བའི་ཀ་པ་ལའི་དབྱིབས་སུ་འཁྱིལ་

བ། རི་དེའི་ལྷོ་འདབས་སུ་རྔོག་ཁུ་དབོན་གཉིས། ལོ་ཙཱ་བའི་ཐུགས་སྲས་བཞི། ཆ་པ་ཆོས་སེང་

དང་སློབ་མ་སེང་ཆེན་བརྒྱད་སོགས་མཁས་གྲུབ་ནམ་མཁའི་སྐར་ཚོགས་ལྟ་བུ་བྱོན་པ་རྣམས་ཀྱི་

གདན་ས་འཕགས་ཡུལ་གྱི་ནཱ་ལེནྡྲ་དང་མཚུངས་པའི་གདན་ས་དེ་ཉིད་ཡོད་ཅིང་། གཞན་ཡང་

ལོ་ཆེན་བློ་ལྡན་ཤེས་རབ་སོགས་ཀྱི་སྒྲུབ་ཁང་སོགས་སྒྲུབ་ཕུག་དུ་མས་རྣམ་པར་བཀྲ་བ།  བྱང་

ཕྱོགས་ན། བཀའ་གདམས་གླེགས་བམ་ལས། ཁྱེད་ཀྱི་རྗེས་འབྲངས་ཁོ་མོས་སྐྱོང་།  །ཞེས་གསུངས་

པ་ལྟར་རྒྱལ་བ་ཀུན་ཀྱི་ཡུམ་མཆོག་ཨཱརྱ་ཏཱ་རེ་རང་བོྱན་ཉེར་གཅིག་ཚར་དུ་དངར་བ་ཡོད་པའི་

གནས་མཆོག་ངོ་མཚར་བ་ཞིག་གོ  །དེ་ལྟ་བུའི་ས་ཡི་ཆར་འཁོད་པ་གནས་ནང་ཞེས་པའི་ཁྱིམ་

ཚང་དུ་ཡབ་རྒྱལ་བ་འཇམ་དཔལ་རྒྱ་མཚོ་སོགས་སྐྱེས་ཆེན་དུ་མ་འཁྲུངས་པའི་རིགས་ལས་སོན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་སྡེ་པ་སྐལ་བཟང་དོན་གྲུབ་དང་། ཡུམ་གནས་ནང་པའི་མི་ངོ་ལྷས་སྲུང་ཞེས་པ་མཁའ་འགོྲའ་ི

མཚན་རྟགས་དང་ལྡན་པ་གཉིས་ལ་ལྕམ་དྲལ་བདུན་བྱུང་བའི་བཞི་པ་ཡིན། ལྷུམས་སུ་ཞུགས་

པའི་ཚེ་ཡུམ་གྱི་མནལ་ལམ་དུ་གསང་ཕུའི་གཙུག་ལག་ཁང་གི་དར་ཆེན་བླངས་ཏེ་བརྟན་པར་

བཙུགས་པར་རྨིས་པ་སོགས་ལྟས་བཟང་དུ་མ་དང་། དངོས་སུ་ཕོ་རོག་སྤུ་མདོག་སྣུམ་པ་གཉིས་

ཁང་སྟེང་དུས་རྒྱུན་དུ་ཉལ་བ་བྱུང་། རབ་བྱུང་བཅུ་བཞི་པ་ཀུན་ལྡན་ཞེས་པ་ལྕགས་ཕ་ོབྱི་བ་ཕྱི་ལ་ོ

༡༨༤༠ གཟིམ་ཁང་གི་སྟེང་དུ་འཇའ་དཀར་པོ་ཞིག་ཟུག་པ་དང་ཡུམ་ལ་གནོད་པ་མེད་པར་བདེ་

བར་བཙས་ཤིང་བྱ་རོག་གཉིས་ཀྱང་སྐད་སྙན་སྒྲོགས་ཤིང་གཤོག་འགྱུར་སོགས་དགའ་བའི་རྣམ་

འགྱུར་དུ་མ་སྟོན་པར་བྱེད་པ་བྱུང་། གཞོན་ནུ་དེ་རྒན་གཞོན་སུས་མཐོང་ན་ཡང་ལྟ་བས་ཆོག་མི་

ཤེས་ཤིང་ཀུན་གྱི་ཡིད་འདྲེན་པར་བྱེད། བསྐྱེད་བསྲིངས་པ་ནའང་བག་མེད་ཀྱི་སྤྱོད་པ་ལས་ངང་

གིས་ལགོ་ཅིང་དམ་པའི་རང་ཚུགས་ལས་ནམ་ཡང་གཡ་ོམེད་དུ་གནས། པཎ་ཆེན་བསྟན་པའི་ཉི་

མའི་མདུན་དུ་མཇལ་ཁ་དང་མིང་ཞུ་བར་ཁྲིད་པའི་ཚེ་དོན་གྲུབ་ཆོས་འཕེལ་ཞེས་བཏགས་ནས་

ཕྱག་གིས་བྱིལ་བྱིལ་མཛད་དེ་འདི་ན་ལོངས་པའི་ཚེ་ཁོ་བོའ་ིམདུན་དུ་བཞག་པས་ཡོང་གསུངས་

པ་དང་། ས་སྐྱ་བདག་ཁྲི་རིན་པོ་ཆེ་གསང་ཕུར་གནས་མཇལ་དུ་ཕེབས་སྐབས་བུ་ཚ་འདི་བདག་

ལ་གཏད་པས་ཡོང་གསུངས་པ་སོགས་བྱུང་།

དགུང་ལ་ོགསུམ་གྱི་ཚེ་ཡབ་ཡུམ་བཅས་གདན་ས་དགའ་ལྡན་མཇལ་དུ་བྱནོ་ཅིང་། ཡབ་

ཡུམ་གཉིས་དགའ་ལྡན་གླིང་ནང་མཁན་པ་འཚོལ་དུ་ཞུགས་པར་རྗེ་འདིས་ལྡེ་མིག་ཅིག་རྙེད་

ནས་ཕྱག་ཏུ་བསྣམས་ཏེ་ཕེབས་པ་བྱུང་།  དེ་ལ་བཞུགས་ཡུལ་ཉག་རེ་ཁང་ཚན་གྱི་དགེ་བཤེས་

ཤིག་གིས་འདི་སྐད།  རྗེ་བླ་མའི་གདན་ས་ནས་ཆོས་ཀྱི་ལྡེ་མིག་རྙེད་པ་དགེ་ལྡན་པའི་བསྟན་

པའི་སྒོ་མོ་འབྱེད་མཁན་ཞིག་ཡོང་བ་ཡིན། རྟེན་འབྲེལ་ཤིན་ཏུ་བཟང་ཟེར་ནས་ལྡེ་མིག་དེ་ཁང་

ཚན་གྱི་གཡང་རྟེན་དུ་ཞུས་པར་གདའ། དེ་ནས་རིང་ཞིག་ན་རྗེ་འདིས་ཐུགས་ལ་ཁྱིམ་ན་གནས་

པ་ནི་ཉེས་པ་ཀུན་གྱི་གཞིར་འདུག་པས་ཅི་ནས་ཀྱང་རབ་ཏུ་འབྱུང་དགོས་དགོངས་ནས་ཡབ་

ཡུམ་ལ་ནན་གྱིས་གསོལ་ཞིང་།  འཕྲལ་རྐྱེན་འབྲས་སྤུངས་གུང་རུའི་ཁང་ཚན་ནས་ཀྱང་ཆོས་

སྡེ་འདིར་འཇུག་དགོས་ཚུལ་ཡང་ཡང་མོལ་བ་བཞིན་གུང་རུའི་གྲྭ་རྒན་ཚུལ་ཁྲིམས་བྱམས་པ་

འབྲས་སྤུངས་སྒོ་མང་ཆོས་འབྱུང་།

ལགས་དགེ་རྒན་དུ་བཅོལ་ཏེ། དགུང་ལོ་བདུན་བཞེས་པ་མེ་མོ་ལུག་གི་ལོར་ཤྲཱི་དྷ་ན་ཀ་ཊ་ཀའི་

ཆོས་སྡེར་ཞུགས་པའི་སླད་དུ་གཤེགས་པར་དགོན་པའི་གླིང་འདབས་སུ་ཉེ་བར་ཕེབས་པའི་ཚེ་

ཆར་སིལ་བུ་བབས་པ་ལས་བྱུང་བའི་ཆུ་སྣེ་ཞིག་དང་།  འུར་ཐག་ཕྱིར་མིག་དགུ་བསྒྲིལ་གསར་

པ་ཞིག ཡུར་མའི་ལག་སྤྱད་སྐོ་མ་ཞེས་འབོད་པ་ཞིག་སྟེ་གསུམ་རྙེད། འདི་ནི་ཟང་ཟིང་གི་འདུ་

འགོད་དང་།  ཡུལ་སྣ་ཚོགས་སུ་རྒྱུ་ཞིང་བསྟན་པ་ལ་བྱ་བ་ཕྲན་བུ་འབྱུང་བ་འདི་ལ་ལྟ་བ་ཡིན་

ལས་ཆེ་གསུངས། དེ་ལྟར་རིང་མོ་ཞིག་ནས་ཐུགས་ལ་བརྣགས་པའི་བཞེད་དོན་ལེགས་པར་གྲུབ་

ནས་ཚེས་གྲངས་བཟང་བ་ཞིག་ལ་མཁན་ཆེན་འདུལ་བ་འཛིན་པ་ཆེན་པོ་བསྟན་པ་ཆོས་བཟང་

ཞལ་སྔ་ནས་ཀྱི་མཇལ་ཁར་ཁྲིད་དེ་རབ་བྱུང་གི་སྙན་གསན་ཕུལ་བར།  ང་མཁན་ཁྲིར་ཕེབས་

ནས་རབ་བྱུང་སྒྲུབ་པའི་ཐོག་མ་ཡིན་པས་ཚེས་ཆ་བཟང་བ་དང་བསྟུན་ནས་ཡོང་གསུངས་པ་

བཞིན་རིང་མིན་རབ་བྱུང་དང་དགེ་ཚུལ་ཀྱི་སྡོམ་པ་བསྩལ་ཏེ་སྔར་གྱི་མིང་ཟུར་ལ་མཁན་པོའ་ི

མཚན་ཟུར་བསྣན་ཏེ་བསྟན་པ་ཆོས་འཕེལ་ཞེས་འདོགས་པ་གནང་། རྗེ་འདིས་ན་ཚོད་ཕྲ་མོ་དེ་

ཙམ་ནས་སྡོམ་པ་བླང་པ་ལ་དཔའ་པ་ཙམ་མ་ཡིན་པར་བསླབ་བྱ་ཕྲ་རགས་རྣམས་ཚུལ་བཞིན་

དུ་སྲུང་བར་མཛད་ཅིང་། ཞལ་ནས་ཕྱི་དྲོའ་ིཁ་ཟས་ལ་འཛེམ་ཁུལ་བྱས་མོད་བྱིས་པར་སོང་བའི་

དབང་གིས་བསྲན་མ་ནུས་པར་ཐོ་རངས་ལངས་ཏེ་རྩམ་པ་འགམ་དགོས་པའང་བྱུང་གསུངས། 

དགེ་རྒན་ཚུལ་ཁྲིམས་བྱམས་པ་ནས་ཀྱང་ཡི་གེ་འབྲི་ཀློག་དང་།  འདོན་ཆོས་སྤྱོད་ཀྱི་རིམ་པ། 

རྒྱུན་གྱི་སྤྱོད་པ་བག་ཡོད་བསྟེན་ཚུལ། ཁྱད་པར་ཐོ་རངས་ཀུན་སློང་བརྩོན་ཚུལ་རྡུལ་སྤངས་དྲི་

མ་སྤངས་ཞེས་འདོན་བཞིན་དུ་ཕྱག་བདར་བྱ་བ།  མཆོད་པ་གཙང་ལ་བཀོད་པས་མཛེས་པར་

བཤམས་ལ། གུས་པ་ཆེན་པོས་ནས་འབྲུ་མའི་ཚུལ་གྱིས་ཡོན་ཆབ་ཕུལ་ཏེ་ཨོཾ་ཨཱཿཧཱུཾ་བརྗོད་བཞིན་

ཆུ་གཙང་གིས་ཆབ་བྲན་པ།  འགྱུར་སྔགས་བཏོན་ཏེ་ཡན་ལག་བདུན་པ་གཙང་སེ་བ་བྱེད་

དགོས་པ་སོགས་ཀྱི་བསླབ་བྱ་ཡང་ཡང་མཛད་པ། དུས་ཕྱིས་སྐུ་ན་མཐོན་པོར་ཕེབས་དུས་ཀྱང་

ཕྱག་ལེན་དུ་བསྟར་བར་མཛད། རྗེ་འདི་རང་བཞིན་དུལ་བས་གཞན་གྱིས་གཙེར་ཀྱང་ཚིག་མི་

ལེགས་པ་གཅིག་གིའང་ལན་མཛད་མ་མྱོང་བས། འཛིན་གྲྭ་གཅིག་པའི་བཙུན་ཆུང་རྣམས་ཀྱིས་

འདི་ངེད་ཚོའི་བླ་མ་ཡིན་ཟེར་ནས་བླ་མ་ཆུང་ཆུང་ཞེས་བླ་དྭགས་སུ་འབོད་པ་བྱུང་།  དེ་ནས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལུང་རིགས་སྨྲ་བའི་དབང་པོ་ཐུགས་རྗེ་ཉི་མ་ལས་དཔེ་ཁྲིད་ཞུས་ཏེ་བསམ་སྦྱོར་གཉིས་ཀྱིས་ཚུལ་

བཞིན་བསྟེན། སྐབས་ཤིག་མཁན་རིན་པོ་ཆེ་ནས་ཁ་དོག་དཀར་དམར་འཛིན་གྲྭའི་སྐྱོར་དཔོན་

བསྐོ་བར་མཛད་པ་དེ་ནས་བཀའ་རམས་ལ་མ་སླེབས་བར་འཛིན་གྲྭའི་སྐྱོར་དཔོན་མཛད། ལན་

གཅིག་ས་ག་ཟླ་བར་དགེ་རྒན་དང་ལྷན་དུ་འཇམ་དབྱངས་ལྷ་ཁང་ལ་སྐོར་བ་མཛད་བཞིན་པར་

མནལ་ཐུམ་ཙམ་བྱུང་བར། མི་ཞིག་གིས་བུ་རམ་གྲུ་བཞི་ཆེན་པོ་གཅིག་ལག་ཏུ་གཏད་པ་ཕྱོགས་

བཞི་ནས་ཟསོ་པ་ཞིག་རྨིས་གསུངས་པ། བསྟན་པ་གྲུ་བཞི་ལམ་གྱིས་འཁྱེར་བའི་མཁས་གྲུབ་ཅིག་

འབྱུང་བའི་ལྟས་སུ་མངོན་པར་བཤད།  དགེ་རྒན་འདི་གཤེགས་རྗེས་མཁས་པའི་དབང་པོ་རྗེ་

བཙུན་བཀའ་འགྱུར་བ་ཀླུ་འབུམ་དགེ་བཤེས་བྱམས་པ་མཆོག་སློབ་དཔོན་དུ་བསྟེན། འགྲེལ་བ་

དོན་གསལ་དང་། ལེགས་བཤད་སྙིང་པོ་སོགས་བཟུང་ནས་སྐྱོར་སྦྱང་ཡུན་རིང་དང་། མཛོད་རྩ་

བློ་ཐོག་ནས་ཚར་སྟོང་འདོན་རྒྱུའི་དགོངས་བཞེད་ལ་སུམ་བརྒྱ་སོང་མཚམས་རྭ་སྒྲེང་གི་འཁྲུག་

པ་བྱུང་བས་འཕྲོ་ལུས། དགེ་འཕེལ་གྱི་སྒྲུབ་ཕུག་ངེས་མེད་དུ་བཞུགས་པ་གྲུབ་དབང་ཀླུ་འབུམ་

ཐུབ་བསྟན་ཉིན་བྱེད་ཀྱི་དྲུང་ནས་བཀའ་ཆོས་ཡང་ཡང་གསན། བར་སྐབས་སུ་ཡོངས་འཛིན་རྟ་

ཚག་སྲིད་སྐྱོང་རིན་པོ་ཆེའི་མདུན་ནས་དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་དབང་

བཞི་རྫོགས་པར་གསན་ཅིང་འདི་བདག་གི་དབང་ཆེན་ཞུ་བའི་ཐོག་མ་ཡིན་གསུངས་ནས་

བརྒྱུད་པ་འདི་གཙོ་བོར་མཛད། དེ་དག་གི་སྐབས་བྲག་རི་རྡོ་རྗེ་འཆང་བློ་བཟང་ཆོས་འབྱོར་རྒྱ་

མཚོ་སོགས་བླ་མ་དུ་མ་ལས་གསན་བཞེས་རྒྱ་ཆེར་མཛད།

ལོ་དུས་མ་ངེས་ཀྱང་ཁྲི་ཆེན་རྡོ་རྗེ་འཆང་བློ་བཟང་མཁྱེན་རབ་དབང་ཕྱུག་ལས་བསྙེན་

རྫོགས་ཀྱི་སྡོམ་པ་བཞེས་ཏེ་རང་བཞིན་གྱི་ཁ་ན་མ་ཐོ་བས་མ་གོས་པར་མཛད་ཅིང་།  རི་ཁྲོད་

པ་དགེ་འདུན་བསོད་ནམས་ཀྱི་དྲུང་ནས་ཡོ་བྱད་བྱིན་རླབས་ཞུ་བར་མཛད་དེ་སྤེལ་བ་སོགས་

བཅས་རྐྱང་ལའང་ཤིན་ཏུ་གུས།  གསང་ཕུའི་བསེ་ཁྲབ་པས་མཚན་བཏགས་འཕྲལ་དུ་གཏོང་

དགོས་པའི་ལུང་བསྟན་ལྟར།  དགུང་ལོ་ཉེར་གསུམ་པ་ཆུ་ཁྱི་ལོར་རྡོ་རམས་པའི་མཚན་རྟགས་

བཞེས།  གཏོང་སྒོ་དམ་བཅའ་སོགས་ཀྱིས་དགེ་འདུན་མཉེས་པར་བསྒྲུབས།  དེའི་ཕྱི་ལོ་དགུང་

གྲངས་ཉེར་བཞི་ལ་དཔལ་ལྡན་སྨད་རྒྱུད་དུ་ཞུགས། རྒྱུད་ཆེན་བློ་བཟང་ཤེས་རབ་ལས་འགྲེལ་བ་

འབྲས་སྤུངས་སྒོ་མང་ཆོས་འབྱུང་།

བཞི་སྦྲགས་ཀྱི་འཆད་ཉན་མཐར་ཕྱིན་པར་མཛད། ལོར་དེར་ཀླུ་འབུམ་མཚན་ཞབས་བྱང་ཆུབ་

རབ་གསལ་ཞེས་མཚན་ཉི་ཟླ་ལྟར་གྲགས་པ་དེ་ཉིད་སྔགས་ཀྱི་དམ་བཅར་བཞུགས། ཐོག་མར་

དགེ་བཤེས་གསར་ཞུགས་རྣམས་ནས་བགྲོ་གླེང་གནང་སྲོལ་སྟར། རྗེ་འདི་ཉིད་བཞེངས་ཏེ་སྦྱོར་

བྱུང་གི་དབང་དུ་བྱས་ན་ཞི་ལྷག་གཉིས་གཅིག་ཆར་དུ་ཐོབ་པ་ཡོད་མེད་དྲིས་པར་མེད་ཟེར། དེ་

ལྟ་ན་མདོ་སྔགས་གང་གི་སྐབས་སུའང་མེད་པར་ཐལ་བ་འཕངས་པར། འདོད་ཟེར། རྗེ་འདིས་

འཁོར་གསུམ་མཛད་ནས་དེ་མི་འཐད་པར་ཐལ།  སྔགས་ལུགས་ལ་གཅིག་ཆར་ཐོབ་པ་ཡོད་

པའི་ཕྱིར། དེར་ཐལ། སྔགས་བླ་མེད་ལུགས་ལ་གཅིག་ཆར་དུ་ཐོབ་པ་ཡོད་པའི་ཕྱིར། དེར་ཐལ། 

སྔགས་བླ་མེད་ཀྱི་བསྐྱེད་རིམ་སྐབས་སེམས་གནས་བརྒྱད་པའམ་དགུ་པ་ཙམ་ནས་སྤྲོ་བསྡུ་ལ་

སྦྱངས་པ་ཆེར་བྱས་པས་ཡུལ་གྱི་བྱིན་རླབས་དང་། དམིགས་རྟེན་གྱི་གནད་ཀྱིས་ཞི་ལྷག་གཅིག་

ཆར་ཐོབ་པ་ཡོད་པའི་ཕྱིར། ཞེས་འཕངས་ནས་བསམ་གཟུགས་ཆེན་མོའ་ིལུང་དྲངས་པས། བླ་

མ་ཆུང་ཆུང་ཐོད་རྒལ་བ་བྱས་བྱུང་ཨང་གསུངས་པ་ལས་དངོས་ལན་མ་བྱུང་།  ཆོས་ཐོག་དེར་

རྗེ་འདི་ལ་འབྲུམ་ཐོར་བྱུང་བར་དགེ་བསྐོས་ཀླུ་འབུམ་བྱང་རབ་པས་བསླབ་བྱ་བྱུང་བ་ལྟར་བྲེལ་

བ་ཆེ་བཞག་ཆུང་བཞག་གིས་ཕྱག་རྡོར་འབྱུང་འདུལ་གྱི་གཟུངས་འབུམ་ཐེར་གཅིག་འཕྲལ་དུ་

བཏོན་པས་སྙུན་ལས་གྲོལ།

གསུང་ལས་ཁོ་བོ་རྒྱུད་ལ་ཡོད་སྐབས་རོྡར་དྲིལ་འཛིན་ཚུལ་ཕྱག་རྒྱ་བཅའ་ལུགས་ནང་

མཆོད་འཐོར་ཚུལ།  སིལ་སྙན་དཀྲོལ་ཚུལ་གར་ཐིག་དབྱངས་གསུམ།  ཐ་ན་གཏོར་མའི་བཅའ་

གཞི་ཚུན་ལ་བྱང་འདྲེན་མཐུ་སྟོབས་ཆོས་འཕེལ་སོགས་དེ་དུས་རྒྱུད་གྲྭའི་ཕྱག་ལེན་མཁས་པ་

མང་པོར་ཞུན་ཐར་བཅད་པ་ཡིན་གསུངས་པ་བཞིན་ཐུགས་ངེས་ཤིན་ཏུ་ཆེ།  རྗེས་སོར་སྒོ་མང་

མགོན་ཁང་དུ་མགོན་པོའ་ིགཏོར་ཆེན་ཕྱག་ལེན་འཛུགས་སྐབས་ལག་བདེ་བ་རྣམས་ནས་ཟོར་

ཐམས་ཅད་ཟུར་གསུམ་རེ་བཅའ་བར་དེ་འདྲ་མིན། ལྷ་མོ་ལྟ་བུར་མཐེབ་ཀྱུ་བདུན་བརྩེགས་སུ་

བཞེངས་པ་དང་། གཞན་རྣམས་ལའང་མེ་རི་མ་གཏོགས་གཏོར་སྙིང་སོ་སོར་མི་འདྲ་བ་མཁས་

གྲུབ་གཏོར་བཤད་ལྟར་བྱེད་པ་རྒྱུད་གྲྭའི་ཕྱག་ལེན་ཡིན་གསུངས།  གཏོར་ཟོར་གྱི་གདུགས་ལ་

རྩེ་གསུམ་དང་། སྲིན་སྐུད་ཚོན་བསྒྲིགས་ཀྱིས་གདུགས་བྱེད་པ་སྣང་ནའང་དུས་ཕྱིས་རྒྱུད་པའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལག་བདེ་བ་འགའ་རེས་མཛེས་ཁྱད་ཀྱི་རྟོག་བཟོ་བྱས་པ་མ་གཏོགས་ཕྲན་རྒྱུད་ལ་སླེབས་འཕྲལ་

སོགས་ལ་མི་སྣང་། དེའི་རྗེས་ཙམ་ལ་བྱུང་གསུངས་ནས་གཏོར་གདུགས་ཀྱང་མདའ་རྒོད་སྒྲོ་མར་

དར་ནག་གིས་གདུགས་བྱེད་པ་རེ་ལ་མཛད། ཞི་རྐྱང་གི་སྦྱིན་སྲེག་ལའང་གྲྭ་བཞིའི་ཟླ་བ་དཀར་

པོ་རོྡ་རྗེའི་ལྟེ་བ་དམར་པོ་རྩེ་མོ་སྔོན་པོ་བྱེད། དེས་སྣང་མཆེད་ཐོབ་གསུམ་མཚོན་ཞེས་རྒྱུད་པ་

འགའ་རེས་ཟེར་ཡང་།  ཁ་ཁྱེར་གྱི་རྡོ་རའམ་འཁོར་ལོའ་ིཕྲེང་བ།  དབུས་ཀྱི་རྡོ་རྗེ་རྣམས་དཀར་

རྐྱང་གིས་བྱེད་པ་སྔོན་དུས་ཀྱི་ཕྱག་བཞེས་ཡིན་གསུངས་པ་སོགས་འབྲིར་མི་ལང་།  གྲགས་པ་

དོན་ལྡན་གྱི་མཁས་པའི་དབང་པོ་རྟ་ཚག་ཡོངས་འཛིན་དགེ་འདུན་རྒྱ་མཚོའི་ཞལ་སྔ་ནས་སྟག་

ཕུའི་དག་སྣང་གི་སྒྲོལ་མ་སོགས་བཀའ་ཆོས་དུ་མ་དང་།  སྙན་སུམ་བརྡ་དག་གི་བསྟན་བཅོས་

ལའང་ལེགས་པར་གསན་སྦྱོང་མཛད་དེ་ཀུན་བཟང་འཁོར་ལོ་དང་། བ་གླང་གཅིན་གྱི་དཔེར་

བརྗོད་ལེགས་པ་ཞིག་ཀྱང་གྱང་ལྡེབས་ལ་བྲིས་པ་ཡོད།  ཡོངས་འཛིན་དེས་དབྱངས་འཆར་

གྱི་རྩེད་མོ་མཛད་དེ་ཁྱེད་ད་ལྟ་ཟས་གང་ཟོས་བལྟ་གསུངས་ནས་བརྩིས་པས།  བག་ཐུག་ཅིག་

འཐུངས་འདུག་ཅེས་འཁྲུལ་མེད་རྩེད་མོའ་ིཚུལ་དུ་གསུངས་པས་ཡིད་འཕྲོགས་ནས། རྩིས་ལའང་

སྦྱང་པ་ཞིག་བྱས་གསུངས། དེ་ནས་གསང་ཕུའི་དཔལ་རིའི་རི་ཁྲོད་དུ་སྒྲུབ་པ་སྙིང་པོ་ཞིག་བྱེད་

པར་དགོངས་མུས་སུ། གྲྭ་ཚང་ནས་བླ་མ་ཐར་པ་རྒྱལ་མཚན་རྫ་ཆུ་ཁའི་འབུལ་སྡུད་ནས་འཁོར་

བའི་སྐུ་ཚབ་ལ་འགྲོ་དགོས་གསུངས་པར་ཟློག་ཐབས་མེད་པས་ང་མི་ཚེ་སྟོང་ཟད་ལ་འགྲོ་བར་

འདུག་སྙམ་སྟེ་ཐུགས་མུག་ཚད་མེད་བྱུང་།  ཁྲི་ཆེན་རྡོ་རྗེ་འཆང་ངག་དབང་ནོར་བུའི་ཞལ་སྔ་

ནས་འཕྲལ་དུ་ཉེར་མཁོའ་ིབཀའ་ཆོས་དུ་མ་གསན།

དགུང་ལོ་ཉེར་བརྒྱད་པ་ས་ཕོ་འབྲུག་གི་ལོར་རྫ་ཆུ་ཁར་ཕེབས་ཏེ་ཡུན་རིང་ཙམ་ཞུགས། 

སྟོན་ཁར་ནས་ཀྱི་བསོད་སྙོམས་ཤིག་ལ་ཕེབས་པར།  ལུང་པའི་ཕུར་གྲུབ་མཐའ་མི་མཐུན་པ་

གཞན་ལ་མཐུ་བྱེད་ཀྱིས་ཨར་ལ་གཏད་པའི་སྔགས་འཆང་གི་སྒྲུབ་སྡེ་ཞིག་ཡོད་འདུག་པར། ས་

ཆ་རྒྱུས་མེད་སྟབས་མི་ཞིག་གིས་བསམ་ངན་གྱིས་ཕུ་ཡ་གིར་བསོད་སྙོམས་ཡག་པོ་ཡོད་ཟེར་བ་

ལྟར་ཕྱིན་པས་སྔགས་པ་རལ་པ་ཅན་གྱི་སྒྲུབ་སྡེ་ཞིག་དང་ཐུག ཉེ་འདབས་སུ་མི་ཚང་ཐོ་རེ་ལས་

མི་འདུག དེར་གཟིམ་གུར་ཆུང་ངུ་ཞིག་ཡོད་པ་དེ་ཕུབ། ཡུལ་ལུགས་ལྟར་དུང་དཀར་བུས་སྟེ་

འབྲས་སྤུངས་སྒོ་མང་ཆོས་འབྱུང་།

བརྡ་སྦྱར་ནས་བྱིས་པ་དང་རྒན་གཞོན་འགའ་རེ་ནས་བྲེ་རེ་ཙམ་ཁྱེར་ནས་སླེབས། དེ་རྣམས་ལ་

རྗེ་དགེ་འདུན་རྒྱ་མཚོའི་ཡི་དམ་སྒྲུབ་སྐོར་ནང་གི་གུ་རུ་ཞི་བའི་རྗེས་གནང་བྱས་པར། སྔགས་པ་

མང་པ་ོཡངོ་ནས་གུར་གྱི་མཐར་འགྲེངས་ཏེ་ལྟ་གིན་འདུག རྗེས་གནང་ཚར་ནས་ཁྱེད་གྲུབ་མཐའ་

གང་ཡིན་བླ་མ་སུ་ལས་ཐོས་ཟེར། རྗེ་འདིས་ང་དགེ་ལུགས་པ་ཡིན་ཆོས་ཁྲི་རིན་པོ་ཆེ་ལས་ཐོས་

གསུངས་པར། གུར་དྲག་གི་རྗེས་གནང་བསྐུར་ཨེ་ཤེས་ཟེར། ཤེས་གསུངས་པས། འ་ོན་སང་གུ་

རུ་དྲག་པོའ་ིརྗེས་གནང་བསྐུར་རོགས་གྱིས་ཟེར། སང་གུར་དྲག་གི་རྗེས་གནང་དེ་བསྐུར་པས་

ཁོང་རྣམས་ཡིད་ཆེས་ཏེ། དགེ་ལྡན་པའི་བླ་མ་ཚད་ལྡན་རྙིང་ལུགས་ལ་སྡང་བ་དེ་འདྲ་མི་འདུག 

སྐྱབས་སུ་མཆི་ཟེར་ནས་དད་པ་བྱེད་ཀྱིན་འདུག སྒྲུབ་སྡེ་དེར་ཀླུ་ནད་མང་པོ་འདུག་པར་ཕན་

ཐབས་ཞུས་བྱུང་བར།  ཉེ་འདབས་ཀླུ་གནས་པའི་ལུང་ཁུགས་ཤིག་ལ་མེ་དང་འདྲེས་པའི་ཐལ་

ཚན་ཕོ་བ་སོགས་ཀྱིས་གནོད་འདུག་པས་དེ་རྒྱུན་བཅད་ན་ཕན་པར་འདུག་ཅེས་གསུངས་པར། 

ཁོ་ཚོས་དེ་བཞིན་བྱས་པར་ཤིན་ཏུ་ཕན་པར་བྱུང་འདུག ཡང་ཀླུ་ནད་ཚབས་ཆེ་ཅན་ཞིག་ལ་ཡེ་

ཤེས་ཁྱུང་ཁྲའི་རྗེས་གནང་མཛད་པས་དེ་ཡང་རིང་མིན་ནད་ལས་གྲོལ།  ཡང་ཡུལ་དེའི་མི་ཕོ་

རེང་ཞིག་ནས་རྗེ་འདི་སྤྱན་དྲངས་ཏེ།  བདག་གི་ཕས་དངུལ་མང་པོ་ཞིག་ཁང་པ་ལ་སྦས་ཡོད་

པར་ཐོས་པས། ད་ཕན་མོ་ལུང་བྱེད་པ་དང་། ཁང་པའི་ནང་གི་ས་རྐོ་བ་སོགས་ཅི་དྲག་བྱས་ཀྱང་

མ་རྙེད་པས། བླ་མ་ཁྱེད་ཀྱིས་གསལ་པོར་གསུངས་དགོས་ཞེས་ནན་ཞུས་བྱེད་ཀྱིན་འདུག་པར། 

རྗེ་འདིས་ཐུགས་ཀྱི་ཉམས་ལ་ཁྱིམ་དེའི་གྲུ་ཡི་གྱང་ལྡེབས་ལ་སྦྲུལ་འདྲ་བ་ཞིག་འགྲེངས་ཏེ་སྒྲིབ་

ཀྱི་ཡོད་པ་ཞིག་ཤར་བས།  དེ་ལ་དམིགས་ནས་བསུར་བསྔོ་དང་སྡེ་བརྒྱད་གསེར་སྐྱེམས་གང་

མང་ཞིག་གཏོང་བར་མཛད།  སང་ཕེབས་ཁར་གྱང་ཐད་དེར་བྲུས་གསུངས་ནས་དཔོན་སློབ་

རྣམས་ཐེགས། ཁོས་དེ་མ་ཐག་བརྐོས་པས་རྒྱ་དངུལ་ཕོན་ཆེ་ཐོན། ཁོ་ཧ་ལས་ཤིན་ཏུ་དགའ་ནས། 

དངུལ་རྡོག་ཆེ་ཙམ་ཞིག་ལ་དར་བཏགས་ནས་ལག་ཏུ་བཟུང་།  རྒྱང་རིང་པོ་ནས་སྐད་འབོད་

བྱེད་ཀྱིན་བརྒྱུགས་ཡོང་ནས་ཕུལ་བ་སོགས་ཀྱིས་འུར་ལངས། ཡུལ་དེའི་ཆེ་དགུ་དུ་མ་ཞིག་ཐུན་

མོང་མ་ཡིན་པའི་སྦྱིན་བདག་ཏུ་གྱུར། དེར་ར་སྟག་གྲུབ་ཆེན་རིན་པོ་ཆེ་ལ་ཁྲི་ཆེན་ངག་དབང་

ཆོས་འཕེལ་གྱི་གསུང་འབུམ་གྱི་བཀླག་ལུང་གནང་བ་སོགས་ཆོས་འཆད་ཉན་རེ་མང་མཛད། དེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནས་རྫ་ཆུ་ཁར་ཕེབས། ཁ་ན་དགོན་ལ་དུས་དྲན་གྱི་གསོ་སྦྱོང་གི་མདོ་གསུངས་ཏེ་གཞི་གསུམ་

གྱི་ཉམས་བཞེས་དང་། རྒྱུད་གྲྭ་གསར་དུ་ཚུགས་ཏེ་རྒྱུད་ཀྱི་འཆད་ཉན་ཡང་དག་པར་བཙུགས། 

བསླབ་སྐྱོར་རྣམས་སྒྲིག་ནས་འཐེན་བཅུག་སྟེ་བསླབ་གཙང་འབའ་ཞིག་གི་འདུས་པའི་སྡེ་

བཙུགས། ལབ་སྐྱབས་མགོན་དབང་ཆེན་དགྱེས་རབ་རྡོ་རྗེ་ཞེས་ཟུང་འཇུག་གྲུབ་པའི་དཔའ་བོ་

དེས་རྡོ་རྗེ་ཕྲེང་པའི་དབང་གནང་རྒྱུར་རྗེ་འདི་ཉིད་གསན་པར་ཕེབས། བར་དེར་གསུང་འགག་

པའི་ཚུལ་བསྟན་ཏེ་ཉེ་འགྲམ་པ་འགའ་ཞིག་ལས་གཞན་གྱིས་མ་ཐོས་པར།  སྐུ་སྐྱེ་ཞིག་གིས་

གསུང་ཚབ་མཛད་ཏེ་གནང་བར་འཐད་མི་འཐད་ཀྱི་གླེང་བརྗོད་སྣ་ཚོགས་བྱུང་ནས་རྗེ་འདི་

པར་བཀའ་འདྲི་བསྩལ། རྗེ་འདིས་རྒྱ་གར་གྱི་པཎ་གྲུབ་དུ་མས་ལོ་ཙཱ་བརྒྱུད་དེ་དབང་གནང་བའི་

ལོ་རྒྱུས་དཔེར་དྲངས་ཏེ་ཞུས་པས་བླ་མ་ཡང་ཐུགས་དགྱེས།  བཀའ་ཆོས་པའི་དགེ་བཤེས་ཞིག་

གིས་ལམ་གྱི་དགག་བྱ་དང་རིགས་པའི་དགག་བྱ་གཉིས་ལ་ཁྱད་ཡོད་མེད་གང་ལགས་ཟེར་བར། 

ལམ་གྱི་དགག་བྱ་ལ་ཡོད་པས་ཁྱབ། རིགས་པའི་དགག་བྱ་ལ་ཡོད་པས་མ་ཁྱབ་གསུངས། འ་ོན་

རིགས་པའི་དགག་བྱ་དང་རྟགས་ཀྱི་དགག་བྱའི་ཁྱད་པར་ཡོད་མེད་གང་ཡིན་ཟེར། རིགས་པའི་

དགག་བྱ་ལ་ཡདོ་མེད་གཉིས་ཡདོ། རྟགས་ཀྱི་དགག་བྱ་ལ་མེད་པས་ཁྱབ་གསུངས་ནས་ཤེས་བྱེད་

དྲངས་པས་ཁོང་མགུ་བར་གྱུར། རྫ་དཔལ་སྤྲུལ་རིན་པོ་ཆེ་ནས་སྤྱོད་འཇུག་གི་བཤད་ལུང་ཞིག་

ཀྱང་གསན།

སྒོ་མང་གྲྭ་ཚང་ནས་ཀུན་མཁྱེན་མཆོག་སྤྲུལ་རིན་པོ་ཆེ་དབུས་ཕེབས་ཞུ་བསྐུལ་གྱི་

གསུང་འཕྲིན་ཡོད་པ་བསྣམས་ཏེ་ཆོས་སྡེ་ཆེན་པོ་བཀྲ་ཤིས་འཁྱིལ་དུ་ཕེབས། ཀུན་མཁྱེན་མཆོག་

སྤྲུལ་རིན་པོ་ཆེ་མཇལ་ཞུས་ཀྱིས་གསུང་འཕྲིན་ཞུ་འབུལ་ལེགས་པར་མཛད། ཐུའུ་བཀྭན་ཡོངས་

འཛིན་བསྟན་པ་རྒྱ་མཚོའི་ཞལ་སྔ་ནས་གསུང་ཆོས་དུ་མ་ཞུས་པའི་སྐབས་ཤིག་ཏུ།  པཎ་ཆེན་

དཔལ་ལྡན་ཡེ་ཤེས་ཀྱི་རྣམ་ཐར་ནང་ཕྱག་ཤན་ཞེས་པ་ཅི་ཡིན་ཞེས་བཀའ་འདྲི་ཕེབས་པར། རྗེ་

འདིས་དེ་བོད་ཀྱིས་རལ་གྲི་ལ་ཞེ་ཚིག་གིས་ཕྱག་ཤན་ཞེས་འབོད་པ་ཡིན་ཞུས།  མི་ལའི་རྣམ་

མགུར་གནང་དུས་ཐུག་ཐལ་ལའང་ཟ་ཐོབ། ཐུག་རྡོར་ལའང་ཟ་ཐོབ་གསུངས་པའི་ཐུག་ཐལ་དང་

ཐུག་རོྡར་ཞེས་པ་ཅི་ཡིན་གསུངས། ཐུག་པར་འདེབས་རྒྱུ་རྩམ་པ་ལ་ཐུག་ཐལ་དང་། ཤ་ཚིལ་ལ་

འབྲས་སྤུངས་སྒོ་མང་ཆོས་འབྱུང་།

ཐུག་རྡོར་ཟེར་ལགས་ཞུས། ཡང་སྐབས་ཤིག་གུང་ཐང་རིན་པོ་ཆེའི་བསླབ་བྱ་སྣ་ཚོགས་ནང་ན།

རྒྱུ་ནོར་གྱི་གོ་རེ་ཅུང་རྡོག་དེ། །བརྣབ་སེམས་ཀྱི་སྐྱུར་རྩིས་གསོབ་ཆེས་ན། །

ཚལ་པར་འགས་པ་ཨ་ཙ་མ། །ཟ་བདེ་ཞིག་བྱུང་ན་ཆོག་པ་ལ། །

ཞེས་པ་ཅི་ཡིན་གསུངས། མི་ཤེས་འདུག་ཞུས་པར། དེ་ངེད་ཚོ་ཨ་མདོའ་ིསྐད་ཆ་ཡིན། 

སྐྱུར་རྩི་བཏབ་པའི་གྲོ་ཞིབ་རྡོག་བཙོས་བྱས་པ་ལ་ཟེར་གསུངས་པས་ཚོགས་པ་རྣམས་བཞད་

གད་ཐེག་པ་བྱུང་། ཡང་རྩོད་མེད་ཀྱི་གྲུབ་ཐོབ་ཨ་ལགས་རིགས་གྲྭ་ཚང་སློག་པ་དང་། རྒྱ་ཞྭ་གྱོན་

ནས་རྗེ་འདིའི་བཞུགས་ཁང་དུ་གློ་བུར་དུ་ཕེབས་ཏེ།  བོད་པ་བླ་མ་ཁྱེད་ཀྱིས་གུང་ཐང་གསུང་

འབུམ་སྤར་ཡོད་པ་ཨེ་ཡིན་གསུངས། སྤར་ཡོད་ཞུས་པས། དྲང་ངེས་མཆན་འགྲེལ་དེ་སྟོན་དང་

ཟེར།  ཕུལ་བས་ཞལ་ཕྱེ་སྟེ་གནད་ཆེ་བ་འགའ་རེ་བསྟན་ནས་འདི་ལྟ་བུའི་ལེགས་བཤད་ངོ་

མཚར་བ་ལ་ཨང་གསུངས། ཤིན་ཏུ་ངོ་མཚར་བ་གདའ། ཨ་ལགས་ཚང་ནས་ངེད་ཀྱིས་སྤར་བའི་

དཔེ་ཆ་འདི་རྣམས་ལ་རབ་གནས་ཤིག་གནང་འཚལ་ཞུས་པས། འབྲུ་ཁྱེར་ཤོག་གསུངས་པ་ལྟར་

ཕུལ། དེར་རབ་གནས་ལེགས་པར་གནང་ནས་ཐེགས། ཡང་ཉིན་གཅིག་ཁྲོམ་ནས། མཁར་རྔ་ཆེ་

ཆུང་གཉིས་ཉོས་པར། ཁོང་བྱོན་ནས་གཅིག་ཁོང་གིས་བཟུང་། གཅིག་རྗེ་འདིར་གཏད་དེ་རྡུངས་

གསུངས་པར་དགོན་ནང་ཡིན་པ་དང་ཀུན་མཁྱེན་བླ་མའི་ཕོ་བྲང་གི་ཉེ་འདབས་སུ་ཡོད་པས་

འཚེར་པོ་བྱུང་ཡང་སྐད་ཅི་བྱོན་བརྡུངས། ཁོང་གིས་ཀྱང་དེ་བཞིན་མཛད་བྱུང་བར་ཕྱིས་འབྱུང་

ཞིག་ལ་དགོངས་པ་འདྲ་གསུངས། ཡང་ཉིན་གཅིག་ཕེབས་ནས་ཞབས་ཕྱི་ཞིག་གིས་རྟའི་ཆག་

རྫི་གིན་ཡོད་པ་བླངས་ཏེ། ཟངས་སྡིག་གི་ཁ་གཅོད་སྟེང་དུ་འདི་ཡིན་མེད་པའི་གཏོར་མ་འདྲ་བ་

འགའ་རེ་བཟོས་ནས་རྗེ་འདིར་ཐེགས་ཤིག་གསུངས། ཁོ་རང་ཞལ་བགྲད་ཅིང་ལྗགས་དྲིལ་སྤྱན་

སྡང་མིག་ཏུ་མཛད་ནས་ཡུད་ཙམ་བཞུགས་ནས་ད་ཐོག་ཁར་ཕུལ་ཐོངས་གསུངས་པ་ལྟར་ཕུལ་

བས།  འ་ོད་ལེགས་བྱུང་གསུངས། གསོལ་ཇ་དྲངས་པར་དཀར་ཡོལ་ཆེན་པོ་ཞིག་ཏུ་བག་ལེབ་

གསིལ་ནས་བཞེས་ཤིང་། རྗེ་འདི་ལ་འང་དེ་ནས་བཞེས་དགསོ་གསུངས་པ་ལྟར་སྣདོ་གཅིག་ནས་

བཞེས་པ་ལྷན་དུ་གསོལ། ཐེགས་ཁར་རྗེ་འདིའི་ཕྱག་ཕྲེང་ཁོང་གིས་བསྣམས་ཁོང་གི་ཕྱག་ཕྲེང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྗེ་འདི་པར་གནང་ནས་ཐེགས་པ་ཞིག་བྱུང་གདའ། ཨ་ཁུ་ཤེས་རབ་རྒྱ་མཚོ་རིན་པོ་ཆེའི་ཞལ་སྔ་

ནས་ལ་རྗེ་བཙུན་ཤེས་རབ་སེང་གེའི་རྒྱུད་ཊཱིཀ་ཀྱི་ལུང་ཞུས་པར། ཁོ་བོས་མ་ཐོབ་གསུངས། འ་ོ

ན་ལུང་རྒྱུན་ཆད་དམ་ཞུས་པས། སྟོང་གསུམ་གསེར་གྱིས་བཀང་སྟེ་རིན་པོ་ཆེའི་ཞུན་མར་སྦར་

ནས་བཙལ་ན་རྙེད་མོད་གསུངས།  ཞོ་དཀར་ཡོལ་གང་བསྩལ་ཏེ་འཐུངས་གསུངས་པ་རྫོགས་

པར་བཏུང་ནས་སྐྱབས་འཇུག་ལེགས་པར་ཞུས་ཏེ་ཕྱིར་ཐེགས། ཀུན་མཁྱེན་མཆོག་སྤྲུལ་རིན་པོ་

ཆེ་དབུས་ཕེབས་ཀྱི་ཞལ་བཞེས་མཛད་པའི་གསུང་འཕྲིན་བསྩལ་བ་ལེགས་པར་མནོས། དེ་ནས་

བཞེད་དོན་གྲུབ་པས་རིམ་གྱིས་ཉེ་ཞོ་ཕྲ་མོ་ཙམ་ཡང་མེད་པར་དབུས་ཕོྱགས་སུ་བདེ་བར་ཕྱག་

ཕེབས་ནས་གྲྭ་ཚང་རིན་པོ་ཆེར་ཡོད་དགུ་སྤྲུགས་པའི་བསྙེན་བཀུར་རྒྱ་ཆེར་མཛད་དེ་མཉེས་པ་

བསྒྲུབས། ཀུན་མཁྱེན་སྐུ་ཕྲེང་གསུམ་དང་། གུང་ཐང་འཇམ་དཔལ་དབྱངས། རྒྱལ་མཁན་ཆེན་

གྲགས་པ་རྒྱལ་མཚན། རོང་པོ་སྐལ་ལྡན་རྒྱ་མཚོ། ཁྱ་དགེ་བློ་གྲོས་རྒྱ་མཚོ་བཅས་ཀྱི་གསུང་འབུམ་

རྣམས་གུང་རུ་ཁང་ཚན་ལ་སྦྱོར་འཇགས་ཞུས། དབལ་མང་དང་། རྗེ་ཤེས་རབ་རྒྱ་མཚོའི་གསུང་

འབུམ་རྣམས་སྐྱབས་རྗེ་རྟ་ཚག་མཆོག་སྤྲུལ་རིན་པོ་ཆེར་ཕུལ་ནས་སྐྱབས་འཇུག་ནན་ཆེར་ཞུས། 

དེ་ནས་ཆོས་འཆད་སྤེལ་ངང་བཞུགས་མུས་སུ་སླར་ཡང་བླ་བྲང་ཀུན་གླིང་པའི་རྒྱ་ནག་གི་བ་

ཡེར་མཁན་པོར་ཕེབས་དགོས་ཤར།

དགུང་ལོ་སོ་བརྒྱད་པ་མེ་མོ་གླང་གི་ལོར་རྒྱ་ནག་ཏུ་ཆིབས་བསྐྱོད། ལམ་བར་ཤོ་མདོར་

གྲུབ་དབང་ཕུན་ཚོགས་ཆོས་འབོྱར་ལས་དག་སྣང་གི་ཆོས་སྐོར་དུ་མ་གསན་ཅིང་། རྗེ་ཚེ་འཛིན་

མའི་ཚེ་དབང་གི་ཆོག་བསྒྲིགས་ཀྱི་བསྐུལ་མ་མཛད། དེ་ནས་རིམ་བཞིན་ཉེ་ཞོ་མེད་པར་མ་ཧཱ་ཙི་

ནའི་རྒྱལ་ཁབ་ཆེན་པོར་བདེ་བར་ཕེབས། འཇམ་དབྱངས་གོང་མ་ཆེན་པོར་མཇལ་ཁ་དང་རྟེན་

ཆས་རྣམས་ལེགས་པར་ཕུལ། གོང་མ་ཆེན་པོས་མཇལ་དར་སེར་པོ་ཞིག་ཕྱག་གིས་གནང་། སྟོང་

འཁརོ་ཧ་ོཐགོ་ཐུས་བདེ་མཆགོ་ལུ་ཨི་པའི་དབང་ཆེན་གནང་བར་རྗེ་འདི་ཞུ་བར་ཕེབས། ཁངོ་གི་

མཛད་པ་ལ་མི་ཕྱེད་པའི་དད་པ་ཐོབ། རྗེ་འདིས་ཡུང་དགོན་ཚོགས་ཡོངས་ལ་དམ་ཆོས་འགྲེལ་

བ་བཞི་སྦྲགས་ཀྱི་བཤད་ལུང་ལེགས་པར་བསྩལ། སྟོང་འཁོར་ཧོ་ཐོག་ཐུ་མཁའ་སྤྱོད་དུ་གཤེགས་

ཁར་ཞབས་ཕྱི་རྣམས་ལ་ཁོ་བོ་འདས་རྗེས་སྐུ་གདུང་གི་ཞབས་ཞུ་ཀུན་གླིང་བ་ཡེར་མཁན་པོ་

འབྲས་སྤུངས་སྒོ་མང་ཆོས་འབྱུང་།

དང་། ཡུང་དགོན་ཛ་སག་རྟ་དབོན་ཚུལ་ཁྲིམས་གཉིས་ལ་ཞུས་གསུངས་ནས་ཆོས་དབྱིངས་སུ་

གཤེགས། གོང་མ་ཆེན་པོས་སྐུ་གདུང་གི་ཞབས་ཞུ་དགོས་པའི་བཀའ་བབ་བྱུང་བས་ཐོག་མར་

བླ་མ་དང་གཙོ་བོ་དབྱེར་མེད་དུ་མོས་ནས་གདུང་སྒྲུབ་དང་མཆོད་འབུལ། ཐུགས་དམ་གྲོལ་ནས་

གདུང་ཁྲུས་དང་ཆས་འཇུག་ཕུལ་ཡོད་པ་ཕྱི་ཉིན་ཆས་འཇུག་གི་རོྡར་དྲིལ་སྐུ་པང་དུ་དོར་ནས། 

རྡོར་སེམས་ཀྱི་ཕྱག་སྟབས་སུ་བཞུགས་པའི་ཕྱག་གཡས་མཐེབ་མཛུབ་ཀྱི་བར་དུ་ཞལ་ཚོམ་གྱི་

ཆུན་པོ་ཞིག་ཐུགས་ཀར་བཟུང་འདུག་པར། དད་གུས་ཚད་མེད་ཀྱིས་ཕྱག་ཕུལ་ནས་གསོལ་རས་

ཞུས་པ་ཡིན་གསུངས། སླར་ཡང་གདུང་ཁྲུས་ཕུལ་ནས་ཟ་མ་ཏགོ་ཏུ་པུར་ཚྭ་ཞིབ་མརོ་བརྡར་བའི་

དབུས་ན་བཞུགས་སུ་གསོལ། ཞག་བཅུས་ལྷག་པའི་ཟླ་བ་གསུམ་ནས་ཟ་མ་ཏོག་ཁ་ཕྱེ་བར་པུར་

ཚྭ་ཕྱེད་ཙམ་འགྲིབས་ནས་དམའ་རུ་སོང་འདུག རྟ་དབོན་ཚུལ་ཁྲིམས་ལགས་ཤིན་ཏུ་སྔངས་ནས་

ཞལ་ཡང་འབུག་རྒྱུ་མི་འདུག རྗེ་འདིས་བླ་མ་ལ་གསོལ་བ་བཏབ་སྟེ་པུར་ཚྭ་རྣམས་བསལ་བས་

སྐུ་གདུང་ཁྲུ་གང་ཙམ་དུ་སངོ་འདུག དེ་ནས་གངོ་མའི་བཀའ་བཞིན་སྐུ་གདུང་རིན་པ་ོཆེ་ཆ་ཧར་

གྱི་རྟ་མགྲིན་ལྷ་ཁང་བར་དུ་ཕེབས་སྐྱེལ་ཞུས་ཏེ་དཔོན་སློབ་ཕྱིར་ཐེགས། མི་རིང་བར་གོང་ནས་

༸རྒྱལ་དབང་རིན་པོ་ཆེར་གསེར་ཡིག་དང་རྟེན་ཆས་ཕེབས་པ་རྩིས་བཞེས་ཀྱིས་དབུས་ཕྱོགས་

སུ་བཏེགས། དར་རྩེ་མདོར་སྔ་མོ་ནས་དུས་ལ་བབ་པའི་རྟགས་མཚན་རིམ་བྱུང་བཞིན་ལྔ་མཆོད་

དགོན་ཞེས་པའི་དགོན་ཞིག་ཏུ།  རྒྱལ་ཆེན་བསེ་ཁྲབ་སྐུ་ཕེབས་བཞིན་པ་ལས་བསེ་ཁྲབ་དྲག་

པོའ་ིསྲོག་གཏད་ཞུས། བཞུགས་ཡུལ་དེར་གློ་བུར་དུ་མེ་འཇིགས་ཆེན་པོ་བསྐལ་པ་འཇིགས་དུས་

ཀྱི་མེ་ལྟ་བུ་བྱུང་བ་སྐྱེ་བོ་ཕལ་ཆེར་འཛིན་ཆས་གཞན་ལྟ་ཅི། གོས་ཀྱང་གྱོན་ལོང་མེད་པ་འབྲོས་

དགོས་པ་བྱུང་སྐབས་རྗེ་འདིས་གནས་ཆུང་སྤྲུལ་པའི་ཆོས་རྒྱལ་གྱི་རྟེན་མདུང་ཞིག་ཡོད་པ་ཕྱག་

ཏུ་བསྣམས། རྟ་ཚག་རིན་པ་ོཆེ་དང་ཆསོ་སྐྱངོ་ཆེན་པའོ་ིམཚན་ནས་བསོ་ཏེ་གནད་དུ་བསྐུལ་བས། 

ར་སྐརོ་ནང་གི་མ་ོཡན་ཞིག་ཡདོ་པ་དེས། རྗེ་འདི་བཞུགས་ཡུལ་གྱི་ཕྱགོས་ནས་སེང་གེ་ལ་གནས་

པའི་གྲྭ་པ་བཙུན་ཆས་ཅན་སག་ཐེབ་གྱོན་པ་ཞིག་མེ་ནང་དུ་མཆོངས་འགྲོ་བ་ཞིག་མཐོང་ནས། 

ཡ་ཡ་གྲྭ་པ་སེང་གེ་ལ་ཞོན་པ་ཞིག་མེ་ནང་དུ་མཆོངས་སོང་ཟེར་བ་དང་མཉམ་དུ་ཁང་པའི་རྒྱབ་

ཕྱོགས་ནས་ཆར་རླུང་དྲག་པོས་མེ་དེ་སྐད་ཅིག་གིས་གཞན་དུ་བསྒྱུར་ཏེ་རིམ་གྱིས་ཞི། རྗེ་འདིའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཟིམ་ཁང་མ་གཏགོས་དེ་ཕན་ཆད་ཚོང་ཁང་བཅུ་ཕྲག་དུ་མ་ཐམས་ཅད་ཚིག་སྟེ་ཐང་ཡངས་པོ་

ལྟར་གྱུར།

གནས་དེར་སྒྲོལ་མ་ཙིནྟཱ་མ་ཎིའི་བསྙེན་པ་ཞིག་ལ་བཞུགས་པའི་མནལ་ལམ་དུ་གཟིམ་

ཁང་གི་ཉེ་ལོགས་ལྡུམ་རའི་མེ་ཏོག་རྣམས་ཀྱི་རྩེ་མོར་སྒྲོལ་མ་ཉེར་གཅིག་རེ་དང་།  བླ་སྐུ་རེ་

སྤེལ་མར་བཞུགས་པའི་མཚན་ལམ་ངོ་མཚར་བ་ཞིག་བྱུང་།  དེ་ནས་རིམ་གྱིས་ཕྱག་བཏེགས་

ཏེ་ཤོ་མདོར་ཕེབས། དགེ་བཤེས་ཕུན་ཚོགས་ཆོས་འབྱོར་ལ་སྔར་བསྐུལ་བའི་རྗེ་ཚེ་འཛིན་མའི་

ཚེ་དབང་བསྐུར་བའི་ཆོ་གའི་ལུང་ཞུས་ནས་ཕྱིས་དམིགས་བརྩེ་མའི་བེའུ་བུམ་དུ་བཅུག་པ་

གནང་།  དེ་ནས་སྔོན་ལ་ཕེབས་བསྟུན་རྒྱ་མཚོ་གླིང་ནས་ཆིབས་བསུ་སེར་སྦྲེངས་གིས་གདན་

དྲངས། དཀྱིལ་འཁོར་རྒྱ་མཚོའི་མངའ་བདག་མཁས་ཤིང་གྲུབ་པའི་དབང་ཕྱུག་རྗེ་བཙུན་མཁྱེན་

རབ་དཔལ་ལྡན་བསྟན་པའི་ཉི་མ་དང་མཇལ། མ་བུ་ལྟར་ཐུགས་ནང་གཤིན་པའི་གསུང་བགྲོས་

དང་། སྐབས་འགར་ཕན་ཚུན་ཉམས་བསྡུར་བའི་གསུང་གླེང་ངོ་མཚར་བ་དུ་མ་མཛད།

དེ་ནས་དབུས་ཕྱོགས་སུ་ཕྱག་གཏེགས། དགུང་ལོ་ཞེ་བདུན་པ་མེ་ཕོ་ཁྱིའི་ལོར་ལྷ་ལྡན་

གཙུག་ལག་ཁང་གི་འདབས་སུ་ཕེབས། ནོར་གླིང་ཕོ་བྲང་དུ་སྤྱན་རས་གཟིགས་རྗེ་བཙུན་ངག་

དབང་བློ་བཟང་ཐུབ་བསྟན་རྒྱ་མཚོ་དཔལ་བཟང་པོའ་ིཞལ་གྱི་དཀྱིལ་འཁོར་མཇལ་ཞིང་གསེར་

ཡིག་དང་རྟེན་ཆས་རྣམས་ཚར་དུ་དངར་བར་བསྟར། ཕྱག་གི་སརོ་ཕྲེང་སྤྱི་གཙུག་རྒྱན་དུ་བཀདོ་

དེ་བྱིན་རླབས་ཞུས། གཞུང་ས་མཆོག་ནས་ཕེབས་སྟོན་བསྩལ་བ་ཉམས་སུ་མྱངས་ཏེ་ཀུན་གླིང་བླ་

བྲང་དུ་གཞི་ཕབ། བླ་བྲང་ནས་ཤངས་ལེན་དང་བཀུར་གཟོས་རྫོགས་ལྡན་གྱི་སྤྲིན་ལྟར་ཞུས། མི་

རིང་བར་དཔལ་ལྡན་འབྲས་དཀར་སྤུངས་པར་རང་གི་གཟིམ་ཤག་ཏུ་ཕྱག་ཕེབས། གྲྭ་ཚང་དང་

གུང་རུ་ཁང་ཚན། རྒྱུད་སྨད་ཀུན་གླིང་བཅས་པར་བསྙེན་བཀུར་གཟབ་རྒྱས་སུ་བསྩལ། དེ་ནས་

སྐྱབས་མགོན་རྟ་ཚག་རིན་པོ་ཆེའི་དངུལ་གདུང་གི་གཟུངས་འབུལ་ལ་ཕེབས། གཙོ་བོར་ཕུར་

ལྕོག་ཡོངས་འཛིན་བྱམས་པ་རིན་པོ་ཆེ་དང་། ཡོངས་འཛིན་གླིང་རིན་པོ་ཆེ། བཀའ་འགྱུར་བ་ལྷོ་

པ་སྤྲུལ་སྐུ། རྗེ་འདི་པ་བཅས་ཡདོ་འདུག ཡངོས་འཛིན་རིན་པ་ོཆེ་ནས་རྒྱལ་དབང་ལྔ་པའི་ལུགས་

འབྲས་སྤུངས་སྒོ་མང་ཆོས་འབྱུང་།

ཀྱི་གཟུངས་འབུལ་བྱེད་ཚུལ་ལག་ཁྲིད་དུ་མཛད། བྱམས་མགོན་རིན་པོ་ཆེ་ནས་མཆོག་སྤྲུལ་རྣམ་

གཉིས་ལ། གན་ཇི་རའི་མཚན་དོན་གང་ཡིན་གསུངས། རྣམ་གཉིས་ནས་མི་ཤེས་ཞུས་སོང་བར། 

རྗེ་འདི་པ་ལ་གཞོན་ནུ་རྣམས་ལ་བདག་ཅག་བན་རྒན་རྣམས་དགོས་པར་འདུག་ཨང་གསུངས་

པའི་ཞལ་རྩེད་གནང་། རྗེ་འདིས་དེའི་མཚོན་དོན་གང་ཡིན་ཞུས་པར། གདན་གྱི་པད་མའི་སྟེང་

དུ་དོན་གྲུབ་ཀྱི་མཚན་མ་དྲིལ་བུ། འདོ་དཔག་མེད་ཀྱི་པདྨ། མི་བསྐྱོད་པའི་བུམ་པ། རྣམ་སྣང་གི་

འཁོར་ལོ།  རིན་འབྱུང་གི་རིན་པོ་ཆེ་བརྩེགས་པ་ཡིན་ཞེས་དམ་པ་གོང་མའི་གསུང་རྒྱུན་ལས་

འབྱུང་གསུངས། དེ་ནས་ཡོངས་འཛིན་ཕུར་ལྕོག་རིན་པོ་ཆེ་དང་། གླིང་རིན་པོ་ཆེ། བཀའ་འགྱུར་

བ་ལྷོ་སྤྲུལ་རིན་པོ་ཆེ།  བྲག་རི་མཆོག་སྤྲུལ་རིན་པོ་ཆེ་སོགས་དམ་པ་དུ་མའི་མདུན་ནས་ཐོས་

པས་མི་ངོམས་པར་མཛད། ཕར་ཡང་དབང་ལུང་མན་ངག་རྒྱ་ཆེར་སྤེལ་བར་མཛད། དེ་ནས་སྐུ་

མཚམས་དམ་པསོ་དཔལ་རྡ་ོརྗེ་འཇིགས་བྱེད་ཆེན་པའོ་ིབསྙེན་ཆེན་ལ་བཞུགས་པར་མཛད། ཡང་

ལན་གཅིག་གསུངས་ལས་མདང་བདག་གི་རྨི་ལམ་དུ་རྩེ་ཕོ་བྲང་ཆེན་མོའ་ིབདེ་ཡངས་ཤར་གྱི་

མཐིལ་དུ་གནས་ཆུང་ཆོས་སྐྱོང་སྐུ་བབས་ནས་གསུང་ཤོག་ཅིག་ལ་དམ་ཕྲུག་དམར་པོ་ཕབ་སྟེ་

ཁྱེད་རང་སྒོ་མང་བླ་མ་བསྐོ་བཞག་བྱས་པ་ཡིན་གསུང་པ་ཞིག་རྨིས་མ་བརྗེད་པ་གྱིས་གསུངས་

བྱུང་བ་ཕྱིས་ཀྱི་ལུང་བསྟན་དུ་སྣང་། བསྙེན་སྒྲུབ་མཐར་ཕྱིན་ནས་སྒྲུབ་རྫས་ལ་མེ་འབར་བ་སགོས་

བྱུང་ཡང་རྗེ་འདིས་ཐུགས་སྣང་མི་མཛད་པར་ཡི་དམ་འདི་འདྲའི་བསྙེན་སྒྲུབ་ལ་འབད་པས་རྒྱུད་

འཇམ་ཉིལ་ཉིལ་དུ་འགྲོ་བ་དགོས་ཞེས་ཡང་ཡང་བཀའ་བསྩལ།

དགུང་ལོ་ང་གཅིག་བཞེས་པ་ལྕགས་ཕོ་སྟག་གི་ལོར་གཞུང་ས་མཆོག་གི་བཀའ་

དགོངས་ལྷ་ས་གཞི་སྡེ་སྨྱུང་གནས་ལྷ་ཁང་དུ་རྒྱལ་བའི་བཀའ་འགྱུར་རིན་པོ་ཆེའི་བཀླག་ལུང་

གནང་དུས། ལྷ་མོ་མེ་ལྕེ་འབར་གྱི་རྒྱུད་ཀྱི་ལུང་གནང་སྐབས་རྒྱུད་ནས་བཤད་པའི་རྟགས་མཚན་

ཡ་མཚན་པ་བྱུང་།

རབ་བྱུང་༡༥  ཤིང་ཕོ་རྟ།  ཕྱི་ལོ་༡༨༩༤  དགུང་གྲངས་ང་ལྔ་བཞེས་པའི་ཚེ།  ༸གོང་ས་

མཆོག་གིས་ཡེ་ཤེས་ཀྱི་གཟིགས་པས་ཆོད་པའི་བཀའ་ལུང་སྤྱི་བོར་བཅིངས་ཏེ། དཔལ་ལྡན་སྒོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མང་གྲྭ་ཚང་གི་ཆོས་ཀྱི་ཁྲི་འཕང་མཐོན་པོར་མངའ་གསོལ།  ཆོས་གྲྭར་པོ་ཏི་ལྔའི་མཐའ་དཔྱོད་

ཀྱི་དབུ་ནས་བརྩི་བཞག་གནང་། དེ་ནས་བཟུང་གྲྭ་ཚང་གི་ཚོགས་ཆོས་གྲྭར་དོ་དམ་སློབ་གཉེར་

ལ་རྟིང་བསྐུལ།  འཛིན་གྲྭ་གོང་མ་སློབ་གཉེར་བ་མིན་པ་འགོ་མར་ཕབ་སྟེ་སློབ་གཉེར་ལ་སྦྱར། 

སློབ་གཉེར་མི་ཕེར་བ་རྣམས་སོ་སོའ་ིབློ་དང་འཚམ་པར། འགའ་ཞིག་ལ་རིག་གནས་སློབ་སྦྱོང་། 

འགའ་ཞིག་ལ་བྲིས་འབུར་སྐུ་བཞེངས་པ། ལ་ལ་ཡི་གེ་སློབ་སྦྱོང་སོགས་ལ་བཙུད་དེ་བྱ་བ་དོན་

ཡོད་ལ་བཀོད། དེ་བཞིན་རྩོད་རྒྱུགས་སྐྱོར་རྒྱུགས་ཡང་ཡང་ལེན་པ། གསར་བུ་རྣམས་ལ་བགྲོ་

གླེང་སྐབས་ལུས་ཀྱི་རྣམ་འགྱུར་སློབ་འཇུག་ཅིང་།  སྒྲུབ་བྱེད་འཕེན་པའི་འཁོར་གསུམ་གཡས་

སྐོར་དང་། གནོད་བྱེད་འཕེན་པའི་འཁོར་གསུམ་གཡོན་སྐོར་དུ་བྱེད་དགོས་པ་ངག་རྒྱུན་དང་། 

གཙོ་བརོ་ཀུན་མཁྱེན་ཡབ་སྲས་ཀྱི་གསུང་རྒྱུན་བཞིན་ཞིབ་སླབོ་ནན་ཏན་གནང་། སླབོ་སྟནོ་དང་

དོ་དམ་གནང་ཚུལ་ཤིན་ཏུ་མཁས་པས། འཆད་ཉན་མེ་ལྟར་འབར་ཏེ་དེ་དུས་ཀྱི་དགེ་བཤེས་ཐོན་

ཆེ་བ་ལྟར་དུས་ཕྱིས་དཀོན་ཞེས་གཟུར་གནས་རྣམས་ཀྱིས་གླེང་ཞིང་། སྐུ་ཉིད་ནས་ཀྱང་གྲྭ་ཚང་

གི་འཆད་ཉན་འཕེལ་བས་ཁྲི་འཛིན་པའི་དགོས་པ་བྱུང་ཞེས་ཐུགས་མཉེས་པའི་གསུང་བོྱན་པར་

གདའ།  ཆོས་མཚམས་ནམ་ཡིན་ལ་དགེ་ཚུལ་སློང་སྒྲུབ་པ།  གཞན་ཡང་དབང་ལུང་མན་ངག་

རྒྱུན་ཆགས་སུ་བསྩལ། སྦ་ཏི་མཆོག་སྤྲུལ་རིན་པོ་ཆེ་ཆེན་པོ་ཧོར་གླིང་ཡུལ་གྲུ་ནས་ཕེབས་ཏེ་གྲྭ་

ཚང་ལ་སྦྱོར་འཇགས་མཛད་རྒྱུར། གསེར་ཟངས་ཀྱི་རྗེ་སྐུ་གཙོ་བོ་མི་ཚད་མ་དང་། ཆུང་བ་མཐོ་

གང་ཚད་ལ་སྟོང་དང་བཞི་བརྒྱ། སྒྲོལ་སྐུ་ཆེ་ཆུང་ཞེ་བཞི། ཡི་དམ་ཆོས་རྒྱལ་བཅས་ཀྱི་གཟུངས་

གཞུག་འབུལ་བར་རྗེ་འདི་ཉིད་ཆོག་གྲྭ་དང་བཅས་པར་ཕེབས་ཏེ་ལེགས་པར་ཕུལ།  བཞུགས་

ཡུལ་འསོ་འགབ་མེད་པར་བརྟེན།  ༸གོང་ས་མཆོག་དང་།  ཆོས་སྐྱོང་རྣམ་གསུམ་ལ་དགོངས་

བསྟུན་ཞུས་ནས་ལྗགས་བཀོད་ལྟར་བཞུགས་ཡུལ་ངོ་མཚར་བར་བསྒྲུབས་ཏེ། བསུ་བའི་བཀོད་

པ་དང་བཅས་ལྷ་ལྡན་ནས་གདན་དྲངས་འདུ་ཁང་སྦུག་ཏུ་བཞུགས་སུ་བཅུག དཔལ་ལྡན་སྨད་

རྒྱུད་ཚོགས་ཡོངས་གདན་དྲངས་ཏེ་རབ་ཏུ་གནས་པ་རྒྱས་པར་མཛད་དེ་བླ་མ་ཡི་དམ་དབྱེར་

མེད་དུ་བྱིན་ཕབ། ད་དུང་མཆོད་འབུལ་གལ་ཆེ་བར་འདུག་པས་དེ་ཡང་རྟེན་འབྲེལ་དང་བྱིན་

རླབས་ཀྱི་འཇུག་སྒོ་གཞན་ལས་ཆེ་བར་དགོངས་ཏེ་ཚོགས་འདུ་དང་བཀའ་མོལ་གྱིས་༸གོང་ས་

འབྲས་སྤུངས་སྒོ་མང་ཆོས་འབྱུང་།

རྒྱལ་བའི་དབང་པོ་སྐུ་ཕྲེང་བཅུ་གསུམ་པ་ཆེན་པོར་རྗེ་ཡི་སྟོང་མཆོད་ཀྱི་ཆོ་ག་གསར་རྩོམ་དུ་

གསོལ་བ་བཏབ་པར་དགྱེས་བཞིན་ཞལ་གྱིས་བཞེས་ཏེ་འཕྲལ་དུ་གྲུབ་པར་མཛད་དེ་རྗེ་འདི་ལ་

བཀླག་ལུང་བསྩལ་ནས་མཆདོ་པ་རྒྱས་བསྡུས་སྣ་ཚོགས་བྱས་ཆགོ་ཚུལ་དང་། ཚོགས་སུ་འཛུགས་

པ་ལེགས་ཚུལ་སོགས་བཀའ་ལུང་དང་བཅས་དཔེ་ཆ་ཕྱག་གིས་གནང་སྟེ་ཐུགས་སྨོན་ནན་ཏན་

མཛོད་གསུངས་པའི་བསླབ་སྟོན་ཕེབས། འདུ་ཁང་གི་གཙང་ཁང་དབུས་མར་མི་འཁྲུགས་པའི་

ལྷ་ཁང་ཞེས་པའི་མཚན་ཡོད་མུས།  གཙང་ཁང་ནུབ་ཏུ་སྔོན་ཁྲི་ཆེན་ངག་དབང་ཆོས་འཕེལ་

ནས་སྡེ་འདིའི་དགེ་འདུན་རྣམས་སྐུ་ཚེ་འཕེལ་བའི་རྟེན་འབྲེལ་དུ་རྣམ་རྒྱལ་མའི་གཟུངས་རིང་

གི་མཇུག་ཏུ།

རྣམ་པར་རྒྱལ་མའི་ཐུགས་བསྐྱེད་བདེན་པའ་ིམཐུས། །

བསྟན་དང་བསྟན་འཛིན་དག་ེའདུན་སྡ་ེདང་བཅས། །

སྐུ་ཚེ་འཕྲིན་ལས་མངའ་ཐང་རྒྱས་པ་དང་། །

ལེགས་ཚོགས་རྟེན་འབྲེལ་འགྲིག་པར་བྱིན་གྱིས་རོླབས། །

ཞེས་འདོད་གསོལ་ཤོ་ལོ་ཀ་དང་བཅས་སྦྱོར་འཇགས་མཛད་པའི་རྣམ་རྒྱལ་མ་གཙོ་བོ་

དང་། དེའི་གཡས་གཡོན་དུ་བླ་བྲང་ནས་གསར་བཞེངས་ཚེ་དཔག་མེད་དང་། སྒྲོལ་དཀར། སྟེང་

གི་ཟེའུ་ལྷ་ཁང་གསུམ་དུ་འབུལ་སྡུད་རྡོ་རྗེ་འཆང་ནས་ཕུལ་བ་རྗེ་ཡབ་སྲས་གསུམ་གྱི་སྨན་སྐུ་

བཅས་བཞུགས། གཙང་ཁང་ཤར་དུ་ཕོ་བྲང་སྡེ་ཟུར་ཤག་ནས་ཐུབ་དབང་གནས་བརྟན་བཅུ་དྲུག་

དང་བཅས་པའི་སྨན་སྐུ་བྱོན་གཙང་ཕུལ་བ་བཞུགས་སུ་བཅུག་པར། དགའ་གདོང་ནས་གཙང་

ཁང་ཤར་ལ་བླ་མ་ལྷ་ཁང་དང་། ནུབ་མར་རྣམ་རྒྱལ་ལྷ་ཁང་ཞེས་པའི་མཚན་གསོལ།

ལོ་དེར་༸གོང་ས་རྒྱལ་དབང་ཐུབ་བསྟན་རྒྱ་མཚོ་གདན་གསུམ་གྲྭ་སྐོར་རིམ་ཕེབས་

ཀྱིས་ཆོས་སྡེ་འདིར་དམ་བཅའ་ཆེན་མོའ་ིསྐབས་རྗེ་འདིས་ཀྱང་བཞེངས་ཏེ། སེམས་བསྐྱེད་ལས་

བརྩམས་ཏེ་བགྲ་ོགླེང་ཕུལ། མི་བཅུ་གཅིག་བཞེངས་མཚམས་གནས་ཆུང་ཐགོ་ཕེབས་གནང་ནས། 

མདོ་རྩ་བར། གནས་པས་གནས་ལ་མ་བརྟེན་པར་བྱ་བ་རྣམས་མི་བྱའ།ོ །ཞེས་པ་ལས་བརྩམས་ཏེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བགྲ་ོགླེང་མཛད་དགསོ་ཞེས་གསུངས་པ་བཞིན། རྗེ་འདི་དང་བླ་སྤྱི་འགའ་རེ་དམ་བཅར་བཞུགས་

པར། ༸གོང་ས་མཆོག་བཞེངས་ཏེ་ལུང་རིགས་ཀྱི་མེ་ཏོག་ཆར་དུ་བསྙིལ་བར་མཛད། ཞག་ཤས་

ན་ཁལ་ཁ་སྐྱོར་དཔོན་བློ་བཟང་རྡོ་རྗེ་ནས་༸གོང་ས་ཆེན་པོ་ཚོགས་དབུས་སུ་སྤྱན་དྲངས།  རྗེ་

འདིས་མཎྜལ་གྱི་བཤད་པ་སྐྱབས་མགོན་མཆོག་ཐུགས་གཏིང་ནས་འཁུལ་བ་ཞིག་མཛད་པར་

ཤིན་ཏུ་མཉེས་པའི་འཛུམ་ཞལ་མཛད། མཎྜལ་ཕྱག་ཏུ་ཕུལ་ཏེ་མཇལ་ཞུ་སྐབས་ཕྱག་གཉིས་ཀས་

ནན་ཆེར་མནན་པའི་བྱིན་རླབས་མཛད།

མགནོ་ཁང་དུ་དཔལ་ལྡན་རྒྱུད་སྟདོ་ཕྱག་བཞེས་ལྟར་མཛད་པའི་གསུང་རྒྱུན་ཡདོ་ཀྱང་། 

དབུ་མཛད་འཁརོ་རེས་ཀྱིས་ས་ོསའོ་ིའདདོ་མསོ་སྣ་ཚོགས་ཀྱིས་ཕྱག་ལེན་ཁུངས་ཐུབ་ངེས་གཏན་

མེད་སྟབས། མགོན་པོ་བ་རྣམས་དང་མོལ་མཆིད་ཐོག་རྒྱུད་སྟོད་སྨད་ཀུན་གླིང་སོགས་ཀྱི་ཕྱག་

ལེན་གང་ལ་འབད་ན་ལེགས། དགའ་གདངོ་ཡནོ་ཏན་རྒྱལ་པརོ་ཕྱག་བརྟག་ཕུལ་བར་དཔལ་ལྡན་

སྨད་རྒྱུད་ཕྱག་སྲོལ་སྒྲིག་ལམ་སོགས་ཡང་དག་གསར་འཛུགས་དང་། མགོན་པོའ་ིགཏོར་ཆེན་ལོ་

ལྟར་འཛུགས་དགོས་པའི་བཀའ་ལུང་ཕེབས་གསལ་ལྟར། གངས་ཅན་ལྷ་གཅིག་ཕྱག་ན་པད་མོ་

རྗེ་བཙུན་ངག་དབང་བློ་བཟང་ཐུབ་བསྟན་རྒྱ་མཚོ་དཔལ་བཟང་པོའ་ིཞལ་སྔ་ནས། དཔལ་ལྡན་

འབྲས་དཀར་སྤུངས་པའི་ཆོས་སྡེ་ཆེན་པོ་འདིར་ཆིབས་ཞལ་བསྒྱུར་བར།  ཡས་སྣ་གདོང་ནས་

མདོ་དར་མ་བརྡུངས་པ་དང་། གྲྭ་ཁང་སྟེང་ནས་མགོན་པོ་བ་རྣམས་ཀྱི་ཞྭ་སེར་ཕྱི་སེར་ནང་སེར་

གྱི་རྒྱུད་ཆས་གཟབ་འཕོྱར་གྱིས། རྗེ་གུང་ཐང་འཇམ་པའི་དབྱངས་ཀྱི་གསུང་འཆད་ཉན་གཡང་

འབོད་ལན་གསུམ་གསུང་བཞིན་དུ་རྔ་བརྡུང་དར་འཕྱར་དུང་འབུད་ཀྱིས་རྟེན་འབྲེལ་བསྒྲིགས་

སྟེ་ཐོག་མར་བཙུགས། དཔལ་ལྡན་རྒྱུད་སྨད་གྲྭ་ཚང་གི་ཕྱག་ལེན་དང་མཐུན་པ་སྒོ་མང་མགོན་

ཁང་གི་སྒྲིག་ཡིག་དཔའ་བོ་མཁའ་འགྲོ་མཉེས་པར་བྱེད་པ་གསང་ཆེན་ཆོས་ཀྱི་གཎྜི་ཞེས་པ་

དང་དཔལ་མྱུར་མཛད་ཡེ་ཤེས་ཀྱི་མགོན་པོ་ཕྱག་དྲུག་པའི་གཏོར་ཆེན་ཐུན་མོང་མ་ཡིན་པ་ནག་

འགྲོས་སུ་བཀོད་པ་རྡོ་རྗེའི་ཐོག་མདའ་ཞེས་བྱ་བ་རྣམས་རིམ་གྱིས་བཀའ་རྩོམ་མཛད། ཁལ་ཁ་

སྐྱོར་དཔོན་ནས་ཐེབས་རྩ་ཕུལ་བར་བརྟེན་ལོ་ལྟར་མགོན་པོའ་ིགཏོར་ཆེན་འཛུགས་རྒྱུར་ཕྱག་

ལེན་ཞིབ་ཁྲིད་དང་། ཆོག་བསྒྲིགས་གསར་དུ་མཛད་ཅིང་རྗེས་གནང་དང་འབྲེལ་ལུང་གནང་

འབྲས་སྤུངས་སྒོ་མང་ཆོས་འབྱུང་།

ཞིང་བཙུགས།  གཏོར་མ་འཕེན་པར་ཉེ་ཚེ་ཤར་ཕྱོགས་སུ་འཕེན་རྒྱུར་མགོན་སྐུ་གཙོ་བོ་ཡང་

དངོས་སུ་ཕྱོགས་དེར་ཞལ་བསྒྱུར་བའི་རྟགས་མཚན་ཤིན་ཏུ་ལེགས། བླ་བྲང་གི་འཛུགས་གཏོར་

ལས་བདུད་རྩི་ཡང་ཡང་ཕེབས་པ་བྱུང་། ས་ཕག་ལོའ་ིསྨོན་ལམ་ལ་༸གོང་ས་རིན་པོ་ཆེ་གྲྭ་སྐོར་

མཛད་པ་ལ། གཞུང་ལས་པ་རྗེ་འདི་དང་། ཤག་སྐོར་ནས་རྟེན་གསུམ་དང་བཅས་ཨ་ལ་ལ་འཛམ་

བུ་གླིང་དུ་ཆོས་ཀྱི་འཁོར་ལོ་བསྐོར་བར་མཐོང་ངོ་ཞེས་ཆེད་དུ་བརྗོད་པ་མཛད། ལྷ་ཚེས་ཤིག་གི་

སྐབས་དགའ་གདོང་ཆོས་སྐྱོང་ནས་རྗེ་འདི་ལ་གནས་འདིར་གཞི་གསུམ་གསར་འཛུགས་དགོས་

པའི་བཀའ་ལུང་དང་།  ཐོག་མར་མདོ་འདོན་པ་པོ་རྗེ་འདིས་མཛད་དགོས་ཞེས་ཕེབས་པ་ལྟར། 

དགེ་སློང་བཅུ་གཉིས་དང་། དགེ་ཚུལ་གཉིས་ཞབས་ཕྱིར་ཁྲིད་དེ། དེར་གསོ་སྦྱོང་མཛད་དེ་ཐོག་

མར་དགེ་བའི་རྒྱལ་མཚན་འཕྱར། ཆོས་སྐྱོང་ནས་ཀྱང་ལེགས་སོའ་ིབཀའ་ལུང་བསྩལ།

གོང་ས་ཆེན་པོ་ལྷོ་ཁར་ཆིབས་ཞལ་བསྒྱུར་ཏེ་བསམ་ཡས་སུ་ཕེབས་པར་ཐོར་པས་

བསྙུན་ཚུལ་བཞེས། ཆེ་བཙན་ཁག་སོ་སོ་ནས་བརྟན་བཞུགས་འབུལ་བར་ཕེབས་རྒྱུར། འབྲས་

སྤུངས་བླ་སྤྱི་ནས་རྗེ་འདི་པ་བསམ་ཡས་སུ་ཕེབས་ནས་ཞབས་བརྟན་ཕུལ་སྐབས། ༸གངོ་ས་བཅུ་

གསུམ་པ་ཐགོ་མར་བཞུགས་ཁྲིའི་སྟེང་དུ་ཞབས་སརོ་འཁདོ་སྐབས་སྐུ་ཉམས་མཇལ་མི་བཟདོ་པ་

ལྟ་བུར་སྣང་ཡང་། ཞབས་བརྟན་ཕུལ་ཟིན་ནས་ཟླ་བ་སྤྲིན་བྲལ་ལྟར་འཕྲལ་དུ་ཞལ་མདངས་རྒྱས་

པ་ཞིག་བྱུང་བས་དགའ་སྤྲོ་དཔག་མེད་བརྟས།

ལོ་འདིར་ཕྱི་ལོ་༡༩༠༠  རིགས་གྲྭ་ཆེན་མོ་ཁེལ་བས་ཚེས་གཅིག་གི་འཛུགས་སྟོན་

ནས་བཟུང་ཚེས་བཅོ་བརྒྱད་བར་མང་འགྱེད་གྱ་ནོམ་པ་རྒྱ་ཆེར་ཕུལ་ཏེ་དགེ་འདུན་མཉེས་པ་

བསྒྲུབས། གཞུང་པ། གུང་རུ། བོད་པ་གཞུང་། ཀུན་གླིང་། དགའ་གདོང་བཅས་པར་ལྷག་མཆོད་

རྒྱ་ཆེར་མཛད། དེ་ལྟར་རིགས་གྲྭ་གྲུབ་ནས་དགོངས་ཞུ་མཛད་རྩིས་གནང་ཡང་། ལྷ་ཚེས་ཞིག་ལ་

དགའ་གདངོ་ཆསོ་སྐྱངོ་ནས་སླར་ཡང་རིགས་གྲྭ་གཅིག་བཟུང་དགསོ་པའི་བཀའ་ལུང་གནང་། དེ་

མཐུན་ཀུན་མཁྱེན་སྐུ་ཕྲེང་བཞི་པ་དང་དམེ་ཤ ལ་མཆོག་སྤྲུལ་རིན་པོ་ཆེས་གསུང་འཕྲིན་གྱི་ལམ་

ནས་ཀྱང་བསྐུལ་ཅིང་གྲྭ་ཚང་གི་ལས་སྣེ་དང་གྲྭ་བགྲེས་དུ་མས་ཀྱང་གསོལ་བ་ཕུར་ཚུགས་སུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཏབ་པ་བཅས་ཀྱིས་ཞལ་བཞེས་མཛད། ༸རྒྱལ་བ་རིན་པོ་ཆེ་སྔགས་གྲྭར་ཕེབས་ཞོར་ཞིག་ལ་

སྒོ་མང་མགོན་ཁང་དུ་ཞབས་སོར་བསྐྱོད་པར་རྗེ་འདིས་རྟེན་བཤད་ངོ་སྤྲོད་ཞུས།  མགོན་ཁང་

པ་སོ་སོའ་ིསྐད་དང་ལག་ལེན་ལ་གཟིགས་རྟོག་མཛད་དེ་མཉེས་པའི་རྣམ་འགྱུར་དང་བཅས་རྗེ་

འདི་ལ་ཕྱག་གཉིས་ཀས་སྤྱི་གཙུག་ཏུ་བྱིན་རླབས་གནང་བ་དང་རྗེ་འདིས་ཕེབས་སྐྱེལ་ལ་བཅར་

རྩིས་མཛད་པར།  བཞུགས་ཤིག་གསུང་པའི་བཀའ་ལུང་གནང་ནས་དགྱེས་བཞིན་ཕྱིར་ཕེབས། 

དགའ་གདོང་གི་ལུང་བསྟན་ལྟར་དགེ་བཤེས་བཅུ་ལ་སེང་གདོང་མའི་རྗེས་གནང་ཐུན་མོང་མ་

ཡིན་པ་དང་། སྒྲུབ་ཐབས་མཁའ་འགྲོའ་ིདགོངས་རྒྱན། བྱད་ཟློག་གནམ་ལྕགས་འཁོར་ལོའ་ིལུང་

གནང་ནས་ཕྱག་ལེན་ཞིབ་ཁྲིད་མཛད་པ་བཞིན། མི་རེས་བསྙེན་པ་འབུམ་ཕྲག་རེ་ངེས་པར་སངོ་

རྗེས། མགོན་ཁང་པ་དང་ལྷན་ཅིག་ཁ་སྐོང་གི་སྦྱིན་སྲེག་འབུལ་བའི་སྲོལ་བཙུགས། འདི་བྱད་

ཕུར་བཟློག་པ་ལ་ཁྱད་ཤིན་ཏུ་ཆེ་བས་ཕྱིན་ཆད་མ་ཉམས་པ་གལ་ཆེ་བ་ལགས་ཞེས་འབུལ་སྡུད་

རྡོ་རྗེ་འཆང་ནས་གསུངས།

འདི་སྐབས་ལྷ་ཚེས་ཤིག་ལ་ལས་སྣེ་དང་། སྤྲུལ་པའི་སྐུ། དབོན་ཆོས་རྣམས་དང་བཅས་

ཀྱིས་གྲྭ་ཚང་གི་ཕྱག་རྫས་དང་། ༸གོང་ས་མཆོག་སྤྱན་འདྲེན་གྱི་ཐེབས་ལ་ཕན་པའི་ཐབས་གང་

ལེགས་ནན་ཆེར་ཞུས་པར་ཆིབས་བསྒྱུར་དངུལ་གཉེར་གསར་འཛུགས་དགོས་པའི་བཀའ་ལུང་

ཟུར་གསལ་ལྟར་རྗེ་འདིས་ཁུར་བཞེས་ཀྱིས་གསར་བཙུགས་བགྱིས་པ་ཆེས་ལམ་ལྷོང་བྱུང་བ་རྒྱ་

མིའི་དུས་འགྱུར་བར་གོང་འཕེལ་དུ་གནས། ཀུན་གླིང་བླ་བྲང་དུ་ཞབས་བརྟན་དུ་ཕེབས་ཞོར་

དོན་གཉེར་བ་དུ་མ་ལ་གསུང་ཆོས་སྣེ་མང་དང་།  གྲྭ་རྒན་མི་ལྔ་ལ་རྟ་ཚག་ཡོངས་འཛིན་རིན་

པོ་ཆེ་ངག་དབང་བློ་བཟང་བསྟན་པའི་རྒྱལ་མཚན་ནས་བརྒྱུད་པ་དཔའ་ཤོད་མཁའ་ལྡིང་དགེ་

བཤེས་སམ་སེ་ཁུ་རབ་འབྱམས་པ་ཚུལ་ཁྲིམས་དོན་གྲུབ་ཅེས་ཁ་རག་སྒོམ་ཆུང་གི་རྣམ་འཕྲུལ་

དེའི་གསུང་རྒྱུན་ཕྱག་ལེན་རྣམས་དང་།  མཁས་ཤིང་གྲུབ་བརྙེས་ཡོངས་འཛིན་དགེ་འདུན་རྒྱ་

མཚོའི་གསུང་རྒྱུན་རྣམས་ཞིབ་པར་ལག་ཁྲིད་དུ་མཛད་ནས་ཕྱིན་ཆད་མ་ཉམས་པར་མཛད་

དགོས་ཞེས་ལེགས་པར་གདམས། ཆུ་སྟོད་ཟླ་བའི་མར་ངོའ་ིཉེར་དྲུག་གི་ནུབ་མོ་རྗེ་འདིའི་མནལ་

ལམ་ལ་ཐུགས་དམ་གྱི་རྟེན་རྗེའི་སྣང་བརྙན་རྟ་ཚག་རིན་པོ་ཆེས་གནང་བ་འབྲལ་སྤངས་མཛད་

འབྲས་སྤུངས་སྒོ་མང་ཆོས་འབྱུང་།

པ་ཞིག་ཡོད་པ་དེ་མངོན་སུམ་ལྟ་བུར་གྱུར་ནས་འདོ་ཟེར་འབར་བ་དང་བཅས་རྗེ་འདིའི་ཐུགས་

ཀར་ཐིམ་པ་དང་གནས་ཆུང་ཆོས་རྗེས་གོས་བཟང་པོ་གྱོན་ནས།  གསེར་བཙོ་མའི་འདོ་ཀྱིས་

འཁྱུད་པའི་རྗེ་སྐུ་ཤིན་ཏུ་བྱོན་གཙང་བ་ཞིག་སྐུ་རྒྱབ་ཏུ་གཏད། འདི་ཁུར་གསུངས་པར་རབ་ཏུ་

དགྱེས་ནས་ཕར་རྒྱུགས་ཚུར་རྒྱུགས་མཛད་པའི་མཚན་ལམ་ངོ་མཚར་བ་ཞིག་བྱུང་།

ཟིལ་གནོན་ཞེས་པ་མེ་རྟ་ལོའ་ིརིགས་གྲྭ་ཆེན་མོ་ལ། ཚེས་གཅིག་གི་འཛུགས་སྟོན་ནས་

ཚེས་བཅུ་བདུན་བར་ཚོགས་ཆེན་ལ་མང་འགྱེད་དང་། གྲྭ་ཚང་། ཁང་ཚན། མི་ཚན། ཀུན་གླིང་། 

གནས་ཆུང་། དགའ་གདོང་། དགེ་འཕེལ། གསང་ཕུ་བཅས་པར་བསྙེན་བཀུར་གྱ་ནོམ་པ་རྒྱ་ཆེར་

བསྩལ། རྟེན་འགངས་ཆེ་རྣམས་ལ་གསེར་ཆབ་ལེགས་པར་བསྒྲོན་ནས་བསྟན་པ་དང་། འགྲོ་བའི་

དོན་དུ་བསྔོ་སྨོན་གང་ཤེས་བྱས་གསུངས།  དེ་ལྟར་ལོ་བཅུ་གཉིས་བར་གྲྭ་ཚང་རིན་པོ་ཆེ་ཆོས་

དང་ཟང་ཟིང་གི་སྒོ་ནས་ཟླ་བ་ཉ་གང་བ་ལྟར་བསྐྱངས་ཏེ། ཧོར་ཟླ་བཅུ་གཅིག་པའི་ཉེར་ལྔ་ཉིན་

མཚམས་སྦྱརོ་གྱི་བརྩི་བཞག་ལ་ཕེབས་ཏེ་བསླབ་བྱ་རྒྱས་པར་མཛད། དེ་དུས་ཀུན་མཁྱེན་བླ་མའི་

བླ་ཤིང་རྩེར་ཕོ་རོག་ཞིག་གིས་སྐད་ཡུན་རིང་དུ་སྒྲོག་པ་ཞིག་ཀྱང་བྱུང་བ་ནི་ཡེ་ཤེས་མགོན་པོ་

ཐུགས་འཁྲེང་བའི་མཚན་མར་སྣང་། དེ་ནས་སྤསོ་སྣེ་དང་བཅས་གཟིམ་ཤག་ཏུ་གདན་ཞུ་བྱས། དེ་

ནས་ཀྱང་སྔར་རྒྱུན་ལྟར་འདོད་ཆོས་ཞུ་མཁན་བར་མེད་རྣམས་ཀྱི་རེ་བ་ཚུལ་བཞིན་དུ་སྐོང་བར་

མཛད། ཁྱད་པར་སྐྱབས་རྗེ་རྟ་ཚག་མཆོག་སྤྲུལ་རིན་པོ་ཆེ་སྔ་ཕྱིའི་ཡོངས་སུ་འཛིན་པར་མངའ་

གསོལ་བ་ལྟར་འཕྲལ་དུ་ཉེ་བར་མཁོ་བའི་གསུང་ཆོས་ཆུ་འབབ་ཏུ་འབུལ་བར་མཛད། གུང་རུ་

ཁང་ཚན་གྱི་ཚོམས་སུ་འབུལ་སྡུད་རྡོ་རྗེ་འཆང་དང་།  ཟུང་ཆུའི་ཁྲི་སྤྲུལ་གཉིས་ནས་གསོལ་བ་

བཏབ་པ་བཞིན། རྗེ་ཙོང་ཁ་པའི་བཀའ་འབུམ་དང་། ཀླུ་འབུམ་སྤྲུལ་སྐུས་ཞུས་ངོར་རྒྱུད་སྨད་ཊཱི་

ཀའི་ལུང་། གཞན་ཡང་ཁྲི་ཆེན་ངག་དབང་ཆོས་འཕེལ་གྱི་གསུང་འབུམ་དང་། མཁན་ཆེན་རབ་

བརྟན་རྒྱ་མཚོའི་གསུང་འབུམ་སོགས་ལུང་ཞུ་བ་སོ་སོའ་ིའདོད་ཆོས་ཕལ་ཆེར་གནང་ནས། སྲས་

མཆོག་རྣམ་གཉིས་ཀྱི་གསུང་འབུམ་ཞུས་ཀྱང་མ་གནང་བ་ནི་ཕྱིས་ཀྱི་རྟེན་འབྲེལ་ཟབ་མོ་ཞིག་

ཏུ་དགོངས་པར་མངོན་གསུངས། དེ་ལྟར་རང་གཞན་དོན་གཉིས་ལེགས་པར་གྲུབ་ནས་མེ་ལུག་

དགུན་ཁ་ནས་ཅུང་ཟད་བསྙུན་གཞི་བཞེས་པར་ཞབས་རིམ་རྒྱ་ཆེར་བསྒྲུབས་ཀྱང་དྭངས་ཚུལ་མ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཞེས་པའི་མུ་ནས་གསང་ཕུར་ཕེབས་ཏེ་ཞག་ཤས་བཞུགས། ཚུར་ཕེབས་ཏེ་ཀུན་གླིང་བདེ་སྐྱིད་

གླིང་ཁར་བཞུགས། ཕྱག་མཛོད་ལགས་སུ་གསུང་བགྲོས་འདི་ལྟར་བསྩལ། ཕྱི་ལོ་རྟ་ཚག་རིན་པོ་

ཆེ་མཚན་བཏགས་མཛད་རྒྱུ་ལ་འཚུབ་ཆ་ཤིན་ཏུ་ཆེ།  སྐུ་ཚེའི་འགལ་རྐྱེན་ཟློག་པའི་དོན་དུ་མི་

རྒན་འགྲོ་དགོས་བྱུང་ཡང་འགྱོད་པ་མི་འདུག་ཨང་གསུངས།

ཕྱི་ལོ་༡༩༠༨  རབ་བྱུང་༡༥  ས་ཕོ་སྤྲེའུའི་ལོ་ཆུ་སྟོད་ཟླ་བའི་གནམ་སྟོང་ལ་འབུལ་སྡུད་

རིན་པོ་ཆེ་རི་བོ་དགེ་འཕེལ་དུ་མངགས་པ་གནང་བར།  རིན་པོ་ཆེ་ནས་ཕྱི་ཞོར་ལ་རི་ཁྲོད་ཀྱི་

བསྟན་སྐྱོང་ཆེན་མོ་དྲག་རྒྱལ་མར་འཕྲིན་བཅོལ་ཞིག་ཕུལ་ནས་སྙན་ཤལ་ཞིག་འབུལ་སྐབས་

བཤམ་པ་མཛད་པའི་རྣམ་པ་ཅན་དུ་མཇལ་བ་ཞིག་བྱུང་འདུག ལམ་ལྟས་ཀྱང་བཟང་རྒྱུ་མེད་

པར་སྐྱོ་ཆད་དེ་བ་ཞིག་གི་ངང་ནས་གྲོ་ཞུན་ཟླ་བའི་དཀར་ཕྱོགས་ཀྱི་ཚེས་གཉིས་ལ་ཞབས་དྲུང་

དུ་འབོྱར། ཚེས་བཞིའི་སྔ་དྲོ་ལ་ཞལ་འདོན་གྱི་རིམ་པ་རྣམས་མཛད་ནས་ཉིན་གུང་མ་ཟིན་ཙམ་

ལ་གློ་གཡས་ཕབ་པའི་སེང་གེའི་ཉལ་སྟབས་སུ་གཟིམས། སངས་རྒྱས་ཀྱི་འཕེལ་གདུང་ཞལ་དུ་

གསོལ་ནས། དམིགས་བརྩེ་མའི་ཞལ་འདོན་མཛད་བཞིན་དུ་དགའ་ལྡན་དུ་འཇམ་དཔལ་སྙིང་

པོའ་ིདྲུང་དུ་གཤེགས་སོ།  །དེ་ནས་ཞག་གཅིག་སོང་བར་བྱང་སེམས་དཀར་པོ་ཤངས་བུག་ནས་

བབས། བྱང་སེམས་དམར་པོ་རྟགས་ཀྱི་རྩེ་ནས་བབས་ཤིང་། དབུ་གཙུག་ཏུ་ཁབ་སྦོམ་ཞིག་ཐར་

ཚོད་ཀྱི་བུག་པ་ཟངས་ཐལ་ལེ་དོད་པ་སོགས་རྒྱུད་སྡེ་ནས་གསུངས་པའི་འདའ་ཁ་མའི་ཐུགས་

དམ་གྱི་རིམ་པ་ཉམས་སུ་བསྟར་བའི་རྟགས་མངོན་དུ་གྱུར། དེ་ནས་བཀའ་གདམས་གསར་རྙིང་

གི་སྐྱེས་ཆེན་དུ་མའི་ཕྱག་ལེན་དུ་མཛད་པ་དེ་ཉིད་ཞེ་གཙང་ཞིང་ཕུགས་བརླིང་བར་བསམས་

ཏེ། བསིལ་བའི་ཚལ་གཉིས་པ་འབྲས་སྤུངས་ཀྱི་དུར་ཁྲོད་ཐིག་ས་སྒང་དུ་སྐུ་རུས་ཀྱི་ཆ་ཤས་མ་

གཏོགས་གཞན་ཉམས་གོད་མེད་པར་འདབ་ཆགས་ལ་མྱོང་གྲོལ་དུ་སྦྱིན་པར་བྱས། གདུང་རུས་

དང་དབུ་སྐྲ་ཕོན་ཆེ་འདུག་པ་རྫ་གསར་ལོངས་མ་སྤྱད་པའི་ནང་དུ་སྦུག་སྲེག་བྱས། གདུང་ཐལ་

རྣམས་སྨན་འཇིམ་དང་བསྲེས་ཏེ་སྐུ་པར་ཆེས་མང་བ་བཏབ་སྟེ་གསང་ཕུར་བྱང་ཆུབ་མཆོད་

རྟེན་ཆེ་ལེགས་བཞེངས་པའི་གཟུངས་སུ་ཕུལ།  མཁན་ཆེན་བླ་བྲང་ནས་འདྲ་སྐུ་རིན་པོ་ཆེ་

འཕྲལ་མྱུར་བཞེངས་ཏེ་ཁང་ཚན་ལ་བསྙེན་བཀུར་དང་འབྲེལ་འབུལ་བར་མཛད། སྔ་ཕྱིར་འདྲ་

འབྲས་སྤུངས་སྒོ་མང་ཆོས་འབྱུང་།

སྐུ་བཞེངས་མཁན་མང་པོ་བྱུང་བའི་ནང་ནས་འདི་འདྲ་ལེན་ཆེ་ཤོས་བྱུང་བ་དམ་ཚིག་ལ་ཟོལ་

ཟོག་མེད་པའི་རྟགས་སུ་སེམས། རྗེ་འདིས་ཕྱི་རབས་ཀྱི་བཙས་སུ་དགོངས་ཏེ་བཀའ་རྩོམ་མཛད་

པ་ཡང་བདེ་མཆོག་ལཱུ་ཨི་པ་དང་། གསང་འདུས་བཅས་ཀྱི་བསྙེན་ཆེན་གཏོང་ཚུལ་ཆ་ཚང་བ་

འགྲོ་དོན་ཤིན་ཏུ་ཆེ་བ་དང་། ཕྱོགས་བསྒྲིགས་མཛད་པ་དམིགས་བརྩེ་མའི་བེའུ་བུམ་པོད་གསུམ་

སོགས་ཁྱོན་པོད་བདུན་བཞུགས།

གསུང་ལས་སྐྱེས་པའི་སློབ་མ་ཡང་རིགས་བརྒྱའི་ཁྱབ་བདག་གུང་རུའི་ཤར་སྤྲུལ་རྒྱ་

མཚོ་གླིང་རིན་པ་ོཆེ་དང་། རྟ་ཚག་མཆགོ་སྤྲུལ་རིན་པ་ོཆེ། རྒྱལ་སྲས་སྐུ་ཕྲེང་སྔ་ཕྱི་གཉིས། མངའ་

རིས་རིན་པོ་ཆེ། ལུང་ཆོས་མཛོད་འཛིན་རྗེ་ཕ་བོང་ཁ་པ་དང་། སྟག་བྲག་སྲིད་སྐྱོང་རིན་པོ་ཆེ། 

སྐྱབས་རྗེ་འབུལ་སྡུད་རོྡ་རྗེ་འཆང་།  སྐྱབས་རྗེ་ཁང་གསར་རོྡ་རྗེ་འཆང་།  སྐྱབས་རྗེ་རྨོག་ལྕོག་

རིན་པོ་ཆེ་སོགས་ཡུལ་དབུས་སུ་འགྲོ་དོན་སྐྱོང་བ་རྣམས་དང་། སྟོད་ཕྱོགས་སུ་འགྲོ་དོན་སྐྱོང་བ་

ལ་ོཆེན་སྤྲུལ་སྐུ། མངའ་རིས་རི་རྫངོ་སྤྲུལ་སྐུ་སགོས་དང་། ཨ་ལག་ཤའི་སྤྲུལ་སྐུ་རྣམ་གཉིས་སགོས་

ཧོར་ཡུལ་དུ་འགྲོ་དོན་སྐྱོང་བ་དང་། བར་ཁམས་སུ་འགྲོ་དོན་སྐྱོང་བ་སྨྲ་ཁམས་འདོ་ཟེར་སྤྲུལ་སྐུ། 

རངོ་ཐ་སྐྱབས་མགནོ། རྫ་ཆསོ་རྗེ་སགོས་དང་། གཞན་ཡང་ཆསོ་ཀྱི་གདན་ཁྲི་མཐནོ་པརོ་འཛེགས་

པའི་མཁན་པོ་ཁག་དང་། གཞུང་ལུགས་རབ་འབྱམས་སྨྲ་བའི་བཤེས་གཉེན། གོང་མའི་བློན་ཆེན་

ཝང་བཅས་མི་ཆེན་སོགས་འདིར་ཟུར་ཙམ་ལས་སྨོས་ཀྱིས་མི་ལང་ཞིང་རྒྱས་པར་མཛད་རྣམ་

དང་གསན་ཡིག་ཏུ་གསལ་ལོ། །༼སྐྱབས་རྗེ་འབུལ་སྡུད་རིན་པོ་ཆེའི་གསུང་ལས་བཏུས།༽

གུང་རུ་མཁན་ཆེན་གྱི་སྐུ་ཕྲེང་གཉིས་པ།  ངག་དབང་མཁྱེན་རབ་བསྟན་པའི་རྒྱལ་

མཚན་དཔལ་བཟང་པོ་མཆོག  གང་དུ་འཁྲུངས་པའི་ཡུལ་ནི་སྐུ་གོང་མ་ལྟར་འཁྲུངས་ཡུལ་

གསང་ཕུ་ནས་ཡིན་པར་ངེས་ཏེ། ཀུན་མཁྱེན་འཇམ་དབྱངས་བཞད་པ་སྐུ་ཕྲེང་བཞི་པ་བསྐལ་

བཟང་ཐུབ་བསྟན་དབང་ཕྱུག་དབུས་ཕེབས་རྗེས་མའི་སྐབས་ཀྱི་༼རབ་བྱུང་༡༥ ཆུ་ཕོ་བྱི་བ་ཕྱི་

ལོ་༡༩༡༢༽རྣམ་ཐར་ལས། སྔ་གོང་སྡེ་སྣོད་འཛིན་པ་འབུལ་སྡུད་སྤྲུལ་པའི་སྐུས་ཡིག་ལམ་ནས་

སྒ་ོམང་གུང་རུ་མཁན་ཟུར་རིན་པ་ོཆེའི་ཡང་སྤྲུལ་ཕྱགོས་གང་དུ་རྩད་གཅདོ་བྱས་ན་གསལ་བའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བརྟག་པ་བྱེད་དགོས་གསུངས་བྱུང་བ་ལྟར། ཚེས་གསུམ་ལ་བརྟག་པ་བྱས་པར་ཕྱོགས་གཞན་ན་

མི་གསལ་བས། ཁམས་ཕྱོགས་དང་གསང་ཕུ་གཉིས་ལས་སྔ་མ་ལེགས་རྒྱུར་ས་ཐག་གིས་བསྐལ་

བས་དཀའ་སྙམ།  ཕྱི་མ་ལེགས་ཞེས་པའི་ཡི་གེ་བསྐུར་ཅེས་གསལ་བས་སོ།  དེ་ནས་རིམ་གྱིས་

ཆོས་སྡེ་ཆེན་པོ་དཔལ་ལྡན་འབྲས་སྤུངས་སྒོ་མང་གུང་རུ་ཁང་ཚན་དུ་ཆོས་ཞུགས་མཛད་ནས་

གོང་མའི་བླ་བྲང་དུ་གདན་དྲངས།  སྐྱབས་རྗེ་འབུལ་སྡུད་རོྡ་རྗེ་འཆང་ནས་ཞབས་བརྟན་ཞིག་

ཀྱང་ལྗགས་རྩོམ་མཛད།  ཡོངས་ཀྱི་དགེ་བའི་བཤེས་གཉེན་ཆེན་པོ་༼༸རྒྱལ་མཆོག་སྐུ་ཕྲེང་

བཅུ་བཞི་པ་ཆེན་པོའ་ིམཚན་ཞབས་གུང་རུ་རྒྱ་མཚོ་གླིང་རིན་པོ་ཆེ་དང་། ཤོ་མདོ་གྲ་སྒོམ་སྤྲུལ་

སྐུ་གོང་མ། ད་ལྟ་སུད་སིར་བཞུགས་པ་རཀ་ར་རིན་པོ་ཆེ་བཅས་ཀྱི་ཡོངས་འཛིན་མཛད་མཁན་

༽གུང་རུ་དགེ་བཤེས་བསྟན་པ་ཆོས་གྲགས་ཞེས་མཚན་སྙན་གྱིས་ཡོངས་སུ་ཁྱབ་པའི་མཁས་

གྲུབ་ཆེན་པོ་དེ་ཉིད་ཡོངས་འཛིན་དུ་བསྟེན་ནས་གཞུང་ཆེན་བཀའ་པོད་ལྔ་ལ་རིམ་གྱིས་གསན་

བཞེས་མཛད།  ཕལ་ཆེར་འཛིན་གྲྭ་དབུ་མ་ཙམ་ནས་དམིགས་བསལ་གྱིས་འཛིན་གྲྭ་འཕར་ཏེ་

བཀའ་རམས་གསར་པའི་གྲྭ་སྐོར་དང་མཛོད་འདུལ་གཅིག་ཅར་བརྩིས་ནས་དགེ་བཤེས་མཚན་

བཏགས་བཞེས། དེའི་རྗེས་དཔལ་ལྡན་སྨད་རྒྱུད་གྲྭ་ཚང་དུ་ཞུགས་ནས་རྒྱུད་པའི་གསན་བཞེས་

ཀྱི་རིམ་པ་དང་། ཆོ་ག་ཕྱག་ལེན་དཀྱིལ་འཁོར་ཐིག་རྡུལ་ཚོན་སོགས་ཕུལ་དུ་ཕྱིན་པ་སྦྱོང་བར་

མཛད། རྒྱུད་གྲྭར་བཞུགས་སྐབས་ཤིག་ལ་ཉིན་གཅིག་ཚོགས་ལ་དགོངས་པ་མ་ཞུས་པར་གློ་བུར་

དགོན་པར་ལོག་ཕེབས་སྐབས་ལྷ་སའི་ཞོལ་རྡོ་རིང་དུ་ས་རུབ་ཙམ་ལ་རྒྱབ་ཕྱོགས་ནས་རྡོག་སྒྲ་

ཞིག་བྱུང་བར་ཕྱི་མིག་གཟིགས་པས་གསོན་འདྲེ་མ་ཁ་གདངས་ཤིང་མཆེ་བ་གཙིགས་པ་སྐྲ་ཟིང་

བ་ཞིག་གིས་འཇིགས་ཚུལ་སྟནོ་པ་གཟིགས་པར། ཐལ་བ་སྤར་མ་ོགང་བཏབ་སྟེ་མྱུར་མཛད་སྤྱན་

རས་གཟིགས་ལ་ཕྱག་འཚལ་ལོ་ཞེས་གསུངས་པ་ན་དེ་མ་ཐག་ཡལ་སོང་གསུངས། ལམ་བར་ཅི་

དྲན་མེད་པར་ཡུད་ཙམ་གྱིས་དགོན་པར་ཕེབས་པས་སྐུ་འཁོར་རྣམས་ཧ་ལས་པར་གྱུར། ཕྱི་ཉིན་

སླར་ཡང་རྒྱུད་པའི་ཚོགས་ལ་ཕེབས་པར་དགེ་བསྐོས་ནས་དགོངས་ཞུའི་ཁོངས་བཏང་ནས་ཉན་

མ་དཀྲིས། ཡང་དགོན་པར་བཞུགས་སྐབས་ཐུན་མོང་སྣང་ངོར་སྐུ་སྤྱོད་འཚུབ་ཙམ་མཛད་པར་

ཞབས་གྲས་རྣམས་ཀྱིས་དམ་དྲགས་ཆེ་བ་གནང་སྐབས།  བསྙུན་གཞི་ལྕི་བ་ཞིག་བཞེས་པར་

འབྲས་སྤུངས་སྒོ་མང་ཆོས་འབྱུང་།

ཞབས་གྲས་རྣམས་ནས་བསྙུན་གཞི་དྭངས་ཤིང་སྐུ་ཚེ་ཞབས་པད་བརྟན་དགོས་ཞུས་ཀྱང་གསན་

བཞེས་མ་གནང་བར་ང་འཆི་གི་ཡིན་ཞེས་གསུངས་ནས་ཡོད་སྐབས། སྐྱབས་རྗེ་ཁང་གསར་རྡོ་

རྗེ་འཆང་ལ་གནས་ཚུལ་ཞུས་ནས་སྐྱབས་རྗེ་རིན་པོ་ཆེ་སྤྲུལ་སྐུའི་སར་གདན་འདྲེན་ཞུས་པ་ན། 

སྐྱབས་རྗེ་མཆོག་ནས་སྤྲུལ་སྐུ་ལ། མི་ཚོས་བསྙུན་གཞི་དྭངས་པར་གསོལ་འདེབས་ཞུ་དུས་ཁྱེད་

རང་ནས་མིན་ང་འཆི་གི་ཡིན་གསུངས་ཀྱི་ཡོད་པ་རེད་པ། འཆི་ཆོག་ཆོག་ཡོད་ན་ད་ཤི་དང་ཡ། 

ཞེས་བཀའ་བཀྱོན་དྲག་པོ་ལན་འགའ་གནང་རྗེས་ཡང་བསླབ་བྱ་འཇམ་པོ་རེ་གནང་ནས་ཕྱིར་

ཕེབས། སྐྱབས་རྗེ་མཆོག་གཟིམ་ཤག་ལ་ཕེབས་ཚོད་ཙམ་ལ་མཁན་སྤྲུལ་རིན་པོ་ཆེ་ཡང་བསྙུན་

གཞི་དྭངས་པ་ཡ་མཚན་པ་ཞིག་བྱུང་འདུག སྐབས་ཤིག་རིན་པོ་ཆེ་བྱང་ལ་ཕེབས་སྐབས་གསང་

གཞུང་འ་པ་དཔོན་པོ་སྔོན་སྒོ་མང་གྲྭ་པ་ཡིན་པའི་སྟབས་ཀྱིས་ཐུགས་འདྲིས་ཡོད་པར་བརྟེན་འ་

པ་དཔོན་ཚང་དུ་བཞུགས། དཔོན་པོ་ལྷ་སར་འགྲོ་ཁར་རིན་པོ་ཆེའི་སྐུ་མདུན་ལ་བཅར་ནས་ཕར་

ཕྱོགས་ན་མི་ཚང་འདི་ཞེས་བྱ་བ་ཞིག་ཡོད་པ་དེར་གདན་ཞུ་བྱུང་ན་མ་ཕེབས་ན་ཡག་པོ་རེད། 

གང་ཡིན་ཟེར་ན་མི་ཚང་དེར་གདོན་འདྲེ་གདུག་པ་ཅན་ཞིག་ཡོད་པ་དེས་བླ་མ་མང་པོ་ཞལ་

སྐྱེངས་པོ་བཟོས་སོང་ཞེས་ཞུས་འདུག འནོ་ཀྱང་ཉིན་ཤས་རྗེས་མི་ཚང་དེ་ནས་གདན་ཞུ་འབོྱར་

བ་ལྟར་དེར་ཕེབས་ནས་སྦྱིན་སྲེག་གི་སྟ་གོན་མཛད་བཞིན་པའི་སྐབས་གདུག་འདྲེ་དེ་མི་ཞིག་

ལ་ཞུགས་ནས། ཧ་ཧ་ཞེས་ཁྲེལ་དགོད་དང་བཅས་ཏེ་ཁྱེད་ཚོ་བསྡད་ན་དགའ་གི་རེད་སྔར་ཡང་

ག་རེ་བྱུང་སོང་ཞེས་དང་། བླ་ཆུང་ཁྱེད་འདྲ་བ་མང་པོ་ཐུག་མྱོང་ག་རེ་བྱེད་རྒྱུ་འདུག་ལྟོས་ཨང་

ཟེར་ནས་བསྡད་འདུག དེ་མ་ཐག་མི་ཚང་གི་རྟ་ཡག་པོ་ཞིག་ཡོད་པ་དེ་ཡང་ཤི་ནས་ཐམས་ཅད་

འཇིགས་ཆུམ་མེར་སྡོད་དགོས་པ་བྱུང་། དེ་ནས་རིན་པོ་ཆེ་མཆོག་སྦྱིན་སྲེག་གི་ཁྲིར་ཕེབས་ནས་

ཐུགས་ཅུང་ཟད་འུར་པའི་ཚུལ་གྱིས་སྦྱིན་སྲེག་གི་ཆོ་ག་མཛད་བཞིན་པའི་སྐབས་གློ་བུར་དུ་

གདུག་འདྲེ་དེ་ཡར་ལངས་ནས། ཡ་ཡ་དེ་རིང་ད་ཡག་པ་ོབྱུང་མ་སངོ་ང་འགྲ་ོདགསོ་པ་བྱུང་སངོ་། 

འནོ་ཀྱང་བླ་མ་ཁྱེད་ཀྱིས་ང་སྐྱེ་གནས་ངན་པ་ཞིག་ཏུ་མ་གཏངོ་རགོས་ཨ་ཟེར་ནས་བརྒྱུགས་བྱུང་

ནས་སྦྱིན་སྲེག་གི་མེ་ནང་ལྕེབས་གྲབས་བྱས་ནས་མི་མང་པོས་འཛིན་དགོས་པ་བྱུང་ཞིང་དེ་མ་

ཐག་འགྱེལ་ནས་དེ་ཕྱིན་ཆད་གདུག་འདྲེ་དེའི་མིང་ཙམ་གྲག་རྒྱུ་མེད་པ་བྱུང་ནས་ཡུལ་མི་ཀུན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སོས་དལ་གྱིས་བསྡད་ཆོག་པ་བྱུང་བ་སོགས་ཀྱིས་རིན་པོ་ཆེའི་མཐུ་སྟོབས་དང་མཚན་སྙན་བྱང་

རིགས་སྡེ་བཞིར་ཡོངས་སུ་ཁྱབ་པ་བྱུང་འདུག ཡང་སྐབས་ཤིག་འབྲས་སྤུངས་གུང་རུའི་ནང་དུ་

ནད་རིམས་སྡུག་པོ་ཞིག་མཆེད་དེ་གྲྭ་པ་ཧ་ཅང་མང་པོ་འདས་གྲོངས་སུ་གྱུར་པ་ན།  ཁང་ཚན་

ཡང་སྟེང་བླ་བྲང་དུ་རྟ་ཚག་རིན་པོ་ཆེར་ཐུགས་དམ་ཞུས་པར་དྲག་པོའ་ིསྦྱིན་སྲེག་ཅིག་བྱེད་

དགོས་ཕེབས།  ཁང་ཚན་ནས་སྦྱིན་སྲེག་གི་རྡོར་སློབ་ཏུ་རྟ་ཚག་རིན་པོ་ཆེ་ཉིད་ཕེབས་དགོས་

ཞུས་པར་ཞལ་བཞེས་ཐོབ་རུང་།  གསོལ་དཔོན་ཆེན་མོ་ནས་ད་ལྟ་ལྗགས་བསྙེན་མ་གྲུབ་པས་

གནང་བ་མི་འཐད་ཅེས་དགག་བྱ་མཛད། དེ་ནས་རྟ་ཚག་རིན་པོ་ཆེ་ནས་མཁན་སྤྲུལ་རིན་པོ་ཆེ་

འདིར་ཕེབས་དགོས་གསུངས་པ་ལྟར་སྐུ་བཅར་ཞུ་དུས་ཁྱེད་ཀྱི་ལག་པ་སྟོན་དང་གསུངས་ནས་

གཟིགས་པས། འ་ོའགྲིགས་ཤག་ཁང་ཚན་གྱི་ཞབས་རིམ་དྲག་པོའ་ིསྦྱིན་སྲེག་གི་རྡོར་སློབ་ཁྱེད་

ནས་གནང་དགོས་གསུངས་པར་ལགས་སོ་ཞུས། དེ་ནས་རྒྱུད་པའི་ཆོག་གྲྭ་བ་རྣམས་དང་ལྷན་དུ་

ས་རུབ་ཙམ་ནས་དྲག་པོའ་ིསྦྱིན་སྲེག་གནང་སྐབས། རིན་པོ་ཆེ་ཉིད་ཀྱི་སྐུ་ལྟ་བར་བཟོད་དཀའི་

གཟི་བརྗིད་ཅན་དུ་དེར་ཡོད་ཀུན་གྱིས་མཐོང་། བསྒྲལ་ཆོག་གྲུབ་ནས་རྫས་འབུལ་སྐབས་མེ་ནང་

ནས་སྐད་ཤིན་ཏུ་ཆེན་པོ་ཞིག་བརྒྱབ་པས་འཇིགས་སྐྲག་ཆེ་བ་བྱུང་བ་དང་།  དེའི་ཕྱི་ཉིན་ནས་

ནད་རིམས་གྲིས་བཅད་པ་ལྟར་མཚམས་ཆད་བྱུང་བ་རེད་ཅེས་རྒན་རབས་རྣམས་ཀྱིས་ཟེར་ཞེས་

གསུངས། རྣམ་ཀུན་རིན་པ་ོཆེ་མཆགོ་སྐུ་གཟི་བརྗིད་ཆེ་ལ་མཇལ་སྤྲ་ོབ་སྤྱན་རྩ་དམར་བ་སུ་གང་

ལ་ཡང་འཇིགས་སྣང་མེད་པའི་གདེང་ཆེན་པོ།  དགེ་བཤེས་དམ་བཅའི་སྐབས་ལྟ་བུར་རྟགས་

གསལ་ལ་བཞེངས་སྐབས་སྐུ་ཉམས་དོད་པོ་རྟགས་གསལ་བག་དྲོ་པོ་གཏོང་གནང་མཁན་ཡ་

མཚན་པ་ཞིག་ཡོད་ཅེས་དང་། གསུང་ཆོས་གསན་ཡུལ་ནི། ༸སྐྱབས་རྗེ་འབུལ་སྡུད་རྡོ་རྗེ་འཆང་

དང་། བཀའ་འགྱུར་བླ་མ་བློ་བཟང་དོན་ལྡན་རིན་པོ་ཆེ། ༸སྐྱབས་རྗེ་ཁང་གསར་རྡོ་རྗེ་འཆང་

སོགས་ཀྱི་དྲུང་ནས་དབང་ལུང་མན་ངག་ཤིན་ཏུ་གསན་རྒྱ་ཆེ་ཞིང་། ལྷ་ས་ཁུལ་དང་། བྱང་། སྙེ་

མོ།  འཕན་པོ་སོགས་གང་སར་གསུང་ཆོས་གཞི་རྒྱ་ཆེན་པོ་གནང་བ་མ་ཟད། དགོན་པར་ཡང་

གཟིམ་ཤག་ནང་རྟ་ཚག་བསྟན་པའི་མགོན་པོའ་ིགསུང་འབུམ་ཆ་ཚང་གི་ལྗགས་ལུང་གནང་བ་

དྲན་བཞིན་ཡདོ་ཅེས་ཀྱང་༼མཁན་ཁྲི་བསྟན་པ་བསྟན་འཛིན་༽གསུངས། དུས་ཕྱིས་ཕྱི་ལ་ོ༡༩༥༩ 

འབྲས་སྤུངས་སྒོ་མང་ཆོས་འབྱུང་།

དུས་འགྱུར་མ་བྱུང་གོང་ལྷ་སར་གདན་ས་གསུམ་དང་རྒྱུད་གྲྭ་སྟོད་སྨད། གླིང་ཁག་གཞན་ཡང་

ལྷ་ས་ཁུལ་གྱི་སེར་སྐྱ་མི་མང་ཁྱོན་ཆེར་བཀའ་འགྱུར་བསྟན་འགྱུར་གྱི་ལྗགས་ལུང་ཚར་གཅིག་

གནང་གྲུབ། དེ་རྗེས་སླར་ཡང་གཞུང་ས་མཆགོ་ནས་༸གངོ་ས་མཆགོ་གི་༧སྐུ་ཕྱྭ་དང་བསྟན་སྲིད་

བརྟག་ཞུས་ཕེབས་འབྲས་སུ། རྒྱལ་བའི་བཀའ་འགྱུར་ཚར་འབུམ་ཕྲག་གཅིག་འཕྲལ་དུ་ལྗགས་

ཀློག་ཞུ་དགོས་པ་དང་། དེ་མིན་ཞབས་རིམ་ཧ་ཅང་རྒྱ་ཆེ་བསྒྲུབ་དགོས་ཚུལ་བབས་པར། གཞུང་

ནས་མཁན་སྤྲུལ་རིན་པ་ོཆེར་ནརོ་བུ་གླིང་གའི་ནང་བཀའ་འགྱུར་ལྗགས་ལུང་གནང་དགསོ་ཞུས་

ཏེ། རིན་པོ་ཆེ་ནས་ནོར་གླིང་ནང་ལྗགས་ལུང་གནང་། ལྗགས་ལུང་ཞུ་མཁན་མི་གྲངས་ཅི་ཡོད་

ལ་གཞུང་ནས་ལག་ཁྱེར་བཟོས་ནས་མི་གྲངས་ཅི་ཡོད་རྩིས་འགྲོ་བཏང་སྟེ་བཀའ་འགྱུར་ཚར་

འབུམ་ཕྲག་གཅིག་འགྲུབ་ཐུབ་རྒྱུའི་འཆར་འགོད་གནང་བ་ལྟར་ལྗགས་ལུང་གནང་བཞིན་པར་

ཟིང་འཁྲུག་འག་ོལང་ཉེའི་སྐབས་དང་ཁེལ་ཏེ་ལྗགས་ལུང་གནང་ཡུལ་ལྷ་ས་རྨེ་རུ་དགནོ་པར་སྤ་ོ

གནང་མཛད། ཟིང་འཁྲུག་འགོ་ལང་སྐབས་ལྗགས་ལུང་གནང་རྒྱུ་མཚམས་འཇགོ་གནང་ན་ཞུས་

པར།  རིན་པོ་ཆེ་ནས་འདི་༸རྒྱལ་བ་རིན་པོ་ཆེའི་༧སྐུ་ཕྱྭ་དང་གཞུང་གི་བསྟན་སྲིད་ཀྱི་ཞབས་

རིམ་ཆེད་ཡིན་པས་མཚམས་བཞག་ན་འགྲིག་གི་མ་རེད་གསུངས་ཏེ་མཚམས་འཇོག་གནང་

མེད། རྗེས་སུ་རྒྱ་དམར་གྱིས་མཛད་སྤྱོད་འདི་ལ་བསྙད་དེ་སྐུ་ཚེའི་མཇུག་བསྡུས་ཡོད། གོ་ཐོས་ལ་

སྐུ་ལུས་སྲིན་བལ་གྱིས་བསྒྲིལ་ཏེ་སྟེང་དུ་ས་སྣུམ་བྱོ་ཐོག་གསོན་བསྲེགས་བྱས་ཞེས་ཀྱང་གྲགས་

པས་གང་ལྟར་མི་སྤྱོད་ལས་འདས་པའི་གདུག་རྩུབ་ཚད་མེད་འགོ་སྐུ་ཚེའི་འཕེན་པ་རྫོགས་སྣང་

ངོ༌། །

སྐུ་ཕྲེང་གསུམ་པ།  བསྟན་འཛིན་བཟང་པོ་མཆོག་ལ་དྭགས་ཕུག་ཐར་དགོན་གྱི་ཉེ་

འགྲམ་ཐང་སའི་ཡུལ་དུ་ཡབ་བསྟན་འཛིན་མཁས་གྲུབ་དང་། ཡུམ་ཀུན་བཟང་ལྷ་མོ་གཉིས་ཀྱི་

སྲས་སུ་༡༩༨༢ ལོ་བོད་ཟླ་༡༠ ཚེས་༢༥ དུས་ཚེས་ཁྱད་པར་ཅན་ཉིན་འཁྲུངས་ཤིང་། ཆུང་དུས་

ནས་ཕྲུ་གུ་ཁྱད་པར་ཅན་ཞིག་ཡིན་པ་ཡུལ་དེ་ཕོྱགས་སུ་ཡོངས་གྲགས་དང་།  དགུང་ལོ་བཅུ་

གཉིས་སོན་སྐབས་ཡབ་ཡུམ་གཉིས་ཀྱིས་ཕུག་ཐར་དགོན་དུ་གྲྭ་པ་བྱེད་དུ་བཏང་ནས་དེ་གའི་

དགོན་པའི་སྒྲིག་ཁོངས་སུ་ཞུགས།  ཕུག་ཐར་དགོན་གྱི་མཁན་རིན་པོ་ཆེ་ཡེ་ཤེས་མཆོག་གི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མདུན་ནས་དགེ་བསྙེན་གྱི་སྡོམ་པ་བཞེས།  ཡི་གེ་འབྲི་ཀློག་དང་མཚན་ཉིད་ཀྱི་གཞུང་སོགས་

ལ་སྦྱངས།  དགུང་ལོ་བཅུ་བཞིའི་ཐོག་སྐྱབས་རྗེ་གྲྭ་སྒོམ་རིན་པོ་ཆེའི་མདུན་ནས་དགེ་ཚུལ་གྱི་

སྡོམ་པ་བཞེས། དགུང་གྲངས་བཅུ་དྲུག་ལ་ཁལ་ཁ་རྗེ་བཙུན་དམ་པ་ཕུག་ཐར་དགོན་དུ་ཕེབས་

སྐབས་ཕྲུ་གུ་ཡ་མཚན་ཅན་ཞིག་གཟིགས་པས་རིན་པོ་ཆེ་རྡ་སར་ཆིབས་སྒྱུར་སྐབས་མཉམ་དུ་

ཁྲིད། ལོ་དེར་རྣམ་རྒྱལ་གྲྭ་ཚང་གི་སྒྲིག་ཁོངས་སུ་ཞུགས་ནས་མཚན་ཉིད་ཀྱི་གཞུང་དང་། འདོན་

ཆོག་སོགས་ལ་སྦྱོང་བཞིན་བཞུགས་སྐབས། འབྲས་གུང་རུ་ཁང་ཚན་ནས་མཁན་ཆེན་གོང་མའི་

ཡང་སྤྲུལ་འཚོལ་ཞིབ་བྱེད་བཞིན་པ་དང་། གོང་མའི་སྐུ་ཚ་རྒྱལ་མཚན་བློ་བཟང་དང་། གཅུང་

མོ་དམ་པ་བསོད་སྒྲོན་གཉིས་ནས་ཀྱང་། གོང་མའི་ཡང་སྤྲུལ་འཚོལ་ཞིབ་བྱ་རྒྱུ་ཁལ་ཁ་རྗེ་བཙུན་

དམ་པ་མཆོག་ལ་རོགས་མགོན་ཞུས་པ་བཅས་ལ་བརྟེན། མཁན་ཆེན་གོང་མའི་ཡང་སྤྲུལ་ངེས་

རྙེད་ཆེད། འབྲས་གུང་རུ་ཁང་ཚན་དང་ཁལ་ཁ་རྗེ་བཙུན་དམ་པ་ཐུན་མངོ་ནས་༸གངོ་ས་སྐྱབས་

མགོན་ཆེན་པོ་མཆོག་ལ་སྙན་ཞུ་ཕུལ་བས། ༸གོང་ས་སྐྱབས་མགོན་ཆེན་པོ་མཆོག་ནས་ཡེ་ཤེས་

དབྱིངས་དཔྱད་ཀྱིས་ཕྱི་ལོ་༡༩༩༨ ཕྱི་ཟླ་༨ ཚེས་༥ ཉིན་ཕྲུ་གུ་བསྟན་འཛིན་བཟང་པོ་གོང་མའི་

ཡང་སྤྲུལ་འཁྲུལ་བྲལ་དུ་ཕྱག་དམ་བཀའ་དྲིན་སྤྱི་བོའ་ིམཛེས་རྒྱན་དམ་པར་བསྩལ་གནང་བྱུང་

བ་དང་། འབྲས་གུང་རུ་ཁང་ཚན་ནས་ཕྱི་ལོ་༡༩༩༩ བོད་ཟླ་༢ ཚེས་༢ ཉིན་རྣམ་རྒྱལ་གྲྭ་ཚང་ནས་

གདན་ས་ཆེན་པོ་འབྲས་སྤུངས་སུ་གདན་དྲངས་ཏེ།  བོད་ཟླ་༢ ཚེས་༧  ཉིན་ཁང་ཚན་དུ་རྟེན་

འབྲེལ་གྱི་མཛད་སྒ་ོབསྐྱངས། བདོ་ཟླ་༢ ཚེས་༡༣ ཉིན་སྒ་ོམང་མཁན་རིན་པ་ོཆེ་ཚུལ་ཁྲིམས་ཕུན་

ཚོགས་དྲུང་གསར་མཇལ་ཞུས། བོད་ཟླ་༣ པའི་ཚེས་༣ ཉིན་གྲྭ་ཚང་གི་དཔྱིད་ཆོས་ཆེན་མོ་ཡར་

འཚོག་ཉིན་ཆོས་གྲྭར་འཛུལ་ཞུགས་གནང་།  གཞུང་ལུགས་རབ་འབྱམས་སྨྲ་བ་གུང་རུ་བསྟན་

འཛིན་ཆོས་འཕེལ་ཡོངས་འཛིན་དུ་བསྟེན་ནས་ད་ལྟ་རྒྱ་བོད་ཀྱི་གཞུང་ལུགས་ཁག་ལ་གསན་

བསམ་སློབ་གཉེར་གཙོ་བོར་མཛད་ཐོག་རིག་གནས་སོགས་ལའང་སྦྱོང་བཞིན་བཞུགས་སོ། །

གདན་རབས་རེ་གཅིག་པ། ཐུ་མེད་སྦྱིན་པ་རྒྱ་མཚོ་ནས། གདན་

འབྲས་སྤུངས་སྒོ་མང་ཆོས་འབྱུང་།

རབས་རེ་གསུམ་པ་བར་ཐོག་ཚང་བར།

གདན་རབས་དྲུག་ཅུ་རེ་གཅིག་པ། ཐུ་མེད་སྦྱིན་པ་རྒྱ་མཚོ་མཆོག་ནི། སོག་པོ་ཐུ་མེད་

ཤོག་གི་དཔོན་ཆེན་འབྱོར་ལྡན་ཞིག་གི་སྲས་སུ་འཁྲུངས། བོད་ཡུལ་དབུས་སུ་ཕེབས་ནས་དཔལ་

ལྡན་འབྲས་སྤུངས་འཇུར་བྱེད་མི་ཚན་དུ་བཞུགས་ནས་གྲྭ་རྐྱང་དཀྱུས་མའི་ལུགས་བཞིན་སློབ་

གཉེར་ལ་ཐུགས་རུས་མཛད་པས་ལྷ་རམས་དགེ་བཤེས་ཀྱི་དམ་བཅའ་དཔེ་མེད་བྱུང་།  དགེ་

བཤེས་མིང་བཏགས་གཏོང་སྐབས་གྲྭ་ཚང་ཆོས་མཛད་ཀྱི་མཚན་གནས་བཞེས་སྟབས་ཐུ་མེད་

ཆོས་མཛད་ཅེས་པའི་མཚན་ཆགས། ཆོས་དང་འཇིག་རྟེན་གཉིས་ཕོྱགས་ནས་མཁྱེན་རྒྱ་ཤིན་ཏུ་

ཆེ་བས་གུང་རུ་མཁན་ཆེན་གྱི་རྗེས་སུ་རབ་བྱུང་༡༥ མེ་རྟ་ཕྱི་ལོ་༡༩༠༦ ལོར་དཔལ་ལྡན་སྒོ་མང་

གྲྭ་ཚང་གི་ཁྲིར་ཕེབས་ནས་སློབ་གཉེར་ལ་དོ་དམ་ཐོག ཉིན་ལྟར་གྲྭ་ཚང་ཕྱག་སྦུག་ཁང་དུ་ལས་

དོན་ཚགས་ཚུད་ཡོད་མིན་དང་། སྤྱི་རྫས་རྣམས་བར་མ་དོར་ཆུད་ཟོས་སུ་འགྲོ་མིན་ཞིབ་འཇུག་

ནན་ཆེ་མཛད་སྟབས། ལས་བྱེད་པ་རྣམས་ཀྱིས་འདི་ཉིད་མཇལ་བ་ཙམ་ནས་འདར་དགོས་པ་

ཞིག་ཡོད་ཚུལ་གླེང་། འནོ་ཀྱང་ཁྲི་ལོ་གསུམ་སོང་བ་ས་བྱ་ལོར་གློ་བུར་གཤེགས།

སྐབས་ཤིག་བློན་ཆེན་བཤད་སྒྲ་བས་གདན་ས་གསུམ་གྱི་མཁན་པོ་རྣམས་ཚོགས་འདུ་

བསྐོངས་ཏེ་གསུངས་གསལ། དེང་དུས་གདན་སར་དཔེ་ཆ་ཤེས་མིན་ལ་མ་ལྟོས་པར་གྲྭ་བ་མང་

དྲགས་འདུག་པས་ཉུང་དུ་གཏོང་དགསོ་ཀྱི་འདུག དེ་ཡང་མཁན་པ་ོས་ོསསོ་ཐུགས་འཁུར་བཞེས་

ཏེ་རྒྱུགས་ཚ་ནན་བླངས་ཐོག་རྒྱུགས་མ་འཕྲོད་པའི་རིགས་གདན་སར་སྡོད་མི་ཆོག་པ་བཟོ་

དགོས་གསུངས་པར་མཁན་པོ་གཞན་གྱིས་ལན་འདེབས་མ་ནུས་པར་ཡོད་སྐབས་མཁན་པོ་འདི་

ཉིད་ཀྱིས་འཚེར་སྣང་སྤུ་ཙམ་མེད་པར། སྐུ་ངསོ་བཀའ་གནང་བ་དེ་ཧ་ཅང་ཡག་པོ་འདུག སངས་

རྒྱས་ཀྱི་བསྟན་པ་ལ་ལུང་གི་བསྟན་པ་དང་རྟགོས་པའི་བསྟན་པ་གཉིས་ཡདོ། ལུང་གི་བསྟན་པའི་

རྒྱུགས་ལེན་རྒྱུ་ངེད་མཁན་པོ་ཚོས་བཀའ་བཞིན་སྒྲུབ་ཆོག ལས་སླ་བོ་རེད། འནོ་ཀྱང་རྟོགས་པའི་

བསྟན་པའི་རྒྱུགས་ལེན་རྒྱུ་ངེད་ཚོས་རྩ་བ་ཉིད་ནས་ནུས་ཀྱི་མེད་པས་དེ་སྐུ་ངོ་ཉིད་ནས་བཞེས་

རོགས་ཞུས་པས་བློན་ཆེན་གསུང་རྒྱུས་གཏུགས་ཏེ་སྐུ་རླུང་གཏིང་ནས་ལང་བཞིན་བཞུགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགོས་བྱུང་། དེ་རྗེས་ཚོགས་འདུ་ཞིག་གི་སར་བློན་ཆེན་ནས་སྒོ་མང་མཁན་པོ་སྐུ་གཤེགས་པའི་

གཏམ་ཐོས་འཕྲལ་ཕྱག་རྡེབ་བཞིན་ཨ་ཁ་ཁ་འགྲིགས་མ་སོང་གསུངས་སྐད། དེ་དུས་འགའ་རེས་

ཁོང་གིས་སྐྱེས་བུ་དམ་པ་སྐུ་གྲོངས་པ་ལ་ཐུགས་ཁྲལ་གནང་བ་རེད་བསམས་ཡོད་ཀྱང་། ཡིན་རྒྱུ་

ནི་སྒོ་མང་མཁན་པོར་འཁོན་ལན་གྱི་ཚིག་སློག་མ་ཐུབ་པར་མཁན་པོ་གྲོངས་པ་ལ་ཐུགས་ཁྲལ་

གནང་བ་ཡིན་པར་གླེང་། 

བརྒྱུད་འདེབས་ནང་འདི་ཉིད་ཀྱི་གསོལ་འདེབས་མི་སྣང་བ་ནི། སྔོན་དུས་སྐབས་ཤིག་

ནས་འབྲས་སྤུངས་མཁན་པོ་རྣམས་ལོ་དྲུག་ངེས་པར་བཞུགས་དགོས་པར་བཅས་པ་དང་།  ལོ་

དྲུག་པའི་མཚམས་སྔགས་པ་མ་གཏོགས་རིགས་གྲྭ་འཁོར་བས་གྲྭ་ཚང་གི་ཁྱད་ཀྱིས་རིགས་གྲྭ་

རྒྱས་བསྡུས་གསུམ་ཡོད་པ་མཁན་པོ་སོ་སོ་ནས་སྔར་ལམ་ལྟར་གཏོང་དགོས། སྒོ་མང་མཁན་པོས་

གྲྭ་ཚང་ལ་ལྷག་མཆོད་ཉིན་བླ་བྲང་རང་ནས་གསོལ་འདེབས་ཤོ་ལོ་ཀ་གཅིག་དང་ཞབས་བརྟན་

ཤོ་ལོ་ཀ་གཅིག་བཅས་སྔོན་ནས་རྩོམ་བསྐུལ་ཞུས་པ་དེ་ཉིད་ཚོགས་སུ་འགྲེམ་སྤེལ་ཞུས་ཏེ། རྣམ་

ཀུན་དགོང་མོ་སྐུ་རིམ་སྐབས་ལས་ཉིན་གུང་གྲྭ་ཇར་བླ་བརྒྱུད་གསུང་སྲོལ་མེད་ཀྱང་དེའི་ཉིན་

དམིགས་བཀར་གྲྭ་ཇར་བླ་བརྒྱུད་གསོལ་འདེབས་ཚར་གཅིག་གསུང་རྒྱུར་གསོལ་འདེབས་

གསར་པ་ཚིག་མཚམས་སུ་བཅུག་པ་ནས་བཟུང་། བརྒྱུད་འདེབས་ནང་འཆར་ཅན་གསུང་སྲོལ་

ལ་འདི་ཉིད་དེ་ལྟར་མ་བྱུང་ཁར་གུང་རུ་མཁན་ཆེན་དང་དགའ་གདོང་རྣམས་ལ་སེལ་བྱུང་ཞིང་

བླ་སྤྲུལ་བཀའ་རམས་གྲྭ་བགྲེས་རྣམས་ཀྱི་ཐུགས་ལ་མ་བབས་པས་ཀྱང་བྱུང་བར་མངོན། དེ་ཡང་

མཁན་པོ་དེ་ཉིད་ཐོག་མར་སློབ་གཉེར་གནང་སྐབས་ནས་བཟུང་ཕ་ཡུལ་ནས་བསྐུར་མ་འབྱོར་

ཐེངས་རེར་དངུལ་རྟ་རྨིག་མ་བརྒྱ་སྐོར་ལས་མི་ཉུང་བ་འབྱོར་བ་ནས་རང་གིས་བེད་སྤྱད་པའི་

ལྷག་གང་ཡོད་དེ་མོ་བླ་བྲང་ངམ་བསྟན་རྒྱས་གླིང་བླ་བྲང་ལ་བཅོལ་ནས། གུང་རུ་མཁན་ཆེན་

ལོ་དྲུག་གི་རྗེས་སུ་རང་ཉིད་སྒོ་མང་གི་ཁྲིར་ཕེབས་པར་ངེས་པས་དེ་སྐབས་ཚུར་ཞུ་དགོངས་ན་

ཡང་། དགའ་གདོང་ཆོས་སྐྱོང་དང་། ཀུན་མཁྱེན་རིན་པོ་ཆེ། དམེ་ཤ ལ་མཆོག་སྤྲུལ་རིན་པོ་ཆེ། 

གྲྭ་ཚང་བཅས་ནས་གུང་རུའི་མཁན་ཆེན་ལ་སླར་ཡང་རིགས་གྲྭ་གཅིག་རིང་བཞུགས་པར་ནན་

ཞུས་ཀྱིས་བཞུགས་རྒྱུར་ཐུགས་གཏན་ཁེལ་སྟབས། ཁོང་གི་ཐུགས་ལ་མ་བབས་པའི་འཁོན་དང་

འབྲས་སྤུངས་སྒོ་མང་ཆོས་འབྱུང་།

པ་ོབྱུང་ཞིང་། དེ་རྗེས་མཁན་ཆེན་རིགས་གྲྭ་ལན་གཉིས་པའི་སྐབས། བསྟན་རྒྱས་གླིང་བླ་བྲང་དབུ་

ཉེས་བྱུང་བས་ཚང་མ་གཞུང་བཞེས་ལ་སོང་ནས། ཁོང་མཁན་ཁྲིར་ཕེབས་སྐབས་བཅོལ་མ་ལེན་

རྒྱུ་མེད་པར་གྱུར་སྟབས་ཡང་བསྐྱར་གུང་རུ་མཁན་ཆེན་ལ་འཁོན་དམ་དུ་བཟུང་ནས་མཁན་

ཆེན་གྱི་མཛད་པར་སྐྱོན་འདོགས་སྣ་ཚོགས་མཛད་པ་དཔེར་ན། གུང་རུ་མཁན་ཆེན་དུས་དགའ་

གདོང་དབྱར་གསོལ་བཙུགས་ནས་གྲྭ་མང་དགའ་གདོང་ལ་ཕེབས་ནས་དེར་ཉིན་གཅིག་ཆོས་

གྲྭ་འཚོག་དགོས་པ་དང་།  དབང་བཀའ་གསུང་ཆོས་ཡང་ཡང་གནང་བས་ཌ་དྲིལ་དཀྲོལ་བར་

མཛད་པར་ཁོང་ནས་ཆོས་གྲྭའི་བརྩི་བཞག་སྐབས་ད་ལྟ་སྒོ་མང་གྲྭ་ཚང་གི་ཆོས་གྲྭ་གྲོང་གསེབ་

ནང་འཚོག་དགོས་པའི་དུས་མིན་ཟེར་བ་དང་། འགའ་ཞིག་གིས་གཞིས་དགོན་ནང་སླེབས་པ་

ལྟ་བུ་ཌ་དྲིལ་དཀྲོལ་ཟེར་བ་སོགས་དང་། ཆོས་གྲྭ་འགོ་དང་མཁན་ཟུར་གཟིམ་ཤག་ཤིན་ཏུ་ཐག་

ཉེར་ཡོད་སྟབས། ཕ་རྒན་ཁོས་འདི་འདྲ་བྱེད་ཀྱིན་ཡོད་ཅེས་སྐད་ཆེན་འབོད་པ་དང་། གཞན་

ཡང་སྐྱེས་ནས་རིམ་པས་ཤི་བ་ཆོས་ཉིད་ཡིན། ང་ཁྲི་ཐོག་འདིའི་སྐབས་ཤི་ན་དགའ་གདོང་ཆོས་

སྐྱོང་ནུས་པ་ཡོད་པའི་རྟགས་ཡིན་ཟེར་བ་སོགས་གུང་རུ་མཁན་ཆེན་དང་དགའ་གདོང་ཆོས་

སྐྱོང་ལ་སྙད་འདོགས་ཀྱི་གསུང་འཕྲོས་སྣ་ཚོགས་མཛད་པའི་སྟབས་ཀྱིས་དགའ་གདོང་འཁོན་པ་

ཡིན་ཞེས་སྒོ་མང་པ་རྣམས་གླེང་ངོ་། །

བརྒྱུད་འདེབས་ལས།

སྐྱབས་གནས་ཀུན་འདུས་བོ༷ླ་བཟ༷ང་རྒྱལ་བསྟན་༷མཆོག །

འགོྲ་ལ་རྗེས་ཆགས་ཕན་བདེའ་ིདག་ེལེགས་དཔལ། །

རྒྱུད་རིགས་མདོ་སྔགས་འཛི༷ན་མཁས་ཆོས་ཀྱ་ིརྗ།ེ །

མཚུངས་མེད་རྗེ་བཙུན་བླ་མར་གསོལ་འདེབས། །ཞེས་བྱུང་།

གདན་རབས་དྲུག་ཅུ་རེ་གཉིས་པ།  ཟམ་གདོང་སྒང་པ་འདུལ་བ་མཁན་པོ་བློ་བཟང་

བསྟན་འཛིན་རབ་བྱུང་༡༥ ས་བྱ་ཕྱི་ལོ་༡༩༠༩ ལོར་ཐུ་མེད་གཤེགས་འཕྲལ་ཁྲིར་ཕེབས་པ་ཡིན་

ལ། འདི་ཉིད་ཁང་ཚན་ཧར་གདོང་དང་བཞུགས་ཤག་ཟམ་གདོང་སྒང་ཡིན་པས་མཁན་པོ་ཟམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདོང་སྒང་པར་གྲགས། ལྕགས་ཕག་ཕྱི་ལོ་༡༩༡༡ ཀུན་མཁྱེན་སྐུ་ཕྲེང་བཞི་པ་དབུས་ནས་མདོ་

སྨད་ལ་ཕེབས་སྐབས་འདི་ཉིད་མཁན་པོ་ལས་ཐོག་པ་ཡིན་པ་རྣམ་ཐར་ན་གསལ།  ལོ་འདི་ནི་

ཆུ་བྱི་རྒྱ་དམག་གི་བདེ་གཟར་ཞེས་ལོ་རྒྱུས་ཀྱི་ཡི་གེ་དང་རྒན་རབས་ཀྱི་ངག་རྒྱུན་ལ་ཡོངས་སུ་

གྲགས་ལ། མཐར་ལྷ་ལྡན་རྒྱལ་ཁབ་ནས་ཨམ་བན་གཉིས་དཔུང་དང་བཅས་པ་རྒྱ་ཡུལ་དུ་ཕྱིར་

བསྐྲད་དེ་བོད་དུ་བདེ་འཇགས་སུ་གྱུར་པ་ན་གངས་ཅན་ལྷ་གཅིག་༸སྐྱབས་མགོན་བཅུ་གསུམ་

པ་ཆེན་པོ་མཆོག་རྒྱ་གར་འཕགས་ཡུལ་ནས་གྲུ་འཛིན་གཉིས་པའི་གཞལ་མེད་ཁང་ཕོ་བྲང་པོ་

ཏཱ་ལའི་གསེར་གྱི་ཁྲིར་ཞབས་ཟུང་བཀྲ་ཤིས་ཀྱི་རེ་ཁཱ་མངོན་པར་བཀོད། དེའི་ཕྱི་ལོ་ཆུ་མོ་གླང་གི་

ལོར་མཁན་ཁྲི་དགོངས་པ་ཞུས་འཁྲོལ་གྱིས་རང་ཉིད་ཟུར་བཞུགས་མཛད་ཐོག་བར་ཐོག་ཚང་

ཁྲིར་ཕེབས་པ་ཡིན་ནོ། །

བརྒྱུད་འདེབས་ལས།

ང༷ག་གི་དབ༷ང་ཕྱུག་བོ༷ླ་བཟ༷ང་རྒྱལ་བའ་ིབསྟན། །

འཇི༷གས་མེ༷ད་རྒྱལ་མཚན་འཛིན་པའ་ིམཛད་བཟང་མཆོག །

རྒྱ  ༷་མཚོ༷འི་གོས་ཅན་ཡོངས་ལ་ཁྱབ་མཛད་པ། །

རྗེ་བཙུན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་དྲུག་ཅུ་རེ་གསུམ་པ། བར་ཐོག་ཚང་ངག་དབང་བློ་བཟང་འཇིགས་མེད་

རྒྱ་མཚོ་ཡིན་ལ། དམ་པ་འདི་ཉིད་རབ་བྱུང་༡༥ ཆུ་ལུག་ཕྱི་ལོ་༡༨༨༣ ལོར་ལྷ་སར་ལྕག་རོང་སྤྱི་

ཕྱག་གི་མི་རྒྱུད་དུ་འཁྲུངས། དགུང་ལོ་བདུན་པའི་ཐོག་བར་ཐོག་ཚང་གོང་མའི་སྤྲུལ་སྐུར་ངོས་

འཛིན་གྱིས་དཔལ་ལྡན་འབྲས་སྤུངས་སྒོ་མང་གྲྭ་ཚང་དུ་ཆོས་ཞུགས་མཛད་སྐབས་ཚོགས་ཆེན་

སྤྲུལ་སྐུའི་མཚན་ཐོབ་གནས་སྤར་བྱུང་། གུང་རུ་མཁན་ཆེན་ཡོངས་འཛིན་དུ་བསྟེན་ནས་གཞུང་

ཆེན་བཀའ་པོད་ལྔར་གསན་བསམ་རྫོགས་པར་མཛད།  དགུང་ལོ་ཉི་ཤ ་རྩ་གྲངས་ཤིག་ལ་གླེང་

བསྲེ་དཀའ་བཅུའི་མཚན་བཏགས་བཞེས། མཚན་བཏགས་གྲུབ་ནས་སོག་ཡུལ་དུ་ཕེབས་ནས་

འགྲོ་དོན་རྒྱ་ཆེར་མཛད།  ཆུ་བྱི་ལོ་༸གོང་ས་མཆོག་རྒྱ་གར་ནས་ཕྱིར་ཕེབས་ཀྱིས་ཆོས་འཁོར་

འབྲས་སྤུངས་སྒོ་མང་ཆོས་འབྱུང་།

ཡང་རྩེར་ཕེབས་སྐབས་འཚམས་ཞུའི་མཇལ་དར་དང་སྦྲགས་མཇལ་བཅར་སྐབས་སྒོ་མང་གྲྭ་

ཚང་གི་མཁན་ཁྲི་གཅིག་བྱུང་ན་བསམ་པ་འདུག་ཀྱང་འཕྲོད་ལམ་དང་ཕན་ཐོགས་དགེ་མཚན་

འདྲ་ཡོད་མེད་ཐུགས་དམ་ས་བོན་ཞིག་ཕུལ་བའི་ཕྱིར་ཕེབས་སུ་གྲྭ་ཚང་ལ་ལེགས་ཚོགས་ཆེ་

ཚུལ་ཕེབས།  དེ་ནས་ཆེར་མ་འགྱངས་པར་མཁན་པོ་བརྗེ་མཚམས་ཁེལ་བས་འསོ་ཐོ་བསྒྲིགས་

སྐབས་འགའ་ཞིག་གིས་སྤྲུལ་སྐུ་འདི་པ་ཚོགས་ཆེན་སྤྲུལ་སྐུ་ཡིན་པས་འསོ་དང་པོར་ངེས་ཟེར། 

འགའ་ཞིག་འདུལ་བ་མཁན་པོ་ལས་ཐོག་པ་ཡིན་པས་འོས་དང་པོར་ངེས་ཟེར་ནས་ཞལ་མ་

འཆམས་པར་ཡོད་སྟབས།  ཉིན་གཅིག་རྣམ་གཉིས་གྲྭ་ཚང་ཕྱག་སྦུག་ཁང་དུ་གདན་ཞུས་ཀྱིས་

འསོ་ཐོའ་ིསྐོར་བཀའ་བསྡུར་གནང་སྐབས་འདུལ་བ་མཁན་པོ་ནས་མཁན་པོ་ལས་ཐོག་པ་ཡིན་

པས་དང་པོར་ཕེབས་དགོས་ཚུལ་གསུངས། དེ་ལ་སྤྲུལ་སྐུ་འདི་པས་འསོ་ཐོ་འབུལ་ཕོྱགས་སྐོར་ལ་

སྐུ་མཉེལ་པོ་གནང་དགོས་ག་རེ་འདུག སྤྱིར་བཏང་གཞུང་ས་མཆོག་གི་མཛད་སྒོ་ཆེ་ཆུང་ཁག་

དང་། བླ་སྤྲུལ་ཁག་གི་མཚན་བཏགས་དང་ཆོས་ཞུགས་ཀྱི་མཛད་སྒོ། ལྷག་པར་དེ་རིང་འདིར་

བཞུགས་པའི་རིམ་པ་ལྟར་བྲིས་ན་མི་འགྲིགས་པ་ཅི་འདུག་གསུངས་པས་ཐམས་ཅད་ལན་གྱིས་

ཕོངས་ནས་ཅི་གསུང་མངོན་པར་བསྟོད་དེ་འསོ་དང་པོར་སྤྲུལ་སྐུ་འདི་དང་།  འསོ་གཉིས་པར་

འདུལ་བ་མཁན་པོ་སོགས་ཀྱི་འསོ་ཐོ་ཕུལ་བས་༸གོང་ས་མཆོག་ནས་འསོ་དང་པོར་ཕྱག་རྟགས་

ཕེབས་པ་ལྟར་རབ་བྱུང་༡༥ པའི་ཆུ་གླང་ཕྱི་ལོ་༡༩༡༣ ལོར་དགུང་ལོ་སོ་གཅིག་ཐོག་དཔལ་ལྡན་

སྒ་ོམང་གྲྭ་ཚང་གི་ཁྲིར་ཕེབས། སྤྱིར་ན་ཚོགས་ཆེན་ཁྲི་པ་དེ་བཞིན་མཁན་པ་ོབགྲེས་པ་ཞིག་ནས་

གནང་རྒྱུ་ཡིན་འདུག་ཀྱང་། དམིགས་བསལ་ཚོགས་ཆེན་སྤྲུལ་སྐུ་ཞིག་གྲྭ་ཚང་གི་ཁྲིར་ཕེབས་ན་

དེ་མ་ཐག་ཚོགས་ཆེན་ཁྲི་པ་མཛད་སྲོལ་ལྟར་ཚོགས་ཆེན་གྱི་ཁྲིར་ཡང་ཕེབས། ཁྲིར་ཕེབས་ནས་

ཚོགས་ཆོས་སློབ་གཉེར་ལ་དོ་དམ་དང་སྒྲིག་ལམ་ཀུན་སྤྱོད་ལ་དམ་བསྒྲགས་ཆེས་ཆེར་མཛད་

དེ་ཚུལ་བཞིན་སྒྲུབ་པ་རྣམས་ལ་གཟེངས་བསྟོད་དང་། ཚུལ་མིན་རྣམས་ལ་ངན་པ་རྒྱ་ཡན་དུ་མ་

སོང་བར་ཆོས་ཁྲིམས་དར་གྱི་མདུད་པ་འཇམ་ལ་དམ་པའི་དཔེ་ལྟར་མཛད།༼དེ་ཡང་སྔོན་དུས་

གུང་རུ་མཁན་ཆེན་མཆོག་ཁྲི་བརྗེ་བར་ཉེ་བ་ན་ཆོས་གྲྭའི་བརྩི་བཞག་ཞིག་གནང་སྐབས་བཀའ་

སློབ་ཕེབས་གསལ། གྲྭ་ཚང་གི་སྤེན་པད་དང་ཡང་སྟེང་གཟིམ་ཆུང་ཁག་གོག་སྐྱོན་ཆེ་བས་ཞིག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསོ་ཞིག་ཐུབ་ན་བསམ་པ་ཡོད་ཀྱང་འགྲུབ་མ་སོང་། མ་འངོས་པ་ན་བར་ཐོག་ཚང་སྤྲུལ་སྐུ་འདི་

ཉིད་ཁྲིར་ཕེབས་ན་སྔོན་གྱི་ཐུགས་བསྐྱེད་སྨོན་ལམ་གྱི་དབང་གིས་ངེས་པར་ཐུབ་པ་ཞིག་ཡོང་

ཞེས་ཕེབས་པ་ན།  སྐབས་དེ་དག་ཏུ་སྤྲུལ་སྐུ་འདི་ཉིད་ཐུགས་བག་ཡངས་པས་སློབ་གཉེར་ལ་

མཁས་ཚུལ་ཆེར་མི་མཛད་པ་ཞིག་ཡོད་སྟབས་འགའ་ཞིག་ནས། བར་ཐོག་ཚང་གིས་མཁན་པོ་

གནང་དུས་ད་ཞེས་ཐུགས་མ་རངས་པ་ཞུས་སྐད།༽ དེ་ནས་འདི་ཉིད་ཁྲིར་ཕེབས་ནས་རིང་པོ་མ་

ལོན་པ་ན་ཁོ་བོས་སྒོ་མང་གྲྭ་ཚང་གི་འདུ་ཁང་གི་སྤེན་པད་སོགས་ཉམས་གསོ་བྱ་རྒྱུ་ཡིན། གཏོང་

ཕོད་ཡངས་པའི་སྦྱིན་བདག་ཁག་ནས་མཐུན་རྐྱེན་ཐོག་རོགས་རམ་རྒྱ་མི་ཆུང་བ་གནང་རོགས་

ཞེས་དྲིལ་བསྒྲགས་ཤ གས་ཆེ་ཙམ་ཞིག་མཛད་པར། མ་འགྱངས་པར་འབྲི་གུང་སོགས་ནས་སྤེན་

མ་ཕནོ་ཆེ་ཆུ་ཐགོ་ནས་འབྱརོ་བ་དང་། དེ་བཞིན་ཚོང་རིགས་ཁག་སགོས་ནས་མཐུན་རྐྱེན་འབད་

མེད་ལྷུན་གྲུབ་བྱུང་སྟབས་དེ་མ་ཐག་ལྷ་དབང་གླིང་གི་སྤྱི་སོ་སྐུ་ངོ་བློ་བཟང་ལྷུན་གྲུབ་ལགས་ཞུ་

བ་ཨར་པོའ་ིའགོ་འཛིན་དུ་བསྐོས་ནས་ལས་གྲྭ་ཚུགས་པས། འདུ་ཁང་ཡང་སྟེང་གི་གཟིམ་ཆུང་

ཁག་དང་སྤེན་པད་ཆ་ཚང་ཉམས་གསོ་ལེགས་གྲུབ་ཟིན་ནས་རྒྱུ་འགྲོ་ད་དུང་མང་པོ་ལྷག་ནས་

ལྷ་སའི་སྒོ་མང་ཁང་གསར་དང་། འཇམ་དབྱངས་ཤར། འཇམ་དབྱངས་དཀྱིལ། འཇམ་དབྱངས་

ནུབ་བཅས་གྲྭ་ཚང་གི་ཁང་པ་ཚང་མ་ཉམས་གསོ་མཛད་ཐུབ་པ་བྱུང་།

དམ་པ་འདི་ཉིད་མཁས་ཚུལ་ཆེར་མཛད་པ་ཞིག་ཡིན་ཚོད་མི་འདུག་ཀྱང་། གྲུབ་པའི་

ནུས་མཐུ་ཆེ་བ་ཞིག་ཡིན་སྐད་འདུག་པའི་དཔེ་མཚོན་ཙམ་ནི།  འདུ་ཁང་ཉམས་གསོའ་ིསྐབས་

ལས་མི་འགའ་ཞིག་ཐོག་ཁ་ནས་ལྷུང་སྟེ་རྡོ་གཅལ་སྟེང་སླེབས་སྐབས་འཆི་བར་ངེས་པའི་རིགས་

འགའ་ཞིག་ལ་རིན་པོ་ཆེ་ཉིད་དེར་ཕེབས་ནས་དཀོན་མཆོག་གི་ཐུགས་རྗེས་ཨའུ་ཙམ་ཡོང་འགྲོ་

གསུངས་ནས་ཕྱག་གིས་ཕུར་ཕུར་འགའ་གནང་སྐབས་དྲན་པ་སོས་པ་ལྟ་བུ་བྱས་ནས་སྔར་རྒྱུན་

ལྟར་ཡོང་གི་ཡོད་འདུག དེ་བཞིན་དམ་པའི་རང་རྟགས་འགོག་མེད་དུ་ཡོད་པ་ཞིག་ཡིན་སྐད། 

གཞན་ཡང་། དེ་སྐབས་གྲྭ་པ་རྒན་པ་སླབོ་གཉེར་བ་མ་ཡིན་པ་མང་པ་ོའཛིན་གྲྭ་འགོ་ཏུ་ཕབ་ནས་

སློབ་གཉེར་ལ་སྦྱོར་བར་མཛད་པའི་ཁོངས་ནས་དགེ་བཤེས་སྐད་གྲགས་ཅན་མང་དུ་བྱུང་བ་ནི། 

སྔོན་གྱི་ཐུགས་བསྐྱེད་དབང་གིས་བྱུང་བའི་མཛད་རྗེས་རླབས་ཆེན་ཞིག་རེད་ཅེས་གླེང་། ས་རྟ་

འབྲས་སྤུངས་སྒོ་མང་ཆོས་འབྱུང་།

ལོར་རིགས་གྲྭ་གཏོང་གནང་མཛད། སོ་བདུན་པ་ས་ལུག་ཕྱི་ལོ་༡༩༡༩ ལོར་དགོངས་ཞུས་ཀྱིས་

ཟུར་བཞུགས་མཛད། དེའི་རྗེས་གྲྭ་ཚང་ནུབ་ཀྱི་དུས་ཟིང་སྐབས། བློ་གླིང་། རྒྱལ་པ། འདུལ་བ། 

ཤག་སྐོར། སྒོ་མང་ཟུར་པ་རྗེ་འདི་པ་བཅས་ལ་དབུ་ཉེས་ཕོག་སྟེ་རྗེ་འདི་ནམ་འཚོའི་བར་ལྷ་ས་

ཚེ་སྨོན་གླིང་དུ་བཞུགས་སུ་བཅུག་པར། ཁུལ་དེའི་མོ་ལུང་གསུང་བརྟག་ཞུ་ཡུལ་དང་། སྐུ་རིམ་

ཞུ་ཡུལ་གྱི་མཆོད་གནས་མཛད་དེ་རང་ལ་རེ་ལྟོས་བཅའ་མི་སེར་སྐྱ་རྣམས་ཀྱི་འདོད་པ་ཡོངས་

སུ་སྐོང་བར་མཛད། མཐར་དགུང་གྲངས་དྲུག་ཅུ་རེ་གསུམ་པ། རབ་བྱུང་༡༦ པའི་ཤིང་བྱ་ཕྱི་ལོ་

༡༩༤༥ ལོར་ངོ་མཚར་བའི་ལྟས་དང་བཅས་ཏེ་གཤེགས་སོ། །

གདན་རབས་རེ་བཞི་པ། འཇུར་ཕྱེད་མཁན་ཆེན་འོད་ཟེར་རྡོ་རྗེ།

བརྒྱུད་འདེབས་ལས།

བོླ་བཟང་ངག་གི་དབང་ཕྱུག་ཉིན་མོར་བྱེད། །

རྨད་བྱུང་འཆད་རོྩད་རོྩམ་པའ་ིའོ༷ད་ཟེ༷ར་གྱིས། །

ཐུབ་བསྟན་འདབ་བརྒྱ་བཞད་མཛད་འགོྲ་བའ་ིམགོན། །

རོ༷ྡ་རྗེ༷་འཛིན་པའི་གཙོ་ལ་གསོལ་བ་འདེབས། །ཞེས་བྱུང་།

གདན་རབས་དྲུག་ཅུ་རེ་བཞི་པ། འཇུར་བྱེད་མཁན་ཆེན་འདོ་ཟེར་རྡ་ོརྗེ་མཆགོ་ནི། སགོ་

པོ་ལ་ཕྱི་སོག་དང་ནང་སོག་གཉིས་སུ་འབོད་པའི་ནང་སོག་ཁུལ་ཐུ་མེད་ཤོག་ཏུ་འཁྲུངས། སྔོན་

གྱི་ཐུགས་བསྐྱེད་ཀྱིས་བོད་ཡུལ་དབུས་སུ་ཕེབས་ཏེ་དཔལ་ལྡན་སྒོ་མང་གྲྭ་ཚང་གི་ཆོས་གྲྭར་

ཞུགས་ནས་གཞུང་ཆེན་རྣམས་མཐིལ་ཕྱིན་སྦྱངས་པས་མཁས་གྲགས་ཀྱིས་དབུས་གཙང་ཡོངས་

ལ་ཁྱབ། དགེ་བཤེས་གྲུབ་ནས་བཀྲ་ཤིས་ལྷུན་པོར་གནས་སྐོར་དུ་ཕེབས་པར་༸པཎ་ཆེན་གོང་

མ་ནས་ཐུགས་བརྩེ་ཆེར་མཛད་ཅིང་ཐུགས་ཉར་གནང་། པཎ་ཆེན་རིན་པོ་ཆེར་ཆོས་ཀྱི་བཀའ་

མཆིད་དང་བཀྲས་ལྷུན་སློབ་གཉེར་བ་རྣམས་ལ་དཔེ་ཁྲིད་གནང་སྟེ་ཡུན་རིང་པོར་བཞུགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར། ༸གངོ་ས་བཅུ་གསུམ་པ་ཆེན་པསོ་པཎ་ཆེན་ལ་ཕྱག་བྲིས་དང་། སྐུ་ཉིད་ལ་གདན་སར་ཕྱིར་

ཕེབས་དགོས་པའི་བཀའ་ཡིག་བསྩལ་བར་བརྟེན། པཎ་ཆེན་ལ་དགོངས་ཞུས་ཀྱིས་འབྲས་སྤུངས་

སུ་ཕྱིར་ཕེབས། འཇུར་བྱེད་མི་ཚན་དུ་བཞུགས་ནས་དཔེ་ཁྲིད་མུ་མཐུད་གནང་།

རབ་བྱུང་༡༥  ས་ལུག་ཕྱི་ལོ་༡༩༡༩  ལོར་རྒྱལ་མཆོག་སྐུ་ཕྲེང་བཅུ་གསུམ་པ་ཆེན་པོ་

མཆོག་གི་བཀའ་དགོངས་བཞིན། དཔལ་ལྡན་སྒོ་མང་གྲྭ་ཚང་གི་ཆོས་ཀྱི་ཁྲིར་ཕེབས་ནས་སྒྲིག་

ལམ་ཀུན་སྤྱོད་དང་།  རྒྱུགས་བརྩི་བཞག་སོགས་སློབ་གཉེར་ལ་དམ་དྲག་ཆེ་བར་མཛད་པས་

དགེ་བཤེས་ཐོན་ཆེ་བྱུང་། ཁྲི་ལོ་དྲུག་སོང་མཚམས་ཤིང་བྱི་ལོར་རིགས་གྲྭ་གཏོང་གནང་མཛད་

དེ་སླར་ཡང་རིགས་གྲྭ་གཅིག་རིང་བཞུགས་རྩིས་ཡིན་འདུག་ཀྱང་། ཞབས་པད་བཤད་སྒྲ་སོགས་

སྡེ་དཔོན་ཆེ་བཙན་འགའ་ཞིག་ལ་གྲྭ་ཚང་གི་ཆོས་གཞིས་ཁ་འཛིན་གཏན་འཇགས་སུ་ཤོར་བ་

རྣམས་ཕྱིར་སྤྲད་དགོས་པའི་གྱོད་རྩ་བཙུགས་དང་འཛུགས་བཞིན་པར་འཁོན་འཛིན་ཆེ་བའི་

བྱེད་འཕྲུལ་གྱིས། ཁྲི་ལོ་དགུ་སོང་མཚམས་རབ་བྱུང་༡༦ ས་འབྲུག་ཕྱི་ལོ་༡༩༢༨ ལོར་ལྷ་དབང་

གླིང་དགེ་འདུན་བློ་བཟང་ཁྲིར་འཁོད་ནས་རང་ཉིད་ཟུར་བཞུགས་མཛད།

ཡང་རྗེ་འདི་ཉིད་ཀྱིས་གཞན་རྒྱུད་མཁྱེན་པའི་དཔེ་མཚོན་ཙམ་ནི།  དེ་སྐབས་འཛིན་

གྲྭ་གཅིག་ལ་སྦྱིན་པ་ནས་ཤེས་རབ་བར་གྱི་མིང་ཅན་གྱི་དཔེ་ཆ་ཤིན་ཏུ་ལེགས་པའི་མི་དྲུག་

ཡོད་པས་འཛིན་གྲྭ་དེ་ལ་གཞན་གྱིས་ཕར་ཕྱིན་དྲུག་གི་འཛིན་གྲྭ་ཟེར། རིམ་གྱིས་བཀའ་རམས་

སུ་ཕེབས་ནས་མཚན་བཏགས་རིམ་འཁོར་ལ། མཚོ་ཁ་མི་ཚན་ཡིན་པ་ཨ་ལག་ཤ་སོག་པོ་ཚུལ་

ཁྲིམས་ཞུ་བ་མཁས་གྲགས་ཤིན་ཏུ་ཆེ་བ་ཞིག་ཡདོ་པ་དེ་ལ་མིང་བཏགས་གནང་དུས། ཁྱེད་གཞུང་

ཆེན་བཀའ་པོད་ལྔ་ལ་གསན་བསམ་སློབ་གཉེར་ཐད་འགྲན་ཟླ་དང་བྲལ་ཞིང་དེང་སྐབས་ཁྱེད་

འདྲ་བ་གདན་སར་དཀོན་ཡང་ལྷ་རམས་པའི་ལས་མི་འདུག་པས་གླིང་བསྲེའི་མཚན་བཏགས་

ཤིག་བཞེས་ནས་དམ་བཅའ་བཞག་ན་དགའ་བ་འདུག་གསུངས་ནས་གླེང་བསྲེའི་མིང་བཏགས་

གནང་བར་དགེ་བཤེས་དེ་གཏིང་ནས་མ་རངས་ཀྱང་དེ་དོན་ལྟར་གཏོང་སྒོ་དང་དམ་བཅའ་

སོགས་བྱས། དེ་རྗེས་མཁན་པོ་དགེ་འདུན་བློ་བཟང་ཁྲིར་ཕེབས་པ་ན། དགེ་བཤེས་ཚུལ་ཁྲིམས་

འབྲས་སྤུངས་སྒོ་མང་ཆོས་འབྱུང་།

ཉིད་ནས་སླར་ཡང་བཀའ་རམས་སྐྱོར་དཔོན་ཞུས་ཏེ།  སྐྱོར་དཔོན་གྱི་གྲྭ་སྐོར་ལོ་གཉིས་དང་

མིང་བཏགས་གྲྭ་སྐོར་ལོ་གཅིག་བཅས་ཀྱི་གྲྭ་སྐོར་གྲུབ་ནས། སླར་ཡང་ལྷ་རམས་པའི་གཏོང་སྒོ་

དང་། དགུན་ཆོས་སྐབས་གྲྭ་ཚང་ཆོས་གྲྭར་དམ་བཅའ་སོགས་འཇོག་གནང་མཛད། དེ་ནས་ལྷ་

ལྡན་སྨོན་ལམ་ཆེན་མོར། ཚེས་བཅུ་གསུམ་ཉིན་དམ་བཅའ་འཇོག་གཏན་འཁེལ་བས་ཁོང་ནས་

བཅུ་གཉིས་ཉིན་ཨ་ལག་ཤ་དགེ་བཤེས་བློ་བཟང་ཟེར་བ་དེ་བོས་ནས་ཁྱེད་རང་ལ་ཡང་འཇུར་

བྱེད་མཁན་པོས་ལྷ་རམས་པའི་ལས་མི་འདུག་ཟེར་ནས་ཚོགས་རམས་པ་གཏོང་བཅུག་པ་རེད། 

ང་ལ་ཡང་དེ་ལྟར་བཤད་ནས་གླེང་བསྲེ་གཏོང་བཅུག་བྱུང་།  ད་ཁྱེད་རང་མཁན་ཟུར་རྡོ་རྗེའི་

མདུན་དུ་ཕྱིན་ནས་ངས་འདི་ལྟར་ཟེར་གྱིན་འདུག་གྱིས།  ཁྱེད་རང་གིས་ང་ལ་དེ་སྔ་ལྷ་རམས་

པའི་ལས་མི་འདུག་ཅེས་བཤད་བྱུང་ཡང་། ང་ནི་སང་ཉིན་རྒྱལ་མཚན་དཀར་པོའ་ིའགོ་ཏུ་དམ་

བཅའ་འཇོག་གི་ཡོད་ཅེས་ལབ་ཞོག་ཟེར་བ་ལྟར་དགེ་བཤེས་བློ་བཟང་ཕྱིན་ནས་དེ་ལྟར་ཞུས་

པར་མཁན་ཆེན་ནས་ལགས་སོ། ཐུགས་རྗེ་ཆེ། དེ་འདྲ་ཡིན་ནའང་། དོ་ནུབ་དཔལ་ལྷ་ཞི་དྲག་ལ་

འཕྲིན་བཅོལ་ཡག་པོ་ཞིག་གཏོང་རོགས་གནང་ཞེས་གསུངས་འདུག དེའི་སང་ཉིན་ཚེས་བཅུ་

གསུམ་གྱི་སྔ་ཆར་དགེ་བཤེས་དེ་ཉིད་ཞགོས་ཚོགས་སུ་གདོང་གྲལ་དུ་བཤད་པ་ལ་ཕེབས་སྐབས་

གློ་བུར་དུ་ནད་ཞིག་ཕོག་སྟེ་འགྱེལ་ནས་སྐུ་ཚེ་མ་ཟིན་པས་དམ་བཅའ་འཇོག་རྒྱུ་མ་བྱུང་། ཡིན་

ཀྱང་༸གོང་ས་བཅུ་གསུམ་པ་ཆེན་པོས་དགྱེས་གཟིགས་ཀྱིས་ལོ་དེའི་ལྷ་རམས་ཨང་དང་པོའ་ིས་

ཁོངས་སུ་འཇོག་གནང་མཛད་པ་རེད་ཅེས་བཤད་སྲོལ་ཡོད། སྒོ་མང་པ་རྣམས་ལ་རྗེ་འདི་ཉིད་

འཇམ་དབྱངས་དཀར་པོའ་ིརྣམ་འཕྲུལ་དུ་གྲགས། དེ་ཡང་རྗེ་ཉིད་ཀྱི་མཚན་ལ་འདོ་ཟེར་རྡོ་རྗེ་

ཡིན་ཡང་འཇུག་ཏུ་གྲྭ་ཚང་གི་གསར་ཞུགས་འགའ་ལ་འཇམ་དབྱངས་ཀྱི་མཚན་ཟུར་འདོགས་

གནང་མཛད་ཡོད།  རྗེ་ཉིད་མཁས་གྲགས་ཤིན་ཏུ་ཆེ་བས་༸རྒྱལ་དབང་གོང་མ་ཐུབ་བསྟན་རྒྱ་

མཚོ་མཆོག་ནས་གཟིགས་པ་ཆེ་ཞིང་གཟིམ་ཆུང་མཇལ་ཁ་ཡང་ཡང་འངོས་པ་ཞིག་ཡིན་འདུག 

དེའི་དུས་སེར་བྱེས་མཁན་པོ་བྱ་བྲལ་ངག་དབང་ཕུན་ཚོགས་ཞུ་བ་མཁས་པ་ཆེན་པོ་༸གོང་ས་

མཆོག་གི་སྤྱན་བསལ་ལྟ་བུ་ཞིག་ཡོད་པ་ཁོང་གཟིམ་ཆུང་མཇལ་ཁ་ཞིག་གི་སྐབས་གོང་ནས་སྒོ་

མང་མཁན་པོ་དཔེ་ཆ་མཁས་ཚུལ་བཀའ་མོལ་གྱི་ལྷོངས་ཤིག་ལ་གསུངས་པར།  བྱེས་མཁན་པོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནས་ངེད་གཉིས་དཀར་སྤྲོ་ལྟ་བུར་ཚོགས་ལངས་ཤིག་བྱུང་ན་ཞུས་པར། སྒོ་མང་མཁན་པོའ་ིཁ་

གཏད་ག་འདྲ་ཡོང་འགྲོ་འགྲིག་གི་རེད། དཔེ་ཆ་ཡག་པོ་གཟིགས་ཞོག་ཅེས་བཀའ་ཕེབས་པར་

བཤད།  དེ་ནས་འཆར་ཅན་ལོ་གསར་དུས་གཏུགས་ཉིན་ཤས་མཚམས་སེར་བྱེས་མཁན་པོ་ལ་

ལོ་གསར་དཀར་སྤྲོའ་ིཚོགས་ལངས་དང་ཟླ་བོ་སྒོ་མང་མཁན་པོ་ཡིན་པའི་བརྡ་ཐོ་གནང་།  སྒོ་

མང་མཁན་པོ་ལ་གནམ་གང་ཉིན་ཉི་མ་མ་བཞུད་ཙམ་དུ་སང་ཉིན་ལོ་གསར་དཀར་སྤྲོའ་ིཚོགས་

ལངས་ཡིན་པས་དུས་འབྱོར་དགོས་རྒྱུ་དང་། ཟླ་བོ་སེར་བྱེས་མཁན་པོ་ཡིན་པའི་བརྡ་ཐོ་འབོྱར་

བར།  ༸གོང་ས་ཆེན་པོའ་ིསྐུ་ཡི་གཟི་བརྗིད་ཤིན་ཏུ་ཆེ་ཞིང་།  སེར་བྱེས་མཁན་པོ་ཡང་མཁས་

གྲགས་ཆེ།  འདི་ན་སང་ནམ་ཕྱེད་ཙམ་ལ་བླ་བྲང་གི་མཛད་སྒོ་དང་།  དེ་ནས་སྒོ་མང་མགོན་

ཁང་དུ་ལོ་གསར་ཚེས་གཏོར་མཛད་སྒོ་དང་། དེ་ནས་ནམ་མ་ལངས་གོང་ནས་རྩེ་ཞོལ་དུ་འབྱོར་

དགོས་པས་བྱ་ལོང་མི་འདུག་དགོངས་ནས་བཀའ་པོད་ལྔའི་དཀའ་གནད་ཆེ་རིགས་ཡིད་གཤར་

བྱེད་ཅིང་ཡོད་པར་དཔེ་ཆའི་ཁྲོད་ནས་ཤོག་ལྷེ་ཞིག་ཚུར་རིང་པོ་འདུག་པ་གཟིགས་པས་རྣམ་

འགྲེལ་ཐར་ལམ་གསལ་བྱེད་དཀའ་ས་ཞིག་ཁེལ་བས་དེ་ག་གཟིགས་རྟོག་གནང་། སང་ཚོགས་

ལངས་སྐབས་བྱེས་མཁན་པོ་ནས་རྣམ་འགྲེལ་དེའི་ཐད་རང་བགྲོ་གླེང་བཏང་བྱུང་བར་ཡ་མཚན་

པ་ཞིག་བྱུང་གསུངས། ཕར་ཡང་རྣམ་འགྲེལ་གྱི་གཞུང་དེ་ག་རང་ནས་རྟགས་གསལ་བཏང་བས། 

ཁོང་རྣམ་གཉིས་སྟག་སེང་ཁ་འཐབ་པ་ལྟ་བུ་ལུང་རིགས་ཀྱི་རྩལ་རྫོགས་པའི་མཁས་ཆེན་ཡིན་

སྟབས་ཕན་ཚུན་བྲག་ཐོག་ནས་ཆུ་འབབ་པ་ལྟ་བུའི་ལུང་རིགས་དང་འབྲེལ་བའི་སྒྲུབ་བྱེད་དང་

འཛིན་མཚམས་ཕྲ་མོ་བློ་ཡུལ་ལས་འདས་པ་ལྟ་བུ་བྱུང་བས་༸གོང་ས་མཆོག་དགྱེས་ཉམས་ཆེ་

ཞིང་དཀར་སྤྲོའ་ིཚོགས་ལངས་ལ་དཔེ་མཚོན་འསོ་པ་ཞིག་བྱུང་བའི་བཤད་སྲོལ་འདུག  ཕལ་

ཆེར་བྱེས་པ་ནས་སྒོ་མང་མཁན་པོ་རྣམ་འགྲེལ་དེ་ཙམ་ཨེ་ཡོད་དགོངས་ཡོད་བཟོ་འདྲ་ཟེར་སྐད།

ཡང་བློ་གླིང་ཞལ་ཟུར་ཨ་དར་དང་ཕྱག་སྦུག་རྣམས་མ་མཐུན་པར་གཞུང་གཏུགས་

གྱུར་པར་ཨ་དར་གྱི་ཞུ་རྩའི་ནང་ཚ་ཕྱག་ནས་ཆུ་བྱི་རྒྱ་བོད་དམག་ཟིང་སྐབས་རྒྱ་ངན་དང་ལག་

སྦྲེལ་བྱས་ཚུལ་སོགས་ཞུ་རྩ་མང་པོ་བཙུགས་མཐར་བཀའ་དཔྱད་དུ་ཚ་ཕྱག་མཁྱེན་རབ་བྱམས་

པ་དང་། ཕུ་ཕྱག་ངག་དབང་ཉི་མ་གཉིས་ཀྱི་ཤག་དངོས་གཞུང་བཞེས་ཐོག་རྒྱང་འབུད་དུ་གཏོང་

འབྲས་སྤུངས་སྒོ་མང་ཆོས་འབྱུང་།

གནང་ལ། བློ་གྲྭ་ཨ་འཇམ་སྣ་ལེབ་སོགས་ནས་གྲྭ་པ་མང་པོ་གཡབ་སྟེ་ནོར་གླིང་ཕོ་བྲང་དུ་འབྱོར་

ནས་ཚ་ཕུའི་ཕྱག་མཛོད་གཉིས་གློད་བཀྲོལ་དང་ཤག་དངོས་རྣམས་གསོལ་རས་ཡོང་བའི་སྐད་

འབོད་ཞུས་པར་བརྟེན། གཞུང་ནས་དགོངས་འགལ་གྱིས་བྱེད་གཙོ་སུ་ཡིན་བཀའ་རྩད་ཕེབས་

པར།  སླར་ཡང་དགོན་ནང་གྲྭ་པ་མང་པོ་འདུ་འཛོམས་ཀྱིས་མགོ་བྱེད་དེ་རྣམས་རྩིས་སྤྲོད་མི་

བྱེད་རྒྱུའི་ཁ་དན་བྱས།  གཞུང་ལ་ཡ་ལན་སྤྲོད་སེམས་མེད་ཀྱང་ད་དུང་གྲྭ་ཚང་ངོས་ནས་འགོ་

གཙོ་རྣམས་རྩིས་འབུལ་མ་ཞུས་པར་བརྟེན།  ༸གོང་ས་སྐྱབས་མགོན་ཆེན་པོས་ཐབས་མཁས་

ཀྱིས་སྔར་འཕྲོས་འཕྱར་རྒྱག་གདེངས་གསུམ་གྱི་དམག་སྤྱི་དང་། དབུས་མདའ། གཙང་མདའ་རུ་

དཔོན་མཚོ་སྒོ་བ་སོགས་འགོ་དམག་རྣམས་དགོན་པའི་གཡས་གཡོན་འདབས་རོལ་དུ་གཏོང་

གནང་གིས་ལེ་ཐོགས་བཏང་ཤོར་མེད་པ་དང་། དགོན་པར་མེ་འཕེན་མི་ཆོག་པའི་བཀའ་ནན་

ཟབ་འདམོས་ཀྱིས་གཏངོ་གནང་མཛད། དགནོ་པའི་རྒྱབ་མདུན་མདའ་ཞབས་དམག་མིས་བསྐརོ། 

རུ་དཔོན་མཚོ་སྒོ་བ་དཔུང་བཅས་གནས་ཆུང་མཇིང་པར་སྡོད་སྐབས་མཚོ་སྒོ་བ་ནས་དགོན་པ་

བྱ་སྐྱག་ཙམ་འདི་ཞོགས་ལས་གཅིག་གི་དགྲ་ཡིན་ཞེས་དཔའ་སྐད་ཀྱང་བསྒྲགས་སྐད། དུས་དེར་

བསྟན་སྐྱོང་ཆེན་མོ་དྲག་རྒྱལ་མ་ཁྲོས་ཏེ་གློ་བུར་དུ་དགེ་འཕེལ་རི་ཐད་ནས་སྤྲིན་ནག་ཅིག་བྱུང་

བ་རབ་ཏུ་འཁྲུགས་ཏེ་གནམ་ས་གས་པ་ལྟ་བུའི་འབྲུག་སྒྲ་དྲག་པོ་དང་བཅས་སྔ་ན་མ་གྲགས་

པའི་ཆུ་ལུད་བརྒྱབ་པ་ལྟ་བུའི་དྲག་ཆར་ཚོད་མེད་པ་ཞིག་བབས་པས་དན་བག་འགྲམ་གྱི་དམག་

མི་རྣམས་ལམ་གང་ཐོབ་ཀྱིས་བྲོས། འགའ་ཞིག་ཕར་ཙམ་ཆུས་ཁྱེར་སྐད། དཔའ་སྐད་ཅན་གྱི་རུ་

དཔོན་མཚོ་སྒོ་བ་ཡང་ཅི་བྱ་མེད་པར་སྦྱར་སྡོང་ཞིག་གི་རྩེར་འཛེགས་ནས་སྡོད་དགོས་བྱུང་བ་

དང་།  དགོན་པའི་གཡས་གཡོན་དུ་ཆུ་ཤ ལ་གྱི་གྲོག་རོང་ཡོད་པ་དེ་རྣམས་དེ་དུས་བྱུང་བ་རེད་

ཅེས་གྲྭ་བགྲེས་རྣམས་ཀྱི་ངག་རྒྱུན་དུ་ཡོད། ཡང་དེའི་སྐོར་གཞུང་གི་ཚོགས་འདུ་རྒྱས་འཛོམས་

སར་འདིའི་ཐད་ཁྱེད་ཚོ་འབྲས་སྤུངས་གྲྭ་ཚང་བཞི་ཀ་གཅིག་པ་ཡིན་ནམ་ཁག་ཁག་ཡིན་ཞེས་

བཀའ་རྩད་བྱུང་བར་སྒོ་མང་ལས་ཐོག་པ་ཉིད་ནས་ང་ཚོ་གྲྭ་ཚང་བཞི་ཀ་ཞོགས་པ་མང་ཇའི་

ཆབ་སྐད་བརྒྱབ་དུས་ཚང་མ་འདུ་ཁང་གཅིག་གི་ནང་ཚོགས་ནས་ཆུ་དང་འ་ོམ་འདྲེས་པ་ལྟ་བུ་

ཡིན། ཡང་གྲྭ་ཚང་སོ་སོའ་ིཡང་སྟེང་ནས་འཁར་རྔ་རེ་རྡུང་དུས་གྲྭ་ཚང་སོ་སོ་ལས་གཞན་འགྲོ་མི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆོག དེ་ནས་ཡང་ཁང་ཚན་སོ་སོར་ཐོབ་ཁུངས་སམ་ཕ་ཡུལ་སོ་སོ་དེ་འདྲ་རེད། འདི་ནི་པགས་

རྩག་ནང་གི་ཤིག་ལྟ་བུ་རེད། པགས་རྩག་ཁོ་རང་ཕན་ཐོགས་པོ་ཡོད་པ་རེད་པ་ཞེས་ཞུས་པར་དེ་

ལ་བཀའ་ལན་གང་ཡང་མ་བྱུང་། ཡང་ཚོགས་འདུའི་ཐགོ་བཀའ་མལོ་ཞརོ་འཕྲསོ་ཤིག་ལ་སྔནོ་ཕ་

ཡུལ་ནས་ཡོང་དུས། དགོང་གཅིག་པགས་རྩག་ནང་ཤིག་གིས་ཟོས་ནས་ཉལ་མ་ཐུབ་པར་ཁོང་ཁྲོ་

ལངས་ནས་པགས་ཚག་མེར་བསྲེགས་གཏོང་གྲབས་བྱས་པར་མེར་བསྲེགས་ན་གྱོན་གོས་མེད་

པས་ནང་གི་ཤིག་རྣམས་བསལ་ནས་ཉལ་བས་ཤིན་ཏུ་སྐྱིད་པར་བྱུང་ཞེས་གསུངས།  ཡང་ཉིན་

གཅིག་བློ་གླིང་འདུ་ཁང་ནང་གྲྭ་པ་མང་པོ་འཚོགས་ཏེ་སྒོ་རྣམས་བརྒྱབ་ནས་གཞུང་སར་ཡ་ལན་

སྤྲོད་རྒྱུའི་གྲོས་བསྡུར་བྱེད་སྐབས།  རྗེ་ཉིད་ནས་མཁྱེན་ཏེ་གསོལ་དཔོན་ཁྲིད་ནས་ཕེབས་ཏེ་སྒོ་

བརྡུངས་པར་ནང་ནས་སུ་ཡིན་བྱས་པར།  ང་སྒོ་མང་མཁན་པོ་ཡིན་ལགས་སྒོ་ཞིག་ཕྱེ་རོགས་

གསུངས་པར། རྒྱུན་ལྡན་རྗེ་ཉིད་ལ་ཀུན་གྱིས་བརྩི་བཀུར་ཆེ་སྟབས་སྒོ་ཕྱེ་བྱུང་བར། དེ་འཕྲལ་རྗེ་

ཉིད་འདུ་ཁང་གྲལ་མཇུག་ནས་ཆོས་གོས་བཞེས་ཏེ་ཕྱག་གསུམ་འཚལ་བས། གྲྭ་མང་ཐམས་ཅད་

ཡར་བཞེངས་ཏེ་རྗེ་ཉིད་གྲལ་འགརོ་བཞུགས་སུ་བཅུག དེའི་སྐབས་རྗེ་ཉིད་ནས་དེར་འདུས་དགེ་

འདུན་ཡོངས་ལ་ཆོས་སྲིད་གཉིས་ཀྱི་སྒོ་ནས་དགོན་འདིའི་སྔར་དང་ད་ལྟ། མ་འངོས་བཅས་ཀྱི་

མཛད་ཕྱོགས་གང་ཅི་དགོངས་བཞེས་གནང་དགོས་པའི་བཀའ་སློབ་མཐིལ་ཕྱིན་གནང་བས། 

དེར་འདུས་ཀྱི་གྲྭ་བགྲེས་མང་པོས་མིག་ནས་མཆི་མ་བྱུང་ཞིང་། གྲྭ་མང་ཡོངས་ལ་སེམས་འགུལ་

ཆེན་པོ་ཐེབས་ནས། ཁོང་རྣམས་ཀྱི་གྲོས་བསྡུར་ཁ་ཕྱོགས་བསྒྱུར་ཐུབ་པ་བྱུང་བ་དང་བྱེད་ཕྱོགས་

གང་འདྲ་བྱེད་དགོས་ཀྱི་བཀའ་སློབ་དང་འབྲེལ་གྲོས་བསྡུར་ཡང་ཡང་གནང་། མཐར་ངོ་རྒོལ་གྱི་

ཐལ་ཆ་མ་དགོས་པར་རང་ཚུགས་ཐུབ་པའི་ཐབས་ལམ་བྱུང་བར་བརྟེན་ཁོང་པཎ་ཆེན་བསོད་

ནམས་གྲགས་པའི་རྣམ་འཕྲུལ་རེད་ཅེས་བློ་གླིང་ཕལ་ཆེར་གྱིས་གླེང་ཞེས་ཟེར། དུས་དེར་གཙོ་

བོར་འབྲས་སྤུངས་བླ་སྤྱི་དང་། གནས་ཆུང་སྡེ་པ་ཞེས་པའི་མི་གྲགས་ཅན་ཞིག་ཡོད་པ་དེ་དང་། 

ཀུན་གླིང་། སྡེ་དྲུག་སོགས་ནས་ལྷ་དགོངས་དྭངས་ཐབས་གསོལ་འདེབས་དང་སྦྲགས་འགོ་བྱེད་

མི་བཅུ་གཉིས་རྩིས་འབུལ་ཞུས། ལུས་སྟེང་དུ་རྩ་ར་མེད་པ་སོགས་ལ་མི་རེ་རྩིས་སྤྲོད་སྩོལ་ཐུབ་

པའི་མཛད་ཕྱོགས་ལམ་ལྷོང་བྱུང་།  སྡེ་གཟར་གྱི་རྗེས་སུ་འབྲས་སྤུངས་ཁྲི་པ་བར་ཐོག་སྤྲུལ་སྐུ་

འབྲས་སྤུངས་སྒོ་མང་ཆོས་འབྱུང་།

སྒོ་ཟུར་འཇིགས་མེད་རྒྱ་མཚོ་དང་། བློ་གླིང་། རྒྱལ་པ། འདུལ་བ། ཤག་སྐོར་མཁན་པོ་བཅས་ཀྱི་

ཁ་དབང་གཞུང་བཞེས་ཐོག་གནས་དབྱུང་གནང་། སྒོ་མང་ལས་ཐོག་པ་རྗེ་འདི་པ་དང་། མཁན་

ལས་ཟུར་གཞན་རྣམས་ལ་བཀའ་ཉེས་གསེར་སྲང་སྤྱི་མཚུངས་ཕེབས་ན་ཡང་།  རྗེ་འདི་ལ་

དམིགས་བསལ་གྱི་མཁན་པོ་ཁྲི་པའི་མཚན་གནས་སྤར་ཐོག་གཞུང་སའི་མཁན་ཆེན་གོ་གནས་

དང་། ཞབས་ཕྱགས་འཇའ་ཆེན་སོགས་གཟིགས་གསོས་བསྩལ་བ་བྱུང་ཞེས་གླེང་།

རྗེ་ཉིད་འབྲས་སྤུངས་ཁྲི་པ་གནང་སྐབས་བླ་སྤྱིར་དཔལ་འབྱརོ་གྱི་འཁོས་ཀ་ཞན་སྟབས་

བླ་སྤྱིའི་བཀའ་མོལ་ཐོག་ཚོང་པ་ཞིག་བཏང་ན་དང་།  ས་ཞིང་བོགས་འདེབས་བྱས་ན་ཟེར་བ་

སོགས་གླེང་མོལ་བྱུང་བར་རྗེ་འདི་ཉིད་ནས་དེ་རྣམས་གྲྭ་པའི་ལས་སུ་མི་འསོ་པས།  དེ་བས་རྗེ་

བཙུན་སྒྲོལ་མར་དངོས་གྲུབ་ཅིག་ཞུས་ན་ལེགས་ཚུལ་གསུངས་པར་དེ་བཞིན་མོལ་འཆམས་

བྱུང་།  དེ་ནས་བླ་སྤྱི་མཁན་ལས་ཟུར་རྣམས་སོ་སོ་ནས་མཁན་པོ་ཚང་འཛོམས་ཐོག་སྒྲོལ་ཆོག་

དཔག་བསམ་སྙེ་མ་ཟླ་རེར་གསུང་སྲོལ་དང་།  འདོན་པའི་སྐད་གདངས་ཀྱང་སོག་པོའ་ིའདོན་

སྟངས་ལྟ་བུ་ཡོད་ཅེས་མཁན་ཆེན་གོང་མ་དག་གིས་གསུངས། དེ་ནས་བཟུང་འབྲས་སྤུངས་བླ་

སྤྱི་ཞེས་གཞན་ལ་སྨོན་མི་དགོས་པའི་ཡར་འགྲོའ་ིམགོ་དེ་ནས་ཚུགས་པར་བཤད། འདིར་གཞན་

དུ་གསལ་ཆ་མ་འཁོད་ཀྱང་གོང་མའི་ངག་རྒྱུན་ཁུངས་དག་རྣམས་ཡལ་བར་དོགས་ནས་ཡིག་

ཚོགས་ལ་མ་འཛེམས་པར་བྲིས་པས་མཁྱེན་དགོས་སོ། །

ཡང་རྗེ་ཉིད་གསར་པའི་སྐབས་ལྗང་དགུན་ཆོས་སུ་ཞིང་ཁའི་རྩིག་རའི་ཟུར་དུ་སླེའུ་

ཕུབ་སྟེ་བཞུགས་ནས་རྩོད་གྲྭར་ཕེབས་སྐབས་བ་ཕྱུགས་ཀྱིས་གནོད་འཚེ་ཡང་ཡང་བྱུང་བའི་

དཀའ་ངལ་ཉམས་མྱོང་གིས། ལྗང་དགུན་ཆོས་ཀྱི་སྒོ་མང་ཁང་པ་རྙིང་པ་དེ་ཡང་མཁན་པོ་འདིའི་

ཐོག་བསྐྲུན་འདུག དེའི་གོང་དུ་ལྗང་སྟོད་དུ་ཚོགས་ཆེན་འདུ་ཁང་དང་།  རྭ་སྟོད་སྤྱི་ཁང་ལས་

མེད། དེ་རྗེས་གོང་འཁོད་སྒོ་མང་ཁང་པ་དང་། དེ་ནས་སེར་སྨད་སྤྱི་ཁང་། དེ་ནས་སེར་བྱེས་སྤྱི་

ཁང་། དེ་ནས་བློ་གླིང་སྤྱི་ཁང་། དེ་ནས་ཡང་སྒོ་མང་སྤྱི་ཁང་གསར་པ་བཅས་དང་། གདན་སའི་

ཁང་ཚན་འགའ་ཤས་ནས་ཁང་པ་བསྐྲུན་པར་བྱས། དེ་བཞིན་དུས་དེར་ཕྱི་ལྟར་རྣམ་འགྲེལ་དར་



- 170 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྒྱས་ཆེ་བ་བྱུང་། ས་ཁུལ་དེར་ལྗང་ཞེས་འབོད་པའང་སྔོན་སློབ་དཔོན་ཕྱོགས་གླང་གིས་རོྡ་ལེབ་

ལྗང་གུ་ཞིག་གི་ངོས་སུ། ཚད་མར་གྱུར་པ་འགྲོ་ལ་ཕན་བཞེད་པ།  །ཞེས་སོགས་བྲིས་པའི་རྡོ་དེ་

ལྗང་གི་ས་གནས་དེར་འཁོར་བཞིན་ཡོད་པས། ཚོགས་ཆེན་མདུན་དེར་ཕྱག་འཚལ་སྐབས་རྡོ་དེ་

དང་ཕྲད་ན་ཚད་མའི་གཞུང་ལ་མཁས་པོ་འངོ་ཞེས་བཤད་སྲོལ་ཡོད། དེས་ན་ལྗང་ཞེས་ལ་མགོ་

ཅན་འབྲི་སྲོལ་ཡོད་དོ། །

དེའི་ཡང་སྤྲུལ་བསྟན་པ་དར་རྒྱས་མཆོག་ལྷ་སར་འཁྲུངས་ནས་སྒོ་མང་གྲྭ་ཚང་དུ་ཆོས་

ཞུགས་མཛད་དེ་གཞུང་ཆེན་མོར་གསན་བཞེས་མཛད་བཞིན་པའི་སྐབས།  ཕྱི་ལོ་༡༩༥༩ དུས་

འགྱུར་བྱུང་ནས་ད་ལྟ་ལྷ་སར་འཚོ་ཞིང་གཞེས་པ་འདི་ལགས་སོ། །

གདན་རབས་རེ་ལྔ་པ། བསམ་བློ་དགེ་འདུན་བློ་བཟང་ནས། གདན་

རབས་རེ་དགུ་པ། ཁལ་ཁ་སྐལ་བཟང་ལེགས་ལྡན་བར།

བརྒྱུད་འདེབས་ལས།

དགེ༷་ལེགས་ལུང་རོྟགས་ཀུན་གསལ་ཁོྱན་ཡངས་པོར། །

འདུ ན༷་མོས་རེ་སོྐང་མཁྱེན་བརྩ་ེནོར་བུའ་ིསྤྲིན། །

བོ༷ླ་ཆེན་དགོངས་པའི་གྲུ་ཆར་འབུམ་འཇོ་བ། །

བཟ༷ང་པོའ་ིབཤེས་གཉེན་དམ་པར་གསོལ་བ་འདེབས། །ཞེས་བྱུང་།

༼འདི་ཀླུ་འབུམ་དགེ་བཤེས་ཤེས་རབ་རྒྱ་མཚོའ་ིགསུང་དུ་སྣང་།༽

གདན་རབས་དྲུག་ཅུ་རེ་ལྔ་པ། ལྷ་དབང་གླིང་པ་དགེ་འདུན་བློ་བཟང་མཆོག་ནི། སྟོད་

ལུང་གད་པོར་འཁྲུངས། གཞོན་ནུ་ཉིད་ནས་རབ་ཏུ་བྱུང་སྟེ། བསམ་བློ་ཁང་ཚན་ཏུ་ཞུགས་ནས་

གཞུང་ཆེན་རྣམས་ལ་སྦྱངས་པས་མཁས་གྲགས་ཤིན་ཏུ་ཆེ་བས་འདུལ་བ་མཁན་པའོ་ིཁྲིར་ཕེབས། 

འབྲས་སྤུངས་སྒོ་མང་ཆོས་འབྱུང་།

༸གོང་ས་བཅུ་གསུམ་པ་ཆེན་པོ་རྒྱ་སོག་གི་ཡུལ་གྲུར་ཕེབས་སྐབས་སྐུ་བཅར་དུ་ཡོད་པའི་

འདུལ་བ་མཁན་པོ་དེ་ཡིན་པར་སྣང་། དེའི་རྗེས་རབ་བྱུང་༡༦ པའི་ས་འབྲུག་ཕྱི་ལོ་༡༩༢༨ ལོར་

སྒོ་མང་གྲྭ་ཚང་གི་ཆོས་ཀྱི་ཁྲིར་ཕེབས། དེ་ནས་ལོ་གསུམ་སོང་བ་ལྕགས་རྟ་ལོར་མཁན་ཆེན་འདོ་

ཟེར་རྡོ་རྗེའི་འཕྲོ་བསྐྱངས་པའི་རིགས་གྲྭ་ལན་གཅིག་བཏང་། དེ་ནས་རང་སྐལ་རིགས་གྲྭའི་ལོ་

བཞི་སོང་བ་ཤིང་ཁྱི་ཕྱི་ལོ་༡༩༣༤ ལོར་གྲྭ་ཚང་ཡང་སྟེང་བླ་བྲང་རང་དུ་དགོངས་པ་གཞན་དོན་

དུ་གཤེགས་སོ། །

བརྒྱུད་འདེབས་ལས།

ཟབ་གསལ་ལུང་དང་རོྟགས་པའ་ིཆོ༷ས་ཀྱ་ིརྔ། །

སྒྲ་བརྒྱར་འཕེ༷ལ་བའི་ངོ་མཚར་དཔག་དཀའ་བ། །

ཕོྱགས་ལས་རྣམ་རྒྱ  ༷ལ་རིགས་པའ་ིགཏེར་ཆེན་པོ༷། །

ཟླ་མེད་རྗེ་བཙུན་བླ་མར་གསོལ་བ་འདེབས། །ཞེས་བྱུང་།

༼འདི་ཡང་དགེ་བཤེས་ཤེས་རབ་རྒྱ་མཚོའ་ིགསུང་ཡིན།༽

གདན་རབས་དྲུག་ཅུ་རེ་དྲུག་པ། དབྱར་གནས་མཁན་པོ་བསམ་བློ་ཆོས་འཕེལ་རྒྱལ་པོ་

མཆོག་ནི། སྟོད་ལུང་རྣམ་པ་ཁང་གསར་ཞེས་པར་འཁྲུངས། གཞོན་ནུ་ཉིད་ནས་དཔལ་ལྡན་སྒོ་

མང་གྲྭ་ཚང་གི་ཆོས་སྒོར་ཞུགས། གནས་ལྔ་རིག་པ་ཀླུ་འབུམ་དགེ་བཤེས་ཤེས་རབ་རྒྱ་མཚོ་དང་། 

ཐེ་པོ་ཆོས་མཛད། གྲུབ་དབང་གཞུང་པ་དགེ་བཤེས་ཚུལ་ཁྲིམས་རིན་པོ་ཆེ་སོགས་བསྟེན་ནས་

མདོ་སྔགས་རིག་གནས་དང་བཅས་པར་གསན་བསམ་རྫོགས་པར་མཛད།

རབ་བྱུང་༡༦ པའི་ཤིང་ཁྱི་ཕྱི་ལོ་༡༩༣༤ ལོར་དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས། 

དེ་ནས་ལ་ོང་ོགསུམ་སངོ་བ་མེ་བྱི་ལརོ་མཁན་པ་ོདགེ་འདུན་བླ་ོབཟང་གི་འཕྲསོ་དང་བཅས་པའི་

རིགས་གྲྭ་ལན་གཅིག་བཏང་། དེ་ནས་ལོ་དྲུག་སོང་བ་ཆུ་རྟ་ཕྱི་ལོ་༡༩༤༢ ལོར་རང་སྐལ་རིགས་

གྲྭ་རྒྱས་པ་ཞིག་བཏང་ནས་ཆབ་ཞུགས་སྐབས་དན་བག་གླིང་གར་ལྷ་མོ་འཁྲབ་སྟོན་བྱས་པའི་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྒྱུས་སྣང་། དེ་རྗེས་ཟུར་བཞུགས་མཛད། མཁན་ཟུར་རྣམས་རྒྱལ་བའི་སྐུ་ཚེ་ཚེ་སྒྲུབ་གནང་སྲོལ་

ལྟར་སྐུ་ཚེ་ཚེ་སྒྲུབ་མཛད་མུར་ཕྱི་ལོ་༡༩༤༧  ལོར་༸གོང་ས་༸སྐྱབས་མགོན་སྐུ་ཕྲེང་བཅུ་བཞི་

པ་ཆེན་པོ་འབྲས་སྤུངས་ལ་ཆོས་ཞུགས་མཛད་ཆེན་སྐབས་སྐུ་མཚམས་གྲོལ་བའི་སྙན་སེང་མ་

ཞུས་པར་ཕེབས་བསུ་སོགས་མཛད་སྒོ་ཁག་ལ་ཕེབས་པར་གཞུང་ནས་དབུ་ཉེས་ཕབ། དེ་རྗེས་

ཤིག་ནས་སླར་ཡང་མཁན་ཟུར་ཐོབ་ཐང་རང་འཇགས་བྱུང་། མཐར་རབ་བྱུང་༡༦ ལྕགས་སྟག་

ཟླ་བ་བརྒྱད་པའི་ཚེས་ཉེར་དགུ་ཉིན་ཕྱེད་ཡོལ་ཙམ་ལ་༼ཕྱི་ལོ་༡༩༥༠༽བསྙུན་ཚུལ་བསྟན་ནས་

དགོངས་པ་གཞན་དོན་དུ་གཤེགས་སོ། །

བརྒྱུད་འདེབས་ལས།

རྒྱལ་བསྟན་༷སྙིང་པོ་མདོ་སྔགས་པད་མའ་ིགླིང་། །

བཤད་སྒྲུབ་དཔལ་གྱི་འདབ་མ་བཞད་མཛད་པ༷། །

ཆོ༷ས་ཚུལ་སྨྲ་བའི་གྲ ༷གས་སྙན་འོད་རླབས་ཅན། །

རྗེ་བཙུན་རྟ་ལྗང་དབང་པོར་གསོལ་བ་འདེབས། །ཞེས་བྱུང་།

༼འདི་ནི་སྲིད་སོྐྱངས་སྟག་བྲག་རོྡ་རྗ་ེའཆང་ག་ིགསུང་དུ་སྣང་།༽

གདན་རབས་དྲུག་ཅུ་རེ་བདུན་པ།  ཧར་གདོང་བསྟན་པ་ཆོས་གྲགས་ནི།  བྱང་གསང་

གཞུང་དབུས་མའི་ནང་།  བརྒྱ་དཔོན་ལྷ་རྒྱལ་ཞེས་བྱང་རིགས་སྡེ་བཞི་དང་ལྷ་ས་བཅས་པར་

ཡོངས་སུ་གྲགས་པ་ཞིག་ཡོད་པ་དེའི་སྲས་སུ་རབ་བྱུང་༡༥  པའི་ཆུ་ལུག་ཕྱི་ལོ་༡༨༨༣  ལོར་

འཁྲུངས། དགུང་ལོ་བཅུ་གྲངས་ཤིག་ནས་དཔལ་ལྡན་སྒོ་མང་ཧོར་མི་ཚན་དུ་ཞུགས་ནས་གཞུང་

ཆེན་མོར་གསན་བསམ་རྫོགས་པར་མཛད།

སྔོན་དུས་ཧོར་མི་ཚན་གྱི་གཉེར་པའི་དུས་བཟང་སྐབས། དགེ་འདུན་གྱི་གསོལ་ཚིགས་

ལ་ཤ་བེད་སྤྱོད་ཚོད་མེད་བྱེད་བཞིན་ཡོད་པར་ཐུགས་མོས་མེད་པའི་ཐོག་སྐབས་ཤིག་བྱང་ནས་

ཚུར་ཕེབས་སྐབས་གཉེར་པའི་དུས་བཟང་གཏོང་བྱེད་ལུག་མང་པོ་ཞིག་དེད་ནས་ཡོང་སྟེ་པ་

འབྲས་སྤུངས་སྒོ་མང་ཆོས་འབྱུང་།

རིའི་ཁུག་ལ་བཞག་པ་གཟིགས་སྐབས་ལུག་དེ་རྣམས་ལ་སྙིང་རྗེ་ཚད་མེད་པ་ཞིག་གི་ཐོག་

ནས་ཕྱིན་ཆད་སྡིག་པའི་རྒྱུན་འདི་དག་གཅོད་ཐུབ་པའི་ཐབས་ཤིག་ཅིས་ཀྱང་བྱའ་ོདགོངས། དེ་

ནས་ཉིན་གཅིག་མི་ཚན་གྱི་ཚོགས་འདུར་ཕེབས་ནས་གོང་གི་བཤའ་ལུག་དེ་དག་རྒྱུ་མཚན་དུ་

མཛད་ནས་སྤྱིར་བཏང་ཤ་ཡི་ཉེས་དམིགས་དང་། ལྷག་པར་དམིགས་ཤ་ཟེར་བ་རབ་བྱུང་ལྟ་ཞོག་

ཁྱིམ་པས་ཀྱང་ལོངས་སྤྱད་མི་ཆོག་པའི་མདོ་ལུང་དང་ཉེས་དམིགས་མང་དུ་གསུངས་ཏེ་མཐའ་

མ་དུས་དེ་ནས་བཟུང་སྟེ་གཉེར་པའི་དུས་བཟང་སྐབས་ཤ་བཏང་མི་ཆོག་པ་དང་། ཇི་སྲིད་ནམ་

གནས་བར་གཉེར་པའི་དུས་བཟང་སྐབས་ཉིད་ཀྱི་སྐུ་སྒེར་ནས་ཉིན་རེ་བཞིན་དགེ་འདུན་རེར་

ཤ་དོད་དངུལ་ཕྱེད་བརྒྱད་རེ་འབུལ་རྒྱུའི་ཐེབས་རྩ་འཇོག་གནང་མཛད་པའི་མཛད་པ་རླབས་

ཆེ་སྟེ། མགོན་སྐྱབས་བྲལ་བའི་གཡག་ལུག་མང་པོར་མི་འཇིགས་སྐྱབས་ཀྱི་སྦྱིན་པ་མཛད་པས་

སོ། །

དགུང་ལོ་དྲུག་ཅུ་པ་རབ་བྱུང་༡༦ ཆུ་རྟ་ཕྱི་ལོ་༡༩༤༢ ལོར་དཔལ་ལྡན་སྒོ་མང་གྲྭ་ཚང་

གི་ཁྲིར་ཕེབས། ཁྲི་ལོ་དྲུག་སོང་བ་ས་བྱི་ལོར་རིགས་གྲྭ་བཏང་ནས་ཟུར་བཞུགས་ཀྱིས་རྒྱལ་བའི་

སྐུ་ཚེ་ཚེ་སྒྲུབ་མཛད་བཞིན་བཞུགས། དགུང་གྲངས་དྲུག་ཅུ་རེ་བརྒྱད་པ་ལྕགས་སྟག་ཕྱི་ལོ་༡༩༥༠ 

ལོར་དགོངས་པ་གཞན་དོན་དུ་གཤེགས་སོ། །

བརྒྱུད་འདེབས་ལས།

ཆོ༷ས་མངོན་སྦྲང་རྩིའི་ཟིལ་དངར་སོྒྲག་པའ་ིདབྱངས། །

འཕེ༷ལ་འགྲིབ་མེད་པར་སྐལ་བཟང་ནོར་བུའ་ིབཅུད། །

འཇ༷མ་པོར་འཁྱིལ་བ་དབྱར་གྱ་ིམཚ་ོབཞིན་མངའ། །

དབྱ ང༷ས་སུ་སྙན་པར་གྲགས་ལ་གསོལ་བ་འདེབས། །ཞེས་བྱུང་།

གདན་རབས་དྲུག་ཅུ་རེ་བརྒྱད་པ། ཧར་གདོང་ཆོས་འཕེལ་འཇམ་དབྱངས་མཆོག་རབ་

བྱུང་༡༥ ཆུ་ལུག་ཕྱི་ལོ་༡༨༨༣ ལོར་བྱང་གཉན་གྲོང་དུ་འཁྲུངས། དཔལ་ལྡན་སྒོ་མང་གྲྭ་ཚང་ཧོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མི་ཚན་ཁོངས་ཞུགས་ནས་གཞུང་ཆེན་བཀའ་པོད་ལྔར་གསན་བསམ་རྫོགས་པར་མཛད།  སྒོ་

མང་དབུ་མཛད་ལོ་བཅུ་གཉིས་མཛད།  དེ་ནས་དཔལ་ལྡན་རྒྱུད་སྨད་གྲྭ་ཚང་དུ་ཞུགས་ནས་

གསང་ཆེན་རྒྱུད་སྡེ་རྒྱ་མཚོར་སྦྱངས། སྒོ་མང་བླ་མ་གཞུང་ལས་པ་ཡུན་རིང་མཛད། བླ་མ་གཞུང་

ལས་པ་མཁན་པོའ་ིའསོ་ཐོ་དང་པོར་ཕེབས་སྲོལ་ལྟར་འསོ་ཐོ་དང་པོའ་ིཐོག་ཕྱག་རྟགས་གནང་། 

རབ་བྱུང་༡༦ ས་བྱི་ཕྱི་ལོ་༡༩༤༨ ལོར་དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས། དེ་ནས་ལོ་དྲུག་

སོང་བ་ཤིང་རྟ་ལོར་རིགས་གྲྭ་བཏང་གནང་མཛད།  དེའི་ཕྱི་ལོ་ཤིང་ལུག་ལོར་བསམ་བློ་ཁལ་

ཁ་སྐལ་བཟང་ལེགས་ལྡན་མཁན་པོའ་ིཁྲིར་བཀོད་ནས་རང་ཉིད་རྭ་སྒྲེང་ཁང་དུ་ཟུར་བཞུགས་

ཀྱིས་རྒྱལ་བའི་སྐུ་ཚེ་ཚེ་སྒྲུབ་མཛད་བཞིན་པའི་མུར་ཕྱི་ལོ་༡༩༥༩ ལོའ་ིརྒྱ་དམར་གྱི་དུས་འགྱུར་

སྐབས་བོད་ཀྱི་དགོན་སྡེ་ཁག་གི་མཁན་ལས་ཟུར་རྒྱལ་སྲས་བླ་སྤྲུལ། དབོན་ཆོས་མཛད། ལས་

སྣེ་ཆེ་ཕྲ། གཞུང་སའི་སྡེ་དཔོན་མི་དྲག་སོགས་ཚང་མར་ནག་མེད་ཉེས་འགེལ་མིང་འདོགས་སྣ་

ཚོགས་ཀྱིས་བཙོན་དུ་བཅུག་ནས་སྡུག་སྦྱོང་སྣ་ཚོགས་གཏོང་ཡུལ་ཁོངས་སུ་ཚུད། སྐབས་ཤིག་

རྒན་གསོར་བཏང་བ་ཡིན་ཟེར་ནས་འབྲས་སྤུངས་དགོན་པར་བསྐྱལ་འདུག་ཀྱང་།  ངལ་རྩོལ་

ནི་སྔར་རྒྱུན་ལྟར་ལས་གུ་ཡངས་གང་ཡང་བྱུང་མེད། དགུང་ལོ་བརྒྱད་ཅུ་གྱ་གཉིས་ལ་ཕེབས་པ་

ཕྱི་ལོ་༡༩༦༤ ལོར་ཉིན་གཅིག་ལུས་འཁར་བ་ལ་བརྟེན་ནས་ངལ་རྩོལ་ཕྱག་ལས་གནང་བཞིན་

པའི་མུར་ལས་ཁུངས་ལ་ཕེབས་ནས་དེ་རིང་གཟུགས་པོ་ཤིན་ཏུ་མི་བདེ་བ་འདུག་པས་ལས་ཀ་

དགོངས་པ་གནང་རོགས་གསུངས་པར། རྒྱ་ལས་འགའ་ཞིག་གིས་ནད་རྫུ་ཡིན་པས་མི་ཡོང་ཟེར། 

ཁག་གཅིག་གིས་ལོ་རྒས་འཁོགས་ཡིན་པས་འགྲིག་གི་མེད་དམ་ཟེར་ནས་དགོངས་འཁྲོལ་བྱུང་

འདུག དེ་ནས་ཐུགས་རྗེ་ཆེ་བཞུགས་གདན་འཇགས་ག་ོགསུངས་ནས་ལས་བྱེད་ཚང་མའི་གདངོ་

ལ་རིམ་གྱིས་གཟིགས་ནས་གཟིམ་ཤག་ཏུ་ཕེབས།

དེའི་སང་ཉིན་ངལ་རྩོལ་ལས་མི་གྲངས་གཤེར་སྐབས་མཁན་ཟུར་རིན་པོ་ཆེ་མེད་

སྟབས་འགོ་བྱེད་ནས། དེ་རིང་སྒོ་མང་བླ་རྒན་ལས་ཀར་མི་ཡོང་བ་གང་ཡིན་ནམ་ལྟོས་ཤོག་ཟེར་

ནས་བལྟར་ཕྱིན་དུས།  ཕལ་ཆེར་དེའི་སྔ་ནུབ་ཙམ་ནས་དགོངས་པ་རྫོགས་ཟིན་པའི་ཚོད་དུ་

འདུག་ཅེས་དེ་དུས་ཡོད་པའི་མིས་ཟེར་ཚུལ་ལྟར་བྲིས་པ་བཅས་སོ།  །༼འགའ་ཞིག་ནས་གདན་

འབྲས་སྤུངས་སྒོ་མང་ཆོས་འབྱུང་།

རབས་རེ་བདུན་དང་རེ་བརྒྱད་གཉིས་སྐུ་ཡོན་ཧ་ཅང་ཆུང་བའི་རྐྱེན་གྱིས་འདི་གཉིས་རིང་སློབ་

གཉེར་ཉམས་གུད་ཆེན་པོ་བྱུང་ཚུལ་ཟེར་ཡང་། སློབ་གཉེར་ཉམས་གུད་བྱུང་ཚུལ་གཙོ་བོ་ནི་ཕྱི་

ལོ་༡༩༣༧  ཙམ་ནས་ཕྱི་སོག་ཡོངས་རྫོགས་ཨུ་རུ་སུ་དམར་པོའ་ིའགོ་ཚུད་ནས་སོག་པོའ་ིགྲྭ་རྒྱུན་

ཆད་པའི་རྐྱེན་གྱིས་ཡིན་པ་དང་།  སྐུ་ཡོན་ཇི་ཙམ་ཆུང་ནའང་ལོ་འཁོར་གཅིག་ནང་ཆོས་གྲྭར་

བརྩི་བཞག་ཉུང་མཐར་ཡང་ཉེར་དྲུག་རེ་ཆག་མེད་དང་། མཁན་ཐོག་རེའི་སྐབས་ཆོས་གྲྭར་ལམ་

རིམ་ཆེན་མོའ་ིགསུང་ཆོས་ཆ་ཚང་རེ་བཅས་གསུངས་ཡོད་པ་རེད།༽

བརྒྱུད་འདེབས་ལས།

སྣ་ཚོགས་གདུལ་བྱའི་སྐ
 ༷
ལ་བར་ཡོངས་སྨན་པའ།ི །

ཀུན་བཟ༷ང་ཆོས་ཀྱི་འདོད་འཇོ་ལེ༷གས་བཤད་ཆར། །

དགེ་ལྡ
 ༷
ན་བསྟན་པའི་གསོས་སུ་འབེབས་མཛད་པ། །

ཟླ་བྲལ་དཔལ་ལྡན་བླ་མར་གསོལ་བ་འདེབས། །ཞེས་བྱུང་།

༼འདི་མན་གྱི་མཁན་ཐོག་བཞིའི་གསོལ་འདེབས་ཡོངས་འཛིན་ཁྲི་བྱང་རིན་པོ་ཆེའི་

གསུང་ཡིན།༽

གདན་རབས་དྲུག་ཅུ་རེ་དགུ་པ། ཡོངས་ཀྱི་དགེ་བའི་བཤེས་གཉེན་ཆེན་པོ་བསམ་བློ་

སྐལ་བཟང་ལེགས་ལྡན་མཆོག་ནི།  ཆེན་པོ་ཧོར་གྱི་ཡུལ་གྲུའི་པོ་སེར་ཡ་སྦོ་རད་ཐུར་འཁྲུངས། 

གཞོན་ནུ་ཉིད་ནས་ཁུལ་དེའི་ཡུལ་དགོན་དགའ་ལྡན་དར་རྒྱས་གླིང་དགོན་པར་རབ་ཏུ་བྱུང་། 

དགོན་པའི་འདོན་ཆོས་སྤྱོད་དང་བསྐང་གསོ་འཁོར་བཅས་ཐུགས་འཛིན་ཐོག་གཞུང་ཆེན་མོར་

སློབ་གཉེར་མཛད་སྐབས་དེར་ཨུ་རུ་སུ་དཀར་པོ་ཕམ་ཉེས་བྱུང་ནས་དམར་པོའ་ིལམ་ལུགས་

ཆེས་ཆེར་དར་བའི་སྐབས་ཡིན་འདུག སོག་པོ་མཚན་ཞབས་རིན་པོ་ཆེ་བློ་བཟང་ངག་དབང་

མཆོག་གི་བཀའ་སློབ་ལམ་སྟོན་ལ་བརྟེན་ནས་རབ་བྱུང་༡༥  ཆུ་ཁྱི་ཕྱི་ལོ་༡༩༢༢  ལོ་བོད་ཟླ་

བདུན་པའི་ནང་ཤིན་ཏུ་བགྲོད་པར་དཀའ་བའི་ཨུ་རུ་སུའི་ས་མཚམས་བརྒལ་ནས་བོད་ཟླ་དགུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་སོག་ཡུལ་ཏཱ་ཁུ་རལ་གྱི་ས་ཆར་ཕེབས། ཁུལ་དེར་དམར་ལུགས་དར་ལ་ཉེ་བའི་སྐབས་རེད་

གསུངས།  དེ་ནས་དབུས་ལམ་ལ་ཞུགས་སྐབས་ཡུལ་དགོན་གཅིག་པ་༼འདུལ་བ་མཁན་པོ་༽

ཐུབ་བསྟན་ཉི་མ་དང་༼སྒ་ོམང་མཁན་ཟུར་༽ངག་དབང་ཉི་མ་སགོས་སྦ་ོརད་པ་དགུ་དང་། ཧལ་

ཧའི་བཙུན་པ་བཅུ་གཉིས། སོག་ཡུལ་ནས་བོད་ལ་ཕྱིར་ལོག་མཁན་གཞུང་ཚོང་ཁག་དང་བཅས་

མཉམ་དུ་ནང་སོག་དང་བྱང་ལམ་བརྒྱུད་ནས་ལོ་རྗེས་མ་ཕྱི་ལོ་༡༩༢༣  བོད་ཟླ་དྲུག་པའི་ནང་

ཆོས་འཁོར་དཔལ་གྱི་ལྷ་སར་བདེ་བར་ཕེབས།  ཆོས་སྡེ་ཆེན་པོ་དཔལ་ལྡན་འབྲས་སྤུངས་སྒོ་

མང་ཁལ་ཁ་མི་ཚན་ནང་ཞུགས། ཡོངས་ཀྱི་དགེ་བའི་བཤེས་གཉེན་ཆེན་པོ་ཁལ་ཁ་མི་ཚན་གྱི་

དགེ་བཤེས་བསྟན་པ་ལགས་དང་། དགེ་བཤེས་བཀྲ་ཤིས་ལགས་སོགས་བསྟེན་ནས་གཞུང་ཆེན་

བཀའ་པོད་ལྔ་ལ་གསན་བསམ་རྫོགས་པར་མཛད། ལྷ་ལྡན་སྨོན་ལམ་ཆེན་མོར་དགེ་བཤེས་ལྷ་

རམས་པའི་དམ་འཇོག་མཛད་སྐབས་ཨང་དང་པོའ་ིདང་པོ་བཞེས་པའི་གཟེངས་བསྟོད་དང་བྱ་

དགའ་གསོལ་བསྩལ་ཐོབ། དེ་ནས་དཔལ་ལྡན་རྒྱུད་སྨད་གྲྭ་ཚང་དུ་ཞུགས་ནས་གསང་ཆེན་རྒྱུད་

སྡེ་རྒྱ་མཚོར་གསན་བསམ་མཐར་ཕྱིན་མཛད། ནོར་གླིང་དུ་སྔགས་ཀྱི་རྩོད་རྒྱུགས་བཞེས་སྐབས་

ཨང་དང་པོའ་ིགཟེངས་བསྟོད་ཐོབ། རྒྱུད་པའི་དགེ་བསྐོས་ཀྱང་མཛད། རབ་བྱུང་༡༦ ཤིང་ལུག་

ཕྱི་ལོ་༡༩༥༥ ལོར་ཕྱག་རྟགས་དགོངས་དོན་ལྟར་དཔལ་ལྡན་སྒོ་མང་གྲྭ་ཚང་གི་ཁྲིར་ཕེབས་ནས་

ཚོགས་ཆོས་སློབ་གཉེར་ལ་དམ་དྲག་ཆེ་བར་མཛད། འནོ་ཀྱང་དམ་སྲིའི་འཕྲུལ་གྱིས་ལབ་གླེང་

ཆེ་ཙམ་བྱུང་།

ཕྱི་ལོ་༡༩༥༩  ལོའ་ིརྒྱ་དམར་གྱི་དུས་འགྱུར་སྐབས་དགོན་པའི་བླ་ཆེན་མི་ཆེན་རྣམས་

དང་མཉམ་དུ་ཉེས་མེད་བཙོན་དུ་བཅུག  དམ་ཉམས་བན་གཟུགས་འགས་འཐབ་འཛིང་ཡང་

ཕུལ་སྐད་འདུག དེའི་སྐབས་རྒྱ་དམར་ནས་ཁྱོད་ཚོ་ནོར་བུ་གླིང་གར་འཚོགས་ནས་སྐད་ཆ་ག་

རེ་བྱས་པ་ཡིན་ཟེར་ནས་དྲི་བ་བྱེད་སྐབས། ང་སགོ་པ་ོཡིན་ཙང་བདོ་སྐད་ཚང་མ་ག་ོགི་མི་འདུག 

རང་དབང་རང་བཙན། རང་དབང་རང་བཙན་ཟེར་ནས་སྐད་ཆ་མང་པོ་བཤད་སོང་། དོན་ལ་

བོད་རང་བཙན་རེད་ཟེར་གྱི་ཡོད་པ་འདྲ། དེ་མ་གཏོགས་གོ་མ་བྱུང་གསུངས། དེའི་རྗེས་ལྷ་ས་

གྲྭ་བཞིའི་བཙོན་ཁང་དུ་བོད་ཀྱི་བླ་དཔོན་ཚོ་དང་མཉམ་དུ་བཙོན་འཇུག་ཞུས། དེར་ཡང་བཀོལ་

འབྲས་སྤུངས་སྒོ་མང་ཆོས་འབྱུང་།

སྤྱོད་སྡུག་ལས་སྣ་དགུ་གཏོང་གི་ཡོད་འདུག་ཀྱང་། དམ་པ་འདི་ཉིད་ནི་ཐུགས་ཞུམ་པ་དང་བག་

མི་ཕེབས་པ་སོགས་ཡེ་མི་མཛད་པར་བཙོན་ཁང་གཅིག་པའི་བཙོན་གྲོགས་གཞན་རྣམས་ལ་

ཡང་།  ང་ཚོ་སེམས་བག་མི་ཕེབས་པ་དང་།  སེམས་ཞུམ་པས་ཕན་ཐོགས་གང་ཡང་ཡོད་པ་མ་

རེད།  རང་གིས་བསགས་པའི་ལས་ངན་འབྲས་བུ་རང་གིས་མྱོང་དགོས་པ་དང་།  མྱངས་པས་

འབྲས་བུ་རྫོགས་རྒྱུ་ཡོད་པར་བསམ་བློ་གཏོང་དགོས་རེད། ཅེས་བཀའ་སློབ་གནང་དུས་སེམས་

ལ་ཤིན་ཏུ་ཕན་པོ་ཡོང་གི་ཡོད་ཅེས་བཙོན་ཁང་དེ་ནས་ཐར་པའི་མིའི་ངག་ནས་ཐོས།  གཞན་

ཡང་ཕྱི་ལོ་༡༩༦༢ ལོར་རྡོར་གདན་སྨོན་ལམ་སྐབས་དམ་པ་དེ་ཉིད་ཀྱི་བཙོན་རོགས་ཡོངས་ཀྱི་

དགེ་བའི་བཤེས་གཉེན་ཆེན་པོ་རྒན་རིག་འཛིན་བསྟན་པ་མཆོག་བོད་ནས་གསར་དུ་ཕེབས་

སྐབས་གསུངས་གསལ། ལྷ་སར་ཞལ་སློབ་དང་རྒྱུས་མངའ་འགས་དམ་པ་འདིར་གསང་སྟབས་

སུ་ཞལ་ལག་དང་།  མར་རྩམ་འབུལ་བར་ཡོང་གི་ཡོད་པ་དེ་ཚོ་ཐུང་མ་གང་རེ་ལས་མ་བྱུང་ན་

ཡང་ཚང་མར་བགོ་འགྲེམས་གནང་བ་ལས་ཁོང་ཉིད་གཅིག་པུས་མཆོད་མྱོང་མེད། ཞལ་ལས་ང་

ཚོའི་གནས་སྟངས་འདི་འཁོར་བའི་ཁྱད་ཆོས་རེད། འཁོར་བར་གནས་ཕྱིན་འདི་འདྲ་སྣ་ཚོགས་

ཤིག་ཡོང་གིན་སྡོད་ཀྱི་རེད་སོགས་ཆོས་ཀྱི་སློབ་སྟོན་གཏིང་ཟབ་གནང་གི་ཡོད། སྐབས་རེ་ཁོང་

ཉིད་ནས་ཀུ་རེའི་ཚུལ་གྱིས་སྒོ་མང་མཁན་པོ་ཡོང་དུས་ཁྱེད་ཚོ་ཚང་མ་ལང་མི་དགོས་པ་ག་རེ་

རེད་ཨ་སོགས་སྐུ་རྩེད་མཛད་ནས་བཙོན་གྲོགས་རྣམས་ཀྱི་མྱ་ངན་སངས་ཐབས་གནང་གི་ཡོད་

ལ། ཁོང་ཉིད་སྒོ་མང་མཁན་པོ་གནང་དུས་དང་། བཙོན་ཁང་ནང་བཞུགས་དུས་གཉིས་ལ་ཁྱད་

པར་ཡོད་བཟོ་མི་འདུག་ཅེས་གསུངས།

དེ་ལ་ཇི་སྐད་དུ།

སོྣད་བཅུད་སྡིག་པའི་འབྲས་བུས་ཡོངས་གང་སྟ།ེ །

མི་འདོད་སྡུག་བསྔལ་ཆར་ལྟར་བབས་གྱུར་ཀྱང་། །

ལས་ངན་འབྲས་བུ་ཟད་པའ་ིརྒྱུར་མཐོང་ནས། །

རྐྱེན་ངན་ལམ་དུ་ལོང་པར་བྱིན་གྱིས་རོླབས། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞེས་པ་ལྟར་དུ་སྣང་བས་རྗེས་སུ་ཡི་རང་བའི་གནས་སོ།  །དམ་པ་དེ་ཉིད་བཙོན་ཁང་

དེའི་ནང་རབ་བྱུང་༡༦  ཆུ་ཕོ་སྟག་ཕྱི་ལོ་༡༩༦༢  ལོར་དགོངས་པ་གཞན་དོན་དུ་གཤེགས་པར་

སྣང་ངོ་།  །གསུང་སྐྱེས་སློབ་མ་རགས་རིམ་ཙམ། ཟུང་ཆུ་ཁྲི་ངག་དབང་ནོར་བུའི་སྐུ་ཕྲེང་གསུམ་

པ། བྱང་རོང་པོ་དགོན་ཆེན་གྱི་བླ་མ་རོང་པོ་ཆོས་རྗེ། ལྷ་མོ་གསེར་ཁྲི་སྐུ་ཕྲེང་ལྔ་པ། ༸གོང་ས་

བཅུ་བཞི་པ་ཆེན་པོའ་ིསྐུའི་གཅུང་པོ་མངའ་རིས་ཚང་སོགས་སྐྱེས་རབས་ཀྱི་འཕྲེང་བ་འཛིན་པ་

མང་པ་ོདང་། སྒ་ོམང་གདན་རབས་དནོ་གཅིག་པ་འབྲས་སྤུངས་ཁྲི་ལས་ཐགོ་པ་བསྟན་པ་བསྟན་

འཛིན་སོགས་མདོ་སྔགས་ཡོངས་སུ་རྫོགས་པའི་བཀའ་རབ་འབྱམས་དགེ་བའི་བཤེས་གཉེན་

ཤིན་ཏུ་མང་བས་མཐའ་དག་འགོད་པར་མི་ནུས་སོ། །

དེ་ཉིད་ཀྱི་ཡང་སྤྲུལ་བསྟན་འཛིན་ཕྱོགས་གླང་རིན་པོ་ཆེ་མཆོག་ནི། ཡབ་བལ་རིགས་

ལྷ་ས་བ་ཕུན་ཚོགས་ནོར་བུ་དང་།  ཡུམ་མཚམས་གཅོད་སྒྲོལ་མ་གཉིས་ཀྱི་སྲས་སུ་བོད་རབ་

བྱུང་༡༦ པའི་ཤིང་ཕོ་སྟག་ཕྱི་ལོ་༡༩༧༤ ལོར་བལ་ཡུལ་དུ་འཁྲུངས། ཕྱི་ལོ་༡༩༨༠ ཕྱི་ཟླ་དྲུག་པའི་

ཚེས་ཉེར་ལྔ་ཉིན་༸གོང་ས་༸སྐྱབས་མགོན་ཆེན་པོ་འབྲས་སྤུངས་ཆོས་སྒར་དུ་ཕེབས་བཞུགས་

སྐབས། མཁན་ཆེན་གོང་མ་སྐལ་བཟང་ལེགས་ལྡན་གྱི་ཡང་སྤྲུལ་དུ་ཕྱག་རྟགས་བསྩལ། དགུང་

ལོ་ནར་སོན་པ་ན་མཁན་ཟུར་རིན་པོ་ཆེ་བསྟན་པ་བསྟན་འཛིན་མཆོག་ཡོངས་འཛིན་དུ་བརྟེན་

ནས་གཞུང་ཆེན་མོར་གསན་བསམ་མཛད། མཁན་ཟུར་རིན་པོ་ཆེ་བསྟན་པ་རྒྱལ་མཚན་གྱི་དྲུང་

ནས་ཀྱང་དཔེ་ཁྲིད་ཞུས།  རབ་བྱུང་༡༧  པའི་མེ་བྱི་ལོའ་ིདགུན་ཆོས་སྐབས་དཀའ་བཅུའི་དགེ་

བཤེས་ཀྱི་མཚན་བཞེས་དམ་འཇོག་མཛད།  རབ་གནས་མེ་གླང་ཟླ་དགུ་པའི་ཚེས་ཉེར་གཉིས་

ཉིན་དགེ་བཤེས་ཀྱི་མིང་བཏགས་བསྩལ་བའི་དགའ་སྟོན་མཚོན་བྱེད་འདུས་ཚོགས་སུ་བསྙེན་

བཀུར་གཟབ་རྒྱས་དང་རྟེན་གཙོ་སྐུ་རྒྱུ་ལི་དམར་ལས་གྲུབ་པའི་ཐུབ་པ་མེ་འབར་མ་སྐུ་ཚད་མི་

ཚད་མ་འདི་ཉིད་སྦྱོར་འབུལ་ཞུས། འདི་ཉིད་བལ་ཡུལ་ནས་ལྡི་ལིར་འབྱོར་ཏེ་བཞུགས་སྐབས་སྐུ་

ལས་མེ་ཡང་ཡང་འབར་བ་མང་པོས་མཐུན་གྲུབ་ཏུ་མཐོང་བས་ན་ཐུབ་པ་མེ་འབར་མར་གྲགས། 

འདི་ཉིད་ཀྱི་གཟུངས་གཞུག་སུ་བྱང་སེམས་ཆོས་འཕགས་ཀྱི་ཚེམས་ཀྱི་ཆ་ཤས།  རྗེ་ཙོང་ཁ་པ་

ཆེན་པོའ་ིདབུ་ལོ། ༸རྒྱལ་བ་སྐུ་ཕྲེང་རིམ་བྱོན་གྱི་དབུ་ལོ་ན་བཟའ་སོགས། བལ་ཡུལ་མཆོད་རྟེན་

འབྲས་སྤུངས་སྒོ་མང་ཆོས་འབྱུང་།

རིན་པོ་ཆེའི་འཕེལ་གདུང་། པཎ་ཆེན་སྐུ་ཕྲེང་དགུ་པའི་གདུང་ཚ་ཐུབ་དབང་སྐུ་ལེབ་སོར་བཞི་

ཙམ་གཅིག་སོགས་སྲིད་ན་རྙེད་པར་དཀའ་བ་མང་དུ་བཞུགས། རིན་པོ་ཆེ་མཆོག་ད་ལྟ་དཔལ་

ལྡན་རྒྱུད་སྨད་གྲྭ་ཚང་དུ་ཞུགས་ནས་གསང་ཆེན་རྒྱུད་སྡེ་རྒྱ་མཚོར་གསན་བསམ་མཛད་ཅིང་

བཞུགས་པ་འདི་ལགས་སོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྒྱ་གར་འཕགས་པའི་ཡུལ་དུ་སྒོ་མང་གྲྭ་ཚང་འདི་ཉིད་ཇི་ལྟར་ཆགས་
པའི་ཚུལ་མདོར་བསྡུས་ཙམ་བརྗོད་པ།

ཐོག་མར་ཕྱི་ལོ་༡༩༥༩ ལོར་སྔོན་ནས་ལོག་སྨོན་གྱི་མཐུ་བརྟས་པ་ཀླ་ཀློ་རྒྱ་དམར་དཔུང་

ཚོགས་བཙན་འཛུལ་གྱིས།  བོད་ལྗོངས་བསྟན་པ་ཆབ་སྲིད་སྐྱེ་འགྲོའ་ིབདེ་སྐྱིད་དང་བཅས་པ་

བཅོམ་པའི་དུས་འགྱུར་བརྗོད་ཀྱིས་མི་ལང་བས། གཞིས་ལུས་བོད་མི་སྤྱི་བོ་གནམ་བསྟན་ཡོངས་

ལ་ཟས་ཡི་དྭགས་དང་།  ལས་དུད་འགྲོ་ལྟ་བུའི་མནར་གཅོད་འགོ་ཤི་བ་དང་།  དམར་གསོད་

བཏང་བ། རང་ཤི་བརྒྱབ་པ། དམག་ཐོག་ཤི་བ་བཅས་འབུམ་ཉི་ཤ ་སྐོར་ཤི་གོད་བྱུང་བར་གཞུང་

སའི་ཡིག་ཆར་གསལ།  དེ་ལྟ་ནའང་སངས་རྒྱས་ཀྱི་བསྟན་པའི་མཐའ་མ་རྫོགས་པ་དང་།  བོད་

སྤྱི་མཐུན་གྱི་བསོད་ནམས་ཟད་མཐར་མ་གཏུགས་ཤིང་རང་ཅག་ཁ་བ་རི་པ་རྣམས་ཀྱི་ལྷ་སྐལ་

འཕགས་མཆོག་ཐུགས་རྗེའི་གཏེར་ཆེན་༸རྒྱལ་མཆོག་སྐུ་ཕྲེང་བཅུ་བཞི་པ་ཆེན་པོ་རྗེ་བཙུན་

འཇམ་དཔལ་ངག་དབང་བློ་བཟང་ཡེ་ཤེས་བསྟན་འཛིན་རྒྱ་མཚོ་སྲིད་གསུམ་དབང་བསྒྱུར་

མཚུངས་པ་མེད་པའི་སྡེ་དཔལ་བཟང་པོ་མཆོག་ཉིད་ནག་ཕྱོགས་དྲག་སྦྱོར་གཡུལ་གྱིས་ནམ་

ཡང་བརྫི་བ་མེད་པར་སྐུ་དཀྱིལ་རྟ་བདུན་བདག་པོ་མངོན་པར་གསལ་བཞིན། རྒྱ་གར་འཕགས་

པའི་ཡུལ་དུ་སྲིད་དོན་སྐྱབས་བཅོལ་བའི་གོ་སྐབས་དང་བཅས་ཞབས་སོར་འཁོད་ཐུབ་པ་བྱུང་

སྟབས། དུས་དེར་ཕེབས་རྗེས་སུ་བསྙེགས་པའི་གཞུང་ཞབས་དང་། བླ་སྤྲུལ་དགེ་འདུན་སོགས་

བོད་མི་སེར་སྐྱ་ཁྲི་ཕྲག་བརྒྱད་ལྷག་འབྱོར་བ་རྣམས་ལ་རྒྱ་གར་གཞུང་ལ་སྙན་སེང་གིས་རང་

རང་བབས་གཟིགས་ཀྱིས་ཆོས་བྱེད་རྣམས་ཆོས་ལུགས་ཁྱད་མེད་ཀྱིས་སྦག་ས་དང་། ཌལ་ཧོར་

བཅས་པར་ཆོས་སྒར་ཟུར་འཛུགས་བསྐྱངས།  དེ་བཞིན་རྒན་རྒོན་རྣམས་ལ་རྒན་གསོ་དང་། 

དར་མ་རྣམས་ལ་ལས་བྱེད་དང་། བཟོ་གྲྭ། ལས་གྲྭ། གཞོན་ནུ་རྣམས་ལ་སློབ་གྲྭ་བཅས། གཞལ་

བར་མི་ནུས་པའི་བཀའ་དྲིན་བླ་མེད་བསྐྱངས།  དེ་ཡང་སྦག་ས་ཞེས་པ་རྒྱ་གར་དང་འབྲུག་གི་

ས་མཚམས་སྔོན་རྒྱ་གར་དབྱིན་ཇིས་དབང་བསྒྱུར་སྐབས་བདག་ཉིད་ཆེན་པོ་གན་དྷི་སོགས་མི་

ཆེན་རྣམས་བཙོན་འཇུག་བྱ་ཡུལ་གྱི་བཙོན་ཁང་དུ་མ་ཡདོ་པའི་ས་ཆ་ཧ་ཅང་ཐ་ཞན་ཞིག་འདུག 

འབྲས་སྤུངས་སྒོ་མང་ཆོས་འབྱུང་།

གནས་དེར་བསྟན་པའི་མེ་རོ་གསོ་བའི་སོན་རྩ་རུ། གདན་གསུམ་གཙོར་གྱུར་གྱི་རིས་མེད་ཆོས་

བརྒྱུད་ཆེན་པོ་བཞི་ཡི་དགེ་འདུན་དང་བཙུན་མ་བཅས། སློབ་གཉེར་བ་ཆིག་སྟོང་ལྔ་བརྒྱ་སྐོར་

བཙུགས་གནང་མཛད་པར།  རྗེས་ཙམ་ནས་དེ་ཉིད་སྦག་ས་ནང་བསྟན་ཤེས་རིག་འཛིན་སྐྱོང་

སློབ་གཉེར་ཁང་ཐོས་བསམ་ཐར་འདོད་གླིང་ཞེས་མཚན་དོན་མཚུངས་པའི་གཙུག་ལག་སློབ་

གཉེར་ཁང་དེ་ཉིད་དུ་གྱུར། སྐབས་དེར་རང་ཁོངས་དགེ་འདུན་ཞལ་གྲངས་དགུ་བཅུ་སྐོར་ཡོད་

ན་ཡང་གྲྭ་ཚང་གི་དབུ་འཁྲིད་མཁན་རིན་པོ་ཆེ་ལས་ཐོག་པ་མཚན་བརྗོད་པར་དཀའ་བ་ཁལ་

ཁ་སྐལ་བཟང་ལེགས་ལྡན་རྒྱ་དམར་གྱི་བཙན་འོག་ཏུ་ཚུད་ནས་བྱེས་ཕེབས་མ་ཐུབ་སྟབས་

ངེད་ཅག་མགོ་མེད་དཔུང་པ་ལྟ་བུ་ལ། ༸སྤྱི་ནོར་གོང་ས་༸སྐྱབས་མགོན་ཆེན་པོ་མཆོག་ནས་

གཟིགས་སྐྱོང་བླ་མེད་ཀྱིས། རྒྱུད་སྨད་མཁན་ཟུར་རིན་པོ་ཆེ་ཧར་གདོང་དགེ་བཤེས་ངག་དབང་

ལེགས་ལྡན་མཆོག་མཁན་ཚབ་ཏུ་བསྐོ་བསྩལ་བྱུང་། ༼འདི་ཉིད་ཀྱི་རྣམ་ཐར་འགོ་ཏུ་ཤོག་གྲངས་

༢༣༡ གསལ།༽དེ་ཡང་གྲྭ་ཚང་ཞིག་གི་ཆ་ལག་ཚང་དགོས་སྟབས་གུང་རུ་དགེ་བཤེས་ཡེ་ཤེས་

རྒྱ་མཚོར་དགེ་བསྐོས་དང་། ཧར་གདོང་རྒྱལ་མཚན་བློ་བཟང་ལ་དབུ་མཛད། གལ་ཆེའི་བཀའ་

བསྡུར་གནང་ཆེད་ཁང་ཚན་རེ་ནས་བགྲེས་པ་རེ་བཅས་བསྐ་ོབཞག་མཛད། གྲྭ་ཚང་ལ་སྤྱི་དངུལ་

དང་འཇུག་སྣོད་སྒམ་སོགས་མེད་སྟབས་མཁན་ཚབ་མཆོག་ཉིད་ནས་དེབ་གཅིག་ཡོད་པ་ནམ་

རྒྱུན་ཚོགས་འདུ་གྲོལ་མཚམས་སུ་ཝ་ཎ་གནས་འཛིན་ཐུབ་བསྟན་འབྱུང་གནས་ནས་ཕུལ་བའི་

རས་སྔོན་པོ་ཞིག་ཡོད་པ་དེའི་ནང་བསྒྲིལ་ནས་བོད་དུ་བྲ་ཏི་གུང་རུ་རྣམས་ནས་དམ་ཆས་བྱེད་

པའི་ལུགས་སྲོལ་ཡིན་གསུངས་ཏེ་ཏཱ་དབོན་ཁང་ཚན་དགེ་རྒན་ལ་ཐེའུ་ཙེ་མནན་དུ་འཇུག་པར་

མཛད། རས་སྔོན་པོ་འདི་འཛིན་ཆས་ཀྱི་ཐོག་མར་བརྟེན་ཕྱག་སྦུག་རྩིས་ཁོངས་སུ་ད་དུང་ཡང་

ཡོད། རྒྱུན་དུ་དཔེ་འཁྲིད་སྐབས་སོགས་གང་ཡིན་ལ་སྔོན་དང་ད་ལྟ། མ་འངོས་བཅས་ཀྱི་བཀའ་

སློབ་ནུས་ཅན་ཤ་སྟག་གནང་གི་ཡོད་འདུག དཔེར་ན་བཀའ་ལས།  བོད་དུ་སྒོ་མང་གྲྭ་ཚང་ལ་

དགེ་འདུན་ཞལ་གྲངས་སུམ་སྟོང་སུམ་བརྒྱ་ལྷག་ཡོད་པ་ལ། ད་ལྟ་བརྒྱ་ཁ་མ་ལོན་ཙམ་ལས་མེད། 

འནོ་ཀྱང་།  སེམས་ཤ གས་ཆག་དགོས་ཡག་ཡོད་མ་རེད།  སྔོན་དུས་གཙང་པས་བོད་ལ་དབང་

བསྒྱུར་སྐབས་ཤིག་ལ་གྲྭ་པ་ཉི་ཤ ་རྩ་ལྔས་སྒོ་མང་གྲྭ་ཚང་འཛིན་དགོས་པ་ཡང་བྱུང་འདུག དེང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྐབས་དགུ་བཅུ་སྐོར་ཡོད་པ་ཞེ་དྲག་ཡག་པོ་རེད་ཅེས་དང་།  ཡང་༸གོང་ས་༸སྐྱབས་མགོན་

ཆེན་པོ་མཆོག་སྐུ་ཚེ་ཞབས་པད་བརྟན་ན། གྲྭ་ཚང་ཁག་ཡར་རྒྱས་འགྲོ་བ་ལ་ཚེགས་ཡོང་གི་མ་

རེད་ཅེས་དང་།  ཡང་སློབ་གཉེར་ཡར་རྒྱས་ཡོང་ཆེད་རྗེ་བཙུན་སྒྲོལ་མ་དང་།  མགོན་པོ་ཡིད་

བཞིན་ནོར་བུར་གསོལ་འདེབས་ཞུ་དགོས་གསུངས་ནས་ཆབ་རིལ་རྒྱལ་མཚན་འདོ་ཟེར་དང་། 

ཀླུ་འབུམ་བློ་བཟང་གཉིས་ལ་གཉེར་པའི་མིང་བསྩལ་ཏེ་ཁོང་གཉིས་ཀྱིས་རང་ཁོངས་གྲྭ་མང་ས་

ནས་ཨ་ན་ཁ་ཤས་རེ་ཞལ་འདེབས་ཞུས་ཏེ། ཟླ་རེའི་ཚེས་བརྒྱད་ལ་སྒྲོལ་ཆོག་དང་། ཚེས་དགུ་ལ་

ཟླ་བསྐང་འཛུགས་པར་མཛད་པ་དུས་དེ་ནས་ད་ལྟའི་བར་མ་ཆག་པར་གནས། སྐབས་དེར་གྲྭ་

ཚང་སོ་སོའ་ིཆོས་གྲྭ་ལོགས་སུ་མེད་སྟབས་ཚང་མ་མཉམ་འཚོག་བྱ་དགོས། མདོར་ན་དམ་པ་དེ་

ཉིད་མཁན་རིན་པོ་ཆེ་ངག་དབང་བློ་བཟང་མ་ཕེབས་བར། སྦག་སར་གཏན་བཞུགས་ཕྱག་དཔེ་

སློབ་འཁྲིད་དང་ཆོས་སྲིད་གང་ཅིའི་ཐད་ནས་བཀའ་སློབ་ཚད་མེད་གནང་བའི་དྲིན་ལས། གྲྭ་

ཚང་གཞི་བརྟན་པོ་ཚུགས་ཐུབ་པ་བྱུང་།

ཕྱི་ལོ་༡༩༦༠  ལོར་༸གོང་ས་སྐྱབས་མགོན་ཆེན་པོའ་ིཕྱག་རྟགས་དགོངས་དོན་ལྟར། 

ཧར་གདོང་དགེ་བཤེས་ངག་དབང་བློ་བཟང་མཆོག་ལ། ཐོག་མར་མཁན་ཚབ་ཀྱི་མཚན་བསྩལ་

སྟབས་དེ་ཉིད་རོྡར་གླིང་ནས་གདན་ཞུས་ཀྱིས་མཁན་ཚབ་ཀྱི་ཁྲིར་ཕེབས་ནས། སྐུ་ངལ་འཛེམ་

མེད་ཀྱིས་རྒན་གཞོན་ཡོངས་རྫོགས་ལ་དཔེ་འཁྲིད་དང་།  གྲྭ་ཚང་གི་ཆོས་སྲིད་གཉིས་ཀྱི་དབུ་

འཁྲིད་བསྐྱངས། སྐབས་དེ་དག་ཏུ། ཀ་སྦུག་ནས་གཞུང་པ་ཚུལ་ཁྲིམས་རྒྱ་མཚོ་དང་། ཐེ་པ་ོདཀནོ་

མཆོག་རྒྱ་མཚོ་སོགས་འགའ་ཞིག་སྦག་སར་ཕེབས་ཐུབ་པ་བྱུང་།  དེ་ནས་མཁན་རིན་པོ་ཆེ་

མཆགོ་སྤྱི་བླའི་ཚུལ་དུ་བཞུགས། གཞུང་པ་ཚུལ་ཁྲིམས་རྒྱ་མཚོ་དང་། ཐེ་བ་ོདཀནོ་མཆགོ་རྒྱ་མཚོ་

སོགས་ནས་གསར་བུ་རྣམས་ལ་དཔེ་ཁྲིད་མཛད་ནས། རིང་པོར་མ་ཐོགས་པར་ཕར་ཕྱིན་འཛིན་

གྲྭ་གཉིས་ཀྱིས་ཐུག་བརྒྱབ་ཐུབ་པ་བྱུང་། གཞན་ཡང་གདན་ས་གྲྭ་ཚང་དྲུག་གི་མཚན་འཕུད་དམ་

བཅའ་ཚུགས་པའི་ཐོག་མ་སྒོ་མང་གྲྭ་ཚང་ནས་དབུ་མའི་མཚན་འཕུད་དམ་བཅའ་བ་ཧར་གདོང་

བསྟན་པ་རྒྱལ་མཚན་དང་། རོགས་ཟླ་གཅིག་བཅས་ནས་མཛད། རྟེན་འབྲེལ་ཆེད་རྟགས་གསལ་

དང་པོ་ཀླུ་སྒྲུབ་ལུང་བསྟན་བཙུགས།  མཚན་འཕུད་དེ་བཞིན་རྣམ་ཀུན་དང་མི་འདྲ་བ་གདན་

འབྲས་སྤུངས་སྒོ་མང་ཆོས་འབྱུང་།

ས་གྲྭ་ཚང་དྲུག་གི་མཁན་པོ་དང་དགེ་བཤེས་སོགས་མཁས་དབང་ཁག་གདན་ཞུས་ཡོད་སྟབས་

ཚང་མས་ནུས་ཤ གས་ཆིག་བསྒྲིལ་གྱིས་རྟགས་གསལ་འཕངས་ནས་དམ་བཅའ་གཟི་བརྗིད་དང་

ལྡན་པ་ཞིག་བྱུང་འདུག

ཕྱི་ལ་ོ༡༩༦༡ ལ་ོནས་བཟུང་དགུན་ཆསོ་ཆེན་མའོ་ིསྐབས་དགེ་བཤེས་ཀྱི་དམ་བཅའ་ཆེན་

མོ་འགག་རིང་ཐུང་ཉིན་བཞི་དང་། རྣམ་འགྲེལ་མཚན་འཕུད་བཅས་མ་ཆག་པར་ཚུགས། དེའི་

རྗེས་ཙམ་ནས་འབྲས་སྤུངས་རིགས་གྲྭའི་སྐབས་གྲྭ་ཚང་གཉིས་ཀྱི་ཚོགས་ལངས་ཐོག་མར་ཆ་

གཉིས་དང་དེ་ནས་རིམ་བཞིན་གསུམ་བཞི་དང་། མཛོད་འདུལ་དམ་བཅའ་ཆེན་མོ་ཡང་གྲྭ་ཚང་

གཉིས་ལོགས་སུ་མ་ཡིན་པར་མཉམ་འཚོག་བྱས་ནས་རྟགས་གསལ་མཉམ་རུབ་བྱས།

ཕྱི་ལོ་༡༩༦༢  ལོར་མཁན་རིན་པོ་ཆེ་གོང་མ་སྐལ་བཟང་ལེགས་ལྡན་ལྷ་ས་གྲྭ་བཞིའི་

བཙོན་ཁང་དུ་དགོངས་པ་གཞན་དོན་དུ་གཤེགས་འཕྲལ།  མཁན་རིན་པོ་ཆེ་ངག་དབང་བློ་

བཟང་མཆོག་ལ་མཁན་པོ་ངོ་མའི་མཚན་གསོལ་དགོས་པའི་བཀའ་ཡིག་སྤྱི་ཕེབས་བཞིན་ཡུལ་

དུས་ལ་དཔག་པའི་མཛད་སྒོ་གཟབ་རྒྱས་ཞུས།

ཕྱི་ལོ་༡༩༦༧  ལོར་རྒྱ་གར་ས་ཐོག་གི་ཕར་ཕྱིན་དམ་བཅའ་དང་པོ་དེ་ཚུགས་ཐུབ་པ་

བྱུང་།  ཕྱི་ལོ་༡༩༦༨ ལོར་མཁན་པོ་ངག་དབང་བློ་བཟང་དགོངས་པ་འཁྲོལ་ཚབ། གུང་རུ་དགེ་

བཤེས་བསྟན་པ་བསྟན་འཛིན་ཕྱག་རྟགས་དགོངས་དོན་ལྟར་མཁན་ཁྲིར་འཁོད་ནས་འཆད་

ཉན་རྒྱུན་སྐྱོང་ཞུས། གཞུང་པ་དགེ་བཤེས་ཚུལ་ཁྲིམས་དང་། ཐེ་བོ་དགེ་བཤེས་དཀོན་མཆོག ཧ་

དགེ་བཤེས་བསྟན་པ་རྒྱལ་མཚན། ཟུང་དགེ་བཤེས་བརྩོན་འགྲུས་གོང་འཕེལ་བཅས་རིམ་བཞིན་

ཝ་ཎ་བོད་ཀྱི་ཆེས་མཐོའ་ིགཙུག་ལག་སློབ་གཉེར་ཁང་དུ་ཕེབས་ཟིན་སྟབས་ཀ་སྦུག་ནས་རྒྱུད་

སྨད་མཁན་ཟུར་རིན་པོ་ཆེ་གཞུང་པ་དགེ་བཤེས་འཇམ་དབྱངས་ཡེ་ཤེས་དཔེ་འཁྲིད་དགེ་རྒན་

དུ་གདན་འདྲེན་ཞུས། མདོར་ན་སྦག་སར་ལོ་ངོ་བཅུ་གཅིག་རིང་ས་ཆུ་འཕྲོད་མིན་ལ་མ་བལྟོས་

པར་རྒན་གཞོན་ཚང་མས་ནུས་ཤ གས་ཆིག་བསྒྲིལ་གྱིས་འཛིན་སྐྱོར་སྦྱངས་དཔེ་ཁྲིད་རྩོད་གྲྭ་

སོགས་སྒོ་གང་ས་ནས་ཡིག་ཆའི་བཤད་སྲོལ་བཟང་པོ་རྒྱུན་གནས་གོང་འཕེལ་ཡོང་ཐབས་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དཀའ་ངལ་ཁྱད་བསད་ཀྱིས་ལྷག་བསམ་འཁུར་ལེན་ཞུས།  སྐབས་དེར་གཟིགས་དཔེ་ཤིན་ཏུ་

དཀོན་སྟབས་སྦྱིན་བདག་ཁག་གི་མཐུན་རྐྱེན་རོགས་རམ་ལ་བརྟེན་ནས་རྒན་གཞོན་ཚང་མས་

ལས་ཁུར་མཉམ་རུབ་ཀྱིས་རྡོ་པར་ཐོག་དཔར་འདེབས་ཞུས། སྦག་སར་གཞུང་ལུགས་རྒྱ་མཚོར་

གསན་བསམ་སྒོམ་པ་མཐིལ་ཕྱིན་གནང་བ་དེ་ལྟར་ནའང་། ཁུལ་དེའི་ས་ཡུལ་ངན་ཞིང་གནམ་

གཤིས་འགྱུར་ལྡོག་ཆེ་བས་དགེ་འདུན་རྣམས་ས་ཆུ་སོགས་མ་འཕྲོད་པ་དང་།  ལྷག་པར་ས་

ཁུལ་དེ་བཞིན་ས་མཚམས་སྲུང་སྐྱོབ་ས་ཁུལ་ལ་བརྟེན་རྒྱུན་འཛིན་སློབ་ཕྲུག་གསར་སྣོན་ཡོང་

དཀའ་བ་མ་ཟད་ཕུགས་ཀྱི་འཚོ་བ་གདེང་འཁེལ་མེད་ཅིང་སྐྱོབ་གསོ་ཁོ་ནར་བརྟེན་ཐབས་མེད་

པ་སོགས་རྒྱུ་མཚན་དུ་མས།  ཕྱི་ལོ་༡༩༦༩  ལོར་རང་གཞུང་གི་མཛད་བྱུས་ལ་བརྟེན་ནས་ཆོས་

སྒར་གཞིས་ཁོངས་སུ་སྤོ་རྒྱུ་གཏན་ཁེལ་སྟབས་སེ་ར་པ་རྣམས་བྷེ་ལ་ཀོ་སྤི་དང་དགའ་འབྲས་ས་

རྙིང་རྣམས་རྒྱ་གར་ལྷོ་ཕྱོགས་ཀ་ན་ཀྲ་མངའ་ཁོངས་མོན་གྷོ་འདོད་རྒུ་གླིང་དུ་སྤོ་རྒྱུ་གཏན་ཁེལ་

ཅིང་།  དང་ཐོག་ས་གནས་གཅིག་ཏུ་དགའ་རྙིང་གཉིས་ལམ་གྱི་གཡས་ཕྱོགས་དང་།  འབྲས་ས་

གཉིས་གཡོན་ཕོྱགས་སུ་བཅའ་བཞུགས་བྱས།  སྐབས་དེར་རང་ཁོངས་དགེ་འདུན་ཞལ་གྲངས་

དྲུག་ཅུའི་ཐོག་དཔར་རྐོས་ཁྱིམ་པ་བཟའ་མི་གཉིས་རང་ཁོངས་སུ་བརྩིས་པས་བསྡོམས་མི་གྲངས་

དྲུག་ཅུ་རེ་གཉིས་ལ་སྤྱི་མཚུངས་རྒྱ་གར་གཞུང་དང་རོགས་ཚོགས་བཅས་ནས་མི་གསུམ་རེར་

འཚོ་རྟེན་ས་ཞིང་ཨེ་ཀར་གཉིས་རེ་དང་། འཕྲལ་སེལ་གྱི་སྡོད་གནས་རས་གུར་རེ་བཅས་གནང་

སྟེ་འཚོ་བ་གཞན་བརྟེན་མི་དགོས་པར་ས་ཞིང་གྲྭ་པ་རང་ནས་འདེབས་ལས་ཁར་སློབ་གཉེར་

འཐུས་ཤོར་མེད་པ་ཞུས། དེ་རྗེས་འབྲས་སྤུངས་པ་རྣམས་ས་ཁུལ་གོང་དུ་སྤོ་རྒྱུ་ཁེལ་སྟབས། ཕྱི་ལོ་

༡༩༧༢ ལ་ོལ་ད་ལྟའི་དགནོ་གནས་འདིར་མི་གཉིས་རེར་སྡདོ་གནས་ཁང་མིག་རེ་ཐབོ་སྟེ་སྤ་ོཐུབ་

པ་བྱུང་། དེ་སྐབས་བྱེས་འབྱརོ་རྣམས་ཀྱང་འཁསོ་ཀ་ཞན་ཞིང་། ལྷག་པར་སྦག་ས་སྲུང་སྐྱབོ་ཀྱི་ས་

ཁུལ་ལ་སོང་གཤིས་ཐབས་འཚོལ་འགྲོ་བསྐྱོད་དཀའ་བས། མཐུན་རྐྱེན་དཔལ་འབོྱར་ཞན་ལ་གྲྭ་

ཚང་གསར་ཆགས་དགོས་སྟབས་རང་ཁོངས་མངའ་རིས་ཟངས་དཀར་ཕྱོགས་ཀྱི་དགོན་སྡེ་ཁག་

དང་། ལ་དྭགས་ཕྱོགས་ཀྱི་དགོན་སྡེ་ཡུལ་གྱི་གྲོང་སྡེ་ཁག དེ་བཞིན་ཨ་རི་ཕྱོགས་དང་། ཕ་རན་

སི། སུད་སི། བལ་འབྲུག རྒྱ་གར་ཁུལ་བཞུགས་འབྲེལ་ཡོད་རྣམས་ལ་འབྲེལ་བ་དམ་ཟབ་ཞུས་

འབྲས་སྤུངས་སྒོ་མང་ཆོས་འབྱུང་།

ཏེ་གྲྭ་ཚང་གི་འདུ་ཁང་རྒྱ་ཁྱོན་ཕུ་ཊི་༣༠  དང་༥༠  ཅན་བོད་ལུགས་ཐོག་བརྩེགས་གཅིག་ཅན་

བཟོ་བཀོད་ཕུན་སུམ་ཚོགས་པ་མགོན་པོ་ཁང་། ཆོས་གྲྭ་ལྕགས་རི་མ་ལག་དང་བཅས་པ་གསར་

བསྐྲུན་ཞུས། དེ་བཞིན་རྗེ་གཟིགས་པ་ལྔ་ལྡན་དང་། རྒྱན་དྲུག་མཆོག་གཉིས། ཆོས་སྐྱོང་ཡོངས་

རྫོགས་ཀྱི་སྐུ་ཐང་གྲས་མཚུངས་སྤུས་ལེགས་གསར་བཞེངས་ཞུས།

ཕྱི་ལོ་༡༩༧༨ ཕྱི་ཟླ་གཉིས་པའི་ཚེས་བཅུ་ཉིན་མཁན་རིན་པོ་ཆེ་བསྟན་པ་བསྟན་འཛིན་

སྒོ་མང་མཁན་པོའ་ིམཛད་འཁུར་དགོངས་ཁྲོལ་ཚབ་ཕྱག་རྟགས་དགོངས་དོན་ལྟར།  ཡོངས་

ཀྱི་དགེ་བའི་བཤེས་གཉེན་ཆེན་པོ་བསམ་བློ་དགེ་བཤེས་ངག་དབང་ཉི་མ་མཆོག་མཁན་ཁྲིར་

ཕེབས། སྒོ་མང་གྲྭ་ཚང་དང་ཤོ་མདོ་གྲྭ་སྒོམ་སྤྲུལ་སྐུ་རིན་པོ་ཆེ་ཐུན་མོང་ནས་ཇི་ལྟར་གསོལ་བ་

བཏབ་པ་བཞིན་༸སྐྱབས་མགོན་རྒྱལ་བའི་ཡོངས་འཛིན་ཁྲི་བྱང་རྡོ་རྗེ་འཆང་ཆེན་པོ་མཆོག་

ནས་ས་རྟ་ཟླ་བ་༡༡  ཚེས་༩  ཕྱི་ལོ་༡༩༧༩  ཕྱི་ཟླ་དང་པོའ་ིཚེས་དྲུག་ནས་དགུ་བར་ཉིན་བཞིའི་

རིང་གྲྭ་ཚང་འདུ་ཁང་ནང་སྐྱིད་ཤོད་ངག་དབང་བསྟན་འཛིན་འཕྲིན་ལས་ཀྱི་གསུང་སྟེང་ནས་

མགོན་པོའ་ིབཀའ་ཆེན་བཅུ་གསུམ་གྱི་རྗེས་གནང་བསྩལ།  དེའི་རྗེས་ཕྱི་ཟླ་དང་པོའ་ིཚེས་ཉེར་

དགུ་ཉིན་གྲྭ་ཚང་མགོན་ཁང་ནང་མགོན་དཀར་ཡིད་བཞིན་ནོར་བུའི་གཡང་བུམ་གསར་སྒྲུབ་

སྐབས། ༸སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་ཆེན་པོ་ཚོགས་མགོན་དུ་གདན་ཞུས་ལྟར་

ཐོག་མཐའ་གཉིས་སུ་ཚོགས་ཕེབས་ཀྱིས་མགོན་པོའ་ིའདོད་གསོལ་ཞིག་ཀྱང་འཕྲལ་རྩོམ་མཛད། 

ལོ་དེའི་དགུན་དུས་སུ་ཕྱི་ཟླ་བཅུ་གཅིག་ནང་དགའ་ཤར་༸སྐྱབས་རྗེ་ཟོང་རིན་པོ་ཆེ་སྐུ་གོང་མ་

གདན་ཞུས་ཀྱིས་གཏད་རུལ་ཉིན་གསུམ་རིང་སྒྲུབ་གནང་མཛད། དེ་སྔོན་སྒོ་མང་གྲྭ་ཚང་ནས་ཇི་

ལྟར་གསལོ་བ་བཏབ་པ་བཞིན། ༸གངོ་ས་༸སྐྱབས་མགནོ་རྒྱལ་བའི་དབང་པ་ོཐམས་ཅད་མཁྱེན་

གཟིགས་ཆེན་པོ་མཆོག་ནས་འབྲས་སྤུངས་ཚོགས་ཆེན་འདུ་ཁང་ནང་ཕྱི་ལོ་༡༩༨༠ ལོའ་ིཟླ་དྲུག་

པའི་ཚེས་བཅུ་བཞི་ནས་བཟུང་ཉིན་གྲངས་བརྒྱད་རིང་གྲུབ་མཐའ་ཆེན་མའོ་ིབཀའ་འཁྲིད་བཀའ་

དྲིན་བསྐྱངས། དེའི་རྗེས་ཕྱི་ཚེས་ཉེར་ལྔ་ཉིན་༸གོང་ས་༸སྐྱབས་མགོན་ཆེན་པོ་མཆོག་གྲྭ་ཇའི་

ཚོགས་མགོན་དུ་ཚོགས་ཕེབས་བཀའ་དྲིན་ཆེ་བར་མཁན་རིན་པོ་ཆེ་མཆོག་ནས་རྟེན་གསུམ་

འདེགས་འབུལ་ཞུས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕྱི་ལོ་༡༩༨༠ ཕྱི་ཟླ་དྲུག་པའི་ཚེས་བཅུ་གཉིས་ཉིན་མཁན་རིན་པོ་ཆེ་ངག་དབང་ཉི་མ་

མཆོག་མཁན་པོའ་ིམཛད་འཁུར་དགོངས་ཁྲོལ་ཚབ་གཞུང་པ་དགེ་བཤེས་སྐལ་བཟང་ཐབས་

མཁས་མཆོག་མཁན་ཁྲིར་ཕེབས།  ཕྱི་ལོ་༡༩༨༢  ཟླ་གཉིས་པའི་ཚེས་ཉེར་བདུན་ཉིན་གྲྭ་ཚང་

སློབ་ཕྲུག་རྣམས་ཀྱི་ཆེད་དུ་སྔོན་འགྲོའ་ིསློབ་གྲྭ་གསར་རྒྱག་ལེགས་ཟིན་གྱི་སྒོ་དབྱེའི་མཛད་

སྒོ་གྲ་རྒྱས་ཕུན་སུམ་ཚོགས་པ་ཚུགས།  གྲྭ་ཚང་འདུ་ཁང་སྔོན་ཡོད་དེ་བཞིན་བཟོ་བཀོད་བྱིན་

ཆགས་གང་ལེགས་ཡོད་ནའང་།  ཕྲན་བུའི་གུ་དོག་སྐྱོན་ལ་བརྟེན་སོག་སྤྲུལ་གུ་རུ་དེ་བ་རིན་

པོ་ཆེ་མཆོག་ནས་དགོངས་བཞེས་ཆེན་པོས་སྦྱིན་བདག་མཛད་དེ་འདུ་ཁང་སྦུག་ཏུ་ཕུ་ཊི་༢༠ 

རྒྱབ་ཏུ་ཕྱིར་བསྣུར་གྱིས་མདུན་གྱི་ཐོག་ཁའི་སི་ཀྲི་རྣམས་བརྗེས་ནས་འབི་ལ་སའི་ཐོག་ཨར་སི་

གསར་དུ་བཀོད། རྟེན་གཙོ་གསེར་ཟངས་ཀྱི་རྒྱལ་བ་བྱམས་པ་མགོན་པོའ་ིསྐུ་བརྙན་དང་རྗེའི་སྐུ་

གྲངས་ཉིས་བརྒྱ་སྐུ་བརྙན་བཞུགས་སྒྲོམ་ཀུན་དགའ་ར་བ། གོས་ཆེན་བཅད་ལྡན་གྱི་མཆོད་རྫས་

ཀ་འཕན་གདུང་ཁེབས་ཕྱེ་ཕུར་བཅས་ཞེ་མཚུངས།  དེ་བཞིན་མགོན་ཁང་ནང་སྐུ་རྒྱུ་ལི་མའི་

བདེ་གསང་འཇིགས་གསུམ། མགོན་ཆོས་ལྷ་རྣམ་བཞི་དང་། མཆོད་ཆས་དུང་རྒྱ་གླིང་སིལ་རོལ། 

དངུལ་ཏིང་། དངུལ་ཀོང་། རབ་གནས་དགེ་ལེགས་ཆར་འབེབས་ཀྱི་ཡོ་ཆས་དང་། དབང་རྫས་

དྲིལ་བུ་སོགས་ཇི་སྙེད་ཅིག་སྦྱོར་འབུལ་མཛད་པར་ཕན་ཐོགས་ཤིན་ཏུ་ཆེ་བ་བྱུང་། ཕྱི་ལོ་༡༩༨༢ 

ཟླ་བཅུ་གཅིག་པའི་ཚེས་གཉིས་ཉིན་འདུ་ཁང་མཆོད་བཤམས་དང་བཅས་པ་ཡོངས་སུ་གྲུབ་

སྟེ་སྒོ་མང་ཁང་གསར་ནས་གོང་འཁོད་རྟེན་གཙོ་རྒྱལ་བ་བྱམས་པ་མགོན་པོའ་ིསྐུ་བརྙན་འདུ་

ཁང་མཆོད་བཤམས་ཀྱི་དབུས་སུ་གདན་དྲངས། དེའི་ཉིན་མཁན་ལས་ཟུར་བླ་སྤྲུལ་དགེ་བཤེས་

རྣམས་ནས་རབ་གནས་རྟ་ཐོག་མ་ཞིག་མཛད། དེའི་རྗེས་བོད་ཟླ་དགུ་པའི་ཚེས་ཉེར་གཉིས་ཉིན་

རྒྱལ་བ་ལྷ་ནས་བབས་པའི་དུས་ཆེན་ཉིན་མཁན་ཟུར་བསྟན་པ་བསྟན་འཛིན་མཆོག་ནས་རྡོ་རྗེ་

སློབ་དཔོན་གནང་སྟེ་རྒྱུད་སྨད་པའི་ཆོག་གྲྭ་གདན་ཞུས་ཐོག་བླ་སྤྲུལ་དགེ་བཤེས་བཅས་ནས་

དཔལ་འཇིགས་མཛད་རྡོ་རྗེའི་རས་བྲིས་ཀྱི་དཀྱིལ་འཁོར་ལ་བརྟེན་ནས་རབ་ཏུ་གནས་པའི་ཆོ་

ག་དགེ་ལེགས་རྒྱ་མཚོའི་ཆར་འབེབས་སླ་ཆོས་སུ་མ་སོང་བར་དཔལ་ལྡན་སྨད་རྒྱུད་པའི་ཕྱག་

ལེན་བཞིན་ཉིན་གསུམ་རིང་ལེགས་པར་མཛད།

འབྲས་སྤུངས་སྒོ་མང་ཆོས་འབྱུང་།

ཕྱི་ལོ་༡༩༨༣ ཟླ་བ་བཅུ་པའི་ཚེས་བཅུ་དགུ་ཉིན་མཁན་རིན་པོ་ཆེ་སྐལ་བཟང་ཐབས་

མཁས་འཕོས་ཚབ། གཞུང་པ་དགེ་བཤེས་ཚུལ་ཁྲིམས་རྒྱ་མཚོ་མཁན་ཁྲིར་ཕེབས་ནས་ལོ་གཉིས་

ལྷག་ཙམ་མཛད་འགན་བཞེས།

ཕྱི་ལོ་༡༩༨༦ ཟླ་གཉིས་པའི་ནང་མཁན་པོ་ཚུལ་ཁྲིམས་རྒྱ་མཚོ་འཕགས་ཡུལ་ཌེ་ར་ཌོན་

བཀྲ་ཤིས་འཁྱིལ་དུ་སྐུ་གཤེགས། ཕྱི་ཟླ་ལྔ་པའི་ཚེས་བཞི་ཉིན་ཧ་དགེ་བཤེས་བསྟན་པ་རྒྱལ་མཚན་

མཁན་ཁྲིར་ཕེབས་ནས་ལོ་ངོ་གསུམ་རིང་མཛད་འགན་བཞེས།

ཕྱི་ལོ་༡༩༨༩  ཟླ་བ་གཉིས་པའི་ཚེས་དགུ་ཉིན་མཁན་པོ་བསྟན་པ་རྒྱལ་མཚན་འཕོས་

ཚབ་གཞུང་པ་དགེ་བཤེས་བློ་བཟང་བསྟན་པ་མཁན་ཁྲིར་ཕེབས། ཕྱི་ལོ་༡༩༨༠ ནས་བཟུང་བོད་

ནང་ཕྱི་ཚུལ་ལ་སྲིད་བྱུས་གུ་ཡངས་ཕྲན་བུ་བྱུང་སྟབས། རང་ཁོངས་དབུས་གཙང་དང་ལྷག་པར་

མདོ་སྟོད་སྨད་དང་སོག་ཡུལ་སོགས་ཡུལ་གྲུ་ཁག་ནས་དགེ་འདུན་སློབ་གཉེར་བ་རྒྱ་གར་ས་

ཐོག་ཏུ་མང་དག་འབོྱར་བས། ཕྱི་ལོ་༡༩༩༠ ལོར་གྲྭ་ཚང་འདིར་དགེ་འདུན་ཞལ་གྲངས་བཞི་བརྒྱ་

བདུན་ཅུ་དོན་ལྔ་སྐོར་ཡོད་ལུགས་དེབ་ཐེར་ཁག་ནང་གསལ་བ་བཞིན་འདུས་ཚོགས་དང་སློབ་

གཉེར་ཡར་རྒྱས་ཆེན་པོ་བྱུང་། མཁན་རིན་པོ་ཆེ་བློ་བཟང་བསྟན་པ་མཁན་པོའ་ིམཛད་ཁུར་ལོ་

དྲུག་རྫོགས་པར་མཛད་ནས།

ཕྱི་ལ་ོ༡༩༩༥ ཟླ་བདུན་པའི་ཚེས་སུམ་ཅུ་ས་ོགཅིག་ཉིན་ཕྱག་རྟགས་དགངོས་དནོ་བཞིན། 

ཟུང་ཆུ་དགེ་བཤེས་ཚུལ་ཁྲིམས་ཕུན་ཚོགས་མཁན་ཁྲིར་བཀོད་ནས་རང་ཉིད་ཟུར་བཞུགས་

མཛད། སྐབས་དེ་དུས་དགེ་འདུན་ཞལ་གྲངས་ཆིག་སྟོང་སྐོར་ཡོད།

སྔོན་དུ་མཁན་རིན་པོ་ཆེ་བློ་བཟང་བསྟན་པ་མཆོག་ནས་ཀླུ་འབུམ་བསྟན་འཛིན་ཐོས་

བསམ་ལགས་སུ་དམིགས་བསལ་རེ་བསྐུལ་གནང་དོན་ལྟར། ཁོང་ཉིད་ནས་ཀྱང་ཐུགས་འཁུར་

ཆེ་བཞེས་ཐོག་དད་སྦྱིན་ཁག་ལ་འབོད་བསྐུལ་ཞུས་འབྲས་སུ་སྒོ་མང་ཁང་གསར་ཡང་སྟེང་ད་

ལྟའི་དཔེ་མཛོད་འདི་ཉིད་གསར་བཞེངས་ཐོག་མེ་བྱི་ཟླ་བ་བཅུ་པའི་ཚེས་བཅུ་གཅིག་ཕྱི་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༡༩༩༦ ཟླ་བཅུ་གཅིག་པའི་ཚེས་ཉེར་གཅིག་གཟའ་སྐར་འབྱུང་འཕྲོད་ཕུན་སུམ་ཚོགས་པའི་སྔ་

དྲོར་ལྷར་བཅས་སྲིད་ཞིའི་གཙུག་ནོར་༸གོང་ས་༸སྐྱབས་མགོན་ཆེན་པོ་མཆོག་ནས་དར་ཚོན་

གཅདོ་འབྲེག་གིས་སྒ་ོདབྱེའི་མཛད་སྒ་ོཐུགས་དགྱེས་བརྩེའི་གཟིགས་པ་བླ་མེད་ཐགོ་ནས་བཀའ་

དྲིན་བསྐྱངས། དེ་བཞིན་ཀུན་མཁྱེན་འཇམ་དབྱངས་བཞད་པའི་གསུང་འབུམ་འཕྲསོ་པདོ་གྲངས་

བཅུ་གཅིག་ལྷག་པ་རྣམས་ཀྱང་རོགས་རམ་དེ་ལ་བརྟེན་ནས་དཔར་འདེབས་ཐུབ་པ་སོགས་

མདོར་ན་གསུང་འབུམ་ཆ་ཚང་བླ་བྲང་བཀྲ་ཤིས་འཁྱིལ་གྱི་པར་གཞིར་བཟུང་དཔེ་ཚད་ལྡན་པ་

ཨོབ་སེ་ཀྲི་འཕྲུལ་པར་ཐོག་དཔར་འདེབས་བྱས་ཟིན། 

དེང་སྐབས་བོད་ནང་དང་ཧི་མ་ལ་ཡའི་རི་རྒྱུད་ནས་གསར་འབྱོར་སློབ་གཉེར་བའི་

ཚོགས་མང་དུ་འཕེལ་ཏེ་གཉུག་མར་གནས་པའི་དགེ་འདུན་ཞལ་གྲངས་༡༧༠༠ སྐོར་ལ་སླེབས་

པས་ཚ་བ་དང་ཆར་ཆུ་ཆེ་སྐབས་ཡང་བསྐྱར་འདུ་ཁང་ཆུང་སྐྱོན་གྱི་དཀའ་ངལ་ཅི་ཆེར་འཕྲད་

མུས་ལ་བརྟེན། ཚོགས་པ་བཞི་སྟོང་སྐོར་ཤོང་བའི་གཙུག་ལག་ཁང་མདུན་དུ་ཐོག་སོ་གསུམ་དང་

རྒྱབ་ངོས་ཐོག་སོ་བཞི་པ་ཅན་རྟེན་དང་བརྟེན་པ། ཡང་སྟེང་རྒྱལ་བའི་གཟིམ་ཆུང་དང་བཅས་པ་

གསར་བཞེངས་ལེགས་པར་གྲུབ་པའི་དཀར་ཆག་འགོ་ཏུ་ཤོག་གྲངས་༡༨༩ ནང་གསལ། །

ཕྱི་ལོ་༢༠༠༣ ཕྱི་ཟླ་༥ ཚེས་༡༣ ཉིན་མཁན་རིན་པོ་ཆེ་ཚུལ་ཁྲིམས་ཕུན་ཚོགས་འཕོས་

ཚབ།  ཧར་གདོང་དགེ་བཤེས་བློ་བཟང་བསམ་གཏན་ནས་མཁན་པོའ་ིམཛད་འགན་གསར་དུ་

བཞེས་བཞིན་པའི་སྐབས་ལགས་སོ། །

མདོར་ན་ད་ཕན་འཕགས་ཡུལ་འདིར་མཁན་ལས་རིམ་བྱོན་དང་དགེ་འདུན་རྣམས་

ནས་སྐུ་ངལ་འཛེམ་མེད་ཀྱིས་གྲྭ་ཚང་འདི་ལྟ་བུ་ཞིག་བཙུགས་པའི་དགོས་དོན་སྙིང་པོའ་ིསྙིང་པོ་

ནི། ཇི་སྐད་དུ། ཚུལ་གནས་ཐསོ་དང་བསམ་ལྡན་པས། །སྒོམ་པ་ལ་ནི་རབ་ཏུ་སྦྱོར། །ཞེས་གསུངས་

པ་ལྟར་བཤད་སྒྲུབ་འཁོར་ལོ་གསུམ་གྱི་སྒོ་ནས་རྒྱལ་བསྟན་འཛིན་སྐྱོང་སྤེལ་གསུམ་བྱེད་རྒྱུ་འདི་

ཁོ་ན་ཡིན་ཞིང་།  དེ་ཡང་སྔོན་བྱོན་སྟོན་པའི་རྣམ་ཐར་རྗེས་འཇུག་འདུལ་བྱའི་ཉམས་ལེན་དུ་

འཁྱེར་བ་ལྟར། གྲྭ་ཚང་འདི་ཉིད་ཀྱི་དམ་པ་གངོ་མ་རྣམས་ཀྱིས་མཛད་པའི་སྲལོ་བཟང་པ་ོཇི་སྙེད་

འབྲས་སྤུངས་སྒོ་མང་ཆོས་འབྱུང་།

ཅིག་མཆིས་པ་རྣམས་ལས་ཡུལ་དུས་ཀྱི་དབང་གིས་སྒྲུབ་པར་མི་ནུས་པ་རྣམས་གནས་སྐབས་

རིང་ཕུད།  དེ་མིན་ལོ་འཁོར་ཆོས་ཐོག་བརྒྱད་ཀྱི་འཚོག་ཚེས་གྲོལ་ཚེས་ཞལ་འདོན་གྱི་རིམ་པ་

བཅས་སྔར་སྲོལ་ལྟར་གནས།

དུས་བཟང་ཁག་མང་ཡོད་པ་ནས་ཀུན་མཁྱེན་དུས་བཟང་། ས་ཟླ། དྲུག་པའི་ཚེས་བཞི། 

དབུ་མའི་དུས་བཟང་། དགུ་པའི་ལྷ་བབས་དུས་ཆེན། དགའ་ལྡན་ལྔ་མཆོད་བཅས་དང་། ཕར་

ཕྱིན་དམ་བཅའ། འགག་རིང་ཐུང་གི་དགེ་བཤེས་དམ་བཅའ་ཆེན་མོ། ཕར་ཕྱིན་འཛིན་གྲྭ་བཞིའི་

ཐུག་ཆོས་གྲྭ། བྱམས་གཞུང་མཚན་འཕུད་དམ་བཅའ། སྐབས་བཞི་པའི་མཚན་འཕུད་དམ་བཅའ། 

འཇུག་ཚུལ་མཚན་འཕུད་དམ་བཅའ། ཐལ་བཟླགོ་མཚན་འཕུད་དམ་བཅའ་དང་། ཧརོ་ཟླ་བདུན་

པའི་རིགས་གྲྭའི་སྐབས་སྔར་སྲལོ་ཚོགས་ལངས་མང་པ་ོཡདོ་པ་ནས་འདིར་མཛོད་འདུལ་གཉིས་

དང་། དབུ་མའི་བདག་འགོག་ཚད་འགོག་གཉིས། ཕར་ཕྱིན་སྐོར་ནས་ཆོས་འཁོར། དགེ་འདུན་

ཉི་ཤ ། སེམས་བསྐྱེད། དྲང་ངེས། སྐབས་བཞི་པ་བཅས་བསྡོམས་ཚོགས་ལངས་ཁག་དགུ་ལོ་ལྟར་

ཆག་མེད་ཡོད། རྒྱུགས་སྤྲོད་སྐོར་ལ་བློ་རྒྱུགས་དང་། རྩོད་རྒྱུགས་སྔར་སྲོལ་གོང་འཕེལ་ཡོད་ཐོག་

རང་རང་གཞུང་གི་བྲིས་རྒྱུགས་གསར་བཞེས་གནང་བཞིན་པ་དང་། སྙན་ངག་དང་སུམ་རྟགས་

བཅས་ཀྱི་རྒྱུགས་སྤྲོད་ཀྱང་ཡོད།  རྒྱུགས་ལེགས་ཐོན་རྣམས་ལ་གཟེངས་བསྟོད་དང་བྱ་དགའ་

གསོལ་རས་སྩོལ་བ་དང་། མ་འཕྲོད་པ་རྣམས་ལ་འཛིན་གྲྭ་འཕར་མི་ཆོག་པ་སོགས་ཀྱི་ཆད་ལས་

ཀྱང་འགེལ་སྲོལ་ཡོད།  ཆོས་མཚམས་སྐབས་སྔར་སྲོལ་བཞིན་ཞག་བཞིའི་རིང་སྐྱོར་བརྡ་དང་

ཞག་ལྔ་ཐོག་གི་དམ་བཅའ་བཅས་དང་། དཔེ་འཛིན་སྐྱོར་སྦྱང་དང་དཔེ་ཁྲིད་ནི་ཆོས་ཐོག་ཆོས་

མཚམས་དབྱེ་བ་མེད་པར་རྒྱུན་དུ་ཡོད་པ་བཅས་སོ། །



- 190 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༸ དཔལ་ལྡན་འབྲས་སྤུངས་བཀྲ་ཤིས་སྒོ་མང་གྲྭ་ཚང་གི་གཙུག་ལག་
ཁང་རྟེན་དང་བརྟེན་པར་བཅས་པ་གསར་བཞེངས་ལེགས་པར་གྲུབ་

པའི་དཀར་ཆག་མཐོང་བ་འཛུམ་ཤོར།

ཨོཾ་སྭ་སྟ།ི

སྐྱབས་ཀྱི་མཆོག་གྱུར་བླ་མ་ལྷ་སྲུང་དང་། །

ཁྱད་པར་མ་ཧཱ་ཀ་ལ་འཁོར་བཅས་ཀྱིས། །

དངོས་གྲུབ་བྱེ་བའི་གྲུ་ཆར་མ་ལུས་པ། །

བཀྲ་ཤིས་སོྒ་མང་འདུས་སྡེ་འདིར་ཕོབས་ཤིག །

 དྲི་བྲལ་ཤེལ་རིར་དབང་གཞུས་འཁྱུད་པ་བཞིན། །

བརྟན་གཡོའ་ིབཀྲཾ་ཤིསཾ་བཀོད་པ་ཡོངས་འཕྱུར་བ། །

སྒོཾ་མཾང་འདུ་ཁང་གསར་པའ་ིངོ་མཚར་ལ། །

ལྟ་ཕྱིར་ལྷ་རྣམས་སེམས་མེད་བཞིན་དུ་གཡེངས། །

གསུང་རབ་ཟླ་བའི་མ་མ་ཧུབ་གཅིག་གིས། །

བཏུང་ཡང་ཚིམ་མེད་བོླ་གསལ་ཉ་ེདབང་ཚོཊ། །

ལེགས་བཤད་སྦྲང་མས་སྦྲང་རྩ་ིཇ་ིབཞིན་དུ། །

ངོམ་མེད་འཚོལ་བ་འདི་ཀོ་ངོ་མཚར་རབ། །

དེ་ལྟའི་བྱུང་བ་བརོྗད་པའི་སྙན་འགྱུར་གླུ། །

ཀ་ལ་པིང་ཀའི་གདངས་ལ་ཅོ་འདྲ་ིབ། །

མགྲིན་པའི་ལམ་ནས་མ་བཅོས་གསོང་པོ་རུ། །

སྨྲ་འདི་མཁྱེན་ལྡན་རྣ་བའི་བཅུད་དུ་ངེས། །

དེ་ཡང་འཇམ་མགོན་ཆོས་ཀྱི་རྒྱལ་པོ་ཙོང་ཁ་པ་ཆེན་པོས། འབད་པ་ཆུང་ངུས་རླབས་

འབྲས་སྤུངས་སྒོ་མང་ཆོས་འབྱུང་།

ཆེན་ཚོགས་སྡུད་པ།  །དགེ་ལ་རྗེས་སུ་ཡི་རང་མཆོག་ཏུ་གསུངས།  །ཞེས་བཀའ་བསྩལ་བ་ལྟར། 

དཔལ་ལྡན་བཀྲ་ཤིས་སྒོ་མང་གི་གཙུག་ལག་ཁང་རྟེན་དང་བརྟེན་པར་བཅས་པ་གསར་ཏུ་

བཞེངས་པའི་བྱ་བ་ལས་ཀྱི་འཁོར་ལོ་སྔ་བར་ཕྱི་གསུམ་གྱི་བྱུང་རིམ་ས་བོན་ཙམ་ཞིག་རང་

གཞན་སྐྱེ་འགྲོ་ཡོངས་ཀྱི་རྗེས་སུ་ཡི་རང་བྱ་བའི་རྟེན་དུ་འགོད་པ་ལ། གྲྭ་ཚང་འདི་ཉིད་ཐོག་མར་

སྦག་ས་ནས་མོན་གྷོ་ས་གནས་སུ་གནས་སྤོས་ཀྱིས་ཆོས་སྒར་གསར་འཛུགས་བསྐྱངས་སྐབས་གྲྭ་

གྲངས་དྲུག་ཅུ་སྐོར་ལས་མེད་ཀྱང་། རིམ་གྱིས་གྲྭ་ཚོགས་འཕེལ་ཏེ་དགེ་འདུན་ཞལ་གྲངས་ཆིག་

སྟོང་བདུན་བརྒྱ་སྐོར་ཟིན་པར་བརྟེན། གྲྭ་ཁང་སྔོན་མ་གུ་དོག་རྐྱེན་དགེ་འདུན་སུམ་བརྒྱ་སྐོར་

ལས་མི་ཤངོ་ཞིང་། གྲྭ་ཇའི་སྐབས་དགེ་འདུན་མང་ཆེ་བ་འདུ་ཁང་ཕྱི་རལོ་གྱི་ཁྱམས་རར་བཞུགས་

དགསོ་པས་ཉི་ལྷགས་དང་ཆར་ཞདོ་སགོས་ཀྱི་དཀའ་ངལ་ཅི་ཆེར་འཕྲད་བཞིན་པ་དངསོ་འབྲེལ་

ལ་བརྟེན་གྲྭ་ཚང་གི་མཁན་བླ་འདུས་མང་རྣམས་གོ་བསྡུར་གྱིས་༸གོང་ས་༸སྐྱབས་མགོན་ཆེན་

པོར་དགོངས་སྐོར་སྙན་འབུལ་ཞུས་པའི་མཐའ་དོན་གྲྭ་ཚང་མགོན་ཁང་གི་རྟེན་གཙོ་མགོན་

པོའ་ིསྐུ་མདུན་དུ་ཟན་རིལ་བརྟག་བསྒྲིལ་གྱིས་འཁྲུན་ཐག་བཅད་ན་དེ་གས་འཐུས་ལུགས་

བཀའ་བསྩལ་ཕེབས་དོན་བཞིན་ཟན་རིལ་བསྒྲིལ་བར་གྲྭ་ཁང་གསར་རྒྱག་དགོས་ལུགས་བབས་

པས་དེ་མུར་ཐག་བཅད། དེ་བཞིན་རྡ་སར་གནས་ཆུང་སྤྲུལ་པའི་ཆོས་རྒྱལ་ཆེན་པོ་སྤྱན་འདྲེན་

བཀའ་ལུང་དུ།  གཞི་རྒྱ་མ་ཆུང་དང་ངོས་དང་འདོད་ཁམས་བདག་མོས་འཕྲིན་ལས་བྱེད་ཅེས་

དང་།  དགའ་གདོང་ཡོན་ཏན་རྒྱལ་པོས་ཀྱང་།  རྒྱལ་པོ་ཆེན་པོའ་ིབཀའ་བཞིན་གྱིས་དང་ངས་

གདངོ་གྲགོས་བྱེད་ཅེས་ཕེབས། དེ་ནས་བདོ་རབ་བྱུང་༡༧ ས་ཡསོ་ཟླ་༩ ཚེས་༢༠ ཕྱི་ལ་ོ༡༩༩༩ ཟླ་༡༡ 

ཚེས་༢༧ ཉིན་མཚུངས་མེད་མཁན་རིན་པོ་ཆེའི་མཁན་ཚབ་གཞུང་པ་མཁན་ཟུར་རིན་པོ་ཆེ་བློ་

བཟང་བསྟན་པ་དབུ་བཞུགས་ཀྱིས་གྲྭ་ཚང་ཕྱག་སྦུག་རྣམས་དང་ཁང་ཚན་བཅུ་དྲུག་གི་འཐུས་

མི་ལྷན་འཛོམས་བསྐྱངས་པའི་གྲོས་ཆོད་དགོངས་དོན་ལྟར་ཨར་ལས་འགན་འཛིན་སྤྱི་ཟུར་ཀླུ་

འབུམ་དགེ་བཤེས་བསྟན་པ་ལགས་དང་། ལས་རོགས་གྲྭ་ཚང་ཕྱག་མཛོད་ལས་ཐོག་མངའ་རིས་

དགེ་བཤེས་བློ་བཟང་དབྱིག་གཉེན་གཉིས་ཀྱི་ཐོག་ཁང་ཚན་སོ་སོས་ལས་མི་འསོ་འདེམས་ཞུས་

ཁོངས་ནས་དྲག་འདེམས་ཀྱིས་མི་བརྒྱད་དང་། ས་རྡོ་ཤིང་ལྕགས་འརོ་འདྲེན་མོ་ཊའི་ཁ་ལོ་པ་མི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཉིས་བཅས་མི་བཅུ་གཉིས་ལས་གྲུབ་པའི་ཚོགས་ཆུང་ཟུར་འཛུགས་བསྐྱངས།  ཐོག་མར་ས་

གཞི་བྱིན་གྱིས་བརླབ་པའི་ཆེད་དཔལ་ལྡན་འབྲས་དཀར་སྤུངས་པའི་མཁན་པོ་ཁྲི་པས་དབུས་

སྒོ་བློ་གྲྭ་ཚང་གཉིས་ཀྱི་མཁན་ལས་ཟུར་རྣམས་དང་བླ་སྤྲུལ་འདུས་ཚོགས་མང་དང་བཅས་པས་

བཀྲ་ཤིས་གསོ་སྦྱོང་དང་། གཞན་ཡང་ས་བདག་ལྟོ་འཕྱེའི་ཐིག་དང་། དཔལ་རྡོ་རྗེ་འཇིགས་བྱེད་

ཀྱི་སྦྱིན་སྲེག་གི་ཆོ་ག་སོགས་ཀྱི་སྒོ་ནས་ས་བརྟག་བསླང་སྦྱང་སོགས་སྦྱོར་བའི་རིམ་པ་རྣམས་

སྔོན་དུ་སོང་བའི་སྒོས་གཞི་རྒྱ་ཆེ་བའི་ཨར་ལས་དབུ་འཛུགས་ཐགོ་གོང་གསལ་ཚོགས་ཆུང་ནས་

ལྷག་བསམ་ཆེར་བསྐྱེད་ཀྱིས་ཐུགས་ཁུར་རྐང་བཞེས་གནང་སྟེ་ལས་རིགས་སོ་སོར་དོ་དམ་རུ་ང་

ཞིབ་ཚགས་དང་སྐུལ་འདེད་ལེ་ཤོར་མེད་པ་གནང་བ་དང་། དབུ་བཞུགས་མཁན་རིན་པོ་ལས་

ཟུར་ནས་བཟུང་ཁ་དོག་དཀར་དམར་ཡན་ཆད་ཀྱིས་རང་རང་ཁུར་དུ་བབས་པའི་ལས་འགན་

གཡོ་ཟོལ་མེད་པ་དང་བས་ཁུར་བླངས་མཛད་པ་ལ་བརྟེན་ནས་ལོ་གསུམ་གྱི་ཁོངས་སུ་བཀྲ་ཤིས་

ལུགས་ལེགས་ངང་ལེགས་གྲུབ་བྱུང་བའི་གཙུག་ལག་ཁང་གི་ས་གཞི་རྡོ་གཅལ་ཡངས་ཤིང་རྒྱ་

ཆེ་བའི་དབུས་སུ་འདུ་ཁང་ཆེན་མོ་ཞལ་ཤར་གཟིགས་ཀྱི་མདུན་ངོས་རྡོ་སྐས་ཕྱོགས་གསུམ་ནས་

སིའུ་གྲངས་ཉེར་གཉིས། དེའི་ཐོག་དབུས་སུ་སིའུ་གྲངས་བཅུ་གཅིག །གཡས་གཡོན་ཨིས་སི་ཀྲིལ་

གྱི་ལག་འཇུ་རང་འགྲིགས། སྒོ་འཕྱོར་མདུན་དུ་ཀྭ་བ་བཞི་ཡོད་པའི་དབུས་སུ་སྒོ་ཆེན། དེའི་སྟེང་

སེང་གེ་བདུན། དེ་བཞིན་འདུ་ཁང་གི་ཟུར་བཞི་ནས་རྡོ་སྐས་བཞི་དང་སྒོ་བཞི། ནང་དུ་འདུ་ཁང་

ཡངས་ཤིང་རྒྱ་ཆེ་བ་ཀྭ་རིང་དྲུག་དང་ཀྭ་ཐུང་ཉི་ཤ ་རྩ་དྲུག་གི་རྒྱ་ཁྱོན་ཕི་ཀྲི་༡༥༠་༡༨༩ ཡོད་པ། ཀྭ་

རིང་དྲུག་གི་ཀ་འག་ོབྲེ་དང་གཞུ་རིང་གཞུ་ཐུང་། གདུང་མའི་ངསོ་ལཉྫའི་ཡི་གེ་བཅས་འབི་ལ་ས་

དཀྲོལ་མ་བོད་ལུགས་བཟོ་བཀོད་ཕུན་སུམ་ཚོགས་པ། འདུ་ཁང་མདོ་སྦུག་ཕྱི་ནང་གི་ཟུར་བཞི་

ལ་ཁང་པ་བཞི།  འདུ་ཁང་སྦུག་གི་ཀུན་དགའ་ར་བ་ཤེལ་ཁྲ་དང་བཅས་པའི་དབུས་སུ་བསམ་

མཁན་སྤྲུལ་རིན་པོ་ཆེ་བསྟན་འཛིན་ཕྱོགས་གླང་མཆོག་གི་ཡབ་ཚང་ནས་སྦྱོར་འབུལ་མཛད་

པའི་རྟེན་གཙོ་ཐུབ་པའི་དབང་པོའ་ིསྐུ་བརྙན་ལུགས་མ་སྐུ་ཚད་ཕི་ཀྲི་༡༣ ཡོད་པ་གཅིག  །དེའི་

གཡས་སུ་༸སྐྱབས་མཆོག་དྭགས་པོ་བམ་ཆོས་རིན་པོ་ཆེ་ནས་སྦྱོར་འབུལ་མཛད་པའི་༸རྒྱལ་

བ་མི་འཁྲུགས་པའི་སྐུ་བརྙན་སྐུ་རྒྱུ་སྐུ་ཚད་གོང་མཚུངས་གཅིག  །དེའི་གཡས་སུ་རྡ་སར་གནས་

འབྲས་སྤུངས་སྒོ་མང་ཆོས་འབྱུང་།

བཞུགས་བླ་སྨན་པ་ཡེ་ཤེས་དོན་ལྡན་ལགས་དང་དགེ་ཕྲུག་བློ་བཟང་བསྟན་འཛིན་ནས་སྦྱོར་

འབུལ་མཛད་པའི་༸རྒྱལ་བ་བྱམས་པ་མགནོ་པའོ་ིསྐུ་བརྙན་སྐུ་ཚད་ཕི་ཀྲི་༨ ཡདོ་པ་གཅིག །གཙོ་

སྐུའི་གཡོན་དུ་བཀའ་རམས་སྐྱོར་ཟུར་ཐུབ་བསྟན་དབང་རྒྱལ་ལགས་ནས་སྦྱོར་འབུལ་མཛད་

པ་རྗེ་ཙོང་ཁ་པ་ཆེན་པོའ་ིསྐུ་བརྙན་སྐུ་རྒྱུ་སྐུ་ཚད་གཙོ་སྐུ་དང་མཉམ་པ་གཅིག  །དེའི་གཡོན་

དུ་མངའ་རིས་དགེ་བཤེས་ངག་དབང་བྱང་ཆུབ་ནས་སྦྱོར་འབུལ་མཛད་པ་ཀུན་མཁྱེན་བླ་མ་

འཇམ་དབྱངས་བཞད་པའི་སྐུ་བརྙན་སྐུ་ཚད་གོང་ལས་ཅུང་ཆུང་ཙམ་གཅིག  །སྐུ་གཤེགས་ཀླུ་

འབུམ་དགེ་བཤེས་ཐུབ་བསྟན་རྒྱ་མཚོ་མཆོག་ནས་སྦྱོར་འབུལ་མཛད་པའི་རྗེ་ཙོང་ཁ་པ་ཆེན་

པོའ་ིསྐུ་བརྙན་སྐུ་ཚད་ཨིན་ཅི་༡༠ ཅན་གྲངས་ཆིག་སྟོང་ཐམ་པ་དང་། རྡ་སར་གནས་བཞུགས་སྐུ་

གཤེགས་ཨ་མདོ་དངུལ་རྭ་རྒན་བློ་བཟང་ལགས་ནས་སྦྱོར་འབུལ་མཛད་པ་སྟོན་པའི་སྐུ་བརྙན་

སྐུ་ཚད་ཨིན་ཅི་༨  ཅན་གྲངས་ཆིག་སྟོང་ཐམ་པ།  བལ་ཡུལ་གནས་བཞུགས་དཔའ་མདོ་དང་

འཇམ་དབྱངས་སྒྲལོ་མའི་ཁྱིམ་ཚང་དང་ཨ་ཁུ་བསདོ་མི་ཁྱིམ་ཚང་བཅས་ནས་སྦྱརོ་འབུལ་མཛད་

པ། ཀུན་མཁྱེན་འཇམ་དབྱངས་བཞད་པའི་རྡ་ོརྗེ་སྐུ་ཕྲེང་དང་པོ་ནས་དྲུག་པའི་བར་སྐུ་རྒྱུ་གསེར་

ཟངས་ལས་གྲུབ་པའི་སྐུ་བརྙན་སྐུ་ཚད་ཨིན་ཅི་༡༨  ཅན་དྲུག་དང་།  གུང་ཐང་འཇམ་དཔལ་

དབྱངས་དཀོན་མཆོག་བསྟན་པའི་སྒྲོན་མེའི་སྐུ་བརྙན་སྐུ་རྒྱུ་སྐུ་ཚད་གོང་མཚུངས་གཅིག །ཨ་ཁུ་

བསོད་མི་ཁྱིམ་ཚང་ནས་སྒྲོལ་ལྗང་སྐུ་བརྙན་གཅིག  །བལ་ཡུལ་གནས་སྡོད་གྲྭ་ཟུར་སྐལ་བཟང་

ནས་མགོན་པོ་ཕྱག་དྲུག་པའི་ནག་ཐང་གོས་དྲུབས་མ་རིང་ཐུང་ཕི་ཊི་༡༠ དང་ཨིན་ཅི་༣ ཡོད་ཆེ་

ལེགས་གཅིག

སྐུ་དེ་རྣམས་ལ་འབུལ་རྒྱུའི་གཟུངས་གཞུག་རིང་བསྲེལ་རྣམ་པ་བཞི་དང༌།  སྐུ་ཆེ་བ་

རྣམས་ལ་སྲོག་ཤིང་དང་། གནོད་སྦྱིན་འཁོར་ལོ། དགེ་འདུན་འདུ་བའི་འཁོར་ལོ་སོགས་འབྲས་

སྤུངས་མཁན་ཁྲི་བསྟན་པ་བསྟན་འཛིན་དབུ་བཞུགས་ཐོག་བླ་སྤྲུལ་དགེ་བཤེས་རྣམས་ནས་

གཟུངས་འབུལ་ཤེལ་དཀར་མེ་ལོང་དང་བརྒྱུད་ལྡན་བླ་མ་གོང་མའི་ཕྱག་བཞེས་ལྟར་སླ་ཆོས་སུ་

མ་སངོ་བར་སྒྲུབ་གནང་མཛད། གཙོ་སྐུ་ཐུབ་དབང་སགོས་སྐུ་ཆེ་བ་ལྔ་ལ་དམིགས་བསལ་འབུལ་

ཆེད་༸གོང་ས་༸སྐྱབས་མགོན་སྐུ་ཕྲེང་བཅུ་བཞི་པ་ཆེན་པོ་མཆོག་ནས་གསོལ་རྩལ་བྱུང་བའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དེ་བཞིན་གཤེགས་པའི་རིང་བསྲེལ་རྡོག་རེ་དང་། ༸གོང་ས་༸སྐྱབས་མགོན་ཆེན་པོའ་ིཕྱག་ཚ་

སོགས་དང་། སྒོ་མང་གྲྭ་ཚང་གི་རྟེན་བསྡུས་སྲིད་ན་རྙེད་དཀའི་དམ་རྫས་རྟེན་སྣ་༡༠༡༼དཀར་

ཆག་ཟུར་གསལ།༽ཡོད་པའི་རིལ་བུ་སོགས་ཕྱོགས་གཅིག་ཏུ་བཞུགས་པའི་གའུ་གསེར་རྩི་ཅན་

རེ་གཟུངས་གཞུག་ཏུ་བཞུགས།

རྗེ་ཙོང་ཁ་པའི་སྐུའི་ནང་དམིགས་བསལ་གཟུངས་གཞུག །༸རྒྱལ་དབང་སྐུ་ཕྲེང་བཅུ་

གསུམ་པའི་ཕྱག་ཚ་འཇིགས་བྱེད་གཅིག  །༸རྒྱལ་བ་འདོ་དཔག་མེད་ཀྱི་སྐུ་རྙིང་པ་བྱིན་ཅན་

གཅིག  །༸རྒྱལ་དབང་སྐུ་ཕྲེང་བཅུ་གསུམ་པའི་ཚེམས་འཁྲུལ་མེད་ཕྱེད་ཀ  །༸རྒྱལ་དབང་སྐུ་

ཕྲེང་བཅུ་གསུམ་པའི་ཡོངས་འཛིན་བྱམས་པ་རིན་པོ་ཆེའི་ཚེམས་འཁྲུལ་མེད་གཅིག  །༸རྒྱལ་

དབང་སྐུ་ཕྲེང་བཅུ་བཞི་པའི་ཡོངས་འཛིན་སྟག་བྲག་ངག་དབང་གསུང་རབ་ཀྱི་དབུ་ཐོད་ཚལ་

བུ།  གཞུང་སའི་རྟེན་བསྡུས་ཕབ་རྒྱུན་ཆེན་མོ་རྡོག་གཉིས།  གཞན་ཡང་༸རྒྱལ་དབང་སྐུ་ཕྲེང་

རིམ་བྱོན་གྱི་ན་བཟའ་སོགས་རྟེན་ཁག་གྲངས་༣༧ ཡོད་པ་བཀའ་གདམས་མཆོད་རྟེན་ཞིག་གི་

ནང་རྟེན་ཐོའ་ིདཀར་ཆག་དང་བཅས་ཡོད་པ་རྗེ་ཙོང་ཁ་པའི་ཐུགས་ཀའི་ཐད་དུ་བཞུགས་སོ། །

འདུ་ཁང་སྦུག་ཏུ་སྡིངས་ཆ་ཡངས་ཤིང་རྒྱ་ཆེ་བའི་ངོས་གསུམ་ནས་རྡོའ་ིཐེམ་སྐས་

ཀྱིས་མཛེས་པ།  དེའི་དབུས་སུ་བྱ་བྲལ་དགེ་བཤེས་སྐལ་བཟང་སྨོན་ལམ་ལགས་དང་{MRS.

SANDRA ESNER}  ནས་སྦྱོར་འབུལ་མཛད་པ་༸རྒྱལ་བ་ཡིད་བཞིན་ནོར་བུའི་བཞུགས་ཁྲི་

ཁྲི་ཅོག་གཉིས་དང་ཁྲི་སྐས་བཅས་ཤིང་ཨ་ཀ་རུ་ལས་གྲུབ་པ་དཀྲོལ་མ་རྒྱུ་གཙང་སྤུས་ལེགས་

གསེར་རྩི་ཅན་གོས་ཆེན་སྤུས་ལེགས་ཀྱི་ཁྲི་ཆས་ཆ་ཚང་དང་། འདུ་ཁང་ནང་དང་རྩིག་གསེབ་

བཅས་པར་ཀ་བ་གྲངས་བརྒྱད་ཅུ་ཐམ་པའི་འགྲོ་སོང་ཡང་གོང་གསལ་དགེ་བཤེས་སྨོན་ལམ་

ཉིད་ནས་འབུལ་གནང་མཛད། ཀླུ་འབུམ་ཨ་ལགས་ཡངོས་འཛིན་བླ་བྲང་ནས་སྦྱརོ་འབུལ་མཛད་

པ་འདུ་ཁང་ནང་གོས་ཆེན་སྤུས་ལེགས་ཀྱི་རྒྱལ་མཚན་ཆེ་ལེགས་གསུམ་དང་། ཀ་བ་རིང་ཐུང་

སུམ་ཅུ་སོ་དྲུག་ལ་ཀ་འཕན་གཞི་མཚུངས་ཆ་ཚང་།  འབེལ་ཀོབ་གནས་བཞུགས་སྟག་བྲག་བླ་

བྲང་གི་ཞབས་གྲས་བཀྲིས་སྟོབས་རྒྱལ་༼བུ་ཆུང་༽ལགས་དང་སྐུ་ཟླ་སི་ཏ་ལགས་བཅས་ཀྱི་ཁྱིམ་

འབྲས་སྤུངས་སྒོ་མང་ཆོས་འབྱུང་།

ཚང་ནས་སྦྱོར་འབུལ་མཛད་པ་ན་རི་ཡའི་ཚོགས་གདན་རས་དམར་ཐུམ་ལྡན་མཐུག་ཚད་ཨིན་

ཅི་བཞི་ཅན་གྲངས་དྲུག་བརྒྱ་ཐམ་པ།  ཨ་རིར་གནས་བཞུགས་ཁལ་ཁ་ཏེ་ལོ་པའི་མཆོག་སྤྲུལ་

རིན་པོ་ཆེ་མཆོག་ནས་གཞུང་སྒོའ་ིསྒོ་ཤིང་ཡོངས་རྫོགས་ཀྱི་རིན་དང་བཟོ་གླ། སྒོ་ཤན་སྒོ་སྦུབ་ཨ་

ལོང་དཀྲོལ་ཚགས་ཅན་སྤུས་ལེགས་བཅས་ཀྱི་རྒྱུ་འགྲོ་ཡོངས་རྫོགས་བསྩལ།

སྒ་ོའཕྱརོ་ཡང་སྟེང་རབ་གསལ་ནང་རྒྱ་ཁྱནོ་ཕི་ཀྲི་༦༢་༤༠ རབ་གསལ་ལྷ་ོརྒྱུད་ཕྱག་སྦུག་

ཁང་དང་བཅས་ཁང་མིག་ཆེ་ཆུང་དགུ། རབ་གསལ་བྱང་རྒྱུད་མགོན་ཁང་སོགས་ཁང་མིག་ཆེ་

ཆུང་བཅུ། མགོན་ཁང་ནང་མགོན་ཁང་རྙིང་པའི་རྟེན་ཡོངས་རྫོགས་གདན་དྲངས་ཐོག་ཨ་མདོ་

རྔ་པ་རྒྱ་མཚོ་ནང་མི་ནས་ཕུལ་བའི་གསེར་ཟངས་ཀྱི་དཔལ་རོྡ་རྗེ་འཇིགས་བྱེད་ཀྱི་སྐུ་བརྙན་སྐུ་

ཚད་ཕི་ཊི་གསུམ་ཅན་བྱོན་གཙང་གཅིག  །ཡང་ཨ་མདོ་རྔ་བ་ཐང་དགའ་ནང་མི་ནས་ཕུལ་བ་

མགོན་པོ་ཕྱག་དྲུག་པའི་སྐུ་བརྙན་སྐུ་རྒྱུ་སྐུ་ཚད་གོང་མཚུངས་གཅིག །

རབ་གསལ་ཐོག་ཁར་རི་དྭགས་ཆོས་འཁོར་དང་།  ཟུར་རྣམས་སུ་འབི་ལ་སའི་རྒྱལ་

མཚན་སེར་པོ་ཆེ་ཆུང་གྲངས་དྲུག །

ཐོག་བརྩེགས་བཞི་པའི་ཡང་སྟེང་ལྷོ་ངོས་༧རྒྱལ་བའི་གཟིམ་ཆུང་གཟིམ་སྦུག་སོགས་

བཀོད་པ་ཕུན་སུམ་ཚོགས་པ། ནང་ཆས་ཆ་སྒམ་མཆོད་གཤམོ། བཞུགས་སྒྲོམ་གསོལ་ཅོག་བཅས་

ཤིང་ཨ་ཀ་རུ་དཀྲོལ་མ་གཞི་མཚུངས་སྤུས་ལེགས། བསམ་བློ་མཁན་སྤྲུལ་རིན་པོ་ཆེའི་སྐུ་མཆེད་

ནས་ཕུལ་བའི་སྐུ་རྟེན་གསེར་ཟངས་ལས་གྲུབ་པའི་ཚེ་ལྷ་རྣམ་གསུམ། བཀའ་རམས་སྐྱོར་ཟུར་

ཐུབ་བསྟན་དབང་རྒྱལ་ལགས་ནས་སྦྱོར་འབུལ་ཞུས་པ་དགའ་ལྡན་དང་། བདེ་བ་ཅན། གཡུ་ལོ་

བཀོད་བཅས་ཞིང་བཀོད་རྣམ་གསུམ་གྱི་འཕྲེད་ཐང་གོས་རྒྱ་འདྲ་རྫ་མདོག་གི་གོང་གཤམ་ཅན་

ཆེ་ལེགས་གཅིག  །དབུས་སུ་ཚོམས་ཆེན་ཡངས་ཤིང་རྒྱ་ཆེ་བའི་རྟེན་གཙོར་སྔར་ཡོད་འདུ་ཁང་

རྙིང་པའི་རྟེན་གཙོ་རྒྱལ་བ་བྱམས་པ་མགོན་པོ་དང་། དེའི་གཡས་སུ་ཇོ་བོ་རྗེ། གཡོན་དུ་རྗེ་ཙོང་

ཁ་པ། འགོ་ཏུ་རྗེ་ཡབ་སྲས་གསུམ། དེའི་གཡས་ངོས་ཀུན་མཁྱེན་བླ་མ་འཇམ་དབྱངས་བཞད་པ་

ཡབ་སྲས་གསུམ་དང་། གཡོན་ངསོ་མངའ་རིས་དགེ་བཤེས་མུ་ནི་ཐུབ་བསྟན་དམ་ཆོས་ནས་སྦྱོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འབུལ་ཞུས་པ་སྐུ་རྒྱུ་ལུགས་མའི་འཇམ་དབྱངས་བཅས་བཞུགས། འབེལ་ཀོབ་གནས་བཞུགས་

སྟག་བྲག་བླ་བྲང་གི་ཞབས་གྲས་བཀྲིས་སྟོབས་རྒྱལ་༼བུ་ཆུང་༽ལགས་དང་སྐུ་ཟླ་སི་ཏ་ལགས་

བཅས་ཀྱི་ཁྱིམ་ཚང་ནས་སྦྱོར་འབུལ་མཛད་པ་རྒྱན་དྲུག་མཆོག་གཉིས་ཀྱི་ཞལ་ཐང་གོས་དྲུབས་

རྒྱ་འདྲ་རྫ་མདོག་གི་གོང་གཤམ་ཅན་གཞི་མཚུངས་ང་ོགྲངས་དགུ །བྱང་ངསོ་སྒོ་མང་བླ་བྲང་མདོ་

སྦུག་ལེ་ལག་དང་བཅས་པ།

ཚོམས་ཆེན་གྱི་སྟེང་འབི་ལ་སའི་རྒྱ་ཕིབས་དང་།  ཟུར་རྣམས་སུ་རྒྱལ་མཚན་སེར་པོ་

གོང་མཚུངས་གྲངས་དྲུག །འདུ་ཁང་ཕྱི་ངོས་བོད་ལུགས་འབི་ལ་སའི་སྤེན་བད་དང་། སྤེན་རྒྱན་

རྣམ་བཅུ་དབང་ལྡན་དང་བཀྲིས་རྟགས་བརྒྱད་སོགས་བཟོ་བཀོད་ཕུན་སུམ་ཚོགས་པ།

འདུ་ཁང་འགོ་ཏུ་ཀ་བ་གྲངས་བརྒྱད་ཅུ་ཐམ་པའི་རྒྱ་ཁྱོན་ཅན་གྱི་ཆོས་ར་དང་།  ཆོས་

རའི་མཐའ་བསྐོར་ལྕགས་རིའི་མཐིལ་རྡོ་གཅལ། ཤར་ངོས་དབུས་སུ་སྒོ་ཆེན་དང་ཕྱོགས་གཞན་

གསུམ་ལ་སྒོ་ཆུང་རེ་བཅས་སྒོ་བཞི།  དེ་ལྟ་བུའི་གཙུག་ལག་ཁང་རྟེན་དང་བརྟེན་པ་བཅས་པ་

ལེགས་པར་གྲུབ་མཚམས་རྒྱུད་སྨད་མཁན་ཟུར་རིན་པོ་ཆེ་དགའ་བྱང་དགེ་བཤེས་བློ་བཟང་

ངག་དབང་མཆགོ་དབུ་བཞུགས་ཀྱིས་དཔལ་ལྡན་སྨད་རྒྱུད་གྲྭ་ཚང་ནས་དགེ་འདུན་ལྔ་བཅུ་སྐརོ་

ཆེད་དུ་གདན་ཞུས་ཀྱིས་དཔལ་གསང་བ་འདུས་པའི་རས་བྲིས་ཀྱི་དཀྱིལ་འཁོར་ལ་བརྟེན་པའི་

སྒོ་ནས་རབ་ཏུ་གནས་པའི་ཆོ་ག་དགེ་ལེགས་རྒྱ་མཚོའི་ཆར་འབེབས་ཉིན་གསུམ་རིང་མཛད། 

གྲྭ་ཚང་འདི་ཉིད་ནས་ཇི་ལྟར་གསོལ་བ་བཏབ་པའི་རེ་འབྲས་དོན་ཐོག་ཏུ་སྨིན་ཏེ། བོད་རྒྱལ་ལོ་

༢༡༢༩ རབ་བྱུང་༡༧ པའི་ཆུ་རྟ་ཟླ་༡༠ ཕྱི་མའི་ཚེས་༢ རེས་གཟའ་པ་སངས། ཕྱི་ལོ་༢༠༠༢ ཕྱི་ཟླ་༡༢ 

ཚེས་༦ ཉིན། ལྷར་བཅས་སྲིད་ཞིའི་གཙུག་རྒྱན་༸གོང་ས་ལྷ་མིའི་རྣམ་འདྲེན་༸སྐྱབས་མགོན་

༧རྒྱལ་བའི་དབང་པོ་ཐམས་ཅད་མཁྱེན་ཅིང་གཟིགས་པ་ཆེན་པོ་རྗེ་བཙུན་འཇམ་དཔལ་ངག་

དབང་བློ་བཟང་ཡེ་ཤེས་བསྟན་འཛིན་རྒྱ་མཚོ་སྲིད་གསུམ་དབང་བསྒྱུར་མཚུངས་པ་མེད་པའི་

སྡེ་དཔལ་བཟང་པོ་མཆོག་གྲྭ་ཚང་གི་གཙུག་ལག་ཁང་གསར་པའི་ཡང་སྟེང་༧རྒྱལ་བའི་གཟིམ་

ཆུང་དུ་ཞབས་སོར་བཀོད་ཅིང་། ཕྱི་ཚེས་༧ སྔ་དྲོ་ཕྱག་ཚོད་༧ ཐོག །རང་གཞུང་ཆོས་རིག་བཀའ་

འབྲས་སྤུངས་སྒོ་མང་ཆོས་འབྱུང་།

བླནོ་མཆགོ་དང་། མཁན་ལས་ཟུར་རྣམ་པས་སྤྱན་རྒྱ་སྤསོ་སྣེས་སྡུན་བསུས་ཏེ་འདུ་ཁང་ཆེན་མའོ་ི

ནང་། ཆོས་སྡེ་ཆེན་པོ་དཔལ་ལྡན་འབྲས་དཀར་སྤུངས་པའི་མཁན་བླ་འདུས་མང་ཡོངས་རྫོགས་

ཐོག  །སེ་ར་དགའ་ལྡན་དང་། རྒྱུད་གྲྭ་སྟོད་སྨད་སོགས་ཕྱོགས་འདུས་ཆོས་ཞུ་འདུས་པ་རྒྱ་མཚོའི་

ཚོགས་དབུས་སུ་མི་འཇིགས་གདོང་ལྔས་བཏེགས་པའི་གསེར་ཁྲིར་༧ཞབས་སོར་བཀྲིས་ཀྱི་རེ་

ཁཱ་མངོན་པར་བཀོད། མཚུངས་མེད་མཁན་རིན་པོ་ཆེ་ཟུང་ཆུ་ཚུལ་ཁྲིམས་ཕུན་ཚོགས་མཆོག་

ནས་མཎྜལ་སྐུ་གསུང་ཐུགས་རྟེན་འདེགས་འབུལ་ཞུས། འདུས་མང་ཡོངས་ནས་ཞལ་འདོན་ཆོས་

སྤྱོད་ཀྱི་རིམ་པ་དང་། གྲྭ་ཚང་ནས་ཀྱང་འདུ་ཁང་གསར་པའི་ཞལ་དྲོ་གསོལ་ཇ་བཞེས་འབྲས་སྐུ་

འགྱེད་སྒོར་༡༥༠ དང་མཇལ་དར་ཨ་ཤེ་རེ་བཅས་འབུལ་ལམ་ཞུས། དེ་རྗེས་ཕྱག་ཚོད་དགུ་པའི་

ཐོག་ལྷར་བཅས་སྲིད་ཞིའི་གཙུག་རྒྱན་༸གོང་ས་༸སྐྱབས་མགོན་ཆེན་པོ་མཆོག་སྒོ་འཕྱོར་དུ་

གདན་ཞུས་ཀྱིས་རྡོ་བརྐོས་དྲན་རྟེན་མཚན་བྱང་ཞལ་དབྱེའི་མཛད་སྒོ་གྲུབ་བསྟུན་སྟོན་འཁོར་

རྣམས་དང་། ཨ་རི། དབྱིན་ཇི། ཕ་རན་སི། སུད་སི། འཇར་མན། ར་ཤི་ཡ། སོག་ཡུལ། ཉི་ཧོང་། ཐེ་

ཝན། སོགས་ཕྱི་རྒྱལ་ཡུལ་ཁག་ཉི་ཤ ་སྐོར་དང་། རྒྱ་བལ་འབྲས་འབྲུག་སོགས་ནས་ཆེད་དུ་ཕེབས་

པའི་སྐུ་མགྲོན་རྣམ་པ། གཞན་ཡང་ཆོས་ཞུ་བ་སེར་སྐྱ་འདུས་པ་རྒྱ་མཚོ་བཅས་བཞུགས་གྲལ་དུ་

འཁོད། སྒོ་མང་མཁན་རིན་པོ་མཆོག་ནས་མཛད་སྒོའ་ིངོ་སྤྲོད་གསུང་བཤད་གནང་། ལྷོ་གཞིས་

ཁག་ལྔའི་སྤྱི་ཁྱབ་སྐུ་ངོ་དངོས་གྲུབ་རྡོ་རྗེ་ལགས་དང་།  ཧིན་བོད་མཛའ་ཚོགས་ཀྱི་ཚོགས་གཙོ་

ཊོཀ་ཊར་ཀ་ཊི་མ་ནི།  རྒྱ་གར་དབུས་གཞུང་གྲངས་ཉུང་མི་རིགས་ཀྱི་ཚོགས་གཞོན་སྐུ་ཞབས་

མངའ་རིས་ཆོས་འཕེལ་བཟོད་པ།  རང་གཞུང་ཆོས་ཤེས་བཀའ་བློན་སྐུ་ངོ་ཐུབ་བསྟན་ལུང་

རིགས།  ཀ་ན་ཀྲ་ཀ་མངའ་སྡེའི་བཟོ་ལས་བློན་ཆེན་སྐུ་ཞབས་སྡེ་ཤི་སྤན་ཊེ་མཆོག་བཅས་ནས་

རིམ་བཞིན་གསུང་བཤད་གནང་། དེ་མཚམས་སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་

ནས་མཛད་སྒོ་འདི་དང་འབྲེལ་བའི་ཐོག་ནས་སྔོན་བྱུང་གི་ལོ་རྒྱུས། ད་ལྟའི་གནས་སྟངས། མ་

འངོས་པའི་བྱེད་སྒོ་སོགས་ཀྱི་བཀའ་སློབ་ཇི་ལྟར་ཕ་ཡིས་བུ་ལ་འདོམས་པ་ལྟར་སྦ་གསང་མེད་

པར་ལྷུག་པོར་བསྩལ་བའི་༼གཟུགས་མཐོང་བརྙན་འཕྲིན་དང་སྒྲ་འཛིན་འཁོར་ཐག་བཅས་

ཡོད།༽བཀའ་དྲིན་ནི་སྟོང་གསུམ་རིན་ཆེན་སྣ་བདུན་གྱིས་བཀང་སྟེ་ལན་བརྒྱར་ཕུལ་ཀྱང་ཆ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཙམ་གསབ་པར་མི་ནུས་སོ།  །དེའི་རྗེས་མོན་གོ་ལྷ་མོའ་ིཚོགས་པ་དང་། གཞིས་གྲོང་ཁག་སོ་སོ་

བཅས་ནས་སྒ་ོའབྱེད་མཛད་སྒའོ་ིརྟེན་འབྲེལ་སླད། ལྷ་མའོ་ིཟླསོ་གར་དང་། གཞས་སྣ་བཅས་རིམ་

བཞིན་གཟིགས་འབུལ་ཞུས། ཉིན་གུང་ཆོས་ཞུ་བ་སེར་སྐྱ་ཡོངས་ལ་ཞལ་ལག་བཞེས་ཐུག་འབྲས་

ཚ་དང་།  སྐུ་མགྲོན་རྣམ་པར་དམིགས་བསལ་གསོལ་སྟོན་གཟབ་རྒྱས་ཕུལ།  དེའི་ཕྱི་དྲོ་གསུང་

ཆོས་ཀྱི་གདིང་རྒྱག་ཞུས། ཕྱི་ཚེས་༨ ནས་སྒོ་མང་གྲྭ་ཚང་གིས་ཇི་ལྟར་གསོལ་བ་བཏབ་པ་བཞིན་

འཇམ་མགོན་ཙོང་ཁ་པ་ཆེན་པོའ་ིགསུང་རྩ་ཤེས་ཊཱིཀ་ཆེན་དང་། འབྲས་སྤུངས་མཁན་ཁྲི་བསྟན་

པ་བསྟན་འཛིན་གྱིས་ལོ་ཉི་ཤ འི་སྔོན་ནས་ཇི་ལྟར་གསོལ་བ་བཏབ་པ་བཞིན་གུང་ཐང་རིན་པོ་

ཆེའི་གསུང་རྗེའི་བསྟོད་པ་དོན་ལྡན་མ་རྩ་འགྲེལ་བཅས་ཀྱི་བཀའ་ཁྲིད་རིམ་བཞིན་ཕྱི་ཚེས་༡༤ 

བར་བཀའ་དྲིན་བསྐྱངས། ཕྱི་ཚེས་༡༥ སྔ་དྲོ་གྲྭ་ཚང་དང་བླ་སྤྲུལ་ཚོགས་པ་ཐུན་མོང་ནས་ཇི་ལྟར་

གསོལ་བ་བཏབ་པ་བཞིན་ཆོས་ཞུ་སེར་སྐྱ་འདུས་མང་ཡོངས་ནས་༸གོང་ས་༸སྐྱབས་མགོན་

ཆེན་པོ་མཆོག་བསྟན་པ་དང་འགྲོ་བའི་དོན་དུ་སྐུ་ཚེ་བསྐལ་པ་ཁྲི་ཕྲག་བར་དུ་བརྟན་པའི་མདོ་

ལུགས་ཀྱི་བརྟན་བཞུགས་ཞབས་བརྟན་ཚོགས་འཁོར་དང་བཅས་པ་གཟབ་རྒྱས་བསྟར་འབུལ་

ཞུས། ཕྱི་ཚེས་༡༦ སྔ་དྲོ་འདུ་ཁང་ནང་གཞུང་བརྟེན་དགྲ་ལྷའི་གཙོ་བོ་གནས་ཆུང་སྤྲུལ་པའི་ཆོས་

རྒྱལ་ཆེན་པོ་མཆོག་དང་། དགའ་གདོང་གནས་སྲུང་ཡོན་ཏན་རྒྱལ་ཆེན་ཤིང་བྱ་ཅན་རྣམ་གཉིས་

འདུ་ཁང་གསར་པའི་སྒོ་འབྱེད་རབ་གནས་ཀྱི་སླད་དུ་ཡེ་ཤེས་སེམས་དཔའ་གཟུགས་ཅན་མི་ཡི་

རྟེན་གཞིར་ཆེད་དུ་སྐུ་ཕེབས་ཐོག  །སྔར་བཅོལ་ལེགས་པའི་གཏང་རག་དང་། ད་བཅོལ་ཞུ་བའི་

རྟེན་དུ་ཟག་མེད་ཚོགས་ཀྱི་འཁོར་ལོ་སོགས་དངོས་བཤམས་ཡིད་སྤྲུལ་གྱི་མཆོད་ཚོགས་ལྷ་ལམ་

དོག་པོར་བྱེད་པ་སྤྲོས་ཏེ་ཕུལ་བ་དགྱེས་རྒུར་རོལ་ཅིང་ཐུགས་ཤིན་ཏུ་མཉེས་པའི་ཉམས་དང་

བཅས་མཁན་ལས་འདུས་མང་ཡོངས་ལ་སྲུང་མདུད་དང་ཕྱག་ནས་བཅས་ཀྱིས་ཡིད་ཚིམས་པར་

མཛད་པ་སོགས་སྔ་བར་ཕྱི་གསུམ་གྱི་མཛད་སྒོ་མཐའ་དག་བཀྲིས་བདེ་ལེགས་ཀྱི་ངང་ནས་གྲུབ་

པ་ལགས་སོ། །

ཐོག་མར་གཙུག་ལག་ཁང་གསར་རྒྱག་གི་འཆར་འགོད་སྐབས་འགྲོ་གྲོན་འདི་ཡིན་གྱི་

དམིགས་རྟེན་ཅི་ཡང་མེད།  སྤྱི་ནོར་༸གོང་ས་༸སྐྱབས་མགོན་ཆེན་པོའ་ིསྐུ་སྒེར་གསོལ་ཅོག་

འབྲས་སྤུངས་སྒོ་མང་ཆོས་འབྱུང་།

སྟེང་ནས་ཐོག་མར་ཨ་སྒོར་ཁྲི་ཚོ་བཀྲིས་གྲངས་ལྡན་སོགས་སྔ་ཕྱིར་ཨ་སྒོར་ཁྲི་ཕྲག་བཅུ་གསུམ་

དམིགས་བསལ་གཟིགས་བསྐྱངས་བླ་མེད་ཀྱིས་གསོལ་བསྩལ་བྱུང་བ་གཞིར་བྱས། ཕྱི་རྒྱལ་ཁག་

ཏུ་འབུལ་སྡུད་འཁྲབ་སྟོན་པ་གཏོང་ཐབས་འཆར་འགོད་གྲ་སྒྲིག་འགན་འཁུར་བ་སྤྱི་ཟུར་བསྟན་

པ་ལ་བསྐ་ོབཞག་གནང་བ་ལྟར། ཕྱི་ལ་ོ༢༠༠༠ ལརོ་ཐགོ་མར་རྣམ་གྲྭ་སྐུ་ཞབས་འཕྲིན་ལས་ལགས་

ནས་གདན་ཞུས་ལྟར་མཁན་ཟུར་རིན་པོ་ཆེ་བློ་བཟང་བསྟན་པ་དབུ་བཞུགས་ཀྱིས་ཕ་རན་སིར་

སྦྱིན་སྲེག་འབུལ་བར་དགེ་འདུན་ཞལ་གྲངས་ལྔ་ནས་དུས་ཡུན་ཟླ་བ་གཅིག་ཙམ་དང་།

ལོ་དེར་མཁན་རིན་པོ་ཆེ་ལས་ཐོག་པ་ཟུང་འཇུ་ཚུལ་ཁྲིམས་ཕུན་ཚོགས་དབུ་བཞུགས་

ཀྱིས་ཕྱག་ཁང་ནས་གྲྭ་ཚང་ཕྱག་མཛོད་ལས་ཐོག་གུང་རུ་བསྟན་འཛིན་ཤཱཀྱ་སོགས་དགེ་འདུན་

བཅུ་སྐོར་ཨ་རིར་འབུལ་སྡུད་སླད་འཁྲབ་སྟོན་ལ་དུས་ཡུན་ཟླ་བ་བདུན་ཙམ་དང་།

ཡང་ལོ་དེར་མཁན་ཟུར་རིན་པོ་ཆེ་གཞུང་པ་བློ་བཟང་བསྟན་པ་དབུ་བཞུགས་ཀྱིས་

དགེ་འདུན་བརྒྱད་སྐོར་དྭགས་པོ་བམ་ཆོས་རིན་པོ་ཆེའི་ཆོས་ཚོགས་ནས་ཐུགས་འགན་བཞེས་

ཏེ་ཕ་རན་སི་སོགས་ཡོ་རོབ་ཁུལ་རྒྱལ་ཁབ་བཞི་སྐོར་ལ་འབུལ་སྡུད་ཆེད་འཁྲབ་སྟོན་ལ་དུས་

ཡུན་ཟླ་གསུམ་ཙམ།

དེ་བཞིན་དུ་ཕྱི་ལོ་༢༠༠༡ ལོར་མངའ་རིས་དགེ་བཤེས་བློ་བཟང་ཡོན་ཏན་དང་། གོང་

གསལ་གྲྭ་ཚང་ཕྱག་མཛོད་གུང་བསྟན་འཛིན་ཤཱཀྱ་སོགས་མི་བཅུ་སྐོར་བསྐྱར་དུ་ཨ་རིར་འཁྲབ་

སྟོན་ཆེད་ཕེབས་ནས་དུས་ཡུན་ཟླ་གྲངས་བཅུ་ཙམ་དང་།

ཕྱི་ལོ་༢༠༠༢  ལོར་མངའ་རིས་དགེ་བཤེས་བློ་བཟང་ཚེ་བརྟན་དང་གོང་གསལ་གུང་

བསྟན་འཛིན་ཤཱཀྱ་སོགས་མི་བཅུ་སྐོར་ཨ་རིར་འཁྲབ་སྟོན་ཆེད་དུས་ཡུན་ཟླ་གྲངས་བཅུ་གཅིག་

ཙམ་དང་།

ལོ་དེར་ཉི་ཧོང་ནས་མཁན་ཟུར་རིན་པོ་ཆེ་བསྟན་པ་རྒྱལ་མཚན་དང་ནོ་མུ་ར་བཅས་ཀྱི་

ཆསོ་ཚོགས་ནས་གདན་ཞུས་ལྟར་མཁན་རིན་པ་ོལས་ཐགོ་པ་ཅན་མི་གསུམ་དུས་ཡུན་ཟླ་གཅིག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཙམ།

ཡང་ལོ་དེར་གྲྭ་ཚང་དབུ་མཛད་བློ་བཟང་བཀྲིས་དབུ་བཞུགས་ཀྱིས་སྦོ་རད་གྲྭ་ཐུབ་

བསྟན་ལུང་རྟགོས་དང་ཡེ་ཤེས་བཟདོ་པ་སགོས་མི་དགུ་མ་ོསེ་ཀ་ོདང་ཁལ་མུག་ཁུལ་འབུལ་སྡུད་

ཆེད་དུས་ཡུན་ཟླ་བ་གཅིག་ཙམ་ཕེབས་པ་བཅས་ཀྱི་དངུལ་འབབ་རྣམས་དང་། གཞན་ཡང་ཨ་

རི་དང་ཕ་རན་སི་ཐཱའི་ཝན་སོགས་སུ་བཞུགས་པའི་སྦྱིན་བདག་ཁག་དང་།  སོག་ཡུལ་དགོན་

ཁག་དང་འབྲེལ་ཡོད་ཁག །དེ་བཞིན་ར་ཤི་ཡའི་མངའ་ཁོངས་སོག་རིགས་སྦོ་རད་ཡ་དང་། འཐུ་

པ། ཁལ་མུག་ཁུལ་སོགས་དང་། བོད་བཞུགས་རང་ཁོངས་དགེ་འདུན་པ་ཁག  །གཞན་ཡང་རྒྱ་

བལ་སགོས་སུ་བཞུགས་པའི་འབྲེལ་ཡོད་སྦྱིན་བདག་ཁག་བཅས་ནས་རང་རང་འབྱརོ་འཁསོ་ལ་

དཔག་པའི་ཞལ་འདེབས་བྱུང་བ་རྣམས་ཕྱོགས་གཅིག་ཏུ་སྤུངས་པ་ལ་བརྟེན་ནས་གོང་གསལ་

འགྲོ་གྲོན་ལྡང་ངེས་བྱུང་འདུག་པ་དེ་ཐམས་ཅད་སྤྱི་ནོར་༸གོང་ས་༸སྐྱབས་མགོན་ཆེན་པོའ་ི

ཐུགས་སྨོན་བདེན་ཚིག་ཁོ་ན་ལས་བྱུང་བར་ངེས་སོ། །

མཇུག་གི་བསྔོ་སྨོན། དེ་ལྟ་བུའི་གཙུག་ལག་ཁང་རྟེན་དང་བརྟེན་པར་བཅས་པ་གསར་

བཞེངས་ལེགས་པར་ཟིན་པའི་རྣམ་པར་དཀར་བའི་དགེ་བའི་རྩ་བ་རྣམས་ཕོྱགས་གཅིག་ཏུ་

སྤུངས་པའི་མཐུ་ལ་བརྟེན་ནས་ཕན་བདེའི་འབྱུང་གནས་ཀུན་མཁྱེན་རྒྱལ་བའི་ལུང་རྟོགས་ཀྱི་

བསྟན་པ་རིན་པོ་ཆེ་ཕྱོགས་དུས་གནས་སྐབས་ཀུན་ཏུ་དར་རྒྱས་ཡུན་དུ་གནས་པ་དང་།  ལྷག་

པར་དུ་བསྟན་པ་དེ་འཛིན་ཀུན་གྱི་གཙུག་ནོར་༸གོང་ས་ལྷ་མིའི་རྣམ་འདྲེན་༸སྐྱབས་མགོན་

རྒྱལ་བའི་དབང་པོ་མཆོག་གི་སྐུ་ཚེ་ཞབས་པད་བསྐལ་བརྒྱར་བརྟན་ཅིང་རླབས་ཆེན་ཐུགས་

བཞེད་ལྷུན་གྱིས་འགྲུབ་པ། རིང་ནས་སྙིང་ལ་བརྣགས་པའི་འདོད་དོན་བོད་ལྗོངས་རང་དབང་

གཙང་མའི་བདེན་མཐའ་མྱུར་དུ་གསལ་ནས་གཞིས་བྱེས་ངོ་འཛོམས་ཐོག་རང་དབང་རྫོགས་

ལྡན་གསར་པའི་དཔལ་ལ་ཅི་དགར་ལངོས་སྤྱདོ་ཆགོ་པ། ཞར་བྱུང་དུ་རྒྱུ་སངོ་གི་འབྲེལ་བ་ཐགོས་

པའི་སྦྱིན་བདག་འདས་གསནོ་ཆེ་ཕྲ་རྣམས་དང་། དཔལ་འབྱརོ་འདུ་འགདོ་གནང་མཁན་མཁན་

རིན་པོ་ཆེ་དབུ་བཞུགས་ཀྱི་ཕྱག་དྲུང་སྔ་རྗེས་རྣམ་པ་དང་།  འབུལ་སྡུད་ལ་ཕེབས་མཁན་རྣམ་

འབྲས་སྤུངས་སྒོ་མང་ཆོས་འབྱུང་།

པ། ཨར་ལས་འགན་འཛིན་དང་ལས་བྱེད་རྣམ་པ། འབི་ལ་ས་རྐོ་མཁན། ཚོན་རྩི་གཏོང་མཁན། 

དེ་བཞིན་དང་བླངས་དང་རེས་འཁོར་གཞོན་ཁྲལ་སོགས། གཞན་ཡང་རྒྱ་གར་ཡུལ་མི་རྡོ་ཤིང་

ལྕགས་བཟོ་མཁན་དབུ་ཆེན་རྣམས་དང་ལས་མི་བྱིངས་བཅས། དེ་བཞིན་ལས་ཞོར་དུ་སྲོག་ཤོར་

བའི་ས་འགོ་འབུ་སྲིན་ཡན་ཆད་ཇི་སྐད་དུ།  སྐྱེ་བ་ཀུན་ཏུ་ཡང་དག་བླ་མ་དང་།  །འབྲལ་མེད་

ཆོས་ཀྱི་དཔལ་ལ་ལོངས་སྤྱོད་ཅིང་།  །ས་དང་ལམ་གྱི་ཡོན་ཏན་རབ་རྫོགས་ནས།  །རྡོ་རྗེ་འཆང་

གི་གོ་འཕང་མྱུར་ཐོབ་ཤོག  །ཅེས་སྨོན་པ་ལྟར་དང་། མདོར་ན་༸གོང་ས་༸སྐྱབས་མགོན་ཆེན་

པོ་མཆོག་ནས་འདུ་ཁང་སྒོ་འབྱེད་མཛད་སྒོའ་ིསྐབས་ཚོགས་དབུས་སུ་བསྔོ་བ་དང་སྨོན་ལམ་ཇི་

ལྟར་མཛད་པ་དེ་ཁོ་ན་བཞིན་འགྲུབ་པའི་རྒྱུར་གྱུར་ཅིག་གུ། །

སྨྲས་པ། 

བཀྲ་ཤིས་ཤེལ་གྱི་སོྒ་མོ་མང་བཀྱ་ེབའ།ི །

བཀྲ་ཤིས་འདོད་པ་ཡིད་བཞིན་འཇོ་བའ་ིགཏམ། །

བཀྲ་ཤིས་ཚངས་སྲས་གླུ་དབྱངས་དང་འགོྲགས་ཏ།ེ །

བཀྲ་ཤིས་སྙན་པས་ནོར་འཛིན་ཀུན་ཁྱབ་ཤོག །

ཞེས་གོང་གསལ་སྒོ་མང་འདུ་ཁང་གསར་བཞེངས་ཀྱི་དཀར་ཆག་མཐོང་བ་འཛུམ་ཤོར་

འདི་བཞིན་དཔེ་མཛོད་དབུ་འཛིན་བསམ་བློ་དགེ་བཤེས་བསྟན་པ་ཕྱོགས་གླང་ཅན་རྩོམ་སྒྲིག་

ཚོགས་ཆུང་ནས་གྲྭ་ཚང་ཕྱག་མཛོད་ཁང་དང་ཨར་ལས་འགན་འཛིན་བཅས་ལ་དགོངས་འཆར་

བཀའ་སློབ་ཞུས་མཐར་ཆ་ཚང་ལེགས་བཀོད་གནང་འདུག་པར་འབྲས་སྤུངས་མཁན་ཁྲི་བསྟན་

པ་བསྟན་འཛིན་པས་ཞིབ་འཇུག་མཆན་འགོད་དང་འབྲེལ་མགོ་མཇུག་གི་ཚིགས་བཅད་གསར་

སྤེལ་བྱས་པ་དགེའ།ོ །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་བདུན་ཅུ་པ། རྒྱ་གར་གྱི་མཁན་ཐོག་དང་པོ། མཚོ་ཁ་བ་

དགེ་བཤེས་ངག་དབང་བློ་བཟང་མཆོག

ད་ནི་འཕགས་པའི་ཡུལ་འདིར་གདན་རབས་རིམ་བྱོན་གྱི་རྣམ་ཐར་དཀྱུས་གཅིག་ཏུ་

འགོད་པ་ལ།

བརྒྱུད་འདེབས་ལས།

ང༷ག་རིག་མཆོག་ལ་དབ༷ང་བའ་ིདགའ་སོྟན་དུ། །

འཁྲུལ་བྲལ་ལུང་རིགས་གསེར་གྱ་ིལྡ་ེམིག་གིས། །

བོ༷ླ་གཏེར་སྐལ་བཟ༷ང་རྒྱལ་བའ་ིཆོས་ཀྱ་ིསོྒ། །

འབྱེད་མཁས་བཤེས་གཉེན་ཆེན་པོར་གསོལ་བ་འདེབས། །ཞེས་བྱུང་།

གདན་རབས་བདུན་ཅུ་པ། མཚོ་ཁ་དགེ་བཤེས་ངག་དབང་བློ་བཟང་མཆོག་ནི། རབ་

བྱུང་བཅོ་ལྔ་པའི་ས་ཕག་ཕྱི་ལོ་༡༨༩༩ ལོར་ཆེན་པོ་ཧོར་གྱི་ཡུལ་ཅུན་གར་དུ་འཁྲུངས། གཞོན་

ནུའི་དུས་ནས་རབ་ཏུ་བྱུང་ཞིང་གཞུང་ཆེན་མརོ་སླབོ་གཉེར་གྱི་དབུ་ཚུགས། སྐྱབས་རྗེ་ལྡན་མ་བླ་ོ

ཆོས་རིན་པོ་ཆེ་སྐུ་གོང་མ་བློ་གླིང་དགེ་བཤེས་བློ་བཟང་ཆོས་དབྱིངས་ཞུ་བ་ངེས་དོན་གྱི་མཁས་

པ་ཆེན་པ་ོདེ་ཉིད་སགོ་ཡུལ་དུ་འབུལ་སྡུད་ལ་ཕེབས་ནས་ཆསོ་འཁརོ་རྒྱ་ཆེར་བསྐརོ་བར་མཛད་

སྐབས་གསུང་གི་བདུད་རྩི་ལན་མང་མྱངས་པས་དད་འདུན་ལྷག་པར་འཕེལ།

ཕྱི་ལོ་༡༩༢༤  དགུང་ལོ་ཉེར་དྲུག་སྟེང་ལྷ་སར་ཕེབས་སྐབས་བློ་གླིང་དགེ་བཤེས་ལྡན་

མ་བློ་ཆོས་རིན་པོ་ཆེ་སྐུ་གོང་མ་སོག་ཡུལ་ནས་བོད་དུ་ཕྱིར་ལོག་ཕེབས་པ་དང་སྟབས་འགྲིགས་

ནས་ཞབས་ཞུའི་གྲས་སུ་ཡོད། ཕེབས་ལམ་གྲོག་རོང་གཡང་གཟར་སོགས་ཆིབས་ཐོག་ཕེབས་མ་

ཐུབ་པའི་སྐབས་བློ་ཆོས་རིན་པོ་ཆེ་སྐུ་རྒྱབ་ཏུ་ཡང་ཡང་གདན་ཞུ་མཛད།༼ཕྱིས་དགུང་ལོ་མཐོ་

ཕེབས་སྐབས་ངའི་ལུས་ལ་ན་ཚ་མེད་པ་འདི་ངས་བླ་མའི་ཞབས་ཞུ་རྣམ་དག་ཞུས་པའི་འབྲས་

བུ་ཡིན་ཞེས་ཡང་ཡང་གསུངས་པ་དངོས་སུ་ཐོས།༽རིམ་བཞིན་མཁས་མང་བྱེ་བའི་འབྱུང་

འབྲས་སྤུངས་སྒོ་མང་ཆོས་འབྱུང་།

གནས་དཔལ་ལྡན་འབྲས་སྤུངས་སྒོ་མང་གྲྭ་ཚང་གི་ཆོས་གྲྭར་ཞུགས། རྒྱན་དྲུག་མཆོག་གཉིས་ལ་

འགྲན་པར་བཟོད་པའི་དགེ་བའི་བཤེས་གཉེན་དུ་མའི་ཞབས་ལ་བརྟེན་ནས་གཞུང་ཆེན་མོར་

སློབ་གཉེར་རྡོ་རུས་ཐུག་པ་མཛད།  རྩོད་པའི་གྲྭར་བཞུགས་སྐབས་རིགས་ལམ་ཤིན་ཏུ་རྣོ་བས་

ཕ་རོལ་པོ་རྣམས་མི་སྨྲ་བའི་བརྟུལ་ཞུགས་ལ་འགོད་ནུས་མཁན་ཞིག་ཡིན་པ་ཀུན་གྱིས་མཐུན་

པར་གླེང་། མཁས་མང་བློ་གསལ་གླིང་དུ་མཛོད་དམ་བཅའ་འཇོག་གནང་མཛད་སྐབས་མཛོད་

ཀྱི་ཚན་པ་རྩི་དགོས་རྣམས་ཚེགས་མེད་པར་རྩི་བར་མཛད་ཅེས་ཐོས། གཞུང་ཆེན་བཀའ་པོད་

ལྔ་ལ་གསན་བསམ་རྫོགས་པར་མཛད་པའི་འབྲས་རྟགས་སུ་གོང་གི་མཁན་ཟུར་རིན་པོ་ཆེ་སྐལ་

བཟང་ལེགས་ལྡན་དང་ལོ་གཅིག་ལ་དགེ་བཤེས་ལྷ་རམས་པའི་དམ་བཅའ་འཇོག་གནང་མཛད་

པ་དང་། ལོ་གསར་ཚེས་གཉིས་སྔ་དྲོ་རྩེ་ཕོ་བྲང་དུ་ལོ་གསར་གྱི་དཀར་སྤྲོའ་ིཚོགས་ལངས་ཀྱང་

མཛད། དགེ་བཤེས་དམ་བཞག་གྲུབ་ནས་དཔལ་ལྡན་སྟོད་རྒྱུད་གྲྭ་ཚང་དུ་ཞུགས། གསང་ཆེན་

རྒྱུད་སྡེ་རྒྱ་མཚོར་གསན་བསམ་སྒོམ་པ་མཐིལ་ཕྱིན་མཛད། བོད་དུ་ཕྱི་ལོ་༡༩༥༩ དུས་འགྱུར་མ་

བྱུང་གོང་རྒྱ་གར་དུ་ཕེབས་ནས་རྡོར་གླིང་གུམ་དགོན་པར་དཔལ་རྡོ་རྗེ་འཇིགས་བྱེད་ཀྱི་བསྙེན་

མཚམས་མཛད་ནས་བཞུགས།

ཕྱི་ལོ་༡༩༦༠  རབ་བྱུང་༡༦ ལྕགས་བྱི་ལོར་༸གོང་ས་༸སྐྱབས་མགོན་ཆེན་པོའ་ིབཀའ་

ཡིག་དགོངས་དོན་ལྟར་སྦག་སར་དཔལ་ལྡན་སྒོ་མང་གྲྭ་ཚང་གི་མཁན་ཚབ་ཀྱི་ཁྲིར་ཕེབས། ཕྱི་

ལོ་༡༩༦༢ ལོར་མཁན་རིན་པོ་ཆེ་གོང་མ་སྐལ་བཟང་ལེགས་ལྡན་ལྷ་ས་གྲྭ་བཞི་བཙོན་ཁང་ནང་

གཤེགས་འཕྲལ་མཁན་པོ་ངོ་མའི་མཚན་གསོལ་དགོས་པའི་བཀའ་ཡིག་དགོངས་དོན་ལྟར་

མཁན་པོའ་ིཁྲི་སྟོན་གྱི་མཛད་སྒོ་གང་གཟབ་ཞུས།  རྒྱུན་དུ་བསྡུས་གྲྭ་ནས་བཀའ་རམས་འཛིན་

གྲྭའི་བར་ཚང་མར་དཔེ་འཁྲིད་མཛད་ནས་བཞུགས།  སྐབས་ཤིག་བསྙུན་གཞི་འདི་ཡིན་མེད་

པར་ལྕི་བ་ཞིག་བཞེས་ནས་སྐུ་ལུས་ཕྱག་འཁར་ལ་མ་བརྟེན་པར་ཕེབས་མ་ཐུབ་པ་ཞིག་བྱུང་

དུས་གྲྭ་ཚང་ལས་བྱེད་རྣམས་ཆེད་འབོད་མཛད་ནས་དངོས་རྫས་ངོ་མཐོ་བ་བཞི་༸གོང་ས་ཡབ་

སྲས་གསུམ་དང་༸སྐྱབས་རྗེ་ཟོང་རིན་པོ་ཆེ་ལ་འབུལ་རྒྱུ། དེ་མིན་གང་ཡོད་གྲྭ་ཚང་ལ་འབུལ་

རྒྱུ་གསུངས་ནས་ཐོ་འདྲ་གཉིས་མཛད།  དེ་འཕྲལ་གྲྭ་ཚང་ལས་བྱེད་རྣམས་ནས་བློས་འགན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཟོད་བྲལ་གྱིས་སེར་བྱེས་མཁན་ཟུར་རིན་པོ་ཆེ་ཞལ་སྔ་ནས་བློ་བཟང་དབང་ཕྱུག་མཆོག་ལ་

ཐུགས་དམ་ཞུས་སྐབས། འཕྲལ་དུ་བརྟན་བཞུགས་གནད་སྨིན་ཞིག་འབུལ་ཐུབ་ན་ལས་དེ་མིན་

ཞབས་བརྟན་གང་ཡང་མི་འདུག་གསུངས།  དེ་ནས་འབྲས་སྤུངས་ཁྲི་པ་ཡོངས་ཀྱི་དགེ་བའི་

བཤེས་གཉེན་ཆེན་པོ་བློ་གླིང་མཁན་ཟུར་རིན་པོ་ཆེ་པད་མ་རྒྱལ་མཚན་མཆོག་དབུ་བཞུགས་

ཀྱིས། འབྲས་སྤུངས་སྒོ་མང་དང་བློ་གླིང་གྲྭ་ཚང་གཉིས་ཀྱི་བླ་སྤྲུལ་དགེ་བཤེས་དང་། དགེ་འདུན་

བགྲེས་པ་རྣམས་ནས་ཟབ་ལམ་བླ་མ་མཆོད་པ་དང་འབྲེལ་བའི་བརྟན་བཞུགས་གཟབ་རྒྱས་

ཤིག་ཕུལ་བས་བསྙུན་གཞི་ལྷག་མེད་དྭངས་ཚུལ་མཛད། བརྟན་བཞུགས་སྐབས་བཞུགས་ཁྲིར་

མ་བཞུགས་གོང་། མཁན་རིན་པོ་ཆེ་པད་མ་རྒྱལ་མཚན་མཆོག་ལ་ཐོག་མར་ཁྱེད་རང་ལོ་བརྒྱད་

ཅུའི་བར་བཞུགས་རྒྱུའི་ཞལ་བཞེས་གནང་ན་ང་ཡང་དེ་མཚུངས་སྡོད་རྒྱུའི་སྨོན་ལམ་བརྒྱབ་རྒྱུ་

ཡིན་གསུངས། མདོར་ན་སྦག་ས་དེར་ཚ་བ་ཆེ་ལ་བཞུགས་ཤག་དང་གསོལ་ཆས་སོགས་ཧ་ཅང་

སྐྱོ་བས་སྐུ་ངལ་ཆེ་ན་ཡང་། ང་༸རྒྱལ་བ་རིན་པོ་ཆེས་འདིར་བཏང་བ་ཡིན་ཨང་གསུངས་ནས་

སྐུ་ངལ་ལ་མ་འཛེམས་པར་མཁན་པོའ་ིམཛད་འཁུར་ཕྱི་ལོ་༡༩༦༨ བར་ལོ་ངོ་དགུའི་རིང་མཛད། 

དགུང་ལོ་ཧ་ཅང་མཐོ་ནའང་དཔེ་འཁྲིད་ཞུ་མཁན་རྒན་གཞོན་སུ་བྱུང་ལ་སྐུ་ངལ་གྱི་རྣམ་པ་མི་

མཛད་པ་དང་། ལྷག་པར་གཞུང་ཆེན་མོའ་ིཟབ་དོན་གང་ཡིན་གྱི་སྐབས་ལ་སླེབས་དུས། ཐུགས་

ཧ་ཅང་སྤྲོ་ཞིང་དགྱེས་པ་ཆེན་པོས་དཔེ་ཁྲིད་དུས་ཚོད་ཅི་སོང་མི་དགོངས་པར་དཔེ་ཁྲིད་འཇོག་

མཚམས་དཀའ་བ་ཞིག་ཡོད།

མེ་སྦྲུལ་ཟླ་བ་བཅུ་གཉིས་པའི་ཚེས་གཉིས་ཉིན་༸སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་

འཆང་ཆེན་པོ་མཆོག་ནས་འབྲས་སྤུངས་ཚོགས་ཆེན་འདུ་ཁང་ནང་སེར་སྐྱ་ཡོངས་ལ་ཚེ་དབང་

བསྐུར་གནང་གྲུབ་རྗེས་མཁན་ཟུར་བློ་བཟང་སར་ཕེབས་དགོས་གསུངས་ནས་ཕེབས་ཞོར་

གཟིམ་ཤག་ལ་ཆེད་ཕེབས་ཀྱིས་རྣམ་གཉིས་སྐུ་རྐྱང་ཡུན་ཙམ་ལྷོད་བཞུགས་མཛད། དེའི་སྔོན་

ཙམ་ནས་སྐུ་ཁམས་བདེ་མིན་གྱིས་དེའི་ཉིན་གསུང་ཆོས་ལ་ཕེབས་ཐུབ་མེད། འནོ་ཀྱང་དེའི་ཉིན་

༸སྐྱབས་རྗེ་རྡོ་རྗེ་འཆང་མཇལ་བས་ཐུགས་བློ་ཧ་ཅང་བདེ་པོ་བྱུང་ཞེས་ཡང་ཡང་གསུངས། དེའི་

རྗེས་ས་རྟ་ཕྱི་ལ་ོ༡༩༧༨ ལ་ོགསར་སྐབས་ད་ལ་ོལ་ོགསར་ཡག་པོ་གཏོང་དགསོ་གསུངས་ནས་སྔར་

འབྲས་སྤུངས་སྒོ་མང་ཆོས་འབྱུང་།

དང་མི་འདྲ་བ་མཛད། དེ་རྗེས་ཙམ་ནས་གསོལ་ཆས་མཆོད་མ་ཐུབ་པའི་རྐྱེན་གྱིས་སྐུ་གཟུགས་

ཇེ་ཞན་ཇེ་ཞན་ལ་སོང་ནས་ཞབས་རིམ་སྨན་བཅོས་གང་གིས་ཀྱང་བཟློག་ཏུ་མེད་པར་མཐར་

བཀའ་མོལ་ཡེ་ནས་མ་གསུངས་པར་ཐུགས་དམ་ཁོ་ནར་ཉིན་གསུམ་ཙམ་བཞུགས།  དེ་སྐབས་

བློ་གླིང་མཁན་ཟུར་རིན་པོ་ཆེ་པད་མ་རྒྱལ་མཚན་མཆོག་དང་། ཤག་སྐོར་མཁན་རིན་པོ་ཆེ་ཉི་

མ་རྒྱལ་མཚན་རྣམ་གཉིས་སྔ་རྗེས་རིམ་བཞིན་ཕེབས། ཤག་སྐོར་མཁན་རིན་པོ་ཆེ་མཆོག་ནས་

བཀའ་མོལ་གནང་བར་གསུང་ལན་མེད་པས་ཐུགས་ཧ་ཅང་ཕམ་པའི་རྣམ་པས་ང་ཡོང་རྒྱུ་ཕྲན་

བུ་ཕྱིས་སོང་གསུངས་ནས་སྤྱན་ཆབ་བསིལ་བཞིན་དུ་དགེ་བཤེས་བསྟན་པ་རྒྱལ་མཚན་སོགས་

དགེ་ཕྲུག་རྣམས་ལ་གཞུང་ཆེན་མོ་ནས་བཤད་པ་ལྟར་དབུགས་ཀྱི་རྒྱུ་ཚུལ་ལ་བརྟགས་ན་རྫོགས་

རིམ་གྱི་རྟོགས་པ་མཐོན་པོར་སླེབས་པའི་རྟགས་སུ་འདུག་པས་ཁྱེད་རྣམས་མྱ་ངན་བྱེད་དགོས་

པ་མི་འདུག གང་ལྟར་སང་ཉི་མ་མ་ཤར་གོང་དགོངས་པ་རྫོགས་རྒྱུ་རེད་གསུངས། དེ་ནུབ་མཚན་

གྱི་ཆུ་ཚོད་བཅུ་ཙམ་ལ་ཉེ་འཁོར་ན་ཡོད་པའི་དགེ་ཕྲུག་རྣམས་ལ་སྤྱན་རིབ་ཙམ་ཞིག་གཟིགས་

ནས་སྐུ་གཡས་ཕྱགོས་སུ་བསྒྱུར་དགསོ་པའི་བརྡ་སྟནོ་པར་མཛད་པ་ན་རྒན་ཐབས་མཁས་སགོས་

ཀྱིས་སྐུ་གཡས་ཕྱོགས་སུ་དལ་བུས་བསྒྱུར་བ་སེང་གེ་ཉལ་སྟབས་སུ་བཞུགས།  མཚན་དཀྱིལ་

ཡོལ་ཙམ་ན་ལྗགས་དབུགས་ཀྱི་རྒྱུ་བ་ཇེ་བྲེལ་དུ་བརྩེགས་ནས་ལྗགས་དབུགས་ནང་དུ་བསྡུས་

པ་དང་མཉམ་དུ་ཞབས་གཉིས་དང་ཕྱག་གཡོན་པ་མདའ་ལྟར་སྲོང་བར་མཛད་ནས་མཛད་པའི་

ཐ་མ་སྟོན་པར་མཛད་དོ།  །དེའི་སང་ཉིན་སྔ་བར་དགའ་ལྡན་དུ་༸སྐྱབས་རྗེ་ཟོང་རིན་པོ་ཆེའི་

སྐུ་མདུན་དུ་བཅར་ནས་རྒྱུ་མཚན་ཞུས་སྐབས་ཡུན་ཙམ་དགོངས་པ་བཞེས་ནས་ཁྱེད་ཚོས་སྐུ་

གཟུགས་ལ་ལག་པ་རེག་ཡདོ་དམ་གསུངས། མེད་ལགས་ཞུས་པས། འ་ོའགྲིགས་ཤག་ད་ལྟ་ཐུགས་

དམ་ལ་བཞུགས་འདུག་པས་ཕལ་ཆེར་ཉིན་གསུམ་བཞུགས་ཀྱི་རེད། དེའི་བར་ལ་མཆོད་གཡོག་

སངས་རྒྱས་ཁྲིད་ནས་སྦྱིན་སྲེག་གི་རྫས་དང་སྤུར་ཁང་དབང་རྫས་སོགས་གྲ་སྒྲིག་གྱིས་ལ། སླར་

ཐུགས་དམ་གྲོལ་རྟགས་བྱང་སེམས་དཀར་དམར་བྱུང་བ་ན་འདིར་བརྡ་སྦྱོར་བྱུང་བསྟུན། གདུང་

ཁྲུས་དང་གདུང་སྦྱང་སོགས་ལ་ཕེབས་རྒྱུ་གསུངས། དེ་ནས་ཉིན་གསུམ་སོང་བའི་སྔ་དྲོ་ཐོ་རངས་

སྐབས་བྱང་སེམས་དཀར་དམར་གསལ་བར་ཕེབས། དེ་ནས་༸སྐྱབས་རྗེ་ཟོང་རིན་པོ་ཆེ་ཕེབས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནས་གདུང་ཁྲུས་དང་། གདུང་སྦྱང་སོགས་རིན་པོ་ཆེ་རང་གིས་ཕྱག་བསྟར་མཛད། དེའི་ཉིན་གྲྭ་

མང་ཡོངས་ནས་ཐུགས་སྐྱོ་བ་ཚད་མེད་པའི་ངང་ནས་གདུང་མཇལ་ཞུས། རང་ཉིད་ཀྱིས་ཀྱང་བླ་

མ་གང་དང་། ལོ་མང་རིང་ཁ་མཉམ་ལག་མཉམ་བྱས་ནས་བསྡད་རྐྱེན་གྱིས་དཔལ་ལྡན་བླ་མའི་

སྐུ་ལ་བསྡོ་པ། གསུང་བཅགས་པ། ཐུགས་དཀྲུགས་པ་ལ་སོགས་པའི་ཉེས་པ་རྣམས་ཡིད་འཁུལ་

ངེས་ཀྱི་བཤགས་སྡོམ་བྱེད་ཁུལ་བྱས། སྐབས་དེ་དུས་ཚ་བ་ཆེ་སྒང་ཞིག་ཡིན་ནའང་སྐུ་སྤུར་ལ་

རུལ་སུངས་ཀྱི་དྲི་ངན་བྲོ་བ་མེད་པ་དང་། སྐུ་སྤུར་རེངས་པ་མེད་པར་ཕྱག་ཞབས་སོགས་གང་

འདོད་དུ་བཞག་ཆོག་པ་ཡོད་པ་ནི་སྐྱེས་བུ་དམ་པའི་རང་རྟགས་ཡིན་པ་ཀུན་གྱིས་མཐུན་པར་

གླེང་། དེའི་སང་ཉིན་སྔ་དྲོ་གྲྭ་མང་ནས་སེར་སྦྲེང་དང་བཅས་ཚོགས་ཆེན་དང་གྲྭ་ཚང་འདུ་ཁང་

ལ་གཡས་བསྐོར་གྱིས་སྤུར་ཁང་ནང་གདན་ཞུས་ཀྱིས་༸སྐྱབས་རྗེ་ཟོང་རིན་པོ་ཆེ་དབུ་བཞུགས་

ཀྱིས་ཞུགས་འབུལ་ཞུས། དེ་ནས་ཉིན་ཤས་སོང་མཚམས་སྐུ་རུས་སྤུར་ཁང་ནས་གདན་ཞུས་ཀྱིས་

གྲྭ་མང་ནས་སེར་སྦྲེང་དང་བཅས་འདུ་ཁང་བཞུགས་ཁྲིར་འཁོད་མཚམས་གསོལ་ཇ་བཞེས་

འབྲས་དང་། གྲྭ་མང་ནས་མཇལ་ཁ་ཞུས། སྐུ་རུས་ཁག་གཅིག་ལ་འཇའ་ཟུག་པ་ལྟར་རམ། ཚོན་

མཁན་མཁས་པས་ཁ་དོག་སྣ་ལྔའི་ཚོན་གྱིས་བྱུགས་པ་ལྟར་ཐུན་མོང་དུ་མཇལ་རྒྱུ་ཡོད་པ་འདི་

ཡང་སྐྱེས་བུ་དམ་པའི་རང་རྟགས་སུ་མངོན་པ་བཅས་རང་གིས་མཐོང་བ་དང་ཐོས་པ་ནས་ཅུང་

ཟད་ཙམ་ཞིག་དད་པའི་གསོས་སུ་རེ་ནས་ཡི་གེར་བཀོད་པ་ལགས་སོ། །

གདན་རབས་དོན་གཅིག་པ། འབྲས་སྤུངས་མཁན་ཁྲི་ལས་ཐོག་པ་

གུང་རུ་དགེ་བཤེས་བསྟན་པ་བསྟན་འཛིན།

བརྒྱུད་འདེབས་ལས།

བསྟན་༷ལ་ཐོས་བསམ་སོྒམ་པ༷་ཡོངས་དག་པའ།ི །

སྣང་བས་ཡོངས་བསུས་རྒྱལ་བསྟན་༷ནོར་བུའ་ིསོྒྲན། །



- 207 -

འབྲས་སྤུངས་སྒོ་མང་ཆོས་འབྱུང་།

བསོད་ནམས་མཁའ་ལ་དུས་རིང་འཛི༷ན་པའ་ིགཉེན། །

མཚན་ལྡན་བླ་མ་མཆོག་ལ་གསོལ་བ་འདེབས། །ཞེས་བྱུང་།

གདན་རབས་བདུན་ཅུ་དོན་གཅིག་པ།  གུང་རུ་དགེ་བཤེས་བསྟན་པ་བསྟན་འཛིན་

མཆོག་མདོ་སྟོད་ཚ་བ་དཔའ་ཤོད་རེ་མཚོ་ཕྱུག་མོའ་ིམཚོ་འགྲམ་ཆུ་ཡག་མ་ཞེས་པའི་གྲོང་ཚོ་རུ་

ཡབ་འབུམ་ཐར་དང་། ཡུམ་དོན་གྲུབ་སྒྲོལ་མ་གཉིས་ཀྱི་རིགས་སུ་བོད་རབ་བྱུང་༡༥ མེ་སྦྲུལ། ཕྱི་

ལོ་༡༩༡༧ ལོར་འཁྲུངས། དགུང་ལོ་ལྔ་ནས་ཡི་གེ་འབྲི་ཀློག་ལ་སྦྱངས། སྔོན་གྱི་བག་ཆགས་ལྟ་བུས་

ཕན་སེམས་དང་དབུ་མའི་ལྟ་བ་རང་ཤ གས་ཀྱིས་ཤེས་འདོད་ཆེ་བ་ཡོད་གསུངས།

དགུང་གྲངས་བཅུ་གཉིས་ཐོག་དཔའ་ཤོད་དགོན་དུ་སྒྲིག་ཞུགས་ཀྱིས་ཉིན་དང་པོར་

ཡབ་ཀྱི་ཉེ་འབྲེལ་ཞིག་ནས་རྗེ་སྐུ་ཞིག་ཕུལ་བ་དེའི་མདུན་རྫ་ཀོང་ཆུང་ངུ་ཞིག་ཡོད་པ་དེའི་ནང་

མཆོད་མེས་བཀང་སྟེ་ཕུལ་བ་དེའི་སང་ཉིན་ཉི་མ་ཤར་སྐབས་ཀྱང་མཆོད་མེ་མ་རྫོགས་པར་ཁྲ་

ལམ་མེར་ཡོད་པར་དེར་ཡོད་ཀུན་གྱིས་རྟགས་རྟེན་ཆེ་བ་བྱུང་ཞེས་གླེང་།  དེ་ནས་གསང་བདེ་

འཇིགས་གསུམ་གྱིས་མཚོན་དགོན་པའི་འདོན་ཆ་ཡོངས་རྫོགས་ལེགས་པར་སྦྱངས། མཚན་ཉིད་

མཁན་པོ་ཡོངས་ཀྱི་དགེ་བའི་བཤེས་གཉེན་གུང་རུ་བསྟན་པ་ཆོས་གྲགས་མཆོག་གི་ཞལ་སྔ་

ནས་ཚིགས་སྔ་མ་དགེ་ཚུལ་གྱི་སྡོམ་པ་མནོས། ཆབ་མདོའ་ིབླ་ཁག་རྫོང་ལོ་རིན་པོ་ཆེའི་ཞལ་སྔ་

ནས་དཔའ་ཤོད་དགོན་དུ་གསང་བདེ་འཇིགས་གསུམ་སོགས་ཆོས་བཀའ་རྒྱ་ཆེར་གནང་སྐབས་

ལེགས་པར་ནོད་པའི་སྐལ་བཟང་ཐོབ། དེའི་སྐབས་ལོ་ན་ཆུང་ཞིང་གཞུང་ལུགས་ལ་སྦྱངས་པ་

མེད་ཀྱང་དབང་བརྡ་འཕྲོད་བྱུང་སྙམ་པའི་རློམ་སེམས་བྱུང་གསུངས། མདོ་སྔགས་རབ་འབྱམས་

སྨྲ་བ་ཁལ་ཁ་དགེ་བཤེས་ལྷ་རམས་པ་སྐལ་བཟང་ཆོས་གྲགས་ཀྱི་དྲུང་ནས་བསྡུས་ཚན་ལ་

ལེགས་པར་སྦྱངས།

དགུང་ལོ་བཅུ་བདུན་དུས་ཡུལ་དབུས་ཆོས་ཀྱི་ཞིང་སར་འབོྱར་ཏེ་སྒོ་མང་གྲྭ་ཚང་གི་

ཆོས་གྲྭར་ཞུགས།  དགེ་བའི་བཤེས་གཉེན་ཆེན་པོ་༼སྒོ་མང་མཁན་རིན་པོ་ཆེ་༽སྐལ་བཟང་

ལེགས་ལྡན་དང་། ཁལ་ཁ་དགེ་བཤེས་ངག་དབང་ཉི་མ་བསྟེན་ཏེ། གཞུང་ལུགས་ལ་སྦྱང་བ་རྡོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རུས་ཐུག་པར་མཛད་པས་དཔེ་ཆ་བ་ལེགས་གྲས་སུ་བརྩི་བ་བྱུང་། ཕུར་ལྕོག་བྱམས་མགོན་རིན་

པོ་ཆེའི་ཞལ་སྔ་ནས་ཚིགས་ཕྱི་མ་བསྙེན་རྫོགས་ཀྱི་དངོས་པོ་བསྒྲུབས་ཏེ་སྲུང་སྡོམ་ལ་བརྩོན་

པར་མཛད།  གྲྭ་ཚང་ཆོས་གྲྭར་རྒྱན་དྲུག་མཆོག་གཉིས་ལ་འགྲན་བཟོད་པ་ལྟ་བུའི་མཁས་པའི་

དབུས་སུ། སྐབས་བཞི་པའི་མཚན་འཕུད་དམ་བཅའ་འཇོག་གནང་མཛད་པར་དགེ་བའི་བཤེས་

གཉེན་རྣམས་ཐུགས་དགྱེས་པའི་མཆོད་སྤྲིན་སྤྲོས།  ཕར་ཕྱིན་དམ་བཅའ་གྲུབ་མཚམས་རང་

དགོན་ཁམས་དཔའ་ཤོད་དགོན་ཆེན་བསམ་འགྲུབ་བདེ་ཆེན་གླིང་དུ་འཁོར་ཞག་ལ་ཕེབས་

ཏེ་དཔལ་རྡོ་རྗེ་འཇིགས་བྱེད་དཔའ་བོ་གཅིག་པའི་གཞི་བསྙེན་ཆེན་པོ་ལོ་གསུམ་རིང་མཛད། 

དེའི་སྔོན་༸སྐྱབས་རྗེ་རྨོག་ལྕོག་རྡོ་རྗེ་འཆང་དང་།  ཡོངས་ཀྱི་དགེ་བའི་བཤེས་གཉེན་དམ་པ་

གྲུབ་པའི་དབང་ཕྱུག་གཞུང་པ་དགེ་བཤེས་ཚུལ་ཁྲིམས་ལགས་ཞེས་ཞུ་བ་རྣམས་ཀྱི་ཞལ་སྔ་

ནས་བསྐྱེད་རྫོགས་དང་། དབུ་མའི་ལྟ་ཁྲིད་ལེགས་པར་གསན་པའི་བཀའ་དྲིན་ལས་བཟླས་པའི་

གྲངས་གསོག་པ་ཙམ་མ་ཡིན་པར། སྣང་སྟོང་ཟུང་འཇུག་གི་སྒོ་ནས་ལྷ་ཡི་གསལ་སྣང་དང་། ང་

རྒྱལ་ཟུང་འབྲེལ་ལ་ཉམས་བཞེས་མཐར་ཕྱིན་མཛད་དེ་སྔགས་བླ་མེད་ལ་བག་ཆགས་ཅི་ཐེབས་

མཛད། སྐབས་དེར་ཟབ་དོན་ལ་རིགས་པའི་རྣམ་གྲངས་མཐའ་ཡས་པའི་སྒོ་ནས་འཕྲིག་ཚུད་པ་

རྔོ་མ་ཐོགས་རུང་། གཞུང་ལུགས་ཆེན་མོ་དག་ལས་ཇི་ལྟར་འབྱུང་བ་ལྟར་མྱོང་ཐོག་ནས་དགག་

བྱ་ཅར་གྱིས་ངོས་བཟུང་སྟེ།  དེ་ཉིད་རིགས་པས་ལེགས་པར་བཀག་པའི་སྟོང་ཉིད་ལ་བྱ་བྱེད་

བསྙོན་མེད་དུ་འཇོག་ཚུལ་ཁ་བཤད་ཙམ་མིན་པར་ཞེ་ཕུག་ཏུ་བློ་བདེ་ཆམ་གྱིས་འགྲོ་བ་ཞིག་དེ་

དུས་བྱུང་གསུངས། དེ་ལྟར་ལོ་ཤས་རྗེས་སླར་ཡང་གྲྭ་སར་ཕེབས་སྟེ་སློབ་གཉེར་གྱི་འཕྲོ་མཐུད་

དེ་ལོ་གཅིག་རིང་བཀའ་རམས་གསར་པའི་གྲྭ་སྐོར་མ་ཆག་པ་མཛད།  དེའི་རྗེས་བཀའ་རམས་

སྦུག་གི་གྲྭ་སྐརོ་སྐབས་ཚོགས་ཆེན་རྡ་ོགཅལ་ཐགོ་མཁས་མང་བླ་ོགསལ་གླིང་དུ་འདུལ་བའི་དམ་

བཅའ་ཆེན་པོ་བཞག་པར་མ་ཡི་རྣམ་འབྱེད་ནས་མུ་བཞི་བརྩིས་འདུག་པར་ངེས་ཆ་ཟླ་དང་བྲལ་

བ་བྱུང་།

ཕྱི་ལོ་༡༩༥༩ བོད་ས་ཕག་སྨོན་ལམ་ཆེན་པོར་༸གོང་ས་༸སྐྱབས་མགོན་སྐུ་འཕྲེང་བཅུ་

བཞི་པ་ཆེན་པོ་བསྟན་འཛིན་རྒྱ་མཚོ་དཔལ་བཟང་པོའ་ིཞལ་སྔ་ནས།  ལྷ་ལྡན་སྨོན་ལམ་ཆེན་

འབྲས་སྤུངས་སྒོ་མང་ཆོས་འབྱུང་།

མོའ་ིགྲྭ་སྐོར་དམ་འཇོག་མཛད་གནང་སྐབས་སྨོན་ལམ་གྲྭ་སྐོར་བའི་སྐལ་བཟང་ཐོབ།  གྲྭ་སྐོར་

གྲུབ་ཅིང་སྨོན་ལམ་གྲོལ་རྗེས་ཞོགས་དོན་ཡོད་མཁས་གྲུབ་ཀྱི་གདན་སར་ཞོགས་ཆོས་ཐོག་དང་

པོར་རྒྱུད་སྨད་དུ་སྒྲིག་ཞུགས་ཀྱིས་དགའ་བྱང་དགེ་བཤེས་མཁན་རིན་པོ་བློ་བཟང་དོན་གྲུབ་

ཀྱི་དྲུང་ནས་དམ་ཆོས་འགྲེལ་བ་བཞི་སྦྲགས་བརྣན་པའི་དབུ་ཚུགས།  རྗེ་ཉིད་ཀྱི་ཞལ་ནས་དེ་

སྐབས་རྒྱ་བོད་དམག་འཁྲུག་ལངས་པའི་སྦིར་གྲགས་ཆེ་བར་བློ་ཡིད་མི་བདེ་བ་ཡོད་མུས་བོད་

ཟླ་གསུམ་པའི་ཚེས་བཅོ་ལྔའི་ཞོགས་པ་སྔ་འཚོག་ཐོ་རེངས་སྐར་ཆེན་མ་ཤར་ཙམ་ལ་རྒྱུད་པའི་

དགེ་བསྐོས་བློ་བཟང་སྐལ་ལྡན་ཞེས་པ་རྗེས་སོར་མཁན་པོ་གནང་མཁན་བློ་གླིང་པ་དེས་ཡིད་

བློང་བློང་པོར་གྱུར་ཅིང་ངུ་མ་ངག་གིས།  ལྷ་ས་ཤོར་ཚར་བ་མ་ཟད་༸གོང་ས་མཆོག་སྐུ་འཁོར་

ཆིབས་བསྐྱོད་གྲུབ་ཟིན་པ་དང་།  མཁན་རིན་པོ་ཆེ་དང་ཕྱག་མཛོད་རྣམས་ཀྱང་ཕེབས་ཚར་

ལུགས་སོགས་ཚོགས་དབུས་སུ་ཞུས།  བྱང་འདྲེན་སྐུ་མདོག་དམར་པོ་ཞུ་བས་ཀྱང་ཞལ་འདོན་

མཚམས་བཞག་ནས་རྣམ་གཉིས་སྔ་རྗེས་སུ་ཕེབས། དེ་བྱིངས་ལྷག་ལུས་ཊིཀྐ་ཆེ་ཆུང་མན་ཆད་

ཆོས་འགྲིམས་པའི་རྒྱུད་གྲྭ་བ་རྣམས་ནས་གྲོས་མོལ་གྱིས་ལྷ་མོའ་ིསྐུ་ཐང་མ་གཏོགས་རྗེ་ཤེས་རབ་

སེངྒེ་ལ་གནང་བའི་སྐུ་ཐང་རྣམས་དང་ཆོས་རྒྱལ་གྱི་དབྱུག་ཏོ་བཅས་ལྷག་ལུས་མེད་པར་ཁྱེར་

ཡོང་སྟེ་ལྷོ་ཁར་སླེབས་སྐབས་ཚང་མ་བསྡུས་ནས་འབྲུག་པའི་འགའ་ཁྲ་ཞིག་ཏུ་བསྒྲིལ་ཏེ་ཉིན་

ལྟར་གཞོན་པ་རྣམས་ནས་རེས་མོས་ཀྱིས་ཁུར་ནས་རྒྱ་གར་དུ་འབྱོར་ཐུབ་པ་བྱུང་བ་འདི་ནི་དེ་

སྐབས་དབྱར་ཆོས་སྐོར་མཁན་གཞོན་པ་རྣམས་ཀྱི་སྐུ་དྲིན་ཁོ་ན་ཡིན། དེ་ཡང་རྒྱ་དམར་དམག་

འགོ་ནས་ལམ་འཕྲང་བགྲོད་དཀའ་བ་བར་དོའ་ིའཕྲང་ལྟ་བུ་བརྒྱུད་ཉིན་མཚན་བསྒྲིལ་ཏེ་འངོས་

པར་གཞན་ནས་ཐར་རེ་མེད་ཀྱང་ལྷོ་བྲག་སྣ་བོ་ཅོག་ནས་ཐར་སྐད་འདུག་པ་བཞིན་ཕྱིན་པར་

དེར་ཡང་རྒྱ་དམག་གིས་ཁེངས་འདུག་པས་ཅི་བྱ་གཏོལ་བྲལ་གྱིས་གྲོས་མོལ་བགྱིས་ཀྱང་གྲོས་

འགོ་ཐོན་མི་མ་བྱུང་བས།  ངེད་ཀྱིས་རྒྱ་མི་རང་ལ་འབྲེལ་བཏུད་ཀྱིས་ཐར་རེ་བྱས་ན་སྨྲས་པར་

ཚང་མས་འདོད་བབས་འདུག་ཀྱང་།  དེ་ལྟར་ནུས་མི་སུ་ཡང་མ་ཐོན་སྟབས་བློ་ཐག་བཅད་དེ་

ངེད་ཕྱིན་ནས་ཐར་ཐབས་ཨེ་ཡོང་བལྟས་ཏེ་འངོ་དགོས། ཉི་མ་མ་བརྒལ་གོང་ནས་ལན་བྱེད་ཐུབ་

ན་རབ། དེ་ལྟར་མ་བྱུང་ན་ངེད་འཛིན་བཟུང་བྱས་པ་ལས་འསོ་མེད་པས་དེ་མཚམས་ཁྱེད་རྣམས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ས་ོསསོ་གང་འགབ་ལྟ་འསོ་སགོས་སྨྲས་ཏེ། བླ་ོགླིང་ག་ོབ་ོདགེ་བཤེས་ཨ་ཕ་ོཟེར་བ་གྲགོས་སུ་ཁྲིད་

དེ།  ལྷག་ལྷར་གསོལ་འདེབས་ཀྱིས་ཤར་བསྐྱོད་བྱས་པས། དེར་འབྱོར་བར་དམག་མི་མེ་མདའ་

ཁྱེར་བས་རྒྱབ་འདེད་ཀྱིས་དམག་དཔནོ་ཆེ་ཤསོ་སྡདོ་སར་བསྐྱལ་བར་དེར་ཡདོ་དཔནོ་རིགས་དེ་

ལ་རེ་ཞིག་ཟིང་འཁྲུགས་མ་འཇགས་བར་འདི་ཕོྱགས་དབེན་པ་ཞིག་ཏུ་སྡོད་འདུན་ལ་འདི་ནས་

གཏོང་གནང་ཞུས་པར།  ཁོ་པས་དྲི་བ་ནན་མང་བྱས་མཐར་ལྷག་ལྷའི་བྱིན་མཐུས་ད་སོང་ཟེར་

ནས་བཏང་བྱུང་བས།  གྲྭ་པ་རྣམས་བོས་ཏེ་དམག་ཁྲོད་ནས་ཤར་བསྐྱོད་ཀྱི་བཀག་འགོག་བྱུང་

བ་རིམ་སེལ་གྱིས་མཐར་རྒྱ་གར་དུ་འབྱོར་བ་ངེད་ཀྱི་བཟང་བྱས་འདི་རྣམས་ད་ཡོད་རྒྱུད་རྒན་

རྣམས་ཀྱི་བློར་མངའ་ཡིན་གསུངས། དེ་ནས་རྒྱུད་གྲྭའི་ལྷན་དུ་རྒྱ་གར་ཤར་ཕྱོགས་སྦག་སར་ཏོག་

ཙམ་བཞུགས། མཐར་རྒྱ་གར་ནུབ་ཕྱོགས་ཌ་ལ་ཧོ་སེར་དཔལ་ལྡན་སྨད་རྒྱུད་གྲྭ་ཚང་དུ་སྔགས་

ལ་ལོ་མང་སྦྱངས་པ་གནང་། མཁན་རིན་པོ་ཆེ་བསམ་གཏན་ཆོས་འཕེལ་ཞལ་སྔ་ནས་རྒྱུད་པའི་

འཆད་ཉན་ཆ་ཚང་ལན་གཉིས་ཞུས་ཤིང་། རྒྱུད་པའི་ཊཱིཀྐ་སྐྱོར་དཔོན་དང་དགེ་བསྐོས། ཁྲི་ཁང་

གི་ཁྲི་དཔོན་རྣམས་རིམ་གྱིས་མཛད། སྐབས་དེ་དག་ཏུ་གཞུང་གི་བཀའ་འབྲེལ། ནིའུ་དྷི་ལི་དང་། 

ཌ་ལ་ཧའ་ོསེར་བླ་སྤྲུལ་སླབོ་དགེ་ལ་ོཤས་གནང་། དེ་བཞིན་གཞུང་འབྲེལ་མ་སུ་རིར་གདན་ས་གྲྭ་

ཚང་ཁག་ནས་མཁས་པ་དྲག་འདེམས་ཀྱིས་གཙུག་ལག་སླབོ་དཔནོ་འསོ་སྦྱངོ་གནང་སྐབས་ཀྱང་

འསོ་སྦྱོང་དུ་ཕེབས། ཁུ་ནུ་བླ་མ་རིན་པོ་ཆེ་བསྟན་འཛིན་རྒྱལ་མཚན་དྲུང་ནས་དག་ཡིག་ངག་

སྒྲོན་ཉིད་ཀྱི་མཆན་སྦྲགས་མ་དང་། སི་ཏུའི་སུམ་རྟགས་དང་། སྙན་ངག་མེ་ལོང་མ་ཆ་ཚང་། ཁྱད་

པར་འཕགས་བསྟོད་ཀྱི་བཤད་ཁྲིད་བཅས་ཞུས།

ཕྱི་ལོ་༡༩༦༨  དགུང་ལོ་ལྔ་བཅུ་ང་གཉིས་ཐོག་མཁན་རིན་པོ་ཆེ་ངག་དབང་བློ་བཟང་

མཁན་པོ་དགོངས་འཁྲོལ་འཕོས་ཚབ་ཏུ།  སྦག་སར་སྒོ་མང་གྲྭ་ཚང་གི་མཁན་ཁྲིར་ཕེབས་ཏེ་

མཛད་སྒོ་བསྐྱངས། དེའི་སྐབས་རྒྱ་གར་ཤར་ཕྱོགས་སྦག་སར་བཅའ་བཞུགས་གདན་གསུམ་དགེ་

འདུན་པ་རྣམས་ལྷོ་ཕྱོགས་སུ་གནས་སྤོ་ཐུགས་གཏན་འཁེལ་བ་བཞིན་འབྲས་སྤུངས་པ་རྣམས་

མོན་གྷོ་འདོད་རྒུ་གླིང་དུ་གནས་སྤོ་བྱས། རང་ཁོངས་འབྲེལ་ཡོད་རྣམས་ལ་འབྲེལ་བ་དམ་ཟབ་

བགྱིས་ཏེ། རབ་བྱུང་བཅུ་དྲུག་ཤིང་སྟག་ཕྱི་ལོ་༡༩༧༤ ལོར་གྲྭ་ཚང་འདུ་ཁང་རྒྱ་ཁྱོན་ཕུ་ཁྲི་ལྔ་བཅུ་

འབྲས་སྤུངས་སྒོ་མང་ཆོས་འབྱུང་།

དང་སུམ་ཅུ་ཡོད་པ་བོད་ལུགས་བཟོ་བཀོད་ཕུན་སུམ་ཚོགས་པ་ཞིག་ལེགས་གྲུབ་ཟིན་མཚམས་

གཟའ་སྐར་འབྱུང་འཕྲོད་ཕུན་སུམ་ཚོགས་པའི་ཉིན།  དཔལ་ལྡན་འབྲས་དཀར་སྤུངས་པའི་

མཁན་ཁྲི་ལས་ཐོག་པ་བློ་གླིང་མཁན་ཟུར་པད་མ་རྒྱལ་མཚན་རིན་པོ་ཆེ་ནས་དར་ཚོན་གཅོད་

འབྲེག་གིས་སྒོ་དབྱེ་དང་།  མཁན་རིན་པོ་ཆེ་བསྟན་པ་བསྟན་འཛིན་ཉིད་ཀྱིས་གཙོས་སྒོ་བློ་གྲྭ་

ཚང་གཉིས་ཀྱི་མཁན་ལས་ཟུར་བླ་སྤྲུལ་འདུས་མང་མཉམ་འཚོགས་ཐོག་གྲྭ་ཚང་སྦུག་ནས་གྲྭ་ཇ་

སྐུ་འགྱེད་མཇལ་དར་རེ། སེར་བྱེས་གྲྭ་ཚང་ནས་ཀྱང་གྲྭ་ཚང་གཉིས་ཉེ་ལོགས་ཀྱི་འབྲེལ་བ་དམ་

ཟབ་ལ་དགངོས་ནས་ལྷ་ོཔ་ལྷ་བྲིས་པ་དགེ་བཤེས་རྒྱལ་མཚན་དང་། རྒན་བླ་ོབཟང་བསྟན་འཛིན་

༼ཐོ་ལོ་༽གཉིས་ཚོན་རྩིའི་ལས་གྲྭར་ཆེད་གཏོང་མཛད་པ་ཡོད་མུས་ལ་སྐུ་ཚབ་བཀའ་མངགས་

ཀྱིས་གྲྭ་ཇ་སྐུ་འགྱེད་མཇལ་དར་སོགས་དང་།  གཞན་ཡང་དད་སྦྱིན་ཁག་ནས་བསྙེན་བཀུར་

གཟབ་རྒྱས་དང་།  བོད་ཟླ་བཅུ་གཉིས་པའི་ནང་༸སྐྱབས་མགོན་རྒྱལ་བའི་དབང་པོའ་ིཡོངས་

འཛིན་རྡ་ོརྗེ་འཆང་རྣམ་གཉིས་ཀྱིས་དབུས་རང་རེའི་མཁན་ལས་ཟུར་བླ་སྤྲུལ་དགེ་བཤེས་བཅས་

ནས། རབ་གནས་རྟ་ཐགོ་མའི་ཆ་ོག་རྒྱས་པར་མཛད། དེའི་རྗེས་ལྷར་བཅས་སྲིད་ཞིའི་གཙུག་རྒྱན་

༸གོང་ས་༸སྐྱབས་མགོན་ཆེན་པོ་མཆོག་ཆིབས་བསྒྱུར་སྐབས་སླར་ཡང་སྒོ་དབྱེ་མཛད་སྒོ་དང་

ཐུགས་སྨོན་རྒྱ་ཆེར་གནང་སྟེ་འདུ་ཁང་བཞུགས་ཁྲིར་ཞབས་སོར་འཁོད།  ཆོས་ཞུ་བ་འདུས་པ་

རྒྱ་མཚོར། བློ་སྦྱོང་ཚིག་བརྒྱད་མའི་བཀའ་ཁྲིད་བསྩལ། ཕྱི་ལོ་༡༩༧༥ ཤིང་ཡོས་གནམ་ལོ་གསར་

ཚེས་ལ་སླར་ཡང་༸གོང་ས་མཆོག་གྲྭ་ཚང་གི་བཞུགས་ཁྲིར་ཞབས་འཁོད་ཀྱིས་འདུ་ཁང་ནང་དུ་

གཞུང་བསྟེན་དགྲ་ལྷའི་གཙོ་བ་ོགནས་ཆུང་ཆོས་རྒྱལ་ཆེན་པོ་དང་། དགའ་གདོང་ཆོས་སྐྱོང་རྣམ་

གཉིས་སྤྱན་འདྲེན་གཟབ་གསལོ་རྒྱས་པར་མཛད། ཕྱི་ལ་ོ༡༩༧༦ ༸སྐྱབས་མགནོ་རྒྱལ་བའི་ཡངོས་

འཛིན་གླིང་ཁྲི་ཆེན་རྡོ་རྗེ་འཆང་ཆེན་པོ་མཆོག་གི་ཞལ་སྔ་ནས།  འདུ་ཁང་ནང་མགོན་པོ་བར་

ཆད་ཀུན་སེལ་གྱི་རྗེས་གནང་དང་། དེ་རྗེས་ཙམ་༸སྐྱབས་རྗེ་ཡོངས་འཛིན་ཁྲི་བྱང་རོྡ་རྗེ་འཆང་

ཆེན་པོ་མཆོག་ནས།  མཁས་གྲུབ་རྗེའི་གསུང་བཀའ་རྒྱ་མ་མགོན་པོའ་ིལས་གསུམ་རྣམ་བཞག་

གི་ལྗགས་ལུང་བསྩལ།  གྲྭ་ཁང་གསར་པ་དེར་དཔལ་ལྡན་འབྲས་སྤུངས་པའི་དུས་འབྲེལ་གསོ་

སྦྱོང་ཡང་མཛད། ཡིག་ཆའི་རྒྱུན་འཛིན་སློབ་གཉེར་རྒྱས་ཐབས་སུ་བསྡུ་རུབ་བྱས་པའི་གསར་བུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྣམས་ལ་བསྡུས་ཚན་ནས་སློབ་སྦྱོང་གསར་ཚུགས་བགྱིས་པ་ལམ་སྲོལ་དང་པོར་གྱུར།  མཐུན་

རྐྱེན་ཆེད་མལ་སོར་ཕོྱགས་ནས་ས་ཞིང་།  ཨེ་ཀར་ལྔ་བཅུ་ཡོད་པ་གསར་ཉོ་བྱས།  འདི་ལ་དེང་

དུས་སྟག་ཚང་གཞིས་ཀ་ཞེས་འབོད།  ཕྱི་ལོ་༡༩༧༥ ལོར་ཟན་བརྟག་དགོངས་དོན་ལྟར་དཔལ་

ལྡན་འབྲས་དཀར་སྤུངས་པའི་གཙུག་ལག་ཁང་གསར་བཞེངས་ཀྱི་མཐུན་རྐྱེན་རྩལོ་སྒྲུབ་ཆེད་ཨ་

རིར་ཕེབས་པར་དོན་འབྲས་གང་ལེགས་བྱུང་། ༸གོང་ས་༸སྐྱབས་མགོན་རྒྱལ་བའི་དབང་པོ་ལྷོ་

ཕྱོགས་སུ་ཞབས་སོར་འཁོད་སྐབས་གྲུབ་མཐའ་ཆེན་མོའ་ིབཤད་ལུང་བཀའ་དྲིན་ཆེ་བར་གསོལ་

བ་བཏབ་པར་དགྱེས་པ་ཆེན་པོས་ཞལ་བཞེས་ལེགས་གྲུབ་བྱུང་བར་རེ་ཞིག་མཛད་འགྱངས་སུ་

གྱུར་ཀྱང་རྗེས་སོར་བཀའ་ཁྲིད་དགྱེས་པར་བསྩལ།  སུད་སིར་བཞུགས་པ་རང་གྲྭ་རྒྱལ་མཚན་

རྣམ་གྲོལ་ནས་རྒྱུ་སྦྱོར་གནང་སྟེ། སྐུ་རྒྱུ་བལ་ལི་ལས་གྲུབ་པ་ཀུན་མཁྱེན་འཇམ་དབྱངས་བཞད་

པ་ངག་དབང་བརྩོན་འགྲུས་ཀྱི་འདྲ་སྐུ་ཤིན་ཏུ་བྱོན་གཙང་ལ་གྲྭ་ཚང་རང་ནས་འཇམ་བཞད་སྐུ་

ཕྲེང་ལྔ་པ་བསྟན་པའི་རྒྱལ་མཚན་ནས་སྒྲུབ་གནང་མཛད་པའི་དགེ་འདུན་འདུས་འཁོར་གྱིས་

གཙོས་སྲིད་ན་རྙེད་དཀའི་དམ་རྫས་དཀར་ཆག་ཟུར་གསལ་ལྟར་འདུ་བགྱིས་ཏེ་རྒྱུད་སྡེ་དང་

མཐུན་པའི་གཟུངས་འབུལ་ཞུས་པའི་སྐུ་བརྙན་ལ་༸གོང་ས་བཅུ་བཞི་པ་ཆེན་པོ་མཆོག་དང་། 

ཡོངས་འཛིན་རྡོ་རྗེ་འཆང་རྣམ་གཉིས་བཅས་ནས་རབ་ཏུ་གནས་པའི་བྱིན་ཕབ་པ་ངོ་མཚར་གྱི་

གཟི་འདོ་འབར་བ་གསར་བསྐྲུན་ཞུས་པས་རྟེན་འབྲེལ་གྱི་སྒོ་འཕར་ཡངས་པོར་ཕྱེས།  གྲྭ་ཚང་

དུ་ཁལ་ཁ་རྗེ་བཙུན་དམ་པ་སྐུ་ཕྲེང་དགུ་པ་ནས་ཕུལ་བ་རྨོག་ལྕོག་རོྡ་རྗེ་འཆང་དང་།  དཔལ་

འཇིགས་མཛད་རྡོ་རྗེ་སྐུ་དངོས་དགོན་ལུང་དགེ་བཤེས་བསམ་འགྲུབ་རིན་པོ་ཆེ་གཉིས་ནས་

ཤིན་ཏུ་ཐུགས་རྩིས་མཛད་པ་སྐུ་རྒྱུ་སྨན་འདམ་ལས་གྲུབ་པ་མགོན་པོ་ཕྱག་དྲུག་པའི་སྐུ་བརྙན་

གསུང་འབྱོན་མ་ཡོད་མུས་འདི་ཉིད་ཉམས་གསོ་ཞུ་དགོས་སུ་སྣང་ཞིང་། ལྷག་པར་གྲྭ་ཚང་འདི་

ཉམས་པ་སོར་ཆུད་འབྱུང་སླད་རོྡ་ནག་མགོན་པོའ་ིསྐུ་ཚབ་ཏུ་མགོན་པོ་ཕྱག་དྲུག་པའི་སྐུ་བརྙན་

ཡེ་ཤེས་པ་དངོས་བཞུགས་ཤིག་བྱུང་ན་གྲྭ་ཚང་འདི་ཉིད་ཀྱི་ཆོས་སྲིད་གང་ཐད་ནས་དགེ་མཚན་

ཆེན་པོ་ཡོང་ངེས་སུ་དགོངས་ཏེ་འབྲི་གཞི་མཁན་ཟུར་རིན་པོ་ཆེ་འཇམ་དབྱངས་ཡེ་ཤེས་ཀྱི་སྤུར་

རས་ལ་བྱུག་རྫས་སུ་༸སྐྱབས་རྗེ་ཡོངས་འཛིན་ཁྲི་བྱང་རོྡ་རྗེ་འཆང་ནས་གསོལ་བསྩལ་གནང་བ་

འབྲས་སྤུངས་སྒོ་མང་ཆོས་འབྱུང་།

མཁའ་འགྲོ་མ་གསང་བ་ཡེ་ཤེས་ཀྱི་པད་མ་རཀྟ་སོགས་སྲིད་ན་དཀོན་པའི་བྱུག་རྫས་ཕུན་སུམ་

ཚོགས་པར་འདུ་བྱས། འབེལ་ཀབོ་ནས་ཀུན་གླིང་ལྷ་བྲིས་པ་ཆེད་འབདོ་ཀྱིས་བཟ་ོབ་ོལྷར་བསྐྱེད་

དང་། ལག་ཆ་བྱིན་རླབས་སོགས་སླ་ཆོས་སུ་མ་བྱས་པར་ཆོ་ག་བཞིན་དུ་མར་ངོའ་ིཚེས་གྲངས་

དགེ་བར་དབུ་བཙུགས་ཏེ་ལེགས་པར་བཞེངས་པའི་གསང་ཐང་ཁྱད་དུ་འཕགས་པ་བྱིན་རླབས་

ཀྱི་གཟི་འདོ་འབར་བ་འདི་ཉིད་ཀྱི་སྐུ་རྒྱབ་ཏུ། ༸གོང་ས་སྐུ་ཕྲེང་བཅུ་བཞི་པ་བསྟན་འཛིན་རྒྱ་

མཚོ་དཔལ་བཟང་པོ་མཆོག་དང་།  ཡོངས་འཛིན་ཁྲི་ཆེན་ཐུབ་བསྟན་ལུང་རྟོགས་རྣམ་རྒྱལ་

འཕྲིན་ལས་དང་། ཡོངས་འཛིན་ཁྲི་བྱང་རྡོ་རྗེ་འཆང་བློ་བཟང་ཡེ་ཤེས་གསུམ་གའི་ཕྱག་གཉིས་

དངོས་ཀྱི་རྗེས་རྗེན་པ་དང་།  མོན་གྷོར་༸གོང་ས་༸སྐྱབས་མགོན་ཆེན་པོ་ཞབས་སོར་འཁོད་

སྐབས་གཟིམ་ཆུང་དུ་ཉིན་ཤས་བཞུགས་སུ་གསོལ་ཞིང་སྤྱན་དམིགས་མཛད། ཡོངས་འཛིན་རོྡ་

རྗེ་འཆང་རྣམ་གཉིས་དབུ་བཞུགས་ཀྱིས་རབ་ཏུ་གནས་པའི་ཆོ་གས་ཡེ་ཤེས་པ་དངོས་སུ་བཅུག 

གཞན་ཡང་རྒྱུད་སྨད་ཀྱི་ཆོག་གྲྭ་དུ་མའི་ཁར་གྲྭ་ཚང་གི་བླ་སྤྲུལ་རྣམས་དང་མཁན་རིན་པོ་ཆེ་

ཉིད་ཀྱིས་རྡོར་སློབ་གནང་སྟེ་རབ་གནས་དགེ་ལེགས་ཆར་འབེབས་ཀྱི་སྒོ་ནས་ཡེ་ཤེས་པ་དབབ་

པའི་ཆོ་ག་རྒྱས་པར་བྱས་ཞིང་བཞུགས་སྣོད་དང་བཅས་པ་གསར་བསྐྲུན་ཞུས་ཏེ་ལོ་ལྟར་བསྐང་

གསོ་རྒྱས་པ་རེའི་དུས་མཇལ་ཁ་ཞུ་རྒྱུ་བྱས། ༸སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་གི་

བཀའ་དགངོས་བཞིན། ཁྲི་ཆེན་བསྟན་པ་རབ་རྒྱས་ཀྱི་ཆ་ོགའི་ཐགོ་ནས་དཔལ་ཡེ་ཤེས་ཀྱི་མགནོ་

པོ་ཕྱག་དྲུག་པའི་རྒྱས་པའི་གཏོར་སྒྲུབ་ཀྱང་རྒྱུད་སྨད་ཕྱག་བཞེས་ལྟར་གསར་ཚུགས་གནང་སྟེ་

དབུ་བཞུགས་ཀྱང་ལོ་མང་མཛད་པས་དགེ་མཚན་ཆེ་བ་བྱུང་། དེ་ལྟར་ལོ་ངོ་བཅུའི་རིང་མཁན་

པའོ་ིམཛད་འཁུར་བསྐྱངས་ཏེ་ཆསོ་སྒར་གསར་སྤསོ་ལྷིང་འཇགས་བྱུང་མཚམས། ཕྱི་ལ་ོ༡༩༧༨ ཕྱི་

ཟླ་གཉིས་པའི་ནང་། དགུང་གྲངས་དྲུག་ཅུར་ཕེབས་པའི་དགོངས་ཞུའི་སྙན་སེང་བཀའ་འཁྲོལ་

བྱུང་བར་ཟུར་བཞུགས་ཐོག་ཐུགས་དམ་ལ་བརྩོན་བཞིན་སྔར་སྲོལ་འབྲས་སྤུངས་བླ་སྤྱིའི་ཕྱག་

ལས་མུ་མཐུད་གནང་།  དེ་རྗེས་ཕྱི་ལོ་༡༩༨༥ ལོར་འབྲས་སྤུངས་མཁན་པོ་ཁྲི་པར་ཕེབས་ཏེ་ཁྲི་

པའི་མཛད་འགན་བསྐྱངས་པ་ནས་བཟུང་། ཕྱི་ལོ་༢༠༠༣ ད་ལྟའི་དུས་ཀྱང་མཁན་ཁྲིའི་གནང་སྒོ་

གང་ཐད་ཟླ་དང་བྲལ་བར་མཛད་བཞིན་བཞུགས་ཤིང་། སྔ་ཕྱི་ཀུན་ཏུ་དོན་གཉེར་ཅན་བགྲང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གིས་མི་ལང་བར་དབང་ལུང་མན་ངག་དང་བཀའ་པོད་རྣམ་ལྔའི་མཛུབ་ཁྲིད་སོགས་ཆོས་ཆར་

རྒྱུན་མི་འཆད་པ་འདོད་རྒུར་འཇོ་བར་མཛད།

གོང་གི་བསྟན་ལ་ཐོས་བསམ་སྒོམ་པ་ཡོངས་དག་པའི་ཞེས་བླ་བརྒྱུད་གསོལ་འདེབས་

ཤོ་ལོ་ཀ་གཅིག་པོ་འདི་ཉིད་༸སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་ནས་བཀའ་རྩོམ་

མཛད་ནས་གནང་། འབྲས་སྤུངས་མཁན་ཁྲིར་མ་ཕེབས་གོང་ལོ་གཉིས་ལ་དབྱར་གནས་སྐབས་

མདོ་རྒྱས་པ་ཚར་རེ་བཅས་དེང་ཕན་ཚོགས་ཆེན་ཐོག་སོར་མདོ་རྒྱས་པ་ཚར་བཅུ་བདུན་དང་། 

སྤྱིར་ན་རྒྱུད་སྨད་དང་། ཝ་ན། ཀེ་ལ་ཤ འབྲས་སྤུངས། ཁམས་དཔའ་ཤོད་དགོན་རྣམས་སུ་ཡར་

མར་གསོ་སྦྱོང་གི་མདོ་སུམ་བརྒྱར་ཉེ་བ་བཏོན་འདུག་གསུངས།  ཟབ་ཆོས་ཀྱི་བཀའ་དྲིན་ཐོབ་

པ་༸གོང་ས་སྐུ་ཕྲེང་བཅུ་བཞི་པ་ཆེན་པོ་མཆོག་དང་།  ཡོངས་འཛིན་གླིང་ཁྲི་རིན་པོ་ཆེ་དང་། 

ཡོངས་འཛིན་ཁྲི་བྱང་རིན་པོ་ཆེ་དང་། ཕུར་ལྕོག་བྱམས་མགོན་སྐུ་གོང་མ་ཐུབ་བསྟན་བྱམས་པ་

ཚུལ་ཁྲིམས་བསྟན་འཛིན་མཆོག་དང་། བྲག་རི་རིན་པོ་ཆེ་སྐུ་གོང་མ་བློ་བཟང་ལུང་རིགས་རྒྱ་

མཚོ་དང་།  སྐྱབས་རྗེ་རྨོག་ལྕོག་རྡོ་རྗེ་འཆང་ཡེ་ཤེས་བྱམས་པ་བསྟན་པའི་རྒྱལ་མཚན།  ཞལ་

སྔ་ནས་དགེ་བཤེས་བསྟན་པ་ཆོས་གྲགས།  སྐྱབས་རྗེ་རྟ་ཚག་སྐུ་གོང་མ་བློ་བཟང་ཐུབ་བསྟན་

འཇིགས་མེད་རྒྱལ་མཚན།  གུང་རུ་མཁན་སྤྲུལ་རིན་པོ་ཆེ་ངག་དབང་མཁྱེན་རབ་བསྟན་པའི་

རྒྱལ་མཚན། གྲུབ་དབང་གཞུང་པ་ཚུལ་ཁྲིམས་རིན་པོ་ཆེ། སྒོ་མང་མཁན་རིན་པོ་ཆེ་སྐལ་བཟང་

ལེགས་ལྡན། སྒོ་མང་མཁན་རིན་པོ་ཆེ་ངག་དབང་ཉི་མ། ཡོངས་ཀྱི་དགེ་བའི་བཤེས་གཉེན་ཆེན་

པོ་ཁལ་ཁ་སྐལ་བཟང་ཆོས་གྲགས། བློ་གླིང་ཏྲེ་ཧོར་སྐྱོར་དཔོན་རིན་པོ་ཆེ། རྒྱ་གར་དུ་རྣམ་གྲྭའི་

མཁན་ཐོག་དང་པོ་བསམ་གཏན་ཆོས་འཕེལ།  རྣམ་གྲྭའི་མཁན་ཟུར་བློ་ཆོས་རིན་པོ་ཆེ་སོགས་

དམ་པ་དུ་མའི་ཞབས་རྡུལ་སྤྱི་བོར་བསྟེན་ཏེ།  མདོ་སྔགས་རིག་གནས་དང་བཅས་པར་སྦྱངས་

ཁུལ་ཡིན་གསུངས།

བུ་སློབ་ཀྱང་ཀུན་བདེ་གླིང་རྟ་ཚག་རྗེ་དྲུང་སྤྲུལ་བའི་སྐུ་རིན་པོ་ཆེ་སྐུ་ཕྲེང་བཅུ་གསུམ་

པ་བསྟན་འཛིན་ཆོས་ཀྱི་རྒྱལ་མཚན་མཆོག་དང་།  བཀྲ་ཤིས་འཁྱིལ་ཨ་ལགས་ཡོངས་འཛིན་

འབྲས་སྤུངས་སྒོ་མང་ཆོས་འབྱུང་།

མཆོག་སྤྲུལ་རིན་པོ་ཆེ། བསམ་བློ་མཁན་སྤྲུལ་རིན་པོ་ཆེ། རྒྱ་ཞབས་དྲུང་རིན་པོ་ཆེ། བསམ་བློ་

ཞི་བ་ལྷ་མཆོག་སྤྲུལ་རིན་པོ་ཆེ་སོགས་སྤྲུལ་སྐུ་མང་པོ་དང་།  སྒོ་མང་གདན་རབས་དོན་དྲུག་

པ་གཞུང་པ་བློ་བཟང་བསྟན་པ། གཞུང་པ་དགེ་བཤེས་ལྷ་རམས་པ་འབོ་རའི་ཡོན་ཏན་རྒྱ་མཚོ་

སོགས་དགེ་བཤེས་ལྷ་རམས་དམ་བཅའ་ཐོན་ཟིན་པ་བཅུ་སྐོར་དང་། སློབ་གཉེར་བྱེད་བཞིན་པ་

མང་བ་བཅས།

གསུང་རྩོམ་སྐོར།

ལྕང་སྐྱའི་ལྟ་བའི་ཉམས་མགུར་ཐུན་མོང་མ་ཡིན་པ་ཨ་མ་ངོ་ཤེས་ཀྱི་བསྡུས་དོན་དང་། 

དེའི་རྣམ་བཤད་གྲུབ་བཞིའི་སྙིང་ནོར་ཞེས་བྱ་བ་དེབ་ཤོག་གྲངས་244

འཇམ་མགོན་རྒྱལ་བའི་རྒྱལ་ཚབ་གསེར་ཁྲི་རིམ་བྱནོ་རྣམས་ཀྱི་ཁྲི་རབས་ཡོངས་འདུའི་

ལྗོན་བཟང་ཞེས་པ་དེབ་ཤོག་གྲངས་141

དྲང་ངེས་ལེགས་བཤད་སྙིང་པོའ་ིམཆན་སྦྱོར་མཁས་པ་དགའ་སྐྱེད་ལ་དཔེ་རིང་ཤོག་

གྲངས་7

རབ་གནས་བསྡུས་པ་རྟ་ཐོག་མའི་ཟིན་བྲིས་ནོར་བུའི་དོ་ཤལ་ལ་དེབ་ཤོག་གྲངས་15

རྫོགས་རིམ་རིམ་ལྔ་གསལ་སྒྲོན་གྱི་གཞུང་དོན་ལ་དྲི་བ་ཉེར་གཉིས་བཀོད་པའི་དྲིས་

ལན་མཉན་པར་འསོ་པའི་སྒྲ་དབྱངས་ལ་དེབ་ཤོག་གྲངས་38

འཕགས་ཡུལ་དུ་བཅའ་བཞུགས་འབྲས་སྤུངས་པ་རྣམས་ཀྱི་བྱུང་བ་བརྗོད་པ་བཞིན་

རས་གསལ་བའི་མེ་ལོང་དེབ་ཤོག་གྲངས་155

དཔལ་རྡོ་རྗེ་འཇིགས་བྱེད་ཀྱི་དག་སྦྱོར་ཉུང་གསལ་སྙིང་གི་ཐིག་ལེ་དཔེ་ཐུང་ཤོག་

གྲངས་6

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འདུལ་འཛིན་གྱི་གཞི་གསུམ་དང་མཆན་སྦྱར་གསེར་སྦྱངས་བཙོ་མའི་དོ་ཤལ་ཞེས་བྱ་

བ་དེབ་ཤོག་གྲངས་168 སོགས་བཞུགས་སོ། །

གདན་རབས་དོན་གཉིས་པ། ཡོངས་ཀྱི་དགེ་བའི་བཤེས་གཉེན་ཆེན་

པོ་ཁལ་ཁ་དགེ་བཤེས་ངག་དབང་ཉི་མ།

བརྒྱུད་འདེབས་ལས།

ངག་༷ལ་རང་དབ༷ང་འབོྱར་བས་ལེགས་བཤད་ཀྱ།ི །

ཉི༷་འོད་སོྟང་དུ་སོྤྲས་པའི་འོད་སྣང་གིས། །

གདུལ་བྱའི་བོླ་མུན་མ༷་ལུས་སེལ་མཛད་པའ།ི །

དྲིན་ཅན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་བདུན་ཅུ་དནོ་གཉིས་པ། ཡངོས་ཀྱི་དགེ་བའི་བཤེས་གཉེན་ཆེན་པ་ོམཚན་

བརྗོད་པར་དཀའ་བ་དོན་གྱི་སླད་དུ་མཚན་ནས་སྨོས་ན། སྒོ་མང་མཁན་ཟུར་རིན་པོ་ཆེ་བསམ་

བློ་དགེ་བཤེས་ངག་དབང་ཉི་མ་མཆོག་གི་མཛད་རྣམ་མདོར་བསྡུས་ཙམ་འགོད་པར་བྱེད་པ་ལ།

ཇི་སྐད་དུ། ༸སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་ཆེན་པོའ་ིགསུང་ལས། ངག་

རིག་རིན་ཆེན་ནོར་བུའི་འདོ་རླབས་ཕྲེང་།  །གང་འདུལ་ཁམས་དབང་མོས་པ་བཞིན་འགྱེད་

པར།  །ཉི་ཟླའི་སྒྲོན་མེ་འབུམ་གྱིས་མི་མཚོན་པའི།  །བཤེས་གཉེན་སྲིད་པའི་སྒྲོན་མེར་བསྔགས་

པར་འསོ།  །ཞེས་གསུངས་པ་ལྟར་དེ་ལྟ་བུའི་བདག་ཉིད་ཆེན་པོ་འདི་ཉིད་ཀྱི་འཁྲུངས་པའི་ཡུལ་

ནི་ཆེན་པོ་ཧོར་གྱི་རྒྱལ་ཁམས་ཕྱི་སོག་བྱང་ཕོྱགས་སྦོ་རད་ཀྱི་ཡུལ་ད་བ་དུ་ཟེར་བའི་ལུང་པར་

ཡབ་ཚེ་སྒྲུབ་རྡོ་རྗེ་དང་ཡུམ་ཚེ་སྐྱིད་མ་གཉིས་ཀྱི་རིགས་སུ་ཕྱི་ལོ་༡༩༠༧ ཕྱི་ཟླ་བདུན་པའི་ཚེས་

བཅོ་བརྒྱད་ཉིན་སྐུ་འཁྲུངས་སོ། །



- 217 -

འབྲས་སྤུངས་སྒོ་མང་ཆོས་འབྱུང་།

དམ་པ་དེ་ཉིད་དགུང་ལ་ོབདུན་པའི་ཐགོ་བདོ་ཟླ་དང་པའོ་ིཚེས་བརྒྱད་ཉིན་ཡུལ་དགནོ་

ཤོ་ལོ་ཐའི་དགོན་པའི་ཆོས་སྒོར་ཞུགས།  དགོན་པའི་ཁྲི་རིན་པོ་ཆེ་བློ་བཟང་ཕུན་ཚོགས་ལ་

གཙུག་ཕུད་ཕུལ། དགུང་ལ་ོབརྒྱད་ཐགོ་དགནོ་པའི་མཁན་རིན་པ་ོཆེ་འཆི་མེད་རྡ་ོརྗེའི་སྐུ་མདུན་

ནས་དགེ་ཚུལ་བསྒྲུབས། དེ་ནས་ཆོས་སྤྱོད་རབ་གསལ་དང་། འཇིགས་བྱེད། ཀུན་རིག་སོགས་ཡི་

དམ་རྣམས་ཀྱི་ཆོ་ག་དང་མགོན་ཆོས་སོགས་བསྐང་གསོའ་ིསྐོར་ཐུགས་འཛིན་མཛད། དེའི་ཞོར་

བོད་ཡིག་དང་སོག་ཡིག་བཅས་ལ་སྦྱང་བརྩོན་མཛད། དགུང་ལོ་བཅུ་བཞིའི་ཐོག་ལྷ་རམས་པ་

ཐུབ་བསྟན་རྡ་ོརྗེའི་སྐུ་མདུན་ནས་ཁ་དོག་དཀར་དམར་ནས་དབུ་འཛུགས་ཀྱིས་མཚན་ཉིད་སྐོར་

ལ་སློབ་སྦྱོང་གནང་རྒྱུའི་དབུ་འཛུགས་མཛད།

ཕྱི་ལོ་༡༩༢༡ དགུང་ལོ་བཅོ་ལྔའི་སྟེང་ཕེབས་པ་ན་༸རྒྱལ་མཆོག་སྐུ་ཕྲེང་བཅུ་གསུམ་པ་

ཆེན་པོའ་ིམཚན་ཞབས་སོག་པོ་བློ་བཟང་ངག་དབང་ངམ་རྡོ་རྗེ་ཡིབ་ཞུ་བའི་བཀའ་སློབ་བཞིན་

ཡབ་ཡུམ་དགེ་རྒན་དང་བཅས་པ་བཀའ་བགྲོས་ཐོག་བོད་ཟླ་བདུན་པའི་ཚེས་བཅུ་བདུན་ཉིན་

སློབ་གྲྭ་ནས་གསང་བྲོས་ཀྱིས་བོད་ལ་སློབ་གཉེར་གནང་བར་ཕེབས་ཐོན་གནང་འདུག ཕྱི་ལོ་

༡༩༢༢ བོད་ཟླ་དྲུག་པའི་ཚེས་བཅུ་གཉིས་ཉིན་ཆོས་འཁོར་དཔལ་གྱི་ལྷ་སར་ཕེབས་འབོྱར་གྲུབ། 

དེ་ནས་དབྱར་གནས་སྐབས་ཆོས་སྡེ་ཆེན་པོ་དཔལ་ལྡན་འབྲས་སྤུངས་དགོན་པར་ཕེབས་ནས་

ཡོངས་ཀྱི་དགེ་བའི་བཤེས་གཉེན་ཆེན་པོ་ཁལ་ཁ་དགེ་བཤེས་བློ་བཟང་བཀྲ་ཤིས་གནས་ཀྱི་བླ་

མར་བསྟེན། ལོ་དེའི་སྟོན་ཆོས་ཆེན་མོ་ནས་འབྲས་སྤུངས་སྒོ་མང་གྲྭ་ཚང་དུ་ཆོས་ཞུགས་མཛད། 

དགེ་བའི་བཤེས་གཉེན་ཆེན་པོ་ཁལ་ཁ་དགེ་བཤེས་འཇམ་དབྱངས་ཆོས་འཕེལ་སྐུ་མདུན་ནས་

རིམ་བཞིན་དབུ་ཕར་རྣམ་འགྲེལ་སྐོར་ཆ་ཚང་གསན། དེའི་རྗེས་ཁལ་ཁ་དགེ་བཤེས་བློ་བཟང་

བཀྲ་ཤིས་སྐུ་མདུན་ནས་མཛོད་འདུལ་སྐོར་ཆ་ཚང་གསན།

ཕྱི་ལོ་༡༩༢༨ དགུང་ལོ་ཉེར་གཉིས་སྟེང་ཕེབས་པ་ན་༸རྒྱལ་མཆོག་སྐུ་ཕྲེང་བཅུ་གསུམ་

པ་ཆེན་པོའ་ིསྐུ་མདུན་ནས་བསྙེན་རྫོགས་ཀྱི་སྡོམ་པ་བཞེས། ཁ་སྐོང་སེ་ར་ལཱ་བ་དགའ་ལྡན་ཁྲི་

རིན་པོ་ཆེ་དང་།  ཡོངས་འཛིན་བྱམས་པ་རིན་པོ་ཆེ།  མཚན་ཞབས་སྟག་ལུང་བྲག་རིན་པོ་ཆེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སོགས་ཡོད་འདུག དགུང་ལོ་སོ་གསུམ་སྟེང་མཁས་མང་བློ་གསལ་བྱེ་བའི་གླིང་གི་ཚོགས་དབུས་

སུ་འདུལ་བའི་དམ་བཅའ་ཆེན་མོ་འཇོག་གནང་མཛད། དེ་ནས་རིང་པོར་མ་ཐོགས་པར་སྐྱབས་

རྗེ་ཁང་གསར་རོྡ་རྗེ་འཆང་གི་དགོངས་བཞེད་ལྟར་དཀའ་བཅུའི་མཚན་བཞེས་གནང་ནས་དམ་

འཇོག་མཛད་པར་མཁས་པའི་གྲགས་པ་ཕྱོགས་ཀུན་ཏུ་ཁྱབ།

གཞན་ཡང་མདོ་སྔགས་ཀྱི་གསུང་ཆོས་གསན་ཡུལ་རགས་རིམ་ཙམ་བཀོད་ན། ༸རྒྱལ་

མཆོག་སྐུ་ཕྲེང་བཅུ་གསུམ་པ་ཆེན་པོ་མཆོག་དང་།  ༸རྒྱལ་མཆོག་སྐུ་ཕྲེང་བཅུ་བཞི་པ་ཆེན་

པོ།  སྐྱབས་རྗེ་ཁང་གསར་རྡོ་རྗེ་འཆང་།  སྐྱབས་རྗེ་རྨོག་ལྕོག་རོྡ་རྗེ་འཆང་།  དགེ་བཤེས་པོ་ཏོ་

བའི་རྣམ་སྤྲུལ་སེར་སྨད་སྐྱབས་རྗེ་བྲག་རྒྱབ་རྡོ་རྗེ་འཆང་། སྐྱབས་རྗེ་ལྷ་བཙུན་རྡོ་རྗེ་འཆང་། ལི་

ཐང་ཤོག་དྲུག་སྐྱབས་མགོན། བདེ་ཡངས་འརོ་རིན་པོ་ཆེ། དགའ་ལྡན་ཁྲི་དག་རིན་པོ་ཆེ། ཁྱབ་

བདག་འཁོར་ལོའ་ིམགོན་པོ་སྐྱབས་རྗེ་ཡོངས་འཛིན་རྡོ་རྗེ་འཆང་རྣམ་པ་གཉིས། སྐྱབས་རྗེ་བྲག་

རི་རྡོ་རྗེ་འཆང་སོགས་བླ་མ་དགེ་བའི་བཤེས་གཉེན་སུམ་ཅུ་སོ་གསུམ་མདུན་ནས་མདོ་སྔགས་

ཀྱི་གསུང་རབ་མཐའ་ཀླས་པ་གསན།  དགེ་བཤེས་དམ་འཇོག་གྲུབ་ནས་རྒྱལ་རྩེ་ཆོས་ལུང་རི་

ཁྲོད་དང་། འབྲས་སྤུངས་དགེ་འཕེལ་རི་ཁྲོད་བཅས་པར་སྔ་རྗེས་བསྙེན་སྒྲུབ་གནད་དུ་སྨིན་པ་

མཛད། ཚོགས་བསགས་སྒྲིབ་སྦྱང་སླད། ཕྱི་ལོ་༡༩༤༦ ལོ་དང་༼དེ་དུས་རྒྱ་བལ་བར་སོགས་ཕལ་

ཆེར་རྐང་བགྲདོ་ཀྱིས་ཕེབས་དགསོ་ཡདོ་འདུག༽ཕྱི་ལ་ོ༡༩༥༦ ལ་ོབཅས་པར་རྒྱ་གར་གནས་ཆེན་

ཁག་དང་བལ་ཡུལ་བཅས་པར་ཐུགས་ངལ་བ་ཆེན་པོས་གནས་བསྐོར་ལ་ཐེངས་གཉིས་ཕེབས། 

དེ་བཞིན་བོད་ཀྱི་གནས་ཆེན་གཙང་གནས་དང་། ལྷོ་གནས་འཕན་གནས་བཅས་ཆ་ཚང་བསྐོར་

བར་མཛད་འདུག སླར་ཡང་ཕྱི་ལོ་༡༩༥༨ ལོ་མཇུག་རྒྱ་གར་ཀ་སྦུག་ལ་ཕེབས་བཞུགས་སྐབས་ཕྱི་

ལོ་༡༩༥༩ ལོའ་ིདུས་འགྱུར་བྱུང་ནས་བོད་ལ་ཕྱིར་ཕེབས་མ་ཐུབ།

དེ་ནས་ཕྱི་ལོ་༡༩༦༠  ལོར་༸གོང་ས་མཆོག་གི་ཕྱག་རྟགས་ཕེབས་དགོངས་བཞིན་ཝ་

ར་ཎ་སིར་ལེགས་སྦྱར་སློབ་གྲྭ་ཆེན་མོར་དགེ་རྒན་ལ་ཕེབས་ནས་དེར་གནས་བཞུགས་མཛད། 

སླར་ཡང་ཕྱི་ལོ་༡༩༦༢ ལོར་༸གོང་ས་མཆོག་གི་ཕྱག་རྟགས་ཕེབས་དགོངས་བཞིན་ཡོ་རོབ་ཧོ་

འབྲས་སྤུངས་སྒོ་མང་ཆོས་འབྱུང་།

ལན་གྱི་གྲོང་ཁྱེར་ལ་ལྡན་ཞེས་པར་མཐོ་རིམ་སློབ་གྲྭ་ཆེན་མོའ་ི༼ཕོར་ཕི་སར་༽ལས་རོགས་ལོ་

གསུམ་དང་། དེ་ནས་༼ཕོར་ཕི་སར་༽གྱི་ལས་ཚབ་གནང་ནས་ལོ་གསུམ་མ་ལོན་ཙམ་བཞུགས། 

དེ་ནས་དགུང་ལོ་རེ་ལྔར་ཕེབས་པ་ན་སློབ་གྲྭའི་ཕྱག་ལས་བཞག་ནས་རྒན་ཡོལ་མཛད་དེ་སུད་

སིར་གནས་བཞུགས་མཛད།

དེའི་རྗེས་དགུང་ལོ་དོན་གཅིག་ཏུ་ཕེབས་པ་བོད་རབ་བྱུང་  ༡༦  ས་ཕོ་རྟ་ཟླ་བ་དང་

པོའ་ིཚེས་གསུམ་རེས་གཟའ་སྤ་སངས། ཕྱི་ལོ་  ༡༩༧༨ ཕྱི་ཟླ་གཉིས་པའི་ཚེས་བཅུ་ཉིན་༸གོང་

ས་མཆོག་གི་ཕྱག་རྟགས་དགོངས་དོན་བཞིན་མཁས་གྲུབ་བྱེ་བའི་འབྱུང་གནས་དཔལ་ལྡན་

འབྲས་སྤུངས་སྒོ་མང་གྲྭ་ཚང་གི་མཁན་ཁྲིར་ཕེབས་ནས་མཁན་ཆེན་གོང་མ་རྣམས་ཀྱི་མཛད་

ལམ་གཞིར་བཟུང་ཆོས་སྲིད་གཉིས་ཀྱི་དབུ་ཁྲིད་ལམ་སྟོན་མཛད་ནས་ལོ་ཤས་བཞུགས། དགུང་

ལོ་དོན་གསུམ་ཕྱི་ལོ་  ༡༩༨༠  ཕྱི་ཟླ་དྲུག་པའི་ཚེས་བཅུ་གཉིས་ཉིན་སྐུ་ཁམས་བབས་བསྟུན་

གྱིས་མཁན་པོའ་ིམཚན་གནས་དགོངས་ཞུས་གནང་ནས་ཟུར་བཞུགས་མཛད་ན་ཡང་། བསྟན་

དོན་གལ་ཆེ་ཐུགས་བཅངས་ཐོག་ཆོས་སྲིད་གང་ཐད་ནས་བཀའ་སློབ་ལམ་སྟོན་དང་ཕྱག་

དཔེ་སློབ་འཁྲིད་གནང་རྒྱུ་སོགས་རྒྱུན་མར་གནང་བས་བཀའ་དྲིན་ཤིན་ཏུ་ཆེ་བ་བྱུང་། གོང་གི་

བརྒྱུད་འདེབས་འདི་བཞིན་༸སྐྱབས་རྗེ་ཁྲི་བྱང་རྡོ་རྗེ་འཆང་ནས་མཛད།  གསུང་སྐྱེས་སློབ་མ་

རགས་རིམ་ཙམ་ནི། ༸རྒྱལ་དབང་མཆོག་གི་སྐུའི་གཅེན་པོ་སྟག་འཚེར་མཆོག་སྤྲུལ་རིན་པོ་ཆེ་

དང་། སྐུའི་གཅུང་པོ་མངའ་རིས་མཆོག་སྤྲུལ་རིན་པོ་ཆེ། བཀའ་གདམས་བསྟན་པའི་སྲོག་ཤིང་

སྐྱབས་མཆོག་དྭགས་པོ་བླ་མ་རིན་པོ་ཆེའི་ཡང་སྤྲུལ་དྭགས་པོ་བམ་ཆོས་རིན་པོ་ཆེ་བཅས་ཀྱི་

རྩ་བའི་ཡོངས་འཛིན་གྱི་མཚན་བཞེས་མཛད།  གཞན་ཡང་སོག་སྤྲུལ་ཏེ་ལོ་པ་ཧོ་ཐོག་ཐུ་རིན་

པོ་ཆེ་མཆོག་དང་། བསྟན་པའི་གསལ་བྱེད་ཤོ་མདོ་གྲྭ་སྒོམ་མཆོག་སྤྲུལ་རིན་པོ་ཆེ་དང་། སྐྱབས་

མཆོག་གཞི་ཆེན་དབོན་སྤྲུལ་རིན་པོ་ཆེ། ཌེ་ཌོན་བཀྲ་ཤིས་འཁྱིལ་གྱི་མཁན་པོ་ཨ་ལགས་ཡོངས་

འཛིན་རིན་པོ་ཆེ་ལ་སོགས་པ་དམ་པའི་སྐྱེས་རབས་ཀྱི་འཕྲེང་བ་འཛིན་པ་ཆེས་མང་། གཞན་

ཡང་ཆོས་སྡེ་ཆེན་པོ་དཔལ་ལྡན་འབྲས་དཀར་སྤུངས་པའི་མཁན་ཁྲི་ལས་ཐོག་པ་གོང་གི་མཁན་

ཟུར་རིན་པོ་ཆེ་བསྟན་པ་བསྟན་འཛིན་སོགས་གྲྭ་ཚང་འདི་ཉིད་ཀྱི་མཁན་ལས་ཟུར་ཕལ་ཆེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བ་དང་། གཞུང་ལུགས་རབ་འབྱམས་སྨྲ་བའི་དགེ་བའི་བཤེས་གཉེན་ཆེན་པོ་སོགས་མདོར་ན་

འདིར་བཞུགས་རྒན་གཞོན་མཐོ་དམན་བར་གསུམ་ཚང་མ་སྐྱབས་མཆོག་དམ་པ་དེ་ཉིད་ཀྱི་

དངོས་སློབ་དང་ཡང་སློབ་ཀྱི་ཚུལ་དུ་མ་གྱུར་པ་ཕལ་ཆེར་མེད་པར་མངོན། དེ་བཞིན་ཕ་རན་སེ་

དང་སུད་སི་སོགས་ཕྱི་རྒྱལ་ཁག་ལ་ཡང་སློབ་ཚོགས་ཆེས་མང་། གསུང་རྩོམ། གསུང་འབུམ་ལྡི་

ལི་པར་མ་པོད་གྲངས་དྲུག་དང་གསུང་འབུམ་གྲས་སུ་མ་ཚུད་པ་ཤེར་སྙིང་འགྲེལ་པ་དང་གསེར་

ཕྲེང་དོགས་གཅོད་རྩོམ་འཕྲོ་བཅས་སྐུ་ཚབ་ཏུ་འཇོག་གནང་མཛད།

ཕྱི་ལོ་༡༩༩༠ ཕྱི་ཟླ་གཉིས་པའི་ཚེས་བཅོ་ལྔ་ཉིན་མགུལ་ཆམ་ལྟ་བུའི་སྙུང་གཞི་ཕྲན་བུ་

བཞེས་པས་རྐྱེན་བྱས་ཏེ་རིམ་བཞིན་སྙུང་གཞི་ཇེ་ལོད་དུ་གྱུར་ནས་རྒྱ་བོད་སྨན་པ་ཟུང་འབྲེལ་

གྱིས་བརྟག་དཔྱད་སྨན་བཅོས་དང་ཐུགས་དམ་དགོངས་དོན་བཞིན་ཞབས་རིམ་རྒྱ་ཆེ་སྨིན་སྒྲུབ་

ཞུས་ན་ཡང་། བདག་ཅག་བསོད་ནམས་དམན་པའི་རྐྱེན་གྱིས་སྔོན་སྟོན་པ་ཐུགས་རྗེ་ཅན་གྱིས་

རྩ་མཆོག་གྲོང་དུ་སྐུ་ཚེ་ཐ་མའི་མཛད་པ་བསྟན་པ་དང་གཉིས་སུ་མེད་པ་སེང་གེ་ཉལ་སྟབས་

ཀྱིས་རྟག་འཛིན་ཅན་རྣམས་ཆོས་ལ་བསྐུལ་ཕྱིར་དགུང་གྲངས་གྱ་གསུམ་པ་བོད་རབ་བྱུང་བཅུ་

བདུན་པའི་ས་མོ་སྦྲུལ་ཧོར་ཟླ་བཅུ་གཉིས་པའི་ཚེས་ཉི་ཤ ་དགུ་ཕྱི་ལོ་༡༩༩༠ ཟླ་གཉིས་པའི་ཚེས་

ཉེར་བཞིའི་ཉིན་རྒྱབ་ཆུ་ཚོད་གཉིས་དང་སྐར་མ་ཞེ་ལྔའི་ཐོག་རེ་ཞིག་དགོངས་པ་ཞི་དབྱིངས་སུ་

ཐིམ་ཚུལ་བསྟན་སྐབས་སྟོང་པ་གསུམ་རིམ་གྱིས་ཐིམ་པ་ཐམས་ཅད་སྟོང་པ་འདོ་གསལ་གྱི་ངང་

ཐུགས་དམ་ལ་བཞུགས་སོ།  །དེའི་གོང་སྐུ་ཁམས་བསྙེལ་བ་སོགས་ཀྱིས་ཞལ་གྱི་དཀྱིལ་འཁོར་སྐུ་

མདངས་ཅུང་ཟད་ཆུང་བར་གྱུར་ན་ཡང་། ལྗགས་དབུགས་ཀྱི་རྒྱུ་བ་ནང་དུ་ཐིམ་པའི་རྗེས་སྐུའི་

གཟི་མདངས་སྔར་བཞིན་རྒྱས་པར་གྱུར་པ་དང་། དེ་མ་ཐག་ཕྱིའི་རླུང་གི་རྒྱུ་བ་རགས་པ་ཡོངས་

སུ་འགགས་ཏེ་ཉེ་འཁོར་ན་གནས་པའི་ལྗོན་ཤིང་རྣམས་ཀྱི་ལོ་མ་རེ་ཞིག་ངལ་གསོ་བར་གྱུར་པ་

ཀུན་གྱི་མཐོང་སྣང་དུ་གྱུར།

ཇི་སྐད་དུ། 

ཕྱི་རུ་ཉན་ཐོས་སོྤྱད་པས་ཞི་ཞིང་དུལ། །

འབྲས་སྤུངས་སྒོ་མང་ཆོས་འབྱུང་།

ནང་དུ་རིམ་གཉིས་རྣལ་འབོྱར་གདེངས་དང་ལྡན། །

མདོ་སྔགས་ལམ་བཟང་འགལ་མེད་གོྲགས་སུ་འཁྱེར། །

ཞེས་གསུངས་པ་ལྟར་བདག་ཉིད་ཆེན་པོ་འདི་ཉིད་ནང་རིམ་པ་གཉིས་ཀྱི་རྣལ་

འབྱོར་ལ་ངེས་པ་གདེངས་དང་ལྡན་པ་རྙེད་ནས་གྲུབ་པའི་གོ་འཕང་མཐོན་པོར་གཤེགས་ན་

ཡང་། ཕྱི་ཉན་ཐོས་ཀྱི་སྤྱོད་ཚུལ་ཁོ་ན་ལས་མ་འདས་པ་ཇོ་བོ་བཀའ་གདམས་པའི་གདམས་ངག་

ལྷུར་བཞེས་པ་ནི་ཨེ་མ་ཧོ་བཀའ་དྲིན་བསམ་བརྗོད་ལས་འདས་སོ།  །དེ་ནས་ཕྱི་ཚེས་ཉེར་དྲུག་

དགོང་དྲོ་ཐུགས་དམ་གྲོལ་བའི་རྟགས་བྱང་སེམས་དཀར་དམར་རྣམས་གསལ་བར་ཕེབས་པ་

ན་གདུང་བཞུའི་སྟ་གོན་བགྱིས་ཏེ་ཕྱི་ཚེས་ཉེར་བདུན་སྔ་དྲོ་གདུང་ཁྲུས་སྤུར་སྦྱང་སོགས་གཞུང་

ལས་འབྱུང་བ་ལྟར་ཞུས་ཏེ་རིགས་ལྔ་ཅོད་པན་སོགས་ལོངས་སྐུའི་ཆས་རྣམས་ཕུལ་ནས་མཁན་

རིན་པོ་ཆེ་ལས་ཟུར་རྣམས་དང་།  བླ་སྤྲུལ་རྣམ་པ།  གྲྭ་ཚང་གཉིས་ཀྱི་དགེ་བསྐོས་རྣམ་གཉིས་

འབྲས་སྤུངས་བླ་སྤྱི་དང་།  སྒོ་བློ་གྲྭ་ཚང་གཉིས་བཅས་ཀྱི་ཕྱག་མཛོད། གཞན་ཡང་བཀའ་རབ་

འབྱམས་པ་དགེ་བའི་བཤེས་གཉེན་འདུས་ཚོགས་མང་དང་བཅས་པས་ཕྱག་ན་མཆོད་རྫས་སྣ་

ཚོགས་པའི་སེར་ཕྲེང་དང་བཅས་ཡིད་གདུང་བ་ཚད་མེད་པའི་ངང་ནས་གྲྭ་ཚང་འདུ་ཁང་ལ་

གཡས་བསྐོར་གྱིས་སྤུར་ཁང་ནང་གདན་ཞུས་ཐོག་གོང་སྨོས་མཁན་རིན་པོ་ཆེ་ལས་ཟུར་རྣམས་

དང་།  བློ་གླིང་བྱམས་པ་རིན་པོ་ཆེས་དབུས་བླ་སྤྲུལ་དགེ་བཤེས་རྣམས་ནས་སྦྱིན་སྲེག་གི་ཆོ་

གའི་སྒོ་ནས་སྐུ་གདུང་རིན་པོ་ཆེ་ཞུགས་འབུལ་ཞུས། ཕྱི་ཟླ་གསུམ་པའི་ཚེས་བརྒྱད་གཟའ་སྐར་

འབྱུང་འཕྲོད་མཆགོ་ཏུ་དགེ་བའི་ཉིན་གདུང་རུས་སྤུར་ཁང་ནས་གདན་ཞུས་ཀྱིས་བླ་སྤྲུལ་འདུས་

མང་ཡོངས་ནས་སེར་ཕྲེང་དང་བཅས་གྲྭ་ཚང་འདུ་ཁང་གྲལ་དབུར་བཞུགས་ཁྲིར་འཁོད་བསྟུན་

འབྲས་སྤུངས་བླ་སྤྱི་དང་དགའ་ལྡན་བླ་སྤྱི།  སྒོ་བློ་གྲྭ་ཚང་གཉིས་བཅས་ནས་རིམ་བཞིན་རྟེན་

གསུམ་འདེགས་འབུལ་ཞུས། སྐུ་མགྲོན་རྣམས་ལ་གསོལ་ཇ་བཞེས་འབྲས་ཕུལ། དེ་ནས་སླར་ཡང་

སེར་ཕྲེང་དང་བཅས་སྐྱབས་མཆོག་དམ་པ་གང་ཉིད་ཀྱི་གཟིམ་ཤག་ལ་གདན་ཞུས་ཐོག་ཁང་

ཚན་དང་། བླ་སྤྲུལ་ལས་སྣེ་འདུས་མང་བཅས་ནས་མཇལ་བཅར་ཞུས། གསེར་ཟངས་ཀྱི་གདུང་

རྟེན་མཆོད་རྟེན་ཁྲུ་གང་ཅན་གྲྭ་ཚང་འདུ་ཁང་ནང་བཞུགས། རྣམ་ཐར་རྒྱས་པ་གསུང་འབུམ་ཀ་



- 222 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་གསལ་ལོ། །

གདན་རབས་དོན་གསུམ་པ། གཞུང་པ་དགེ་བཤེས་སྐལ་བཟང་

ཐབས་མཁས།

གདན་རབས་བདུན་ཅུ་དོན་གསུམ་པ། གཞུང་པ་དགེ་བཤེས་སྐལ་བཟང་ཐབས་མཁས་

མཆོག ཕྱི་ལོ་༡༩༢༦ བོད་རབ་བྱུང་༡༥ མེ་སྟག་ལོར་མདོ་སྨད་ལྷོ་རྒྱུད་ཤིས་ཚང་ལྷ་རི་མགུལ་ཐང་

སྐརོ་སྡེ་པར་ཡབ་སྐལ་བཟང་དནོ་གྲུབ་དང་ཡུམ་པད་མ་སྐྱིད་གཉིས་ཀྱི་སྲས་སུ་འཁྲུངས། གཞནོ་

ནུ་ཉིད་ནས་ཁུལ་དེའི་ཆོས་སྡེ་ཆེན་པོ་ཤིས་ཚང་སྒར་གསར་ཤེར་ཕྱིན་ཆོས་འཁོར་གླིང་དུ་ཆོས་

ཞུགས་ཀྱིས་ཡི་གེ་འབྲི་ཀློག་དང་འདོན་ཆོག་ཁག་ཐུགས་གཉེར་ཟིན་རྗེས་ནང་དོན་རིག་པའི་

གཞུང་ལ་ཐོས་བརྩོན་སྦྱངས་པ་མཛད། དེ་ནས་དབུས་སུ་ཕེབས་ཏེ་གདན་ས་ཆེན་པོ་དཔལ་ལྡན་

འབྲས་སྤུངས་བཀྲ་ཤིས་སྒོ་མང་གྲྭ་ཚང་གི་ཆོས་སྒོར་ཞུགས་ཏེ་ཡོངས་ཀྱི་དགེ་བའི་བཤེས་གཉེན་

ཆེན་པོ་སྒོ་མང་ཁལ་ཁ་དགེ་བཤེས་ངག་དབང་ཉི་མ་སོགས་ཀྱི་ཞབས་བསྟེན་ནས་གཞུང་ཆེན་

བཀའ་པོད་ལྔ་ལ་གུས་རྟག་གི་སྦྱོར་བ་མི་ལྷོད་པར་གསན་བསམ་ལེགས་པར་མཛད་པའི་འབྲས་

རྟགས་སུ་དགེ་བཤེས་ལྷ་རམས་པའི་མཚན་བཞེས་དམ་འཇོག་མཛད། ཝ་ཎ་དབུས་བོད་ཀྱི་ཆེས་

མཐོའ་ིགཙུག་ལག་སློབ་གཉེར་ཁང་ནས་སློབ་དཔོན་ཨ་ཙརྱ་དང་།  དགེ་ལྡན་ལུགས་བཟང་

གཙུག་ལག་སློབ་གཉེར་ཁང་ནས་ལྷ་རམས་པའི་ཕྱག་འཁྱེར་བཅས་ཀྱང་བཞེས།

ཕྱི་ལོ་  ༡༩༨༠ ལོར་དཔལ་ལྡན་འབྲས་སྤུངས་སྒོ་མང་གྲྭ་ཚང་གི་མཁན་ཁྲིར་ཕེབས་ཏེ་

མཛད་ཁུར་ལོ་གསུམ་བསྐྱངས་ཏེ་དགོངས་ཞུས་མཛད། དེའི་རྗེས་རང་གཞུང་བཀའ་འབྲེལ་ནེའུ་

ཛི་ལེན་ཊའི་ཆོས་ཚོགས་ཤིག་གི་དབུར་ཕེབས་ནས་ནང་ཆོས་འཆད་སྤེལ་ལོ་རྒྱུན་གང་འཚམས་

མཛད། སླར་ཡང་བཀའ་འབྲེལ་ལྟར་སོག་ཡུལ་ཨུ་ལང་བ་ཐུར་ཏཱ་ཁུ་རལ་དགའ་ལྡན་ཐེག་ཆེན་

གླིང་དགོན་པར་ཕེབས་ནས་གཞུང་ཆེན་པོའ་ིབཤད་ཁྲིད་འཆད་སྤེལ་མཛད་བཞིན་བཞུགས། 

འབྲས་སྤུངས་སྒོ་མང་ཆོས་འབྱུང་།

སླར་ཡང་ནེའུ་ཛི་ལེན་ཊར་བཀྲ་ཤིས་སྒོ་མང་ཆོས་ཚོགས་གསར་འཛུགས་ཀྱིས་དེར་ཡང་ནང་

ཆོས་འཆད་སྤེལ་མཛད་རྒྱུ་སོགས་ཕན་ཚུན་ཚང་མར་གཟིགས་སྐྱོང་མཛད་བཞིན་བཞུགས། ཕྱི་

ལ་ོ༡༩༩༩ ལརོ་སླར་ཡང་བདོ་ཡུལ་མད་ོསྨད་ལྷ་ོརྒྱུད་ཤིས་ཚང་སྒར་གསར་དུ་ཕེབས་ནས་ལ་ོདེའི་

བོད་ཟླ་བདུན་པའི་ཚེས་བཅོ་ལྔའི་ཉིན་དགོངས་པ་གཞན་དོན་དུ་གཤེགས་སོ། །

གདན་རབས་དོན་བཞི་བ། གཞུང་པ་དགེ་བཤེས་ཚུལ་ཁྲིམས་རྒྱ་

མཚོ།

གདན་རབས་བདུན་ཅུ་དོན་བཞི་པ། གཞུང་པ་དགེ་བཤེས་ཚུལ་ཁྲིམས་རྒྱ་མཚོ་མཆོག 

ཕྱི་ལོ་༡༩༢༤ ལོར་མདོ་སྨད་ལྷོ་རྒྱུད་ཆོས་འཁོར་གྱི་ས་ཆར་འཁྲུངས། གཞོན་ནུའི་དུས་ནས་ཁུལ་

དེའི་ཆོས་སྡེ་ཆེན་པོ་ཤིས་ཚང་སྒར་གསར་ཤེར་ཕྱིན་ཆོས་འཁོར་གླིང་དུ་རབ་ཏུ་བྱུང་ནས་ལོ་བཅོ་

བརྒྱད་ཙམ་རིང་རིག་པའི་གནས་སྤྱི་དང་ཁྱད་པར་ནང་དོན་རིག་པའི་གཞུང་ལུགས་ལ་ཐོས་

བརྩོན་སྦྱངས་པ་གཅིག་འགྲུས་སུ་མཛད། དེའི་རྗེས་མདོ་སྨད་བསྟན་པའི་འབྱུང་གནས་བླ་བྲང་

བཀྲ་ཤིས་འཁྱིལ་དུ་ལོ་གཉིས་རིང་དབུ་ཚད་ལ་སྦྱངས།  དེ་ནས་དབུས་སུ་ཕེབས་ཏེ་གདན་ས་

ཆེན་པོ་དཔལ་ལྡན་འབྲས་སྤུངས་བཀྲ་ཤིས་སྒོ་མང་གི་ཆོས་གྲྭར་ཞུགས་ཏེ་ཡོངས་ཀྱི་དགེ་བའི་

བཤེས་གཉེན་ཆེན་པ་ོའདུལ་བ་མཁན་པ་ོཁལ་ཁ་དགེ་བཤེས་ཐུབ་བསྟན་ཉི་མ་མཆགོ་དང་། ཁལ་

ཁ་དགེ་བཤེས་བླ་ོབཟང་ཡེ་ཤེས། ཝ་ཤ ལ་དགེ་བཤེས་འཇམ་དབྱངས་རྒྱ་མཚོ། སྒ་ོམང་མཁན་ཟུར་

མཚོ་ཁ་ངག་དབང་བློ་བཟང་སོགས་བསྟེན་ནས་གཞུང་ཆེན་བཀའ་པོད་ལྔ་ལ་གུས་རྟག་གི་སྦྱོར་

བ་མི་ལྷོད་པར་གསན་བསམ་མཐར་ཕྱིན་མཛད་པའི་འབྲས་རྟགས་སུ་ཕྱི་ལོ་  ༡༩༦༥ བོད་རབ་

བྱུང་༡༦ པའི་ཤིང་སྦྲུལ་ལོར་འཕགས་ཡུལ་སྦག་ས་ཆོས་སྒར་དུ་དགེ་བཤེས་ལྷ་རམས་དམ་འཇོག་

མཛད་སྐབས་ཨང་དང་པོའ་ིགཟེངས་རྟགས་ཐོབ། དེའི་རྗེས་མ་སུ་རིར་གཙུག་ལག་སློབ་དཔོན་

གྱི་འསོ་སྦྱོང་དང་།  སླར་ཡང་ཝ་ཎ་དབུས་བོད་ཀྱི་ཆེས་མཐོའ་ིགཙུག་ལག་སློབ་གཉེར་ཁང་དུ་

སློབ་དཔོན་༼ཨ་ཙརྱའི་༽ཕྱག་འཁྱེར་བཞེས། ཕྱི་ལོ་༡༩༧༣ ནས་ཝ་ཎ་བོད་ཀྱི་ཆེས་མཐོའ་ིགཙུག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལག་སློབ་གཉེར་ཁང་གི་རྒྱ་གཞུང་སློབ་དཔོན་གྱི་མཚན་བཞེས་ཐོག་གཞུང་ཆེན་འཆད་སྤེལ་གྱི་

བྱ་བས་དུས་འདའ་བཞིན་བཞུགས་མུར་ཕྱི་ལ་ོ ༡༩༨༣ ཟླ་བ་བཅུ་པའི་ཚེས་དགུ་རབ་བྱུང་༡༦ པའི་

ཆུ་མོ་ཕག་གི་ལོར་དཔལ་ལྡན་སྒོ་མང་གྲྭ་ཚང་གི་མཁན་ཁྲིར་ཕེབས་ནས་མཁན་ཆེན་གོང་མའི་

མཛད་སྲོལ་བཟང་པོ་རྣམས་ཉམས་མེད་ཐོག་གཞུང་ཆེན་མོར་བཤད་ཁྲིད་སོགས་འཆད་རྩོད་

རྩོམ་གསུམ་གྱི་མཛད་པས་དུས་འདའ་བཞིན་བཞུགས་མུར་ཕྱི་ལོ་ ༡༩༨༦ ཕྱི་ཟླ་གཉིས་པ་དགུང་

ལོ་དྲུག་ཅུ་རེ་གསུམ་ལ་དགོངས་པ་གཞན་དོན་དུ་གཤེགས། གསུང་རྩོམ་ཚད་མའི་དཀའ་གནད་

གསལ་བར་བྱེད་པའི་དུས་ཀྱི་མེ་ལོང་ཞེས་བྱ་བ་པེ་ཅིན་མི་རིགས་དཔེ་སྐྲུན་ཁང་གི་དཔར་མ་

དེབ་ཤོག་གྲངས་༤༧༣ ཡོད་པ་བཅས་བཞུགས་སོ། །

གདན་རབས་དོན་ལྔ་པ། ཧར་གདོང་དགེ་བཤེས་བསྟན་པ་རྒྱལ་

མཚན།

གདན་རབས་བདུན་ཅུ་དནོ་ལྔ་པ། ཧར་གདངོ་དགེ་བཤེས་བསྟན་པ་རྒྱལ་མཚན་མཆགོ་

བོད་རབ་བྱུང་༡༦ ཆུ་ཕོ་སྤྲེལ་ཕྱི་ལོ་༡༩༣༢ ལོར་བོད་ཀྱི་རི་ཆེན་བཞིའི་ཡ་གྱལ་དཔལ་འཁོར་ལོ་

སྡམོ་པའི་གནས་རི་དཔལ་ཆེན་ཆུ་པ་ོརིའམ་ལྕགས་ཟམ་ཆུ་བ་ོརིའི་ཉེ་འདབས། ལྷ་ོཁ་སྐྱིད་ནགས་

སྦུག་ཏུ་ཡབ་ཆོས་འཕེལ་བསྟན་འཛིན་དང་། ཡུམ་ཡར་འགྲོ་གཉིས་ཀྱི་སྲས་སུ་འཁྲུངས། དགུང་

ལོ་བཅུ་གཅིག་ཐོག་ཆོས་སྡེ་ཆེན་པོ་དཔལ་ལྡན་འབྲས་སྤུངས་སྒོ་མང་གྲྭ་ཚང་དུ་ཞུགས།  དགེ་

བའི་བཤེས་གཉེན་ཆེན་པོ་ཧར་གདོང་དགེ་བཤེས་ངག་དབང་ཆོས་གྲགས་ལགས་དང་།  ཧར་

གདོང་དགེ་བཤེས་དགེ་འདུན་དོན་ལྡན་སོགས་དུ་མའི་ཞབས་ལ་གཏུགས། ཕྱི་ལོ་༡༩༥༩ ལོར་

དུས་འགྱུར་བྱུང་རྗེས་རྒྱ་གར་སྦག་ས་ཆོས་སྒར་དུ་ཕེབས་ནས་མཁན་ཟུར་རིན་པོ་ཆེ་ངག་དབང་

བླ་ོབཟང་མཆགོ་གི་ཞབས་ལ་གཏུགས་ནས་གཞུང་ཆེན་བཀའ་པདོ་ལྔའི་སླབོ་གཉེར་མཇུག་སྐྱངོ་

ལེགས་པར་མཛད་དེ་བོད་རབ་བྱུང་༡༦ མེ་མོ་ལུག་ཕྱི་ལོ་༡༩༦༧ ལོར་དགེ་བཤེས་ལྷ་རམས་པའི་

མཚན་བཞེས་མཛད།

འབྲས་སྤུངས་སྒོ་མང་ཆོས་འབྱུང་།

ཕྱི་ལོ་༡༩༦༩ ནས་༡༩༧༡ བར་ཝ་ཎ་དབུས་བོད་ཀྱི་མཐོ་སློབ་ཁང་དུ་ཞུགས་ནས་སློབ་

དཔོན་༼ཨ་ཙརྱའི་༽ཕྱག་འཁྱེར་བཞེས་ཏེ་སླར་ཡང་འབྲས་སྤུངས་ཆོས་སྒར་དུ་ཕེབས་ནས་

བཀའ་འབྲེལ་ལྟར་གྲྭ་ཚང་དང་ཚོགས་ཆེན་དགེ་བསྐོས་ལོ་གཉིས་རིང་མཛད་པ་དང་། སློབ་བུ་

རྣམས་ལ་སྔར་བཞིན་སློབ་འཁྲིད་མཛད་བཞིན་པའི་མུར་རང་གཞུང་ཆོས་དོན་གྱི་བཀའ་འབྲེལ་

ལྟར་ཉི་ཧོང་དུ་ཕེབས་ནས་དེ་གའི་དཔེ་མཛོད་ཁང་དང་ཆེས་མཐོའ་ིསློབ་གྲྭ་ཁག་གཞན་ཡང་

ནང་ཆསོ་ལ་ད་ོསྣང་ཅན་ཁག་མང་ལ་རྣམ་འགྲེལ་དང་དབུ་མ་གཙོ་བརོ་གྱུར་པའི་ནང་ཆསོ་སླབོ་

སྤེལ་གནང་།

ཕྱི་ལོ་༡༩༨༦ ཟླ་བ་ལྔ་པའི་ཚེས་བཞི་ཉིན་ཕྱག་རྟགས་དགོངས་དོན་ལྟར་སྒོ་མང་མཁན་

ཁྲིར་ཕེབས་ནས་མཁན་ཆེན་གོང་མའི་མཛད་བཟང་གོང་སྤེལ་ཐོག་སློབ་བུ་རྣམས་ལ་གཞུང་

ཆེན་པོའ་ིབཤད་ཁྲིད་སོགས་མཛད་ཁུར་ལོ་གསུམ་བཞེས་རྗེས་ཕྱི་ལོ་༡༩༨༩  ཟླ་བ་གཉིས་པའི་

ཚེས་དགུ་ཉིན་མཛད་ཁུར་དགོངས་ཞུས་ཀྱིས་སླར་ཡང་༸གོང་ས་༸སྐྱབས་མགོན་ཆེན་པོའ་ི

བཀའ་འབྲེལ་བཞིན་ཉི་ཧོང་དུ་ཕེབས་ནས་ཁོང་རྣམས་ཀྱི་རེ་འདུན་བཞིན་སྔར་གྱི་ཕྱག་ལས་

འཕྲོ་སྐྱོང་ཐོག་བོད་དང་ཉི་ཧོང་པ་རྣམས་ཀྱི་བཟང་ཕོྱགས་ཀྱི་འབྲེལ་ལམ་གོང་དུ་སྤེལ་བ་སོགས་

བསྟན་ལར་སྨན་པའི་མཛད་འཁུར་བཞེས་བཞིན་གནས་དེར་བཞུགས། དེ་ནས་སླར་ཡང་གདན་

ས་འབྲས་སྤུངས་དགོན་དུ་ཕྱིར་ཕེབས་ཀྱིས་དེང་སྐབས་དཔལ་རྡོ་རྗེ་འཇིགས་བྱེད་ཀྱི་བསྙེན་

ཆེན་ལ་བཞུགས་བཞིན་པའི་སྐབས་སོ། །

གདན་རབས་དོན་དྲུག་པ། གཞུང་པ་དགེ་བཤེས་བློ་བཟང་བསྟན་པ།

བརྒྱུད་འདེབས་ལས།

རྣམ་དཔོྱད་བོ༷ླ་ཡི་འདབ་བརྒྱའ་ིའཛུམ་པ་གོྲལ། །

ལེགས་བཤད་བཟ༷ང་པོའ་ིསྦྲང་རྩིའ་ིབཅུད་ཆགས་ཤིང་། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དུས་མཐར་བསྟན་༷པ༷་འཛིན་པའ་ིལེགས་སོྨན་ཅན། །

དཔལ་ལྡན་བླ་མའི་ཞབས་ལ་གསོལ་བ་འདེབས། །ཞེས་བྱུང་།

གདན་རབས་བདུན་ཅུ་དོན་དྲུག་པ། གཞུང་པ་དགེ་བཤེས་བློ་བཟང་བསྟན་པ་མཆོག་

མདོ་སྨད་སྟག་ཚང་ལྷ་མོའ་ིགནས་རི་དང་ཉེ་བའི་བཅད་ཁོག་གྲོང་སྡེར། ཕྱི་ལོ་༡༩༣༧ བོད་རབ་

བྱུང་༡༦  མེ་གླང་ལོར་ཡབ་རྟ་མགྲིན་སྐྱབས་དང་།  ཡུམ་ལྷ་མོ་འཚོ་གཉིས་ཀྱི་སྲས་སུ་འཁྲུངས། 

དགུང་ལོ་བཅུ་གཅིག་ཐོག་སྟག་ཚང་ལྷ་མོ་དགའ་ལྡན་བཤད་སྒྲུབ་དར་རྒྱས་གླིང་དགོན་པར་

ཆོས་ཞུགས་མཛད། དགེ་བའི་བཤེས་གཉེན་བློ་བཟང་སངས་རྒྱས་མཆོག་གི་དྲུང་ནས་ཡི་གེ་འབྲི་

ཀློག་དང་འདོན་ཆ་སོགས་ལ་སྦྱངས། དགེ་བའི་བཤེས་གཉེན་རྒན་སྦྱིན་པ་ལགས་སོགས་ཀྱི་དྲུང་

ནས་བསྡུས་ཆེན་ནས་བཟུང་ཕར་ཕྱིན་བར་སྦྱངས།

དགུང་ལོ་ཉི་ཤ འི་ཐོག་དབུས་སུ་ཕེབས་ནས་དཔལ་ལྡན་སྒོ་མང་གྲྭ་ཚང་གི་ཆོས་གྲྭར་

ཞུགས། དགེ་བའི་བཤེས་གཉེན་ཁལ་ཁ་རྒན་སྦྱིན་པ་ལགས་སོགས་ཀྱི་དྲུང་ནས་ཕར་ཕྱིན་དང་། 

རྣམ་འགྲེལ་ལ་ལོ་ཤས་སྦྱངས། ཕྱི་ལོ་༡༩༥༩ ལོར་རྒྱ་གར་དུ་འབྱོར་རྗེས་སྦག་ས་ནང་བསྟན་ཤེས་

རིག་འཛིན་སྐྱོང་སློབ་གཉེར་ཁང་ཐོས་བསམ་ཐར་འདོད་གླིང་དུ་རྒྱུད་སྨད་མཁན་ཟུར་ངག་

དབང་ལེགས་ལྡན་མཆོག་དང་།  མཁན་ཟུར་ངག་དབང་བློ་བཟང་།  མཁན་པོ་ཚུལ་ཁྲིམས་རྒྱ་

མཚོ། དགེ་བཤེས་དཀོན་མཆོག་རྒྱ་མཚོ། རྒྱུད་སྨད་མཁན་ཟུར་འཇམ་དབྱངས་ཡེ་ཤེས། མཁན་

ཟུར་ངག་དབང་ཉི་མ། མཁན་ཟུར་བསྟན་པ་བསྟན་འཛིན་སགོས་ཀྱི་དྲུང་ནས་གཞུང་ཆེན་བཀའ་

པདོ་ལྔར་གསན་བསམ་རྫགོས་པར་མཛད། གཞན་ཡང་༸གངོ་ས་༸སྐྱབས་མགནོ་ཆེན་པ་ོམཆགོ་

དང་། ༸སྐྱབས་རྗེ་ཡོངས་འཛིན་རྡོ་རྗེ་འཆང་རྣམ་གཉིས། ༸སྐྱབས་རྗེ་ཟོང་རིན་པོ་ཆེ། རྣམ་གྲྭ་

མཁན་ཟུར་ལྡན་མ་བློ་ཆོས་རིན་པོ་ཆེ་སོགས་ཀྱི་དྲུང་ནས་གསང་བདེ་འཇིགས་གསུམ་སོགས་

ཡི་དམ་ཁག་གི་དབང་རྗེས་གནང་། ལམ་རིམ་པ་གཉིས་ཀྱི་ཟབ་ཁྲིད་ལམ་རིམ་བློ་སྦྱོང་སོགས་

དབང་ལུང་མན་ངག་མཐའ་ཀླས་པ་གསན། ལྷག་པར་འབྲས་སྤུངས་ཁྲི་པ་མཁན་ཟུར་རིན་པོ་ཆེ་

བསྟན་པ་བསྟན་འཛིན་གྱི་དྲུང་ནས། སྔགས་རིམ་ཆེན་མོ་དང་། བསྐྱེད་རིམ་དངོས་གྲུབ་རྒྱ་མཚོ། 

འབྲས་སྤུངས་སྒོ་མང་ཆོས་འབྱུང་།

རིམ་ལྔ་གསལ་སྒྲོན། དམ་ཆོས་འགྲེལ་པ་བཞི་སྦྲགས། ཐང་སག་པའི་འཇིགས་བྱེད་བསྐྱེད་རྫོགས་

སོགས་ཞུས། ཝ་ཎ་བོད་ཀྱི་ཆེས་མཐོའ་ིགཙུག་ལག་སློབ་གཉེར་ཁང་དུ་ཞུགས་ནས་སློབ་དཔོན་

ཨ་ཙརྱའི་ཕྱག་འཁྱེར་དང་། དགེ་ལྡན་ལུགས་བཟང་གཙུག་ལག་སློབ་གཉེར་ཁང་ཆེན་མོའ་ིལྷ་

རམས་པའི་རྒྱུགས་སྤྲོད་ཀྱི་ཕྱག་འཁྱེར་བཅས་རིམ་བཞིན་བཞེས། ཕྱི་ལོ་༡༩༨༤ ལོར་དགེ་བཤེས་

ལྷ་རམས་པའི་མཚན་བཞེས་དམ་བཅའ་མཛད།  ཕྱི་ལོ་༡༩༨༥  ལོར་ཕྱག་རྟགས་དགོངས་དོན་

བཞིན་འབྲས་སྤུངས་ཚོགས་ཆེན་དགེ་བསྐོས་ཀྱི་མཛད་འཁུར་ལོ་གཉིས་རིང་བསྐྱངས།

ཕྱི་ལོ་༡༩༨༩  ཟླ་གཉིས་པའི་ཚེས་དགུ་ཉིན་སྒོ་མང་མཁན་ཁྲིར་ཕེབས་ཏེ་མཁན་ཆེན་

གོང་མ་རྣམས་ཀྱི་མཛད་བཟང་གོང་སྐྱོང་ཐོག་སློབ་བུ་རྣམས་ལ་གཞུང་ཆེན་པོའ་ིབཤད་ཁྲིད་

སོགས་མཛད་ཁུར་ལོ་དྲུག་རྫོགས་པར་མཛད། བསམ་བློ་དགེ་བཤེས་བསྟན་པ་སྒྲོན་གསལ་ནས་

སྦྱོར་འབུལ་ཞུས་པ་ཡེ་ཤེས་ཀྱི་མཁའ་འགྲོ་མ་སེང་གེའི་གདོང་པ་ཅན་གཙོ་འཁོར་གསུམ་སོ་སོའ་ི

ཕུར་པ་འབྱོར་བར་དེ་ནས་བཟུང་སྔར་སྲོལ་ལོ་ལྟར་གྲྭ་ཚང་གི་བྱད་ཟློག་ཏུ་ཕུར་སྒྲུབ་འཆར་ཅན་

ཚུགས།  ཕྱི་ལོ་༡༩༩༥  ཟླ་བདུན་པའི་ཚེས་སོ་གཅིག་ཉིན་མཛད་ཁུར་དགོངས་ཞུས་ཀྱིས་ཟུར་

བཞུགས་མཛད་ནས་སྔར་བཞིན་སློབ་བུ་རྣམས་ལ་གཞུང་ཆེན་མོའ་ིབཤད་ཁྲིད་མཛད་མུས་

སུ་བཞུགས་ཡོད། མཁན་ཐོག་འདིའི་རིང་དགེ་འདུན་འདུས་ཚོགས་དབྱར་གྱི་ཆུ་གཏེར་བཞིན་

འཕེལ་ཏེ་དགེ་འདུན་ཞལ་གྲངས་ཆིག་སྟོང་ལྷག་འཕེལ་བ་དང་། སྔ་རྗེས་གསར་བུ་བ་བརྒྱ་ཕྲག་

ལྷག་ལ་རབ་བྱུང་དགེ་ཚུལ་གྱི་སྡོམ་པ་བསྩལ་པ་སོགས་མཛད་རྗེས་ཤིན་ཏུ་ཆེ། གོང་གི་བླ་བརྒྱུད་

གསལོ་འདེབས་འདི་མཁན་ཟུར་རིན་པ་ོཆེ་བསྟན་པ་བསྟན་འཛིན་མཆགོ་གིས་མཛད་པ་ལགས་

སོ། །

གདན་རབས་དོན་བདུན་པ། ཟུང་ཆུ་དགེ་བཤེས་ཚུལ་ཁྲིམས་ཕུན་

ཚོགས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་རབས་བདུན་ཅུ་དོན་བདུན་པ།  ཟུང་ཆུ་དགེ་བཤེས་ཚུལ་ཁྲིམས་ཕུན་ཚོགས་

མཆགོ་ནི་རབ་བྱུང་བཅུ་དྲུག་པའི་ས་མ་ོཡསོ་ཕྱི་ལ་ོ༡༩༣༩ ལརོ་བདོ་ཀྱི་ཤར་ཕྱགོས་མད་ོསྨད་ཟུང་

ཆུ་ནག་ཚལ་དུ་སྐུ་འཁྲུངས། དགུང་ལོ་བདུན་པ་ཕྱི་ལོ་༡༩༤༥ ལོར་ཟུང་ཆུ་སེར་པོ་དགོན་དགའ་

ལྡན་ཆོས་འཁོར་གླིང་གི་ཆོས་སྒོར་ཞུགས་གནང་མཛད་ནས་ཐུན་མོང་གི་རིག་གནས་སུམ་

རྟགས་དག་གསུམ་སོགས་ལ་གསན་སྦྱོང་ཚུལ་བཞིན་གནང་བ་དང་། དགུང་ལོ་བཅུ་དྲུག་ཕྱི་ལོ་

༡༩༥༤ ལརོ་སློབ་གཉེར་གྱི་ཆེད་དབུས་སུ་ཆིབས་བསྒྱུར་བསྐྱངས་པ་བཞིན་འབྲས་སྤུངས་སྒོ་མང་

གྲྭ་ཚང་དུ་འཛུལ་ཞུགས་མཛད་དེ་བསྡུས་གྲྭ། རྟགས་རིགས། བླ་ོརིག་དོན་བདུན་ཅུ་སགོས་མཚན་

ཉིད་ཀྱི་གཞུང་དག་ལ་རིམ་གྱིས་གསན་བསམ་མཛད་མུས་སུ། ཕྱི་ལོ་༡༩༥༩ ལོར་རྒྱ་དམར་གྱིས་

བོད་ཡོངས་རྫོགས་ལ་དྲག་པོས་དབང་བསྒྱུར་བས་སློབ་གཉེར་བདེ་གནས་ངང་གནང་ཐུབ་མིན་

གྱིས་རྒྱ་གར་དུ་བཙན་བྱོལ་ལ་ཕེབས་ཏེ་རྒྱ་ཤར་སྦག་ས་ཆོས་སྒར་ཐོས་བསམ་ཐར་འདོད་གླིང་དུ་

ཡོངས་ཀྱི་དགེ་བའི་བཤེས་གཉེན་ཆེན་པོ་སྒོ་མང་མཁན་རིན་པོ་ཆེ་ངག་དབང་བློ་བཟང་མཆོག་

དང༌། གཞུང་པ་དགེ་བཤེས་ཚུལ་ཁྲིམས་རྒྱ་མཚོ་སོགས་བསྟེན་ནས་ལོ་བཅུ་ཙམ་གྱི་རིང་གཙུག་

ལག་གཞུང་ལུགས་དག་ལ་གསན་བསམ་མཛད། 

ཕྱི་ལོ་༡༩༧༣ ལོར་ཝ་ཎ་མཐོ་སློབ་ཁང་དུ་འཛུལ་ཞུགས་གནང་སྟེ་ལོ་གསུམ་རིང་བརྩོན་

པ་དྲག་པོས་སློབ་གཉེར་ཚུལ་བཞིན་གནང་བའི་འབྲས་བུར་སློབ་དཔོན་ཨ་ཙརྱའི་མཚན་

བཏགས་ཕྱག་འཁྱེར་བཞེས་པ་དང་རྒྱུགས་འབྲས་ཧ་ཅང་ལེགས་པོ་བྱུང་། ཕྱི་ལོ་༡༩༨༡ ལོར་ཡོ་

རོབ་འཇར་མན་ནི་ཧམ་བག་ཆེས་མཐའོ་ིགཙུག་ལག་སློབ་གཉེར་ཁང་གིས་མགྲོན་འབོད་གདན་

འདྲེན་ཞུས་པ་བཞིན་དེ་གར་ཆིབས་བསྒྱུར་བསྐྱངས་ཏེ་ལ་ོགསུམ་ལ་བའོ་ིཧ་ཡི་ཡི་སླབོ་གྲྭར་བདོ་

ཀྱི་རིག་གནས་དང་ནང་དོན་རིག་པའི་དགེ་རྒན་གནང་།

ཕྱི་ལོ་༡༩༨༤ ལོར་སླར་ཡང་རྒྱ་གར་དུ་ཕེབས་ཏེ་འབྲས་སྤུངས་སྒོ་མང་གྲྭ་ཚང་དུ་དགེ་

བཤེས་ལྷ་རམས་པའི་མཚན་བཏགས་བཞེས་འཕྲལ་གསང་སྔགས་ཀྱི་ཆེས་མཐོའ་ིགཙུག་ལག་

སློབ་གཉེར་ཁང་དཔལ་ལྡན་རྒྱུད་སྨད་གྲྭ་ཚང་དུ་ཕེབས་པ་དང་། དེར་གསང་སྔགས་ཀྱི་གཞུང་

འབྲས་སྤུངས་སྒོ་མང་ཆོས་འབྱུང་།

ལུགས་དག་ལ་གསན་བསམ་ཚུལ་བཞིན་གནང༌། ཕྱི་ལོ་༡༩༩༠ ལོར་རྒྱུད་སྨད་གྲྭ་ཚང་གི་དགེ་

བསྐོས་མཛད། གཞན་གསང་སྔགས་ཀྱི་རྩ་ཆེའི་གཞུང་ཊཱིཀ་ལ་མཁས་པར་གྱུར་པ་དང་། ཕྱི་ལོ་

༡༩༩༣ ལོར་དཔལ་ལྡན་འབྲས་སྤུངས་སྒོ་མང་གྲྭ་ཚང་གི་དགེ་བསྐོས་ལ་མང་མོས་བསྐོ་བཞག་

མཛད། ཕྱི་ལོ་༡༩༩༥ ཕྱི་ཟླ་༧ ཚེས་༣༡ ཉིན་༧སྤྱི་ནོར་གོང་ས་སྐྱབས་མགོན་ཆེན་པོའ་ིཕྱག་རྟགས་

དགོངས་དོན་ལྟར་དཔལ་ལྡན་འབྲས་སྤུངས་སྒོ་མང་གྲྭ་ཚང་གི་མཁན་པོའ་ིམཛད་འགན་བཞེས་

པ་ནས་བཟུང་ཕྱི་ལོ་༢༠༠༣  ཕྱི་ཟླ་༥  ཚེས་༡༣  བར་གྲྭ་ཚང་འདི་ཉིད་ཀྱི་ཆོས་སྲིད་གཉིས་ཀའི་

འཛིན་སྐྱོང་སྐུ་འགན་བཞེས་པ་བཅས་སོ། །

གདན་རབས་དོན་བརྒྱད་པ། ཧར་གདོང་དགེ་བཤེས་བློ་བཟང་

བསམ་གཏན།

གདན་རབས་བདུན་ཅུ་དོན་བརྒྱད་པ། ཧར་གདོང་དགེ་བཤེས་བློ་བཟང་བསམ་གཏན་

མཆོག་ནི། རབ་བྱུང་༡༦   ལྕགས་རྟ་ཕྱི་ལོ་༡༩༢༩   ཟླ་བ་༧   ཚེས་༦ ཉིན་ལྷ་སའི་ལྷོ་རྒྱུད་ཡུལ་

ཟངས་རི་ཞེས་པར་ཕ་དམ་པ་སངས་རྒྱས་ཀྱི་ཞི་བྱེད་གཅོད་ཀྱི་གདམས་པ་འཛིན་པའི་རྣལ་

འབྱོར་མ་མ་གཅིག་ལབ་སྒྲོན་བཞུགས་པའི་གནས་དེའི་ལུང་པའི་ཕུར་ཡུལ་ཁང་སྐྱིད་ཞེས་པའི་

གྲངོ་ཆུང་དེར་ཡབ་སྔགས་འཆང་དཀནོ་མཆགོ་དར་རྒྱས། ཡུམ་བདེ་སྐྱིད་སྒྲལོ་མ་གཉིས་ཀྱི་སྲས་

སུ་འཁྲུངས། དགུང་ལོ་བདུན་ནས་བཅུ་གསུམ་བར་ལུག་རྫི་མཛད་ནས་ཕ་མ་གཉིས་ཀྱི་སེམས་

མགུ་བར་བྱས། དགུང་ལོ་བཅུ་བཞི་ནས་འནོ་དཔལ་ལྡན་མངའ་རིས་གྲྭ་ཚང་དུ་ཆོས་སྒོར་ཞུགས་

ཏེ།  མཁན་རིན་པོ་ཆེ་བློ་བཟང་འཇིགས་མེད་མཆོག་གི་དྲུང་ནས་དགེ་ཚུལ་གྱི་སྡོམ་པ་མནོས་

ཏེ་བློ་བཟང་བསམ་གཏན་ཞེས་མཚན་བསྒྱུར།  གནས་ཀྱི་བླ་མ་རྒན་དཀོན་མཆོག་རྒྱལ་མཚན་

ལགས་དང་། རྒན་སྐལ་བཟང་ལགས་གཉིས་ཀྱི་དྲུང་ནས་ཀ་ཁ་དང་སྦྱོར་ཀློག་སོགས་འདོན་ཁ་

ཁྲལ་སྦྱང་བརྩོན་མཛད། དགུང་ལོ་བཅོ་ལྔ་ནས་གཞུང་ལུགས་རབ་འབྱམས་ལ་བློ་གྲོས་ཀྱི་པདྨའི་

འདབ་བརྒྱ་རྣམ་པར་བཞད་པའི་དགེ་བའི་བཤེས་གཉེན་ཆེན་པོ་ཚུལ་ཁྲིམས་དགྲ་འདུལ་མཆོག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དང་། རྒན་ཚུལ་ཁྲིམས་འཇམ་དབྱངས་གཉིས་བསྟེན་ཏེ་བསྡུས་གྲྭ། རྣམ་འགྲེལ། ཕར་ཕྱིན། མཛོད་

སོགས་སྦྱང་བརྩོན་མཛད། གཞན་ཡང་ངེས་པ་དོན་གྱི་དགེ་བའི་བཤེས་གཉེན་ཆེན་པོ་དབལ་

ཤལ་རྒན་འཇམ་དབྱངས་རྒྱ་མཚོ་མཆོག་གི་དྲུང་ནས་དྲང་ངེས་ལེགས་བཤད་སྙིང་པོ།  ལེགས་

བཤད་གསེར་ཕྲེང་། མངོན་རྟོགས་རྒྱན།  དབུ་མ་འཇུག་པ།  མཛོད་རྩ།  རྒྱུད་བླ་མ་སོགས་གཞུང་

ཆེན་མོའ་ིགཟབ་ཁྲིད་ཞུས་ཏེ་དེ་དག་ལ་སྦྱང་བརྩོན་མཛད།    དགུང་ལོ་ཉེར་ལྔ་ནས་ཉེར་དགུ་

བར་འཇང་དགུན་ཆོས་སུ་ཕེབས་ཏེ་རྣམ་འགྲེལ་སྦྱང་བརྩོན་མཛད། ཕྱི་ལོ་༡༩༥༩ རང་ལོ་སུམ་

ཅུ་སྐབས་དུས་འགྱུར་བྱུང་སྟེ་རྨ་རྒོ་ལ་བརྒྱུད་རྒྱ་གར་འཕགས་ཡུལ་དུ་བྲོས་བྱོལ་དུ་ཕེབས།  དེ་

ནས་སྦག་ས་ཆོས་སྒར་སྒོ་མང་གྲྭ་ཚང་དུ་ཞུགས་ཏེ།  གཞུང་ལུགས་རབ་འབྱམས་ལ་བློ་གྲོས་ཀྱི་

པད་འདབ་རྒྱས་པའི་༼སྒོ་མང་མཁན་རིན་པོ་ཆེ་༽དགེ་བཤེས་ཚུལ་ཁྲིམས་རྒྱ་མཚོ་མཆོག་དང་། 

སྒོ་མང་མཁན་ཟུར་མཚོ་ཁ་ངག་དབང་བློ་བཟང་མཆོག  །རྒྱུད་སྨད་མཁན་ཟུར་རིན་པོ་ཆེ་རྒན་

འཇམ་དབྱངས་ཡེ་ཤེས་མཆོག  །སྒོ་མང་མཁན་ཟུར་ཁལ་ཁ་རྒན་ངག་དབང་ཉི་མ་བཅས་བསྟེན་

ཏེ།  གཞུང་ཆེན་བཀའ་པོད་ལྔ་ལ་གུས་རྟག་གི་སྦྱོར་བ་མི་ལྷོད་པར་གསན་བསམ་མཐར་ཕྱིན་

མཛད་པའི་འབྲས་རྟགས་སུ། ཕྱི་ལོ་༡༩༧༣ བོད་རབ་བྱུང་༡༦ ཆུ་གླང་ལོར་མོན་གྷོ་འདོད་རྒུ་གླིང་

དུ་ཆོ་འཕྲུལ་སྨོན་ལམ་ཆེན་མོའ་ིལྷ་རམས་པའི་གྲྭ་སྐོར་དམ་བཅའ་མཛད་སྐབས་གནས་རིམ་

དང་པོའ་ིམཚན་རྟགས་ཐོབ། ཕྱི་ལོ་༡༩༨༣ དང་༡༩༨༤ བཅས་ལ་ཕྱག་རྟགས་དགོངས་དོན་བཞིན་

འབྲས་སྤུངས་ཚོགས་ཆེན་དང་གྲྭ་ཚང་བཅས་ཀྱི་དགེ་བསྐསོ་མཛད་འཁུར་ལ་ོགཉིས་ལ་བསྐྱངས། 

ཕྱི་ལོ་༡༩༨༩ ནས་བཟུང་ལོ་ལྔའི་རིང་བཅོམ་ལྡན་འདས་དཔལ་རྡོ་རྗེ་འཇིགས་བྱེད་བདུད་ལས་

རྣམ་རྒྱལ་གྱི་བསྙེན་ཆེན་སྔོན་འགྲོ་དང་བཅས་པ་མཛད། 

བཀའ་དྲིན་གསུམ་ལྡན་གྱི་བླ་མ་༸གོང་ས་༸སྐྱབས་མགོན་སྐུ་ཕྲེང་བཅུ་བཞི་པ་མཆོག་

གི་དྲུང་ནས་བདེ་གསང་འཇིགས་གསུམ་གྱི་དབང་། བཀའ་གདམས་ཐིག་ལེ་བཅུ་དྲུག་གི་དབང་། 

རིམ་ལྔ་གསལ་སྒྲོན། སྦས་དོན་ཀུན་གསལ། རིམ་ལྔ་གདན་རྫོགས། བླ་མ་མཆོད་པའི་ཁྲིད། དགའ་

ལྡན་ལྷ་བརྒྱ་མའི་ཁྲིད། ལེགས་བཤད་གསེར་ཕྲེང་། གྲུབ་མཐའ་ཆེན་མོ། རྣམ་གཞག་རིམ་པའི་

རྣམ་བཤད།  ལམ་རིམ་ཆེན་མོ།  དྭགས་པོ་ཐར་རྒྱན།  རྩ་ཤེ་ཊིཀ་ཆེན་སོགས་ཟབ་རྒྱས་ཀྱི་ཆོས་

འབྲས་སྤུངས་སྒོ་མང་ཆོས་འབྱུང་།

ཚུལ་སྲིད་ན་རྙེད་པར་དཀའ་བ་མང་པོ་ཐོབ། གཞན་ཡང་༸སྐྱབས་རྗེ་ཡོངས་འཛིན་གླིང་རིན་

པོ་ཆེའི་དྲུང་ནས། ལམ་རིམ་ཆེན་མོ། བླ་མཆོད་ཆེན་མོའ་ིཁྲིད། འཇིགས་བྱེད་དཔའ་བོ་གཅིག་

པའི་དབང་དང་བསྐྱེད་རྫོགས་ཀྱི་ཟབ་ཁྲིད་སོགས་དབང་རྗེས་གནང་མང་ཙམ་ཐོབ། ༸སྐྱབས་

རྗེ་ཡོངས་འཛིན་ཁྲི་བྱང་རིན་པོ་ཆེའི་དྲུང་ནས་གསང་བ་འདུས་པའི་དབང་། ལམ་རིམ། བློ་སྦྱོང་

དོན་བདུན་མ་སོགས་ཟབ་ཁྲིད་མང་ཙམ་ཐོབ། རྣམ་གྲྭ་མཁན་ཟུར་ལྡན་མ་བློ་ཆོས་རིན་པོ་ཆེའི་

དྲུང་ནས། རིན་འབྱུང་བརྒྱ་རྩ་སོགས་རྗེས་གནང་གི་རིམ་པ་མང་ཙམ་ཐོབ། ༸སྐྱབས་རྗེ་བྱང་རྩེ་

ཕ་ར་རིན་པོ་ཆེའི་དྲུང་ནས་རྣལ་འབྱོར་མའི་བྱིན་རླབས་ཞུས། ཀིརྟི་མཚན་ཞབས་རིན་པོ་ཆེའི་

དྲུང་ནས་ཀྱང་རྗེས་གནང་གི་རིམ་པ་མང་ཙམ་ཐོབ། འབྲས་སྤུངས་ཁྲི་བ་མཁན་ཟུར་བསྟན་པ་

བསྟན་འཛིན་གྱི་དྲུང་ནས་ཐང་སག་པའི་འཇིགས་བྱེད་བསྐྱེད་རྫགོས་ཀྱི་ཟབ་ཁྲིད་ཐབོ་པ་སགོས་

ཆོས་འབྲེལ་དངོས་ཐོབ་ཀྱི་བླ་མ་བཞི་བཅུ་ཙམ་ལས་གཞུང་དང་མན་ངག་གི་གདམས་པ་མང་

ཙམ་ཐོབ། དགེ་བཤེས་དམ་བཅའ་མཛད་པ་ནས་བཟུང་དོན་གཉེར་ཅན་རྣམས་ལ་གཞུང་ཆེན་

མོའ་ིབཤད་ཁྲིད་ནར་མར་མཛད། བུ་སློབ་ཀྱང་རྟ་ཚག་ཡོངས་འཛིན་མངའ་རིས་དགེ་བཤེས་བློ་

བཟང་ཚུལ་ཁྲིམས་སོགས་དགེ་བཤེས་ལྷ་རམས་དང་དཀའ་བཅུའི་མིང་བཏགས་གྲུབ་ནས་ཡིག་

ཆའི་རྒྱུན་འཛིན་སྤེལ་ནུས་པའི་སློབ་མ་མང་དུ་ཐོན། ཕྱི་ལོ་༢༠༠༣ ཟླ་བ་༥ ཚེས་༡༣ བོད་རྒྱལ་ལོ་

༢༡༣༠ རབ་བྱུང་༡༧ པའི་ཆུ་ལུག་ཟླ་༣ ཚེས་༡༢ རེས་གཟའ་མིག་དམར་གཟའ་ཚེས་དགེ་བའི་

ཉིན་ཕྱག་རྟགས་དགོངས་དོན་ལྟར་མཁན་པོའ་ིཁྲི་སྟོན་མཛད་སྒོ་ལེགས་པར་གྲུབ་ནས་གྲྭ་ཚང་

འདི་ཉིད་ཀྱི་ཕྱག་སྲོལ་བཟང་པོ་ཉམས་པ་སོར་ཆུད་དང་མི་ཉམས་གོང་འཕེལ་མཛད་བཞིན་པ་

འདི་ལགས་སོ། །

བརྩམས་ཆོས་མངོན་རྟོགས་རྒྱན་གྱི་ཚིག་འགྲེལ་བློ་གསལ་མགྲིན་རྒྱན། མདོ་རྒྱན་སྦྱར་

བའི་འགྲེལ་བ་དེ་ཉིད་སྣང་བ་བཅས་བཞུགས་སོ། །

རྒྱ་གར་མཁན་ཚབ་དང་པོ། རྒྱུད་སྨད་མཁན་ཟུར་ངག་དབང་ལེགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྡན།

རྒྱ་གར་དུ་འབྱོར་ནས་སྦག་སར་སྒོ་མང་གྲྭ་ཚང་གི་མཁན་ཚབ་དང་པོ།

དཔལ་ལྡན་སྨད་རྒྱུད་པའི་བརྒྱུད་རིམ་ལས། །

ང༷ག་དབ༷ང་བོླ་གཏེར་བོླ་བཟང་རྒྱལ་བའ་ིབསྟན། །

དྲི་མེད་ལེ༷གས་འཛིན་ལེགས་པར་སྨྲ་བའ་ིགཙ།ོ །

གནས་ལྔ་རིགས་མཁས་རིགས་པའ་ིདབང་ཕྱུག་ཆ།ེ །

དཔལ་ལྡན་༷བླ་མའི་ཞབས་ལ་གསོལ་བ་འདེབས། །ཞེས་བྱུང་།

རྒྱུད་སྨད་མཁན་ཟུར་རིན་པོ་ཆེ་ཧར་གདོང་མཚོ་ཁ་དགེ་བཤེས་ངག་དབང་ལེགས་

ལྡན་མཆོག་གི་མཛད་རྣམ་མདོར་བསྡུས་སུ་འགོད་པ་ལ། དམ་པ་འདི་ཉིད་འཁྲུངས་པའི་ཡུལ་ནི། 

གཙང་ཁུལ་རོང་རིན་སྤུངས་རྫངོ་ཁངོས། རོང་སྟདོ་འགྲ་ོམདའ། རྡ་ར་བའི་ཁྱིམ་དུ་ཡབ་རྡ་ོརྗེ་རྒྱལ་

མཚན་དང་ཡུམ་བདེ་ཆེན་སྒྲོལ་མ་གཉིས་ཀྱི་སྲས་སུ་རབ་བྱུང་༡༥ སྒྱུར་བྱེད་ཅེས་པ་ས་མོ་ཕག་

ཕྱི་ལོ་༡༨༩༩ ལོར་ངོ་མཚར་བའི་ལྟས་དང་བཅས་ཏེ་བདེ་བར་འཁྲུངས་ནས་མཚན་རིན་ཆེན་རྡོ་

རྗེ་བཏགས། དམ་པ་འདི་ཉིད་ཡུམ་གྱི་མངལ་དུ་ཉིང་མཚམས་སྦྱོར་བའི་ནུབ་མོར་སྐྱེད་བྱེད་ཟུང་

གི་ཉིང་འཁྲུལ་དུ་ཉིན་བྱེད་ཁྱིམ་དུ་ཞུགས་པ་དང་དུང་གི་སྒྲ་རྒྱུན་མར་སྒྲོག་པའི་ལྟས་བཟང་པོ་

བྱུང་ཞིང་། མནལ་སད་པའི་ཚེ་ཡང་དུང་གི་སྒྲ་གསལ་བར་ཐོས་པ་མཐུན་སྣང་དུ་བྱུང་འདུག །དེ་

ནས་ཟླ་ཞག་ཚང་ནས་དམ་པ་འདི་ཉིད་འཁྲུངས་པ་དང་དུས་མཉམ་དུ་མཆོད་ཁང་གི་སྙན་དར་

ལས་མེ་མཆེད་པ་ལྟ་བུས་མཆོད་ཁང་དུ་མེ་འབར་བ་དང་དུས་གཅིག་ཏུ་ཁེལ་བའི་རྟགས་མཚན་

བྱུང་། ཡབ་ཡུམ་གཉིས་ལ་སྲས་གསུམ་བྱུང་བའི་བགྲེས་པ་དམ་པ་འདི་ཉིད་ཡིན་ལ། འབྲིང་བ་

ཐ་སྤྲུལ་རིན་པོ་ཆེ་ཞེས་གྲགས་པ་ལྷོ་ཁ་གོང་དཀར་རྫོང་ཁོངས་བདེ་ཆེན་ཆོས་འཁོར་གྱི་དགོན་

ལག ཁ་རགས་བར་ཐང་ཐ་སྒྲུབ་སྡེ་ཞེས་དཔལ་ལྡན་འབྲུག་པའི་ཆོས་བརྒྱུད་འཛིན་པའི་དགོན་

དེར་བཞུགས་པའི་སྤྲུལ་སྐུ་གྲུབ་པའི་དབང་ཕྱུག་བསམ་གྱིས་མི་ཁྱབ་པ་ཞིག་གོ  །སྲས་ཐ་ཆུང་

འབྲས་སྤུངས་སྒོ་མང་ཆོས་འབྱུང་།

ཕུན་ཚོགས་དབང་འདུས་སམ་ཕུན་ཚོགས་སྟོབས་ལྡན་ཞེས་མཚན་གཉིས་ཆགས་པ་དེ་ཉིད་ཤ ལ་

འཛིན་ལྟ་བུས་ཁྱིམ་དུ་གནས་ན་ཡང་བགྲང་བྱ་བཅུ་ཕྲག་གསུམ་དུ་ཉེ་བ་ན་ལྔ་པའི་ལམ་དུ་ཐལ། 

དེ་ཉིད་ཀྱི་རིགས་མྱུག་རྡ་ར་བསོད་ནམས་དཔལ་ལྡན་ད་ལྟ་ལྷ་སར་ཡོད་པ་དེ་ལགས་ཤིང་དེ་ནི་

ཞོར་འཕྲོས་ཙམ་མོ།  །དམ་པ་འདི་ཉིད་ཆུང་བྱིས་པ་མོལ་ཤེས་ཙམ་ནས་རང་གི་ལུས་སེམས་གང་

ལ་བརྟེན་ནས་གྲུབ་ཚུལ་སོགས་རྟེན་འབྲེལ་ཟབ་མོའ་ིདེ་ཉིད་མ་རྟོགས་པས་ནེམ་ནུར་གྱི་དྲ་བ་

གཅོད་པའི་ཕྱིར་ཡབ་ཡུམ་སོགས་ལ་ཡང་ཡང་འདྲི་བར་མཛད་པ་ཞིག་ཡོད་འདུག་པ་ནི་སྐྱེས་

བུ་དམ་པའི་རང་རྟགས་སུ་མངོན་ནོ། །

དགུང་གྲངས་དགུ་ནས་བཅུ་གཉིས་བར་དུ་ཁྱིམ་ལ་བཞུགས་ནས་བོད་ཡིག་འབྲི་ཀློག་

ལ་སྦྱང་བརྩོན་མཛད།  ཇི་ལྟར་གངས་ལ་གནས་པའི་སེང་ཕྲུག་ནོར་སྲུང་རྒན་པོའ་ིཁྲོད་དུ་རྩེ་

ཞིང་གནས་པའི་འདུན་བློ་མ་མཆིས་པ་ལྟར། གང་ཉིད་ཆུང་དུས་ཁྱིམ་ནས་ཁྱིམ་མེད་པར་རབ་ཏུ་

འབྱུང་འདོད་ནར་མར་ཡོད་ན་ཡང་དཔོན་པོས་ཆོས་འཁྲོལ་མ་བྱུང་སྟབས་གནས་སྐབས་དེ་མུར་

ལུས། དམ་པ་དེ་ཉིད་སྨྲ་ལྕེ་དག་ལ་བརྗོད་པ་གཙང་བ་དང་། རྣམ་དཔྱོད་ཡངས་པ་བློ་རིག་བཀྲ་

བ་སོགས་བྱིས་པ་གཞན་དང་མི་འདྲ་བ་ཡོད་སྟབས་སྡེ་དཔོན་རམ་པའི་བྲན་དུ་དབང་མེད་ཀྱིས་

ལོ་དེའི་དགུན་ཐོག་བོད་ཟླ་བཅུ་གཅིག་ནང་ལྷ་སར་ཕེབས་དགོས་བྱུང་ནས་གཟིམ་ཤག་རམ་

པའི་གཟིམ་གཡགོ་ནང་མའི་གྲལ་དུ་ཚུད་ནས་ལ་ོཤས་དེར་བཞུགས་དགསོ་བྱུང་འདུག འནོ་ཀྱང་

ཁྱིམ་ནས་ཁྱིམ་མེད་པར་རབ་ཏུ་འབྱུང་འདོད་ནར་མར་ཡོད་ཐོག་ཉིན་གཅིག་མི་རྗེར་གསོལ་བ་

འདྲེན་སྐབས་ཞལ་དཀར་རྙིང་མ་སྤུས་ལེགས་ཤིག་ཡོད་པ་ཕྱག་ནས་ཤོར་ཏེ་ཆུད་གསན་སྟབས་

ཟིལ་ངོ་མ་བཟོད་པར་དེ་མ་ཐག་བཤད་སྒྲུབ་བསྟན་པའི་འབྱུང་གནས་ཆོས་སྡེ་ཆེན་པོ་དཔལ་

ལྡན་འབྲས་དཀར་སྤུངས་པའི་ཕོྱགས་སུ་བྲོས་ཕེབས་ནས་མཁས་གྲུབ་ཀླུ་དབང་འབུམ་གྱི་རོལ་

མཚོ་དཔལ་ལྡན་སྒོ་མང་གྲྭ་ཚང་དུ་མཁན་ཆེན་འདུལ་བ་འཛིན་པ་བར་ཐོག་ཚང་རིན་པོ་ཆེ་

ངག་དབང་བློ་བཟང་འཇིགས་མེད་རྒྱ་མཚོའི་དྲུང་རབ་ཏུ་བྱུང་ནས་མཚན་ངག་དབང་ལེགས་

ལྡན་ཞེས་གསོལ།  དགོན་པའི་འདོན་ཆོས་སྤྱོད་ཡོངས་རྫོགས་ཐུགས་འཛིན་དང་རྟ་འདུར་

དབྱངས་གསུམ་ལ་སྦྱངས་ནས་འདནོ་བཟང་བའི་ཚད་འཛིན་ལྟ་བུར་གྱུར་ཏེ། གྲྭ་ཚང་དབུ་མཛད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འསོ་སུ་འཕེར་བ་བྱུང་འདུག

གཞན་ཡང་ཡོངས་ཀྱི་དགེ་བའི་བཤེས་གཉེན་ཆེན་པོ་མཁན་ཆེན་འོད་ཟེར་རྡོ་རྗེ་

དང་། བཙན་པོ་འཇམ་དབྱངས་ཆོས་འཕེལ། བློ་གླིང་དགེ་བཤེས་ཡེ་ཤེས་བློ་ལྡན་སོགས་བསྟེན་

ནས་གཞུང་ཆེན་བཀའ་པོད་ལྔ་ལ་གསན་བསམ་མཐར་ཕྱིན་མཛད་དེ་མཁས་པའི་གྲགས་པ་

ཆེས་ཆེར་རྒྱས་ཏེ་གསུང་སྐྱེས་སློབ་མ་ཡང་ཡིག་ཆའི་རྒྱུན་འཛིན་ཐུབ་ངེས་བགྲང་ལས་འདས་

པ་བྱུང་། དགེ་བཤེས་དམ་འཇོག་མཛད་རྒྱུའི་ལོ་དེར་འགག་རིང་ཐུང་གི་དགེ་བཤེས་དམ་བཅའ་

གྲུབ་ནས་ལྗང་དགུན་ཆོས་ཀྱི་མཚན་འཕུད་སྐབས་བྱད་ཀ་ལྟ་བུས་ཞལ་གསང་མི་ཐུབ་པའི་

བསྙུན་གཞི་ཚབས་ཆེན་ཞིག་གློ་བུར་དུ་བྱུང་འདུག་ན་ཡང་སློབ་བུ་རྣམས་ནས་ཉིན་མཚན་ལྟོས་

མེད་ཀྱིས་ཞབས་རིམ་གནད་སྨིན་བསྒྲུབས་པ་དང་། གང་ཉིད་ནས་ཀྱང་ཡི་དམ་ལྷའི་བསྙེན་སྒྲུབ་

ཡིད་བཟླས་ཁོ་ན་ཤ གས་ཆེར་མཛད་པ་བཅས་ལ་བརྟེན་ནས་ཕྱི་ལོར་ཡང་བསྐྱར་འགག་རིང་

ཐུང་གི་དམ་བཅའ་དང་སྨོན་ལམ་ཆེན་མོའ་ིདམ་བཅའ་བཅས་ཚེགས་མེད་པར་འཇོག་གནང་

མཛད་ཐུབ་པ་བྱུང་འདུག གཞན་ཡང་ཁྱབ་བདག་བཀའ་འགྱུར་པ་ཆེན་པོ་སྐྱབས་རྗེ་ཁང་གསར་

རྡོ་རྗེ་འཆང་སོགས་ཀྱི་ཞབས་བསྟེན་ནས་དབང་ལུང་མན་ངག་ཟབ་ཁྲིད་སོགས་མཐའ་ཡས་པ་

གསན། དཔལ་ལྡན་རྒྱུད་སྨད་གྲྭ་ཚང་དུ་ཞུགས་ནས་ཀྱང་གསང་ཆེན་རྒྱུད་སྡེ་རྒྱ་མཚོར་སྦྱངས་

བརྩོན་མཐར་ཕྱིན་པ་མཛད་དེ་རྒྱུད་པའི་དགེ་བསྐོས་དང་བླ་མ་དབུ་མཛད་ནས་རིམ་བཞིན་

མཁན་ཁྲིར་ཕེབས་ནས་འཆད་ཉན་ལོ་དུས་རྫོགས་ཏེ་ཟུར་བཞུགས་མཛད་མུར་སྔ་རྗེས་མང་པོར་

ནོར་གླིང་སོགས་སུ་བསྟན་སྲིད་ཀྱི་སྐུ་དོན་ལ་ཞབས་རིམ་ཀྱི་དབུ་བཞུགས་ལན་མང་མཛད།

དེ་རྗེས་ཕྱི་ལོ་༡༩༥༩  ལོ་དུས་འགྱུར་སྐབས་༧སྤྱི་ནོར་༸གོང་ས་༸སྐྱབས་མགོན་ཆེན་

པོ་མཆོག་གི་ཆིབས་ཞབས་སུ་རྒྱ་གར་འཕགས་པའི་ཡུལ་དུ་ཕེབས་སྐབས་ཐོག་མར་མ་སུ་རིར་

ཆིབས་ཞབས་ཁོངས་སུ་བཞུགས། དེ་མཚམས་སྒོ་མང་གྲྭ་ཚང་གི་མཁན་རིན་པོ་ཆེ་དང་ལས་སྣེ་

དབུ་ཆོས་སོགས་བྲོས་བྱོལ་དུ་ཕེབས་མ་ཐུབ་སྟབས་༧སྤྱི་ནོར་༸གོང་ས་༸སྐྱབས་མགོན་ཆེན་པོ་

མཆོག་ནས་ཐུགས་རྗེ་གཟིགས་བསྐྱངས་བླ་མེད་ཀྱིས་སྦག་ས་ཆོས་སྒར་དུ་དཔལ་ལྡན་སྒོ་མང་



- 235 -

འབྲས་སྤུངས་སྒོ་མང་ཆོས་འབྱུང་།

གྲྭ་ཚང་གི་མཁན་ཚབ་ཏུ་བསྐོ་བསྩལ་བྱུང་ནས་བཟུང་། སྒོ་མང་མཁན་རིན་པོ་ཆེ་ངག་དབང་བློ་

བཟང་མ་ཕེབས་བར་སྦག་སར་བཞུགས་ནས་སྒོ་མང་གྲྭ་ཚང་གི་དགེ་འདུན་འཐོར་ཏུ་མ་བཅུག་

པར་འཆད་ཉན་གྱི་རྩ་བ་བརྟན་པོར་འཛུགས་གནང་མཛད་པའི་མཛད་རྗེས་བཀའ་དྲིན་གཞལ་

བར་དཀའ།  དེ་མཚམས་ཌལ་ཧོར་ལ་ཕེབས་ནས་བཀའ་འབྲེལ་ལྟར་དཔལ་ལྡན་རྒྱུད་སྨད་གྲྭ་

ཚང་གི་མཁན་ཚབ་ཀྱི་མཛད་ཁུར་བཞེས་ནས་འཆད་ཉན་ལོ་གཅིག་ལྷག་མཛད།  དེའི་རྗེས་

བཞུགས་སྒར་རྡ་རམ་ས་ལར་ཕེབས་ནས་བོད་ཀྱི་ཤེས་རིག་ཟློས་གར་ཚོགས་པའི་ཐོག་མའི་དབུ་

འཛིན་གྱི་མཛད་འཁུར་བསྐྱངས་པ་དང་། གཞན་ཡང་རང་གཞུང་ལས་ཁུངས་ཁག་གི་ལས་བྱེད་

རྣམ་པར་ཆོས་སྲིད་ཀྱི་སློབ་སྟོན་གནང་བཞིན་ལོ་འགའ་བཅའ་བཞུགས་མཛད། དེ་ནས་ཕྱི་ལོ་

༡༩༦༤ ལོར་ཕ་རན་སིར་བདོ་ཀྱི་ཆསོ་ཚོགས་ཤིག་ལ་ཕེབས་ནས་ཕྱི་ལོ་༡༩༦༨ བར་བཞུགས། དེའི་

རྗེས་ཨ་རིར་མཐ་ོརིམ་སླབོ་སྟནོ་པར་ཕེབས་ནས་མཛད་རྗེས་བླ་མེད་འཇགོ་གནང་མཛད་མཐར་

དགུང་གྲངས་དནོ་གསུམ་པ་རབ་བྱུང་༡༦ འགལ་བྱེད་ཅེས་པ་ལྕགས་མ་ོཕག་ཕྱི་ལ་ོ༡༩༧༡ ཟླ་བཅུ་

གཅིག་ཚེས་ལྔའི་སྔ་དྲོ་གསང་སྔགས་བླ་མེད་ཀྱི་ལམ་ལ་བརྟེན་ནས་ཡུལ་དེ་ཉིད་དུ་དགོངས་པ་

གཞན་དོན་དུ་གཤེགས་པའི་གདུང་རྟེན་ཨ་རིར་དགེ་བཤེས་དབང་རྒྱལ་གྱི་དགནོ་པར་བཞུགས་

སོ། །

དེ་ཉིད་ཀྱི་ཡང་སྤྲུལ།  མཁན་སྤྲུལ་བསྟན་པ་ཕུན་ཚོགས་མཆོག་ནི།  ལ་དྭགས་ཟངས་

དཀར་སྟོང་སྡེ་ཞེས་པར་རབ་བྱུང་བཅུ་དྲུག་པའི་མེ་འབྲུག ཕྱི་ལོ་༡༩༧༦ ལོར་ཡབ་ཚུལ་ཁྲིམས་

ནོར་རྒྱས་དང་ཡུམ་བསྟན་འཛིན་ཀུན་མཛེས་གཉིས་ཀྱི་སྲས་སུ་འཁྲུངས། ཕྱི་ལོ་༡༩༨༧ཟླ་༡༡ཚེས་

༤ཉིན་རྒྱ་གར་ལྷོ་ཕྱོགས་དཔལ་ལྡན་འབྲས་སྤུངས་བཀྲ་ཤིས་སྒོ་མང་གྲྭ་ཚང་གི་ཆོས་སྒོར་ཞུགས་

སླད་མཁན་རིན་པོ་ཆེ་བསྟན་པ་རྒྱལ་མཚན་དྲུང་དུ་གསར་མཇལ་ཞུས་ཏེ་མཚན་བསྟན་པ་ཕུན་

ཚོགས་བསྩལ། དེ་ནས་སྒོ་མང་གྲྭ་ཚང་གི་སྒྲིག་སྲོལ་ལྟར་སྔོན་འགྲོའ་ིསློབ་གྲྭར་བསྐྱོད་དེ། ཡི་གེ་

འབྲི་ཀློག་དང་ཚོགས་འདོན་ཆོས་སྤྱོད་ཀྱི་རིམ་པ་བློ་འཛིན་བྱ་དགོས་སོགས་འཐུས་ཤོར་མེད་པ་

མཛད།  སྐྱབས་རྗེ་ལྡན་མ་བློ་ཆོས་རིན་པོ་ཆེའི་སྐུ་མདུན་ནས་འབྲས་སྤུངས་ཚོགས་ཆེན་ནང་

དགེ་ཚུལ་གྱི་སྡོམ་པ་བཞེས། སྐབས་དེ་ཤེད་ཅིག་ལ་སྐུ་གོང་མའི་སྐུ་ཚ་གོང་གསལ་རྡ་ར་བསོད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནམས་དཔལ་ལྡན་བོད་ནས་གནས་སྐོར་དང་སྦྲགས་བཞུགས་སྒར་རྡ་རམ་ས་ལར་འབྱོར་ནས་

ཕྱིར་ལོག་ཁར། ༸གོང་ས་སྐྱབས་མགོན་ཆེན་པོ་ངོ་མཇལ་སྐབས་རྒྱུད་སྨད་མཁན་ཟུར་རིན་པོ་

ཆེའི་ཡང་སྤྲུལ་ཞལ་གཟིགས་ཡོད་མེད་ཡོད་ཚེ་ཕྱོགས་གང་དུ་འཚོལ་དགོས་སོགས་ཀྱི་སྙན་ཞུ་

ཞུས་པར་ཐུགས་དགྱེས་བརྩེ་ཆེན་པོས་དེ་ནི་ངེས་པར་འཚོལ་དགོས་པ་ཞིག་དང་འཚོལ་འསོ་

པ་ཞིག་ཀྱང་ཡིན་པས་འཕྲལ་དུ་བརྟག་པ་བྱེད་འཐུས་ཞེས་ཕེབས། འནོ་ཀྱང་སང་ཉིན་ཁོ་པ་ལྡི་

ལིར་ཕྱིར་ལོག་བྱ་གཏན་ཁེལ་བས་སྙན་ཞུའི་ཕྱིར་ཕེབས་སྐོར་སྐུ་སྒེར་ཡིག་ཚང་ནས་ངོ་ཤེས་

ཤིག་ལ་བཅོལ་གདམས་བྱས་ནས་ལྡི་ལིར་འབྱོར་མཚམས་༧སྙན་ཞུའི་ཕྱིར་ཕེབས་ཀྱང་ལྡི་ལིར་

འབྱོར་གསལ། ཡང་སྤྲུལ་གཞན་དུ་འཚོལ་མི་དགོས་པར་སྒོ་མང་གྲྭ་ཚང་རང་གི་ནང་དུ་ཕེབས་

ཟིན་འདུག་པས། རང་ཁོངས་ནས་ཕྲུ་གུ་ལོ་བཅུ་ནས་བཅོ་ལྔ་བར་གྱི་མཚན་ཐོ་འཕྲལ་དུ་འབུལ་

དགོས་ཕེབས་པ་ལྟར་ལྡི་ལིར་བཞུགས་པའི་རྒྱུད་སྨད་ཕྱག་མཛོད་ཅིག་ལ་བཀའ་མངགས་ཞུས་

ནས་ཁོ་རང་བོད་ལ་ཕྱིར་ལོག་བྱས། དེའི་རྗེས་ཁོ་པར་དཀའ་ངལ་རིམ་འཕྲད་ཀྱིས་རྒྱ་གར་ནང་

ཡང་བསྐྱར་ཕྱིར་ལོག་མ་ཐུབ་པ་སོགས་རྡ་ར་བསོད་ནམས་དཔལ་ལྡན་རང་ནས་དངོས་སུ་ཐོས་

པ་ལྟར་བྲིས། དེའི་རྗེས་ཧར་གདོང་ཁང་ཚན་ནས་ཐུགས་ཁུར་བསྐྱེད་དེ་མཚན་ཐོ་དང་༧སྙན་ཞུ་

ཕུལ་བའི་ཕྱིར་ཕེབས་༸གངོ་ས་སྐྱབས་མགནོ་ཆེན་པ་ོམཆགོ་ནས་༡༩༩༣ ཕྱི་ཟླ༧ ཚེས་༢༧ འཁདོ་

པའི་བཀའ་ཡིག་དགོངས་དོན་ལྟར་གོང་གསལ་བསྟན་པ་ཕུན་ཚོགས་རྒྱུད་སྨད་མཁན་ཟུར་རིན་

པོ་ཆེའི་ཡང་སྤྲུལ་དུ་ངེས་རྙེད་བྱུང་། རབ་བྱུང་༡༧ ཤིང་ཁྱི་ཕྱི་ལོ་༡༩༩༤ ཕྱི་ཟླ་༩ ཚེས་༢༦ ཉིན་

དཔལ་ལྡན་བཀྲ་ཤིས་སྒོ་མང་གྲྭ་ཚང་རིན་པོ་ཆེར་ཆོས་ཞུགས་ཀྱི་མཛད་སྒོའ་ིསླད་འདུས་ཚོགས་

རིན་པོ་ཆེར་བསྙེན་བཀུར་ཉིན་འཁྱོངས་སོགས་གཟབ་རྒྱས་ཕུལ། ཕྱི་ལོ་༡༩༩༨ ཕྱི་ཟླ་༨ ཚེས་༡༨ 

ཉིན་རྒྱལ་ཀུན་འདུས་ཞལ་གངས་ཅན་ལྷ་གཅིག་ཕྱག་ན་པད་དཀར་འཆང་བ་དོན་གྱི་སླད་དུ་

མཚན་ནས་སྨོས་པ་༸རྒྱལ་དབང་བསྟན་འཛིན་རྒྱ་མཚོའི་སྐུ་མདུན་ནས་དད་པའི་དགེ་འདུན་

གྲངས་ཚང་བའི་དབུས་སུ་བསྙེན་པར་རྫོགས་པ་དགེ་སློང་གི་དངོས་པོ་ཡོངས་སུ་རྫོགས་པ་ཐོབ་

པར་མཛད། ད་ལྟ་དགེ་བའི་བཤེས་གཉེན་ཆེན་པོ་ཧར་གདོང་དགེ་བཤེས་ལྷ་རམས་པ་བློ་བཟང་

བསམ་གཏན་སྐུ་མདུན་ནས་གཞུང་ཆེན་མ་ོཕར་ཕྱིན་ལ་གསན་བསམ་མཛད་བཞིན་པའི་སྐབས་

འབྲས་སྤུངས་སྒོ་མང་ཆོས་འབྱུང་།

ལགས་སོ། །

སྨྲས་པ། རྣམ་དག་ལེགས་སོྨན་བཟང་པོས་སྐྱེད་བསྲིངས་ཤིང་། །

ཐོས་བསམ་སོྒམ་པའི་འབྲས་བུའ་ིཁུར་གྱིས་བརྗིད། །

རྣམ་དཀར་མཛད་པའི་དྲི་བསུང་འཐུལ་བ་ཡ།ི །

མཁན་རབས་དཔག་བསམ་ལོྗན་པ་ཚར་དུ་དངར། །

ལུས་དང་སེམས་ཀྱི་ལང་ཚ་ོཡོལ་གྱུར་ཀྱང་། །

ཆུ་ཐིགས་བསགས་དང་སྦྲང་མས་སྦྲང་རྩ་ིབཞིན། །

དམ་པའི་སོྤྱད་ཚུལ་འབྲས་བུ་ཡོངས་སྤུངས་པ། །

འཛད་མེད་གཏེར་གྱི་ཁང་བཟང་འད་ིབྱས་སོ། །

ཚུལ་དེ་ཡང་དག་འཇོག་ལ་བརོྩན་པ་ཡ།ི །

སོྤང་བ་པ་ཡི་སྙན་དུ་འཁྱུད་དཀའ་ཡང་། །

རང་བཞིན་བརོྗད་པའི་གཏམ་ཚོགས་རིན་ཆེན་ཕྲེང་། །

བོླ་གསལ་མགུལ་བའི་རྒྱན་དུ་ཅིས་མ་ིའགྱུར། །

ཅེས་པའང་བར་སྐབས་ཀྱི་ཚིགས་སུ་བཅད་པའོ།། །།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཉིས་པ། གྲྭ་ཚང་འདི་ཉིད་ཀྱི་ཁོངས་ནས་དགའ་ལྡན་གསེར་ཁྲི་རིམ་
བྱོན་གྱི་མཛད་རྣམ་བཞུགས་སོ། །

དགའ་ལྡན་གསེར་ཁྲི་དགུ་པ། རྗེ་དབོན་བློ་བཟང་ཉི་མ།

དགའ་ལྡན་གསེར་ཁྲི་དགུ་པ། རྗེ་དབནོ་བླ་ོབཟང་ཉི་མ་ནི། ཕྱི་ལ་ོ༡༤༣༩ རབ་བྱུང་བདུན་

པའི་ས་མོ་ལུག་ལ་ཙོང་ཁར་རྗེ་རིན་པོ་ཆེའི་སྐུ་ཚ་ཞིག་གི་སྲས་སུ་འཁྲུངས། སྒོ་མང་དུ་མཁས་པ་

མུས་སྲད་པ་དང་། སློབ་དཔོན་སྟག་ལེབ་བྱང་རྒྱལ་བ། སློབ་དཔོན་གྲགས་འདོ། གཙང་དུ་དགེ་

འདུན་གྲུབ་སོགས་བསྟེན། གསང་ཕུར་པོ་ཏི་ཉེར་གཉིས་ཀྱི་གྲྭ་སྐོར་མཛད། དགེ་བཤེས་རྩེ་ཉག་

པའམ་བསོད་ནམས་འདོ་ཟེར་རྩོད་པས་བཅོམ། ར་བ་སྟོད་པའི་འཆད་ཉན་མཛད། འབྲས་སྤུངས་

ཀྱི་གདན་ས་ལོ་ངོ་བཞིར་ལོངས་པར་མཛད་དེ་ལེགས་པར་བསྐྱངས།  དགུང་ལོ་ཞེ་གསུམ་པ་

ལྕགས་གླང་ལོར་གསང་ཕུ་གླིང་སྨད་ཆོས་རྗེ་མཛད། དགུང་གྲངས་ང་གཉིས་པ་ཕྱི་ལོ་༡༤༩༠ རབ་

བྱུང་བརྒྱད་པའི་ལྕགས་ཁྱི་ལ་དགའ་ལྡན་ཁྲིར་ཕེབས། ང་བཞི་པ་ཕྱི་ལོ་༡༤༩༢ རབ་བྱུང་བརྒྱད་

པའི་ཆུ་བྱི་བར་དུ་གསེར་ཁྲིར་འགྲོ་དོན་བསྐྱངས་ནས་ལོ་དེར་གཤེགས་སོ། །

དགའ་ལྡན་གསེར་ཁྲི་བཅུ་བཞི་པ། རིན་ཆེན་འོད་ཟེར།

དགའ་ལྡན་གསེར་ཁྲི་བཅུ་བཞི་པ། རིན་ཆེན་འདོ་ཟེར་ནི། ཕྱི་ལ་ོ༡༤༥༣ རབ་བྱུང་བརྒྱད་

པའི་ཆུ་བྱ་ལོར་སྟོད་ལུང་མདའི་ཞིང་བཟང་དུ་འཁྲུངས། འབྲས་སྒོ་མང་དུ་ཆོས་རྗེ་རིན་ཆེན་བྱང་

ཆུབ་ལས་རབ་ཏུ་བྱུང་སྟེ་མཚན་ཡང་རིན་ཆེན་འདོ་ཟེར་བཏགས། ཉི་སྡིངས་སུ་དྲུང་གཟིམ་ཆེན་

པོ་ལས་བསྙེན་པར་རྫོགས། དགུང་གྲངས་ཞེ་དྲུག་པ་ས་རྟ་ལ་རྒྱུད་པའི་ཁྲིར་ཕེབས། ང་དགུ་པ་

འབྲས་སྤུངས་སྒོ་མང་ཆོས་འབྱུང་།

ལྕགས་ལུག་ལ་བྱང་རྩེར་ཕེབས།  རེ་ལྔ་པ་མེ་གླང་ལ་སྤྱིལ་བུའི་གདན་སར་བསྟན་རྩིས་གསལ་

བའི་སྒྲོན་མེ་ཞེས་པ་རྣམ་དག་འཁྲུལ་བྲལ་ལེགས་པར་བརྩམས།  རྒྱ་ར་ཆོས་སྐྱོང་རྒྱ་མཚོ།  རྗེ་

རྒྱལ་མཚན་བཟང་པོ།  ཆོས་གྲགས་བཟང་པོ་སོགས་བུ་སློབ་མང་ཞིང་།  དགུང་གྲངས་བདུན་

ཅུར་ཕེབས་པ། ཕྱི་ལོ་༡༥༢༢ རབ་བྱུང་དགུ་པའི་ཆུ་རྟ་ལོར་གསེར་ཁྲིར་ཕེབས་ནས། དོན་བདུན་

ལ་མཁས་མཆོག་བསོད་ནམས་གྲགས་པ་ཁྲིར་བཀོད་དེ་རང་ཉིད་ཟུར་བཞུགས་མཛད། དགུང་

ལོ་གྱ་བརྒྱད་པ་ཕྱི་ལོ་༡༥༤༠  རབ་བྱུང་དགུ་པའི་ལྕགས་བྱི་ལ་སྲས་ཁང་དགོན་པའི་ཤར་རྩེར་

སྐུ་གཤེགས་སྐབས་འཇའ་འདོ་ཀྱི་གུར་དང་མེ་ཏོག་གི་ཆར་གྱིས་ནམ་མཁའ་ཁྱབ་པར་གྱུར་པ་

སོགས་འཇིགས་བྱེད་ཆོས་འབྱུང་ལྟར་རོ། །

དགའ་ལྡན་གསེར་ཁྲི་སུམ་ཅུ་པ། སྟག་ལུང་བྲག་པ་བློ་གྲོས་རྒྱ་མཚོ།

དགའ་ལྡན་གསེར་ཁྲི་སུམ་ཅུ་པ། སྟག་ལུང་བྲག་པ་བློ་གྲོས་རྒྱ་མཚོ་ནི། ཕྱི་ལོ་༡༥༤༦ རབ་

བྱུང་དགུ་པའི་མེ་རྟ་ལརོ་སྟདོ་ལུང་མདའ་སྟག་ལུང་བྲག་ཏུ་འཁྲུངས། སྐྱརོ་མ་ོལུང་དུ་རབ་ཏུ་བྱུང་། 

ལོ་ཙཱ་བ་བློ་ལྡན་ཤེས་རབ་ཀྱི་རྣམ་འཕྲུལ་དུ་གྲགས། སྒོ་མང་གྲྭ་ཚང་དུ་གུང་རུའི་ཀུན་མཁྱེན་ཆོས་

ཀྱི་འབྱུང་གནས་རྩ་བའི་ཡོངས་འཛིན་དུ་བསྟེན་ཅིང་མཁས་པར་སྦྱངས། དེ་ཉིད་ཀྱི་གསུང་རྒྱུན་

ཕལ་ཆེར་ཡི་གེར་འགོད་པར་མཛད། གཞན་ཡང་སྟག་ཚང་ར་བ་སྟོད་དུ་ཚད་མ་ལ་སྦྱངས་ཤིང་། 

དེ་རྗེས་ར་སྟོད་མཁན་པོའང་མཛད། འཇམ་བཞད་ཀྱི་སྐབས་བརྒྱད་པར་ཁྱད་པར་གྲྭ་ཚང་འདི་

ཡི་བླ་མ་གོང་མ་ཀུན་གྱིས་རྣམ་བཤད་གཉིས་ཀ་བསྒྲིགས་ཤིང་། དེ་བཞིན་དུ་དུས་ཕྱིས་ཀྱི་དགེ་

བཤེས་སྟག་ལུང་བྲག་པ་དོམ་འབྲུག་བརྩོན་སོགས་ཀྱང་མཛད་འདུག་པ་བཞིན། ཁོ་བོས་དཀའ་

གནད་འདི་དག་གཡས་འཇོག་བྱས་པ་མ་བཟོད་ནས་བྲིས་ཞེས་འཇམ་བཞད་གོང་མས་ཀྱང་

ཆེས་ཆེར་བསྔགས་འསོ་ཀྱི་སྒོ་མང་དགེ་བཤེས་གྲགས་ཅན་ནོ།  །སྐྱོར་མོ་ལུང་གི་བཤད་གྲྭ་རྒྱུན་

ཆད་པ་ཡང་རྗེ་འདིས་སླར་གསོས། བྱང་རྩེ་གྲྭ་ཚང་སླར་གསོས་ཏེ་ཐོས་བསམ་གླིང་དུ་བཏགས། 

བདུན་ཅུའི་སྟེང་ཕྱི་ལོ་༡༦༡༥ རབ་བྱུང་བཅུ་པའི་ཤིང་ཡོས་ལོར་གསེར་ཁྲིར་འཁོད། ཆུ་བོ་གངྒཱ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཚུན་ཆད་མཚན་སྙན་གྱིས་ཁྱབ། མདོ་སྔགས་ཀྱི་རྩོམ་པ་མང་། དགུང་གྲངས་དོན་གསུམ་པ་ཕྱི་ལོ་

༡༦༡༨ རབ་བྱུང་བཅུ་པའི་ས་རྟ་ལོར་གཤེགས། སློབ་མ་ཁྲི་དཀོན་མཆོག་ཆོས་འཕེལ་སོགས་མང་

ངོ་། །

དགའ་ལྡན་གསེར་ཁྲི་སོ་དགུ་པ། དཀོན་མཆོག་ཆོས་བཟང་།

དགའ་ལྡན་གསེར་ཁྲི་སོ་དགུ་པ། དཀོན་མཆོག་ཆོས་བཟང་ནི། སྟོད་ལུང་ཆུ་བཟང་དུ་

འཁྲུངས་ཤིང་།  ཆུ་བཟང་དགོན་དུ་བསྟན་པའི་སྒོར་བཞུགས།  འབྲས་སྤུངས་སྒོ་མང་དུ་མཁས་

པར་སྦྱངས་ནས་རྒྱུད་སྟོད་བརྒྱུད་ཕྱི་ལོ་༡༦༤༨ རབ་བྱུང་བཅུ་གཅིག་པའི་ས་བྱི་ལ་ཁྲིར་ཕེབས་ཏེ་

ལོ་བདུན་བར་ཆོས་འཁོར་བསྐོར། དགུང་གྲངས་གྱ་བདུན་སྟེང་ཞི་བར་གཤེགས་ཞེས་བྱུང་ངོ་། །

དགའ་ལྡན་གསེར་ཁྲི་ཞེ་བཞི་པ། བློ་གྲོས་རྒྱ་མཚོ།

དགའ་ལྡན་གསེར་ཁྲི་ཞེ་བཞི་པ། བློ་གྲོས་རྒྱ་མཚོ་ནི། ཕྱི་ལོ་༡༦༣༥ རབ་བྱུང་བཅུ་གཅིག་

པའི་ཤིང་ཕག་ལོར་ཨ་མདོ་སྐུ་འབུམ་སྟག་ཕྱུག་རྒྱུད་དུ་འཁྲུངས། བྱིས་པའི་དུས་ནས་འཇིགས་པ་

སོགས་ཀྱི་ཚེ་དམིགས་བརྩེ་མ་དང་། བཛྲ་པ་ཎི་གསུངས་པས་དཔྱོད་ལྡན་དག་གིས་འདི་ནི་འདི་

དང་འདིའི་སྐྱེ་བའ་ོཞེས་གླེང་བརྗོད་མང་དུ་བྱེད་ཀྱང་རྗེ་ཡི་སྤྲུལ་པར་གྲགས་ཆེ། འབྲས་སྤུངས་

སྒོ་མང་ཀླུ་འབུམ་དུ་བཞུགས། མཁས་གྲགས་ཤིན་ཏུ་ཆེ། རྒྱུད་སྨད་དུ་བྱོན། བདེ་ཡངས་གྲྭ་ཚང་། 

སྒོ་མང་གྲྭ་ཚང་། དཔལ་ལྡན་རྒྱུད་སྨད། བྱང་རྩེ་རྣམས་ཀྱི་མཁན་ཁྲིར་རིམ་བཞིན་བརྒྱུད། ཕྱི་ལོ་

༡༦༨༢ རབ་བྱུང་བཅུ་གཅིག་ཆུ་ཁྱི་ལོར་གསེར་ཁྲིར་བྱོན། རྒྱ་ནག་གོང་མས་སྐྱབས་མགོན་མཆོག་

ལ་བསྟན་འགྲོར་ཕན་པའི་བླ་མ་ཞིག་དགོས་པའི་ཕོ་ཉ་བཏང་བར་༸གོང་ས་མཆོག་ནས་རྗེ་འདི་

ལ་འསོ་ཚུལ་གྱི་ཕྱག་ཐམ་ཕེབས་པ་སྤྱིར་བོར་བླངས་ཏེ་ཁྲི་ལོ་བཞི་སོང་མཚམས་གོང་མའི་རྒྱལ་



- 241 -

འབྲས་སྤུངས་སྒོ་མང་ཆོས་འབྱུང་།

ཁབ་ཏུ་བྱོན། ཧལ་ཧ་ཨོ་རོད་འཁྲུག་གྲབས་བྱེད་པ་ལོ་ཤས་ཞི་བར་བྱས། གོང་མ་རྒྱལ་པོ་མཇལ་

འཕྲད་ཀྱང་གནང་ཞིང་། གོང་མས་ཐུགས་དགྱེས་པ་ཁོ་ནར་མཛད་ཅིང་ཁྲི་རྒྱ་ནག་པར་གྲགས། 

སླར་མདོ་སྨད་དུ་བྱོན། ཕྱི་ལོ་༡༦༨༨ ལོར་སྙུན་ཟུག་སོགས་མེད་པར་ཆོས་དབྱིངས་སུ་གཤེགས་

པར་མཛད།  གདུང་ལའང་རང་བྱོན་གྱི་རྣམ་པ་མང་དུ་སྣང་བ་ལ་དངུལ་གདུང་བཞེངས་ཤིང་། 

སློབ་མ་འཇམ་དབྱངས་བཞད་པ་ངག་དབང་བརྩོན་འགྲུས་དང་། ལྕང་སྐྱ་ངག་དབང་ཆོས་ལྡན་

སོགས་མང་ངོ་། །

འདི་ཉིད་ཀྱི་རྣམ་ཐར་རྒྱས་པ་གོང་གི་སྒོ་མང་གདན་རབས་ཉེར་བརྒྱད་པའི་སྐབས་

བྲིས་ཟིན་པས་འདིར་དེ་ཙམ་བྱས་སོ། །

དགའ་ལྡན་གསེར་ཁྲི་ཞེ་དྲུག་པ། བསམ་བློ་སྦྱིན་པ་རྒྱ་མཚོ།

དགའ་ལྡན་གསེར་ཁྲི་ཞེ་དྲུག་པ།  སྙིགས་དུས་ཀྱི་ཀུན་དགའ་བོ་གཉིས་པ་པཎ་ཆེན་

བཀའ་འགྱུར་པ་ཁྱབ་བདག་རྡོ་རྗེ་འཆང་བསམ་བློ་སྦྱིན་པ་རྒྱ་མཚོའམ་མཚན་གཞན་ངག་དབང་

དཔལ་བཟང་མཆོག་ནི།  ཁྲི་ཀའི་ས་ཆར་༼བིས་མདོ་ཞེས་པའང་སྣང་ལ་མཁས་དབང་ཚེ་ཏན་

ཞབས་དྲུང་བའི་བྱ་ཁྱུང་གདན་རབས་སུ་ངག་རྒྱུན་ལ་རྨ་ཆུའི་བྱང་རྒྱུད་ཤེས་བཞིན་དུ་འཁྲུངས་

པར་གྲགས་པར་གསུངས།༽རབ་བྱུང་བཅུ་གཅིག་པའི་ས་སྤྲུལ་༡༦༢༩ ལོར་སྐུ་འཁྲུངས་ཏེ། ལ་མོ་

ཞབས་དྲུང་སྔ་མ་ལ་སྐྲ་ཕུད་ཕུལ་ཞིང་། གྲྭ་ཚང་ཆོས་རྗེ་ལས་རབ་ཏུ་བྱུང་། ཆོས་གྲྭར་ཞུགས་པས་

ཐུགས་གཉེར་ལ་ཐོགས་པ་མ་བྱུང་། དེ་སྐབས་མི་གཅིག་ལ་མི་མ་ཡིན་ཞུགས་ནས་ལུང་བསྟན་

སོགས་བྱེད་པར། གྲྭ་པ་མང་པོ་ཞིག་གིས་མདུད་པ་ཡང་ཞུས་པས། རྗེ་འདིས་དེ་འདྲ་ཨེ་རུང་ན་

བྱས་པས་ཁོ་དང་འགྲས་ནས་ཁོས་གཏོང་བ་ན་ཟེར་ཞིང་བསྡིགས་པས། རྗེ་འདིས་འཇིགས་བྱེད་

ཀྱི་ལུང་ཉན་ནས་མཚམས་ཟླ་བ་དྲུག་བྱས་པས་འཚུབ་ཆེ་ཡང་སྐྱོན་མ་བྱུང་།  གྲྭ་པ་མདུད་པ་

བཟུང་བ་ཕལ་ཆེར་ཚད་རིམས་གཅིག་གིས་གྲོངས། དེ་ནས་དབུས་སུ་ཕེབས་ནས་དཔལ་ལྡན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འབྲས་སྤུངས་བཀྲིས་སྒོ་མང་གི་ཆོས་གྲྭར་ཞུགས།  དཔོན་སློབ་རྒ་རུ་ལའང་ཆོས་ཞུས།  དཔོན་

སློབ་ཧོར་རིན་པོ་ཆེ་ལ།  དབུ་ཕར་འདུལ་མཛོད་བཞི་གསན་པས་མཁས་གྲགས་ཀྱིས་འཛམ་

གླིང་ཁེངས་པ་བྱུང་། དེ་ནས་རྒྱུད་ལའང་ཕེབས། ལོ་ལྔའི་བར་དུ་འགྲེལ་པ། བསྐྱེད་རྫོགས་ཆེན་

མོ་གཉིས། ཊཱིཀ་ཆེན་ཊཱིཀ་ཆུང་གཉིས་སོགས་གསན་པས་མདོ་སྔགས་གཉིས་ཀའི་ཕ་རོལ་ཏུ་ཕྱིན་

ཅིང་། གངས་ཅན་གྱི་༸སྐྱབས་མགོན་རྒྱལ་དབང་ལྔ་པ་རིན་པོ་ཆེར། དགའ་ལྡན་ཕོ་བྲང་དུ་བྱང་

ཆུབ་ལམ་རིམ་གྱི་ཁྲིད་རྒྱས་པ་ཟླ་བ་གཉིས་ཀྱི་བར་གསན་ཏེ། འལོ་ཁར་ལམ་རིམ་དང་། གསང་

འཇིགས་ཀྱི་རིམ་གཉིས་ལ་སྦྱངས་པས་ཐུགས་དམ་ལེགས་པར་འབྱངོས། ༸གངོ་ས་སྐྱབས་མགནོ་

མཆོག་ལ་རྟོགས་པ་ཞུས་པས།  ཞལ་ནས།  བསམ་བློ་རབ་འབྱམས་པ་སྦྱིན་པ་ད་མ་གཡེང་ན་

རྟོགས་པ་ཡ་མཚན་པ་སྐྱེ་བ་འདྲ་ཞེས་བསྔགས་པར་མཛད། ཞལ་ནས། ངས་དགེ་ལུགས་ཀྱི་ཁྲིད་

དབང་ལུང་འདི་ནུབ་འགྲོ་བ་འདྲ་སྙམ་ནས། ཞེས་དང་། ད་རང་དོན་གཏན་འཆུག་འདུག །ཅེས་

ཡང་ཡང་གསུངས་པ་དེ་དུས་ཁོང་མ་ཕེབས་བར་དུ་སེར་འབྲས་ནའང་ལམ་རིམ་གྱི་ལུང་དཔོན་

སློབ་མེར་རྒན་གཅིག་པུ་ལས་མེད་ཅིང་།  སྔགས་ནི་གསུང་བར་མི་གནང་།  ཕྱིས་སུ་རྗེ་འདིས་

ལམ་ཁྲིད་དང་། བཀའ་འགྱུར་བསྟན་འགྱུར། རྗེ་ཡབ་སྲས་ཀྱི་གསུང་ཕལ་ཆེ་བ་དང་། དགེ་འདུན་

རྒྱ་མཚོའི་བཀའ་འབུམ།  བློ་བཟང་དོན་གྲུབ་དང་།  སངས་རྒྱས་ཡེ་ཤེས་ཀྱི་བཀའ་འབུམ།  པཎ་

ཆེན་ཐམས་ཅད་མཁྱེན་པའི་བཀའ་འབུམ་སོགས་ཀྱི་ཆར་ཕབ།  དེ་ནས་གྲོམ་མདའི་མཁན་པོ་

དང་། དེ་ནས་རྒྱུད་སྨད་བླ་མ་གནང་བར་ཆོས་རྒྱལ་གྱིས་འཚུབ་སེ་མཛད་པ། ས་སྐྱ་ཞབས་དྲུང་

ཨ་མེས་ཀྱི་སྐྱེ་བ་ཡིན་འདུག་པས། དེ་དུས་དྲག་ལས་འདྲ་མཛད་པས་ལན། ཚངས་པའི་འཇིགས་

བྱེད་དཔའ་ཅིག་ཀྱང་གསུང་སྐད་པས་དེ་དག་གི་འཚུབ་ཡིན་པ་འདྲ། རྒྱུད་ནས་འཚུབ་པ་གནང་

ཞིང་། གཏོར་ཆེན་གྱི་གཏོར་མ་ཞིག་པ་དང་། ཆུ་མིག་ལུང་གི་སྦྱར་སྡོང་ཆེན་པོ་འགྱེལ་ཏེ་ཀུན་

སྐྲག་པར་ངེད་ལ་སྐྱོན་མེད་གསུངས་པ་ལྟར་སྐྱོན་མ་བྱུང་ཞིང་། དགུང་གྲངས་ལྔ་བཅུ་ང་གཉིས་

པ་རབ་བྱུང་བཅུ་གཅིག་པའི་ལྕགས་སྤྲེལ་༡༦༨༠ ལོའ་ིཧོར་ཟླ་ལྔ་པར་གངས་ཅན་གྱི་རིག་སྔགས་

འཆང་བའི་གཙུག་རྒྱན་དཔལ་ལྡན་རྒྱུད་སྨད་གྲྭ་ཚང་གི་ཁྲིར་ཕེབས། མངའ་རིས་སུ་ཕེབས་པས་

རྒྱལ་པོ་སོགས་ཐམས་ཅད་ཀྱིས་ཞབས་སྤྱི་བོར་བླངས། རིམས་ནད་མང་བར་ཞི་བའི་སྦྱིན་སྲེག་

འབྲས་སྤུངས་སྒོ་མང་ཆོས་འབྱུང་།

གིས་བཅད། དེ་ནས་དུས་ངན་པ་འཇིགས་རུང་གི་སྐབས་དེར། དགུང་ལོ་རེ་བཞི་པ་རབ་བྱུང་

བཅུ་གཉིས་པའི་ཆུ་སྤྲེལ་༡༦༩༢ ལོར་སངས་རྒྱས་ཀྱིས་ལུང་བསྟན་པའི་སྒྲུབ་གནས། གངས་ཅན་

གྱི་རྒྱལ་བ་གཉིས་པའི་བཞུགས་གདན།  ཛམ་བུ་སུ་ཝརྞའི་མི་འཇིགས་གདོང་ལྔས་མངོན་པར་

བཏེགས་པའི་ཁྲི་ལ་ཕེབས་ཤིང་རྗེའི་བཀའ་འབུམ་གྱི་ལུང་དང་། རྗེས་གནང་སོགས་ཚད་མེད་པ་

གནང་བ་སྟེ། ལོ་གསུམ་བཞིའི་བར་དུ་ཆོས་ཀྱི་འཁོར་ལོ་ལེགས་པར་བསྐོར། སྐུ་ཚེ་མཐར་ཕྱིན་

ནས་རེ་བདུན་པ་ཤིང་ཕག་༡༦༩༥  ལོར་ཞི་བར་གཤེགས་པའི་ཚུལ་བསྟན།  གསུང་ལས་སྐྱེས་

པའི་སློབ་མ་རྡོ་རྗེ་འཛིན་པ་བློ་བཟང་ངག་དབང་དང་། རྡོ་རྗེ་འཛིན་པ་བློ་བཟང་དཔལ་འབྱོར། 

ཀུན་མཁྱེན་ཆེན་པོ་འཇམ་དབྱངས་བཞད་པའི་རྡོ་རྗེ་ལ་སོགས་པའི་དགེ་བཤེས་སྐད་གྲགས་ཆེ་

བའང་ཤིན་ཏུ་མང་ལ། བླ་མ་ཆོས་གསན་པ་ནི། ཕ་བོང་ཁ་པ་ཁྱབ་བདག་འཇམ་དབྱངས་གྲགས་

པའི་ཞལ་སྔ་ནས་དང་། སྐྱིད་ཤོད་ཞབས་དྲུང་ངག་དབང་བསྟན་འཛིན་འཕྲིན་ལས་ཆོས་དབང་

གྲགས་པའི་སྡེའི་ཞལ་སྔ་ནས་དང་།  འཕྱོང་རྒྱས་མཁན་པོ་གནས་རྙིང་ཞབས་དྲུང་དང་།  ཇོ་

གདན་མཁན་པོ་ཁྱབ་བདག་རོྡ་རྗེ་འཆང་གཟིམས་ཤག་ཆོས་རྗེ་རིན་པོ་ཆེ་དང་། སྒོ་མང་དཔོན་

སློབ་འཇམ་དབྱངས་བླ་མ་དོན་གྲུབ་རྒྱ་མཚོ་དང་། ཨ་པ་ལིའི་དོན་རྒྱམ་པ་དང་། རྒྱུད་སྨད་བླ་མ་

དཔལ་འབོྱར་རྒྱ་མཚོ་དང་། ཤངས་ཀྱི་བླ་མ་གཞུང་ལས་པ་དཀནོ་མཆགོ་རབ་བརྟན་དང་། གཞན་

ཡང་དེ་དུས་དཀའ་རབ་འབྱམས་ཆེ་བགྲེས་ལ་ཆོས་མ་གསན་པ་མེད་པས་སུ་ཞིག་གིས་བགྲང་

ཐུབ། དེང་དུས་རྗེ་ཡབ་སྲས་ཀྱི་ལུང་རྒྱུན་གཙང་དབུས་ན་ཅུང་ཟད་ཡོད་པ་འདི་ཐམས་ཅད། ཕ་

བོང་ཁ་པ་དང་མེར་རྒན་དང་། བླ་མ་འདི་དང་། གཟིམས་ཤག་མཁན་རིན་པོ་ཆེ་རྣམས་ཁོ་ནའི་

ཐུགས་རྗེ་ཡིན་པ་ཤེས་པར་བྱའ།ོ །ཞེས་༼བྷེ་ར་༽བྱུང་།

ཁྲི་སྦྱིན་པ་རྒྱ་མཚོའི་སྤྲུལ་བའི་སྐུ་རིན་པོ་ཆེ་ངག་དབང་འཇམ་དཔལ་ཡེ་ཤེས་ཆོས་

འཕེལ་མཆོག་ནི་བོད་རབ་བྱུང་བཅུ་དྲུག་པའི་མེ་ལུག་ཕྱི་ལོ་༡༩༦༧ བོད་ཟླ་༡ ཚེས་༡ ལ་ཁམས་

ཆབ་མདོ་ཁུལ་སིལ་ཐོག་ཐང་དུ་ཡབ་འབའ་ཆོས་སྡེ་དགོན་པའི་འབའ་སྤྲུལ་སྐུ་འཕྲིན་ལས་རྒྱ་

མཚོ་ཞེས་པའི་སྤྲུལ་སྐུ་དེ་དང་སྐྱེད་ཡུམ་སྨར་ཁམས་སྲུང་བ་ཁ་སྟོད་སྐུ་ལ་ལུས་རྒྱལ་མཚན་ཚང་

གི་སྒྲོལ་མ་གཉིས་ཀྱི་སྲས་སུ་འཁྲུངས།  དང་ཐོག་ཡུམ་གྱི་མངལ་དུ་བཞུགས་སྐབས་ཡུམ་གྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཚན་ལམ་དུ་གང་ནས་འངོས་ཆ་མ་མཆིས་པའི་བུད་མེད་གཞོན་ནུ་མ་ཞིག་གིས་མངལ་གྱི་

ཁྱེའུ་དེ་དམ་པ་ཆེ་གེ་མོ་ཞིག་གི་ཡང་སྲིད་ཡིན་ཚུལ་དང་གཙང་སྦྲ་བདག་སྐྱོང་གང་ལེགས་

དགོས་ཚུལ་བཅས་གདམས་ནས་གཤེགས་སོང་བའི་ལྟས་ངོ་མཚར་བ་ཡུམ་གྱི་གསུང་རྒྱུན་ལ་

ཡོད་སྣང་ཞིང་། སྐབས་དེའི་ལུང་བསྟན་ཁག་ཡིག་ཐོག་ཏུ་ཕབ་པ་རིག་གནས་གསར་བརྗེ་ཞེས་

པའི་དུས་ཟིང་ཁྲདོ་བརོ་བརླག་ཏུ་སངོ་བར་རིན་པ་ོཆེ་ཉིད་ཀྱི་ཞལ་ནས་གསུངས། སྤྲུལ་སྐུ་ལྷུམས་

སུ་བཞུགས་པའི་སྐབས་ཆབ་མདོ་ཆབ་སྲིད་གྲོས་ཚོགས་ཟེར་བའི་ནང་བསྡུ་བསྐོངས་བྱས་པའི་

བླ་སྤྲུལ་རྣམས་ནས་ཡུམ་ལ་བཀའ་སློབ་དང་འབྲེལ་རིགས་སྲས་ཉིད་ལ་བཀྲ་ཤིས་ཀྱི་སྨོན་ཚིག་

དང་འཇམ་དཔལ་ཞེས་པ་མཚན་ཟུར་དུ་ཡདོ་པའི་མཚན་མི་འདྲ་བ་བཅུ་གསུམ་ཙམ་བླ་མ་ས་ོས་ོ

ནས་གནང་པར་གསུངས། ཡང་སྤྲུལ་སྐུ་འཁྲུངས་མ་ཐག་ནས་མཚན་མོ་མར་མེ་བསད་ཚེ་སྨིན་

མཚམས་སུ་འདོ་ཀྱི་གོང་བུ་ཞིག་སྣང་བ་ཟླ་གཅིག་གི་བར་བརྟན་ཆགས་སུ་གནས་པར་གསུངས། 

སྤྲུལ་སྐུ་འཁྲུངས་ནས་ཟླ་གཉིས་ཙམ་འགོར་རྗེས་ཡབ་ཆེན་ནག་མེད་ཉེས་འགེལ་གྱིས་བཙོན་

འོག་ཏུ་ཚུད་པས་ཁྱིམ་ཚང་གི་ལས་ཁུར་ཆ་ཚང་ཡུམ་གྱི་ཐོག་ཏུ་ལྷུང་བར་བརྟེན་ཡུམ་སྲས་

གཉིས་དཀའ་ངལ་གྱི་གནས་སུ་ལྷུང་། གཞན་ཡང་སྤྲུལ་སྐུ་ཉིད་འཁྲུངས་མ་ཐག་ནས་རྗོད་ཚིག་

ཇི་བཞིན་མི་གསལ་བའི་གསུང་སྐད་མང་པོ་ཞིག་བསྐྱོན་པ་དང་། ཆུང་དུས་རྨི་ལམ་དང་ཉམས་

སྣང་ཡ་མཚན་པ་མང་པོ་འཆར་བ་ཞིག་ཡོད་པ་ཕྱིས་སུ་བཙོག་གྲིབ་ལྟ་བུས་ཇི་བཞིན་མི་གསལ་

བ་བར་སྐབས་རིང་ཡོད་རུང་ད་ཆ་མནོ་བསམ་ཞིབ་ཏུ་བཏང་ཚེ་ཇེ་གསལ་དུ་འགྲོ་བར་གསུངས། 

སྐུ་ན་ཕྲ་མོའ་ིདུས་སྤྲུལ་སྐུ་ལ་སྙུན་གཞི་དྲག་པོ་ཞིག་གིས་བཏབ་པས་བྲག་གཡབ་སྐྱབས་མགོན་

གྱི་ཡོངས་འཛིན་མཆོག་ལ་ལུང་བརྟག་ཞུས་པར།  སྨན་བཅོས་ལས་ལྡོག་སྟེ་ཞབས་བརྟན་གང་

ལེགས་དང་ཟས་གོས་གནས་མལ་སོགས་ལ་གཙང་སྦྲ་གང་ཐོན་དགོས་ཚུལ་དང་ཕྱིས་སུ་སེམས་

ཅན་ལ་ཕན་ཐོགས་པ་ཞིག་ཡོང་ངེས་ཀྱི་བཀའ་སློབ་གནང་བར་བརྟེན་ཡོངས་འཛིན་རིན་པོ་

ཆེས་མོ་ལུང་གནང་ནས་རྨོངས་དད་ཀྱི་ཆོ་ག་བྱས་སོང་ཞེས་རྒྱ་དམར་ལས་བྱེད་ཀྱིས་སྐྱོན་

འཛུགས་བྱས་ཏེ་འཐབ་རྩོད་དང་དམ་བསྒྲགས་ཤ གས་ཆེ་བྱས་པར་གསུངས།  དགུང་ལོ་བརྒྱད་

ཙམ་ནས་བཟུང་རྒྱ་དམར་གྱིས་གཉེར་བའི་སློབ་ཆུང་ཞིག་ཏུ་སློབ་གཉེར་གནང་། དགུང་ལོ་བཅུ་

འབྲས་སྤུངས་སྒོ་མང་ཆོས་འབྱུང་།

བཞི་ནས་ཁྱིམ་གྱི་དཀའ་ངལ་ལ་བརྟེན་སློབ་གྲྭར་དགོངས་པ་ཞུས་ཏེ་ཉེ་འཁོར་གྱི་རི་མགོར་མེ་

ཤིང་འཐུ་བ་དང་ཕྱུགས་འཚོ་སྐྱོང་སོགས་ཀྱིས་ཡུམ་གྱི་དཀའ་ངལ་སེལ་རོགས་མཛད།  ཐེངས་

ཤིག་རིན་པོ་ཆེ་ཉིད་གྲོང་ཚོའི་བྱིས་པ་བརྒྱད་དང་མཉམ་དུ་མེ་ཤིང་བསྒྲུག་པར་རི་མགོར་ཕེབས་

ཏེ་རི་རྐེད་ཀྱི་མཚམས་སུ་བྲག་རི་ཞིག་འདུག་པ་དེའི་སྟེང་དུ་ཡར་འཛེག་སྐབས་བྲག་གསེབ་

ཅིག་ལས་གསེར་ཟངས་ལས་གྲུབ་པའི་རྡོ་རྗེ་སེམས་དཔའི་སྐུ་བརྙན་ཞིག་མདུན་དུ་འགྲིལ་བྱུང་

བ་རོགས་པ་གཞན་ལ་གསང་སྟེ་ཁྱིམ་དུ་གདན་དྲངས་ནས་མཆོད་འབུལ་བྱས་པ་དུས་ད་ལྟའང་

མཇལ་རྒྱུ་ཡོད་པར་གསུངས། སྐུ་བརྙན་རྙེད་པའི་དགོང་མོ་དེར་མཚན་ལམ་ཡ་མཚན་པ་ཞིག་

བྱུང་བ་ནི།  ལྗོན་ཤིང་གི་ཚོགས་སྐྱ་བོར་གནས་པའི་རི་སྒང་ཞིག་ཏུ་ཁང་བཟང་དགོན་པའི་

དབྱིབས་ཅན་ཁ་ཤར་ལྷོར་གཏད་པ་ཞིག་འདུག་པ་དེར་ཉིད་རང་གཅིག་པུར་ཕེབས་ཏེ་ནང་དུ་

འཛུལ་པའི་ཚེ་དེ་བས་ཀྱང་མཛེས་སྡུག་ལྡན་པའི་ལྷ་ཡི་ཕོ་བྲང་ཞིག་ཏུ་རོལ་མོའ་ིསྒྲ་དང་སྨན་དྲི་

བཟང་པོའ་ིམཆོད་པ་བཅས་ལྷའི་འཁོར་མང་པོས་ཉིད་ལ་བསུ་བ་ཞུས་ཏེ་དབུས་ཀྱི་ལྟེ་གནས་སུ་

ཕེབས། དབུས་དེར་མཆོད་རྟེན་དཀར་པོ་ཞིག་དང་གཡས་གཡོན་དུ་རྒྱུག་ཆུ་འབབ་ཅིང་། རྒྱབ་

ཏུ་བྲག་རི་མཐནོ་པ་ོནམ་མཁར་བསྙེགས་པ་ཞིག་འདུག་ལ། དེ་གའི་གཤམ་དུ་ཀླུའི་ཁང་པ་འཁྲིས་

སུ་ལྕང་མ་དཀར་པ་ོསྐྱེས་པ། དེར་གནས་པའི་ཀླུ་མ་ོདག་གིས་ཉིད་ལ་བསུ་བའི་རྣམ་པ་བྱེད་ཅིང་། 

ཡང་དེ་དག་དང་ལྷན་དུ་སྤྲིན་བྲལ་རྒྱལ་པོ་ཞེས་པ་ཞིག་གིས་སྔར་བས་དད་གུས་དང་ཞབས་

ཏོག་ཕུལ་ཏེ་སྐྱེས་བུ་དམ་པ་ཆེ་གེ་མོའ་ིཡང་སྲིད་ཡིན་ལུགས་དང་གསོལ་བ་འདེབས་པ་སོགས་

དངོས་སུ་ཉམས་སུ་མྱོང་བ་ལྟ་བུ་ཞིག་རྨིས་བྱུང་གསུངས།  ཡང་ཉིན་ཞིག་རིན་པོ་ཆེ་ཉིད་ཀྱི་

ཕེབས་ལམ་དུ་མདུན་ཕྱོགས་ནས་སྐྲ་ལོ་དུང་ལྟར་དཀར་བའི་རྒན་མོ་ལག་ཏུ་འཁར་རྒྱུག་ཐོགས་

པ་ཞིག་དང་ཕྲད་ནས་ཁྱོད་ཀྱིས་གཙང་སྦྲ་རྣམ་པར་དག་པ་བྱ་དགོས་ཚུལ་དང་མ་འངོས་པར་

སེམས་ཅན་ལ་ཕན་པ་ཆེན་པོ་འབྱུང་ཚུལ་བརྗོད་ནས་ཤིང་ཏོག་ཅིག་སྤྲད་བྱུང་བ་བཞེས་མ་ཐག་

ལུས་སེམས་ལ་དགའ་བདེས་ཁྱབ་པས་རྒན་མོ་དེར་ལྟ་སྐབས་མོ་རང་གད་མོ་དགོད་བཞིན་

འདུག དེ་ནས་ཡར་ཙམ་ཕྱིན་ནས་ཕྱི་མིག་ཅིག་གཟིགས་སྐབས་རྒན་མོ་དེ་གར་སོང་ཆ་མེད་དུ་

གྱུར་འདུག་པས་ཡ་མཚན་སྐྱེས་བྱུང་གསུངས།  ཡབ་ཆེན་ཆབ་མདོ་བཙོན་ཁང་དུ་ལོ་ངོ་བཅུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཅིག་ལ་བཞུགས་རྗེས་ལྷ་ས་གྲྭ་བཞི་བཙོན་ཁང་དུ་སྤོས་ཏེ་ལོ་བདུན་རིང་བཞུགས་སྐབས་རིན་

པོ་ཆེ་ཉིད་ཀྱང་ལྷ་སར་ཕེབས་ཏེ་གསོ་བ་རིག་པར་སློབ་སྦྱོང་གནང་།  ལྷ་སར་བཞུགས་སྐབས་

རབ་བྱུང་དང་དགེ་ཚུལ་རིམ་པས་བསྒྲུབས་ཤིང་པཎ་ཆེན་རིན་པོ་ཆེའི་སྐུ་མདུན་ནས་བཀའ་

ཆོས་མང་ཙམ་མནོས། འནོ་རྒྱལ་སྲས་རིན་པོ་ཆེའི་སྐུ་མདུན་ནས་སྔགས་ཀྱི་སྐོར་དང་མན་ངག་

གི་སྐོར་སོགས་གསན། རིག་གནས་སྐོར་ལའང་སྙན་སུམ་དང་། ལོ་རྒྱུས། དབྱངས་འཆར་གྱི་རྩིས་

སོགས་དང་། གཞན་ཡང་རྒྱ་ཡིག་དང་རྫས་སྦྱོར་སོགས་ལའང་སྦྱང་བ་གང་ཙམ་མཛད། སྐབས་

ཤིག་ལྷ་ས་ནས་སྨར་ཁམས་ཕྱོགས་སུ་ཕེབས། སྨར་ཁམས་སུ་མ་འབྱོར་གོང་དེར་དེ་གའི་གནས་

ཚང་ཏོས་ཀྲང་རིན་ཆེན་ནོར་བུ་ཟེར་བ་ཞིག་ཡོད་པའི་མི་ཚང་གི་སྒོ་རྩའི་ཤིང་རྩེར་བྱ་རོག་གིས་

སྐད་སྙན་སྒྲགོ་པར་རིན་ནརོ་གྱི་བུ་ཆུང་ཤསོ་ཀྱིས་དེ་ནི་ང་ཚོའི་ཁྱིམ་དུ་བླ་མ་ཞིག་ཕེབས་པའི་སྔ་

ལྟས་ཡིན་ཚུལ་བརྗོད། རིན་ནོར་ཁྱོ་ཤ ག་ལ་བླ་མ་ཞིག་ཕེབས་འངོ་སྙམ་པ་མེད་ཀྱང་རྟེན་འབྲེལ་

གྱི་ཆེད་མཆོད་ཁང་གཙང་དག་དང་གདན་བཤམ་པ་སོགས་བྱས། རིན་པོ་ཆེའི་གྲོགས་ཚེ་རིང་

བཀྲ་ཤིས་དང་རིན་ནརོ་གཉིས་དེ་སྔ་ང་ོཤེས་ཡིན་པར་བརྟེན་དགངོ་དྲ་ོཆུ་ཚོད་བཅུ་ཙམ་ལ་རིན་

ནོར་སར་གནས་ཚང་གཡར་ནས་ཞག་བདུན་བཞུགས། རིན་ནོར་གྱི་སྤུན་མཆེད་ཅིག་ཡོད་པ་ན་

ནས་སྨན་ཁང་དུ་བསྟེན་གཏུག་ཅི་ཙམ་བྱས་ཀྱང་ནད་གཞི་ཙམ་ཡང་ངོས་མ་ཟིན་ཁར་སེམས་

ཁམས་འཁྲུགས་ཏེ་སྨྱོས་ནས་ཡོད་པར།  རིན་ནོར་ནས་འདི་པར་གསུང་བརྟག་ཞུས་འབྲས་སུ། 

འཁོན་ཡོད་པའི་མི་གཞན་གྱིས་མནན་གཏད་བུམ་པརབླུགས་ཏེ་ཆུ་མིག་ཅིག་ཏུ་སྦས་ཡོད་པ་

བཏོན་ཏེ་རུལ་སྒྲུབ་སོགས་རིམ་གྲོ་འགའ་ཞིག་བསྒྲུབ་རྒྱུ་དང་། ནད་པ་དེས་སྐྱེ་བ་སྔོན་མར་ཞིང་

ཁའི་སླད་མི་ཞིག་བསད་འདུག་པ་དེའི་རྣམ་སྨིན་ཡིན་ལུགས་དང་།  ཡང་ནད་པའི་ཁྱིམ་ནང་

བསད་འཛིང་སོགས་ཀྱི་རྨི་ལམ་རྒྱུན་དུ་གཏོང་བ་ཅིས་ལན་དྲིས་བྱུང་བར། ཁང་པའི་འགོ་གནའ་

སྔ་མོའ་ིསྣོད་ཆས་རིགས་དང་མཚོན་ཆ་སོགས་ཡོད་པ་དེས་ལན་འདུག་གསུངས་པ་ཕྱི་ཉིན་རིན་

ནོར་སོགས་ཀྱིས་ཆུ་མིག་གི་སར་ཕྱིན་ནས་བུམ་པ་བཏོན་ཅིང་། ཁང་པའི་འགོ་གཞི་བྲུས་པར་ཅ་

དངོས་རྣམས་ཇི་བཞིན་བྱུང་འདུག་པ་བཏོན་ཏེ་རིམ་གྲོ་བསྒྲུབས་པས་ནད་པའང་དྲག་སྐྱེད་ཆེན་

པོ་བྱུང་བས་དད་རྫས་འབུལ་མཁན་མང་དུ་སླེབས་གསུངས།  དེ་ནས་ལམ་དུ་ཆས་པའི་སྐབས་

འབྲས་སྤུངས་སྒོ་མང་ཆོས་འབྱུང་།

ཤིག་སྒ་ོཕུ་ལ་དཀར་རྒྱལ་ཚང་ཟེར་བའི་བུ་བསྟན་པ་རྒྱལ་མཚན་བྱ་བ་འདི་པའི་མདུན་དུ་བཅར་

ནས་སྒོ་ཕུ་བུ་ལོང་ཚང་གི་བུ་མོ་ལོ་བཅུ་གསུམ་ཅན་ཞིག་ཡོད་པ་གར་སོང་མ་ཤེས་པས་གསུང་

བརྟག་གནང་དགོས་བརྗོད་པར།  བུ་མོ་ལ་ཁལ་མས་བརྡུངས་ནས་གནས་ག་གེ་མོ་ཞིག་དུ་ཆུ་

ནང་ལ་གཡུགས་འདུག་ཅེས་ས་ཆའི་དབྱིབས་བཀོད་གསལ་བར་གསུངས་པ་བཞིན་བཙལ་

མཐར་བུ་མོའ་ིརོ་ཆུ་ནང་དེར་རྙེད་བྱུང་བས་ཀུན་གྱིས་མངོན་ཤེས་ཡོད་ཚུལ་གླེང་འདུག་

གསུངས།  དེ་ནས་རིམ་བཞིན་ཆས་ཏེ་སྒོ་ཕུ་ཝ་ལ་ཞེས་པའི་རི་མཐོན་པོ་ཞིག་ཡོད་པ་དེར་

འཛེགས་ཏེ་ལ་རྒྱབ་ཀྱི་སྤང་ལྗོངས་ཤིག་ཏུ་ཅུང་ཟད་ངལ་གསོས་ཏེ་མུ་མཐུད་འགྲོ་སྐབས་གངས་

མ་ཆར་ལྟ་བུ་ཞིག་བབ་པ་ས་ལ་ལྷུང་ཚེ་མེ་ཏོག་ཙམ་པ་ཀའི་དབྱིབས་སུ་འདུག་ཅིང་།  དེ་རིམ་

གྱིས་དྭངས་ཏེ་འཇའ་རིས་ཁ་དོག་ལྔ་བ་དབྱིབས་མི་འདྲ་བ་བཞི་དུས་གཅིག་ལ་ཤར་བས་ཀུན་ངོ་

མཚར་དུ་གྱུར་གསུངས། ཡང་རྟ་ལ་ཞོན་ཏེ་མུ་མཐུད་འགྲོ་སྐབས་རྟ་འདྲོགས་ལངས་ནས་ས་ལ་

གཡུག་གྲབས་བྱས། མར་བབས་ཏེ་ལྟ་སྐབས། ཕ་གིའི་བྲག་ངོས་སུ་སྦྲུལ་གཟུགས་ཀྱི་རི་མོ་ལྟ་བུ་

ཞིག་ཡོད་པ་དངོས་སུ་འགུལ་སྐྱོད་བྱེད་པ་མཐོང་། དེར་ཕེབས་ཏེ་བྲག་ལ་ཨ་ཡིག་ཅིག་བྲིས། དེ་

སྐབས་བྱིའུ་ཁྲས་དེད་པ་ཞིག་འངོས་ཏེ་ཨ་ཡིག་འགོ་གི་བྲ་ཁུང་དུ་ཡིབས། ཁྲ་དེས་སྟེང་དུ་ལྡིང་

སྐོར་རྒྱག་གིན་འདུག ཨ་ཡིག་དེ་ད་ལྟའང་མཇལ་རྒྱུ་ཡོད་གསུངས། དེ་ནསརིམ་གྱིས་སྐྱེད་ཡུམ་

གྱི་ཡུལ་ལུང་སྲུང་བ་ཁ་སྟོད་དུ་ཕེབས་ཏེ་ཟླ་བ་གཉིས་ལྷག་བཞུགས།  དེ་ནས་སྲུང་བ་ཁ་སྨད་

ཅེས་པའི་གྲོང་སྡེར་ཕེབས་ནས་ཞག་བརྒྱད་བཞུགས་སྐབས་ཡུལ་དེར་ཐན་པ་ཆེ་བས་ཡུལ་མི་

རྣམས་ཀྱིས་ཆར་འབེབས་དགོས་ལུགས་བརྗོད་པ་ལྟར་ཁྱིམ་མི་རེ་ཁྲིད་དེ་གཞི་བདག་འབུར་

བརྩེགས་བྱ་བའི་སར་དྲུག་ཅུ་མ་དང་ལྷ་མོའ་ིགཤེགས་གཏོར།  བསངས་གསོལ་གསེར་སྐྱེམས་

བཅས་ཕུལ་ནས་སྨནོ་ལམ་བཏབ། སྐབས་དེར་གང་ཡིན་མི་ཤེས་པའི་སྐད་ཤིན་ཏུ་ཆེ་བ་ཞིག་བྱུང་

བ་ཀུན་གྱིས་ཚོར། ཅུང་མ་འགོར་བར་སྤྲིན་ནག་འཁྲིགས་ཏེ་ཆར་དྲག་ཏུ་བབས་པས་ཕྱིར་ལམ་

བགྲོད་དཀའ་ཙམ་བྱུང་གསུངས།  ཡང་བུ་མོ་ཞིག་ནད་ཀྱིས་མནར་ཏེ་སྨན་དཔྱད་རིམ་གྲོ་གང་

གིས་ཀྱང་མ་ཕན་པར་ལོ་བདུན་ཙམ་འགོར་བ་ཞིག་ལ་རིམ་གྲོ་འདི་དང་འདི་བགྱིས་ན་ཞག་ཉི་

ཤ་ཚུན་ལ་དྲག་སྐྱེད་འངོ་བར་བཤད་པ་ལ་རིམ་གྲོ་བྱས་པས་དེ་བཞིན་བྱུང་གསུངས།  དེ་རྗེས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྲུང་བ་ཁ་སྨད་ཀྱི་གཞིས་ཀ་ཆུ་ཞིང་ཟེར་བ་དེར་ཕེབས་ལམ་དུ་ངལ་གསོ་ས་ཞིག་ཏུ་སྟོད་ཐུང་

ལུས་པས་མི་གཉིས་ལེན་དུ་འགྲོ་བའི་ཚེ་སྟོད་ཐུང་དེ་བུ་མོ་ཞིག་གིས་ཁྱེར་ཏེ་འགྲོ་བ་བྱ་རོག་

གཉིས་ཀྱིས་འདེད་བཞིན་ཡོད་འདུག དེ་ལྟར་བྱ་རོག་གིས་རོགས་བྱེད་པ་ལྟ་བུ་ལན་ཁ་ཤས་བྱུང་

གསུངས། དེ་ནས་ཆབ་མདོར་ཕེབས་ཏེ་ཟླ་གཉིས་ཙམ་བཞུགས་ཤིང་དེ་རྗེས་ལྷ་སར་འབྱོར། དེ་

སྐབས་ཡབ་རིན་པོ་ཆེ་ནས་པད་མ་དབང་མོ་ཞེས་པ་སྐྱེས་ཡུལ་ས་མང་ནས་ཡིན་པ་ཞིག་བདག་

མོར་བཞེས་འདུག་པ་ལ་སྲས་བསྟན་འཛིན་འཕྲིན་ལས་བྱ་བ་སྐྱེས་ནས་ཟླ་གཉིས་ཙམ་སོང་བ་

ཞིག་ཡོད་པ་ནད་གཞི་དྲག་པོ་ཞིག་གིས་མནར་ཏེ་ཡབ་ཆེན་ནས་རྨི་ལམ་སོགས་བརྟག་དཔྱད་

ཀྱིས་སྨན་དཔྱད་རིམ་གྲོ་སྣ་མང་བསྒྲུབས་ཀྱང་མ་ཕན་པར་འཆི་རྒྱུར་ཐག་བཅད་དེ་པུར་སྒམ་རྫ་

ཁོག་ཅིག་ཀྱང་ཉོས་འདུག དེ་ཚེ་འདི་པས་ཡབ་ལ་ཁྱེད་ཀྱིས་མཛད་ཐབས་གང་ཡོད་མཛད་ཟིན་

ན་ཕྲན་ནས་བརྟག་པ་ཞིག་བྱའ་ོཞུས་ནས་མཆོག་གསུམ་ལ་གསོལ་བ་དྲག་ཏུ་བཏབ་པའི་ཚེ་རྟ་

མགྲིན་སྐརོ་གྱི་བཅསོ་བྱས་ན་བཟང་ང་ོཤར་བས་ཡབ་ལ་ཕྲན་ནས་ཆུ་ཚོད་གཉིས་གསུམ་ཚུན་ལ་

སྲས་དྲག་ངོ་སྟོན་པ་ཞིག་བཟོ་ངེས་ཡིན་ཞུས་ཏེ་སེ་ར་རྟ་མགྲིན་ལྷ་ཁང་དུ་གཏོར་འབུལ་འཕྲིན་

བཅོལ་བྱེད་པར་སོང་ནས་ཕྱིར་འཁོར་མཚམས་སྲས་ཀྱིས་དེ་སྔོན་མིག་འབྱེད་འཛུམ་ཙམ་ཡང་

མི་ནུས་པ་ལ་མིག་རིག་རིག་ལྟ་ཐུབ་པ་བྱུང་སྟེ་རིམ་བཞིན་ནད་སངས་པས་གསང་ཡུམ་པད་མ་

ནས་ཕ་ལས་བུ་དྲག་སོང་ཞེས་ཆེ་བསྟོད་དང་དགའ་དགའ་བྱེད་ཀྱིན་འདུག་གསུངས། དེ་དུས་ལོ་

གཅིག་རིང་རྒན་རྒྱ་བོ་ཞུ་བའི་སྨན་པ་མཁས་པ་དེའི་མདུན་དུ་རྒྱུད་བཞིའི་མཛུབ་ཁྲིད་ཞུས་ཤིང་

རྩ་རྒྱུད་བཤད་རྒྱུད་སོགས་ཐུགས་འཛིན་གནང་།  ཡབ་ཆེན་ནས་ཁྱོད་བླ་མ་ཞིག་ཡིན་པ་སྨོས་

མེད་ཐོག་ལྷ་མོའ་ིབླ་མཚོའི་གཟིགས་སྣང་ལ་བརྟགས་ན་སྨར་ཁམས་ཀྱི་ཁོངས་གཏོགས་གནས་

མགོ་དགོན་གྱི་བླ་མ་བདེ་ཆེན་གྱི་ཡང་སྲིད་ཡིན་འདྲ་པས་དེར་སོང་གསུངས་པ་བཞིན་ཕྱི་ལོ་

༡༩༨༥ ལོ་མཇུག་ལ་སྲུང་བ་གྲྭ་ཐུབ་བསྟན་རབ་རྒྱས་བྱ་བ་ཁྲིད་དེ་སྨར་ཁམས་ཕྱོགས་སུ་ཕེབས། 

སྤོ་བོ་སྤྲ་རྨོག་ཏུ་ཞག་ཚུགས་བྱས་ཏེ་བཞུགས་སྐབས་གོ་འཇོའ་ིམི་ཞིག་ཨ་རག་གཅོད་པའི་ཁས་

ལེན་འབུལ་བར་སླེབས། མི་དེར་བུམ་ཆུ་འཐུང་བཅུག་སྟེ་ཁྱོད་ཀྱིས་སླད་ཕྱིན་ཨ་རག་བཏུང་ན་

སྐེ་ལ་ལྦ་བ་ཞིག་སྐྱེ་བར་འགྱུར་རོ་གསུངས་པར་ཕྱིས་སུ་ཅུང་མ་འགོར་བར་མི་དེ་དམ་ཚིག་དང་

འབྲས་སྤུངས་སྒོ་མང་ཆོས་འབྱུང་།

འགལ་བས་སྐེ་ལ་ལྦ་བ་ཞིག་སྐྱེས་པར་བརྟེན་མཐོལ་བཤགས་འབུལ་བར་སླེབས་པ་ལ་རིམ་གྲོ་

དང་སྨན་བཅོས་བྱེད་དགོས་སྐོར་བརྗོད་ཀྱང་སླད་ཕྱིན་གང་འདྲ་བྱུང་ཡོད་མེད་མ་རྟོགས་

གསུངས། དེ་ནས་རིམ་གྱིས་གནས་མག་ོདགནོ་དུ་འབྱརོ་སྐབས་དེ་གའི་བླ་གྲྭ་ཁག་ནས་དགནོ་པ་

སྐྱོང་དགོས་སྐོར་བརྗོད་ཀྱང་། གནས་དེ་དང་ལས་འབྲེལ་མེད་པའི་རྟགས་མཚན་ཁ་ཤས་བྱུང་བ་

དང་།  དགོན་དེ་ལྷ་མོའ་ིམཚོ་གཟིགས་བཞིན་མི་སྣང་བས་སྡོད་འདོད་མ་བྱུང་གསུངས།  ཡང་

འབའ་ཆོས་སྡེ་དགོན་དང་འཛིན་མཛོད་དགོན་བཅས་ནས་ཀྱང་དེ་དག་ཏུ་བཞུགས་དགོས་

སོགས་ཞུ་ནན་ཆེའང་མ་བཞུགས།  དེ་ནས་འབའ་རུ་ཕེབས།  ཡབ་ཀྱི་གཅུང་མོ་སྒྲོལ་མ་གཡང་

འཛོམས་ཀྱི་མི་ཚང་ནས་ཁང་པ་གསར་རྒྱག་སར་འཐུང་ཆུའི་དཀའ་ངལ་ཕྲད་པས་སྔོན་དགེ་

བསྙེན་ཐོད་ཟེར་བ་དེར་ཆུ་མིག་ཅིག་ཡོད་པ་ཕྱིས་སྐམ་ཚར་བ་དེ་སླར་ཡང་འདོན་དགོས་ཚུལ་

ཞུས་པ་བཞིན་ཀླུ་ཐེབས་ཁེལ་ཉིན་ཞིག་ལ་དེར་ལྷ་མོའ་ིསྒོ་ནས་བཀའ་རྒྱ་ཅན་གྱི་རིམ་གྲོ་ཞིག་

བསྒྲུབས།  ས་དེར་ཤིང་ཕུང་ཞིག་བཙུགས་ནས་ཐུགས་སྨོན་གནང་བས་ཞག་ཤས་ནས་ཆུ་མིག་

བརོྡལ་ཏེ་ཝ་ནང་ནས་ཁང་པ་གསར་རྒྱག་སར་ཁྲིད་ཐུབ་པ་བྱུང་ཞིང་བེད་སྤྱོད་གང་འདོད་བྱ་རྒྱུ་

བྱུང་བ་འབའ་སྡེ་ཀུན་གྱིས་ཤེས་གསལ་ཡིན་གསུངས། ཡང་སྐབས་དེར་རྒྱ་ཨ་སྤའི་བུ་ཟླ་བ་བཟང་

པོ་ཟེར་བ་ལས་བྱེད་པ་ཞིག་ཡོད་པ་ལས་ཁུངས་ནང་རྙོག་དྲ་ཞིག་གི་རྐྱེན་གྱིས་རང་ཉིད་ཀྱིས་

རང་ཉིད་ཀྱི་མགོ་ལ་མེ་མདའ་བརྒྱབ་སྟེ་ཀླད་པ་མཐོང་རྒྱུ་ཡོད་པ་ཞིག་བཟོས་འདུག་པ་ས་དེའི་

སྨན་ཁང་དུ་བསྐྱལ་ཚེ་སྨན་པས་སྨན་ཁང་འདི་རུ་བཅོས་ཐབས་མེད་པས་རྒྱ་ནག་ཏུ་འཁྱེར་

དགོས་ཚུལ་ལབ། ནང་མི་རྣམས་ནས་རྒྱ་ནག་ནི་ས་ཐག་རིང་བས་ཅི་དྲག་གང་དྲག་ལ་ཐུག་སྟེ་

འདི་པའི་སར་ལུང་བརྟག་ཞུས་འབྲས་སུ།  གཞི་བདག་ཅིག་གི་འཁྲིས་སུ་རི་བོང་གི་མགོར་མེ་

མདའ་བརྒྱབ་པས་ལན་འདུག་པས་ཞབས་རིམ་ཁ་ཤས་བསྒྲུབས་ཏེ་སྨན་ཁང་དེ་ཉིད་དུ་བསྡད་

འཐུས་གསུངས་པ་བཞིན་བྱས་པས་ནད་པ་དྲག་སྐྱེད་བྱུང་ཞིང་ཁོས་དེ་སྔོན་གཞི་བདག་གནས་

རིའི་འགྲམ་དུ་རི་བོང་བསད་ཚུལ་ཡང་བཤད་འདུག ཁོ་དེང་སང་ཡང་བསྡད་ཡོད་ལ་དེ་སྔ་ཁོའ་ི

མི་ཚང་ཆོས་ལ་དད་མོས་མེད་རུང་དེ་ཕྱིན་ཆད་ཆོས་དད་ཆེ་བའི་མི་ཚང་ཞིག་དུ་གྱུར་ཡོད་

འདུག་གསུངས། དེ་ནས་སྦྱགོ་ཅེས་པའི་གྲངོ་སྡེ་ནས་བསུ་བ་སླེབས་པ་ལྟར་ཕེབས་ཏེ་ཞག་དགུར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཞུགས། དེར་མི་ཞིག་གི་སྐེ་ཚིགས་ལ་ནད་གཞི་ཕྲན་བུ་བྱུང་བར་ཕེབས་དགོས་བྱུང་བས་སྐྱེལ་

མཁན་པད་མ་ཆོས་འཕེལ་དང་།  ཟླ་བ་ཚེ་རིང་།  རྒྱ་མཚོ་བྱ་བ་གསུམ་དང་མཉམ་དུ་ཕེབས། 

གཞིས་ཀ་སྦྱོག་མདའ་ཟེར་བ་ལ་སླེབས་ཉེའི་མཚམས་ཞབས་མཐིལ་གཡོན་པར་ཟུག་ཆེ་བ་ཞིག་

བྱུང་། ཞབས་ཕྱགས་ཕུད་དེ་ལྟ་སྐབས་གང་ཡང་མ་རྙེད། སླར་ཡང་འགྲོ་བའི་ཚེ་རྡེའུ་ཟུག་པ་ལྟར་

སྔར་བཞིན་ཟུག་ལངས་བྱུང་བས་ཡང་བསྐྱར་ཞབས་ཕྱག་ཕུད་དེ་ལྟ་སྐབས་ཞབས་ཕྱགས་དང་

ཞབས་མཐིལ་བར་ནས་མྱུ་གུ་ཞིག་སྐྱེས་འདུག་པར་ཁངོ་ཚོ་གསུམ་ང་ོམཚར་སྐྱེས་ནས་མྱུ་གུ་ཧབ་

ཐོབ་བརྒྱབ་ཏེ་ཞབས་ཕྱགས་ཀྱང་དབྲལ་མཐར་མྱུ་གུ་དེ་ཟླ་བར་རག་ཅིང་ཁོས་འདི་ངའི་མཚོན་

སྲུང་ཡིན་ཟེར་ནས་དེང་སང་ཡང་ཉར་ཡོད་འདུག་གསུངས། ཡང་ཉིན་ཞིག་མི་ཚང་ཞིག་འབྲོག་

ས་ག་གེ་མོར་སྤོས་ན་འགྲིག་མིན་ཞུས་བྱུང་བར། ཁྱིམ་མཚེས་རྣམས་འགྲོ་ནའང་ཁྱོད་རང་ཞག་

གཅིག་ཕྱི་བསྣུར་བྱས་ཏེ་ཕྱིན་ན་འགྲིག་གསུངས་པ་བཞིན་བྱས་པས། ཕྱིས་སུ་འབྲགོ་ས་དེར་ཁྱིམ་

མཚེས་རྣམས་སླེབས་པའི་ནུབ་མོ་ཐོག་ལྷུང་སྟེ་གཡག་བདུན་བསད་པ་སོགས་བྱས་འདུག་པས་

དེ་རྣམས་ཀྱིས་དགེ་ལུགས་པ་ལའང་མངོན་ཤེས་ཅན་འདུག་ཅེས་ཟེར་གསུངས། ཡང་མི་ཞིག་

གིས་དྲེའུ་བརླགས་པས་ཉིན་ཤས་བཙལ་ཀྱང་མ་རྙེད་པས་འུ་ཐུག་སྟེ་གསུང་བརྟག་ཞུ་བར་བཅར་

བ་ལ།  ས་ཆ་ག་གེ་མོ་ཞིག་དུ་གཞི་བདག་གི་འཕྲུལ་གྱིས་རི་བསྐུངས་བྱས་འདུག་པས་རིམ་གྲོ་

འདི་དང་འདི་ལྟ་བུ་བྱས་ན་རྙེད་ཚུལ་གསུངས་པ་བཞིན་བྱས་ཏེ་བཙལ་བས་དྲེའུའི་རྗེས་རྙེད། 

གཞི་བདག་གནས་རིའི་ངོས་སུ་གོང་དུ་ལུང་བསྟན་པ་ལྟར་གྱི་ས་ཆ་ཞིག་ཏུ་སླེབས་ཀྱང་དྲེའུ་མ་

རྙེད། དེར་བསང་བཏང་ནས་སྨནོ་ལམ་བྱས་ཏེ་ཉལ་བའི་ཐ་ོརེངས་གཉིད་ཁུག་བཞིན་པའི་སྐབས་

གདོང་ལྕེས་ལྡག་པའི་སྣང་བ་བྱུང་།  སད་ནས་བལྟས་ཚེ་དྲེའུ་འཁྲིས་སུ་སླེབས་ནས་ལྕེས་ལྡག་

བཞིན་འདུག་པས་ཁོ་དགའ་ཐག་ཆོད་ཅིང་དེ་ཕྱིན་དད་འདུན་བྱེད་མཁན་ཧ་ཅང་མང་པོ་བྱུང་

གསུངས། ཡང་ལྷ་སའི་ལས་བྱེད་འབའ་པ་ཞིག་གི་བུ་མོར་མག་པ་ལེན་རྒྱུའི་ཚེས་ཆ་གཏན་ཁེལ་

གྱིས་ཞབས་རིམ་དགོས་མིན་གསུང་བརྟག་ཞུ་བར་ལས་བྱེད་དེ་བཅར་བྱུང་བར། རིམ་གྲོར་ཟློག་

སྒྱུར་བྱས་ཏེ་ཉི་མ་རི་རྩེར་འཆར་སྐབས་བག་སྟནོ་འཚོགས་ན་རྟགས་མཚན་ཞིག་འངོ་། དེར་ཞེད་

སྣང་མེད་པར་སྨོན་ལམ་བཏབ་ན་བཟང་ཚུལ་གསུངས། བག་སྟོན་སྐབས་མི་རྣམས་གླུ་གར་ལ་

འབྲས་སྤུངས་སྒོ་མང་ཆོས་འབྱུང་།

རོལ་བའི་ཚེ་གློ་བུར་སྦྲུལ་འདོམ་གང་བ་ཞིག་ཁང་པའི་དཀྱིལ་དུ་ཀེར་གྱིས་ལངས་ཏེ་འཁྲབ་

བཞིན་པར་མགྲོན་པོ་ཕལ་ཆེར་ཕྱི་རོལ་ཏུ་བྲོས། དམག་མིའི་འགོ་ཁྲིད་ཅིག་ནས་ཐུང་མདའ་རྒྱག་

གྲབས་བྱེད་སྐབས། ཁྱིམ་བདག་ལས་བྱེད་ཀྱིས་རིན་པོ་ཆེ་ནས་རྟགས་མཚན་ཞིག་འངོ་གསུངས་

པ་འདི་ཡིན་ངེས་ཟེར་ནས་ཕྱག་གསུམ་བཙལ་ཅིང་སྨནོ་ལམ་བཏབ་པ་སགོས་བྱས། མི་ཚང་དེའི་

མག་པ་དང་མི་གཞན་ཞིག་བཅས་འདི་པའི་སར་བཅར་ནས་གནས་ཚུལ་དེ་ལེགས་ཉེས་གང་

ཡིན་དྲིས་པར།  ལེགས་པོ་ཡིན་པས་རིམ་གྲོ་སྒྲུབ་མི་དགོས་ཞུས་པ་ཡིན་གསུངས།  ལྷ་སར་

བཞུགས་སྐབས་རྨི་ལམ་ཡ་མཚན་པ་ཁ་ཤས་བྱུང་བ་ཉིན་ཞིག་འནོ་རྒྱལ་སྲས་རིན་པོ་ཆེར་ཞུ་

སྐབས། ཁྱེད་ཀྱི་བསམ་པར་གང་འདྲ་ཞིག་ཡིན་དྲན་གྱི་འདུག་གསུངས། གནས་ཆུང་གི་འཕྲུལ་

མིན་ནམ་ཞུས་པར་དེ་བཞིན་ཡིན་པ་འདྲ་གསུངས་བྱུང་གསུངས།  དེ་སྐབས་གནས་ཆུང་ལ་

འཕྲིན་བཅལོ་ཞུ་བར་ཕེབས་ནས་ཚེ་དཔག་ལྷ་ཁང་ལ་ཕེབས་སྐབས། ལམ་ཁ་དེར་བྱིས་པ་གདངོ་

དཀར་པོ་ཅན་གྱོན་ཆས་ཧྲུལ་པོ་གྱོན་པ་ཞིག་བསྡད་འདུག་པ་གཟིགས།  ལྷ་མོ་ཁང་སོགས་ལ་

ཕེབས་ནས་མོ་ཊར་བཞུགས་ནས་མར་ཙམ་ཕེབས་སྐབས་སྔོན་མའི་བྱིས་པ་དེ་དེར་བསྡད་

འདུག་པ་སྲུང་མའི་འཕྲུལ་ཞིག་མིན་ནམ་དགོངས་ནས་མཇལ་དར་ཞིག་དང་ཤིང་ཏོག་ཕུལ། 

རྡེའུ་གསུམ་བླངས་ནས་སོ་སོར་རྒྱ་གར་ལ་འགྲོ་རྒྱུ་དང་། ཁམས་ཕོྱགས་ལ་འགྲོ་རྒྱུ། ལྷ་ས་རང་ལ་

སྡོད་རྒྱུ་བཅས་ཡིད་ཀྱིས་རྟགས་མཚན་བཏབ་སྟེ་བྱིས་པ་དེའི་ལག་ཏུ་གཏད་པར་རྒྱ་གར་ལ་འགྲོ་

རྒྱུའི་རྡེའུ་དེ་བླངས་སོང་བས་རྒྱ་གར་ལ་ཕེབས་རྒྱུའི་ཐུགས་ཐག་བཅད་པར་གསུངས།  དེ་ནས་

གཙུག་ལག་ཁང་ལ་ཕེབས་ཏེ་ཇོ་བོའ་ིསྐུ་མདུན་དུ་སླེབས་ཉེའི་མཚམས་ལ་སྔོན་གྱི་བྱིས་པ་ཡང་

འདུག་པར་སླར་ཡང་མཇལ་དར་ཞིག་ཕུལ་ནས་རྒྱ་གར་ལ་འགྲོ་བར་བར་ཆད་མེད་ཅིང་སེམས་

ཅན་ལ་ཕན་ཐོགས་འངོ་བའི་སྐྱབས་འཇུག་ཞུ་སྐབས། བྱིས་པ་དེས་ཅི་ཡང་མི་ཟེར་བར་དགོད་

ཙམ་བྱས་བྱུང་གསུངས། ཕྱི་ལོ་༡༩༩༧ ལོའ་ིབོད་ཟླ་༧ ཚེས་༡༡ ཉིན་ལྷ་ས་ནས་ཐོན་ཏེ་བལ་ཡུལ་

བརྒྱུད་དྷ་སར་ཕེབས། ༸གོང་ས་༸སྐྱབས་མགོན་ཆེན་པོར་མཇལ་ཁ་ཞུས། བཀའ་ཕེབས་ལྟར་

རང་གི་བྱུང་བ་ལོ་རྒྱུས་རྣམས་གསལ་བར་ཞུས་རྗེས་སྐུ་སྒེར་ཡིག་ཚང་ནས་གཟིམ་ཁང་ཞིག་

བཀོད་སྒྲིག་གནང་འདུག་པ་དེར་བཞུགས།  དྷ་སར་ལོ་གཉིས་བཞུགས་རིང་མོ་ལུང་བརྟག་པ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སོགས་གནང་ནས་ཕྱི་ནང་མི་རིགས་ཆེ་ཕྲ་མང་པོརཕན་ཐོགས་ཅི་ཆེར་མཛད།  དེ་མཚམས་

༸གོང་ས་༸སྐྱབས་མགོན་ཆེན་པོས་དམིགས་བསལ་གྱིས་སྒོ་མང་མཁན་པོའ་ིམཚན་ཐོག་བཀའ་

རྒྱ་རིན་པོ་ཆེ་ཕེབས་དགོངས་སུ་ངག་དབང་ཆོས་འཕེལ་འདི་པ་སྒོ་མང་བསམ་བློ་ཁང་ཚན་ནང་

བཅུག་སྟེ་གསན་བསམ་སློབ་གཉེར་མཛད་རྒྱུར་མཐུན་འགྱུར་རོགས་རམ་སོགས་དགོས་ཕེབས་

ལྟར་ཕྱི་ལོ༡༩༩༩ བོད་ཟླ་༦ ཚེས་༤ ཉིན་འདི་ག་སྒོ་མང་གྲྭ་ཚང་དུ་བདེ་བར་ཕེབས། འདི་པ་བོད་

ནང་དུ་ལྕང་སྐྱ་རིན་པོ་ཆེའི་ཡང་སྲིད་དོགས་གནས་སུ་ཅུང་ཟད་གྲགས་ཆེ་ཞིང་།  འདི་སྐབས་

ལྕང་སྐྱ་རིན་པོ་ཆེའི་ཡང་སྲིད་འཚོལ་ཞིབ་ཀྱི་སྐབས་ཡིན་པར་བརྟེན་འདི་པའང་འསོ་གཞིའི་

གྲངས་སུ་ཡོད་སྟབས། ༸གོང་ས་སྐྱབས་མགོན་ཆེན་པོས་ཐུགས་བརྟག་གནང་མཐར་ལྕང་སྐྱའི་

འསོ་སྤྲུལ་འདི་པ་དགའ་ལྡན་ཁྲི་པ་ཞིག་གི་ཡང་སྲིད་ཡིན་འདུག་ཀྱང་ད་ལམ་མཛད་བྲེལ་གྱི་

སྟབས་ཀྱིས་ཐུགས་ཁོམ་མ་བྱུང་ཞིང་རྗེས་སུ་རིམ་པས་གསལ་ཆ་མཛད་འཐུས་ཀྱི་བཀའ་ཡིག་

ཕེབས་དགོངས་ལྟར། སླར་ཡང་གྲྭ་ཚང་དང་ཁང་ཚན་ཐུན་མོང་ནས་དགའ་ལྡན་ཁྲི་པ་གང་ཞིག་

གི་རྣམ་སྤྲུལ་ཡིན་མིན་བཀའ་གསལ་གནང་དགསོ་ཀྱི་སྙན་ཞུ་ཕུལ་བར། ༸གངོ་ས་སྐྱབས་མགནོ་

ཆེན་པོས་ཡེ་ཤེས་དབྱིངས་དཔྱད་ཀྱིས་ཀུན་མཁྱེན་འཇམ་དབྱངས་བཞད་པའི་རིགས་ཀྱི་ཅོད་

པན་ཁྲི་ཆེན་བཀའ་འགྱུར་བ་སྦྱིན་པ་རྒྱ་མཚོའི་ཡང་སྤྲུལ་དུ་ངསོ་འཛིན་ཕྱག་རྟགས་གནང་སྟེ་ད་

ལྟ་འབྲས་སྒོ་མང་བསམ་བློ་ཁང་ཚན་དུ་རྒྱུན་བཞུགས་ཀྱིས་མོ་ལུང་གསུང་བརྟག་སོགས་ཀྱིས་

གདུལ་བྱ་ཉམ་ཐག་དུ་མའི་དོན་མཛད་ཅིང་གསན་བསམ་སློབ་གཉེར་དང་ཐུགས་དམ་ཉམས་

བཞེས་གོང་འཕེལ་གྱི་སྐབས་ལགས་སོ། །

དགའ་ལྡན་གསེར་ཁྲི་ཞེ་བརྒྱད་པ། ནག་ཚང་དོན་གྲུབ་རྒྱ་མཚོ།

དགའ་ལྡན་གསེར་ཁྲི་ཞེ་བརྒྱད་པ།  ཧོར་དོན་གྲུབ་རྒྱ་མཚོ་འམ་ནག་ཚང་དོན་གྲུབ་རྒྱ་

མཚོ་ནི། རབ་བྱུང་༡༡ པའི་ཤིང་ལུག་ཕྱི་ལོ་༡༦༥༥ ལོར་ཀྲེ་བ་ནག་ཚང་གི་ཕྱོགས་སུ་ཡབ་སྤེན་པ་

ཚེ་རིང་དང་ཡུམ་དཔལ་བསམ་འཛོམས་པ་གཉིས་ཀྱི་སྲས་སུ་སྐུ་འཁྲུངས། སྐུ་ན་ཆུང་དུས་ནས་

འབྲས་སྤུངས་སྒོ་མང་ཆོས་འབྱུང་།

ང་དབུས་སུ་ཆོས་བྱེད་པར་འགྲོ་རྒྱུ་ཡིན་པས་དེར་སྐྱེལ་རོགས་ཞེས་ཡབ་ཡུམ་གཉིས་ལ་ཡང་

ཡང་གསུངས་པར་བརྟེན་དགུང་ལོ་བཅུ་གསུམ་པ་མེ་ལུག་ཕྱི་ལོ་༡༦༦༧ ལོར་གཞུང་གི་ནག་ཚང་

འགོ་པ་དང་མཉམ་དུ་ཕེབས་ཏེ་ལྷ་སར་འབྱོར་འཕྲལ་འབྲས་སྤུངས་སྒོ་མང་ཁོངས་ཧར་གདོང་

ཁང་ཚན་གྱི་ཧོར་མི་ཚན་དུ་སྒྲིགས་ཞུགས་མཛད། གྲྭ་སར་བཞུགས་སྐབས་ཉིན་རེར་ཕྱག་དཔེ་

ཤོག་བུ་མདའ་ཚད་མ་བཅུ་རེ་ཙམ་ཐུགས་འཛིན་ཐུབ་པའི་མཁྱེན་རབ་ཀྱི་རྩལ་ཕུལ་དུ་བྱུང་བ་

མངའ་བར་བརྟེན།  གཞུང་ཆེན་པོད་ལྔའི་སློབ་གཉེར་མཐར་ཕྱིན་ནས་དགུང་ལོ་ཉེར་དྲུག་པ་

ལྕགས་སྤྲེལ་ཕྱི་ལོ་༡༦༨༠ ལོར་ལྷ་ས་སྨོན་ལམ་ཆེན་མོར་དགེ་བཤེས་ལྷ་རམས་པའི་དམ་བཅའ་

ཨང་དང་པོ་ཐོན། སྨོན་ལམ་གྲོལ་འཕྲལ་རྒྱུད་སྨད་གྲྭ་ཚང་དུ་སྒྲིགས་ཞུགས་མཛད་དེ་ལོ་གཉིས་

རིང་སྔགས་ཕྱོགས་ཀྱི་དབང་། ཁྲིད། ལུང་། བཤད་པ། ཆོ་ག་ཕྱག་ལེན་སོགས་གསན་བཞེས་དང་། 

བསླབ་སྦྱང་མཐར་ཕྱིན་པ་མཛད། དགུང་ལ་ོཉེར་བརྒྱད་པ་རབ་བྱུང་བཅུ་གཅིག་པའི་ཆུ་ཁྱི་ཕྱི་ལ་ོ

༡༦༨༢ ལོར་འབྲས་སྤུངས་སྒོ་མང་གྲྭ་ཚང་གི་མཁན་པོར་བསྐོས། དགུང་ལོ་ཞེ་གཅིག་པ་རབ་བྱུང་

བཅུ་གཉིས་པའི་ཤིང་ཕག་ཕྱི་ལོ་༡༦༩༥ ལོར་རྒྱུད་སྨད་ཀྱི་མཁན་པོ་དང་། བྱང་རྩེ་ཆོས་རྗེའི་ཁྲི་

ཆབས་གཅིག་ཏུ་བསྐྱངས། དགུང་ལོ་ཞེ་བརྒྱད་པ་ཆུ་རྟ་ཕྱི་ལོ་༡༧༠༢ ལོར་དགའ་ལྡན་གསེར་ཁྲིར་

ཕེབས་ཤིང་རྒྱལ་བ་ཚངས་དབྱངས་རྒྱ་མཚོའི་ཡོངས་འཛིན་ཀྱང་མཛད།  དེ་ནས་མི་རིང་བར་

སྡེ་སྲིད་སངས་རྒྱས་རྒྱ་མཚོ་དང་རྒྱལ་པོ་ལྷ་བཟང་གཉིས་མི་མཐུན་པའི་འགལ་ཟླ་ཆེ་རུ་སོང་བ་

དང་། དུས་མཚུངས་རྒྱལ་བ་ཚངས་དབྱངས་རྒྱ་མཚོས་རབ་བྱུང་གི་སྡོམ་པ་ཕུལ་ནས་ཁྱིམ་པའི་

ཚུལ་བཞེས་པ་སོགས་རྐྱེན་མང་པོ་ཞིག་འཛོམས་པར་བརྟེན།  རྒྱལ་བ་ཚངས་དབྱངས་རྒྱ་མཚོ་

པོ་ཏཱ་ལའི་གསེར་ཁྲིའི་སྟེང་ནས་ཕབ་སྟེ་པེ་ཅིན་ཕྱོགས་སུ་གདན་དྲངས། པད་དཀར་འཛིན་པ་

ངག་དབང་ཡེ་ཤེས་རྒྱ་མཚོ་ཁྲི་ལ་བཀོད་པ་སོགས་ཛ་དྲག་ཧ་ཅང་ཆེ་བའི་སྐབས་སུ་ཡང་ཁྲི་ཆེན་

འདིས་ཚངས་དབྱངས་རྒྱ་མཚོ་རྒྱལ་བ་ལྔ་པ་ཆེན་པོའ་ིཡང་སྲིད་འཁྲུལ་མེད་ཡིན་པའི་བཞེད་

པ་མཐའ་འཁྱོངས་ཀྱི་སྒོ་ནས་རྒྱལ་པོ་ལྷ་བཟང་ཕོྱགས་ཁག་ལ་མདུང་རྩེ་ཁ་སྤྲོད་ཀྱི་རྩོད་གླེང་

གནང་ཡང་། སྐབས་དེར་ལྷ་བཟང་ཕོྱགས་ཁག་ལ་ཆིང་གོང་མ་ཁང་ཤིས་རྒྱབ་སྐྱོར་ཤ གས་ཆེ་བ་

ཡོད་སྟབས་འགོག་ཐབས་མ་བྱུང་བར་སྣང་ཞིང་། ཁྲི་ལོ་བདུན་གཙང་ནས་དབུས་སྟོད་བྱ་ཡུལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགོན་པར་ཟུར་བཞུགས་མཛད། དགུང་ལོ་དོན་གསུམ་པ་རབ་བྱུང་བཅུ་གཉིས་པའི་མེ་ལུག་ཕྱི་

ལོ་༡༧༢༧ ལོར་སྐུ་གཤེགས། སྐུ་གདུང་རིང་བསྲེལ་བཞུགས་པའི་མཆོད་རྟེན་དངུལ་གདུང་ཞིག་

འབྲས་སྤུངས་སྒོ་མང་གྲྭ་ཚང་གི་ནང་རྟེན་དུ་བཞུགས། རྣམ་ཐར་འདི་སེར་སྨད་མཁན་པོ་གྲགས་

པ་མཁས་གྲུབ་ཀྱི་མཛད་པ།  དགའ་ལྡན་ཁྲི་ཆེན་རིམ་བྱོན་གྱི་རྣམ་ཐར་ཕྱོགས་བསྒྲིགས་ལས་

བཏུས་ཏེ་བཀོད་པར་སྣང་། འདི་ཉིད་ཀྱི་སྐུ་ཕྲེང་རིམ་བྱོན་གྱི་རྣམ་ཐར་འཁྲུངས་གཤེགས་ཀྱི་ལོ་

ཚིག་བཅས་གོང་དུ་གདན་རབས་གསུམ་ཅུ་པའི་སྐབས་ཤོག་གྲངས་༥༨ ནང་གསལ་བས་འདིར་

བསྐྱར་དུ་འབྲི་བའི་ངལ་བ་མ་བྱས་སོ། །

དགའ་ལྡན་གསེར་ཁྲི་ལྔ་བཅུ་པ། ཁྲི་ཆེན་དགེ་འདུན་ཕུན་ཚོགས།

དགའ་ལྡན་གསེར་ཁྲི་ལྔ་བཅུ་པ། བྱ་བྲལ་དགེ་འདུན་ཕུན་ཚོགས་ནི། ཕྱི་ལོ་༡༦༤༨ རབ་

བྱུང་བཅུ་གཅིག་པའི་ས་བྱི་ལ།  འབྲས་སྤུངས་སྒོ་མང་དང་རྒྱུད་སྨད་དུ་གསན་སྦྱོང་མཛད།  རྗེ་

ཤེས་རབ་སེང་གེའི་རྣམ་འཕྲུལ་དུ་ལྷ་དང་བླ་མའི་ལུང་གིས་ཟིན། ཞལ་ནས་བདག་འཛིན་འདི་

ཨ་རེ་འཇིགས། ཁོ་བོ་མདོ་སྨད་དུ་རྐང་པ་ན་ནས་གསང་བདག་གི་བསྙེན་པ་བྱས། ལྷའི་ང་རྒྱལ་

བཟུང་བའི་ཚེ་ཉི་དཀྱིལ་གྱིས་རྐང་པ་ཚའམ་སྙམ་པ་ཤར།  ཞེས་གྲུབ་དབང་སྟོབས་ལྡན་སྔགས་

རམས་པ་ལ་གསུངས། ཡང་ང་གསང་བ་འདུས་པའི་ཆེད་དུ་བྱ་བའི་གདུལ་བྱ་ཡིན་སྙམ་པ་ཡོད་

ཀྱང་རླུང་འདུ་ལུགས་འདུས་པ་དང་མི་མཐུན་པ་འདུག །ཁོ་བོ་གཞོན་དུས་ནས་རྩ་རླུང་ཐིག་ལེ་

རང་གྲོལ་དུ་ཡདོ་ཅེས་ཁྲི་ཆེན་ངག་དབང་མཆོག་ལྡན་ལ་གསུངས་པར་ལྕང་སྐྱ་རྡ་ོརྗེ་འཆང་ནས་

གསུངས་ཞེས་སྐྱབས་མགོན་འཇིགས་མེད་དབང་པོའ་ིཞལ་ལས་ཐོས་ཞེས་བྱུང་། འགྲོ་དོན་ཤིན་

ཏུ་ཆེ། ཕྱི་ལོ་༡༧༡༤ རབ་བྱུང་བཅུ་གཉིས་པའི་ཤིང་རྟ་ལོར་གསེར་ཁྲིར་བྱནོ། ཐབས་འཕྲུལ་གྱིས་རྗེ་

ཡི་དངུལ་གདུང་ཆེན་མོ་གསེར་གདུང་དུ་བསྐྲུན་པར་མཛད། རྒྱལ་པོ་ལྷ་བཟང་གིས་དེའི་ལེགས་

སྐྱེས་སུ་ཚལ་གུང་ཐང་གཙུག་ལག་ཁང་རྟེན་དང་བརྟེན་པར་བཅས་པ་དང་།  གྲྭ་ཚང་གཉིས་

མཆོད་ཐེབས་ས་ཁང་མི་ནོར་དང་བཅས་པའི་བདག་དབང་འབུལ་གནང་མཛད་འདུག་པའི་

འབྲས་སྤུངས་སྒོ་མང་ཆོས་འབྱུང་།

སྟབས་ཀྱིས་ཁྲི་གུང་ཐང་པར་གྲགས། འནོ་ཀྱང་རྗེས་སོར་གཞུང་ས་མཆོག་ལ་ཕྱིར་འབུལ་མཛད་

འདུག གསེར་ཁྲི་ལོ་བདུན་བསྐྱངས། ཕྱི་ལོ་༡༧༢༤ རབ་བྱུང་བཅུ་གཉིས་པའི་ཤིང་འབྲུག་ལོར་

གཤེགས། སྐུ་གདུང་གི་ཆ་ལ་རྗེ་ཡི་སྐུ་དང་རྣམ་བཅུ་དབང་ལྡན་སོགས་བྱནོ་ནོ།  །འདི་ཉིད་ཀྱི་སྐུ་

ཕྲེང་ཕྱི་མ་ནི།  གུང་ཐང་འཇམ་པའི་དབྱངས་ཞེས་མཚན་སྙན་གྱིས་ཡོངས་སུ་ཁྱབ་པའི་མཁས་

གྲུབ་ཆེན་པོ་རིམ་བྱོན་རྣམས་ཀྱི་མཛད་རྣམ་རིམ་པར་འགོད་དོ། །

ཁྲི་ཆེན་གུང་ཐང་སྐུ་ཕྲེང་གཉིས་པ། ངག་དབང་བསྟན་པའི་རྒྱལ་མཚན་ནི། དགའ་ལྡན་

ཁྲི་རིན་པོ་ཆེ་དགེ་འདུན་ཕུན་ཚོགས་པའི་སྐུའི་སྐྱེ་བ་སྟེ། ཁྲི་ཆེན་འདི་ཉིད་སྐུ་གཤེགས་ལ་ཉེ་བ་

ན་ཕྱག་མཛོད་སགོས་ཀྱིས་ད་དུང་ཞབས་པད་བརྟན་དགསོ་ཚུལ་དང་ཅིས་ཀྱང་བསྒྱུར་མི་བཏུབ་

ཚེ་ཡང་སྲིད་འཁྲུལ་བྲལ་ཞིག་ཅིས་ཀྱང་འབོྱན་དགསོ་ཞེས་ཡང་ཡང་ནན་གྱིས་ཞུས་པས། སེམས་

ངལ་མི་དགོས། སྤྱིར་རྗེ་རིན་པོ་ཆེའི་བསྟན་པ་དང་ཁྱད་པར་ཀུན་མཁྱེན་བླ་མའི་ལེགས་བཤད་

དར་ས་ཞིག་ལ་འདུན་པ་གཏོང་གསུངས། ཡུལ་ཕྱོགས་ག་འདྲ་ཞིག་ལ་ཨང་ཉན་བྱས་ན་དགའ་

ཞུས་པར་པཎ་ཆེན་ཐམས་ཅད་མཁྱེན་པ་དང་ལ་མོ་ཆོས་སྐྱོང་གཉིས་ལ་ཞུས་གསུངས།  ལུང་

བསྟན་ཐམས་ཅད་མཐུན་པར་དགའ་ལྡན་གྱི་ཉེ་འདབས་ཆ་ཞེས་བྱ་བའི་ཡུལ་དུ་ཨང་ཉན་གྱིས་

གསུངས་པ་ལྟར།  དེར་ཡུམ་བསྙུན་སོགས་མེད་པར་ངོ་མཚར་བའི་རྨི་ལམ་གྱི་མཚན་མ་དང་

བཅས། ལྷུམས་སུ་ཞུགས། ལུས་ཀྱི་ཕྱིར་མངོན་ཙམ་བྱུང་བ་ན་ལྷ་རྗེ་འགའ་ཞིག་གིས་སྐྲན་དུ་གོ་

ནས་ཡུམ་ལ་སྨན་མང་དུ་ཕུལ་ཞིང་བསྙུང་པར་བཞུགས་སུ་བཅུག་པས། ཟླ་གྲངས་རྫོགས་པ་ན་

ཤེལ་སྒངོ་ལྟ་བུའི་ཕྲུ་མའི་ནང་ན་ཡདོ་པའི་བྱིས་པ་ཞིག་བཙས་ཤིང༌། ཕྲུ་མ་བསལ་བའི་ཆ་ོག་བྱས་

པ་ན་སྐུ་ཉམས་ཤིན་ཏུ་ངན་ནས་བསྐྱེད་བསྲིང་བའི་ཆོ་ག་བྱས་ཀྱང་མ་ཕན་པར་ཟླ་བ་གསུམ་

ཙམ་ནས་སྐུ་གྲོངས་སོ།  །སླར་ཡང་རྒྱལ་བ་ཡབ་སྲས་དང་ཆོས་སྐྱོང་ཁག་ནས་སྔར་གྱི་དེར་ཨང་

ཉན་གྱིས་གསུངས་པ་ལྟར་རབ་བྱུང་བཅུ་གཉིས་པའི་མེ་ལུག་ཕྱི་ལོ་༡༧༢༧ ལོར་མཆོག་གི་སྤྲུལ་

པའི་སྐུ་འདི་ཉིད་སྔར་གྱི་ཡབ་ཡུམ་དེ་ཀ་ལ་འཁྲུངས། དེའི་ཚེ་ལུང་བསྟན་ཀུན་མཐུན་པར་སྤྲུལ་

སྐུ་འཁྲུལ་མེད་ཡིན་པས་ཚུར་མྱུར་བར་བླངས་ནས་གཙང་སྦྲ་བྱས་ན་ལེགས་གསུངས་པ་ལྟར། 

དགུང་ལ་ོགསུམ་པའི་ཚེ་ཡུམ་དང་བཅས་གུང་ཐང་དུ་གདན་དྲངས་ཏེ་བཞུགས་ཤིང་ཚོགས་མང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལ་མཇལ་ཁ་ཡང་གནང་བ་ཤིན་ཏུ་ང་ོམཚར་པའི་གནས་སུ་སྣང༌། སྐུ་ན་ཤིན་ཏུ་ཕྲ་བའི་སྐབས་སུ་

ཡང་ཞོགས་ཁ་སྔ་བར་བཞེངས་ཏེ་སྐྱབས་འགྲོ་དང་དམིགས་བརྩེ་མ་འདྲེན་པ་དང༌། ངའི་ཡུལ་

ཨ་མདོ་ན་ཡོད་སོགས་སྔོན་གནས་རྗེས་དྲན་གྱི་གསུང་བྱོན་པ་དང༌། སྐུ་རྩེད་མཛད་པ་ན་ཡང་

ཆོས་འཆད་པ་བགྲོ་གླེང་གཏོང་བ་དམ་བཅའ་འཇོག་པ་ལིངྒ་བསྒྲལ་ཆོག་གི་རྣམ་པ་མཛད་པ་

སོགས་དམ་པའི་སྤྱོད་པ་ལྷུན་གྱིས་གྲུབ་པ་བྱུང༌།  དགུང་ལོ་ལྔ་པའི་ཚེ་བསྟན་པའི་གསལ་བྱེད་

དམ་པ་རྒྱལ་སྲས་ཡེ་ཤེས་གྲགས་པའི་དྲུང་དུ་གཙུག་ཕུད་ཕུལ་ཏེ་མཚན་ངག་དབང་བློ་བཟང་

བསྟན་པའི་རྒྱལ་མཚན་དུ་བཏགས། དགུང་ལོ་བདུན་པའི་ཚེ་མཁན་པོ་དེ་ཉིད་ལས་ཚིགས་སྔ་མ་

དགེ་ཚུལ་གྱི་སྡོམ་པ་མནོས་ཤིང་བླང་དོར་གྱི་གནང་བཀག་ཕྲ་མོ་ཙམ་ལས་ནམ་ཡང་མི་འདའ་

བར་མཛད། ལོ་དེར་བཀྲ་ཤིས་སྒོ་མང་གི་ཆོས་གྲྭར་ཕེབས། ཚ་ཁོ་ཟངས་དཀར་གྱི་རབ་འབྱམས་

པ་བསོད་ནམས་དར་རྒྱས་སམ་དགེ་བཤེས་ཡངས་པ་ཅན་དུ་གྲགས་པ་དགེ་རྒན་དུ་བསྟེན་ནས་

བསྡུས་གཞུང་ལ་སྦྱངས། འཇིགས་བྱེད་ཀྱིེ་ཆོ་ག་དང་འཇམ་དཔལ་མཚན་བརྗོད་ཀྱི་ཞལ་འདོན་

ཆག་མེད་མཛད་ཅིང་སྒོ་མང་དཔོན་སློབ་བློ་བཟང་དམ་ཆོས་པའི་དྲུང་དུ་ཚིག་བཞག་དང་

བཀའ་ཆསོ་འགའ་ཞིག་ཀྱང་གསན། དགུང་ལ་ོདགུ་པའི་ཚེ་རྒྱལ་དབང་བདུན་པ་མགར་ཐར་ནས་

ལྷ་སར་ཕེབས་པར་མཇལ་ཁ་ཞུས་པར་རྒྱལ་དབང་མཆོག་ནས་བཀུར་བཟོས་ཤིན་ཏུ་ཆེ་བ་

མཛད། སྔར་ཁྲི་ཆེན་དེ་ཉིད་དང་རྗེ་འཇམ་དབྱངས་བཞད་པ་ཡབ་སྲས་ནས། ཇོ་བོ་རིན་པོ་ཆེའི་

དྲུང་དུ་མད་ོསྨད་དུ་བསྟན་པ་སྤེལ་བའི་ཐུགས་སྨནོ་ཕྱགོས་གཅིག་ཏུ་གནང་བ་དང༌། ཀུན་མཁྱེན་

རིན་པོ་ཆེ་མདོ་སྨད་དུ་ཆིབས་བསྒྱུར་སྐབས་དུང་དཀར་པོ་དྲི་མ་མེད་པ་ཕྱག་ཏུ་ཕུལ་ཏེ། ཁྱེད་ཀྱི་

ལེགས་བཤད་དར་བའི་ཕྱོགས་དེར་བདག་གིས་ཆོས་ཀྱི་དུང་སྒྲོག་པར་ཤོག་ཅིག་ཅེས་སྨོན་ལམ་

བཏབ་པའི་རྟེན་འབྲེལ་གྱི་འབྲས་བུ་སྨིན་པའི་དུས་ལ་བབས་པ་ན་དཔོན་ཚང་ནས་རྗེ་འདི་

གདན་འདྲེན་ཞུ་བའི་ཆེད་དུ་དབུས་སུ་མི་སྣ་མངགས་ཏེ། མི་དབང་བསོད་ནམས་སྟོབས་རྒྱས་ཀྱི་

དྲུང་དུ་སྔ་སོར་བླ་མ་འདི་གདན་འདྲེན་གྱི་ཆེད་གཞུང་སར་ཞུ་བ་ལན་གསུམ་ཕུལ་ཀྱང་མ་

གནང༌།  ད་རེས་ཅིས་ཀྱང་གནང་དགོས་ཞེས་ཡིག་ངག་གཉིས་ཀས་ནན་གྱིས་ཞུས་པར།  མི་

དབང་ནས་སྔོན་ཆད་པཎ་ཆེན་རིན་པོ་ཆེའི་བརྟག་པ་མ་ཆུད། ད་རེས་པཎ་ཆེན་རིན་པོ་ཆེ་ནས་

འབྲས་སྤུངས་སྒོ་མང་ཆོས་འབྱུང་།

བརྟག་པ་ཆུད་ན་གང་གསུང་ལྟར་ལས་མེད་ཅེས་བཀའ་ཕེབས། པཎ་ཆེན་བློ་བཟང་ཡེ་ཤེས་ནས་

གུང་ཐང་སྤྲུལ་སྐུ་ད་ལོ་ཕེབས་ན་མདོ་སྨད་དུ་བསྟན་འགྲོར་ཕན་ཐོགས་ཡོང་གསུངས་པས་མི་

དབང་ནས་དགོངས་པ་ཁྲོལ། རྒྱལ་དབང་རིན་པོ་ཆེར་ཐོན་ཕྱག་ཞུས་པར་ཁྱེད་ཀྱི་སྐུ་གོང་མ་དེ་

གཞན་དང་མི་འདྲ་ཞིང༌། སྐུ་ཚེ་འདི་ཡང་སྔོན་གྱི་ཐུགས་སྨོན་ཁྱད་པར་ཅན་ཡོད་པས་ལོ་གསུམ་

ཙམ་ལ་མཚོ་སྔོན་ཕྱོགས་སུ་འགྲོ་དོན་མཛོད། ལོ་གསུམ་ནས་ཡར་ཕེབས་ཏེ་ཐུགས་གཉེར་མཛད་

དགསོ་སགོས་ཀྱི་ཐུགས་དགྱེས་པའི་བསླབ་བྱ་མང་པ་ོམཛད། རྒྱལ་བ་ཉིད་ཀྱི་ཕྱག་གིས་ཚེ་དཔག་

མེད་ཀྱི་སྐུ་བྱིན་ཅན་ཞིག་གནང་ཞིང་གཞན་ཡང་ཐོན་ཕྱག་སྤམ་མཐོ་བ་བསྩལ། དེ་མཚུངས་མི་

དབང་ནས་ཀྱང་ཁོ་བོས་རྒྱལ་ས་འདི་ལེན་སྐབས་མི་མང་པོ་བསད་པའི་སྡིག་ཆེ་བས་ཁྱེད་ཀྱི་

ཐུགས་ལ་འཛིན་དགོས།  ད་ལན་ཕེབས་དགོས་བྱུང་ཡང་ལོ་གསུམ་ནས་ཅིས་ཀྱང་དབུས་སུ་

འབྱོན་དགོས་གསུངས་ནས་ཐོན་ཕྱག་ཕོན་ཆེ་བ་དང་བཀའ་ཤོག་ཀྱང་གནང༌། ཁྲི་ཆེན་ནོ་མིན་

ཧན་ངག་དབང་མཆགོ་ལྡན་ནས་ཀྱང་སྐུ་གངོ་མ་དེ་ཉིད་རང་གི་བཀའ་དྲིན་གསུམ་ལྡན་གྱི་བླ་མ་

ཡིན་པར་དགོངས་ཏེ་མཇལ་ཁ་ཞུས་ནས་ཕེབས་རྫོངས་རྒྱ་ཆེ་བ་བསྟར་ཅིང༌། མཆོད་ཡོན་ཟུང་

གི་བཀའ་གནང་ལྟར་ང་རྒན་པོ་ཡོད་རིང་ལ་ཅིས་ཀྱང་ཕེབས་དགོས་ཞེས་ཐུགས་འཁྲེང་པའི་

གསུང་དང་བསླབ་བྱ་མང་པོ་བསྩལ། འབྲས་སྤུངས་ནས་ཆིབས་བསྒྱུར་སྐབས་གྲྭ་ཚང་ནས་ཐལ་

སྐད་དང་དར་གཡུག་སགོས་ཀྱི་རྟེན་འབྲེལ་བསྒྲིགས་ཤིང་ལྷ་སར་མཆདོ་མཇལ་ཞིབ་རྒྱས་མཛད་

དེ་རིམ་གྱིས་མདོ་སྨད་དུ་བྱོན། དཔོན་ཚང་ནས་སུ་རུག་དང་ཧ་སྡེ་ཤྭ་བོ་ཆུ་ནག་གི་ས་ཆ་སོགས་

ཕུལ་ཏེ་ཤངས་ལེན་ཀྱང་ཡང་དག་པར་བསྒྲུབས། དེ་སྐབས་ཁྲི་རིན་པོ་ཆེ་ངག་དབང་བཀྲ་ཤིས་པ་

སོག་ཡུལ་དུ་ཕེབས་པའི་ཞར་ལ་རྟ་བཅོ་ལྔ་སོགས་ཀྱི་ཕྱག་རྟེན་དང་བཅས་སྐུ་མདུན་དུ་མཇལ་

ཏེ། ཁྱེད་ཀྱི་སྐུ་གོང་མས་ཀུན་མཁྱེན་འཇམ་དབྱངས་བཞད་པའི་རྡོ་རྗེ་དང་ལྷན་དུ་ཐུགས་སྨོན་

དང་ཞལ་བཞེས་ཇི་ལྟར་གནང་བ་ལྟར་བཀྲ་ཤིས་འཁྱིལ་དུ་ཕེབས་དགོས། ཞེས་ཞུ་བ་ཕུལ་བས་

མཚམས་སྦྱར་ཏེ་ལ་ོདེའི་སྟནོ་ཀ་བཀྲ་ཤིས་འཁྱིལ་གྱི་ཆསོ་གྲྭར་ཞུགས། འཇམ་མགནོ་ཁྲི་ཆེན་རིན་

པོ་ཆེ་དང་གྲུབ་དབང་སྡེ་ཁྲི་རིན་པོ་ཆེ་གཉིས་ནས་ཁྲི་ཆེན་སྐུ་གོང་མ་དེ་ངེད་རང་ཚོའི་བཀའ་

དྲིན་འཁོར་མེད་ཀྱི་བླ་མ་ཡིན་གསུངས་ནས་བཀུར་བཟོས་ཆེ་བར་མཛད།  ཁྲི་རིན་པོ་ཆེས་རྗེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འདི་པའི་ཐུགས་གཉེར་གྱི་ཆེད་དུ་བསྡུས་གྲྭ་ཞིག་ཀྱང་ཆེད་གཉེར་གྱིས་བརྩམས་ཏེ་ད་ལྟ་བསྡུས་

གྲྭ་རྒྱས་པ་ཞེས་གྲགས་པ་རྩོམ་འཕྲོ་ཅན་འདི་ཡིན་ནོ། ས་རྟའི་ལོར་གྲུབ་དབང་སྡེ་ཁྲི་རིན་པོ་ཆེ་

ཁྲིར་ཕེབས་པའི་དྲུང་ནས་བསྡུས་གྲྭའི་འཕྲོ་དང་བློ་རྟགས་དབུ་ཕར་བཅས་གསན་ཏེ། དགུང་ལོ་

ཉི་ཤ ་པ་མེ་སྟག་གི་བར་དུ་མདོ་སྔགས་ཀྱི་གསན་བསམ་རྒྱ་ཆེན་པོ་མཛད། སྐྱབས་མགོན་རྡོ་རྗེ་

འཆང་འཇིགས་མེད་དབང་པོའ་ིདྲུང་ནས་བྱམས་ཆོས་ལྔ། འཇུག་པ། རིགས་ཚོགས། མཛོད་དང་

རྣམ་འགྲེལ་གྱི་རྩ་བ་སགོས་ཀྱི་ལུང་གསན་ཅིང་འདི་དག་གི་འགྲེལ་བ་དང་འགྲེལ་བཤད་སྤྱི་ཐལ་

སོགས་ཞིབ་ཏུ་གཟིགས་ནས། གསུང་རབ་ཀྱི་དོན་ལ་དཔྱོད་པ་དང་བཅས་སྐྱོར་སྦྱང་མཛད་པ་ན་

སྤྱན་ཆབ་དབང་མེད་དུ་འཆོར་བ་ཞིག་ཡོད་པར་མཉམ་དུ་སྐྱོར་སྦྱང་མཛད་པ་རྣམས་ཀྱིས་གླེང་། 

ཚད་ལྡན་གྱི་རྡོ་རྗེ་སློབ་དཔོན་དུ་མ་བསྟེན་ཏེ་ཡི་དམ་དུ་མའི་དབང་དང་རྗེས་གནང་བསྐྱེད་

རྫོགས་དུ་མའི་བཤད་པ་དང་ཁྲིད་མཐའ་ཡས་པ་གསན་ཅིང༌། དེའི་ཡན་ལག་གར་ཐིག་དབྱངས་

གསུམ་རོལ་མོ་རྡུང་ལུགས་ཚུན་ཆད་ཀྱང་ཞིབ་ཏུ་བསླབས་པས་གསང་སྔགས་ལ་མཁས་པའི་

ཚད་དུ་ཕྱིན། དེ་ཡང་སྔགས་ཟ་ཆསོ་སུ་འཁྱེར་བ་མ་ཡིན་པར་ཕྱག་ལེན་རེ་མཛད་པ་ན་ཡང་གང་

ཞིབ་ཞིབ་གནང་བས་ཐ་ན་བུམ་པའི་ཁ་རྒྱན་འཇོག་ལུགས་དང༌།  བསང་ཆུ་འཐོར་ལུགས། 

བགེགས་གཏརོ་ཙམ་བཤམ་ལུགས་ཀྱང་བྱེད་དཀའ་བ་ཞིག་ཡདོ་ཅེས་དྲུང་དུ་བཏུད་པའི་གྲྭ་སླབོ་

རྣམས་ཀྱིས་མགྲིན་གཅིག་ཏུ་གླེང་ངོ༌།  །རོང་པོ་མེར་གན་ཆོས་རྗེ་ངག་དབང་རྒྱ་མཚོ་དང་འཚོ་

བྱེད་ངག་དབང་ནོར་བུ་སོགས་ཐ་སྙད་རིག་པའི་སློབ་དཔོན་དུ་མ་བསྟེན་ཏེ། སྒྲ་དང་སྙན་ངག 

རྩིས་དཀར་ནག  སྨན་དང་སྡེབ་སྦྱོར་སོགས་ཞིབ་ཏུ་སྦྱངས་པས་ཀུན་བཤད་ཀྱི་མཚན་ཚངས་

སྲས་དགྱེས་པའི་རྡ་ོརྗེ་ཞེས་ལྔ་རིག་སྨྲ་བ་ཡངོས་ཀྱི་དབུས་ན་མཁས་པའི་སྙན་པ་མངནོ་པར་མཐ་ོ

ཞིང་གསུང་རྩོམ་གྱི་རིམ་པ་ཡང་མང་དུ་སྣང༌། རྟག་ཏུ་དམན་ཆ་ཁོ་ན་བཞེས་ཏེ་ཆེ་ཚུགས་དང་

འགྱིང་བག་མི་མཛད་པར་ཚོགས་སུ་ཕེབས་སྐབས་སུ་ཡང་སྒོ་འཕྱོར་ནས་སྐྱོར་སྦྱང་དང་རྡོ་

གཅལ་ནས་ཕྱག་སྦྱང་མཛད་ནས་བཞུགས་པ་དང༌། ཆོས་ཐོག་གི་དགུང་ཇ་ཙམ་ཡང་ཆག་མེད་

དུ་འགྲིམས་པས། ལས་སྣེར་རྩི་ཐལ་ཆེས་པ་ལྟ་བུས་དགུང་ཇ་གཅིག་གི་རྗེས་མ་ཟིན་པའི་དབང་

གིས་དགེ་བསྐོས་ཀྱིས་རྒྱུག་པ་བཏང་བའི་ལོ་རྒྱུས་ཀྱང་སྣང༌། དེ་ལྟར་དགུང་ལོ་བཅུ་གཅིག་ནས་

འབྲས་སྤུངས་སྒོ་མང་ཆོས་འབྱུང་།

ཉི་ཤ འི་བར་དུ་ཕྱོགས་གཞན་དུ་ཆིབས་བསྐྱོད་ཆེར་མེད་པར་བཀྲ་ཤིས་འཁྱིལ་རང་དུ་མདོ་

སྔགས་རིག་གནས་ཀྱི་གསན་སྦྱོང་འབའ་ཞིག་གཙོ་བོར་བྱས་ནས་སྔོན་བྱོན་དམ་པ་རྣམས་ཀྱིས་

དམ་ཆོས་ཐོས་བསམ་གྱིས་གཏན་ལ་ཕབ་པའི་རྣམ་ཐར་ཕྱག་ལེན་ལ་ཐེབས་པར་མཛད། དགུང་

ལོ་ཉི་ཤ ་པ་ལ་ཁྲི་ཆེན་དགེ་འདུན་ཕུན་ཚོགས་པའི་ཐུགས་སྲས་དམ་པ་གཉན་རྩེ་དཔོན་སློབ་

ངག་དབང་ཆོས་འཕེལ་བ་ལས་ཐུགས་རྫོགས་བཞེས་པ་དང་ཟབ་ཆོས་དུ་མ་གསན་པ་སོགས་ཀྱི་

ཆེད་རྔ་ཡུལ་དུ་ཆིབས་བསྒྱུར།  མཇལ་བ་ཙམ་གྱིས་དཔོན་སློབ་གཉིས་ཕ་དང་བུ་འཕྲད་པ་ལྟ་

བུར་གྱུར་ཅིང་དམ་ཆོས་ཀྱི་གསུང་གླེང་གིས་དུས་འདའ་བར་མཛད།  འདུལ་འཛིན་ཆེན་པོ་དེ་

ཉིད་ཀྱིས་མཁན་སློབ་སྦྲགས་མ་མཛད་དེ་དགེ་འདུན་གྲངས་ཚང་པའི་དབུས་སུ་བསྙེན་པར་

རྫགོས་པ་དགེ་སླངོ་གི་དངསོ་པ་ོམནསོ་ཏེ་ངེས་པ་དནོ་གྱི་ཐུབ་པའི་གདུང་འཚོབ་ཏུ་གྱུར། དེ་ཉིད་

ལས་དབང་དང་རྗེས་གནང་སགོས་བཀའ་ཆསོ་མང་དུ་གསན་ཅིང༌། ཁྱད་པར་བདེ་མཆགོ་དབང་

གི་སྐབས་ཁྲི་ཆེན་གྱིས་རང་ལ་གནང་བའི་རུས་རྒྱན་ཡོངས་རྫོགས་སྐུ་ལ་བསྒྲོན་ནས་སྔོན་ཁྲི་

ཆེན་དེ་ཉིད་ཀྱིས་ཁོ་བོ་ལ་བདེ་མཆོག་གི་དབང་གནང་སྐབས་ཉིད་ཀྱི་སྐུ་ལ་བཞེས་པའི་རུས་

རྒྱན་ཡོངས་རྫོགས་གནང་ནས།  འདི་སླར་ཁྱེད་ཀྱིས་ང་ལ་གཏད་དགོས་པ་ཡོད་ཅེས་གསུངས་

ཡདོ་པ་ལྟར་ད་རེས་ཁྱེད་བདག་པ་ོལ་འཕྲདོ་པ་ཡིན། ཞེས་གསུངས་ནས་དཀྱིལ་འཁརོ་གྱི་བདག་

པོར་མངའ་གསོལ་བར་མཛད། གཉན་རྩེ་དཔོན་སློབ་རིན་པོ་ཆེ་འདི་ཉིད་ཅུན་གར་གྱི་དུས་སུ་

རྩོད་པའི་བ་དན་ཐོབ་པས་དགའ་ལྡན་ཤར་རྩེའི་གདན་ས་གཏད་ཀྱང་མཚན་མོ་གསང་ཐབས་

ཀྱིས་བྲསོ་ཏེ་མངའ་རིས་སྐོར་གསུམ་སོགས་འགྲིམས། རིམ་གྱིས་རང་ཡུལ་དུ་བྱནོ་ནས་སྐུ་ཚེ་དང་

སྒྲུབ་པ་སྙོམས་པར་མཛད་པ་མཁས་གྲུབ་གཉིས་འཛོམས་ཀྱི་སྐྱེས་བུ་དམ་པ་ཟླ་དང་བྲལ་བ་ཞིག་

གོ །དེར་ཆོས་ཀྱི་བཞེད་དོན་ཐམས་ཅད་ལེགས་པར་གྲུབ་པ་ནས་མ་འགྱངས་པར་གདན་ས་ཆེན་

པོ་བཀྲ་ཤིས་འཁྱིལ་དུ་ཕྱག་ཕེབས། སྐྱབས་མགོན་མཆོག་གི་བཀའ་དང་གྲྭ་ཚང་ནས་ཀྱང་འདུན་

པ་ཆིག་དྲིལ་གྱིས་གསལོ་བ་བཏབ་པ་ལྟར་རྒྱུད་པ་གྲྭ་ཚང་གི་ཁྲིར་ཕེབས་ཏེ་བདེ་གསང་འཇིགས་

གསུམ་གྱི་འཆད་ཉན་སོགས་གསང་ཆེན་རྡོ་རྗེ་ཐེག་པའི་ཆོས་ཀྱི་རྒྱལ་མཚན་ཆེས་ཆེར་བསྒྲེངས་

བར་མཛད་ཅིང༌། རྒྱུད་ཀྱི་སྒྲིག་ལམ་དང་ཕྱག་ལེན་སགོས་དག་ཐེར་བླ་ན་མེད་པ་མཛད། སྔ་སརོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྟོན་ཁྲིད་ཆེན་དྲུག་གི་ཁྲིད་སྐྱོང་སྲོལ་ཡོད་ཀྱང༌། འཇམ་རྡོར་འཁོར་ཆེན་དུས་འཁོར་སོགས་ཆོ་

ག་ཁྱབ་བདལ་མེད་སྟབས་ཡུན་རིང་དུ་གནས་དཀའ་བར་དགོངས་ཏེ་སྨད་རྒྱུད་ལྟར་རིམ་ལྔའི་

དམར་ཁྲིད་གཅིག་དྲིལ་དུ་སྐྱོང་བའི་སྲོལ་ཚུགས་པ་དུས་ཕྱིས་བར་དུ་ཡར་རྒྱས་སུ་ཡོད། རྒྱུད་ཀྱི་

ཁྲིར་བཞུགས་པ་འདི་ནས་མཛད་འཕྲིན་ཡང་རྒྱ་ཆེར་ཁྱབ་བདལ་དུ་བྱུང་སྟེ་ཟང་ཟིང་འདུ་ལོང་

དབྱར་གྱི་ཆར་སྤྲིན་འདུས་པ་བཞིན་དུ་གྱུར། དགུང་ལོ་ཉེར་གཉིས་པ་ས་འབྲུག་ཧོར་ཟླ་དགུ་པའི་

ལྷ་བབས་དུས་ཆེན་གྱི་ཉིན་བླ་བྲང་བཀྲ་ཤིས་འཁྱིལ་གྱི་ཆོས་ཀྱི་ཁྲི་ལ་ཞབས་སེན་ཉེ་བར་བཀོད་

དེ་བློ་གསལ་འདུས་པ་རྒྱ་མཚོའི་མགོན་དུ་གྱུར། ལོ་སྔ་མར་བོད་དུ་མི་སྣ་མངགས་པ་ལོ་འདིར་

ཕྱིར་འབོྱར།  ༸གོང་ས་རྒྱལ་བའི་དབང་པོ་བློ་བཟང་བསྐལ་བཟང་རྒྱ་མཚོ་ནས་བཀུར་འསོ་ཀྱི་

བསྔགས་བརྗདོ་ཞིབ་འཁདོ་ཀྱི་བཀའ་ཤགོ་དང་ཤི་རི་གོ་ཐུ་ན་ོམིན་ཧན་གྱི་ཆ་ོལ་ོདང་མཁན་ཆས་

སོགས་ཀྱི་གཟེངས་བསྟོད་མཛད་པས་ཆོས་ཀྱི་རྒྱལ་པོ་ཞེས་པའི་མིང་དོན་འཛོམས་པ་བྱུང༌། གྲྭ་

ཚང་རང་ལ་ཆོས་སྲིད་ཀྱི་སྲོལ་གང་ཡོད་ཤིང་རྟ་ཆེན་པོའ་ིསྲོལ་བཞིན་དུ་མཛད་ཅིང༌།  མཁན་

ཆེན་རྡོ་རྗེ་འཆང་དགེ་འདུན་རྒྱ་མཚོ་གདན་དྲངས་ཏེ་ཚོགས་ཡོངས་ལ་མི་ཏྲ་བརྒྱ་རྩའི་དབང་

གནང་བཅུག་པ་སོགས་བསྟན་ལ་དགོངས་པའི་ལྷག་བསམ་གྱི་འཁོར་ལོ་གསུམ་གྱི་མཛད་སྒོ་

ཡངས་པོར་ཕྱེ། དགུང་ལོ་ཉེར་དྲུག་ཆུ་སྤྲེལ་གྱི་དཔྱིད་ཁྲི་ཟུར་བཞུགས་མཛད་ཅིང་བཀའ་འགྱུར་

བ་ངག་དབང་ཉི་མ་གདན་དྲངས་ཏེ་རྒྱལ་བའི་བཀའ་འགྱུར་རོ་ཅོག་གི་ལུང་དང༌། རྗེའི་གསུང་

འབུམ། བླ་མ་བྱམས་པ་རིན་པོ་ཆེའི་གསུང་འབུམ་ཕལ་ཆེར་སོགས་གསན།  གྲྭ་ཚོགས་ཆེ་བས་

ཚོགས་ཆེན་འདུ་ཁང་ཅུང་ཟད་རྒྱ་བསྐྱེད་ན་དགོངས། བརྟག་པ་མཛད་པས་ད་དུང་རེ་ཞིག་དུས་

ལ་མ་བབ་ཅིང༌། སླར་རྒྱ་བསྐྱེད་དེ་སྒྲུབ་མཁན་གཞན་ཞིག་ཡོང་བར་འདུག དེ་དུས་ལས་ཀ་དེ་

བྱེད་མཁན་བླ་མ་སྨ་ར་དཀར་པ་ོཡདོ་པ་ཞིག་ཡིན་འདུག་ཅེས་མ་འངོས་མངནོ་སུམ་དུ་གཟིགས་

པའི་གསུང་བྱོན་ཏེ།  ཐེབས་དེ་ཉིད་ལས་རྒྱལ་བའི་བཀའ་འགྱུར་སོགས་སྐུ་གསུང་ཐུགས་རྟེན་

དཔག་ཏུ་མེད་པ་གསར་བཞེངས་མཛད། རྒན་གྱའི་བྲག་དཀར་དགོན་དུ་གདན་དྲངས་པ་ལྟར་

ཕེབས་ཏེ་ཆོས་ཀྱི་འཁོར་ལོ་རྒྱ་ཆེར་བསྐོར་ཅིང་ཤིས་བརྗོད་ཀྱི་མེ་ཏོག་ནམ་མཁའ་ལ་ཆགས་པ་

ཀུན་གྱིས་མཐོང་སྟེ་དད་གུས་འཕེལ་བའི་བསྔགས་བརྗོད་ད་ལྟའི་བར་དུ་སྣང༌། གནས་དེར་སྨད་

འབྲས་སྤུངས་སྒོ་མང་ཆོས་འབྱུང་།

རྒྱུད་དང་ཆ་མཚུངས་པའི་རྒྱུད་གྲྭ་གསར་དུ་ཚུགས་ནས་ལོ་གསུམ་གྱི་བར་དུ་སྐྱོང་བར་མཛད་

པས་དུས་ཕྱིས་བར་དུ་བདེ་གསང་འཇིགས་གསུམ་གྱི་སྒྲུབ་མཆོད།  འགྲེལ་པ་བཞི་སྦྲགས་དང་

ཊཱིཀྐ་བསྐྱེད་རྫོགས་ཀྱི་འཆད་ཉན་སོགས་བསྟན་པའི་ཞབས་འདེགས་སུ་འགྲོ་ངེས་ཡར་རྒྱས་ཀྱི་

ཚུལ་དུ་ཡོད། དགུང་ལོ་ཉེར་བརྒྱད་པ་ལ་བྲག་དཀར་དགོན་དུ་བཞུགས་ཡོད་སྐབས། གང་ཅིའི་

རྒྱུ་རྐྱེན་སྣེ་མང་དུ་མར་བརྟེན་བླ་གྲྭ་ཚང་མས་མགྲིན་གཅིག་ཏུ་གསལོ་བ་བཏབ་པ་ལྟར་སླར་ཡང་

ཚོགས་ཆེན་གྱི་ཁྲིར་ཕེབས་ཏེ་འཆད་ཉན་གྱི་སྲོག་བཟུང༌། ལོ་དེར་བོད་དུ་མི་སྣ་ཆེད་མངགས་

ཀྱིས་ཀུན་མཁྱེན་ཉིད་མད་ོསྨད་དུ་མྱུར་དུ་འབྱནོ་དགསོ་ཚུལ་དང༌། ཅིས་ཀྱང་འབྱནོ་པ་མ་ཤར་ཚེ་

གདན་ས་པ་ཡང་བསྐོ་བཞག་དགོས་ཚུལ་ཞུ་བ་གནང༌།  དགུང་ལོ་ཉེར་དགུ་པ་ལ་ཡང་འཆད་

ཉན་དམར་བར་མཛད་ཅིང་རིགས་གྲྭ་སོགས་འཆར་ཅན་དང་འཕར་མའི་གཏོང་སྒོ་ཡང་མང་དུ་

གནང༌།  ཀུན་མཁྱེན་མཆོག་ནས་རྗེ་ཉིད་ཀྱིས་བསྟན་པའི་བྱ་བ་ཁུར་དུ་བཞེས་པ་ལ་བསྔགས་

བརྗོད་དང༌། རེ་ཞིག་ཡང་བསྐྱར་ཁྲི་པ་བློ་བཟང་དོན་གྲུབ་པས་ཁྲི་ཉིས་འཛིན་དགོས་ཚུལ་ཕྱག་

བྲིས་གནང་བ་དང་བཅས་མི་སྣ་རྣམས་ཕྱིར་འབྱོར་བ་དང་བསྟུན་ནས་ཁྲི་ཟུར་བཞུགས་མཛད། 

དེ་ནས་རྗེ་ཉིད་དབེན་གནས་ཀྱི་དགའ་བདེས་ཐུགས་འཕྲགོས་ནས། རི་ཁྲདོ་ཅིག་འདེབས་བཞེད་

ཀྱིས་ས་ཡུལ་དགོན་པའི་བྱང་ཕྱོགས་རྒྱབ་ཡོལ་ཉིད་ཐུགས་ལ་འབབ་པ་བྱུང་ཡང་དེར་ཆུ་མེད་པ་

ལ་གྲོག་མོ་སྐམ་པོ་ཞིག་ཏུ་གནག་ཕྱུག་གི་རྨིག་རྗེས་མངོན་ཙམ་གྱི་རླན་ཞིག་ཡོད་པ་དེར་བརྐོས་

གསུངས་ནས་ཆུ་མིག་ཅིག་བརྡོལ་བ་མཛད། ཆུ་མིག་འདི་ལ་ཀླུ་ཁས་ཞན་པ་ཞིག་གིས་གནས་

གཡར་སྣང་བས་ཆུ་བདག་གཞན་ཞིག་མེད་ན་ཁོའ་ིལག་ནས་ཀླུ་དབང་ཆེ་བ་ཚོས་འཕྲོག་ལས་

ཆེ་གསུངས་ནས་རྡ་ོརྗེ་ལེགས་པའི་རྡ་ོསྐུ་ཞིག་བཞེངས་ནས་དེར་བཞུགས་བཅུག་སྟེ་ཇི་སྲིད་སྒྲུབ་

སྡེ་གནས་ཀྱི་བར་དུ་བསྟན་པ་སྐྱོང་བའི་བྲོ་དམ་མཛད། གསང་འདུས་ཀྱི་ལྷ་གྲངས་དང་མཉམ་

པའི་སྒྲུབ་པའི་རྒྱལ་མཚན་འཛིན་པ་སོ་གཉིས་ཀྱིས་ཀྱང་སྤྱིལ་ཆུང་རེ་བཏིང༌། གཟིམ་སྤྱིལ་དང་

འདུ་ཁང་ཡང་གསར་དུ་བསྐྲུན་ཏེ་སྡོམ་གསུམ་གྱི་ཕྱིར་བཅོས་རྒྱས་པ་སོགས་སྨད་རྒྱུད་ཀྱི་གསོ་

སྦྱོང་ཆེན་མོ་ལྟ་བུ་དང༌། དབྱར་དགག་གཉིས་ཀྱི་ཕྱག་ལེན། ཚོགས་འདོན་ལ་བདེ་མཆོག་བདག་

འཇུག་དང་བཅས་པ། གསང་འཇིགས་མི་འཁྲུགས་པ་བཅས་ཀྱི་ཆ་ོག བདེ་ལམ་བླ་མཆདོ་སྨན་བླ་



- 262 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཏོར་མ་བརྒྱ་རྩ་བསྐང་གསོ། གནམ་ལོ་གསར་ཚེས་ལ་སྲིད་གསུམ་བདག་མོའ་ིམཆོད་པའི་དུས་

སྟོན།  ལོ་རེ་ལ་ལོ་མཚམས་པ་བཞི་རེ་འཆར་ཅན་དང་དུས་རྒྱུན་ནང་ནུབ་ལ་ཤག་སོ་སོར་མདོ་

སྔགས་ཀྱི་ཉམས་འཁྲིད་དམ་མ་མཐའ་བཟླས་བརྗོད་ཀྱི་ཐུན་གཉིས་རེ་ངེས་ཅན་དུ་བསྐྱང་དགོས་

པ་སོགས་བཀའ་གདམས་རྣམ་ཐར་གཙང་མའི་སྲོལ་ཚུགས་པར་མཛད། དབེན་གནས་དེ་ཉིད་

ལ་ཡིད་དགའ་ཆོས་འཛིན་ཞེས་མིང་འདོགས་གནང་བ་རྟེན་འབྲེལ་དང་དགོས་པ་ཆེ་བར་

མངོན་ལ་གནས་དེར་དགུང་ལོ་སོ་གསུམ་གྱི་བར་དུ་ཐུན་མོང་མ་ཡིན་པའི་རྣལ་འབོྱར་ཟབ་མོའ་ི

ཉམས་བཞེས་ལྷུར་མཛད་པའི་ཞར་ལ་ཆོས་འཁོར་རྒྱ་ཆེར་བསྐོར་བར་མཛད།  དགུང་ལོ་སོ་

གསུམ་པ་ས་ཡོས་ལ་རྒྱ་ནག་གོང་མ་ནས་རྒྱལ་བ་ཡབ་སྲས་ཀྱི་འགོ་ནས་རྩེ་ཐོན་གྱི་བླ་མ་ཞིག་རྒྱ་

ནག་ཏུ་ཕེབས་དགོས་ཚུལ་བྱུང་བར།  རྗེ་འདི་ལ་སྐུ་ཡོན་གོ་བབས་གང་ནས་ཀྱང་འོས་ཚུལ། 

གསེར་ཡིག་བབས་པ་ལྟར་ལོ་འདིའི་དྲུག་པ་སྔ་མའི་ཚེས་བཅོ་བརྒྱད་ཉིན་ཕྱག་ཕེབས།  ལོ་སྔ་

མའི་ཟླ་བ་བདུན་པ་ནས་ཐབས་སྣ་ཚོགས་མཛད་ཀྱང་ཆར་གཏན་ནས་མ་བབས་པར་སྣེ་ཤན་

གྱིས་བསྐུལ་བར་བརྟེན་ཆར་འབེབས་ཀྱི་སྤྱན་དམིགས་མཛད། ཕོ་བྲང་དུ་འབྱོར་བའི་ཉིན་དེར་

ཆར་གྱི་རྒྱུན་བཟང་པོ་མངོན་པར་བབས་པར་གོང་ནས་དགྱེས་གཟིགས་བླ་མེད་མཛད། གོང་མ་

ཆེན་པོས་གུང་ཐང་ཧུ་ཐགོ་ཐུས་ངེད་ལ་པུས་མ་ོའཛུགས་མི་དགོས་ཞེས་ཆེ་འདོན་གྱི་བདག་རྐྱེན་

གནང༌།  དེ་ལྟར་མཛད་འཕྲིན་གྱིས་ཉི་མ་འཆར་ནུབ་ཀྱི་མཐའ་ཚུན་ཆད་ཁྱབ་པར་གྱུར་ཏེ་སྐུ་

དངོས་ཀྱི་གདུལ་བྱ་རྫོགས་པ་ན། རབ་བྱུང་བཅུ་གསུམ་པའི་ས་ཡོས་ཕྱི་ལོ་༡༧༥༩ ལོ་དེ་གའི་ཧོར་

ཟླ་བཅུ་གཉིས་པའི་ཚེས་བཅུ་གསུམ་ལ་ཞི་བར་གཤེགས་སོ།  །རྣམ་ཐར་འདི་ཉིད་མདོ་སྨད་དུ་

བྱནོ་པ་ཡན་ཆད་རྗེ་རང་གིས་རྩོམ་བཞེད་ཀྱིས་གནང་བའི་ཟིན་བྲིས་དུམ་བུ་ཞིག་མཐོང་བ་དང་

རྒྱ་ནག་ལ་ཕེབས་པའི་སྐོར་ཀུན་མཁྱེན་རྡོ་རྗེ་འཆང་ལ་ནང་ཉམས་ཞིབ་ལྷུག་ཏུ་ཕུལ་བའི་ཕྱག་

བྲིས་ངོ་མ་མཐོང་བ་ལ་གཞི་བྱས་ཤིང་ལྷག་མའི་ལོ་རྒྱུས་ལོ་ཟླ་ཚེས་གྲངས་ཀྱི་ངེས་པ་དང་བཅས་

གྲྭ་ཐགོ་གཅིག་པའི་དགེ་བཤེས་དང་སླབོ་མ་ཉེ་གནས་དུ་མ་ངག་བསྡུར་ནས་བཀདོ་པ་ཡིན་པས་

ཤིན་ཏུ་ཡིད་ཆེས་པའི་གནས་སུ་ཡོད་དོ། །ཞེས་པ་གདན་རབས་ལྷའི་རྔ་ཆེན་ལས་བཏུས་སོ། །

ཁྲི་ཆེན་གུང་ཐང་སྐུ་ཕྲེང་གསུམ་པ། འཇམ་པའི་དབྱངས་དཀནོ་མཆགོ་བསྟན་པའི་སྒྲནོ་

འབྲས་སྤུངས་སྒོ་མང་ཆོས་འབྱུང་།

མེ་འདི་ཉིད་གང་དུ་སྐུ་འཁྲུངས་པའི་ཡུལ་མདོ་སྨད་ཐེ་པོ་སྟོད་སྨད་གཉིས་སུ་གྲགས་པ་ལས་ཐེ་

པོ་སྟོད་མར་སྡེ་ཚན་མང་པོའ་ིནང་ནས་ཨ་རོལ་གྱི་རྒྱུད་པ་ཐེ་པོ་ལྕགས་པོ་བྱམས་ཞེས་བྱ་བ་

དཔའ་ཞིང་སྙིང་སྟོབས་ཆེ་བ་དེ་ཉིད་རྗེ་འདིའི་ཡབ་ཡིན་ལ།  ཡུམ་ནི་བོ་ཅོག་ཅེས་བྱ་བ་རང་

བཞིན་བཟང་ཞིང་ཆོས་ལ་དད་པ་བསོད་ནམས་ཀྱི་དཔལ་དང་ལྡན་ཞིང་ཡོན་ཏན་དུ་མས་

མཛེས་པ་ཞིག་གོ  །དེ་ལྟ་བུའི་ཡབ་ཡུམ་གཉིས་ཀྱི་སྲས་སུ་རབ་བྱུང་བཅུ་གསུམ་པའི་ཆུ་རྟ་ཕྱི་ལོ་

༡༧༦༢ ཟླ་བ་གཉིས་པའི་ཚེས་བཅོ་བརྒྱད་ཀྱི་སྔ་དྲོ་ཉི་མ་རྩེ་ཤར་ལ་སྐུ་བལྟམས། དེ་མ་ཐག་ཙོག་

པུར་བཞུགས་པ་དང་། ཉིན་དེར་ཨ་མ་ཞེས་ལན་གསུམ་འབོད་པ་གནང་བས་ཀུན་ངོ་མཚར་དུ་

གྱུར།  ལྷུམས་སུ་ཞུགས་ནས་རིང་པོ་མ་ལོན་པའི་སྐབས་རོང་པོ་ལྗགས་ནག་པའི་སྐྱེ་རྒྱུད་ཀིརྟི་

སྤྲུལ་པའི་སྐུ་བློ་བཟང་བསྟན་པའི་རྒྱལ་མཚན་ཕྱོགས་དེར་ཕེབས་ལམ་ཞིག་ནས་སྦྲ་ནག་ཅན་

འདི་སུ་རེད་དྲིས་པར། ཐེ་པོ་དགེ་རྒན་ཚང་ཡིན་ཞུས་པས། ཡ་མཚན། མདང་ངའི་རྨི་ལམ་དུ་རྩེ་

དབུས་གསེར་ཁྲི་ཚང་གདུགས་བསྐོར།  རྒྱ་གླིང་བཏང་ནས་འདི་པའི་ཁྱིམ་དུ་ཕེབས་པ་རྨིས་

གསུངས་པ་སོགས། ངོ་མཚར་བའི་ལྟས་སྨོས་ཀྱིས་མི་ལང་། སྐུ་བལྟམས་པ་ནས་བཟུང་ཞག་བཅུ་

ལྷག་གི་བར་ཨ་མ་ཞེས་ཡང་ཡང་གསུངས་ཤིང་། ཉིན་གཅིག་བོན་སྔགས་ཤིག་ཡོད་པ་དེས་མིང་

བཏགས་པ་དང་མཉམ་དུ་ངག་སྨྲ་བ་རྦད་ཀྱིས་ཆད་ནས་ཀུན་སེམས་མ་བདེ་བར་ཡོད་པའི་

སྐབས་ཤིག་ཁུ་བ་ོརབ་འབྱམས་པ་དགེ་ལེགས་སེངྒའི་རྨི་ལམ་དུ། སྐྱབས་མགནོ་རྡ་ོརྗེ་འཆང་བྱནོ་

ནས་མི་ཁྱོད་ངས་བསླུས་མི་ཡོང་། ཡིད་མི་ཆེས་ན་རྟགས་འདི་ཡིན་གསུངས་ནས་ཕྱག་བཏེགས་

པས་མཆན་ཁུང་གཡས་ཕྱོགས་ན་རྟགས་མཚན་གསལ་བ་ཞིག་ཡོད་པ་རྨིས། ཕྱི་ཉིན་བུ་ཆུང་ལ་

བལྟས་པས་རྨི་ལམ་ཇི་ལྟ་བ་བཞིན་འདུག  ཁོ་པ་བཀྲིས་འཁྱིལ་དུ་འཇམ་དབྱངས་བཞད་པར་

མཇལ་དུ་ཕྱིན་ནས་རྒྱུ་མཚན་ཞུས་པས་མདོ་སྡེ་བསྐལ་བཟང་རྒྱུན་དུ་ཐོན་ལ་ཁྲུས་གྱིས།  ཁུ་བོ་

མཁས་བཙུན་ལ་བྱབས་ཁྲུས་མང་དུ་བྱེད་ཆུག་གཙང་སྦྲ་ལ་རེམ།  མིང་ལ་མགོན་པོ་ཚེ་བརྟན་

གྱིས་སང་ཕོད་ཡང་འདིར་ཤོག་ཅེས་སྲུང་མདུད་གནང་།  ཟླ་བ་བཞི་པའི་ཚེས་གསུམ་ལ་མེས་

རྒད་པོ་དེས་སྲུང་མདུད་བཅིངས་ནས་འདི་ཁྱོད་ལ་འཇམ་དབྱངས་བཞད་པ་རིན་པོ་ཆེ་ནས་

གནང་བ་རེད། ཞུས་པ་ལ་ཨང་ཞེས་ལན་བཏབ་པས་ཐམས་ཅད་ཡ་མཚན་པ་བྱུང་། དེའི་ཕྱི་ལོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡང་སྐྱབས་འཇུག་ཞུ་བར་དགེ་ལེགས་སེང་གེ་འགྲོ་སྐབས་ཁོ་རང་གི་མས་འདི་ལ་ཚེ་དབང་

ནམ་བསྐུར་རེས་ཀྱི་མཚན་མོ་ལྷག་པར་དུ་ངུ་བས་ཕྱིན་ཆད་ཚེ་དབང་བསྐུར་ཨེ་ཆོག་ཞུས་ཟེར་

བ་ལྟར་ཞུས་པས་ཅུང་ཟད་ཐུགས་བསམ་གནང་བ་ལྟར་མཛད་ནས་ཁྱེད་ཀྱི་མ་དེ་ཞེད་པོ་ཞིག་

ཡིན་པ་འདྲ། ད་ཚེ་དབང་བསྐུར་མི་དགསོ། ངས་སྐྱབས་འཇུག་རྒྱུན་དུ་བྱེད་སྔར་རྒྱུན་ལྟར་བསྐལ་

བཟང་དང་བྱབས་ཁྲུས་གཙང་སྦྲ་སོགས་ལ་རེམ། ཞེས་བུམ་ཆུ་དང་ཕྱག་མདུད་བསྩལ་ནས་ཟླ་བ་

ལྔ་པའི་ཚེས་བརྒྱད་ཀྱི་ཉིན་མི་ཧྲེ་བོ་ལྭ་བ་དཀར་པོ་གྱོན་པ་མིག་ཡ་གཅིག་ལ་སྐྱོན་ཡོད་པ་

འགྲམ་པར་སྨེ་བ་ཅན།  རྟ་ཁམ་ནག་ཞོན་པ་ཞིག་ཡོང་ཤས་ཆེ་བས།  དེ་ཁྱིམ་དུ་ཡོང་མ་འཇུག་

གསུངས། ཕྱིས་སུ་ཉིན་དེར་དེ་འདྲ་བ་ཞིག་ཁྱིས་རུབ་ཅིང་འངོས་ནས་ཐེ་བོ་དགེ་རྒན་ཚང་གང་

ན་ཡདོ་ཟེར་བར། དགེ་ལེགས་སེངྒེའི་མས་ངན་སྨྲས་དང་བཅས་ཏེ། རྟ་གདངོ་ལ་དབྱུག་པ་བསྣུན་

པས་དེ་མ་ཐག་རྟ་འདྲོགས། ཁྱིས་དེད་ནས་ལ་ཕར་ནང་དུ་གར་སོང་ཆ་མེད་དུ་ཡལ་ཟེར། ཉིན་

གཅིག་ང་གུང་ཐང་པ་ཡིེན་གསུངས་ཤིང་ཡར་ལ་བརྒྱུགས་ནས་ཁྲི་པ་གུང་ཐང་པ།  མར་ལ་

བརྒྱུགས་ནས་ཁྲི་པ་གུང་ཐང་པ་ཞེས་ཡང་ཡང་གསུངས་པར། དེ་སུས་ཟེར་བྱས་པས། ༸སྐྱབས་

མགོན་མཆོག་གི་སྲུང་མདུད་ལ་ཕྱག་གིས་རེག་ནས་དེའི་ནང་ནས་སི་ལི་ལི་བཤད་གི་གསུངས། 

དེ་སྐབས་སྤྲུལ་སྐུའི་དོགས་གནས་འགའ་བྱུང་ཞིང་ཐོག་མར་ངོས་འཛིན་གཞན་དུ་ཁྱེར་ཀྱང་ཧ་

ཅང་ལེགས་པར་མ་བྱུང་། རིམ་གྱིས་ཨང་གསུམ་པ་ལ་མཛོད་དགེར་ངོས་འཛིན་འབྱོར་བས་ཁུ་

བོ་རབ་འབྱམས་པ་ནས།  སྐུ་ཞབས་རིན་པོ་ཆེའི་གསུང་གི་བབས་ལ་འདིར་འངོ་བའི་བབས་

འབྲེལ་ཡོད་མོད། ཁྱེད་ཚོ་སྟོད་སྨད་ཐམས་ཅད་དུ་སོང་ནས་མོ་སྟོན་ཕག་མགོའ་ིདཔེ་བྱས་པར་

ངེད་རང་ལ་ཚ་བོ་གཅིག་ཁོ་ན་ཡོད་པ་བླ་བྲང་དཔོན་ཚང་ལ་བཙོང་དོན་དང་འཕྲོག་དོན་ཅི་

ཡོད། ཁྱེད་ཚོའི་སྤྲུལ་སྐུ་སྨ་ར་གྲུབ་ཆེན་སོགས་ཀྱིས་ཐག་བཅད་ཚར་ཡོད་མོད་ཅེས་སོགས་སྨྲས་

ནས་སྟནོ་དུ་མ་ཉན། དེ་རྗེས་འཇམ་དབྱངས་བཞད་པའི་བཀས་སྐུ་གངོ་མའི་ཕྱག་མཛོད་དང་། བླ་

བྲང་སྐུ་ཚབ་སོགས་ཀྱིས་ཉེར་སྤྱད་ངོས་འཛིན་ཕུལ་བ་མ་འཁྲུལ་བར་བླངས། དེའི་ཕྱི་ལོ་འཇམ་

བཞད་རིན་པོ་ཆེ་བཀྲ་ཤིས་ཆོས་འཕེལ་གླིང་དུ་ཕེབས་ཏེ། འཕྲིན་པ་མངགས་ནས་གསེར་ཁྲི་ཆེ་

བ་ཚང་གི་སྤྲུལ་སྐུ་སྔར་ཁྱེད་ཀྱིས་བླ་བྲང་ནས་འངོས་པའི་ཨཱེ་ཆི་རྣམས་ལ་ཚུལ་བཞིན་མ་བསྟན་

འབྲས་སྤུངས་སྒོ་མང་ཆོས་འབྱུང་།

པར་འདུག ད་ལན་ང་འདིར་ཡོང་དོན་གྱི་གཙོ་བོ་དེ་ཡིན་པས་སྟོན་ན་གནང་ཉིན་ཚེས་གཅིག་

ལ་བལྟས་ནས་འགྲོ་རྒྱུ་ཡིན། སྟོན་མི་སྟོན་གྱི་ལན་དགོས་གསུངས་པར། སྤྱན་འབབ་ཞུ་རྩིས་ཀྱིས་

སྙན་གསན་ཕབ། མཛོད་དགེ་དགནོ་སྤྱི་ནས་སྟནོ་མ་ོཕུལ་བའི་སར་ཡུམ་གྱིས་ཁྱེར་ནས་སངོ་བས་

མི་ཚོགས་ཤིན་ཏུ་ཆེ་ཡང་བར་སྐབས་ཤིག་གྲལ་བར་བརྒྱུད་ནས་བཞུགས་ཁྲིའི་སྐས་ལ་འཛེགས། 

ན་བཟའ་ལ་འཇུས་ཤིང་སྐུ་པང་དུ་ཕེབས་གྲབས་མཛད་པས། ༸སྐྱབས་མགོན་མཆོག་ཐུགས་ཤིན་

ཏུ་དགྱེས་ནས་བརྩེ་ཉམས་དཔག་མེད་མཛད། ཤེལ་ཀ་ར་ཐུམ་ཆེ་བ་ལྗགས་མཆིལ་བཏབ་ནས་

གནང་སྟེ་རྟེན་འབྲེལ་གྱི་སྒ་ོཐགོ་མར་ཕྱེ། དགྱེས་གཟིགས་ཆེན་པ་ོགནང་ཞིང་ཕེབས་སྐབས་སྤྲུལ་

པའི་སྐུ་ལ་ང་མི་འགྱང་བར་འདི་གར་ཡོང་རྒྱུ་ཡིན་གསུངས། དགུང་ལོ་བདུན་པ་ས་བྱི་ཧོར་ཟླ་

དང་པོའ་ིཚེས་བརྒྱད་ཀྱི་ཉིན་ཆོས་སྡེ་ཆེན་པོ་བཀྲ་ཤིས་འཁྱིལ་དུ་གདན་དྲངས། བསུ་བ་དང་སེར་

སྦྲེངས་རྒྱས་པར་ཞུས།  ཚོགས་ཆེན་གྱི་ཚོགས་དབུར་བཀུར་བསྟི་ཆེན་པོས་གདན་དྲངས།  ཁྲི་

འབུལ་བཏེགས། གྲྭ་མང་གིས་མཇལ་དར་ཕུལ་ནས་རྟེན་འབྲེལ་གྱི་སྒོ་འཕར་ཡངས་པརོ་ཕྱེ། ཚེས་

བཅུ་གསུམ་ཉིན་སྐྱབས་མགནོ་མཆོག་ནས་དགེ་བསྙེན་རབ་བྱུང་དགེ་ཚུལ་བཅས་དཀྱུས་གཅིག་

ལ་གནང་ནས་དཀོན་མཆོག་བསྟན་པའི་སྒྲོན་མེ་ཞེས་འབྱུང་འགྱུར་ལུང་བསྟན་གྱི་ཚུལ་དུ་

མཚན་གསོལ། རྗེས་ཟློས་སྒྲ་དག་ཅིང་གསལ་བ་དང་། ལྷག་པར་བསླབ་བརྗོད་ཀྱི་སྐབས་སྲོག་

གཅོད་སྤངས་ཏེ་ཞེས་པའི་ཚིག་གི་མགོར་ཐུགས་ཅུང་ཟད་ཡེངས་ནས་མ་ཟིན་པས་ཡུལ་སྐད་ཀྱི་

ཆི་གི་སྤངས་ཏེ་ཞེས་དྲིས་པས་ཐུགས་དགྱེས་ནས་བཞད་མོ་དང་ཆི་གི་སྤང་ཞེས་ལད་མོ་མཛད། 

ཉིན་དེར་སྐྱབས་འགྲོའ་ིཁྲིད། བླ་མའི་རྣལ་འབྱོར་དགའ་ལྡན་ལྷ་བརྒྱ་མའི་ཁྲིད་བཅས་གནང་སྟེ། 

བསྟན་པའི་གོ་རིམ་དང་མཐུན་པའི་ལེགས་ཚོགས་ཀྱི་སྒོ་བརྒྱ་ཕྱེ་བར་མཛད་དོ།  །དེ་ནས་མཁས་

པའི་དབང་པོ་རོྡ་རམས་པ་བློ་བཟང་རིན་ཆེན་ཀློག་གི་སློབ་དཔོན་དུ་བསྟེན།  དེ་ཡང་ཀ་ཁ་

སོགས་ཆེར་སློབ་མ་དགོས་པར་རང་ཤ གས་ཀྱིས་ཤེས་པ་ནི། སྔོན་གོམས་པའི་རང་བཞིན་མངོན་

དུ་གྱུར་པར་རྒྱུ་ཚོགས་གྲངས་ཚང་སྒྲུབ་ཀྱི་འབྲས་རྟགས་ལས་ཤེས་སོ། །འཇིགས་བྱེད་བཅུ་གསུམ་

མའི་ཆོ་ག་ཞལ་འདོན་མཛད་པའི་སྐབས་ཤིག་འཕྲོ་བཅད་ནས་བཞུགས་པར། ཅི་རེད་དྲིས་པས་

ཉམས་མཚར།  གཞལ་ཡས་ཁང་འདི་ཅུང་ཟད་འཐིབས་པ་ཞིག་རེད་ཨང་གསུངས་པར་དགེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཤེས་པ་དེ་ཉིད་ལས་ཐོས་པར་གྲགས།  ཉིན་གཅིག་གཟིམ་ཁང་ཐོག་ཁར་ཁང་པའི་ཤར་ལྷོའ་ི

ངོས་ཀྱི་གྲུ་ལ་གཟིགས་ནས་བཞུགས་པར་ཅི་རེད་ཞུས་པས་མི་ནག་པོ་ལག་པ་དྲུག་ཅན་ཞིག་

གིས་ང་ལ་བལྟས་འདུག་གསུངས་པར་སྔགས་རམས་པ་ཉིད་ལས་ཐོས་འདུག འདི་སྐབས་ཀློག་

གི་སློབ་དཔོན་དྲུང་ནས་མཚན་བརྗོད་སོགས་ཀྱི་ལུང་གསན། སྒྱུ་མ་མཁན་ཞིག་གིས་ཀུ་ཤ འི་ཤིང་

ཐོག་སྤྲུལ་ནས་ཕུལ་བ་རྗེ་འདི་ཉིད་ཀྱིས་མཆོད་གྲལ་ལ་བཞག་པས་སྒྱུ་མ་བཤིག་མ་ཐུབ་ཅིང༌། ཕྱི་

ལ་ོཡང་དྲི་དང་ར་ོམི་འདྲ་ཡང་མདགོ་དབྱིབས་ཤིང་ཐགོ་རྙིང་པ་ཇི་ལྟ་བ་བཞིན་འདུག་ཅེས་ཞལ་

ནས་གསུང་བ་ཐསོ་ཞེས་གསལ། དགུང་ལ་ོདགུ་པ་ལྕགས་རྟ་ལརོ་༸རྒྱལ་བ་འཇམ་དཔལ་རྒྱ་མཚོ་

ནས་སྐུ་ཉིད་ལ་མཁན་ཆས་བཀའ་ཤོག་སོགས་ཀྱི་གཟེངས་བསྟོད་གནང་སྟེ་ལྕགས་ཡོས་ལ་

འབྱོར། དེའི་ཕྱི་ལོ་ཀུན་མཁྱེན་འཇིགས་མེད་དབང་པོའ་ིདྲུང་ནས་གསང་བ་འདུས་པ་དང་བདེ་

མཆོག་ལཱུ་ཨི་བའི་དབང་གསན་ཅིང་། བདེ་མཆོག་སྐབས། སྐུ་ན་ཕྲ་ཡང་རུས་རྒྱན་བསྒྲོན་པས་

དང་བ་འདྲེན་པ་བྱུང་། གཞན་ཡང་ཐིག་ལེ་བཅུ་དྲུག་གི་དབང་སགོས་ཆསོ་བཀའ་མང་དུ་གསན། 

སྐབས་ཤིག་ཧལ་ཧ་ཆོས་མཛད་ཟེར་བ་གློ་བུར་དུ་བོར་ནས་ཇི་ལྟར་བཙལ་ཀྱང་མ་རྙེད་ནས་རྗེ་

ཉིད་ལ་ཞུས་པས་ཉམས་མཚར།  ནགས་ཐར་ཐོར་ཞིག་གི་ནང་དུ་ཤིང་ལོ་མང་པོའ་ིདཀྱིལ་ན་

འདུག་གསུངས་པ་ལྟར། ཆོས་གྲྭ་འགོ་མའི་ཤིང་ལོ་སྤུངས་པའི་དོང་ནང་ནས་རོ་རྙེད་པས་ཀུན་ངོ་

མཚར་དུ་གྱུར།  བློ་བཟང་རིན་ཆེན་པས་བདག་ལ་ལས་སྣེ་འདྲ་ཨེ་ཡོང་ཞུས་པར།  རྣམ་བཅུ་

དབང་ལྡན་ཞིག་རྨིས། དུས་འཁོར་བླ་མ་ཞིག་འངོ་གསུངས་པ་ལྟར་མ་འགྱངས་བར་ཁོང་ལ་དུས་

འཁོར་རོྡ་རྗེ་འཛིན་པ་བྱུང་། དེ་ནས་དགུང་ལོ་བཅུ་གཉིས་ཆུ་སྦྲུལ་ལོ་དཔྱིད་ཆོས་ཆེན་མོའ་ིཚེས་

གསུམ་གྱི་དགུང་མོ་ཆོས་གྲྭར་ཞུགས། ཉིན་དེར་ལོ་དེའི་འབྲུག་གི་ཐོག་མ་གྲགས་པ་སོགས་ཀྱིས་

རྟེན་འབྲེལ་ལེགས་ཞེས་ཀུན་གྱིས་གླེང་། ཞག་གཅིག་ནས་རྩདོ་གྲྭ་བྱང་བ་རྣམས་དང་མཉམ་ཞིང་

རྩོད་པ་བདར་ཤ་གཅོད་ཐུབ་པ་བྱུང་བས་བསྔགས་བརྗོད་ཀྱི་རོལ་མོ་འཁྲོལ།  ཆོས་མཚམས་ལ་

ཀུན་མཁྱེན་བླ་མའི་དྲུང་ནས་དཔལ་དུས་ཀྱི་འཁོར་ལོའ་ིདབང་གསན། དེ་ནས་ཆོས་གྲྭ་ཆག་མེད་

དུ་འགྲིམ་ཞིང་སྐྱོར་སྦྱང་རྩོད་གྲྭ་སོགས་རྡོ་རུས་ཐུག་པ་གནང་།  ཡང་ཀུན་མཁྱེན་དྲུང་ནས་ལྷོ་

བྲག་སྙན་བརྒྱུད་ཀྱི་དབང་ལུང་རྗེས་གནང་ཆ་ཚང་སགོས་ཆསོ་སྐརོ་དུ་མ་དང་། ཐུའུ་བཀྭན་རིན་

འབྲས་སྤུངས་སྒོ་མང་ཆོས་འབྱུང་།

པོ་ཆེའི་དྲུང་ནས་རྟེན་འབྲེལ་བསྟོད་པའི་བཤད་ལུང་གསན།  ཤིང་རྟ་ལོའ་ིཆོ་འཕྲུལ་སྨོན་ལམ་

སྐབས་ཇུན་ཝང་ནས།  རྟགས་གསལ་ལ་བཞེངས་ཞུས་པ་ལྟར་བཞེངས་ནས་བགྲོ་གླེང་ཚ་པོ་

གནང་བར། མཚན་ཉིད་འདི་ང་ོམཚར་ཆེན་པ་ོརེད་ཅེས་བསྔགས་བརྗདོ་དང་ལེགས་སའོ་ིམཇལ་

དར་ཡང་ཕུལ། དེའི་ཉིན་ཁྲོམ་ཆེན་པོའ་ིམཇལ་མང་ཡང་འུར་ལངས་ཀྱིས་ཕྱག་འཚལ་ནས་བགྲོ་

གླེང་མཇལ། དེའི་སྐབས་ཀུན་མཁྱེན་བླ་མ་མཆགོ་ལས་འཇིགས་བྱེད་ཀྱི་དབང་གསན། གཙོ་བརོ་

ཆོས་གྲྭ་ཆག་མེད་ངོས་རྩོད་པ་དང་སྐྱོར་སྦྱང་ཆུ་བོའ་ིརྒྱུན་ལྟ་བུ་གནང༌། བསྡུས་གྲྭ་པ་ཡིན་ཀྱང་

མངོན་པ་གོང་འགོ་དང་ཚད་མའི་གཞུང་ལ་གོ་བ་དཔྱིས་ཕྱིན་པ་ཡོད་པ་འདི་འདྲ་སྔོན་སྦྱངས་

དམ་པའི་རང་རྟགས་སུ་མངོན་ཞེས་གཟུར་གནས་དག་མགྲིན་གཅིག་ཏུ་གླེང་། ཡང་འཛིན་གྲྭ་

གཏུགས་སྐབས་ཤིག་རྗེ་ཉིད་ལྷོད་བཞུགས་ལྟ་བུ་གནང་འདུག་པར། ཕྲན་༼དཔལ་མང་པཎྜི་ཏ་

སོགས༽རྣམས་ཀྱིས་ཚོར་བ་དང་འདུ་ཤེས་གཉིས་རྣམ་པ་མཚུངས་ལྡན་ཡིན་མིན་བརྩད་པས་

རིམ་གྱིས་མཚུངས་ལྡན་རྣམ་པ་ལྔ་མཚུངས་ཀྱི་ཡུལ་ངེས་ལྔ་མེད་པར་ཁས་ལེན་དགོས་བྱུང་སྟེ་

ཁོང་གི་འཛིན་གྲྭ་ཕམ་སོང་ཞེས་ཧབ་ཆ་རང་བྱས་པས་རྗེ་ཉིད་ནས་ཚུར་རྒོལ་དུ་བྱུང་སྟེ།  ཡུལ་

ངེས་ལྔ་མཚུངས་ལྡན་དུ་མི་རུང་བར་ཐལ། དེ་ལྔ་རྒྱུ་འབྲས་སུ་འཇོག་པའི་ཕྱིར། དེར་ཐལ། དད་པ་

ལས་འདུན་པ། འདུན་པ་ལས་བརྩནོ་འགྲུས་སྐྱེ་བའི་རྒྱུ་འབྲས་དང་། དད་པ་ལས་འདུན་པ། འདུན་

པ་ལས་ཐོས་པ།  དེ་ལས་བསམ་པ་དང་སྒོམ་པ་ནས་རྣམ་མཁྱེན་གྱི་བར་གྱི་རྒྱུ་འབྲས་སོགས་

གསུངས་པའི་ཕྱིར་ཞེས་ལུང་འདྲེན་དུ་མ་དང་སྦྲགས་ནས་འཕངས་པས་ཕྲན་རྣམས་ཤགས་

འགྱེད་ཙམ་ལ་རེ་དགོས་བྱུང་།  ཡང་དམ་བཅའ་བ་ཞིག་ལ་རྣམ་འགྲེལ་ལས།  ཕྱེ་མ་ལེབ་ཁྲ་ལ་

སོགས་གཟུགས། །ཞེས་ལུང་དྲངས་ནས། ཁྲ་འཛིན་མིག་ཤེས་ཡིན་པ་སྲིད་པའི་ཤེས་བྱ་ཡིན་མིན་

འཕངས་ནས་དངོས་འགལ་གྱི་འཕྲེང་བ་མགོ་ལ་བཅིངས།  ཡང་ལན་གཅིག་སྦྲུལ་གྱི་རྒྱུད་ལ་

གཟུགས་ཀྱི་སྐྱེ་མཆེད་དང་། སྒྲའི་སྐྱེ་མཆེད་གཉིས་ཀ་རྟོགས་པའི་དབང་ཤེས་ཡོད་མེད་འཕངས་

པས་དམ་བཅའ་བ་མགོ་བོ་མགལ་མེའི་འཁོར་ལོ་ལྟར་འཁོར་བར་གྱུར།  ཡང་ཀུན་མཁྱེན་དྲུང་

ནས་རྟེན་འབྲེལ་བསྟོད་པ་དང་ཀུན་རིག་གི་དབང་།  རིམ་ལྔ་གསལ་སྒྲོན་གྱི་བཤད་ལུང་གང་

རྒྱས་བསྩལ་པ་གསན། སྐབས་འདི་དག་ཏུ་བསྡུས་གྲྭའི་རྩོད་པ་ལ་རིག་པ་བཟང་བའི་ཚད་དུ་རྩི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བས་སུས་ཀྱང་རྩོད་ཟླ་མི་ཕེར་བ་ཀུན་ལ་མཐུན་སྣང་དུ་གྲུབ། དགུང་ལོ་བཅོ་ལྔ་པ་མེ་སྤྲེལ་ལོར་

འཛིན་གྲྭ་གཞུང་གསར་དུ་ཕེབས་ཤིང་།  སྒོ་མང་གྲྭ་ཚང་གི་རིགས་སྨྲ་རྩེར་སོན་བྱ་བྲལ་ཚུལ་

ཁྲིམས་ནག་པོ་ཟེར་བས་གྲྭ་ཚང་ཐོས་བསམ་གླིང་ལ་དམ་བཅའ་བཞག་པར།  དགེ་འདུན་ཉི་ཤ ་

ནས་བགྲོ་གླེང་གནང་བས་ཐོག་མར་ངར་ངར་ཆེ་ཡང་རིམ་གྱིས་སྐད་ཀྱི་གདངས་ཆག་པ་སོགས་

ཞུམ་པའི་ཁུར་གྱིས་ནོན། ཕྱིས་སུ་གཏིང་ནས་དད་གུས་ཀྱི་བསྔགས་བརྗོད་བཅོས་མིན་བྱེད་པ་

ཐསོ། དགུང་ལ་ོབཅུ་དྲུག་པ་མེ་བྱ་ལའོ་ིའཛིན་གྲྭ་གཏུགས་སྐབས་གཅིག་དུ་བྲལ་གྱི་རང་རྒྱུད་པའི་

དགག་བྱ་ངོས་འཛིན་གྱི་སྟེང་ནས་བགྲོ་གླེང་མཛད་པས་སུས་ཀྱང་བློས་དཔོག་མི་ནུས་པར་སོང་། 

དེ་སྐབས་གྲྭ་རྒན་རྣམས་ནས་ཁྲི་དགེ་འདུན་ཕུན་ཚོགས་ཀྱིས་གཅིག་དུ་བྲལ་དང་།  རྗེ་ངག་

དབང་བསྟན་པའི་རྒྱལ་མཚན་པས་དབུ་མའི་དགག་བྱ་ངོས་འཛིན་གྱི་རྩོད་པའི་སྐབས་ནས་ལྟ་

བ་རྙེད་དེ་རྩོད་པ་འགྲན་ཟླ་མེད་པའི་ཚུལ་ངོམས་པ་དང་ཆ་མཚུངས་པས་རང་ཅག་སྐལ་བ་

བཟང་ཞེས་གླེང་བ་ཐསོ། ཕར་ཕྱིན་ཚུགས་ཕྱིན་ཆད་ཐུགས་རིག་ཇེ་ཟབ་དང་ཇེ་ཞིབ་ཏུ་སངོ་བས་

སླབོ་གཉེར་བཟང་བའི་ཚད་དུ་བརྩི་བ་ཇི་འདྲ་ཞིག་ཡིན་ཀྱང་ཚར་མ་བཅད་པ་གཅིག་ཀྱང་མེད་

པ་མངོན་སུམ་གྱི་ཡུལ་དུ་གྱུར། ཡབ་རྗེ་མཆོག་གི་གསུང་སྔ་རྩོམ་གང་ཡོད་ཀྱི་ལུང་། དུག་སྦྱོང་

མན་ངག་ཆིག་བརྒྱུད་འགའ་ཞིག་སོགས་སྤྱི་ཆོས་དང་སྒེར་ཆོས་མང་དུ་གསན། དེ་དག་གི་བར་

སྐབས་ཅི་རིགས་པར། དབུས་ཕེབས་ཆ་རྐྱེན་དུ་འབུལ་སྡུད་མཛད་པ་དངུལ་དཀར་སྲང་ཁྲི་ལྷག་

བྱུང༌། དགུང་ལོ་བཅུ་བདུན་པ་ས་ཁྱི་ཕྱི་ལོ་༡༧༧༨ ལོར་ཡབ་རྗེ་མཆོག་གི་དྲུང་དུ་ཉིན་ལྟར་ཕེབས་

པར་གང་ཅིའི་གསུང་བཀདོ་ཕྲ་ཞིབ་ལུང་བསྟན་གྱི་ཚུལ་དུ་ལྷུག་པར་བསྩལ། མདརོ་ན་དབུས་སུ་

སྐུ་ཡོན་གསན་སྦྱོང་མཐར་ཕྱིན་པ་གནང་ནས་སླར་མདོ་སྨད་དུ་བོྱན་ཏེ། དགོན་པ་འདིར་ཕན་

གྲོགས་བཟང་པོ་གནང་དགོས།  ང་ཡང་ལོ་མཐོན་པོ་འདི་ལྟར་སོང་བའི་ཚེགས་ལེན་རེ་བྱེད་

དགོས་ཞེས་དབུ་ལོ་དཀར་པོ་སྟོན་པར་མཛད་པས་གསུང་གི་ཁུར་ཐུགས་ལ་ལྕི་བར་གྱུར།  ལོ་

འདིའི་ཟླ་བ་ལྔ་པའི་ཚེས་གྲངས་དགེ་བར་ཐབས་སྐྱེལ་དང་བཅས། དབུས་ཕོྱགས་སུ་ཆིབས་ཞལ་

བསྒྱུར། དེ་དུས་ཀུན་མཁྱེན་མཆོག་ཀྱང་ཐར་པ་རྩེའི་རི་དེའུ་ཞིག་གི་ཁར་བཞུགས་ནས་རྒྱང་རིང་

པོའ་ིབར་དུ་སྤྱན་སྐྱེལ་གནང་། རྗེ་ཉིད་ནས་ཀྱང་ཡབ་རྗེ་མཆོག་རི་རྩེར་བཞུགས་པ་ལ་རྒྱང་རིང་

འབྲས་སྤུངས་སྒོ་མང་ཆོས་འབྱུང་།

པོའ་ིབར་དུ་ཕྱིེ་མིག་སྤྱན་ཟུར་མི་གཡོ་བ་ལྟ་བུར་མཛད། ལམ་བར་ཉེར་འཚེ་གང་ཡང་མེད་པར་

ཧརོ་ཟླ་བརྒྱད་པའི་ཚེས་ལ་བདོ་ཡུལ་ནརོ་འཛིན་གྱི་ལྟེ་བ་ལྷ་ལྡན་དུ་འབྱརོ། ༧རྒྱལ་བའི་དབང་པ་ོ

མཆོག་ལ་འབྱོར་ཕྱག་ཞུས། གཞུང་ས་ནས་ཀྱང་བཀུར་བཟོས་རྒྱ་ཆེན་པོ་མཛད། མ་འགྱངས་པར་

དཔལ་ལྡན་འབྲས་དཀར་སྤུངས་པར་ཕེབས། འབྲས་སྤུངས་སྤྱི་སོ། སྒོ་མང་བླ་བྲང་། གྲྭ་ཚང་སྡེ་པ། 

ཁང་ཚན་སོ་སོ་དང་བཅས་པས་སྐབས་བབས་ཀྱི་ཐབ་བསུ། སྒོ་མང་གྲྭ་ཚང་ནས་གྲྭ་ཁང་སྟེང་དུ་

དཀར་སྤྲའོ་ིཐོག་སྐུ་གསུང་ཐུགས་རྟེན་ན་བཟའ་ཉེར་སྤྱད་སགོས་ཕུལ་ཅིང་གང་ཅིའི་རྟེན་འབྲེལ་

ཕུན་སུམ་ཚོགས་པ་བསྒྲིགས། ཟླ་བ་བཅུ་པའི་ཚེས་བཅུ་བདུན་གྱི་ཉིན་གངས་ཅན་མཁས་པའི་

འབྱུང་གནས་དཔལ་ལྡན་སྒོ་མང་གི་ཆོས་གྲྭར་ཞུགས་ཏེ་སྙན་གྲགས་ཀྱིས་འཛམ་གླིང་ཁེངས་

ཙམ་གྱི་སྒ་ོམང་དཔནོ་སླབོ་ཧརོ་སྐལ་བཟང་དངསོ་གྲུབ་པ་དགེ་རྒན་དུ་བསྟེན། དེ་ནས་བཀྲ་ཤིས་

ལྷུན་པོར་ཕེབས་ཏེ།  པཎ་ཆེན་དཔལ་ལྡན་ཡེ་ཤེས་ལ་དངོས་འབུལ་ཐོག་བརྟན་ཞུགས་འབྲེལ་

ཆགས་ཞུས་པར་དགྱེས་པའི་བཀའ་ལན་བསྩལ།  བཀའ་གདམས་ཐིག་ལེ་བཅུ་དྲུག་གི་དབང་

སོགས་ཟབ་ཆོས་མང་པོ་དགྱེས་བཞིན་ཞུས། དེ་ནས་ལམ་བར་དགོན་སྡེ་དུ་མར་མང་འགྱེད་གང་

འསོ་བསྒྲུབས་ནས་དགུན་ཆོས་ཀྱི་མཇུག་ཙམ་ལ་འབྲས་སྤུངས་སུ་འབྱོར། དགུང་ལོ་བཅོ་བརྒྱད་

ས་ཕག་ལོར། ༸རྒྱལ་དབང་འཇམ་དཔལ་རྒྱ་མཚོར་དངསོ་འབུལ་རྒྱ་ཆེ་དང་རྒྱལ་ཚབ་ཚ་རྡརོ་ནོ་

མོན་ཧན་ལ་དངོས་འབུལ་བཏེགས། ལྷ་ལྡན་སྨོན་ལམ་ལ་མང་འགྱེད་དང་། འབྲས་སྤུངས་ཚོགས་

ཆེན་ལ་དངུལ་ཞོ་རེའི་འགྱེད།  སྒོ་མང་གྲྭ་ཚང་ལ་ཞོ་གསུམ་རེ།  སེ་ར་དགའ་ལྡན་གཉིས་ལ་དེ་

མཚུངས་ཀྱི་མང་འགྱེད་བཏང་།  དེ་ནས་གྲྭ་ཚང་ཆོས་གྲྭར་དུས་རྒྱུན་དུ་ཆོས་ཐོག་ཆོས་གྲྭ་ཆག་

མེད་དང་།  ཆོས་མཚམས་ལ་འཛིན་སྐྱོར་སྦྱང་ཉིན་རེ་ཡང་ཐང་ལྷོད་མེད་ངོས་འགྲེལ་པ་དོན་

གསལ། གསེར་འཕྲེང་དགེ་འདུན་ཉི་ཤ ། དཔོན་སློབ་ཆོས་གྲགས་པའི་རྟེན་འབྲེལ་སོགས་ཐུགས་

འཛིན་དང་ཡིག་ཆ་སོ་སོ་ལ་ཞིབ་གཟིགས་མཛད།  ཞི་ཞིང་དུལ་བའི་ཀུན་སྤྱོད་ལྷན་སྐྱེས་སུ་

འགྲོགས་ཤིང་། རྩོད་ངག་གི་བརྗོད་པ་དག་ཅིང་རིགས་འཕྲུལ་གྱིས་ལོག་རྟོག་གཞོམ་པའི་ཡོན་

ཏན་གཟུར་གནས་ཡོངས་ཀྱིས་མངོན་སུམ་དུ་གྱུར། དགུན་ཆོས་ལ་གཞུང་གསར་གོང་དུ་ཕེབས། 

དགུང་ལོ་བཅུ་དགུ་པ་ལྕགས་བྱི་ལ། ལྷ་ལྡན་སྨོན་ལམ་གྲྭ་སྐོར་བགྲོ་གླེང་ལ་བཞེངས་པར་མཛད། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆོས་གྲྭར་ཆག་མེད་ངོས་གསེར་འཕྲེང་གི་སྐབས་དང་པོ།  ཡིག་ཆའི་ཕར་ཕྱིན།  ལེགས་བཤད་

སྙིང་པོའ་ིསྟོད་ཆ་སོགས་ཐུགས་འཛིན་མཛད། དགུན་ཆོས་ལ་འཛིན་གྲྭ་སྐབས་དང་པོར་ཕེབས། 

དགུང་ལོ་ཉི་ཤ ་ལྕགས་གླང་ལ་སྐྱོར་སྦྱང་རྩོད་གྲྭ་སྔར་རྒྱུན་ལྷོད་མེད་དང་། དྲང་ངེས་རྣམ་འབྱེད་

ཆེན་མོ་ཐུགས་འཛིན་མཛད། རྒྱ་འགྲེལ་ཉེར་གཅིག་དང་བཀའ་གདམས་གཞུང་དྲུག་སོགས་རྒྱ་

གཞུང་དུ་མ་དང་། གླེགས་བམ་རིན་པོ་ཆེ་སོགས་ཞིབ་གཟིགས་ཀྱིས་ཐོས་དོན་རྒྱུད་ལ་སྦྱོར་བར་

མཛད། དགུན་ཆོས་ལ་ཕར་ཕྱིན་འཛིན་གྲྭར་ཕེབས། སྔ་ཕྱི་འདི་དག་ཏུ་སེ་འབྲས་དགེ་གསུམ་གྱི་

ཡིག་ཆ་སོ་སོར་ཅི་ཙམ་གཟིགས་པ་དེ་ཙམ་དུ་རང་རེའི་ཡིག་ཆ་ལ་ཐུགས་ངེས་ཇེ་ཆེར་སོང་

གསུངས། དགུང་ལོ་ཉེར་གཅིག་པ་ཆུ་སྟག་ལ། བསམ་གཟུགས་ལེགས་བཤད་བུམ་བཟང་ཐུགས་

འཛིན་དང་ས་སྡེར་ཞིབ་གཟིགས་མཛད། སྔ་ཕྱིར་འཛིན་གྲྭ་གཏུགས་སྐབས་དང་། ཚོགས་ལངས། 

ལྷ་རམས་པ་སོ་སོའ་ིགྲྭ་སྐོར་སོགས་དམ་བཅའ་ཆེ་ཆུང་གང་གི་སྐབས་སུ་ཡང་མཁས་པ་དང་། 

དགེ་བཤེས། རིགས་སྨྲར་རློམ་པ་སུས་ཀྱང་གླགས་མི་རྙེད་པ་མ་ཟད་གུས་པས་ཞབས་སྤྱི་བོར་མ་

བླངས་པ་གཅིག་ཀྱང་མེད་པར་ཀུན་གྱིས་མགྲིན་གཅིག་ཏུ་གླེང་། ས་ག་ཟླ་བའི་ཚེས་བཅོ་ལྔ་ཉིན་

པད་དཀར་འཆང་བ་༸བློ་བཟང་འཇམ་དཔལ་རྒྱ་མཚོའི་དྲུང་ནས་བསྙེན་རྗོགས་ཀྱི་སྡོམ་པ་

མནོས་ཏེ་འཕགས་པའི་རིགས་བཞི་དང་དགེ་སྦྱོང་གི་ཆོས་བཞི་ལས་མི་ཉམས་པའི་སྦྱངས་པའི་

ཡོན་ཏན་ལྷུར་བཞེས་ཤིང་ཚུལ་ཁྲིམས་ཀྱི་ཕུང་པོ་ཡོངས་སུ་རྫོགས་པའི་གནས་བརྟན་ཉེ་བར་

འཁོར་ལྟ་བུར་གྱུར། གསེར་འཕྲེང་གི་སྐབས་ཕལ་ཆེར་དང་། རྣམ་བཤད་སྙིང་པོ་རྒྱན་གྱི་ཚིག་

དོན་རྣམས་ཡིག་ཆ་ངེས་པ་ཞིག་གིས་ཐལ་འཕྲེང་ལ་བསམ་བློ་བཏང་བ་ལྟར་ནོར་འཁྲུལ་མེད་

པར་ཐུགས་ལ་ངེས་ཤིང་། གྲྭ་ས་སོ་སོའ་ིཡིག་ཆའི་ཚིག་རིས་ཐམས་ཅད་མ་འདྲེས་པར་ཞིབ་པར་

མཁྱེན་པས་ཕར་ཕྱིན་གྲྭ་སྐོར་སྐབས་འཛིན་གྲྭ་གང་དུ་ཡང་འཁོར་གསུམ་མ་སོང་བར་གླེང་། 

དགུང་ལོ་ཉེར་གཉིས་ཆུ་ཡོས་ལ་དབུ་མ་ལུང་རིགས་གཏེར་མཛོད་དང་། ལེགས་བཤད་སྙིང་པོ་

ཐུགས་འཛིན་གནང་། རིགས་ཚོགས་འགྲེལ་བཅས་ཐུགས་ལ་བྱང་པའི་སྟེང་ནས་སྐྱོར་སྦྱང་དང་

དཔྱད་པ་ཟུང་དུ་འབྲེལ་བའི་ཡང་དག་པའི་ལྟ་བ་ཕྱིན་ཅི་མ་ལོག་པར་རྙེད་པས་སྨྲ་བའི་ཁྱུ་

མཆོག་ཏུ་གྱུར། སྐབས་དེར་ལྷ་རམས་པའི་མཚན་བཏགས་གཏད་པའི་སྟབས་ཀྱིས་བཀའ་རམས་



- 271 -

འབྲས་སྤུངས་སྒོ་མང་ཆོས་འབྱུང་།

འཛིན་གྲྭར་ཕེབས་ཏེ་མངོན་པ་གོང་འགོ་དང་འདུལ་བའི་རྒྱ་གཞུང་ཆེན་མོ་རྣམས་གཙོ་བོར་

གཟུང་། བོད་མཁས་པ་སྔ་ཕྱིའི་གཞུང་ཞིབ་གཟིགས་དང་། མཛོད་འདུལ་གྱི་རྩོད་པ་མཉམ་འགྲོ་

བྱས་ཏེ་འགྲེལ་པ་དོན་གསལ། བྱམས་ཆོས་སྡེ་ལྔ། དམིགས་བརྟག ཉི་ཤ ་པ། སུམ་ཅུ་པ། མཛོད་རྩ། 

མདོ་རྩ་བ། གྲུབ་མཐའི་རྩ་བ། ཀུན་གཞི་རྩ་བ། ཚིག་གསལ་ཐལ་བཟློག་སོགས་དང་། དགོངས་པ་

རབ་གསལ་གྱི་ས་བཅད་དང་འཇུག་པ་སྦྲགས་ནས་སྐྱོར་སྦྱང་རྒྱུན་དུ་གནང༌། གཞན་ཡང་དབུ་

ཚད་མངོན་པའི་རྒྱ་གཞུང་མང་པོ་ཐུགས་འཛིན་གནང་སྟེ་ཆོས་མཚམས་རྣམས་ལ་དགུང་རེ་

བཞིན་ཤོག་གྲངས་བརྒྱ་དང་སུམ་ཅུ་རེ་མ་མཐའ་ངེས་ཅན་བྱས་ནས་སྐྱོར་སྦྱང་དང་སྡུག་རུས་

བྱས་པ་ཡིན། སྦམ་སྦམ་བྱས་ནས་བསྡད་པ་མིན། ཞེས་ཚོགས་གཏམ་ལ་གནང་། སྐབས་འདི་དག་

ཏུ་དཀའ་ཆེན་བཞིའི་འཕགས་ཡུལ་གྱི་གཞུང་རྩ་འགྲེལ་དང་། རྗེ་ཡབ་སྲས་ཀྱི་ཡིག་ཆ་ཕལ་ཆེར་

དཀྱུས་གཅིག་ལ་མཐར་ཆགས་སུ་ཐུགས་ཐོག་ནས་མི་ཐོན་ན་ཡང་གང་གླེང་བསླངས་པའི་ཐད་

ཀའི་ཚིག་ཕལ་ཆེར་ཐུགས་ནས་ཤར་ཤར་ཐོན་པ་དང་དོན་རྣམས་ཝལ་གྱིས་གསལ་ལེར་འཆར་

ཐུབ་པ་ཡདོ་གསུངས་ཤིང་དེ་སྐབས་རྒན་གཞནོ་ཀུན་གྱིས་དྲི་གཏུགས་དང་དགོས་པ་གཅདོ་པའི་

ཡུལ་དུ་གྱུར་ཅིང་། དཔེ་ཁྲིད་ཞུ་མི་ཤིན་ཏུ་མང་པོ་བྱུང་བ་ལ་ཡང་སྐྱོ་ངལ་མེད་པར་བློ་ལྡན་དོན་

གཉེར་བ་རྣམས་ཀྱི་རྣམ་པར་དཔྱོད་པའི་གྲུ་རྫིངས་ལེགས་བཤད་རིན་པོ་ཆེས་འགེངས་པར་

མཛད་པས། དེ་ཡི་མོད་ལ་རྟོག་གེས་ཁེངས་པའི་ཀུ་མུད་ཀྱི་ཚོགས་ཟུམ་སྟེ་དད་པའི་ཆུ་སྐྱེས་ཀྱི་

འཕྲེང་བ་ཆེར་བཞད་པས་གྲགས་སྙན་གྱི་བུང་བ་ཐུབ་བསྟན་དབྱར་གྱི་དཔལ་མོའ་ིམཛེས་རྒྱན་

དུ་གྱུར། གངས་ཅན་གྱི་ཉེ་བར་འཁརོ་རྗེ་བཙུན་ཡེ་ཤེས་རྒྱལ་མཚན་ལྷ་སར་ཕེབས་པ་ནས་བཟུང་

ཞབས་སྤྱི་བོར་བླངས། གནས་ཀྱི་བླ་མའི་ཚུལ་དུ་བྱ་བ་རྣམས་ཞུས་ཤིང་། སྡོམ་པ་གསུམ་གྱི་བསླབ་

བྱ་བསྔོ་བགྲང་དང་ཡོ་བྱད་བྱིན་རླབས། ནུབ་ལྷག་གཅོད་པ། སྔ་ཆབ། ཕྱི་ཆབ་རུང་ཆུ་འདེབས་པ་

སོགས་ཀྱི་ཕྱག་ལེན་ཕྲ་མོ་རྣམས་ཀྱང་བླ་མའི་རྣམ་ཐར་ཇི་ལྟ་བ་བཞིན་མཛད། རྗེ་དེ་ཉིད་ལས་

ལམ་རིམ་བདེ་ལམ་གྱི་ཁྲིད་ཞིབ་རྒྱས་དང་། མན་ངག་ཞལ་གདམས་ལྷུག་པར་མནོས། རྗེ་དེ་ཉིད་

ལ་ཆེད་དུ་གཉེར་ནས་འདུལ་བ་མདོ་རྩ་བའི་བཤད་ལུང་ཞུས་པར་དགྱེས་བཞིན་ཞལ་གྱིས་

བཞེས་ཏེ་མཁས་འདུས་ལྔ་སྟོང་ལ་འབྲས་སྤུངས་ཚོགས་ཆེན་འདུ་ཁང་དུ་གནང་།  མཇུག་ཏུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཐུགས་དམ་གྱི་རྟེན་ཐུབ་པའི་དབང་པོའ་ིསྐུ་བརྙན་དང་རྒྱུན་བསྣམས་འཁར་གསིལ་བཅས་

གནང་སྟེ་ངེད་དཔོན་སློབ་འདི་ཙམ་ཞིག་གིས་ཆོས་འཆད་ཉན་བྱེད་རྒྱུ་བྱུང་བ་ཁྱེད་ལ་བརྟེན་པ་

ཡིན་པས་བསོད་ནམས་ཆེ་གསུངས་ཏེ་རྒྱུན་དུ་ཡང་མཁས་པ་དང་བཙུན་པའི་ཡོན་ཏན་གྱིས་

ཐུགས་འཕྲོགས་པས་དགྱེས་གཟིགས་དང་བསྔགས་བརྗོད་བླ་ན་མེད་པ་གནང་། དགུང་ལོ་ཉེར་

གསུམ་ཤིང་འབྲུག་ལ་ཡབ་རྗེ་ཀུན་མཁྱེན་བླ་མ་དབུས་གཙང་དུ་འབྱོན་པའི་གཏམ་གསན་པས་

ཐུགས་དགའ་བདེས་ཁྱབ་ཅིང་ཕེབས་བསུར་བོྱན་ཏེ་དབུ་མ་བཀྲ་ཤིས་ཐང་ནས་མཇལ་ཏེ་ཡབ་

སྲས་ཞལ་འཛོམས། ཀུན་མཁྱེན་མཆོག་དང་མཉམ་དུ་ཀློང་རོྡལ་གྲུབ་དབང་རིན་པོ་ཆེར་བཀའ་

གདམས་གླེགས་བམ་དང་། ༸རྒྱལ་བ་དགེ་འདུན་རྒྱ་མཚོའི་གསུང་འབུམ་གྱི་ལུང་སོགས་གསན། 

ཀློང་རྡོལ་རིན་པོ་ཆེ་ནས་ཀུན་མཁྱེན་མཆོག་ལ་བཀའ་ཆོས་ཞུས་པ་ཡང་ཕལ་ཆེར་མ་ཆག་པ་

མཛད། ཀུན་མཁྱེན་མཆོག་དང་ལྷན་དུ་མཆོད་མཇལ་མཛད་སྐབས་ཤིག ཀུན་མཁྱེན་རིན་པོ་ཆེ་

ནས་འཇམ་དབྱངས་ཁོ་ཡོན་མ་ལ་སྙན་ཤལ་ཕུལ་བ་གྱང་ལོགས་ལ་འབྱར་བ་ཀུན་གྱིས་མཐོང་

ཞིང་། རྗེ་ཉིད་ཀྱིས་སྙན་ཤལ་ཕྱག་ཏུ་བཞེས་པ་དངོས་སུ་གཟིགས་པར་གསུངས། དགུང་ལོ་ཉེར་

བཞི་ཤིང་སྦྲུལ་ལ། རྗེ་ཡབ་སྲས་ཀྱི་གསུང་རབ་གཞིར་བཟུང་ནས་རྒྱ་གཞུང་ཚད་ལྡན་རྣམས་ཁགོ་

བསྡུར་སེ་འབྲས་དགེ་གསུམ་གྱི་ཡིག་ཆ་དང་། བདོ་ཀྱི་མཁས་པ་སྔ་མ་ས་ོསའོ་ིགསུང་ལ་གཟིགས་

རྟོག་གནང་བས་བཤད་པ་ཡང་དག་པ་དང་ལྟར་སྣང་གི་ཁྱད་པར་དང༌། རྗེ་བླ་མའི་རིང་ལུགས་

ཀྱི་གནད་ཕྲ་ཞིང་ཕྲ་བ་ཡང་མ་འདྲེས་པར་འབྱེད་པ་དང་ཚིག་གཅིག་གི་དོན་ལ་ཡང་མདོ་

སྔགས་ཐམས་ཅད་སྡུད་པའི་ནང་བྱན་ཆུད་པ་བྱུང་།  ཀུན་མཁྱེན་བླ་མའི་རྣམ་ཐར་ལས།  རྒྱལ་

སྲས་ཆེན་པོ་ཉི་ཐང་བླ་མ་ཤེས་རབ་སྦྱིན་པ་དཔེ་གཟིགས་ཀྱི་སྒོ་ནས་རྟོགས་པ་མཐོན་པོར་

བསྔགས་པ་ལྟར་ལུང་གི་དོན་སེམས་རྒྱུད་དང་འདྲེས་པའམ་ལུང་དོན་རྒྱུད་ལ་སྐྱེས་པ་ལ་རྟོགས་

པའི་ཡོན་ཏན་ཞེས་བྱ་བས་མཚན་ཉིད་ཀྱི་རིགས་ལམ་འདི་ནི་བུག་སྒོ་འདག་སྦྱར་དང་ལུས་

གནད་ལྟ་སྟངས་སོགས་ལ་མི་ལྟོས་པར་གྲུབ་པའི་གོ་འཕང་མཐོན་པོར་གཤེགས་ཐབས་རྨད་དུ་

བྱུང་བར་ཤེས་དགོས། ལོ་དེའི་དགུན་ཆོས་སྐབས་འབྲས་སྤུངས་ཚོགས་ཆེན་དང་སྒོ་མང་གྲྭ་ཚང་། 

སྔགས་པ་གྲྭ་ཚང་།  བྱ་བྲལ་ཁང་ཚན་དང་།  ཕྱི་ལོ་སྨོན་ལམ་སྐབས་སོགས་སྔ་ཕྱིར་གཏོང་སྒོ་

འབྲས་སྤུངས་སྒོ་མང་ཆོས་འབྱུང་།

གནང་བ། རགས་རྩིས་དངུལ་རྐྱང་སྲང་ཁྲི་ཕྲག་ལྷག་དང་དངོས་པོ་སྣ་ཚོགས། རིན་གོང་དུ་སྲང་

ཉིས་སྟོང་གི་རྩིས་སོང་ཞིང་། མདོར་ན་དབུས་ཕེབས་སྐབས་སུ་ཕྱག་ཏུ་གང་ཡོད་རྣམ་དཀར་གྱི་

ཚོགས་སུ་བཏང་ནས་འབྲེལ་ཚད་དོན་ལྡན་དུ་མཛད་དོ།  །གྲྭ་ཚང་གི་དམ་བཅའི་སྐབས་སུ་ལན་

མྱུར་ཞིང་ཞིབ་ཆ་ཆེ་བ་དང་ཁྱབ་འགྲིག་སོགས་ནུས་པ་ཆེ་ཞིང་སུ་གང་གི་ཡང་སེམས་ལ་འཆར་

དཀའ་བའི་རིགས་ལམ་གཞུང་ཆེན་མོ་དང་མཐུན་པ་ཤ་སྟག་བྱུང་བས་མཁས་པའི་ཡིད་འཕྲོག་

པའི་རིན་པོ་ཆེ་ཁོ་ནར་གྱུར། སྨོན་ལམ་གྲྭ་སྐོར་ཉིན་༸རྒྱལ་བ་རིན་པོ་ཆེ་འཇམ་དཔལ་རྒྱ་མཚོ་

དང་ཚ་རྡོར་ནོ་མོན་ཧན་འཁོར་བཅས་ཀྱང་ཁྱམས་རའི་སྟེང་དུ་བཞུགས་གདན་འཇགས། སྙན་

གྲགས་ཀྱི་སྟབས་ཁྲམོ་ཆེན་པ་ོཁྱམས་རའི་ནང་དུ་མི་ཤངོ་བ་འཛོམས། སྲིད་སྐྱངོ་རྒྱལ་ཚབ་མཆགོ་

ནས་གསུང་གདངས་མཐོན་པོས། བགྲོ་གླེང་བ་རྣམས་ཀྱིས་རིགས་ལུང་གང་ཚ་ཚ་མཛེས་ལམ་སྤུ་

ཙམ་ཡང་མ་བྱེད་པར་ཐོངས།  སྤྲུལ་པའི་སྐུ་མཛེས་ལམ་གྱི་ཡུལ་མིན་ནོ་ཞེས་བཀའ་ཕེབས་པ་

ལྟར་སེ་འབྲས་དགེ་གསུམ་གྱི་དགེ་བཤེས་ཡང་རྩེ་ཟེར་ཚད་ཀྱི་བློའ་ིརྩལ་ཡོད་རྒུ་སྤྲུགས་པ་ལྟ་བུ་

བྱས་པར་ཁས་ལེན་འདི་ཤོར་ཟེར་བ་གཅིག་ཙམ་ཕར་ཞོག  བགྲོ་གླེང་གང་བཏང་ལ་དོགས་པ་

ཆོད་ངེས་ཀྱི་ལན་དང་། དེའི་སྟེང་དུ་ལུང་འདྲེན་ཤར་ཤར་གནང་བས་དུས་ཀྱི་མཐའ་འདིར་རྗེ་

ཡབ་སྲས་ཀྱི་གྲལ་དུ་འོས་པའི་མཁས་བཙུན་བཟང་འཛོམས་ཀྱི་སྐྱེས་ཆེན་དམ་པ་འདི་འདྲ་

ཕེབས་པ་སྐལ་བ་བཟང་ཞེས་བསྔགས་བརྗོད་ཀྱི་རོལ་མོ་ཅི་ཡང་འཁྲོལ་བར་གྱུར་ཏོ།  །དེའི་

སྐབས།  །སྒྲོ་བཏགས་སྐྱེས་རབས་རྭ་བཅུའི་གདེངས་ཀ་ཅན།  །མཐོ་མཐོའ་ིརྫ་རི་ཉུལ་བའི་ཤ་ཕོ་

ལས། །སྐྱེས་སྦྱངས་རིགས་པའི་རྭ་རྩེ་རྣནོ་པ་ོཅན། །གཞུང་ལུགས་ཐང་ལ་རྒྱུ་བའི་རྒ་ོསྐྱ་བདེ། །ཞེས་

པའི་ཉམས་འཆར་གསུངས། སྒོ་མང་ཆོས་གྲྭར་ཕེབས་པའི་སྐབས་སྔ་ཕྱི་འདི་དག་ཏུ་ཡང་། རྗེའི་

དྲང་ངེས་རྣམ་འབྱེད་ཀྱི་དཀའ་གནད་ཀྱི་མཆན།  ཡིག་ཆའི་ཕར་ཕྱིན་སྐབས་དང་པོའ་ིམཆན། 

མདོ་སྡུད་པའི་མཆན། འདུལ་བའི་སྡོམ་ཚིག རྟེན་འབྲེལ་གྱི་མཐའ་དཔྱོད། མཛོད་གནས་བརྒྱད་

དང་ཕར་ཕྱིན་སྐབས་བཞི་པའི་སྡོམ་ཚིག་སོགས་མིག་དང་འདྲ་བའི་ལེགས་བཤད་རྨད་དུ་བྱུང་

བ་དུ་མ་འབྲས་སྤུངས་ཉིད་དུ་སྤེལ་བ་ནི།  བཤད་སྒྲུབ་ཡ་མ་བྲལ་བར་ཐོས་བསམ་སྒོམ་གསུམ་

དང་། འཆད་རྩོད་རྩོམ་གསུམ་གཅིག་གྲོགས་སུ་གཅིག་སོང་བའི་རྣམ་ཐར་དང་། སྔོན་གྱི་མཁས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ཆེན་པོ་དག་ལ་འགྲན་བཟོད་པའི་ལེགས་བཤད་ཀྱི་མཛོད་དང་མཁྱེན་པའི་གཏེར་དུ་གྱུར་

པའི་གཏན་ཚིགས་རྨ་མེད་པ་ཉིད་དོ།  །མདོར་ན། མདོ་དབུས་གང་དུ་ཡང་འབྲོམ་གྱི་རྣམ་ཐར་

བཞིན་བླ་མ་མང་པོ་མ་བསྟེན་པར། གང་བསྟེན་པ་རྣམས་ལ་སངས་རྒྱས་དངོས་སུ་གཟིགས་པའི་

མོས་གུས་ཀྱིས་ལེགས་ཚོགས་ཀྱི་རྩ་བ་ཚུགས་པར་མཛད། དེ་སྐབས་སྒོ་མང་མཁན་རིན་པོ་ཆེས་

གཙོས་དོན་གཉེར་བ་ཆེས་མང་པོ་ལ། རྟེན་འབྲེལ་བསྟོད་པའི་བཤད་ལུང་སོགས། འདོད་སྦྱར་གྱི་

ཆོས་བཀའ་མང་དུ་གནང་།  དགའ་ལྡན་དུ་བྱོན་ནས་གསེར་གདུང་རིན་པོ་ཆེར་མཆོད་འབུལ་

གང་རྒྱས་ཐོག་ཐུགས་སྨོན་རྒྱ་གང་ཆེ། ཆོས་རྒྱལ་གྱི་མདུན་འཕྲིན་བཅོལ་ནན་ཏན་མཛད་པས་

རྟགས་མཚན་ཁྱད་པར་ཅན་ཡང་བྱུང༌།  དགའ་ལྡན་དང་ལྷ་སར་ཕེབས་ནས་རྒྱུད་གྲྭ་གཉིས་

སོགས་ལ་བསྙེན་བཀུར་གཟབ། སྔ་སོར་ཡོངས་འཛིན་རིན་པོ་ཆེ་ནས་ཁྱེད་བོད་དུ་བཞུགས་ནས་

སྒྲུབ་པ་སྙིང་པོར་མཛད་ན་བྱམས་མགོན་བླ་མ་རིན་པོ་ཆེ་འདྲ་བ་ཡོང་ཞེས། རང་གི་ཆོས་ཀྱི་རྒྱལ་

ཚབ་ཏུ་དབང་བསྐུར་རྒྱུའི་ཐུགས་བཞེད་ནར་མར་ཡོད་པ་ལས། འདི་སྐབས་ཤིག་ཀྱང་ཁྱོད་བོད་

དུ་བཞུགས་ནས་སྒྲུབ་པ་སྙིང་པོར་མཛད་ན་འཚོ་བའི་མཐུན་རྐྱེན་ཀྱང་ངས་སྦྱོར། རང་རེས་ཐོབ་

ཐོབ་མང་དགོས་པའི་ངེས་པ་མེད།  ངས་བླ་མ་རྣམས་ནས་གང་ཐོབ་པའི་རིགས་དེ་ཁྱེད་ལ་ཆ་

ཚང་བ་ཞིག་བྱེད་གསུངས་པར། བཀའ་དྲིན་ཤིན་ཏུ་ཆེ་རུང་བླ་མ་འཇམ་དབྱངས་བཞད་པ་རིན་

པོ་ཆེ་དེ་བདག་ལ་སྡོམ་པ་གསུམ་སོགས་ཆོས་ཀྱི་བཀའ་དྲིན་ཆེ་བའི་བླ་མ་ཡིན་ཞིང་། ཁོང་གིས་

སྔ་སོར་ཨ་མདོར་ཡོང་དགོས་པའི་གསུང་བཀོད་ཡོད། ད་རེས་ཀྱང་དེ་བཞིན་གསུངས་ཨེ་ཡོང་

ཞུས་པར།  ཁྱེད་ཀྱི་ཞལ་ནས་བླ་མའི་གསུང་གཅོག་མི་ནུས་པའི་གསུང་དེ་འདྲ་ཡོང་པའི་རེ་བ་

ཡདོ་བླ་མ་འཇམ་དབྱངས་བཞད་པ་རིན་པ་ོཆེ་ལ་ངས་བསྟུན་པས་ཆགོ་གསུངས། ཡབ་རྗེ་མཆགོ་

དབུས་སུ་ཕེབས་ནས་རིང་མིན་གྱི་སྐབས་ཤིག་གསུང་འཕྲོས་ཆེད་གཏད་ལ། ང་རང་སྐྲ་སྔར་ལས་

ཀྱང་དཀར་བ་འདི་ལྟར་ན་ཚོད་མཐོ་ཡང་། ཁྱེད་ལེན་པའི་ཕྱིར་འངོས་པ་ཡིན་པས། གང་ཅིའི་གྲ་

སྒྲིག་མཛོད་ཅེས་ཕེབས། ཡོངས་འཛིན་རིན་པོ་ཆེ་ནས་ཀུན་མཁྱེན་མཆོག་ལ་གོང་སྨོས་ལྟར་གྱི་

བགྲོ་བ་ཡང་ཡང་མཛད་ཀྱང་། མདོ་སྨད་མཐའ་འཁོབ་ཀྱི་ཡུལ་ཡིན་པས་དགེ་བའི་བཤེས་གཉེན་

གལ་ཆེ་ཚུལ་ཡང་ཡང་ཞུས། འ་ོན་གྲོང་ཆོག་སོགས་ལ་མི་ཕེབས་པ་དགོས་གསུངས་པར། བླུན་པོ་

འབྲས་སྤུངས་སྒོ་མང་ཆོས་འབྱུང་།

དམུ་རྒོད་ཀྱི་རིགས་མང་བས་ཡུལ་ལུགས་དང་མཐུན་པའི་བླ་ཚུགས་ཤིག་མ་བཟུང་ན་དབུས་

གཙང་ལྟར་ཆོས་ཁོ་ནས་ཕན་ཐོགས་པ་དཀའ་ཚུལ་དང་བཀྲ་ཤིས་འཁྱིལ་ནས་བྱང་ཕྱོགས་ཀྱི་

འབྲོག་རིས་མེད་ལ་ཕན་འདོགས་པ་དགོས་ཚུལ་གསེད་བཀྲོལ་ནས་ཞུས་པས་ཐུགས་དགོངས་

མཐུན་པར་བྱུང་སྟེ། ཡོངས་འཛིན་རིན་པོ་ཆེ་ནས་ད་ཁྱེད་བླ་མ་འཇམ་དབྱངས་བཞད་པ་རིན་པོ་

ཆེའི་ཐུགས་དགོངས་དང་མཐུན་པར་མདོ་སྨད་ལ་མི་ཕེབས་ཐབས་མེད་དུ་སྣང་གསུངས་ནས་

ཉིད་ཀྱི་ཐུགས་དམ་རྟེན་ལམ་རིམ་ཚོགས་ཞིང་གི་ཐང་ཀ་དང་། སྐུ་འགག་རྙིང་པ་སོགས་གནང་

ཆ་དང་། བསླབ་བྱ་ཚིགས་བཅད་མ་རྗེ་རང་ཉིད་ཀྱི་རྣམ་ཐར་གྱིས་གཞུང་བསྲངས་པ་ཞིག་གནང་

བ་ལྟར་ཕྱག་ལེན་ལ་ཡང་ཐེབས་པར་མཛད།  ཀློང་རྡོལ་རིན་པོ་ཆེ་ནས་དུས་རྒྱུན་མདོ་སྨད་དུ་

ཕེབས་དགོས་གཞིར་བཞག་གི་གསུང་སྒྲོས་ཡོད་བཞིན་དང་། ཉིན་གཅིག་སྐྱབས་མགོན་མཆོག་

དང་ཀློང་རྡོལ་རིན་པོ་ཆེ། རྗེ་འདི་ཉིད་རྣམ་གསུམ་ཞལ་འཛོམས་སར་ཀློང་རྡོལ་རིན་པོ་ཆེ་ནས་

བསྟན་པ་བྱང་ནས་བྱང་དུ་དར་བ་དེ་བཀྲ་ཤིས་འཁྱིལ་ཡིན་པ་རེད་ཨང་ཞེས་སྐུ་ཞབས་རིན་པོ་

ཆེར་དྲིས་པར། སྐུ་ཞབས་རིན་པོ་ཆེ་ནས། དེ་འདྲ་ཟེར་གྱི་འདུག་བཀྲ་ཤིས་འཁྱེིལ་ལ་དགེ་འདུན་

ཁྲི་ཕྲག་བརྒྱད་འཚོག་པའི་ལུང་བསྟན་ཡོད་ཟེར་བ་དེ་སྔ་ཕྱི་ཡིན་ནམ། དུས་གཅིག་ཡིན་ཞེས་

ཚུར་དྲིས་པས་དེ་ལམ་ཞུགས་ཁྲི་ཚོ་བརྒྱད་ཡིན་མོད་གསུངས་པས་སྔར་གྱི་གསུངས་བཀོད་

རྣམས་ལ་ཐུགས་ངེས་བརྟན་པར་གྱུར།  ཕེབས་སྐབས་དགེ་འདུན་གྲུབ་ཡབ་སྲས་ཀྱི་རྣམ་ཐར་

གསུངས་ནས་ཁྱེད་འཇམ་དབྱངས་བཞད་པའི་ལས་ཀ་གང་ལ་ཡང་སྤུ་སུ་མ་ཤོར་བའི་སྒོ་ནས་

ཐུགས་ཁུར་གང་དྲག་མཛོད་ཅེས་བླ་མ་རྣམས་ཐུགས་དགོངས་གཅིག་ཏུ་གྱུར་པ་ལྟར་ཡབ་སྲས་

ལྷན་དུ་འབྱནོ་པར་ཐག་བཅད་ད།ོ །དེ་ནས་བདུན་པ་རྗེས་མའི་ཚེས་ལ་འབྲས་སྤུངས་ནས་ཆིབས་

བསྐྱོད། རྗེ་ཉིད་ཆིབས་ཐོག་ནས་ཞལ་འབྲས་སྤུངས་ལ་ཕྱོགས་ཏེ་བསྟན་འབར་མའི་ཤིས་བརྗོད་

གང་རྒྱས་མཛད། དེ་ནས་ཕེབས་སྐྱེལ་དང་བཅས་རིམ་གྱིས་བྱོན། མཚོ་མོ་རར་སྟག་ཕུ་སྤྲུལ་པའི་

སྐུ་དགེ་འདུན་ཆོས་ཀྱི་དབང་ཕྱུག་ཀུན་མཁྱེན་མཆོག་གི་དྲུང་དུ་ཕེབས་པས་ཁོང་དང་མཉམ་དུ་

ས་སྐྱའི་གསེར་ཆོས་བཅུ་གསུམ་དང་།  རྣམ་སྲས་བཀའ་བཅོ་ལྔའི་རྗེས་གནང་གསན།  དེ་ནས་

སྟག་ཕུ་རིན་པོ་ཆེ་རང་ཡུལ་དུ་བོྱན་ནས་དགུན་དེར་བཅད་རྒྱ་མཛད་པའི་ཚེ།  ཧོར་ཟླ་བཅུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཉིས་པའི་ཚེས་བཞིའི་ཐོ་རེངས་ཉམས་སྣང་ལ།  པཎྜི་ཏ་ཛེ་ཏ་རི་དགྲ་ལས་རྣམ་རྒྱལ་གྱི་ཞལ་

ནས་ངའི་སྙིང་གར་ཁྱེད་ཀྱི་ཡི་དམ་གྱི་ལྷ་ཡོད་པས་མཇལ་ལམ་གསུངས། ཅིས་ཀྱང་མཇལ་ཞུས་

པས། ཐུགས་ཀ་རལ་གྲིས་གཤགས་པའི་ནང་ནས། འཇམ་དབྱངས་དཀར་པ་ོསྐུ་མདགོ་ཕྱག་མཚན་

རྒྱན་ལ་སོགས་པ་ཤིན་ཏུ་གསལ་བ་ཞིག་བཞུགས་འདུག །གསོལ་བ་བཏབ་པས་ཐུགས་ཀ་ནས་ཨ་

ཡིག་དཀར་པོ་ཞིག་བྱུང་སྟེ་སྙིང་གར་ཐིམ་པའི་སྣང་བ་བྱུང་། དེ་ནས་པཎྜི་ཏ་དེས་ཁྱེད་ཡི་དམ་

གྱི་ལྷ་འདི་བསྟེན་ན་འབྲེལ་ཆེ་ཞིང་ཤེས་རབ་ཆེ་བ་ཡོང་ཙམ་འདུག་ཀྱང་ཁྱེད་ལེ་ལོ་ཅན་ཞིག་

ཡིན་པ་འདྲ།  ཁ་སང་བདག་གི་སྤྲུལ་པ་ཨིནྜའི་མིང་ཅན་ལས་འདིའི་དབང་དང་གདམས་པ་

རྣམས་ཞུས་ན་རྟེན་འབྲེལ་རབ་ཅིག་འགྲིག་ཚོད་ཡིན་འདུག་ཀྱང་ཅུང་ཟད་མ་བྱུང་གསུངས་

ནས་གཤེགས་སངོ་། ཞེས་ལུང་བསྟན་ཤེལ་གྱི་མཁར་བ་ན་ཡདོ། དེ་ནས་སྔ་སརོ་ལམ་རིམ་ཆེ་ཆུང་

གི་བཤད་ལུང་སྙན་གསན་ཕུལ་བ་ལ་ལམ་བར་ནས་གནང་ཆོག་གསུངས་པ་ལྟར་བརྒྱད་པའི་

ཚེས་བཅུ་ནས་ལམ་རིམ་ཆུང་ངུའི་བཤད་ལུང་ཚུགས་ཏེ་རྫོགས་པར་གནང་། བཅུ་གཅིག་པའི་

ཚེས་དགུའི་ཉིན་དགེ་འདུན་ཉིས་སྟོང་ལྷག་པས་སེར་སྦྲེང་དང་བཅས་ཡབ་སྲས་རྣམས་བླ་བྲང་

ཆེན་མོར་ཕྱག་ཕེབས། བླ་བྲང་ནས་དཀར་སྤྲོའ་ིརྟེན་འབྱུང་ཐོག་མར་ཕུལ། དེ་ནས་གཟིམ་ཤག་ཏུ་

ཕེབས། ཕེབས་པའི་ཉིན་དེར་གཟིམ་ཁང་སྟེང་ཤོད་སོ་སོར་ཕེབས་སྟབས་མ་འགྲིག་པས་ཡོ་བྱད་

བྱིན་རླབས་མ་གྲུབ།  དེ་ཕྱིན་ཆད་ཡོ་བྱད་གང་ཡོད་མཆོག་གསུམ་གྱི་ཞིང་གཙོ་བོར་བྱས་ནས་

གཞན་དོན་ཁོ་ནར་བསྔོས་པ་ཡིན་གསུངས། བྱིན་རླབས་དང་རྣམ་བརྟག་ཀྱང་དེ་ལས་ལྷག་པར་

བྱར་མེད་ད།ོ །བཀྲ་ཤིས་འཁྱིལ་ཚོགས་ཆེན་ལ་མང་འགྱེད་དང་ཡིད་དགའ་ཆསོ་འཛིན་གྱི་རི་ཁྲདོ་

པ་རྣམས་ལ་སྒོམ་ཞྭ་རེ་དང་ལིའི་མཎྜལ་རེ་གནང་ཐོག  །དགུང་ལོ་ཉེར་དྲུག་པ་མེ་ལུག་ལ་དོན་

གཉེར་ཅན་དུ་མ་ལ་སྒྲུབ་ཐབས་རྒྱ་མཚོའི་རྗེས་གནང་སོགས་འདོད་ཆོས་དུ་མ་བསྩལ།  སྐུ་

གཟུགས་ཅུང་མ་བདེ་པར། ཡབ་རྗེ་རྡ་ོརྗེ་འཆང་གདན་དྲངས་ནས་འཇིགས་བྱེད་ཀྱི་ཞི་བའི་སྦྱིན་

སྲེག་གནང་བས། སྐུ་རིན་པ་ོཆེ་ཟླ་བ་སྒྲ་གཅན་གྱི་རྒྱ་ལས་རྣམ་པར་གྲལོ་བ་བཞིན་དུ་དྭངས་ཤིང་

གཟི་འདོ་འབར་བར་གྱུར། དེ་སྐབས་ཀུན་མཁྱེན་རིན་པོ་ཆེ་ནས་མདུན་དུ་བཞུགས་གདན་ཞིག་

བཏིང་བར་རྗེ་འདི་ཉིད་བཞུགས་སུ་བཅུག་བླ་བྲང་ཞབས་ཕྱི་དྲག་བགྲེས་རྣམས་སོགས། རོགས་

འབྲས་སྤུངས་སྒོ་མང་ཆོས་འབྱུང་།

རམ་པ་གྲྭ་རྒན་རྣམས་ལ་ཁྱེད་རྣམས་འདིར་བཞུགས་གནང་ལ་བཤད་རྒྱུ་ཞིག་ཡོད་གསུངས་ཏེ་

ཞལ་ནས།  ང་རང་གི་སྐྱེ་བ་སྔ་མ་འཇམ་དབྱངས་བཞད་པ་ཚང་ལ་སློབ་མ་མདོ་དབུས་གཙང་

གསུམ། ཁམས་ལི་ཐང་།  རྒྱ་ནག་ཅུན་གར་ཚུན་ཆད་ན་གནམ་གྱི་སྐར་མ་ལྟ་བུ་བརྗོད་ཀྱིས་མི་

ལང་པ་ཡོད་ཀྱང་། དེ་ཐམས་ཅད་ཀྱི་ནང་ནས་ཐུགས་སྲས་གཅིག་པུར་གྱུར་པ་ནི་ཁྱེད་ཀྱི་སྐྱེ་བ་

སྔ་མ་ཁྲི་ཆེན་དགེ་འདུན་ཕུན་ཚོགས་པ་དེ་ཡིན། ང་འཇིག་རྟེན་འདིར་ཁྱོད་གཅིག་པུའི་དོན་ལ་

ཡོང་བ་ཡིན་ཞེས་གསུངས་པས་སློབ་མ་དགེ་བཤེས་གཞན་ཚོ་མ་རངས་པར་འཇམ་དབྱངས་

བཞད་པ་མི་གཅིག་གི་དོན་དུ་བྱོན་པ་ཡིན་ན་རྩ་བ་ཆེ་རྒྱུ་མི་འདུག་ཅེས་ལྐོག་ལབ་ཀྱང་བྱས། སྐུ་

ཚེ་རྗེས་མ་དེ་ཡང་མདོ་སྨད་འདིར་གདན་དྲངས་པ་སོགས་ཀུན་གྱིས་ཤེས་པ་དེ་ཡིན་མོད། འདི་

ནས་ཀྱང་སྐུ་ཡནོ་མཐར་ཕྱིན། ཚོགས་ཕན་ཚུན་གཉིས་ཀྱི་ཁྲི་པ་གནང་། ཆསོ་འཇིག་རྟེན་གང་གི་

ཐད་ནས་ཀྱང་བཀའ་དྲིན་བསམ་གྱིས་མི་ཁྱབ་པ་བསྐྱངས། ངེད་རྣམ་གཉིས་ཀྱང་བླ་སློབ་ཏུ་གྱུར་

ཏེ་དད་པ་དམ་ཚིག་གཞན་དང་མི་འདྲ་བ་ཡིན་ཀྱང་བསྟན་པའི་ཆག་སྒོ་ཞིག་གིས་སྐུ་ཚེ་མཐར་

མ་ཕྱིན། རྗེས་སོར་སྤྲུལ་སྐུའི་དོན་སྐོར་གྱི་སྐབས་སོགས་སུའང་སྤྲུལ་སྐུ་ཡིན་ཟེར་མཁན་མང་དུ་

བྱུང་། མངའ་ཐང་སྟོབས་འབྱོར་སོགས་ལ་མ་བལྟས་པར་བཙལ་བའི་སྟབས་ཁྱེད་ཀྱི་སྟེང་འདི་ན་

ང་ལ་ཕྱི་ནང་ཀུན་ནས་མི་ཁ་ཆེ། ད་ཁྱེད་སྤྲུལ་སྐུ་འཁྲུལ་མེད་ཡིན་སྟབས་མི་ཁ་ལ་སྐྱོན་གང་ཡང་

མི་འདུག མི་ཐམས་ཅད་ཀྱི་ཁ་ངག་ལའང་བླ་མ་ལ་ཡོན་ཏན་ཞིག་དགོས་ཟེར་མོད་ཀྱང་ཁྱེད་ལ་

ངས་ཡནོ་ཏན་སླབོ་དགོས་ཞེས་བཤད་རྒྱུ་ཅི་ཡདོ། ཁྱེད་ཀྱི་ཡནོ་ཏན་དབུས་གཙང་སེ་འབྲས་དགེ་

གསུམ་སོགས་ནས་གྲགས་ཡོད་པ་དེ་ཡིན་མོད། ང་ཅི་ལ་མི་མགུ སྔ་མོ་འཇམ་དབྱངས་བཞད་པ་

ཚང་གིས་ཁྲི་ཆེན་དགེ་འདུན་ཕུན་ཚོགས་པར། ངས་ཨ་མདོ་ན་དགོན་པ་ཞིག་བཏབ་འཇོག་རྒྱུ་

ཡིན། རྗེས་སོར་བདག་བྱེད་མི་བྱེད་ཁྱེད་རང་ཚོས་ལྟོས་གསུངས་པ་ལྟར། སྤྱིར་བཀྲ་ཤིས་འཁྱིལ་

འདིར་ཡང་དགའ་ལྡན་གསེར་ཁྲི་གསུམ། གཞན་ཁྲི་གདན་ཟུར་སྤྲུལ་སྐུ་སགོས་བླ་ཆེན་ཉི་ཤ ་ལྷག་

ཙམ་ཡོད་མོད་ཀྱང་། ང་ལ་ཡང་རྗེས་སོར་སེམས་ལ་འཛིན་རྒྱུ་ཞིག་ཡོད་པ་ཁྱེད་གཅིག་པུ་ཡིན་

ཨེ་ག་ོཞེས། སྔནོ་བྱུང་དང་ཕྱིས་འབྱུང་གསལ་བའི་སྒ་ོནས་ཐུགས་གཏད་པའི་གསུང་བྱནོ། དེ་ནས་

རི་ཁྲདོ་ཡིད་དགའ་ཆསོ་འཛིན་དུ་ཕེབས། དབྱར་གནས་ལ་བཞུགས། ལམ་གྱི་གཙོ་བ་ོརྣམ་གསུམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གྱི་བཤད་ལུང་ཉིན་གསུམ་ལ་གནང་བས་སྔོན་ཆད་རྣ་བས་ཐོས་མ་མྱོང་བ་ལྟ་བུའི་ལེགས་པར་

བཤད་པའི་གཏམ་གྱིས་མཁས་མང་ཡིད་འཕྲོགས་ཏེ་ལོ་གཅིག་གི་སློབ་གཉེར་ལ་ཡང་འདི་

འདྲའི་བླ་ོསྐྱེད་ཐནོ་པ་དཀའ་ཞེས་གླེང་པ་ཐསོ་ས།ོ དགུང་ལ་ོཉེར་བདུན་པ་ས་སྤྲེལ་ལརོ་ཞལ་ནས། 

རྟོགས་པ་མཐོ་ན་ཡང་ཐ་མལ་བ་ལྟར་བསྟན་ན་ཐ་མལ་པ་ལྟར་སློབ་དགོས་ཞེས་ཡང་ཡང་

གསུངས་པ་ལྟར་ཀུན་མཁྱེན་མཆོག་ལ་སྙན་ངག་གི་བཤད་ལུང་ཞུས་པར་སྙན་ངག་མེ་ལོང་དང་། 

དབྱངས་ཅན་དགྱེས་གླུའི་བཤད་པ་ཐུགས་ཁེངས་པ་ཞིག་གནང་། རྩོམ་རྒྱུགས་སུ་འགོག་རྒྱན་གྱི་

ཐབས་ཀྱིས་འགོག་པ་ལ། མི་གཡོའ་ིསར་གནས་རྒྱལ་སྲས་དཔའ་བོ་ཁྱེད།  །ཞི་བདེར་གཞོལ་བར་

འདོད་ན་མྱུར་དུ་མཛོད། །ཕྱིས་ནས་ཕྱོགས་བཅུའི་ཞིང་གི་རྒྱལ་རྣམས་ཀྱིས། །བསྐུལ་བར་གྱུར་ཚེ་

དེ་ལས་འདའ་བ་དཀའ། །ཞེས་པ་ལས་འཕྲསོ་ནས་གཞུང་ཆེན་མ་ོལ་སྦྱངས་སྟབས་ཀྱིས་འདི་འདྲ་

མང་པ་ོའདུག་པ་ཤིན་ཏུ་ལེགས། འནོ་ཀྱང་ཐུགས་རབ་ཀྱི་ཤ གས་ཀྱིས་ཅུང་ཟད་རྩུབ་ཉམས་འདུག་

པས་དྲས་རྒྱག་དགོས། སྤྱིར་རྩོམ་པ་ལ་དྲས་ཡང་ཡང་བརྒྱབ་ན་འཇམ་པ་ཡོང་རྩོམ་པ་འཇམ་ན་

ལེགས། སྙན་ངག་ཅེས་པ་རྣ་བར་སྙན་ཅིང་ཡིད་ཚིམ་པ་བསམ་བླ་ོབཏང་ན་ཉམས་འཆར་བ་ཞིག་

དགསོ་གསུངས། དེ་སྐབས་འཕྲསོ་པ་ཤིག་ཏུ་དབྱངས་ཅན་དགྱེས་གླུར་དགེ་ལུགས་པའི་སྙན་ངག་

པ་བགྲང་སྐབས་མགོ་འདིར་མཁས་གྲུབ་ཐམས་ཅད་མཁྱེན་པ་འཇོག་དགོས་པའི་བབས་འབྲེལ་

ཡདོ། མཁས་གྲུབ་རྗེའི་ཚིག་ལྷུག་རྗེ་རིན་པ་ོཆེ་དང་མི་མཉམ་ཡང་ཚིགས་བཅད་ཕལ་ཆེར་མཉམ། 

༸རྒྱལ་དབང་སྐལ་བཟང་རྒྱ་མཚོ་སྙན་ངག་ལ་མཁས། ལྕང་སྐྱ་རྡོ་རྗེ་འཆང་ཧ་ཅང་སྦྱངས་པའི་

ཤགས་ཀྱིས་སྙན་ངག་ལ་མཁས།  པཎ་ཆེན་ཐམས་ཅད་མཁྱེན་པ་དཔལ་ལྡན་ཡེ་ཤེས་ཧ་ཅང་

ཐུགས་རབ་ཆེ་བའི་ཤ གས་ཀྱིས་སྙན་ངག་ལེགས། གཞན་དུས་ཕྱིས་དགེ་ལུགས་པ་ལ་སྙན་ངག་

ཤེས་པ་དཀོན་གསུངས། གཞན་ཡང་སྒྲ་དང་རྩིས་ཀྱི་རི་མོ་དང་རང་བཞིན་རྐྱེན་དང་རྣམ་འགྱུར་

གྱིས་བསྡུས་པའི་བརྡ་སྤྲོད་ཀྱི་གཙུག་ལག་དང་། གཞན་ཡང༌། ཕྱི་ནང་རྟེན་འབྲེལ་ལ་བརྟེན་ནས་

གཞི་ལམ་འབྲས་གསུམ་འགྲུབ་ཚུལ་རྣམ་དག་གྲུབ་པའི་རྩིས་ལས་ཇི་ལྟར་ཐོན་ཚུལ་མཁས་གྲུབ་

ཐམས་ཅད་མཁྱེན་པས་བཀྲལ་བ་ཉིད་ཇི་ལྟ་བ་བཞིན་ཐུགས་སུ་ཆུད། སྨྲ་སྒོ་མཚོན་ཆ་དང༌། སུམ་

རྟགས་རྩ་འགྲེལ་ལ་ཞིབ་གཟིགས་མཛད་ཅིང་ཞལ་ནས། སྨྲ་སྒོ་མཚོན་ཆའི་འགྲེལ་པ་ལ་པྲ་སྟི་

འབྲས་སྤུངས་སྒོ་མང་ཆོས་འབྱུང་།

དགེ་བཤེས་ཀྱིས་དགག་པ་མཛད་ཀྱང་། སྨྲ་སྒོ་ནི་རྗེ་བདག་ཉིད་ཆེན་པོས་ཀྱང་ཁུངས་སུ་འདྲེན་

པར་མཛད་གསུངས།  སྨན་གྱི་སྐོར་ཡང་།  དོན་ལྔ་སྣོད་དྲུག་སོགས་ལ་རླུང་མཁྲིས་བད་ཀན་

སོགས་ཀྱི་འཕེལ་འགྲིབ་ལ་བརྟེན་ནས་ཇི་ལྟར་བྱུང་བ་རྣམས་བལྟ་རེག་དྲི་བ་གསུམ་གྱི་སྒོ་ནས་

ལེགས་པར་བརྟགས་ཏེ། ཟས་སྤྱོད་སྨན་དཔྱད་ཀྱིས་ལེགས་པར་གསོ་བའི་ཚུལ་ཞིབ་པར་མཁྱེན་

ཅིང་།  བྲི་ཏྟ་ཛ་ཏིའི་སྡེབ་སྦྱོར་སོགས་ཞིབ་པར་མཁྱེན་ནོ།  །འདི་དག་གི་སྔ་ཕྱིར་རྣམ་ཐར་སྒོ་

གསུམ་གྱི་མཐའ་དཔྱོད། བདེན་བཞིའི་མཐའ་དཔྱོད། དམིགས་བརྟག་འགྲེལ་བ། བློ་སྦྱོང་མཚོན་

ཆ་འཁོརལོའ་ིའགྲེལ་བ། སཙྪའི་བཤད་པ། ལྷ་མང་པོའ་ིསྒྲུབ་ཐབས་བསྟོད་པ་སོགས་གསུང་རྩོམ་

མང་དུ་སྤེལ། གཞུང་ཆེ་ཆུང་ཅི་ལྟ་བུ་ཞིག་རྩམོ་ཡང་ཆེད་དུ་གཉེར་ནས་དཔེ་ཆ་ལ་གཟིགས་རྟགོ་

གནང་མི་དགོས་པར། རྩོམ་པའི་ཐོག་མར་སྤྱན་བར་སྣང་ལ་གཏད་ཙམ་གནང་བ་ན་ཐམས་ཅད་

ཐུགས་ལ་ཤར་སངོ་ངམ་སྙམ་པ་ཙམ་ལས་ཐུགས་བསམ་ཅུང་ཟད་ཀྱང་གཏངོ་མི་དགསོ་པར་ཡིག་

མཁན་གྱིས་ལྕོགས་ན་ཤར་ཤར་བཏོན་པ་ལྟ་བུ་ཞིག་ཡོད་ཅིང་། དེའི་སེང་བར་ལ་མཇལ་ཁ་དང་། 

གསུང་བརྟག་སོགས་ཞུས་ཀྱང་གསུང་རྩོམ་གྱི་རྒྱུན་ལ་མི་གནོད་པ་ནི་གཞན་དང་མི་མཉམ་པའི་

ཁྱད་ཆོས་ཡིན་ལ། ཐོར་གོད་དཀའ་བཅུས་བྱམས་ཆོས་སྡེ་ལྔའི་ལུང་དང་། མངོན་རྟོགས་རྒྱན་གྱི་

བཤད་ལུང་ཞུས་པར་ཀུན་མཁྱེན་ལ་དགོངས་བསྟུན་ཞུས་ཏེ།  མདོ་སྡེ་རྒྱན་གསུང་བཤད་དང་

བཅས་པ། དཔག་བསམ་འཁྲི་ཤིང་དང་། བྱམས་ཆོས་གཞན་གསུམ་གྱི་ལུང་། མདོ་སྡུད་པ་དང་

མངོན་རྟོགས་རྒྱན་སྦྱར་བའི་གསུང་བཤད་གསལ་ལ་རྒྱས་ཤིང་གནད་འདྲིལ་བ་གཡོས་སུ་བྱས་

པའི་བཟའ་བཏུང་ད་ལྟར་མིད་དུ་རུང་བ་ལྟ་བུར་ད་ལྟ་འགྲེལ་པའི་ཟིན་བྲིས་སུ་གྲགས་པ་འདི་

ཉིད་བསྩལ། སྔར་གྲྭ་སར་བཞུགས་སྐབས་ཇ་ཡུན་རེ་ལ་འགྲེལ་པ་དནོ་གསལ་སྐྱརོ་སྦྱང་ཚར་རེའི་

སྐྱོར་ཐེངས་རེ་ལ་རྣམ་བཤད་གསེར་འཕྲེང་གི་ཚིག་རིས་མ་ལུས་པ་རྫོགས་པར་འཆར་ཐུབ་པ་

ཡོད་གསུངས། དགུང་ལོ་ཉེར་བརྒྱད་ས་བྱ་ལ་ཀུན་མཁྱེན་ནས་བསྒྲུབ་བྱ་མང་པོར་བསྙེན་རྫོགས་

གནང་བའི་གསང་སྟོན་མཛད་ཅིང་དྲུང་ནས་བཀའ་ཆོས་མང་པོ་གསན།  ཡང་ཐེག་པ་གོང་མ་

དང་སྔགས་ལ་སྙད་བཏགས་ནས་འདུལ་བ་གུ་ཡངས་སུ་བྱེད་མི་རུང་། དཔེར་ན་སྦྱིན་སྲེག་གི་

སྐབས་ས་བོན་རུང་བ་མ་བྱས་ན་འདུལ་བར་ལྟུང་བྱེད་དུ་སོང་ཡང་།  བྱང་སེམས་ལ་རྩ་ལྟུང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དངོས་སམ་དེའི་ཕྱོགས་གཏོགས་དང་། སྔགས་ལ་སྦོམ་པོ་དང་། ཁྱད་དུ་བསད་ན་བདེ་གཤེགས་

བཀའ་འདས་ཀྱི་རྩ་ལྟུང་དུ་འགྱུར་བས་མཚོན་ཐེག་པ་གོང་མར་ལྷག་པར་དམ་ཆ་ཆེ་ཞེས་ཡང་

ཡང་འདོམས་པར་མཛད་དོ།  །མགོན་པོའ་ིབསྙེན་པ་ཞིག་གི་སྐབས་དམིགས་རྟེན་རས་བྲིས་དེ་

ཉིད་མགནོ་པ་ོདངསོ་སུ་གྱུར་ནས་ཞི་རྒྱས་དབང་དྲག་གི་རྣམ་འགྱུར་མི་འདྲ་བ་དུ་མ་བསྟན་པས་

སྐུ་མཚམས་གྲལོ་མ་ཐག་རས་བྲིས་དེ་ཉིད་ཀྱི་ཞལ་ཁེབས་ཕྱག་གིས་བཙེམས། དགུང་ལ་ོཉེར་དགུ་

པ་ལྕགས་ཁྱི་ལོ་ཞལ་ནས་ལྷ་བསྒྲུབས་ནས་དབང་ཐོབ་མ་ཐོབ་དང་རྒྱུད་སྦྱངས་མ་སྦྱངས་སུ་ལ་

ཡང་དངོས་གྲུབ་ཕྲན་ཚེགས་རེ་འབྱུང་བ་ནི་སྔགས་ཀྱི་ཁྱད་ཆོས་ཡིན་ཀྱང་དངོས་གྲུབ་དེ་ཙམ་

གྱིས་ངན་འགྲ་ོསྐྱབོ་མི་ནུས་པ་དང་། དབང་མ་ཐབོ་པ་དང་། བསྙེན་སགོས་དག་པ་མ་བྱས་པ་དང་

ཆ་ོག་ཉམས་པ་དང་འཁྲུགས་པ་ནི་དངསོ་གྲུབ་ཀྱི་གེགས་ཡིན་པར་གསུངས་པས་ཞི་དྲག་གི་རིམ་

གྲོ་སྣ་ཚོགས་སོགས་གྲོང་ཆོག་བྱུང་རྒྱལ་དུ་འགྲིམ་པ་འདི་ཉེན་ཆེ་གསུངས།  དགུང་ལོ་སུམ་ཅུ་

ལྕགས་ཕག་ལོར་སྐབས་ཤིག་སྐུ་མདུན་ནས་རྗེ་ཉིད་ལ་འབོལ་གདན་ཁྱད་འཕགས་བསྟབས་པ་

ལ་འགའ་ཞིག་གིས་ཡི་རང་བྱས་པར། འཛུམ་པ་མཛད་ནས་སྲིན་བལ་འབའ་ཞིག་ཆ་གཉིས་དང༌། 

ཞེས་གསུངས་པས་དེ་ཀུན་འཇིགས་ཞུམ་པར་གྱུར། བྱ་བྲལ་དགེ་བཤེས་བསོད་ནམས་ཀྱིས་སྡུག་

བདེན་རྟོགས་ན་རང་རྒྱུ་ཀུན་འབྱུང་བདེན་པ་ལས་སྐྱེ་བར་རྟོགས་དགོས། ཀུན་འབྱུང་རྟོགས་ན་

རང་འབྲས་སྡུག་བདེན་སྐྱེད་པར་རྟོགས་དགོས་པས་སྡུག་ཀུན་གཉིས་ཀྱི་རྟོགས་རིམ་ཇི་ལྟར་

ཡིན་ཞུས་པར་དེ་གོར་གོར་ཞིག་རེད་མོད་གསུངས་པ་ལ་ཡང་ཡང་བསམ་བློ་བཏང་བས་སེམས་

ལ་ཕན་ཞིང་བླ་ོསྐྱེད་ཆེན་པ་ོབྱུང་ཞེས་བསྔགས་པ་ཐསོ། རྔ་པའི་ཕོྱགས་ད་ཚང་དུ་བཞུགས་སྐབས། 

བླ་བྲང་ཕྱག་མཛོད་ནས་ཡི་གེ་འབོྱར་བའི་ནང་དུ། ཀུན་མཁྱེན་མཆོག་སྐུ་གཤེགས་པའི་གནས་

ཚུལ་གཟིགས་ནས་ཐུགས་ངལ་བཟོད་དཀའ་བ་འཁྲུངས་ཏེ་ཅུང་བརྒྱལ་བའི་ཉམས་བྱུང་། དེ་མ་

ཐག་ཏུ་ཕེབས་པས་ཞག་དྲུག་གིས་བླ་བྲང་དུ་འབྱོར་བའི་ཉིན། གདུང་མདུན་དུ་ཕེབས་པ་ན་སྐུ་

ལུས་འདར་ནས་ཚུགས་མ་ཐུབ་པར་ཀུན་གྱིས་བརྟེན་དགོས་པ་བྱུང་ཞིང་། སྤྱན་ཆབ་ཆར་རྒྱུན་

ལྟར་བསིལ་ནས་མཆོད་འབུལ་རྒྱ་ཆེར་མཛད། ཐུའུ་བཀྭན་རིན་པོ་ཆེར་མཇལ་འཛོམས་མཛད་

ཅིང་བཀའ་མཆིད་ཞིབ་པར་མཛད། རྗེ་ཐུའུ་བཀྭན་རིན་པོ་ཆེ་འདི་ཉིད་ཆོས་སྲིད་གཉིས་ཀྱི་སྒོ་

འབྲས་སྤུངས་སྒོ་མང་ཆོས་འབྱུང་།

ནས། འཛམ་གླིང་ན་ཆེ་བའི་བླ་མ་ཡིན་ཡང་། སྐྱབས་མགོན་རྡོ་རྗེ་འཆང་ལ་བྲན་ལྟར་གུས་ཤིང་། 

འདི་གར་གསེར་ཁྲི་རྣམ་གསུམ་ནམ་མཇལ་ཡང་ཕྱག་རྩེ་སྤྲོད་རྒྱུན་དུ་གནང་བ་མ་ཟད་ཐུའུ་

བཀྭན་ཉིད་ཀྱི་ཞལ་ནས། དེང་སང་སྙིགས་མའི་དུས་འདིར། འཆད་རྩོད་རྩོམ་གསུམ་དང་མཁས་

བཙུན་བཟང་གསུམ་འཛོམས་པ་གུང་ཐང་རིན་པོ་ཆེ་འདི་ལྟ་བུ་ཞིག་འབོྱན་ལུགས་མི་སྣང་སྟེ། 

ཅིའི་ཕྱིར་བྱནོ་པ་ཡིན་སྙམ་གསུངས། དེ་ནས་སྐུ་གདུང་གི་མདུན་དུ་སྒྲུབ་མཆདོ་ཡང་ཡང་གནང་

ཞིང་། དབུས་གཙང་དང་མདོ་སྨད་དུ་བླ་མ་ཡབ་སྲས་རྣམས་ཀྱིས་བདག་འཇུག་གནང་བའི་ལོ་

རྒྱུས་གསུང་འཕྲོས་ཀྱི་སྐབས་ཤིག་ཁོང་རྣམས་ཀྱིས་བདག་འཇུག་བླངས།  ངས་གཞན་འཇུག་

བླངས་པ་ཡིན་གསུངས་པ་ནི་བླ་མའི་ལུས་ཀྱི་དཀྱིལ་འཁོར་དུ་དབང་ནོད་པའི་གསུང་དཔྱད་

གཞི་ཅན་དུ་སྣང༌། དགུང་ལོ་སོ་གཅིག་ཆུ་བྱི་ལ། ཞལ་ནས་སྔ་ལོ་ཞིག་ཀུན་མཁྱེན་ནས་གསུང་

སྒྲོས་ཀྱི་ལྷོངས་ལ་ཁྱེད་ཀྱིས་ཅུན་གར་ཕྱོགས་དང་ཁམས་ཕྱོགས་འདི་ཚོ་ལ་ཐུགས་བསམ་རེ་

གནང་ན་ཞེས་པ་ལྟ་བུ་ཞིག་བྱུང་བས་ཐུགས་མ་བདེ་བར་བོད་འགྲུལ་གདོང་ཀློང་རྡོལ་རིན་པོ་

ཆེར། དེ་འདྲ་མ་དགོས་པར་ཀུན་མཁྱེན་ལ་ཞུས་ན་ཅི་འདྲ་འངོ་ཞུས་པའི་བཀའ་ལན་དུ། བཞད་

སྤྲུལ་བྱང་ཆུབ་སེམས་དཔའ་ས་བསམ་གྱིས་མི་ཁྱབ་པ་ཡིན་པས་ཉེ་སྐརོ་བླ་མ་བསྐ་ོབཞག་བྱས་ན་

བཀའ་གང་གནང་ལྟར་སྒྲུབ་དགསོ། ཐུགས་དང་འགལ་བ་གཏན་ནས་མི་རུང་གསུངས། ས་བསམ་

གྱིས་མི་ཁྱབ་ཅེས་པ་ནི་དག་ས་ལ་གནས་པའི་དོན་དུ་བཤད། དེ་དུས་ཁྲི་འཇིགས་མེད་རིགས་

པའི་སེངྒེ་ནས་ཁྲིའི་དགོངས་པ་ཞུས་ནས་དྲག་ཞན་ཀུན་གྱིས་བཞུགས་དགོས་ནན་ཏན་ཞུས་

ཀྱང་གསོལ་བ་མ་ཐེབས། ཁོང་ནས་གྲོས་འགོ་བཏོན་ཏེ། རྗེ་འདི་ཉིད་ལ་ཀུན་གྱིས་ཁྲིར་བཞུགས་

དགོས་ཞེས་སྙན་གསན་ནན་ཆེ་ཕུལ་བར་དང་པོ་དཀའ་ཙམ་བྱུང་ཡང་། རྗེ་འཇིགས་མེད་སེངྒེ་

ཉིད་ནས་ཀྱང་། ༧ཀུན་མཁྱེན་མཆགོ་ནས་བདག་ལ་ཐགོ་མར། ད་རེས་ཁྱདོ་ཅིས་ཀྱང་བཞུགས་ན་

ལེགས།  ཁྱེད་ཀྱི་འཕྲོར་ཁྱེད་ལས་གཞོན་པ་གཅིག་ཡིན་དགོས་གསུངས་པས་དོན་གྱིས་བཀའ་

ཕེབས་པ་སགོས་གསེད་བཀྲལོ་ཅིང་། ཀུན་གྱིས་ནན་ཞུས་བྱས་པས་ཞལ་བཞེས་མཛད། ཚེས་བཅ་ོ

ལྔའི་ཉིན་ཆོས་ཀྱི་ཁྲི་ལ་ཞབས་སེན་བཀོད་དེ། དཔོན་ཚང་ནས་ལེགས་འབུལ་མང་འགྱེད་ཕུན་

སུམ་ཚོགས་པ་བསྒྲུབས།  ཆོས་གྲྭར་བརྩི་བཞག་ཆག་མེད་གནང༌།  སྐབས་འདི་དག་ལ་གསེར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆསོ་བཅུ་གསུམ་གྱིས་མཚོན་བཀའ་ཆསོ་ཆེས་མང་བ་གནང་། ཟླ་ལྷག་ཆསོ་ཐགོ་ལ་བཀའ་རམས་

འཛིན་གྲྭའི་བགྲོ་གླེང་ལ་གཟིགས་ཀྱང་དབུ་ཕར་རྩོད་ལུགས་ལྟར་བྱས་སོང་ཞེས་ཧ་ཅང་ཐུགས་

ཁེངས་པ་མ་བྱུང༌། ཡབ་རྗེ་བླ་མའི་མཆགོ་སྤྲུལ་མྱུར་ཕེབས་ཀྱི་ཆེད་དུ་སྲས་སྟངོ་སྡེ་ངག་གི་དབང་

ཕྱུག་གྲུབ་ཆེན་གྱི་ཆ་ལུགས་ཅན་བསྣན་པའི་འཁྲུངས་རབས་བཅུ་གསུམ་གྱི་ཞལ་ཐང་གྲས་

མཚུངས་བཞེངས།

༼དབལ་མང་པ་དཀོན་མཆོག་རྒྱལ་མཚན་༽བདག་ཆུང་ངུའི་དུས་ཡབ་རྗེ་རྡོ་རྗེ་འཆང་

གི་མདུན་དུ་ཕོར་པ་ལག་ནས་ལྷུང་བའི་རྟེན་འབྲེལ་གྱིས་འཚོ་ཆས་ཤིན་ཏུ་བཀྲེན་ཀྱང་།  འདི་

དུས་ཉིན་གཅིག་ལྷུང་བཟེད་བཅུད་དང་ལྡན་པ་ཕྱག་གིས་གནང་ནས་འདིའི་ནང་ཟས་ཀྱིས་

འགེངས་པ་བཞིན་དུ་རང་རྒྱུད་ཡོན་ཏན་གྱིས་འགེངས། འདིའི་ནང་ནས་ཟས་ལ་ལོངས་སྤྱོད་པ་

བཞིན་དུ་ཆོས་ལ་ལོངས་སྤྱོད་ཅེས་གསུངས་པར་མཛད་པས་དེ་ཕྱིན་ཆད་མཐུན་རྐྱེན་ལ་ལག་མི་

ཐོགས་པ་བྱུང་བ་ནི་དངོས་གྲུབ་ཀྱི་ཆ་ཤས་སོ་སྙམ་དུ་དད་གུས་ཀྱི་མེ་ཏོག་བཞད་པར་གྱུར། 

དཔྱིད་ཆོས་ཆེན་མོར་བགྲོ་གླེང་གི་རྒྱུགས་བླངས་ནས། བགྲོ་གླེང་གི་སྐབས་དམ་བཅའི་ཉེ་འཁོར་

དུ་མ་བཅར་བ་ཡར་འགྲོ་མར་འགྲོ་རིང་པོ་དང་། འཁོར་གསུམ་ཡང་རིང་པོ་བྱེད་དགོས་པ་དང་

ཕྲེང་བ་ཞགས་འཕེན་དང་། ཚིག་ལྷག་བཞག་མི་ཆོག་པ་དང་།  ཐལ་མོ་བརྡེབ་ལུགས། གཟན་

རྐེད་པར་དཀྲི་ཚུལ་སོགས་ཞིབ་ཚགས་མཛད།  ནུབ་གཅིག་འདུ་ཁང་ཡང་རྩེར་བཞུགས་པར་

རྒྱང་རིང་པོ་ཞིག་ནས་ཨ་ལགས་ཚང་ཞེས་རྒྱང་འབོད་ཡང་ཡང་བྱེད་པར་སུ་ཞིག་ཡིན་དགོངས་

ནས་མནལ་སད་པ་ན།  དོན་ལ་ཁྱི་ཞིག་ཡིན་འདུག་པར་མནལ་སད་ནས་ཀྱང་ལན་ཁ་ཤས་ཀྱི་

བར་ལ་ད་དུང་ཁྱི་སྐད་ཀྱི་ནང་ནས་ཨ་ལགས་ཚང་ཞེས་གྲགས་པ་སོགས་སྐབས་འདིར་མནལ་

ལམ་རྒྱུན་དུ་འཚུབ་ཀྱང་། བོད་དུ་མི་འགྲོའ་ིགདོང་ཀློང་རོྡལ་རིན་པོ་ཆེར་མནལ་ལྟས་འཚུབ་པ་

སོགས་ཞུས་པས་བཀའ་ལན་དུ། ཉིད་སྐུ་ཡོན་གཞན་དང་མི་འདྲ་བས་བྱམས་སྙིང་རྗེའི་དམིགས་

རྣམ་རྩལ་དུ་བསྟེན་ན་འཚུབ་ལྷོང་གི་རིགས་ལྷག་མེད་དུ་ཞི་འགྲོ་གསུངས་པ་དང་། ཐུའུ་བཀྭན་

རྡོ་རྗེ་འཆང་ནས་ཀྱང་གཅོད་བཏང་ན་ལེགས་ཚུལ་གསུངས་པ་ལྟར་ཁྲི་ཆེན་རྡོ་རྗེ་འཆང་བློ་

བཟང་སྙན་གྲགས་ལ་དབེན་ས་ལུགས་ཀྱི་ནམ་མཁའ་སྒོ་འབྱེད་ཀྱི་དབང་གསན་ཅིང༌། ཁྲི་སྙན་

འབྲས་སྤུངས་སྒོ་མང་ཆོས་འབྱུང་།

ས་ལེའུར་དུང་ཡང་བཟོ་བར་མཛད། ཞལ་ནས། མ་གཅིག་གི་ལུང་བསྟན་དུ་གསུངས་པའི་བླ་མ་

དུང་གི་མཆེ་བ་ཅན་ནི་ཁྲི་ཆེན་འདི་ཉིད་དང་། བླ་མ་དངུལ་གྱི་སྨ་ར་ཅན་ནི་ཁྲི་ཆེན་ངག་དབང་

འཕྲིན་ལས་ཡིན་པར་གྲགས་གསུངས། ནུབ་གཅིག་ཡབ་རྗེ་རྡོ་རྗེ་འཆང་བཞུགས་འདུག་པ་དུས་

ཕྱིས་རྨི་ལམ་འཚུབ་པས་སྐུ་ཞབས་ལ་མཇལ་ན་བཟང་སྙམ་ནས་མཇལ་བས་ཕྱག་དབང་གནང་། 

ཞལ་ཕུ་ཞིག་བཏབ་པས་སྤྱི་བོའ་ིགཙུག་ནས་སྙིང་གི་དཀྱིལ་གྱི་བར་དུ་བསིལ་བའི་རེག་བྱ་ཞིག་

གིས་བདེ་སངས་ཀྱིས་སོང་བ་རྨིས་པས་ད་ནི་སྐྱོན་མི་འདུག་གསུངས། དགུང་ལོ་སོ་གསུམ་ཤིང་

སྟག་ལརོ་དུས་འཁརོ་དཔོན་སླབོ་ངག་དབང་དནོ་འགྲུབ་ནས་འགྲེལ་ཆེན་དྲི་མེད་འདོ་ལ་བཤད་

པ་མཛད་པར་མི་འགྱུར་བའི་བདེ་བ་ཉི་ཁྲི་ཆིག་སྟོང་གིས་སྒྲིབ་གཉིས་སྤོང་ཚུལ་ལས་བརྩམས་

ནས་བགྲོ་གླེང་གནང་བར།  ཁོང་སྔོན་གྱི་དགེ་བཤེས་རྙིང་པ་ཡིན་པས།  སྐད་ཀྱི་གཟེངས་མཐོ་

ཞིང་།  སྐུ་གཟུགས་བརྗིད་ཆགས་པ་སོགས་ཀྱིས་གཞན་ཡིད་འདར་བར་འསོ་པ་ཙམ་གྱི་ལན་

མཛད་ཀྱང་ལུང་རིགས་སྤྲོས་པ་མཛད་པ་ན་རིམ་གྱིས་གསུང་གདངས་ཆག་པར་གྱུར།  ཐུའུ་

བཀྭན་རིན་པོ་ཆེ་བཀྲ་ཤིས་འཁྱིལ་དུ་བོྱན་སྐབས་རྗེ་འདི་ཉིད་ཀྱི་ཞབས་བརྟན་ཞུས་པའི་བཀའ་

ལན་དུ་ཆོས་སྐྱོང་ཞིག་གི་ཐུགས་དམ་སྐོང་དགོས་པའི་ཉམས་ཤིག་འདུག་ཀྱང་ཁོང་ཉིད་ལ་ཞུས་

ན་མཁྱེན་ཡོད་མོད་གསུངས། དེ་རྗེ་ཉིད་ལ་ཞུས་པས་ཞལ་ནས། དེ་མི་ཤེས་རྒྱུ་མེད། ཆོས་རྒྱལ་

ཡིན་གསུངས།  དེ་ཅི་ལགས་ཞུས་པས་སྔ་སོར་ལྕགས་མཁར་གྱི་ཚོགས་དབུར་བཞུགས་སྐབས། 

དམ་ཚིག་མི་གཙང་བའི་ས་ནས་རྫས་འབག་བྱུང་བའི་རྐྱེན་གྱིས་འཚུབ་ཉམས་དངོས་སུ་ཆེ་ལ་

མནལ་ལམ་དུ།  མགོན་ཁང་གི་ཆོས་རྒྱལ་ཁྲག་རོལ་མའི་མདུན་དུ་བྱོན་ནས།  བསྟན་པ་འཕེལ་

རྒྱས་ཀྱི་ཆེད་དུ་འཕྲིན་བཅོལ་བྱེད་རྩིས་ལ།  མ་ཧེའི་འགོ་ན་དགྲ་བགེགས་ལུས་ཕྱེད་པ་ཞིག་

འདུག་གསུངས།  ཚུལ་དེར་དམིགས་ནས་ཆོས་རྒྱལ་གྱི་གོས་ཐང་འཆམ་གྱི་ཉིན་བཀྲམ་རྒྱུར་

བཞེངས་པར་མཛད་པ་དང་།  སྲད་རྒྱུད་ལུགས་ཀྱི་ཕྱི་སྒྲུབ་ཀྱི་ལྕགས་མཁར་ཆག་མེད་དུ་སྒྲུབ་

པའི་རྡོ་རྗེ་སློབ་དཔོན་ལོ་རེ་བཞིན་མཛད། ཤིང་སྟག་ལོ་འདིར་བདུན་པའི་ཉི་ཤ ་དགུ་ལ་ལྕགས་

མཁར་འཕངས་པ། བསྟན་པ་སྤྱི་ལ་དམིགས་པ་ཁོ་ན་ཡིན་ཀྱང་ཡབ་རྗེ་མཆོག་ལ་དགྲར་འཛིན་

པ་དུ་མ་བཛྲ་མུའི་གནས་སུ་སོང་། དགུང་ལོ་སོ་ལྔ་པ་མེ་འབྲུག་ལོར། སྨོན་ལམ་གསུང་ཆོས་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆག་མེད་དུ་ཕེབས་ནས་འཕགས་ཆེན་རྣམས་ཀྱང་སོམ་ཉིའི་རྒྱ་ལ་འཐུམ་པ་སྙམ་བྱེད་པའི་

བཀའ་གདམས་གཞུང་དྲུག་གི་དཀའ་གནད་ལྷུག་པར་བཀྲོལ། བླ་མ་གླེང་བསྲེའི་ཉིན་དང་པོར་

ཕྲན་༼དབལ་མང་དཀོན་མཆོག་རྒྱལ་མཚན་༽ གྱིས་འགོ་མིན་སྟུག་པོ་བཀོད་པ་མཁའ་ཁྱབ་ཀྱི་

འཇིག་རྟེན་ཡིན་མིན་ལས་བརྩམས་ཏེ་བགྲོ་གླེང་ཕུལ་བར་དགྱེས་ཉམས་ཆེ་བ་མཛད།  ཉིན་

གཉིས་པར་ཕྲན་གྱིས་མད་ོལུགས་ལ་ཆསོ་སྐུ་དང་རྣམ་མཐུན་གྱི་ལམ་ཡདོ་པར་ཁས་བླངས་པ་ལ། 

དེས་ཆོས་སྐུ་འགྲུབ་བྱེད་ཀྱི་ལམ་ལ་གཉུག་སེམས་ཀྱིས་སྟོང་ཉིད་རྟོགས་པ་དགོས་མི་དགོས་

སོགས་འཕེན་པ་གནང་བས་ཐེ་ཚོམ་གྱི་ཁྱོགས་ལ་འཕྱང་བར་གྱུར། ཐུའུ་བཀྭན་རོྡ་རྗེ་འཆང་བཀྲ་

ཤིས་འཁྱིལ་དུ་གདན་དྲངས། ཀུན་མཁྱེན་མཆོག་གི་སྤྲུལ་སྐུའི་དོགས་གནས་བཞི་ཡོད་པ། ངོས་

འཛིན་གྱི་གསུང་བརྟག་ཞུས་པར་ཞལ་ནས། ངེད་ཀྱི་རྨི་ལམ་དུ། རྒྱལ་ཁབ་པེའི་ཅིང་ན། བསང་གི་

ལྷ་སྡེ་འཚོགས་ནས་མདའ་འཕེན་པར།  མི་ཞིག་གི་ལག་ནས་མདའ་བཞི་ཡོད་པའི་གཉིས་པ་

འབེན་ལ་ཕོག་པ་རྨིས་པས་དོགས་གནས་བཞི་པོ་འདིའི་ནང་ན་སྤྲུལ་སྐུ་འཁྲུལ་མེད་ཡོད་ངེས་

སུ་སྣང་ཞེས་གསུངས་སོ། ཡང་བསླབ་བྱའི་སྐབས་ཤིག་ཆོས་ལ་བློ་རྩེ་གཏད་ན་ལྟོ་རྒྱབ་ལ་དཀའ་

ལས་མི་ཡོང་ཞེས་སྟོན་པའི་སྐུ་ཚེ་སུམ་ཆ་རྗེས་འཇུག་གི་ལོངས་སྤྱོད་ཀྱི་ཆེད་དུ་བསྔོས་པའི་རྣམ་

ཐར་སྙིང་རྗེ་པད་དཀར་ལྟར་གསུངས། དགུང་ལོ་སོ་དྲུག་པ་མེ་སྦྲུལ་ལོར་ཆོས་སྡེ་ཆེན་པོ་དགོན་

ལུང་ནས་འཆད་ཉན་དང་། སྒྲིག་ལམ་ཉམས་གསོ་ཐུབ་ངེས་ཀྱི་བླ་མ་ཞིག་གལ་ཆེ་ཞེས་ཨམ་བྷན་

ལ་ཞུས་ཏེ།  ཐུའུ་བཀྭན་རིན་པོ་ཆེའི་སྐུ་ཚབ་དང་ཨམ་བྷན་གྱི་ཐོང་ཤི་བཅས། གདན་འདྲེན་ལ་

འབྱརོ། བླ་བྲང་པ་རྣམས་ཀྱིས་གདན་སའི་ཁུར་ཡུན་རིང་བཞེས་དགསོ་ཚུལ་ནན་ཆེ་བས་རེ་ཞིག་

མཛད་དཀར་གྱུར་ཀྱང་། ཞལ་ནས་ཨམ་བྷན་དབང་ཆེ་ཡང་ཐབས་སྣ་ཚོགས་བྱས་ཆོག་མོད། བླ་

མའི་གསུང་འདི་བཟློག་དཀའ་ཞིང་མངོན་ལྐོག་སོགས་ཀྱི་ཐབས་བྱེད་ལུགས་མེད་གསུངས་ནས་

རེ་ཞིག་ཉིས་འཛིན་བྱེད་རྒྱུའི་ཞལ་བཞེས་མཛད་པ་ལྟར་ལྔ་པའི་ཚེས་ལ་དེ་ཕྱོགས་སུ་ཆིབས་

བསྒྱུར། གཟའ་སྐར་ཚེས་སྦྱོར་ཕུན་སུམ་ཚོགས་པའི་ཉིན་ཆོས་སྡེ་ཆེན་པོ་དགོན་ལུང་བྱམས་པ་

གླིང་གི་མི་འཇིགས་ཆོས་ཀྱི་ཁྲི་ལ་ཞབས་ཀྱི་པདྨོ་ཉེ་བར་བཀོད་དེ། ཁྲི་འགྱེད་ཀྱང་རྒྱ་ཆེར་མཛད། 

དེ་ནས་ཆོས་གྲྭར་བརྩི་བཞག་འབད་མེད་དུ་གནང་སྟེ། རིམ་གྱིས་དབང་དང་ཁྲིད་སོགས་འདོད་

འབྲས་སྤུངས་སྒོ་མང་ཆོས་འབྱུང་།

ཆོས་རྒྱ་ཆེར་གནང་བར་མཛད། ཆོས་གྲྭར་བཀའ་ཆོས་ཤིག་གནང་སྐབས་ཐུའུ་བཀྭན་རིན་པོ་ཆེ་

ནས་ཀྱང་། གསུང་བཤད་གསན་ས་ཞིག་ཏུ་མི་མངོན་པའི་ཚུལ་གྱིས་བཞུགས་ནས་གསུང་བཤད་

བསན་པས་ཨ་དེ་འདྲའི་སྐུ་ཡོན།  དེང་སང་སྙིགས་མའི་མཐའ་འདིར་འདི་འདྲ་འབྱོན་པ་དེ་ཅི་

ཞིག་ཡིན། འདིའི་ཡོན་ཏན་འདི་སུ་ཞིག་ལ་དགོས་པ་ཡིན་ནམ་ཞེས་ཡང་ཡང་གསུངས་པར་རྗེ་

དེ་ཉིད་ཀྱི་ཞབས་ཕྱི་རྣམས་ལས་ཐསོ། སླར་བཀྲ་ཤིས་འཁྱིལ་དུ་བྱནོ། འཆད་ཉན་དམར་བ་ཁ་ོནའི་

ངང་ནས་སྒྲིག་ལམ་དག་ཐེར་ཞིབ་པར་མཛད་ཅིང་། ཞལ་ནས་ཚུལ་ཁྲིམས་ལ་མི་བརྩོན། འདོད་

ཡོན་ཁོ་ན་དོན་གཉེར་མཁན་མང་ན་བསྟན་པ་ཉམས་པ་ཨེ་མ་ཞེས་སྐྱོ་བའི་ཚིག་གིས་གསུངས་

ཤིང༌། མདོ་སྡེ་རབ་ཏུ་རྣམ་པར་འབྱེད་པ་ལས། ཤཱ་རིའི་བུ་སྐྱེས་བུ་དམ་པ་མ་ཡིན་པའི་འཚོ་བའི་

ལམ་དང༌། བྱིས་པ་འཐབ་མོ་འཛིན་པས་བདག་དང་གཞན་ཕུང་བར་བྱེད་པ་དེ་ལྟ་བུས་འཛམ་

བུའི་གླིང་འདི་གང་བར་འགྱུར་རོ། ཤཱ་རིའི་བུ། བཅོམ་ལྡན་འདས་འདོ་སྲུང་གིས་ཀྱང་ཤཱཀྱ་ཐུབ་

པའི་གསུང་རབ་ནི་རྙེད་པ་དང་བཀུར་སྟིས་ནུབ་པར་འགྱུར་བར་ལུང་བསྟན་ཏེ། ཤཱ་རིའི་བུ་རྙེད་

པ་དང་བཀུར་སྟིས་ནི་ཆོས་འདུལ་བ་འདི་མྱུར་དུ་ནུབ་པར་འགྱུར་རོ་ཞེས་སོ། འ་ོན་རབ་བྱུང་གི་

གཟུགས་བརྙན་ལྟ་བུ་དག་སྨད་པར་རིགས་པ་ཁོ་ནའམ་ཞེ་ན་དེ་ནི་མ་ཡིན་ཏེ། སྤོས་བསྲེགས་ན་

སྤོས་ཉིད་ཚིག་སྟེ་མེད་པར་སོང་ཡང་གཞན་ལ་དྲི་བསུང་བྲོ་བར་བྱེད་པ་བཞིན་དུ་དགེ་སློང་

ཚུལ་ཁྲིམས་འཆལ་བ་ཡང་དད་པས་བྱིན་པས་བསྲེགས་ཏེ་རང་ཉིད་ངན་འགྲརོ་འགྲ་ོཡང་སེམས་

ཅན་དཔག་ཏུ་མེད་པ་ལ་མཐོ་རིས་དང་ཐར་པའི་དྲི་བསུང་བྲོ་བར་བྱེད་ཅེས་མདོ་ལས་གསུངས་

པར་གསུངས། སྔ་སརོ་བོད་དུ་མི་འགྲོའ་ིགདོང་ཀླངོ་རྡལོ་རིན་པོ་ཆེར་ཀུན་མཁྱེན་མཆོག་གི་སྤྲུལ་

སྐུའི་སྐོར་གསུང་བརྟག་ཞུས་པར།  ཞལ་ནས།  ༸རྒྱལ་དབང་ལྔ་པ་ཆེན་པོ་ཟེར་བའི་ཡོན་ཏན་

ཆེན་པོ། སྐུ་བསོད་ཆེན་པོ། དབང་སྡུད་ཆེན་པོ། ཕན་ཐོགས་ཆེན་པོ་དེ་ཁྱེད་ཚོས་ཨེ་གོ་གསུངས། 

ཐོས་མྱོང་ཞུས་པར་དེ་རྭ་སྒྲེང་ཇོ་བོ་འཇམ་དཔལ་རྡོ་རྗེའི་མདུན་ནས་ཟན་བསྒྲིལ་གྱིས་ཐག་

བཅད་པ་རེད། འཇམ་དབྱངས་བཞད་པའི་སྤྲུལ་སྐུ་ཡང་བླ་མ་དང་ཆོས་སྐྱོང་གིས་ཐག་ཆོད་མི་

ཡོང་། རྭ་སྒྲེང་ཇོ་བོ་འཇམ་པའི་རྡོ་རྗེའི་མདུན་ལྟ་བུ་ཞིག་ནས་བཀའ་གདམས་ཐིག་ལེ་བཅུ་དྲུག་

གི་སྒྲུབ་མཆོད་བྱས་ཏེ་ཟན་བསྐྱུར་ན་འཁྲུལ་མེད་བབས་ཡོང་གསུངས། བོད་དུ་སྤྲུལ་སྐུའི་སྐོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དོན་གཅོད་འགྲོ་མི་དཀའ་བཅུ་ཤེས་རབ་རྒྱ་མཚོ་དང་ཕྲན་༼དབལ་མང་པ་༽གཉིས་ལ་ཟན་

རྟགས་བབས་པ་ལྟར། ངེད་རྣམས་དབུས་སུ་འགྲོ་སྐབས་གསུང་བཀོད་ལ་ཐིག་ལེ་བཅུ་དྲུག་གི་

སྒྲུབ་མཆོད་ལེགས་པར་བསྒྲུབས་ན་ཟན་རིལ་རྭ་སྒྲེང་ཇོ་བོའ་ིམདུན་དེར་བསྒྲིལ་མ་བསྒྲིལ་ལ་

ལྟསོ་པ་ཅི་ཡདོ། ལམ་བར་ནས་ཐུའུ་བཀྭན་རིན་པ་ོཆེའི་མདུན་དུ་གསུང་བཀདོ་ཞིབ་མ་ོཞུ་ཐབས་

གྱིས་གསུངས། ཕྲན་རྣམས་ཐུའུ་བཀྭན་རིན་པོ་ཆེ་མཇལ་ནས་ཞུས་པར་གུང་ཐང་ཚང་གི་གསུང་

དེ་མད་པར་སྣང་། སྔར་གྱི་ངེད་རང་གི་རྨི་ལྟས་དེ་དང་འགྲིག་དགོས་ལ། དེ་ཐོག་ཏུ་བབས་འགྲོ་

བ་འདྲ་གསུངས། འགའ་ཞིག་གིས་བརྟག་བསྒྲིལ་ལ་དོགས་པ་ཟ་བའི་གཏམ་སྨྲ་པ་ཐོས་ཚུལ་ཞུས་

པས། དེ་ལ་དོགས་པ་ཟ་རྒྱུ་ཅི་ཡོད། ༸རྒྱལ་བ་གོང་མའི་དུས་ཡན་ཆད་དུ་གཞུང་གི་ལ་རྒྱ་འགང་

ཆེ་བའི་རིགས་ལ་ལྷ་མའོ་ིམདུན་གྱི་བརྟག་བསྒྲིལ་གཙོ་བརོ་འཛིན་པ་ཡིན་གསུངས། ཕྲན་རྣམས་

དབུས་སུ་སླེབས་ནས། རྒྱལ་བའི་དབང་པོ་བློ་བཟང་འཇམ་དཔལ་རྒྱ་མཚོས་གཙོ་མཛད། སྲིད་

སྐྱོང་རྒྱལ་ཚབ་རྟ་ཚག་རིན་པོ་ཆེ་བློ་བཟང་བསྟན་པའི་མགོན་པོ་སོགས་བོད་ཀྱི་བླ་ཆེན་དང་། 

བཀའ་བློན་བཞི་སོགས་མི་ཆེན་རྩེ་དྲུང་ལས་བྱེད་ཏིལ་གྱི་གང་བུ་ལྟར་གྱི་དབུས་སུ།  ཨམ་བྷན་

གཉིས་ནས་གསེར་བུམ་དཀྲུགས་ཏེ་མཚན་བྱང་འཐེན་པས་ཨང་གཉིས་པ་ད་ལྟའི་མཆོག་སྤྲུལ་

རིན་པོ་ཆེ་འདི་ལ་བབས་པས་སྐྱབས་གནས་ལ་བསླུ་མེད་ཀྱི་ངེས་པ་རྙེད།  སྲིད་སྐྱོང་རྟ་ཚག་

བསྟན་པའི་མགོན་པོས་ལྷ་སའི་ཇོ་བོའ་ིམདུན་ཟན་བསྒྱུར་གནང་བ་ཡང་དེ་མཐུན་བྱུང༌། ཕྲན་

གྱིས་ཚུར་ལམ་ཇོ་བོ་འཇམ་པའི་རྡོ་རྗེའི་མདུན་བརྟག་དཔྱད་བྱས་པ་ཡང་དེ་མཐུན་བྱུང་། སྤྲུལ་

སྐུ་ཐག་བཅད་ཚུལ་གྱི་གྲེའུ་ཙེ། བཀྲ་ཤིས་འཁྱིལ་དུ་འབྱོར་བ་ལྟར། རྗེ་ཉིད་ནས། ཞབས་བརྟན་

གསོལ་འདེབས་གསར་རྩོམ་མཛད་དེ་བསོད་ནམས་ཁ་དར་གྱི་འགྱེད་དང་བཅས་ཚོགས་འདོན་

དུ་བཙུགས། དགུང་ལོ་སོ་བདུན་ས་རྟའི་ལོ་ཆོ་འཕྲུལ་ཟླ་བའི་ཡར་ཚེས་བཅུ་གཅིག་ཉིན་མཆོག་

སྤྲུལ་རིན་པོ་ཆེ་སེར་སྦྲེང་གི་བཀོད་པ་རྒྱ་ཆེན་པོ་དང་བཅས་འཇིགས་བྲལ་རྡོ་རྗེའི་ཁྲི་ལ་མངའ་

གསོལ་བར་མཛད། རྗེ་ཐུའུ་བཀྭན་རིན་པོ་ཆེ་གདན་དྲངས་ནས་ཚེས་བཅོ་ལྔའི་ཉིན་མཆོག་སྤྲུལ་

རིན་པོ་ཆེའི་གཙུག་ཕུད་བཞེས་ཏེ་མཚན་བློ་བཟང་ཐུབ་བསྟན་འཇིགས་མེད་ཉི་མ་ཞེས་གསོལ། 

རྟེན་འབྲེལ་གྱི་དགའ་སྟོན་མཛད། རྗེ་ཉིད་ནས། བཀྲ་ཤིས་འཁྱིལ་དུ་ཁྲི་ཁུར་སྤོ་དགོས་ཀྱི་གསུང་

འབྲས་སྤུངས་སྒོ་མང་ཆོས་འབྱུང་།

གནང་བར་དཔོན་སློབ་ཚང་མས་བཞུགས་དགོས་ཀྱི་གསོལ་བ་བཏབ་ཀྱང་བསྒྱུར་དུ་མ་བཏུབ་

པར། རྗེ་ཉིད་ཀྱིས་སྙན་སྒྲནོ་ཕུལ་བ་ལྟར། མཆགོ་སྤྲུལ་རིན་པ་ོཆེ་ནས་ལས་སྣེ་བསྐ་ོབཞག་གི་དང་

པོ་སྒོ་མང་དཔོན་སློབ་བསམ་བློ་པ་བློ་བཟང་ཆོས་དར་བ་ལ་བཀའ་ཕེབས་ཤིང་ཁོང་ནས་ཀྱང་

གང་ཅིའི་ངསོ་ནས་དམ་པའི་ངང་ཚུལ་གསལ་བར་བསྟན། དཔནོ་སླབོ་དེ་ཉིད་ཀྱི་ཞལ་ནས། ཀུན་

མཁྱེན་འཇམ་དབྱངས་བཞད་པ་དེ་རྗེ་བཙུན་འཇམ་དབྱངས་དངོས་རེད་མོད། དེའི་བྱིན་རླབས་

ཡིན་པ་འདྲ་བཀྲ་ཤིས་འཁྱིལ་འདིར་ཤེས་རབ་ཅན་ཧ་ཅང་མང་པོ་རེད་གསུངས་པ་ནི་རྗེ་འདིའི་

འཆད་ཉན་གྱིས་ཐུགས་ཁེངས་པའི་གསུང་དུ་སྣང་།  ཐུའུ་བཀྭན་རྡོ་རྗེ་འཆང་གི་བཀའ་བཞིན་

གདན་ས་པ་སྒོ་མང་སློབ་ཟུར་སོགས་དགོན་པའི་ཚོགས་འདུ་རྒྱས་པ་མགྲིན་གཅིག་གིས་མཆོག་

སྤྲུལ་རིན་པོ་ཆེའི་ཡོངས་འཛིན་གནང་དགོས་ཞུས་པ་ལྟར་ཞལ་གྱིས་བཞེས་ཏེ་བཞི་པའི་བཅོ་ལྔ་

ནས་ཚེ་དབང་བརྒྱ་རྩ་སོགས་འབུལ་བའི་དབུ་ཚུགས། དེ་ནས་དགོན་ལུང་དུ་བྱནོ་ནས་ཆོས་གྲྭར་

བརྩི་བཞག་ཆག་མེད་དང་གསུང་ཆོས་སྐུ་བཞིའི་མཐའ་དཔྱོད་དང་མི་འཁྲུགས་པའི་སྒྲུབ་དཀྱིལ་

སགོས་ལྗགས་རྩམོ་ཡང་མང་དུ་གནང་། བཀྲ་ཤིས་འཁྱིལ་གྱི་མཛོད་འདུལ་དབུ་ཕར་གྱི་རིགས་སྨྲ་

མང་པོ་བྱང་ཕྱོགས་ཀྱི་ཆོས་སྡེ་སོ་སོར་གྲྭ་སྐོར་ལ་མངགས་པ་སོགས་ཉིན་མཚན་ཁོར་ཡུག་ཏུ་

བསྟན་པའི་བྱ་བ་འབའ་ཞིག་ལ་གཞོལ་བར་མཛད། དགུང་ལོ་སོ་བརྒྱད་པ་ས་ལུག་གི་ལོར། སྟོན་

ཀ་དགོན་ལུང་གི་ཚོགས་སུ་གྲྭ་ཚང་སོ་སོར་གཏོང་སྒོ་དང་། ཐུའུ་བཀྭན་རྡོ་རྗེ་འཆང་ལ་དངུལ་རྡོ་

ཚད་སོགས་ཀྱི་ལེགས་འབུལ་དཀར་སྤྲོ་དང་བཅས་དགོངས་ཞུས་ཀྱིས་དགོན་ལུང་གི་ཁྲི་ཁུར་

སྤོས་པས།  དགེ་འདུན་པ་རྣམས་འཚོ་འཁྱགས་པའི་ངང་པ་ལྟར་ཅི་བྱ་གཏོལ་མེད་ཀྱིས་ཐུགས་

ངལ་མཛད། དེ་ཡང་རྗེ་འདི་ཉིད་ཀྱིས་སྐབས་དེ་དག་ཏུ་འཆད་ཉན་གཙོ་བོར་མཛད་ཅིང༌། དེའི་

མཐུས་ཐོས་པ་འཛིན་པའི་ཐར་འདོད་བློ་གསལ་གྱི་སྐྱེ་བོ་དབྱར་གྱི་ཆུ་མཚོ་བཞིན་དུ་འཕེལ་བ་

ནི་རྒྱལ་བས་བསྔགས་པའི་གནས་སུ་གྱུར་ཏོ།  །དགུང་ལོ་སོ་དགུ་པ་ལྕགས་སྤྲེལ་ལོར་ཐུའུ་བཀྭན་

རིན་པ་ོཆེའི་སྤྲུལ་སྐུའི་དནོ་བརྟག་ཞུར་འངོས་སྐབས་རྗེ་ཉིད་ནས་གྲུབ་མཐའ་ཤེལ་དཀར་མེ་ལངོ་

ལ་དཔེ་མོ་གཟིགས་པས་རྡོ་རིང་པའི་མདུན་དུ་ཚར་ཆེན་ཕེབས་ཏེ་བཙུན་མ་ཞིག་ནས་མཁའ་

སྤྱོད་མའི་བེའུ་བུམ་སྦྱིན་ནས་འདི་ཁྱོད་ལ་རྡ་ོརིང་པས་བསྐུར་ཚུལ་བཤད་པ་ཞུས་པར་རྡ་ོརིང་རྗེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ནས་རྗེ་བཙུན་མས་དཔེ་ཆ་བརྐུས་བར་འདུག་ཅེས་བེའུ་བུམ་དཔེ་ཁང་དུ་བསྐྱལ་ཏེ་སྔར་གྱི་དཔེ་

བཏོན་ཤ ལ་དུ་ཁྲིགས་ཀྱིས་འགྲིག་པ་བྱུང་ཞེས་པ་དེ་བབས་པས་ཐག་བཅད་པ་སོགས་མང་སྟེ་

འགོད་པར་མ་ནུས་སོ།  །ད་ཚང་ནས་ཚུར་གདན་སར་བྱོན་པའི་ལམ་ནས་ཤིས་ཚང་དུ་ཕེབས་

དགོས་བྱུང་བར་དུས་རྒྱུན་ཧོ་ཤི་སྔ་བར་འགྲོ་བཞིན་ཡིན་ཀྱང་ནུབ་གཅིག་སང་ཞོགས་ཉི་མ་མ་

ཤར་བར་དུ་སྡོད་གསུངས་པ་ལྟར་བྱས་ནས་ཕེབས་པས།  ཧོ་ཤི་སྔོན་མའི་ཐོག་ཏུ་ཇག་པ་རྒྱུག་

གྲབས་བྱེད་པའི་བར་དུ་རྗེ་ཉིད་ཀྱི་དབུ་གདུགས་མཐོང་ནས་ལེན་རྒྱུ་བཤོལ་ཏེ་མཇལ་ཁ་ཞུས། 

དགུང་ལོ་བཞི་བཅུ་པ་ལྕགས་བྱ་ལོར་རིམ་གྱིས་ཁྱ་དགེ་དགོན་དུ་བྱོན་ནས་ཆོས་རྗེ་དོན་གྲུབ་

རིན་ཆེན་གྱི་རྣམ་འཕྲུལ་ཁྱ་དགེ་དཔོན་སློབ་རིན་པོ་ཆེ་ཡབ་སྲས་ཀྱི་གདུང་མདུན་དུ་མཆོད་པ་

གང་རྒྱས་དང་བསྔོ་སྨོན་ཤ གས་དྲག་མཛད།  རྗེ་བླ་མའི་བུ་ཆེན་ཚ་ཁོ་ངག་དབང་གྲགས་པས་

དགོན་པ་བརྒྱ་རྩ་བརྒྱད་འདེབས་པའི་དམ་བཅའ་མཐར་ཕྱིན་པའི་དབང་གིས་མཚན་གསོལ་བ་

ད་ཚང་ལྷུན་འགྲུབ་གླིང་དུ་བབས་ཏེ་ལྔ་མཆོད་ཀྱི་ཚོགས་དབུ་མཛད། དེར་བཅད་རྒྱ་མཛད་དེ་

ཐུགས་དམ་གྱི་ངང་ནས་རིག་བྱེད་མའི་བསྟོད་འགྲེལ་ཕལ་ཆེར་གྲུབ་པར་མཛད། དགུང་ལོ་ཞེ་

གཉིས་པ་ཆུ་ཕག་གི་ལོར་དུས་འཁོར་སློབ་ཟུར་ངག་དབང་ཕུན་ཚོགས་པས་རྡོར་ཕྲེང་གི་དབང་

ཞུས་པར། ཁྲི་ལས་ཐོག་པ་རྒྱལ་མཁན་པོ་གྲགས་པ་རྒྱལ་མཚན་གྱིས་རྡོར་ཕྲེང་ཚོགས་ཆེན་འདུ་

ཁང་ནང་གནང་དགོས་ནན་ཏན་ཞུས་པ་ལྟར་གཉུག་མར་གནས་པའི་དགེ་འདུན་ཉིས་སྟོང་ལྔ་

བརྒྱ་དང་བདུན།  ཕྱོགས་འདུས་བཞི་བརྒྱ་གྱ་བརྒྱད་བཅས་ལ་ཕྲེང་བ་དང་ཀྲི་ཡ་སྦྲགས་པའི་

དཀྱིལ་འཁོར་ཞེ་ལྔའི་དབང་རྫོགས་པར་གནང་།  ཕྱིས་སུ་གསུང་འཕྲོས་ཞིག་གི་སྐབས་འགའ་

ཞིག་གིས་རྡོ་རྗེ་འཕྲེང་བའི་དབང་འདི་སློབ་དཔོན་གང་ཡིན་གྱིས་བསྐུར་རྒྱུ་ཞིག་མིན་འདྲ་ཞུས་

པར་དེ་ཅི་ལ་ཡིན། འཕྲེང་བ་ལས། རྣམ་པ་ཀུན་གྱི་མཆོག་ལྡན་པ། ཡེ་ཤེས་སྐད་ཅིག་གིས་རྫོགས་

པ།  རྫོགས་པའི་རྣལ་འབྱོར་ཞེས་བརྗོད་དེ།  ཞེས་གསུངས་དོན་དེ་ཡིན་གསུངས། དགུང་ལོ་ཞེ་

བཞི་པ་ཤིང་གླང་གི་ལོར།  དང་པོའ་ིཚེས་བཅུ་ནས་བཟུང་སྟེ།  ཀུན་མཁྱེན་མཆོག་སྤྲུལ་རིན་པོ་

ཆེས་གཙོ་མཛད། ཁྲི་ཆེན་སྤྲུལ་པའི་སྐུ་འཇིགས་མེད་རིགས་པའི་སེངྒེ། སྡེ་ཁྲི་སྤྲུལ་པའི་སྐུ་འཇམ་

དབྱངས་ཐུབ་བསྟན་ཉི་མ། སྒོ་མང་མཁན་ཟུར་རིན་པོ་ཆེ་བློ་བཟང་ཆོས་དར། རྒྱལ་མཁན་ཆེན་

འབྲས་སྤུངས་སྒོ་མང་ཆོས་འབྱུང་།

གྲགས་པ་རྒྱལ་མཚན། གཞན་བསྙེན་སོང་སུམ་ཅུས་བཀྲ་ཤིས་སྙེ་མའི་ཕྱག་ལེན་རྒྱས་པའི་ལུགས་

ལྟར་མཆོད་རྟེན་མཐོང་གྲོལ་ཆེན་མོར་རབ་གནས་མཛད།  སྔོན་ཀུན་མཁྱེན་ནས་མཆོད་རྟེན་

ཆེན་པོ་ཞིག་གམ་ལྷ་ཁང་ཞིག་བཞེངས་རྒྱུར་དགོངས་གསུངས་ནས།  ལྷོ་ཟམ་ངོས་ཀྱི་ཁང་པ་

འགའ་བསྒྲིལ་ཏེ་ར་སྐོར་ཁད་ཡངས་པར་བཞག་པས་ལྷ་ཁང་ཅི་འདྲ་བཞེངས་རྒྱུ་ཞུས་པར། ཐག་

མི་ཆོད་ཀྱང་འགོ་ཤོད་ཀ་བ་དགུ །དེའི་སྟེང་མ་ཀ་བ་བདུན། དེའི་སྟེང་མ་ལྔ། དེའི་སྟེང་མ་གསུམ་

བྱས་ཏེ་མཆོད་རྟེན་གྱི་དབྱིབས་དོད་པའི་ལྷ་ཁང་ཞིག་བཞེངས་ན་ཅི་འདྲ་ཡོང་གསུངས་པ་

མཐོང་གྲོལ་ཆེན་མོ་འདིར་ཁྲིག་གིས་འགྲིག དགུང་ལོ་ཞེ་ལྔ་པ་མེ་སྟག་ལོར། གདན་ས་ཆེན་པོའ་ི

དཔོན་སློབ་སྤྱི་མང་ནས་ལེགས་བཤད་སྙིང་པོའ་ིབཤད་ལུང་ནན་ཏན་དུ་གསོལ་བ་བཏབ་པ་

བཞིན་དགོན་པར་བྱོན་ཏེ། དགུ་པའི་ཚེས་དགུ་ནས་གནང་རྒྱུ་ཞལ་བཞེས་མཛད་ཀྱང་མཚན་མོ་

ཞིག་མནལ་ལམ་དུ་རྗེ་ཉིད་ནས་མར་མེ་མང་པ་ོསྦར་བ་སྣདོ་གཅིག་ཏུ་བསྒྲིགས་ནས་ཀུན་མཁྱེན་

གངོ་མ་རྣམ་གཉིས་ཀྱི་སྐུ་གདུང་གི་མདུན་དུ་ཕེབས་བཞིན་པ་ལ་ཤར་ཕྱགོས་ནས་རྔ་མངོ་མང་པ་ོ

འངོས་པས་གཅིག་གིས་མར་མེ་གཅིག་ཐང་དུ་འཕངས་པ་རྨིས་ཏེ་མནལ་སད་པར་གཟིམ་ཁང་

ཚེག་སྒྲ་དང་བཅས་ཏེ་ཡུན་རིང་འདར་བ་སོགས་བྱུང་བས་བཅད་རྒྱ་དམ་པར་མཛད།  ཞལ་

བཀོད་ལྟར་དགོན་པའི་གཞུང་ནས་ཀྱང་ཞབས་བརྟན་གང་མང་བསྒྲུབས་པས་འཚུབ་གེགས་

རྣམས་ཆོས་ཀྱི་དབྱིངས་སུ་རང་ཞིར་སོང་ཞེས་པ་ཙམ་ལས་མི་གསལ། ཞལ་ནས་གཞུང་ཆེན་མོ་

འགའ་རྩོམ་བསམས་ཀྱང་སོ་སོར་འདོད་བསྟུན་གྱི་རྩོམ་པ་ཕྲན་ཚེགས་བསྐུལ་མཁན་མང་སོང་

བས་ཐོག་ཏུ་མ་ཁེལ་གསུངས་ཏེ་ལེགས་པར་གོ་དགོས་པ་ཞིག་ཏུ་སྣང་། དགུང་ལོ་ཞེ་བདུན་པ་

འབྲུག་ལོར་བཞི་པའི་ཚེས་གཅིག་ནས་ཞག་བརྒྱད་ཀྱི་རིང་རི་ཁྲོད་དུ་ལམ་རིམ་བདེ་ལམ་གྱི་

ཟབ་ཁྲིད་སེམས་བསྐྱེད་མཆོད་པ་དང་བཅས་པ་གནང་སྐབས་དུས་འཁོར་སློབ་ཟུར་སོགས་དགེ་

བཤེས་བགྲེས་གཞནོ་ཆེ་ཧྲག་མང་དུ་འཛོམས་པས་གསུང་བཤད་གཞུང་ཆེན་མ་ོམང་པ་ོདང་སྦྱར། 

ཁྱད་པར་མངནོ་རྟགོས་རྒྱན། རྒྱན་སྣང་དང་ཉི་སྣང་། བྱམས་ཆསོ་སྒམོ་རིམ་སགོས་ཀྱི་ལུང་རིགས་

རི་བ་ོསྙིལ་བ་ལྟ་བུ་དང་། སྐབས་སྐབས་སུ་དཀའ་གནད་དུ་མ་ལ་དགོས་གཅདོ་གནང་ཞིང་། དགེ་

བཤེས་རྣམས་ལ་ལྐོག་ནས་བསྔགས་བརྗོད་ཀྱང་མཛད། ཞལ་ནས་ཀྱང་སྤྱིར་བཤད་བྱའི་གནས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དཀའ་སླ་གང་འཆད་ན་ཡང་སྔ་ཕྱིའི་འབྲེལ་ཤེས་པའི་ཆེད་དུ་མཚམས་སྦྱོར། དོན་གྱི་གནད་ཤེས་

པའི་ཆེད་དུ་བསྡུས་དོན། ཡན་ལག་ཞིབ་པར་ཤེས་པའི་ཆེད་དུ་ཚིག་དོན། ལོག་བཤད་དང་གོལ་

ས་སྤང་པའི་ཕྱིར་དུ་བརྒལ་ལན། མཐར་སངས་རྒྱས་ཀྱི་གོ་འཕང་ཅི་ལྟར་ཐབོ་ཚུལ་ཤེས་པའི་ཆེད་

དུ་དགོས་དོན་ཏེ།  བཤད་ཐབས་ཡན་ལག་ལྔ་པོ་འདི་རྒྱ་གར་པཎ་ཆེན་གྱི་ལུགས་ཡིན་པས་

དགོས་པ་དེ་རྣམས་ཡིད་ལ་བཞག་ནས། མདོ་རྒྱུད་རྒྱ་གཞུང་མཐའ་དག་ལ་གནད་འདྲིལ་བའི་གོ་

བ་བཙལ་ན་རྗེ་རིན་པོ་ཆེའིེ་གསུང་ལ་འདྲིས་པ་གལ་ཆེ་གསུངས།  བཀྲ་ཤིས་འཁྱིལ་དུ་དབྱར་

ཞལ་བཞེས་ཀྱིས་ལྗངོས་རྒྱུར་ཕེབས་ཤིང་གསུང་སྒྲསོ་མཛད་པར་སྤྱིར་ན་རྒྱ་བདོ་ན་གྲུབ་མཐའ་སྣ་

ཚོགས་ཡོད་པས།  སངས་རྒྱས་ཀྱིས་གང་གསུངས་ཐམས་ཅད་འགྲོ་བའི་དོན་དུ་འགྱུར་རེ་ལོས་

ཡིན་ཀྱང་བསྟན་པའི་སྙིང་པོ་དང་འཇལ་བའི་དུས་འདིར་སྐལ་པ་བཟང་བ་ངོ་ཤེས་པར་བྱས་

ནས་གྲུབ་མཐའ་གང་ཡིན་གྱི་རྗེས་སུ་འབྲངས་ནས་ཕར་བསྲེས་ཚུར་བསྲེས་མི་བྱེད་པར་རྗེའི་

བསྟན་པ་འདི་ལ་བག་ཆགས་ཅི་ཐེབས་བྱེད་གལ་ཆེ་ཞེས་ཡང་ཡང་གསུངས། དགུང་ལ་ོཞེ་བརྒྱད་

པ་ས་སྦྲུལ་ལོར་ཀུན་མཁྱེན་མཆོག་སྤྲུལ་དབུས་སུ་གསན་སྦྱོང་ཆེད་ཕེབས་དགོས་སྟབས་

གཟིམས་ཤག་ཏུ་གདན་དྲངས་གསོལ་སྟོན་རྒྱས་པའི་ཐོག  །ཆོས་གྲྭར་ཕེབས་བཞིན་པའི་ཟླ་བ་རེ་

ལ་སྲང་གསུམ་རེའི་དབང་དུ་བྱས་ཏེ་ལོ་གསུམ་གྱི་གུང་ཚིགས་ཐེབས་དངུལ་སྲང་བརྒྱ་དང་

བརྒྱད་ཀྱིས་མཚོན། ཁྱོན་རྣམ་གྲངས་སྟོང་དང་ལྔ་བརྒྱ་བདུན་ཅུ་དོན་གསུམ་འབུལ་ལམ་ཞུས། ཐོ་

ཡནོ་ལྷ་བཙུན་རིན་པ་ོཆེར་རྗེ་བླ་མའི་བསྟདོ་པ་དནོ་དང་ལྡན་པའི་བཤད་ལུང་སགོས་བསྩལ། དེ་

ནས་ཡབ་སྲས་ལྷན་དུ་པཎ་ཆེན་ཐང་བར་དུ་ཆིབས་སྐྱེལ་ཞུས་ཏེ་སླར་གདན་སར་བྱོན།  ཟླ་བ་

བརྒྱད་པའི་བཅུ་གསུམ་ནས་གནས་མཇལ་ལ་ཕེབས་ཏེ་བྱ་ཁྱུང་ཐེག་ཆེན་ཡོན་ཏན་དར་རྒྱས་

གླིང་དང་། སྐུ་འབུམ་བྱམས་པ་གླིང་། གསེར་དགནོ་དང་། ཆུ་བཟང་དགནོ། དགནོ་ལུང་སགོས་སུ་

ཕེབས་ཏེ།  ཐུའུ་བཀྭན་མཆོག་སྤྲུལ་རིན་པོ་ཆེར་ཚིགས་སྔ་མ་དགེ་ཚུལ་གྱི་སྡོམ་པ་བསྩལ་ཏེ་

མཚན་ལ་བློ་བཟང་ཐུབ་བསྟན་ཆོས་ཀྱི་རྒྱལ་མཚན་དུ་གསོལ།  ལམ་གཙོའི་ཁྲིད་སོགས་ཆོས་

བཀའ་རྒྱ་ཆེར་གནང༌། དེ་ནས་དམར་གཙང་བྲག་ཏུ་ཕེབས་ཏེ། བླ་ཆེན་དགོངས་པ་རབ་གསལ་

གྱི་སྐུ་གདུང་དངོས་ཀྱི་མདུན་དུ་མཆོད་སྤྲིན་སྤྲོས་ཏེ་ཐུགས་སྨོན་གནང་།  དེ་ནས་གྲོ་ཚང་དུ་



- 291 -

འབྲས་སྤུངས་སྒོ་མང་ཆོས་འབྱུང་།

ཕེབས། གྲོ་ཚང་འགོ་མར་རྗེ་རིན་པོ་ཆེའི་གྷེན་བཞུགས་པ་མཇལ། གྲོ་ཚང་གཞིས་སུ་ཡང་རྗེ་རིན་

པོ་ཆེས་བྱ་ཁྱུང་ནས་གཙུག་ཕུད་ཕུལ་བའི་སྟོན་པ་དུང་གཡས་འཁྱིལ་དུ་གྲགས་པ་སོགས་མཇལ་

ཅིང་ཐུགས་སྨོན་མཛད། དེ་ནས་ཐང་རིང་དང་མཛོ་མོ་མཁར་ལ་ཕེབས་ནས། བྱམས་ཆེན་ཆོས་

རྗེའི་སྐུ་གདུང་མཇལ། བྱམས་ཆེན་ཆོས་རྗེའི་ཐུགས་དམ་གྱི་རྟེན་བདེ་མཆོག་དང་དུས་འཁོར་གྱི་

ཞལ་ཐང་གཉིས་ཕྱག་ཏུ་འབྱོར། དགུ་པའི་ཚེས་བརྒྱད་ཀྱི་དགོང་མོ་ལོ་ཀྱ་ཏུན་དུ་འབོྱར། རྗེ་ཉིད་

གཅིག་པུར་བདེ་མཆོག་གི་མདུན་ནས་བཞུགས་ཏེ་མཚན་མོ་དེར་བདེ་མཆོག་བདག་མདུན་གྱི་

ཆོ་ག་དང་། ཚེས་བརྒྱད་ཀྱི་ཐོ་རངས་ཀྱི་དུས་ཚོད་ལ་བདག་འཇུག་བཞེས། ཉིན་དེར་དཔོན་སློབ་

ཚང་མས་བདེ་མཆོག་ལྷ་ལྔའི་ཆོ་ག་གསུངས་ནས་ཚོགས་འཁོར་རྒྱས་པ་གནང་།  སྐུ་ལ་གསེར་

ཆབ་ཕྱག་གིས་བྱུགས་པས་ཡབ་ཡུམ་གྱི་མཁའ་གསང་ནས་གསང་རྫས་ཤིན་ཏུ་བསིལ་བའི་རེག་

བྱ་ཅན་ཞལ་དུ་གསོལ་བས་ཟད་མི་ཤེས་པ་ལྟ་བུ་ཕྱག་ཏུ་བབས། ཞལ་ནས་འདི་ལ་ལོ་རྒྱུས་འདྲ་

མིན་འདུག་ཀྱང་བ་སོ་རྗེ་དྲུང་གིས་མཛད་ཟེར་བའི་དཀར་ཆག་དང་། པཎ་ཆེན་དཔལ་ལྡན་ཡེ་

ཤེས་ཀྱི་གསུང་མཐུན་པར། ཕམ་མཐིང་པ་ཆུང་བའི་སྐུ་གདུང་ཡིན་གསུངས་པ་རྗེའི་གསུང་ཟུར་

དང་མཐུན་པས་དེ་ཀ་རང་ཡིན།  ཀྱ་ལོའ་ིསྒར་པར་བཞུགས་སྐབས་མཛོ་མོ་མཁར་ནས་གདན་

དྲངས་པའི་བྱམས་ཆེན་ཆོས་རྗེའི་ཕྱག་ཌམ་ཕུལ་བར་ཐུགས་ཤིན་ཏུ་དགྱེས། དགུང་ལོ་ཞེ་དགུ་པ་

ལྕགས་རྟའི་ལརོ། རྒྱུད་པའི་མགནོ་ཁང་གི་འཇིགས་བྱེད་ཀྱི་སྐུ་བཞེངས་སྐབས་རྗེ་ཙོང་ཁ་པ་ཆེན་

པོའ་ིཕྱག་ཚ་ཉན་པོ་འཇམ་དབྱངས་སུ་གྲགས་པ་འཇིགས་བྱེད་ཀྱི་ཐུགས་ཀར་ཡེ་ཤེས་སེམས་

དཔའི་ཚུལ་དུ་བཞུགས་པར་མཛད། འདུ་ཁང་ཆེན་པོའ་ིནང་། བླ་སྤྲུལ་དགེ་བཤེས་བཅས་ཉིས་

སྟོང་དྲུག་བརྒྱ་ལྔ་བཅུ་སྐོར་ལ་མི་ཏྲ་བརྒྱ་རྩའི་དབང་རྒྱས་པར་བསྩལ། ལྕགས་རྟའི་ལོ་དེར་སྲིད་

སྐྱོང་རྟ་ཚག་བསྟན་པའི་མགོན་པོ་ནས་ཨ་མདོ་ན་ཡོད་པའི་བླ་མ་གུང་ཐང་པ་ལྟ་བུ་ས་གཞན་

ནས་མི་རྙེད། རྒྱལ་བའི་ཡོངས་འཛིན་ལ་བླ་མ་དེ་ལྟ་བུ་ཞིག་གལ་ཆེ་ཚུལ་དེ་ལྟར་བྱེད་རྩིས་ཡིན་

ཚུལ་དང་། བོད་དུ་བྱོན་ནས་ལོ་རེ་གཉིས་ཡིན་རུང་བཞུགས་ན་བཀའ་དྲིན་ཆེ་ཞིང་བསྟན་པ་ལ་

ཕན་རླབས་ཆེ་ཚུལ་གྱི་ཡི་གེ་གནང་བར་ལན་དུ་སྐྱབས་མགོན་གོང་མ་དེའི་ཞབས་ལ་མཉམ་དུ་

གཏུགས་པའི་ཆོས་དམ་ཚིག་གི་འབྲེལ་ཟབ་ལ་དགོངས་ནས་དེ་འདྲ་ཐོག་ཏུ་མི་ཡོང་བའི་མགོ་



- 292 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འདྲེན་ཅིས་ཀྱང་གནང་དགོས་ནན་ཅན་ཞུས། དགུང་ལོ་ལྔ་བཅུ་པ་ལྕགས་ལུག་ལོར། ལྕང་ལུང་

པཎྜི་ཏ་བསྟན་པའི་རྒྱལ་མཚན་གྱིས་ཞུས་ངོར་ཁྲོ་བཅུའི་སྲུང་འཁོར་གྱི་མན་ངག་ཀྱང་ལྗགས་

རྩོམ་མཛད་དེ་བསྐུར། ལྔ་པའི་ནང་དུ་རྒྱལ་བ་སེངྒེ་ང་རོ་རྟེན་དང་བརྟེན་པར་བཅས་པར་རབ་

གནས་ཀྱི་ཉིན། རྗེའི་བསྟོད་འགྲེལ་གསར་རྩོམ་གྱི་མཇུག་ལྷ་ཁང་དེ་ཉིད་དུ་གྲུབ་པར་མཛད་ཅིང་

སྐབས་འདིར་བཤད་ལུང་ཡང་བསྩལ། ལོ་དེར་ཅོ་ནེ་དཔོན་སློབ་ངག་དབང་བློ་གྲོས་དང་། རྒོད་

ཚང་དཔོན་སློབ། ཚལ་མགོ་དཔོན་སློབ། མར་ཐང་དཔོན་སློབ་སོགས་གསན་མཁན་ཉིས་བརྒྱ་ལྔ་

བཅུ་སྐོར་ལ་རྡོ་རྗེ་འཕྲེང་བའི་དབང་རྫོགས་པར་གནང་ཞིང་འདུལ་བའི་སྡོམ་ཚིག་གི་ལུང་ཡང་

གནང་། ལོ་མཇུག་སྒོ་མང་མཁན་རིན་པོ་ཆེ་བློ་བཟང་ཆོས་དར་བ་ཞིང་གཤེགས་ཁར་དམ་པ་དེ་

ཉིད་ཀྱི་མནལ་ལམ་དུ།  བདེ་མཆོག་གི་རྣལ་འབོྱར་པ་ཞིག་གིས་ཀ་པཱ་ལ་ནས་ང་ལ་བདུད་རྩི་

སྟེར་བ་རྨིས་གསུངས། རྣལ་འབྱོར་པ་དེ་སུ་ཡིན་ཞུས་པས། ངའི་བླ་མ་ཁྲི་ཆེན་དགེ་འདུན་ཕུན་

ཚོགས་པ་བདེ་མཆོག་གི་རྣལ་འབྱརོ་པ་ཡིན་ཞེས་སྔོན་གནས་རྗེས་དྲན་གྱི་གསུང་དང་བཅས་རྗེ་

འདི་ཉིད་སྤྱན་དྲངས་ཏེ། བདེ་མཆོག་གི་དབང་ཞུས་སྐབས་སྔར་བདེ་མཆོག་རང་བྱོན་ནས་རྙེད་

པའི་གསང་རྫས་དེ་ཡང་གནང་། ཕྱིས་དེ་ཉིད་ཀྱི་རྣམ་ཐར་གསུང་པའི་ནང་དུ། རང་གིས་འཕྲིན་

པ་ཙམ་བྱས་ཀྱང་རྩ་བའི་འབྱུང་ཁུངས་འཁོར་ལོ་སྡོམ་པའི་རྣལ་འབྱརོ་གྱི་དབང་ཕྱུག་ཕམ་མཐིང་

པ་ཡིན་པས་ཉིད་ཀྱི་མནལ་ལམ་དུ་བྱུང་བའི་རྣལ་འབྱོར་པ་ཡང་དེ་ཉིད་ཡིན་པར་མངོན་ཞེས་

གསུང་པ་ལ་དཔགས་ན་རྗེ་ཉིད་རྣལ་འབྱོར་གྱི་དབང་ཕྱུག་ཆེན་པོ་ཕམ་མཐིང་པ་དེ་ཉིད་དུ་གོར་

མ་ཆག་གོ།  །དགུང་ལོ་ང་གཉིས་པ་ཆུ་བྱ་ལོར། ཀུན་མཁྱེན་མཆོག་སྤྲུལ་རིན་པོ་ཆེ་དབུས་ནས་

བྱོན་པའི་ཆིབས་བསུར་བྱོན། དགོན་པར་བྱོན་ནས་ཉིན་ཁ་ཤས་ཀྱི་རིང་ཡབ་སྲས་ལྷན་རྒྱས་ངང་

གསུང་སྒྲསོ་ཞིབ་པར་མཛད། དགུང་ལ་ོང་བཞི་ཤིང་ཕག་ལརོ། རངོ་པ་ོཕྱགོས་ནས་སྐྱ་བཙུན་མང་

པོ་དགོན་པའི་སྟེང་དུ་དམག་ཆེན་ལ་འངོས།  དེ་དུས་རྗེ་ཉིད་ནས་དགོན་པའི་ནང་དུ་དམག་

འངོས་ཏེ་ཁང་པ་སོ་སོར་བཤིགས་ན་ཡང་། གྲྭ་བ་རྣམས་བག་ཡོད་ཚུལ་མཐུན་གྱིས་བཞུགས་པ་

མ་གཏོགས་མཚོན་ཆ་འཛིན་པ་ཕར་ཞོག་ཁ་འཐབ་ཙམ་ཡང་བྱས་མི་ཆོག་གསུངས་ཤིང་། ཀུན་

གཟིགས་མཆོག་གི་སྤྲུལ་པའི་སྐུ་རིན་པོ་ཆེ་ནས་ཀྱང་བཀའ་དེ་བཞིན་གནང་བ་ལྟར་ཀུན་གྱིས་

འབྲས་སྤུངས་སྒོ་མང་ཆོས་འབྱུང་།

དང་དུ་བླངས་པས་དམག་འཕྲལ་དུ་ལོག  །ཞལ་ནས་དམག་ཡོང་ནས་ཁང་པ་འགའ་བཤིགས་ན། 

དེ་ཁང་པ་བཤིགས་པ་རེད། བསྟན་པ་བཤིགས་པ་ག་ན་ཡིན། རང་ཚོ་འདུན་པ་གཅིག་པའི་སྒོ་

ནས་མི་གཅིག་བསད་ན་བསྟན་པ་བཤིགས་བཏང་བ་རེད་དེ། དེར་མ་སོང་བ་དཀོན་མཆོག་གི་

ཐུགས་རྗེ་ཡིན་ཚུལ་གསུངས། དེ་ཡང་འདུལ་བ་ལུང་ལས། ཁྱོད་ཚོ་ཆོམ་རྐུན་གྱིས་བཅོམ་མམ་

དྲིས་པའི་ལན་དུ་ཆོམ་པོས་མ་བཅོམ་གྱི་རང་གིས་རང་ལ་བཅོམ་ཞེས་པ་ལྟར།  དེའི་ཚེ་དགེ་

འདུན་པ་དེ་རྣམས་རང་གིས་རང་མ་བཅོམ་པར་གནས་པ་ནི་རྗེ་འདི་ཉིད་ཀྱི་བཀའ་དྲིན་བླ་ན་

མེད་པ་ཡིན་ནོ།  །དགུང་ལོ་ལྔ་བཅུ་ལྔ་དྲུག་མེ་གླང་ལོར་གདན་སར་བླ་གྲྭ་མང་པོར་འདུལ་བའི་

སྡམོ་ཚིག་གི་བཤད་ལུང་དང་རྗེའི་བསྟདོ་འགྲེལ་ཀྱི་བཤད་ལུང་སགོས་རྒྱ་ཆེར་གནང་། དགུང་ལ་ོ

ང་བདུན་པ་ས་སྟག་ལོར་བཞི་པའི་ཚེས་གཅིག་ནས། ཀུན་གཟིགས་མཆོག་སྤྲུལ་རིན་པོ་ཆེར་མི་

ཏྲ་རྡོར་འཕྲེང་གཉིས་ཀྱི་དབང་ཡོངས་རྫོགས་ཆ་ཚང་བར་ཕུལ། ཐུའུ་བཀྭན་མཆོག་སྤྲུལ་རིན་པོ་

ཆེ་ནས་བཀའ་ཆོས་གསན་རྒྱུར་ཡང་ཡང་གདན་འདྲེན་ཞུས་ཀྱང་རིམ་འགྱངས་སུ་སོང་བར་ལོ་

འདིར་དགོན་ལུང་དུ་གདན་དྲངས་པ་ལྟར་བྱོན་ཏེ། བླ་བྲང་བཀྲ་ཤིས་འདོ་འབར་དུ་ཕྱག་ཕེབས། 

ཉིན་དེར་རྟོགས་བརྗོད་འདུན་ལེགས་མའི་ལུང་གནང་སྟེ་བཀའ་ཆོས་ཀྱི་དབུ་ཚུགས་པ་ནས་

བདུན་པའི་ཉེར་གཅིག་འཇམ་ལུགས་ཚེ་དཔག་མེད་ཀྱི་རྗེས་གནང་གིས་མཚམས་སྦྱར།  ཉེར་

གསུམ་ལ་ཆིབས་སྐྱེལ་དར་འབོད་སོགས་ཀྱི་རྟེན་འབྲེལ་དང་བཅས་དགོན་ལུང་ནས་བཏེག སྐུ་

འབུམ་དུ་གདན་དྲངས་པ་ལྟར་བྱོན། ཚོགས་ཆེན་ནང་ལམ་གཙོའི་ཁྲིད་དང་། དགེ་ལྡན་བསྟན་

འབར་མའི་ལུང་བསྩལ།  རྗེ་ཉིད་ཆོས་སྡེ་འདི་ཡི་མཁན་ཁྲིར་བཤོལ་ཐབས་ཁོ་ན་མཛད་ཀྱང་

གདན་ས་འདི་ཡི་མཁན་བརྒྱུད་མང་ཞིག་ཁྲི་ཆེན་དགེ་འདུན་ཕུན་ཚོགས་ཀྱི་དངོས་སློབ་ཡིན་

སྟབས། རྗེ་ངག་དབང་བསྟན་པའི་རྒྱལ་མཚན་ཀྱང་ཆསོ་སྡེ་འདིར་གདན་དྲངས་ཏེ་འདུས་ཚོགས་

ལ་ཟབ་ཆོས་ཀྱི་བདུད་རྩི་དང་ཞལ་གདམས་མགུར་མ་སོགས་བསྩལ་པ་དང་། དེང་འདིར་ཡང་

རྗེ་བླ་མ་འདི་ཉིད་ལན་སྔ་ཕྱིར་བྱོན་ནས། གདམས་ངག་ཁྱད་པར་ཅན་དུ་མ་བསྩལ་རྒྱུ་བྱུང་བ་ནི་

དད་དམ་གཙང་བའི་རྟེན་འབྲེལ་རྨད་དུ་བྱུང་བའ།ོ  །དགུང་ལོ་ང་དགུ་པ་ལྕགས་འབྲུག་ལོར་

མཛོད་དགེ་འཕེལ་རྒྱས་གླིང་དུ་བོྱན། དེའི་སྐབས་ཕྲན་༼དབལ་མང་པ་༽གྱི་མིག་ནས་མཆི་མ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆར་ལྟར་བབས་ཏེ་རེ་གཅིག་གི་དགུང་གེགས་མེད་པར་དགུང་ལོ་བརྒྱ་ཕྲག་གི་བར་དུ་ཞབས་

པད་བརྟན་དགོས་པའི་གསོལ་འདེབས་དམ་ཚིག་ལ་བཀར་ནས་ནན་ཆེན་ཞུས་པར་དགྱེས་པའི་

གསུང་དུ་མ་དང་བཅས་ཏེ་རེ་ཞིག་སེམས་བདེ་བ་བྱས་ཆོག་གསུངས།  མནའ་སྐྱེལ་བ་དཀའ་

གསུངས་པ་ལས་ཀྱིས་བསྒྲིབས་ནས་ཀུ་རེ་ཡིན་པར་གོ།  །དགུང་ལོ་དྲུག་ཅུ་པ་ལྕགས་སྦྲུལ་ལོར། 

ཐུའུ་བཀྭན་མཆོག་སྤྲུལ་རིན་པོ་ཆེ་དབུས་སུ་སློབ་གཉེར་གནང་རྒྱུར་ཕེབས་པའི་བསླབ་བྱ་ཞིག་

ཞུས་པར་ལན་ཕུལ་དོན།  དོན་གྱི་སྙིང་པོ་ནི་ཐག་རིང་པོ་ནས་དཀའ་ཚེགས་ཀྱིས་ཕེབས་པའི་

དགོས་དོན་གཙོ་བོ་ནོར་བུའི་གླིང་དུ་ཕྱིན་པའི་དེད་དཔོན་བཞིན་ཐུགས་གཉེར་ཕུལ་དུ་ཕྱིན་པ་

ཞིག་གནང་དགསོ། དེའང་དཔེ་གཟིགས་ཙམ་གྱིས་ག་ོམི་ཆདོ་པས་གཞུང་རང་རང་གི་རྩ་བ་དང་

ཐལ་འཕྲེང་ཐུགས་འཛིན་དང་སྐྱརོ་སྦྱང་དཔྱད་པ་དང་སྦྲགས་པ་དེའི་སྟེང་ནས་རྩདོ་པ་བརྡར་ཤ་

ཆོད་པ་གནང་དགོས། ཡིག་ཆའང་གཞན་འགའ་ཞིག་བལྟས་མ་ཐག་གོ་བདེ་ཞིང་མདོར་འདུ་བ་

ལྟ་བུ་ཡོད་ནའང་དང་པོར་གོ་བདེ་བ་དེ་ལས་ལྷག་པའི་ཡུན་དུ་བལྟས་ཀྱང་ཕར་འབྱམས་ནས་

ཟབ་རྒྱས་སུ་འགྲོ་རྒྱུ་མེད། ཀུན་མཁྱེན་བླ་མའི་ཡིག་ཆ་འདི་ཚིག་དུམ་ཆོད་དང་འགའ་ཞིག་བར་

སྐབས་དེར་མ་འབྲེལ་བ་ལྟ་བུ་ཡོད་ཀྱང་།  ཤིང་རྟ་ཆེན་པོའ་ིགཞུང་མང་པོ་ལ་བལྟས་ཏེ་ཕྱིར་

འཁོར་བ་ན་འདིའི་རྩ་བ་འདི་ལ་ཐུག་པར་འདུག་སྙམ་དུ་དེ་དག་གི་སྒོ་ནས་ཡིག་ཆ་ལ་ཡིད་

ཆེས་དང་། ཡིག་ཆའི་སྟེང་ནས་དེ་ཐམས་ཅད་ཀྱི་ཁགོ་འགྲིག་པས་རབ་འབྱམས་གསུང་རབ་ཀུན་

ལ་བལྟ་བའི་མིག་ཏུ་འགྲོ་ལུགས་ཤིག་ཡོད།  ཕར་ཕྱིན་ལ་འགྲེལ་པ་དོན་གསལ་ལྟ་བུ་དང་པོར་

བལྟས་ཚེ་གྲངས་འདྲེན་ཙམ་ལྟ་བུར་ཡོད་ཀྱང་ཤིན་ཏུ་འདྲིས་ན་མཆོད་བརྗོད་སྐོར་ཅུང་ཟད་

འཕྲོས་ཆེ་བ་མ་གཏོགས་ཐལ་འཕྲེང་དུ་ཡོད་པ་ཐམས་ཅད་རྣམ་བཤད་གསེར་ཕྲེང་གཉིས་ལ་

ཐུག་ཅིང་། དེ་གཉིས་འགྲེལ་བའི་ཚིག་ལ་མ་འཁྲིས་པ་མེད་པས། འགྲེལ་པ་སྐྱོར་ཐེངས་གཅིག་གི་

ཁོངས་སུ་ཕར་ཕྱིན་གྱི་རྩོད་པ་ཐམས་ཅད་དྲན་ཐུབ་པ་ཞིག་བྱུང་ན་ཉམས་འགོ་ཏུ་ཚུད་པ་ཡིན། 

དབུ་མ་ལ་དགོངས་པ་རབ་གསལ་གྱི་ས་བཅད་སྟེང་ནས་འཇུག་པའི་དོན་ཚན་ཐམས་ཅད་ངེས་

པ་བྱུང་ན་དབུ་མའི་རིགས་པ་གཙོ་ཆེ་ཤོས་རགས་རིམ་ཙམ་དེར་ཚང་ཡང་། ཀླུ་སྒྲུབ་བློ་མཚོ་ཤིན་

ཏུ་རྒྱ་ཆེའི་ཁ་དོག་གིས་འཇིགས་གསུང་དོན། རྩ་ཤེས་ཀྱི་རྣམས་གྲངས་རེ་རེའང་ཡང་ཡང་བསྐྱར་

འབྲས་སྤུངས་སྒོ་མང་ཆོས་འབྱུང་།

ནས་གསུངས་པ་བལྟས་འཕྲལ་ཟློས་པ་ལྟ་བུར་ཡོད་པ་དེ་རྒྱུས་ལོན་ན་ཚིག་རེ་རེ་བཞིན་གྱིས་

རིགས་པའི་ཟུར་ཇེ་རྣ་ོདང་ཇེ་ཟབ་ཀྱིས་གཏུགས་ས་མེད་པར་འགྲ་ོབས། སྟངོ་ཉིད་ལ་ཟབ་པ་ཞེས་

པ་དེར་མྱོང་ཐོག་ནས་གོ་བ་རྙེད་པ་ཞིག་བྱུང་ན་དབུ་མ་འཇུག་པ་རྩ་ཤེས་ལ་ཟབ་པའི་སྒོ་ནས་

འཇུག་ཅེས་པའི་དོན་དེ་བྱུང་བ་ཡིན།  རྩ་ཤེས་ཀྱི་རིགས་པ་ལ་ཟུར་སྣོན་བྱེད་རིགས་ཚོགས་

གཞན་རྣམས་ཀྱང་ཡིན་ལ། རྗེས་འཇུག་གི་གཞུང་གི་ཁྲདོ་ན་རིགས་པའི་ཟུར་སྣནོ་བྱེད་བཞི་བརྒྱ་

པ་ལས་ལྷག་པ་མེད། མཛོད་འདུལ་གཉིས་ལ་དབུ་ཕར་ལྟ་བུའི་གཏིང་བཙལ་གཏོང་རྒྱུ་མེད་ཀྱང་

རྣམ་གྲངས་ངེས་ཤིང་ཤིན་ཏུ་འདྲིས་པ་གལ་ཆེ། མཛོད་གནས་དང་པོ་ལྟ་བུར་བགྲོ་གླེང་གཏོང་ཚེ་

ཁས་བླངས་ཤོར་བ་ལ་གནས་དང་པོའ་ིལུང་འདྲེན་རྒྱུ་ཡོད་པས་གོ་མི་ཆོད།  གནས་གཅིག་གི་

སྟེང་ནས་ཁས་བླངས་ཤོར་དུས་གནས་བརྒྱད་ཀའི་ནང་ནས་ལྷུ་མ་འགྲིགས་པ་རེ་ངེས་པར་བྱས་

ཡདོ་པས་དེ་ཐམས་ཅད་ནང་གནདོ་བྱེད་གཏངོ་རྒྱུ་དང་། དེའི་རེ་རེ་བཞིན་རྩ་བའི་ལུང་རེ་འདྲེན་

རྒྱུ་མེད་པ་ཡང་མི་སྲིད་པས་དེ་ལྟར་གོང་འགོ་ཐམས་ཅད་བསྡེབས་ཤེས་པ་བྱུང་ན་མཛོད་ལ་

གམོས་ཆ་སངོ་བ་ཡིན། འདུལ་བའང་མད་ོརྩར་བལྟས་ཚེ་རྩདོ་རྒྱུ་དང་གཉིས་ཀ་ཕོྱགས་མི་གཅིག་

པ་ལྟ་བུར་ཡོད་ཀྱང་།  མཚོ་ཊིཀ་ལྟ་བུའི་སྟེང་ནས་གོང་འགོ་གི་གནང་བཀག་སོ་སོར་ཞིབ་ཆ་

འབྱེད་ལུགས་དང་། ཡན་ལག་ཚང་མ་ཚང་གི་ཁྱད་པར་ཁ་འགེངས་ལུགས་ཐམས་ཅད་ངེས་པའི་

ཚེ་མཐའ་དཔྱོད་དུ་གང་ཡོད་ཐམས་ཅད་རྩ་བ་རང་གི་ནང་དུ་ཧྲུག་གེ་ཚང་བ་ཞིག་འབྱུང་། རྣམ་

འགྲེལ་ད་ལྟ་ཀུན་ན་གཟུགས་བརྙན་ཙམ་ལས་མེད་པས་རིགས་ལམ་ཕྲ་མོའ་ིཟུར་དཔྱིས་ཕྱིན་

པར་ཐོན་པར་དཀའ་ནའང་ལེའུ་གཉིས་པའི་ཐར་པ་དང་ཐམས་ཅད་མཁྱེན་པའི་སྒྲུབ་ཚུལ་གྱི་

རྣམ་གཞག་སྤྱི་བམ་གཅིག་ཐུགས་ལ་འཇགས་པ་མེད་མི་རུང་ཡིན།  ཞེས་དང་དེ་ལྟར་གསུང་

རབ་ཐམས་ཅད་ཀྱི་དགོངས་པ་བཀའ་པོད་ཆེན་པོ་ལྔའི་སྟེང་ནས་མདོ་ཕྱོགས་ཀྱི་ལམ་གྱི་རིམ་

པའི་ལུས་གཅིག་ཏུ་ངེས་པ་རྙེད་པ་ན། འ་ོམའི་ནང་ནས་མར་ལེན་པ་བཞིན་ཟབ་པ་དང་རྒྱ་ཆེ་

བའི་ལམ་དེ་གཉིས་ཀྱི་ཁོངས་ནས་སྔགས་ཀྱི་མཚན་བཅས་མཚན་མེད་གཉིས་བསྐྱེད་རྫོགས་

གཉིས། སྒྱུ་ལུས་འདོ་གསལ་གཉིས། དེ་གཉིས་དབྱེར་མི་ཕྱེད་པ་ཟུང་འཇུག་དང་བཅས་པ་ཐམས་

ཅད་ལ་ངེས་པ་ཁྱད་པར་ཅན་སྙིང་པོ་དང་ཡང་སྙིང་གི་ཚུལ་དུ་ལེན་པ་འབྱུང་ཞེས་བསྩལ། ལྔ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པའི་བཅུ་བདུན་ནས་འདུལ་བ་མདོ་རྩའི་བཤད་ལུང་གནད་འདྲིལ་བ་བསྩལ།  གསུང་སྒྲོས་སུ། 

བོད་གཞུང་ལས་རྒྱ་གཞུང་ནུས་པ་ཆེ། དོན་འདྲིལ། གོ་བདེ་བས་རྒྱ་གཞུང་ལ་ལྟ་དགོས་ཞེས་ཡང་

ཡང་འདོམས་པར་མཛད། ཡང་རྟ་ཕུག་པས་འཁོར་རྣམས་ལ་བླ་མ་རྒྱལ་ཚབ་པས་འདུལ་མ་ནུས་

པ་ཁྱེད་ཚོ་ཡིན་མོད་གསུངས་པ་རེད།  དེ་བཞིན་དུ་ཀློང་རྡོལ་རིན་པོ་ཆེ་ནས་གསུང་ཆོས་ཀྱི་

སྐབས་བཀའ་བཀྱོན་གནང་ནས། རྒྱལ་བ་བསྐལ་བཟང་རྒྱ་མཚོ་ངུ་གི་འཇུག་མཁན་དེ་ཁྱེད་ཚོ་

ཡིན་མོད་གསུངས་པས་མཚོན་བླ་མས་གང་གསུང་རང་རྒྱུད་ལ་སྦྱར་བ་གལ་ཆེ་གསུངས། དགུང་

ལོ་རེ་གཅིག་པ་ཆུ་རྟ་ལོར་བོད་ཟླ་བདུན་པའི་ནང་བཀའ་བསྟན་གསར་པ་རྣམས་ལ་ན་བཟའ་

དང་།  གདོང་དར་བསྒྲིགས་ཏེ་བརྒྱད་སྟོང་པ་ཐུབ་དབང་གི་དངུལ་སྐུའི་མདུན་དང་།  བཀའ་

བསྟན་གཉིས་ཀྱི་དཀྱིལ་དུ་རྗེའི་གསུང་འབུམ་བཞུགས་ནས། རྗེ་བླ་མའི་གསུང་རབ་ཆོས་ཀྱི་ཉིང་

ཁུར་བྱས་ཡོད་ཨང་གསུངས་པ་དཔྱད་གཞི་ཆེ་བར་སྣང་། དགུང་ལོ་རེ་གཉིས་པ་རབ་བྱུང་བཅུ་

བཞི་པའི་ཆུ་ལུག་ཕྱི་ལོ་༡༨༢༣ ལོའ་ིབཞི་པའི་བཅུ་བདུན་ཉིན་ཡི་ངོགས་མཁན་ཆེན་སྤྲུལ་པའི་

སྐུ་དོན་ཡོད་རྒྱ་མཚོ་སོགས་དོན་གཉེར་པ་སུམ་བརྒྱ་སྐོར་ལ་མི་ཏྲ་བརྒྱ་རྩའི་དབང་གི་སྟ་གོན་

གཤེད་མར་དང་སྦྲགས་ནས་དབང་རིམ་གྱིས་གནང་བ་ལས་སྐུ་ཁམས་ཅུང་ཟད་ལྟེམ་པ་རིམ་

གྱིས་ལྕི་བར་སངོ་སྟེ་ཞབས་རིམ་ཇི་ལྟར་ཕུལ་ཡང་དྭངས་བསྐྱེད་མེད་པར་ལྔ་པའི་བཅུ་གཉིས་ཀྱི་

ཉིན་སྤྱན་རས་གཟིགས་སེམས་ཉིད་ངལ་གསོའ་ིབཞུགས་སྟངས་ཀྱིས་སྟོང་པ་གསུམ་རིམ་གྱིས་

བསྡུས་མཐར་ཐམས་ཅད་སྟོང་པ་འདོ་གསལ་ཆོས་སྐུ་མངོན་དུ་མཛད་དོ། །

བཅོ་ལྔའི་སྔ་དྲོ་གློ་བུར་དུ་དྲི་བཟང་ཞིག་གིས་ཕྱི་ནང་ཀུན་ཏུ་ཁྱབ་པར་གྱུར་པ་དང་

མཉམ་དུ་ཐུགས་དམ་གྲོལ་བའི་རྟགས་ཤར། བཅུ་དགུའི་ཞོགས་ཁ་སྡེ་ཁྲི་རིན་པོ་ཆེ་ནས་གཞུང་

ནས་བཤད་པ་ལྟར་གྱི་ཞུགས་འབུལ་ལག་ལེན་ཚད་དང་ལྡན་པ་གནང་། དེ་ནས་པུར་ཁང་ཞལ་

ཕྱེ་བས་ལྷ་སྐུ་དང་ཡིག་འབྲུའི་རྣམ་པ་ཆེས་གསལ་བ་མང་དུ་བོྱན་པ་བྱིངས་ཆེར་མ་གོད་པའི་

སྟེང་། རིང་བསྲེལ་རྣམ་བཞི་རྒྱ་ཆེ་ལ་དངོས་གཙང་བ་ལྷུན་པོར་སྤུངས་པ་ལྟ་བུ་སྙིང་པོར་བྱས་ཏེ་

དངུལ་དཀར་སྲང་བརྒྱ་ཕྲག་དུ་མ་ལས་བྱང་ཆུབ་མཆོད་རྟེན་ཆ་ཚད་དང་ལྡན་ཞིང་འཕང་མཐོ་

བ་བཞེངས་ཏེ་གཟིམ་ཁང་བདེ་ཡངས་སུ་བཞུགས་སུ་གསོལ། མདོར་ན་དམ་པ་དེ་ཉིད་ཐུགས་

འབྲས་སྤུངས་སྒོ་མང་ཆོས་འབྱུང་།

དམ་ཉམས་བཞེས་མཛད་ཚུལ་ཕྱོགས་ཕེབས་མ་གཏོགས་སྐྱ་རེངས་དང་པོ་ཤར་བསྟུན་ཁྲུས་ཆབ་

བཞེས་པ་ནས་ཉི་དྲོས་བར་དུ་གསོལ་ཇ་པ་མ་གཏོགས་སྐུ་མདུན་དུ་མི་ཚུད་ཅིང་། ཐུན་ཇ་བཞེས་

སྐབས་སུ་ཡང་འཕགས་པའི་མི་སྨྲ་བ་ཁ་ོནའི་ངང་དུ་བཞུགས། གདུགས་ཚོད་སྔ་བར་གསལོ་རྗེས་

སྐུ་པར་མང་པ་ོཕྱག་འདེབས་དང་བརྐྱངས་ཕྱག་སྟངོ་ཕྲག་རེ། ཕྱི་དྲ་ོནས་བཟུང་སྟེ་ཐུན་སྔ་དྲ་ོལྟར་

དམ་ཞིང་། ནམ་གུང་གི་ཆ་ལ་ཅུང་ཟད་བསྙེལ་ཙམ་རེའི་ཚུལ་གནང་བ་འདི་ཙམ་ཀུན་ལ་མཐུན་

གྲུབ་ཡིན་ལ། ཕལ་ཆེར་མཚན་ཕྱེད་ཀྱང་ཙོག་བུའི་ངང་ལ་བཞུགས་པར་སྣང་། ཡིག་དྲུག་ཞལ་

འདོན་དུ་གནང་བ་མ་གཏོགས་གཞན་བསྐྱེད་རྫོགས་ཀྱི་ཉམས་བཞེས་ཕར་ཞོག་ཞལ་འདོན་ཅི་

མཛད་ཀྱང་མི་མངོན་ཞིང་ཐུགས་དམ་གྱི་རྟེན་བྲིས་ཐང་སོགས་ཉེ་གནས་དག་གིས་ཀྱང་མཐོང་

མ་མྱོང་བ་ལྟ་བུའི་སྦས་པའི་བརྟུལ་བཞུགས་ཁོ་ན་མཛད། ཡི་དམ་ཆོས་སྐྱོང་གང་དང་གང་གཙོ་

བོར་བརྟེན་པ་ནི་མཛད་པའི་བབས་ལ་བལྟས་ན་ཡི་དམ་རྡོ་རྗེ་འཇིགས་བྱེད་ཆོས་སྐྱོང་མགོན་

ཆོས་གཉིས་གཙོ་བོར་བརྟེན་པར་སྣང་། བླ་མ་ནི་རྒྱལ་བ་འཇམ་དཔལ་རྒྱ་མཚོ། པཎ་ཆེན་དཔལ་

ལྡན་ཡེ་ཤེས། ཕུར་ལྕོག་བྱམས་མགོན་རིན་པོ་ཆེ། ཀློང་རྡོལ་ངག་དབང་བློ་བཟང་། དཀའ་ཆེན་ཡེ་

ཤེས་རྒྱལ་མཚན། ཀུན་མཁྱེན་འཇིགས་མེད་དབང་པོ་ཐུའུ་བཀྭན་བློ་བཟང་ཆོས་ཀྱི་ཉི་མ་སོགས་

ཉུང་ཤས་ལས་བླ་མ་མང་པོ་མ་བསྟེན་ཅིང་། བཀའ་རྩོམ། བསྟོད་པ་དོན་དང་ལྡན་པ་རྩ་འགྲེལ། 

རིག་བྱེད་མའི་བསྟོད་འགྲེལ། རྡོ་རྗེ་གསུམ་གྱི་སྣང་བ་སོགས་གསུང་རྩོམ་དབུས་པར་པོད་གྲངས་

བརྒྱད་བཞུགས།

སློབ་མ་དབུས་སུ་སྒོ་མང་མཁན་རིན་པོ་ཆེ་དང་། བློ་གླིང་མཁན་ཟུར་མཆོག་དང་མདོ་

སྨད་དུ་ཀུན་མཁྱེན་མཆོག་སྤྲུལ་རིན་པོ་ཆེ།  ཐུའུ་བཀྭན་མཆོག་སྤྲུལ་རིན་པོ་ཆེ།  དཔོན་སློབ་

ཆོས་དར་སོགས་མདོ་སྔགས་ཡོངས་སུ་རྫོགས་པའི་དགེ་བའི་བཤེས་གཉེན་བགྲང་གིས་མི་ལང༌། 

བསྙེན་རྫོགས་བསྒྲུབས་པ་ཧྲོབ་རྩིས་ཀྱིས་བསྡོམས་༥༥༦༣  དགོན་སྡེ་ཁག་དང་ཡུལ་གྲུ་ཁག་རྒྱ་

ནག་ཚུན་ཆད་ཞབས་ཀྱིས་བཅག་སྟེ་དབང་ལུང་མན་ངག་གི་ཆར་ཕབ་སྟེ་རྒྱལ་བསྟན་སྤེལ་བ། 

མཆོད་རྟེན་མཐོང་གྲོལ་ཆེན་མོ་སོགས་སྐུ་གསུང་ཐུགས་རྟེན་རྒྱ་ཆེར་བཞེངས་པ་རྣམས་གཞན་

དུ་གསལ་བས་འདིར་མདརོ་བསྡུས་ཙམ་མ།ོ །གངོ་གསལ་རྣམས་དབང་མང་པཎྚི་ཏས་མཛད་པའི་



- 298 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྗེ་ཉིད་ཀྱི་རྣམ་ཐར་ཇི་ལྟ་བ་བཞིན་མདོར་བསྡུས་སུ་བཀོད།

ཁྲི་ཆེན་གུང་ཐང་སྐུ་ཕྲེང་བཞི་པ། དཀོན་མཆོག་བསྟན་པའི་རྒྱ་མཚོ་༡༨༢༤་༡༨༥༩

ཁྲི་ཆེན་གུང་ཐང་སྐུ་ཕྲེང་ལྔ་པ། འཇམ་དབྱངས་བསྟན་པའི་ཉི་མ་༡༨༥༩

ཁྲི་ཆེན་གུང་ཐང་སྐུ་ཕྲེང་དྲུག་པ། འཇིགས་མེད་བསྟན་པའི་དབང་ཕྱུག་འཇིགས་བྲལ་

ཕྱོགས་ལས་རྣམ་རྒྱལ་ནི་མདོ་སྨད་ལྷོ་རྒྱུད་མཛོད་དགེ་བཞག་ལྡོམ་ཞེས་པའི་འབྲོག་སྡེར་ཡབ་

འཇིགས་མེད་རོྡ་རྗེ་དང་ཡུམ་པད་དཀར་སྐྱིད་གཉིས་ཀྱི་སྲས་སུ་ཕྱི་ལོ་༡༩༢༦  བོད་རབ་བྱུང་

བཅོ་ལྔ་པའི་མེ་ཕོ་སྟག ཟླ་དང་པོའ་ིཚེས་བཅུ་གསུམ་ཉིན་སྐུ་བལྟམས། ཁོང་ནི་སྟག་གི་ལོ་དང་

སྟག་གི་ཟླ་བ་སྟག་གི་ཉི་མ་སྟག་གི་དུས་ཚོད་དེ་སྟག་བཞི་ལྡན་ཡིན་སྟབས་མཁས་དབང་ཚེ་ཏན་

ཞབས་དྲུང་གི་བསྟན་རྩིས་ཀུན་བཏུས་སུ་ཆེས་ངོ་མཚར་བའི་དཔེ་མཚོན་དུའང་དྲངས་འདུག་

ཅིང་། དམ་པ་མཆོག་གང་གིས་གསར་འགོད་པ་ཞིག་ལ། ཁོང་འཁྲུངས་པའི་ལོ་ཟླ་ཚེས་དུས་བཞི་

ཆ་སྟག་ཡིན་པ་མ་ཟད། ཕ་མ་གཉིས་ཀྱི་ལོ་རྟགས་ཀྱང་སྟག་ཡིན་ཞེས་གསུངས་འདུག དགུང་ལོ་

བཞིའི་ཐོག་ཀུན་མཁྱེན་འཇམ་དབྱངས་བཞད་པ་སྐུ་ཕྲེང་ལྔ་པ་མཆོག་གིས་གུང་ཐང་སྐུ་ཕྲེང་ལྔ་

པ་བསྟན་པའི་ཉི་མའི་ཡང་སྤྲུལ་དུ་ངོས་འཛིན་ཐུགས་ཐག་བཅད་དེ་བླ་བྲང་བཀྲ་ཤིས་འཁྱིལ་དུ་

གསེར་ཁྲིར་མངའ་གསོལ་མཛད་པ་ནས་ཡོངས་ཀྱི་དགེ་བའི་བཤེས་གཉེན་དམུ་དགེ་ཐུབ་བསྟན་

ཡོངས་འཛིན་དུ་བསྟེན་ཏེ། སྡེ་སྣོད་གསུམ་དང་རྒྱུད་སྡེ་བཞི་ལ་སོགས་པའི་གཞུང་ལུགས་རབ་

འབྱམས་ལ་སྦྱང་བརྩོན་གྱིས་ངེས་ཤེས་རྙེད་པར་མ་ཟད། སྙན་སུམ་སོགས་ཐུན་མོང་རིག་གནས་

ལའང་སྦྱང་པ་ཕུ་ཐག་ཆོད་པ་གནང་ནས་དགུང་གྲངས་བཅུ་དགུའི་སྟེང་དགེ་བཤེས་ཀྱི་མཚན་

གནས་བཞེས།  ད་དུང་དགུང་གྲངས་ལྔ་ནས་བཅུ་བར་སྔ་ཕྱིར་ཤིང་བཟའ་ཚང་དང་།  རྗེ་བླ་ཁོ་

འཇིགས་མེད་འཕྲིན་ལས་རྒྱ་མཚོ།  པཎ་ཆེན་ཆོས་ཀྱི་ཉི་མ་བཅས་ཀྱི་མདུན་ནས་དུས་འཁོར་

དབང་ཆེན་གསན་བཞེས་མཛད་སྐབས། པཎ་ཆེན་རིན་པོ་ཆེ་ཡིས་རྡོ་རྗེ་སློབ་དཔོན་བདག་པོ་

ཆེན་པོའ་ིདབང་དང་འབྲེལ་བར་ཆོས་བརྒྱུད་འདིའི་བདག་པོར་མངའ་གསོལ་གནང་སྟབས། སྐུ་

ཚེའི་ནང་དུས་འཁོར་དབང་ཆེན་གཅིག་པུའང་ཐེངས་བཅུ་ལ་གནང་ནས་དད་ལྡན་མི་མང་གི་

འབྲས་སྤུངས་སྒོ་མང་ཆོས་འབྱུང་།

རེ་བ་བསྐངས།

དགུང་གྲངས་སོ་གཅིག་སྟེ་ཕྱི་ལོ་༡༩༥༤ ནས་ལོ་ངོ་གསུམ་རིང་བླ་བྲང་བཀྲ་ཤིས་འཁྱིལ་

གྱི་ཚོགས་ཆེན་ཁྲི་པ་མཛད་སྐབས། ཕོགས་འགྱེད་གནང་ཐེངས་གཅིག་ལ་གྲྭ་པ་རེར་གྲོ་ཕྱེ་རྒྱ་མ་

ལྔ་བཅུ་རེ་དང་དངུལ་སྒརོ་བརྒྱད་རེ་གནང་བ་དེ་འདྲ་སྔནོ་ཆད་སུས་ཀྱང་ཕུལ་མ་མྱངོ་བ་གནང་

སྟེ། རྒྱུ་དངོས་རྒྱ་ལག་ཏུ་ཤོར་རྒྱུའི་གྲངས་འབོར་ཇེ་ཉུང་ལ་བཏང་།

ཕྱི་ལོ་༡༩༥༨ ལོའ་ིབོད་ཟླ་གསུམ་པའི་ནང་ཁོང་གིས་ངོ་ཅུང་ཟད་ཤེས་པའི་སི་ཁྲོན་ཞིང་

ཆེན་སྲིད་གཞུང་འགོ་གཙོ་ཞིག་གི་མིང་ཐོག་ནས་གནས་སྐོར་དུ་གདན་ཞུས་ལྟར།  གླང་ཆེན་

འགྱིང་རིར་གནས་མཇལ་གྲུབ་ནས་ཕྱིར་ཁྲིན་ཏུའུ་གྲངོ་ཁྱེར་དུ་འབྱརོ་སྐབས། རྒྱ་དཔནོ་སྐརོ་ཞིག་

གིས་རྒྱུ་མཚན་དང་མི་ལྡན་པའི་སྐད་ཆ་སྣ་ཚོགས་བཤད་དེ་མགྲོན་ཁང་ཞིག་ཏུ་བཀག་ཉར་བྱས་

ཤིང་བར་ཁམས་ནས་ཡངོ་བའི་སྐད་སྒྱུར་བ་ཞིག་ཀྱང་བཞག །དུས་དེ་ནས་ཕྱི་མི་དང་ཐུག་འཕྲད་

གནང་དབང་མེད་པར་གྱུར།  དུས་ཡུན་ཅུང་རིང་མོ་ཞིག་གི་རྗེས་ནས་སྐད་སྒྱུར་བའང་མཐོང་

ཡུལ་དུ་མེད་པར་ཁོང་གཅིག་པུ་མགྲོན་ཁང་དེར་ལུས། མཚན་མོ་ཞིག་ལ་མི་ཞིག་གིས་ཁོང་གི་

ཁང་པའི་སྒོ་བརྡུངས་པས་སྒོ་ཕྱེས་སྐབས། ཁྱེད་ལ་ཁ་པར་སླེབས་འདུག་ཅེས་བཤད། ཁོང་དོགས་

ཚོར་དང་བཅས་ཕེབས་ཏེ་ཁ་པར་ལ་ཕྱག་བརྐྱངས་དུས།  ཉེ་འཁོར་གྱི་རྒྱ་མི་བཞི་མཉམ་རུབ་

ཀྱིས་ཁོང་གྱི་ཕྱག་ལ་འཇུས་ནས་ལྕགས་སྒྲོག་བརྒྱབ། རླངས་འཁོར་དུ་བརྫངས་ནས་ཐག་རིང་གི་

ལྕགས་ཁང་གི་བཙོན་ཁང་ཞིག་ཏུ་བཅུག་ཅིང་།  བཙོན་རོགས་རེ་གཉིས་ཡོད་པ་ལ་གུང་ཐང་

ཚང་ཡིན་པ་ངོ་ཤེས་སུ་བཅུག་མི་ཆོག་པའི་བཀའ་བསྒོས། ཟླ་བ་ཁ་ཤས་རྗེས་ཀྱི་ཉིན་ཞིག་བཙོན་

སྲུང་བས་རྒྱ་ཆས་ཁྱེར་ཡོང་ནས་ཁོང་ལ་གཡོག་རྩིས་བྱས་ཀྱང་སྐུ་ཤ་རྒྱགས་དྲགས་པས་མ་ཤོང་

སྟབས། རྒྱ་མིའི་ཁྲང་ཞིའི་ཟློས་གར་འཁྲབ་ཆས་ཧ་ཅང་ཆེན་པོ་ཞིག་གཡོགས་ནས་རླངས་འཁོར་

དུ་བཅུག་སྟེ་ཀན་སུའུ་ལན་ཀྲོའུ་ལ་ཁྲིད་ཅིང་། ལན་ཀྲོའུ་ཏ་ཧྲ་ཕེང་ཞིང་ཆེན་བཙོན་ཁང་ཨང་

དང་པོར་བཅུག་ཅིང་། ཁོང་ལ་ཨང་༢༤ བ་ཟེར་བའི་གསང་མིང་སྤྲད་དེ་སུས་ཀྱང་མཚན་དངོས་

འབོད་མི་ཆོག་པ་བཟོས་སྟབས།  ཕྱིས་བཙོན་གྲོལ་ཐོབ་སྐབས་ཀྱང་བཙོན་གྲོགས་ཚོས་ཁོང་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཨང་༢༤ པ་ཞེས་འབོད་ཀྱིན་ཡོད། ཁོང་འཛིན་བཟུང་གི་རྒྱུ་རྐྱེན་གཙོ་བོ་ཕྱི་ལོ་༡༩༥༨ ལོར་ཀན་

སུའུ་དང་མཚོ་སྔོན། སི་ཁྲོན་ཟེར་བའི་མངའ་སྡེ་གསུམ་གྱི་བོད་རིགས་རྣམས་ཀྱིས་རྒྱ་གཞུང་ལ་

ངོ་རྒོལ་གྱེན་ལངས་ཡང་ཡང་བྱས་པའི་གསང་ཇུས་མགོ་འདོམས་པའི་ཉེས་མིང་བཙན་འགེལ་

གྱིས་སྲོག་ཐོག་ཏུ་གཏོང་རྒྱུ་ཐག་གཅོད་བྱས། བར་ལྷོངས་ཤིག་ཏུ་ཚེ་བཙོན་དུ་བསྒྱུར་ནས་ཕིན་

ལིང་གི་ཀན་སུའུ་ཞིང་ཆེན་བཙོན་ཁང་ཨང་དང་པོ་དང་། ངལ་རྩོལ་སྒྱུར་བཀོད་ཁང་སོགས་སུ་

བཅུག་ནས། ལྷམ་འཚེམ་པ་དང་། ཤིང་བརྐོ་བ། སྒོ་བྱང་བཟོ་མཁན་སོགས་སྐུ་ངལ་ཚད་མེད་ཀྱི་

ངང་མི་ལོ་ཉེར་གཅིག་བསྐྱལ།

ཕྱི་ལོ་༡༩༩༣  ལོར་གསར་འགོད་པ་བསྟན་པ་ལྷ་མོས་ཁོང་རྒྱ་གཞུང་གིས་ཉེས་མེད་

བརྩོན་འཇུག་བྱས་རྐྱེན་ཁག་བཅར་འདྲི་ཞུས་ལན་སྙིང་བསྡུས་ནི། ཕྱི་ལོ་༡༩༤༧ ལོར་རྒྱ་ནག་ཏུ་

གདན་ཞུས་ལ་ངོས་ལེན་མ་གནང་བ་དང་། སྲིད་དོན་ལས་རིགས་ཀྱི་གོ་གནས་གལ་ཆེན་ཕུལ་

བའང་མ་བཞེས་པ།

ཕྱི་ལོ་༡༩༤༩ ལོར་རྒྱ་ནག་དམར་ཤོག་པས་སྲིད་དབང་བཟུང་སྐབས་ཁོང་གྲོས་ཚོགས་

སུ་ཐེངས་མང་གདན་ཞུ་དང་། ཕོགས་ཐོབ་ཧ་ཅང་ཆེན་པོ་འབུལ་རྒྱུ་སོགས་འཇམ་མཁས་བསླུ་

བྲིད་ཀྱི་ལས་གཞི་བརྩམས་པ་མཐའ་དག་ལ་ཞལ་བཞེས་མ་གནང་བ་སོགས་ཀྱིས་རྒྱ་གཞུང་ལ་

དོགས་གཞི་དང་ཞེ་འཁོན་ཆགས་ཏེ། ཕྱི་ལོ་༡༩༥༨ ལོའ་ིཟིང་འཁྲུག་ལ་ཞལ་བཀོད་གནང་མཁན་

དང་། ཁོང་གི་གཟིམས་ཤག་ནས་སྐུད་མེད་གློག་འཕྲིན་དང་། མེ་མདའ་ཐོན་ཚུལ་སོགས་བསྙད་

འདོགས་སྣ་ཚོགས་བྱས་ཏེ་བཙོན་དོང་དུ་འཕངས་པ་བཅས་ཀྱི་སྐོར་ཕྱི་ལོ་༡༩༩༣ ལོའ་ིཀྲུང་གོའ་ི

བོད་ལྗོངས་ཟེར་བའི་དུས་དེབ་འདོན་ཐེངས་གསུམ་པར་གསལ།

ཕྱི་ལ་ོ༡༩༧༩ ལརོ་སྟེས་དབང་གིས་ཁངོ་བཙོན་གྲལོ་ཐབོ་ནས་ཐགོ་མར་མད་ོསྨད་གཙོས་

གྲངོ་ཁྱེར་མགྲནོ་ཁང་ཨང་གཉིས་པར་བཞུགས་པ་ས་གནས་བདོ་རིགས་མང་ཚོགས་ཀྱིས་ཤེས་ཏེ། 

ངག་ནས་གསོལ་འདེབས་བགྲང་ཞིང་། མིག་ནས་མཆི་མ་འབབ་བཞིན་མགྲོན་ཁང་གི་སྒོ་མདུན་

དུ་སླེབས་ནས་མཇལ་ཁར་རེ་བ་བརྒྱབ།  རིམ་གྱིས་མི་ཚོགས་ཇེ་མང་དུ་སོང་ནས་གཙོད་ཁྲོམ་

འབྲས་སྤུངས་སྒོ་མང་ཆོས་འབྱུང་།

སྲང་དུ་ཤོང་དཀའ་བ་བྱུང་སྐབས་རྒྱ་གཞུང་ལ་རྣམ་རྟོག་བསྐྱར་མ་འཕར་ཏེ། ཁྱེད་ཀྱིས་མི་མང་

བསྡུ་རུབ་བྱས་ཤིང་དངུལ་བཙན་འཕྲོག་བྱེད་མི་ཆོག་ཅེས་བཤད་སྐབས་ཁོང་གིས་གསུངས་དོན། 

ངས་མི་མང་ལ་བཙན་བཀའ་གང་ཡང་བཏང་མེད། ཁོང་ཚོ་རང་འགུལ་གྱིས་ང་ལ་ལྟ་རུ་ཡོང་བ་

རེད།  ང་དགེ་སློང་ཞིག་ལ་ཁྱིམ་མི་བུ་ཕྲུག་གསོ་རྒྱུ་མེད་པས་དངུལ་དགོས་དོན་ཡང་མེད།  མི་

མང་དང་འབྲེལ་འདྲིས་བྱེད་མི་ཆོག་ན་ང་ཡང་བསྐྱར་བཙོན་ཁང་དུ་བསྐྱལ་ན་འགྲིག་གི་རེད་

ཅེས་གསུངས།  ཁོང་བཙོན་གྲོལ་ཐོབ་ཟིན་པའི་རྗེས་སུ་བླ་བྲང་དགོན་པ་སོགས་སུ་མི་མང་ལ་

དོགས་གནས་ཆེན་པོ་ཞིག་ཡོད་པ་ནི། ད་དུང་མུ་མཐུད་ཁོང་ལ་ཉེས་ཅན་ཞྭ་མོ་གཡོགས་ཡོད་པ་

དེ་རེད། དེ་འདྲ་སྲིད་དམ་ཞེ་ན་སྲིད་དེ། པཎ་ཆེན་རིན་པོ་ཆེ་བཙོན་གྲོལ་ཐོབ་ནས་ཀྲུང་དབྱང་

གིས་དམངས་འཐུས་ཚོགས་གཞོན་གྱི་རྣམ་པར་བཞག་ཡོད་ཀྱང་གསང་བའི་ཞྭ་མོ་ལོ་བཅུ་ལ་

གཡགོས་པ་དང་། ཕྱི་ལ་ོ༡༩༥༨ ལརོ་ང་ོལགོ་ཟིང་འཁྲུག་པའི་མག་ོབྱེད་དུ་བསྙད་ནས་ཀུན་མཁྱེན་

འཇམ་དབྱངས་བཞད་པའི་ཡོངས་འཛིན་དཀོན་མཆོག་བསམ་གྲུབ་ཚང་སྲོག་ཐོག་ཏུ་བཏང་

བ་ལ་དཀར་འདོན་ཅི་ཡང་བྱས་མེད་པ་དེ་ཡང་རྒྱུ་མཚན་གཅིག་ཡིན། ཕྱི་ལོ་༡༩༧༨ ལོའ་ིཕྱི་ཟླ་

བཅུ་གཉིས་པར་རྒྱ་དམར་སྐབས་བཅུ་གཅིག་པའི་ཀྲུང་ཨུ་ཚང་འཛོམས་གྲོས་ཚོགས་ཐེངས་

གསུམ་པ་ཟེར་བ་འཚོགས་རྗེས། གུང་ཐང་རིན་པོ་ཆེ་མཆོག་རྒྱལ་ཡོངས་མི་དམངས་འཐུས་མི་

ཚོགས་ཆེན་ཟེར་བའི་འཐུས་མི་དང་ལས་འཛིན་པ་སོགས་སུ་བསྐོ་བཞག་བྱས་པ་སོགས་བསླུ་

བྲིད་ལ་འབད་ཀྱང་། ཁོང་ནི་དེ་ལས་ལྡོག་སྟེ། ༸རྒྱལ་དབང་ཐམས་ཅད་མཁྱེན་པའི་སྐུ་ཚེ་བརྟན་

ན་བོད་རིགས་མི་མང་ལ་བདེ་སྐྱིད་དངོས་གནས་པ་ཐོབ་ཐུབ་པ་སོགས་འཛེམ་དོགས་ཅི་ཡང་

མེད་པར་ཁྲོམ་ཚོགས་སུ་སྩོལ་བཞིན་ཡོད་པ་དེ་ཡིན། ཁོང་བཙོན་གྲོལ་ཐོབ་ནས་ཅུང་མ་འགོར་

བའི་སྐབས་ཤིག་མཛོད་དགེ་སྨད་དུ་ཕེབས། མི་ལོ་ཉེར་གཅིག་ལྷག་ཞལ་གྱེས་པའི་མཐོ་བརྗིད་

ཀྱི་རི་བོ་དང་སྔོ་ལྗང་གི་རྩྭ་ཐང་ལ་གཟིགས་བཞིན། མེ་ཏོག་གི་དྲི་ཞིམ་དང་འ་ོཞོ་ཡི་རོ་བཅུད་

མྱོང་བཞིན་ཐུགས་དགའ་སྐྱོ་ཟུང་འབྲེལ་དུ་འཕེལ་ཅིང་། རྫི་ཆར་ཟིམ་ཟིམ་གྱིས་གཏམས་པའི་ཕ་

རིའི་ནགས་ཀློང་གི་ཁྲོད་ནས་ཁུ་བྱུག་ཅིག་གིས། ཀུ་ཀོ ཀུ་ཀོ ཞེས་གྲགས་ཡོང་སྐབས་ཁོང་གིས། 

ནགས་ཚལ་སྟུག་པོའ་ིཁྲོད་ན།  །དམན་ཆུང་ཁུ་བྱུག་སྔོན་མོ།  །ཁྱེད་ཀྱི་གསུང་སྐད་སྒྲོག་ཚེ།  །ནམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཟླ་དབྱར་གྱི་མགོ་ཚུགས།  །ང་རང་བསམ་པ་འགྲུབ་སོང་།  །འདབ་ཆགས་བྱ་ཡི་ལུས་ལ།  །ལྷ་ཡི་

གསུང་སྙན་ལྡན་ཁྱོད། །ལྷོ་མོན་ཕྱོགས་ནས་ཡོང་བས། །སྐུ་ལ་མཉེལ་བ་མེད་དམ། །ང་རང་བསམ་

པ་འགྲུབ་སོང་།  །སྒྲོ་ལྡན་རྨ་བྱ་གཞོན་ནུ།  །བྱ་བརྒྱའི་མཛེས་མ་ལགས་ཀྱང་།  །མགོ་ནག་བོད་འདི་

དགའ་ས།  །ཁུ་བྱུག་སྔོན་མོ་ཁྱོད་རེད།  །ང་རང་བསམ་པ་འགྲུབ་སོང་།  །ཞེས་སོགས་ཐོལ་བྱུང་གི་

སྙན་མགུར་བཞེངས་པར་མ་ཟད། ཆེས་ངོ་མཚར་བའི་དབྱངས་རྟ་ཡང་ཐོལ་བྱུང་དུ་བརྩམས་ཏེ་

ཕྱིས་རྨ་ཆུའི་དཔལ་མགོན་སོགས་ཀྱིས་སྒྲ་སྙན་རྡུང་ལེན་བྱས་ཏེ་མདོ་སྨད་ཕྱོགས་སུ་དར་ཁྱབ་

ཆེན་པོ་བྱུང་།

ཕྱི་ལོ་༡༩༨༡ ལོའ་ིཕྱི་ཟླ་གསུམ་པའི་ཚེས་མགོར་བླ་བྲང་ཚོགས་ཆེན་རྡོ་གཅལ་ར་སྐོར་

ནས་གུང་ཐང་རིན་པོ་ཆེ་མཆོག་གིས། གྲྭ་མང་ལ་གསུང་བཤད་གནང་གིན་གནང་གིན་ཁོང་གི་

ཡ་ང་བའི་བཙོན་ཁང་ནས་མི་ལོ་ཉེར་གཅིག་ཇི་ལྟར་བསྐྱལ་སྐོར་བསྐྱར་དུ་དྲན་ནས་གསུངས་

དོན། མཚམས་རེར་བཙོན་འགོ་ཏུ་སེམས་པ་ཧ་ཅང་སྐྱོ་ནས་ཉིན་མཚན་མ་འཁྱོལ་བའི་སྐབས་ལ། 

རྡོ་མགོ་ལྟ་བུར་བསྡད་ནས་སྐྱོ་མགུར་རེ་བླངས་ན་ཅུང་ཟད་ཕན་གྱི་ཡོད་སོགས་གསུངས་ནས་གྲྭ་

མང་ཁྲོད་མིག་ཆུ་འཆོར་མཁན་མང་པོ་བྱུང་།

ཕྱི་ལོ་༡༩༨༧  ལོའ་ིསྟོན་ཁར་གླིང་ཚང་གི་བླ་བྲང་དུ་དགོན་པའི་འཆམ་པ་རྣམས་ཀྱིས་

སྨོན་ལམ་འཆམ་ཆེན་སྦྱངས་གྲུབ་སྟེ། འཆམ་རྒྱུགས་འབུལ་སྐབས་གུང་ཐང་རིན་པོ་ཆེས་འཆམ་

གྱི་དགསོ་པ་རྒྱུ་མཚན་གསུང་བའི་ཞར་འཕྲསོ་སུ། དེང་སྐབས་རང་དགནོ་འདིར་བདོ་རང་བཙན་

གྱི་ཡེ་གེ་འགྲེམ་སྤེལ་བྱེད་རྒྱུ་མང་ནས་མང་དུ་འགྲོ་བཞིན་པ་འདི་ཕན་ཐོགས་མེད་པ་ཞིག་མིན་

ཀྱང་།  རྗེས་མར་འགྲེམ་མཁན་ངོ་ཤེས་ཚེ་བཟོད་གླགས་མེད་པའི་དཀའ་ངལ་འཕྲད་རྒྱུར་ངེས། 

ང་ཚོས་བོད་རང་བཙན་དགོས་ཟེར་ན་རྒྱ་མིས་མི་སྟེར།  ང་ཚོའི་བྱིས་པ་བུད་མེད་དང་བཅས་

པ་བསྡོམས་ཀྱང་རྒྱ་མིའི་དམག་གི་གྲངས་འབོར་ཙམ་ཡང་མི་འདང་། གལ་སྲིད་ང་ཚོས་ཡི་གེ་

རེ་བཀྲམས་ནས་ཕན་ཐོགས་ཆེན་པོ་ཞིག་ཡོད་ཚེ། ཡི་གེ་ངས་འགྲེམས་དགོས་པ་རེད། ངས་མི་

འགྲེམས་པར་སུས་འགྲེམས། ང་བོད་གངས་ཅན་པའི་བུ་ཞིག་རེད་མོད། ཅེས་གསུངས་པ་སྐབས་

འབྲས་སྤུངས་སྒོ་མང་ཆོས་འབྱུང་།

དེའི་འཆམ་པ་ཡོངས་ཀྱིས་གླེང་།

ཕྱི་ལ་ོ༡༩༨༩ ལོར་རྒྱ་གཞུང་གིས་པཎ་ཆེན་རིན་པོ་ཆེའི་ཡང་སྲིད་རྩད་ཞིབ་ཚོགས་ཆུང་

ཟེར་བ་ཞིག་བཙུགས་ནས་གུང་ཐང་རིན་པོ་ཆེ་སོགས་བླ་སྤྲུལ་བགྲེས་རབས་སྐོར་ཞིག་དེའི་སློབ་

སྟོན་པར་བསྐོ་བཞག་བྱས།  ཡང་སྲིད་སྐོར་གྱི་ཚོགས་འདུ་དང་པོའ་ིཐོག་གུང་ཐང་རིན་པོ་ཆེ་

མཆོག་གིས་རེ་བ་དོན་ཚན་གསུམ་བཏོན་པ་ནི།

༡༽པཎ་ཆེན་རིན་པོ་ཆེའི་ཡང་སྲིད་ངེས་པར་དུ་ངོས་འཛིན་གནང་རྒྱུ།

༢༽ཡང་སྲིད་དེ་༸རྒྱལ་བ་རིན་པོ་ཆེས་ངོས་འཛིན་ཐུགས་ཐག་གཅོད་རྒྱུ།

༣༽ཡང་སྲིད་གཉིས་མི་འབྱུང་བར་འབད་བརྩོན་བྱེད་རྒྱུ་བཅས་རེད།

བླ་བྲང་བཀྲ་ཤིས་འཁྱིལ་གྱི་ཚོགས་ཆེན་འདུ་ཁང་ཆེན་མོ་རྟེན་དང་བརྟེན་པར་བཅས་

པས་མེ་དགྲ་བཞེས་པ་བསྐྱར་བཞེངས་ལེགས་གྲུབ་དང་བསྟུན་ཕྱི་ལོ་༡༩༩༠ ལོར་གདན་རབས་

གོ་གཅིག་པའི་ཁྲི་ལོ་གཅིག་རིང་ལེགས་པར་བསྐྱངས།

དེ་ནས་ཕྱི་ལོ་༡༩༩༡  ལོར་བླ་བྲང་སྨན་པ་གྲྭ་ཚང་དུ་འདུས་ཚོགས་སེར་སྐྱ་སྟོང་ཕྲག་

དུ་མ་ལ་མི་ཏྲ་རྡོར་ཕྲེང་གི་དབང་གནང་གྲུབ་ཉིན་བོད་དོན་དང་འབྲེལ་བའི་གསུང་བཤད་

འགངས་ཆེན་གནང་བའི་སྐད་འཁོར་རྒྱ་གཞུང་གིས་འགྲེམས་ཚོང་བཀག་འགོག་བྱས།

ཕྱི་ལོ་༡༩༩༤  ལོའ་ིབོད་ཟླ་བདུན་པར་བླ་བྲང་ཉེ་འཁོར་བསང་ཁོག་ནས་དུས་འཁོར་

དབང་ཆེན་ཐེངས་བཅུ་པ་གནང་གྲུབ་པའི་ཉིན་གསུངས་དོན། ཁྱེད་ཚོ་མི་གྲངས་ལྔ་འབུམ་ལྷག་

ཚོགས། དཀའ་ལས་དང་འགྲ་ོགྲནོ་ལ་མ་འཛེམས། རང་ཁྱིམ་གྱི་ལས་ཀ་གཡུགས་ཏེ་འདིར་སླེབས་

དོན་ནི་དབང་ཉན་རྒྱུ་གཅིག་པུའི་ཆེད་རེད། ངས་དབང་གནང་བའི་དམིགས་ཡུལ་གཅོ་བོ་ནི་

༸རྒྱལ་དབང་ཐམས་ཅད་མཁྱེན་པའི་སྐུ་ཚེ་ཞབས་པད་བརྟན་ནས་བོད་གངས་ཅན་གྱི་ལྗོངས་

སུ་བདེ་སྐྱིད་ཀྱི་ཉི་མ་ཞིག་འཆར་བའི་ཆེད་ཡིན། ཁྱེད་ཚོའི་ཀུན་སླངོ་ཡང་དེ་ག་རང་ལ་དམིགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགོས།  དེ་མིན་ན་ངའི་དབང་ལ་ཉན་པའང་ཉན་གོ་མ་ཆོད་པ་ཡིན།  ཞེས་གསུངས་པ་སོགས་

འཇིགས་ཞུམ་གཏན་བྲལ་གྱིས་ཉེན་ཁ་ཆེ་བའི་གསུང་བཤད་ཁྲོམ་བསྒྲགས་མཛད་པ་རེད། གུང་

ཐང་ཁྲི་ཆེན་མཆོག་འདི་པར་འབད་མེད་རྩོལ་བྲལ་གྱི་ངང་དགའ་དད་བྱེད་མཁན་དབྱར་གྱི་

སྤྲིན་བཞིན་འདུ་བ་ནི་བླ་སྤྲུལ་གྱི་མཚན་གནས་ཡོད་པ་ཙམ་གྱིས་མ་ཡིན་པར། འགྲེལ་ཆུང་དོན་

གསལ་དང་། རྣམ་འགྲེལ་རྩ་བ། རྩ་འཇུག་བཞི་གསུམ་སགོས་གྲྭ་སའི་མཁས་པ་ཡངོས་གྲགས་ཀྱིས་

ཐུགས་འཛིན་གནང་རིགས་མ་ཟད། ས་སྡེ་ལྔ་སོགས་ཐེག་པ་གོང་འགོ་གི་གཞུང་ཤིན་ཏུ་རྒྱས་པ་

མང་པོ་ཞིག་ཀྱང་ཐུགས་འཛིན་དང་སྐྱོར་སྦྱངས། དཀའ་གནད་དོགས་གཅོད་སོགས་གནང་ནས་

མཁས་པའི་ག་ོའཕང་མཐནོ་པརོ་གཤེགས་ཤིང་། གྲ་ོཚང་དགེ་ལེགས་དང་། དྷཱིཿཚ་ཡེ་ཤེས། བསམ་

གཏན་སེར་རྡིང་སོགས་ཁོང་གི་འཛིན་གྲྭའི་ནང་མཁས་པ་ཧ་ཅང་མང་ཡང་། ཁོང་ཉིད་རྟ་ཁྱུ་ལ་

གྱི་ལིང་སླེབས་པ་ལྟ་བུའི་སྐྱེས་སྦྱངས་ཡོན་ཏན་གྱི་རྩལ་ཤ གས་ཡོངས་སུ་རྫོགས་པར་མ་ཟད། སྐུ་

ན་གཞོན་དུས་ནས་བཤེས་གཉེན་བསྟེན་ཚུལ་ཧ་ཅང་ལེགས་པས་བླ་སྤྲུལ་དགེ་བཤེས་ཀྱི་ཁྲོད་

ན་གྲགས་པ་ཆེ་ཞིང་། ཕྱི་ལོ་༡༩༨༢ ལོར་བླ་བྲང་སྨན་པ་གྲྭ་ཚང་དུ་རྗེའི་བསྟོད་འགྲེལ་ཆེན་མོའ་ི

ཞལ་ལུང་གནང་སྐབས།  ང་ལ་ཡོན་ཏན་གཞན་ཅི་ཡང་མེད་ཀྱང་།  བཤེས་གཉེན་བསྟེན་ཚུལ་

ལེགས་པའི་ཡོན་ཏན་ཞིག་ཡོད། ཆུང་དུས་དམིགས་བརྩེ་མའི་སྒོ་ནས་བསྙེན་མཚམས་ལ་བསྡད་

སྐབས། ཐོག་མར་དགའ་ལྡན་ཡིད་དགའ་ཆོས་འཛིན་ནས་རྗེ་བླ་མ་སྤྱན་དྲངས་ཏེ་རང་གི་དགེ་

རྒན་ལ་བསྟིམས་ཏེ་དགེ་རྒན་སྒོམ་པ་ཡིན། དགེ་རྒན་ངོ་ཤེས་སྟབས་སྒོམ་ཅུང་ཟད་སླ་བ་འདུག 

མཚམས་རེར་གདན་ཁྲི་གསལ་འདེབས་རྒྱུ་བརྗེད་ནས་རྗེ་བླ་མ་སྤྱན་དྲངས་ཡོང་སྐབས་བྲེལ་

འཚབ་ཀྱིས་གདན་ཐོག་ནས་ཡར་ལངས་དགོས་པ་དེ་འདྲ་ཡོང་གིན་ཡོད་ལ། རྗེ་བླ་མ་དང་རྡོ་རྗེ་

འཇིགས་བྱེད་ངོ་བོ་དབྱེར་མེད་དུ་སྒོམ་སྐབས་གཤིན་རྗེའི་གད་རྒྱངས་ཐོས་རྒྱུ་བྱུང་བའང་བཤེས་

གཉེན་བསྟེན་ཚུལ་མ་ནོར་བའི་བཀའ་དྲིན་ཡིན་གསུང་། མདོར་ན་གུང་ཐང་རིན་པོ་ཆེ་མཆོག་

ལ་སྐྱེས་སྦྱངས་ཀྱི་སྐུ་ཡོན་ཧ་ཅང་ཆེན་པོ་མངའ་སྟེ།  མདོ་དང་སྔགས་ཀྱིས་བསྡུས་པའི་གཞུང་

ལུགས་རབ་འབྱམས་ལ་ནང་བྱན་ཆུད་པའི་ཐོག་བཙོན་ཁང་ནས་རྒྱའི་སྐད་ཡིག་སྦྱངས་ཏེ་ཕྱིས་

ཆུ་ཚད་ཧ་ཅང་མཐོ་བའི་རྒྱ་སྐད་ཀྱི་གཏམ་བཤད་གནང་སྐབས་རྒྱ་མི་མཁས་པ་ཚོ་ཡང་ཧང་སང་

འབྲས་སྤུངས་སྒོ་མང་ཆོས་འབྱུང་།

འགྲོ་བ་དང་། ཁོང་ནི་རྩོམ་གཤིས་ཤིན་ཏུ་ལེགས་པས་སྙན་མགུར་རྣམས་རྡུང་ལེན་མཁན་རྣམས་

ཀྱིས་འགྲན་ལེན་བྱེད་ཀྱིན་ཡོད་ལ།  ད་དུང་གང་ཉིད་དབྱངས་རྩོམ་པ་ལ་མཁས་པར་མ་ཟད། 

དབྱངས་འཐེན་པ་ལ་ཤིན་ཏུ་མཁས་པས་ཁོང་གིས་མགུར་དབྱངས་བཞེངས་པའི་སྐད་འཁོར་

མང་པ་ོཐསོ་རྒྱུ་ཡདོ། ཁངོ་གི་བརྗིད་བག་ཆགས་པའི་སྐུའི་ཉམས་དང་། གསལ་བརྗིད་སྙན་གསུམ་

གྱི་གསུང་གི་གདངས། དཀྱེལ་ཆེ་འབྱམས་ཀླས་ཀྱི་ཐུགས་ཀྱི་ཟིལ་ཤ གས་དག་རྩོལ་མེད་རང་བྱུང་

གིས་ལྷུན་གྱིས་གྲུབ་པ་ཞིག་ལས། བཙན་གྱིས་བཙིར་བ་དང་ནན་གྱིས་བཅོས་པའི་རྗེས་ཤ ལ་ཙམ་

ཡང་མེད་པའི་ཡོན་ཏན་དག་གིས་ཀུན་གྱི་ཡིད་སེམས་དབང་མེད་དུ་འཕྲོགས་པ་ཡིན་ནོ།  ད་

དུང་བོད་གངས་ཅན་པའི་ལས་དབང་ལ་ཐུགས་ཁུར་གནང་བ་ནི། ཁོང་གིས་རྒྱ་གཞུང་ལ་སྙན་

གསན་ཡང་ཡང་ཞུས་ཏེ་རབ་བྱུང་བཅུ་བདུན་པའི་ས་ཕོ་ཁྱི་ལོའ་ིཟླ་ལྔ་བར་ཀན་ལྷོའ་ིབོད་རིགས་

སློབ་གསོའ་ིཐེབས་རྩ་ལྷན་ཚོགས་བཙུགས་ཤིང་མ་དངུལ་ཞལ་འདེབས་རྒྱ་སྒོར་ཉིས་ཁྲི་གནང་

བས་སྣེ་ཁྲིད། ཕྱི་ལོ་༡༩༩༤ ལོར་ཐེབས་དངུལ་རྒྱ་སྒོར་ཁྲི་ཕྲག་བཞི་བཅུ་བརྒལ་པས་བོད་རིགས་

གཞོན་སྐྱེས་ཚོར་སློབ་སྦྱོང་གོ་སྐབས་སྤྲད་དང་སྤྲོད་མུས་ཡིན། ཁོང་གིས་མདོ་སྟོད་སྨད་ཀྱི་ཡུལ་

གྲུ་དུ་མའི་སློབ་གྲྭ་ཁག་ལ་དངོས་སུ་ཆིབས་བསྒྱུར་གྱིས་སྔ་ཕྱིར་སློབ་སྦྱོང་ཐད་ཞལ་འདེབས་རྒྱ་

སྒོར་ཁྲི་བཞི་བཅུ་ལྷག་གནང་ཞིང་།  དཔལ་འབྱོར་གནས་སྟངས་སྐྱོ་བའི་བོད་རིགས་ས་ཁུལ་

ཁག་གི་སྨན་བཅོས་འཕྲོད་བསྟེན་གྱི་ཞལ་འདེབས་འབོར་ཆེན་གནང་གིན་ཡོད།  མི་རྣམས་

ཀྱིས་ཁོང་གིས་བོད་རིགས་མི་མང་ཀྱི་ཤེས་ཡོན་ཐད་ཞལ་འདེབས་འབོར་ཆེན་གནང་བཞིན་པ་

ལ་བསྔགས་བརྗོད་ཞུས་ཚེ། ཁོང་གིས་ངའི་དངུལ་རྣམས་མང་ཚོགས་ཀྱི་ལག་ནས་ཡོང་བ་ཡིན་

པས། སླར་མང་ཚོགས་ཀྱི་ཆེད་དུ་བཀོལ་འསོ་པ་ཞིག་རེད་ཅེས་གསུངས། ཁོང་གིས་དུས་འཁོར་

དབང་ཆེན་ཐེངས་བཅུ་པ་གཅིག་པུའི་ཐོག་ནས་ཀྱང་། སློབ་གསོའ་ིཐེབས་རྩའི་ཆེད་རྒྱ་སྒོར་ཁྲི་

བཅུ་ཙམ་གནང་བ་དང་ཁོང་གིས་བོད་རིགས་ས་ཁུལ་གྱི་དཔལ་འབྱོར་ཡར་རྒྱས་ལ་དམིགས་

ནས། ཕྱི་ལོ་༡༩༥༠ ང་གྲངས་ནས་མ་དངུལ་སྒོར་ཁྲི་ཕྲག་ལྔ་བཅུ་ལྷག་བཏང་སྟེ་འ་ོཕྱེ་བཟོ་གྲྭ་ཞིག་

བཙུགས་པ་ད་དུང་མི་མང་གི་འཚོ་བ་ཡར་རྒྱས་ལ་ཞབས་འདེགས་སྒྲུབ་བཞིན་ཡོད་པ་བཅས། 

མདོར་ན་གུང་ཐང་ཁྲི་ཆེན་མཆོག་འདི་པ། གོས་སེར་པོ་གྱོན་ནས་ཁྲི་ཐོག་ཏུ་བསྡད་པ་ཙམ་གྱིས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བུ་སྐྱེས་པའི་དོན་གོ་ཆོད་སོང་དགོངས་མཁན་ཞིག་མིན་ལ།  དགེ་སློང་གི་འདུལ་ཁྲིམས་ལ་ཁ་

གཡར་ནས་ང་ཆབ་སྲིད་ལ་མི་དགའ། ཆོས་པས་སྲིད་དོན་གྱི་ལས་ཀ་བྱེད་མི་ཉན་ཟེར་མཁན་

དག་དང་མི་འདྲ་བར། ནང་རིམ་གཉིས་ཀྱི་ཉམས་ལེན་མ་ལྷོད་བཞིན་དུ། རང་མི་རིགས་ཀྱི་རང་

དབང་ཐོབ་ཐང་རྩོད་པ་དེ་སྡིག་པ་དང་ཉེས་ལྟུང་དུ་མི་བརྩི་བར་མ་ཟད། མི་རིགས་འདིའི་བདེ་

སྐྱིད་ཀྱི་ཆེད་དུ་ཁེ་ཉེན་ཆེ་བའི་ཕྱག་ལས་ལ་སྤྲོ་བཞིན་ཞུགས་གནང་བ་བཅས། བོད་གངས་ཅན་

ལྗོངས་ནས་འཛུམ་དྲུག་ཡལ་མ་མྱོང་བའི་སྟག་དངོས་གནས་པ་ཞིག་ཡིན།

ཕྱི་ལ་ོ༡༩༩༥ ལརོ་༸གངོ་ས་མཆགོ་གིས་པཎ་ཆེན་ཡང་སྲིད་ངསོ་འཛིན་གནང་རྗེས། རྒྱ་

གཞུང་གིས་ཁྲིམས་མེད་ལུགས་བྲལ་ངང་པཎ་ཆེན་ཡང་སྲིད་རྫུན་མ་ཞིག་བཟོ་འཆར་གྱིས་བོད་

ཁྱོན་ཡོངས་ནས་བླ་སྤྲུལ་བརྒྱད་ཅུ་ལྷག་སྐོང་འགུགས་བྱས་ཏེ། རྒྱ་གཞུང་གིས་ཐག་གཅོད་ཅི་བྱས་

ལ་བླ་སྤྲུལ་ཁག་གིས་རྒྱབ་སྐྱོར་དགོས་ལུགས་བཤད་སྐབས་གུང་ཐང་རིན་པོ་ཆེས་པཎ་ཆེན་ཡང་

སྲིད་༸རྒྱལ་བ་རིན་པ་ོཆེས་ངསོ་འཛིན་གནང་ཟིན་པ་ལ་ཀྲུང་དབྱང་གིས་ཆགོ་མཆན་གནང་བ་

ལས། འསོ་སྤྲུལ་གཞན་བཙལ་ན་བོད་མི་མང་གིས་ཁས་ལེན་རྒྱུ་མ་རེད། ཅེས་སོགས་གསུངས་པ་

རྒྱ་གཞུང་ལ་ཕོག་ནས། ཉིན་ཁ་ཤས་རིང་གུང་ཐང་རིན་པོ་ཆེ་པེ་ཅིང་དུ་བཟང་བཙོན་དུ་བཀག་

ཉར་བྱས་འདུག དེའི་རྗེས་ནས་གུང་ཐང་རིན་པོ་ཆེས་པཎ་ཆེན་རྫུན་མ་དང་འབྲེལ་ཡོད་ཚོགས་

འདུའི་རིགས་ལ་གཟུར་བཤོལ་གནང་ཡོད་ལ། རྒྱ་གཞུང་གིས་ཕྱི་ལོ་༡༩༩༥ ལོའ་ིཕྱི་ཟླ་དྲུག་པའི་

ཚེས་གཅིག་ཉིན་བཀྲས་ལྷུན་ནས་པཎ་ཆེན་རྫུན་མར་དགེ་ཚུལ་སྒྲུབ་སྐབས་གུང་ཐང་རིན་པོ་

ཆེ་མཆོག་གདན་འདྲེན་ཞུས་སྐབས་ཁོང་གིས་མཛད་སྒོ་དེར་བཅར་དགོས་ཀྱང་གཟུགས་གཞི་

བདེ་མིན་གྱིས་བཅར་ཐུབ་མ་སོང་ཞེས་ཕྱག་བྲིས་སྟབས་བདེ་ཞིག་གནང་བ་ལས་ཁོང་ཕེབས་

མི་འདུག །གནས་ཚུལ་དེ་རིགས་ཀྱིས་རྐྱེན་པས་གུང་ཐང་རིན་པོ་ཆེས་སྔ་ཕྱིར་རྒྱ་གཞུང་ལ་ཕོག་

ཐུག་ཆེན་པ་ོབཟསོ་ཡདོ་ཀྱང་། རྒྱལ་ཁབ་ཕྱི་ནང་གི་རྒྱུ་རྐྱེན་མང་པ་ོཞིག་གིས་རྒྱ་གཞུང་གིས་ཐད་

ཀར་རིན་པོ་ཆེ་ཡང་བསྐྱར་བཙོན་ཁང་དུ་འཇུག་རྒྱུ་སྟབས་བདེ་བོ་ཆགས་མེད། 

ཕྱི་ལོ་༡༩༩༦ ལོར་གུང་ཐང་རིན་པོ་ཆེར་སྐུ་སྙུང་ཞིག་བཞེས་སྐབས་རྒྱ་གཞུང་སྨན་ཁང་

འབྲས་སྤུངས་སྒོ་མང་ཆོས་འབྱུང་།

གིས་མཁལ་མའི་ན་ཚ་རེད་ཟེར་ནས་པེ་ཅིན་སྨན་ཁང་ཞིག་ཏུ་མཁལ་མ་གཤག་བཅོས་བྱས་

ཀྱང་། དངོས་གནས་མཁལ་ནད་ཡིན་མིན་དང་གཤག་བཅོས་ཇི་འདྲ་ཞིག་བྱས་པའང་སུས་ཤེས། 

ན་ནིང་ཁོང་ཁོ་ཚེ་སྒར་དུ་ཕེབས་སྐབས། རྒྱའི་སྨན་ཁང་ནས་ང་ལ་ན་ཚ་ལྕི་མོ་ཞིག་འདུག་ཟེར་

ནས་ཉིན་གཅིག་ལ་སྨན་ཁབ་ཐེངས་གསུམ་རེར་རྒྱག་གིན་འདུག །ངས་ང་རང་གི་གཟུགས་པོའ་ི

ཁམས་དང་ཟ་འཐུང་གི་དང་ག་སོགས་ལ་བལྟས་ན་ནད་དེ་འདྲ་ཞིག་ཡོད་པ་ཤེས་ཀྱི་མི་འདུག་

གསུངས་འདུག །༼འདི་ཡན་དངོས་བྱུང་ཉམས་མྱོང་ཅན་ཧོར་གཙང་འཇིགས་མེད་ཀྱིས་བྲིས་པ་

ལ་ཕྲི་སྣོན་ཅུང་ཟད་བཅས་བཀོད་པའ།ོ །༽

མདོར་ན་མཁས་བཙུན་བཟང་གསུམ་ཀྱི་ཡོན་ཏན་མངོན་པར་འཕགས་པ།  འཇམ་

མགོན་རྒྱལ་བ་གཉིས་པའི་བསྟན་པ་དང་།  བོད་གཞིས་བྱེས་མི་དམངས་ཀྱི་དམིགས་ཡུལ་རྩ་

དོན་བཅས་ཀྱི་ཆེད་དུ་གཅེས་པའི་སྐུ་སྲོག་ལ་ཡང་མི་འཛེམས་པའི་ཐུགས་སྟོབས་ཆེ་བ།  ཡང་

སྒོས་ཀུན་མཁྱེན་འཇམ་དབྱངས་བཞད་པ་དང་རྗེ་འདི་གཉིས་ཀྱི་ཐུགས་བསྐྱེད་ཟབ་མོ་ནམ་

མཁའ་དང་མཉམ་པ་སོགས་ཕུན་སུམ་ཚོགས་པའི་ལེགས་བྱས་ཀྱིས་བསྟན་གཤེད་དུག་མཚོ་

འཕྱུར་བའི་དུས་འདིར་ཡང་བོད་གངས་ཅན་གྱི་ལྗོངས་ན་ཆོས་སྡེ་ཆེན་པོ་བཀྲིས་འཁྱིལ་ཞེས་པ་

འདི་ཉིད་མངོན་པར་འཕགས་ཤིང་བཤད་སྒྲུབ་འཆད་ཉན་གོང་ནས་གོང་དུ་འཕེལ་བཞིན་པར་

གནས་སོ་ཞེས་གྲགས་སྙན་གཡས་འཁྱིལ་དུང་གི་སྒྲ་དབྱངས་འཛམ་གླིང་ཤར་ནུབ་གང་སར་

ཅིས་ཀྱང་སྙན་བཞིན་པའི་སྐབས། དགུང་ལོ་དོན་ལྔ་བཞེས་པ། བོད་རྒྱལ་ལོ་༢༡༢༧ རབ་བྱུང་༡༧ 

ལྕགས་ཕ་ོའབྲུག་བདོ་ཟླ་དང་པ་ོསྔནོ་མའི་ཚེས་ཉེར་དྲུག ཕྱི་ལ་ོ༢༠༠༠ ཟླ་གསུམ་པའི་ཚེས་གཅིག་

གི་སྔ་དྲོ་པེ་ཅིན་ཆུ་ཚོད་དྲུག་དང་སྐར་ཆ་ཞེ་བརྒྱད་ཐོག་དགོངས་པ་ཆོས་དབྱིངས་སུ་ཐིམ་ཚུལ་

བསྟན་ཏོ།  །སྐུ་གདུང་ཞུགས་ལ་བཞེན་ཏེ་ཞག་གསུམ་གྱི་རྗེས་གདུང་ཁང་ཞལ་ཕྱེ་སྐབས་རིང་

བསྲེལ་རིལ་བུ་ངོ་མཚར་བ་མང་པོ་དང་།  དཔྲལ་རུས་ཀྱི་ཕྱི་ངོས་ལ་ཡི་གེ་ཨ་འབུར་དུ་དོད་པ། 

ནང་ངོས་ལ་རུས་དབྱིབས་གོར་མོའ་ིཐོག་འཇམ་དབྱངས་ཀྱི་འབུར་སྐུ་རང་བྱོན། སྐུ་རྒྱབ་ཀྱི་རྩིབ་

རུས་རྣམས་ཀྱི་སྟེང་ཨ་ར་པ་ཙ་ནའི་གཟུངས་སྔགས་རང་བྱོན་སོགས་ཤ ལ་ལུས་དད་ལྡན་གདུལ་

བྱ་རྣམས་ཀྱི་དད་པའི་རྟེན་དུ་ཕེབས་འདུག་པ་ནི་ཤིན་ཏུ་ངོ་མཚར་བའི་གནས་སོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྐུ་གཤེགས་པའི་ཉིན་དེའི་ཆུ་ཚོད་བཅུ་པ་ཙམ་ལ་ཨ་རིར་བཞུགས་པ་འབྲས་སྤུངས་སྒོ་

མང་ཀླུ་འབུམ་དགེ་བཤེས་ཐུབ་བསྟན་ནས་འདི་ག་གྲྭ་ཚང་དུ་ཞལ་པར་འབྱོར་ཏེ། དམ་པ་དེ་ཉིད་

སྐུ་མ་བཞུགས་པའི་སྐྱ་ོགནས་ཐསོ་པར་བརྟེན་གྲྭ་ཚང་གི་མཁན་པོ་ལས་ཟུར་བླ་སྤྲུལ་དགེ་བཤེས་

གྲྭ་མང་བཅས་ཚོགས་ཡོངས་ནས་ཉིན་བདུན་རིང་མཆོད་སྤྲིན་འབུལ་བཤམས་དང་འབྲེལ་རྒྱན་

འཇུག་དང་སྨོན་ལམ་གསུང་སྒྲོག་སོགས་དགོངས་རྫོགས་རྒྱ་ཆེར་བསྒྲུབས་པ་དང་། གྲྭ་ཚང་ནས་

༸གོང་ས་༸སྐྱབས་མགོན་ཆེན་པོར་མྱུར་འབོྱན་གསོལ་འདེབས་ལྗགས་རྩོམ་གྱི་བསྐུལ་མ་ཞུས། 

རང་ཁོངས་བྱ་བྲལ་ཁང་ཚན་དང་། གཞུང་པ་ཁང་ཚན། ཟུང་ཆུ་ཁང་ཚན་སོགས་རྗེ་དེ་ཉིད་ལ་

ཆོས་འབྲེལ་དངོས་ཐོབ་ཀྱི་ཞལ་སློབ་མང་ཤོས་ལ་བརྟེན་ཁང་ཚན་སོ་སོ་ནས་ཁུར་ལེན་གྱིས་བྱ་

བྲལ་ཁང་ཚན་དུ་ཉིན་བདུན་རིང་པོ་ཏི་ལྔའི་རྩ་བ་དང་ལེགས་བཤད་སྙིང་པོ་སོགས་གཞུང་ཆེན་

དུ་མ་སྐྱོར་སྦྱང་མཚན་འཕུད་དང་།  ཉིན་མོར་མཆོད་འབུལ་དང་འབྲེལ་ལྷག་པའི་ལྷའི་དཀྱིལ་

འཁོར་དུ་བདག་ཉིད་འཇུག་ཅིང་དབང་བླང་བ་སོགས་དགོངས་རྫོགས་ཀྱི་ཆོ་ག་ཉམས་སུ་བསྟར་

བ་དང་། དེ་བཞིན་གཞུང་པ་ཁང་ཚན་དུ་ཡང་ཉིན་བདུན་རིང་མཆོད་འབུལ་སྨོན་ལམ་དང་ཉིན་

གསུམ་རིང་གཞུང་ཆེན་དུ་མ་སྐྱོར་སྦྱང་མཚན་འཕུད་བཅས་རྗེ་ཉིད་ཀྱི་ཞལ་སློབ་གྲྭ་རྒྱུན་རྣམས་

མ་བགྲོས་གཅིག་མཐུན་གྱིས་དགོངས་རྫོགས་རྒྱ་ཆེར་བསྟར། བར་དེར་དགའ་ཤར་མཁན་ཟུར་

ཨ་མཆོག་རིན་པོ་ཆེ་འདི་ག་གྲྭ་ཚང་དུ་ངོ་ཕེབས་ཐོག་གུང་ཐང་བླ་བྲང་གི་ཚབ་ཞུས་ཏེ་དམ་པ་

དེ་ཉིད་ཀྱི་དགོངས་རྫོགས་ལ་དམིགས་ནས་མཆོད་འབུལ་དང་བསྙེན་བཀུར་གྲྭ་ཇ་བཅས་བཏང་།

འདི་ག་མོན་གྷོ་གཞིས་ཁོངས་མདོ་སྨད་སྐྱིད་སྡུག་ཐུན་མོང་ནས་གྲྭ་ཚང་འདིར་མཆོད་

འབུལ་གྲྭ་ཇ་བཅས་དང་། ཌེ་ར་རྡུན་ཁུལ་བཀྲིས་འཁྱིལ་ཉེ་འཁོར་མདོ་སྨད་སྐྱིད་སྡུག་ནས་ཀྱང་

འདི་ག་གྲྭ་ཚང་དུ་མཆོད་འབུལ་བསྙེན་བཀུར་འབྱོར་བ་སོགས་རྗེ་དེ་ཉིད་ཀྱི་བསྟན་འགྲོའ་ིབདེ་

ཐབས་འབའ་ཞིག་ལ་དགོངས་པའི་ཐུགས་དགོངས་ཟབ་མོ་ཡོངས་སུ་རྫོགས་པ་དང་། ཡང་སྲིད་

འཁྲུལ་བྲལ་ཉི་མ་གཞོན་ནུའི་འཛུམ་ཞལ་མྱུར་དུ་སྤྲོ་བ་སོགས་ཀྱི་ཆེད་སྒོ་དུ་མ་ནས་བརྩོན་པར་

བྱས་སོ། །

འབྲས་སྤུངས་སྒོ་མང་ཆོས་འབྱུང་།

དགའ་ལྡན་གསེར་ཁྲི་ང་གཅིག་པ། ཁྲི་ཆེན་ཏཱ་དབོན་དཔལ་ལྡན་

གྲགས་པ།

དགའ་ལྡན་གསེར་ཁྲི་ང་གཅིག་པ། རྟ་དབོན་ངག་དབང་དཔལ་ལྡན་གྲགས་པའམ་ཧོར་

གཙང་གསེར་ཁྲི་སྐུ་ཕྲེང་དང་པོ་ནི། ཧོར་གཙང་ཀོ་ཉིན་ཞེས་པའི་ས་ཡི་ཆར་ཡབ་མགོན་པོ་སེངྒེ་

དང་ཡུམ་སྐྱིད་མ་ོཡག་གཉིས་ཀྱི་སྲས་སུ་འཁྲུངས། དབུས་སུ་རྟ་ཚག་ངག་དབང་དཀནོ་མཆགོ་ཉི་

མའི་དྲུང་ལས་རབ་ཏུ་བྱུང་། འབྲས་སྤུངས་སྒོ་མང་དང་རྒྱུད་སྟོད་ལ་གསན་སྦྱོང་མཛད། གནས་

ཆུང་ཆོས་སྐྱོང་གིས།  འདིར་བསྡད་ན་སུ་ཝརྣའི་ཁྲིར་དབང་ཞེས་ལུང་ཕེབས།  རྒྱུད་སྟོད་དང་

ཤར་རྩེའི་ཁྲི་མཛད་རྗེས་སུ་ཕྱི་ལོ་༡༧༢༡ རབ་བྱུང་བཅུ་གཉིས་པའི་ལྕགས་གླང་ལོར་གསེར་ཁྲིར་

ཕེབས། ༸རྒྱལ་མཆོག་བསྐལ་བཟང་གི་ཡོངས་འཛིན་མཛད། ༸རྒྱལ་མཆོག་གི་བཀའ་ལྟར་མཚོ་

སྔོན་དུས་ཟིང་བྱུང་བར་ཆིངས་འགྲིག་ལེགས་པར་མཛད་དེ་སྐྱེ་འགྲོ་བདེ་ལ་བཀོད། པཎ་ཆེན་

བློ་བཟང་ཡེ་ཤེས་ནས་རྒྱལ་མཆོག་ཐུགས་རྫོགས་མཛད་དུས་ལས་སློབ་ཀྱང་མཛད། ཕྱི་ལོ་༡༧༢༩ 

རབ་བྱུང་བཅུ་གཉིས་པའི་ས་མོ་བྱའི་ལོར། ཧོར་ཟླ་བཅུ་གཅིག་པའི་ཉི་ཤ ་ཉིན་ཞི་བར་གཤེགས། 

གདུང་རུས་ལ་ཡིག་འབྲུ་རྣམ་པ་ཤིན་ཏུ་གསལ་བ་ཞིག་རྒྱལ་མཆོག་བསྐལ་བཟང་གིས་བཞེས། 

ཞུན་ཐིགས་ནོར་བུ་དགའ་འཁྱིལ་དབྱིབས་ཅན་པད་མ་ར་ག་ལྟར་དམར་བ་རྒྱུད་སྨད་སློབ་

དཔོན་ངག་དབང་མཆོག་ལྡན་གྱིས་བཞེས། གཞན་ཡང་ཐུབ་དབང་གི་སྐུ། དབུ་ཐོད་ལ་འཇིགས་

བྱེད་རང་བྱོན་དང་། གདུང་རུས་ལ་འཇམ་དབྱངས་ཀྱི་སྐུ་དང་ཡ་མ་རཱ་ཛའི་སྔགས་ཕྲེང་། གསང་

བདག་གི་སྐུ་སོགས་མང་དུ་བྱོན་པ་བཅས་སོ། །

སྐུ་ཕྲེང་གཉིས་པ།  རྗེ་བློ་བཟང་བསྟན་འཛིན་རྒྱ་མཚོ་ནི་རྗེ་གོང་མའི་རུས་ཚ་དཔོན་

ཆོས་སྐྱོང་བཀྲ་ཤིས་དང་ཡུམ་མཚོ་མོ་སྐྱིད་གཉིས་ཀྱི་སྲས་སུ། རབ་བྱུང་བཅུ་གཉིས་པའི་ལྕགས་

ཕག་ཕྱི་ལོ་༡༧༣༡ ལ་ཡ་མཚན་པའི་ལྟས་དང་བཅས་སྐུ་བལྟམས། རབ་བྱུང་བཅུ་གསུམ་པའི་ཐོག་

མ་མེ་ཡོས་ཕྱི་ལོ་༡༧༤༧ ཧོར་ཟླ་གཉིས་པའི་ཚེས་བཅུ་བདུན་ཉིན་སྐུ་འདས།

སྐུ་ཕྲེང་གསུམ་པ། འཇིགས་མེད་རིགས་པའི་སེང་གེ་ནི། ཧོར་ཚང་གི་ཕོྱགས་ཁྱུ་མཆོག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གི་རིགས་སུ་རབ་བྱུང་བཅུ་གསུམ་པའི་མེ་ཡོས་ཕྱི་ལོ་༡༧༤༧ ལོར་སྐུ་བལྟམས།  ངོ་མཚར་བའི་

ལྟས་དང་ལྷ་བླ་མའི་བཀའ་ལུང་མཐུན་པར་ཁྲི་ཆེན་དེ་ཉིད་ཀྱི་སྤྲུལ་སྐུར་ངེས་ཤེས་འདྲངོ་བ་བྱུང༌། 

ཀུན་མཁྱེན་འཇིགས་མེད་དབང་པོ་མཆོག་གིས་གཙུག་ཕུད་བཞེས་ནས་མཚན་འཇིགས་མེད་

གྲགས་པ་གསོལ། དགུང་ལོ་ལྔ་པའི་ཚེ་བན་སྒར་དུ་དགེ་སློང་བསམ་གཏན་ལས་ཀློག་བསླབས་

པས་འབྲི་འདོན་གཉིས་ཀ་ཚེགས་མེད་དུ་བྱང་བ་བྱུང༌། ཀློག་གི་སློབ་དཔོན་དེ་ལ་ཡི་གེ་ཟེར་བ་

འདི་གང་ནས་བྱུང་བ་ཡིན་དྲིས་པས་དབུས་ནས་བྱུང་བ་རེད་ཟེར།  འ་ོན་དབུས་ལ་གང་ནས་

བྱུང་བ་རེད་དྲིས་པས་ཁོས་ལབ་རྒྱུ་མ་རྙེད་པར་ངོ་མཚར་བ་བྱུང༌།

དགུང་ལོ་བརྒྱད་པའི་ཚེ་ཁྲི་ཆེན་རྒྱལ་མཚན་སེང་གེ་ནས་རང་གི་བླ་མའི་སྤྲུལ་སྐུ་ཡིན་

པའི་གནད་ཀྱིས་རྒྱ་མཁར་སྒར་དུ་གདན་དྲངས་བརྐྱངས་ཕྱག་གསུམ་འཚལ་ནས་འཇལ་ཁ་ཞུས། 

དེ་ནས་རྒྱ་མཁར་ཆོས་གྲྭར་ཕེབས་ཤིང་ཁྲི་ཆེན་དེ་ཉིད་ཀྱི་དྲུང་དུ་ཆོས་བཀའ་འགའ་ཞིག་ཀྱང་

གསན། བཅུ་གསུམ་པར་ཀུན་མཁྱེན་དབུས་ནས་བྱོན་པར་ཆིབས་བསུར་ཕེབས་ནས་རྩེ་གཞུང་

དུ་མཇལ་བ་ཙམ་གྱིས་ཕ་དང་བུ་ཕྲད་པ་ལྟ་བུར་གྱུར། བཀྲ་ཤིས་འཁྱིལ་དུ་ཕེབས་དགསོ་གསུངས་

པ་དང་བླངས་མཛད་ནས་དགུང་ལ་ོབཅུ་བཞི་པར་བཀྲ་ཤིས་འཁྱིལ་དུ་ཞབས་སརོ་བཀདོ། ཧརོ་ཟླ་

གཉིས་པར་ཐོས་བསམ་གླིང་གི་ཆོས་གྲྭར་ཞུགས། ཉིན་དེར་ཀུན་མཁྱེན་མཆོག་གི་དྲུང་དུ་གསུང་

གི་བདུད་རྩི་ཐོག་མ་མྱངས། དེ་ནས་བཟུང་དགུང་ལོ་ཉེར་གསུམ་པ་ས་གླང་གི་བར་དུ་བཀྲ་ཤིས་

འཁྱིལ་རང་དུ་ཐུགས་སྦྱོང་གཙོ་བོར་མཛད་ཅིང༌། ཀུན་མཁྱེན་མཆོག་ལ་སངས་རྒྱས་དངོས་ཀྱི་

འདུ་ཤེས་ཀྱིས་ཅི་གསུང་བཀའ་བཞིན་དུ་བསྒྲུབས་ནས་ཟབ་རྒྱས་ཀྱི་གདམས་པ་མང་དུ་གསན། 

ཀུན་མཁྱེན་མཆོག་གི་གསུང་ལས། ཧོར་ཚང་གསེར་ཁྲི་འདི་པས་ཆུང་དུས་ནས་ངའི་ངོ་དཀར་

ནག་འབའ་ཞིག་འཚོས་ཏེ་ངག་གཅོག་མ་མྱོང་གསུངས།  ལྕགས་སྟག་ལོར་དབུས་སུ་ཕེབས་ཏེ་

དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས། དེ་ནས་ས་ཁྱིའི་བར་ལོ་དགུའི་རིང་གཞུང་ཆེན་

བཀའ་པདོ་ལྔའི་ཐུགས་གཉེར་རྡ་ོརུས་ཐུག་པ་གནང་བས་བསྟན་པའི་གནད་ལ་གཞན་གྱིས་བཀྲི་

བར་མི་ནུས་པའི་ངེས་ཤེས་རྙེད།  པོ་ཏཱ་ལར་པཎ་ཆེན་ཆོས་ཀྱི་རྒྱལ་པོས་རྒྱལ་དབང་མཆོག་ལ་

བཀའ་ཆོས་གང་གནང་ཆག་མེད་དུ་གསན། དགུང་ལོ་བཅུ་བཞི་པ་ལྕགས་འབྲུག་ནས་སོ་གཉིས་

འབྲས་སྤུངས་སྒོ་མང་ཆོས་འབྱུང་།

པ་ས་ཁྱིའི་བར་དུ་མདོ་དབུས་གཉིས་ཀར་རྟག་ཏུ་དམན་ཆ་ཁོ་ན་ལྷུར་བཞེས་ཏེ་ཐོས་བསམ་ལ་

བརྩོན་པ་འདི་ནི་སྔོན་གྱི་དམ་པའི་རྣམ་ཐར་རྨད་དུ་བྱུང་བ་དེང་སང་གི་ཆེར་རློམ་རྣམས་ཀྱིས་

རྨི་ལམ་དུའང་རྙེད་པར་དཀའ་བ་ཞིག་ཏུ་སྣང༌། པོ་ཏཱ་ལར་གནང་བའི་གསུང་མགུར་ལས།

སྐྱབས་གསུམ་ངོ་བོ་འཇམ་དབྱངས་བཞད་པ། །གཡམ་ལ་རྒྱུགས་པའི་བླ་མ་མིན་ནོ། །

གཞུང་ལུགས་ཐམས་ཅད་གདམས་པར་ཤར་བའི། །ཐར་ལམ་སྟོན་པའི་ས་མཁན་ལགས་

སོ། །ཨའ།ོབཀྲ་ཤིས་སྒོ་མང་མ་དགོན་བུ་དགོན། །ཆགས་སྡང་སྤེལ་པའི་རྟེན་གཞི་མིན་ནོ། །

བླང་དོར་དྲང་ངེས་དགག་སྒྲུབ་བྱེད་པའི།  །ཐོས་བསམ་སྒོམ་པའི་འབྱུང་ཁུངས་ལགས་

སོ། །ཨའ།ོམཐུན་གྲོགས་ཡང་རྩེ་རྡོ་རྗེ་སྤུན་གང༌། །འདི་སྣང་ཞེན་པའི་ཅོལ་ཆུང་མིན་ནོ། །

རིམ་གཉིས་ཟབ་མོར་ནང་བྱན་ཆུད་པའི།  །གཅིག་ཆོག་ཞེ་ཕུགས་གཏད་ས་ལགས་

སོ།  །ཨའ།ོགསེར་མདོག་ཅོད་པན་འཆང་པའི་རིང་ལུགས།  །འཇོག་སོ་བྲལ་བའི་མདོ་མེད་མིན་

ནོ། །

སྐལ་བཟང་དབང་པོ་ཡང་རབ་རྣམས་ཀྱི།  །རྫོགས་བྱང་ཆེན་པོའ་ིགཞུང་ལམ་ལགས་

སོ། །ཨའ།ོབདག་རང་རྣམ་སྣང་དགྱེས་པའི་རྡོ་རྗེ། །བློ་རྩེ་ཞིག་པའི་མགོ་འཐོམ་མིན་ནོ། །

རང་ཚོད་ཐིག་པོའ་ིབན་རྒན་ལགས་སོ།  །ཞེས་ངོ་མཚར་བའི་ཉམས་མགུར་བསྩལ། སྔ་

ཕྱིར་ཡངོས་འཛིན་རིན་པ་ོཆེ་ཡེ་ཤེས་རྒྱལ་མཚན་སགོས་ལས་ཟབ་པ་དང་རྒྱ་ཆེ་བའི་གདམས་པ་

ཡང་མང་དུ་གསན།

ས་ཕག་གི་ལོར་མདོ་སྨད་དུ་ཆིབས་བསྒྱུར།  ཧོར་ཟླ་བརྒྱད་པའི་ཚེས་དགུ་ཉིན་དགེ་

འདུན་ཉིས་སྟོང་གིས་བཀུར་སྟི་དང་བཅས་བཀྲ་ཤིས་འཁྱིལ་དུ་ཕྱག་ཕེབས་འཕྲལ་གཟིམ་ཤག་

ཏུ་ཡང་མ་ཕེབས་པར་ཀུན་མཁྱེན་མཆོག་གི་ཞབས་སྤྱི་བོར་བླངས། དེ་ནས་ལོ་དེར་སྐུའི་བཅད་

རྒྱ་ལྟ་བུར་བཞུགས། ལྕགས་ཁྱིའི་ལོར་ཀུན་མཁྱེན་གྱི་བཀའ་ལྟར་མཛོད་དགེ་སྟོད་བྲག་ལུང་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དབེན་གནས་དགའ་ལྡན་རབ་རྒྱས་ཀྱི་གཞི་འདིང་བར་མཛད། སྐབས་སྐབས་ཡབ་རྗེ་མཆོག་གི་

སྤྱན་སྔར་སྒྲུབ་ཐབས་རིན་འབྱུང་སྣར་ཐང་བརྒྱ་རྩ་སོགས་ཀྱི་གདམས་ངག་མང་པོ་བཞེད་དགུར་

མནོས་ཤིང༌། བྲག་དཀར་དཀའ་བཅུ་ངག་དབང་གྲགས་པའི་དྲུང་ནས་སྒྲུབ་ཐབས་རྒྱ་མཚོ་དང་

འཁྲུལ་འཁོར་ལྕགས་མཁར་གྱི་ཁྲིད་སོགས་གསན། ཁྲི་ཆེན་བསོད་ནམས་དབང་རྒྱལ་པའི་དྲུང་

ནས་ཟབ་ཁྲིད་དུ་མ་གསན། ས་བྱི་ལོར་ཚོགས་ཆེན་གྱི་ཁྲིར་བསྐོ་བཞག་གནང་བ་ལྟར་ནག་ཟླའི་

བཅོ་ལྔའི་དུས་ཆེན་ཉིན་ཁྲིར་འཁོད་དེ་བརྩི་བཞག་ཆག་མེད་དང༌།  གཏོང་སྒོ་ཡང་སྔར་ལས་

མི་ཞན་པ་ངོས་གཙང་བར་མཛད་པ་སོགས་རང་གི་ཕྱག་ལེན་དུ་ཐེབས་དགོས་པའི་རིགས་ལ་

གུ་ཡངས་ཕྲ་མོ་ཙམ་ཡང་མི་མཛད། སྒྲིག་འགལ་སོགས་ལ་སྒེར་དམིགས་ཀྱི་ཚོགས་གཏམ་དང་

གསུང་ལྕི་བར་གནང༌། བྱམས་སྐུ་མཐོང་བ་དོན་ལྡན་ཡང་སྐབས་འདིར་བཞེངས་པ་སོགས་ཆོས་

སྲིད་ཀྱི་འབྱོར་པ་དབྱར་གྱི་མཚོ་ལྟར་འཕེལ་བ་བྱུང༌།  ལྕགས་ཁྱིའི་ལོར་ཀུན་མཁྱེན་གྱི་དྲུང་དུ་

བྱོན་ནས་བོད་དུ་རིགས་གྲྭ་གཉིས་བཏང་ཕྱིན་ཟུར་བཞུགས་བྱས་ཆོག་པ་ལྟར་བདག་གིས་ཀྱང་

རིགས་གྲྭ་གཉིས་སོང་བས་ལོ་འདིར་ཁྲི་ཁུར་སྤོ་ཆོག་པ་ཞེས་ཞུས་པར།  བཀའ་ལས།  དེང་སང་

བདག་ཐག་ཉེ་རིང་གང་དུ་སོང་ན་ཡང་ཁྱེད་གདན་སར་བཞུགས་ཡོད་པ་འདིས་སེམས་ཤིན་ཏུ་

བདེ་བ་ཞིག་ཡོང་གི་འདུག་རེ་ཞིག་དེ་འདྲ་མ་གསུངས་ཞེས་དགོངས་པ་མ་ཁྲོལ།  ལྕགས་ཕག་

ལོ་དེའི་དགུན་ཀུན་མཁྱེན་མཆོག་ནས་ཀ་མདོ་བཀྲ་ཤིས་ཆོས་རྫོང་དུ་མཛད་པའི་ཐ་མ་བསྟན་

པར། སྐུ་གདུང་གདན་འདྲེན་གྱི་སྐོར་དང་གདུང་མཆོད་ཀྱི་སྐོར་སོགས་ལ་ཐུགས་ཁུར་ཆེ་བཞེས་

མཛད། ཆུ་བྱི་ལོར་སྨོན་ལམ་གསུང་ཆོས་ཀྱི་བཤད་པ་རྒྱ་ཆེར་བསྩལ། དཔྱིད་ཆོས་ཀྱི་སྐབས་ཁྲི་

ཁུར་འཇོག་པའི་གསུང་གནང་བར་དྲག་ཞན་ཐམས་ཅད་ཀྱིས་བཞུགས་དགོས་ཀྱི་ཞུ་བ་ནན་

ཏན་ཕུལ་ཡང༌། ཟླགོ་དཀའ་བའི་གསུང་འགངས་ཅན་དུ་མ་ཕེབས་པས་བྱ་ཐབས་བྲལ། ཞལ་ནས་

ཡབ་རྗེ་མཆོག་གི་གསུང་ཟུར་སོགས་གང་ཅི་ནས་ད་རེས་ཀྱི་བླ་མ་འདི་གུང་ཐང་རིན་པོ་ཆེར་

འསོ་གསུངས་ནས་དེ་སྐོར་ལ་ཐུགས་ཁུར་ཆེ་བཞེས་གནང༌། དེ་ཡང་ཀུན་མཁྱེན་རིན་པོ་ཆེ་ལ་

ཐུགས་ཟིན་གྱི་བུ་ཆེན་མང་དུ་ཡོད་ཀྱང་གསང་སྔགས་ཀྱི་བཀའ་བབས་ནི་རྗེ་འདི་ཉིད་ཡིན་ཏེ། 

མི་ཏྲའི་དབང་གནང་སྐབས་རྗེ་འདི་ཉིད་སྐུ་མདུན་དུ་ཕེབས་པར། ཁྱེད་ལ་ཆས་འཇུག་ཨེ་ཡོད་

འབྲས་སྤུངས་སྒོ་མང་ཆོས་འབྱུང་།

གསུངས།  ཡོད་ཞུས་པས་ཅི་འདྲ་ཞིག་ཡིན་གསུངས།  ལེགས་པོ་ཞིག་ཡོད་ཞུས་ཀྱང་ངས་ཁྱེད་

ལ་ཆས་འཇུག་ཅིག་སྟེར་གསུངས་ནས་འཚེམ་དྲུབ་མ་ཞིག་གནང༌། རྒྱལ་བ་རྒྱ་མཚོའི་དབང་གི་

ཉིན། རྗེ་འདི་ཉིད་ཁྲུས་སྟེགས་ལ་བཀོད། རྡོ་རྗེ་འཆང་རང་ཉིད་ཀྱི་སྐུ་ལ་བཞེས་རྒྱུའི་རུས་རྒྱན་

སོགས་རྫོགས་པ་བསྒྲོན། ཚོགས་པ་ཐམས་ཅད་ཀྱི་སྔོན་དུ་རྗེ་འདི་པའི་ཕྱག་གི་རྡོ་རྗེ་ནས་རྡོ་རྗེ་

འཆང་རང་གིས་ཕྱག་གཡས་པས་བསྣམས་ནས་ཁྲིད་བཞིན་དུ་སྐོར་བ་ལན་གསུམ་མཛད་པའི་

མཐར། ལྷ་ལ་གཏད་པ་སོགས་བ་སྤུ་གཡོ་བར་འསོ་པའི་མཛད་པ་མིག་གི་ཡུལ་དུ་གྱུར། ཁྲི་ཟུར་

བཞུགས་མཛད་ནས་གདན་ས་བཀྲ་ཤིས་འཁྱིལ་རང་དུ་ཐུགས་དམ་ཉམས་བཞེས་ལ་ཉིན་མཚན་

འཁོར་མོ་ཡུག་ཏུ་གཞོལ་ཞིང་ཕྱི་ལོ་༡༧༩༩ ས་མོ་ལུག་གི་ལོར། མི་ཏྲ་རྡོར་ཕྲེང་སོགས་ཀྱི་དབང༌། 

བརྒྱ་རྩ་གསུམ་དང་རིན་འབྱུང་སོགས་ཀྱི་རྗེས་གནང༌།  ལམ་རིམ་དང་བསྐྱེད་རྫོགས་ཀྱི་ཁྲིད་

སོགས་སྐབས་སུ་གང་བབས་ཀྱི་ཆོས་ཀྱི་འཁོར་ལོས་གདུལ་བྱ་རྣམས་ཡང་དག་པའི་ལམ་ལ་བཀྲི་

བཞིན་བཞུགས། མཐར་རབ་བྱུང་བཅུ་བཞི་པའི་མེ་བྱི་ཕྱི་ལོ་༡༨༡༦ དགུང་གྲངས་བདུན་ཅུའི་ཐགོ་

གཤེགས་སོ། །

སྐུ་འཕྲེང་བཞི་བ། རྗེ་འཇིགས་མེད་བསྟན་པའི་ཉི་མ་དཔལ་བཟང་པོ་ནི། མདོ་སྨད་ཀྱི་

སའི་ཆར་དབལ་ཤ ལ་དཔོན་མཁའ་འགྲོ་འབུམ་དང་ཁ་ནག་བཟའ་བསོད་མོ་སྐྱིད་གཉིས་ཀྱི་སྲས་

སུ་རབ་བྱུང་བཅུ་བཞི་བའི་མེ་བྱི་ཕྱི་ལོ་༡༨༡༦ ལ་སྐུ་འཁྲུངས་སོ། །

སྐུ་འཕྲེང་ལྔ་བ། རྗེ་སྐལ་བཟང་དཔལ་ལྡན་གྲགས་པ་དཔལ་བཟང་པོ་ནི། མཛོད་དགེ་

སྨད་ཕྱོགས་ལྔའི་ནང་ཚན་ན་ཏོའ་ིདཔོན་སྡེ་ཆུ་མེད་དུ་འཁྲུངས་སོ། །

སྐུ་འཕྲེང་དྲུག་པ། རྗེ་བློ་བཟང་དཔལ་ལྡན་རྒྱ་མཚོ་དཔལ་བཟང་པོ་ནི། མདོ་སྨད་ཡུལ་

སྐྱོང་ཆེན་པོ་གཡུ་རྨིག་གི་ཉེ་འདབས་དར་ལུང་ཞེས་བྱ་བར་ཁྲོ་ཁོ་ནུར་མའི་དབལ་ཤ ལ་གྱི་

རིགས་ལས་ཡབ་ཚེ་རྡོར་དང་ཡུམ་ཤིས་སྐྱིད་གཉིས་ཀྱི་སྲས་སུ་རབ་བྱུང་བཅོ་ལྔ་བའི་ཆུ་གླང་ཕྱི་

ལོ་༡༩༡༣ ལོར་ངོ་མཚར་ལྟས་བཟང་དང་བཅས་སྐུ་འཁྲུངས། ཀུན་གཟིགས་སྐྱབས་མགོན་རིན་

པོ་ཆེ་རྗེ་བསྐལ་བཟང་ཐུབ་བསྟན་དབང་ཕྱུག་མཆོག་རྗེ་ཉིད་ཀྱི་སྐུ་ཡུལ་དུ་བྱོན་པའི་ཚེ། མཆོག་



- 314 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྤྲུལ་འདི་ཉིད་ཀྱིས་ཀུན་མཁྱེན་རིན་པོ་ཆེའི་ཕྱག་ཕྲེང་ལ་འཇུས་ཤིང་། ཀུན་མཁྱེན་མཆོག་གིས་

ཀྱང་དགྱེས་བཞིན་བསྣམས་ནས་སྲུང་མདུད་དང་།  ཀ་ར།  ཁ་དར་བཅས་གནང་།  དྲུང་ཆེན་

སངས་རྒྱས་ལ་བྱིས་པ་འདི་ཧོར་ཚང་རིན་པོ་ཆེ་རེད་ངེད་ཀྱིས་ཐུགས་ཐག་གཅོད་ལོང་མེད་པ་

འདྲ་གསུངས། དེ་ནས་ཕྱིས་སུ་པཎ་ཆེན་རིན་པོ་ཆེ་རྗེ་བློ་བཟང་ཐུབ་བསྟན་ཆོས་ཀྱི་ཉི་མས་ངོས་

འཛིན་མཛད་ལ།  སྐབས་དེར་དགུང་ལོ་ལྔ་དྲུག་ཙམ་ལས་མ་བཞེས་ཀྱང་དཔེ་མང་ནང་ནས་

རྗེ་གོང་མའི་ཕྱག་དཔེ་བསྣམས་ནས་འདི་ངའི་ཡིན་ཞེས་སྔོན་གནས་རྗེས་སུ་དྲན་པའི་མཚན་

མ་མང་དུ་བསྟན། པཎ་ཆེན་མཆོག་ནས་མཚན་བློ་བཟང་དཔལ་ལྡན་རྒྱ་མཚོ་ཞེས་གསོལ་ཅིང་

ཞབས་བརྟན་གསོལ་འདེབས་ཀྱང་མཛད། བཀྲ་ཤིས་འཁྱིལ་དུ་ཕེབས་ཏེ་བཤེས་གཉེན་ཆེན་པོ་

ཚུལ་ཁྲིམས་རྒྱ་མཚོ་ཚང་དགེ་རྒན་དུ་བསྟེན། ཡི་གེ་འབྲི་ཀློག་དང་འདོན་ཆའི་རིགས་བསླབས། 

རྗེ་འཇིགས་མེད་འཕྲིན་ལས་རྒྱ་མཚོའི་ཞལ་སྔ་ནས་ཀྱི་དྲུང་རབ་བྱུང་དང་དགེ་ཚུལ་གྱི་བསླབ་

ཁྲིམས་ལེགས་པར་མནོས། གདན་ས་ཆེན་པོ་བཀྲ་ཤིས་འཁྱིལ་གྱི་ཆོས་གྲྭར་ཞུགས། སྐྱབས་མཆོག་

ཀུན་མཁྱེན་ལྔ་པ་རིན་པོ་ཆེའི་བཀའ་བཀོད་ལྟར། རབ་བྱུང་བཅུ་དྲུག་པའི་ལྕགས་འབྲུག་ཕྱི་ལོ་

༡༩༤༠ ལོར་སྒྲོལ་དཀར་ལྷ་ཁང་རྟེན་བརྟེན་པ་དང་བཅས་ལེགས་པར་བཞེངས། ཚོགས་ཆེན་ལ་

རབ་གནས་ཞུས་ཤིང་གྲུབ་སྟོན་གཟབ་རྒྱས་གནང་།  ཤིས་ཚང་སྒར་གྱི་ཁྲིར་བཞུགས་ཏེ་ལུགས་

གཉིས་ཀྱི་བྱ་བཞག་འཐུས་ཚང་ཡར་ལྡན་དུ་སྤེལ། དངུལ་རྭའི་དགོན་གྱི་ཁྲི་བའང་མཛད། དེའི་

རྗེས་སུ་གདན་ས་ཆེན་པ་ོབཀྲིས་འཁྱིལ་གྱི་ཚོགས་ཆེན་ཁྲིར་ཞབས་ཀྱི་པདྨ་ོལེགས་པར་བཀདོ་དེ་

ལོ་གསུམ་གྱི་རིང་ཁྲི་བསྐྱངས་ཤིང་། དེ་སྐབས་བཤད་སྒྲུབ་ཀྱི་སྒོ་ནས་བསྟན་པའི་སྙིང་པོ་གསལ་

བར་མཛད་ཅིང་ཐུགས་བཞེད་དོ་ཟླ་མེད་པ་གནང་།  ཀུན་གཟིགས་སྐྱབས་མགོན་ལྔ་བ་ཆེན་

མོའ་ིཡང་སྤྲུལ་བཙལ་བའི་ཚེའང་ཡང་སྤྲུལ་འཁྲུལ་མེད་ཡོང་བའི་ཆེད་དུ་རྗེ་འདི་བས་ཐུགས་

ཁུར་གཞན་ལས་ལྷག་པ་མཛད་ཚུལ་གསང་རྣམ་དུ་གསལ་བ་ལྟར་རོ།  །དགུང་གྲངས་ཞེ་གཉིས་

བཞེས་ཐོག་ལྷ་ལྡན་ཆོས་ཀྱི་ཞིང་ཁམས་སུ་ཆིབས་ཀྱི་ཁ་ལོ་མངོན་པར་བསྒྱུར་ཏེ། ༸གོང་ས་རྒྱལ་

བའི་དབང་པོ་ཡབ་སྲས་ལ་དངོས་འབུལ་དང་གདན་ས་ཆེན་པོ་གསུམ་བཀྲ་ཤིས་ལྷུན་པོ་སྣར་

ཐང་སོགས་ཀྱིས་མཚོན་པའི་སྒྲུབ་སྡེ་བཤད་གྲྭ་མང་པོར་མང་འགྱེད་གྱ་ནོམ་པ་ཕུལ། གནས་ཆེན་

འབྲས་སྤུངས་སྒོ་མང་ཆོས་འབྱུང་།

ཕལ་མོ་ཆེར་ཞིབ་མཇལ་དང་ཞལ་འདེབས་གང་འསོ་མཛད། དེ་ལྟར་དགུང་ལོ་ཞེ་དྲུག་ཏུ་སོན་

པའི་རབ་རྒྱལ་ས་ཁྱི་ཕྱི་ལོ་༡༩༥༨ ལ་རྟག་འཛིན་ཅན་རྣམས་ཆོས་ལ་བསྐུལ་ཕྱིར་གཟུགས་སྐུའི་

བཀོད་པ་ཆོས་དབྱིངས་སུ་བསྡུས་པའི་ཚུལ་བསྟན་ཏོ། །

སྐུ་འཕྲེང་བདུན་པ། ད་ལྟའི་མཆོག་སྤྲུལ་རིན་པོ་ཆེ་འཇིགས་མེད་གྲགས་པ་རྒྱ་མཚོ་ནི། 

རབ་བྱུང་བཅུ་བདུན་པའི་ལྕགས་ལུག་ཕྱི་ལོ་༡༩༩༡ ལོར་ཀུན་མཁྱེན་རིན་པོ་ཆེ་ནས་ཐུགས་ཐག་

བཅད་ཅིང་། གདན་ས་ཆེན་པ་ོབཀྲ་ཤིས་འཁྱིལ་གྱི་ཆསོ་གྲྭར་ཞུགས་ཏེ་ཡངོས་ཀྱི་དགེ་བའི་བཤེས་

གཉེན་དགེ་འདུན་རྒྱ་མཚོ་བ་བསྟེན་ནས་ཐུགས་གཉེར་གནང་བཞིན་པའི་སྒང་ལགས་སོ། །

དགའ་ལྡན་གསེར་ཁྲི་ང་གསུམ་པ། ཁྲི་ཆེན་ཏཱ་དབོན་རྒྱལ་མཚན་

སེངྒེ།

དགའ་ལྡན་གསེར་ཁྲི་ང་གསུམ་པ། འབྲས་སྒོ་མང་ཏཱ་དབོན་ཆོས་འཁོར་པ་རྒྱལ་མཚན་

སེངྒེ་ཞེས་བྱ་བ་དེ་ཉིད་ཡིན་ལ། རྗེ་འདི་ཉིད་ཕྱི་ལོ་༡༦༧༨ རབ་བྱུང་༡༡ པའི་བགྲང་བྱ་ང་གཉིས་

པ་ས་ཕོ་རྟའི་ལོར། མདོ་ཁམས་སྨད་ཀྱི་སའི་ཆ་ཡུལ་ཆོས་འཁོར་ཞེས་པར་ཡབ་ཡུམ་རིགས་རུས་

ཕུན་སུམ་ཚོགས་པའི་སྲས་སུ་དགེ་མཚན་དུ་མ་དང་བཅས་ཏེ་སྐུ་འཁྲུངས།  ཆུང་ངུ་ནས་བྱིས་

པའི་སྤྱོད་པ་ལས་འདས་ཤིང་ཤངས་གཟེངས་མཐོ་བ་དབུ་གདུགས་ལྟར་རྒྱས་པ་སོགས་དམ་

པའི་རྟགས་མཚན་དུ་མ་དང་ལྡན་ནོ།  །རིམ་གྱིས་འདན་ཆོས་འཁོར་མཁན་པོ་ལས་དགེ་བསྙེན་

གྱི་སྡོམ་པ་བཞེས། བར་མ་རབ་བྱུང་མཛད། ཀ་ཁ་ནས་བཟུང་ཆོས་སྤྱོད་ཞལ་འདོན་གསང་བདེ་

འཇིགས་གསུམ་གྱི་ཆོ་ག་སོགས་ཐུགས་ལ་བྱང་བར་བཟུང༌།  དེ་ནས་ཏཱ་དབོན་པའི་བླ་མ་ཚུལ་

ཁྲིམས་སེངྒེ་ལས་དགེ་ཚུལ་བཞེས་ཏེ་མཚན་རྒྱལ་མཚན་སེངྒེ་ཞེས་གསལོ། དགུང་ལ་ོཉེར་དགུ་པ་

མེ་ཕ་ོཁྱིའི་ལ་ོལ་དབུས་ཕྱགོས་སུ་ཕེབས་ཏེ་སྣང་བ་མཐའ་ཡས་པཎ་ཆེན་ཐམས་ཅད་མཁྱེན་པ་བླ་ོ

བཟང་ཡེ་ཤེས་དཔལ་བཟང་པོ་ལས་བསྙེན་རྫོགས་བཞེས། འབྲས་སྤུངས་སྒོ་མང་གྲྭ་ཚང་གི་ཆོས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གྲྭར་ཞུགས་ནས་ཀུན་མཁྱེན་འཇམ་དབྱངས་བཞད་པའི་རྡོ་རྗེ་ཝ་ཤ ལ་ངག་དབང་བརྩོན་འགྲུས་

སོགས་ཡོངས་འཛིན་མཁས་གྲུབ་རྣམས་ཀྱི་ཞབས་ལ་གཏུགས་ཏེ་རིགས་པའི་སྒོ་འབྱེད་བསྡུས་

གྲྭ་ནས་བཟུང༌། ལོ་བཅུ་བཞིའི་རིང་ཕར་ཚད་དབུ་མ་མཛོད་འདུལ་ཏེ་བཀའ་པོད་ལྔ་ལ་གསན་

བཞེས་མཛད་པས་མཁས་པའི་ཕུལ་ཏུ་གྱུར། ཆོས་གྲྭར་ཕེབས་སྐབས་ཤིག་ལ་ཀུན་མཁྱེན་རིན་པོ་

ཆེའི་ཞལ་ནས་རྗེ་འདི་ནི་གཞན་དང་མི་འདྲ་བ་ཞིག་ཡིན་ཏེ་དམ་ཅན་ཆོས་རྒྱལ་འབྲལ་མེད་དུ་

ཕྱི་བཞིན་འབྲང་གིན་འདུག་ཅེས་ཕྱག་ཕྱིར་འཁོད་པའི་གྲྭ་བ་རྣམས་ལ་དངོས་སུ་གསུངས། དེ་

ནས་གྲྭ་སྐོར་མཛད་དེ་རྒྱུད་སྟོད་དུ་ཕེབས། ཁྲི་དཔལ་ལྡན་གྲགས་པའི་སློབ་མ་ཡིན། སྐབས་ཤིག་

ཁོང་གཉིས་ལ་བསམ་ངན་ཞིག་གིས་ཟས་དྲངས་པས་དུག་ནད་ཀྱིས་ཐེབས། དགེ་འཕེལ་དུ་ཀུན་

མཁྱེན་འཇམ་བཞད་པའི་དྲུང་དུ་ཕེབས་ཏེ་ཞུས་པར་བུམ་ཆུ་གནང་སྟེ་སྐྱུགས་འདྲེན་མཛད་

པས་ཟས་ངན་རྣམས་སྐྱུགས། བཅོས་མཛད་པས་དྭངས་སངས་སུ་སོང་། ཀུན་མཁྱེན་མཆོག་ནས་

ཅུང་མིན་ན་ངའི་གསེར་ཁྲི་རྣམ་གཉིས་བཀྲོངས་འདུག་གསུངས། རིམ་གྱིས་རྒྱུད་པའི་བླ་མ་དབུ་

མཛད་གནང༌། རིང་པ་ོམ་ལནོ་པར་རྒྱུད་སྟདོ་མཁན་པ་ོདང་ཤར་རྩེ་ཆསོ་རྗེ་ཟུང་འབྲེལ་ལ་ོགསུམ་

མཛད་དེ་དགུང་ལོ་ང་ལྔ་པ་ཕྱི་ལོ་༡༧༣༢ རབ་བྱུང་༡༢ པའི་ཆུ་ཕོ་བྱི་བའི་ལོ་ལ་ཆོས་ཀྱི་རྒྱལ་པོ་

ཙོང་ཁ་པ་ཆེན་པའོ་ིམི་འཇིགས་གདངོ་ལྔས་བཏེགས་པའི་གསེར་གྱི་ཁྲི་འཕང་མཐནོ་པརོ་ཞབས་

ཟུང་ཉེ་བར་བཀོད་དེ་རྒྱལ་ཚབ་ཏུ་མངའ་གསོལ། ཁྲིར་བཞུགས་ལོ་བརྒྱད་མཛད། མགོན་ཁང་

རྔམ་ནག་ཏུ་ཆསོ་རྒྱལ་རང་བྱནོ་གྱི་གནམ་ཡལོ་གསར་བརྗེ་གནང་སྐབས་ཆསོ་རྒྱལ་ཀྱི་རྭ་བར་དུ་

རྗེ་ཉིད་ཀྱི་ཞབས་ཀྱིས་བརྫིས་པ་ན་ཆོས་རྒྱལ་ཀྱིས་དབུ་ཡུག་ཡུག་བྱས་པས་གླང་མགོ་ཅན་ཁྱོད་

འདུག་མི་ཐུབ་བམ་ཞེས་བཀའ་བཀྱོན་པའི་ཚུལ་མཛད། དེའི་ཚེ་རྗེ་རིན་པོ་ཆེའི་ལུང་བསྟན་དུས་

སུ་བབས་པ་ལྟར་ཆོས་རྒྱལ་རང་བྱོན་གྱི་ལྗགས་ལ་ཞིག་གསོ་གནང་ནས། སྟོབས་ཆེན་གཤིན་རྗེ་

རྒྱལ་པ་ོའཁརོ་དང་བཅས། །ཞེས་སགོས་ཤླ་ཽཀ་གཅིག་པ་ོགསར་རྩམོ་མཛད་དེ་འཕྲིན་ལས་བཅལོ། 

དེ་ནས་ཆབ་མདོ་འཕགས་པ་ལྷ་དང་ཁམས་བྲག་གཡབ་སྤྲུལ་སྐུ་སོགས་སེ་འབྲས་ཀྱི་བླ་གྲྭ་ཁག་

མང་པོ་དང་དད་ལྡན་གྱི་སློབ་ཚོགས་ཕོན་ཆེ་བ་ལ་དཔལ་གསང་བ་འདུས་པའི་དབང་ཆེན་

གནང༌།  གཞན་ཡང་ས་གསུམ་གྱི་སྒྲོན་མེ་གཅིག་པུ་བྱང་ཆུབ་ལམ་རིམ་གྱི་འཆད་ཉན་སོགས་

འབྲས་སྤུངས་སྒོ་མང་ཆོས་འབྱུང་།

ཆོས་ཀྱི་འཁོར་ལོ་རྒྱ་ཆེར་བསྐོར། ཁྲི་ཟུར་ནས་ཀོང་པོ་འབྲུག་ལའི་མཁན་ཁྲིར་བསྐོས་པས་དེར་

ལོ་གཅིག་བཞུགས། དེ་ནས་སེམས་དཔའ་ཆེན་པོ་གཞོན་ནུ་འདོ་ཀྱི་གདན་ས་བྱ་ཡུལ་མང་རའི་

མཁན་པོར་ལོ་བརྒྱད་བཞུགས།  ལོ་བཞིའི་རིང་སྐུ་མཚམས་དམ་པོར་མཛད་པས་ཁྲི་སྲི་མནན། 

ལོ་བཞིའི་རིང་ལུགས་གཉིས་ཀྱི་སྒོ་ནས་ཁྲི་ལེགས་པར་བསྐྱངས། དེ་ཀའི་བཀའ་འགྱུར་རིན་པོ་

ཆེའི་དཀར་ཆག་གསར་རྩམོ་མཛད། གཞན་ཡང་བྱང་ཆུབ་ལམ་རིམ་ཆེན་མའོ་ིཁྲིད་ཡིག །གསང་

འདུས་རྩ་རྒྱུད་ལེའུ་ལྔ་པ་ཡན་གྱི་རྒྱུད་འགྲེལ། རྗེ་ཉིད་ཀྱི་འཁྲུངས་རབས་གསོལ་འདེབས་སོགས་

ལྗགས་རྩོམ་མཛད།

དགུང་ལོ་དོན་གཅིག་བཞེས་པ་རབ་འདོད་ས་འབྲུག་ལོར་གཽ་ཤྲཱི་བསྟན་འཛིན་ཆོས་

རྒྱལ་གྱི་གདུང་རྒྱུད་ཇིང་གིར་རྒྱལ་པོ་ཆཱིང་ཝང་གིས་༸གོང་ས་མཆོད་ཡོན་རྣམ་གཉིས་ལ་རྗེ་

འདི་ཉིད་ཁོ་བོའ་ིམཆོད་གནས་སུ་ཕེབས་ཆོག་པ་ཞིག་ཅིས་ཀྱང་མཁྱེན་ཞེས་ཞུ་བ་ཕུལ་བ་ལ། 

༸གོང་ས་མཆོག་ནས་དགའ་ལྡན་ཁྲི་པ་ས་མཐར་ཕེབས་པའི་སྲོལ་ཆེར་མེད་ཀྱང༌། ཁྱེད་བསྟན་

པ་རིན་པོ་ཆེའི་སྦྱིན་བདག་གཞན་དང་མི་འདྲ་གཤིས་རིན་པོ་ཆེ་ཉིད་ལ་ཞུས་ཏེ་བཞེད་ན་དེ་

ལུགས་བྱས་ཆོག་ཅེས་བཀའ་ཕེབས་པས་མང་རར་ཝང་གི་ཨེར་ཆི་བཏང་ནས་ཞུ་བ་ཕུལ་བས་

རྗེ་ཉིད་ནས་མདོ་སྨད་ཕྱོགས་སུ་འཕྲིན་ལས་ཀྱི་འཇུག་པ་དུས་ལ་བབས་པར་གཟིགས་ནས་

དགྱེས་བཞིན་དུ་འབྱོན་པར་ཞལ་གྱིས་བཞེས། དེ་ནས་མདོ་སྨད་དུ་ཕེབས་པར་ཉེ་བ་ན་གནམ་

བསྐོས་དགའ་བ་བརྒྱ་ལྡན་པ་ནས་སྐུ་གསུང་ཐུགས་རྟེན་གྱིས་གཙོས་ཕེབས་རྫོངས་རྒྱ་ཆེན་པོ་

དང་བཅས་དེ་ཀའི་ལོར་སྟོན་མཇུག་ཆཱིང་ཝང་གི་ཨེར་གེའི་སྟེང་དུ་ཕེབས། ཆཱིང་ཝང་ཡབ་ཡུམ་

གྱིས་གཙོས་དེ་ཕྱོགས་ཀྱི་སེར་སྐྱ་དད་ལྡན་གྱི་ཚོགས་རྒྱ་ཆེན་པོ་ལ་དཔལ་གསང་བ་འདུས་པའི་

དབང་ཆེན་སོགས་གནང་བས་མདོ་སྨད་ཕྱོགས་སུ་འཕྲིན་ལས་ཀྱི་སྒོ་ཐོག་མར་ཕྱེ་སྟེ་གདུལ་བྱ་

སོ་སོའ་ིརྒྱུད་ལ་ཐར་པའི་ས་བོན་ཐེབས་ངེས་སུ་མཛད།  རིམ་གྱིས་བླ་བྲང་བཀྲ་ཤིས་འཁྱིལ་དུ་

ཕེབས་ནས་ཀུན་མཁྱེན་འཇམ་དབྱངས་བཞད་པའི་ཡང་སྲིད་མཆོག་སྤྲུལ་འཇིགས་མེད་དབང་

པོ་སོགས་བཀྲ་ཤིས་འཁྱིལ་གྱི་ཚོགས་པ་ཡོངས་ལ་གསང་བདེ་འཇིགས་གསུམ་གྱི་དབང་དང་

ལམ་རིམ་སོགས་ཆོས་འཁོར་རྒྱ་ཆེར་བསྐོར། དེ་ནས་ཅོ་ནེ་རྒྱལ་པོས་གདན་ཞུས་ལྟར་དེ་ཕོྱགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སུ་ཆིབས་བསྒྱུར་གནང་ནས་འདོད་ཆོས་ཀྱིས་རེ་བ་བསྐངས། རྒྱལ་པོ་ཡབ་ཡུམ་ནས་རྒྱལ་བའི་

བཀའ་འགྱུར་རོ་ཅོག་གི་པར་གསར་སྐྲུན་ལེགས་གྲུབ་ཀྱི་པར་ཕུད་ལ་བཞེངས་པའི་བཀའ་འགྱུར་

ཚར་གཅིག་དང༌། གཞན་ཡང་དུང་རོལ་རྒྱ་གླིང་སོགས་མཆོད་ཆས་སྐོར། དགོན་སྡེ་ཁག་དང་མི་

སེར་འགའ་བཅས་ཕུལ་ཏེ་རྗེ་ཉིད་ཀྱིས་དགེ་འདུན་གྱི་སྡེ་ཞིག་གསར་འཛུགས་གནང་ན་ཁོ་བོ་

ཅག་གིས་སྦྱིན་བདག་ཞུ་བར་ཁས་བླངས། རྗེ་ཉིད་ནས་ཀྱང་ད་དུང་བསྟན་འགྱུར་པར་དུ་འཁོད་

ཐུབ་པར་གྱིས་ཞེས་རྟ་ཆེན་ཉི་ཤ ་སོགས་ཀྱི་གནང་སྦྱིན་དང་བཅས་བཀའ་ཕེབས།

དེ་ནས་དགུང་ལོ་དོན་ལྔ་བཞེས་པ་རབ་བྱུང་བཅུ་གསུམ་པའི་ཆུ་སྤྲེལ་ལོ་ལ་རྐྱང་ཚའི་

ཆུ་ཚན་དུ་ཕེབས་ནས་ལྷ་མོའ་ིགནས་མདུན་དུ་བཞུགས་སྒར་བཏབ། དེའི་ཚེ་གནམ་ས་བརྟགས་

པས་འབྲང་རྒྱས་ཀྱི་ས་དེ་དགོན་སར་གཟིགས་ནས་བླ་བྲང་གི་གཞི་བཟུང༌། མཛོད་དགེ་ཕོྱགས་

ཁ་བཞིའི་བླ་དཔོན་རྣམས་ནས་ཀྱང་སྦྱིན་བདག་གི་མཐིལ་མཛད་དེ་ས་གཞི་བྱིན་རླབས་དང་

ཨར་ལས་སོགས་འདུལ་བ་ནས་འབྱུང་བ་ལྟར་བགྱིས་ཏེ་སྟོན་འདུ་ཁང་གྲུབ། དེ་ཀའི་ལོ་ཧོར་ཟླ་

བཅུ་པའི་ཚེས་བཅུ་བདུན་ལ་རྗེ་ཉིད་ནས་འཆད་ཉན་གྱི་དབུ་ཚུགས། དེ་ནས་ཀུན་མཁྱེན་གོང་

མའི་ཐུགས་སྲས་ངག་དབང་བཀྲ་ཤིས་ཀྱི་དངོས་སློབ་ཡོངས་ཀྱི་དགེ་བའི་བཤེས་གཉེན་ཆེན་

པོ་རྔ་པ་ཆོས་སྐྱོང་རྒྱ་མཚོ་འཆད་ཉན་གྱི་སློབ་དཔོན་དུ་བསྐོས།  ཚོགས་པ་སུམ་བརྒྱར་ཉེ་བ་

བསྡུས། ཕྱིས་ལྔ་བརྒྱ་ལྷག་ཏུ་འཕེལ། དགོན་པའི་མཚན་ལ་དགའ་ལྡན་བཤད་སྒྲུབ་པད་མ་དཀར་

པོ་གྲོལ་བའི་གླིང་ཞེས་གསོལ།  ཁྲི་རིན་པོ་ཆེ་མཆོག་ནས་བཅའ་ཡིག་བླང་དོར་གསལ་བའི་མེ་

ལོང་ལྗགས་རྩོམ་མཛད།  དེ་ལྟར་རྗེ་འདིའི་བཀའ་དྲིན་གྱི་གདུགས་དཀར་པོའ་ིགྲིབ་བསིལ་ལ་

བརྟེན་ནས། དགོན་མ་ལག་ལྷ་སྡེ་མི་སྡེ་དང་བཅས་པའི་འདི་ཕྱིའི་ལེགས་ཚོགས་ཐམས་ཅད་ཀྱི་

རྩ་བ་ཀུན་ནས་བརྟན་པར་བྱས་པ་ན། དགུང་ལོ་དོན་དགུ་བཞེས་པ་མེ་བྱི་ཧོར་ཟླ་དགུ་པའི་ནང་

ཟུང་ཇུ་དགེ་བཤེས་བློ་བཟང་ཤེས་རབ་ལ་རྗེ་ཉིད་ཀྱི་གདན་ས་གཏད་དེ་གང་ཅིའི་ཞལ་ཏ་ཞིབ་

པར་གནང་ནས་ཚེས་བཅོ་ལྔའི་ཉི་ཤར་ཙམ་ལ་ཞབས་གཉིས་རྡོ་རྗེ་སྐྱིལ་ཀྲུང་ཕྱག་གཉིས་མཉམ་

བཞག་མཛད་དེ་སྟོང་པ་གསུམ་རིམ་གྱིས་ཐིམ་པའི་མཐར་ཐམས་ཅད་སྟོང་པ་འདོ་གསལ་ཆོས་

ཀྱི་སྐུ་མངོན་དུ་བྱས་ནས་རྒྱལ་བ་འཇམ་དཔལ་སྙིང་པོའ་ིདྲུང་དུ་གཤེགས་སོ། །

འབྲས་སྤུངས་སྒོ་མང་ཆོས་འབྱུང་།

སྐུ་ཕྲེང་གཉིས་པ།  ཁྲི་སྤྲུལ་བློ་བཟང་རྒྱལ་མཚན་སེངྒེ།  རྗེ་འདི་ནི་སྨད་ཁྲོམ་ཐོག་ཏུ་

རབ་བྱུང་བཅུ་གསུམ་པའི་མེ་གླང་སྤྱི་ལོ་༡༧༥༧ ལོར་སྐུ་འཁྲུངས། དགུང་ལོ་བཞི་ལ་མཁན་ཆེན་

ཆོས་སྐྱོང་རྒྱ་མཚོའི་དྲུང་དུ་གཙུག་ཕུད་ཕུལ། མཚན་བློ་བཟང་རྒྱལ་མཚན་སེང་གེ་ཞེས་བསྩལ། 

དགུང་ལོ་བདུན་ལ་སྟག་ཚང་ལྷ་མོ་དགའ་ལྡན་བཤད་སྒྲུབ་པད་མ་དཀར་པོ་གྲོལ་བའི་གླིང་གི་

ཁྲིར་ཕེབས།  དགེ་སློང་བློ་བཟང་ཐོས་བསམ་ནས་ཀློག་བསླབས།  དགུང་ལོ་བརྒྱད་ལ་སྒོ་མང་

དགེ་བཤེས་ཟུང་ཆུ་བློ་བཟང་ཤེས་རབ་ཡོངས་འཛིན་དུ་བསྟེན་ནས་གཞུང་ལ་སློབ་སྦྱོང་གནང༌། 

དགུང་ལོ་བཅུ་དྲུག་ལ་ཕེབས་སྐབས་བསྟོད་པ་མི་འགྱུར་མའི་འགྲེལ་པ་བརྩམས། དགུང་ལོ་ཉེར་

གསུམ་ལ་ཞོག་ཁར་པཎ་ཆེན་དཔལ་ལྡན་ཡེ་ཤེས་མཆོག་མདོ་སྨད་དུ་ཕེབས་སྐབས་མཁན་སློབ་

སྦྲགས་མས་ཡོངས་རྫོགས་དགེ་སློང་གི་དངོས་པོ་བསྒྲུབས། དགུང་ལོ་བཅུ་བདུན་ནས་ཉེར་ལྔའི་

བར་དགོན་པའི་རྟེན་དང་བརྟེན་པ་བཅས་གསར་སྐྲུན་མཛད།  དགུང་ལོ་ཉེར་དྲུག་ལ་དབུས་

འགྱུར་ཆོས་ཀྱི་ཞིང་སར་བྱོན་ནས་༸རྒྱལ་དབང་འཇམ་དཔལ་རྒྱ་མཚོ་སྨོན་ལམ་ཚོགས་དབུར་

གདན་དྲངས་ནས་འབུལ་པ་དཔག་མེད་ཕུལ།  ཚ་རྡོར་ནོ་མོན་ཧན་མཇལ།  འབྲས་སྤུངས་སྒོ་

མང་གི་ཆོས་གྲྭར་ཞུགས།  ཧོར་སྐལ་བཟང་དངོས་གྲུབ་དགེ་རྒན་དུ་གདན་དྲངས་ཏེ་གཞུང་ལ་

སློབ་གཉེར་གནང་སྟེ་ལོ་བདུན་བཞུགས། དགུང་ལོ་སོ་གཉིས་ལ་མདོ་སྨད་དུ་ཕྱིར་ཕེབས་ནས་

དགུང་ལོ་ལྔ་བཅུ་བར་སྨད་ཕྱོགས་སུ་བཞུགས།  དགུང་ལོ་ང་གཉིས་ལོར་སླར་ཡང་དབུས་སུ་

ཕེབས་ནས་ཡོངས་འཛིན་ཡེ་ཤེས་རྒྱལ་མཚན་དང༌། ཀློང་རྡོལ་ངག་དབང་བློ་བཟང༌། ཁྲི་ཆེན་བློ་

བཟང་ཡེ་ཤེས་བསྟན་པ་རབ་རྒྱས་སགོས་མཇལ་ནས་དབང་བཀའ་མང་དུ་གསན་ཏེ་མད་ོསྨད་དུ་

བྱོན། རྒྱ་ནག་ཏུ་སྔ་རྗེས་ཐེངས་གཉིས་ཕེབས། དགུང་ལོ་ང་བརྒྱད་ནས་དགུང་ལོ་གོ་གཅིག་བར་

གདན་ས་དགའ་ལྡན་བཤད་སྒྲུབ་གླིང༌། གཙོས་དགོན་དགའ་ལྡན་ཆོས་གླིང་། སོག་ཚང་དགོན་

བཀྲ་ཤིས་ཐེག་ཆེན་གླིང་། རོང་པོ་བདེ་ཆེན་སོགས་དགོན་སྡེ་མང་ཆེ་བར་བཤད་སྒྲུབ་བསྟན་པ་

དབྱར་མཚོ་ལྟར་སྤེལ། མཛོད་དགེ་དཀར་མོར་མཚན་ཉིད་ཀྱི་དགོན་པ་གསར་བཞེངས་མཛད། 

སྔགས་ཕྱོགས་ཀྱི་རྒྱུད་གྲྭ་བཙུགས། སྐུ་ཚེ་གང་པོར་དམ་པའི་ཆོས་ཀྱི་འཁོར་ལོ་རྒྱ་ཆེར་བསྐོར།

བཀའ་རྩམོ་ཡང་ཤཱཀྱའི་དགེ་སླངོ་སུ་མ་ཏི་དྷྭ་ཛ་སིངྷའི་རྟགོས་པ་བརྗདོ་པ་ཉིན་མའོ་ིའདོ། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གྲུབ་པའི་མཐའ་རྣམ་པར་བཞག་པ་ནོར་བུའི་ཕྲེང་བ། རྒྱུད་སྡེ་བཞིའི་དབང་གི་བརྒྱུད་འདེབས། 

བསྟོད་ཚོགས། ཞབས་བརྟན་སྨོན་ཚིག་གི་སྐོར་རྣམས་ཕྱོགས་གཅིག་ཏུ་བཀོད་པ་དཔག་བསམ་

ཡོངས་འདུའི་ལྗོན་ཤིང༌། འཇིགས་བྱེད་དཔའ་བོ་གཅིག་པའི་བསྐྱེད་རྫོགས་ཤིན་ཏུ་ཟབ་པ། ལམ་

གྱི་གཙོ་བོ་རྣམ་གསུམ་གྱི་རྣམ་བཤད་སྐལ་བཟང་རེ་སྐོང༌།  མགོན་པོ་ཡིད་བཞིན་ནོར་བུ་ལ་

བརྟེན་པའི་གཏེར་སྒྲུབ་བྱ་ཚུལ་འདདོ་འཇའོ་ིབུམ་བཟང༌། ལེགས་པར་སྦྱར་བའི་སྐད་དང་གངས་

ཅན་བོད་ཀྱི་བརྡ་ཤན་སྦྱར་ཏེ་ཀཱ་ལིའི་ཕྲེང་བར་བསྒྲིགས་པ་མཁས་པ་དགའ་བྱེད། རྡ་ོརྗེ་འཇིགས་

བྱེད་ནག་པོ་མདའ་འགེངས་ཀྱི་སྒྲུབ་ཐབས་འཇིགས་མཛད་ཞལ་ལུང་བདུད་འཇོམས་དཔའ་

བོའ་ིགད་རྒྱངས་སོགས་མདོ་སྔགས་གཞུང་གི་བསྟན་བཅོས་པོད་བརྒྱད་བཞུགས།  སྐུ་ཚེ་ཡང་

རིང་པོར་འཚོ་གཞེས་ཀྱིས་དགུང་ལོ་གོ་གསུམ་ལ་ཕེབས་པ་རབ་བྱུང་བཅུ་བཞི་པའི་ས་བྱ་ཕྱི་ལོ་

༡༨༤༩ ལོར་སྐུ་གཤེགས། འདི་ཉིད་ཀྱི་ཡང་སྤྲུལ་གདན་འདྲེན་ཞུ་སྐབས་དགོན་ཁག་རྣམས་ཞལ་

མ་འཆམས་པར་རྩ་བའི་གདན་ས་སྟག་ཚང་ལྷ་མོ་དགོན་དགའ་ལྡན་བཤད་སྒྲུབ་གླིང་ནས་སྤྲུལ་

སྐུ་ཞིག་གདན་དྲངས་པར་ལྷ་མོ་གསེར་ཁྲི་ཞུ་བ་གཅིག་དང་། གཙོས་དགོན་པ་དགའ་ལྡན་ཆོས་

གླིང་ནས་སྤྲུལ་སྐུ་ཞིག་གདན་དྲངས་པར་གཙོས་གསེར་ཁྲི་ཞེས་གྲགས་པ་གཉིས་བྱུང་།

དང་པོ་ལྷ་མོ་གསེར་ཁྲིའམ་ཁྲི་རྒྱལ་མཚན་སེངྒེའི་སྐུ་ཕྲེང་གསུམ་པ།  འཇམ་དཔལ་

བསྟན་འཛིན་སེངྒེ་ནི་སོག་ཡུལ་ནས་སྐུ་འཁྲུངས།

ལྷ་མོ་གསེར་ཁྲི་སྐུ་ཕྲེང་བཞི་པ།  བློ་བཟང་བསྟན་འཛིན་སེངྒེ་ནི་སྐུ་འཕྲེང་གཉིས་པ་

ཡབ་རྗེ་གོང་མ་བློ་བཟང་རྒྱལ་མཚན་སེངྒེ་དང་ཡབ་གཞིས་གཅིག་ཡིན་ཞིང༌། རྗེ་འདིའི་སྐུ་རིང་

ལ་ལྷ་མོ་དགོན་དུ་དུས་འཁོར་གྲྭ་ཚང་གསར་འཛུགས་མཛད།  གསུང་འབུམ་པོད་གཉིས་ཙམ་

བཞུགས། དགུང་ལོ་རེ་གསུམ་གྱི་བར་བསྟན་འགྲོའ་ིབྱ་བ་རྒྱ་ཆེར་མཛད།

ལྷ་མོ་གསེར་ཁྲི་སྐུ་ཕྲེང་ལྔ་པ། རྗེ་བློ་བཟང་རྣམ་རྒྱལ་ལུང་རིགས་སེངྒེ་དཔལ་བཟང་པོ་

དེ་ཉིད་ནི། རབ་བྱུང་༡༦ ས་སྟག་ཕྱི་ལོ་༡༩༣༨ ལོར་སྐུ་འཁྲུངས། རིམ་བཞིན་རྗེ་གོང་མའི་གདན་

སར་བཀོད།  ཡོངས་ཀྱི་དགེ་བའི་བཤེས་གཉེན་ཆེན་པོ་ཡོན་ཏན་རབ་རྒྱས་ཡོངས་འཛིན་དུ་

འབྲས་སྤུངས་སྒོ་མང་ཆོས་འབྱུང་།

བསྟེན་ནས་གསན་བསམ་ཚུལ་བཞིན་མཛད། ཕྱི་ལ་ོ༡༩༥༧ དགུང་ལ་ོཉི་ཤ འི་སྟེང་དབུས་སུ་ཕེབས་

ནས་དཔལ་ལྡན་སྒོ་མང་གྲྭ་ཚང་གི་ཆོས་གྲྭར་ཞུགས། མཁན་རིན་པོ་ཆེ་སྐལ་བཟང་ལེགས་ལྡན་

ཡངོས་འཛིན་དུ་བསྟེན་ནས་གྲྭ་སར་གནས་སྐབས་བཞུགས་འདུན་ཆེ་ནའང་། ཕྱག་མཛོད་དབང་

བཙན་པས་ཐུགས་བཞེད་ལྟར་མ་གྲུབ་པར་དེའི་རྗེས་ཕྱི་ལོ་༡༩༥༨ ལོའ་ིསྨོན་ལམ་གྲོལ་རྗེས་མདོ་

སྨད་ཕོྱགས་ལ་ཆིབས་ཞལ་བསྒྱུར་ནས་རང་གི་གདན་སར་ཕེབས་ཐུབ་ཙམ་བྱུང་ནའང་། སྐབས་

དེ་དུས་མདོ་སྨད་ཕལ་ཆེར་རྒྱ་དམར་གྱིས་བཅོས་བསྒྱུར་ཟིན་པས་དེ་ཁོ་ན་ཉིད་དུ་ཟད། དེ་ནས་

རིམ་བཞིན་དགོན་པའི་ཤ ལ་ཙམ་ལས་མི་མངོན་པའི་ཉམས་ཆག་ཅི་ཆེ་བྱུང་འདུག །དེང་སྐབས་

ཕྱི་རྒྱར་ཆསོ་དད་རང་དབང་ཕྲན་བུ་ཡདོ་ཁུལ་གྱིས་རིན་པ་ོཆེ་མཆགོ་ནས་སླར་ཡང་དགནོ་པའི་

དབུ་འཛིན་མཚན་བཞེས་ཀྱིས་མཛད་འགན་བཞེས་བཞིན་པ་འདི་ལགས་སོ། །

གཉིས་པ།  གཙོས་གསེར་ཁྲིའམ་ཁྲི་རྒྱལ་མཚན་སེངྒེའི་སྐུ་ཕྲེང་གསུམ་པ།  བློ་བཟང་

འཇམ་དཔལ་བསྟན་འཛིན་སེངྒེ་མཆོག་ནི།  རབ་བྱུང་བཅུ་བཞི་པའི་ཉག་མ་ཞེ་བརྒྱད་པ་ཤིང་

སྟག་ཕྱི་ལོ་༡༨༥༤ ལོར། ཁོ་ཚེ་ནས་སྐུ་འཁྲུངས་ཤིང༌། དགུང་ལོ་དྲུག་སྟེང་གཙོས་དགའ་ལྡན་ཆོས་

གླིང་གི་གདན་སར་བཀོད། བསེ་བློ་བཟང་བཀྲ་ཤིས་རབ་རྒྱས་ནས་རབ་ཏུ་བྱུང༌། དགུང་ལོ་ཉེར་

གཅིག་སྟེང་དབུས་སུ་ཕེབས་ཏེ།  འབྲས་སྒོ་མང་དུ་ཕར་ཕྱིན་སོགས་ལ་སྦྱངས་ནས། སླར་ཡང་

སྐུ་གོང་མའི་གདན་ས་ཁག་ཆོས་སྲིད་ཀྱིས་སྔར་བཞིན་བསྐྱངས། ཁྲི་དཔལ་ལྡན་གྲགས་པ་ནས་

བསྙེན་པར་རྫོགས། གསུང་འབུམ་པོད་གཅིག་བཞུགས་སོ། །

གཙོས་གསེར་ཁྲི་སྐུ་ཕྲེང་བཞི་པ། བློ་བཟང་དཔལ་ལྡན་སེངྒེ་མཆོག་ནི། རབ་བྱུང་བཅོ་

ལྔ་པའི་བགྲང་བྱ་བཅུ་གཅིག་པ། མེ་གླང་ཕྱི་ལོ་༡༨༧༧ ལོར་བླ་རི་མགུལ་ནས་སྐུ་འཁྲུངས། དགུང་

ལ་ོབདུན་གྱི་སྟེང་གདན་སར་བཀདོ། ཀིརྟི་བླ་ོབཟང་འཕྲིན་ལས་ནས་རབ་ཏུ་བྱུང༌། རངོ་པ་ོདགནོ་

ཐོས་བསམ་རྣམ་པར་རྒྱལ་བའི་གླིང་དང༌།  དབུས་ཀྱི་འབྲས་སྤུངས་སྒོ་མང་བཅས་ནས་གསན་

གཞེས་གནང༌། ཚ་རྡོར་རིན་པོ་ཆེའི་མདུན་ནས་བསྙེན་པར་རྫོགས། ཨ་མདོ་རྒྱལ་བ་བྱམས་པ་

ཞེས་པའི་མཚན་ཆགས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཙོས་གསེར་ཁྲི་སྐུ་ཕྲེང་ལྔ་པ། བློ་བཟང་ཐུབ་བསྟན་དཔལ་ལྡན་སེངྒེ་མཆོག་ནི། རབ་

བྱུང་བཅོ་ལྔ་པའི་བགྲང་བྱ་སོ་དགུ་ཤིང་སྦྲུལ་ཕྱི་ལོ་༡༩༠༥  ལོར་བླ་རི་མགུལ་ནས་སྐུ་འཁྲུངས། 

དགུང་ལོ་བདུན་སྟེང་གདན་སར་བཀོད། པཎ་ཆེན་རིན་པོ་ཆེ་དང་བསེ་བློ་བཟང་འཕྲིན་ལས་

རྒྱ་མཚོ་རྣམ་གཉིས་ཀྱི་མདུན་ནས་དགེ་བསྙེན་གྱི་སྡོམ་པ་བཞེས་པ་ནས་བཟུང་གོང་མའི་གདན་

ས་ལེགས་པར་བསྐྱངས། ཕྱི་ལོ་༡༩༥༨ ལོ་ནས་བཟུང་མདོ་སྨད་ཡོངས་རྫོགས་དམར་པོའ་ིདབང་

བསྒྱུར་འགོ་ཚུད་སྐབས་དམ་པ་འདི་ཉིད་ཀྱང་ནག་མེད་ཉེས་འགེལ་གྱིས་བཙོན་འཇུག་བྱས་པ་

སོགས་སྐུ་ངལ་ཚོད་མེད་བྱུང་རྗེས་ཕྱི་ལོ་༡༩༦༨  དགུང་ལོ་དྲུག་ཅུ་རེ་བཞི་ལ་ལན་ཀྲུའི་བཙོན་

ཁང་ནང་དགོངས་པ་ཆོས་དབྱིངས་སུ་ཐིམ།

གཙོས་གསེར་ཁྲི་སྐུ་ཕྲེང་དྲུག་པ། བསྟན་འཛིན་ཐུབ་བསྟན་རྒྱལ་མཚན་སེངྒེ་མཆོག་ནི། 

རབ་བྱུང་བཅུ་དྲུག་པའི་ལྕགས་ཕ་ོཁྱི། ཕྱི་ལ་ོ༡༩༧༠ ལརོ་མད་ོསྨད་རྔ་ཡུལ་ཨ་འདུས་སུ་སྐུ་འཁྲུངས། 

དགུང་ལོ་བཅུ་གསུམ་སྟེང་རབ་ཏུ་བྱུང་སྟེ། ཨ་འདུས་ཡག་མགོ་དགོན་གྱི་ཆོས་སྒོར་ཞུགས། རབ་

བྱུང་བཅུ་བདུན་པའི་བགྲང་བྱ་གཉིས་པ་ས་འབྲུག་ཕྱི་ལོ་༡༩༨༨  ལོར་རྒྱ་གར་འཕགས་ཡུལ་དུ་

བཙན་བྱོལ་ལ་ཕེབས་ཏེ་༸རྒྱལ་དབང་ཐམས་ཅད་མཁྱེན་པའི་གསེར་ཞལ་མཇལ་བའི་སྐལ་

བཟང་བྱུང་བ་མ་ཟད། གང་ཉིད་ཀྱི་དྲུང་ནས་བསྙེན་པར་རྫོགས། རྩེ་རྣམ་རྒྱལ་གྲྭ་ཚང་གི་ཆོས་

སྒོར་ཞུགས་ཏེ། ཆོས་སྤྱོད་སོགས་ལ་སྦྱངས། སྐྱབས་རྗེ་ཀིརྟི་རིན་པོ་ཆེ་མཆོག་གི་དྲུང་ནས་རྒྱན་

འཇུག་སོགས་ཐུགས་འཛིན་གནང༌། ཀུན་གཟིགས་པཎ་ཆེན་རིན་པོ་ཆེ་མཆོག་ནས་གསེར་ཁྲི་

གོང་མའི་ཡང་སྤྲུལ་དུ་ངོས་འཛིན་མཛད།  ཕྱི་ལོ་༡༩༨༩  ས་སྦྲུལ་ལོའ་ིས་ཟླའི་ཚེས་བཅུ་གསུམ་

ཉིན་སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་ནས་ཀྱང་གཙོས་གསེར་ཁྲི་སྐུ་ཕྲེང་ལྔ་

པའི་ཡང་སྲིད་དུ་སྦུག་དམ་ཕྱག་རྟགས་བསྩལ་བ་མ་ཟད་བསྟན་འཛིན་ཐུབ་བསྟན་རྒྱལ་མཚན་

སེངྒེ་ཞེས་པའི་མཚན་བསྩལ། ཟླ་དེའི་ཚེས་བཅོ་ལྔའི་ཉིན་གཞུང་འབྲེལ་ཐོག་བཞུགས་སྒར་ཐེག་

ཆེན་ཆོས་གླིང་གཙུག་ལག་ཁང་དུ་ཆོས་ཀྱི་ཁྲི་སྟོན་གཟབ་རྒྱས་གནང༌། ༸གོང་ས་མཆོག་དང་། 

ཀིརྟིའི་མཚན་ཞབས་རིན་པོ་ཆེ། འབྲས་སྤུངས་མཁན་ཁྲི་བསྟན་པ་བསྟན་འཛིན་སོགས་ཀྱི་དྲུང་

ནས་མདོ་སྔགས་ཀྱི་དབང་ལུང་མན་ངག་སོགས་གསན་བཞེས་མཛད། ཕྱི་ལོ་༡༩༩༠ ལོར་རྒྱ་གར་

འབྲས་སྤུངས་སྒོ་མང་ཆོས་འབྱུང་།

ལྷོ་ཕྱོགས་འབྲས་སྤུངས་སྒོ་མང་གྲྭ་ཚང་གི་ཆོས་སྒོར་ཞུགས་ཏེ། སྒོ་མང་མཁན་རབས་དོན་བདུན་

པ་ཟུང་ཆུ་དགེ་བཤེས་ཚུལ་ཁྲིམས་ཕུན་ཚོགས་མཆོག་དང་། མངའ་རིས་དགེ་བཤེས་བློ་བཟང་

ཚུལ་ཁྲིམས་སོགས་ཡོངས་འཛིན་དུ་བསྟེན་ནས་གཞུང་ལུགས་རྒྱ་མཚོར་གསན་བཞེས་མཛད་

བཞིན་པའི་སྐབས་ལགས་སོ། །

དགའ་ལྡན་གསེར་ཁྲི་ང་ལྔ་པ། ཁྲི་ཆེན་ནམ་མཁའ་བཟང་པོ།

དགའ་ལྡན་གསེར་ཁྲི་ང་ལྔ་པ། འཇམ་མགོན་རྒྱལ་བ་གཉིས་པའི་ལུང་རྟོགས་ཀྱི་བསྟན་

པ་རིན་པོ་ཆེའི་སྲོག་ཤིང་དམ་པ་དགའ་ལྡན་ཁྲི་ཐོག་ང་ལྔ་པ།  ཁྲི་ཆེན་ངག་དབང་ནམ་མཁའ་

བཟང་པོའམ་ཟམ་ཚ་གསེར་ཁྲི་སྐུ་ཕྲེང་དང་པོ།  བདག་ཉིད་ཆེན་པོ་འདི་བ་ཨ་མདོ་ཕྱོགས་

སུ་ཟམ་ཚ་མཛོད་ཚང་གི་གྲས་ལྡན་ཐང་ཞེས་གྲོང་ཁྱིམ་བཞི་བཅུ་སྐོར་མཆིས་པའི་ནང་ཚན་

འཕགས་པ་ཚང་སྟེ་ཟམ་ཚ་ངོ་རང་ཟེར་བའི་རྒྱུད་ལས་ཡབ་དཀོན་མཆོག་སྐྱབས་དང༌།  ཡུམ་

ཀླུ་མོ་སྐྱིད་གཉིས་ཀྱི་སྲས་སུ་དགེ་མཚན་གྱི་ལྟས་དང་བཅས་བསྟན་འགྲོའ་ིདཔྱིད་དུ་རབ་བྱུང་

བཅུ་གཉིས་པ་རབ་མྱོས་ཞེས་པའི་ལྕགས་རྟ་ཕྱི་ལོ་༡༦༩༠ ལོར་འཁྲུངས།  རབ་བྱུང་བཅུ་གཅིག་

པའི་ཤིང་གླང་ཕྱི་ལོ་༡༦༨༥ ཟེར་བའང་སྣང་། ལོ་ན་གཞོན་དུས་ནས་སྒོ་གསུམ་བག་ཡངས་སུ་མི་

གཏོང་ཞིང་སྐྱེ་བོ་གཞན་ལས་ཁྱད་དུ་འཕགས་པ་ཞིག་ཡིན་ལ། མི་རིང་བར་ཟམ་ཚ་རི་མོ་ཆེའི་

ཕར་ངོས་ཀྱི་དེའུར་དབེན་གནས་རི་ཁྲོད་པ་བྱ་བ་འཕགས་དགེ་བླ་མར་གྲགས་པ་ལུང་རྟོགས་

ལ་མངའ་བརྙེས་པ་ཞིག་མཆིས་པ་དེ་ཉིད་ཀྱི་མདུན་སར་ཕེབས་ཏེ་ཡུན་རིང་བླ་མར་བསྟེན། རི་

ཁྲོད་དེའི་ཤ ལ་ནི་ད་ལྟ་མཇལ་རྒྱུ་ཡོད་པར་བཤད།  དེ་ནས།  དུས་རིང་བསྐལ་བར་གོམས་པའི་

ལག་རྗེས་ཀྱིས།  །ངུར་སྨྲིག་རྒྱལ་མཚན་བསྒྲེངས་པའི་སྲོལ་ལ་བསྟེན།  །བསླབ་ཁྲིམས་བཅོས་མའི་

མཛེས་ཆས་ཙམ་མིན་པར། །འཛད་མེད་ཡོན་ཏན་རིན་ཆེན་གཏེར་དུ་དྲངས། །ཞེས་པ་ཇི་བཞིན་

དུ་འདུལ་བའི་མཛོད་འཛིན་ཉང་ཚང་ཆེན་པོ་ལས་དགེ་བསྙེན། རབ་བྱུང༌། དགེ་ཚུལ་གྱི་བསླབ་

ཁྲིམས་རྣམས་དཀྱུས་གཅིག་ཏུ་ལེགས་པར་མནསོ། བསླབ་བྱའི་སྤང་བླང་ཚུལ་བཞིན་མཛད་ནས་



- 324 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཀློག་པ་ཐོས་བསམ་ལ་བརྩོན་པ་ཆེན་པོས་ཡོན་ཏན་ཀུན་གྱི་ཕྱི་མོ་ཡི་གེ་འབྲི་ཀློག་ནས་བཟུང་

སངས་རྒྱས་བྱང་སེམས་ཀྱི་བསྟོད་སྨོན། ཡི་དམ་ལྷག་པའི་ལྷ་མང་པོའ་ིསྒྲུབ་ཐབས་ཆེ་ཆུང་སོགས་

ལ་འཛིན་སྦྱང་ཀློག་གསུམ་གྱིས་དུས་འདའ་བར་མཛད།

རྗེ་ཉིད་དགུང་ལོ་བཅོ་ལྔ་སྐོར་ལ་ཉེ་བའི་ཧོར་ཟླ་གསུམ་པའི་ཚེས་བཅོ་ལྔའི་ཉིན། ཆོས་

སྲུང་རྒྱ་མཚོའི་འཕྲིན་ལས་བསུ་མ་ཡིས། །དབུས་འགྱུར་ཆོས་ཀྱི་ལྗོངས་སུ་མགྲོན་དུ་ལངས། ཞེས་

པ་ལྟར། དགོས་དབང་གིས་ཟླ་གྲོགས་རྣམས་དང་ཅུང་ཟད་མི་མཐུན་པའི་སྣང་བ་བསྟན་ཅིང༌། 

དེས་རྐྱེན་བྱས་ནས་དབུས་གཙང་དུ་སློབ་གཉེར་ལ་ཕེབས་པའི་ཐུགས་འཁྲུན་བཅད།  དེ་ནས་

འཕགས་དགེ་བླ་མའི་སྤྱན་སྔར་ཕེབས་ཏེ་གནས་ཚུལ་རྣམས་ནན་ཏན་གྱིས་ཞུས་ཤིང་བླ་མའང་

ཐུགས་མཉེས་མཉེས་མཛད་དེ་ཞལ་ནས་བདེ་ལེགས་ཐམས་ཅད་ཀྱི་རྩ་བ་བླ་མ་ཡིན་པས་སྙིང་

ནས་གསོལ་བ་ཐོབ།  དགའ་ལྡན་གསེར་ཁྲི་མ་ཐོབ་པར་ཕྱིར་མ་ཡོང༌།  ཉིན་རེ་བཞིན་དམིགས་

བརྩེ་མ་སྟངོ་ཕྲག་རེ་དང༌། ཆསོ་རྒྱལ་ནང་སྒྲུབ་ཀྱི་བསྟདོ་པ་ཚར་རེ་མ་ཆག་པ་གྱིས་ཞེས་གསུངས་

ནས་ཕྱག་འཁར་ཞིག་རྗེ་འདི་ཉིད་ཀྱི་ཕྱག་ཏུ་གཏད་དེ། གཙུག་ལག་ཁང་རྣམས་ཀླགོ་པ་དང་ཞེས་

སོགས་གསུངས་ནས་ཐུགས་སྨོན་རྣམ་པར་དག་པ་མཛད་པ་བཞིན་ཕྱག་འཁར་དེ་བསྣམས་ནས་

སྔོན་བྱོན་དམ་པ་གོང་མ་དག་གི་རྣམ་ཐར་ཐུགས་དམ་མཐིལ་དུ་བཞེས་བཞིན་རྗེས་སོར་དགའ་

ལྡན་གསེར་ཁྲིར་ཕེབས་པ་སྐྱེས་བུའི་ཁྱུ་མཆོག་ཆེན་པོ་ཁྲི་ཆེན་རྒྱལ་མཚན་སེངྒེ་དང་ཆབས་

ཅིག་ཏུ་བཤད་སྒྲུབ་བསྟན་པའི་འབྱུང་གནས་ལྷ་ལྡན་དག་པའི་ཞིང་ཁམས་སུ་ཞབས་ཀྱིས་

བཅགས། ཕེབས་ལམ་དུ་འདུལ་བའི་བཅས་མཚམས་ཕྲ་རགས་མ་ལུས་པ་ནམ་ཡང་མིག་འབྲས་

ལྟར་གཅེས་ཤིང་དེ་ལས་ཕྱི་རོལ་ཏུ་འདའ་མ་མྱོང་ལ། དེ་ལྟར་ཐོག་མར་དགའ་ལྡན་དང་སེ་རར་

ཕེབས་ནས་ཆོས་གྲྭར་ཞུགས་རྩིས་མཛད་མོད་ཀྱང་དེ་གཉིས་ནས་སྣེ་ལེན་མ་བགྱིས་སྟབས་སླར་

ལྷ་སར་བཞུད་ནས་ཇོ་ཤཱཀ་རྣམ་གཉིས་དང༌། པོ་ཏཱ་ལ། གསེར་གདུང་རིན་པོ་ཆེ་སོགས་སུ་ཐུགས་

སྨོན་རྣམ་དག་མཛད་ཅིང་ལམ་ཕྲེང་དུའང་དམ་པ་རྣམ་གཉིས་ཀྱིས་སྒོ་གསུམ་བསྲུང་བའི་སྤྱོད་

ཚུལ་གཞན་ལས་ཁྱད་པར་དུ་འཕགས་པར་བརྟེན། པདྨ་ལ་རྐང་དྲུག་གི་ཁྱུ་ཚོགས་ཀྱིས་ངང་གིས་

བསྐོར་བ་བཞིན་དམ་པ་རྣམ་གཉིས་གར་མཆིས་ཀྱི་གནས་སུ་སྐྱེ་བོ་བགྲང་ལས་འདས་པ་མ་

འབྲས་སྤུངས་སྒོ་མང་ཆོས་འབྱུང་།

བསྐུལ་ཤ གས་ཀྱིས་འཛོམས་ནས་ཕྱག་འཚལ་བ་དང་ལྡང་བ་ཞུ་བ།  ངག་ནས་བསྟོད་བསྔགས་

དང་ཆེ་བརྗོད་ཀྱི་མེ་ཏོག་གི་འཕྲེང་བ་བར་མེད་ཕུལ་བས། དེ་དག་ནི་ཕྱིས་དམ་པ་རྣམ་གཉིས་

ཀྱིས་དགའ་ལྡན་གསེར་ཁྲི་རིན་པོ་ཆེར་དབང་བསྒྱུར་བའི་རྟེན་འབྲེལ་རང་འགྲིག་ཏུ་སོང་བར་

འཤད།  དེ་ནས་ཁམས་གསུམ་ཆོས་ཀྱི་རྒྱལ་པོ་ཙོང་ཁ་པ་ཆེན་པོའ་ིཐུགས་ཀྱི་སྲས་པོ་འཇམ་

དབྱངས་ཆོས་རྗེ་བཀྲ་ཤིས་དཔལ་ལྡན་ཉིད་ཀྱིས་ཕྱག་འདེབས་མཛད་པའི་དཔལ་ལྡན་འབྲས་

སྤུངས་བཀྲ་ཤིས་སྒོ་མང་གི་ཁང་ཚན་གཞུང་པར་ཕེབས་ཏེ། གྲྭ་ཚང་སོགས་ཀྱི་འཇུག་སྒོ་རྣམས་

ལེགས་པར་མཛད། དེ་ནས། འཇམ་པའི་རྡོ་རྗེ་ཧ་ས་བཛྲ་དང༌།  །དཔལ་ལྡན་གྲགས་པའི་ཞབས་

སོགས་རིམ་བསྟེན་ནས།  །ཐོས་བསམ་སྒོམ་པའི་གྲུ་གཟིངས་ལེགས་བགྲོད་ཅིང༌།  །གཞུང་ལུགས་

རྒྱ་མཚོའི་ཕ་མཐར་ལེགས་པར་བརྒལ།  །ཅེས་པ་ལྟར་སྒོ་མང་ཞལ་སྔ་ནས་རྗེ་བཙུན་འཇམ་

དབྱངས་བཞད་པ་དབལ་ཤ ལ་ངག་དབང་བརྩོན་འགྲུས་དང་། མཁས་དབང་དཔལ་ལྡན་གྲགས་

པ་སོགས་སློབ་དཔོན་མང་དུ་བསྟེན་ནས་ཐོག་མར་རིགས་པའི་སྒོ་འབྱེད་བསྡུས་ཚན་ཆེ་ཆུང་

ནས་བརྩམས་ཕར་ཕྱིན་ཟུར་བཀོལ། དབུ་མ་འདུལ་མཛོད་རྣམ་འགྲེལ་ལ་སོགས་པ་གྲྭ་ཚང་རང་

གི་ཡིག་ཆ་གསར་རྙིང་རྣམས་གཞི་མར་བཟུང་སྟེ།  རྗེ་ཡབ་སྲས་རྣམས་ཀྱི་གསུང་རྣམ་བཤད་

གསེར་ཕྲེང༌། དགོངས་པ་རབ་གསལ། སྟོང་ཐུན་ཆེན་མོ། རྣམ་བཤད་ཐར་ལམ་གསལ་བྱེད། མཚོ་

ཊིཀ མཆིམས་མཛོད་སགོས་ཐད་ཀའི་བརྩི་བཞག སྤྱི་མཐའ་དཔྱདོ་རྩ་ཊིཀ་སགོས་ཀྱི་འཛིན་སྐྱརོ་

རྩོད་གསུམ་ལ་རྩེ་གཅིག་ཏུ་ཐུགས་གཞོལ་བས་སྤྱི་ཁང་ཕྱི་ནང་དང་འཛིན་གྲྭ་ཡས་མས་ཐམས་

ཅད་ཀྱི་མིག་རྒྱན་དུ་འགྲོ་བ་ཤ་སྟག་མཛད། གནས་བབ་འདི་དག་ནས་བཟུང་སྐུ་ཚེ་དེ་ལ་ཨ་ར་

པ་ཙ་དང༌། ཡ་མ་རཱ་ཛ། གསང་སྙིང་བཛྲ་ཌྷིཀ་བཅས་དུང་ཕྱུར། ཡིག་བརྒྱ་ས་ཡ་བཞི། རྟེན་འབྲེལ་

བསྟདོ་པ་འབུམ་ཐེར། འཇམ་དཔལ་མཚན་བརྗདོ་ཁྲི་ཚར། གཞན་ཡང༌། ཀླུ་དབང་རྒྱལ་པ།ོ མགནོ་

པོའ་ིསྙིང་པོ་དང་ལྷ་མོའ་ིབྷྱོཿབདུན་མ་སོགས་གྲངས་མང་བསགས་ནས་སྒྲུབ་པ་སྙིང་པོར་གཞོལ། 

ཆོས་གྲྭ་དེ་གར་བསླབ་གཞི་ལ་བརྩོན་གཉེར་མཛད་པའི་དུས་ཀྱི་རིང་འཕྲལ་གྱི་ཕན་པ་ཙམ་

ཡལ་བར་བོར་ནས་ཕུགས་ཀྱི་ཐུགས་འདུན་ཁོ་ནས་ཉིན་མཚན་དུས་དྲུག་འདའ་བར་མཛད་པས་

ཐ་ན་གནས་སྐབས་སུ་ཟས་གོས་ཀྱི་གཡེང་བའང་ཡེ་མ་མཛད་པར་འགྱེད་དངུལ་ཊམ་རེ་ཙམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱུང་ན་ཡང་དེ་འཕྲལ་མར་རྩམ་གཟིགས་ནས་ཇི་སྐད་དུ་མདོ་ལས།  སྤྱན་གྱིས་དངོས་ཀུན་

གཟིགས་པའི་ཕྱིར།  །བདེ་གཤེགས་མར་མེ་ཕུལ་བ་ཡིས།  །སངས་རྒྱས་ཉིད་ནི་མཉེས་ཞེས་

གྲགས། །ཕུལ་པའི་བཅོམ་ལྡན་གང་ཞེ་ན། །ཐུབ་དབང་དྲི་མེད་སྤྱན་ལ་འབུལ། །རིང་དང་ཕྲ་དང་

སྒྲིབ་པ་དང༌།  །དཔག་ཚད་ཀྱིས་ཆོད་མཐོང་ལ་ལྟོས།  །རྒྱལ་ལ་ཞུན་མར་ཕུལ་བ་ཡིས།  །དེ་འབྲས་

ཡིན་པར་ཐུབ་པས་གསུངས། །ཞེས་དང༌། ར་ོཞིམ་རེག་ན་བདེ་བ་དང༌། །ལྷ་དང་མི་ཡི་ཁང་བཟང་

ན།  །འདོ་གསལ་གསེར་ཀྱི་གཞོང་པ་རུ།  །ལྷ་ཡི་བདུད་རྩིས་བཀང་ཟ་བ།  །དེ་དག་སངས་རྒྱས་ལ་

སོགས་པའི།  །དགེ་འདུན་ཡུལ་དུ་ལྷགས་པ་ལ།  །ཞལ་ཟས་ཕུལ་བའི་འབྲས་བུ་ཡིན།  །ཞེས་པའི་

ཕན་ཡོན་རྣམས་ལ་དགོངས་ཏེ། མཆོད་མེ་དང་ཞལ་ཟས་བཞེངས་ནས་འབུལ་བ་དང༌། རང་ལ་

གང་ཡོད་ཆོས་འབྲེལ་གང་མཆིས་ཀྱི་བླ་མ་རྣམས་ཀྱི་ཞབས་བརྟན་དང༌། ཞིང་གཤེགས་དག་གི་

དགོངས་རྫོགས་སོགས་སུ་འགྲོ་བར་མཛད། ནམ་རྒྱུན་རྗེ་ཉིད་ཀྱིས་གྲྭ་ཇ། མང་ཇ། ཚོམས་ཇ་ཙམ་

ལས་གཟིམས་ཤག་ནས་ཇ་བསྐོལ་པ་སོགས་ཀྱི་རྩོལ་བ་ནི་རྣམ་པ་ཀུན་ནས་མེད་པར་ཆུ་རྐྱང་

ཙམ་ལ་བརྟེན་ཏེ་འཚོ་བ་རོལ་བར་མཛད། ཚོགས་ལ་ཕེབས་སྐབས་ཀྱང་ཕལ་ཆེར་གསོལ་ཞིབ་

རིགས་བསྣམ་རྒྱུ་མེད་པའི་དབང་གིས་གྲལ་མཚེས་པ་རྒྱུས་ཡོད་དག་སྣང་ཅན་མང་པོས་གསོལ་

ཞིབ་ཕུལ་བ་ལན་རེ་ཙམ་བྱུང་ན་དེ་ནས་བཟུང་གྲལ་གཞན་དུ་སྤོས་ནས་གསོལ་ཞིབ་འབུལ་མི་

དེ་དང་གྲལ་མཚེས་མི་བགྱིད་པ་སོགས་ངོ་མཚར་ཤིན་ཏུ་ཆེ་བ་ཞིག་དེ་དུས་རང་ནས་ཡོད་པར་

གསུངས་ཤིང༌། བར་སྐབས་ཤིག་གུང་རུའི་སྤྱི་ཁང་དུ་བཞུགས་དུས། ཧར་གདོང་དགེ་རྒན་ཐོན་

ཟིན་ཞིག་དང་སྒོ་ཁུང་ཁ་སྤྲོད་དུ་བཞུགས་དགོས་བྱུང་བར་དགེ་རྒན་དེ་ཉིད་ཉིན་རེ་བཞིན་དུ་

ཤག་ལ་མི་སྣ་ཚོགས་འདུ་བྱས་ནས་དནོ་མེད་ཀྱི་གཏམ་ལབ་ནས་མི་ཚེ་སྟངོ་ཟད་བྱེད་ཅིང༌། སྲིན་

པོ་བཞིན་དུ་ཁ་ཤ་ཁྲག་དང་མ་བྲལ་བར་བགྱིས་ནས་རུས་པ་རྣམས་རྗེ་ཉིད་བཞུགས་པའི་ཕོྱགས་

སུ་འདོར་བར། ཇི་སྐད་དུ། དམ་པས་སྨད་པའི་མི་དགེའི་ལས་རྣམས་ལ། །བག་མེད་དགའ་མགུར་

འཇུག་རྣམས་མཐོང་བའི་ཚེ། །དགེ་སྡིག་ཤན་འབྱེད་ཆོས་ཀྱི་རྒྱལ་པོ་དེ། །ཤིའམ་མཆེ་བ་ཟད་པར་

ཤེས་པ་འདྲ། །ཞེས་དང༌། སྐྱིད་ཤདོ་པའི་བྱ་རགོ་འཕྲིན་བསྐུར་ལས། ཡང་གཅིག་སྤྲུལ་པའི་བྱ་རགོ་

ཚུར་གསོན་དང༌།  །བྱ་ཁྱོད་གྲྭ་ས་ཀུན་ལ་འབྱོན་ལགས་མོད།  །ཆོས་མཐུན་བཙུན་པ་རྣམས་ལ་ང་

འབྲས་སྤུངས་སྒོ་མང་ཆོས་འབྱུང་།

མི་ཞུ།  །སེར་གཟུགས་དཀོར་ཟན་རྣམས་ལ་འདི་སྐད་གསུངས།  །ཚེ་འདི་བློས་བཏང་ཕྱི་མ་དོན་

གཉེར་བའི། །བཤད་སྒྲུབ་བྱ་བར་བརྩནོ་པའི་རབ་བྱུང་དང༌། །ལྷན་ཅིག་དད་ཟས་བག་མེད་ལངོས་

སྤྱོད་པ། །དམྱལ་བའི་བུད་ཤིང་སྒྲུབ་པ་མ་ལགས་སམ། །ཞེས་གསུངས་པ་ལྟར། རྗེ་འདི་པའི་ཐུགས་

སུ་འདི་འདྲ་བ་ནི་རབ་བྱུང་གི་གཟུགས་བརྙན་ཁོ་ནར་ཟད་པས་འཇིག་རྟེན་འདིར་སྐྱེས་ནས་མི་

ཚེ་བྱུར་བརོ་བྱེད་པ་ལས་སྙིང་པ་ོཅི་ཡང་ལེན་མི་ཐུབ་སྙམ་ནས་ཐུགས་ཞུམ་ཞིང་སྤྱན་ཆབ་འདནོ་

པ་དང༌། ཡང་གནས་བབ་འགར་ཁྱོད་ཀྱིས་ཤ་ཟོ་དང་ངེད་ཀྱིས་དཔེ་ཆར་བལྟ། ཕུགས་སུ་དོན་

སྙིང་པོ་གང་ལ་ཆེ་བལྟ་སྙམ་དུ་དཔེ་གཟིགས་བྱེད་པའི་རྟིང་བསྐུལ་ལ་ཤིན་ཏུ་ཕན་པ་བྱུང་ཞེས་

གསུངས།  དེ་ལྟར་གྲྭ་ས་འགྲིམས་པའི་སྐབས་ནས་བཟུང་སྡོམ་གསུམ་གྱི་ཚུལ་ཁྲིམས་རྣམ་པར་

དག་པས་གཞི་མ་བྱས་ནས་མི་ཚེ་འདིའི་དལ་འབྱོར་གྱི་སྙིང་པོ་ལ་གཞོལ་ནས་ཐོས་བསམ་དང་

ཆོས་གྲྭར་ཕེབས་ནས་ཞལ་འདོན་དང་རྩོད་གྲྭ་སོགས་དོན་ཡོད་ཀྱི་བྱ་བས་འཁྱོལ་བར་མཛད་པ་

ལས། ཚེ་འདིའི་སྣང་ཤས་ཆེ་བའི་མི་དང་ནམ་ཡང་མི་བསྟུན་པར་མཐ་ོམཐ་ོརླུང་ལ་བསྐུར། དམའ་

དམའ་ཆུ་ལ་བསྐུར། འགོ་ནས་འགྲོ་བ་ཆུ་ལས་མེད་པ་ཞིག་མཛད་དེ། ཐོས་བསམ་སྒོམ་གསུམ་ཡ་

མ་བྲལ་བར་སྟབས་གཅིག་ཏུ་མཛད།  དེའི་མཐུ་ལ་བརྟེན་ནས་འདུལ་ཁྲིམས་ཕྲ་རགས་ཐམས་

ཅད་རང་རྒྱུད་ལ་སྦྱར་ཅིང་སྦྱངས་ཡོན་སྟན་གཅིག་པ་སོགས་ཀྱི་ཕྱག་ལེན་སྒོ་ནས་འབྲེལ་ཚད་

དོན་ལྡན་དུ་གནང་པས་དགྲ་བཅོམ་པ་ཉེ་བར་འཁོར་གཉིས་པ་ལྟ་བུར་གྱུར། དེ་དུས་རྗེ་འདི་ཉིད་

ཀྱི་དངོས་ཆས་ཤིན་ཏུ་བཀྲེན་པར་འདུག་མོད་ཀྱང་ཁང་ཚན་གྱི་དགེ་རྒན་ལ་བཞེངས་ནས་ཆོས་

སྡེ་ཆེན་པོ་དཔལ་ལྡན་འབྲས་སྤུངས་བཀྲ་ཤིས་སྒོ་མང་གཞུང་པ་ཁང་ཚན་གྱིས་གཙོས་གདན་ས་

ཐམས་ཅད་ལ་གྲྭ་རྒྱུན་སོགས་རྒྱས་ཤིང་བཤད་སྒྲུབ་འཁོར་ལོ་གསུམ་གྱི་མཛད་བཟང་གོང་འཕེལ་

དུ་འགྱུར་པར་དམིགས་ཏེ། རྗེ་རྒྱལ་བ་གཉིས་པའི་སྐུ་བརྙན་མི་ཚད་མ་མཇལ་བ་ཙམ་གྱིས་སྲིད་

ཞིའི་རྒུད་པ་ལས་གྲོལ་བར་ནུས་པ་ཞིག་ཕྱག་བཟོ་མཛད་དེ་རིང་བསྲེལ་རྣམ་བཞི་སོགས་ཀྱིས་

ཕྱུག་པར་མཛད་ཅིང༌། རབ་གནས་སོགས་ཀྱི་མཛད་སྒོ་འཐུས་ཚང་བ་རྗེ་རང་ཉིད་ཀྱིས་གནང༌། 

རྒྱུན་པར་མཁས་དབང་ཆེན་པོ་ཏཱ་དབོན་དཔལ་ལྡན་གྲགས་པའི་ཞབས་ཀྱི་པདྨོ་གཙུག་གི་རྒྱན་

དུ་བསྟེན་ནས་དཔེ་ཁྲིད་དབང་ལུང་ཁྲིད་མན་ངག་མཐའ་ཡས་པ་གསན་ཅིང༌།  མཁས་དབང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དམ་པ་ཉིད་ཀྱིས་ཀྱང་རྗེ་འདི་པར་མདོ་སྔགས་ཀྱི་ཟབ་གནས་ཡོངས་རྫོགས་སྦ་གསང་མེད་པར་

བུམ་པ་གང་བྱོའ་ིཚུལ་དུ་གནང་ལ། གཞན་ཡང༌། སྐྱེས་བུའི་ཁྱུ་མཆོག་དམ་པ་ཐང་སག་པ་དངོས་

གྲུབ་རྒྱ་མཚོའི་ཐུགས་ཀྱི་སྲས་པོ་རྗེ་ཆོས་རྒྱ་མཚོ།  སྤྲུལ་བའི་སྐུ་བློ་བཟང་བསྟན་པ།  རྗེ་འཇམ་

དབྱངས་བཞད་པའི་རོྡ་རྗེའི་ཐུགས་སྲས་མཁན་ཆེན་ངག་དབང་བློ་བཟང༌། བླ་མ་འཇམ་དཔལ་

དབྱངས་སོགས་མཚན་ཉིད་ཡོངས་སུ་ཚང་བའི་དགེ་བའི་བཤེས་གཉེན་མང་པོའ་ིསྤྱན་སྔར་

གཏུགས་ཏེ་སྙན་བརྒྱུད་ཀྱི་མན་ངག་ཐམས་ཅད་ཕས་བུ་ལ་སློབ་པ་ལྟར་གསན་ཅིང་བརྗེད་བྱང་

མཛད་ནས་ཐུགས་ཀྱི་ཉམས་ལེན་དུ་བསྟར། སུམ་བྷ་མཁན་པོ་ཡེ་ཤེས་དཔལ་འབྱོར་ཞེས་ཡོངས་

སུ་གྲགས་པ་དེ་ཉིད་ཀྱི་རྩ་བའི་ཡོངས་འཛིན་མཛད། དེ་ནས་དགུང་ལོ་སོ་བདུན་པ་ཟིལ་གནོན་

ཞེས་པ་མེ་རྟ་༡༧༢༦ ལོར་གཞུང་ལུགས་རབ་འབྱམས་རྒྱ་མཚོར་ཡོངས་སུ་བསྐྱོད་པའི་མཐུ་རྩལ་

སྨིན་པར་གྱུར་པ་ན་ལྷ་སའི་སྨོན་ལམ་རབ་འབྱམས་པའི་མཚན་བཏགས་ཐོབ། སྐབས་དེར་གྲུབ་

རྟགས་ངོ་མཚར་ཅན་མང་པོ་བསྟན་ནས་སྐྱེ་འགྲོ་ཐམས་ཅད་དད་པའི་ས་ལ་བཀོད།  དེ་ནས་

༧ཐམས་ཅད་མཁྱེན་པ་ཀུན་གཟིགས་པཎ་ཆེན་རིན་པོ་ཆེ་བློ་བཟང་ཡེ་ཤེས་ཀྱི་ཞབས་དྲུང་དུ་

བསྙེན་པར་རྫོགས་ཏེ་ལུང་རྟོགས་ཀྱི་ཟབ་དོན་བགྲང་ལས་འདས་པ་གསན།  དེའི་ཚེ་ཀུན་

གཟིགས་པཎ་ཆེན་རིན་པོ་ཆེ་ནས་ཁྱེད་ཆོས་གོས་རྣམ་གསུམ་གྱོན་བཞིན་པ་དང་བཅས་རྒྱལ་བ་

མི་ཕམ་པའི་སྤྱན་སྔར་ཕེབས་རྒྱུ་ཡིན་ནམ་གསུངས་པ་ན། བདག་གིས་ཀྱང་དེ་ཁོ་ན་ལྟར་སྨོན་

པས་སྨོན་པ་ཇི་བཞིན་འགྲུབ་པའི་སྐྱབས་འཇུག་བརྩེ་གཟིགས་མཁྱེན་མཁྱེན་ཞུ་བར་མཛད། 

ཀུན་གཟིགས་མཆོག་ནས་ཀྱང་དགྱེས་དགྱེས་མཛད་བཞིན་དུ་ཞལ་བཞེས་གནང་སྟེ་མ་འངོས་

འབྱུང་འགྱུར་གྱི་ལུང་བསྟན་ཀྱང་མང་ཙམ་གསུང་བར་བཤད། དེ་ནས། པད་རག་མདངས་ལྡན་

ངག་གི་ལྷ་མོ་ཡི།  །བསྙེན་སྒྲུབ་ལོ་ཕྱེད་མཛད་པའི་དགེ་མཚན་དུ།  །འཆད་རྩོད་རྩོམ་ལ་སྤོབས་པ་

ཟླ་མེད་པ།  །གསང་ཆེན་རྒྱུད་སྡེ་ཡོངས་ཀྱི་བདག་པོར་གྱུར།  །ཅེས་གསུངས་པ་ལྟར། དཔལ་ལྡན་

རྒྱུད་སྟོད་གྲྭ་ཚང་དུ་ཕེབས་ནས་སྔགས་ལ་སྦྱངས་པར་མཁན་ཆེན་རྡོ་རྗེ་འཆང་ལས་བརྩི་བཞག 

འགྲེལ་བ། བསྐྱེད་རྫགོས། གར་ཐིག་དབྱངས་གསུམ་ཐམས་ཅད་ལ་སྦྱངོ་མཐར་སླེབས་ཤིང་དབང་

འབྱོར། དབྱངས་ཅན་མ་དམར་མོའ་ིབསྙེན་སྒྲུབ་ཟླ་དྲུག་ཙམ་ལ་མཛད་པས། འཆད་པ་དང་རྩོད་

འབྲས་སྤུངས་སྒོ་མང་ཆོས་འབྱུང་།

པ་དང་རྩོམ་པའི་མཁྱེན་རབ་ཀྱི་ཀློང་འབད་མེད་དུ་བརོྡལ་བས་གསང་ཆེན་རྒྱུད་སྡེ་རྒྱ་མཚོའི་ཕ་

རོལ་ཏུ་སོན་པ་ན། ཚེ་འདི་སྣང་གི་བྱ་བ་མ་ལུས་པར་རྒྱབ་གྱིས་ཕྱོགས་ཏེ་སྒྲུབ་པ་སྙིང་པོར་མཛད་

ཕྱིར་རི་བོ་དགེ་འཕེལ་དུ་ཕེབས། གནས་བབ་དེར་རྗེ་དོན་ཡོད་མཁས་གྲུབ་ཀྱི་མདུན་སར་རྒྱུད་

སྟདོ་བླ་མ་དབུ་མཛད་སགོས་ཕེབས་ནས་དགེ་བཤེས་གང་ཡདོ་འཚོགས་ཤིང་མད་ོསྔགས་གཉིས་

ཀའི་བགྲ་ོགླེང་མཛད་པར་ཀུན་གྱི་ཐུགས་རབ་ཏུ་འཕྲགོ་སྟེ་རྗེས་སརོ་རྒྱུད་སྟདོ་མཁན་ཁྲིར་མངའ་

གསོལ།  དེ་ནས་མཁན་ཁྲི་ནས་ཤར་རྩེ་སོགས་ལ་རིམ་པར་ཞབས་ཀྱིས་བཅགས།  རྗེ་འདི་ཉིད་

ཀྱིས་མཁན་ཁྲི་སྐྱོང་བའི་རིང་འཇིག་རྟེན་ཆོས་བརྒྱད་ཀྱི་དབང་དུ་སོང་བའི་སྒྲོབ་སྒྲོབ་ཀྱི་བྱ་བ་

དག་ལ་ནམ་ཡང་མི་དགྱེས་པར་བླ་སློབ་ཚང་མ་འཆད་ཉན་འབའ་ཞིག་གི་གནས་སུ་བཀོད། 

མཁན་ཁྲི་མཐར་འཁྱོལ་བའི་དུས་སུའང་སྐུ་ཆས་གང་ཡོད་ཐམས་ཅད་རྒྱུད་པ་གྲྭ་ཚང་གི་ཡིན་པ་

མ་གཏོགས་ངེད་ལ་ནི་ཁབ་སྐུད་ཙམ་ཡང་དགོས་པ་མེད་གསུངས་ནས་ཡོ་ཆས་ཐམས་ཅད་

མཁན་པོ་གསར་པ་ལ་རྩིས་འབུལ་ཞུས། དེ་ནས་འབྲས་དགེ་འཕེལ་རི་ཁྲོད་དུ་ལོ་ཤས་བཞུགས་

པའི་བར་ཐུགས་དམ་ཆུ་བོའ་ིརྒྱུན་བཞིན་བསྐྱངས།  །སྐྱབས་མགོན་ནོ་མིན་ཧན་ཆེན་པོ་ཁྲི་ཆེན་

ངག་དབང་མཆོག་ལྡན་དེ་དུས་གྲྭ་རྐྱང་རང་བཞིན་པའི་རྣམ་པ་ཅན་དུ་ཡོད་པར་རྗེ་འདི་པར་

བདག་ཕ་ཡུལ་དུ་འགྲོ་རྩིས་ལ་ལོ་ཅི་ཙམ་དུ་ཕྱིན་ན་འགབ་ཚུལ་ཞུས་པར་ཁྱོད་རང་འབྲུག་ལོའ་ི

བར་སྔར་མུས་བཞིན་རྒྱུད་གྲྭ་རང་དུ་སྡོད་དང༌།  དེ་ནས་འགྲོ་འདུག་གི་དབྱེ་བ་དོད་ཡོང་ཞེས་

བཀའ་གནང་བ་བཞིན་ལོ་དེར་ཁོང་བླ་མ་དབུ་མཛད་ཀྱི་ཁྲིར་བཞུགས་དགོས་བྱུང༌། བློ་གསལ་

དནོ་གཉེར་ཅན་རྣམས་ལ་ཆསོ་ཀྱི་འཁརོ་ལ་ོཚད་མེད་དུ་བསྐོར། ཁྱད་པར་དུ་སྐབས་དེར་རྗེ་ཉིད་

ཀྱི་ཐུགས་ཀྱི་སྲས་མཆོག་ཡོངས་འཛིན་ཡེ་ཤེས་རྒྱལ་མཚན་དེ་ཉིད་ཕུར་བུ་ལྕོག་ཏུ་བྱམས་མགོན་

བླ་མ་རིན་པོ་ཆེའི་ཞབས་པད་བསྟེན་ནས་མཆིས་པའི་ཉིན་གཅིག་བླ་མའི་ཞལ་ནས་ཁྱོད་རང་

འབྲས་དགེ་འཕེལ་དུ་ཆོས་རྗེ་ནམ་མཁའ་ཞེས་དཔལ་འཁོར་ལོ་སྡོམ་པ་ངུར་སྨྲིག་གི་རྣམ་པར་

རོལ་པ་ཞིག་བཞུགས་འདུག་པ་གང་གི་དྲུང་དུ་བོྱན་ན།  དེ་ལ་གྲུབ་ཆེན་ལཱུ་ཨི་པའི་ལུགས་ཀྱི་

འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་དབང་ཆེན་དང་མན་ངག་རྣམས་མངའ་བས་དེ་དག་

མནོས་ན་ལེགས་ཞེས་གསུངས་པ་ལྟར་རྗེ་ཉིད་ཀྱི་སྤྱན་སྔར་ཕེབས་ཏེ་ལུགས་བཞིན་བླ་མར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བསྟེན། བདག་ཉིད་ཆེན་པོ་གང་གིས་ཀྱང་བཀའ་སློབ་མང་པོ་གནང་ཞིང་ཡི་དམ་ཐུན་མོང་མ་

ཡིན་པའི་དབང་ལུང་མན་ངག་སོགས་བསམ་གྱིས་མི་ཁྱབ་པ་བསྩལ། དེ་ནས་ཡོངས་འཛིན་རིན་

པོ་ཆེ་བསྟན་འགྲོའ་ིདཔལ་དུ་ས་མཐའི་རི་ཁྲོད་དུ་ཞབས་ཀྱིས་བཅགས་པའི་ཐུགས་བཞེད་སྨིན་

པ་ན། རྗེ་ཉིད་ལ་མུ་མཐུད་དུ་རྗེས་སུ་འཛིན་དགོས་པ་སོགས་སྐྱབས་འཇུག་མང་པོ་ཞུས། ཕྱི་ཕྱག་

འཚལ་གྲབས་མཛད་པར་རྗེ་ཉིད་ནས་ཐུགས་འཁྲེང་བའི་རྣམ་པར་སླད་ཆར་རང་རེ་སླར་ཡང་

འཕྲད་པའི་རྟེན་འབྲེལ་གྱི་ཆེད་འགྲོ་ཁར་ཕྱག་མ་འཚལ་ཅིག  །ཁོ་བོ་དགའ་ལྡན་གསེར་ཁྲིར་

འཁདོ་པའི་ཚོད་ལ་འཕྲད་དུ་ཤགོ །ཅེས་གསུངས། ཡངོས་འཛིན་རིན་པ་ོཆེས་ཀྱང་རང་གི་བླ་མས་

ཅི་གསུང་ཐུགས་ཀྱི་མཐིལ་དུ་བཅངས་ནས་ཕེབས་པ་བྱུང༌། ཁྲི་ཆེན་དེ་ཉིད་ནས་ཁྱུང་ཁྲའི་རྗེས་

གནང་རེ་གནང་ན་ཉེ་འཁརོ་གྱི་ཐར་ནུ་སགོས་དུག་རིགས་ཉིན་ཤས་ལ་སྐམ་འགྲ།ོ མགནོ་ཆསོ་ཀྱི་

རྗེས་གནང་གི་དུས་ནང་ཐམས་ཅད་ཤ་ཆེན་གྱི་དྲིས་ཁྱབ་ཡོང་། གང་གནང་གཞན་དང་མི་འདྲ་

བའི་ཞིབ་ཆ་དང་བྱིན་རླབས་ཆེ་བར་གྲགས། ཐུགས་སྲས་དམ་པ་བྲག་རྒྱབ་སྔགས་རམས་པ་བློ་

བཟང་ཆོས་འཕེལ། མཁས་གྲུབ་ཆེན་པོ་དགེ་འདུན་བདེ་ཆེན་སོགས་ནམ་མཁའི་སྐར་ཚོགས་ལྟ་

བུའི་བསྟན་འཛིན་གྱི་སྐྱེས་བུ་དམ་པ་མང་པོ་བྱོན་པ་ཐམས་ཅད་ཀྱང་མདོ་སྔགས་ཀྱི་ཆོས་སྐོར་

མཐའ་ཡས་པས་སྨིན་གྲལོ་གྱི་ལམ་ལ་འགདོ་པར་མཛད། རྗེ་བཙུན་འཇམ་དཔལ་དབྱངས་ཀྱི་ཐང་

ཀ་ཕྱག་བྲིས་མ་ཡ་མཚན་པ་ཞིག་གསར་དུ་བཞེངས། བླ་མ་ཉིད་ནས་ཕྱག་ནས་བསྩལ་ཅིང་དགའ་

ལྡན་སགོ་པ་ཁང་ཚན་གྱི་རྟེན་གྱི་གཙོ་བརོ་བཞུགས། རྟེན་བྱིན་རླབས་ཅན་འདི་ཉིད་ཁང་ཚན་དུ་

སྤྱན་དྲངས་པ་ནས་བཟུང་ཁང་ཚན་གྱི་གྲྭ་རྒྱུན་དང་གྲྭ་ཚོགས་སྔར་ལས་ཕོན་ཆེར་འཕེལ་ཞིང་

འཆད་ཉན་གྱི་འཕྲིན་ལས་ཀྱང་ཡར་ངོའ་ིཟླ་བཞིན་གོང་ནས་གོང་དུ་འཕེལ་བ་མངོན་སུམ་དུ་

གྲུབ་པར་བཤད།

དེ་ནས། སྐྱེ་དགུའི་བསོད་ནམས་དུས་སུ་སྨིན་པ་དང༌།  །བསྟན་འགྲོར་སྨན་པའི་ཐུགས་

བསྐྱེད་ལྷུན་གྲུབ་མཐུས།  །འཇམ་མགོན་རྒྱལ་བའི་ཆོས་ཀྱི་ཁྲི་འཕང་རྩེར།  །གཡོ་མེད་སྐྱིལ་ཀྲུང་

རོལ་བའི་སྟབས་ཀྱིས་འཁོད།  །ཅེས་གསུངས་པ་བཞིན། བདག་ཉིད་ཆེན་པོ་འདི་ཉིད་དགུང་ལོ་

ང་དྲུག་ཏུ་སླེབས་པ་རབ་བྱུང་བཅུ་གཉིས་པའི་ཟད་བྱེད་ཅེས་པ་མེ་སྟག་ཕྱི་ལོ་༡༧༤༦ ལོར་དགའ་

འབྲས་སྤུངས་སྒོ་མང་ཆོས་འབྱུང་།

ལྡན་གསེར་གྱི་ཁྲི་རིན་པོ་ཆེར་ཞབས་པད་འགོད་དགོས་ཀྱི་བཀའ་རྒྱ་འབྱོར།  སྐར་རྩིས་ཀུན་

བཏུས་ནོར་བུར། རབ་བྱུང་བཅུ་གསུམ་པའི་མེ་ཡོས་ཕྱི་ལོ་༡༧༤༧ ལོ་ལ་གསེར་གྱི་ཁྲི་རིན་པོ་ཆེར་

བཞུགས་པར་གསུངས་མོད། དེབ་ཐེར་ཁུངས་དག་རྣམས་སུ་རབ་བྱུང་དེ་གའི་ལྕགས་རྟ་༡༧༥༠ 

ལོ་སྟེ་དགུང་ལོ་དྲུག་ཅུ་བཞེས་པའི་དུས་སྐུ་ཞི་བར་གཤེགས་ཚུལ་དང༌། དགའ་ལྡན་ཁྲི་པར་ལོ་

ངོ་ལྔར་བཞུགས་ཚུལ་གསལ་བར་མགྲིན་གཅིག་ཏུ་གསུངས་པས། རབ་བྱུང་བཅུ་གཉིས་པའི་མེ་

སྟག་༡༧༤༦ ལོར་ཁྲི་རིན་པོ་ཆེར་བཞུགས་པར་བྱས་ན་ལེགས་སམ་སྙམ་ལ། སྲིད་སྐྱོང་མི་དབང་

ཕོ་ལྷ་བ་བསོད་ནམས་སྟོབས་རྒྱས་ནས་དག་སྣང་ཆེན་པོས་ཁྲི་ཆས་དང་དཔོན་གཡོག་ཚང་མའི་

ན་བཟའ་རྟ་སྒ་བཅས་ཆ་ཚང་སྤུས་གང་ལེགས་ཕུལ་ཏེ། ཁྱེད་ཀྱིས་ཁམས་གསུམ་ཆོས་ཀྱི་རྒྱལ་པོ་

རྗེ་རྒྱལ་བ་གཉིས་པའི་བསྟན་པ་རིན་པོ་ཆེར་བྱ་བ་གང་ཆེ་མཛད་པ་དང༌། ངེད་ནས་ཀྱང་བསྟན་

པ་རིན་པོ་ཆེ་དང་བསྟན་འཛིན་དགེ་འདུན་གྱི་སྡེ་དང་བཅས་པའི་སྲི་ཞུ་དང་གུས་འདུད་གང་

ཆེ་ཞུ་ཞིང༌། རང་རེ་མཆོད་ཡོན་གཉིས་ཟུང་དུ་འབྲེལ་ནས་བསྟན་པ་རིན་པོ་ཆེ་ལ་ཕན་སླེབས་

གང་ཆེ་ཞུས་ཆོག་པ་ཞུ་ཞེས་ཁྲི་ཕེབས་ཀྱི་དགོས་ཆ་ཚང་མ་སྟ་གོན་མཛད། དེ་ནས་ལྷ་ལྡན་ནས་

དགའ་ལྡན་དུ་ཆིབས་བསྒྱུར་མཛད་ཅིང་གསེར་ཁྲི་ཆེན་མོར་ཞབས་སོར་བཀྲ་ཤིས་ཀྱི་འཁོར་

ལོ་རྣམ་པར་བཀོད། སྐབས་དེར་ཕ་ཤ ལ་བུས་འཛིན་པ་བཞིན་དུ་སྤྱི་ཆོས་དང་སྒེར་ཆོས་ཐམས་

ཅད་ཀྱི་སྐབས་སུ་མདོ་སྔགས་ཀྱི་ཆོས་ཚུལ་རྒྱ་མཚོའི་སྒོ་འཕར་ཡངས་པོར་ཕྱེ།  ཁྲིར་བཞུགས་

རིང་ཡང་ཇུན་གར་སོགས་སོག་རིགས་མང་པོས་རྣམ་དཀར་དགེ་སྒྲུབ་ཀྱི་སྲི་ཞུ་བླ་མེད་བྱས། རྗེ་

ཉིད་ལ་འབུལ་བ་ཅི་ཙམ་བྱུང་ཡང་བདག་འཛིན་མེད་པར་སྲིད་པའི་ཕུན་ཚོགས་ཐམས་ཅད་

མི་གཙང་བའི་འདམ་རྫབ་བཞིན་དུ་གཟིགས་པའི་ངེས་འབྱུང་བཅོས་མིན་ཐུགས་ལ་མངའ་བའི་

རང་མདངས་མཐའ་ཡས་པ་ཞིག་བསྟན་པར་སྣང༌། དེ་ནས་མི་རིང་བ་ན་སྲིད་སྐྱངོ་ཕ་ོལྷ་བ་སྐུ་མྱ་

ངན་ལས་འདས། རིགས་སྲས་གཉིས་ཡོད་པའི་ཆེ་བ་གུང་འགྱུར་མེད་ཚེ་བརྟན་གྱིས་སྟོད་མངའ་

རིས་སྐོར་གསུམ་དུ་དབང་བསྒྱུར། ཆུང་བ་ད་ལེ་བཱ་ཐུར་ཝང་འགྱུར་མེད་རྣམ་རྒྱལ་གྱིས་ཕ་དུས་

ལྟར་དབུས་གཙང་ཕྱོགས་སུ་དབང་བྱེད་པའི་རྒྱལ་པོ་མཛད།  ཕྱིས་སྦྱོར་ངན་ཧམ་སེམས་ཀྱིས་

ཀུན་ནས་བསླངས་ཏེ་རང་ཉིད་ཀྱི་གཅེན་པོ་ཝང་འགྱུར་མེད་ཚེ་བརྟན་ལྐོག་གསོད་བྱས་ཤིང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཐ་ན་རང་གི་སྲས་ཀྱང་ཕྱིར་འབུད་བཏང་ནས་མངའ་རིས་ཕྱོགས་དབང་འགོ་ཏུ་བཅད། དེ་དུས་

རྗེ་ཉིད་ལའང་མཐུ་གཏད་མནན་གསུམ་བྱེད་དགོས་ཀྱི་བཀའ་རྒྱ་གནང་བར་རྗེ་ཉིད་ཀྱིས་ཐད་

དྲང་དུ་ངས་དགའ་ལྡན་གསེར་ཁྲིའི་སྟེང་ནས་མི་གསོད་མི་ཐུབ་ཅེས་གསུངས་པ་དང༌། གཅེན་

བཀྲོངས་ཕྱིན་ལྷ་སྡེ་མི་སྡེ་ཚང་མས་ལེགས་འབུལ་ཞུས་པ་བཞིན་དགའ་ལྡན་པས་ཀྱང་དགོས་

ཚུལ་གླེང་པར། རྗེ་ཉིད་ནས་མི་བསད་པ་ལ་དགའ་བའི་ལེགས་འབུལ་བྱེད་མི་ཐུབ་ཅེས་སོགས་

སུས་ཀྱང་བློར་མི་སྤོབས་པའི་བཀའ་སློབ་མང་པོ་གནང༌། ཝང་འདིས་སྲིད་མཛད་པའི་དུས་ཡུན་

ཐུང་ངུའི་ནང༌། སྡིག་སྤྱདོ་རྒྱལ་པརོ་བསྐསོ་པ་དང༌། །ཁང་བའི་ཡང་ཐགོ་གྲུམ་པ་དང༌། །རི་རྩེ་ཤིན་

ཏུ་ཞིག་པ་ཡི།  །འདབས་ན་གནས་རྣམས་རྟག་ཏུ་འཇིགས།  །ཞེས་པ་ལྟར། བྱ་བ་གང་ཡང་བརྟག་

པ་དང་བཅས་པས་མི་ཟིན་པ་འབྲེལ་མེད་བྱུང་རྒྱལ་དུ་སྤྱོད་པ། སྐྱེ་བོ་སྲོག་འཕྲོག་པ་ལ་ནི་ཤིག་

བཀུམ་པ་ཙམ་དུའང་ཇི་མི་སྙམ་པར་བགྱིད།  མཐོང་ཚད་གསོད་ཐོས་ཚད་སྐྲག་པའི་དཔེ་ལྟར་

ཚང་མ་འཇིགས་ཤིང་སྐྱི་གཡའ་བར་བྱེད་པ་དང༌། ཁྱད་པར་རྗེ་འདིར་ཡང་བསམ་སྦྱོར་ལོག་པའི་

རྣམ་འགྱུར་མང་དུ་བྱེད་ཅིང༌། ཆོས་མཐུན་གྱི་བླ་མ་དགེ་བའི་བཤེས་གཉེན་དུ་མར་ཆོས་ཀྱི་བར་

ཆད་དུ་འགྱུར་པའི་རྩིང་སྤྱོད་སྣ་ཚོགས་མཛད་པ་དང༌།  རྗེ་འདི་ཉིད་ཁྲིར་ཕེབས་ནས་ལོ་ངོ་ལྔ་

སོང་བའི་ལྕགས་རྟ་ལོར་ཁྲི་འཕྲལ་དུ་བཙན་འཇོག་དགོས་ཚུལ་བྱུང་བ་བཅས་ཀྱིས་ཞབས་གྲས་

རྣམས་ཀྱིས་ཆོས་ལ་དགྲ་བྱུང་ན་སངས་རྒྱས་ར་མདའ་སྦྲན་པའི་དཔེ་བཞིན་ད་ལམ་ཝང་གཟུ་

ལུམ་ཅན་དེ་ལ་དྲག་པོའ་ིལས་སྦྱོར་ཞིག་ངེས་པར་དགོས་ཞེས་ཞུས་པ་ན།  ང་དགའ་ལྡན་ཡིད་

དགའ་ཆོས་འཛིན་དུ་རྗེ་བཙུན་བྱམས་པ་མགོན་པོ་དང་ཡབ་རྗེ་འཇམ་དཔལ་སྙིང་པོའ་ིཞབས་

དྲུང་དུ་ཆོས་གོས་རྣམ་གསུམ་དང་བཅས་ཏེ་འགྲོ་བ་ཡིན་པས་ཁྱོད་ཚོས་དེ་འདྲ་མ་ཟེར་གསུངས། 

དེ་ཡང༌། ལུགས་སྲོལ་ལ་དགའ་ལྡན་ཁྲི་རིན་པོ་ཆེ་རིམ་བྱོན་གྱི་དངུལ་གདུང་བཞེངས་སྲོལ་ཡོད་

ཀྱང༌།  རྗེ་འདི་པ་དངོས་ཆས་ཇི་སྙེད་བྱུང་བ་རྣམས་ཀྱང་དཀོན་མཆོག་གི་མཆོད་པ་དང་དགེ་

འདུན་གྱི་གཏོང་སྒོར་ཤ་ཁུ་ཤ་ཐིམ་རང་མཛད་པ་ལས། དངུལ་གདུང་བཞེངས་རྒྱུའི་རྩོལ་བ་ཆེར་

མ་མཛད་ནའང་གང་ཉིད་ཀྱི་སློབ་བུ་སོག་རིགས་དད་ཅན་ཞིག་གིས་སོག་ཡུལ་ནས་དངུལ་

གདུང་བཞེངས་ཐེབས་ཀྱི་རྒྱུ་ནོར་གྱ་ནོམ་པ་བསྐུར་ཡོང་བས་དངུལ་འདི་ཙམ་རང་དགོས་པ་ཅི་

འབྲས་སྤུངས་སྒོ་མང་ཆོས་འབྱུང་།

མཆིས་གསུངས། དེ་ནས་ཁྲི་བཤོལ་ཁར་ཐུགས་སྲས་ནམ་མཁའི་སྐར་ཚོགས་ཀྱི་རྗེས་སུ་བསྙེགས་

པ་རྣམས་ལ་བཀའ་ཆོས་གཟབ་རྒྱས་ཤིག་གནང་བར་ཚོགས་པ་ཐམས་ཅད་སྤྱན་ཆབ་བསིལ་བ་

བྱུང༌། དེ་དུས་རྗེ་ཉིད་ཀྱི་ཞལ་ནས་ང་ལ་ད་ལཱེ་པཱ་ཐུར་གྱིས་དགོངས་ཕོག་གཏོང་བ་འདི་རིགས་

ལ་བསམས་ན་ངས་དམ་ཅན་ཆོས་རྒྱལ་ལ་གཏོར་མ་མཛུབ་མོ་ཙམ་ཞིག་བྱིན་ན་ཁོང་ཚོ་ཐམས་

ཅད་སེ་གོལ་གཅིག་གཏོགས་པའི་ཡུན་ལ་བརླག་ཐུབ་མོད་ཀྱང༌།  ང་ནི་ཁྲི་གཙང་མ་བྱས་ནས་

དགའ་ལྡན་ཡིད་དགའ་ཆོས་འཛིན་དུ་མི་ཕམ་ཆོས་ཀྱི་མདུན་སར་འགྲོ་བ་ཡིན་པས་ཐུགས་ཕམ་

མི་དགོས་ཞེས་བཀའ་སློབ་ཀྱི་ཐ་མ་གནང་ཞིང༌།

དེ་ནས་རྣམ་ཐར་ཚིགས་བཅད་མར།  པཎ་ཆེན་སྣང་མཐའི་ཡེ་ཤེས་གཟིགས་པའི་

ངརོ། །རྣམ་གསུམ་ཆོས་གོས་གྱནོ་ཅིང་དགའ་ལྡན་དུ། །ཕེབས་པའི་གསུང་འཕྲསོ་ཕྱིས་འབྱུང་ལུང་

བསྟན་དུ། །འཁྲུལ་མེད་ངེས་པས་ཡ་མཚན་ལྡིང་ཁང་ཉེ། །ཞེས་དང༌། འཕོ་འཇིག་བྲལ་བའི་རྡོ་རྗེ་

སྐུ་བརྙེས་ཀྱང༌། །རྟག་འཛིན་ཅན་རྣམས་ཆོས་ལ་བསྐུལ་བའི་སླད། །རགས་པ་གཟུགས་སྐུའི་འདོ་

དཀར་འཛིན་མར་ཁྱབ། །མྱང་འདས་ནུབ་རིའི་ཕང་བར་སྣང་མིན་གཟིགས། །ཞེས་པ་ལྟར་ལགས་

པས། བདག་ཉིད་ཆེན་པོ་འདི་ཉིད་དགུང་ལོ་རེ་གཅིག་སོན་པ་རབ་བྱུང་བཅུ་གསུམ་པའི་ལྕགས་

རྟ་༡༧༥༠ ལོའ་ིཧོར་ཟླ་དང་པོའ་ིཚེས་བཅོ་ལྔའི་ཉིན་སྐུ་གཤེགས་པར་ཉེ་བའི་ཚེ་དེ་འཕྲལ་ཐེ་བོ་

ཁང་དུ་ཕེབས་ནས་བཞུགས་འདིང་སྟེང་དུ་ཞབས་སྐྱིལ་ཀྲུང་མཛད། ཆོས་གོས་རྣམ་གསུམ་དང་

དབུ་པཎ་སྣེ་རིང་བཅས་བཞེས་ཏེ་ང་ལ་ཆོ་ག་མང་པོ་མི་དགོས། ཞག་ཞེ་དགུའི་རིང་ལ་དམིགས་

བརྩེ་མ་བགྲོངས་གསུངས་ཤིང་མཆོད་པ་རྒྱས་པ་ཞིག་བཤམ་དུ་བཅུག་ནས་དགའ་ལྡན་ལྷ་བརྒྱ་

མ་ཚར་གཅིག་གསུངས།  དེ་ནས་ད་ང་མི་ཕམ་ཆོས་ཀྱི་མདུན་སར་འགྲོ་ངེས་ཡིན་ཞེས།  དོན་

དམ་པར་ནམ་མཁའ་མ་ཟད་ཀྱི་བར་གཟུགས་སྐུའི་བཀོད་པ་དང་འཕྲིན་ལས་རྒྱུན་ཆད་པ་མེད་

ཀྱང་གདུལ་བྱ་རྟག་འཛིན་ཅན་རྣམས་ཆོས་ལ་བསྐུལ་བའི་ཕྱིར་དུ་བསམ་བཞིན་སྐུ་མྱ་ངན་ལས་

འདས་པའི་ཚུལ་བསྟན་ཏོ། །

དེ་ནས་སྐུ་གདུང་རིན་པོ་ཆེར་ཕྱག་མཆོད་གསོལ་འདེབས་སོགས་རྒྱ་ཆེན་པོ་མཛད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དེ།  གསེར་དངུལ་སྤེལ་མ་ལས་གྲུབ་པའི་བྱང་ཆུབ་མཆོད་རྟེན་གྱི་ནང་གཞུག་ཏུ་གསེར་ལྗང་

བརྡུངས་ལས་གྲུབ་པའི་རྡོ་རྗེ་འཆང་གི་སྐུ་དང༌།  ཤེར་ཕྱིན་གྱི་མདོ་སྡེ་རིན་པོ་ཆེ་སོགས་རིང་

བསྲེལ་རྣམ་བཞི་དང༌། ཁྲི་ཆེན་ཉིད་ཀྱི་ཐུགས་ལྗགས་སྤྱན་གསུམ་དང་རིང་བསྲེལ་ཅན་གྱི་པུར་

རུས་བཅས་བཞུགས་ནས་ཐུབ་པ་ཚུལ་ཁྲིམས་མའི་ལྷ་ཁང་དུ་འགྲོ་བའི་བསོད་ནམས་ཀྱི་ཞིང་དུ་

བཞུགས། དབུ་གདུགས་དབུ་པཎ་སྣེ་རིང་སོགས་ཁྲི་ཆས་ཕལ་མོ་ཆེ་གཞུང་པ་ཁང་ཚན་གྱི་ནང་

རྟེན་དུ་ཕུལ་ཅིང༌། སྤྱིར་རྗེ་ཉིད་སྐུ་བཞུགས་པའི་དུས་སུ་དུས་རྒྱུན་མདོ་སྨད་དུ་འབྱོན་བཞེད་ཀྱི་

གསུང་སྒྲོས་ནར་མ་མཛད་པར་བརྟེན། སྐུ་ཉིད་ཀྱི་ཉེ་གནས་ལོ་རི་བླ་མ་བློ་བཟང་བསྟན་འཛིན་

གྱིས་སྐུ་གསུང་ཐུགས་རྟེན་གྱི་རྟེན་སྐལ་ཕུན་སུམ་ཚོགས་པ་བསྣམས་ནས་རང་ཡུལ་དུ་ཕྱིར་

འངོས་ཏེ་དད་ལྡན་སྐྱེ་བོ་ཕོ་མོའ་ིདད་རྟེན་གྱི་དཔལ་དུ་བསྐྲུན།  རྗེ་སྐྱབས་མཆོག་དམ་པ་གང་

ཉིད་ལ་ལྗགས་རྩོམ་ཡང་མཁས་གྲུབ་རིམ་བྱོན་གྱི་ལོ་རྒྱུས་དང་གནས་བསྟོད།  དམ་ཅན་ཆོས་

སྲུང་རྣམས་ཀྱི་གཏོར་འབུལ་སོགས་མཆིས་པར་བཤད་མོད། ད་ལྟ་ཕྱོགས་གང་དུའང་ཡོད་པར་

མི་སྣང་ངོ༌། །

ཟམ་ཚ་གསེར་ཁྲི་སྐུ་ཕྲེང་གཉིས་པ།  རྗེ་བཙུན་བློ་བཟང་འཇིགས་མེད་ནམ་མཁའ་

དཔལ་བཟང་པོ་ནི། མདོ་སྨད་ལྷོ་རྒྱུད་གླིང་དཀར་སྟོད་ཀྱི་སའི་ཆར་འབའ་འུ་སྐར་ཆེན་ཐང་བྱ་

བར་ཡབ་ངག་དབང་བསྟན་འཛིན་དང༌།  ཡུམ་མ་མ་གཉིས་ཀྱི་སྲས་སུ་རབ་བྱུང་བཅུ་གསུམ་

པའི་ས་བྱི་༡༧༦༨ ལོར་ངོ་མཚར་བའི་ལྟས་བཟང་པོ་དང་བཅས་སྐུ་བལྟམས།  དགུང་ལོ་དགུར་

སོན་པ་མེ་སྤྲེལ་༡༧༧༦  ལོར་ཀུན་མཁྱེན་འཇིགས་མེད་དབང་པོར་གཙུག་ཕུད་ཕུལ་ནས་རབ་

བྱུང་དང་དགེ་ཚུལ་སྒྲུབ་པའི་ཆོ་ག་མཛད་དེ་མཚན་འཇིགས་མེད་ནམ་མཁའ་ཞེས་གསོལ་ཏེ་

འདོད་ཆོས་མང་དུ་བསྩལ། དགུང་ལོ་བཅུ་གསུམ་པ་ལྕགས་བྱི་༡༧༨༠ ལོར་བཀྲ་ཤིས་འཁྱིལ་ཐོས་

བསམ་གླིང་གི་ཆོས་གྲྭར་ཞུགས། ཁྲི་ཆེན་བསོད་ནམས་གྲགས་པ་ལས་བརྩི་བཞག་གསན། སུམ་

མཐིལ་རོྡ་རམས་པ་དཀནོ་མཆགོ་ལྷུན་གྲུབ་ཡངོས་འཛིན་དུ་བསྟེན་ནས་གཞུང་ཆེན་མརོ་གསན་

བསམ་མཛད། སྐབས་འདིར་རྨོག་རི་དགོན་དགའ་ལྡན་བྱམས་འཕེལ་གླིང་བཏབ། དགུང་ལོ་ཉི་

ཤ་པ་མེ་ལུག་ལོར་སྐྱབས་མཆོག་འཇིགས་མེད་དབང་པོའ་ིདྲུང་ནས་བསྙེན་རྫོགས་ཀྱི་སྡོམ་པ་

འབྲས་སྤུངས་སྒོ་མང་ཆོས་འབྱུང་།

མནོས། དགུང་ལོ་ཉེར་གསུམ་པའི་སྟེང་དུ། སྔར་པཎ་ཆེན་དཔལ་ལྡན་ཡེ་ཤེས་ནས་ཀུན་མཁྱེན་

རིན་པོ་ཆེར་རྨ་རྨེ་འདྲེས་མཚམས་དུ་དགོན་པ་ཞིག་བཏབ་ན་ལེགས་ཚུལ་གསུངས་པ་ལྟར། 

ཀུན་མཁྱེན་ཉིད་ནས་ཀྱང་རྗེ་འདི་པར་དེ་ཕོྱགས་སུ་ས་གནོན་གྱི་དགོན་པ་ཞིག་འདེབས་རྒྱུའི་

ཐུགས་དགོངས་ཀུན་མཁྱེན་གོང་མ་ལའང་ཡོད་ཚུལ་གྱི་རྒྱུ་མཚན་རྣམས་གསུངས་ཤིང༌། དེ་ནས་

རྣམ་གཉིས་ཀྱིས་སྔར་གྱི་དགོན་པ་གནས་ནས་སྤོ་དགོས་པ་ཐུགས་ལ་བཏགས་ཏེ།  རབ་བྱུང་

བཅུ་གསུམ་པའི་ལྕགས་ཁྱི་ཕྱི་ལོ་༡༧༩༠  ལོར་ཚ་གན་བེ་ཤིང་དུ་ཕེབས་པ་དང་ལྟོ་འཕྱེ་བརྟག་

པ་གནང༌། འདུ་ཁང༌། གཟིམས་ཁང༌། གྲྭ་ཤག་བཅས་ལ་བཀོད་ཁྱབ་ཞིབ་པར་བསྩལ། དེ་ནས་

བཟུང་ཁུར་བཞེས་ཀྱིས་ཆོས་སྡེ་གསར་བསྐྲུན་མཛད་ཅིང་ས་རྟའི་བར་ལོ་ངོ་བརྒྱད་དགུ་ཙམ་དུ་

ཁྲིར་བཞུགས་ནས་སྐྱོང་བཀུར་བསམ་གྱིས་མི་ཁྱབ་པར་མཛད། གཞན་ཡང་རྔ་པའི་སྒོ་མང་སྒར་

དང༌། དམུ་དགེ་བཀྲ་ཤིས་འཁོར་ལོ་བཅས་ཀྱི་ཁྲི་ཡང་མཛད། ས་རྟ་ཕྱི་ལོ་༡༧༩༨ ལོར་རྗེ་འདི་ཉིད་

ཀྱིས་གཙོས་གྲྭ་ཚང་ཁག་གསུམ་གྱི་ཁྲི་གདན་ཟུར། ཞབས་དྲུང་རྣམས་དང་ལས་སྣེ་ཁག་བཅས་

རྟ་པ་བརྒྱ་ཕྲག་བརྒལ་བས་གྱེ་མོ་ནས་ཀུན་མཁྱེན་འཇིགས་མེད་དབང་པོའ་ིམཆོག་སྤྲུལ་ཉི་མ་

གཞོན་ནུར་ཕེབས་བསུ་རྒྱས་སྤྲོས་མཛད།  རྗེ་ཉིད་ཀྱི་གཟིམས་ཁང་དུ་གདན་ཞུས་ཀྱིས་དངུལ་

གྱི་མཎྜལ་སོགས་དངོས་འབུལ་སྤམ་མཐོ་བ་ཕུལ། དེ་ནས་རྡོ་རམས་པ་ཆོས་སྙིང་པོ་སོགས་ཀྱིས་

མཚམས་སྦྱོར་བྱས་པ་ལ་བརྟེན་ནས་ཐོག་མར་ཆ་ཧར་ཕྱོགས་སུ་ཆིབས་ཁ་བསྒྱུར།  དེ་ནས་པེ་

ཅིང་དུ་ཕེབས་བཞུད་གནང་སྟེ་ཡུང་ཧོ་དགོན་གྱི་ཁྲི་ཕུ་ཡན་གནང༌། འཁྲུག་པའི་དུས་ལུང་ནག་

ཞབས་དྲུང་གིས་རྫས་གཡོག་བྱས་ཏེ་སྦྱིན་སྲེག་སོགས་རིམ་གྲོ་གང་ལེགས་གནང་བར་གོང་མ་

བསྔགས་སྨོན་རྒྱལ་པོ་ཐུགས་ཧ་ཅང་དགྱེས་དགྱེས་མཛད་དེ་ཧོ་ཐོག་ཐུའི་ཆོ་ལོ་གནང་། དགུང་

ལོ་ཞེ་གཉིས་པ་རབ་བྱུང་བཅུ་བཞི་པའི་ས་སྦྲུལ་ཕྱི་ལོ་༡༨༠༩ ལོའ་ིཟླ་གཉིས་པའི་ནང་གདན་ས་

བཀྲ་ཤིས་འཁྱིལ་དུ་ཕྱིར་ཕེབས་བྱུང་ཞིང་ཆིབས་བསུ་སེར་སྦྲེང་དང་བཅས་ཀུན་མཁྱེན་བླ་བྲང་

ཆེན་པརོ་ཡབ་སྲས་ཞལ་འཛོམས་ཏེ་གསལོ་སྟནོ་དང་གསུང་གླེང་ཡུན་རིང་གནང༌། དེ་ནས་ཀུན་

མཁྱེན་མཆོག་སྤྲུལ་རིན་པོ་ཆེ་སྐུ་ཕྲེང་གསུམ་པ་རྗེ་བཙུན་བློ་བཟང་ཐུབ་བསྟན་འཇིགས་མེད་

རྒྱ་མཚོ་མཆོག་མང་ཇའི་ཚོགས་མགོན་དུ་གདན་དྲངས་ཏེ་མཎྜལ་སྐུ་གསུང་ཐུགས་རྟེན་གྱིས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྣེ་དྲངས་བཅུ་ཚན་ལྔ་ཚན་ལ་སོགས་པའི་འབུལ་ཚན་རྣམ་གྲངས་མང་པོ་ཕུལ་ཏེ་བསྟན་འགྲོའ་ི

དོན་ཐུགས་ལ་བཞག་ནས་གཙོ་བོ་ཞབས་པད་བརྟན་པ་དང༌། དབུས་གཙང་ཆོས་ཀྱི་ཞིང་སར་

ཀུན་མཁྱེན་གོང་མ་རྣམ་གཉིས་ལྟར་སྐུ་ཡོན་གསན་བཞེས་ཕུལ་དུ་ཕྱིན་པ་གནང་དགོས་ཀྱི་སྙན་

བསྐུལ་ནན་ཆེ་ཞུས། དགོན་པའི་གཞུང་ནས་ཇི་ལྟར་གསོལ་བ་བཏབ་པ་ལྟར་འདུ་ཁང་ཆེན་མོར་

ཚོགས་མང་ལ་ཆསོ་རྒྱལ་ཕྱི་སྒྲུབ་ཀྱི་རྗེས་གནང་བསྩལ་བར་ལེགས་འབུལ་བརྟན་བཞུགས་བཅས་

ཕུལ། ལྷག་པར་ཀུན་མཁྱེན་མཆོག་སྤྲུལ་རིན་པོ་ཆེའི་བཀའ་ལུང་བཞིན་ས་སྦྲུལ་༡༨༠༩ ལོའ་ིཟླ་བ་

ལྔ་པ་ནས་བཟུང་གསེར་ཁང་ཆེན་མོའ་ིབཟོ་བཀོད་ལྟར་དུ་དངུལ་སྲང་ཁྲི་ཕྲག་མང་པོའ་ིརྒྱུ་སྦྱར་

ཏེ་རྒྱལ་བ་སེང་གེའི་ང་རོའ་ིལྷ་ཁང་བཞེངས་འགོ་བཙུགས། ནང་རྟེན་གསེར་ཟངས་ཀྱི་རྒྱལ་བ་

སེང་གེའི་ང་རོའ་ིསྐུ་བརྙན་ཁྲི་རྒྱབ་ཡོལ་དང་བཅས་པ་ཐོག་སོ་བཞིའི་ཚད་ཅན་སོགས་སྐུ་གསུང་

ཐུགས་རྟེན་དཔག་མེད་བཞེངས་པ་སགོས་འགྲ་ོཕན་གྱི་མཛད་པ་རྒྱ་ཆེ་བ་མཛད་ཅིང༌། དགུང་ལ་ོ

ང་བཞི་སོན་པ་རབ་བྱུང་བཅུ་བཞི་པའི་ལྕགས་སྦྲུལ་༡༨༢༡ ལོའ་ིཟླ་བ་བཅུ་གཉིས་པའི་ཚེས་བཅུ་

གཉིས་ཉིན་བསམ་བཞིན་དུ་སྐུའི་བཀོད་པ་ཆོས་དབྱིངས་སུ་བསྡུས་སོ། །

སྐུ་ཕྲེང་གསུམ་པ། རྗེ་བཙུན་བློ་བཟང་འཕྲིན་ལས་རྒྱ་མཚོའམ་བློ་བཟང་འཇིགས་མེད་

རྒྱ་མཚོ་མཆགོ་ནི་རབ་བྱུང་བཅུ་བཞི་པའི་ལྕགས་སྦྲུལ་༡༨༢༡ ལརོ་སགོ་པ་ོསུ་རུག་ཆིན་མཚོ་སྔནོ་

ཚང་ལ་སྐུ་འཁྲུངས། དགུང་ལོ་བཅུ་གཉིས་པ་ཆུ་འབྲུག་༡༨༣༢ ལོར་གཤེགས་སོ། །

སྐུ་ཕྲེང་བཞི་བ།  རྗེ་འཇིགས་མེད་བསམ་གྲུབ་རྒྱ་མཚོ་མཆོག་ནི།  མདོ་སྨད་ཁོ་ཚེར་

གཞིས་ཆགས་པའི་རྒྱུད་ཙེ་དབུས་སྒར་བ་ཚང་དུ་ཡབ་བདེ་ལེགས་དང་ཡུམ་མགོན་པོ་འཚོ་

གཉིས་ཀྱི་སྲས་སུ་རབ་བྱུང་བཅུ་བཞི་པའི་ཆུ་སྦྲུལ་ཕྱི་ལོ་༡༨༣༣  ལོར་མཚན་ལྟས་མང་པོ་

དང་བཅས་སྐུ་འཁྲུངས།  བལྟམས་མ་ཐག་སྤྱན་ཕྱེ་ཞིང་ཕྲེང་བ་བསྟན་ན་གར་ཁྱེར་གྱི་རྗེས་སུ་

གཟིགས་ནུས་པ་བྱུང་།  གུང་ཐང་དཀོན་མཆོག་བསྟན་པའི་རྒྱ་མཚོས་མགོན་པོ་སྐྱབས་ཞེས་

པའི་མཚན་གསོལ། དགུང་ལོ་བཞིའི་སྟེང་སྡེ་ཁྲི་འཇམ་དབྱངས་ཐུབ་བསྟན་ཉི་མས་དགེ་བསྙེན་

བསྒྲུབས།  དགུང་ལོ་དྲུག་བདུན་གྱི་དུས་མགོན་ཆོས་འཇིགས་གསུམ་ཡིན་ཟེར་བའི་གཟིགས་

འབྲས་སྤུངས་སྒོ་མང་ཆོས་འབྱུང་།

སྣང་ངོ་མཚར་བ་དགོང་རེ་བཞིན་བྱུང་།  དགུང་ལོ་བརྒྱད་བཞེས་པའི་ཐོག་སྐུ་ཞང་རྡོ་རམས་

པ་དཀོན་མཆོག་ལས་ཀློག་བསླབས། གདན་སར་འགོད་ཀྱི་བར་ཆོ་ག་ཆོས་སྤྱོད་ཕལ་ཆེར་ཤར་

ཤར་ཐུགས་འཛིན་གནང་། དགུང་ལོ་བཅུ་པ་ཆུ་སྟག་ཕྱི་ལོ་༡༨༤༢ ལོར་སྡེ་ཁྲི་རིན་པོ་ཆེས་ཁུར་

བཞེས་ཀྱིས་ཡུང་ཧོ་དགོན་པའི་རྟེན་གཙོ་སློབ་དཔོན་ཀླུ་སྒྲུབ་ཀྱི་འབྲལ་སྤངས་ཐུབ་དབང་གི་

མདུན་དུ་གསེར་བུམ་དཀྲུགས་ཏེ་ཧོ་ཐོག་ཐུ་སྤྱིའི་ལུགས་ལྟར་ཐུགས་ཐག་བཅད། དགུང་ལོ་བཅུ་

གཅིག་ཐོག་རྗེ་བློ་བཟང་ཐུབ་བསྟན་འཇིགས་མེད་རྒྱ་མཚོ་མཆོག་དངུལ་རྭར་ཕེབས་ཞོར་ཁོ་

ཚེར་ཕེབས་པའི་དྲུང་ནས་རབ་བྱུང་དང་དགེ་ཚུལ་གྱི་སྡོམ་པ་མནོས། ལོ་དེ་གའི་བཅུ་པའི་ཚེས་

གསུམ་ཉིན་གདན་སར་བཀོད། དགུང་ལོ་བཅུ་གཉིས་སྟེང་རིགས་གྲྭའི་དུས་སུ་བཀྲ་ཤིས་འཁྱིལ་

གྱི་ཆོས་གྲྭར་ཞུགས། བསོད་གྲགས་སྤྲུལ་སྐུ་ལས་བརྩི་བཞག་གསན། སྔར་བཞིན་ཁོ་ཚེ་རྡོ་རམས་

པ་ཡོངས་འཛིན་དུ་བསྟེན་ནས་བསྡུས་གྲྭ་ཐོག་མར་གསན།  འཛིན་གྲྭ་རྟགས་རིགས་ལ་སླེབས་

སྐབས་འཇམ་དབྱངས་དཀར་པོའ་ིལྗགས་བསྙེན་མཛད་པས་དཔེ་ཆ་གང་གཟིགས་ཐུགས་ལ་

འཕྲལ་དུ་ངེས་ཤིང་བརྗེད་ངས་ཆུང་བ་སགོས་ཀྱི་དངསོ་གྲུབ་ཀྱི་མཚན་མ་ང་ོམཚར་བ་རྙེད། ཀུན་

མཁྱེན་རིན་པོ་ཆེ་དང་། སྡེ་ཁྲི་རིན་པོ་ཆེ། གུང་ཐང་སྤྲུལ་སྐུ། ཧོར་ཚང་སྤྲུལ་སྐུ། རྗེ་དཀོན་མཆོག་

རྒྱལ་མཚན། རྗེ་ཤེས་རབ་རྒྱ་མཚོ་སོགས་དམ་པ་མང་པོའ་ིམདུན་ནས་སྔ་རྟིང་དབང་རྗེས་གནང་

དང་ལུང་ཁྲིད་སོགས་ཟབ་ཆོས་མང་དུ་གསན། དགུང་ལོ་ཉི་ཤ ་པ་ཆུ་བྱི་ཕྱི་ལོ་༡༨༥༢ ལོར་ཀུན་

མཁྱེན་མཆོག་གི་དྲུང་ནས་བསྙེན་རྫོགས་ཀྱི་སྡོམས་པ་བཞེས། ལོ་དེར་པེ་ཅིང་དུ་འབྱོར་དགོས་

ཀྱི་ཞུ་ཡིག་འབྱོར་བ་ལྟར་རྒྱལ་ཟླའི་ཚེས་གཅིག་ཉིན་རྒྱ་ནག་ཕོ་བྲང་དུ་འབྱོར།  ཚེས་བཞི་ཉིན་

གོང་མ་ཆེན་པོ་སྲིད་གསལ་མཇལ་བས་དགྱེས་པའི་བཀའ་འདྲི་མང་པོ་གནང་།  ལོ་དེའི་ཟླ་བ་

དགུ་པའི་ནང་ནས་ཕུ་ཐན་ཏེ་ཐམ་ཀ་བླ་མ་ཆུང་བ་ལོ་གསུམ་བཞེས། དུས་སྐབས་དེར་ཆང་མོའ་ི

དམག་བཞི་འབུམ་ལྷག་པེ་ཅིན་དུ་ལེ་བར་སུམ་བརྒྱའི་མཚམས་སུ་སླེབས་ནས་དམག་འཁྲུག་

བསླངས་པར་རྗེ་འདི་ཉིད་ཀྱིས་དབུ་མཛད་དཔོན་གཡོག་བཅུས་སྲད་རྒྱུད་ལུགས་ཀྱི་ལྕགས་

མཁར་ཉིན་བདུན་ལ་ཚུགས་པ་བཅས་ཞབས་བརྟན་རྒྱ་ཆེན་པོ་བསྒྲུབས་པས་འཁྲུག་རྩོད་རང་

སར་ཞི་བས་གོང་མ་མཆོག་ནས། མཛོད་གོས་དང་རྒྱ་དངུལ། བྱི་རུའི་ཕྲེང་བ་སོགས་བདག་རྐྱེན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མང་དུ་མཛད། མེ་འབྲུག་ཕྱི་ལོ་༡༨༥༦ ལོར་ཀྲང་ཡན་ཏེ་ཐམ་ཀ་བླ་མ་ཆེ་བ་མཛད། ལྕགས་སྤྲེལ་

ཕྱི་ལོ་༡༨༦༠ ལོར་རྒྱ་ནག་གོང་མས་རྗེ་ཉིད་ཕྱི་ལ་ཕེབས་ཆོག་པའི་བཀའ་བྱུང་བ་ལྟར་ཕེབས་ནས། 

པེ་སིའི་ཧརོ་ཤ ལ་སགོས་ལ་དུས་འཁརོ་དབང་ཆེན་སགོས་ཆསོ་བཀའ་ཅི་རིགས་གནང་ཞིང་དེར་

གྲྭ་ཚང་ཡང་བཙུགས། ཆུ་ཕག་དབོ་ཟླའི་བཅུ་གཅིག་ཉིན་བཀྲ་ཤིས་འཁྱིལ་དུ་ཕྱག་ཕེབས། ཀུན་

མཁྱེན་མཆགོ་སྤྲུལ་རིན་པ་ོཆེ་བསྐལ་བཟང་ཐུབ་བསྟན་དབང་ཕྱུག་ཚོགས་མགནོ་དུ་སྤྱན་དྲངས་

ཏེ་དངུལ་དཀར་སོགས་འབུལ་ཚན་རྣམ་གྲངས་ཆེན་པོ་ཕུལ།  ཚོགས་ཆེན་ལ་འགྱེད་མང་ཇ་

དང་། སྨོན་ལམ་མཆོད་འཕྲེང་ལྟར་གྱི་མཆོད་རྫས་ཆ་ཚང་ཐགས་དྲུབས་ཁྱད་མཚར་སོགས་ཕུལ། 

ལོ་དེའི་བཅུ་པའི་བཅུ་གསུམ་ལ་ཆོས་འཁརོ་སྒར་གསར་དགའ་ལྡན་བཤད་སྒྲུབ་ཆོས་འཁརོ་གླིང་

དུ་ཕེབས་བཞུད་གནང་སྟེ་ཁྲི་མཛད།  དེའི་སྐབས་རིང་འཆད་ཉན་སོགས་ལ་ཐུགས་བཞེས་བླ་

ལྷག་གནང་བའི་མཛད་རྗེས་ཆེ། དགུང་ལོ་སོ་གསུམ་པ་ཤིང་གླང་ཕྱི་ལོ་༡༨༦༥ ལོའ་ིམགོ་ཟླ་བའི་

ཚེས་བཅོ་ལྔ་ཉིན་བཀྲ་ཤིས་འཁྱིལ་དུ་སླར་བོྱན་ནས་ཁྲི་འདོན་མཛད་ཅིང་འཆད་ཉན་གྱི་རྒྱལ་

མཚན་མཐོན་པོར་བསྒྲེངས། རབ་བྱུང་བཅོ་ལྔ་པའི་ཆུ་སྤྲེལ་ཕྱི་ལོ་༡༨༧༢ ལོའ་ིཟླ་དང་པོའ་ིཚེས་

བཅུ་བཞིའི་ཉིན་ཁྲི་བཤལོ་བའི་འབུད་ཇ་བསྐལོ་ཅིང་ཚོགས་དབུས་སུ་ཀུན་མཁྱེན་མཆགོ་གདན་

ཞུས་ཀྱིས་ཚེ་དཔག་མེད་ཀྱི་སྐུ་བརྙན་ལུས་ཚད་མ་སོགས་སྐུ་འདྲ་མང་པོ་དང་། གསེར་དངུལ་གྱི་

འབུལ་བ་གཏོས་ཆེ་བ་མཛད། དགུང་ལོ་ཞེ་གཉིས་པ་ཤིང་ཁྱི་ཕྱི་ལོ་༡༨༧༤ ལོའ་ིཟླ་བ་དགུ་པའི་

ཚེས་ཉེར་ལྔ་ཉིན་སྐུ་གཤེགས་པར་མངོན་ཞེས་གསལ་ལོ། 

སྐུ་ཕྲེང་ལྔ་པ། རྗེ་བཙུན་སྐལ་བཟང་འཇིགས་མེད་ནམ་མཁའ་དཔལ་བཟང་པོ་ནི། མདོ་

སྨད་ཁོ་ཚེ་ཞེས་བྱ་བའི་ཡུལ་ཕྱོགས་སུ་རབ་བྱུང་བཅོ་ལྔ་པའི་ཤིང་ཕག་༡༨༧༥ ལོར་དགེ་མཚན་

དང་བཅས་སྐུ་འཁྲུངས། ལྕགས་སྦྲུལ་༡༨༨༡ ལོའ་ིཟླ་བཞི་པའི་ཚེས་བཅོ་ལྔའི་ཉིན་ཀུན་མཁྱེན་སྐུ་

ཕྲེང་བཞི་པ་བསྐལ་བཟང་ཐུབ་བསྟན་དབང་ཕྱུག་གང་ཉིད་ནས་རྗེ་གོང་མའི་ཡང་སྤྲུལ་དུ་ངོས་

འཛིན་མཛད། དགུང་ལོ་བཅུ་གཉིས་ཐོག་ཧོར་ཚང་རིན་པོ་ཆེ་དང་ལྷན་དུ་བཀྲ་ཤིས་འཁྱིལ་གྱི་

ཆོས་གྲྭར་ཐོག་མར་ཞུགས་ཤིང་ཡོངས་འཛིན་དགེ་བཤེས་འདན་ཕྲུག་ཚང་གསར་དུ་བསྐོ་བཞག་

མཛད།  ཀུན་མཁྱེན་མཆོག་གི་དྲུང་ནས་སྔ་རྗེས་རྣམས་སུ་གསེར་ཁྲི་རྣམ་གསུམ་དང་ལྷན་དུ་

འབྲས་སྤུངས་སྒོ་མང་ཆོས་འབྱུང་།

འཇིགས་བྱེད་དང༌།  ཆོས་རྒྱལ་ཕྱི་ནང་གསང་གསུམ་སོགས་ཀྱི་དབང་རྗེས་གནང་ལུང་སོགས་

མང་དུ་གསན། དགུང་ལོ་ཉེར་གཅིག་ཐོག་ཀུན་མཁྱེན་མཆོག་གི་དྲུང་ནས་བསྙེན་རྫོགས་ཀྱི་སྡོམ་

པ་བཞེས། དགུང་ལ་ོཉེར་ལྔར་སནོ་པ་ས་ཕག་༡༨༩༩ ཟླ་བ་གསུམ་པའི་ཚེས་བཅུ་གསུམ་ཉིན་རྟག་

འཛིན་ཅན་རྣམས་ཆོས་ལ་བསྐུལ་ཕྱིར་རེ་ཞིག་གཟུགས་སྐུའི་བཀོད་པ་ཆོས་དབྱིངས་སུ་ཐིམ་

ཚུལ་བསྟན་ཏོ། །

སྐུ་ཕྲེང་དྲུག་པ། རྗེ་སྐལ་བཟང་ལུང་རིགས་རྒྱ་མཚོ་དཔལ་བཟང་པོ་ནི། མདོ་སྨད་གླིང་

དཀར་སྟོད་ཀྱི་ས་ཆ་དངུལ་རྭའི་ཕྱོགས་སུ་ཡབ་བཟོད་པ་དང་ཡུམ་ལྷ་མོ་སྐྱིད་གཉིས་ཀྱི་སྲས་

སུ་རབ་བྱུང་བཅོ་ལྔ་པའི་ལྕགས་གླང་ཕྱི་ལོ་༡༩༠༡  ལོར་ངོ་མཚར་བའི་ལྟས་དང་བཅས་ཏེ་སྐུ་

འཁྲུངས། ཤིང་འབྲུག་ཕྱི་ལོ་༡༩༠༤ ལོ་དབོ་ཟླ་བའི་ཚེས་བཅུ་གཅིག་ཉིན་ཀུན་མཁྱེན་སྐུ་ཕྲེང་བཞི་

པ་མཆགོ་ནས་རྗེ་གངོ་མའི་ཡང་སྤྲུལ་དུ་ཐུགས་ཐག་བཅད། ས་སྤྲེལ་ཕྱི་ལ་ོ༡༩༠༨ ལརོ་རབ་བརྟན་

རྒྱ་མཚོ་ཚང་རྗེ་དཀོན་མཆོག་བསྟན་འཛིན་རྒྱ་མཚོའི་དྲུང་ནས་རབ་བྱུང་དང་དགེ་ཚུལ་གྱི་སྡོམ་

པ་བཞེས། ཡོངས་འཛིན་དགེ་བཤེས་ཨ་མཆོག་གསུང་རབ་ཚང་ཚུལ་བཞིན་བསྟེན། ཆོས་གྲྭར་

ཕེབས་བཞུགས་མཛད་དེ་ཐོས་བསམ་སྒོམ་གསུམ་ཡ་མ་བྲལ་བའི་ངང་ནས་གཞུང་བཀའ་པོད་

ལྔ་ལ་ཉམས་བཞེས་དཔྱིས་ཕྱིན་པ་མཛད། རབ་བྱུང་བཅུ་དྲུག་པའི་ཆུ་སྦྲུལ་ཕྱི་ལ་ོ༡༩༥༣ ལའོ་ིསྟནོ་

དུས་དབུས་འགྱུར་ལྷ་ལྡན་ཕྱོགས་སུ་ཆིབས་ཁ་བསྒྱུར། གདན་ས་སེ་འབྲས་དགེ་གསུམ་སོགས་

དགོན་སྡེ་ཁག་ལ་ནམ་མཁའ་མཛོད་ཀྱི་སྒོ་འཕར་ཕྱེ་བ་ལྟ་བུའི་མཆོད་འབུལ་བསྙེན་བཀུར་གྱ་

ནོམ་པ་ཞུས། དེ་ལོའ་ིདགུང་གསར་ལྷ་ས་ཕྱོགས་སུ་གཏོང་གནང་མཛད། དེའི་ཕྱི་ལོར་ལྷ་ས་ནས་

སླར་ཕེབས་ཏེ་ཧོར་ཟླ་བཞི་པའི་ནང་འདམ་གཞུང་དུ་འབྱོར། དེར་རྗེ་ཉིད་སྐུ་སྙུང་བའི་ཚུལ་ཅུང་

ཟད་བསྟན། སྐུ་འཁོར་རྣམས་ལ་ཁྱོད་ཚོས་ད་ལྟའི་བར་བདག་དོན་འབའ་ཞིག་བསྒྲུབས་པས་དེ་

རིང་ཁྱེད་ཚོས་བསམ་བློ་རེ་ཐོངས་དང༌། ཁྱེད་རྣམས་ཁོ་བོའ་ིསྔོན་དུ་འགྲོ་འདོད་ན། བདག་གིས་

ལམ་འཇུག་བགྱིད་ངེས་ཡིན།  གལ་ཏེ་རང་ཡུལ་དུ་འགྲོ་འདོད་ན་དེ་ལྟར་བྱོས་གསུངས་པ་ན། 

སུ་རུག་སྐྱོང་བའི་གཙོ་མོ་གསེར་ཁོ་ཟེར་བ་ཞིག་མཆིས་པ་དེས་རྗེ་ཉིད་ཕྱིར་ཕེབས་བཞེད་མེད་

ན་མོའང་ཁྱེད་ཀྱི་སྔོན་དུ་འགྲོ་ཐབས་ཅི་ནས་ཀྱང་བྱེད་རྒྱུ་མཁྱེན་ཅེས་ཞེ་ཐག་པ་ནས་མགོན་པོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གང་ལ་གསོལ་བ་ནན་ཞུ་བགྱིས་པར། ཉིན་ཞག་གཉིས་ཙམ་འདས་ཕྱིན་ཆམ་ནད་ཐེབས་པའི་

ཚུལ་གྱིས་རང་འགར་ཚེ་འཕོས་པར་གྱུར་ཚུལ་དེ་ནི། ནང་དུ་གསང་བ་སྔགས་ཀྱི་ཉམས་རྟོགས་

རྒྱས། །ཞེས་གསུངས་པ་བཞིན། མཁའ་ཁྱབ་གདུལ་བའི་ཁམས་དང་མོས་པ་བཞིན་སྒྲོལ་བའི་དེད་

དཔོན་དུ་ཆེ་བའི་རྟགས་སུ་མངོན་ནོ། དེ་ནས་སྐུ་འཁོར་གཞན་པ་རྣམས་ལ་ཁྱེད་ཚོ་རང་གི་ཕ་

ཡུལ་དུ་ཕྱིར་ཆས་ལ་བཟའ་མི་ཉེ་འབྲེལ་དང་ལྷན་དུ་འཛོམས་ནས་སྐྱིད་པོར་སྡོད་ཅེས་སོགས་

ཞལ་གསུང་བསླབ་བྱ་མང་པོ་གནང༌།  སྐབས་དེར་རྗེ་ཉིད་ནས་རང་ཡུལ་མི་བརྗེད་ཐབས་སུ་

ཚིགས་སུ་བཅད་པ་ཞིག་སྤེལ་ན་རྟེན་འབྲེལ་ལེགས་པར་དགོངས་ནས་དེ་འཕྲལ། ༈ རྩ་གསུམ་

ཀུན་འདུས་སློབ་དཔོན་དང༌།  །མཁན་ཆེན་ཞི་འཚོ་ཁྲི་སྲོང་ལྡེ།  །སངས་རྒྱས་སྙིང་སྟོབས་ཉི་མའི་

འདོ།  །ཆོས་རྒྱལ་སྲོང་བཙན་སྒམ་པོ་དང༌།  །རྒྱ་བཟའ་བལ་བཟའ་ཆོས་བློན་རྣམས།  །གསོལ་བ་

འདེབས་སོ་བྱིན་གྱིས་རློབས།  །ཞེས་པ་ནས། གནས་སྐབས་མི་འདོད་ཀུན་ཞི་ཞིང༌།  །ཕྱི་མ་བྱང་

ཆུབ་འཐོབ་པར་ཤོག  །ཅེས་པའི་བར་ཤར་མར་གསུངས་པ་དང༌། དེ་ནས་ཚེས་ཉེར་གཅིག་ཉིན་

སྐུ་འཁོར་རྣམས་ལ་བདག་གི་མདུན་ལ་སུའང་འངོ་མི་དགོས་གསུངས་ནས། རེ་ཞིག་ཐུགས་དམ་

མཛད་ཅིང་དེ་ནས་ཅུང་མ་འགོར་བར་གཟུགས་སྐུའི་བཀོད་པ་ཆོས་དབྱིངས་སུ་བསྡུས་པའི་

ཚུལ་བསྟན་ཏ།ོ །གསུང་རྩམོ་པདོ་གཅིག་གི་ཚོད་ཙམ་ལངོས་པ་ཡདོ་སྐད་ཀྱང༌། ད་ལྟ་བསང་ཡིག་

དང་བསྟོད་ཚོགས་སོགས་གྲོང་ཁྲོད་ན་ཐོ་རེ་ཡོད་པ་ལས་ཕལ་ཆེར་ད་ལྟ་མཐོང་ཆོས་སུ་བསྐལ་

བས་ཤིན་ཏུ་ཡིད་ཕངས་སོ་ཞེས་གསལ་ལོ། །

སྐུ་ཕྲེང་བདུན་པ།  ད་ལྟའི་མཆོག་སྤྲུལ་རིན་པོ་ཆེ་བློ་བཟང་ནམ་མཁའ་རྒྱལ་མཚན་

དཔལ་བཟང་པོ་ནི། མདོ་སྨད་མཚོ་སྔོན་ཕྱོགས་ཐུན་ཏེ་རྗོང་དགོན་གོང་མ་གཉའ་ནག་ཚོ་པའི་

དཔོན་ཚང་རྟ་རའི་རྡོ་འཁོར་དུ་རབ་བྱུང་བཅུ་དྲུག་པའི་ཆུ་ཁྱི་ཕྱི་ལོ་༡༩༨༢  ལོའ་ིཟླ་བཞི་པའི་

ཚེས་བཅུ་དགུའི་ཉིན་ཡབ་རྣམ་རྒྱལ་དང་ཡུམ་རོྡ་རྗེ་འཚོ་གཉིས་ཀྱི་སྲས་སུ་སྐུ་འཁྲུངས།  ཀུན་

མཁྱེན་སྐུ་ཕྲེང་དྲུག་པ་བློ་བཟང་འཇིགས་མེད་ཐུབ་བསྟན་ཆོས་ཀྱི་ཉི་མ་མཆོག་དང༌། གུང་ཐང་

བསྟན་པའི་དབང་ཕྱུག  །སྡེ་ཁྲི་འཇམ་དབྱངས་ཐུབ་བསྟན་རྒྱ་མཚོ། ཁྲི་རྒྱལ་མཚན་སེངྒེའི་སྤྲུལ་

སྐུ་བློ་བཟང་རྣམ་རྒྱལ་ལུང་རིགས་སེངྒེས་གཙོས་གྲྭ་ཚང་དྲུག་གི་བླ་མ་ཁྲི་གདན་ཟུར། རྨོག་རི། 

འབྲས་སྤུངས་སྒོ་མང་ཆོས་འབྱུང་།

ཤིས་ཚང་དགོན་གཉིས་ཀྱི་གྲྭ་འཐུས། ལྷ་སྡེ་མི་སྡེ་མགྲིན་གཅིག་ནས་ཀུན་མཁྱེན་འཇམ་དབྱངས་

བཞད་པ་སྐུ་ཕྲེང་རིམ་བྱོན་གྱི་གདུང་མདུན་ནས་སྨོན་གསོལ་གནད་སྨིན་ཐོག་རྟེན་འབྲེལ་བསླུ་

བ་མེད་པའི་བདེན་པ་བདར་ནས་ཟན་བསྐྱུར་མཐར་མཆོག་སྤྲུལ་འདི་ཉིད་ལ་བབས་ཏེ་ཀུན་

མཁྱེན་མཆོག་ནས་མཚན་བློ་བཟང་ནམ་མཁའ་རྒྱལ་མཚན་ཞེས་པའི་མཚན་གསོལ།  བཀྲིས་

འཁྱིལ་རྒྱུད་སྟོད་གྲྭ་ཚང་གི་ཁྲི་པ་ཨ་ལགས་བདེ་ཐང་ཚང་དཀོན་མཆོག་མཁྱེན་རབ་རྒྱ་མཚོའི་

དྲུང་ནས་དགེ་བསྙེན་རབ་བྱུང་དགེ་ཚུལ་བཅས་ཀྱི་སྡོམ་པ་དཀྱུས་གཅིག་ཏུ་མནོས།  ད་ལྟ་

དཔལ་ལྡན་བཀྲ་ཤིས་འཁྱིལ་དུ་བཞུགས་ནས་ཡོངས་འཛིན་དགེ་བའི་བཤེས་གཉེན་ཆེན་པོ་ཨ་

ཁུ་འཇམ་དབྱངས་རྒྱ་མཚོའི་དྲུང་ནས་ཀློག་པ་ཐོས་བསམ་གྱི་བྱ་བ་འབའ་ཞིག་ལ་གཞོལ་བཞིན་

པའི་སྐབས་ལགས་སོ། །

གོང་གསལ་རྣམས་ཤིས་ཚང་དགོན་གསར་གྱི་གདན་རབས་དཀར་ཆག་ལས་ཟུར་དུ་

ཕྱུང་བའ།ོ །

དགའ་ལྡན་གསེར་ཁྲི་བདུན་ཅུ་པ། ཁྲི་ཆེན་ངག་དབང་ཆོས་འཕེལ།

དགའ་ལྡན་གསེར་ཁྲི་བདུན་ཅུ་པ། སྟག་བྲག་སྐུ་ཕྲེང་དང་པོ་ངག་དབང་ཆོས་འཕེལ་ནི། 

བྱང་ཁུལ་འདམ་གཞུང་རྫོང་ཁོངས་གྱར་པའམ་མར་རྐྱང་ཞེས་བྱ་བའི་ས་ཆར་ཕ་བོང་དཀར་རི་

ཞེས་པ་དེར་ཡབ་ཨ་ར་དབུ་རྒྱན་སྲི་ཐར་དང་། ཡུམ་ཐང་བཟའ་ཚེ་རིང་ལྷ་མོ་གཉིས་ཀྱི་སྲས་སུ་

རབ་བྱུང་བཅུ་གསུམ་པའི་ལྕགས་འབྲུག་སྟེ་ཕྱི་ལོ་༡༧༦༠ ལོར་སྐུ་འཁྲུངས། རབ་བྱུང་བཅུ་གསུམ་

པའི་མེ་གླང་ལོར་འཁྲུངས་ཞེས་པའང་སྣང་། དགུང་ལོ་གསུམ་ལ་ཕེབས་སྐབས་སྐུད་པ་འཁེལ་བ་

སོགས་མཛད། དགུང་ལོ་ལྔ་ལ་ཕེབས་དུས་མི་ཚང་ཕྱུག་པོ་འདྲའི་རེའུ་དང་ལུ་གུ་འཚོ་རུ་ཕེབས། 

དགུང་ལོ་དགུ་དང་བཅུ་ལ་ར་ལུག་གི་རྫི་བོ་གནང་། དགུང་ལོ་བཅུ་གསུམ་ལ་དབུས་ཕྱོགས་སུ་

ཕེབས་ཏེ་འབྲས་སྤུངས་སྒོ་མང་གྲྭ་ཚང་ལ་ཆོས་ཞུགས་མཛད། དགུང་ལོ་བཅོ་ལྔའི་ཐོག་ཏུ་གཙང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་མཁན་ཆེན་ཡེ་ཤེས་དཔལ་འབྱོར་བའི་ཞལ་སྔ་ནས་དགེ་ཚུལ་གྱི་སྡོམ་པ་བཞེས།  དགུང་ལོ་

བཅུ་དགུ་ལ་རྣམ་འགྲེལ་གྱི་ཚོགས་ལངས་མཛད། ཕར་ཕྱིན་སྟོན་མོ་དང་དམ་བཅའ་སོགས་ཀྱང་

མཛད། ༸རྒྱལ་བ་ཐམས་ཅད་མཁྱེན་པ་འཇམ་དཔལ་རྒྱ་མཚོ་དཔལ་བཟང་པོའ་ིདྲུང་ནས་བསྙེན་

རྫོགས་ཀྱི་སྡོམ་པ་བཞེས། དཀའ་ཆེན་ཡེ་ཤེས་རྒྱལ་མཚན་དང་། ཀློང་རྡོལ་བླ་མ་རིན་པོ་ཆེ་སོགས་

བསྟེན་ནས་མད་ོསྔགས་ཀྱི་ཆསོ་མང་དུ་གསན། ཆསོ་གྲྭར་དབུ་མ་འཇུག་པའི་མཚན་དནོ་གྱི་སྟེང་

ནས་འཇུག་ཚུལ་གྱི་མཚན་འཕུད་དམ་འཇོག་མཛད་སྐབས། འཇུག་པར། ཕྱི་རོལ་མེད་སེམས་

དཔེ་ནི་གང་དུ་ཡོད།  །ཅེས་པའི་དོན་ལ་དཔྱད་པས་སྟོང་ཉིད་རྟོགས་པའི་ཚུལ་མཛད། དགུང་ལོ་

སོ་བདུན་ལ་ཕེབས་སྐབས་ལྷ་རམས་པའི་མཚན་བཏགས་དང་གཏོང་སྒོ་སོགས་གནང་། དཔལ་

ལྡན་སྨད་རྒྱུད་གྲྭ་ཚང་གི་ཚལ་ཆོས་ཐོག་སྐབས་རྒྱུད་གྲྭར་ཞུགས། རིམ་བཞིན་སེ་ར་ཆོས་སྡིངས་

དང་ཆུ་མིག་ལུང་དུ་དབྱངས་རྒྱུགས་སྤྲད།  རྒྱུད་པའི་ཆོས་གྲྭར་སྔགས་ཀྱི་དམ་བཅའ་འཇོག་པ་

གནང་། དགེ་བསྐོས་དང་འཁྲིད་དཔོན་སོགས་རིམ་གྱིས་མཛད། དགུང་ལོ་ཞེ་བརྒྱད་པར་རྒྱུད་

པའི་བླ་མ་དབུ་མཛད་གནང་། ལོ་དེ་གའི་ནང་དུ་རྒྱུད་སྨད་གྲྭ་ཚང་གི་མཁན་ཁྲིར་ཕེབས། རྒྱུད་

པའི་ཆོས་རར་ཉམས་གསོ་དང་། ཀུན་གླིང་སྤྲུལ་སྐུའི་ཡོངས་འཛིན་མཛད། དགུང་ལོ་རེ་གསུམ་

པ་ཕྱི་ལོ་༡༨༢༢ རབ་བྱུང་བཅུ་བཞི་པའི་ཆུ་རྟ་ལོར་གསེར་ཁྲིར་ཕེབས། དགུང་ལོ་རེ་བཞིའི་ཐོག་

ཡོངས་འཛིན་ཁྲི་ཆེན་ངག་དབང་སྙན་གྲགས་གཤེགས་ཚབ་རྒྱལ་མཆོག་ཚུལ་ཁྲིམས་རྒྱ་མཚོའི་

ཡོངས་འཛིན་ཏུ་མངའ་གསོལ།  དགུང་ལོ་རེ་བརྒྱད་ཐོག་སྟག་ལུང་བྲག་རི་ཁྲོད་དུ་འདུ་ཁང་

གསར་བཞེངས་ཐོག་སྐུ་གསུང་ཐུགས་རྟེན་ཡང་བཞེངས་པར་མཛད། གསང་འདུས་རྩ་རྒྱུད་ཀྱི་

གཞུང་གང་གིས་མཐའ་དྲུག་ཚུལ་བཞིའི་བཤད་པ་གང་བསྟན་པ་སྒྲོན་གསལ་ལྟར་སྡོམ་ཚིག་

དང་།  འཇིག་རྟེན་དབང་ཕྱུག་ལྷ་བཅུ་དགུའི་དབང་ཆོག  །ཉིད་ཀྱི་རྣམ་ཐར་རྒྱས་པ་དགེ་ལྡན་

རིང་ལུགས་རྒྱས་བྱེད་སོགས་གསུང་འབུམ་པོད་གཅིག་བཞུགས་པ་འགྲོ་དོན་ཆེ།  གཞན་ཡང་

མདོ་སྔགས་ཀྱི་ཆོས་འཁོར་བསམ་གྱིས་མི་ཁྱབ་པ་བསྐོར་བ་གནང་སྟེ་མཐར་དགུང་ལོ་བརྒྱད་ཅུ་

ཐམ་པ། རབ་བྱུང་བཅུ་བཞི་པའི་ས་ཕག ཕྱི་ལོ་༡༨༣༩ ལོར་ངོ་མཚར་བའི་ལྟས་དང་བཅས་ཏེ་སྐུ་

གཤེགས།

འབྲས་སྤུངས་སྒོ་མང་ཆོས་འབྱུང་།

སྟག་བྲག་སྐུ་ཕྲེང་གཉིས་པའི་མཛད་རྣམ་མ་མཇལ་བས་འབྲིར་མ་བཏུབ།

སྐུ་ཕྲེང་གསུམ་པ།  སྟག་བྲག་སྲིད་སྐྱོང་ཡོངས་འཛིན་པཎྜི་ཏ་ངག་དབང་གསུང་རབ་

མཐུ་སྟོབས་བསྟན་པའི་རྒྱལ་མཚན་དཔལ་བཟང་པོ། གང་དུ་འཁྲུངས་པའི་ཡུལ་ནི། བོད་ལྗོངས་

ས་ཡི་ཐིག་ལེ་ལྷ་ལྡན་སྤྲུལ་པའི་གཙུག་ལག་ཁང་གི་ནུབ་ངོས་སྟོད་ལུང་མདའ་ཤན་ཁུལ་གྲོང་

ཆུང་གཞིས་ཀར། ཡབ་ནང་མ་ལགས་ཞུ་བ་དང་། ཡུམ་ཚེ་བརྟན་སྒྲོལ་མ་གཉིས་ཀྱི་སྲས་སུ་རབ་

བྱུང་༡༥ ཤིང་ཁྱི་ཕྱི་ལོ་༡༨༧༤ ལོར་འཁྲུངས། དགུང་ལོ་ལྔ་དྲུག་ཙམ་ལ་ཁྲི་ཆེན་གོང་མའི་གདན་

སར་བཀོད།  ཐོག་མར་མཁན་ཆེན་རྡོ་རྗེ་འཆང་ཁྲི་ཆེན་ངག་དབང་ནོར་བུའི་དྲུང་ནས་བསྟན་

པའི་འཇུག་སྒོ་དགེ་བསྙེན་དང་བར་མ་རབ་བྱུང་དགེ་ཚུལ་གྱི་སྡོམ་པ་བཅས་དཀྱུས་གཅིག་ལ་

བསྒྲུབས་པར་མཛད། དགུང་ལ་ོནར་སནོ་པ་ན་བཤད་སྒྲུབ་བསྟན་པའི་འབྱུང་གནས་ཆསོ་སྡེ་ཆེན་

པོ་དཔལ་ལྡན་འབྲས་དཀར་སྤུངས་པར་བྱོན།  བཀྲིས་སྒོ་མང་གི་ཆོས་གྲྭར་ཞུགས་ནས་གཞུང་

ཆེན་བཀའ་པོད་ལྔར་གསན་བསམ་རྫོགས་པར་མཛད། དགུང་ལོ་ཉི་ཤ ་པ་ཆུ་མོ་སྦྲུལ་ཆོ་འཕྲུལ་ཟླ་

བའི་ཚེས་བརྒྱད་ལ་འཕགས་མཆོག་འཇིག་རྟེན་དབང་ཕྱུག་གི་ཡེ་ཤེས་རང་སྣང་ལས་གྲུབ་པའི་

གཞལ་མེད་ཁང་ཕོ་བྲང་པོ་ཏ་ལའི་གཟིམ་ཆུང་བློ་བཟང་མདུན་སར་ཡོངས་རྫོགས་བསྟན་པའི་

མངའ་བདག་གནས་བརྟན་འདུལ་བ་འཛིན་པ་ཡོངས་འཛིན་རྡོ་རྗེ་འཆང་ཕུར་ལྕོག་པ་རྗེ་བཙུན་

བློ་བཟང་ཚུལ་ཁྲིམས་བྱམས་པ་རྒྱ་མཚོ་དཔལ་བཟང་པོའ་ིཞལ་སྔ་ནས་མཁན་སློབ་སྦྲགས་མ་

མཛད་དེ།  དད་པའི་དགེ་འདུན་གྲངས་ཚང་བའི་དབུས་སུ་བསླབ་གཞི་ཡོངས་སུ་རྫོགས་པའི་

དགེ་སློང་གི་སྡོམ་པ་ལེགས་པར་མནོས། དགུང་ལོ་སུམ་ཅུ་པར་ལྷ་ལྡན་སྨོན་ལམ་ཆེན་མོར་དགེ་

བཤེས་ལྷ་རམས་པའི་གྲྭ་སྐོར་དམ་འཇོག་མཛད།

དགུང་ལོ་ཞེ་དགུ་པར་ནོར་བུ་གླིང་ཁར་༸སྐྱབས་མགོན་སྐུ་ཕྲེང་བཅུ་གསུམ་པ་ཆེན་

པོའ་ིདགོངས་བཞེད་ལྟར་བཀའ་འགྱུར་པར་ཤིང་གསར་བརྐོའ་ིཞུ་དག་པའི་ཕྱག་ལས་གནང་། 

དགུང་ལ་ོང་གསུམ་ལ་༸གངོ་ས་སྐུ་ཕྲེང་བཅུ་གསུམ་པ་ཆེན་པའོ་ིམཚན་ཞབས་མཛད། དགུང་ལ་ོ

ལྔ་བཅུ་ང་དགུ་བཞེས་སྐབས་༸གངོ་ས་སྐུ་ཕྲེང་བཅུ་གསུམ་པ་ཆེན་པ་ོདགངོས་པ་གཞན་དནོ་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཤེགས་སྐབས་གདུང་ཆགོ་དང་། གསེར་སྡངོ་དགེ་ལེགས་འདདོ་འཇ་ོགསར་བཞེངས་ཀྱི་ཐུགས་

འགན་བཞེས། དགུང་ལོ་རེ་ལྔ་བཞེས་སྐབས་གངས་ཅན་ལྷ་གཅིག་ཕྱག་ན་པད་དཀར་འཆང་བ་

སྐུ་ཕྲེང་བཅུ་བཞི་པ་ཆེན་པ་ོ༧རྗེ་བཙུན་འཇམ་དཔལ་ངག་དབང་བླ་ོབཟང་ཡེ་ཤེས་བསྟན་འཛིན་

རྒྱ་མཚོ་སྲིད་གསུམ་དབང་བསྒྱུར་མཚུངས་པ་མེད་པའི་སྡེ་དཔལ་བཟང་པོའ་ིསྐུའི་ཡོངས་འཛིན་

གཞནོ་པའི་མཚན་བཞེས་མཛད། དགུང་ལ་ོརེ་བརྒྱད་བཞེས་སྐབས་སྐུའི་ཡངོས་འཛིན་བགྲེས་པ་

དང་། བོད་ཀྱི་སྲིད་སྐྱོང་གི་མཛད་ཁུར་བཞེས།

སྲིད་ཟུར་རྭ་སྒྲེང་རྡོ་རྗེ་འཆང་དང་། སྲིད་སྐྱོང་སྟག་བྲག་རྡོ་རྗེ་འཆང་རྣམ་གཉིས་ནང་

ཁུལ་བླ་སློབ་དམ་ཚིག་གཙང་མའི་མདུད་རྒྱ་མི་ལྷོད་པ་ཡོད་ངེས་ཀྱང་།  བོད་ལྗོངས་སྤྱི་མཐུན་

བསོད་ནམས་དམན་པའི་སྟབས་ཀྱིས་སྲིད་སྐྱོང་རོྡ་རྗེ་འཆང་སྔ་ཕྱི་གཉིས་ཀའི་སྐབས་གྲོས་ལ་

དབང་བའི་མི་ཆེན་གཡོ་ཅན་འགའ་ཞིག་ནས་རང་དོན་ཁོག་བཅུག་སྤྱི་དོན་ཁ་ཁྱེར་ཐོག་ཆབ་

སྲིད་ཀྱི་ཡོ་འཁྱོམས་ཆེན་པོ་བྱུང་བའི་ཚུལ་ཞྭ་སྒབ་པའི་སྲིད་དོན་རྒྱལ་རབས་དང་། བཀའ་ཟུར་

ཤན་ཁ་བ་འགྱུར་མེད་བསོད་ནམས་སྟོབས་རྒྱལ་རང་གི་ལོ་རྒྱུས་ལྷད་མེད་རང་བྱུང་ཟངས། བོད་

ནས་ལྷ་ཀླུ་སོགས་ཀྱིས་བྲིས་པའི་དེབ་ཁག་སོགས་དཔྱད་ན་ཕྱོགས་ཙམ་མཁྱེན་པར་འགྱུར།

ཕྱི་ལོ་༡༩༥༠  དགུང་ལོ་དོན་བདུན་བཞེས་པ་ན་ཆབ་སྲིད་གསེར་གྱི་འཁོར་ལོ་རྩིབས་

སྟངོ་འབར་བ་དེ་ཉིད་༸གངོ་ས་༸སྐྱབས་མགནོ་ཆེན་པརོ་ཕུལ་ནས་རང་ཉིད་ཟུར་བཞུགས་ཐགོ་

སྔར་བཞིན་༸གོང་ས་༸སྐྱབས་མགོན་ཆེན་པོར་དབང་ལུང་མན་ངག་འབུལ་བ་དང་། སྐལ་ལྡན་

གྱི་སློབ་མ་གཞན་ལ་ཡང་སྤེལ་བར་མཛད་པ་སོགས་ཀྱིས་དུས་འདའ་བར་མཛད། མཐར་དགུང་

གྲངས་དོན་དགུ་བཞེས་པ་རབ་བྱུང་༡༦ ཆུ་ཕོ་འབྲུག་ཕྱི་ལོ་༡༩༥༢ ལོར་རྟག་འཛིན་ཅན་རྣམས་

ཆོས་ལ་བསྐུལ་ཕྱིར་ངོ་མཚར་བའི་ལྟས་དང་བཅས་ཏེ་རེ་ཞིག་དགོངས་པ་ཞི་དབྱིངས་སུ་ཐིམ་

ཚུལ་བསྟན་སྐབས་དབུ་ཐོད་དང་སྐུ་རུས་ཀྱི་ཆ་མང་པོར་ཡ་མ་རཱ་ཛའི་ཡིག་འབྲུ་མངོན་སུམ་དུ་

མཇལ་རྒྱུ་ཡོད་པ་གསལ་བར་བོྱན་པ་ནི་དམ་པ་རང་ཉིད་དཔལ་རྡོ་རྗེ་འཇིགས་བྱེད་ཆེན་པོའ་ི

རྣམ་རོལ་དུ་གྲགས་པ་དོན་ལ་གནས་པའི་རང་རྟགས་བླ་མེད་དུ་མངོན་ན་བཅོས་སུ་མེད་པའི་

འབྲས་སྤུངས་སྒོ་མང་ཆོས་འབྱུང་།

སྲིད་དོན་གྱི་ངན་སྐྱུགས་དམ་པ་ལ་བསྒོ་པའི་ལས་ངན་གསོག་པར་མི་བྱའ།ོ །

གསུང་ཆོས་གསན་ཡུལ།

༡ ཕྱག་ན་པད་དཀར་འཆང་བ་ཐམས་ཅད་མཁྱེན་པ་རྗེ་བཙུན་ངག་དབང་བོླ་བཟང་ཐུབ་བསྟན་རྒྱ་

མཚ།ོ

༢ མཁན་ཆེན་རོྡ་རྗེ་འཆང་ཁྲི་རིན་པོ་ཆེ་ངག་དབང་ནོར་བུ།

༣ ཡོངས་འཛིན་རོྡ་རྗེ་འཆང་ཕུར་ལོྕག་པ་རྗེ་བཙུན་བོླ་བཟང་ཚུལ་ཁྲིམས་བྱམས་པ་རྒྱ་མཚ།ོ

༤ གུང་སྤྲུལ་རོྡ་རྗེ་འཆང་ངག་དབང་མཁྱེན་རབ་དཔལ་ལྡན་བསྟན་པའ་ིཉ་ིམ།

༥ ཁྱབ་བདག་འཁོར་ལོའ་ིམགོན་པོ་བཀའ་འགྱུར་པ་སོག་པོ་དཔལ་ལྡན་བཟང་པོ།

༦ ཀུན་མཁྱེན་བླ་མ་སྐུ་ཕྲེང་བཞི་པ་རོྡ་རྗེ་འཆང་བསྐལ་བཟང་ཐུབ་བསྟན་དབང་ཕྱུག

༧ སོྒ་མང་མཁན་ཆེན་རོྡ་རྗེ་འཆང་མཁྱེན་རབ་བསྟན་པ་ཆོས་འཕེལ།

༨ དང་པོའ་ིསངས་རྒྱས་རྗེ་བཙུན་ཁང་གསར་རོྡ་རྗེ་འཆང་ངག་དབང་ཐུབ་བསྟན་ཆོས་ཀྱི་དབང་

ཕྱུག

༩ ཁྲི་ཆེན་བྱང་ཆུབ་ཆོས་འཕེལ་དཔལ་བཟང་པོ།

༡༠ ཁྲི་ཆེན་ཡེ་ཤེས་ཆོས་འཕེལ།

༡༡ རྒྱ་གླིང་མཆོག་སྤྲུལ་རིན་པོ་ཆེ་ཀུན་བཟང་རོྡ་རྗ་ེརིག་འཛིན།

༡༢ རོྡ་རྗེ་འཆང་རྟ་མཆོག་རོལ་པ་རྩལ།

༡༣གནས་ཆུང་མཆོག་སྤྲུལ་རོྡ་རྗེ་འཆང་ཀུན་བཟང་འཕྲིན་ལས་ཆོས་འཕེལ།

༡༤རྗེ་ཕ་བོང་ཁ་པ་བྱམས་པ་བསྟན་འཛིན་འཕྲིན་ལས་རྒྱ་མཚ།ོ

༡༥ རོྡ་རྗེ་འཆང་བཀའ་འགྱུར་པ་བོླ་བཟང་སྦྱིན་པ་དཔལ་བཟང་པོ།

༡༦ ཤར་པ་ཆོས་རྗེ་བསྟན་པ་སྐལ་བཟང་།

༡༧ ལོྷ་སྤྲུལ་རོྡ་རྗེ་འཆང་ངག་དབང་མཁྱེན་རབ་བསྟན་པའ་ིདབང་ཕྱུག

༡༨ ཡོངས་འཛིན་གླིང་སྤྲུལ་རོྡ་རྗེ་འཆང་བོླ་བཟང་ལུང་རོྟགས་བསྟན་འཛིན་འཕྲིན་ལས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༡༩ རྗེ་བཙུན་བོླ་བཟང་ངག་དབང་དཔལ་བཟང་པོ།

༢༠ གང་རྒྱ་བླ་མ་རོྡ་རྗེ་འཆང་ཐུགས་མཆོག་རོལ་པ་རྩལ།

༢༡ སྐུ་འབུམ་ཆེ་ཤོས་མཆོག་སྤྲུལ་རིན་པོ་ཆེ་བོླ་བཟང་བྱང་ཆུབ་བསྟན་པའ་ིསོྒྲན་མ།ེ

༢༢ སྔགས་ཟུར་རོྡ་རྗེ་འཆང་བསྟན་འཛིན་བརོྩན་འགྲུས་དཔལ་བཟང་པོ།

༢༣ ཤག་སོྐར་མཁན་ཆེན་རོྡ་རྗེ་འཆང་རྗེ་བཙུན་བོླ་བཟང་སོྨན་ལམ།

༢༤ སོྒ་མང་བཀའ་འགྱུར་པ་རྗེ་བོླ་བཟང་དོན་ལྡན་དཔལ་བཟང་པོ།

༢༥ ཁྲག་འཐུང་རིག་པ་རྩལ།

༢༦ ཐུགས་སྲས་འབུལ་སྡུད་སྤྲུལ་སྐུ་བོླ་བཟང་ཡ་ེཤེས་བསྟན་པའ་ིརྒྱལ་མཚན།

༢༧ བཱ་རིན་བླ་མ་འཇིགས་མེད་བོླ་གོྲས་རྒྱ་མཚ།ོ

༢༨ བཅོ་བརྒྱད་མཁན་རིན་པོ་ཆེ་རྗེ་བཙུན་བྱམས་པ་རིན་ཆེན་མཁྱེན་བརྩེའ་ིདབང་པོ།

༣༩ རྒྱུད་སྨད་མཁན་ཟུར་རྗེ་བྱམས་པ་ཆོས་གྲགས།

༣༠ རྟ་ཚག་ཡོངས་འཛིན་རིན་པོ་ཆེ་བོླ་བཟང་དོན་ལྡན།

༣༡ ཤར་ཆེན་བོླ་བཟང་ཐུབ་བསྟན་སྙན་གྲགས་རྒྱ་མཚ།ོ 

སོགས་ཀྱི་དྲུང་ནས་བདེ་གསང་འཇིགས་གསུམ་དང་།  མདོ་རྒྱུད་གཞན་དང་བཤད་

སྲོལ་མི་འདྲ་བའི་དཔལ་དུས་ཀྱི་འཁོར་ལོ་སོགས་རྒྱུད་སྡེ་བཞི་དང་འབྲེལ་བའི་ཡི་དམ་ལྷ་

ཚོགས་རྣམས་ཀྱི་དབང་དང་རྗེས་གནང་འདི་མ་ཐོབ་བྱ་བ་མེད་པ་ལྟ་བུ་དང་། ཚེ་གཅིག་སངས་

རྒྱས་སྒྲུབ་པའི་ལམ་རིམ་པ་གཉིས་དང་།  ཁྲིད་ཆེན་བརྒྱད།  བློ་སྦྱོང་ཁག  །གཞན་ཡང་བཀའ་

འགྱུར་བསྟན་འགྱུར་དང་། རིས་མེད་མཁས་གྲུབ་དམ་པ་རྣམས་ཀྱི་གསུང་འབུམ་སོགས་ཀྱི་ལུང་

རྒྱུན་བཅས་འདི་མ་གསན་བྱ་བ་མེད་པ་གསན། མདོར་ན་མདོ་སྔགས་རིག་གནས་ཀུན་ལ་ནང་

བྱན་ཆུད་པའི་མཁས་གྲུབ་གཉིས་ལྡན་སྟག་བྲག་པཎྜི་ཏ་ཞེས་པའི་མཚན་ཐོབ་པ་དོན་ལ་གནས་

པ་ཞིག་ཡོད་འདུག་པ་མཁྱེན་འདོད་ན།  ལྷ་ས་ཞོལ་པར་གསན་ཡིག་པོད་གཅིག་ཡོད་པ་ལས་

མཁྱེན་པར་འཚལ།

འབྲས་སྤུངས་སྒོ་མང་ཆོས་འབྱུང་།

གསུང་རྩོམ་ལྷ་ས་ཞོལ་པར་པོད་གཉིས་ཡོད་པ་དང་།  གསུང་སྐྱེས་སློབ་མ་༸སྐྱབས་

མགོན་༸རྒྱལ་དབང་སྐུ་ཕྲེང་བཅུ་བཞི་པ་ཆེན་པོ་དང་། སྲིད་ཟུར་རྭ་སྒྲེང་རྡོ་རྗེ་འཆང་། སྐྱབས་

རྗེ་ཡོངས་འཛིན་གླིང་ཁྲི་རྡོ་རྗེ་འཆང་།  སྐྱབས་རྗེ་ཡོངས་འཛིན་ཁྲི་བྱང་རྡོ་རྗེ་འཆང་།  གཞན་

ཡང་སྐྱབས་རྗེ་ཕ་བོང་ཁ་པ་བདེ་ཆེན་སྙིང་པོ་དང་། སྒོ་མང་བཀའ་འགྱུར་པ་བློ་བཟང་དོན་ལྡན། 

སྐྱབས་རྗེ་ཁང་གསར་རྡོ་རྗེ་འཆང་བཅས་གསུམ་ནི་ཕན་ཚུན་བླ་སློབ་གཉིས་ཀ་ཡིན་པ་བཅས་

མཚོན་ཙམ་ལས་ཞིབ་པར་འགོད་མི་ནུས་སོ། །

འཁྲུངས་གཤེགས་ཀྱི་ལ་ོཚིགས་ནི། གངས་ལྗངོས་ལ་ོརྒྱུས་ཐགོ་གི་གྲགས་ཅན་མི་སྣ་ཞེས་

པའི་དེབ། ཕྱི་ལ་ོ༡༩༩༣ ལརོ་བདོ་ལྗངོས་མི་དམངས་དཔེ་སྐྲུན་ཁང་ནས་དཔར་འདེབས་བྱས་པའི་

རྣམ་ཐར་ལ་གཞི་བཅོལ་བ་ཡིན་ཀྱང་དེབ་དེར་ཡོངས་འཛིན་འབུལ་སྡུད་པའི་དྲུང་ནས་བསྙེན་

རྫོགས་ཀྱི་སྡོམ་པ་བཞེས་ཞེས་འཁོད་པ་གསན་ཡིག་དང་མི་མཐུན་ནོ། །

དགའ་ལྡན་གསེར་ཁྲི་བརྒྱད་ཅུ་པ། ཁྲི་ཆེན་གྲགས་པ་དོན་གྲུབ།

དགའ་ལྡན་གསེར་ཁྲི་བརྒྱད་ཅུ་པ། གྲགས་པ་དོན་གྲུབ་ནི་ཨ་མདོར་འཁྲུངས། སྒོ་མང་

བསམ་བློར་ཞུགས། མདོ་སྔགས་དབང་ལུང་གི་མཁས་གྲུབ་ཆེན་པོར་གྱུར། རྒྱུད་སྨད་དང་བྱང་

རྩེ་བརྒྱུད་ཕྱི་ལོ་༡༨༧༠ རབ་བྱུང་བཅོ་ལྔ་པའི་ལྕགས་རྟ་ལོར་གསེར་ཁྲིར་ཕེབས། རྒྱལ་བ་འཕྲིན་

ལས་རྒྱ་མཚོའི་ཡོངས་འཛིན་མཛད།  དགའ་ཤར་གྲྭ་རིགས་སྤྱི་ཁྱབ་མཁན་པོ་དཔལ་ལྡན་དོན་

གྲུབ་ཀྱིས་བྱ་ཉེས་ཀྱིས་དགའ་ལྡན་དུ་དམག་ཐག་ཆོད་མཚམས་ཉེས་ཅན་མང་པོ་འཇུ་གཟུང་

གིས་བཀའ་ཞིབ་གནང་བར་དགའ་ལྡན་ཁྲི་རིན་པོ་ཆེ་གྲགས་པ་དོན་གྲུབ་མཆོག་ནས། ༸གོང་

ས་༸སྐྱབས་མགོན་ཆེན་པོར་བརྐྱང་ཕྱག་བཅས་དགོངས་སེལ་དང་། སྲིད་སྐྱོང་རིན་པོ་ཆེ་ལའང་

ཞུ་བཤགས་ནན་ཏན་མཛད་པའི་ཐུགས་རྗེས་ལེ་ཐོགས་རྣམས་ལ་བྱམས་ཡང་གང་ཆེའི་བཀའ་

དཔྱད་གནང་ཐུབ་པ་བྱུང་། ཁྲི་ལོ་བདུན་བསྐྱངས་ནས་ཁྲི་ཟུར་ཡང་མཛད་དོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགའ་ལྡན་གསེར་ཁྲི་གྱ་གཅིག་པ། ཁྲི་ཆེན་ངག་དབང་ནོར་བུ།

དགའ་ལྡན་གསེར་ཁྲི་གྱ་གཅིག་པ། གྲུབ་ཆེན་ས་ར་ཧའི་སྤྲུལ་པར་གྲགས་པ་ཁྲི་ཆེན་ངག་

དབང་ནོར་བུ་ནི། བོད་ཤར་ཕྱོགས་ཟུང་ཆུར་འཁྲུངས། འཕོ་བ་གྲོང་འཇུག་པ་ཡིན་པར་གྲགས་ལ། 

དེ་ཡང་ཤར་སྐལ་ལྡན་རྒྱ་མཚོས། སྔགས་བསྟན་པའི་ཆསོ་ཀྱི་བཅུད་བཟང་པསོ། །ཐུགས་བརྩེ་བས་

གྲོང་འཇུག་བདེ་ལམ་ནས། །དཔལ་མདོ་རྒྱུད་རྒྱ་མཚོའི་སྐྱེ་བ་བཞེས། །ཞེས་སྟོང་འཁོར་རྒྱལ་བ་རྒྱ་

མཚོ་སླར་ཡང་མངལ་དུ་སྲིད་པ་འཛིན་མ་དགོས་པར་རྒྱ་ཕྲུག་ལོ་ཉི་ཤ ་ཙམ་འགྲོ་བ་ཞིག་གི་ཕུང་

པོ་དུར་ཁྲོད་དུ་བསྐྱལ་བར་བྱ་འཕུར་བ་བཞིན་སྐད་ཅིག་ལ་འཕོས་ནས་ང་སྟོང་འཁོར་བ་ཡིན་

ཞེས་སྨྲས་པར་བརྟེན་སྟོང་འཁོར་མདོ་རྒྱུད་རྒྱ་མཚོ་གྲོང་འཇུག་པར་གྲགས་པ་ལ། ལྔ་པའི་རང་

རྣམ་དུ། གྲངོ་འཇུག་རྒྱུད་ནས་འདི་འདྲའི་ལས་སླ་བ་མ་བསྟན་པས་གང་ཡིན་ཆ་མ་ཐིག་གསུངས་

ཀྱང་། ཕ་བོང་ཁ་པས་འཇམ་མགོན་སྙན་བརྒྱུད་ཀྱི་མན་ངག་ལ་བརྟེན་པར་བཤད་པ་ལྟར་འདི་

ཉིད་ཀྱང་ཡིན་པར་ངེས་སོ།  །ཕོྱགས་གཞན་དུ། དར་མ་མདོ་སྡེ་ནས་དེ་ལྟའི་གདམས་རྒྱུན་ཆད་

པར་གྲགས་ཀྱང་། མཚུར་སྟོན་དང་རྔོག་སྟོན་སོགས་ལ་གྲོང་འཇུག་གི་གདམས་པ་མེད་ན་དེང་

དུས་དྭགས་པོ་བཀའ་བརྒྱུད་ལ་ཆོས་དྲུག་གི་གདམས་པ་ཆ་ཚང་བ་ཞིག་མེད་པར་འདོད་དགོས་

ཤིང་དེ་ལྟར་འདོད་ན། བར་དོ་ངོ་སྤྲོད་སྒྱུ་མ་གསུམ་རྒྱུད་དང་། །མགྱོགས་འགྲོ་འཕོ་ཉ་འཕོ་བ་གྲོང་

འཇུག་སོགས། །རྒྱུད་གཉིས་གདམས་པའི་གཏེར་གྱུར་གསེར་ལྡིང་པ། །གཞོན་ནུ་འདོ་ཅེས་གྲགས་

ཤིང་གྲུབ་པ་དང་འགལ་ལ། གཞན་ཤངས་པ་བཀའ་རྒྱུད་ལའང་ནི་གུའི་ཆོས་དྲུག་གི་གདམས་པ་

མེད་ཅེས་སྐུར་ཞུས་ཕོད་དམ། དེར་མ་ཟད་ན་རོ་པ་ལས་གྲུབ་ཆེན་གཞན་ལའང་། གདམས་པ་

དེ་མེད་པར་འདོད་དགོས་ན་དེ་འདྲའི་ལོ་རྒྱུས་ཇི་སྙེད་ཅིག་བྱུང་བ་ཐམས་ཅད་མ་དག་པར་སྨྲ་

དགོས་སོ། །

དམ་པ་འདི་ཉིད་ཟུང་ཆུ་སེར་པོ་དགོན་དགའ་ལྡན་ཆོས་འཁོར་གླིང་དུ་འཇམ་བཞད་

ཡིག་ཆར་སློབ་གཉེར་ཏོག་ཙམ་མཛད།  དབུས་སུ་ཕེབས་ནས་འབྲས་སྤུངས་སྒོ་མང་དུ་མཁས་

པར་སྦྱངས། ཁྲི་ཆེན་རིན་པོ་ཆེ་འདི་ཉིད། སྔར་འབྲས་སྤུངས་སུ་སློབ་གཉེར་མཛད་པའི་སྐབས་

འབྲས་སྤུངས་སྒོ་མང་ཆོས་འབྱུང་།

སུ་བསྙུན་དྲག་པོ་ཞིག་བྱུང་སྟེ། ནུབ་གཅིག་མནལ་ལམ་དང་མངོན་སུམ་འདྲེས་པའི་སྣང་བ་ལ། 

བུད་མེད་ཤིན་ཏུ་འཇིགས་སུ་རུང་བ་ཞིག་གིས་རྗེ་འདི་ཉིད་དེ་གའི་ཐད་ཀྱི་བར་སྣང་ལ་ཁྱེར་

ནས་སྲོག་དང་བྲལ་བར་བྱེད་ཟེར་བས་ཐུགས་ཤིན་ཏུ་འཇིགས་ཤིང་སྐྲག་ནས། ད་རེས་ལན་ཅིག་

སྲོག་ལས་ཐར་བར་མཛོད་ཅེས་ནན་གྱིས་གསུངས་པར། བུད་མེད་དེས། འ་ོན། ཆོས་གཤའ་མ་

ཞིག་གྱིས་ལ། ཉིན་རེར་རྡོ་རྗེ་འཇིགས་བྱེད་ཀྱི་བདག་འཇུག་ཚར་རེ་མ་ཆག་པ་བྱེད་ཨེ་ནུས་ཟེར་

བས། དེ་ལྟར་བྱེད་རྒྱུར་ཁས་བླངས་མཛད་པས། བུད་མེད་དེས་རང་གནས་སུ་བཞག་པའི་སྣང་

བ་བྱུང་སྟེ། དེ་ནས་བསྙུན་ལས་རིམ་གྱིས་གྲོལ། འཇིག་རྟེན་ཆོས་བརྒྱད་ཀྱི་སྤྲོས་པ་མཐའ་དག་སྒོ་

ཐམས་ཅད་ནས་ཐམས་ཅད་དུ་རྒྱང་བསྲིངས་ཏེ། ཐོས་བསམ་སྒོམ་པ་འབའ་ཞིག་གིས་དུས་འདའ་

བར་མཛད། རྗེས་སུ་བུད་མེད་དེ། འབྲས་སྤུངས་ཀྱི་སྲུང་མ་ལྷ་མོ་རྡོ་རྗེ་གྲགས་རྒྱལ་མས་ཆོས་ལ་

བསྐུལ་བའི་དནོ་དུ་ཆ་ོའཕྲུལ་བསྟན་པར་མཁྱེན་ནས། ལྷ་མ་ོའདི་ཆསོ་ལྡན་ཚུལ་བཞིན་སྐྱངོ་བའི་

སྲུང་མ་ཁྱད་པར་ཅན་ཡིན་པ་དང་། ཁྲི་ཆེན་འདི་ཉིད་ཀྱི་ཕྲིན་ལས་རྒྱ་ཆེན་པོ་སྒྲུབ་པའི་སྲུང་མ་

ཡིན་ཞེས་གསུངས།

ཁྲི་ཆེན་འདི་ཉིད་ཀྱིས་གྲུབ་དབང་ཀློང་རོྡལ་བླ་མ་རིན་པོ་ཆེའི་ཞབས་ལ་གཏུགས། ཀློང་

རྡོལ་བླ་མ་རིན་པོ་ཆེའི་ཕྱིའི་མཛད་ཚུལ་ནི། ཅུད་ཟད་ཐུགས་གཏུམ་པའི་རྣམ་པ་དང་། ལྷག་པར་

གསང་བ་སྙན་བརྒྱུད་ཀྱི་དབང་བཀའ་མན་ངག་གནང་རྒྱུ་ལ་དམ་དོག་གཅེས་སྤྲས་མཛད་ནས། 

སུ་ལའང་གང་བྱུང་བྱུང་དུ་མི་གནང་ཡང་། ཟུང་ཆུ་ངག་དབང་ནརོ་བུ་ཆསོ་ཞུ་བར་བཅར་འདུག་

ཞུས་ན། སྐུ་མཚམས་དམ་པོའ་ིསྐབས་སུ་ཡང་། དབང་བཀའ་འདོད་ཆོས་སོགས་དགྱེས་བཞིན་

བསྩལ་ནས་སློབ་མའི་མཆོག་ཏུ་རྗེས་སུ་བཟུང་བར་མཛད་ཅེས་གསལ་ཡང་ལོ་ཚིགས་ལ་དཔྱད་

གཞི་ཕྲན་བུ་མེད་དམ་སྙམ།

རབ་བྱུང་བཅུ་བཞི་པའི་ལྕགས་ཕོ་ཁྱི་ཕྱི་ལོ་༡༨༥༠ ལོར་རྒྱལ་མཆོག་སྐུ་ཕྲེང་བཅུ་གཅིག་

པ་མཁས་གྲུབ་རྒྱ་མཚོའི་མཚན་ཞབས་མཛད། དེའི་རྗེས་མེ་མ་ོསྦྲུལ་ཕྱི་ལ་ོ༡༨༥༧ ལརོ་རྒྱལ་མཆགོ་

སྐུ་ཕྲེང་བཅུ་གཉིས་པ་འཕྲིན་ལས་རྒྱ་མཚོའི་འསོ་སྤྲུལ་ཞིབ་འཇུག་སླད། འལོ་དགའ་དང་། ཟངས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རི། དྭགས་པོ་སོགས་སུ་ཕེབས་པ་མཛད་རྣམ་ནང་གསལ། དེ་ནས་རིམ་བཞིན་ཤར་རྩེ་བརྒྱུད་ཕྱི་

ལ་ོ༡༨༧༦ རབ་བྱུང་བཅ་ོལྔ་པའི་མེ་བྱི་ལརོ་གསེར་ཁྲིར་ཕེབས་ཏེ་ལ་ོལྔ་བཞུགས། གཞུང་གི་བཀའ་

བཞིན་ཁྲ་འབྲུག་ཞིག་གསོས་ལ་བཏང་བར་ལེགས་གྲུབ་མཛད།  གཙང་ནས་པཎ་ཆེན་བསྟན་

པའི་དབང་ཕྱུག་གཤེགས་པར་ཐོབ་མ་ཐོབ་ཇི་ལྟར་རུང་པཎ་ཆེན་ཡང་སྲིད་དུ་འཚང་གི་ཡིན་

གསུངས་ནས་༼གོང་གསལ་ངག་སྒྲོས་འདི་ཁུངས་དག་ཡིན་ཚེ་པཎ་ཆེན་བསྟན་པའི་དབང་

ཕྱུག་གཤེགས་ལོ་ཕྱི་ལོ་༡༨༨༢ ཡིན་པར་སྣང་བས་ཁྲི་ཆེན་འདི་ཉིད་ཀྱི་འདས་ལོར་དཔྱད་ཞིབ་

དགོས་སམ་སྙམ་༽ལྕགས་འབྲུག་ལོར་གཤེགས་སྐད་དོ། །

འདི་ཉིད་ཀྱི་དངོས་སློབ། མཁན་ཆེན་བསྟན་པ་ཆོས་འཕེལ་དང་། སྟག་བྲག་སྲིད་སྐྱོང་

ཡོངས་འཛིན་པཎྜི་ཏ། གྲུབ་དབང་དགའ་ལྡན་གསེར་ཀོང་རྡོ་རྗེ་འཆང་སོགས་ཤིན་ཏུ་མང་ངོ་། །

འདི་ཉིད་ཀྱི་ཡང་སྤྲུལ་སྐུ་ཕྲེང་སྔ་རྗེས་གཉིས་བྱུང་བའི་སྔོན་མ་དེའི་འཁྲུངས་གཤེགས་

སོགས་ཀྱི་མཛད་རྣམ་མ་རྙེད་ཀྱང་། ཀུན་མཁྱེན་སྐུ་ཕྲེང་བཞི་བའི་མཛད་རྣམ་དུ། དེ་ནས་ཤིང་

གྲིབ་ཏུ་ཕྱིན་ཏེ་དབལ་མང་པའི་རྣམ་ཐར་ངག་དབང་ནོར་བུ་ཚང་ལ་གཟིགས་བཅུག  །གོང་

ཚིགས་ལྷན་རྒྱས་བྱས་འཕྲལ།  ཁོང་དང་དཔའ་རིས་སྤྲུལ་སྐུ་རྣམ་གཉིས་ལ་ཁྱེད་གཉིས་གཅིག་

གིས་རྟགས་གསལ་ཐོངས་ཞེས་མོལ་བར།  ངག་དབང་ནོར་སྤྲུལ་བཞེངས་ཏེ།  སངས་རྒྱས་ཀྱི་

འཕྲིན་ལས་ཡིན་ན་སེམས་ཅན་ཐམས་ཅད་ཀྱི་རྒྱུད་ལ་འཇུག་པས་ཁྱབ་མ་ཁྱབ།  ཤེར་ཕྱིན་ཡི་

གེ་གཅིག་མ་ཤེར་ཕྱིན་ཡིན་མིན་སོགས་འཕངས་པས་ཡིད་སྤྲོ་བ་བྱུང་། ཞེས་དང་། ངག་དབང་

ནོར་སྤྲུལ་ངག་དབང་བློ་བཟང་ཐུབ་བསྟན་ཉི་མའི་གསུང་གི་ངོར་ཁོང་པས་གཙོས། ཁྲི་སྤྲུལ་སྟག་

ལུང་བྲག་པ་ངག་དབང་གསུང་རབ་མཐུ་སྟོབས་བསྟན་པའི་རྒྱལ་མཚན། འབུལ་སྡུད་སྤྲུལ་སྐུ་བློ་

བཟང་ཡེ་ཤེས་བསྟན་པའི་རྒྱལ་མཚན། ཁང་དམར་སྤྲུལ་སྐུ། སྨྱུང་གནས་སྤྲུལ་སྐུ། ཁུ་ཞང་སྤྲུལ་སྐུ་

རྣམས་ལ་ནག་པོ་པའི་བདེ་མཆོག་གི་དབང་ཕུལ། ཞེས་སོགས་བྱུང་བས་ཁོང་རྣམས་དུས་གཉམ་

དུ་ཡོད་འདུག་པ་མ་ཟད། མཚན་ཡང་གོང་དུ་གསལ་བ་ལྟར་རོ།  །དེའི་སྐུ་མདུན་ནས་སྐྱབས་རྗེ་

ཡངོས་འཛིན་ཁྲི་བྱང་རིན་པ་ོཆེས་ཀྱང་གསུང་ཆསོ་གསན་ཚུལ་དེ་ཉིད་ཀྱི་གསན་ཡིག་ཏུ་གསལ་

འབྲས་སྤུངས་སྒོ་མང་ཆོས་འབྱུང་།

ལོ། །

རྗེས་མ་དེ་༸གོང་ས་བཅུ་གསུམ་པ་ཆེན་པོས་ངོས་འཛིན་མཛད། མཚན་བསྐལ་བཟང་

ཐུབ་བསྟན་དབང་ཕྱུག་ཅེས་བསྩལ། སྒོ་མང་གྲྭ་ཚང་དུ་ཆོས་ཞུགས་གནང་ཏེ། རྗེས་སོར་སྒོ་མང་

མཁན་པོ་གནང་མཁན་ཁལ་ཁ་དགེ་བཤེས་ལེགས་ལྡན་ལགས་ཡོངས་འཛིན་དུ་བསྟེན་ཏེ་

འཛིན་གྲྭ་རིམ་བརྒྱུད་རིགས་གྲྭར་སྐབས་བཞི་པའི་ཚོགས་ལངས་གནང་ཞིང་།  རོྡ་རམས་པའི་

མཚན་བཏགས་བཞེས་ཏེ།  ལྷོ་ཁར་ཉིད་ཀྱི་རི་ཁྲོད་དུ་ཉམས་བཞེས་གནང་ནས་བཞུགས་མུས་

ཕྱི་ལོ་༡༩༥༩ དུས་འགྱུར་བྱུང་རྗེས་རྒྱ་དམར་གྱི་བཙན་འགོ་ནས་བྲོས་བོྱལ་གྱིས་རྒྱ་གར་ཀ་ལོན་

སྦུག་ཏུ་ཕེབས། ཁུལ་དེར་འགྲོ་དོན་བསྐྱངས་ནས་ཡུན་རིང་བཞུགས་རྗེས་ས་གནས་དེ་ཉིད་དུ་

དགོངས་པ་གཞན་དོན་གཤེགས་ཤིང་མཛད་རྣམ་ཞིབ་ཕྲ་བཀའ་འདྲི་ཞུ་ཡུལ་མ་ཐོབ་པས་དེ་

ཙམ་མོ། །

སྨྲས་པ། མདོ་དང་རྒྱུད་སྡེ་རྒྱ་མཚོར་དབང་བསྒྱུར་ཅིང་། །

སྤངས་རོྟགས་ནམ་མཁའ་མཛོད་ལ་མངའ་བརྙེས་པའ།ི །

གསུམ་ལྡན་རིག་པ་འཛིན་རྣམས་འཇམ་མགོན་གྱ།ི །

གསེར་ཁྲིར་འཛེགས་པའི་རྣམ་ཐར་རབ་དང་ཕུལ། །

དབང་བསྐུར་རི་ཡི་དགའ་ལྡན་ཆོས་ཀྱ་ིསྡེར། །

བོྱན་དང་འབོྱན་འགྱུར་རྒྱལ་བའ་ིརྒྱལ་ཚབ་ན།ི །

དགའ་ལྡན་ཡིད་དགའ་ཆོས་ཀྱ་ིམདུན་ས་རུ། །

རྣམ་འདྲེན་རྒྱལ་ཚབ་བོྱན་དང་ཡང་དག་མཚུངས། །

དམ་པའི་རྣམ་ཐར་ལྷ་ལམ་ཡངས་པའ་ིམཐའ། །

བྱིས་བོླས་ཅི་ཙམ་བཙལ་ཡང་རྙེད་དཀའ་བ། །

བུག་པ་ཆུང་ནས་རི་བོ་མཇལ་བ་ལྟར། །

འཆར་བ་འདི་ཀོ་སྟེས་དབང་ངོ་མཚར་རྨད། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཅེས་པའང་བར་སྐབས་ཀྱི་ཚིགས་སུ་བཅད་པའོ།། །།

འབྲས་སྤུངས་སྒོ་མང་ཆོས་འབྱུང་།

གསུམ་པ་དེ་དག་ལས་གཞན་པའི་མཁས་གྲུབ་ཇི་སྙེད་བྱོན་ཚུལ།

༸ཀུན་མཁྱེན་སྐུ་ཕྲེང་གཉིས་པ་འཇིགས་མེད་དབང་པོ་སོགས་སྐུ་

ཕྲེང་རིམ་བྱོན་སྐོར།

གསུམ་པ།  དེ་དག་ལས་གཞན་པའི་མཁས་གྲུབ་ཇི་སྙེད་བྱོན་ཚུལ་ལས།  ཀུན་མཁྱེན་

འཇམ་དབྱངས་བཞད་པ་སྐུ་ཕྲེང་གཉིས་པ།

འཁྲུངས་རབས་གསོལ་འདེབས་ལས།

སོྔན་རབས་སྐྱེས་པའི་ཕྲེང་བར་ཡོངས་གོམས་པས། །

དམ་པའི་རང་རྟགས་ལུང་རོྟགས་ཡོན་ཏན་ཚོགས། །

ཅིག་ཆར་མངོན་དུ་གྱུར་པའ་ིདཔལ་མངའ་བ། །

དཀོན་༷མཆོ༷ག་འཇིགས༷་མེ༷ད་དབ༷ང་པོ༷ར་གསོལ་བ་འདེབས། །

ཞེས་གསུངས་པ་ལྟར། ཐོག་མར་རང་ཅག་རྣམས་ཀྱི་འདྲེན་མཆོག་དམ་པ་ཀུན་མཁྱེན་

འཇམ་དབྱངས་བཞད་པའི་རོྡ་རྗེའི་སྐུ་ཕྲེང་གཉིས་པ་མ་ཧཱ་པཎྜིཏ་དཀོན་མཆོག་འཇིགས་མེད་

དབང་པོ་གང་དུ་འཁྲུངས་པའི་གནས་མདོ་སྨད་རྨ་ཆུའི་ལྷོ་ངོས་གཅན་ཚ་སྣང་ར་ལུང་པའི་བྱེ་

བྲག་གྲམ་པ་ནང་ཞེས་པ་ཡིན་ལ། རུས་ནི་བོད་ཀྱི་རུས་ཆེན་བཞི་ཡི་ཡ་གྱལ་ལྡོང་གི་རིགས་ལས། 

ཡབ་ནི་གཅན་ཚའི་དཔོན་པོ་ངག་དབང་རྣམ་རྒྱལ་ཞེས་ཁམས་ཀྱི་རྒྱལ་ཕྲན་ལྟ་བུ་དེ་དང༌། ཡུམ་

ནི་རྣམ་སྐྱིད་ཅེས་པ་བུད་མེད་ཀྱི་རྟེན་ལ་ཡནོ་ཏན་གྱིས་ཕྱུག་པ་ཡུལ་མི་ཀུན་གྱིས་རྩིས་མཐངོ་ཆེ་

བ་ཞིག་གོ།  །ལྷུམས་སུ་ཞུགས་པའི་དུས་སྔ་ཕྱི་ཅི་རིགས་པར་ཡུམ་གྱི་རྨི་ལམ་དུ་སྣང་རའི་གསེར་

ཁང་ནས་དགེ་འདུན་མཆོད་རྫས་ཐོགས་པ་དཔག་ཏུ་མེད་པས་ཡབ་ཡུམ་གཉིས་གསེར་ཁང་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྤྱན་དྲངས་ཏེ་ཁྲི་མཐོན་པོར་བཞུགས་སུ་གསོལ་བ་རྨིས་པ་དང༌། ཡང་ཡུམ་གྱི་རྨི་ལམ་དུ་གསེར་

སྐུ་བྱོན་ལེགས་པ་ཞིག་རང་གི་ཁང་པར་ཐོགས་པ་དང༌།  རང་གི་ཁང་པར་ཉི་མ་ཤར་བ་དང༌། 

ལྷས་ནང་དུ་མར་ཁུའི་རྫིང་བུ་འཁྱིལ་བ་དང༌། ལྷུམས་ན་གནས་པའི་སྐབས་ཤིག་ཡུམ་གྱི་རྨི་ལམ་

དུ་མོ་རང་སྐུ་འབུམ་མཇལ་དུ་འགྲོ་རྩིས་བྱས་པར། མངལ་གྱི་བྱིས་པ་ན་རེ། ཨ་མ་ཁྱེད་སྐུ་འབུམ་

དུ་འགྲ་ོམི་དགསོ་ཁྱདོ་ཀྱི་ཕྱི་མའི་ལམ་མག་ོངས་ཐནོ་ཡངོ༌། ང་ཙོང་ཁ་པ་ཆེན་པའོ་ིསྐྱེ་མཐའ་ཡིན་

ཟེར། ཡང་མོ་རང་སྐུ་འབུམ་གྱི་ལམ་ཕྱེད་ཙམ་དུ་སླེབས་སྐབས་ནམ་མཁའ་ལ་བལྟས་པར་བར་

སྣང་ལ་ཁྲི་མཐནོ་པ་ོསྟེང་འགོ་གཉིས་འདུག་པའི་གངོ་མར་བླ་མ་ན་བཟའ་སེར་པ་ོདབུ་ལ་སྣེ་རིང་

གྱོན་པ་ཞིག་བཞུགས། ཁྲི་འགོ་མའི་སྟེང་ན་བླ་མ་ན་བཟའ་དམར་པོ་ཅན་ཞིག་གིས་མོ་རང་ལ་

གཟིགས་ནས་སྤྲུལ་སྐུའི་ཉི་མ་ལེགས་པོར་འཆར་གྱིན་ཡོད་ཨང་གསུངས། ཡོད་ལགས་ཞུས་པར། 

ང་ལ་གསོལ་བ་ལེགས་པར་ཐོབ་དང་ཁྱོད་ཀྱི་དོན་ཐམས་ཅད་ངས་བསྒྲུབ་ནུས། ང་རྗེ་བཙུན་ཙོང་

ཁ་པ་ཆེན་པོའ་ིསྐྱེ་མཐའ་ཟེར་བ་རྨིས་པ་སོགས་ངོ་མཚར་བའི་ལྟས་མང་དུ་བྱུང༌། ཡུལ་མི་འགའ་

ཞིག་གི་རྨི་ལམ་དུ་ཡང་ཡབ་ཀྱི་ཁང་པ་དེ་ཉིད་དར་གྱི་རྒྱལ་མཚན་གྱི་དབྱིབས་ལྟར་ཡོད་པ་ར་

སྐོར་དུ་གསེར་གྱི་མཆོད་རྟེན་ཉི་ཟླའི་འདོ་འཕྲོ་བ་ཞིག་རྨིས་པ་སོགས་བྱུང༌། དེ་ནས་རབ་བྱུང་༡༢ 

པའི་ས་སྤྲེལ་ཕྱི་ལོ་༡༧༢༨  ཧོར་ཟླ་གསུམ་པའི་ཡར་ངོའ་ིཚེས་བརྒྱད་ཀྱི་ཉིན་ཁྱེའུ་མདོག་དཀར་

ཞིང་དྲི་མ་མེད་པ་ལྟ་བས་ཆོག་མི་ཤེས་པ་སྐུ་རྐེད་ལ་སྟག་ཤམ་གྱི་རི་མོ་བཀྲ་ལམ་མེ་བ་ཡོད་པ་

ཞིག་ཡུམ་ལ་གནདོ་པ་མེད་པར་བལྟམས་པར་གྱུར་ཏ།ོ །དེ་ནས་བཙས་སྟནོ་ཀྱང་ལེགས་པར་བྱས་

ཏེ་མཚན་རིན་ཆེན་མཁར་དུ་གསོལ།  སྐུ་བལྟམས་ནས་མ་འགྱངས་པའི་སྐབས་ཤིག་ཡུམ་གྱི་

ཉམས་སྣང་ལ། ལྷོ་ངོས་ནས་བླ་མ་པཎ་ཞྭ་གྱོན་པ་གསུམ་བྱུང་སྟེ་བཟང་གོས་སེར་པོ་མེ་ཏོག་མ་

ཞིག་གཡོགས་ནས་འདི་བྱིས་པའི་གོས་གྱིས་ཟེར་པའི་སྣང་བ་བྱུང་བ་ནི། སྔོན་ལུམ་བིའི་ཚལ་དུ་

གཞོན་ནུ་དོན་ཐམས་ཅད་གྲུབ་པ་སྐུ་བལྟམས་མ་ཐག་ཏུ་ཚངས་པ་དང་བརྒྱ་བྱིན་སོགས་ཀྱིས་ཀ་

ཤི་ཀའི་རས་ཀྱིས་གཡོགས་པ་དང་ཆ་མཚུངས་སོ། །འཁྲུངས་ནས་རིང་པོར་མ་ལོན་པར་གྲུབ་ཐོབ་

ཉབོ་ཀྱི་སྐུ་སྐྱེ་ཟེར་བ་གྲུབ་པའི་དབང་ཕྱུག་མཁའ་སྤྱོད་པ་སངས་རྒྱས་ཆོས་འཕེལ་རྣལ་འབོྱར་པ་

ཕལ་པའི་ཆ་བྱད་ཀྱིས་དེར་བྱོན་པ་སྤྱན་དྲངས་པས་སྐུ་སྲུང་སོགས་མཛད་ཅིང༌། ཁོང་གི་མནལ་



- 355 -

འབྲས་སྤུངས་སྒོ་མང་ཆོས་འབྱུང་།

ལམ་དུ། མ་གཅིག་ལབ་སྒྲོན་དྲེའུ་དཀར་པོ་ཞིག་ཆིབས་ནས་སྤྱོན་ཏེ། བྱིས་པ་འདི་དབལ་ཤ ལ་

དཔནོ་སླབོ་རིན་པ་ོཆེ་ལ་སྐུ་གསུང་ཐུགས་ཀྱི་སྤྲུལ་པ་གསུམ་འབྱུང་བའི་ནང་ནས་ཐུགས་ཀྱི་སྤྲུལ་

པ་ཡིན་ཟེར་བ་ཞིག་རྨིས།  དེ་བཞིན་སྟོང་འཁོར་རིན་པོ་ཆེས་ཐུགས་དམ་བརྟག་པ་གནང་བ་

ཡང་དེ་མཐུན་བྱུང༌། ཡང་སྟོང་འཁོར་རིན་པོ་ཆེ་ནས་ང་ཡི་རྨི་ལམ་དུ་ནམ་ལངས་ནས་ཉིན་གུང་

གི་ཚོད་ལ་མ་སླེབས་པར་ཉི་མ་མ་ཤར་ཞིང༌། དེ་ནས་ཤར་བའི་འདོ་ཀྱིས་འཛམ་གླིང་ཁྱབ་པ་ཞིག་

རྨིས་པས་སྤྲུལ་སྐུ་ཡ་མཚན་པ་ཞིག་འངོ་བར་སྣང་ཡང་རེ་ཞིག་དབུས་སུ་གདན་འདྲེན་མི་བྱེད་

པ་འདྲ་གསུངས། སྟོང་འཁོར་ཚང་ནས་རྗེ་འདི་ཡི་མཚན་ལ་སྒོ་བླ་ཞེས་བཏགས་ནས་སྒོ་བླ་བདེ་

པོ་ཨེ་ཡོད་ཅེས་ཡང་ཡང་འདྲི་བར་མཛད། དགུང་ལོ་དྲུག་པའི་ཆུ་མོ་གླང་གི་ལོར་འདུལ་འཛིན་

ཆེན་པོ་དོན་གྲུབ་རྒྱ་མཚོ་ལས་རབ་ཏུ་བྱུང་སྟེ་མཚན་ངག་དབང་རྒྱལ་མཚན་དུ་གསོལ། དེ་ནས་

སྐུ་ཞང་དགེ་སློང་བློ་གྲོས་རྒྱ་མཚོ་ཞེས་ཆོས་སྲིད་ཡོངས་ལ་མཁྱེན་རྒྱ་ཆེ་བ་དེས་ཀློག་བསླབས་

པས་ཕྱོགས་འགྲོས་ཙམ་རེ་བསྟན་པས་འབྲི་ཀློག་ཐམས་ཅད་ཚེགས་མེད་དུ་མཁྱེན།  དེ་བཞིན་

སུམ་རྟགས་དང༌། དག་ཡིག སྔགས་བཀླག་ཐབས་སོགས་ཀྱང་ལེགས་པར་ཐུགས་སུ་ཆུད་ཅིང༌། 

སྟོང་འཁོར་རིན་པོ་ཆེའི་གསུང་རྩོམ་མང་པོའ་ིདྲུང་ཡིག་ཀྱང་མཛད། ལྷ་བྲིས་ཀྱང་ཡིད་འཕྲོག་པ་

མཁྱེན། དགུང་ལོ་བརྒྱད་པ་ཤིང་ཡོས་ལོར་སྟོང་འཁོར་རིན་པོ་ཆེ་ནས་དཔོན་ས་ཆིང་བང་ཨིར་ཏི་

ནི་ཇུ་ནང་གི་དཔོན་མོ་རྣམ་རྒྱལ་སྒྲོལ་མ་གཅིག་པུ་ལ་ལོ་རྒྱུས་ཞིབ་དུ་གསུངས། དཔོན་མོ་ཚུར་

ཕེབས་ནས་བླ་བྲང་དཔནོ་ཚང་ནས་མི་སྣ་ཆེད་མངགས་ཀྱིས་ཉེར་སྤྱད་ངསོ་འཛིན་ཕུལ། དེ་ནས་

ཁོང་རྣམས་ཕྱིར་འགྲོ་ཁར་ངེད་ཚོ་སོང་ནས་སྡེ་པ་ཚང་དང༌། ཨལ་དར་ཨཱ་པུ་སོགས་ལ་ཅི་ཞུ་རྒྱུ་

ཡིན་ཞུས་པར་ཁྱོད་ཚོས་རང་རང་གི་འདོད་པ་དེ་ཞུས་ཤིག་གསུངས་པས་ཁོང་ཚོའི་སྤོབས་པ་

འཕྲོག་པར་མཛད།  དེ་ནས་མྱུར་དུ་གདན་འདྲེན་ཞུ་རྩིས་བྱས་ཀྱང་རྐྱེན་དབང་གིས་ལོ་ཤས་

གདན་ཞུ་འགྱངས་རྐྱེན་སྟོང་འཁོར་རིན་པོ་ཆེའི་དྲུང་དུ་བཅའ་བཞུགས་མཛད། ཉིན་གཅིག་སྟོང་

འཁརོ་རིན་པ་ོཆེ་ནས་ཕྱག་མཐིལ་སྟནོ་པ་གནང་སྟེ་ཇི་འདྲ་ཞིག་འདུག་གསུངས་པར། དཀྱིལ་ན་

སྨེ་བ་ལྟ་བུ་ཅུང་ཟད་ཅིག་མ་གཏོགས་པ་ཤེལ་ལྟར་དྭངས་ཤིང་གསལ་བས་ཕན་ཚུན་མི་སྒྲིབ་པ་

ཞིག་སྣང་ཞུས་པ་ལ། ཁྱེད་ཀྱིས་ཇི་ལྟ་བ་བཞིན་གཟིགས་པར་འདུག །དབུས་ཀྱི་འདི་མེད་ན་ངས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཚེ་འདིར་སྒྱུ་ལུས་མངོན་དུ་བྱེད་ནུས་རྒྱུ་ལ།  འདི་སྐྱོན་གྱི་མཚན་མ་ཞིག་ཏུ་འདུག་གསུངས། 

དགུང་ལ་ོབཅུ་གསུམ་དུས་སྟངོ་འཁརོ་རིན་པ་ོཆེའི་དྲུང་ནས་དགེ་ཚུལ་གྱི་སྡམོ་པ་བཞེས། གཞན་

ཡང་དབང་ལུང་མན་ངག་རྣམས་ཞུས་ཏེ་བསྙེན་སྒྲུབ་ཀྱིས་དུས་འདའ་བར་མཛད། སྐབས་ཤིག་ཏུ་

སྐུ་ཞང་དགེ་སློང་གིས་རྩེད་མོའ་ིཚུལ་གྱིས་ཁྱེད་འཇམ་དབྱངས་བཞད་པའི་སྤྲུལ་སྐུ་ག་ལ་ཡིན་

འཇམ་དབྱངས་བཞད་པའི་སྤྲུལ་སྐུ་མིས་གདན་འདྲེན་ཞུས་ཚར་བ་རེད།  ཞུས་པར་སྐྱོན་མེད་

དམ་ཅན་ཆོས་རྒྱལ་མ་ཧེར་ཞོན་ནས་ཕྱོགས་སུ་ཐོན་སོང་གསུངས་པ་ལྟར་ཁོང་ཚོར་མི་འདོད་

ཐགོ་བབས་ཀྱི་འག་ོཚུགས། ལྕགས་བྱ་ལརོ་དཔནོ་ཚང་ནས་དབུས་སུ་མི་སྣ་ཆེད་གཏངོ་གིས་ཆསོ་

སྐྱོང་ཁག་ལ་ལུང་ཞུ་ཕུལ་བར་གནས་ཆུང་ཆོས་སྐྱོང་དང༌། དགའ་གདོང་གཉིས་ནས་ད་བར་དུ་

སློབ་དཔོན་གདན་སར་མི་འབབ་པའི་རྒྱུ་མཚན་ཅི་ཡིན། མི་མཐུན་པར་བྱེད་མཁན་རྣམས་ལ་ཆུ་

སྲིན་གྱི་སྡེར་མོ་བཏབ་ཡོད་ཅེས་བཀའ་དྲག་ཏུ་ཕེབས་ཤིང༌། ལུང་བསྟན་གྱི་ཡི་གེ་སོ་སོར་དགོན་

པར་ཁྲོམ་བསྒྲགས་བྱས་པས་ངན་རྩ་བྱེད་མཁན་རྣམས་ཡུལ་འདོན་དགོས་པ་བྱུང༌།  དེ་སྐབས་

བཀྲ་ཤིས་འཁྱིལ་ཁྲི་པ་ལས་ཐོག་པ་སྡེ་པ་བློ་བཟང་དོན་གྲུབ་ཚང་ནས་སྟོང་འཁོར་རིན་པོ་ཆེར་

སྤྲུལ་སྐུའི་སླད་བརྟག་པ་གནང་བཅུག་པར།  ཁོང་གི་མནལ་ལམ་དུ་ཛྷཻ་ཀྵིཾ་ལས་གྲུབ་པའི་སེང་

གེའི་ཕྲུ་གུ་ཞིག་ཁ་ཤར་དུ་བལྟས་ནས་བསྡད་ཡོད་པ་རྨིས་པས་ཁྱེད་བཀྲ་ཤིས་འཁྱིལ་བ་ཚོ་ལ་

ཕན་ཐོགས་ངེས་ཡིན་ཀྱང་རྒྱ་ནག་ཕྱོགས་སུ་དོགས་གཞི་ཆེ་བས་རིམ་གྲོར་འབད་དགོས་

གསུངས། དགུང་ལ་ོབཅུ་དྲུག་བཞེས་པ་ཆུ་ཕག་ལ་ོཧརོ་ཟླ་བདུན་པའི་ཚེས་བཅུ་གསུམ་ཉིན་རྒྱལ་

བའི་ལུང་གིས་ཟིན་པའི་ཆོས་གྲྭ་ཆེན་པོ་བཀྲ་ཤིས་འཁྱིལ་དུ་ཞབས་སོར་བཀོད། ཡོངས་ཀྱི་དགེ་

བའི་བཤེས་གཉེན་ཆེན་པོ་འགྱང་རོ་སྤྲུལ་སྐུ་ངག་དབང་བསྟན་འཛིན་དགེ་རྒན་དུ་བསྟེན་ཏེ་

གསན་སྦྱོང་གི་དབུ་ཚུགས། རིང་པོ་མ་ཐོགས་པར་རྟོག་གེའི་གསང་ཚིག་མཐའ་དག་ཐུགས་སུ་

ཆུད།  སྐབས་དེ་དག་ཏུ་ཕྱག་དཔེ་གཟིགས་རྟོག་དང་རྩོད་པ་གཙོ་བོར་གནང༌།  དེ་ལ་གྲྭ་རྒན་

འགའ་ཞིག་གིས་ཞལ་འདོན་སྐུ་རིམ་གལ་ཆེ་ཚུལ་སྙན་བསྐུལ་ཞུས་པར་ཁྱེད་ཚོས་ང་འཇམ་

དབྱངས་བཞད་པའི་སྤྲུལ་སྐུ་ཡིན་ཟེར། ཡིན་ན་འཇམ་དབྱངས་བཞད་པས་ཡ་མ་རཱ་ཛཱ་དུང་ཕྱུར་

གཅིག་བཏོན་པ་དེས་ང་ལ་མི་ཕན་པ་ཨེ་རེད་གསུངས་པས་དེ་རྣམས་སེམས་རྣལ་དུ་ཕབ།  དེ་

འབྲས་སྤུངས་སྒོ་མང་ཆོས་འབྱུང་།

སྐབས་སྡེ་ཁྲི་རིན་པོ་ཆེ་བློ་བཟང་དོན་གྲུབ་སྐུ་ན་སྨིན་ཆེ་བས་ཁྲི་ཡི་དགོངས་པ་ཞུས་པར་དགེ་

བའི་བཤེས་གཉེན་ཆེན་པོ་འགྱང་རོ་སྤྲུལ་སྐུ་མཆོག་དེའི་ཚབ་ཏུ་བསྐོ་བཞག་མཛད།  དེ་ནས་

བཀའ་ཆོས་གསན་ཡུལ་གྱི་བླ་མ་གསན་རྒྱ་ཆེ་ཞིང་མཁས་བཙུན་བཟང་གསུམ་འཛོམས་པ་སྐུ་

གངོ་མའི་དངསོ་སླབོ་མཁན་ཆེན་རྡ་ོརྗེ་འཆང་དགེ་འདུན་རྒྱ་མཚོ་གདན་དྲངས་ནས་དབང་ལུང་

མན་ངག་གི་ཆར་ཕབ། ཡབ་གཤེགས་པའི་དགོངས་རྫོགས་སར་དགེ་བའི་བཤེས་གཉེན་ཆེན་པོ་

ལ་མོ་འཇམ་དབྱངས་རྒྱ་མཚོ་སོགས་དགེ་བཤེས་རྣམས་དང་ཆོས་ཀྱི་འབེལ་གཏམ་མཛད་པར་

མཁས་དབང་འཇམ་དབྱངས་རྒྱ་མཚོ་ཐུགས་ཕྲོགས་ཏེ། ཀུན་མཁྱེན་འཇམ་དབྱངས་བཞད་པའི་

རྡ་ོརྗེ་ལ་ཁྱེད་ལྟ་བུའི་མཁྱེན་རབ་རྨད་དུ་བྱུང་བའི་སྤྲུལ་སྐུ་འཁྲུངས་བཞིན་དུ་ཡུལ་དབུས་སུ་བོྱན་

ནས་མདོ་སྔགས་ཀྱི་གསན་སྦྱོང་མཐར་ཕྱིན་པ་ཞིག་གནང་རྒྱུ་མ་བྱུང་ན་བསྟན་པའི་ཆག་སྒོ་

ཡིན་པས་ཅིས་ཀྱང་འབྱོན་དགོས་ཞེས་སྤྱན་ཆབ་བཏོན་ཏེ་ཞུ་བ་ནན་ཏན་ཕུལ་བ་ཐུགས་ལ་སིམ། 

དགུང་ལོ་ཉེར་གཉིས་ལ་མཚན་ཉིད་ཞབས་ཕྱི་རྣམས་དང་ལྷན་དུ་ཕར་ཕྱིན་གྱི་རྩོད་པ་རྫོགས་

པས་གྲྭ་ཚང་ལ་དམ་བཅའ་བཞག་པར་གཞུང་དོན་ལ་གནོད་པའི་ཤོར་ཚབ་མ་བྱུང་ཡང་ཚིག་གི་

སྤྲོས་པ་ཁེགས་མི་ཁེགས་བྱུང་བས། བརྡར་ཤ་ཆོད་པ་ལ་ཆོས་གྲྭ་རང་འགྲིམ་དགོས་པར་འདུག་

གསུངས་ཏེ་དབུས་སུ་འབྱོན་རྒྱུའི་བསྐུལ་མར་སོང༌། དགུང་ལོ་ཉེར་གཉིས་པ་དཀར་པོ་ཞེས་པ་ས་

མོ་སྦྲུལ་གྱི་ལོར་གྲོ་ཞུན་ཟླ་བའི་དམར་ཕྱོགས་ཀྱི་བཟང་པོ་གཉིས་པའི་སྔ་ཆར་ཡོངས་རྫོགས་

བསྟན་པའི་མངའ་བདག་ལྕང་སྐྱ་རོལ་པའི་རྡོ་རྗེའི་ཞལ་སྔ་ནས་མཁན་སློབ་སྦྲགས་མ་དང༌། 

འདུལ་འཛིན་ཆེན་པོ་ཡེ་ཤེས་དོན་གྲུབ་ཀྱིས་གསང་སྟོན་མཛད་དེ་དད་པའི་དགེ་འདུན་གྲངས་

ཚང་བའི་དབུས་སུ་བསྙེན་རྫོགས་ཀྱི་སྡོམ་པ་ཡང་དག་པར་བཞེས་ཏེ།  མཚན་དཀོན་མཆོག་

འཇིགས་མེད་དབང་པོ་ཡེ་ཤེས་བརྩོན་འགྲུས་གྲགས་པའི་སྡེར་གསོལ། ལྕང་སྐྱའི་ཞལ་ནས་ཕྱིས་

སུ་བླ་མ་ཞིག་ལ་སྤྲུལ་སྐུ་འཁྲུངས་ན་འཇམ་དབྱངས་བཞད་པ་ཚང་འདྲ་བ་རེ་འཁྲུངས་དགོས་

ཞེས་ཡང་ཡང་བསྔགས་བརྗོད་མཛད། མཐར་ཡབ་སྲས་འབྲལ་མི་ཕོད་པ་ལྟ་བུའི་ངང་སྣང་རར་

ཕྱག་ཕེབས། དགོན་གསར་བཀྲ་ཤིས་རབ་བརྟན་དུ་ཁྱབ་བདག་རོྡ་རྗེ་འཆང་སྟོང་འཁོར་རིན་པོ་

ཆེ་ངག་དབང་བསོད་ནམས་རྒྱ་མཚོའི་ཞབས་དྲུང་ནས་རོྡ་རྗེ་རྣལ་འབྱོར་མས་སློབ་དཔོན་ཆེན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པོ་ཨ་བྷྱཱ་ཀ་ར་ལ་དངོས་སུ་བསྩལ་བ་རྡོ་རྗེ་ཕྲེང་བའི་དཀྱིལ་འཁོར་ཞེ་གཉིས་ཀྱི་སྟེང་དུ་ཀྲྀ་ཡ་

ནས་བཤད་པའི་དགེ་ལེགས་སུ་བྱེད་པའི་དཀྱིལ་འཁོར་གསུམ་བསྣན་ཏེ་དཀྱིལ་འཁོར་ཞེ་ལྔའི་

དབང་བསྐུར་ཟབ་མོ་རས་བྲིས་ལ་བརྟེན་ནས་ལེགས་པར་མནོས་ཏེ་གསང་ཆེན་རྡོ་རྗེ་ཐེག་པའི་

མངའ་བདག་ཏུ་གྱུར། དེ་ནས་དགུང་ལོ་ཉེར་ལྔ་ལ་དབུས་སུ་གསན་སྦྱོང་ལ་ཕེབས་རྒྱུའི་དགོངས་

བཞེད་ལ་བཤོལ་མ་ཇི་སྙེད་བྱུང་ཡང་མ་གསན་པར་ཕེབས་རྒྱུར་ཐག་བཅད། ཕེབས་པའི་སྔོན་

ཙམ་ནས་གྲྭ་མང་ལ་ཆསོ་རྒྱལ་གྱི་རྗེས་གནང་ཞིག་བསྩལ་བར་གཏརོ་མ་ལིང་ལིང་འཕར་བ་ཕལ་

ཆེར་གྱིས་མངོན་སུམ་དུ་མཐོང་བ་སོགས་ཟིལ་ཆེ་བའི་རྟགས་མཚན་བྱུང༌།  དེ་ནས་དབུས་སུ་

ཕེབས་ཏེ་བོད་ཟླ་དགུ་པའི་ཚེས་བཅུ་གསུམ་ལ་ཆོས་འཁོར་དཔལ་གྱི་ལྷ་སར་འབོྱར། སྔོན་ནས་

ཐུགས་བསྐྱེད་ལྷན་ཅིག་པའི་རྟེན་འབྲེལ་གྱིས་རྒྱལ་མཆོག་བསྐལ་བཟང་རྒྱ་མཚོ་དང༌། པཎ་ཆེན་

དཔལ་ལྡན་ཡེ་ཤེས་རྣམ་གཉིས་ཞལ་འཛོམས་དུ་བཞུགས་པ་དང་དུས་འགྲིགས་པས་ཡབ་སྲས་

གཉིས་ཀར་འབྱོར་ཕྱག་ཞུས་པར། སོ་སོ་ནས་དགྱེས་གཟིགས་ཀྱིས་བཀའ་ཁྱབ་ལྷུག་པོར་བསྩལ། 

བཅུ་བའི་ཚེས་ལ་འབྲས་སྤུངས་སྒོ་མང་གྲྭ་ཚང་གི་ཆོས་གྲྭར་འཛིན་གྲྭ་གཞུང་གསར་ནས་ཞུགས། 

སྦྱངས་ཡོན་མཐར་ཕྱིན་མཁན་ཆེན་སངས་རྒྱས་རྡོ་རྗེའི་མདུན་ནས་བརྩི་བཞག་གསན། གཞུང་

བརྒྱ་སྨྲ་བའི་ཁྱུ་མཆོག་ཀླུ་འབུམ་བློ་བཟང་དར་རྒྱས་དགེ་རྒན་དུ་བསྟེན། སེ་རར་བླ་མ་བྱམས་པ་

རིན་པོ་ཆེར་མཇལ་ནས་ཆོས་འབྲེལ་ཞིག་ཞུས་པར་དུས་ངན་གྱི་སྐུ་སྐྱེ་ཚོ་གསུངས་ནས་ཆོས་མ་

གསུངས། ཕྱིས་བསྐྱར་ནས་ཕེབས་ཏེ་ཞུས་པར་ཡང་སྔར་བཞིན་དམའ་འབེབས་ཁོ་ན་མཛད་པ་

ལས་ཆོས་མ་གསུངས། དེ་ནས་ཉིན་གཅིག་འབོད་མི་བཏང་བར་ཕེབས་པས་དགྱེས་ཉམས་དཔེ་

མེད་མཛད་དེ།  ཁྱེད་ཁོང་ཁྲོ་ལང་རྒྱུ་མེད་པའི་སྤྲུལ་སྐུ་ཞིག་རེད་གསུངས་ནས།  དེ་ཉིན་སྒྲོལ་

དཀར་གྱི་ཚེ་ཁྲིད་ཅིག་གནང༌། དེ་ནས་བཟུང་བཀའ་ཆོས་གང་གནང་ཐམས་ཅད་ཆེད་གཉེར་

གྱིས་གནང་སྟེ་སྲས་ཀྱི་ཐུ་བོར་གྱུར། དེ་སྐབས་རྒྱལ་དབང་བསྐལ་བཟང་ནས་པཎ་ཆེན་མཆོག་

སྤྲུལ་ལ་དབང་ལུང་མན་ངག་གི་སྒོ་བརྒྱ་ཕྱེ་སྟེ་ཆོས་ཀྱི་ཆར་འབེབས་རྒྱུ་ལ་ཟླ་ཕྱེད་གཉིས་རིང་

པཎ་ཆེན་རིན་པོ་ཆེ་དང་ལྷན་དུ་བ་རི་བརྒྱ་རྩ། སྣར་ཐང་བརྒྱ་རྩ། སྒྲུབ་ཐབས་རྒྱ་མཚོ་སོགས་རྒྱ་

ཆེར་གསན།  འབྲས་སྤུངས་སུ་ཕེབས་ཏེ་ཆོས་གྲྭ་ཆག་མེད་ངང་འཕགས་བོད་ཀྱི་གཞུང་ལུགས་

འབྲས་སྤུངས་སྒོ་མང་ཆོས་འབྱུང་།

གཟིགས་རྟོག་གིས་ཉིན་མཚན་འདའ་བར་མཛད། དེ་སྐབས་གསོལ་དཔོན་བློ་བཟང་དར་རྒྱས་

ཀྱིས་མཚན་མོ་ཕྱག་དཔེ་གང་དགོས་ཕུལ་ཏེ་གཟིམ་ཆུང་གི་སྒོ་ཐེམ་ལ་བསྙེས་ནས་གཉིད་དུ་

སོང་བས་མཚན་ཐོག་ཐག་འདའ་བའང་མང་དུ་བྱུང༌།  དེ་ཡང་སྙེ་ཐང་ཤེས་རབ་སྦྱིན་པའི་རྣམ་

ཐར་ལྟར་རྗེ་འདིའི་ཐུགས་དམ་གྱི་གཙོ་བོ་ཕྱག་དཔེ་གཟིགས་པ་ལ་བྱེད་པས་རྒྱུན་པར་ནམ་ཕྱེད་

བར་ཕྱག་དཔེ་ཞིབ་གཟིགས་ཀྱིས་ཡང་ཡང་དཔྱད་པ་འབའ་ཞིག་ལྷུར་མཛད་པས་ཐུགས་དཔྱད་

ཡུལ་དེ་ལ་གཉིས་སྣང་ནུབ་པ་ལྟ་བུས་གཞན་གྱིས་ཞུ་བ་ཕུལ་ཡང་མི་གསན་ཞིང་ནན་གྱིས་ཞུས་

པར་ལན་གསུངས་ཀྱང་སླར་ཞུས་པས་སྔ་མ་ཐུགས་ལ་མ་ངེས་པ་ཞིག་ཡདོ། དེ་ལྟར་ཐུགས་གཉེར་

ལ་བརྩོན་དྲག་པས་སྐུ་ཉམས་ཤིན་ཏུ་ངན་པ་སྐམ་སེང་ངེ་སོང་ཡང་རྩ་ཅུང་ཟད་ཀྱང་ཕྱིར་མི་

མངོན་པ་འདི་ཕྱིར་མི་ལྡོག་པའི་རྟགས་སུ་འཛིན་གྲྭ་གཅིག་པ་རྣམས་ཀྱིས་གླེང༌།  སྐབས་དེར་

བཤེས་གཉེན་དུ་མ་ལས་མདོ་སྔགས་ཟབ་ཆོས་མང་དུ་གསན་ཅིང༌།  དོན་གཉེར་ཅན་དུ་མར་

འདོད་ཆོས་དུ་མ་བསྩལ། དེ་ནས་ཀུན་མཁྱེན་གོང་མས་གྲྭ་སྐོར་གནང་ཡུལ་གསང་ཕུ་ནེའུ་ཐོག་

ཏུ་མཚན་བཏགས་བཞེས།  ཕུར་ལྕོག་བྱམས་པའི་དྲུང་ནས་ལམ་རིམ་བདེ་ལམ་གྱི་ཉམས་ཁྲིད་

གསན་པས་ཉམས་མྱོང་ཁྱད་པར་ཅན་འཁྲུངས། དེ་ནས་ཀྱང་འཕྲོ་མཐུད་བརྩོན་པ་ཆུ་བོའ་ིརྒྱུན་

བཞིན་ཐུགས་གཉེར་མཛད། དགེ་བའི་བཤེས་གཉེན་ཀླུ་འབུམ་བློ་བཟང་དར་རྒྱས་མཚན་སྒྲོགས་

ཀྱི་མཁན་སར་བྱནོ་པས་རིགས་པའི་དབང་ཕྱུག་རྒྱ་སེང་གེ་དགེ་རྒན་དུ་བསྟེན། ཐུའུ་བཀྭན་སྤྲུལ་

སྐུ་རིན་པོ་ཆེ་བློ་བཟང་ཆོས་ཀྱི་ཉི་མ་དབུས་སུ་ཕེབས་ནས་སྒོ་མང་ཆོས་གྲྭར་ཞུགས་སྐབས་རྗེ་

འདི་ཉིད་ཕར་ཕྱིན་སྟོན་མོ་མ་བརྒལ་ཡང་ཐུའུ་བཀྭན་རིན་པོ་ཆེ་ནས་འཇམ་དབྱངས་བཞད་པ་

ཚང་མིན་པ་མི་དགསོ་གསུངས་ནས་རྗེ་འདི་དགེ་རྒན་དུ་བསྟེན་ཅིང་སྐུ་ཕྲེང་དུ་མར་འབྲེལ་བའི་

མཐུ་ལས་ནང་གི་ཐུགས་སྲས་གཅིག་པུར་གྱུར། དགུང་ལོ་ཉེར་དགུ་ལ་བསམ་གཟུགས་ལེགས་

བཤད་བུམ་བཟང་ལྗགས་རྩོམ་གནང༌། ལོ་དེར་ཕར་ཕྱིན་འཛིན་གྲྭར་ཕེབས་ཤིང་སྣང་བ་གཉིས་

ཀྱིས་གཙོས་རྒྱ་འགྲེལ་དང༌། གསེར་ཕྲེང་རྣམ་བཤད། གྲྭ་ས་སོ་སོའ་ིཡིག་ཆ་བཅས་པར་བསྐྱར་དུ་

ཞིབ་ཏིག་སྦྱངས་པས་རྒྱལ་བ་མི་ཕམ་མགོན་པོའ་ིཞལ་ལུང་ལ་རྣམ་དཔྱོད་ཀྱི་རྩལ་རྫོགས། དབྱར་

རིགས་གྲྭའི་ཐོག་བློ་གསལ་གླིང་གི་སྤོ་འབོར་བ་བློ་བཟང་ཡེ་ཤེས་སུ་འབོད་པ་སྐད་གྲགས་ཅན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དེ་དང་ལྷན་དུ་ཚོགས་གླེང་མཛད་པར། ཁོང་ནས་སྤོབས་པ་ཆེན་པོས་རྟགས་གསལ་བསྒྲིམས་ཏེ་

བཏང་བྱུང་བར་རྗེ་ཉིད་ནས་འཇམ་པོའ་ིགསུང་གིས་ཚིག་འཁྲི་ཕྲ་མོ་ཚུན་ཆད་བཅད་དེ་ལན་

གསལ་དག་མྱུར་པརོ་མཛད་པས་ཁངོ་ཕྱག་རྫས་བསྲབས་པར་གྱུར། རྗེ་འདིས་རིགས་ལུང་གནང་

སྐབས་ཁོང་ནས་གཡོ་སྒྱུ་ཚུན་ཆད་བསྣན་ཏེ་ཁས་ལེན་འཛིན་ཅི་ཐུབ་བྱས་ཀྱང་བཟློག་ཏུ་མེད་

པའི་ལུང་རིགས་སྔ་མ་ལས་ཕྱི་མ་རྣོ་བ་བརྒྱུད་མར་བཏང་བས་ཁོ་ཡི་ཁས་ལེན་ཕྲེང་ཐག་ཆད་པ་

བཞིན་དུ་གྱུར། དེ་ཉིན་རྒལོ་བ་གཉིས་ཀ་སྙན་གྲགས་ཆེ་སྟབས། རྒྱལ་མཆགོ་བསྐལ་བཟང་འབྲས་

སྤུངས་སུ་དབྱར་གནས་ལ་བཞུགས་ཡོད་པས་ཉིན་དེར་ཆེད་གཉེར་ཀྱིས་ཕེབས་ནས་གཟིགས་

པས་དགྱེས་ཚོར་ཚད་མེད་མཛད།  དགུན་ཆོས་སུ་ཕར་ཕྱིན་དམ་བཅའ་གྲུབ་ནས་དབུ་མའི་

གཞུང་ལུགས་རྣམས་ལ་ཚིག་སྤྱི་ཙམ་དུ་མ་སོང་བའི་རྩོད་པའི་བརྡར་ཤ་ཆོད་པར་མཛད། དགུང་

ལོ་སུམ་ཅུ་བཞེས་པའི་དཔྱིད་འབྲིང་གི་ཚེས་གསུམ་ལ་རྒྱལ་མཆོག་བསྐལ་བཟང་ཞིང་གཞན་དུ་

དགངོས་པ་གཏད་པར་བཟོད་གླགས་མེད་པའི་ཐུགས་ངལ་མཛད། དེའི་རྐྱེན་གྱིས་ཐུགས་བག་མི་

ཕེབས་སྟབས་གཙང་ཕྱོགས་སུ་བཏེག་སྟེ་པཎ་ཆེན་རིན་པོ་ཆེ་དང༌། ས་སྐྱར་བདག་ཆེན་བློ་གྲོས་

རྒྱལ་མཚན། ཞྭ་ལུར་བཤེས་གཉེན་བློ་བཟང་དཔལ་ལྡན་སོགས་ལས་ཆེས་དཀོན་པའི་ལུང་ཁྲིད་

མན་ངག་རྒྱ་ཆེར་གསན། སླར་ཡང་དགོན་པར་བྱོན་ནས་དཔེ་གཟིགས་གཙོ་བོར་མཛད། དགུང་

ལོ་སོ་གཅིག་པ་ལ་རྣམ་བཤད་དགོངས་པ་རབ་གསལ་ཕལ་ཆེར་ཐུགས་ལ་བཟུང༌། དགུན་ཐོག་

ལྕང་སྐྱ་རྡོ་རྗེ་འཆང་དབུས་སུ་ཕེབས་པའི་ཆིབས་བསུར་ཐུའུ་བཀྭན་རིན་པོ་ཆེ་དང་ལྷན་དུ་

ཕེབས། སྔ་སོར་ཡང་དགོན་སྔགས་རམས་པ་ལ་ཆོས་གསན་བཞེད་ཀྱིས་འབྲས་སྤུངས་སུ་གདན་

ཞུ་བྱས་ཀྱང༌། ངེད་ལོ་ལོན་གྱིས་འགྲོ་འདུག་མི་ལྕོགས་གསུངས་ནས་མ་ཕེབས། འདི་སྐབས་ལྕང་

སྐྱ་རིན་པ་ོཆེ་ནས་ཆསོ་ཞུ་རྒྱུར་རྟ་ཟམ་ཆེད་མངགས་ཀྱིས་གདན་དྲངས་ཏེ་ཕེབས་བྱུང་བར། རིན་

འབྱུང་བརྒྱ་རྩ་སོགས་དང༌། རྟོག་གསུམ་རྣམ་བཤད་ཁམས་གསུམ་རྣམ་རྒྱལ། མར་མེའི་ཡིག་ཆུང་

སོགས་བསྒྲིགས་ཏེ་སྙན་བརྒྱུད་ཀྱི་མན་ངག་མཐོང་བརྒྱུད་ཀྱི་ཕྱག་ལེན་དང་བཅས་ཞིབ་རྒྱས་

མནོས། ཀུན་མཁྱེན་ནས་ངེད་ཚོ་གྲྭ་རྐྱང་གིས་དལ་བུས་གདན་ཞུས་སྐབས་མི་ལྕོགས་པ་ལ། ད་

ལན་རྟ་རྒྱུགས་བྱས་ཕེབས་ཐུབ་པ་ངོ་མཚར་ཆེ་ཞེས་སྐུ་རྩེད་ཀྱང་ཞུས།  བ་རི་དཔོན་སློབ་ངག་

འབྲས་སྤུངས་སྒོ་མང་ཆོས་འབྱུང་།

དབང་དོན་གྲུབ་དྲུང་ནས་བྱང་ཆུབ་ལམ་རིམ་ཆེན་མོའ་ིགཟབ་བཤད།  སྟག་ཕུ་རྡོ་རྗེ་འཆང་

བསྟན་པའི་རྒྱལ་མཚན་དྲུང་ནས་ས་སྐྱའི་གསེར་ཆོས་བཅུ་གསུམ་སོགས་ཟབ་ཆོས་དུ་མ་གསན། 

ཕར་ཡང་བྱང་རྩེ་མཁན་པོ་བློ་བཟང་ཤེས་རབ། བློ་གླིང་ཚ་བ་མ་ཎི་སྤྲུལ་སྐུ། བྲག་གཡབ་སྤྲུལ་སྐུ། 

ཐུའུ་བཀྭན་སྤྲུལ་སྐུ། ཇོ་གདན་མཁན་པོ་དཔལ་ལྡན་གྲགས་སོགས་ལ་འདོད་ཆོས་རྒྱ་ཆེར་བསྩལ། 

ཕུར་ལྕོག་བྱམས་པ་རིན་པོ་ཆེས་བསྐུལ་ཏེ་ཀུན་མཁྱེན་གོང་མའི་རྣམ་ཐར་འཁྲུངས་རབས་དང་

བཅས་པའི་ལེགས་བཤད་ཟླ་མེད་པ་འདི་ཉིད་མཛད། འདིའི་སྐབས་ཆེད་གཉེར་གྱིས་དབྱངས་

ཅན་མའི་བྲིས་སྐུ་ཞིག་བཞེངས་ཏེ་ལྗགས་བསྙེན་གནང་བས་བུ་མ་ོགཞནོ་ནུ་མ་རིན་པ་ོཆེའི་རྒྱན་

གྱིས་སྤྲས་པ་ཞིག་གིས་ཐོད་ལེ་སྐོར་སྟེར་བའི་མནལ་ལམ་བྱུང་ཞིང༌། འཕགས་མ་ཟླ་མཛེས་མ་ལ་

བསྟོད་པ་དོན་ཡོད་པའི་ཞགས་པ་འདི་ཡང་དེ་དུས་མཛད། འདི་དག་སྐབས་བཀའ་ཆོས་དུ་མ་

གསན་པ་དང༌། གཞན་ལ་རྒྱ་ཆེར་སྤེལ་བ་སོགས་ཀྱིས་དུས་འདའ་བར་གྱུར། ཉིན་གཅིག་པཎ་

ཆེན་ཐམས་ཅད་མཁྱེན་པ་དང༌། ལྕང་སྐྱ་རྡོ་རྗེ་འཆང་ལྷན་རྒྱས་དྲུང་དུ་རྗེ་འདི་འབོད་པ་གནང་

སྟེ། རྗེ་འདི་དམ་བཅར་བཞུགས་པར་ལྕང་སྐྱ་རྡོ་རྗེ་འཆང་ནས་རྣམ་མཁྱེན་མཚོན་བྱེད་ཀྱི་ཆོས་

བཅུ་ལས་བརྩམས་པའི་བགྲོ་གླེང་ཟབ་ཅིང་རྒྱ་ཆེ་བ་བྲག་ཐོག་ནས་ཆུ་འབོ་བ་བཞིན་གནང་

ཞིང༌།  ཉིད་ནས་ཀྱང་སྐབས་སུ་གང་བབས་ཀྱི་ལན་ཐོགས་པ་མེད་པར་ཕུལ་བས་ཡབ་སྲས་

གཉིས་ཀར་དགྱེས་པའི་མཆོད་སྤྲིན་བླ་ན་མེད་པར་གྱུར་ཏོ།  །དེ་ལྟར་དབུས་སུ་ཕེབས་ནས་ལོ་ངོ་

བརྒྱད་ཀྱི་བར་བཞུགས་ཏེ་དབུ་ཕར་གྱི་གཞུང་ལ་ཞིབ་པར་ཚིག་དོན་རེ་རེ་བཞིན་བརྒལ་བརྟག་

གིས་གཏན་ལ་ཕབ། མཛོད་འདུལ་རྣམ་འགྲེལ་གསུམ་ལ་རང་རང་གི་རྩ་བའི་སྟེང་དུ་འཕགས་

བོད་ཀྱི་འགྲེལ་བ་མང་པོ་དང་མཐའ་དཔྱོད་སོགས་གུང་བསྒྲིགས་ནས་ཞིབ་དཔྱད་དང༌། སྔགས་

ལ་རྒྱུད་གྲྭར་ཕེབས་པ་མ་ཤར་ཡང་རྒྱུད་དང་རྒྱུད་འགྲེལ་ཆེན་མོ་རྣམས་དང་མཁས་པ་མང་དུ་

བསྟེན་ནས་གཞུང་སྤྱིའི་ཁོག་ཕུབ་པའི་གཟབ་བཤད་དཀའ་གནས་རྣམས་ལ་དམིགས་གསལ་གྱི་

དོགས་གཅོད། ལག་ལེན་རིགས་ལ་མཐོང་བ་བརྒྱུད་པའི་ཞིབ་ཁྲིད། དབང་ལུང་རྗེས་གནང་ཁྲིད་

མན་ངག་དང་བཅས་པ་རྒྱ་ཆེར་གསན། ཁྱད་པར་དུས་དབང་གིས་ཆོས་རྒྱུན་ཉག་ཕྲར་གྱུར་པ་

རྣམས་དཀའ་བ་ཆེན་པོས་བཙལ་ཏེ་གསན་ཅིང༌། དེ་ཡང་ཐོབ་བློ་ཙམ་མ་ཡིན་པར་ཆོ་ག་ཕྱག་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལེན་ཐ་ན་བཅའ་ཤོམ་ཚུན་ཆད་ཞིབ་ཏིག་མཛད། དེ་ལྟར་དབུས་སུ་ཐུགས་བཞེད་ལེགས་པར་

གྲུབ་ནས་མདོ་སྨད་དུ་ཕེབས་རྒྱུའི་འཕེན་པ་གནང་ནས། རྒྱལ་ཚབ་དེ་མོ་རིན་པོ་ཆེ་ལ་ཐོན་ཕྱག་

ཞུས་ཐོག གཞུང་ནས་ཀྱང་དགེ་ལྡན་བསྟན་པའི་གསལ་བྱེད་པཎྚི་ཏ་ནོ་མོན་ཧན་གྱི་ཆོ་ལོ་དང་

ཐམ་ག་བསྩལ་ཏེ་ཆེན་པརོ་འསོ་པའི་གཟེངས་བསྟདོ་ཀྱིས་ཕེབས་རྫངོས་ཤིན་ཏུ་གཟབ། དགུང་ལ་ོ

སོ་གཉིས་པ་ཧོར་ཟླ་ལྔ་པའི་ཚེས་ཉེར་གསུམ་ལ་གཞུང་ས་ནས་གནང་བའི་མཁན་ཆས་རྣམས་

སྤྲས་ཏེ་འབྲས་སྤུངས་ནས་ཆིབས་བསྒྱུར།  སེ་རའི་གཤམ་དུ་གཞུང་ནས་ཐབ་བསུ་དང་ཆིབས་

སྐྱེལ་བཅས་རིམ་གྱིས་རྭ་སྒྲེང་དུ་བྱོན། པཎ་ཆེན་རིན་པོ་ཆེ་ཡང་རྭ་སྒྲེང་དུ་ཞལ་འཛོམ་དུ་ཕེབས་

པར་ཆོས་རྒྱལ་ཕྱི་ནང་གསང་གསུམ་གྱི་རྗེས་གནང་ཞིག་ཀྱང་སྒེར་དུ་ཞུས། པཎ་ཆེན་གཙང་ལ་

ཕེབས་པའི་ཕྱི་ཉིན་ནས་ཆིབས་བསྐྱོད། འབྲི་ཆུ་དང་རྨ་ཆུ་རིམ་གྱིས་བརྒལ་ཏེ། ཐབ་བསུའི་སར་

མཁན་རིན་པོ་ཆེ་དགེ་འདུན་རྒྱ་མཚོའི་མདུན་དུ་བྱོན་ནས་བརྐྱང་ཕྱག་བཙལ་ཞིང་ཕྱག་དབང་

ཞུས་པ་སོགས་བཀའ་གདམས་གོང་མའི་རྣམ་ཐར་བསྐྱངས། དེ་ནས་རིམ་གྱིས་སེར་སྦྲེངས་དང་

བཅས་བཀྲ་ཤིས་འཁྱིལ་གྱི་ཕོ་བྲང་དུ་ཕྱག་ཕེབས།  དགུང་ལོ་སོ་གསུམ་ལྕགས་འབྲུག་གི་ལོར་

གདན་སའི་མཁན་ཁྲིར་འཁོད། ཁྲི་འབུལ་དགའ་སྟོན་རྒྱས་པར་མཛད། འཛིན་གྲྭ་མེད་པ་འགའ་

གསར་བཙུགས་དང༌། རྡོ་གཅལ་རབ་འབྱམས་པའི་མིང་བཏགས་ཀྱི་སྲོལ་བཏོད། གཞི་གསུམ་ལ་

དག་ཐེར་དང༌།  སྒྲིག་ལམ་ཉམས་པ་སོར་ཆུད་དང་སྔར་མེད་གསར་བཙུགས།  རིགས་ལུང་གི་

རྒྱུགས་བཞེས། བགྲ་ོགླེང་གཏངོ་ལུགས། ལུས་ཀྱི་རྣམ་འགྱུར། ཐ་ན་འཁརོ་གསུམ་སྐརོ་ལུགས་ཚུན་

ཆད་ཀྱང་ནན་ཏན་དུ་སློབ་པར་མཛད། སྒོ་མང་ལྟར་ཕར་ཕྱིན་འཛིན་གྲྭ་རྣམས་གཏུག་རྒྱུའི་སྲོལ་

གསར་དུ་བཙུགས། དེ་བཞིན་གླེང་བསྲེའི་སྐབས་འབྲས་སྤུངས་ལྟར་མིང་བཏགས་ཟིན་པ་ཤ་སྟག་

ཚོགས་དགསོ་པར་བཅད་ཅིང༌། གླེང་བསྲེའི་ཚོགས་དབུར་ཕེབས་ནས་བཀའ་པདོ་ལྔའི་བཤད་པ་

ཡིད་འཕྲོག་པ་ཞིག་མཛད།  དེ་སྐབས་རྒྱུད་པ་དཔོན་སློབ་ཟུར་པ་རབ་བརྟན་རྒྱ་མཚོས་ཀུན་

འབྱུང་བདེན་པ་འཁོར་བ་ཡིན་ཚུལ་སྒྲུབ་བྱེད་ནན་གྱིས་ཕུལ་བར། ཡིག་ཆའི་ཚིག་ཟིན་ཙམ་ལ་

ཡང་གཙིགས་སུ་བྱེད་པ་བཟང་གསུངས་ནས་དགྱེས་ཚོར་མཛད།  ཕྱི་ཉིན་སྔ་མའི་ཁས་ལེན་

མནན་ཏེ། དེ་འཁོར་བར་འཁོར་བྱེད་ཡིན། གཞན་དུ་བྱ་བྱེད་གཅིག་ཏུ་ཐལ་བ་མི་རུང་ཚུལ་གྱིས་

འབྲས་སྤུངས་སྒོ་མང་ཆོས་འབྱུང་།

སྒྲུབ་བྱེད་སྤེལ་བར་མཛད།  དེ་སྔོན་དགོན་འདིར་པར་བརྐོའ་ིསྲོལ་རྒྱུན་ཆགས་པ་མེད་པར་

གསར་དུ་བཙུགས་པ་ཆསོ་ཀྱི་འབྱུང་གནས་ལྟ་བུར་གྱུར་པའི་སྒ་ོའཕར་ཕྱེས། དེ་ནས་ཨུརྒེ་གྲྭ་ཚང་

གི་ཁྲི་པ་མཛད་པས་སྒོ་ཐམས་ཅད་ནས་ལེགས་ཚོགས་ཆེ་བ་བྱུང༌། ཉིན་གཅིག་སྐུ་འཁོར་འགའ་

ཞིག་ལ་ང་ཡི་ར་བའི་ནང་ན་རྔ་བོང་འགའ་ཞིག་ཡོད་པའི་སྟེང་དུ་ཕྱི་ནས་ཁ་ཤས་འངོས་པ་རྨིས་

ཏེ་ད་ལོ་ཟིང་ཆ་ཞིག་འངོ་པ་འདྲ་གསུངས།  དགེ་འདུན་ཉིས་སྟོང་མ་ལོང་ཙམ་ལ་ཟླ་བ་ཕྱེད་

གཉིས་བར་བྱང་ཆུབ་ལམ་གྱི་རིམ་པའི་བཤད་ལུང་ཚིག་གི་སྒྲོ་འདོགས་ཆོད་ཅིང༌། དོན་གྱི་ཁོག་

ལྷོང་བ། བླ་མའི་མན་ངག་བཞིན་ཤ་ཆོད་རུས་ཆོད་དུ་བྱས་ནས་གསུངས། རྒྱ་ནག་གོང་མ་ནས་

ཨེར་ཏི་ནི་ནོ་མོན་ཧན་ཞེས་པའི་ཆོ་ལོ་དང་འཇའ་ས་གནང༌། དེ་ནས་སྐྱེ་བོ་བདུད་ཀྱི་གཉེན་དུ་

གྱུར་པ་འགའ་ཞིག་གིས་གྲྭ་རིགས་ཕོྱགས་གཉིས་སུ་ཆད་པའི་འཁོན་རྙིང་གཞི་ནས་བསླངས་ཏེ། 

འུར་ཟིང་ཤིན་ཏུ་ཆེ་བས་དགོན་པ་ཆགས་འཇིག་ཏུ་གྱུར་པའི་ཚོད་ཙམ་བྱུང་ཡང༌།  རྗེ་འདིས་

ཐབས་མཁས་ཀྱིས་ཞི་བར་མཛད་རྗེས། ཨུརྒེར་མཆོད་ཡོན་ལྷན་རྒྱས་ཐོག་ནས་ཟིང་ཆ་བྱུང་སྐོར་

སྦྱང་ཤད་ཀྱིས་གཏེ་པོ་རྣམས་གནས་དབྱུང་དང༌། གཞན་བབས་བསྟུན་གྱིས་ཆད་ལས་བཀལ་ཏེ་

རྗེས་གཙང་མཛད། སྔ་སོར་སྡེ་དགེར་སི་ཏུ་པཎ་ཆེན་གཙུག་ལག་ཆོས་ཀྱི་སྣང་བར་སྙན་ཚིག་གི་

ཆབ་ཤོག་སྐྱེས་དང་བཅས་ཏེ་སློབ་མ་ཐ་སྙད་ཀྱི་གཙུག་ལག་ལ་མཁས་པ་ཞིག་མངག་དགོས་

ཚུལ་སྤྲིངས་པ་ལྟར། སྨྲ་དབང་ཀུན་དགའ་སངས་རྒྱས་ངོ་འཁོར་བཅས་འབྱོར་བར་གཞིས་ལེན་

གཟབ། སྒྲ་ཀ་ལཱ་པར་བློ་བརྟན་བཞི་པའི་འགྲེལ་བ་དང༌། བོད་མཁས་པའི་སྙན་འགྲེལ། སྨིན་གླིང་

དྷརྨ་ཤྲཱིའི་འགྲེལ་བ་རྣམས་ཀྱི་ཐོག་ནས་ཐ་སྙད་རིག་གནས་གཞན་ལའང་བྱང་ཆུབ་པར་མཛད། 

དབུས་བཞུགས་སྐབས་པཎ་ཆེན་མཆོག་གི་བཀའ་ལུང་ཡོད་པ་ལྟར་ནག་ཟླའི་ཉ་ལ་དུས་འཁོར་

གྲྭ་ཚང་ཨེ་ཝཾ་ཆོས་འཁོར་གླིང་བཏབ་སྟེ་གཉིས་མེད་དུས་ཀྱི་འཁོར་ལོའ་ིལམ་སྲོལ་ཆ་ཚང་བར་

སྤེལ་བའི་སྲལོ་ཚུགས། དེ་སྐབས་དགོན་ལུང་མཁན་སར་ཐུའུ་བཀྭན་ཆོས་ཀྱི་ཉི་མ་བཞུགས་ཡདོ་

པ་གངོ་མའི་ལུང་གིས་རྒྱལ་ཁབ་ཆེན་པརོ་ཕེབས་དགསོ་བྱུང་བར། ཐུའུ་བཀྭན་རིན་པ་ོཆེ་གཙོས་

གྲྭ་བགྲེས་ཀུན་ནས་གསོལ་བ་ནན་ཆེར་བརྟེན།  དགུང་ལོ་སོ་དྲུག་པ་ཟླ་ཚེས་བཟང་པོར་མདོ་

སྨད་ཕྱགོས་སུ་མཚན་ཉིད་ཐགོ་མར་དར་བའི་གནས་དགནོ་ལུང་བྱམས་པ་གླིང་གི་ཆསོ་ཀྱི་ཁྲི་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞབས་སརོ་བཀདོ་དེ་བླ་ོགསལ་རྣམས་ལ་ཆསོ་ཀྱི་དགའ་སྟནོ་སྤེལ། ཐུའུ་བཀྭན་རིན་པ་ོཆེར་ཀུན་

མཁྱེན་གོང་མའི་ཐུགས་དམ་རྟེན་མན་ངག་ལྟར་བཞེངས་པའི་བྲིས་སྐུ་དེ་གནང་སྟེ་བཀའ་སློབ་

ནན་ཏན་དུ་མཛད།  དེ་རྗེས་དགུང་ལོ་སོ་བདུན་པ་ཤིང་སྤྲེལ་ལོར་དགོན་ལུང་མཁན་སར་

དགོངས་པ་ཞུས་ཏེ་སླར་རང་གི་གདན་སར་ཆིབས་ཁ་བསྒྱུར།  དཔྱིད་ཆོས་ལ་རྒྱུད་པའི་ཁྲིར་

ཕེབས། དཔལ་གསང་བ་འདུས་པའི་འགྲེལ་བ་བཞི་སྦྲགས་ཀྱི་ཟབ་ཁྲིད་རྡ་ོརྗེའི་ཚིག་གི་མདུད་རྒྱ་

བཀྲོལ་ནས་ཟབ་གནད་ཐང་མར་བརྡལ་བའི་ལེགས་བཤད་ཀྱི་དགའ་སྟོན་སྤེལ་ཅིང༌། དུས་དེར་

ཁྲིད་ཆེན་བརྒྱད་ཀྱི་ཁྲིད་དམིགས་གནད་འདྲིལ་ཆ་ཚང་བ་གནང༌།  དགུང་ལོ་སོ་བརྒྱད་པ་ལ་

གདན་ས་ཆེན་པོ་སྐུ་འབུམ་ནས་འདུན་པ་གཅིག་བསྒྲིལ་གྱིས་རྗེ་ཉིད་ཁྲིར་བཞུགས་དགོས་ཀྱི་

གསོལ་བ་ནན་ཆེར་བཏབ་པར་བརྟེན། དེ་ཕྱོགས་སུ་ཆིབས་བསྐྱོད་དེ་དགེ་འདུན་སྟོང་ཕྲག་དུ་

མས་སེར་ཕྲེང་བཅས་ཕྱག་ཕེབས། དྲུག་པའི་ཚེས་བརྒྱད་ལ་ཆོས་སྡེ་ཆེན་པོ་སྐུ་འབུམ་བྱམས་པ་

གླིང་གི་མི་འཇིགས་ཆོས་ཀྱི་ཁྲི་ལ་ཞབས་སོར་བཀོད།  དང་པོ་གདན་ཞུའི་མི་སྣ་འབྱོར་རྒྱུའི་

གཟིམ་ལམ་དུ་བཀའ་ཤོག་གཅིག་བྱུང་བའི་ཐམ་གར་སྤྱན་རས་གཟིགས་ཀྱི་ཐམ་ག་རྒྱལ་ཟེར་བ་

ཞིག་འདུག་གསུངས། དེ་ཡང་གདན་ས་འདི་ཕྱག་ན་པད་མ་ོབསདོ་ནམས་རྒྱ་མཚོའི་གདན་ས་ཞྭ་

སེར་གྱི་བསྟན་པའི་རྩ་ལག་གཞན་དང་མི་འདྲ་བས་ཐུགས་ཁུར་ཆེ་བཞེས་ཀྱིས་སློབ་གཉེར་བ་

རང་རང་བློ་ཁ་དང་བསྟུན་གཞུང་ཆེ་ཆུང་གི་མཛུབ་ཁྲིད་དང༌། ཁས་ལེན་སྐྱོང་ཚུལ། བགྲོ་གླེང་

གཏོང་ལུགས། ཚིག་རྒྱུགས་དང་དོན་རྒྱུགས་ལེན་པ་ཚུལ་མཐུན་ཡོན་ཏན་ཅན་རྒན་གཞོན་སུ་

ཡིན་ཀྱང་ཁྱད་དུ་ཐོན་པའི་བདག་རྐྱེན་སོགས་སྒོ་དུ་མ་ནས་ཐབས་མཁས་མཛད་པས་འཆད་

ཉན་མེ་ལྟར་འབར་བ་བྱུང༌། སྔ་སོར་རྒན་པ་རྣམས་ཆོས་གྲྭར་སོང་མི་ཆོག་པ་ལྟ་བུའི་དཔེ་ངན་

ཞིག་འདུག་པ་དགག་པའི་ཕྱིར། ལམ་རིམ་འཛིན་གྲྭ་བཙུགས་ཏེ་བགྲེས་པ་རྣམས་དེར་ཕེབས་རྒྱུ་

བྱས་ནས་འཕྲལ་ཕུགས་གཉིས་ཀར་ཕན་པའི་ལས་ལ་སྦྱར། སྒྲིག་ལམ་ཉམས་པ་གསོས། འགའ་

ཞིག་ཡུལ་དུས་དང་བསྟུན་གསར་འཛུགས། ཁོང་ཚོས་འདུན་པ་ཆིག་བསྒྲིལ་གྱིས་ཞུས་པ་བཞིན་

བཅའ་ཡིག་ཀྱང་གསར་དུ་བཞག  །སྐབས་ཤིག་ཏུ་གསོལ་དཔོན་བསྟན་པ་དར་རྒྱས་ལ་ཁྱོད་རྒྱ་

ནག་ཏུ་འཚམས་ཞུ་ལ་འགྲོ་དགོས་གསུངས་པར། ཁོས་འབྲུམ་ཐར་མིན་ཚུལ་ཞུས་པས་སྐྱོན་མེད་

འབྲས་སྤུངས་སྒོ་མང་ཆོས་འབྱུང་།

གསུངས། བརྟག་པ་གསལ་པ་ོཅན་ཞིག་ལ་བརྟག་པ་ཞུས་པར་མ་སངོ་ན་དགའ་ཟེར་བ་དེ་བཞིན་

སྙན་སྒྲོན་ཞུས་ཀྱང༌།  ཤིང་ཐོག་གང་ཡིན་མ་ཟ་དང་སྐྱོན་མེད་གསུངས།  ཁོང་དང་རོགས་པ་

བཅས་རྒྱ་ནག་ཏུ་ཕྱིན་པས་གནས་ཚང་དེར་ཡང་ཐོར་པས་མི་ཤི་ནས་རོ་བཏོན་མ་ཐག་དང༌། 

ཤག་མཚེས་ལ་ཡང་ཐོར་ནག་མཆེད་འདུག་ཀྱང་འཛེམ་དོགས་མ་བྱས།  ལྕང་སྐྱ་རོྡ་རྗེ་འཆང་

མཇལ་སྐབས་གསུང་འཕྲོས་ཀྱི་ལྷོང་ཞིག་ལ། ཁྱོད་ཐར་མ་ཡིན་ནམ་གསུངས་པར་མིན་ཞུས་པས། 

ཨ་ཙི་འཇམ་དབྱངས་བཞད་པས་ཁྱོད་མ་ཐར་ཀྱང་སྐྱོན་མེད་གསུངས་པ་ཨེ་རེད། ལྷ་ཐོར་ལ་རྒྱ་

གོང་མ་ཡང་སྐྲག་དགོས་ན་ཁྱེད་རང་གི་བླ་མ་དང་ཁྱེད་གཉིས་སྙིང་ཆེན་པོ་རེད་གསུངས་པས་

ཁོ་ཡང་སྐྲག་ཡེར་བ་བྱུང༌།  དེའི་གནས་ཚུལ་ཐུའུ་བཀྭན་རིན་པོ་ཆེས་གསན་པས་ང་ཚོའི་སྐུ་

ཞབས་འདིས་འདི་འདྲ་རང་གནང་གི་ཡོད་གསུངས་ནས་ཐུགས་འཇིགས་ནས་ལྕང་སྐྱ་རིན་པོ་

ཆེ་ལ་བརྟག་པ་ཞུས་པར། དེ་ནུབ་བརྟག་པ་མཛད་ནས་ཕྱི་ཉིན་ཐུའུ་བཀྭན་ལ། ངེད་ཚོའི་འཇམ་

དབྱངས་བཞད་པ་དེ་ཞེད་པོ་རེད།  གསོལ་དཔོན་ལ་སྐྱོན་མེད་ཐག་ཆོད་རེད་གསུངས་ནས་

དགྱེས་ཚོར་མཛད་འདུག །ཨུརྒེར་གདན་ཞུས་ཀྱིས་དེར་དཔལ་དུས་ཀྱིས་འཁརོ་ལའོ་ིདབང་ཆེན་

སོགས་འདོད་ཆོས་རྒྱ་ཆེར་བསྩལ། དེ་བཞིན་མདོ་སྨད་ཀྱི་དགོན་སྡེ་ཁག་དང༌། ལུང་ཚན། དཔོན་

ཁག་སོགས་ཕྱོགས་དུ་མར་གདན་ཞུས་ཀྱིས་སངས་རྒྱས་གཉིས་པ་ལྟ་བུར་འགྲོ་དོན་རྒྱ་ཆེར་

མཛད།  དེ་སྔ་སྐུ་འབུམ་ལྷ་ཁང་ཆེན་མོའ་ིམདུན་དུ་ཙན་དན་གྱི་སྡོང་པོ་གསུམ་ཡོད་པ་གཅིག་

བར་སྐབས་སུ་སྐམ་སོང་བར་ཆོས་སྐྱོང་ལ་ཞུས་པར།  རྗེ་ཙོང་ཁ་པའི་བསྟན་པའི་སྦྱིན་བདག་

གཙོ་བོ་གསུམ་ཡོད་པའི་ནང་ནས་ཇུན་གར་ཉམས་སོང་བ་དེའི་རྟགས་ཡིན་གསུངས། གཅོད་དུ་

རུང་མི་རུང་ཞུས་པ་ལ། རྟ་ལོ་རྟ་ཟླ་རྟ་ཉིན་ཞིག་ལ་རྟ་ལོ་པ་ཞིག་གིས་གཅོད་དུ་རུང་གསུངས་པ་

ལྟར་བཅད་དེ་དམ་སྦྱར་བྱས་ཏེ་ལྷ་ཁང་སྟེང་དུ་བཞག་ཡོད་པར།  དེ་སྔོན་ལྕང་སྐྱ་རྡོ་རྗེ་འཆང་

ཕེབས་སྐབས་ཐུགས་བཞེད་བཏང་ཡང༌། ཆོས་སྐྱོང་གིས་སླར་དགོས་པའི་དུས་ཡོད་གསུངས་ཏེ་

མ་ཕུལ་བ་དེ་ཉིད་༸སྐྱབས་མགོན་ཉིད་ནས་ཆོས་སྐྱོང་ལ་ཞུས་པར།  སྐུ་འབུམ་སྤྱི་ཡི་རྟེན་དུ་

བྱམས་སྐུ་ཁྲུ་གསུམ་པ་ཞིག་བཞེངས་ནས་ལྷག་མ་དགེ་བའི་བཤེས་གཉེན་རང་གིས་བཞེས་ཆོག་

གསུངས་པ་ལྟར་བྱམས་སྐུ་བཞེངས་པའི་ལྷག་མ་རྗེ་སྐུ་དང་གནས་བཅུ་སོགས་བཞེངས་ཏེ་ཚུར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདན་སར་དྲངས་པ་དེ་སྐབས་བླ་བྲང་གི་རྟེན་གྲལ་དུ་བཞུགས་ཡོད་འདུག །སྐུ་འབུམ་གྱི་ཁྲིར་

ལོ་ངོ་བཞིའི་རིང་བཞུགས་ནས་འགྲོ་དོན་རྒྱ་ཆེར་མཛད་ཅིང་ཁྲི་ཡི་དགོངས་པ་ནན་གྱིས་ཞུས་

ནས་སྒོ་མེ་མགོན་གྱ་ཞབས་དྲུང་ཁྲིར་བསྐོ་བཞག་མཛད།  སྔར་ལྕང་སྐྱ་རོྡ་རྗེ་འཆང་ལ་མི་ཏྲའི་

དབང་ཞིག་གསན་འདུན་ཆེ་ཚུལ་ཞུས་པར། མཚན་སྒྲོགས་མཁན་པོས་ཁྲི་ཆེན་སྤྲུལ་སྐུའི་མདུན་

ནས་གསན་ཡོད་པས་ཁོང་ལ་གསན་ན་ལེགས་གསུངས་ཡོད་སྟབས་དགུང་ལོ་ཞེ་གཉིས་པར་རི་

བོ་རྩེ་ལྔར་ལྕང་སྐྱའི་དྲུང་དུ་ཆིབས་བསྐྱོད་མཛད། རྩེ་ལྔར་འབོྱར་ཉིན་སེར་སྦྲེངས་དང་བཅས་ཏེ་

དགོན་པར་ཕེབས།  དེ་སྐབས་ལྕང་སྐྱ་རྡོ་རྗེ་འཆང་བཅད་རྒྱ་ཤིན་ཏུ་དམ་པར་བཞུགས་པས་རྗེ་

ཉིད་གཅིག་པུར་དངོས་མཇལ་མཛད་ཅིང་ནང་སྦྱར་གྱི་གསུང་གླེང་འཕེལ། རྩེ་ལྔར་གནས་སྐོར་

ལ་ཕེབས་པར་མཐོང་སྣང་ལ་ཕུག་པར་འཇིགས་བྱེད་ཞལ་ཕྱག་ཡོངས་རྫོགས་ཤིག་གཟིགས་པར་

དངོས་སུ་གསུངས།  གསོལ་དཔོན་ནམ་མཁའ་སོགས་ཀྱིས་ཞུས་ངོར་ལྕང་སྐྱ་རྡོ་རྗེ་འཆང་ཆེན་

པོའ་ིགསུང་མགུར་དོན་ཤིན་ཏུ་ཟབ་ཅིང་བརླིང་ལ་རྒྱ་ཆེ་བ་གསུང་ཟིན་ཡོངས་གྲགས་དང་མི་

མཐུན་པའི་རྒྱུད་ཚིག་ལྟ་བུ།  དེང་དུས་ཀྱི་མཁས་རློམ་སུས་ཀྱང་བློས་རང་རྩལ་ལ་བསྟེན་ནས་

དཔོག་པར་མི་ནུས་པ་དེ་ཉིད་ལ་འགྲེལ་པ་ཚིག་གི་སྒྲོན་མེ་ཞེས་པའི་ལེགས་བཤད་རྨད་དུ་བྱུང་

བ་འདི་ཉིད་རྩོམ་པར་མཛད། ཟླ་བ་གསུམ་པའི་ཚེས་ལ་རྗེ་ཉིད་ནས་གསོལ་བ་བཏབ་པ་བཞིན་

ལྕང་སྐྱ་རྡོ་རྗེ་འཆང་ནས་ཟུང་ཇུ་ཟའི་བླ་བྲང་དུ་སྨིན་གྲོལ་ནོ་མོན་ཧན་ངག་དབང་འཕྲིན་ལས་

རྒྱ་མཚོ་སོགས་དོན་གཉེར་ཅན་བརྒྱ་སྐོར་ལ་འཇམ་མགོན་རྒྱལ་བའི་གསུང་གི་ཡང་སྙིང་རིམ་ལྔ་

གསལ་སྒྲོན་གྱི་བཤད་ལུང་ཚིག་གི་ན་ཡམ་ཙམ་མ་ཡིན་པར་འཕགས་པ་ཡབ་སྲས་ཀྱི་གཞུང་དུ་

མ་དང་ཁོག་སྦྱར། སྒྲ་བསྒྱུར་མཁས་པ་གཉིས་ཀྱི་བཤད་སྲོལ་སྤུ་རིས་ལེགས་པར་ཕྱེ། དམ་པ་གོང་

མ་རྣམས་ནས་བརྒྱུད་པའི་མན་ངག་གིས་བརྒྱན་ཏེ་གསུང་བཤད་འབྱམས་ཀླས་པར་གོ་བ་བསྐྱེད་

ཅིང༌། སྐབས་དོན་སྟེང་དུ་མདོར་འདྲིལ་བས་བཟུང་སླ་བ་ཉིན་བཅོ་ལྔའི་བར་རྒྱས་པར་བསྩལ་

མཐར་སྒྱུ་ལུས་མཆོད་པ་ཡང་ཕྱག་བཞེས་ལྟར་མཛད། དེ་ཡང་ལྕང་སྐྱའི་རྣམ་ཐར་ལས། ཀླུ་སྒྲུབ་

ཀླུ་དབང་རོལ་མཚོ་ལས་འངོས་པའི། །རིན་ཆེན་རིན་ཐང་བྲལ་བ་རིམ་པ་ལྔ། །གཅེས་ནོར་གཅེས་

པའི་བུ་ལ་འབོག་པ་བཞིན།  །རྒྱལ་སྲས་རྒྱལ་བའི་གདུང་འཚོབ་ལ་གཏད་པས།  །གངས་རིའི་

འབྲས་སྤུངས་སྒོ་མང་ཆོས་འབྱུང་།

ལྗོངས་སུ་ཉན་བཤད་སྲོག་ཆད་ནས།  །གླེགས་བུའི་བེམ་པོར་གྱུར་པ་རིམ་ལྔའི་གཞུང༌།  །ཙི་ནའི་

ཡུལ་དུ་ཡབ་སྲས་ཟུང་འདི་ཡིས།  །འཆད་ཉན་ཤི་གསོན་སྨན་ཀྱིས་བསླངས་སོ་ཞེས།  །དུས་མཐའ་

འདི་དང་རྣམ་པར་མི་འཚམ་པའི།  །གྲགས་པ་སྲིད་པ་གསུམ་ན་ལྡིར་བའི་སྒྲས།  །རྒྱལ་ཀུན་ཆོས་

ཀྱི་དབྱིངས་ནས་མྱུར་བཞེངས་ཏེ།  །དགྱེས་འཛུམ་འདོ་ཀྱིས་འཇིག་རྟེན་སད་པར་མཛད།  །ཅེས་

གསུངས་པ་ལྟར་རོ།  །དེ་ནས་རིམ་གྱིས་ཡེ་ཧོར་དུ་ཕེབས། རྡོ་རྗེ་འཛིན་པ་ཆེན་པོ་མཚན་སྒྲོགས་

མཁན་རིན་པོ་ཆེ་བློ་བཟང་དར་རྒྱས་པའི་དྲུང་ནས་གྲུབ་པའི་འཁོར་ལོས་བསྒྱུར་པ་མི་ཏྲ་ཛོ་ཀའི་

ཐུགས་བཅུད། སྟོན་པ་རྡོ་རྗེ་འཆང་ནས་དཀྱིལ་འཁོར་བྱེ་བ་ཕྲག་ཇི་སྙེད་ཅིག་གསུངས་པ་མཐའ་

དག་རིགས་བསྡུས་ཀྱི་སྒོ་ནས་བྱིན་རླབས་ཀྱི་བཀའ་བབས་ཕྱོགས་གཅིག་ཏུ་དྲིལ་བ་མི་ཏྲ་བརྒྱ་

རྩར་གྲགས་པའི་དབང་ཆེན་ཡོངས་སུ་རྫོགས་པ་སྨིན་རྒྱས་སུ་ནོད་པར་མཛད། དེ་ནས་སླར་ཡང་

ཆིབས་ཁ་བསྒྱུར་བའི་ཆིབས་སྐྱེལ་སར་བླ་མར་མསོ་གུས་ཀྱི་གསུང་མགུར་དུ། འདདོ་ཡནོ་ཀུ་མུད་

ལ་རོལ་པའི་ཟླ་ཤེལ་བདག །གླིང་བཞིའི་རྒྱལ་ཁམས་དེ་བལྟ་ཞིང་མྱུར་དུ་འགྲོ། །འདོ་སྟོང་ལྡན་པ་

ཁྱེད་བདེ་བར་བཞུགས་ཤིག་དང༌།  །མི་རིང་མྱུར་མཇལ་གྱི་སྨོན་ལམ་འདེབས་འཚལ་ལོ།  །ཞེས་

སོགས་རྟེན་བཅས་ཕུལ།  དེ་ནས་ཉིད་ཀྱི་ཆབ་ཤོག་ཏུ།  འདོ་སྟོང་ལན་བརྒྱར་སྤྲོ་བའི་ཉིན་བྱེད་

དེ།  །འདབ་བརྒྱའི་དཔལ་ལ་སྲེད་པ་མིན་མོད་ཀྱང༌།  །མཐུན་པའི་རླུང་གི་ཤིང་རྟས་དྲངས་པ་

ན། །མི་སྡོད་གླིང་བཞི་མྱུལ་བ་སུ་ཡིས་བཤང༌། །ཞེས་གནང་བ་བཞིན། ཧར་ཆེན་དང༌། ཨ་རུ་ཧོར་

ཆེན་དུ་ཕེབས། དེ་ནས་ཐུ་མེད་པེའི་སི་ཧར་ཆེན་དགནོ་པར་མད་ོརྩ་བར། དུ་མ་མཁན་པ་ོགཅིག་

པ་གསུམ་མན་ཆད་ཚིག་གཅིག་གིས་བསྒྲུབ་ཏུ་རུང་བར་གསུངས་པ་ལྟར་གསུམ་ཚན་གསུམ་

ཚན་གྱི་མཚམས་སོ་སོར་བྱས་ཏེ་བཅུ་གཉིས་རེ་སྡེབ་བསྒྲུབས་ཀྱིས་བསྒྲུབ་བྱ་སྟོང་དུ་ཉེ་བར་

བསྙེན་རྫོགས་སྡོམ་པ་བསྩལ། འཇམ་དབྱངས་གོང་མའི་ནང་བློན་ཆེན་པོ་པ་རིན་ཝང་དངོས་སུ་

འབོྱར་ཏེ་ཞུ་ནན་གྱིས་དེ་ཕྱོགས་སུ་ཆིབས་བསྐྱོད་གནང༌། དེ་ནས་མོང་གོ་ཅིན་དང༌། ཨུ་ཅུ་མི་

ཆེན་ཤགོ་ས་ོས་ོནས་གདན་ཞུས་ཀྱིས་ཕེབས། ས་ོསརོ་དབང་ལུང་ཁྲིད་སགོས་འདདོ་ཆོས་ཀྱི་ཆར་

ཕབ་སྟེ་སྐྱེ་བོ་འབུམ་ཕྲག་དུ་མར་ཐར་པའི་ས་བོན་བསྐྲུན་པར་མཛད།  དེ་ནས་དོ་ལོན་ནོར་དུ་

ཧལ་ཧ་རྗེ་བཙུན་དམ་པ་དང༌།  ལྕང་སྐྱ་རོྡ་རྗེ་འཆང་མཇལ་འཛོམས་བཞུགས་ཡོད་པས་དེར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕེབས། ཉིན་གཅིག་ལྕང་སྐྱ་རྡ་ོརྗེ་འཆང་ལ་དངུལ་སྲང་སྟངོ་དང་ནང་མཛོད་དྲི་མེད་བཅས་ཕུལ་

ཏེ།  ངེད་ལ་འབུལ་ནོད་གང་བྱུང་བ་རྣམས་རང་དོན་དུ་སྐར་མ་གང་ཡང་མི་བསྔོ།  འནོ་ཀྱང་

གཤིན་པོའ་ིརྣམ་ཤེས་གསོན་པོའ་ིབར་ཆད་ལ་ཕན་དུ་རེ་ནས་སྦྱིན་པ་ཤ་སྟག་ཡིན་ཚུལ་བསམས་

ན་སྐྲག་པར་འདུག་པས་ངེད་ལ་འབྲེལ་ཚད་ཀྱི་ཤི་གསོན་ཐམས་ཅད་སྐུ་ཞབས་ཉིད་ནས་ཐུགས་

རྗེས་འཛིན་དགསོ་ཞུས་པར། ཧ་ཧ་ཁྱདོ་སྐྲག་ན་ང་སྐྲག་མི་དགསོ་པ་ཨེ་རེད་གསུངས་ནས་བཞད་

མོ་ཆེར་མཛད། དེར་ཡང་ལྕང་སྐྱའི་དྲུང་ནས་ནཱ་རོའ་ིཆོས་དྲུག་སོགས་ཟབ་ཆོས་དུ་མ་གསན། དེ་

ནས་བརྒྱད་པའི་ཚེས་ལ་ཕྱིར་ཕེབས། སུ་ཉིད་གཡོན་རུའི་ཤོག་དང༌། སུ་ཉིད་གཡས་རུ། མཁར་

སྔོན་པོ་སོགས་ཆེན་པོ་ཧོར་ཡུལ་གྲུ་ཚོ་ཆེན་ཞེ་དགུ་ཁག་སོ་སོར་གདུལ་བྱ་མཐའ་ཡས་པ་སྨིན་

གྲོལ་ལ་བཀོད་ནས་དགུང་ལོ་ཞེ་ལྔ་པ་ཧོར་ཟླ་དང་པོའ་ིཚེས་བཅུ་གཅིག་ལ་བཀྲ་ཤིས་འཁྱིལ་དུ་

ཕྱག་ཕེབས། མཆདོ་ཁང་ཆེན་མ་ོགསར་རྒྱག་མཛད། ཉེ་འཁརོ་དུ་བྲག་རྡ་ོཤིན་ཏུ་གཉན་པར་བརྩི་

བ་ས་དགྲ་ལྟ་བུ་ཞིག་ཡོད་པ་དེ་ལ་གཟིགས་ནས་འདི་མེད་ན་བཟང་པ་ལ་གསུངས་པས་ཉིན་

ཤས་སངོ་མཚམས་བྲག་དེ་རང་ཞིག་ལ་སངོ་བ་ནི་བདེན་ཚིག་གྲུབ་པའི་རྟགས་སུ་བཤད། གདན་

སར་དཔེ་མཛོད་ཀྱི་སྲོལ་བཙུགས་པ་ཆོས་རྒྱུན་ལ་ཤིན་ཏུ་ཕན་པ་བྱུང༌།

དེ་ནས་ལོ་བཅུ་གཉིས་བར་མདོ་སྨད་ལྷོ་བྱང་གི་ཡུལ་གྲུ་ཐམས་ཅད་ཞབས་ཀྱིས་

བཅགས་ཏེ། དཔལ་དུས་ཀྱི་འཁོར་ལོའ་ིདབང་ཆེན། སྣང་རར་བྱམས་ཆེན་གསར་བཞེངས། དབུ་

མའི་མཐའ་དཔྱོད་ལྗགས་རྩོམ། རྡོ་རྗེ་ཕྲེང་བ་དང་ཀྲྀ་ཡ་སྦྲགས་པའི་དབང་ཡོངས་རྫོགས། རིམ་ལྔ་

གསལ་སྒྲོན་གྱི་བཤད་ལུང་རྒྱས་པ།  རྡོ་རྗེ་ཕྲེང་བའི་དབང་ཆེན།  བཱ་རི་བརྒྱ་རྩ། བླ་མཆོད་དང་

དགའ་ལྷའི་ཁྲིད། ཁམས་གསུམ་རྣམ་རྒྱལ་གྱི་སྟེང་ནས་འཕྲུལ་འཁོར་གྱི་ཁྲིད། ས་འཁོར་གནམ་

འཁརོ་བྲི་ལྟེབ། ལིང་ག་སྔགས་ཅན་སྔགས་མེད་ཀྱི་ཁྱད་པར་སགོས་ཀྱི་ཁྲིད་ཞིབ་རྒྱས་དང་ལྗགས་

ལུང༌། རབ་བྱུང་དང་བསྙེན་རྫོགས་ལན་མང་པོ། ལྟ་མགུར་འགྲེལ་བ་ཚིག་གི་སྒྲོན་མེའི་སྟེང་ནས་

བཤད་ལུང་རྒྱས་པ། འགྲེལ་བ་བཞི་སྦྲགས་ཀྱི་ཟབ་ཁྲིད་སོགས་ཟབ་ཆོས་རྒྱ་ཆེར་གནང༌། དེ་ནས་

པཎ་ཆེན་རིན་པོ་ཆེ་རྒྱ་ཕེབས་ཀྱི་འབོྱར་ཕྱག་རྨ་རྒྱལ་སྤོམ་རའི་མདུན་ལྕོག་ཏུ་གྲགས་པ་ལབ་ཙེ་

ཁྲབ་གོན་དུ་ཞབས་བབས་སར་ཞུས་པའི་ཚེ།  པཎ་ཆེན་རིན་པོ་ཆེ་ནས་དེ་རིང་བསུ་བ་ཡང་

འབྲས་སྤུངས་སྒོ་མང་ཆོས་འབྱུང་།

ལེགས། ཁ་བ་ཡང་ཆེ། རྟེན་འབྲེལ་འགྲིགས་བྱུང་གསུངས་པར། དེ་རིང་ཁ་བ་ཆེན་པ་ོབབས་པ་དེ་

ངེད་དང་རྨ་རྒྱལ་སྤོམ་ར་གཉིས་ཀས་བསུ་བའི་རྟགས་ཡིན་ཞེས་སྐུ་རྩེད་ཞུས། དེ་ནས་རིམ་གྱིས་

སྐུ་འབུམ་ལ་ཕེབས། ལྐོག་ཏུ་བོད་པ་ཞིག་ལ་ལྷ་ཐོར་བཏབ་པ་འགྲོ་འདུག་མ་ཆག་པར་བདེ་བར་

ཐར། དེ་ལ་པཎ་ཆེན་མཉེས་ནས་གཞན་ཁ་ཤས་བཏབ་ན་གསུངས་པ་བཞིན་རྩེ་དྲུང་ཕྱེད་ཉིས་

བརྒྱ་ལ་བཏབ་པས་ཐམས་ཅད་བདེ་བར་ཐར། སྐུ་འབུམ་ཚོམས་ཆེན་དུ་པཎ་ཆེན་རིན་པོ་ཆེ་ལ་

ཟས་སྣ་མི་འདྲ་བ་ལྔ་བརྒྱ་ཙམ་གྱི་གསལོ་སྟནོ་ཕུལ། སྐུ་འབུམ་དུ་སྐབས་ཤིག་པཎ་ཆེན་རིན་པོ་ཆེ་

ནས་ཕྱག་མཛོད་ཆེན་མོ་དང༌། གསོལ་དཔོན་གཉིས་ཀྱི་གཙོས་ངེད་ཀྱི་ཟླ་བོ་རྣམས་འབྲུམ་པས་

མ་ཐར་ཅིང༌། རྒྱལ་ཁབ་ཆེན་པོར་འགྲོ་རྒྱུ་དུས་གཏུགས་པས་ཅི་ལྟར་བྱེད་དགོས་ཞེས་བཀའ་འདྲི་

བྱུང་བར། ཐབས་མ་གནང་ན་ཉེན་ཆེ་ཚུལ་ཞུས་པར། འ་ོན་ཁྱོད་ཀྱིས་ཐུགས་ཁུར་བཞེས་དགོས་

གསུངས་པར་ཞལ་བཞེས་མཛད།  འདེབས་ཡུལ་ཡང་ཨ་ལག་ཤ་བསིལ་དྲོད་སྙོམས་པས་དེ་

ལེགས་པར་ཞུས་ནས་དེར་ཕེབས།  ཕྱག་མཛོད་ཆེན་མོས་གཙོས་རྩེ་དྲུང་དང་གྲྭ་ཚང་གི་གྲྭ་པ་

བསྡོམས་མི་གྲངས་བརྒྱ་དང་བཞི་བཅུ་ལ་ལྷ་ཐོར་བཏབ་པ་ཐམས་ཅད་བདེ་བར་ཐར། ཨ་ལག་

ཤར་བཞུགས་རིང་གཅོད་དབང་ནམ་མཁའ་སྒོ་འབྱེད།  སྤྱན་རས་གཟིགས་རྒྱལ་བ་རྒྱ་མཚོའི་

དབང༌། གཙུག་ཏོར་རྣམ་རྒྱལ་གྱི་དབང་དང༌། གཞན་ཡང་རྗེས་གནང་དུ་མ་གནང༌། པཎ་ཆེན་

རྒྱལ་ཁབ་ཏུ་ཆིབས་བསྐྱོད་མཛད།  རྗེ་ཉིད་སླར་སྐུ་འབུམ་དུ་ཕེབས་པ་ནས་བཟུང་བར་བར་

བཅད་རྒྱ་དང༌། དགོན་སྡེ་ཁག་དང་ཡུལ་གྲུ་དུ་མར་ཆིབས་བསྐྱོད་ཀྱིས་དབང་ལུང་མན་ངག་གི་

ཆར་ཕབ་པ་རྒྱས་པར་རྣམ་ཐར་དུ་གསལ།  དབུས་ཕེབས་ཀྱི་ཉེར་བསྡོགས་ལེགས་པར་གྲུབ་ཏེ། 

དགུང་ལོ་ང་བརྒྱད་པ་ཧོར་ཟླ་ལྔ་པའི་ཚེས་དགུ་ཉིན་ཕེབས་སྐྱེལ་དང་བཅས་སླར་ཡང་དབུས་

ཕྱགོས་སུ་ཆིབས་བསྐྱདོ་གནང༌། ལབ་རྩེ་ཁྲབ་གནོ་ནས་རྨ་ཆེན་ལ་བསང་བཏང་སྐབས་རིའི་སྟེང་

ནས་སྤྲིན་དཀར་དར་ཡུག་བརྐྱངས་པ་ལྟ་བུ་ཞིག་རྗེ་ཉིད་ཀྱི་ཕྱོགས་སུ་ཤད་ཀྱིས་བྱུང་བར་དགྱེས་

པར་མཛད།  ལམ་བར་དུ་ནང་ནུབ་ཀུན་དང༌།  ཐ་ན་ཕེབས་བྱམས་ནང་ཚུན་ཆད་ཕྱག་དཔེ་

གཟིགས་རྟོག་རྒྱུན་པར་མཛད། དུས་རྒྱུན་ཉིན་མཚན་གཉིས་ཀར་དཔེ་གཟིགས་ཀྱིས་དུས་འདའ་

བར་མཛད་པས། འགའ་ཞིག་ཞལ་འདོན་གལ་ཆེ་ཚུལ་ཞུས་པར། ཕྲེང་པ་འཛིན་པའི་གྲུབ་ཐོབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལུག་རྫི་ལ་ཡང་ཡོད། ངས་ཕྲེང་བ་མ་བཟུང་བའི་གྲུབ་ཐོབ་བྱེད་སྙམ་པ་ཡིན་གསུངས། དེ་ནས་

རིམ་གྱིས་ལྷ་ལྡན་དཔལ་གྲོང་ཁང་གསར་དུ་ཕྱག་ཕེབས།  ཇོ་མཇལ་སྐབས་འཇམ་དབྱངས་ཁོ་

ཡོན་མར་སྙན་ཤལ་ཕུལ་བར་ཀུན་མཁྱེན་གོང་མ་བཞིན་ཕྱག་གིས་བཞེས་པས་དེར་ཡོད་ཚང་མ་

ཡིད་ཆེས་ལྷག་པར་འཕེལ། ༸གོང་ས་མཆོག་བཀྲས་ལྷུན་ནས་ཕེབས་པར་མཚན་ཉིད་གླིང་ག་

ཐབ་བསུའི་ཁར་མཇལ་ཁ་ཞུས་པར་དགྱེས་པའི་བཀའ་མཆིད་དུ་མ་དང༌། འབྲས་སྤུངས་བཞུགས་

གྲལ་དུ་ཕེབས་དགསོ་ཀྱི་བཀའ་བསྒྱུར་བཞིན་དེར་ཕེབས། ངེས་འབྱུང་བྱང་སེམས་ཡང་དག་པའི་

ལྟ་བ་གསུམ་ཟུང་དུ་འབྲེལ་བས་གྲུབ་པའི་གོ་འཕང་མཐོན་པོར་གཤེགས་པ་ཀུན་སྤངས་ཆེན་པོ་

ཀློང་རོྡལ་བླ་མ་ངག་དབང་བློ་བཟང་གདན་དྲངས་ཏེ་ལྗགས་ལུང་མང་དུ་གསན། ཕར་ཡང་ལུང་

ཁ་ཤས་ཕུལ། རྒྱལ་སྲས་སྤྲུལ་སྐུ་རིན་པོ་ཆེའི་དྲུང་ནས་གྲུབ་ཆེན་བརྒྱད་ཅུའི་རྗེས་གནང་གསན་

ཞིང༌། ཕར་ཡང་ཆསོ་བཀའ་འགའ་གནང༌། བཅ་ོལྔའི་ཉིན་འཕགས་མཆགོ་ཕྱག་ན་པད་མ་ོལྷ་ལྡན་

སྨོན་ལམ་ཚོགས་དབུས་སུ་སྤྱན་དྲངས་བརྟན་བཞུགས་ཀྱི་བཤད་པ་ཟབ་ཅིང་རྒྱ་ཆེ་བ་སྙན་ཚིག་

དང་འབྲེལ་བར་ཞུས་པའི་མཐར་དངསོ་འབུལ་ནམ་མཁའ་མཛོད་ཀྱི་སྒོ་ཕྱེ་བ་ལྟར་ཕུལ་ཞིང༌། ཁྲི་

རིན་པོ་ཆེ་ལའང་འབུལ་བ་སྤམ་མཐོར་ཕུལ། སྙན་བརྒྱུད་བསྟན་པའི་བདག་པོ་ཡོངས་འཛིན་ཡེ་

ཤེས་རྒྱལ་མཚན་དང་མཇལ་འཛོམས་ཀྱིས་མདོ་སྔགས་ཀྱི་དཀའ་གནད་དུ་མར་འབེལ་གཏམ་

བྱམས་འཇམ་དབྱངས་བགྲོ་བ་ལྟ་བུ་མཛད་དེ་ཐུགས་ཡིད་གཅིག་ཏུ་འདྲེས། རྒྱུད་སྨད་བླ་མ་དབུ་

མཛད་སོགས་དགེ་བའི་བཤེས་གཉེན་མང་པོས་དྲི་བ་སྣ་ཚོགས་ཞུས་པར། ཐམས་ཅད་ཀྱི་སོམ་

ཉིའི་དྲ་བ་ལྷག་མེད་དུ་བསལ། དེ་ཡང་དྲི་བ་ཞུ་བ་པ་ོཡནོ་ཏན་ཇི་ཙམ་ཆེ་བ་དེ་ཙམ་གྱིས་རྗེ་འདི་

ལ་དད་པ་ལྷག་པར་ཐོབ་སྟེ།  ལེགས་བཤད་མཁས་པའི་བློ་གྲོས་ཀྱིས།  །གོ་ཡི་བླུན་པོས་དེ་ལྟར་

མིན། །ཞེས་པའི་དོན་དུ་མངོན། བོད་ཟླ་གཉིས་པར་དགའ་ལྡན་དུ་ཕེབས། གསེར་གདུང་ཆེན་མོ་

དང་འདོ་ཟེར་ཕུག་སོགས་ཞིབ་པར་མཇལ། བྱང་རྩེའི་སྤྱི་དཔེ་པོད་སུམ་བརྒྱ་ཉེ་བར་ཡོད་འདུག་

པའི་ནང་ནས་འདི་ངེད་ཀྱི་སྐྱེ་བ་སྔོན་མའི་ཕྱག་དཔེ་ཞིག་ཡིན་པ་འདྲ་གསུངས་ཏེ་ཞལ་འབྱེད་

དུ་བཅུག་པས་ཀུན་མཁྱེན་གོང་མ་ཉིད་ཀྱི་ཕྱག་བྲིས་བསམ་གཟུགས་ཆེན་མོ་ཡིན་འདུག་པས་

དེར་ཡོད་ཀུན་མོས་གུས་ཚད་མེད་འཁྲུངས།  དེ་ནས་སེ་འབྲས་སོགས་སུ་ཞབས་བསྐྱོད་མང་

འབྲས་སྤུངས་སྒོ་མང་ཆོས་འབྱུང་།

འགྱེད་གྱ་ནོམ་པར་ཕུལ། བྱང་རྩེ་མཁན་རིན་པོ་ཆེ་བློ་བཟང་སྨོན་ལམ་ནས་ནན་ཆེར་ཞུས་ངོར་

ཁྲི་ཐོག་ཁང་དུ་ལམ་རིམ་ཆེན་མོའ་ིབཤད་ཁྲིད་སྨིན་རྒྱས་དང་རྗེའི་གསུང་འབུམ་གྱི་བཀླག་ལུང་

བསྩལ་ཏེ་ལྷ་སར་ཕེབས། ཧརོ་ཆེན་ཞབས་དྲུང་ནས་ཞུས་ངརོ་སེ་འབྲས་ཀྱི་གྲྭ་པ་སྟངོ་ཕྲག་བརྒལ་

བར་གདུགས་དཀར་ལྷ་མང་གི་དབང་ཆེན་སྟ་གོན་དང་བཅས་པ་གནང༌། བཞི་པའི་ཡར་ཚེས་

ལ་ནོར་འཛིན་དགའ་ཚལ་དུ་རྟ་ཚག་རྗེ་དྲུང་སྤྲུལ་པའི་སྐུས་ཞུས་པ་བཞིན་མགོན་ཆེན་བཅུ་

གསུམ་གྱི་རྗེས་གནང་སོགས་ཟབ་ཆོས་མང་དུ་བསྩལ། རྒྱལ་བའི་སྐུ་བཅར་དགེ་འདུན་ལ་སྔར་

དཔེ་ཞིག་གཡར་པོ་ཡང་ཡང་ཞུས་པར་ཁོང་ནས་ངོས་མ་ཟིན་པས་དཔེ་མེད་ཚུལ་ཞུས་ཀྱང་ཉིན་

དེར་དཔེ་ཁྲོད་ནས་པོ་ཏི་ཞིག་ལྷུ་འདོན་གནང་སྟེ་ཞལ་འབྱེད་དུ་བཅུག་པར་སྔ་མའི་དཔེ་དེ་ཀ་

ཡིན་འདུག་གསུངས་པར་ཁོང་ནས་གུས་པ་ཆེན་པོས་དཔེ་དེ་ཕུལ་འདུག དེ་ནས་གཙང་ཕོྱགས་

སུ་བཏེག་སྟེ་སྙེ་ཐང་རིན་ཆེན་སྒང་དུ་ཕེབས་པར་ཀློང་རོྡལ་བླ་མ་རིན་པོ་ཆེ་ནས་ཕྱག་དཔེ་ཁ་

ཤས་ཤིག་མ་གཏོགས་གང་ཡོད་ཐམས་ཅད་ཕུལ་བ་ཡིན་ཞུས་པར་དེ་ཙམ་མི་རུང་གསུངས་ཏེ་པོ་

ཏི་བཅུ་ལྷག་ཙམ་བཞེས། རིམ་བཞིན་རྒྱལ་རྩེ་དཔལ་འཁོར་ཆོས་སྡེ། རི་བོ་མདངས་ཅན། མཚན་

སྒྲོགས་དགོན་སོགས་སུ་བསྙེན་བཀུར་དང་འདོད་ཆོས་སྩོལ་བཞིན་བཀྲ་ཤིས་ལྷུན་པོར་ཕྱག་

ཕེབས། ཕྱི་ཉིན་ཀུན་གཟིགས་ཕོ་བྲང་དུ་པཎ་ཆེན་མཆོག་སྤྲུལ་རིན་པོ་ཆེར་མཇལ་ཞུར་ཕེབས་

པས་དགྱེས་གཟིགས་ཚད་མེད་གནང༌། བཅོ་ལྔའི་ཉིན་པཎ་ཆེན་སྐུ་འཁོར་ལ་གསོལ་སྟོན་ཞུས་

ཐོག་བརྟན་བཞུགས་ཕུལ་ཅིང་ཀུན་བཟང་མཆོད་སྤྲིན་ལ་འགྲན་པའི་འབུལ་བ་བཏེགས། ཚོགས་

ཆེན་ལའང་གྱ་ནོམ་པའི་བསྙེན་བཀུར་ཞུས།  ལོ་ཆེན་སྤྲུལ་པའི་སྐུ་རིན་པོ་ཆེ་ལ་ཕྲེང་བ་ཀྲྀ་ཡ་

སྦྲགས་པའི་དཀྱིལ་འཁོར་ཞེ་ལྔ་དངོ་།  མི་ཏྲའི་ནང་ནས་རྡོར་ཕྲེང་དང་ཐུན་མོང་མ་ཡིན་པའི་

དཀྱིལ་འཁོར་རེ་ལྔ་གཙུག་དགུའི་དཀྱིལ་འཁོར་དང་བཅས་པའི་དབང་དངོ་། མགོན་ཆེན་བཅུ་

གསུམ་གྱི་རྗེས་གནང་སོགས་དངོ་། གཞན་དོན་གཉེར་ཅན་ལྔ་བཅུ་ནས་སྟོང་ཕྲག་ཕྱེད་གཉིས་

བརྒལ་བའི་བར་ཅི་རིགས་ལ་ཀུན་རིག་ལྷ་སོ་གཉིས།  འཇམ་དབྱངས་དཀར་པོ་ལྷ་ལྔའི་དབང་

སོགས་འདོད་ཆོས་རེ་རེ་ནས་འདིར་སྨོས་ཀྱིས་མི་ལང་པའི་ཆར་ཕབ།  དེ་ནས་སྣར་ཐང་དངོ་། 

སྲས་རྒྱུད་དུ་ཕེབས་ཤིང་འདུལ་ནག་པའི་སྒྲུབ་ཁང་མཇལ་དུ་ཕེབས། དེ་ནས་ལྷུན་པོ་རྩེར་ཕེབས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཏེ་རྗེ་ཙོང་ཁ་པས་རྗེ་བཙུན་ཤེས་རབ་སེངྒེ་ལ་དངོས་སུ་གནང་བའི་ཆོས་རྒྱལ་གྱི་ཞལ་འབག་

སོགས་མཇལ། ས་སྐྱར་ཕེབས་ནས་གདུང་རྒྱུད་རིན་པོ་ཆེ་ངག་དབང་ཀུན་དགའ་ཆོས་སྐྱོང་གི་

དྲུང་ནས་ཁྲོས་ནག་ལྷ་བཅུ་གསུམ་མའི་དབང་དང་ཚེ་རྟ་ཟུང་འབྲེལ་གྱི་རྗེས་གནང་སོགས་ཆོས་

བཀའ་འགའ་ཞུས། ཕར་ཡང་ཞལ་གྱི་ཧ་ལ་ནག་པོའ་ིབེའུ་བུམ་གྱི་ལྗགས་ལུང་ཕུལ། བླ་མ་ཀུན་

དགའ་རྣམ་རྒྱལ་གྱི་དྲུང་ནས་བདེ་མཆོག་བོང་ཞལ་ཅན་གྱི་དབང་དང་རྗེས་གནང་འགའ་ཞིག་

གསན། དེ་ནས་ལྷ་རྩེར་ཕེབས་ཏེ་སེར་སྐྱ་སྟངོ་ཕྲག་བརྒལ་བར་འཇམ་ལུགས་ལྷ་ལྔའི་རྗེས་གནང་

སོགས་ཆོས་བཀའ་ཅི་རིགས་གནང་།  ཕུན་ཚོགས་གླིང་དུ་ཆོས་འབྲེལ་གནང་།  དེ་ནས་ཀུན་

དགའ་གྲོལ་མཆོག་གི་གདན་ས་ཆོས་ལུང་བྱང་རྩེར་ཕེབས་ནས་བཀྲ་ཤིས་ལྷུན་པོས་བཀའ་ཁྲོལ་

བཞིན་དེར་བཞུགས་ཀྱི་དཔེ་ཁྲོད་ནས་མ་དཔེ་དཀོན་ཞིང་ཁུངས་དག་པའི་དཔེ་མང་རབ་ཅིག་

བཞེས། དེ་ནས་བསམ་གཏན་སྒྲུབ་སྡེར་ཕེབས་ཏེ་འདོད་ཆོས་བསྩལ། བོ་དོང་དགོན་དུ་ཕེབས་པ་

ན་དགོན་པའི་འདབས་ནས་རླུང་འཚུབ་ཆེན་པོ་སྦོམས་སུ་སོག་གུར་ཆེ་བའི་ཚོད་ཙམ་རྩེ་མོ་

མཁའ་ལ་རེག་པ་ལྟ་བུ་ཞིག་རྗེ་ཉིད་ཀྱི་མདུན་ངོས་སུ་འངོས་ཤིང་། དེ་ནས་བྱང་ཕྱོགས་སུ་སོང་བ་

ཡ་མཚན་ཞིག་བྱུང་བ་ན། ཞལ་ནས་བོ་དོང་གི་གཙུག་ལག་ཁང་འདིར་ལྷ་མོ་དངོས་སུ་བཞུགས་

ཡོད་གསུངས། དེར་རྟེན་མཇལ་དང་མང་འགྱེད་གནང་།  རོྡ་རྗེ་གདན་དང་ཁྲོ་ཕུའི་བྱམས་ཆེན་

མཇལ་ཞིང་ཆོས་འབྲེལ་གནང་། གངས་ཅན་ཆོས་འཕེལ་དུ་ཕེབས་ནས་འདོད་ཆོས་བསྩལ་ཅིང་། 

བཀྲ་ཤིས་ལྷུན་པོར་ཕེབས།  དེར་དགེ་འདུན་སྟོང་ཕྲག་རེ་ལ་གསང་འདུས་མི་བསྐྱོད་པ་དང་། 

འཇིགས་བྱེད་དཔའ་གཅིག་གི་དབང་སོགས་འདོད་ཆོས་མང་ཙམ་གནང་།  བཀྲ་ཤིས་ལྷུན་པོ་

ནས་གསོལ་བ་བཏབ་པ་བཞིན་པཎ་ཆེན་དཔལ་ལྡན་ཡེ་ཤེས་ཀྱི་རྣམ་ཐར་ལྗགས་རྩོམ་དབུ་

བཙུགས། བཀའ་རྩོམ་གྱི་སེང་བར་དུ་བཀའ་གདམས་ཐིག་ལེ་བཅུ་དྲུག་གི་དབང་དང་འཇིགས་

བྱེད་ཀྱི་སྔགས་བཏུ་སོགས་རྒྱ་ཆེར་བསྩལ།ཞྭ་ལུར་ཕེགས་ནས་རི་སྦུག་བླ་མ་བྱམས་པ་སྨོན་ལམ་

པའི་དྲུང་ནས་དུས་འཁོར་བསྡུས་རྒྱུད་དང་། འགྲེལ་ཆེན་དྲི་མེད་འདོ་ཀྱི་བཤད་ལུང་། བུ་སྟོན་

ཡབ་སྲས་ཀྱི་གསུང་འགའ་ཞིག་གི་ལུང་བཅས་གསན། དགེ་སློང་བློ་བཟར་རབ་བརྟན་པའི་དྲུང་

ནས་འཇམ་དཔལ་གསང་ལྡན་གྱི་ལུང་གསན།  གྲུབ་ཆེན་ག་ཡ་དྷ་རའི་བུམ་ཆུ་དང་བུ་སྟོན་ང་

འབྲས་སྤུངས་སྒོ་མང་ཆོས་འབྱུང་།

འདྲ་མར་མཇལ་ཞིང་དེར་གསོལ་འདེབས་ཤོ་ལོཀ་ལྔ་པ་ཞིག་ལྗགས་རྩོམ་མཛད། དེར་ཕུག་སྒོ་

འདག་སྦྱར་གྱི་ཚེ་མཚམས་པ་ཞིག་རི་རེ་བ་ལྟར་ཕེབས་ནས་རེ་བ་ཚིམ་པར་མཛད། གཞན་ཡང་

རྣམ་སྣང་མངནོ་བྱང་གི་དབང་སགོས་འདདོ་ཆསོ་མང་པ་ོགནང་ནས་སླར་བཀྲས་ལྷུན་དུ་ཕེབས་

ནས་བཀའ་རྩོམ་གྱི་འཕྲོ་འཐུད། དེར་བླ་མ་ཀུན་དགའ་རྣམ་རྒྱལ་གྱི་དྲུང་ནས་ངན་སོང་སྦྱོང་རྒྱུད་

དཀྱིལ་འཁོར་བཅུ་གཉིས་ཀྱི་དབང་གསན་ཅིང་། འགའ་ཞིག་ལ་ལམ་གཙོ་གསུམ་གྱི་ཁྲིད་སོགས་

གནང་། ས་སྐྱར་ཞལ་རྣམ་འགྱུར་བཅུ་གསུམ་གྱི་རྗེས་གནང་ལུང་དང་བཅས་པ་རྒྱུན་ཆད་པར་ས་

སྐྱ་གོང་མ་རིན་པོ་ཆེའི་ཡོངས་འཛིན་ཆེད་གཏད་ཀྱིས་ཕེབས་པར་ཆོས་སྐོར་མཐའ་དག་བཞེད་

པ་བཞིན་གནང་།  ཕྱག་མཛོད་ནོ་མོན་ཧན་ནས་ཞུས་བསྐུལ་བཞིན་བཀྲས་ལྷུན་གྱི་བླ་གྲྭ་ཧྲག་

བསྡུས་ཁར་ཕྱོགས་འདུས་བཅས་སྟོང་ཕྲག་ལྷག་ཙམ་ལ་དཔལ་དུས་ཀྱི་འཁོར་ལོའ་ིདབང་ཆེན་

དང་། གཞན་ཡང་ཕྱོགས་དེར་དྲིལ་བུ་དང་ལུས་དཀྱིལ་གྱི་དབང་ཆེན། བདེ་མཆོག་ནག་པོ་ལྷ་

བཅུ་གསུམ་མའི་དབང་།  སྔགས་བཏུ།  བེག་ཙེའི་བེའུ་བུམ་གྱི་ལུང་སོགས་འདོད་ཆོས་རྒྱ་ཆེར་

བསྩལ། པཎ་ཆེན་མཆོག་ནས་ཀྱང་གཟེངས་བསྟོད་ཀྱི་ཆོ་ལོ་དང་ཕེབས་རྫོངས་ཤིན་ཏུ་གྱ་ནོམ་པ་

བསྩལ། དེའི་ཕྱི་དྲོ་ནས་བཟུང་དྲུང་འཁོར་ཉི་ཤ ་ལ་བདེ་མཆོག་རེ་གཉིས་པའི་སྟ་གོན་དང་བཅས་

དབང་ཆེན་རྫོགས་པར་གནང་། གསུམ་པའི་ཡར་ཚེས་ལ་པཎ་ཆེན་གོང་མའི་རྣམ་ཐར་ལེགས་

བཤད་རྨད་དུ་བྱུང་བའི་བཀའ་རྩོམ་ལེགས་པར་གྲུབ་སྟེ།  ལོ་ཆེན་སྤྲུལ་པའི་སྐུ་ལ་ལྗགས་ལུང་

གནང་། བཀྲས་ལྷུན་འདུས་མང་ལ་མད་ོསྔགས་ལམ་རིམ་གཉིས་ཀྱི་དབུ་ནས་ཆསོ་ཐུན་རེ་གནང་

ཞིང་ཐུགས་སྨོན་མཚམས་སྦྱོར་ནན་ཏན་མཛད། དེ་ལྟར་གཙང་ཕྱོགས་སུ་དབང་ལུང་ཁྲིད་རྗེས་

གནང་སོགས་ཆོས་རྒྱུན་ཉག་ཕྲར་གྱུར་པ་རྣམས་ཁྱབ་གདལ་དུ་སྤེལ་བ་དང་།  རང་ཉིད་ཀྱིས་

གསར་དུ་གསན་པ་སོགས་ཀྱིས་མཛད་པ་གྲུབ་ནས་བཀྲ་ཤིས་ལྷུན་པོ་ནས་ཕྱགས་བཏེག་སྟེ་

དབེན་ས་ཆོས་ཀྱི་ཕོ་བྲང་དུ་ཕེབས་ནས་རྟེན་མཇལ་དང་དེར་བླ་མཆོད་ཀྱི་ཁྲིད་སོགས་གནང་། 

དེ་ནས་འབྲས་ཡུལ་སྐྱེད་ཚལ་དང་། ལྕགས་ཟམ་སོགས་སུ་འདོད་ཆོས་སྩོལ་བཞིན་རིམ་གྱིས་ལྷ་

ལྡན་ནརོ་འཛིན་དགའ་ཚལ་དུ་ཕེབས། མི་རིང་བར་ལྷ་ོཁར་རྫིང་ཕྱིའི་བྱམས་པ་སགོས་དང་རྡ་ོཡི་

སྒྲུབ་གནས་ཆསོ་ལུང་དང་། རིན་ཆེན་སྒང་དུ་ནརོ་བཟང་རྒྱ་མཚོའི་སྐུ་ང་འདྲ་མ། མ་གཅིག་ལབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྒྲོན་གྱི་བཞུགས་གནས་ཟངས་རི་ཁང་དམར།  ཕག་གྲུའི་གདན་ས་མཐིལ་སོགས་ཞིབ་མཇལ་

གྱིས་འནོ་ཆོས་སྡིངས་སུ་ཕེབས་ནས་དེར་རྒྱལ་སྲས་རིན་པོ་ཆེས་ཞུས་ངོར་ཀྱེ་རྡོར། རྡོར་དབྱིངས། 

མི་འཁྲུགས་ལྷ་དགུའི་དབང་དང་། རྗེས་གནང་སོགས་གནང་། དེ་ནས་ཀེ་རུ་ལྷ་ཁང་། བཀྲ་ཤིས་

དོ་ཁ། མངའ་རིས་གྲྭ་ཚང་། རྩེད་ཐང་སོ་སོར་རྟེན་མཇལ་མང་འགྱེད་དང་། ཁྲ་འབྲུག་རྣམ་པར་

སྣང་མཛད་ལ་གསེར་ཆབ། ལྷ་ཐོ་ཐོ་རིའི་ཡུམ་བུ་བླ་སྒང་། མེས་ཨག་ཚོམ་གྱི་ལྟག་རུ་ལྷ་ཁང་། སྐུ་

རྟེན་ཚེ་ཆུ་འབུམ་པ། གསུང་རྟེན་གུང་ཐང་འབུམ་པ། ཐུགས་རྟེན་རྟག་སྤྱན་འབུམ་པ་སྟེ་ཡར་ལུང་

རྟེན་གསུམ་དུ་གྲགས་པ། རས་ཆུང་ཕུག རི་བོ་ཆོས་གླིང་། བཀྲ་ཤིས་ཆོས་སྡེ། ཇོ་གདན་དགོན་པ་

ས་ོསརོ་ཡང་མང་འགྱེད། བསམ་ཡས་རྟེན་རྣམས་ཞིབ་མཇལ། ཆསོ་སྐྱོང་ཙིའུ་དམར་བ་སྐུ་ཕེབས་

ཐུགས་ཤིན་ཏུ་འཇམ་ཞིང་གུས་པའི་རྣམ་འགྱུར་མཛད་པ་ལ་གཞན་རྣམས་ངོ་མཚར་བ་བྱུང་། དེ་

ནས་ཡེར་པ་ཞིབ་མཇལ་གྱིས་ལྷ་སར་ཕེབས། དེའི་ཚེ་རྒྱ་ནག་ཏུ་ལྕང་སྐྱ་རྡོ་རྗེ་འཆང་གཟུགས་སྐུ་

བསྡུས་པའི་ཚུལ་གསན་པར་བཟདོ་གླགས་མེད་པའི་ཐུགས་ངལ་མཛད་ཅིང་མཆདོ་སྤྲིན་རྒྱ་ཆེན་

པོས་དགོངས་རྫོགས་བསྒྲུབས།  བྲག་གཡབ་ཆེ་ཚང་སྤྲུལ་སྐུ་བསྟན་པའི་རྒྱལ་མཚན་ནས་ནན་

ཆེར་གསལོ་བ་བཞིན། རྟ་ཚག་བསྟན་པའི་མགོན་པ་ོསགོས་བླ་སྤྲུལ་དགེ་བཤེས་ཧྲག་བསྡུས་བཞི་

བརྒྱ་ལས་ལྷག་པར་རྡོ་རྗེ་འཕྲེང་བ་དང་མི་ཏྲ་བརྒྱ་རྩའི་དབང་ཆེན་དང་། སྒྲུབ་ཐབས་རྒྱ་མཚོ། བ་

རི་བརྒྱ་རྩ། མགོན་པོའ་ིབཀའ་བཅུ་གསུམ་སོགས་ཀྱི་རྗེས་གནང་། ཕྲེང་བ་སྐོར་གསུམ། ཀྲྀ་ཡ་ས་

མུཙྪ། དཔག་བསམ་འཁྲི་ཤིང་སོགས་ཀྱི་ལུང་བཅས་རྒྱ་ཆེར་གནང་། དེ་ཡང་དང་པོ་བཀའ་ཆོས་

འགའ་ཞིག་གུ་དོག་པོར་གནང་བ་ཡོངས་འཛིན་ཡེ་ཤེས་རྒྱལ་མཚན་གྱིས་གསན་ཏེ། ཉིན་གཅིག་

གུང་ཐང་རིན་པོ་ཆེ་ཡོངས་འཛིན་མཇལ་དུ་ཕེབས་པར།  སྔོན་ཡིན་ན་དབུས་གཙང་ཆོས་ཀྱི་

འབྱུང་ཁུངས་ལྟ་བུ་ཡིན་པས་ཆསོ་རྒྱུན་གང་འདདོ་བླངས་ཆགོ་ཆགོ་ཀྱང་། ད་ལྟར་ཆསོ་རྒྱུན་ཕལ་

ཆེར་ཉག་ཕྲ་བར་སོང་འདུག  །སླར་བསྟན་པ་ཡོངས་རྫོགས་ཀྱི་བདག་པོ་ཁོང་འདྲ་བ་ཡང་ཡང་

འབྱོན་དཀའ་བས། ད་རེས་བཀའ་ཆོས་རྣམས་ཁྱབ་གདལ་སྤེལ་རྒྱུ་ཞིག་བྱུང་ན་ལེགས། ངེད་ཀྱིས་

འདི་འདྲ་ཞིག་ཞུ་གི་འདུག་ཅེས་ཁྱེད་ཀྱིས་འཇམ་དབྱངས་བཞད་པ་རིན་པོ་ཆེར་ཡག་པོར་ཞུས་

གསུངས་ནས་ནན་ཏན་མཛད། དེ་ནས་བྲག་གཡབ་སྤྲུལ་སྐུ་རིན་པོ་ཆེས་ཞུས་པའི་བཀའ་ཆོས་

འབྲས་སྤུངས་སྒོ་མང་ཆོས་འབྱུང་།

གྲུབ་ནས། དེའི་ཕྱི་ཉིན་ཀློང་རྡོལ་བླ་མ་རིན་པོ་ཆེ་དང་། རྒྱལ་སྲས་རིན་པོ་ཆེ། བྲག་གཡབ་སྤྲུལ་

སྐུ་སོགས་ཉུང་ཤས་ལ་མཇལ་དཔལ་གསང་ལྡན་དང་བདེ་མཆོག་ནག་པོ་གཉིས་ཀྱི་དབང་སྟ་

གོན་དང་བཅས་པ་བསྩལ། ཀློང་རྡོལ་རིན་པོ་ཆེའི་དྲུང་ནས་ལྗགས་ལུང་འགའ་ཞིག་གསན། དེ་

ནས་དགེ་འཕེལ་རིར་ཕེབས་ཏེ་ཞག་བདུན་རིང་བཅད་རྒྱ་མཛད་ཅིང་། ཐུན་མཚམས་རྣམས་སུ་

ཆོས་ཞུ་བ་ཉིས་བརྒྱ་སྐོར་ལ་འདོད་ཆོས་རྒྱ་ཆེར་གནང་། ཡོངས་འཛིན་ཡེ་ཤེས་རྒྱལ་མཚན་ནས་

གཞི་དེར་ཀུན་མཁྱེན་འཇམ་བཞད་གོང་མའི་གཟིམ་སྤྱིལ་ཞིག་ཡོད་པ་དེ་ཡིག་ཆ་ཕལ་ཆེ་བ་

བརྩམས་པའི་གནས་ཡིན་པས་སྒོ་མང་གྲྭ་ཚང་གིས་ཞིག་གསོ་བྱས་ན་རྟེན་འབྲེལ་བཟང་

གསུངས་ཀྱང་། སྤྱི་རྟ་རྒྱབ་རལ་གྱི་དཔེ་བཞིན་ལུས་པ་སླར་ཞིག་གསོས་ཀྱི་ཐེབས་དང་བཅས་ཕོ་

བྲང་སྡེ་པར་བཅོལ་གདམས་གནང་འདུག་པ་ཁུར་དུ་བླངས་ཏེ་བཀའ་བཞིན་བསྒྲུབས། དེར་ཀློང་

རྡལོ་རིན་པོ་ཆེ་ནས་རྟེན་ཁྱད་འཕགས་མང་དུ་བཞེངས་ཤིང་མཆོད་རྫས་གསར་སྦྱོར་སོགས་རྟེན་

དང་བརྟེན་པར་བཅས་པ་ལེགས་པར་གྲུབ། བཅད་རྒྱ་གྲུབ་ནས་རྩེ་པོ་ཏ་ལར་རྗེ་ཉིད་གཅིག་པུར་

ཕེབས་ཏེ་རྒྱལ་བའི་སྐུ་མདུན་ནས་ལམ་གཙོ་གསུམ་གྱི་ཁྲིད་གསན་ཅིང་། ཡོངས་འཛིན་ཡེ་ཤེས་

རྒྱལ་མཚན་དྲུང་ནས་དགེ་ལྡན་ཕྱག་རྒྱ་ཆེན་པའོ་ིམན་ངག་གི་གནད་རྫགོས་པར་གསན། དེ་ནས་

ནོར་འཛིན་དགའ་ཚལ་དུ་ཕེབས་ནས་རྟ་ཚག་རྗེ་དྲུང་རིན་པོ་ཆེས་ཞུས་ངོར་ཀློང་རྡོལ་བླ་མ། 

བྲག་གཡབ་སྤྲུལ་སྐུ། དུས་འཁརོ་པཎྚི་ཏ་སགོས་བླ་སྤྲུལ་དུ་མ་ལ་རོྡར་དབྱིངས་དང་མི་འཁྲུགས་པ་

སོགས་དབང་དང་རྗེས་གནང་ལྗགས་ལུང་དུ་མ་དང་།  ཀློང་རོྡལ་བླ་མ་ནས་ཞུས་ངོར་གསན་

མཁན་སྔ་མའི་སྟེང་དུ་བློ་གསལ་གླིང་བླ་མ་འཕྲིན་ལས་སྙན་གྲགས། རྒྱུད་སྟོད་བླ་མ་དབུ་མཛད་

ངག་དབང་བཀྲ་ཤིས་སོགས་དགེ་བཤེས་ལྔ་བཅུ་ལྷག་ལ་ཉིན་བདུན་རིང་ཆོས་ཐུན་ཤིན་ཏུ་རིང་

པ་ོགཉིས་གཉིས་མཛད་དེ་དྲང་ངེས་ལེགས་བཤད་སྙིང་པའོ་ིབཤད་ལུང་ཟབ་རྒྱས་ལུང་རིགས་དྲི་

མ་མེད་པའི་སྒོ་ནས་བརྡར་ཤ་བཅད་དེ་ལོག་པར་རྟོག་པའི་དྲི་མ་ཕྲ་མོ་ཙམ་ཡང་བསལ་ཅིང་

ཉམས་མྱོང་ལ་བསྐོར་ཏེ་ཐལ་རང་སེམས་ཙམ་སོགས་ཀྱི་ལྟ་བའི་གནད་ཕྲ་ཞིང་ཕྲ་བའི་གསང་

ཚིག་རྣམས་ཆ་ཕྲ་མོ་ཙམ་ཡང་མ་འདྲེས་པར་འདོམས་པར་མཛད་པས་མཁས་པའི་ཡང་རྩེར་

སོན་པ་རྣམས་ཀྱང་ཧ་ལས་ཏེ་ཆོས་ཀྱི་རྗེས་སུ་འབྲངས་པའི་མོས་གུས་ཚད་མེད་སྐྱེས་ཤིང་། ཀློང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྡོལ་བླ་མ་རིན་པོ་ཆེས་ཀྱང་ད་སྐབས་བྱང་ཆུབ་ཀྱི་སེམས་ལ་ཡོངས་འཛིན་ཡེ་ཤེས་རྒྱལ་མཚན་

དང་།  དབུ་མའི་ལྟ་བ་ལ་འཇམ་དབྱངས་བཞད་པ་ཚང་ལས་ལྷག་མེད་ཅེས་སྐབས་མང་པོར་

བསྔགས་བརྗོད་མཛད། སྒོ་མང་གྲྭ་ཁང་དུ་གྲྭ་ཚང་ཕན་ཚུན་གྱི་བླ་མ་སྤྲུལ་སྐུ་ཕལ་ཆེར་དང་གྲྭ་

ཚང་ཚོགས་ཡོངས་ལ་སྒྲོལ་མ་ཉེར་གཅིག་སྤྱི་བསྡུས་དང་། སེང་གདོང་མ་གཙོ་འཁོར་གསུམ་གྱི་

རྗེས་གནང་། རྒྱན་འཇུག་གི་ལུང་བཅས་གནང་། གཞུང་སར་ཐེབས་ཕུལ་ཞུས་ཏེ་སྒོ་མང་ལ་ཀོང་

པོ་བཀྲ་ཤིས་རབ་བརྟན་སྦྱོར་འཇགས་གནང་། དེ་ནས་མདོ་སྨད་དུ་ཆིབས་བསྐྱོད་རྒྱུར་ཁོངས་སོ་

སོ་ནས་ཕེབས་རྫོངས་བཅས་སླར་ཡང་ནོར་འཛིན་དགའ་ཚལ་དུ་ཕེབས།  རྟ་ཚག་རྗེ་དྲུང་ནས་

ཡང་ཡང་ཞུས་ངོར་ས་སྐྱའི་གསེར་ཆོས་བཅུ་གསུམ་ཞེས་མཆོག་སྒྲུབ་པས་ཐུན་མོང་ཞར་ལ་

འབྱུང་བ་མཁའ་སྤྱོད་སྐོར་གསུམ། ཐུན་མོང་སྒྲུབ་པས་མཆོག་ཞར་ལ་འབྱུང་བ་དམར་ཆེན་སྐོར་

གསུམ་སོགས་བཅུ་གསུམ་མམ། ཀླུ་པའི་གསེར་ཆོས་སེདྒེའི་སྒྲ་ཡི་བྱིན་རླབས་ཏེ་བཅུ་བཞིའི་རྗེས་

གནང་ཐུན་མོང་དང་ཐུན་མོང་མ་ཡིན་པ་ཆ་ཚང་། གཞན་ཡང་ཁག་དུ་མར་འདོད་ཆོས་རྒྱ་ཆེར་

བསྩལ་ཏེ་རེ་བ་བསྐངས། དེ་ལྟར་ཀུན་མཁྱེན་འདི་ཉིད་དབུས་གཙང་ཆོས་ཀྱི་ཞིང་སར་ཕེབས་ཏེ་

དབང་ལུང་མན་ངག་གསན་པ་དང་སྤེལ་བ་སོགས་ཀྱིས་རྒྱལ་བསྟན་ཆེ་ཆེར་གསལ་བར་མཛད་

ཅིང་ཕེབས་ཐེངས་འདིར་གསར་བསྒྲིགས་ཀྱི་ཕྱག་དཔེ་པོད་སུམ་སྟོང་ཙམ་བྱུང་ཞིང་། རྗེས་སོར་

ཡང་དཔེ་མང་བྲིས་ནས་བསྐུར་རྒྱུའི་ཐེབས་གཞུང་སོགས་ལ་སྤྲད་དེ་ལྗགས་བཀོད་ནན་ཏན་

གནང་།  དེ་ནས་དགུང་ལོ་དྲུག་ཅུ་མེ་ལུག་ལ་༸གོང་ས་མཆོག་ནས་གནང་བའི་མཁན་ཆས་

རྣམས་བཞེས་ཏེ་གཞུང་དང་སྒོ་མང་།  རྟ་ཚག་རྗེ་དྲུང་། འབྲས་སྤུངས་བླ་མ་བདུན་སོགས་ནས་

ཕེབས་སྐྱེལ་ཞུས་རིམ་གྱིས་མཚོ་མོ་ར་བར་ཕེབས་བཞུགས་ཚེ་སྟག་ཕུ་རིན་པོ་ཆེ་བློ་བཟང་ཆོས་

ཀྱི་དབང་ཕྱུག་མཇལ་བར་ཕེབས་ནས་བརྟན་བཞུགས་མཎྚལ་ལྗགས་བཤད་ཐོག་འབུལ་བ་སྤམ་

མཐོར་ཕུལ། ཁོང་གིས་ཞུས་ངོར་གསེར་ཆོས་བཅུ་གསུམ་དང་། རྣམ་སྲས་བཀའ་བཅོ་ལྔའི་རྗེས་

གནང་བསྩལ།  དེ་ནས་རིམ་ཕེབས་ལྡང་ལའི་ན་མོ་ཆེར་བཞུགས་རིང་གུང་ཐང་འཇམ་པའི་

དབྱངས་ཀྱིས་ཞུས་ངོར་ལམ་རིམ་ཆུང་ངུའི་བཤད་ལུང་བསྩལ།  བོད་ཟླ་བཅུ་གཅིག་པའི་ཚེས་

དགུ་ཉིན་ཆོས་གྲྭ་ཆེན་པོ་བཀྲིས་འཁྱིལ་གྱི་གཟིམ་ཆུང་དུ་ཕྱག་ཕེབས། དེ་ནས་བྲག་ལུང་དུ་ཁྲི་

འབྲས་སྤུངས་སྒོ་མང་ཆོས་འབྱུང་།

དཔལ་ལྡན་གྲགས་པའི་སྤྲུལ་སྐུས་ཞུས་ངོར་དྲིལ་བུ་ལུགས་ཀྱི་བདེ་མཆོག་ཕྱི་ལྷ་ལྔ་དང་ལུས་

དཀྱིལ་ལྷ་རེ་གཉིས་ཀྱི་དབང་ཡོངས་རྫོགས་གནང་། མཛོད་དགེ་སྒར་དུ་བླ་གྲྭ་སྟོང་ཕྲག་བརྒལ་

བར་བདེ་མཆོག་ཕྱི་ནང་གཉིས་ཀྱི་དབང་དང་།  གསང་འདུས་འཕགས་ལུགས་མི་བསྐྱོད་པའི་

དབང་བཞི་ཡོངས་རྫོགས་གནང་། དེ་རྗེས་གདན་ས་རང་དུ་གྲུབ་ཆེན་མི་ཏྲ་ཛོ་ཀི་ལ་སྤྱན་རས་

གཟིགས་རྒྱལ་བ་རྒྱ་མཚོས་དངོས་སུ་གནང་བའི་བྱིན་རླབས་ཀྱི་བཀའ་བསྡོམས་པར་མི་ཏྲ་བརྒྱ་

རྩ་ཞེས་ཡོངས་སུ་གྲགས་པའི་དབང་ཆེན་ཆོས་ཞུ་པ་སེར་སྐྱ་ལྔ་སྟོང་བརྒལ་བ་ལ་ཧོར་ཟླ་གཉིས་

པའི་དམར་ཕྱོགས་ཀྱི་རྒྱལ་བ་དང་པོ་ནས་གསུམ་པའི་དམར་ཕོྱགས་ཀྱི་རྒྱལ་བ་དང་པོའ་ིབར་

ཉིན་རེ་བཞིན་ཆོས་ཐུན་གཉིས་རེ་བྱས་ཏེ་རྫོགས་པར་གནང་།  བོད་ཟླ་གསུམ་པའི་ཚེས་བཅུ་

བདུན་ནས་བདེ་མཆོག་ལཱུ་ཨི་པའི་དབང་ཆེན་བསྩལ། དགེ་འཕེལ་རི་ཁྲོད་པ་རྣམས་ཀྱིས་ཞུས་

ངོར་བླ་མ་དགེ་བཤེས་ཧྲག་བསྡུས་ལྔ་བརྒྱའི་སྐོར་ལ་གྲུབ་ཆེན་དྲིལ་བུ་ལུགས་ཀྱི་བདེ་མཆོག་ཕྱི་

དཀྱིལ་ལྷ་ལྔ་དང་ལུས་དཀྱིལ་ལྷ་རེ་གཉིས་ཀྱི་དབང་དང་གུང་ཐང་འཇམ་པའི་དབྱངས་ནས་

ཞུས་ངོར་ཚེ་དཔག་མེད་འཇམ་ལུགས་ལྷ་ལྔ་སོགས་ཀྱི་རྗེས་གནང་དུ་མ་བསྩལ།  ཐར་པ་རྩེར་

བཅད་རྒྱར་བཞུགས་ཤིང་བར་སེང་རྣམས་སུ་སྔར་པཎ་ཆེན་དཔལ་ལྡན་ཡེ་ཤེས་ཀྱིས་བསྐུལ་མ་

གནང་ཡོད་པ་ལྟར་རྣམ་འགྲེལ་ཊཱིཀ་ཆེན་གྱི་མཆོད་བརྗོད་སོགས་མགོ་མཇུག་གི་ཚིགས་བཅད་

སྙན་ངག་གི་ལམ་ནས་དྲངས་པ་ཤིན་ཏུ་གོ་དཀའ་བ་རྣམས་ལ་འགྲེལ་པ་གསལ་ཞིང་དོན་འདྲིལ་

བ་ཟླ་མེད་པའི་ལེགས་བཤད་ཕུལ་དུ་ཕྱིན་པ་འདི་ཉིད་བཀའ་རྩོམ་མཛད། དགོན་ལུང་དུ་དོན་

གཉེར་ཅན་ལྔ་བརྒྱ་སྐོར་ལ་འཇིགས་བྱེད་བཅུ་གསུམ་མའི་དབང་དང་།  དོན་གཉེར་ཅན་དགུ་

བརྒྱ་སྐོར་ལ་ཀུན་རིག་གི་དབང་ཆེན་བསྩལ། ཧོར་ཟླ་བཅུ་གཅིག་པའི་ཚེས་གཅིག་ཉིན་བྱམས་

ཆེན་མཐོང་བ་དོན་ལྡན་གསར་བཞེངས་ཀྱི་ལས་མགོ་དངོས་སུ་ཚུགས། གྲོ་ཚང་དུ་མི་གྲངས་ལྔ་

བརྒྱ་སྐརོ་ལ་ཀུན་རིག་གི་དབང་ཆེན་བསྩལ། གདན་སར་ས་ལམ་རྣམ་བཞག་ཐེག་གསུམ་མཛེས་

རྒྱན་ལྗགས་རྩོམ་གནང་། རོང་པོ་ཁྲི་ཟུར་སོགས་དོན་གཉེར་ཅན་དུ་མ་ལ་རྣམ་པར་སྣང་མཛད་

མངོན་པར་བྱང་ཆུབ་པའི་རྒྱལ་པོའ་ིདབང་སྟ་གོན་དང་བཅས་པ་ཕྱག་ལེན་སོགས་ཞིབ་པར་

བསྩལ་ཅིང་འདོད་ཆོས་དུ་མ་བསྩལ། དྲུག་པའི་ཚེས་ལ་གདན་ས་ཆེན་པོ་བྱ་ཁྱུང་བྱམས་པ་གླིང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དུ་ཕེབས། གཟའ་སྐར་དགེ་བའི་ཉིན་ཆོས་ཀྱི་ཁྲི་ལ་མངའ་གསོལ། ཆོས་གྲྭར་བརྩི་བཞག །ཚོགས་

མང་ལ་འཇམ་དབྱངས་ཆོས་སྐོར་གྱི་རྗེས་གནང་ཆ་ཚང་གནང་། དགོན་ལུང་དུ་ཕེབས་ཏེ་ཐུའུ་

བཀྭན་རིན་པོ་ཆེས་ཞུས་ངོར་རྗེ་ཙོང་ཁ་པའི་གསུང་འབུམ་པོད་བཅུ་བདུན་གྱི་ལྗགས་ལུང་

ཡངོས་རྫགོས་བསྩལ། ཝང་གི་དགནོ་པར་སེར་སྐྱ་བདུན་བརྒྱ་སྐརོ་ལ་མི་ཏྲ་བརྒྱ་རྩའི་དབང་ཆེན་

ཡོངས་རྫོགས་བསྩལ། གདན་སར་ཕེབས་ཏེ་བོད་ཟླ་ལྔ་པའི་ཚེས་དྲུག་ནས་ཚོགས་པ་ཉིས་སྟོང་ལྔ་

བརྒྱ་བདུན་བརྒྱ་སྐོར་ལ་རྡོ་རྗེ་ཕྲེང་བའི་དབང་བསྐུར་ཚུལ་བསྡུས་པ་ཉིན་བཅོ་བརྒྱད་པའི་

ལུགས་སུ་བསྩལ་ཅིང་། དནོ་གཉེར་ཅན་བརྒྱ་ལྷག་ལ་བླ་མ་མཆདོ་པའི་ཁྲིད་ཉམས་མྱངོ་ལ་བསྐརོ་

ཏེ་ཞིབ་རྒྱས་སུ་བསྩལ། ཧོར་ཟླ་གཉིས་པའི་ཚེས་བཅུ་གཉིས་ལ་བྱམས་སྐུ་མཐོང་བ་དོན་ལྡན་ཁྲི་

རྒྱབ་ཡོལ་དང་བཅས་ཐོག་སོ་བཞིའི་ཚད་ཅན་རྟེན་དང་བརྟེན་པར་བཅས་པ་ལེགས་པར་གྲུབ་

པར་རབ་གནས་དགེ་ལེགས་ཆར་འབེབས་ཀྱི་སྒོ་ནས་སྤྱན་དབྱེའི་ཆོ་ག་རྒྱས་པར་མཛད་དེ་བྱིན་

རླབས་ཀྱི་གཏེར་ཆེན་པོར་བསྒྲུབས།  སྐུ་འབུམ་དུ་དྲུག་པའི་ཚེས་བཞི་ཆོས་འཁོར་བསྐོར་བའི་

དུས་ཆེན་ཉིན་གྲྭ་པ་སུམ་བརྒྱ་སྐོར་ལ་ཀུན་རིག་གི་དབང་སོགས་འདོད་ཆོས་དུ་མ་གནང་། ཁ་ཏི་

ཁ་བ་སྨན་པས་ཞུས་ངོར་བརྒྱད་སྟོང་པའི་ལྗགས་ལུང་གནང་སྐབས་ཕྱག་གཡས་པའི་མཐེ་བོང་

གིས་རྐན་ཕུག་ཏུ་ཡང་ཡང་རེག་པར་ཆོས་ཉན་པ་འགའ་ཞིག་གིས་བལྟས་པར་ཨ་དཀར་པོ་འདོ་

ཀྱི་རང་བཞིན་ཅན་ཞིག་མཐོང་སྣང་བྱུང་། བརྒྱད་སྟོང་པ་ལས་ཕྱི་མའི་ཚེ་ཕྱི་མའི་དུས་ན་བྱང་གི་

ཡུལ་དང་བྱང་གི་ཕྱོགས་ཆར་རྒྱས་པར་འགྱུར་ཞེས་པའི་བྱང་སྔ་ཕྱི་གཉིས་དབུས་གཙང་དང་

མདོ་སྨད་ལ་བྱེད་ཅིང་།  དེ་ཡང་རྗེ་འདི་ཉིད་དབུས་གཙང་གི་ཆ་ཐམས་ཅད་དང་མདོ་སྨད་ཀྱི་

ཡུལ་མཐའ་དག་ནས་བཟུང་ཤར་ཕོྱགས་རྒྱ་མཚོའི་མཐའི་བར་དུ་བོྱན་ནས་གདུལ་བྱའི་སྐལ་བ་

དང་འཚམ་པར་དམ་པའི་ཆོས་ཀྱི་ཆར་ཕབ་སྟེ་མངོན་མཐོ་དང་ངེས་ལེགས་ཀྱི་ལམ་ལ་སྦྱར་

ཞིང་། ཐ་ན་ནད་རིམས་གདོན་བགེགས་སོགས་ཀྱི་འཇིགས་པ་ལས་བསྐྱབས་པའི་ལོ་རྒྱུས་བགྲང་

གིས་མི་ལང་། དེ་བཞིན་དགོན་སྡེ་གསར་འདེབས་ཉམས་གས་ོཅི་རིགས་ཀྱིས་འཛིན་སྐྱོང་གནང་

བའི་དགོན་སྡེ་བཞི་བཅུར་ཉེ་བ་ཡོད་པ་ཐམས་ཅད་ལ་བཤད་སྒྲུབ་ཀྱི་རྒྱུན་ཚུགས་གང་ཐུབ་

མཛད་ཅིང་།  དེ་ཡང་བཀྲ་ཤིས་འཁྱིལ་རང་དུ་གསང་བདེ་འཇིགས་གསུམ།  དུས་འཁོར།  ཀུན་

འབྲས་སྤུངས་སྒོ་མང་ཆོས་འབྱུང་།

རིག  །རྣམ་སྣང་མངོན་བྱང་། མི་འཁྲུགས་ལྷ་དགུ། སྨན་བླ་རྣམས་དང་། དགེ་འཕེལ་རི་ཁྲོད་དུ་

དྲིལ་བུ་ལྷ་ལྔ་ལུས་དཀྱིལ་དང་བཅས་པ་དང་། ཡིད་དགའ་ཆོས་འཛིན་དུ་མི་འཁྲུགས་པ་ལྷ་བཅུ་

གསུམ། བླ་རི་མགོར་ཀྱཻ་རྡོར། རྐང་ཚའི་དགོན་པར་དམ་ཚིག་གསུམ་བཀོད། ཨ་མཆོག་ལམ་རིམ་

གྲྭ་ཚང་དུ་ཐུགས་རྗེ་ཆེན་པོ། དམེ་ཤ ལ་རི་ཁྲོད་དུ་ཁྲོས་ནག །གྱི་ལིང་དགོན་དུ་གདུགས་དཀར་གྱི་

ཆོ་ག་འཛུགས་པར་མཛད་ཅིང་། ཁྱད་པར་གདན་ས་རང་དུ་མདོ་སྔགས་ཀྱི་འཆད་ཉན་གཙོར་

འདོན་མཛད། ཡན་ལག་ཏུ་གར་ཐིག་དབྱངས་གསུམ། སྨན་དཔྱད། སྒྲ་སྙན་ངག་སྡེབ་སྦྱོར། ས་

རིས་ཡིག་རིགས་སྣ་ཚོགས། པར་བརྐོ། གཏོར་མ་བཅའ་ཤོམ། འཆམ་ཆེན། ཁྱི་ར་སྐོར་གསུམ། མེ་

ཏགོ་མཆདོ་པ། ལྕགས་མཁར། གཏརོ་སྒྲུབ། གཏརོ་ཆེན་སགོས་ཀྱི་ཕྱག་ལེན་ཞིབ་ཏིག །རབ་གནས་

སྦྱིན་སྲེག །གཟུངས་གཞུག །འཁོར་ལོ་བྲི་ལྟེབ། བཟོ་རིགས་སོགས་ཆོས་སྲིད་གཉིས་ཀའི་ཆ་ནས་

གཞན་ལ་འགྲམ་ཆུ་ལྡང་མི་དགསོ་པར་གནང་། སྐུ་འབུམ་དགནོ་ལུང་བྱ་ཁྱུང་སགོས་མད་ོསྨད་ལྷ་ོ

བྱང་གི་ཆསོ་སྡེ་མཐའ་དག་དབུས་གཙང་གི་ཆསོ་སྡེ་ཆེ་ཆུང་རྣམས་སུ་མང་འགྱེད་བསྩལ་བ་སྨསོ་

ཀྱིས་མི་ལང་། བྱམས་སྐུ་མཐོང་བ་དོན་ལྡན་གཙོས་རྟེན་བཞེངས་བགྲང་ལས་འདས་ཤིང་། སྐུ་ཚེ་

འདིར་ཕྱག་དཔེ་གསར་བསྒྲུབས་གཅིག་པུ་ལའང་པོད་ཁྲི་ཕྲག་བརྒལ་བ་བྱུང་།  རྒྱུན་གྱི་ཉམ་

བཞེས་ཀྱང་སོ་ཐར་བྱང་སེམས་གསང་སྔགས་ཀྱི་དགག་སྒྲུབ་གནང་གསུམ་གྱི་ཆ་ཕྲ་མོ་ཙམ་ལ་

ཡང་སླ་ཆོས་རིགས་གཏན་ནས་མི་མཛད་པའི་ཉམས་བཞེས་ཀྱི་སྟོབས་ཀྱིས་ཚུལ་ཁྲིམས་ཀྱི་དྲི་

ངད་རྒྱང་རིང་པོར་འཕྲོ་ཞིང་ཐ་ན་རྒྱུན་དུ་ཡུན་རིང་བཞག་པའི་ཡོ་བྱད་ལ་ཡང་དེའི་དྲི་མི་ཡལ་

བར་སྡོད་པ་སོགས་ནི་མཐུན་སྣང་དུ་གྲུབ། གཞན་ཡང་། ཕ་རོལ་པོའ་ིསེམས་ཀྱི་རྒྱུ་བ་ཡང་མངོན་

སུམ་དུ་གཟིགས་ཏེ། ཀླངོ་རྡལོ་གྲུབ་དབང་གིས་འཇམ་དབྱངས་བཞད་པ་ཚང་གིས་མཆགོ་དམན་

བར་མའི་སྐྱེ་བོ་ཐམས་ཅད་མངོན་སུམ་དུ་གཟིགས་ཡོད་པས་ཁོང་གི་ལད་མོ་སུས་ཀྱང་མི་ཡོང་

ཞེས་ཡང་ཡང་གསུངས། དེ་ལྟར་སྐུ་ཚེ་འདི་ཡི་མཛད་པ་མཐར་ཕྱིན་ནས་མཛད་པ་ཐ་མ་བསྟན་

དུ་ཉེ་བ་ན། ཀ་མདོའ་ིཕྱགོས་སུ་བཏེག་སྟེ་གདངོ་དམར་སྣའི་དགོན་པ་བཀྲ་ཤིས་ཆོས་སྡེར་ཕེབས་

ཏེ་དེར་ཕེབས་མ་ཐག་ད་ནི་བློ་བདེ་སོང་གསུངས་ནས་བག་ཕེབས་པར་མཛད། སྔར་ནས་སྙུང་

གཞི་ཡོད་པ་རིམ་ལོད་ཀྱིས་དགུང་ལོ་རེ་བཞི་པ་རབ་བྱུང་བཅུ་གསུམ་པའི་ལྕགས་ཕག་ཕྱི་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༡༧༩༡ ཧོར་ཟླ་བཅུ་པའི་ཉེར་བརྒྱད་ཀྱི་སྲོད་འཁོར་ལ་སྐུ་ཡི་བཀོད་པ་བསྡུས་ཏེ་མི་ཕམ་མགོན་

པོའ་ིམདུན་སར་གཤེགས་སོ།  །དེར་ཐུའུ་བཀྭན་ཆོས་ཀྱི་ཉི་མ་གདན་ཞུས་ཀྱིས་ཁོང་གི་སློབ་སྟོན་

ལྟར་ཚེས་དགུ་ཉིན་སྐུ་གདུང་རིན་པོ་ཆེ་སེར་སྦྲེངས་ཀྱིས་གདན་ས་རང་དུ་གདན་དྲངས་ཏེ། རྗེ་

བླ་མ་ཉིད་དཀྱིལ་འཁོར་གྱི་གཙོ་བོ་དང་ཐ་མི་དད་དུ་བསྒྲུབས་པ་ལ་རབ་འབྱམས་མཆོད་པའི་

སྤྲིན་ཕུང་ཡོངས་སུ་སྤྲོས་ཏེ་དགོངས་རྫོགས་རྒྱ་ཆེ་བསྒྲུབས་མཐར་དངུལ་དཀར་སུམ་སྟོང་ལྷག་

ལས་བསྐྲུན་པའི་བྱང་ཆུབ་མཆོད་རྟེན་བཟོ་རྒྱན་ཕུན་སུམ་ཚོགས་པ་ཐོག་སོ་གཉིས་ཀྱི་ཚད་ཅན་

འདུ་ཁང་ཆེན་མོའ་ིགཙང་ཁང་སྦུག་ཏུ་བཞག་པའི་ཟ་མ་ཏོག་ཏུ་བཞུགས་སུ་བཅུག་ནས་ཟ་མ་

ཏོག་ནང་རྟེན་འགངས་ཆེ་བས་ཕྱུར་བུར་བཀང་སྟེ་རྒྱལ་བའི་དགོངས་པ་བཞིན་གཟུངས་འབུལ་

གྱི་ཆོ་ག་རྣམ་དག་ཏུ་བསྒྲུབས། ཐུའུ་བཀྭན་རིན་པོ་ཆེ་གཙོས་བླ་སྤྲུལ་དགེ་བཤེས་ཧྲག་བསྡུས་ལྔ་

བཅུ་སྐོར་གྱིས་རབ་གནས་དགེ་ལེགས་ཆར་འབེབས་ཀྱི་སྒོ་ནས་སྤྱན་དབྱེའི་ཆོ་ག་རྒྱས་པར་

མཛད་དེ་སྲིད་ཞིའི་མཆོད་སྡོང་ཟླ་མེད་པར་གྲུབ་བོ།  །བདག་ཉིད་ཆེན་པོ་འདི་ཉིད་ཀྱིས། རྒྱལ་

བའི་དབང་པོ་བསྐལ་བཟང་རྒྱ་མཚོ། པཎ་ཆེན་དཔལ་ལྡན་ཡེ་ཤེས། སྐྱེ་རྒུའི་གཙུག་རྒྱན་ལྕང་སྐྱ་

རོལ་པའི་རྡ་ོརྗེ། བསྟན་པའི་སྲགོ་ཤིང་ཕུར་ལྕགོ་ངག་དབང་བྱམས་པ། མཁས་པའི་ཡང་རྩེ་མཁན་

ཆེན་དགེ་འདུན་རྒྱ་མཚོ་སོགས་ཡོངས་འཛིན་བཞི་བཅུ་ཙམ་བསྟེན་ནས་ཐུབ་བསྟན་རྣམ་དག་

གི་རྒྱུན་གང་ཡོད་གསན་པས་རྒྱལ་བའི་གསུང་རབ་མཐའ་དག་ལ་ནང་བྱང་ཆུད་ཅིང་བཀའ་

རྩོམ་ཐམས་ཅད་བརྗོད་བྱ་ཟབ་ཅིང་བརླིང་ལ་འདུས་ཆེ་བ། སྒྲ་སྙན་སྡེབ་སྦྱོར་སོགས་རིག་གནས་

རྒྱ་མཚོའི་ཕ་རལོ་ཏུ་སནོ་པས་རྗདོ་བྱེད་སྙན་ཞིང་བརྗིད་ལ་འབྲེལ་ཆགས་པ་མཁས་ཀུན་ཡིད་ཀྱི་

བརྟན་པ་འཕྲོག་པར་བྱེད་པའི་གསུང་རྩོམ་པོད་བཅུ་ཕྲག་ལོངས་པ་བཞུགས་ཤིང་།  ཞལ་སློབ་

ཀྱང་རགས་པ་ཙམ་སྨོས་ན་མཁན་ཆེན་རྡོ་རྗེ་འཆང་དགེ་འདུན་རྒྱ་མཚོ།  ཀློང་རྡོལ་བླ་མ་ངག་

དབང་བློ་བཟང་། ས་སྐྱ་བདག་ཆེན་ཀུན་དགའ་ཆོས་སྐྱོང་། རྣལ་འབྱོར་པ་ཆེན་པོ་ཞང་ཞུང་ཡེ་

ཤེས་མཐའ་ཡས། མཚན་སྒྲོགས་མཁན་ཆེན་བློ་བཟང་དར་རྒྱས། འནོ་རྒྱལ་སྲས་སྐལ་བཟང་ཐུབ་

བསྟན་འཇིགས་མེད་རྒྱ་མཚོ་སོགས་ཕན་ཚུན་བླ་སློབ་གཉིས་ཀར་གཏོགས་པ་དང་། སློབ་མའི་

གཙོར་གྱུར་རྒྱལ་ཚབ་རྟ་ཚག་བསྟན་པའི་མགནོ་པ་ོདང་། དགའ་ལྡན་ཁྲི་ཆེན་བླ་ོབཟང་སྨནོ་ལམ། 

འབྲས་སྤུངས་སྒོ་མང་ཆོས་འབྱུང་།

ཁྲི་ཆེན་བློ་བཟང་བཀྲ་ཤིས། གུང་ཐང་འཇམ་པའི་དབྱངས་བསྟན་པའི་སྒྲོན་མེ།  ཐུའུ་བཀྭན་བློ་

བཟང་ཆོས་ཀྱི་ཉི་མ། དབལ་མང་དཀོན་མཆོག་རྒྱལ་མཚན། གཙང་ཕྱོགས་ནས་ལོ་ཆེན་སྤྲུལ་སྐུ་

བསྟན་པའི་རྒྱལ་མཚན།  པཎ་ཆེན་གོང་མའི་ཡོངས་འཛིན་བློ་བཟང་ཆོས་འཕེལ།  པཎ་ཆེན་

ཡོངས་འཛིན་ཡོན་ཏན་རྒྱ་མཚོ། ཡོངས་འཛིན་བློ་བཟང་ཚུལ་ཁྲིམས། ཡོངས་འཛིན་བློ་བཟང་

བསྟན་འཛིན། བྲག་གཡབ་ཆེ་ཚང་དཔལ་ལྡན་བསྟན་པའི་རྒྱལ་མཚན། བྲག་གཡབ་ཆུང་ཚང་

སྐལ་བཟང་ཐུབ་བསྟན་དབང་ཕྱུག རྒྱལ་མཁན་པོ་གྲགས་པ་རྒྱལ་མཚན་སོགས་རྒྱས་པར་རྣམ་

ཐར་དུ་གསལ་ལ་འདིར་མཐའ་དག་སྨོས་ཀྱིས་མི་ལང་ཞིང་བུ་སློབ་ཀྱིས་ནོར་འཛིན་ཁྱོན་ཀུན་ཅི་

ཡང་མཛེས་པར་བྱས་སོ། །

ཀུན་མཁྱེན་སྐུ་ཕྲེང་གསུམ་པ།

གསོལ་འདེབས་ལས།

སྐལ་བཟང་བསོད་ནམས་དབྱིག་ག་ིབོླ་གོྲས་མར། །

གཞན་ཕན་ཐུགས་བསྐྱེད་ཀླུང་བཞ་ིའཁྱིལ་བ་ལས། །

འཕྲིན་ལས་རླབས་ཀྱི་འཕྲེང་བ་འབུམ་འགྱེད་པ། །

བོླ་ཾབཟངཾ་འཇིགཾས་མེདཾ་རྒྱ་ཾམཚོཾར་གསོལ་བ་འདེབས། །

ཞེས་གསུངས་པ་ལྟར། ཀུན་མཁྱེན་སྐུ་ཕྲེང་གསུམ་པ་བླ་ོབཟང་ཐུབ་བསྟན་འཇིགས་མེད་

རྒྱ་མཚོ་གང་དུ་སྐུ་འཁྲུངས་པའི་ཡུལ་ནི། མདོ་སྨད་ལྷོ་རྒྱུད་རེབ་ཀོང་གསེར་སྨུག་ལྗོངས་ཀྱི་ནང་

ཚན་གཉན་ཐགོ་ཏུ་གྲགས་པའི་ཡུལ་རངོ་པ་ོཤ་བི་ནར་གྲངས་པ་དེ་ཡིན་ལ། གང་ལ་འཁྲུངས་པའི་

རིགས་ནི་གཉན་ཐོག་དཔོན་ཞེས་དཔོན་རྒྱུད་བར་མ་ཆད་པའི་ཀླུ་འབུམ་རིན་ཆེན་རྒྱ་མཚོ་ཞེས་

པ་དེ་ཉིད་ཡབ་ཡིན་ལ་ཡུམ་ནི་མཁར་མོ་སྐྱིད་ཅེས་པ་ཤ་སྦྲང་ཚོ་དྲུག་གི་ནང་ཚན་ནི་གུ་སྙིང་

བྱམས་ཟེར་བ་གྲགས་ཅན་ཞིག་བྱུང་བའི་རྒྱུད་པ་ཞིག་ཡིན། སྔར་ཀུན་མཁྱེན་སྐུ་ཕྲེང་གཉིས་པ་

བཀྲ་ཤིས་འཁྱིལ་དུ་བཞུགས་སྐབས་ཤིག་ཞལ་ནས་སྐུ་གོང་མས་དབུས་གཙང་དུ་རྒྱལ་བ་ཡབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྲས་ལྟར་བསྟན་པ་སྤེལ་བ་དེའི་མུ་ལ་བཞུགས་ཏེ་དགོན་པ་འདི་མ་བཏབ་ན་ཆོག་ཀྱང་བཏབ་

འདུག །འདེབས་ན་མཚོ་སྔོན་དར་རྒྱས་ཀྱི་དུས་ཡིན་པས་དགོན་པ་ཆེན་པོ་ཞིག་བཏབ། གཙུག་

ལག་ཁང་དང་རྒྱ་ཕིབས་སོགས་ལེགས་པོ་ཞིག་བཞེངས་ན་ཆོག་ཀྱང་བཏབ་པ་ཙམ་ལས་མ་

གནང་། ངེང་རང་གིས་དགོན་པ་འདི་རྒྱ་ཇེ་ཆེར་བསྐྱེད་པའི་ངང་ལ་མ་ཁོམ་པས་འདོན་རྒྱུ་མང་

པོ་ཡོད་པ་འདོན་མ་ཐུབ། ད་སྐྱེ་བ་རྗེས་མ་ཚོ་ལ་འདོན་དགོས་རྒྱུ་རེད་གསུངས། ཡང་སྐབས་ཤིག་

སྐུ་དོན་འགའ་རེར་གསུང་བཀོད་གནང་བར་ཞབས་ཕྱི་མང་པོས་བཤོལ་ཐབས་སྣ་ཚོགས་ཞུས་པ་

ལ། བཀའ་ལས་ངའི་རིང་ལ་འདི་དག་བསྒྲུབས་ན་ལེགས། སླར་དཔེ་ཆ་པོ་ཏི་རེས་སྔས་མགོ་བྱས། 

ཕྲེང་བ་བཟུང་ནས་སྡོད་མཁན་རེ་དང་ཁ་ཐུག་ན་ཁྱེད་ཚོ་ལ་དཀའ་ཡོང་ཞེས་ལན་དུ་མར་ཡང་

སྤྲུལ་འཁྲུལ་མེད་འབྱོན་རྒྱུར་བཀའ་ཕེབས།  ཆུ་བྱི་ལོ་གསར་ཚེས་གཅིག་གི་ཉིན་སུས་བཤད་

འདིས་བཤད་མེད་པར།  སྐུ་ཞབས་སྐྱབས་མགོན་མཆོག་ཉིད་སྣང་རའི་བྱིས་པ་ཞིག་ལ་གྲོང་

འཇུག་གནང་ཡོད་པ་རེད་ཅེས། གཏམ་གླེང་ཐམས་ཅད་ལ་གྲགས། འདི་པ་ལྷུམས་སུ་མ་ཞུགས་

པའི་སྔོན་ཙམ་ན་ཡུམ་གྱི་རྨིན་ལམ་ན། ཤར་སྐལ་ལྡན་རྒྱ་མཚོའི་བླ་བྲང་གི་མགོན་ཁང་དཀོན་

གཉེར་གྱིས་མོའ་ིམིང་ནས་བོས་ཏེ་ཁྱེད་ཚང་ལ་འཇམ་དབྱངས་བཞད་པ་ཕེབས་ཀྱིན་འདུག་ཟེར་

བར།  མོས་སྔར་མཇལ་མ་མྱོང་བས་ཤིན་ཏུ་དགའ་བཞིན་བལྟས་པས།  གྲྭ་པ་གཉིས་ཀྱིས་དྲེའུ་

དཀར་པོ་ཞིག་དེད་ནས་འངོ་བ་མཐོང་།  མོ་དེར་སོང་བས་དྲེའུའི་སྟེང་ན་ཙན་དན་གྱི་སྡོང་པོ་

ཡིན་ཟེར་བ་ཞིག་བཀལ་འདུག །ངེད་ཚོ་ཁྱེད་ཚང་ལ་འགྲོ་རྒྱུ་ཡིན་ཟེར། མོས་ཡར་སྔོན་དུ་ཕྱིན་

ཏེ་ཆུ་མིག་ཅིག་གི་ཁ་ན་བསྡད་པར། བླ་མ་ཆ་མེད་དགུང་ལོ་བགྲེས་པ་སྐུ་ཤ་སྲབ་པ་ཞིག་ཞབས་

ཕྱི་མང་པོ་དང་བཅས་ཕེབས། མོའ་ིརྩར་སླེབས་འཕྲལ་ཕེབས་བྱམས་ཕབ་ནས་དཔེ་ཆ་པོ་ཏི་ཆེན་

པོ་ཞིག་མོའ་ིམགོ་ལ་བཞག  །རྣ་རྒྱན་དང་ལུས་སོགས་ལ་ཕྱག་གིས་རེག་ཅིང་གཟིགས་པས་མོ་

ཤིན་ཏུ་འཇིགས་ཆུམ་པ་བྱུང་། བླ་མའི་ཞལ་ནས་ཁོང་ཁྱེད་ཚང་ལ་འགྲོ་རྒྱུ་ཡིན་གསུངས། ལྷ་གུར་

གྱི་སྒོ་ནས་བསང་བཏང་སྟེ་དུང་དཀར་ཆ་འབུད་པ་དང་བཅས་གུར་ནང་དུ་བྱོན་པ་རྨིས་པ་

སོགས་ངོ་མཚར་བའི་ལྟས་སྨོས་ཀྱིས་མི་ལང་བ་བྱུང་བ་རྣམ་ཐར་ཏུ་གསལ།  དེ་ནས་རབ་བྱུང་

བཅུ་གསུམ་པའི་ནང་ཚན་ཆུ་བྱི་ཕྱི་ལོ་༡༧༩༢ ལོའ་ིབཀྲ་ཤིས་ཟླ་བའི་ཡར་ཚེས་མཁའ་འགྲོ་འདུ་



- 383 -

འབྲས་སྤུངས་སྒོ་མང་ཆོས་འབྱུང་།

བའི་དུས་ཆེན་ཉིན་ངོ་མཚར་བའི་ལྟས་དུ་མ་དང་བཅས་ཁྱེའུ་མཐོང་ན་མི་མཐུན་པ་མེད་པ་ཞིག་

ཡུམ་ལ་གནོད་པ་མེད་པར་བཙས་པར་གྱུར། འཁྲུངས་པའི་ཉིན་ནས་བཟུང་སྒོ་དར་གྱི་སྟེང་དུ་བྱ་

རོ་ཞིག་བབས་པ་ཕར་བསྐྲད་ཀྱང་མི་འགྲོ་བར་ཉིན་མཚན་མེད་པར་འདུག་པ་ཆོས་སྐྱོང་ཕྱི་

བཞིན་དུ་འབྲངས་པའི་རྟགས་མཚན་དངསོ་སུ་བྱུང་། བླ་མཁྱེན་མཁས་པས་མཚན་བསྐལ་བཟང་

འབུམ་དུ་གསོལ། དགུང་ལོ་གསུམ་བཞེས་པའི་དབྱར་ཆར་ཞོད་ཆེ་བའི་སྐབས་ཤིག་གུར་ནང་དུ་

ཐིགས་པ་ཡོང་བར་ཁྱེད་ཚོའི་གུར་འདི་མི་བཟང་གི་ཐིགས་པ་ཡོང་གི་འདུག་གསུངས། མ་ཡུམ་

གྱིས་ཁྱེད་ངེད་ཚང་གི་མིན་པར་གང་ནས་ཡིན་དྲིས་པར། ང་ཁྱེད་ཀྱི་མིན་བཞད་པ་ཡིན་ཞེས་

དང་། ང་སྡོད་ས་གུར་མིན་ཁང་པ་ཡིན་གསུངས། དེ་ལ་ཉི་མ་ཅི་ཙམ་འགྲོ་དགོས་ཞུས་པར་ཤར་

ཕྱགོས་སུ་ཕྱག་མཛུབ་ཀྱིས་རྣམ་འགྱུར་གནང་། དགུང་ལ་ོབཞི་པའི་སྐབས་བླ་བྲང་དུ་ཕ་ལམ་ལྷུན་

གྲུབ་ཟེར་བ་ལ་གློ་བུར་དུ་གནས་ཆུང་ཁོག་ཞུགས་ཀྱིས་འཇམ་དབྱངས་བཞད་པ་གཉན་ཐོག་

རིན་ཆེན་རྒྱ་མཚོར་འཁྲུངས་ཡོད་ཅེས་གསལ་བར་གསུངས། དོགས་གནས་འགའ་ཤས་བྱུང་བར། 

དེ་སྔོན་བོད་དུ་ཀློང་རྡོལ་བླ་མ་རིན་པོ་ཆེའི་ཞལ་ནས། རྒྱལ་བ་ལྔ་པ་ཆེན་པོ་ཟེར་བའི་ཡོན་ཏན་

ཆེན་པོ། སྐུ་བསོད་ཆེན་པོ། དབང་སྡུད་ཆེན་པོ། ཕན་ཐོགས་ཆེན་པོ་དེ་ཁྱེད་ཚོས་ཨེ་གོ་གསུངས། 

ཐོས་མྱོང་ཞུས་པར་དེ་རྭ་སྒྲེང་ཇོ་བོ་འཇམ་དཔལ་རྡོ་རྗེའི་མདུན་ནས་ཟན་བསྒྲིལ་གྱིས་ཐག་

བཅད་པ་རེད། འཇམ་དབྱངས་བཞད་པའི་སྤྲུལ་སྐུ་ཡང་བླ་མ་དང་ཆོས་སྐྱོང་གིས་ཐག་ཆོད་མི་

ཡོང་།  རྭ་སྒྲེང་ཇོ་བོ་འཇམ་དཔལ་རྡོ་རྗེའི་མདུན་ལྟ་བུ་ཞིག་ནས་བཀའ་གདམས་ཐིག་ལེ་བཅུ་

དྲུག་གི་སྒྲུབ་མཆོད་བྱས་ཏེ་ཟན་བསྐྱུར་ན་འཁྲུལ་མེད་བབས་ཡོང་གསུངས། མེ་འབྲུག་སྣྲོན་ཟླ་

བའི་ཡར་ཚེས་ལ་ཧོར་ཚང་གསེར་ཁྲི་འཇིགས་མེད་རིགས་པའི་སེང་གེ་སོགས་དཔོན་གཡོག་

བཞི་བཅུ་ཙམ་ངོས་འཛིན་འབུལ་ཆེད་ཐོག་མར་ཤ་བི་ནར་དུ་ཕེབས། དེ་གར་འབོྱར་བའི་སྔར་

ཉིན་སྤྲུལ་སྐུ་ནས་ངེད་ཀྱི་དབོན་པོ་ཡོང་གིན་འདུག་ཅེས་ཡང་ཡང་གསུངས་ཤིང་།  སྒོ་དར་གྱི་

སྟེང་གི་བྱ་རགོ་ཡང་མཚན་མ་ོནས་ནམ་ལངས་ཀྱི་བར་དུ་གྲགས། ཉི་ཤ ་ཐམ་པའི་ཉིན་ངསོ་འཛིན་

གྱི་ཉེར་སྤྱད་འཁྲུལ་མེད་ངོས་འཛིན་མཛད། དོགས་གནས་གཞན་རྣམས་ལའང་ངོས་འཛིན་ཕུལ། 

ཁོང་རྣམས་ཕྱིར་འབྱོར་འཕྲལ།  ཐུའུ་བཀྭན་ཆོས་ཀྱི་ཉི་མ་རིན་པོ་ཆེ་གདན་དྲངས་པ་འཕྲལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕེབས་མཛད།  དེ་ནུབ་ཐུའུ་བཀྭན་མཆོག་གི་མཚན་ལམ་དུ་རྗེ་རང་ཉིད་གོང་མ་ཆེན་པོ་དང་

མཉམ་དུ་ཡེ་ཧོར་ན་བཞུགས་འདུག་སར།  འཇམ་དབྱངས་བཞད་པའི་ལྷ་སྡེ་ཡིན་ཟེར་བའི་མི་

ཞིག་གིས་མདའ་བཞི་སྐ་རགས་གསེབ་ཏུ་བཅུག་པའི་ནང་ནས་གསུམ་ལག་ཏུ་ཐོགས་ཏེ་དང་པོ་

འཕངས་པས་འབེན་ལ་མ་ཐེབས། གཉིས་པས་ཕོག་སྟེ་རྗེས་མ་འཕེན་མ་དགོས་པ་ཞིག་བྱུང་བས། 

སྔ་མ་དེ་གའི་ནང་ན་འཁྲུལ་མེད་ཡོད་ངེས་སུ་སྣང་གསུངས། དེའི་སྐབས་པེ་ཅིང་ནས་གྲེའུ་ཙེ་

འབྱོར་བའི་ནང་དུ་འཇམ་བཞད་ཧུ་ཐོག་ཐུའི་སྤྲུལ་སྐུའི་དོགས་གནས་གསེར་བུམ་དཀྲུགས་ནས་

ངོས་འཛིན་བྱེད་དགོས་པས་དབུས་སུ་མི་འགྲོ་དགོས་ཚུལ་བྱུང་བར། འགྲོ་མཁན་རྒྱུད་པ་དཔོན་

སླབོ་དབལ་མང་དཀནོ་མཆགོ་རྒྱལ་མཚན་དང་། མགྲནོ་གཉེར་དཀའ་བཅུ་གཉིས་ལ་ཟན་རྟགས་

བབས། ཚོགས་ཆེན་ཁྲི་རིན་པོ་ཆེ་གུང་ཐང་འཇམ་དཔལ་དབྱངས་ཀྱི་ཞལ་ནས། རྭ་སྒྲེང་ཇོ་བོ་

འཇམ་པའི་རྡོ་རྗེའི་མདུན་དུ་ཟན་བསྐྱུར་རྒྱུ་སྟབས་མ་འགྲིགས་ཀྱང་། དེར་ཐིག་ལེ་བཅུ་དྲུག་གི་

སྒྲུབ་མཆོད་དང་།  དད་གུས་གསོལ་འདེབས་སོགས་རྒྱུ་ཚོགས་ཚང་བར་བསྒྲུབས་ན་ཟན་རིལ་

དེར་བསྒྲིལ་མ་བསྒྲིལ་ལ་ལྟོས་པ་ཅི་ཡོད། ལམ་བར་ནས་ཐུའུ་བཀྭན་རིན་པོ་ཆེར་གསུང་བཀོད་

ཞིབ་མོ་ཞུས་གསུངས། དེ་ནས་ཁོང་རྣམས་ཐུའུ་བཀྭན་རིན་པོ་ཆེ་འཇལ་དུ་ཕེབས་ནས་གུང་ཐང་

ཚང་གི་གསུང་བཀདོ་ཅི་བྱུང་ཞུས་ཤིང་། གཞན་ཡང་ཟན་བསྒྲིལ་རྒྱན་འཕངས་པ་ལྟ་བུ་ཡིན་པའི་

གླེང་བརྗོད་སྣ་ཚོགས་ཡོད་ཚུལ་དང་། སྔོན་ཅོ་ནེ་དཔོན་རྒན་གྱིས་ཁྱ་དགེ་དཔོན་སློབ་ལ་ངེད་

རྣམ་གཉིས་ཀྱི་ནང་ནས་རྗེ་རིན་པོ་ཆེ་གང་ཡིན་ཟན་བསྒྲིལ་ན་གཅིག་ལ་བབས་ཡོང་རྒྱུ་རེད་

ཨང་ཞུས་ཚུལ་སོགས་ཞུས་པར། རང་རེས་དཀོན་མཆོག་ལ་བློ་གཏད་ཀྱིས་ཟན་བསྒྲིལ་བ་ཡིན་

པས་དོགས་པ་མི་དགོས། རྒྱལ་དབང་གོང་མའི་དུས་ཡན་དུ་གཞུང་གི་སྐུ་དོན་ལ་རྒྱ་འགངས་ཆེ་

བའི་རིགས་ལྷ་མོ་གསུང་འབྱོན་མའི་མདུན་ནས་བརྟག་བསྒྲིལ་གཙོ་བོར་འཛིན་པ་ཡིན།  སྔར་

ངེད་རང་ལ་བྱུང་བའི་རྨི་ལམ་དེ་དང་འགྲིག་དགོས་ལ་དེའི་ཐོག་ཏུ་བབས་འགྲོ་བ་འདྲ་ཞེས་

གསུང་བཀདོ་ལྷུས་ཐིངས་པ་གནང་། དེ་ནས་རིམ་གྱིས་ནག་ཆུ་ཁར་འབྱརོ་བར་རྒྱལ་ཚབ་རྟ་ཚག་

རིན་པོ་ཆེ་བསྟན་པའི་མགོན་པོ་ནས་བཀའ་རྒྱ་ཕེབས་པར། རྗེ་འཇམ་དབྱངས་བཞས་པ་དེ་ཉིད་

རང་ལ་དུས་གསུམ་གྱི་རྒྱལ་བ་ལས་བཀའ་དྲིན་ཆེ་བས་འདིའི་སྐོར་ལ་གྲོགས་དན་ཧུར་ཐག་

འབྲས་སྤུངས་སྒོ་མང་ཆོས་འབྱུང་།

གཏོང་རྩིས་ཡིན་ཞེས་བརྩེ་གཟིགས་ནང་སྦྱར་གྱི་བཀའ་ཕེབས་རྒྱས་པར་བསྩལ་བ་འབོྱར།  དེ་

ནས་རིམ་གྱིས་ལྷ་སར་འབྱོར།  རྒྱལ་བ་རིན་པོ་ཆེ་འཇམ་དཔལ་རྒྱ་མཚོ་དང་རྒྱལ་ཚབ་ནོ་མོན་

ཧན་སོགས་ལ་འབྱོར་ཕྱག་ཞུས།  དགའ་གདོང་དང་།  གནས་ཆུང་སོགས་ལ་ལུང་ཞུ་ཕུལ་ཡང་

གསལ་ཆ་ཆེར་མ་བྱུང་། བསྟན་མ་དྲག་རྒྱལ་མ་ནས་ཨང་གཉིས་པ་རིན་ཆེན་རྒྱ་མཚོའི་བུ་འཁྲུལ་

མེད་ཡིན་ཞིང་ཟན་བརྟག་ཀྱང་དེ་གར་འབབ་པའི་གྲོགས་དན་བྱེད་ཅེས་གསུངས། དེ་ནས་བཀྲ་

ཤིས་ཟླ་བའི་ཡར་ཚེས་དགའ་བ་དང་པོའ་ིཉིན།  པོ་ཏ་ལའི་གཟུམ་ཆུང་ཨེ་ཝཾ་དུ་རྒྱལ་མཆོག་

འཇམ་དཔལ་རྒྱ་མཚོ་དང་། སྲིད་སྐྱོང་རྟ་ཚག་རིན་པོ་ཆེ་སོགས་བོད་ཀྱི་བླ་ཆེན་ཁག་དང་བཀའ་

བློན་སྐུ་དྲག་རྣམ་གྲྭ་སོགས་སེར་སྐྱ་ཆེ་དགུའི་དབུས་སུ། ཨམ་བན་གྱིས་དོགས་གནས་གསུམ་གྱི་

མཚན་བྱང་འཐེན་པར་ཨང་གཉིས་པ་སྐྱབས་མཆོག་འདི་ཉིད་ཀྱི་མཚན་བྱང་བྱུང་བ་གྱེན་དུ་

འཕར་བྱུང་ཞེས་ཨམ་བན་ནས་གསུངས། མཛད་སྒ་ོགྲུབ་འཕྲལ་འབྲས་སྤུངས་པའི་དགེ་འདུན་པ་

རྣམས།  ལྗོངས་རྒྱུ་མཇལ་ཁ་ཞུ་བར་ཕེབས་པ་དང་འགྲིགས་པས་བླ་མ་ཚོགས་འདུ་ཐམས་ཅད་

ཀྱིས་དགའ་དར་ཕུལ། རྟ་ཚག་རིན་པོ་ཆེ་ནས་ཁོ་བོས་རྭ་ངན་བདུད་ལ་རྒྱལ་གྱི་བུ་གྲགས་ཆེ་བ་

ཞིག་ཐོས་པས།  དེ་ཉིད་སྤྲུལ་སྐུ་ཡིན་མིན་གྱི་ཟན་གཉིས་བཟོས་ནས་ཇོ་བོའ་ིམདུན་དུ་བསྒྲིལ་

བས་མིན་ཟེར་བ་བབས། དོགས་གནས་གསུམ་གྱི་ཟན་ལན་གསུམ་བསྒྲིལ་བས་ཨང་གཉིས་པར་

བབས། ལོ་ཀེ་ཤྭ་རའི་མདུན་ནས་ལན་གསུམ་བསྒྲིལ་བས་ཨང་གཉིས་པ་རང་ལ་བབས། དེ་རིང་

མཚན་བྱང་བཅས་མཐུན་པར་བབས་པས་ལེགས་པ་ོབྱུང་གསུངས། རྒྱུད་ཟུར་ཞལ་སྔ་ནས་དབལ་

མང་རིན་པོ་ཆེ་མར་ལམ་རྭ་སྒྲེང་དུ་ཆེད་གཉེར་གྱིས་ཕེབས་ཏེ་ཇོ་བོ་འཇམ་དཔལ་རོྡ་རྗེའི་

མདུན་དུ་མངོན་ཆུང་གིས་ཟན་བརྟག་མཛད་པ་ཨང་གཉིས་པར་བབས་པ་བཅས་ལྷ་དང་བླ་མ་

ལ་ཡིད་ཆེས་ཀྱི་དད་པས་ངེས་པ་ལྷག་པར་རྙེད་པའི་གནས་སུ་གྱུར།  གསེར་བུམ་གྲུབ་འཕྲལ་

སྐྱབས་མགོན་རྒྱལ་བ་འཇམ་དཔལ་རྒྱ་མཚོ་མཆོག་ནས་བློ་བཟང་ཐུབ་བསྟན་འཇིགས་མེད་

དབང་པོའ་ིསྡེ་ཞེས་པའི་མཚན་དང་ཞབས་བརྟན་བཀའ་རྩོམ་མཛད། པཎ་ཆེན་རིན་པོ་ཆེ་ནས་

ཀྱང་བློ་བཟང་ཐུབ་བསྟན་འཇིགས་མེད་རྒྱ་མཚོ་ཞེས་པའི་མཚན་དང་ཞབས་བརྟན་ལྗགས་རྩོམ་

མཛད།  དེ་མཚམས་དབལ་མང་རིན་པོ་ཆེ་མཐོ་ལྡིང་མཁན་པོ་མངའ་རིས་སྤྲུལ་སྐུ་མཇལ་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕེབས་ནས་མཆོག་སྤྲུལ་འཁྲུལ་མེད་བྱུང་ཡོད་མིན་ཞུས་པར། ཁྱེད་ཚོ་ལ་ཐུའུ་བཀྭན་རིན་པོ་ཆེ་

ནས་འདི་ལ་འབབ་རྒྱུ་གསུང་གསལ་ཆ་ཅན་མེད་དམ་གསུངས། སྔར་ཁོང་ལ་མཚན་ལམ་བྱུང་

བའི་རྒྱུ་མཚན་ཞུས་པས། ཕྱག་ཐལ་མོ་སྦྱོར་བ་དང་བཅས་མདའ་གཉིས་པ་དེ་རང་ཡིན་གསུངས་

ཤིང་མ་འངོས་པའི་ལུང་བསྟན་འགའ་ཡང་གསུངས། དེ་ནས་གནས་ཚུལ་གྱི་ཡི་གེ་བཅས་བཀྲ་

ཤིས་འཁྱིལ་གྱི་གདན་སར་ཕུལ། ཀླུ་འབུམ་ལྷ་རམས་པ་བློ་བཟང་བསྟན་འཛིན་པ་ཁོང་གྲྭ་སར་

བཞུགས་སྐབས་ཀུན་མཁྱེན་བར་བ་དབུས་ཕེབས་དུས་མི་ཏྲ་རྡོར་ཕྲེང་སོགས་བཀའ་ཆོས་གང་

གནང་ཕལ་ཆེར་གསན་ཅིང་ཕྱག་དཔེ་ཞུ་དག་སོགས་ཀྱི་ཕྱག་གཡོག་ཞུས་ཏེ་ཐུགས་འདྲིས་ཆེ་

བར་གྱུར།  ཀུན་མཁྱེན་ནས་ཁྱེད་རང་མིང་བཏགས་ནས་ཨ་མདོར་ཡོང་དགོས་ཞེས་བཀའ་སྔ་

ཕྱིར་ནན་ཕེབས་ལ་བརྟེན་བཀྲི་ཤིས་འཁྱིལ་དུ་ཕེབས་པར་འདི་གར་སྡོད་སྟབས་བདེ་བ་ཞིག་

བྱས་ནས་སྡོད་དགོས་གསུངས་ཏེ་ཕྱོགས་གཞན་དུ་དགོངས་ཁྲོལ་མ་བྱུང་བའི་མུར་ཀུན་མཁྱེན་

དག་ཞིང་དུ་དགོངས་པ་གཏད་པས་གདུང་མདུན་དུ་བཞུགས་དགོས་བྱུང་བ་སོགས་ཀྱིས་མཆོག་

སྤྲུལ་རིན་པོ་ཆེར་ཀློག་འབུལ་གྱི་ཆེད་སྐུ་དྲུང་དུ་བཅར་བཞུགས་ཡོངས་འཛིན་དུ་བསྐོས། དགུང་

གྲངས་བརྒྱད་པ་རྟ་ལོ་ཆོ་འཕྲུལ་ཟླ་བའི་ཡར་ཚེས་མཁའ་འགྲོ་འདུ་བའི་དུས་ཆེན་ཁྱད་པར་ཅན་

གྱི་ཉིན་བསུ་སྐྱེལ་གྱི་རྟ་པ་ས་ཡི་དྲེག་པ་ལྟར་གྲངས་ལས་འདས་པ་དང་བཅས་གདན་དྲངས་ཏེ་

བཀྲ་ཤིས་འཁྱིལ་གྱི་བླ་བྲང་ཆེན་མོ་ཐུབ་བསྟན་ཕོ་བྲང་དུ་ཞབས་ཀྱི་པད་མོ་བཀོད།  ཚེས་བཅུ་

གཅིག་ཉིན་འདུ་ཁང་ཆེན་མོར་ཆོས་ཀྱི་ཁྲི་འཕང་མཐོན་པོར་མངའ་གསོལ་བརྟན་བཞུགས་

བསྟར་འབུལ་རྒྱས་པར་ཞུས།  སྒྲུབ་པའི་རྒྱལ་མཚན་འཛིན་པ་མཛོད་དགེ་མཁས་གྲུབ་བསྟན་

འཛིན་གྱིས་གཟིམ་ཆུང་དུ་འཇལ་བར་སྐུ་ཕྲེང་གོང་མ་ལྟར་ཐུགས་ཀ་ན་དྷཱིཿཡིག་ཡོད་པ་གསལ་

བར་མཐོང་།  ཡང་འདོ་ཟེར་འགྱེད་པ་མ་ཤར་བས་རེ་ཞིག་མཛད་པ་མི་སྟོན་པ་འདྲ་ཞེས་སླར་

གསུངས། གུང་ཐང་རིན་པ་ོཆེ་ཁྲི་ཟུར་མཛད་པར། སྒ་ོམང་མཁན་ཟུར་ལུང་རྟགོས་ཡནོ་ཏན་གྱིས་

མངོན་པར་མཐོ་བ་བསམ་བློ་བཟང་ཆོས་དར་ཁྲི་པར་བསྐོ་བཞག་མཛད་པར་བསྟན་པའི་རྩ་

ལག་ཆེན་པོ་འདི་ལྟ་བུ་ཞིག་བསྐོ་རྒྱུའི་རྟེན་འབྲེལ་རང་འགྲིག་ཏུ་གྱུར།  དགོན་ལུང་ནས་ཐུའུ་

བཀྭན་ཆོས་ཀྱི་ཉི་མ་གདན་འདྲེན་ཞུ་བར་བཏང་བས་ཡབ་སྲས་ཞལ་འཛོམས། སྐྱབས་རྗེ་ཐུའུ་

འབྲས་སྤུངས་སྒོ་མང་ཆོས་འབྱུང་།

བཀྭན་རིན་པོ་ཆེ་ནས་མཁན་པོ་མཛད་ནས་རབ་ཏུ་བྱུང་སྟེ་ངུར་སྨྲིག་གི་རྒྱལ་མཚན་ཡང་དག་

པར་བཞེས། མཚན་བློ་བཟང་ཐུབ་བསྟན་འཇིགས་མེད་ཉི་མ་ཞེས་གསོལ། རྗེ་ཐུའུ་བཀྭན་རིན་པོ་

ཆེའི་སྐུ་དྲུང་ནས་སྒྲོལ་དཀར་བཀའ་བབས་དགུ་ལྡན་སོགས་ཀྱི་ཆོས་བཀའ་མང་དུ་གསན། ཁྲི་

ཟུར་གུང་ཐང་རིན་པོ་ཆེ་ཡོངས་འཛིན་དུ་བསྐོ་བཞག་མཛད་ནས་དགོན་ལུང་དུ་ཆིབས་སྐྱེལ་

བཅས་ཕྱིར་ཕེབས་གནང་། ནུབ་གཅིག་ཡོངས་འཛིན་ལྷ་རམས་པ་ལ་སྟེང་གི་བར་སྣང་འདི་ན་

ཡི་གེ་ཞིག་འདོན་རྒྱུ་འདུག་ཅེས། རྡོ་རྗེ་འཇིགས་བྱེད་འཇིགས་པར་བྱེད།  །ཅེས་པ་ནས། རྡོ་རྗེ་

ཤགས་ཅན་འཇིགས་བྱེད་པ།  །ཞེས་པའི་བར་ཐོགས་པ་མེད་པར་གསུངས། ས་ཟླའི་ཚེས་བཅོ་ལྔ་

ནས་གུང་ཐང་རིན་པོ་ཆེའི་ཞབས་དྲུང་ནས་ཚེ་དབང་བརྒྱ་རྩ་སོགས་བཀའ་ཆོས་གསན་བཞེས་

ཀྱི་དབུ་ཚུགས།  དེ་སྐབས་དབུས་འགྲུལ་བ་རྣམས་ཕྱིར་འབྱོར་བར་ལྷ་རམས་པ་དཀོན་མཆོག་

སེང་གེ་དབུས་སུ་སླབོ་གཉེར་མཐར་ཕྱིན་པས་སྐུ་ཡནོ་བཟང་ཞིང་སྐུ་གངོ་མའི་སྐུ་ཚ་ཡིན་སྟབས་

༸གོང་ས་མཆོག་ནས་མེརྒན་མཁན་པོའ་ིམིང་གིས་གཟེངས་བསྟོད་མཛད་འདུག་པ་བཞིན་

ཡོངས་འཛིན་བསྐོ་བཞག་གནང་། སྐབས་ཤིག་དགེ་རྒན་སོགས་ཀྱིས་རྩོམ་གྱི་གླེང་བརྗོད་འགའ་

ཞིག་བྱས་ཏེ་ཉིད་ནས་ཀྱང་རྩམོ་པ་ཞིག་གནང་ན་ཞུས་པར་དེ་བྱེད་གསུངས་ནས། བྱང་ཆུབ་ལམ་

གྱི་རིགས་དག་དང་།  །བྱང་ཆུབ་སེམས་དཔའ་གུས་པ་དང་།  །བླ་ན་མེད་པའི་བྱང་ཆུབ་དང་།  །མི་

འཁྲུགས་རྒྱལ་ལ་ཕྱག་འཚལ་ལོ།  །ཞེས་ཐོགས་མེད་དུ་བསྩལ་ཏེ་གསུངས་པ་ནི་གསང་བ་བསམ་

གྱིས་མི་ཁྱབ་པ་ལ་མངའ་བརྙེས་པའི་འབྲས་རྟགས་སུ་མངོན།  ནུབ་གཅིག་གཟིམས་འགོ་ནས་

དངངས་སྟབས་ཀྱིས་བཞེངས། གཟིམས་སད་པར་ཨ་ལེ་ང་སྐྲག་སོང་བ་རེད་འཇིགས་བྱེད་རེད་

མོད་ཅེས་གསུངས་པ་ཡོངས་འཛིན་ལྷ་རམས་པས་གསན།  ཀུན་གཟིགས་ལྔ་པ་ཆེན་པོ་ལྟར་

དགུང་ལོ་དགུའི་སྟེང་འདིར་སྨོན་ལམ་གསུང་ཆོས་ཀྱི་མགོན་དུ་ཕེབས་ཏེ་ཞོགས་པ་སྐྱེས་རབས་

སོ་བཞི་པ་སོགས་དང་། ཕྱི་དྲོ་དབུ་རྒྱན་འབུལ་བའི་ཚིག་ནས་བཟུང་བདེ་སྨོན་གྱི་བར་ལྷག་ཆད་

ནོར་འཁྲུལ་གྱི་སྐྱོན་ཅུང་ཟད་ཀྱང་མེད་པ་མ་ཟད་གདངས་མཐོ་ཞིང་སྙན་པས་ཚོགས་པ་ཐམས་

ཅད་ཟིལ་གྱིས་གནོན་པ་བྱུང་།  ཚེས་བཅུ་གཉིས་ཉིན་ཆོས་ཀྱི་འཁོར་ལོ་ཐོག་མར་བསྐོར་བའི་

དགའ་སྟོན་དུ་བརྟན་བཞུགས་ཕུལ།  ལན་ཅིག་རྒྱུད་ཟུར་དབལ་མང་རིན་པོ་ཆེ་སྐུ་མདུན་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཇལ་སྐབས་ཤིག་བརྐྱངས་བསྐུམས་མ་ཐུགས་འཛིན་གནང་གི་ཡོད་པར་ཉམས་སད་ཀྱི་ཚུལ་དུ། 

དཀྱིལ་འཁོར་བཞིར་བཅས་ཞེས་བདེ་གསང་འཇིགས་གསུམ་དང་གཅིག་ཀུན་རིག་གི་དཀྱིལ་

འཁོར་ཡིན་རྒྱུ་རེད་ཞུས་པར།  དེ་ཚོ་མ་རེད་འབྱུང་བཞིའི་དཀྱིལ་འཁོར་ལ་ཟེར་རྒྱུ་རེད་ཨེ་གོ་

གསུངས། ཆུ་ཁྱི་སྨོན་ལམ་བརྟན་བཞུགས་ཕུལ་བར་སྡེ་ཁྲི་མཆོག་སྤྲུལ་རིན་པོ་ཆེ་ནས་མཎྚལ་གྱི་

བཤད་པ་ཡིད་འཕྲོག་པ་ཞུས། གཟིམ་ཆུང་ནང་རྣམ་གཉིས་ལྷན་རྒྱས་ཀྱིས་གསུང་འཕྲོས་གནང་

བར་ཁྱེད་ཀྱིས་ཀ་ལ་ཙཀྲ་མི་འགྱུར་བདེ་བའི་མཁར་སོགས་དྲངས་ནས་ཤོམ་ཆེན་པོ་བྱེད་ཀྱི་ཨང་

གསུངས། ཤོམ་ལོས་ཡོད་ངེད་ཚོ་མཛོད་བཀའ་རམས་ཀྱི་དགེ་བཤེས་རེད་མོད་ཅེས་རྩེད་མོ་ཞུས་

པའི་ལན་དུ། ཆོག་གི་ཡ་ཅིག་ཉན་ཨེ་ཡོད་བསམས་ཀྱང་ད་ཅིག་ཉན་སོང་བ་རེད་གསུངས། སྐུ་

གཟན་ཞིག་ལེགས་སོ་ལྟ་བུར་གནང་།  སླར་གནས་ཚུལ་དེ་བཞིན་གུང་ཐང་རིན་པོ་ཆེར་ཞུས་

པས་ཁོང་ནས་དེ་འདྲ་ཞིག་རེད།  ངེད་ལན་ཅིག་སྐུ་མདུན་དུ་ཕྱིན་པར་དཔེ་ཆ་སྣ་ཐུང་ཞིག་

གཟིགས་ཀྱིན་འདུག །ཅི་རེད་ཞུས་པར། ངེད་ཀྱི་སྐུ་གངོ་མའི་གསང་རྣམ་རེད་ཁྱེད་ཀྱིས་བརྩམས་

པ་དེ་རེད་གསུངས། ཕྲན་གྱིས་ངས་ཤ གས་ཕུད་ནས་བརྩམས་པ་ཡིན་གང་འདྲ་འདུག་ཞུས་པར། 

ད་དུང་གྱོང་གྱོང་བར་ཡོང་གི་མོད་གསུངས། སྐྱབས་རྗེ་སྐུ་གོང་མས་ཀྱང་ངེད་ཀྱི་རྩོམ་པ་ཁ་དམ་

ཞིང་གྱོང་ཉམས་ཆེ་ཚུལ་གྱིས་མི་ལེགས་པའི་ཚུལ་ཡང་ཡང་གསུང་གི་ཡོད་ཅེས་རྣམ་གཉིས་

བཅོས་མིན་གྱི་ཐུགས་དད་ལྷག་པར་འཁྲུངས། དགུང་ལོ་བཅུ་གསུམ་ཆུ་ཕག་ས་ཟླའི་ཚེས་བཅོ་

ལྔའི་ཉིན་དེར་བགྲོ་གླེང་གསར་ཚུགས་ཀྱི་ཐོག་མར། ཡོངས་འཛིན་གུང་ཐང་རིན་པོ་ཆེ་ཕེབས། 

མཚན་ཉིད་ཞབས་ཕྱི་རྣམས་དང་བཅས་གཟིམ་ཆུང་ར་སྐོར་དུ་ཆོས་གྲྭའི་ལུགས་སྲོལ་ལྟར་

འཚོགས་ནས་ཞལ་འདོན་དང་དམ་བཅའ་ཚུགས། རྗེ་ཉིད་བཞེངས་ཏེ་ཐོག་མར་ཆོས་དུང་དཀར་

པོའ་ིཁ་དོག་ལས་བརྩམས་པའི་བགྲོ་གླེང་གནང་བར་སྐུའི་རྣམ་འགྱུར་དང་སྨྲ་བརྗོད་གཙང་བ་

སགོས་འཕགས་ཆེན་དུ་མའི་སྐུ་ཡི་སྐྱེ་བ་བཞེས་པའི་གཏན་ཚིགས་རྗེས་སུ་དཔག་པར་ནུས། འདི་

སྐབས་ཀླུ་སྡིངས་སུ་གནས་ཆུང་གི་བཙན་ཁང་གསར་བཞེངས་མཛད། དགུང་གྲངས་བཅུ་བཞི་

ཤིང་བྱི་ས་ག་ཟླ་བའི་ཡར་ཚེས་བཅོ་ལྔ་ཉིན་གུང་ཐང་རིན་པོ་ཆེ་དཀོན་མཆོག་བསྟན་པའི་སྒྲོན་

མེའི་ཞལ་སྔ་ནས་ལས་ཚིགས་སྔ་མ་དགེ་ཚུལ་གྱི་སྡོམ་པ་ཡང་དག་པར་བཞེས་ཏེ་བསླབ་བྱ་

འབྲས་སྤུངས་སྒོ་མང་ཆོས་འབྱུང་།

ཐམས་ཅད་མིག་གི་འབྲས་བུ་བཞིན་དུ་བསྲུངས་པར་མཛད། དགུང་གྲངས་བཅ་ོལྔ་ཤིང་གླང་ལརོ་

གུང་ཐང་རིན་པོ་ཆེ་ནས་ཞུས་པ་བཞིན། བླ་ཆེན་ཁག་དུ་མས་བཀྲ་ཤིས་སྙེ་མའི་སྒོ་ནས་མཆོད་

རྟེན་མཐོང་གྲོལ་ཆེན་མོར་རབ་གནས་མཛད། སྨིན་དྲུག་ཟླ་བའི་ཡར་ཚེས་ནས་བཟུང་གུང་ཐང་

རིན་པོ་ཆེའི་ཞལ་སྔ་ནས་འཇིགས་བྱེད་དཔའ་བོ་གཅིག་པ་སོགས་ཀྱི་བཀའ་ཆོས་མང་དུ་གསན། 

མེ་སྟག་ལོའ་ིགསུམ་པའི་བཅུ་གསུམ་ཉིན་གསེར་ཁྲི་རྣམ་གཉིས་སོགས་ཆེ་གྲས་ཐམས་ཅད་

འཛོམས་སར། རྗེ་གོང་མ་རྣམ་གཉིས་ཀྱང་དབུས་གཙང་དུ་བོྱན་ནས་མདོ་སྔགས་ཡོངས་རྫོགས་

ལ་ཐོས་བསམ་མཐའ་ཆོད་པ་མཛད་པ་བཞིན།  ངེད་ཀྱང་དབུས་གཙང་དུ་ཕྱིན་ཏེ།  བསྟན་པ་

ཡོངས་རྫོགས་ལ་ཐོས་བསམ་རང་ནུས་གང་ཡོད་ཀྱིས་འབད་པའི་འདུན་པ་ཡོད་ཚུལ་གྱི་བཀའ་

སློབ་ཞིབ་རྒྱས་བསྩལ་བས། ཐམས་ཅད་ཀྱིས་དད་གུས་དང་བཅས་ཐག་བཅད། བཅོ་ལྔའི་ཉིན་

ཧོར་ཚང་རིན་པོ་ཆེ་འཇིགས་མེད་རིགས་པའི་སེང་གེའི་ཞལ་སྔ་ནས་སྒྲུབ་ཐབས་རིན་འབྱུང་

གསན། རབ་བྱུང་བཅུ་བཞི་པའི་མེ་ཡསོ་ལའོ་ིདུས་འཁརོ་ལུགས་ཀྱི་ལ་ོམག་ོནག་པ་ཟླ་པའི་དཀར་

ཕྱོགས་དགའ་བ་དང་པོའ་ིཉིན་འདུ་ཁང་ཆེན་མོར་གསེར་ཁྲི་རྣམ་གཉིས་གཙོས་གཉུག་མར་

གནས་པ་དང་ཕྱགོས་ནས་ལྷག་པ་བཅས་ཚོགས་པ་ཤིན་ཏུ་ཆེ་བར་ལམ་གཙོ་རྣམ་གསུམ་གྱི་ཞིབ་

ཁྲིད་དང་། ཚེས་གཉིས་ཉིན་འཇིགས་བྱེད་དཔའ་གཅིག་གི་དབང་གི་སྟ་གོན་དང་། ཚེས་གསུམ་

ལ་དངོས་གཞི་མཛད་དེ། སློབ་མའི་རྒྱུད་ལ་སྐུ་བཞིའི་ས་བོན་ཐེབས་ངེས་སུ་མཛད། ས་འབྲུག་

སྣྲོན་ཟླའི་ཉེར་གཅིག་ནས་ཤོལ་ཟླ་ལྔ་པའི་ཡར་ཚེས་ཀྱི་བར་གུང་ཐང་རིན་པོ་ཆེ་ལས་ཚེ་དཔག་

མེད་ལྷ་དགུ།  བདེ་མཆོག་ལཱུཨི་པ།  དྲིལ་བུ་ལྷ་ལྔ།  ལུས་དཀྱིལ་བདེ་མཆོག་ནག་པོ་སྤྱོད་པའི་

ལུགས་ཀྱི་དབང་སོགས་བཀའ་ཆོས་རྒྱ་ཆེར་གསན། དགུང་ལོ་བཅོ་བརྒྱད་པ་ས་སྦྲུལ་ལོའ་ིནག་པ་

ཟླ་བར་གུང་ཐང་བླ་བྲང་དུ་གདན་འདྲེན་ཞུས་ཏེ། དབུས་སུ་ཆོས་གྲྭར་ཕེབས་སྐབས་འདིང་རྒྱུའི་

བཞུགས་གདན་གསར་བཟ་ོསྤུས་ལེགས་དང་། གཏངོ་སྒའོ་ིཞལ་འདེབས་སུ་དངུལ་སྲང་བརྒྱ་དང་

བརྒྱད་སོགས་རྣམ་གྲངས་སྟོང་དང་ལྔ་བརྒྱ་བདུན་ཅུ་དོན་གསུམ་འབུལ་ལམ་ཞུས་ཏེ།  དབུས་

འགྱུར་ཆསོ་ཀྱི་ཞིང་ས་ནས་ཐུབ་བསྟན་ཡངོས་རྫགོས་བདག་གིར་བཞེས་ཏེ་ཆེར་མ་འགྱངས་པར་

གདན་ས་འདི་ཉིད་དུ་ཕེབས་ནས་འཇམ་མགོན་རྒྱལ་བ་གཉིས་བའི་བསྟན་པ་ཉི་མ་བཞིན་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསལ་བར་མཛད་དུ་གསོལ་ཞེས་སྙིང་ཐག་པ་ནས་གསོལ་བ་འདེབས་པ་ལགས་ཞེས་ཡི་གེར་

བཀདོ་དེ་ཕུལ། དེ་ལྟར་དབུས་ཕེབས་གྲ་སྒྲིག་གི་བྲེལ་བ་རིམ་པར་གསལ་ཏེ། རིམ་གྱིས་དབུས་སུ་

ཆིབས་ཞལ་བསྒྱུར། ནག་ཆུ་ཁར་ཧར་གདོང་། དབལ་ཤ ལ། ཀླུ་འབུམ་ཁང་ཚན་སོགས་ཀྱི་ཕེབས་

བསུ་འབོྱར། འཕན་ཡུལ་ལྷུན་གྲུབ་རྫངོ་དུ་སྒ་ོམང་མཁན་ལས་ཐགོ་པ་དཔའ་རིས་ངག་དབང་དར་

རྒྱས་དང་། གྲྭ་ཚང་སྡེ་པ་བཅས་ནས་འཇལ་དར་ཕུལ། སྡེ་པ་གཞུང་དང་། སྲིད་སྐྱོང་རྟ་ཚག་རིན་

པོ་ཆེ་ནས་བཏང་བའི་ཕེབས་བསུ་འབྱོར། ལྷ་ས་སྐུ་འབུམ་ཐང་དུ། འབྲས་སྤུངས་ཚོགས་ཆེན། སྒོ་

མང་གྲྭ་ཚང་། ཧར་གདོང་། དབལ་ཤ ལ་བཅས་སོ་སོའ་ིཕེབས་བསུ་བཅས་ལྷ་ལྡན་འཇམ་དབྱངས་

ཤར་དུ་ཕེབས།  དེ་ནས་ཇོ་ཤཱཀ་རྣམ་གཉིས་སོགས་ལ་མཆོད་མཇལ་མཛད།  རྩེར་༧གོང་

ས༸སྐྱབས་མགོན་རྒྱལ་བའི་དབང་པོ་ལུང་རྟོགས་རྒྱ་མཚོའི་ཞབས་དྲུང་དུ་འབྱོར་མཇལ་ཞུས། 

སྲིད་སྐྱོང་རྟ་ཚག་རིན་པོ་ཆེ་དང་། འནོ་རྒྱལ་ཚབ་རིན་པོ་ཆེ་རྣམ་གཉིས་ལ་ཡང་འབྱོར་མཇལ་

ཞུས། དེ་ནས་གཙང་དུ་ཕེབས་ཏེ་པཎ་ཆེན་རིན་པོ་ཆེ་ལས་ཚེ་དབང་སོགས་བཀའ་ཆོས་ཁ་ཤས་

ཞུས། གཙང་ནས་ཕྱིར་ཕེབས་བསྟུན། ཟླ་བ་བཅུ་པའི་ཚེས་ལ་དཔལ་ལྡན་འབྲས་སྤུངས་སུ་ཕེབས། 

སྒོ་མང་དུ་དོན་བདུན་ཅུའི་འཛིན་གྲྭར་གསར་དུ་ཕེབས་པའི་ཞོགས་ཆོས་སུ་རྩེ་ནས་གསོལ་ཇ་

དང་ཤིང་འབྲས་ཐུམ་བུ་དང་སྲུང་མདུད་བཅས་བསྩལ། རྒྱལ་ཚབ་རྟ་ཚག་རིན་པོ་ཆེས་ཀྱང་ཁ་

དར་འབུལ་བ་གནང་།  མདོ་སྨད་དུ་ཕར་ཕྱིན་ལ་རྩོད་པ་གནང་ཟིན་པ་དང་།  ལོ་མང་པོར་

བཞུགས་རྒྱུར་མི་འགྲ་ོབས་དམིགས་བསལ་གྱིས་ཕར་ཕྱིན་སྟནོ་མའོ་ིའཛིན་གྲྭར་ཕེབས། དེ་སྐབས་

ལ་མོ་ཞབས་དྲུང་ཚང་འབོྱར།  བཞུགས་གྲལ་དོན་དུ་གཞུང་ནས་སྒོ་མང་མཁན་པོ་འབོད་པ་

གནང་སྟེ།  འཇམ་དབྱངས་བཞད་པའི་སྤྲུལ་སྐུ་སྒོ་མང་མཁན་སྤྲུལ་ཞིག་རེད།  ལ་མོ་གོང་མ་

༸སྐྱབས་མགོན་བསྐལ་བཟང་རྒྱ་མཚོས་བཀའ་ཆོས་གསན་པའི་བླ་མ་ཡིན་སྟབས་གོང་ལ་

འཇོག་དགོས་ཀྱི་བཀའ་ཕེབས་ཀྱང་མཁན་པོ་མཆོག་ནས།  སྒོ་མང་གྲྭ་ཚང་ལ་པོ་ཏི་ལྔའི་ཡིག་

ཆའི་ངོས་ནས་འཇམ་དབྱངས་བཞད་པ་ལས་སྐུ་དྲིན་ཆེ་བ་མེད་ཚུལ་དང་། ལ་མོ་ཚང་གོང་ཕུད་

མི་འསོ་ཚུལ་མང་དུ་ཞུས་པ་གསན་པ་ན། རྗེ་རང་ཉིད་ནས་ཁོ་བོ་གྲྭ་མང་དང་མཉམ་དུ་བསྡད་ན་

དེ་ཀ་རང་བཟང་གསུངས་ནས། ས་ཁྲིའི་སྟེང་དུ་ལ་མོ་ཚང་བཞུགས་སུ་བཅུག་པས། ཐམས་ཅད་

འབྲས་སྤུངས་སྒོ་མང་ཆོས་འབྱུང་།

ཀྱིས་བསྔགས་བརྗདོ་ཆེ་བ་བྱུང་། རྒྱལ་སྲས་རིན་པ་ོཆེ་དང་། ཁྲི་ཆེན་ངག་དབང་སྙན་གྲགས་རྣམ་

གཉིས་ཀྱི་མདུན་ནས་བཀའ་ཆོས་ཡང་ཡང་གསན། རིགས་གྲྭའི་སྐབས་བློ་གསལ་གླིང་འབའ་རྭ་

བླ་མ་དང་མཉམ་དུ་ཚོགས་གླེང་མཛད།  དམ་བཅའ་ཆེ་ཆུང་རྣམས་སུའང་རིགས་ལུང་སྐབས་

དམ་བཅའ་བས་ལན་ངར་ངར་བྱས་ན་ཤིན་ཏུ་མཉེས་ཤིང་རིགས་ལུང་ཡང་ལེགས་པོ་གནང་། 

དམ་བཅའ་བས་གུས་ཉམས་དང་ཞེ་ས་ཆེ་ན་རིགས་ལུང་ཆེར་མི་གནང་ཞིང་སྐུ་དང་གསུང་གི་

རྣམ་འགྱུར་གང་ལ་བལྟས་ནའང་དང་བ་འདྲེན་པ་ཞིག་འདུག་ཅེས་བགྲེས་གཞོན་ཀུན་གྱིས་

མགྲིན་གཅིག་ཏུ་གླེང་། ཉིན་གཅིག་བཀའ་རམས་ནས་དགེ་བཤེས་གྲགས་ཆེན་ཞིག་འཛིན་གྲྭར་

དམ་བཅར་ཡོང་བ་ལ་རྗེ་འདིས་རིགས་ལུང་གནང་བས་ཁོ་ཤོར་ཚབ་ཆེ་བར་རིམ་གྱིས་ཅི་ཟེར་

མེད་པར་སོང་སྟེ། ཆོས་གྲྭ་གྲོལ་ནས་ལམ་ཁར་དགེ་བཤེས་གཞན་ཞིག་གིས་དེ་རིང་ཁྱེད་ལ་ཅི་

ཉེས་དྲིས་པར། ཁོས་ང་རང་སྡུག་པ་མ་རེད་འཇམ་དབྱངས་བཞད་པ་བཟང་དྲགས་པ་རེད་ཟེར་

བར་ཚང་མ་གད་མོ་བྱས།  ཆོས་གྲྭ་ཆེན་པོ་བཀྲ་ཤིས་ལྷུན་པོར་བླ་བྲང་རྒྱལ་མཚན་མཐོན་པོའ་ི

གཟིམས་ཆུང་ཉི་འདོ་འཁྱིལ་བར་པཎ་ཆེན་ཐམས་ཅད་མཁྱེན་པ་བསྟན་པའི་ཉི་མའི་ཞལ་སྔ་

ནས་ཚིགས་ཕྱི་མ་བསྙེན་རྫོགས་ཀྱི་སྡོམ་པ་ལེགས་པར་བཞེས་ནས་ངུར་སྨྲིག་གི་རྒྱལ་མཚན་

འཛིན་པ་རྣམས་ཀྱི་གཙོ་བོར་གྱུར། གཙང་ནས་ཕྱིར་ཕེབས་ཏེ་གསན་སྦྱང་སྔར་ལྟར་གནང་མུས། 

ལོ་སྔ་ཕྱི་རྣམས་སུ་སྲིད་སྐྱོང་རྗེ་དྲུང་ཧུ་ཐགོ་ཐུ་དང་། ཡོངས་འཛིན་རྒྱལ་སྲས་རིན་པོ་ཆེ། ཁྲི་ཆེན་

ངག་དབང་སྙན་གྲགས་རྣམས་ཀྱི་དྲུང་ནས། མདོ་སྔགས་ཀྱི་ཆོས་བཀའ་མི་ཉུང་བ་གསན། ཆུ་བྱ་

ལོར་ཁྲི་ཆེན་ངག་དབང་སྙན་གྲགས་ཀྱི་དྲུང་ནས་འགྲེལ་བ་བཞི་སྦྲགས་དང་ལམ་རིམ་མཆན་

བཞི་མའི་བཤད་ལུང་གསན། ལོ་འདིར་མདོ་སྨད་དུ་འབྱོར་ཁར། བཙན་པོ་ཚང་དང་ལྷན་དུ་དོན་

བདུན་ཅུའི་འཛིན་གྲྭར་དམ་བཅའ་ལ་ཕེབས་ཏེ་ཆོས་གྲྭའི་མཚམས་སྦྱོར་གནང་། སྒོ་མང་གྲྭ་ཚང་

ནས་སེདྒེ་གདོང་ཅན་མ་གཙོ་འཁོར་གསུམ་གྱི་རྗེས་གནང་ཞུས་པ་བཞིན་གནང་།  སྒོམ་མང་

མཁན་པོ་ངག་དབང་མཁས་མཆོག་ནས་བརྟན་བཞུགས་མཎྚལ་བཤད་པ་ཕུལ།  གྲྭ་མང་ནས་

མཇལ་དར་ཕུལ་ཅིང་ཕྱག་དབང་ཞུས། གཞན་ཡང་ཆོས་འབྲེལ་ཞུ་བ་མང་པོར་དགྱེས་གཟིགས་

ཀྱི་བཀའ་དྲིན་བསྐྱངས། ༸གོང་ས་སྐྱབས་མགོན་ཆེན་པོ་མཆོག་གི་ཞབས་དྲུང་ནས་དགའ་ལྡན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྷ་བརྒྱ་མ་དང་གསང་འདུས་སྨོན་ལམ། ཡོན་ཏན་གཞིར་གྱུར་མ་བཅས་ཀྱི་ལུང་ཞུས། སྣྲོན་ཟླ་

བའི་བཅུ་གསུམ་ཉིན་འབྲས་སྤུངས་ནས་ཞབས་ཐང་གིས་ཤར་སྒོ་བརྒྱུད་ནས་ཕེབས།  སྒོ་མང་

ཚོགས་འདུས་ཀྱི་སྤོས་སྣེ་བཅས་དགོན་པའི་ཤམ་དབུ་གུར་དུ་བཞུགས་ཁྲིར་ཞལ་ཡར་གཟིགས་

ནས་བཞུགས། བཀྲ་ཤིས་ཀྱི་མེ་ཏོག་འཐོར། ཆིབས་གོང་དུ་བྱོན་ནས་དན་འབག་གླིང་ཁར་ཚོགས་

ཆེན། གྲྭ་ཚང་། ཁང་ཚན་མི་ཚན་སོ་སོའ་ིཐབ་སྐྱེལ་ཀྱི་སྟེང་རིམ་བཞིན་བབས་ཏེ། ལྷ་ལྡན་འཇམ་

དབྱངས་ཤར་དུ་ཕྱག་ཕེབས། དེ་ནས་རིམ་གྱིས་སྟག་ལུང་དུ་ཕེབས། དེར་འབྲོམ་རྗེའི་སྐུ་བརྙན་

བྱིན་ཅན་དབུ་ལ་ོསྐྱེ་བཞིན་པར་བཞུགས་པ་མཇལ། དེ་ནས་མད་ོསྨད་ནས་ཕེབས་བསུ་བ་རྣམས་

རིམ་གྱིས་འབོྱར་ཏེ། སྤྲིན་བཟང་ཟླ་བའི་ཚེས་གཉིས་ཉིན་བསུ་བའི་བཀདོ་པ་རྒྱ་ཆེ་ལ་གྲངས་མང་

བ་རི་ཀླུང་འགེངས་པ་དང་འཕགས་པའི་དགེ་འདུན་སུམ་སྟོང་ལྷག་གིས་སེར་སྤྲེང་བཅས་བླ་

བྲང་ཆེན་མོར་བབས།  སྔར་གྲྭ་སར་ལོ་བརྒྱད་དགུ་ཞིག་ལ་བཞུགས་རྩིས་མཛད་ཀྱང་།  ཞབས་

སྙུན་དང་ལུང་ཕེབས་ཀྱི་དབང་གིས་ལ་ོང་ོལྔ་ལས་ལྷག་བཞུགས་རྒྱུར་མ་སངོ་བ། གུང་ཐང་འཇམ་

པའི་དབྱངས་ཀྱིས་གུང་ཚིགས་ཀྱི་ཐེབས་སུ་ཕུལ་བའི་དངུལ་དབུས་བཞུགས་ལོ་རིལ་པོ་གསུམ་

གྱི་ཟླ་གྲངས་དང་འགྲིགས་པས་ཐམས་ཅད་ཡ་མཚན་པར་གྱུར། དེ་ནས་དགོན་སྡེ་ཁག་དང་གྲོང་

སྡེ་ཁག་ལས་གདན་ཞུ་རིམ་གྱིས་འབྱོར་བར་བརྟེན་སྐུ་འབུམ་བྱམས་པ་གླིང་། ད་ཚང་ལྷུན་གྲུབ་

གླིང་།  བྲག་ལུང་དགའ་ལྡན་གླིང་།  ཤ་རྫོང་རི་ཁྲོད་རྣམས་སུ་བྱོན་ནས་ཆོས་ཀྱི་ཆར་ཕབ་ནས། 

སླར་ཡང་གདན་སར་ཕེབས། དགུང་ལ་ོཉེར་གསུམ་ཤིང་ཁྱི་ལརོ་མཚན་ཉིད་ཀྱི་ཞབས་ཞུ་བ་དུ་མ་

དང་བཅས། དབུ་མ། མཛོད། འདུལ་བ་བཅས་བཀའ་པོད་ཡོངས་རྫོགས་ལ་ཐུགས་གཉེར་མཐར་

ཕྱིན་ཕུ་ཐག་ཆདོ་པ་མཛད་ཅིང་། བར་བར་བཅད་རྒྱ་མཛད། དགུང་གྲངས་ཉེར་བཞི་པ་ཤིང་ཕག་

ལོར། རོང་པོ་ནས་རོང་པོའ་ིདམག་བླ་བྲག་གི་སྟེང་དུ་འངོ་ངེས་ཤིང་ཁྲི་དམག་ལྔ་ཡོད། ཟླ་བ་ལྔ་

པའི་བཅུ་གསུམ་སྟག་གི་ཉི་མ་ལ་འཐབ་རྒྱུ་བྱས་ཞེས་བརྡ་བཏང་བ་བཞིན། ཁོང་ཚོས་བཀྲ་ཤིས་

དགེ་འཕེལ་དང་། གདན་སའི་རྒྱབ་རིའི་རྩེའི་བར་དུ་འངོས་པར་ཀུན་མཁྱེན་མཆོག་ནས་དམག་

འངོས་ན་དགེ་འདུན་པ་རྣམས་བག་ཡོད་ཚུལ་མཐུན་གྱིས་བཞུགས་པ་མ་གཏོགས་མཚོན་ཆ་

འཛིན་པ་དང་ལག་འཐབ་བྱེད་པ་ལྟ་ཅི་སྨོས། ཁ་འཐབ་ཙམ་ཡང་བྱས་མི་ཆོག་ཅེས་བཀའ་ནན་

འབྲས་སྤུངས་སྒོ་མང་ཆོས་འབྱུང་།

ལྕི་བ་ཕེབས། དེ་མཚུངས་གུང་ཐང་ཚང་ནས་ཀྱང་དམག་འངོས་ནས་ཁང་པ་བཤིགས་ན་ཁང་པ་

བཤིགས་པ་མ་གཏོགས་བསྟན་པ་བཤིགས་པ་ག་ལ་ཡིན། དགེ་འདུན་པ་གཅིག་གིས་མི་གཅིག་

བསད་ན་བསྟན་པ་བཤིགས་པ་ཡིན་པས་དེར་མ་སོང་བ་དགོས་ཞེས་གདམས། ཐམས་ཅད་ཀྱིས་

བཀའ་དང་བླངས་ཀྱིས་མཚོན་ཆ་ཙམ་ཡང་མེད་པར་དགེ་སྦྱོང་གི་ཆོས་བཞི་བདག་གིར་བཞེས་

ནས་བཞུགས་པའི་གཏམ་ཕྱོགས་ཀུན་ཏུ་མཆེད་པ་ན་སྙན་པར་གྲགས་པས་ས་སྟེང་ཁྱབ། དེ་ནས་

བཟུང་རོང་པོའ་ིདམག་ལན་མང་པོར་འངོས་པར་རྒྱལ་མཚན་རྩེ་མོའ་ིདཔུང་རྒྱན་གྱི་དར་ལྕོག་

ཞག་ཤས་མདུན་དུ་བཞག་སྟེ་སྤྱན་དམིགས་གནང་བ་ཞིག་དེར་འཛུགས་བཅུག་པས་དེ་ཕྱིན་

དར་ལྕོག་དེ་དང་ཉེ་བར་སླེབས་པ་ན་འགོག་མཁན་མེད་པར་ཕྱིར་ལོག་འགྲོ་བ་མ་གཏོགས་ཚུར་

བཏུད་མ་ཐུབ་པའི་མཐུ་ཡ་མཚན་པ་བྱུང་།  དགུང་ལོ་ཉེར་དྲུག་པ་མེ་གླང་ལོར་གདན་ས་ཆེན་

པོའ་ིཚོགས་ཆེན་ཁྲིར་ཕེབས། བཀའ་པོད་ལྔ་ཡི་བརྩི་བཞག་དབུ་ཚུགས། ལོ་དེའི་དགུ་པའི་ཉེར་

གཉིས་ལ་ཁྲི་བཤོལ་མཛད།  དགུང་གྲངས་ཉེར་བདུན་པ་ས་སྟག་ལོར་གུང་ཐང་འཇམ་པའི་

དབྱངས་དཀོན་མཆོག་བསྟན་པའི་སྒྲོན་མེའི་དྲུང་ནས་མི་ཏྲ་བརྒྱ་རྩ་དང་། རྡོར་ཕྲེང་དང་། ཀྲྀ་ཡ་

སྦྲགས་པའི་དབང་བསྐུར་བཅས་གསན། དགུང་ལོ་ཉེར་དགུ་ལྕགས་འབྲུག་ལོར། དགོན་གསར་

དགའ་ལྡན་རབ་རྒྱས་གླིང་དུ་ཕྱག་ཕེབས།  སྐྱ་སེར་གྱི་ཁྲོམ་ཆེན་པོར་སློབ་དཔོན་ཨ་བྷྱཱ་ཀ་རའི་

དཀྱིལ་ཆོག་རྡོ་རྗེའི་ཕྲེང་བ་དང་། དརྦཎ་གྱི་ཀྲྀ་ཡ་སྦྲགས་པའི་དཀྱིལ་འཁོར་ཞེ་ལྔའི་དབང་སྐུར་

སྨིན་རྒྱས་གཟབ་བཤད་ཀྱིས་བརྒྱན་པ་བསྩལ། དགུང་ལོ་ས་ོགཉིས་ཆུ་ལུག་ལོའ་ིཧརོ་ཟླ་བཞི་པའི་

མར་ངོ་ནས་གུང་ཐང་འཇམ་དཔལ་དབྱངས་ཀྱིས་སློབ་མ་སུམ་བརྒྱ་སྐོར་ལ་མི་ཏྲ་བརྒྱ་རྩའི་

དབང་གནང་བའི་སྐབས་སྐུ་སྙུན་པའི་ཚུལ་བསྟན། ཞབས་བརྟན་རྒྱ་ཆེར་བསྒྲུབས་ཀྱང་ཕན་པ་

ཆེར་མ་བྱུང་། ཀུན་མཁྱེན་རིན་པོ་ཆེ་བྱོན་ནས་སྒྲོལ་དཀར་གྱི་རྗེས་གནང་ཕུལ། ཕེབས་ཁར་ཕྱག་

ང་ཡི་ལག་ཏུ་ཞོག་གསུངས། ཕྱག་སྦྲེལ་ནས་ཁྱོད་ནི་བླ་མ་ཁྱོད་ནི་ཡི་དམ་ཞེས་པ་ནས་གཏན་གྱི་

གྲོགས་མཛོད་བར་གཅོད་སྲུངས་ཞེས་འདི་མ་གཏོགས་ཞུ་རྒྱུ་ཅང་མེད་ཅེས་གསུངས། སྣྲོན་ཟླའི་

ཚེས་བཅུ་གསུམ་ཉིན་གུང་ཐང་ཚང་སྐུ་མྱ་ངན་ལས་འདས་པའི་ཚུལ་བསྟན། ཀུན་མཁྱེན་མཆོག་

ནས་སྔར་ཁོང་ལ་བརྟན་བཞུགས་ཕུལ་དུས་ཞག་ལྔ་ཙམ་ནས་དྭངས་སྐྱེད་འངོ་གསུངས་པ་དེ་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྔ་ནས་སྤྲུལ་སྐུ་འཁྲུལ་མེད་ཐག་ཆོད་པའི་ཞལ་བཞེས་ཡིན་ཚུལ་གསུངས། ཧོར་ཟླ་བདུན་པའི་

ནང་། མོ་རུའི་བསྲིས་ཐང་དུ་རྒྱལ་མཁན་ཆེན་རིན་པོ་ཆེ་སོགས་སེར་སྐྱ་ཆེས་མང་པོར་ཉིན་བཅུ་

དགུའི་རིང་རོྡ་རྗེ་ཕྲེང་བའི་དབང་སྐུར་ཟབ་མོའ་ིལེགས་བཤད་ཐང་མར་བརྡལ་བ་སྨིན་རྒྱས་སུ་

བསྩལ། དགུང་ལོ་སོ་གསུམ་ཤིང་སྤྲེལ་ཚེས་བཅུ་གཅིག་ཉིན། ཙ་ཡུ་རྒྱ་སྒར་ཐང་གི་ཕྱོགས་སུ་ནམ་

མཁའ་ལ་འཇའ་སྤྲིན་དང་འཇའ་ཚོན་དུ་མ་ཤར་བ་ན་དེ་རིང་འཇའ་སྤྲིན་དེ་ཚོ་ཡ་མཚན་པོ་རེད་

ཅེས་བཀའ་གནང་། ཚུར་ཕེབས་དུས་ཞབས་ཞུ་ལ་ཁྱེད་ཀྱིས་རྒྱ་སྒར་ཐང་གི་ཙ་ཡུའི་དེ་ལོའ་ིསྡེ་བ་

ང་ལ་སྟོན་གསུངས་པ་བཞིན། སྡེ་བ་མཐོང་བ་དང་། སྙན་ཞུ་ཕུལ་བས་ཞལ་དེར་བསྒྱུར་ཏེ་སྤྱན་

རས་ཀྱིས་འཚོ་བར་མཛད་པ་ནི་གུང་ཐང་མཆོག་སྤྲུལ་རིན་པོ་ཆེ་དེ་གར་འཁྲུངས་ཉིན་ཡིན་

འདུག །དགུང་ལོ་སོ་བརྒྱད་ས་གླང་ཟླ་བ་ལྔ་པའི་ཚེས་བཅོ་ལྔ་ཉིན་གུང་ཐང་རིན་པོ་ཆེའི་སྤྲུལ་སྐུ་

ཐུགས་ཐག་བཅད། དགུང་ལོ་སོ་དགུ་ལྕགས་སྟག་ལོར་གུང་ཐང་མཆོག་སྤྲུལ་རིན་པོ་ཆེར་རབ་

བྱུང་དགེ་ཚུལ་དཀྱུས་གཅིག་ལ་བསྒྲུབས་ཏེ་མཚན་དཀོན་མཆོག་བསྟན་པའི་རྒྱ་མཚོ་ཞེས་

གསོལ། དགུང་གྲངས་ཞེ་གཅིག་པ་ཆུ་འབྲུག་ལོའ་ིཟླ་ཤོལ་གྱི་ཟླ་བ་སྔ་མའི་ནང་གཞུང་ནས་ཞུས་

ངོར་ཚོགས་ཆེན་འདུ་ཁང་དུ་ཕྲེང་ཀྲི་སྦྲགས་པའི་དཀྱིལ་འཁོར་ཞེ་ལྔའི་དབང་སྐུར་རྡོ་རྗེའི་ཕྲེང་

བར་གྲགས་པ་ཉམས་རྟོགས་ཀྱི་གདེང་ཐོན་པའི་གསུང་བཤད་གང་མང་གནང་། འཇམ་དབྱངས་

བླ་མ་ཤེས་རབ་རྒྱ་མཚོས་ཟིན་བྲིས་གསང་ཆེན་གནད་ཀྱི་སྒྲོན་མེ་མཛད། དགུང་ལོ་ཞེ་གཉིས་པ་

ཆུ་སྤྲུལ་ལོར་བདེ་མོ་ཐང་དགའ་ལྡན་ཆོས་འཁོར་གླིང་དུ་ཨ་མཆོག་དགོན་གྲོང་སོགས་དོན་

གཉེར་བ་ཆེས་མང་པོར། ངོ་མཚར་བའི་རྣམ་ཐར་བཅོ་བརྒྱད་དམ་ཉི་ཤ ་དང་ལྡན་པ་གྲུབ་མཆོག་

མི་ཏྲ་ཛོ་ཀིའི་ཐུགས་དམ་མི་ཏྲ་བརྒྱ་རྩར་གྲགས་པའི་དབང་བསྐུར་བསྩལ་བ་ལ་ཡང་འཇམ་

མགོན་ཤེས་རབ་རྒྱ་མཚོས་ཟིན་བྲིས་རྣམ་གྲོལ་བདུད་རྩིའི་སྙེ་མ་མཛད། ཤིང་རྟ་ལོར་ཧརོ་ཚང་རྡ་ོ

རམས་པ་ངག་དབང་རབ་བརྟན་གུང་ཐང་མཆོག་སྤྲུལ་རིན་པོ་ཆེའི་གསན་སྦྱོང་གི་ཡོངས་

འཛིན་དུ་བསྐོ་བཞག་མཛད།  དགུང་ལོ་ཞེ་བཞི་པ་ཤིང་ལུང་ལོར་དབལ་ཤ ལ་སྡེ་མང་ལ་ཀུན་

མཁྱེན་གོང་མའི་ཕྱག་བཞེས་ལྟར་གཤེད་དམར་ནས་འགོ་ཚུགས་ཏེ། མི་ཏྲ་བརྒྱ་རྩའི་ཁྲོམ་དབང་

བསྩལ། དགུང་གྲངས་ཞེ་བདུན་པ་ས་ཁྱི་ལོར་ས་ག་ཟླ་བ་ལ་ཟླ་ཤོལ་ཡོད་པའི་ཕྱི་མའི་ཚེས་བཅོ་

འབྲས་སྤུངས་སྒོ་མང་ཆོས་འབྱུང་།

ལྔ་ནས་ཚོགས་ཆེན་འདུ་ཁང་གདན་ས་རང་དུ་ཚོགས་པ་སྟོང་ཕྲག་དུ་མར་མི་ཏྲ་བརྒྱ་རྩའི་

དབང་ཆེན་ཉིན་ཉི་ཤ ་རྩ་གྲངས་རིང་ཕྱག་ལེན་ཞིབ་རྒྱས་གཟབ་བཤད་དང་བཅས་སྩལ། དབྱར་

ཐོག་གཟའ་རུར་གདན་དྲངས་པ་བཞིན་ཕེབས་ཏེ་ཐུགས་རྗེ་ཆེན་པོའ་ིདབང་དང་སྣར་ཐང་བརྒྱ་

རྩའི་རྗེས་གནང་དང་། མི་ཏྲ་བརྒྱ་རྩ་དང་བཅས་བསྩལ། སླར་གདན་སར་ཕེབས། དགུང་ལོ་ཞེ་

བརྒྱད་པ་ས་ཕག་ལོའ་ིསྐབས་ཤིག་ནང་པར་ཁྲུས་བཞེས་པའི་ཚེ་བྱང་ངོས་ཀྱི་ནམ་མཁའ་ཤིན་ཏུ་

དྭངས་པར་ཆོས་རྒྱལ་རིགས་ལྡན་རྣམས་ཀྱི་བསྟི་གནས་ཤམ་བྷ་ལའི་བཀོད་པ་ཡོངས་སུ་རྫོགས་

པ་གཟིགས་པ་ཞབས་ཞུ་བ་དད་ལྡན་བསོད་ནམས་རིན་ཆེན་ལ་བསྟན་པས་དེས་ཀྱང་མཐོང་བ་

མ་ཟད་ཁྱེད་སྡདོ་སའི་ཁང་པ་འདི་ཡིན་ཞེས་ཕྱག་མཛུབ་ཀྱིས་ང་ོསྤྲད། དགུང་གྲངས་ང་གསུམ་པ་

ཤིང་འབྲུག་ལོར་རོང་པོའ་ིདམག་ཆེན་གདན་སའི་རྒྱབ་རིའི་གླང་ཆེན་སྒང་དུ་སླེབས། གྲྭ་ཚང་རྡོ་

གཅལ་ལ་འཚོགས་ནས་བཞུགས་པ་དང་། རྒྱུད་པ་དམ་ཅན་གྱི་གསོལ་ཁ་འཚོགས་པའི་ནང་དུ་

མེ་མདའ་ཆར་བཞིན་འཕངས་ཀྱང་གྲྭ་པ་གཅིག་ལའང་ཉེས་སྐྱོན་མ་བྱུང་། ཨ་འཁོར་བྲག་དཀར་

བྱང་ཆུབ་གླིང་དུ་ཕེབས་ཏེ་རི་རྩེར་གཏེར་སྦས་པས་ཆར་བབས། འཇའ་ཤར། ནམ་མཁའ་ནས་

འབྲུག་སེར་པོ་ཞིག་དང་གཞན་གཉིས་ཏེ་འབྲུག་གསུམ་ཡོང་ནས་ཕན་ཚུན་རྩེ་ཞིང་འཁྱུག་པ་སྐུ་

འཁོར་ཐམས་ཅད་ཀྱིས་མཐོང་། དགུང་གྲངས་ང་བཞི་པ་ཤིང་སྦྲུལ་ལོར། གྲོ་ཚང་དུ་གྲོ་ཚང་པཎྜི་

ཏས་ཞུས་ངོར། ཕྲེང་ཀྲི་སྦྲགས་པའི་དཀྱིལ་འཁོར་ཞེ་ལྔའི་དབང་སྐུར་བསྩལ་ཏེ་སྐལ་ལྡན་མཐའ་

དག་རྡོ་རྗེ་ཐེག་པའི་ལམ་དུ་སྨིན་པར་བྱས། དགུང་གྲངས་ང་དྲུག་པ་མེ་ལུག་ལོའ་ིཟླ་ལྷག་ཆོས་

ཐགོ་ལ་ཚོགས་ཆེན་འདུ་ཁང་ནས་ཚོགས་མང་ལ་སྣར་ཐང་བརྒྱ་རྩའི་རྗེས་གནང་བསྩལ། ཆསོ་ཀྱི་

རྗེ་དབལ་མང་རིན་པོ་ཆེ་དགུང་ལོ་གྱ་ལྔ་བཞེས་ཐོག  །འབའ་ལུགས་ཚེ་ཁྲིད་ནས་བྱུང་བ་ལྟར། 

ཚེའི་བཅུད་ལེན་གྱི་རིལ་བུ་འབའ་ར་བ་རང་གི་དུས་ནས་བཟུང་། སྒྲུབ་རྒྱུན་བར་མ་ཆད་པ་ལ་ཚེ་

རྫས་བྱིན་ཅན་འཛོམས་ཆེ་བ་བསྲེས་པ་ཉིད་ཀྱིས་རྒྱུན་རིང་བསྒྲུབས། ༸སྐྱབས་མགོན་ཡབ་སྲས་

རེ་རེ་ལ་རིལ་བུ་བཅུ་གསུམ་རེ་རིལ་རྒྱུན་དུ་ཕུལ་བར་ཤིན་ཏུ་དགྱེས་པའི་བཀའ་གནང་། སྔོན་

ཀུན་མཁྱེན་གོང་མ་དབུས་སུ་བཞུགས་དུས།  ནོ་མོན་ཧན་གྱི་ཐམ་ག་དང་བཀའ་ཤོག་གནང་། 

མདོ་སྨད་དུ་བྱོན་ནས་གདན་ས་འདི་བཏབ་རྗེས། གོང་མ་ཁང་ཤིས་བདེ་སྐྱིད་རྒྱལ་པོས། བསྟན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་འཛིན་ཅིང་སྐྱོང་བར་བྱེད་པའི་ཨརྡྷི་ནི་ནོ་མོན་ཧན་ཞེས་པའི་ཆོ་ལོ་དང་གསེར་ཐམ་གནང་། 

ཀུན་མཁྱེན་བར་པར་ལྷས་སྐྱོང་ཆན་ལུང་བདག་པོ་ཆེན་པོ་ནས་སྔ་མའི་སྟེང་དུ་འཇམ་དབྱངས་

ཧུ་ཐོག་ཐུ་ཞེས་པའི་མཚན་དང་གསེར་ཡིག་བསྣན། ཀུན་མཁྱེན་འདི་བར་རབ་བྱུང་མ་ནུའི་ས་

སྤྲེལ་ལ། གོང་མ་སྲིད་གསལ་ཏོའུ་བཀྭང་རྒྱལ་པོ་ནས་མན་ཇུ། སོག་ཡིག  །བོད་ཡིག་བཅས་ཡོད་

པའི་བསྟན་པ་འཛིན་ཅིང་སྐྱོང་བར་བྱེད་པའི་ས་མ་དྷི་པཀྵི་ཞེས་པའི་གཟེངས་བསྟོད་གསེར་

ཡིག་དང་ཐམ་ག་བབས། དགུང་ལོ་ང་བརྒྱད་པ་ས་བྱ་ལོ་ནག་པ་ཟླ་བའི་ནང་དུ་དུས་འཁོར་གྲྭ་

ཚང་ནས་རྡུལ་ཚོན་དཀྱིལ་འཁོར་བཞེངས་པ་དང་དུས་འགྲིག་བྱས་ཏེ་ཁྱབ་བདག་སྡེ་ཁྲི་རིན་པོ་

ཆེའི་ཞབས་དྲུང་ནས།  དཔལ་དུས་ཀྱི་འཁོར་ལོའ་ིརྩ་རྒྱུད་གསུངས་པའི་དུས་ཆེན་ནས་དབང་

བཞི་ཡོངས་སུ་རྫོགས་པ་གསན་བཞེས་མཛད། དེས་ནས་བཟུང་སྟེ་ཆོས་བཀའ་རྒྱ་ཆེན་པོ་གསན་

ནས་བསྙེན་བཀུར་ཤིན་ཏུ་གཟབ། སྐུ་འབུམ་དུ་གདན་དྲངས་པ་བཞིན། ལྔ་པའི་ཚེས་དགུ་ནས་སྐུ་

འབུམ་ཚོགས་ཆེན་འདུ་ཁང་དུ་འཇིགས་བྱེད་བཅུ་གསུམ་མའི་དབང་སོགས་རྒྱ་ཆེར་བསྩལ། 

མཚོ་སྔོན་ཕྱོགས་སུ་ཕེབས་སྐབས་མགོ་ལོག་གི་ཇག་དམག་བརྒྱ་ཕྲག་ཁ་ཤས་ལམ་དུ་སྒུག་སྡོད་

བྱས་ཏེ་འཕྲོག་བཅོམ་གྱི་སྦྱོར་བ་རྩོམ་པའི་ཚེ་ཕེབས་བྱམས་ཀྱི་སྒོ་ཡོལ་ཕྱེ་བའི་ནང་ནས་

གཟིགས་པས་ཞལ་མཐོང་བ་ཙམ་གྱིས་ཡིད་འགྱུར་ཏེ། འཇམ་དབྱངས་བཞད་པ་ཐུགས་རྗེ་ཅན་

ཞེས་ཐམས་ཅད་ཀྱིས་ཞྭ་ཕུད། གུས་པས་ཕྱག་འཚལ། དགུང་ལོ་དྲུག་ཅུ་ལྕགས་ཕག་ལོར་དཔོན་

ས་ཝང་ནས་སྔར་རྡོ་རྗེ་ཕྲེང་བའི་དབང་གི་སྙན་གསན་ཕུལ་ཡོད་པ་བཞིན་དེར་ཆིབས་བསྒྱུར། 

བྲག་དམར་མདོར་དགའ་ལྡན་ཁྲི་སྤྲུལ་རིན་པོ་ཆེ་རྣམ་གཉིས། མཁན་པོ་སངས་རྒྱས་རྡོ་རྗེའི་སྤྲུལ་

སྐུ་སོགས་དད་ལྡན་གྱི་འདུས་ཚོགས་དྲུག་སྟོང་ལྷག་པར་ཕྲེང་ཀྲི་སྦྲགས་པའི་དཀྱིལ་འཁོར་ཞེ་

ལྔའི་དབང་བསྐུར་ཉིན་བཅུ་དགུའི་རིང་ཕྱག་ལེན་ཕྲ་ཞིབ་གསུང་བཤད་འབྱམས་ཀླས་པ་བཅས་

བསྩལ། དགུང་གྲངས་རེ་གཉིས་ཆུ་གླང་གི་ལརོ་གསལོ་དཔནོ་སྐུ་ཞང་བསྟན་པ་ལ་ཁྱེད་དབུས་ལ་

འགྲོ་འདོད་ཆེ་ན་སྐབས་འདིར་སོང་དང་། བདག་ན་སོ་རྒས། རྭ་སྒྲེང་ཚང་ལ་འཚམས་ཞུ་རེ་བྱས་

ན་རྗེས་སརོ་སྤྲུལ་སྐུ་ཐག་གཅདོ་རྒྱུ་གང་ཅིར་ཕན་གསུངས། སྒ་ོམང་མཁན་པ་ོཟུང་ཆུ་ངག་དབང་

དགེ་ལེགས་ཀྱི་སྤྲུལ་སྐུ་དངུལ་རྭ་ན་འཁྲུངས་ཡོད་པ་དེ་ཐག་བཅད་དེ་བླུ་ཡོན་ཕོན་ཆེར་གནང་

འབྲས་སྤུངས་སྒོ་མང་ཆོས་འབྱུང་།

ཞིང་།  ཆུ་སྟོད་ཟླ་བའི་ཚེས་དགུའི་ཉིན་དབལ་མང་རིན་པོ་ཆེ་དག་ཞིང་དུ་དགོངས་པ་གཏད་

པས། སྐུ་གདུང་ཞག་ཤས་དེར་མཆོད་ནས་གདན་སར་ཕེབས་དགོས་ཀྱི་བཀའ་བསྩལ།  དགུང་

གྲངས་རེ་གསུམ་ཤིང་སྟག་ལོར།  ཧོར་ཟླ་གཉིས་པའི་ནང་དུ་གསོལ་དཔོན་སྐུ་ཞང་བསྟན་པ་

དབུས་ནས་བདེ་བར་འབྱོར།  སྡེ་པ་གཞུང་ནས་བསྟན་པ་ལ་ཆོས་རྗེ་ཞེས་པའི་གཟེངས་བསྟོད་

ཀྱང་གནང་།  བོད་ཀྱི་རྒྱལ་པོ་རྭ་སྒྲེང་དང་།  སྒོ་མང་གྲྭ་ཚང་།  ཁང་ཚན་སོ་སོའ་ིའཚམས་ཞུས་

རྣམས་ཕུལ། ཨ་མཆགོ་གི་དགནོ་གྲངོ་རྣམས་ཀྱིས་རྡ་ོརྗེ་ཕྲེང་བའི་དབང་གི་སྙན་གསན་སྔར་ནས་

ཡང་ཡང་ཞུས་པ་བཞིན་ཞལ་བཞེས་མཛད།  སྤྲིན་བཟང་ཟླ་བའི་ཚེས་གཅིག་ནས་ཨ་མཆོག་

དགོན་གྱི་ཚོགས་ཆེན་འདུ་ཁང་དུ། སྒོ་མང་མཁན་པོ་ཆོས་དར་པའི་སྤྲུལ་སྐུ་སོགས་སེར་སྐྱ་ཁྲོམ་

ལྔ་སྟོང་ལྷག་ལ་རྡོ་རྗེ་ཕྲེང་བའི་དབང་སྟ་གོན་དང་བཅས་ཉིན་བཅུ་དགུའི་རིང་ཉམས་ཁྲིད་ཀྱི་

ཚུལ་དུ་བསྩལ།  ཉི་ཤ ་ནས་སྣར་ཐང་བརྒྱ་རྩའི་ལུང་གི་མཇུག་རྫོགས་པར་བསྩལ།  དེ་ནས་རིམ་

གྱིས་གདན་སར་ཕེབས། དགུན་དེར་སྨན་པ་ཟླ་གྲགས་ཆོས་རྗེར་གསོལ་ཐབ་ནས་ཆབ་བརྟག་ལ་

བལྟར་བཅུག །སྨན་པས་ཆུ་གཅིག་པུས་ཤེས་པའི་སྨན་པ་དཀོན། རྩ་ཆུ་ལུགས་གསུམ་གྱིས་ཤེས་

ན་རབ་རེད་མོད་དེ་དཀའ།  འདི་རླུང་ཆུ་ལྟ་བུར་འདུག་ཞུས་ལན་དུ་སྐུ་གོང་མ་གཉིས་ཀྱི་སྐུ་

གདུང་གང་ན་ཡོད་བཀའ་འདྲི་གནང་བར་སྨན་པས། ཚོགས་ཆེན་འདུ་ཁང་ནང་ན་ཡོད་ཞུས། 

ཡང་དེ་ན་གོ་ས་འདྲ་ཨེ་ཡོད་དྲིས་ཀྱང་། སྨན་པས་རྟེན་འབྲེལ་གྱིས་དཔོན་ཚང་ཚོའི་གདུང་ཡོད་

པས་གོ་ས་མེད་ཅེས་ཞུས།  སྐུ་གདུང་གཞན་དུ་བཞུགས་པའི་སྲོལ་ཨེ་ཡོད་དྲིས་པར།  སྡེ་པ་བློ་

བཟང་དོན་གྲུབ་ཀྱི་གདུང་རྒྱུད་ཁང་དུ་བཞུགས་གཞན་མི་ཤེས་ཞུས། དེ་ནས་ད་ཁྱེད་ཕེབས་ན་

ཆོག །ཕྱིན་ཆད་འངོ་དགོས་ཀྱི་བཀའ་གནང་། སྐུ་ཚེ་འདིར་ལེགས་ཚོགས་ཐམས་ཅད་ཀྱི་རྩ་བ་བླ་

མ་སངས་རྒྱས་སུ་གཟིགས་པའི་མོས་གུས་ཀྱིས་རང་གི་གཟིམ་ཤག་སོ་སོར་འབྲལ་སྤངས་ལྟ་བུར་

བླ་མའི་སྐུ་རེ་བཞུགས་སུ་གསོལ་བ་སོགས་བཤེས་གཉེན་བསྟེན་པ་ལ་འགྲན་ཟླ་དང་བྲལ་ཞིང་

དམ་པའི་ཆོས་འཚོལ་བ་ལ་གཞོན་ནུ་ནོར་བཟང་བཞིན་དུ། རྗེ་ཆོས་ཀྱི་ཉི་མ། གུང་ཐང་འཇམ་

དཔལ་དབྱངས། ཁྲི་ཆེན་རིགས་པའི་སེང་གེ །རྒྱལ་བ་ལུང་རྟོགས་རྒྱ་མཚོ། འནོ་རྒྱལ་སྲས་རིན་པོ་

ཆེ། ཁྲི་ཆེན་བྱ་ཁྱུང་པ་ངག་དབང་སྙན་གྲགས་སོགས་ལས་དབང་ལུང་མན་ངག་མཐའ་ཡས་པ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསན། བསྙེན་རྫོགས་བཞེས་ཕྱིན་ཆད་རིན་པོ་ཆེ་དངོས་ལྟ་ཅི། རིན་ཐང་ཆེ་བའི་བཟང་གོས་ལྟ་

བུ་ཡང་ཕྱག་གིས་རེག་མ་མྱོང་ཞེས་ལྕང་སྐྱ་རིན་པོ་ཆེར་བཀའ་ཕེབས་ལྟར་དང་། རྒྱུན་པར་དུས་

ཚིགས་སུ་སྤྱད་པ་དང་། ཕྱག་དར་ཁྲོད་དང་ཆ་འདྲ་བའི་ན་བཟའ་མ་གཏོགས་རྒྱུ་མདངས་ཅན་

རིགས་མི་བཞེས། གསེར་དངུལ་གྱི་ཉེར་སྤྱད་སྐུ་དྲུང་དུ་མི་འཇོག །བ་སོ་སོགས་ཀྱི་བཞེས་ཐུར་མི་

མཛད་པ་སོགས་ཚུལ་ཁྲིམས་ལ་གཅེས་སྤྲས་སྟོན་པའི་འཁོར་གྱི་ཉན་ཐོས་ཆེན་པོ་རྣམས་དང་

མཚུངས། གདན་སར་ལོ་རེ་བཞིན་རབ་བྱུང་དང་དགེ་ཚུལ་སློང་ཉུང་མཐར་བརྒྱ་ཕྲག་བརྒལ་བ་

བསྒྲུབས་པ་དང་།  ཕོྱགས་གཞན་དུ་མར་བསྒྲུབ་བྱ་སྟོང་ཕྲག་མང་པོ་བསླབ་པའི་གཞི་ལ་བཀོད། 

ཕྱོགས་ཕེབས་དང་གསུང་ཆོས་སྐབས་མ་གཏོགས། འདུ་འཛིའི་སྤྲོས་པ་རྦད་ཆོད་ཀྱི་བཅད་རྒྱས་

དུས་འདས།  གཉུག་མར་གནས་པ་རྣམས་ཀྱིས་ཞལ་རས་ཙམ་ཡང་མ་མཐོང་བར་ལོ་འཁོར་ཁ་

ཤས་སོང་བ་མང་། གཞན་ཡང་སྒྲོལ་མ་སྟོང་སྐུའི་ལྷ་ཁང་རྟེན་དང་བརྟེན་པ་འདུས་སྡེ་དུ་མར་སྤྱི་

འཇོག  །འགྱེད་མང་བསྐོལ་ངན་སློང་ལ་གནང་སྦྱིན་སོགས་བདོག་པ་ཐམས་ཅད་འབྲས་བུ་དང་

བཅས་པ་མཛད།  དགུང་གྲངས་རེ་བཞི་པ་ཤིང་ཡོས་ལོར་སྐུ་ཁམས་སྙུན་པའི་ཚུལ་མཛད་པར། 

ཉིན་མཚན་བར་མ་ཆད་དུ་ཞབས་བརྟན་བསྒྲུབས། ཁྲི་ཐོག་པ་ཧོར་ཚང་རིན་པོ་ཆེ་ནས་བརྟན་

བཞུགས་ཀྱི་བཤད་པ་ཞུས་པའི་བཀའ་ལན་དུ།  བསྟན་འཛིན་གྱི་སྐྱེས་བུ་རྣམས་འཇིག་རྟེན་དུ་

བྱོན་པ་སངས་རྒྱས་ཀྱི་བསྟན་པའི་ཆེད་དུ་ཡིན།  རྗེ་བདག་ཉིད་ཆེན་པོས་ཀྱང་མདོ་སྔགས་ཀྱི་

བསྟན་པ་གསེར་སྦྱངས་བཙོ་མ་ལྟ་བུར་ཆེར་རྒྱས་པར་མཛད།  དེ་བཞིན་ཀུན་མཁྱེན་འཇམ་

དབྱངས་བཞད་པས་ཀྱང་བཀྲ་ཤིས་འཁྱིལ་གྱི་ཆོས་སྡེ་འདི་ཉིད་བཏབ། འཆད་ཉན་ཚུགས། ཀུན་

མཁྱེན་སྐུ་ཕྲེང་བར་པས་གོང་འཕེལ་དུ་བཏང་བས་དགོན་པ་འདི་དབུས་གཙང་གཉིས་པ་ལྟ་བུ་

ཡིན་པས། ཁྱེད་རང་ཚོས་རང་རང་གི་སྟེང་ན་སྒྲིག་ལམ་རེ་འཁུར་རྒྱུ་ཡོད་པ་དེ་ལེགས་པར་ཁུར་

ན་ངས་ཀྱང་དཀནོ་མཆགོ་ལ་གསལོ་བ་འདེབས་ཞེས་གསུངས་ནས་སྙུན་གཞི་དྭངས་ཚུལ་མཛད། 

སྐབས་འདིར་མཁན་པོ་ངག་དབང་ཐུབ་བསྟན་རྒྱ་མཚོས་སྔར་ནས་བསྙེན་རྫོགས་ཀྱི་སྙན་གསན་

གསོལ་བ་ཡང་ཡང་བཏབ་ཡོད་པ་ས་ག་ཟླ་བའི་ཚེས་བཅོ་ལྔའི་ཉིན། བསྒྲུབ་བྱ་བརྒྱ་ཕྲག་ཉེ་བར་

རབ་བྱུང་དང་།  དགེ་ཚུལ་སློང་གི་སྡོམ་པ་དཀྱུས་གཅིག་པའི་བཀའ་དྲིན་བསྩལ།  ཧོར་ཟླ་དགུ་

འབྲས་སྤུངས་སྒོ་མང་ཆོས་འབྱུང་།

པའི་ཚེས་འགོ་ནས་སླར་ཡང་སྐུ་སྙུང་ཚུལ་བསྟན། ཕྱི་དྲོ་གསེར་ཁྲི་རྣམ་གཉིས་མདུན་དུ་ཕེབས་

པར་ཞལ་ནས་ད་ནི་ལོ་རེ་བཞིར་སླེབས། སྐུ་བར་པ་དེ་ཡང་རེ་བཞི་ལས་ལྷག་མ་བཞུགས། དེའི་

ཤལ་དུ་ཐུའུ་བཀྭན་རིན་པོ་ཆེ་བཞུགས་པ་ཡིན།  ད་རེས་ཧོར་ཚང་ཚང་ཁྱེད་བླ་བྲང་ནང་དུ་

བཞུགས་ནས་བྱ་བ་ལས་དོན་གྱིས། གུང་ཐང་ཚང་ཁྱེད་ཁྲིར་བཞུགས་ཡོད་པ་བཞིན་དགོན་པ་

འདི་བཅའ་ཡིག་ལྟར་མི་ཉམས་པར་འཕྲོར་གཅིག་གི་ཕྱག་ཏུ་འཇོག་རྒྱུ་ཡོད་པ་གྱིས། བར་སྐབས་

འདི་དུས་ཤིན་ཏུ་འགྲིག་པ་བཟང་པོ་ཞིག་འདུག་ཅེས་གསུངས་པར་རྣམ་པ་གཉིས་ཀས་གདུང་

ཤགས་དྲག་པསོ་ཡང་ཡང་ཞུས་ཀྱང་དུས་ལ་བབས་ཚེ་ཐབས་མེད་ཅེས་བཟླགོ་ཏུ་མ་ཐུབ། དེ་ནས་

གསེར་ཁྲི་རྣམ་གཉིས་སོགས་ཀྱིས་ཡང་སྤྲུལ་གྱི་དོན་སྐོར་སོགས་ཞུས་པར།  དེའི་ཚུལ་ལྕགས་

དཀར་གྱི་སྒམ་འདིའི་ནང་ཡི་གེ་བཞག་ཡདོ་པ་རྗེས་སརོ་བལྟས་ན་གསལ་ཁ་ཡདོ་གསུངས། རྗེས་

སོར་བལྟས་ནས་གསལ་ཁ་ཡོད་ཅེས་པའི་ཞལ་ཆེམས་ནི་འདི་ལྟར། མ་འངོས་འབྱུང་འགྱུར་གྱི་

དོན་སྐོར་འགའ་ཞིག་ནི། ཡང་སྤྲུལ་འཁྲུལ་མེད་གསལ་ངེས་མྱུར་དུ་འབྱོན་རྒྱུ་དང་། དེ་ཡང་ཉེ་

གཞི་ཞིག་ཏུ་འཁྲུངས་ན་རང་རེ་དཀའ་ཚེགས་མེད་པས་ལེགས་ཀྱང་། ཡང་ས་ཆ་རྒྱུས་མེད་ཅིག་

ཏུ་འཁྲུངས་ཚེ་དཀའ་ཚེགས་ཆེ་ནའང་མཆགོ་གསུམ་རྒྱལ་བ་རྒྱ་མཚོར་གསལོ་འདེབས་དང་ཆསོ་

སྲུང་དམ་ཅན་རྒྱ་མཚོར་འཕྲིན་བཅོལ་གང་དྲག་དང་།  རང་གི་འདུན་པས་མཚམས་སྦྱར་ཏེ་

འདོད་པ་ལྟར་འགྲུབ་པའི་འཕེན་པ་བཏང་བ་ཡིན། དེའི་ཆེད་དུ་མདོ་དབུས་ས་ཐག་ཉེ་རིང་གང་

དུ་འགྲོ་དགོས་པ་བྱུང་ཚེ་བསྟན་པ་རང་ཉིད་འགྲོ་དགོས་པ་དང་།  གྲོགས་གཞུང་ནས་ཆེད་

བཙུགས་ཏེ་འགྲོ་དགོས། བྱ་བ་ལས་དོན་ཆེ་ཕྲ་གང་གི་སྐབས་སུའང་བཀོད་པ་རེ་ཡོད་པ་ཐམས་

ཅད་བསྟན་པ་ལ་བཤད་ཡོད་པ་དེ་ཐད་ཀ་ཐད་ཀར་བྱེད་རྒྱུ་ཁོ་རང་གི་སེམས་ན་ཡོད་པས་དེ་ངོ་

ཤེས་པར་གྱིས། ཁ་དར་སེར་པོ་ཆེ་བ་སྤྲུལ་སྐུ་ཚང་ལ་འཐེན་དགོས་པ་སོགས་དགོངས་འཇགས་

ཞུ། ཟླ་༢ ཚེས་༣ བཟང་པོར་ཞེས་པའ།ོ  །གདུང་མཆོད་དང་། འཕྲོའ་ིཕྱི་ནང་གི་ལས་དོན་ཐམས་

ཅད་ལའང་ཡི་གེ་ཟུར་བཞག་ཡོད། འཕྲོར་ཞག་གསུམ་རིང་ལ་འ་འུར་བྱས་མི་ཆོག་པས་གཞན་

གྱིས་མ་ཚོར་པར་གསང་ཐུབ་པ་དགསོ། ཞེས་བསྩལ། དེ་ནས་ཞལ་ཆེམས་ཀྱི་ཡི་གེའི་སྒམ་གནང་། 

ལྡེ་མིག་བསྟན། སྤྲུལ་སྐུའི་དནོ་གྱི་ཞལ་ཏ་ཡང་བསྩལ། ཧརོ་ཚང་རིན་པ་ོཆེ་ལ་རྣམ་ཐར་གཞན་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕོག་ཐུག་མེད་པ།  རྟ་ཚག་ཚང་གི་རྣམ་ཐར་འདྲ་བ་ཞིག་ཁྱེད་ཀྱིས་རྩོམས་ཞེས་བཀའ་ཕེབས། 

ཚེས་ལྔ་ཉིན་ཧོར་ཚང་རིན་པོ་ཆེ་ཁྱེད་དེ་རིང་ཅིས་ཀྱང་ཡར་སྤོར་དགོས་གསུངས་ནས། དེ་ཉིན་

རང་སྤོར་བཅུག  །ཚེས་དྲུག་གི་ཉིན་གུང་ལ་ཅུང་ཟད་མ་སླེབས་པའི་སྔ་དྲོའ་ིཆ་ལ་ཕྱག་གཉིས་

ཐུགས་ཀར་འཁྱུད་པའི་ཕྱག་རྒྱ་མཛད་དེ། མཁའ་ཁྱབ་དག་པའི་ཞིང་དུ་སྒྱུ་འཕྲུལ་གྱི་རྩེ་དགས་

རོལ་པར་གྱུར་ཏོ།  །ཞལ་ཆེམས་བཞིན་ཚེས་དགུའི་བར་དུ་ཞག་གསུམ་གསང་བ་བྱས།  ཚེས་

དགུའི་ནང་བར་ནས་སྤྱི་སྒེར་སོ་སོ་ནས་ཉིན་མཚན་བར་མ་ཆད་པར་ཟླ་བ་སྦྲེལ་གྱི་བར་དུ་

དགོངས་རྫོགས་བསྒྲུབས། གདུང་རྟེན་རིལ་པོ་ཞལ་ཆེམས་ལྟར་འཇམ་མགོན་པྲཛྙཱའི་མཚན་ཅན་

གྱིས་དབུ་མཛད། དཀའ་ཚེགས་མེད་པར་ལོ་འཁོར་ལ་གྲུབ། གྲོ་ཞུན་ཟླ་བའི་ཚེས་དགུའི་སྔ་དྲོར་

འདུ་ཁང་ཕུའི་དྲི་གཙང་ཁང་གི་ཀུན་མཁྱེན་གོང་མའི་སྐུ་གདུང་རྣམ་གཉིས་བཞུགས་སའི་ཀ་བ་

གསུམ་པར་དངུལ་གདུང་བྱང་ཆུབ་མཆོད་རྟེན་ཐོག་སོའ་ིཚད་ཀྱི་བུམ་པའི་ནང་དུ་སྐུ་ཆས་ཉེར་

སྤྱད་ཆ་ཚང་བཅས་ཞལ་དཀྱིལ་བུམ་པའི་སྒོ་ཁྱིམ་གྱི་ཤེལ་ནང་ནས་མཐོང་མཇལ་ཆོག་པ་བྱས་

ནས། དགེ་ལེགས་ཆར་འབེབས་ཀྱི་སྟེང་ནས་རབ་ཏུ་གནས་པའི་ཆསོ་རྒྱས་པར་མཛད་ད།ོ །གསུང་

རྩམོ་པོད་གཅིག་བཞུགས། གོང་གསལ་རྣམས་མཁན་པོ་ངག་དབང་ཐུབ་བསྟན་རྒྱ་མཚོས་མཛད་

པའི་རྣམ་ཐར་ལས་བཏུས།། །།

༸ཀུན་མཁྱེན་སྐུ་ཕྲེང་བཞི་པ། །

གསོལ་འདེབས་ལས།

བསྐལ༷་བཟ༷ང་རྒྱལ་སྲས་བྱེ་བའ་ིམདུན་ས་རུ། །

ཐུབ༷་བསྟན་༷སྤེལ་བའི་ཐུགས་བསྐྱེད་ཡོངས་སྨིན་པ། །

དབ༷ང་ཕྱུ ག་༷བརྒྱད་ལྡན་སོྟབས་བཅུའ་ིདཔལ་བརྙེས་པ། །

ཐར་འདོད་རྒྱ་མཚོའི་མགོན་ལ་གསོལ་བ་འདེབས། །

ཞེས་གསུངས་པ་ལྟར།  སྐུ་ཕྲེང་བཞི་པ་བསྐལ་བཟང་ཐུབ་བསྟན་དབང་ཕྱུག་གང་དུ་

འབྲས་སྤུངས་སྒོ་མང་ཆོས་འབྱུང་།

འཁྲུངས་པའི་ཡུལ་ནི། སྡེ་དགེ་རོང་པ་ོཤགོ་ཆེན་བརྒྱད་ཀྱི་ནང་ཚན་བཀྲ་ཤིས་ལྷ་རྩེའམ་བཀྲ་ཤིས་

ལུང་ཡངས་ཟེར་བ་དེ་ཡིན་ལ། ཡབ་གཞན་ཕན་བདེ་ལེགས་འབྱུང་གནས་དང་། ཡུམ་གཞན་

ཕན་ཆོས་འཚོ་གཉིས་ཀྱི་སྲས་སུ། རབ་བྱུང་བཅུ་བཞི་པའི་མེ་འབྲུག་ཕྱི་ལོ་༡༨༥༦ ལོའ་ིདཔྱིད་ཟླ་

དང་པོའ་ིཉི་ཤ ་ལྔའི་སྐྱ་རེངས་ཤར་བ་དང་ལྷན་ཅིག་མ་ལ་གནོད་པ་མེད་པར་བྱིས་པ་ལུས་སྔོ་བ་

གདོང་ལ་སྤུས་ཁེབས་པ་ལྟེ་ཐག་གིས་སེ་རལ་ཁ་བྱས་ཏེ་རྐང་པ་གཉིས་ས་ལ་བཙུགས་ནས་སྐྱེས། 

དེ་སྐབས་དགུན་གྱི་དུས་སུ་འབྲུག་ལྡིར་བ། ཆར་བབས་པ་མེ་ཏོག་འཁྲུངས་པ། ས་གཡོས་པ། ཁྱིམ་

དུ་འཇའ་ཟུག་པ་སོགས་བྱུང་། ལབ་མཁན་ཆེན་ནས་དབང་ཆེན་སྟོབས་རྒྱས་ཞེས་མཚན་གསོལ། 

དེ་ཉིད་ཀྱི་དྲུང་ནས་དགེ་བསྙེན་གྱི་སྡོམ་པ་བཞེས།  ལོ་གསུམ་ལོན་དུས་སྐྱིལ་ཀྲུང་བཅས་ནས་

མཉམ་པར་འཇོག་པ་དང་། སྐྱབས་འགྲོ་དང་མ་ཎི། ཨ་ར་པ་ཙ་སོགས་དག་པོ་འདོན་ཞིང་། ཤ་

ཆེར་མི་བཟའ་ཞིང་འབྲས་ལ་དགའ་བ་ཞིག་སྣང་། ཡང་ལོ་དེར་མེ་ཏོག་གི་ཚལ་ཞིག་ཏུ་བཞུགས་

ཏེ་ཡབ་ཀྱི་མགོ་ལ་མེ་ཏོག་གི་ཆུན་པོ་བཅིངས་ནས།  མེ་ཏོག་མཛེས་པ་སྐྱོན་གྱིས་གོས་པ་

མེད།  །འཇིགས་མེད་ང་ཡི་ཐུགས་ནི་ཀུན་ལ་གསལ།  །མང་པོའ་ིགཙུག་རྒྱན་ཡིད་བཞིན་ནོར་བུ་

དེ།  །ཕྱོགས་ལས་རྣམ་པར་རྒྱལ་བའི་གྲགས་པ་འཐོབ།  །ཅེས་ཐོལ་བྱུང་དུ་གཏིང་ཟབ་པའི་ཚིག་

རྒྱན་གྱི་སྦྱརོ་བ་ང་ོམཚར་བ་དེ་འདྲ་བཀའ་རྩམོ་མཛད། རངོ་ན་ཡདོ་དུས་ཕ་ོརགོ་གཉིས་ཁང་པའི་

ཝ་མཆུའི་སྟེང་དུ་ཉལ་ནས་བྱ་བྲུན་གྱིས་ཁང་པ་དཀར་པོར་བྱས་འདུག་ཀྱང་སྙམ་མ་བྱས། ཕྱིས་

སུ་འབྲོག་ན་ཡོད་དུས་སྦྲ་ཡི་ཡ་ཆོན་སྟེང་དུ་བབས་ཏེ་མཚན་མོ་ཉལ་ནས་བྱ་བྲུན་གྱིས་སྦྲ་དཀར་

པོར་བྱས་ཏེ་གཡོག་འདུག་པ་ལ་འབྲོག་དེ་ན་ཁྱོ་ཤ ག་ཤིན་ཏུ་ལོ་ལོན་གཉིས་ཡོད་པ་དེས་ང་རང་

གཉིས་སྐྲ་དཀར་པརོ་འགྲ་ོབའི་བར་དུ་འབྲགོ་པ་བྱས་ནས་བསྡད་པ་ཡིན་ཀྱང་སྦྲ་ཡི་ཡ་ཆནོ་སྟེང་

དུ་ཕོ་རོག་ཉལ་བ་གོ་མཐོང་མ་བྱུང་ཟེར་ནས་ཀུན་ཡ་མཚན་དུ་འཛིན་འདུག །སྐབས་ཤིག་གོས་

དམར་པོ་གྱོན་ཅིང་རྟ་དཀར་པོ་ལ་ཞོན་པ་ཞྭ་ལྷམ་མཚར་པོ་གྱོན་པ་ཞིག་འངོ་གི་ཡོད་པ་མཐོང་

ཞེས་སྨྲས་པས།  དེ་ནས་ཅང་མ་འགྱངས་པར་སྐུ་སྔ་མའི་གསོལ་དཔོན་ཨ་ཁུ་བསྟན་པ་ཞྭ་གོས་

གྱོན་ཚུལ་སོགས་མིག་ལམ་དུ་ཤར་བ་ལྟར་བྱས་ནས་སླེབས། ལོ་ངོ་གསུམ་པའི་ཐོག་དེར་དངོས་

སྤྱད་འགའ་ངོས་འཛིན་བཅུག་སྐབས་དང་པོར་གོང་མའི་ཕྱག་འཕྲེང་མ་ཡིན་པའི་ཕྲེང་བ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལེགས་པ་གཅིག་ཡོད་པ་བླངས་ཏེ་ལབ་སྐྱབས་མགོན་རིན་པོ་ཆེར་ཕུལ། དེ་རྗེས་ནས་གོང་མ་དེ་

ཉིད་ཀྱི་ཕྱག་འཕྲེང་གྲངས་འཛིན་རྙིང་པ་མང་པོ་ཞིག་ཡོད་པ་དེ་ངོས་བཟུང་བྱས། ཞབས་སྡོད་

མང་པོ་གྲལ་བསྒྲིགས་ནས་སྐུ་གོང་མའི་སྐུ་མདུན་ངོ་ཐོག་སུ་རེད་ཅེས་དྲིས་བྱུང་བས། བསྟན་པ་

ལ་འཛུབ་མོ་བཙུགས་ནས་འདི་རེད་ཅེས་བཤད་པས། ཀུན་གྱིས་ཡང་སྤྲུལ་འཁྲུལ་མེད་དུ་འདུག་

ཟེར། འཁོར་མང་པོ་དང་བཅས་སྐྱེས་ཡུལ་ནས་ས་ལུག་ཟླ་བ་བཅུ་གཅིག་པའི་བཅོ་ལྔ་ལ་ལམ་དུ་

ཐོན་ཏེ་ལབ་དགོན་དུ་འབྱོར། ཚེས་བཅུ་བདུན་ལ་ལབ་མཁན་ཆེན་གྱི་དྲུང་ནས་རབ་བྱུང་སྒྲུབ་

སྐབས་རྗེས་ཟློས་རྣམས་དག་ཅིང་སེམས་ལ་ནན་ཆེར་བཅགས་གསུངས།  ངུར་སྨྲིག་གི་རྒྱལ་

མཚན་གསོལ་བ་ན། པཎ་ཞྭ་སྣེ་རིང་ཕུལ་བ་དབུ་ལ་བཞེས། དཔལ་མཉམ་མེད་རི་བོ་དགེ་ལྡན་

པ།  །ཕྱོགས་ཀུན་ཏུ་རྒྱས་པའི་བཀྲ་ཤིས་ཤོག  །ཅེས་ཐོལ་བྱུང་དུ་གསུངས། ཚེས་བཅུ་དགུ་ལ་ལབ་

ནས་ཐོན་དུས་བྱ་ཁྲ་གཅིག་དང་གླག་གཅིག་ཕོ་རོག་གཅིག་བཅས་གསུམ་གྱིས་ཉིན་གསུམ་གྱི་

རིང་བསུ་སྐྱེལ་གྱི་རྣམ་པ་འདྲ་བ་བྱས་པ་ལ་རྒྱལ་པོ་སྐུ་ལྔ་རེད་ཅེས་གསུངས། མེ་སྤྲེལ་ལོ་ཟླ་བ་

གཉིས་པའི་ཚེས་གཅིག་གི་ཉིན་བསུ་བ་སེར་སྦྲེང་དང་བཅས་ཏེ་ཆོས་སྡེ་ཆེན་པོ་བཀྲིས་འཁྱིལ་

བླ་བྲང་ཐུབ་བསྟན་ཕོ་བྲང་དུ་འབྱོར།  ཡུལ་དབུས་སྒོ་མང་གྲྭ་ཚང་གི་དགེ་བཤེས་ཡང་རྩེ་ལྷ་

རམས་པ་རྒྱ་མཚོའི་མཚན་ཅན་ཡོངས་འཛིན་དུ་བསྟེན། དགེ་རྒན་ཚང་ནས་ཀ་ཁ་སོགས་སྦྱོར་

ཀློག་དང་ཆོས་སྤྱོད་ཀྱི་རིམ་པ་རྣམས་བསླབས། ཤེས་རབ་སྙིང་པོ་འཛིན་སྐབས་དགེ་རྒན་ནས་

ཤེས་རབ་སྙིང་པོ་ཟེར་བ་ཅི་རེད་གསུངས་པར། སྟོང་ཉིད་སྟོན་པ་རེད་ཞུས་པས་ཅང་མི་གསུངས་

བར་རང་དགར་བཞུགས་འདུག་གསུངས། ལྕགས་བྱ་ལརོ་རགོ་ཨ་མགནོ་ནས་ཁྱེད་འཇིགས་མེད་

དབང་པོ་ཡིན་ནམ་ཟེར། ང་འཇིགས་མེད་དབང་པོ་མིན་ན་ཁྱེད་ཨེ་ཡིན་དེ་མིན་ན་བླ་མ་གཞན་

སུ་ཡིན་སྨྲོས་ཞེས་ཁྲོས་གསུངས། ཆུ་ཁྱི་ལོར་དགེ་རྒན་ལགས་ནས་ཁྱོད་ཀྱིས་ཡོན་ཏན་ལེགས་པོ་

ཞིག་བཞེས་དགོས་གཞན་གྱི་མི་ཁ་འངོ་གསུངས་པས།  ལགས་སོ་ཕྱེད་ངེད་ལ་རག་ལས་ཕྱེད་

ཁྱེད་ལ་རག་ལས་ཞུས་པས་ཐམས་ཅད་བཞད་གད་ཁྲིག་གེ་བྱུང་། དེ་སྐབས་གཞན་པ་ཞིག་གིས་

རྟ་མགྲིན་ཡང་གསང་གི་ཞབས་འགོ་ན་མནན་ཡོད་པ་འདི་ཅི་ཡིན་དྲིས་བྱུང་བ་ལ་ངེད་ནས་

ཐོལ་བྱུང་དུ་རུ་ཏྲ་ཡིན་སྨྲས་པར་ཕ་ཇོ་ནས་ཨེ་ཡིན་ནམ་ཟེར་བས་ཨ་ཧ་ཧ་གད་མོ་ཤོར་གྱི་རེད་

འབྲས་སྤུངས་སྒོ་མང་ཆོས་འབྱུང་།

ཅེས་སྨྲས་ཚོད་འདུག་གསུངས། ཡོངས་འཛིན་ལྷ་རམས་པ་བསྟན་འཛིན་རྒྱ་མཚོ་དང་ཕ་གཞན་

ཕན་བདེ་ལེགས་གཉིས།  ཨ་ཁུ་ཤེས་རབ་རྒྱ་མཚོའི་དྲུང་དུ་ཕེབས་ནས།  ཉིད་ནས་ཀུན་མཁྱེན་

མཆོག་ལ་རབ་བྱུང་གནང་དགོས་ཞུས་པའི་ལན་ལ།  སྐུ་ཕོྱགས་རིན་པོ་ཆེའི་འཕྲིན་ལས་ཤར་

ཕྱོགས་རྒྱ་མཚོའི་མཐའི་བར་ཁྱབ་ཡོད་པས་བདག་ལྟ་བུར་རབ་བྱུང་སྒྲུབ་ག་ལ་འསོ། ས་གཞན་

ནས་འངོས་པའི་མི་ཞིག་གིས་སྐུ་ཕོྱགས་རིན་པོ་ཆེ་ལ་རབ་བྱུང་འབུལ་མཁན་འདི་རེད་ཟེར་ན་

ངའི་སྡོད་གནས་འདི་ཚོ་ལ་ལྟོས་དང་སོགས་གསུངས་ནས་རེ་ཞིག་ཞལ་བཞེས་མ་གནང་།  དེ་

ནས་ཡང་ཡང་ཞུས་ངོར། དགུ་པའི་ཉེར་གཉིས་ཉིན་ཡོངས་འཛིན་ནས་དུས་གོ་མཛད་དེ། རྡོ་རྗེ་

འཆང་ཤེས་རབ་རྒྱ་མཚོའི་ཞལ་སྔ་ནས་དགེ་བསྙེན་རབ་བྱུང་བསྐྱར་སྒྲུབ་དང་། དགེ་ཚུལ་བཅས་

དཀྱུས་གཅིག་ལ་གནང་སྟེ། མཚན་ལ་སྡེ་ཁྲི་རིན་པོ་ཆེའི་ཐུགས་བཞེད་དང་མཐུན་པར་བསྐལ་

བཟང་ཐུབ་བསྟན་དབང་ཕྱུག་ཅེས་གསོལ།  དེ་ནས་སྒྲོལ་དཀར་བཀའ་བབས་དགུ་ལྡན།  ལམ་

རིམ་མཆན་བཞི་མ་སོགས་རྒྱ་ཆེར་བསྩལ། དགུང་ལོ་བརྒྱད་པ་ཆུ་ཕག་གི་ལོར་སྒྲུབ་ཐབས་རིན་

འབྱུང་དང་བ་རི་བརྒྱ་རྩ་སོགས་ཞུས།  ལོ་དེའི་དགུན་དགེ་རྒན་ལྷ་རམས་པ་ཚང་དང་ལྷན་དུ་

དཔའ་གཅིག་གི་བསྙེན་མཚམས་གནང་།  དགུང་ལོ་བཅུ་པ་ཤིང་གླང་ལོར་གདན་སར་ཧོར་ཟླ་

བཅུ་གཅིག་པའི་ཚེས་བཅུ་བཞིའི་ཉིན་སྟ་གོན་དང་བཅོ་ལྔའི་ཉིན་འཇིགས་བྱེད་དཔའ་གཅིག་

བདུད་ལས་རྣམ་རྒྱལ་གྱི་དབང་འདུ་ཁང་ཆེན་མོ་ནས་ཚོགས་མང་ལ་གནང་།  དགུང་ལོ་བཅུ་

གཉིས་པ་མེ་ཡསོ་ལའོ་ིཧརོ་ཟླ་ལྔ་པའི་ཚེས་བཞིའི་ཉིན་ཡངོས་ཀྱི་དགེ་བའི་བཤེས་གཉིན་ཆེན་པ་ོ

དགེ་རྒན་ལྷ་རམས་པས་དབུ་མཛད་རིགས་སྨྲ་རྣམས་དང་ལྷན་དུ་བགྲོ་གླེང་ཚུགས། ཐོག་མར་

མཆོག་སྤྲུལ་མཆོག་ནས་ཆོས་དུང་དཀར་པོ་གཡས་འཁྱིལ་གྱི་ཁ་དོག་ལས་འཕྲོས་ཏེ་རྟགས་

གསལ་ཁ་ཤས་གནང་ནས་རྟེན་འབྲེལ་བསྒྲིགས།  རྗེས་སོར་ཉིན་གཅིག་དགེ་རྒན་ལྷ་རམས་པ་

ཚང་ནས་ཁྱོད་ཀྱི་དགེ་རྒན་ལ་བསྡད་ནས་ལོ་འགའ་སོང་བས་ད་ང་ལ་གནང་བ་སྟེར་དགོས་

གསུངས་པས་སེམས་གཏིང་ནས་སྐྱོ་བ་ཞིག་བྱུང་སྟེ་ཁོང་ལ་འཆང་ནས་ངུས་པས་ཁོང་ནས་དེ་

འདྲ་མ་བྱེད་དང་ལོ་ཁ་ཤས་ལ་འདུག་གསུངས་པས་ཤིན་ཏུ་དགའ་བ་ཞིག་བྱུང་གསུངས། དགུང་

ལོ་བཅུ་གསུམ་པ་ས་འབྲུག་ལོར་རྗེ་ཤེས་རབ་རྒྱ་མཚོའི་ཞལ་སྔ་ནས་དུས་ཀྱི་ལོའ་ིདབང་རྫོགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་མནོས། དགུང་ལོ་བཅོ་ལྔ་པ་ལྕགས་རྟ་ལོའ་ིཧོར་ཟླ་དང་པོའ་ིཚེས་བཅུ་བདུན་ཉིན་རྒྱལ་རོང་

ད་ཚང་དགོན་དུ་ཕེབས། མགོན་ཁང་ལ་མཇལ་ཉིན་སྙན་དར་རེ་གཉིས་གྲིབ་ཅན་འདྲ་ཨེ་ཡིན་

དགོས་ནས་བསལ། ངག་དབང་གྲགས་པའི་དུས་སུ་བཞེངས་པའི་མགནོ་པ་ོའགངས་ཆེན་སྐུ་སྟདོ་

རང་གྲུབ་དུ་སོང་བ་ཡིན་སྐད་དེ།  ལྟ་གྲུབ་མི་གཙང་བ་ཞིག་གིས་གཟི་བརྗིད་ཉམས་པར་བྱས་

ཚུལ་དང་། དེ་ཕྱོགས་ཀྱི་ཡུལ་མི་རྣམས་གླེན་པ་ལྟ་བུར་འདུག་པས་མགོན་པོ་འདི་ཤི་སོང་བས་

ཁྱེད་ཀྱིས་དབུགས་ཐོགས་པ་ཞིག་ཅིས་ཀྱང་བྱེད་དགོས་ཟེར་བྱུང་བས་མགོན་པོའ་ིགྲིབ་སེལ་

དང་སྤྱན་འདྲེན་ཁྲུས་གསོལ་བྱས་ཤིང་སྨིན་མ་དང་། སྨ་ར་ལི་ཁྲིས་གསོས་ཏེ་གདུང་ཤ གས་དྲག་

པོས་གསོལ་འདེབས་བྱས་མཐར་འཁོར་རྣམས་ལ་ད་ཅི་འདྲ་འདུག་དྲིས་པར།  ཁོང་ཚོས་གཟི་

བྱིན་འབར་འདུག་ཟེར་རྣམ་རྟོག་མིན་ན་དེ་འདྲ་རང་འདུག་གསུངས། དེ་ནས་ཡབ་གཞན་ཕན་

གྱིས་འདི་ལ་བསྟོད་པ་ཞིག་དགོས་ཟེར་བས་བསྟོད་པ་ཞིག་ཀྱང་གསུང་རྩོམ་གནང་། དགུང་ལོ་

བཅུ་དྲུག་པ་ལྕགས་ལུག་ལོར་རྗེ་ཤེས་རབ་རྒྱ་མཚོ་རིན་པོ་ཆེ་ནས་པཎ་ཆེན་ཕྱོགས་ལས་རྣམ་

རྒྱལ་གྱི་གསུང་འབུམ་གྱི་ལུང་གནང་སྐབས་ཞལ་བཞི་པའི་ཆོས་སྐོར་གསུངས་འཕྲལ་གཉིད་

སྲབ་མ་ོཞིག་སངོ་ཚེ་ཡིད་ངརོ་མི་ཨག་ཚོམ་དཀར་པོ་ཅན་ཞིག་ཡང་ཡང་ཤར་བ་ཞལ་གྱི་ང་ོཞིག་

ཡིན་སྙམ་གསུངས། དགུང་ལ་ོབཅུ་བདུན་པ་ཆུ་སྤྲེལ་ཧརོ་ཟླ་གསུམ་པའི་ནང་སྔནོ་ནས་རྨ་འབྲུམ་

འདྲ་བ་ཞིག་གིས་ཡུན་རིང་མ་བདེ་བས་དགེ་རྒན་ལྷ་རམས་པ་ཚང་ལ་ཐུགས་བརྟག་ཞུས་པས། 

ཁོང་ནས་ལྷ་མོའ་ིབང་མདོས་དང་ས་བདག་སྙིང་གཏོར་སྒྲུབ་དགོས་གསུངས།  བསྐང་མདོས་

ཚུགས་པའི་ནུབ་མོ་ཁོག་ན་སྤྲུལ་ནག་པོ་ཞིག་འདུག་པའི་མགོ་བོ་ཆད་འདུག་པ་དང་། ས་བདག་

སྙིང་གཏེར་རི་རྒྱལ་ནང་དུ་བཞག་པའི་ནུབ་ངོས་ཀྱི་རྣ་བའི་རྣག་ཁྲག་གི་ནང་ནས་སྦྲུལ་ནག་ཁྲ་

ཁྱུག་གེ་བ་ཞིག་ཕྱིར་ཐོན་པ་རྨིས་པ་དེ་ནས་བཟུང་ནད་དེ་ལྷག་མེད་དུ་དྭངས་གསུངས། དགུང་

ལོ་བཅུ་དགུ་ཤིང་ཁྱི་ཟླ་བ་དང་པོའ་ིཉི་ཤ ་ཐམ་པའི་ཉིན་བྱམས་ཆེན་མཐོང་བ་དོན་ལྡན་གྱི་མདུན་

ནས་རྗེ་བཙུན་ཤེས་རབ་རྒྱ་མཚོའི་ཞལ་སྔ་ནས་སེམས་བསྐྱེད་མཆོད་པའི་ཁྲིད་མཁས་པ་མགུ་བ་

བསྐྱེད་པའི་གསུང་བཤད་ཟབ་རྒྱས་དང་བཅས་ཏེ་ལེགས་པར་གསན། ཧོར་ཟླ་བཞི་པ་ནས་དྲུག་

པའི་ཚེས་ཀྱི་བར་ལ་བདེ་གསང་གཉིས་ཀྱི་བསྐྱེད་རྫོགས་ཀྱི་ཁྲིད་དང་བདེ་ལམ་གྱི་ཁྲིད་བཅས་

འབྲས་སྤུངས་སྒོ་མང་ཆོས་འབྱུང་།

རྡོ་རྗེ་འཆང་ཤེས་རབ་རྒྱ་མཚོ་ནས་དགྱེས་བཞིན་དུ་བསྩལ་བས་སྟོང་གསུམ་གསེར་གྱིས་བཀང་

ཡང་གཞལ་བར་དཀའ་བའི་བཀའ་དྲིན་གྱི་ལྕིད་དང་ལྡན་པར་གྱུར་གསུངས། ཧརོ་ཟླ་བཅུ་གཅིག་

པའི་ཚེས་བརྒྱད་ནས་ཉེར་ལྔའི་བར་བདེ་མཆོག་ལཱུ་ཨི་པའི་ལུགས་ཀྱི་ལྷ་དྲུག་ཅུ་རེ་གཉིས་པའི་

བསྙེན་མཚམས་དམ་པར་བཞུགས། བཅུ་གཉིས་པའི་ཚེས་བཞི་ལ་བླ་གྲྭ་བཞི་བརྒྱ་ལྷག་ལ་ལཱུ་ཨི་

པའི་ལུགས་ཀྱི་བདེ་མཆོག་ལྷ་དྲུག་ཅུ་རེ་གཉིས་ཀྱི་དབང་གི་སྟ་གོན་མཛད་དེ་ཕྱི་ཉིན་དབང་

བསྐུར་རྫོགས་རྗེས་སུ་བསྔོ་བ་མཐུན་འགྱུར་བཅས་མཛད།  ཤིང་ཕག་ཟླ་བ་ལྔ་པའི་ཚེས་བཅུ་

གསུམ་ཉིན་རྗེ་ཤེས་རབ་རྒྱ་མཚོ་དག་ཞིང་དུ་གཤེགས་སྐོར་རྣམ་ཐར་དུ་གསལ་བས་འདིར་མ་

བཀོད།  ཚེས་ཉེར་དྲུག་ལ་རང་དགོན་ནས་དབུས་སུ་ཐུགས་གཉེར་ལ་བཏེག  །ཆིབས་ཁ་ལན་

གསུམ་ཕྱིར་བསྒྱུར། དགེ་འདུན་དཔལ་བཟང་ཟེར་བ་ནས་ཐལ་སྐད་ལན་གསུམ་བཏང་། ཧོར་ཟླ་

བརྒྱད་པའི་ཚེས་དགུའི་ཉིན་མཚོ་སྔོ་རིང་གི་ཁར་སླེབས།  དེ་དུས་ངེད་ཀྱིས་བསམ་པར་ལོ་མི་

ཉུང་ཙམ་གྱི་རིང་དགེ་རྒན་ལྷ་རམས་པ་ཚང་དང་།  རིགས་ལུང་བ་རྣམས་ཀྱི་དྲིན་གྱིས་རྟགས་

གསལ་ཕོྱགས་འགྲོ་ཙམ་ཞིག་ལས་གཞུང་ལ་བལྟས་ན་དོན་ཅི་ཡང་མ་རྟོགས་འདུག་པས་སེམས་

འགྱོད་ཅིག་བྱུང་སྟེ།  འཕགས་པ་འཇམ་དཔལ་དཀར་པོ་ལ་གདུང་ཤ གས་དྲག་པོས་གསོལ་

འདེབས་ཀྱི་སྒོས་ཉིན་རེ་བཞིན་སྒོམ་བཟླས་རྒྱུན་མི་འཆད་པར་བྱས་པས་ནུབ་གཅིག་གཉིད་

སྲབ་མོར་སོང་བའི་སྣང་ངོར་དྭངས་ཤིང་གསལ་བའི་སྒྲོན་མེ་ཁོར་ཡུག་ཐམས་ཅད་འདོ་ཀྱིས་

ཁྱབ་པ་ཞིག་རྨིས།  སད་འཕྲལ་གློ་བ་དགའ་ཞིང་རྨི་ལམ་ཡིན་ཡང་དངོས་སུ་མཐོང་བ་ལྟ་བུའི་

སྣང་བ་ཞིག་བྱུང་། དེའི་ཕྱི་ཉིན་ནས་དཔེ་ཆ་ལ་བལྟས་ན་སྔར་དང་མི་འདྲ་བའི་ག་ོབླ་ོཞིག་དངསོ་

སུ་བྱུང་། དེ་ནས་བཟུང་ལམ་སྐབས་ནས་དཔེ་ལ་བལྟས་ཤིང་འཕྲོས་པ་རེ་ཡང་བྱས་པས་ལྷ་སར་

སླེབས་དུས་དགའ་པ་ོའདྲ་བྱུང་གསུངས། དེ་ནས་རིམ་གྱིས་དགུ་པའི་ཉེར་གཉིས་ཉིན་ཡུལ་དབུས་

ལྷ་ལྡན་དུ་འབྱོར། ངོ་བོ་རིན་པོ་ཆེར་མཇལ་ཏེ་སྨོན་ལམ་ཤ གས་དྲག་གནང་། བོད་ཀྱི་རྒྱལ་པོ་རྟ་

ཚག་ངག་དབང་དཔལ་ལྡན་ཆོས་ཀྱི་རྒྱལ་མཚན་ཚང་དང་། ཡོངས་འཛིན་བྱམས་པ་རིན་པོ་ཆེ། 

དགའ་ལྡན་ཁྲི་རིན་པོ་ཆེ་གྲགས་པ་དོན་གྲུབ་རྣམས་མཇལ།  སྒོ་མང་མགོན་ཁང་དུ་སྙན་ཤལ་

གསུམ་བསྐུར་ནས་གཅིག་མགོན་པོ་དང་། གཅིག་དེའི་ནུབ་བྱང་ཕོྱགས་སུ་ཡོད་པའི་ཆོས་རྒྱལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལ་ཕུལ་ཞེས་བསྐུར་བས་ཁོང་ཚོས་ནུབ་བྱང་ཕྱོགས་ན་ཆོས་རྒྱལ་ཡོད་པ་མ་ཤེས་པར་བཙལ་ཚེ་

མུན་ཁང་ཞིག་ནས་རྙེད་པས་ཡ་མཚན་པར་གྱུར། ལྷ་སར་ཉིན་ཤས་ལས་མ་བཞུགས་པར་གཙང་

ལ་ཕེབས་ཏེ་བཅུ་པའི་བཅོ་ལྔ་ལ་པཎ་ཆེན་བསྟན་པའི་ཉི་མ་མཆོག་མཇལ་ཏེ་ཚན་གྲངས་འགའ་

ཕུལ། ཉེར་བཞི་ཉིན་པཎ་ཆེན་རིན་པོ་ཆེ་ཚོགས་དབུས་སུ་གདན་དྲངས་ཏེ་མཎྜལ་བཤད་པ་དང་

རྟེན་གསུམ་གྱིས་མཚོན་དངསོ་འབུལ་བསྟར། དད་ལྡན་དུ་མ་ལ་ཆསོ་འབྲེལ་ཡང་མཛད། དེ་ནས་

ཕྱིར་ཕེབས། བཅུ་གཅིག་པའི་ཚེས་བཅུ་ཉིན་འབྲས་སྤུངས་བླ་སྤྱི་ཁང་ཚན་ས་ོསའོ་ིབསུ་བ་ཇ་ཐབ་

བཅས་ཆོས་སྡེ་ཆེན་པོ་དཔལ་ལྡན་འབྲས་སྤུངས་སུ་ཕེབས་ཏེ་དབལ་ཤ ལ་མི་ཚན་དུ་བཞུགས། 

བཅོ་བརྒྱད་ཉིན་སྒོ་མང་གྲྭ་ཚང་གི་ཆོས་སྒོར་ཞུགས་ཏེ། ཡོངས་འཛིན་དགེ་བའི་བཤེས་གཉེན་

ཆེན་པོ་བློ་བཟང་རྣམ་རྒྱལ་དགེ་རྒན་དུ་བསྟེན། ཚོགས་ཆེན་དང་གྲྭ་ཚང་། ཁང་ཚན། མི་ཚན་

རྣམས་ལ་བསྙེན་བཀུར་གཟབ། ཆོས་གྲྭར་གཞུང་གསར་འགོ་ལ་བཀའ་རམས་ནས་དགེ་བཤེས་

འགྲན་ཟླ་དང་བྲལ་བ་བྱམས་པ་འཕྲིན་ལས་དང་། ཐོས་བསམ་རྒྱ་མཚོ་གཉིས་དམ་བཅར་བཏང་

བྱུང་བར་རྗེ་ཉིད་ནས་མཛད་པ་བཅུ་གཉིས་ཅིག་ཅར་དང་རིམ་ཅན་དུ་མཛད་ཚུལ་ལས་འཕྲོས་

ཏེ་རིགས་ལུང་གནང་བས་བཀའ་རམས་དགེ་བཤེས་ཚོས་དཔེ་ཆ་བ་ཡག་པོ་ཡིན་ཚོད་འདུག་

ཅེས་གླེང་གསུངས། མེ་བྱི་ལྷ་ལྡན་སྨོན་ལམ་ཆེན་མོར་རྒྱལ་ལ་དབང་མཆོག་གི་ན་བཟའ་ཚོགས་

དབུས་སུ་གདན་དྲངས་ཏེ་དགེ་རྒན་བློ་བཟང་རྣམ་རྒྱལ་ནས་མཎྜལ་བཤད་པ་མཛད་ཐོག་དངོས་

འབོྱར་གྱི་འབུལ་བ་རྒྱ་ཆེར་བསྟར།  དཔྱིད་ཆོས་ཆེན་མོའ་ིགུང་ཚིགས་ཆོས་གྲྭར་བཀའ་རམས་

འཛིན་གྲྭའི་ཟླ་གམ་བསྐྱལ་བའི་དམ་བཅའ་ལ་སྔར་གྱི་དགེ་བཤེས་བཀའ་རམས་སྐྱོར་དཔོན་

བྱམས་པ་འཕྲིན་ལས་བཞེངས་ནས་ཁོང་གིས་ཕྱིར་འངོ་ཚེ་གཅིག་བར་ཆད་གཅིག་པའི་སྐྱེ་བ་ཕྱི་

མ་ལ་ལྷ་དུ་མ་ཡོད་མེད་ཟེར་བས། ཞིབ་ཆ་མཛད་དེ་ཁས་ལེན་བཟུང་བས་དམ་བཅའ་ལ་གནོད་

ཚབས་ཆེ་བ་མ་བྱུང་། དེ་ནུབ་སྐུ་རིམ་ལ་ཡང་ཁོང་བཞེངས་ནས་རྟགས་གསལ་བཏང་བྱུང་ཡང་

སྔར་ལྟར་ཁས་ལེན་བཟུང་བས་སྡུག་པ་མ་བྱུང་གསུངས། དབྱར་ཆསོ་དང་པརོ་འཛིན་གྲྭ་གཏུགས་

དུས་གཏན་ཚིགས་ཐམས་ཅད་ཀྱི་རྒྱལ་པོ་རྟེན་འབྲེལ་ཡིན་པས་རྟེན་འབྱུང་དང་རྟེན་འབྲེལ་གྱི་

ཁྱད་པར་དང་། ཐལ་འགྱུར་པས་གཏན་ཚིགས་དེ་ལ་བརྟེན་ནས་མཐའ་གཉིས་སེལ་ཚུལ་དང་ལྟ་

འབྲས་སྤུངས་སྒོ་མང་ཆོས་འབྱུང་།

བའི་དཔྱད་པ་རྫོགས་ཚུལ། ཐེག་ཆེན་གྱི་མཐོང་ལམ་མཉམ་བཞག་ཡེ་ཤེས་རང་གི་འཛིན་སྟངས་

ལ་གཉིས་སྣང་ནུབ་ཚུལ་སོགས་ཀྱི་བགྲོ་གླེང་བྱས་པས་དམ་བཅའ་པ་རྣམས་ཀྱིས།  སངས་རྒྱས་

འཕགས་པའི་རྒྱུད་ཀྱི་མིག་ཤེས་རང་གི་འཛིན་སྟངས་ཀྱི་ཡུལ་ལ་གཉིས་སྣང་ནུབ་ཅེས་སྔར་གྱི་

ཁས་ལེན་ཤོར་བས། བཀའ་རམས་འཛིན་གྲྭའི་ལྷ་རམས་པ་རྣམས་ནས་བཞད་མོ་ཆེན་པོ་མཛད་

ཀྱི་འདུག་གསུངས།  ཧོར་ཟླ་བརྒྱད་པ་ལ་ལྷོ་གནས་སུ་ཕེབས།  གནས་རྣམས་ཞིབ་པར་མཇལ། 

རིམ་བཞིན་ལྷ་སར་འབྱོར་འཕྲལ་འབྲས་སྤུངས་སུ་ཚོགས་ཆོས་ཚུལ་བཞིན་དུ་འགྲིམས། ཧོར་ཟླ་

བཅུ་པའི་ནང་དགའ་ལྡན་རྣམ་པར་རྒྱལ་བའི་གླིང་ལ་མཇལ་དུ་ཕེབས། རྡོ་ར་ཁང་ཚན་དུ་བབ། 

ཉེར་ལྔའི་ཉིན་ཚོགས་ཆེན་དང་བྱང་རྩེ་གྲྭ་ཚང་ལ་བསྙེན་འགྱེད་བྱས། གནས་མཇལ་ཞིབ་པར་

ཞུས་ཏེ་འབྲས་སྤུངས་སུ་ཕེབས།  རྒྱལ་པོ་རྟ་ཚག་ཚང་ཡང་ངེད་ཀྱི་དགེ་རྒན་མཛད་ཡོད་པའི་

རྐྱེན་གྱིས་སྐབས་སྐབས་སུ་མདུན་དུ་འགྲོ་བཞིན་ཡོད་ལ་ཉིན་གཅིག་ཁོང་ལ་དགེ་རྒན་བློ་བཟང་

རྣམ་རྒྱལ་ལ་སྒོ་མང་མཁན་པོ་གནང་ན་ལེགས་ཚུལ་ཞུས་པས། ཁོང་ནས་ཀྱང་དེ་ཆོག་གསུངས་

པས་གཞུང་ས་མཆོག་ནས་རྒན་བློ་བཟང་རྣམ་རྒྱལ་ལ་སྒོ་མང་མཁན་པོ་བསྐོ་བཞག་མཛད་

གསུངས། དགུང་ལོ་ཉེར་གཉིས་པ་མེ་གླང་ལོར་དབྱར་ཆོས་དང་པོར་འཛིན་གྲྭ་གཏུགས་ཚེ་ཐུན་

མོང་བའི་བདག་འབྲས་དང་ཐུན་མོང་མ་ཡིན་པའི་བདག་འབྲས་ལ་འཁོར་བསྒྱུར་གྱི་འཁོར་ལོ་

སོགས་ཡོད་མེད་ཀྱི་བགྲོ་གླེང་གནང་བའི་ཐོག་མར་ལན་བཟང་མདོག་ཁ་པོ་ཞིག་བྱུང་རུང་བར་

སྐབས་ཤིག་ནས་དམ་བཅའ་བ་རྣམས་ཀྱི་སྐད་གཟེངས་མཐོ་མ་ནུས་པར་མགོ་བསྒུར་ནས་ལན་

ཤབ་བུར་སྨྲས་པས་ཀུན་གྱིས་གད་མོ་ཤོར་བ་བྱུང་། ཚེས་ལྔའི་ཉིན་འཇུར་ཕྱེད་ཐོ་ཡོན་གྱིས་ཞུས་

ངོར། ཧར་གདོང་རྒྱུད་ཁང་ནང་སྒོ་མང་མཁན་རིན་པོ་ཆེ་དང་། ཧུ་ཐོག་ཐུ་རྣམ་གཉིས། དབོན་

ཆོས་མཛད་མང་པོ།  འབྲས་སྤུངས་ཚོགས་ཆེན་དབུ་མཛད་བཅས་ཚོགས་པ་སྟོང་ཕྲག་གསུམ་

ལྷག་སྐོར་ལ་གྲུབ་རྒྱལ་ལུགས་ཀྱི་ཚེ་དབང་དང་།  འཇམ་དབྱངས་དམར་སེར་གྱི་རྗེས་གནང་། 

ཡོན་ཏན་གཞིར་གྱུར་མའི་ཁྲིད་ལུང་རྣམས་གནང་། ཁོང་རྣམས་ནས་ཀྱང་དངོས་འབུལ་གཟབ་

རྒྱས་བསྟར།  རིགས་གྲྭའི་ཚོགས་གླེང་སྐབས་སུ་བློ་གསལ་གླིང་གི་དཔེ་ཐུབ་སྤྲུལ་པའི་སྐུ་ནས་

རྟགས་གསལ་བསྟན་པའི་གནས་ཚད་དང་། སྦྱརོ་བ་ཉི་ཤ ་སྦྱརོ་བའི་ཡནོ་ཏན་བཅུ་བཞི་སགོས་ཀྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྟགས་གསལ་ལན་བཞི་ཙམ་སྤོས་ནས་གནང་རུང་།  དེ་སྐབས་དཔེ་ཆ་ལ་ཡག་པོ་བལྟས་ཡོད་

པས་ལན་རྒྱག་རྒྱུ་དེ་ཙམ་དཀའ་བ་མ་བྱུང་། ངེད་ནས་ཀྱང་ཁངོ་ལ་འབྲས་བུ་རིན་པ་ོཆེ་དྲུག་སྦྱིན་

ཚུལ་གྱི་རྟགས་གསལ་ཁ་ཤས་ཞུས་མཐར་ཚིག་བཀྲ་སྐབས་དེར་བློ་ལ་གང་ཐོན་བྱས་གསུངས། 

དགུ་པའི་ནང་དུ་མདོ་སྨད་གདན་ས་ནས་གདན་འདྲེན་པ་འབྱོར། དགུན་ཐོག་དེར་གངས་ཅན་

འགྲོ་བའི་མགོན་པོའ་ིཡང་སྤྲུལ་ཐུབ་བསྟན་རྒྱ་མཚོ་རི་རྒྱ་ལ་ཕེབས་དུས་སེར་འབྲས་དགའ་

གསུམ་གྱིས་བསུ་བ་བྱས་སྐབས་ངེད་ཀྱང་མཇལ་བར་ཚལ་གུང་ཐང་ལ་བཅར། རི་རྒྱ་ན་བཞུགས་

སྐབས་སླར་ཡང་མཇལ་བར་ཕྱིན་པས། དགུང་ལོ་གསུམ་ལས་མ་བཞེས་ཀྱང་མི་མང་པོ་མཇལ་

ཡང་ཉམས་བག་མེད་པར་ལྷུན་ཆགས་པའི་མུ་ནས་ངེད་ལ་སྤྱན་མི་འཛུམ་པར་ཡུན་རིང་

གཟིགས་པ་གནང་བྱུང་རུང་ཐུགས་ལ་གང་ཤར་བ་ཡིན་མི་རྟོགས་གསུངས། བཅུ་པའི་ཉེར་ལྔ་ལ་

ཕར་ཕྱིན་འཛིན་གྲྭའི་དུས་བཟང་བསྙེན་བཀུར་རྒྱས་པར་གནང་། བཅུ་གཅིག་པའི་ཚེས་བརྒྱད་

ཉིན་ལྷ་ལྡན་ཇོ་བོ་ཆེན་པོའ་ིམདུན་ནས་ཡོངས་འཛིན་ཕུར་ལྕོག་བྱམས་པ་རིན་པོ་ཆེ་བློ་བཟང་

ཚུལ་ཁྲིམས་བྱམས་པ་རྒྱ་མཚོ་དཔལ་བཟང་པོས་མཁན་པོ་དང་།  སྒོ་མང་མཁན་རིན་པོ་ཆེ་བློ་

བཟང་རྣམ་རྒྱལ་གྱིས་ལས་སློབ། དགེ་བཤེས་འཕྲིན་ལས་ཀྱིས་གསང་སྟོན་མཛད་དེ་དགེ་འདུན་

བཅུ་ཚོགས་སྒོ་ནས་བསླབ་གཞི་ཡོངས་སུ་རྫོགས་པ་བསྙེན་རྫོགས་ཀྱི་སྡོམ་པ་བཞེས་ནས་བསྲུང་

བྱ་ལ་བརྩོན་པར་མཛད།  དགུན་ཆོས་ཆེན་མོར་གྲྭ་ཚང་ཆོས་གྲྭར་ཕར་ཕྱིན་དམ་བཅའ་

བཞག །དགུང་ལོ་ཉེར་གསུམ་པ་ས་སྟག་ལོར་མདོ་སྨད་དུ་ཕེབས་ཁར་བསྟན་སྐྱོང་ཆེན་མོ་དང་

བསམ་ཡས་ཆོས་སྐྱོང་སྤྱན་འདྲེན་ཞུས་སྐབས་བསྟན་མ་ནས་ཁ་དར་སྲུང་མདུད་བཅས་ཕུལ་

ནས་གཟུགས་མེད་ཡིད་ནས་མ་དོར་ན་གནས་འདིར་སླེབ་པའི་འཕྲིན་ལས་བྱེད་ཅེས་གསུངས། 

འབྲས་སྤུངས་ནས་བདེགས་དུས་དགོན་པའི་མཐའ་ནས་སྨོན་པ་དང་གསོལ་འདེབས་བྱས་

གསུངས། སྨོན་ལམ་གྲོལ་ནས་ཉི་ཤ འི་ནང་ལ་ལྷ་ས་ནས་རིམ་གྱིས་ཕེབས། རང་དགོན་གདན་ས་

ནས་ཆིབས་བསུ་དང་པོ་སྨུག་གི་མཎྜལ་ཐང་དང་།  ཆིབས་བསུ་གཉིས་པ་ཁོས་ཆེན་གཞུང་དུ་

འབོྱར། རིམ་བཞིན་དྲུག་པའི་ཉེར་གསུམ་ལ་སེར་སྦྲེང་དང་བཅས་བཀྲིས་འཁྱིལ་དུ་ཕེབས། དེ་

ནས་ལོ་བཞིའི་རིང་ཆོས་སྲིད་ཀྱི་མཛད་པ་མཐའ་མེད་པ་བསྐྱངས། དགུང་ལོ་ཉེར་བདུན་ཆུ་རྟ་

འབྲས་སྤུངས་སྒོ་མང་ཆོས་འབྱུང་།

ལོའ་ིས་ག་ཟླ་བའི་ཉེར་གསུམ་ཉིན་ཚོགས་འདུ་རྒྱས་པར་བཅའ་ཡིག་ཆེན་མོ་གནང་སྐབས་

བཀོད་ཁྱབ་ལ། ཀུན་མཁྱེན་བར་མ་དེ་ཉིད་ཀྱིས་སྒྲིག་ལམ་རྒྱས་པ་ཞིག་ཡོད་ན་བཅའ་ཡིག་འབྲི་

སླ་གསུངས་ཏེ་བཅའ་ཡིག་གསུང་བཞེད་ཡོད་མོད་སུས་ཀྱང་མ་ཞུས། དེ་བཞིན་སྐུ་ཕྲེང་གསུམ་

པས་ཀྱང་གསུང་རྒྱུའི་དགངོས་བཞེད་ཡདོ་ཀྱང་། བསྐུལ་མཁན་མ་བྱུང་སྟབས། མ་ཞུས་པར་ནི་མི་

འཆད་དོ་གསུངས་པ་དེ་རེད། དེས་ན་དེ་རིང་ངེད་ནས་བསམ་བཟང་གི་ངོས་ནས་བྲིས་པ་ཡིན། 

བཅའ་ཡིག་ཆེན་མོ་ཞེས་སྒྲིག་ལམ་སྔར་མེད་པའི་གསར་པ་ཞིག་དང་ཆོས་འདུལ་བ་གསར་པ་

ཞིག་ཡོད་པ་མ་རེད། སངས་རྒྱས་ལས་ལྷག་པའི་འདུལ་བ་བཤད་མཁན་མི་སྲིད་མོད། དེས་ན་

བཅའ་ཡིག་སྔ་ཕྱི་གང་ཡིན་ཀྱང་འདུལ་ཁྲིམས་ལས་གཞན་མེད་པས་སྔ་མར་མ་འདུས་པའི་

རིགས་ཁ་བསྐངས་ཏེ་དེ་རིང་གཟའ་སྐར་འཕྲོད་སྦྱོར་ལེགས་པས་ཕུལ་བ་ཡིན་གསུངས་ཏེ་

བསྟན་པ་རྒྱས་པའི་བསྔོ་སྨོན་གྱི་ཚིགས་བཅད་དང་བཅས་ཚོགས་འདུ་ལ་གནང་། རྒྱལ་མཁན་

པོའ་ིཡང་སྤྲུལ་དབུས་ཕེབས་སྐབས་བསླབ་བྱ་གནང་བ་ནི། ཁྱོད་ཡར་ལ་ཕེབས་པའི་དགོས་པ་

སློབ་གཉེར་རེད། ད་ཁྱེད་ཕེབས་ན་ཐོབ་ཁུངས་ཧར་གདོང་ཡིན་པ་མི་ཚན་གསོལ་འདེབས་ཞིག་

གི་སྦྱར་བྱང་དུ་གསལ། སྐུ་གོང་མ་སྒོ་མང་སློབ་ཟུར་ཡིན་པས་ཚོགས་ཆེན་ཆོས་མཛད་ཀྱི་གོ་ས་

རེད། འཛིན་གྲྭ་ཚོ་ཡང་གོང་འགོ་ལ་དམིགས་བསལ་རེ་ཡོད་པ་རེད། ཡིན་ཀྱང་དེའི་རྩིས་ཀྱི་གྲྭ་

ཇ་མང་ཇ་ཚོམས་ཇ་ལ་ོདུ་སྡདོ་ཀྱི་རྩིས་འདང་ཞིག་རྒྱག་དགསོ། གུང་ཐང་རིན་པ་ོཆེ་སྐུ་གངོ་མས་

ཀྱང་དབུས་འདི་ཡོན་ཏན་ཡང་རྒྱ་ཆེ།  མེད་ཀྱང་རྒྱ་ཆེ་གསུངས་པ་ཡིན་པས་རང་གིས་རང་ལ་

འདང་རྒྱག་དགོས། ད་ཕེབས་པའི་དགོས་པ་གཙོ་བོ་སློབ་གཉེར་ལ་རེམས་གསུངས། ཡང་ཉིན་

གཅིག་རྒྱ་སོག་དམག་འཁྲུག་སྐབས་སུ་གསུངས་པ།  ཞབས་རིམ་དུ་བཀྲ་ཤིས་གསོ་སྦྱོང་སོགས་

གསུམ་དང་དགོན་པའི་ཕོྱགས་བཞིར་གསོ་སྦྱོང་བྱས་པ་ཞབས་བརྟན་གྱི་མཆོག་རེད།  གཞན་

ཡང་། འཇམ་དཔལ་རྩ་རྒྱུད་ལས། དགེ་ལྡན་པའི་བསྟན་པའི་རིམ་གྲོར་གཙུག་ཏོར་འཁོར་བསྒྱུར་

གྱི་སྔགས་སོགས་གསུངས་པ་དང་།  རེད་མདའ་བའི་དྲིས་ལན་དུ་སྙིགས་དུས་འདིར་རྡོ་རྗེ་

འཇིགས་བྱེད་བསྟེན་དགོས་པར་གསུངས་པ་དང་། འཇམ་དཔལ་ཞི་དྲག་གིས་དམ་ཅན་ཆོས་ཀྱི་

རྒྱལ་པོར་བཀའ་བསྒོས་ནས། ང་ཡི་བསྟན་པ་བྱུང་བའི་ཚེ།  །བཀའ་བསྒོས་པ་རྣམས་ཚུལ་བཞིན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གྱིས་གསུངས་པ་སགོས་ཡདོ་པས་དེ་རྣམས་སྒྲུབ་དགསོ་ཞེས་གསུངས། གཞན་ཡང་གསུང་འཕྲསོ་

ཤིག་གི་སྐབས་ནས་རབ་བྱུང་ཤི་ན་དེའི་རྫས་རང་གི་ག་ལ་ཡིན། ཚེ་འདིའི་ལུས་རྟེན་གྱི་འབྲེལ་

ཐག་ཆད་ཙ་ན། རྫས་ཀྱི་འབྲེལ་ཐག་མ་ཆད་པ་ག་ལ་ཡོད། དགེ་སློང་ཤི་ན་དེའི་ཡོ་བྱད་རབ་བྱུང་

གཞན་ལ་གནང་བ་མ་གཏོགས་ཁོ་རང་ལ་མི་དབང་བ་འདུལ་བ་ལྟར་རེད། རིགས་པས་སྒྲུབ་ན་

ཡང་། དགེ་སློང་གིས་ཚེ་འདིར་་་་བསོག་ནི་བོ་་་༼འདི་ཨ་མདོའ་ིཁ་སྐད་ཡིན།༽ ཤི་བ་འདིའི་

ཡིན་ན། ལུས་རྟེན་ཡང་དེའི་ཡིན་དགོས། དེས་ན་སྐྱེ་བ་སྔ་མའི་ནོར་རྫས་ཀྱང་དེའི་ཡིན་དགོས། 

དེས་ན་སྐྱེ་བ་སྔ་ཕྱིའི་ཁང་པ་ཚོ་ཡང་དེའི་ཡིན་རྒྱུ་རེད། ཅེས་དང་། དབུ་མ་འཇུག་པ་ལས། སྦྱིན་

སགོས་ཆསོ་གསུམ་དེ་དག་ཕལ་མ་ོཆེ། །བདེ་བར་གཤེགས་པ་ཁྱིམ་པ་རྣམས་ལ་བསྔགས། །བསདོ་

ནམས་ཞེས་བྱའི་ཚོགས་ཀྱང་དེ་དག་ཉིད།  །སངས་རྒྱས་གཟུགས་ཀྱི་བདག་ཉིད་སྐུ་ཡི་རྒྱུ།  །ཞེས་

གསུངས་པ་དེ་འདོན་པ་བརྗེས་ཏེ་བཤད་ན། བསམ་གཏན་ཆོས་གཉིས་དེ་དག་ཕལ་མོ་ཆེ།  །བདེ་

བར་གཤེགས་པས་རབ་བྱུང་རྣམས་ལ་བསྔགས།  །ཡེ་ཤེས་ཞེས་བྱའི་ཚོགས་ཀྱང་དེ་དག་

ཉིད།  །སངས་རྒྱས་ཆོས་ཀྱི་བདག་ཉིད་སྐུ་ཡི་རྒྱུ།  །བྱས་པ་ལེགས་ཞེས་རྗེས་ཤེས་རབ་རྒྱ་མཚོས་

གསུངས་པར་གསུངས། དགུང་ལོ་སོ་ལྔ་ལྕགས་སྟག་ལོར་ལོ་སྔ་ཕྱིར་ཟླ་ཤོལ་བྱུང་དུས་གསོ་སྦྱོང་

ལ་མི་མཐུན་པ་སྣ་ཚོགས་བྱུང་བའི་རྐྱེན་གྱིས་ཟླ་ཤོལ་གསོ་སྦྱོང་དང་དུས་ཚིགས་སོགས་ལ་ཞིབ་

དཔྱོད་ཀྱི་གསུང་རྩོམ་གནང་། དགུ་ལོ་སོ་དྲུག་ལྕགས་ཡོས་ལོར། གསུང་འཕྲོས་ཀྱི་ཞར་ལ་ཐུགས་

དམ་ལ་བཞུགས་ཟེར་བ་མདོ་ལུགས་ལ་མེད་སྔགས་ཀྱི་སེམས་ཕྲ་མོ་ལྟ་བུ་དེའི་སྟེང་ནས་སྟོང་

ཉིད་རྟོགས་ན་ཐུགས་དམ་ལ་འདུག་ཐུབ། སེམས་རགས་པའི་སྟེང་ནས་སྟོང་ཉིད་རྟོགས་ན་འཆི་

སེམས་རགས་པ་ཡིན་པས་ཐུགས་དམ་མི་ཐུབ། ཐུགས་དམ་ཐུབ་མི་ཐུབ་རང་ཉིད་གཉིད་མཐུག་

པརོ་ལགོ་པའི་སྐབས་སུ་དགེ་སྦྱརོ་སྐྱངོ་ཐུབ་མི་ཐུབ་དང་། སྟངོ་ཉིད་ལ་མཉམ་པར་འཇགོ་ཐུབ་མི་

ཐུབ་ཀྱིས་ཤེས་ཞེས་གསུངས། ཡང་བུ་སྟནོ་རིན་པ་ོཆེའི་རྒྱུད་སྡེ་སྤྱི་རྣམ་རྒྱས་འབྲིང་བསྡུས་གསུམ་

ཡོད་པའི་ཤིན་ཏུ་རྒྱས་པ་དེ་སྔོན་མེད་པའི་ལེགས་བཤད་ཡིན་གསུངས་གསར་དུ་འབྲིར་

བཅུག  །དགུང་གྲངས་སོ་བདུན་པ་ཆུ་འབྲུག་ལོའ་ིཚེས་བརྒྱད་ལ་གནས་ཆུང་ཆོས་སྐྱོང་ཆེན་པོ་

སྤྱན་འདྲེན་བཏང་བར་ཞབས་རིམ་སགོས་གནང་ཐགོ །སྤྱིར་ཆོས་སྡེ་ཆེན་པོ་འདི་ལ་བསྟན་པ་སྔ་

འབྲས་སྤུངས་སྒོ་མང་ཆོས་འབྱུང་།

དར་དང་ཕྱི་དར་གཉིས་ཡདོ་པས་ལོ་འདི་ནས་ཕྱི་དར་གྱི་མགོ་དབུ་ཚུགས་པ་ཡིན་གཤིས་འཚུབ་

ཆ་རེ་ཡོད་ཀྱང་རིམ་གྲོ་རྣམས་ལ་འབད་ན་ངེད་ནས་འཕྲིན་ལས་བྱེད་ཅེས་གསུངས་ཏེ་གྲི་མདུད་

དང་། དར་སེར་གྱི་ཕུར་མདུད་བཅས་གནང་། ཧོར་ཟླ་བཅུ་པའི་ཚེས་བཅུ་གཉིས་ཉིན། ཡོངས་

འཛིན་རིན་པོ་ཆེ་བསྟན་འཛིན་རྒྱ་མཚོའི་སྤྲུལ་པའི་སྐུའི་ཚོགས་ཞུགས་ལ་བཀུར་གཟོས་ཕུལ། 

དགུང་ལོ་སོ་བརྒྱད་ཆུ་སྦྲུལ་ལོའ་ིཧོར་ཟླ་དགུ་པའི་ཚེས་བདུན་ལ་རྩ་ཡུལ་སྒར་དུ་ཕེབས།  སྒར་

ལུང་སྤྱི་ནས་ཚེ་དབང་ཞུས་ཀྱང་།  ད་རེས་འདོ་ཟེར་ཅན་མའི་རྗེས་གནང་ཞིག་བྱས་ན་བཟང་། 

ཆོས་ལ་ཁྱད་མེད་ཀྱང་ད་རེས་ཁྱེད་རང་ཚོ་ལ་འདི་མཛེས་ཞེས་གསུངས་ནས་འདོ་ཟེར་ཅན་མའི་

རྗེས་གནང་བསྩལ། དེའི་རྗེས་ནས་ལོ་གཅིག་ཙམ་གྱི་འཕྲོ་ནས་གཙོས་དང་ཁོང་ཚོ་གཉིས་ནས་

རྩདོ་པ་བྱས་ཏེ་འཁྲུག་པ་བརྒྱབ་ཅིང་རྒྱལ་ཁ་ཁངོ་ཚོར་བྱུང་བས། རྗེ་ཉིད་ནས་འདོ་ཟེར་ཅན་མའི་

རྗེས་གནང་བསྐུར་བའི་ཐུགས་རྗེས་ཁོང་ཚོ་མ་ཉེས་པ་ཡིན་འདུག་པ་མ་ཟད་ཁོང་ཚོས་ཀྱང་དེ་

ལྟར་མོལ།  དགུང་གྲངས་སོ་དགུ་ཤིང་རྟ་ལོའ་ིཧོར་ཟླ་དྲུག་པའི་ཚེས་བདུན་ཉིན།  སྡེ་ཁྲི་མཆོག་

སྤྲུལ་རིན་པོ་ཆེ་འཇིགས་མེད་ཐུབ་བསྟན་ཉི་མའི་གཟིམ་ཤག་ཏུ་ཁོང་གི་ཡོངས་འཛིན་འཇམ་

དབྱངས་དང་། རོྡར་མང་ཐུགས་རྗེས་གཉིས་ལ་ཆོས་འཁོར་གྱི་བགྲོ་གླེང་བྱེད་དུ་བཅུག་པས། དགེ་

རྒན་ནས་ལུང་རྟོགས་ཀྱི་བསྟན་པ་རྒྱུད་ལ་སྐྱེས་པའི་ཚད་སོགས་ལས་འཕྲོས།  མདུན་གྱི་དམ་

བཅའ་བའི་རྒྱུད་ཀྱི་འཆི་བ་མི་རྟག་པར་རྟགོས་པའི་བླ་ོརྟགོས་པའི་ཆསོ་འཁརོ་ཡིན་མིན་འཕངས་

པས། ཁོས་ཡིན་པར་ཁས་བླངས།  འཆི་བ་མི་རྟག་པར་རྟོགས་པའི་བློ་ཡིན་ན་རྟོགས་པའི་ཆོས་

འཁོར་པས་ཁྱབ་ཅེས་པ་ལ། རྗེ་ཉིད་ནས་ཕྱི་རོལ་པའི་རྒྱུད་ཀྱི་འཆི་བ་མི་རྟག་པ་རྟོགས་པའི་བློ་

ཆོས་ཅན། རྟོགས་པའི་ཆོས་འཁོར་ཡིན་པར་ཐལ། འཆི་བ་མི་རྟག་པར་རྟོགས་པའི་བློ་ཡིན་པའི་

ཕྱིར། དེ་ཐལ། དེ་དེའི་རྒྱུད་ན་ཡདོ་པའི་ཕྱིར་སགོས་བཏང་སྟེ་འབེལ་གཏམ་མང་དུ་མཛད། དགུང་

གྲངས་བཞི་བཅུ་ཤིང་མོ་ལུག་གི་བདུན་པའི་ཚེས་གཉིས་ལ་ཀུ་ཤྲཱི་སྐལ་བཟང་པའི་སྤྲུལ་སྐུ་ཁོ་

རང་གི་དགེ་རྒན་བཅས་སྐུ་གམ་དུ་ཕེབས་པ་ལ།  རྗེ་ཉིད་ནས་ཁྱེད་ཀྱིས་རྟགས་གསལ་ཞིག་

ཐོངས་ཞེས་གསུངས་པས། དེ་མ་ཐག་ཉིད་ཀྱི་དགེ་རྒན་ལ་མེ་དུ་གཉིས་ཅིག་ཆར་དུ་རྟོགས་པའི་

རྣམ་མཁྱེན་ཡདོ་མེད། ཆསོ་ཐམས་ཅད་ཅིག་ཆར་དུ་རྟགོས་པའི་རྣམ་མཁྱེན་ཡདོ་མེད་དང་། རྣམ་



- 412 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཁྱེན་གྱིས་ཆོས་ཐམས་ཅད་ཅིག་ཆར་དུ་རྟོགས་མ་རྟོགས་འཕངས་པ་ལ། རྗེ་འདིས་རྣམ་མཁྱེན་

གྱིས་མེ་དུ་གཉིས་ཅིག་ཆར་དུ་གྲུབ་ཀྱང་། ཅིག་ཆར་དུ་མ་གྲུབ། ཅིག་ཆར་དུ་གྲུབ་པར་ཐལ། རྣམ་

མཁྱེན་གྱིས་ཅིག་ཆར་གྲུབ་པའི་ཕྱིར་ན་མ་ཁྱབ།  ཅེས་ཞིབ་ཆ་གསུངས།  དེ་ནས་དྲུང་ཡིག་ལ་

ཐོངས་ཞེས་གསུངས་པས། རང་སྤྱི་གཉིས་པོ་རེ་རེ་ནས་སྣང་ཡུལ་དུ་བྱེད་པའི་མངོན་རྗེས་གཉིས་

རེ་ཡོད་མེད་སོགས་རིགས་ལུང་ཤར་མར་བཏང་བྱུང་བས་ན་ཚོད་ཕྲ་ཡང་རིགས་ལམ་འདི་འདྲ་

བྱུང་བ་ཤིན་ཏུ་ལེགས་སྙམ་སྟེ་ཀ་ར་དང་ཁ་དར་བཅས་ཕུལ་གསུངས། བརྒྱད་པའི་ཉེར་བདུན་ལ་

སྤོང་བ་པ་དགེ་བཤེས་འཕྲིན་ལས་དར་རྒྱས་སྐུ་གམ་དུ་འངོས་པ་ལ། ཁྱོད་ཀྱིས་ཕྱག་མཛོད་ཚང་

ལ་རྟགས་གསལ་ཐོངས་ཞེས་གསུངས་པས།  དེ་མ་ཐག་གསུང་གཅིག་ཉིད་དུ་གསུངས་ན་

ཡང་། །དུ་མ་ཉིད་དུ་སོ་སོར་གོ །ཞེས་པའི་གསུངས་དབྱངས་གཅིག་པོ་དེ་ལ་འཁོར་ལོ་བར་མཐའ་

གསུམ་ག་ཡོད་མེད་སོགས་བཏང་།  དགུང་ལོ་ཞེ་གཅིག་མེ་སྤྲེལ་ལོའ་ིཧོར་ཟླ་གསུམ་པའི་ཚེས་

བཅུ་ཉིན་ཏྲཀ་ཀྴད་ཀྱི་ཙ་ཀ་ལི་ཞིག་བཞེངས་སུ་བཅུག་པའི་ནུབ་མཚན་ལམ་དུ་རྟ་ནག་པོ་རྐེད་

ལ་བང་ཤིང་ཐགོས་པ་ཞིག་གཡནོ་ངསོ་ནས་འངོས་པ་རྨིས་པ་དེ་ཀའི་འཕྲུལ་ལམ་གང་ཡིན་སམོ་

ཉིར་གྱུར་ཀྱང་ཕྱིས་སུ་བྲག་དཀར་སྤྲེལ་རྫོང་དུ་སོང་བས་གནས་འདི་དང་།  གཉའ་གོང་བྲག་

དཀར། ཏན་ཏིག་ཤེལ་གྱི་ཡང་དགོན་རྣམས་ནི་ཙ་རི་དང་འབྲེལ་བར་གསུངས་པས་འདི་ཉིད་ཙ་

རིའི་གནས་བདག་ཡིན་པས་སྤྲེལ་རྫོང་དུ་འགྲོ་བ་ལ་དགྱེས་པའི་ལྟས་སུ་འཁུམས་གསུངས། ལྔ་

པའི་ཚེས་དྲུག་ལ་བྲག་དཀར་སྤྲེལ་རྫོང་ལ་བཏེག  །ཉེར་གཉིས་ལ་གནས་འདབས་སུ་ཕེབས། 

གནས་ཁང་གོང་མ་དང་གཤིན་རྗེའི་དཔྱང་ཐག་གི་བྲག་ཕུག །གནས་ཁང་འགོ་མ་མཁའ་འགྲོའ་ི

བྲོ་ར་མཐོ་རིས་ལ།  ལྷ་མོའ་ིབྲེའི་གྱི།  དམྱལ་ཟངས་ཁ་སོགས་མཇལ་ནས་ཉེར་དགུ་ལ་སླར་

བཏེག །བདུན་པའི་ཉེར་བདུན་ལ་བཀྲིས་འཁྱིལ་དུ་ཕེབས། དགུང་གྲངས་ཞེ་གཉིས་པ་མེ་བྱ་ལོའ་ི

ཧརོ་ཟླ་གཉིས་པའི་ནང་སྤྲུལ་པའི་ཆོས་སྐྱངོ་ཆེན་པོ་སྤྱན་འདྲེན་བཏང་སྟེ། ཏན་ཏིག་དང་རྨ་ཆེན་

གངས་སྐོར་གཉིས་གང་ལ་གནས་སྐོར་དུ་ཕྱིན་ན་བཟང་ཞེས་ཞུས་པས་གངས་སྐོར་ལ་ཕེབས་ན་

ལེགས་ཞེས་ལན་ཕུལ། བཅ་ོབརྒྱད་ལ་སྒར་བཏེག །ཚེས་ཉེར་བཞི་ནས་གངས་སྐརོ་གྱི་དབུ་ཚུགས། 

རྨ་ཆེན་ཕྱོགས་གངས་སྐོར་གྱི་ལམ་ཁ་ནས་སྔགས་པ་མཚམས་ཁུང་ཞིག་ཏུ་སྒྲུབ་པ་བརྒྱབ་ནས་

འབྲས་སྤུངས་སྒོ་མང་ཆོས་འབྱུང་།

བསྡད་ཡོད་པ་ཞིག་དང་བཀའ་མཆིད་མཛད་ཐོག  །ཁྱེད་ལས་ཅན་ཞིག་རེད་ཅེས་གསུངས་པས། 

དེའི་ལན་དུ་ཁོ་བོ་ལས་ཅན་ཞིག་ག་ལ་ཡིན། ཁོ་བོ་འདྲ་བའི་ལས་ངན་སྡིག་པོ་ཆེ་ཞིག་མེད་ཟེར། 

དེ་ཅི་རེད་ཅེས་དྲིས་པས། དེས་ང་རེབ་གོང་ཕྱོགས་ཀྱི་སྔགས་པ་ཞིག་ཡིན། ངའི་བླ་མ་ཞིག་གི་

ཞལ་ནས་བླ་བྲང་སྐུ་ཕྱོགས་དང་གུང་ཐང་སྤྲུལ་སྐུ་གཉིས་ལ་རྟགས་ཐོན་ངེས་ཀྱི་མཐུ་ཞིག་བྱེད་

དགོས་གསུངས་བྱུང་བས།  ཤིན་ཏུ་འཇིགས་རུང་བླ་མའི་བཀས་སྔགས་པ་མང་པོ་དང་ལྷན་དུ་

བདུན་གསུམ་ཙམ་གྱི་རིང་ལ་ཉིན་མཚན་ཁོར་མོ་ཡུག་ཏུ་སྔགས་ཀྱི་སྒྲ་མ་ཆད་པར་བསྒྲུབས། 

སྐབས་སྐབས་སུ་བླ་མས་རྟགས་མཚན་ཇི་འདྲ་འདུག་ལམ་དུ་འགྲོ་གི་ཨེ་འདུག་གསུངས་བྱུང་བ་

ལ། ལམ་དུ་འགྲོ་མིན་ཅི་ཡང་མི་ཤེས་གང་ལྟར་འཚུབ་ཐག་ཆོད་རེད། ཕར་ཚུར་གང་ལ་གནོད་

ཀྱིན་ཡདོ་མི་ཤེས་ཞེས་གསངོ་པརོ་གསལོ། དེ་ནས་སྒྲུབ་པ་གྲལོ་རྗེས་སུ་ཟླ་གཅིག་ཙམ་མ་འགྱངས་

པར་ཁོ་བོའ་ིབུ་མོ་ཞིག་ཡོད་པ་དེ་མ་ཐག་གུམ། ནོར་ལ་གོད་ཁ་མང་པོ་འངོས་པ་སོགས་ཀྱི་རྐྱེན་

བྱུང་། བསམ་བློ་ཞིག་བཏང་བས་ཁོ་བོ་ལ་འདི་འདྲ་ཞིག་འངོ་རྒྱུ་ལས་ཅི་ཡོད་སྙམ་ཞིང་། སྡིག་པ་

བསགས་པ་ལ་འགྱོད་པ་དྲག་པོ་བྱུང་ནས་གནས་འདིར་ཕྱག་སྐོར་དང་དགེ་སྦྱོང་ཕྲན་བུ་རེ་བྱེད་

ཁུལ་བྱས་ནས་བསྡད་ཡོད་པ་ཡིན་ཟེར་བའི་གཏམ་དེ་འདྲ་ཞིག་ཐོས་གསུངས། ཀུན་སྤངས་པ་

ཆོས་ཀྱི་སེང་གེས་རྨ་ཆེན་སྦོམ་རའི་མཐུ་སྟོབས་རྫུ་འཕྲུལ་དང་བསྟན་པའི་འཕེལ་རྒྱས་སོགས་ཅི་

འདྲ་ཡིན་ཞུས་པའི་ལན་དུ། རྗེ་མཁྱེན་པའི་གཏེར་དང་དབྱེར་མེད་པའི། ཞེས་པ་ནས། དུས་དང་

པོར་རྣམ་འདྲེན་ཐམས་ཅད་གཟིགས།  །དེའི་དྲུང་དུ་སེམས་བསྐྱེད་བྱང་སེམས་མིང་།  །རྒྱལ་སྲས་

པོ་རིན་ཆེན་མིང་ཞེས་གྲགས། །མགོན་ཙོང་ཁ་པ་ལས་དབང་ནདོ་སྐབས། །གསང་མཚན་དུ་རྡ་ོརྗེ་

དཔལ་ལྡན་བཏགས།  །ས་བཅུ་ལ་གནས་ཕྱིར་གང་གི་སའི།  །དཔལ་ཡོན་ཏན་རྒྱལ་བས་གསུངས་

པ་བཞིན།  །མངའ་ལགས་པས་མཐུ་སྟོབས་འགྲན་ཟླ་མེད།  །དཔལ་མངའ་ཐང་ལོངས་སྤྱོད་བསམ་

མི་ཁྱབ།  །གནས་འདི་ལ་ཕྱག་མཆོད་ཚུལ་བཞིན་དུ།  །བགྱིད་ལགས་ན་དེ་འབྲས་གནས་ཡིག་

སོགས།  །ལེགས་གཟིགས་ན་གསལ་བས་ཟློས་མ་དགོས།  །བསྟན་ཡང་སྙིང་འཇམ་མགོན་རིང་

ལུགས་ཀྱང་།  །ལོ་སུམ་བརྒྱ་ཙམ་ལ་གནས་ཏེ་སླར།  །བྱང་དྲག་པོ་འཁོར་ལོ་ཅན་གྱི་བསྟན།  །དེ་

སྤེལ་ཚེ་བསྟན་འདི་དེར་ཡང་འཕེལ།  །ཞེས་སོགས་གསུངས།  གྲོ་ཞུན་ཟླ་བའི་ཚེས་གཉིས་ལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གངས་སྐོར་གྲུབ་ཉིན་དགེ་བའི་ལྟས་དུ་མ་བྱུང་། དབྱུག་གུ་ཟླ་བའི་ཚེས་བཅུ་གཅིག་ལ་བླ་བྲང་

ཐུབ་བསྟན་ཕོ་བྲང་དུ་ཕེབས།  རྒྱལ་ཟླ་བའི་ཚེས་བཞི་ལ་གུ་ཤྲི་སྐལ་བཟང་སྤྲུལ་སྐུ་ཕེབས་ཏེ་

མཇལ་བར་རྩོད་པ་གང་ཡིན་བཀའ་འདྲི་གནང་།  ཤིང་རྟའི་སྲོལ་འབྱེད་ཡིན་ཟེར་བ་ལ། དགེ་

རྒན་ལ་རྟགས་གསལ་ཐོངས། ཞེས་གསུངས་པར། བརྒྱད་སྟོང་དོན་བསྡུས་ནས་བཤད་པའི་སྟོང་

ཉིད་སྟངོ་ཉིད་ཡིན་མིན་སགོས་ཀྱི་རྟགས་གསལ་བཏང་། དགུང་གྲངས་ཞེ་གསུམ་པ་ས་ཕ་ོཁྱི་ལའོ་ི

ཟླ་བ་དང་པའོ་ིཚེས་བཅུ་དྲུག་ཉིན་གནས་ཆུང་སྐུ་ཕེབས་ཞུས་ཏེ་ལ་ོའདིར་སྨད་ཕྱགོས་སུ་སངོ་ན་

ཆོག་མིན་གྱི་བརྟག་ཞུས་བཀའ་ཕེབས་ལ།  ལོ་འདིར་སྨད་སོག་ཏུ་སོང་ན་དེ་ཙམ་མི་ལེགས་

གསུངས་ན་ཡང་། ཁོང་ཆོས་སྐྱོང་ཆེན་པོ་ཡིན་གཤིས་གསུང་དགོས་པ་ཅན་ཞིག་ཡིན་པར་ཐག་

ཆོད་ལ་སླར་ཡང་། ལོ་འདིར་ཅིས་ཀྱང་མ་སོང་བར་ཐབས་མེད་པས་བར་ཆད་འདྲ་ཡོད་ན་ཟློག་

བྱེད་ཀྱི་རིམ་གྲོ་གསུང་དགོས་ཞུས་པས། ལམ་སྐབས་ཤིག་ན་འཚུབ་ཅུང་ཞིག་འདུག་ཕྱིར་རིམ་གྲོ་

འདི་དག་སྒྲུབས་ཞེས་རིམ་གྲོ་མང་ཙམ་བཀའ་གནང་བྱུང་བ་རྣམས་སླ་ཆོས་སུ་མ་སོང་བར་

བསྒྲུབས་ཏེ་སྨད་ཕྱོགས་སུ་འགྲོ་རྒྱུར་ཐག་གཅད་གསུངས།  ཟླ་བ་གསུམ་པའི་དམར་ཕྱོགས་ཀྱི་

བཟང་པོ་གསུམ་པའི་ཉིན་ཆེན་པོ་ཧོར་གྱི་ཡུལ་གྲུར་བཏེག  །ས་ག་ཟླ་བའི་ཉི་ཤ ་བདུན་གྱི་ནུབ་རྨི་

ལམ་དུ་རང་གི་གམ་ན་ཡིད་དུ་མི་འངོ་བའི་མི་གཉིས་བསྡད་ཡོད་པ་ལ་འདི་ནི་རྒྱལ་གདོན་གྱི་

འཕྲུལ་དུ་འདུག་སྙམ་སྟེ། རང་གཤིན་རྗེ་གཤེད་ཀྱི་སྐུར་ལམ་གྱིས་གྱུར་པའི་མསོ་པ་བརྟན་པ་ོའདྲ་

བྱས་པས་གཅིག་ནི་དེ་མ་ཐག་ཡལ། གཅིག་ནི་བསྡད་འདུག་པ་ལ། ཁོ་བོ་དྲག་ཏུ་ཁྲོས་ཏེ་རྭ་ཤད་

ཅིག་བྱས་པས། ཁོང་རང་དེ་མ་ཐག་ཡལ་པ་ཞིག་རྨིས། ཕྱི་ཉིན་གམ་འཁོད་མཁན་པོ་མཁས་གྲུབ་

པ་ལ་མདང་རྨི་ལམ་འདྲ་བྱུང་ངམ་དྲིས་པས། ལན་དུ་མལ་ཡང་བདེ་པོ་མ་བྱུང་ཞིང་། རྨི་ལམ་

འཁྲུགས་ཏེ་ཁའོ་ིརྩར་མི་ལྟ་བུའི་རྒྱལ་གདནོ་གྱི་འཕྲུལ་ཡིན་སྙམ་པ་ཞིག་འངོས་པ་རྨིས་ཟེར། ངའི་

རྨི་ལམ་དང་མཐུན་སྙམ་སྟེ་ཚོད་དཔག་པའི་ཆེད་དུ་མི་གཉིས་སམ་གཅིག་ཅི་འདྲ་ཡིན་དྲིས་

པས།  མི་གཉིས་ཡོད་གཅིག་རྨས་འདུག་ཟེར་བྱུང་བ་ལ་རྨས་ཡོད་པ་དེ་ངས་མདང་རྭ་གཡུག་

བྱས་པ་ཡིན་འགྲོ་ཞེས་ཀུ་རེ་བྱས་གསུངས། ཧོར་ཟླ་ལྔ་པའི་ཉེར་ལྔའི་ཉིན་རྨ་ཆུའི་ཉེ་འདབས་སུ་

བཞུགས་སྐབས་འདི་ལྟར། ཐུགས་རྗེ་ཆུ་འཛིན་འཁྲིགས་པའི་ལྡིང་ཁང་ལས་ཞེས་པ་ནས། སྔོན་དུ་

འབྲས་སྤུངས་སྒོ་མང་ཆོས་འབྱུང་།

ཕྱག་ན་པདྨོ་མི་ཡི་གར།  །རབ་བསྒྱུར་རྒྱལ་བ་ཡོན་ཏན་རྒྱ་མཚོའི་དཔལ།  །འཁྲུངས་གནས་མཁར་

སྔོན་ཞེས་གྲགས་ས་རུ་སླེབས།  །ཞེས་སོགས་གསུངས་སོ།  །ཆུ་སྟོད་ཟླ་བའི་ཉི་ཤ ་གཅིག་ཉིན་རི་བོ་

རྩེ་ལྔའི་གནས་ཀྱི་ཡོན་ཏན་དང་ངོ་མཚར་བརྗོད་པ་འདི་ལྟར་སྤེལ། ལྷུན་གྲུབ་ཆོས་སྐུ་འདུས་མ་

བྱས་ཀྱི་མཁར། །ཞེས་པ་ནས། ཐུན་མོང་མིན་པའི་རྣམ་ཐར་འགྲོ་བའི་མགོན། །མཁས་གྲུབ་ཆེན་པོ་

ལ་ལི་ཏ་བཛྲའི།  །གསུང་གིས་བསྔགས་བཞིན་གསང་ཆེན་རྒྱུད་སྡེ་བཞི།  །རིགས་ལྔའི་དཀྱིལ་

འཁརོ་ལྷུན་པ་ོརྩེ་ལྔ་འདིར། །མངནོ་སུམ་བཞུགས་ཤིང་རྒྱ་གར་བལ་ཡུལ་གྱི། །གྲུབ་ཆེན་དུ་མ་བྱནོ་

ཞིང་པཎ་ཆེན་མཆོག  །སངས་རྒྱས་བསྐྱངས་ཀྱིས་བདེ་གཤེགས་གསང་བ་ཡི།  །དཀྱིལ་འཁོར་ཚེ་

འདིར་གྲུབ་པའི་གོ་འཕང་བརྙེས། །ཁམས་གསུམ་འགྲོ་བའི་བླ་མ་ཙོང་ཁ་པ། །བདེ་སྟོང་མཆོག་གི་

ཏིང་འཛིན་སྤྱོད་སྐྱོང་ཕྱིར།  །གྲགས་པའི་མགོན་པོ་ཞེས་གྲགས་གྲུབ་པའི་རྗེ།  །མངོན་སུམ་བོྱན་

ནས་ཟབ་རྒྱས་ཆོས་འཁོར་བསྐོར།  །ཞེས་སོགས་རྩོམ་པ་གནང་།  དེ་ནས་རི་བོ་རྩེ་ལྔའི་གནས་

མཇལ་རྒྱས་པར་གྲུབ་ཅིང་།  ཧོར་ཟླ་དགུ་པའི་ཚེས་བཅུའི་ཉིན་པེ་ཅིང་ཕོྱགས་སུ་བཏེག  །དེའི་

སྔོན་གོང་མར་རི་བོ་རྩེ་ལྔ་ལས། པེ་ཅིང་དུ་ཕེབས་རྒྱུའི་སྙན་འབུལ་མ་ཞུས་སྟབས་གསང་ཐབས་

ཀྱིས་ཕེབས། སྨིན་དྲུག་ཟླ་བའི་ཚེས་བདུན་ལ་ཙན་དན་ཇོ་བོ་མཇལ། ཚེས་བཅུ་དྲུག་ལ་གོང་མ་

ཆེན་པོར་འཚམས་ཞུའི་སྙན་འབུལ་བཏང་བས་ཚེས་བཅུ་བདུན་ཉིན་གོང་མ་ཆེན་པོར་མཇལ། 

མགོ་ཟླ་བའི་ཚེས་གཅིག་ལ་ཡུང་ཧྥ་གུང་གི་ཚོགས་ཆེན་ནས་ཞུས་ངོར་འདུ་ཁང་དུ་ཚོགས་པ་

ཉིས་སྟོང་བརྒལ་བ་ལ་འཇམ་དབྱངས་དམར་སེར་གྱི་རྗེས་གནང་གནང་། ཚེས་བཅུ་གཉིས་ཉིན་

ཧལ་ཧ་པར་ཁང་ནས་ཁྲི་རྒྱ་ནག་པའི་གསུང་འབུམ་པོད་བཞི་གདན་དྲངས། རྒྱལ་ཟླ་བའི་ཚེས་

གཅིག་ལ་ཙན་དན་ཟིའི་སེར་སྐྱ་ཁྲི་ཁྲག་བརྒལ་བར་རྣམ་རྒྱལ་ལྷ་དགུའི་རྗེས་གནང་། སྒྲོལ་མ་

དཀར་ལྗང་གི་བཀླག་ལུང་གནང་། དགུང་གྲངས་ཞེ་བཞི་པ་ས་ཕག་ལོའ་ིདབོ་ཟླ་བའི་ཚེས་ཉི་ཤ ་

ཉིན་སྤྱདོ་ཚུལ་འགའ་ཞིག་ལ་ཐུགས་སྐྱ་ོནས་འདི་ལྟར། མིག་བཙུམས་ཐལ་སྦྱར་སླབོ་མ་ཡི་ཚོགས་

འདི་དགའ་ཡང་།  །ཅི་གསུངས་ཚད་མར་འཛིན་པ་མི་སྣང་འདིས་སྐྱོ་བ།  །དུས་ཀུན་ཆོས་ལ་ཉན་

བཤད་བྱེད་པ་འདི་དགའ་ཡང་།  །ཤེས་རྒྱུད་ཆུ་ནང་རྡོ་བ་ལྟར་སོང་འདི་སྐྱོ་བ།  །སྤྲུལ་སྐུ་མང་པོས་

ས་སྟེང་ཁྱབ་པ་འདི་དགའ་ཡང་།  །བསྟན་འཛིན་ཉིན་མོའ་ིསྐར་མ་ལས་ཉུང་འདི་སྐྱོ་བ།  །སྔ་དྲོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆོས་ཉན་གྲལ་དུ་འདུག་པ་འདི་དགའ་ཡང་། །ཕྱི་དྲ་ོབླ་མའི་སྐྱནོ་ལ་རྟགོ་པ་འདི་སྐྱ་ོབ། །སྐྲ་བྲེགས་

ལུས་བསྒྱུར་ཚོགས་ཆོས་འགྲིམ་པ་འདི་དགའ་ཡང་།  །ཁོང་ནས་སྲེད་པ་མེ་ལྟར་འབར་བ་འདིས་

སྐྱོ་བ། །དམ་པའི་སྐྱེ་འཕྲེང་གྲལ་དུ་ཚུད་པ་འདི་དགའ་ཡང་། །གོང་མའི་རྣམ་ཐར་ཅི་ཡང་མ་ཟིན་

འདི་སྐྱོ་བ། །མི་ཚེ་ཁ་ཏོན་དགེ་སྦྱོར་བྱེད་ལུགས་འདི་དགའ་ཡང་། །ཐ་ན་རྟགས་མཚན་ཙམ་ཡང་

མ་བྱུང་འདིས་སྐྱོ་བ། །ཞེས་པ་ཤར་མར་སྤེལ། ཧོར་ཟླ་ལྔ་པར་མཁར་སྔོན་ན་བཞུགས་སྐབས། བསླུ་

མེད་དཀོན་མཆོག་གསུམ་གྱིས་བདག་སྐྱོངས་ཤིག  །སྔོན་དུས་རྒྱལ་དབང་ཕྱག་ན་པདྨོ་

མཆོག  །ཡོན་ཏན་རྒྱ་མཚོ་སྐུ་མཆོག་བལྟམས་པའི་གནས།  །མཁར་སྔོན་ཞེས་གྲགས་འཛིན་མའི་

ལྗོངས་འདི་རུ།  །སྤྱན་རས་གཟིགས་དབང་བསོད་ནམས་རྒྱ་མཚོ་དང་།  །གང་དེའི་བཤེས་གཉེན་

དགེ་འདུན་བཀྲ་ཤིས་ཀྱི།  །ཡང་སྤྲུལ་བསྟན་པ་རྒྱ་མཚོ་རྣམ་གཉིས་ཀྱང་།  །ས་འདིར་བྱོན་ཞིང་

དཔག་མེད་རྫུ་འཕྲུལ་གྱིས། །ཕྱོགས་འདིའི་སྐྱེ་བོ་སྨིན་ཅིང་གྲོལ་བར་མཛད། །དེ་འདྲའི་གནས་སུ་

སླེབས་པས་གློ་བ་དགའ།  །ཞེས་སོགས་གསུངས། གྲོ་ཞུན་ཟླ་བའི་ཚེས་གཅིག་ལ་བཀྲ་ཤིས་འཁྱིལ་

གྱི་མི་སྣ་སླེབས་པ་ལ་འབོྱར་མཇལ་གནང་། ཚེས་དགུ་ཉིན་ཁོང་རྣམས་རང་ཡུལ་དུ་ལོག་སྐབས་

འདི་ལྟར།  ཧ་ཧ་ལོ་འགའ་འཆི་བས་མ་བཅོམ་ན།  །ཨ་མདོའ་ིཡུལ་དུ་ལོ་གཅིག་ཙམ་བསྡད་

ནས། །ཁམས་ཕྱགོས་བདེ་བ་མཆགོ་གི་གནས་ཉེར་བཞིའི། །ཡ་གྱལ་ཀ་མ་རུ་པ་མཇལ་དུ་འགྲ།ོ །ད་

ལན་པེ་ཅིང་རི་བི་དྭངས་བསིལ་སོགས།  །ལེགས་པར་མཇལ་ཏེ་སྔར་མོལ་ཚིག་སྟེང་ནས།  །མ་

ཡོལ་མ་བཟུར་བརྒྱད་པའི་ཟླ་ནང་དུ། །སླེབ་ངེས་ཡིན་ནོ་དེ་ལུགས་ཐུགས་འཇགས་མཛོད། །ཅེས་

གནང་། གྲོ་ཞུན་ཟླ་བའི་ཚེས་ཉི་ཤ ་ཉིན་ཚོགས་ཆེན་ཁྲི་པས་གཙོས་སེར་སྦྲེང་དང་བཅས། བླ་བྲང་

ཐུབ་བསྟན་ཆོས་ཀྱི་ཕོ་བྲང་དུ་ཕྱགས་ཕེབས། ཚེས་ཉེར་ལྔ་ཉིན་གུང་ཐང་བློ་གྲོས་ཀྱིས་ཞུས་དག་

མཛད་དེ། ཉ་དབནོ་ཀུན་དགའ་དཔལ་པའི་ཕར་ཕྱིན་ཊཱིཀ་མཆན་གསལ་ཅན་དཔར་དུ་བཀདོ་པ་

པར་ཁང་བཀྲིས་མཐོང་སྨོན་དུ་བཞུགས། ཡང་ཞལ་ནས། སྔ་ཕྱི་འདི་དག་ཏུ་རང་ཕྱོགས་ཀྱི་བླ་

ཆེན་དག་དང་། རང་གི་མཛོད་པ་སོགས་ཀྱིས་ཁམས་ཕྱོགས་ཀྱི་བླ་མ་འཇུ་མི་ཕམ་ཟེར་བའི་རྩོམ་

ཆོས་འགྲེལ་བཤད་དག་ལས། རྗེའི་རིང་ལུགས་ཀྱི་ལྡོག་ཕྱོགས་ཤ་སྟག་སྨྲས་ཡོད་པ་རྣམས་དགག་

འསོ་སུ་འདུག་གཤིས། དབུས་གཙང་གི་མཁས་པ་དག་གིས་འགོག་སྐད་ཐོས་ཀྱང་། འ་ོསྐོལ་མདོ་

འབྲས་སྤུངས་སྒོ་མང་ཆོས་འབྱུང་།

སྨད་ཕྱོགས་སུ་དགེ་ལྡན་གྱི་བཤད་གྲྭ་དྲག་ཤོས་བླ་བྲང་འདི་ཉིད་ལགས་ཕྱིར་ཁྱེད་ཀྱིས་བསྙད་དེ་

མཁས་པ་དག་ལ་འགོག་ཏུ་བཅུག་ན་ལེགས་ཞེས་ཡང་ཡང་སྦྲན་པའི་གཡར་ངོ་ཙམ་དུ།  བདེ་

ཐང་མཁན་སྤྲུལ་འཇམ་དབྱངས་ཐུབ་བསྟན་རྒྱ་མཚོ་ལ་དེ་ལྟར་ཞུས་པས། ཁོང་ཐུགས་གཟུ་བོར་

གནས་ཤིང་བསྟན་པའི་གནད་གཟིགས་པ་ཞིག་ཡིན་སྟབས་དང་ལེན་ཆེར་མ་མཛད།  ཁོ་བོའ་ི

བསམ་པ་ལ་ཡང་འགྲེལ་བཤད་མཁན་ཁོ་རང་གི་ཞེ་འདོད་ཇི་ལྟར་ཡིན་ཆ་མི་རྟོགས་ནའང་། ཁོ་

རང་གིས་དམ་བཅས་པའི་དནོ་རྣམས་རྒྱལ་བའི་བཀའ་དང་། ཤིང་རྟ་ཆེན་པ་ོདག་གི་ལུང་རིགས་

ཀྱི་ལམ་ནས་འགོག་པར་ཞུགས་ཀྱང་ཁས་མི་ལེན་པར་བསྙོན་ཧམ་བྱེད་པ་ཞིག་ཡིན་ན་དོན་དུ་

མི་འགྱུར་ཞིང་རྩོད་འསོ་སུ་མ་གསུངས་ལ།  དེ་མིན་མཉམ་མེད་ཙོང་ཁ་པ་ཆེན་པོ་རྗེས་འབྲང་

དང་བཅས་པས་ཀླུ་སྒྲུབ་ཡབ་སྲས་ཀྱི་དགོངས་པ་ཇི་ལྟ་བ་བཞིན་ཉིན་མོ་ལྟར་གསལ་བར་མཛད་

པ་དེ་ཉིད་ཀྱིས་འཐུས་ཤིང་། བསྐྱར་སྒྲུབ་ཀྱི་དགོས་པ་ཆེར་མེད། སྔོན་གྱི་མཁས་པ་ཆེན་པོ་སྟག་

ཚང་ལོ་ཙྪ་བ་ཤེས་རབ་རིན་ཆེན། འབྲུག་པ་པདྨ་དཀར་པོ། ཀརྨ་མི་བསྐྱོད་རྡོ་རྗེ་སོགས་གཞན་

ཕྱོགས་པ་ཚོས་དང་པོ་བོད་སྔ་མའི་ཕོྱགས་ཞེན་གྱི་དབང་གིས་རྗེའི་རིང་ལུགས་ལ་དགག་པ་

མཛད་ཀྱང་། ཕྱིས་སུ་དཔྱད་སྟོབས་རྫོགས་པ་ན། རིང་ལུགས་དྲི་མ་མེད་པ་འདི་ལ་ཤེས་ནས་དད་

པ་འཁྲུངས་ཏེ་བསྟོད་བསྔགས་ཀྱི་རོལ་མོ་འཁྲོལ་བ་ལྟ་བུ་ཡིན་པས་གང་དགར་བོར་བ་ལེགས་

སྙམ་མོ་གསུངས། དགུང་གྲངས་ཞེ་ལྔ་ལྕགས་ཕོ་བྱི་བའི་ལོའ་ིསྤྲིན་ཟླ་བའམ་ནག་པ་ཟླ་བའི་ཡར་

ཚེས་ལ་གངོ་མ་ཧྭང་ཏེས་ས་མ་ཏི་པ་ཀྴིའི་ཐམ་ག་གནང་བ་འབྱརོ། ས་ག་ཟླ་བའི་ཚེས་དགུར་བྲག་

དཀར་ལ་གནས་སྐོར་དུ་བཏེག  །མགོ་ཟླའི་ཚེས་བདུན་ལ་ཕྱི་སྐོར་རྒྱས་པར་གྲུབ། སྔ་མོ་ཐར་པ་

རྩེར་བཞུགས་སྐབས་ཤིག  །རྗེ་བཀའ་དྲིན་ཅན་ལ་གསོལ་བ་འདེབས། ཁོ་རེ་ཚོ་ཚུར་ལ་ཉོན་དང་། 

ཁ་ཚིག་གི་ལབ་མོ་འགའ་སྨྲའ།ོ ཁོ་བོ་ཡི་བླ་མ་པྲཛྙའི་མཚན་ཅན།  །བཤད་ཡམ་གྱིས་མཁས་པར་

གྲགས་པ་ཙམ་ཞིག་མིན་ནོ། །མན་ངག་བརྒྱུད་འཛིན་གྱི་མཆོག་གི་བཤེས་གཉེན་ཞིག་ཡིན་ནོ་ཨེ་

གོ  །དབེན་གནས་ཐར་པ་རྩེར་གྲགས་པ་འདི་ཡང་། གུ་ཡངས་སོས་དལ་འདུག་ས་བཟང་པོ་ཙམ་

མིན་ནོ། །དགྱེས་བཞད་རྡོ་རྗེའི་སྒྲུབ་གནས་ཁྱད་འཕགས་ཤིག་ཡིན་ནོ་ཨེ་གོ །སྐལ་བཟང་གི་མིང་

ཅན་ཁོ་བོ་བདག་ཀྱང་། བྱེད་རྒྱུ་མེད་པར་འདི་ཀར་འངོས་པ་ཞིག་མིན་ནོ། །མ་དང་མཁའ་འགྲོའ་ི

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གནང་བ་ཐོབ་པ་ཞིག་ཡིན་ནོ་ཨེ་གོ  །སྐད་པོ་ཆེ་འཇམ་མགོན་ལུགས་བཟང་འདི་ཡང་།  །ཁ་

བཤད་ཚིག་གི་རྟོག་གེས་ཟིན་ངེས་ཤིག་མིན་ནོ།  །ལུང་རྟོགས་མཁས་གྲུབ་ཟུང་གིས་འཛིན་རྒྱུ་

ཞིག་ཡིན་ན་ོཨེ་གོ །སྒྲུབ་བརྒྱུད་ཀྱི་བསྟན་པའི་རྒྱལ་མཚན་དེ་ཡིས། རང་རྒྱུད་སྨིན་ཅིང་གྲོལ་བར་

ཆ་མཆིས་སུ་འདུག་རུང་།  །སྒོམ་བསྲན་ཙམ་གྱིས་མི་གྲོལ་མོས་གུས་ཀྱིས་གྲོལ་ལོ་ཨེ་གོ།  །ཞེས་

པའང་ཐོལ་བྱུང་དུ་གསུངས།  །དགུང་གྲངས་ཞེ་དྲུག་པ་ལྕགས་གླང་ལོའ་ིཧོར་ཟླ་གཉིས་པར་

གནས་ཀ་མ་རུ་པར་ཕེབས་རྒྱུའི་ཐོག་ཏུ་མ་ཁེལ་བས་རི་བོ་ཏན་ཏིག་ལ་གནས་མཇལ་དུ་ཕེབས་

པར་ཐག་བཅད། གནས་ཆེན་ཏན་ཏིག་ནི་བསྟན་པ་ཕྱི་དར་གྱི་དབུ་ཚུགས་པའི་ས་དང་། བོད་ཀྱི་

མཁས་པ་མི་གསུམ་དང་།  བླ་ཆེན་དགོངས་པ་རབ་གསལ་སོགས་ཀྱི་སྒྲུབ་གནས། གཞན་ཡང་

རྒྱལ་བུ་དནོ་གྲུབ་དང་། རྒྱལ་བ་བསདོ་ནམས་རྒྱ་མཚོ་སགོས་ཀྱིས་བྱིན་གྱིས་བརླབས་པའི་གནས་

ཁྱད་པར་ཅན་ཡིན་སྟབས། དེར་མཇལ་བར་ཚེས་བཅུ་དགུ་ལ་སྒར་བཏེག  །ནག་པ་ཟླ་བའི་ཚེས་

གཅིག་ལ། ལོ་འདིའི་རྗེས་མར་ཀམ་པོའ་ིགནས་ནང་དེར།  །འགྲོ་རྒྱུ་གཏན་ཁེལ་ཞིག་ནི་མ་བྱུང་

ཚེ། །ལ་ོམཇུག་འདི་ལ་ཁྲི་ཤརོ་རྒྱ་མ་ོཡི། །མཚོ་སྙིང་མ་ཧཱ་དེ་བའི་རི་ཁྲོད་དམ། །ཡང་ན་གནས་ཆེན་

ཞལ་དཀར་དཀར་དྲུང་དུ།  །བཙུན་གཟུགས་སྙོམ་ལས་ཁོ་བོ་མི་འགྲོ་རི།  །ཞེས་པ་ཐོལ་བྱུང་དུ་

གསུངས། ཧོར་ཟླ་དགུ་པའི་ཚེས་ཉེར་གཉིས་ལ་ཡོངས་འཛིན་བསྟན་འཛིན་རྒྱ་མཚོ་པའི་སྤྲུལ་སྐུ་

སོགས་བསྒྲུབ་བྱ་བཅུ་ལྷག་བསྙེན་པར་རྫོགས། ཡོངས་འཛིན་སྤྲུལ་པའི་སྐུ་ལ་སྐལ་བཟང་དཔལ་

འབྱོར་བཟང་པོ་ཞེས་མཚན་གནང་།  བཅུ་གཅིག་པའི་ཉེར་བཞི་ལ་ཡོངས་འཛིན་སྤྲུལ་སྐུ་ཕར་

ཕྱིན་དམ་བཅའ་མཐར་ཕྱིན་པའི་མཇལ་འཕྲད་ལ་ཕེབས་པར་ལུགས་བཞིན་ཀ་ར་སགོས་གནང་། 

ཉེར་ལྔ་ལ་ཡོངས་འཛིན་ཚང་སྒོ་མེའི་ཁྲི་ལ་བསྐོ་བཞག་མཛད། སྒོ་མེའི་དགོན་གྲོང་ལ་ཁོ་བོ་ཅག་

གི་ཡོངས་འཛིན་གྱི་སྤྲུལ་སྐུ་ཡིན་ཞིང་ཁྲིའི་ཐོག་མ་ལགས་པས་བརྩི་བཀུར་སོགས་ལ་རེམ་

དགོས་ཀྱི་བཀོད་ཁྱབ་ཡི་གེ་གནང་།  རབ་བྱུང་བཅོ་ལྔའི་ཆུ་སྟག་དགུང་གྲངས་ཞེ་བདུན་པའི་

ཚེས་བཅུ་གསུམ་ཉིན་ཀམ་པོར་ཕེབས་པ་ལ་བཤོལ་བཏབ་ནན་ཏན་ཞུས་པར་ཞལ་བཞེས་མ་

གནང་། ཚེས་ཉེར་བདུན་ཉིན་ཁམས་ཕྱོགས་ཀ་མ་རུ་པའི་གནས་ཆེན་དུ་ཕེབས། དགུང་གྲངས་

ཞེ་བརྒྱད་པ་ཆུ་མ་ོཡསོ་ལའོ་ིཧརོ་ཟླ་ལྔ་པ་རྗེས་མའི་ཚེས་དྲུག་ཉིན་འཁྱག་ལུང་དུ་བཞུགས་སྐབས། 

འབྲས་སྤུངས་སྒོ་མང་ཆོས་འབྱུང་།

ཀརྨ་དུས་གསུམ་མཁྱེན་པའི་འཁྲུངས་ཡུལ་ཧྲེ་ཤོད་གངས་ར་མཐོང་བས་སེམས་པ་བདེ་སྣང་དང་

སྤྲོ་བ་ཞིག་ཀྱང་བྱུང་གསུངས། ཆུ་སྟོད་ཟླ་བའི་ཚེས་བཅུ་བཞི་ཉིན་ལི་ཐང་གཞུང་། གཞི་པ་ཁང་

ཚན། དྲུང་སྡེ་པ། རྩེ་ཤག་སྡེ་པ་བཅས་ཀྱིས་ཆིབས་བསུ་བཅས་ལི་ཐང་དགནོ་ཆེན་གྱི་གཞི་པ་ཁང་

ཚན་དུ་ཕེབས།  ཕྱི་ཉིན་མཆོད་མཇལ་རྒྱས་པར་ཞུས།  དེ་ནས་རིམ་གྱིས་བཏེག་སྟེ་སྟག་ལྤགས་

ཐང་དུ་བཞུགས་སྐབས། ཕ་བློ་བཟང་གྲགས་པ་དང་དབྱེར་མེད་པའི་ཞེས་པ་ནས། སྤྱིར་མཉམ་

མེད་ཐུབ་པས་བསྔགས་པ་ཡི།  །གནས་དབེན་པའི་ཡོན་ཏན་མ་ཚང་མེད།  །སྒོས་སྒྲུབ་བརྒྱུད་

བསྟན་པའི་སྲོག་ཤིང་ཆེ། །སྐྱབས་ཀརྨ་དུས་གསུམ་མཁྱེན་པ་དང་། །རྗེ་རྟོགས་ལྡན་གྲགས་པ་སེདྒེ་

སོགས།  །ཞྭ་དམར་ནག་བསྟན་འཛིན་རིམ་བྱོན་གྱི།  །ཞབས་པདྨོ་བཀོད་ཅིང་གཉུག་མའི་

ཞལ།  །གསལ་གཟིགས་པའི་སྒྲུབ་གནས་བྱིན་ཅན་མང་།  །ཁྲི་ངག་དབང་མཆོག་ལྡན་པ་དེ་

ཡང་།  །འདིར་བྱོན་ཚེ་ངོ་མཚར་ལྟས་ཀྱིས་གང་།  །ཞེས་སོགས་གསུངས།  །དེ་ནས་གནས་རྣམས་

ཞིབ་པར་མཇལ།  །ས་ག་ཟླ་བའི་ཚེས་ཉེར་དྲུག་ལ་འབའ་ཆོས་སྡེ་ནས་བཏེག་སྟེ་སྨྲ་ཁམས་སུ་

ཕེབས།  །བྱང་ཆུབ་འབུམ་པའི་སྤྲུལ་པ་འདོ་ཟེར་སྤྲུལ་སྐུས་དངོས་འབུལ་གཏེག་པར་གསུང་གླེང་

ཞིབ་རྒྱས་གནང་། དེ་ནས་རིམ་གྱིས་བྲག་གཡབ་དགོན་དགའ་ལྡན་ཆོས་འཁོར་གླིང་དུ་ཕེབས། 

སྤྲུལ་པའི་སྐུ་རིན་པོ་ཆེ་ངག་དབང་ཐུབ་བསྟན་འཇིགས་མེད་རྒྱ་མཚོ་འཇལ་འཕྲད་ཞལ་འཕྲོས་

ཟབ་བརླིང་མཛད།  དེ་ནས་རིམ་གྱིས་ཆབ་མདོ་བྱམས་པ་གླིང་གི་འཕགས་པ་ལྷའི་ཕོ་བྲང་དུ་

ཕེབས། སྔགས་ཆེན་དགེ་འདུན་བཀྲིས་ཀྱིས་བཞེངས་པའི་ཐུབ་ཆེན་དང་། འཕགས་པ་ལྷ་རྒྱལ་བ་

རྒྱ་མཚོས་བཞེངས་པའི་བྱམས་ཆེན་མཐོང་བ་དོན་ལྡན་སོགས་ཞིབ་པར་མཇལ། ཆུ་སྟོད་ཟླ་བའི་

ཚེས་གཅིག་ལ་བཏེག་སྟེ་རྔས་མདའ་རྒྱ་ཚིགས་སུ་ཕེབས། དཔའ་ཤོད་སྐུ་ཚབ་པའི་མཚམས་ཞུ་

བཏེགས། ཚེས་བརྒྱད་ལ་དཔའ་ཤོད་བླ་བྲང་གི་གཟིམ་ཆུང་ཚེ་བཅུད་འཁྱིལ་བར་ཕེབས། ཕྱག་

མཛོད་བློ་བཟང་རྒྱལ་མཚན་གྱིས་བླ་བྲང་གཞུང་གི་རྟེན་གསུམ་དང་།  རག་ར་སྤྲུལ་སྐུ་བསྟན་

འཛིན་ཚུལ་ཁྲིམས་བཅས་ཀྱིས་རྟེན་གསུམ་བཏེགས།  ཚེས་བཅུ་གཅིག་ཉིན་ཇོ་བོ་མདོ་ཁམས་

མཛེས་རྒྱན་མཇལ་ཏེ་སྤྱན་འདྲེན་ཁྲུས་གསོལ་མཛད། རྣམ་རྒྱལ་གྲྭ་ཚང་གི་འདུ་ཁང་ལེགས་སྐྱོབ་

གླིང་གི་རྗེའི་སྐུ་བརྙན་སོགས་རྟེན་རྣམས་ལེགས་པར་མཇལ།  རག་ར་ཚང་གི་གཟིམ་ཤག་ཏུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསོལ་སྟོན་གང་རྒྱས་ཕུལ། དེ་ནས་བཏེག་སྟེ་རིམ་གྱིས་རི་བོ་ཆེའི་གཟིམས་ཆུང་ཚེ་རབས་རྟག་

བརྟན་དུ་ཕེབས། ཡང་དགནོ་འཕགས་སྐྱེས་སྤྲུལ་སྐུ་ངག་དབང་ཀུན་དགའ་རྣམ་རྒྱལ་དང་དངསོ་

འཛོམས་བཅས་དཀར་སྤྲོ་སོགས་ལྷན་རྒྱས་མཛད་ཅིང་། ལྷ་ཁང་ཁྲ་དྭངས་མར་ཕེབས་ཏེ་མཆོད་

འབུལ་སྙན་ཤལ་བཅས་ཞིབ་མཇལ་དང་སྐྱབས་གསོལ་མཛད། དེ་ནས་རིམ་གྱིས་ཆབ་མདོའ་ིཐོ་

གྲུ་གུར་རྒྱ་ར་བླ་བྲང་གི་ཆིབས་བསུ་བཅས་གཟིམས་སྤྱིལ་དུ་ཕེབས། སྤྲུལ་པའི་སྐུ་ནས་མཎྜལ་སྐུ་

གསུང་ཐུགས་རྟེན་བཏེག །སྤྲུལ་པའི་སྐུ་རིན་པ་ོཆེ་འཇིགས་མེད་ཆསོ་ཀྱི་དབང་ཕྱུག་གི་དྲུང་ནས། 

ཆོས་རྒྱུད་དཀོན་པ་དུ་མ་གསན། ཕར་ཡང་གྲུབ་རྒྱལ་ལུགས་ཀྱི་ཚེ་དབང་གནང་། ཚེས་བཅུ་བཞི་

ཉིན་རྒྱ་ར་རི་ཁྲདོ་ནས་བཏེག་སྟེ། འཕགས་པ་ལྷའི་ཚོམས་ཆེན་དགེ་ལེགས་འདོ་སྟངོ་འཁྱིལ་བར་

དཀར་སྤྲོ་སོགས་གང་རྒྱས་བསྟར།  དེ་ནས་རིམ་གྱིས་བྲག་གཡབ་བྱམས་མདུན་དང་སྨྲ་ཁམས། 

འབའ་ཆོས་སྡེ་དགོན། ལི་ཐང་། ཆ་ཕྲེང་དང་། ར་རྟགས་དགོན་དུ་སྐྱབས་མགོན་མཁས་གྲུབ་རྒྱ་

མཚོའི་འསོ་སྤྲུལ་ཤགོ་དྲུག་སྐྱབས་མགནོ་རྗེ་ངག་དབང་བསྟན་པའི་རྒྱལ་མཚན་པས་གཙོས་སེར་

སྐྱ་མི་ཉུང་ཙམ་ལ་གྲུབ་རྒྱལ་ཚེ་དབང་བསྩལ། དགུང་ལོ་ལྔ་བཅུ་པ་ཤིང་མོ་སྦྲུལ་ལོར་ཧོར་ཁོག་

བྲག་དཀར་དང་། རིམ་གྱིས་གཙང་ཆེན་སངས་རྒྱས་དཔལ་བཟང་གི་གདན་ས་སྤོམ་འབོར་ཀིརྟི་

རི་བོ་བདེ་ཆེན་དུ་ཕེབས། ནག་པ་ཟླ་བའི་ཚེས་བཅོ་བརྒྱད་ཉིན་འབྲས་དགེ་བཤེས་ངག་དབང་

སྙན་གྲགས་དང་། དོན་གྲུབ་ཆོས་འཕེལ་གཉིས་ཀྱིས་སྒྱུ་མའི་སྐུའི་རྫས་རྒྱུན་ལ་སྡུག་བདེན་འཇགོ་

མིན་གྱི་འཕྲོས་པ་དང་། གཟུགས་མེད་རྟེན་ཅན་གྱི་འཕགས་པ་འདོད་པར་ཆོས་ཉན་དུ་འངོས་

པའི་རྣ་དབང་སོགས་སས་བསྡུས་གང་ཡིན་དང་། དེ་རྣ་དབང་མཚན་ཉིད་པ་ཡིན་པ་པཎ་ཆེན་

དཔལ་ལྡན་ཡེ་ཤེས་ཀྱི་དགོངས་པ་ཡིན་ཚུལ་སོགས་བགྲོ་གླེང་མཛད། དེ་ནས་རྫོགས་ཆེན་དགོན། 

སྡེ་དགེ་དགོན་ཆེན་སོགས་རིམ་གྱིས་ལྡན་ཆོས་འཁོར་དགོན། ཡང་འདུལ་རུ་གནོན་གྱི་གཙུག་

ལག་ཁང་ཆེན་པོ་ལྡན་ཀློང་ཐང་སྒྲོལ་མའི་ལྷ་ཁང་། ཁྲ་འགོ་དགོན། སྐྱེ་རྒུ་དགོན། ར་ཉག་ཐེག་

ཆེན་གླིང་། རིམ་གྱིས་སྐྱེ་རྒུ་རྣམ་གྲལོ་གླིང་དང་དེ་ནས་ཐ་སྐར་ཟླ་བའི་ཚེས་ཉེར་ལྔའི་ཉིན་བཀྲིས་

འཁྱིལ་བླ་བྲང་གི་ཚོམས་ཆེན་འདོད་རྒུ་འཁྱིལ་དུ་ཕེབས་ནས་ཆོས་སྲིད་ཀྱི་བྱ་བ་ཆུ་ཡི་གཉེར་མ་

ལྟར་ཡདོ་པ་རིམ་སེལ་མཛད། དགུང་གྲངས་ང་གཅིག་པ་མེ་རྟ་ལའོ་ིཧརོ་ཟླ་གསུམ་པའི་ཚེས་བཅུ་

འབྲས་སྤུངས་སྒོ་མང་ཆོས་འབྱུང་།

གཉིས་ལ།  ལ་ཕྱི་གནས་སྐོར་དུ་ཕེབས།  སླར་ཡར་དབུས་གཙང་སོགས་སུ་ཕེབས་རྒྱུར་གཏན་

ཁེལ་མཛད། དགུང་གྲངས་ང་གཉིས་མེ་ལུག་ལོའ་ིནག་པ་ཟླ་བའི་གནམ་གང་ཉིན་སྐུ་འབུམ་ནས་

༸རྒྱལ་དབང་སྐུ་ཕྲེང་བཅུ་གསུམ་པ་མཆོག་གིས་མཛོད་བཏགས་ཆེ་ལེགས་བསྐུར་གནང་

མཛད་དེ།  ལུང་རིགས་སྨྲ་བའི་དབང་པོ་འདུལ་བ་མཁན་པོ་ཆེད་མངགས་ལ་དངོས་འཕྲད་

མཛད། དེ་ནས་༸གོང་ས་ཆེན་པོར་མཇལ་དུ་སྐུ་འབུམ་བྱམས་པ་གླིང་དུ་ཕེབས་འཕྲལ། ༸གོང་

ས་མཆོག་ནས་བརྩེ་གཟིགས་ཀྱིས་འཕྲལ་དུ་ནང་བཅར་ལ་ཤོག་ཅེས་བཀའ་ཕེབས་བཞིན།  དེ་

ནུབ་མདུན་བཅར་ཞུས།  བཅུ་བཞིར་རྒྱལ་དབང་མཆོག་ལ་ངོ་གཡོག་དགེ་བཤེས་རྣམས་དང་

བཅས་དཔེ་ཁྲིད་ཞུས་ཐོག་ཤིང་རྟའི་སྲོལ་འབྱེད་ཀྱི་རིགས་ལུང་ཕུལ་བར་དགྱེས་ཚོར་ཆེ་བ་

མཛད། བཅོ་བརྒྱད་ཉིན་ཐོན་ཕྱག་ཡང་ནང་བཅར་ཞུས་ཐོག་གསོལ་རས་རྒྱ་ཆེར་བསྩལ། དགུང་

གྲངས་ང་གསུམ་ས་སྤྲེལ་ལོའ་ིདབོ་ཟླ་བའི་ཚེས་བཅོ་བརྒྱད་ཉིན་ནོར་འཛིན་ཕོ་བྲང་དུ་དགེ་

བཤེས་བློ་གྲོས་དང་དམུ་དགེའི་བསོད་བཀྲ་རྣམ་གཉིས་ལ། ཡི་གེ་དྷ་ཞེས་སྡོམ་བརྩོན་ནི།  །ལྷོ་ཡི་

ཕྱོགས་སུ་རྣམ་པར་གྲགས།  །ཕ་རོལ་རྒོལ་བ་བཟློག་ནས་སུ།  །དེ་བཞིན་སྡོམ་བརྩོན་སྔགས་ཀྱང་

འགྲུབ།  །ཅེས་རྒྱལ་བ་རང་ཉིད་ཀྱིས་དཔལ་ལྡན་ཆོས་གྲགས་ལ་སྔགས་ཀྱང་འགྲུབ་ཅེས་ལུང་

བསྟན་པར་མཛད་ན། སྐུ་ཚེའི་སྨད་ལ་མཆོག་གི་དངོས་གྲུབ་སྒྲུབ་པའི་ཡི་དམ་གྱི་ལྷ་གང་ཡིན། 

བླ་མ་གང་གི་ཞབས་ལ་གཏུགས། འདི་རྣམས་ཀྱི་ལན་ཐུགས་གསལ་འདུག་ན་སྐུར་རོགས་མཛོད་

ཅེས་བྲིས་ཏེ་བསྐུར་བས། དྲི་ལན་ལེགས་པ་ལྟར་བྱུང་ཡང་དེ་ཙམ་ཞིག་མ་ངེས་པ་འདྲ་སྙམ་ནས་

དཔལ་ཆོས་ཀྱི་གྲགས་པ་འཁོར་ལོ་སྡོམ་པའི་རྣལ་འབྱོར་ལ་བརྟེན་ནས་མཆོག་གི་དངོས་གྲུབ་

བརྙེས་པ་སགོས་ཁྱེད་ཀྱིས་གསུངས་པ་ལྟར་དང་། སླབོ་དཔནོ་ནི་ཏཱ་ར་ན་ཐའི་རྒྱ་གར་ཆསོ་འབྱུང་

དུ་ཊིཀིཾ་བ་ཡིན་པར་འཐད་ཅེས་གསུངས། གཞན་ཡང་ཐ་ག་ན་དང་སྨན་ཞབས་པ་བསྟེན་པ་ཡིན་

སྣང་། དགེ་བཤེས་པ་ནས་དྲི་ལན་བྱུང་བ་ལེགས་པོ་འདུག་ཞུ་ཞེས་ཞུས་གསུངས། བཅུ་བཞི་ཉིན་

འཁོར་ལོ་སྡོམ་པའི་གནས་མཆོག་ན་ག་ར་གཉའ་གོང་བྲག་དཀར་མཇལ་དུ་བཏེག་སྟེ་གནས་

མཇལ་གནང་། སྣྲོན་ཟླའི་ཚེས་བཞི་ལ་དྲུང་ཡིག་པས། ཀ་ཡེ་ཆོས་གྲོགས་ལུང་རྟོགས་ཁྱེད་ཉིད་

ཀྱིས། །ཁ་ཙམ་མ་ཡིན་སྐྱབས་རྗེ་དབུས་འགྱུར་དུ། །ག་ཙམ་ཕེབས་པའི་སྐད་ཆ་ཐསོ་སམ་མིན། །ང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལ་དྲང་པོ་སྨྲོས་ཤིག་དགེ་བཤེས་ལགས།  །ཞེས་པའི་ལན་དུ་ལུང་རྟོགས་ནས། ཀ་པ་ལ་ཡི་གཙུག་

རྒྱན་བླ་མ་དེ།  །ཁ་བའི་ཡུལ་ལྗོངས་དབུས་འགྱུར་ཡུལ་ཕྱོགས་དེར།  །ག་ལེར་ཕེབས་སམ་མྱུར་དུ་

ཕེབས་རྒྱུ་ཡིན།  །ང་ཡིས་མ་འཚལ་སྐྱབས་རྗེ་ཉིད་ལ་རག  །ཅེས་སོགས་སྤེལ་རེས་བྱས། དགུང་

གྲངས་ང་བཞི་པ་ས་བྱ་ལོའ་ིཧོར་ཟླ་གཉིས་པའི་ཚེས་དྲུག་ཉིན་དབུས་ཕྱོགས་སུ་འདེགས་པའི་

སྒར་འབོག་མཛད། དབོ་ཟླ་བའི་ཚེས་བཅུ་གཉིས་ཉིན་མུ་སྟེགས་རྟ་དབྱངས་ནཱ་ལེན་དྲར་རྩོད་པ་

བྱེད་དུ་ཕེབས་པ་བཟློག་དཀའ་བའི་དུས་ཀླའི་ཞབས་ལ་སྤྲིངས་པའི་ཡི་གེ་དེ་བསོད་གྲགས་

མཆོག་སྤྲུལ། བླ་ཁོའ་ིབླ་སར་སྤྲུལ་སྐུ། དགེ་བཤེས་འགའ་ཞིག་ལ་ཉམས་སད་ཕྱིརདོན་གང་ཡིན་

ཞེས་བྲིས་ཏེ་བསྐུར་བས། བསོད་གྲགས་མཆོག་སྤྲུལ་ནས་ལན་ལེགས་པོ་གནང་བྱུང་གསུངས། ཕྱི་

ཉིན་ཡང་སྨྲི་ཏིས་དཔྱལ་ལོ་ཙཱ་བར་ཟུར་ཟའི་ཤོ་ལོ་ཀ་གཅིག་བྲིས་པ་བསོད་གྲགས་མཆོག་སྤྲུལ་

སོགས་ལ་སྔར་ལྟར་དྲི་བ་མཛད།  ས་ག་ཟླ་བའི་ཚེས་ཉེར་གཉིས་ཉིན་ལྷ་ལྡན་ཕྱོགས་སུ་

བཏེག །ཁྲུམས་སྟདོ་ཟླ་བའི་ཚེས་བཅུ་གསུམ་ཉིན་ནག་ཆུ་མཚོ་མ་ོར་བར་འབྱརོ། ཕྱི་ཉིན་༸སྐྱབས་

མགནོ་རྒྱལ་བའི་དབང་པ་ོདང་། པཎ་ཆེན་ཐམས་ཅད་མཁྱེན་པ་རྣམ་གཉིས་ཞབས་བརྟན་དགནོ་

དུ་བཞུགས་པར་མཇལ་དུ་ཕེབས་པའི་ལམ་བར་པཎ་ཆེན་མཆོག་ནས་མི་སྣ་ཆེད་མངགས། ནག་

ཆུ་མཁན་ནང་གཉིས། སྒོ་མང་གྲྭ་ཚང་དང་། ཧར་གདོང་ཁང་ཚན། དབལ་ཤ ལ་མི་ཚན་སོ་སོ་ནས་

ལེགས་དར་སྡེར་ཁ་བཅས་བསྟར། ཚེས་བཅོ་ལྔ་ཉིན་པཎ་ཆེན་མཆོག་ལ་བཞེས་སྤྲོ་མཎྜལ་རྟེན་

གསུམ་རྟ་ཆེན་བཅོ་ལྔ་ཕུལ་ཏེ་འབོྱར་ཕྱག་ཞུས།  བཅུ་བདུན་ཉིན་༸སྐྱབས་མགོན་རྒྱལ་བའི་

དབང་པོ་རིན་པོ་ཆེར་བཞེས་སྤྲོ་མཎྜལ་རྟེན་གསུམ་རྟ་ཆེན་བཅོ་ལྔ་བཅས་ཕུལ་ཏེ་མཇལ་ཕྱག་

ཞུས། དེ་ནས་བཏེག་སྟེ་རིམ་གྱིས་རྭ་སྒྲེང་དང་སྟག་ལུང་བརྒྱུད་ཆིབས་བསུ་དང་བཅས་གཟིམས་

སྤྱིལ་འཇམ་དབྱངས་ཤར་དུ་ཕེབས།  ཕྱི་ཉིན་ལྷ་སའི་ཇོ་ཁང་སྟེང་ཤོད་བར་གསུམ་ཞིབ་པར་

མཇལ། རྨུ་རུའི་བྲམ་གཟུགས། ར་མོ་ཆེ། ཚེ་དཔག་ལྷ་ཁང་། དམ་པ་རིགས་བརྒྱའི་ལྷ་ཁང་སོགས་

ཞིབ་མཇལ་མཆོད་འབུལ་ཞུས། དེ་ནས་རྟག་ཚག་མཆོག་སྤྲུལ་དང་། ཚེ་སྨོན་གླིང་མཆོག་སྤྲུལ། 

ཕུར་ལྕོག་བྱམས་མགོན་མཆོག་སྤྲུལ་རྣམས་མཇལ་ཞིང་། ཕ་བོང་ཁ། ཆུ་བཟང་རི་ཁྲོད། བྱེས་པའི་

རྟ་མགྲིན་སོགས་ཞིབ་པར་མཇལ། དེ་རྗེས་བཞུགས་གནས་འཇམ་དབྱངས་ཤར་དུ། ཀརྨ་ཤ་སྤྱན་

འབྲས་སྤུངས་སྒོ་མང་ཆོས་འབྱུང་།

འདྲེན་ཞུས་པར། ཧྲཱིཿ མཉམ་མེད་ལུང་གི་བདག་པོ་མི་ཡི་དབང་།  །ལེགས་བཤད་བདུད་རྩིའི་

ཆར་སྤྲིན་ཀུན་གཡ་ོབའི། །ཟབ་གཏེར་མགནོ་གྱི་རྟེན་འབྲེལ་སླུ་མེད་པ། །ང་ཡི་བཤེས་གཉེན་དམ་

པར་གུས་པས་འདུད།  །ཅེས་མཆོད་བརྗོད་ལྗགས་རྩོམ་མཛད་མཐར་བཀའ་ལུང་ཕུལ་ནས་སྐུ་

ཡལ། མཁར་རྡོ་མཆོག་སྤྲུལ་དང་། མངའ་རིས་སྤྲུལ་སྐུ་རིམ་ཕེབས་ལ་མཇལ་འཕྲད་གནང་། སྨིན་

དྲུག་ཟླ་བའི་ཚེས་ལྔར་སྒོ་མང་གྲྭ་ཚང་གི་བླ་མ་ལས་སྣེའི་ཆིབས་བསུ་བཅས་འབྲས་སྤུངས་སུ་

ཕེབས་ལམ་འབྲས་ཚོགས་ཆེན་ལས་སྣེ། སྒ་ོམང་གྲྭ་ཚང་། ཧར་གདངོ་། དབལ་ཤ ལ་མི་ཚན་རྣམས་

ཀྱིས་ཐབ་བསུ་ཁར་རིམ་པར་ཕེབས་ཏེ། མི་ཚན་དུ་ཕེབས། ཁངོ་གཏགོས་རྣམས་ཀྱིས་དཀར་སྤྲ་ོམ་

ཎྜལ་རིམ་པར་བསྟར། ཁྲི་ངག་དབང་ཆོས་འཕེལ་གྱི་མཆོག་སྤྲུལ་རྗེས་སོར་མཚན་ཞབས་དང་། 

བོད་ཀྱི་སྲིད་སྐྱོང་གནང་མཁན་སྟག་བྲག་རིན་པོ་ཆེ་ཕེབས་ནས་རྟེན་གསུམ་བཏེགས། དེ་ནས་

ཚོགས་ཆེན་དང་གྲྭ་ཚང་བཞི། བསམ་བླ་ོརྒྱུད་ཁང་། འཇམ་དབྱངས་ལྷ་ཁང་སགོས་ཀྱི་རྟེན་རྣམས་

ཞིབ་པར་མཇལ་ཞིང་།  ཀུན་དགའ་ར་བའི་རྟེན་གཙོ་ཙནྡྲ་གོ་མིའི་སྤྱན་རས་གཟིགས་སོགས་

མཇལ། བཅུ་གཅིག་ཉིན་མཚོ་ཁ་མི་ཚན་དུ་བླ་སྤྲུལ་དགེ་བཤེས་སོགས་སུམ་བརྒྱ་ལྷག་ལ་འཇལ་

དབྱངས་དཀར་པོའ་ིརྗེས་གནང་དང་། པཎྜི་ཏ་ནོར་བུ་གླིང་པས་མཛད་པའི་འཇམ་དཀར་བསྟོད་

པ་དོན་ཟབ་མ་སོགས་ཀྱི་ལུང་གནང་། དེ་རྗེས་ར་ཚག་རི་ཁྲོད་དུ་ཕག་མོ་མཇལ། མགོ་ཟླ་བའི་

ཚེས་པ་བརྒྱད་ཉིན་གངས་ཅན་ལྷ་སྐལ་༸གོང་ས་༸སྐྱབས་མགོན་ཐམས་ཅད་མཁྱེན་གཟིགས་

བདོ་ལྗངོས་སུ་ཆིབས་ཞལ་བསྒྱུར་བ་ལ་བསུ་བར་ཕེབས། ཉི་ཤ ་ཐམ་པའི་ཉིན་མཁར་རྡ་ོརིན་པ་ོཆེ་

དང་། ཉེར་གཅིག་ཉིན་སྟག་ལུང་རིན་པོ་ཆེ་ཕེབས་ནས་འཇལ་དར་ཕུལ། ཉེར་བཞི་ཉིན་ཚོགས་

ཆེན་དུ་མང་འགྱེད་དང་། སྒོ་མང་གྲྭ་ཚང་ལ་གཏོང་སྒོ་དང་སྐུ་འགྱེད་བཅས་རྒྱས་པར་མཛད། དེ་

ནས་རིམ་གྱིས་ཁང་ཚང་མི་ཚན་སོ་སོར་ཉིན་འཁྱོངས་སྐུ་འགྱེད་བཅས་གནང་། སེ་རར་ཕེབས་

ནས་ཧར་གདོང་ཁང་ཚན་དུ་ཕེབས།  ཚོགས་ཆེན་དང་བྱེས་པ་གྲྭ་ཚང་སོགས་ལ་མང་འགྱེད་

བསྟར། དེ་སྐབས་སྐུ་ཕྲེང་གོང་མ་ནས་བཟུང་བྱ་བྲལ་ཁང་ཚན་ཡིན་པར་མ་ཟད་ཚོགས་ཞུགས་

སྐབས་ཀྱང་སེ་རར་ཕེབས་སྐབས་བྱ་བྲལ་ཁང་ཚན་ལས་གཞན་དུ་མེད་ཅེས་ཁོ་ཚོ་ནས་ལབ་

གླེང་བྱུང་ཞིང་། དེ་དུས་བྱ་བྲལ་ལ་སོང་བ་ཡིན་སྙམ་ཞེས་གསུངས་ཏེ་ཧར་གདོང་ལ་བབ་ཟིན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྟབས་ཚོམས་ཇ་དང་སྐུ་འགྱེད་ཕུལ་ནས་བྱ་བྲལ་ཁང་ཚན་གྱི་ཡང་ཐོག་ཏུ་སྤོས་ཏེ་བྱ་བྲལ་ལ་

ཐོབ་པར་བྱས་ཏེ་བྱ་བྲལ་ལའང་ཚོམས་ཇ་དང་སྐུ་འགྱེད་བཅས་གནང་། དེ་ནས་བྱེས་པ་གྲྭ་ཚང་། 

སྔགས་པ་གྲྭ་ཚང་། གནས་བརྟན་ལྷ་ཁང་། སེར་སྨད་གྲྭ་ཚང་སོགས་རྟེན་རྣམས་མཇལ། རྒྱལ་ཟླའི་

ཚེས་གཅིག་ལ་ཇུར་ཕྱེད་མི་ཚན་ནས་སྒ་ོམང་མཁན་པ་ལས་ཐགོ་པ་སྦྱིན་པ་རྒྱ་མཚོ་དང་། འདུལ་

བ་མཁན་པོ་བློ་བཟང་བསྟན་འཛིན་རྣམ་གཉིས་ཀྱི་ཞབས་བརྟན་གསོལ་འདེབས་རེ་བསྐུལ་ངོར་

གསར་རྩོམ་གནང་།  དགུང་གྲངས་ང་ལྔ་ལྕགས་ཁྱི་ཚེས་བཅུ་གཅིག་ལ་དགའ་ལྡན་ཁྲི་ཟུར་བློ་

བཟང་རྒྱ་མཚན་པའི་ཞལ་སྔ་ནས་གདན་དྲངས་ཏེ་འཇམ་ལུགས་ཚེ་དཔག་མེད་ལྷ་ལྔའི་ཚེ་

དབང་སོགས་བཀའ་དྲིན་མནོས་ཏེ་གཏང་རག་ཕུལ། བཅོ་བརྒྱད་ཉིན་རྩེ་མཇལ་དུ་ཕེབས། རྒྱལ་

དབང་ལྔ་པའི་སྐུ་གདུང་འཛམ་གླིང་རྒྱན་གཅིག་དང་འདྲེན་མཆོག་བསྐལ་བཟང་རྒྱ་མཚོའི་སྐུ་

གདུང་། གཞན་ཡང་རྟེན་ཁག་རྣམས་ལ་མཆོད་མཇལ་རྒྱས་པར་ཞུས། ཉེར་གཉིས་ཉིན་འབུལ་

སྡུད་སྤྲུལ་པའི་སྐུ་ཕེབས་ནས། ཁོང་རྒྱུད་གྲྭར་ཕེབས་པའམ་རི་ཁྲོད་དགོན་པ་གང་དུ་བཞུགས་ན་

ལེགས། མོ་བརྟག་གནང་དགོས་གསུངས་པ་ལྟར། བརྟག་པ་བགྱིས་པར་ཉིད་རྒྱུད་གྲྭར་དེ་ཙམ་

ཡག་པོ་རང་མི་འདུག །དེ་ལས་རི་ཁྲོད་དང་དགོན་པ་གང་རུང་ན་བཞུགས་ཏེ་ལྷག་བསམ་རྣམ་

དག་སྒོས་བསྟན་པ་ལ་བྱ་བ་གནང་ན་ལེགས་ཞེས་བབས་པ་བཞིན་ཞུས་གསུངས། གནམ་སྟོང་

ཉིན་སྦལ་ཏི་དགྲ་བཅོམ་འདུལ་བ་འཛིན་པ་ནས་ཕྱག་འདེབས་མཛད་པ་སྐྱོར་མོ་ལུང་དུ་ཕེབས་

ཏེ། མངའ་རིས་བླ་བྲང་དུ་བབ། རྟེན་ཁག་སོ་སོ་མཇལ་ཞིང་། གྲྭ་ཚང་ལ་མང་འགྱེད་ཕུལ། རྗེ་བླ་

མས་དུས་འཁོར་སྦྱོར་དྲུག་མུན་སྒོམ་མཛད་པའི་གནས་མར་ཁུ་བུར་སྐྱུ་མཇལ་དུ་མངའ་རིས་

མཆོག་སྤྲུལ་དང་བཅས་ཕེབས། དེ་ནས་སློབ་དཔོན་པདྨའི་གྲུབ་རྟགས་ཀྱིས་ཆུ་བཏོན་པ་གཞོང་

པ་ལྷ་ཆུའི་སྐུ་བརྙན་འཇལ། དེ་ནས་དགའ་ལྡན་ཁྲི་ཐགོ་བདུན་ཅུ་པ་ངག་དབང་ཆསོ་འཕེལ་པས་

ཕྱག་འདེབས་མཛད་པའི་རི་ཁྲོད་སྟག་ལུང་བྲག་ཏུ་ཕེབས་ནས་ཉིན་ཤས་བཞུགས།  ནང་རྟེན་

རྣམས་ཞིབ་པར་མཇལ། རི་ཁྲོད་པ་རྣམས་ལ་མང་འགྱེད་བརྩལ། སྤྲུལ་པའི་སྐུ་ཁོང་གཅིག་པུར་

ཆོས་རྒྱལ་ཡང་གསང་དུག་རི་ནག་པོའ་ིརྗེས་གནང་ཕུལ།  དེ་ནས་བཏེག་སྟེ་རིམ་གྱིས་ཀརྨ་ཞྭ་

དམར་རྟོགས་ལྡན་གྲགས་སེང་གིས་ཕྱག་འདེབས་མཛད་པ་ཡངས་པ་ཅན་འཇལ་དུ་ཕེབས། གྲྭ་

འབྲས་སྤུངས་སྒོ་མང་ཆོས་འབྱུང་།

ཚང་ལ་མང་འགྱེད་གནང་། དེ་ནས་བཏེག་སྟེ་རྒྱལ་བ་ལྔ་པས་ཕྱག་འདེབས་མཛད་པའི་དགའ་

ལྡན་ཆོས་འཁོར་གླིང་མཇལ་ཞིང་། དགོན་པར་མང་འགྱེད་ཐེབས་ཕུལ། དེ་ནས་གཙང་པོ་བརྒལ་

ཏེ་གཙང་དུ་ཕེབས་ནས་བཀྲས་ལྷུན་ཧར་གདོང་ཁང་ཚན་ཚོམས་སུ་བབ། པཎ་ཆེན་མཆོག་གི་

དྲུང་དུ་འབུལ་བ་བཅས་འབྱརོ་མཇལ་ཞུས། དེ་ནས་པཎ་ཆེན་ཆསོ་རྒྱན་ནས་བཞེངས་པའི་དབྱེན་

ཟླུམ་མཆོད་རྟེན་སོགས་རྟེན་ཁག་དུ་མ་མཇལ། ཞ་ལུར་བཏེག་སྟེ་རྟེན་རྣམས་ཞིབ་པར་མཇལ་

ཞིང་། ཞ་ལུ་རི་ཕུག་མཇལ་དུ་ཕེབས། དེར་གྲུབ་ཆེན་བིར་ཝ་བའི་དབང་བུམ་ནང་དུ་བུམ་ཆུ་ཇི་

ཙམ་བླུགས་པ་ལོ་འཁོར་ཀྱང་མི་རུལ། མི་སྐམ་པར་འདུག་པ་བྱིན་ཅན་དམ་འབྱར་ཁ་ཕྱེ་ཏེ་བུམ་

ཆུ་བཞེས་པ་དང་བྱིན་རླབས་ཞུས། དེ་ནས་དབེན་དགོན་དུ་དབེན་ས་པ་བློ་བཟང་དོན་གྲུབ་ཀྱི་

སྐུ་གདུང་བཞུགས་པའི་ཉིད་ཀྱི་སྐུ་བརྙན་དྲུང་དུ་མཆོད་འབུལ་མཛད། དེ་ནས་གཡུང་སྟོན་རྡོ་རྗེ་

དཔལ་བའི་བཞུགས་གནས་བྲག་རྒྱ་རྡོ་རྗེའི་ཕོ་བྲང་མཇལ་དུ་བོྱན་ནས་ཕྱིར་ཕེབས། ནག་པ་ཟླ་

བའི་ཚེས་བརྒྱད་ལ་བཀྲས་ལྷུན་ཚོགས་ཆེན་དུ་དགེ་འདུན་སུམ་སྟོང་བདུན་བརྒྱ་ལྷག་ལ་མང་

འགྱེད་ཕུལ་ཐོག  །པཎ་ཆེན་ཆོས་ཀྱི་ཉི་མ་དགེ་ལེགས་རྣམ་རྒྱལ་ཚོགས་དབུས་སུ་གདན་ཞུས། 

བརྟན་བཞུགས་འབུལ་ཚན་རྒྱས་པར་བསྟར། བཅུ་དྲུག་ལ་གཙང་སྟདོ་ལ་གནས་མཇལ་དུ་ཕེབས་

ཏེ། རྗེ་དགེ་འདུན་གྲུབ་ཀྱི་ཞལ་སློབ་པཎ་ཆེན་བཟང་པོ་བཀྲ་ཤིས་ཀྱིས་ཕྱག་འདེབས་མཛད་པའི་

གདན་ས་གངས་ཅན་དགོན་དུ་ཕེབས་ནས་རྟེན་རྣམས་ཞིབ་མཇལ་མང་འགྱེད་ཕུལ། དེ་ནས་ཁྲོ་

ཕུ་བྱམས་ཆེན་མཇལ་ཞིང་། རིམ་གྱིས་བོ་དོང་གཡུ་ཐོག་དགོན་མཇལ་དུ་ཕེབས་ཏེ་རྟེན་རྣམས་

མཇལ་ཞིང་མང་འགྱེད་ཕུལ། ཏཱ་ར་ན་ཐའི་གདན་ས་དགའ་ལྡན་ཕུན་ཚོགས་གླིང་དུ་ཕེབས་ཏེ་ལ་ོ

རེ་ལ་སྒོ་གཅིག་མ་གཏོགས་འབྱེད་མི་ཆོག་པའི་དམ་འབྱར་ཅན། ཏྲཀྴད་མགོན་ཁང་གི་སྒོ་རྫོང་

དཔོན་སོགས་ནས་ཕྱེ་སྟེ་མཇལ་ཞིང་སྙན་ཤལ་ཕུལ། གྲྭ་ཚང་ལ་མང་འགྱེད་བཏང་། རྒྱབ་ཀྱི་ལུང་

པར་ཀུན་སྤངས་ཐུགས་རྗེ་བརྩོན་འགྲུས་པའི་གདན་ས་ཇོ་མོ་ནང་པར་མང་འགྱེད་འབུལ་མི་

བཏང་།  དེ་ནས་ལྷ་རྩེར་ཕེབས་ནས་གྲྭ་ཚང་ལ་མང་འགྱེད་བཏང་།  ས་ཟླའི་ཚེས་གཉིས་ཉིན་

འཁོན་དཀོན་མཆོག་རྒྱལ་པོའ་ིགདན་སར་བཏེག་སྟེ་ས་སྐྱ་གསང་སྔགས་ཕོ་བྲང་གི་ཡང་རྩེར་

ཕེབས། བདག་ཁྲི་རིན་པོ་ཆེར་འབུལ་བ་བཏེགས། ངོ་མཚར་རྟེན་བཞིའི་ཡ་གྱལ། རྭ་ལོ་ཙཱ་བས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཞེངས་པའི་སྒྲལོ་མ་གསུང་འབྱནོ་མ་དང་། རྟེན་བཞིའི་ཡ་གྱལ། རྣམ་རྒྱལ་མཆདོ་རྟེན་སགོས་ང་ོ

མཚར་རྟེན་རྣམས་ཞིབ་པར་མཇལ། ཚེས་བདུན་ཉིན་ཁའུ་བྲག་རྫོང་མཇལ་དུ་ཕེབས་ཏེ་རྡོ་རིང་

བ་ཆེན་པོས་ཚར་ཆེན་བློ་གསལ་རྒྱལ་མཚོ་ལ་རྡོ་རྗེ་རྣལ་འབྱོར་མའི་གདམས་པ་རྫོགས་པར་

གནང་པའི་གཟིམ་ཁང་དུ་ཕེབས།  གནམ་ཁའུ་པས་ཞལ་བཞི་པའི་ཞལ་གཟིགས་དུས་མཛད་

པའི་བསྟོད་པ་བདེ་ཆེན་ལྷན་སྐྱེས་མ་གསུངས་ཏེ་འཕྲིན་ལས་བཅོལ། དེ་ནས་ཤེལ་དཀར་ཁོང་

རྒོད་ཚང་པ་ལོ་བཅུ་གསུམ་ལ་བཞུགས་པའི་སྒྲུབ་གནས་སྟེང་འགྲོ་མཇལ་དུ་ཕེབས། རི་ཁྲོད་པ་

རྣམས་ལ་མང་འགྱེད་ཕུལ། ཕྱི་ཉིན་རས་པ་ཞི་བ་འདོ་ཀྱི་སྒྲུབ་ཕུག་མཇལ་ཞིང་བྱ་བཏང་བ་རྣམས་

ལ་མང་འགྱེད་ཕུལ།  དེ་ནས་རིམ་གྱིས་དིང་རི་གླིང་སྐོར་ཞེས་པ་ཕ་དམ་པས་ཕྱག་བཏབ་པའི་

དགོན་པར་ཕེབས་ཤིང་། དེའི་རྟེན་རྣམས་ཞིབ་པར་མཇལ། མང་འགྱེད་ཕུལ། དེ་ནས་གཉའ་ལམ་

འཕེལ་རྒྱས་གླིང་དུ་ཕེབས། ཕྱི་ཉིན་རས་ཆུང་གི་སྒྲུབ་ཕུག་མཇལ་ཞིང་། ལ་ཕྱི་བདུད་འདུལ་ཕུག་

དང་། མཐིལ་དགོན་པ་མཇལ་ཞིང་མང་འགྱེད་ཕུལ། དེ་ནས་རིམ་གྱིས་དཔལ་མེད་ཐང་བརྒྱུད་

གླང་སྒོ་ཀླུ་བདུད་རྫོང་མཇལ།  སྣྲོན་ཟླ་བའི་ཚེས་གཅིག་ལ་སློབ་དཔོན་པདྨས་གངས་དཀར་ཤ་

མེད་དམ་ལ་བཏགས་པའི་གནས་ལྷ་མཚོ་ཕྱི་མཚོ་ཟེར་བར་ཞག་མལ་མཛད་ནས་སྐྱེིད་གྲོང་ཇོ་

བོ་དང་། རྗེ་བཙུན་གྱི་འཁྲུངས་གནས་སྒྲུབ་གནས་སོགས་མཇལ། ཇོ་བོ་འཕགས་པ་ཝ་ཏི་མཇལ་

ཏེ་མཆོད་འབུལ་རྒྱ་ཆེ་དང་དགེ་འདུན་རྣམས་ལ་མང་འགྱེད་ཕུལ།  དེ་ནས་སློབ་དཔོན་པདྨ། 

མཁན་ཆེན་བོ་དྷི་ས་ཏྭ། ཀ་མ་ལ་ཤཱི་ལ་རྣམས་ཀྱིས་ཞབས་ཀྱིས་བཅགས་ཤིང་ཇོ་བོ་ཆེན་པོ་ཨ་ཏི་

ཤས་གཞི་གསུམ་མཛད་ཅིང་ཆོས་འཁོར་རྒྱ་ཆེར་བསྐོར་ཏེ།  ཕྱག་མཛུབ་ཀྱིས་རྡོ་ལ་མ་ཎི་བྲིས་

པའི་གནས་མ་ཎི་ལ་ཁ་ཟེར་བ་དེར། ཡངོས་འཛིན་ཡེ་ཤེས་རྒྱལ་མཚན་ནས་ཕྱག་འདེབས་གནང་

བའི་བསམ་གླིང་དུ་ཡངོས་འཛིན་གཟིམ་ཤག་ཏུ་ཕེབས། རྟེན་རྣམས་ཞིབ་མཇལ་མང་འགྱེད་ཕུལ། 

རིམ་གྱིས་དགེ་ལྡན་ཕུག་མོ་ཆེ་དང་། རག་མ་བྱང་ཆུབ་རྫོང་། བྲག་དཀར་རྟ་སོ། དབུ་མ་རྫོང་། རྗེ་

བཙུན་གྱི་འཁྲུངས་གནས་ཀ་བཞི་གདུང་བརྒྱད་ཀྱི་འབུམ་ཁང་། དནོ་གྱི་འདོ་ཟེར་ཕུག ར་ལའི་ཟ་

འགོ་ཕུག་སོགས་ཀྱི་རྟེན་རྣམས་ཞིབ་པར་མཇལ། གཙང་ཆབ་ཀོ་གྲུས་བརྒལ་ཏེ། སྔོན་ཆོས་རྒྱལ་

སྲོང་བཙན་སྒམ་པོས་བཞེངས་པའི་གྲས་བཅོམ་ལྡན་འདས་ཀྱི་དབུ་སྐྲ་ཉག་བདུན་ནང་བཞུགས་

འབྲས་སྤུངས་སྒོ་མང་ཆོས་འབྱུང་།

ཀྱི་རྣམ་སྣང་བྱིན་ཅན་སགོས་ཀྱི་རྟེན་རྣམས་མཇལ། ཆུ་སྟདོ་ཟླ་བའི་ཚེས་ལ་མ་ཕམ་གཡུ་མཚོ་ལ་

མཚོ་འབུལ་བཏེགས་ཏེ། པུ་རངས་ས་ཕྱོགས་སུ་ཕེབས་ནས་པུ་རངས་བཤད་འཕེལ་གླིང་གི་རྟེན་

རྣམས་མཇལ་ཞིང་མང་འགྱེད་ཕུལ། དེ་ནས་རྩ་ལུང་དགོན་དུ་གཙང་སྨྱོན་ཧེ་རུ་ཀའི་རུས་རྒྱན་

ཕྱག་མཁར་སོགས་མཇལ་ཞིང་དགེ་འདུན་རྣམས་ལ་མང་འགྱེད་ཕུལ། དེ་ལ་སྤྱིར་མཆོད་པ་ལ་

ཁྱད་པར་མེད་ཀྱང་བདེ་མཆོག་གི་རྒྱུད་འོད་གསལ་རྩལ་དུ་བཏོན་ཏེ་གསུངས་པ་ཡིན་ཕྱིར་

མཆོད་མེ་ཕུལ་ན་ལྷག་པར་གནད་ཆེ་ཞེས་རྒྱུད་རང་ན་འདུག་པས་གངས་ཏི་སེར་མར་མེ་ཆིག་

ཁྲི་བཞི་སྟོང་ལྷག་ཡོན་ཆབ་ཆིག་ཁྲི་ཉིས་སྟོང་སོགས་མཆོད་པ་རྒྱ་ཆེར་བཤམས་ཏེ་ཕུལ་བར་

གསུངས། དེ་ནས་ཏི་སེ་ལ་གནས་མཇལ་ལེགས་པར་གྲུབ་ཟིན་པའི་རྟེན་འབྲེལ་ལ་དགོངས་ནས། 

འདི་ལྟར། དགུང་ཁའི་པགས་པ་སྟུག་པ་ོདགྲ་ཟླ་ཉལ་འགྲའོ་ིཆམོ་རྐུན་རྐེད་མེད་མས། །མངནོ་པར་

འཁྱུད་པའི་ཀུན་གསལ་གཞོན་ནུའི་མཛེས་པ་མིག་གི་བདུད་རྩི་བཞིན།  །མཚན་དཔེའི་རི་མོའ་ི

གར་དུ་ཟློས་པའི་མཐོང་ན་མི་མཐུན་མེད་པའི་སྐུ།  །ཟླ་བའི་ཐོད་ཅན་དང་པོའ་ིམགོན་དེ་ཅོད་

པན་གཞན་བཞིན་གཙུག་ན་རྒྱལ།  །ཞེས་བདེ་མཆོག་ལ་བསྟོད་ཚིག་འདི་མཛད། ཁྲུམས་སྟོད་ཟླ་

བའི་ཚེས་ལ་ངམ་རིང་དགོན་མཇལ་ཞིང་མང་འགྱེད་དང་ཆོས་འབྲེལ་གནང་། དེ་ནས་བཅོ་ལྔ་

ཉིན་ལྷུན་པོ་རྩེར་ཕེབས་ཏེ་འདུས་ཚོགས་སུ་མང་འགྱེད་ཕུལ་ཞིང་ཆོས་འབྲེལ་གནང་། མགོན་

ཁང་དུ་རྗེ་ཐམས་ཅད་མཁྱེན་པས་འགོག་པ་རི་ནས་གཏེར་དུ་བཞེས་པའི་ཆོས་རྒྱལ་ཞལ་འབག་

ཞགས་པ་བཅས་རྗེ་ཤེར་སེང་པ་ལ་གནང་བ་སོགས་མཇལ། སྲད་རྒྱུད་འདུ་ཁང་དུ་ཕེབས།  གྲྭ་

ཚང་གི་ཐུགས་བཞེད་བཞིན་དབང་སྟ་གོན་དང་བཅས་པ་བསྩལ།  འདུལ་ནག་པའི་སྒྲུབ་ཕུག་

རྒྱབ་ཀྱི་བྲག་ལ་འཇིགས་བྱེད་རང་བྱོན་ཡོད་པ་ས་འགོ་ཏུ་ནུབ་སོང་བས་མེ་རི་མ་གཏོགས་མི་

མཐོང་བ་མཇལ། ངོར་ཆེན་ཀུན་དགའ་བཟང་པོའ་ིགདན་སར་མཆོད་འབུལ་ཆེད་མི་བཏང་། དེ་

ནས་རིམ་གྱིས་བཏེག་སྟེ།  ཐ་སྐར་ཟླ་བའི་ཚེས་བདུན་ལ་བཀྲས་ལྷུན་ཧར་གདོང་ཁང་ཚན་དུ་

ཕེབས། བཅུ་གསུམ་ཉིན་པཎ་ཆེན་མཆོག་ལ་འབྱོར་མཇལ་ཞུས། བཅུ་དགུར་པཎ་ཆེན་མཆོག་གི་

བཀའ་གནང་གིས་ལྷ་ོཔ་ཡངོས་འཛིན་ཕེབས་ཏེ་བདེ་མཆགོ་མཁའ་འགྲ་ོསྙན་བརྒྱུད་ཀྱི་ཕྱི་དཀྱིལ་

ལྷ་ལྔ། གསང་འདུས་འཇིག་རྟེན་དབང་ཕྱུག་གཉིས་ཀྱི་དབང་གནང་དགོས་ལ་འཁང་ར་བཅས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སླར་ཡང་གསུངས་ནན་ཕེབས་པར་ཞལ་བཞེས་གནང་། སྨིན་ཟླའི་ཚེས་གཉིས་ཉིན་སྔ་གོང་ནས་

སྙན་སྒྲོན་ཕུལ་ཡོད་པ་བཞིན། པཎ་ཆེན་མཆོག་གི་ཞལ་སྔ་ནས་འཇིགས་བྱེད་བཅུ་གསུམ་མའི་

སྟ་གོན།  ཚེས་གསུམ་ཉིན་དབང་དངོས་གཞི་བཅས་ཚོགས་པ་སྟོང་ཕྲག་གསུམ་ལ་རྒྱ་ཆེ་བའི་

གཟབ་བཤད་དམ་པ་གོང་མའི་ཕྱག་ལེན་བཅས་བཀའ་དྲིན་དུ་བསྩལ་བར་གཏང་རག་འབུལ་

ཆེན་བཏེགས། ཚེས་བཅུ་ཉིན་ཀུན་སྐྱོབ་གླིང་དུ་པཎ་ཆེན་མཆོག་དང་། ལྷོ་པ་ཡོངས་འཛིན་རིན་

པོ་ཆེ་སྔགས་ཟུར་དཔལ་ལྡན་སེང་གེ་པ། སྦལ་ལུང་སྤྲུལ་པའི་སྐུ། ཁང་ཟླ་སྤྲུལ་པའི་སྐུ། དཀའ་

ཆེན་སྤྲུལ་སྐུ་རྣམས་ལ་བདེ་མཆོག་སྙན་བརྒྱུད་ཕྱི་དཀྱིལ་ལྷ་ལྔའི་དབང་གནང་།  ཕྱི་ཉིན་ཡང་

ཁོང་པ་གཙོ་མཛད་པ་རྣམས་ལ་གསང་འདུས་འཇིག་རྟེན་དབང་ཕྱུག་གི་དབང་བརྒྱུད་ལྡན་བླ་

མ་དམ་པའི་ཕྱག་བཞེས་བཞིན་མཎྜལ་གྱི་ཚུལ་དུ་ཕུལ་བར་པཎ་ཆེན་མཆོག་ནས་ཕྱག་བསྟར་

གྱིས་རྟེན་གསུམ་གྱི་གསོལ་རས་སྤམ་མཐོ་བ་བསྩལ་གསུངས།  དེ་ནས་བཅུ་གསུམ་ཉིན་ཐོན་

མཇལ་ཞུས་སྐབས་ཀྱང་ནེ་སེར་ཇ་ོབའོ་ིརིགས་གཏད་བཀའ་དྲིན་དུ་བསྩལ། བཅུ་བདུན་ཉིན་ཐབ་

སྐྱེལ་དང་བཅས། ཞྭ་ལུར་གནས་མཇལ་མཛད། དེ་ནས་རིམ་གྱིས་མཁས་གྲུབ་རིན་པ་ོཆེའི་གདན་

ས་རི་བོ་མདངས་ཅན་དང་། འབྲོང་རྩེ་ལྷ་བཙུན་གྱི་གདན་ས། རྒྱལ་རྩེ་དཔལ་འཁོར་མཆོད་རྟེན། 

འགྲ་ོམགནོ་གཙང་པ་རྒྱ་རས་ཀྱིས་ཕྱག་འདེབས་མཛད་པ་འབྲུག་ར་ལུང་རྣམས་རིམ་གྱིས་མཇལ། 

གམ་པ་ལ་བརྒྱུད་གཙང་པོ་བརྒལ་ཏེ་སྲིན་པོ་རིའི་བདེ་མཆོག་ལྷ་ཁང་དུ་ཕེབས། དེ་ཕྱོགས་ཀྱི་

རྟེན་རྣམས་ཞིབ་པར་མཇལ། རི་ཁྲདོ་པ་རྣམས་ལ་མང་འགྱེད་ཕུལ། དེ་ནས་གཙང་པ་ོཕྱིར་བརྒལ་

ཏེ་གོང་དཀར་རོྡ་རྗེ་གདན་པ་ཀུན་དགའ་རྣམ་རྒྱལ་གྱི་གཟིམས་ཤག་ཏུ་ཕེབས། རྟེན་རྣམས་ཞིབ་

པར་མཇལ། གྲྭ་ཚང་ལ་མང་འགྱེད་ཕུལ། དེ་ནས་ཇ་ོབའོ་ིལུང་བསྟན་བཞིན་བླ་མ་ཤེས་རབ་དཔལ་

ལྡན་པས་ཕྱག་འདེབས་མཛད་པ་རྭ་སྨད་དགོན་པ་མཇལ་རྗེས་གཙང་པོ་བརྒལ་རྡོ་རྗེ་བྲག་གི་

རྟེན་རྣམས་མཇལ་ཞིང་དགོན་པར་མང་འགྱེད་ཕུལ།  དེ་ནས་བཏེག་སྟེ་བསམ་ཡས་ཀྱི་རྟེན་

རྣམས་ཞིབ་པར་མཇལ་གྲྭ་ཚང་ལ་མང་འགྱེད་ཕུལ། རིམ་གྱིས་འནོ་རྒྱལ་སྲས་བླ་བྲང་གི་གཟིམ་

ཆུང་བདེ་བ་ཅན་དུ་བབ། རྟེན་རྣམས་ཞིབ་པར་མཇལ། འབྲས་སྒོ་མང་བཀའ་འགྱུར་བླ་མ་དང་

རྒྱས་སྲས་ཡོངས་འཛིན་སྦྱིན་པ་ཆོས་འཛིན་སོགས་ལ་ཆོས་འབྲེལ་གནང་།  སྔ་གོང་སྡེ་སྣོད་

འབྲས་སྤུངས་སྒོ་མང་ཆོས་འབྱུང་།

འཛིན་པ་འབུལ་སྡུད་སྤྲུལ་པའི་སྐུས་ཡིག་ལམ་ནས་སྒ་ོམང་གུང་རུ་མཁན་ཟུར་རིན་པ་ོཆེའི་ཡང་

སྤྲུལ་ཕྱོགས་གང་དུ་རྩད་གཅོད་བྱས་ན་གསལ་བའི་བརྟག་པ་བྱེད་དགོས་གསུངས་བྱུང་བ་ལྟར། 

ཚེས་གསུམ་ལ་བརྟག་པ་བྱས་པར་ཕྱོགས་གཞན་ལ་མི་གསལ་བས་ཁམས་ཕྱོགས་དང་གསང་ཕུ་

གཉིས་ལས་སྔ་མ་ལེགས་རུང་ས་ཐག་གིས་བསྐལ་པས་དཀའ་སྙམ།  ཕྱི་མ་ལེགས་ཞེས་ཡི་གེ་

བསྐུར་བ་སོགས་བྱས་གསུངས། དགུང་གྲངས་ང་དྲུག་པ་ལྕགས་ཕག་ལོར་གླིང་རས་པ་པདྨ་རྡོ་

རྗེའི་སྒྲུབ་ཕུག་དང་བླ་མ་ཞང་གི་གདན་ས། ཀེའུ་ལྷ་ཁང་། མཁས་གྲུབ་ཁྱུང་པོ་རྣལ་འབྱརོ་གྱི་ཞལ་

སློབ་རྒྱལ་མཚན་པའི་གདན་ས་བདེ་ཆེན་དགའ་ཚལ་རྣམས་མཇལ་ནས་བསམ་ཡས་འཆིམས་

ཕུ་བྲག་དམར་ཀེའུ་ཚང་། གདན་ས་མཐིལ། ཟངས་རི་མཁའ་དམར། རྒྱལ་བ་བསོད་ནམས་རྒྱ་

མཚོས་ཕྱག་འདེབས་མཛད་པ་རོང་ཆགས་ཁ་ཆོས་སྡེ།  དྭགས་པོ་བཤད་སྒྲུབ་གླིང་།  དྭགས་ལྷ་

སྒམ་པོ་རྣམས་མཇལ་ནས་ཙ་རི་ཅིག་ཆར་དུ་གཞི་བཏིངས། རྡོ་རྗེ་ཕག་མོར་མཇལ་སྐོར་ཞུས་ཏེ་

སྐུ་རྒྱབ་ཁྲིའི་སྒོ་ཕྱེ་ནས་འགོ་གི་རྡོ་ནག་ལས་གྲུབ་པའི་ཕག་ཞལ་མཇལ།  མར་མེ་ཁྲི་ཚོ་གཅིག་

ཕུལ། ཙ་རིའི་གནས་སྐོར་གྲུབ་ནས་འབྲུག་པ་པད་དཀར་བའི་གདན་ས་གསང་སྔགས་ཆོས་གླིང་

སོགས་རིམ་གྱིས་ལྷོ་གནས་རྒྱས་པར་མཇལ། གཙང་པོ་བརྒལ་ཏེ་སྙེ་ཐང་སྒྲོལ་མ་ལྷ་ཁང་མཇལ་

ཞིང་།  སྟོད་ལུང་མཚུར་ཕུ་ཀརྨ་པ་མཇལ་ཞིང་ཏཱ་མིང་རྒྱལ་པོས་ཀརྨ་དེ་བཞིན་གཤེགས་པར་

ཕུལ་པའི་དབུ་ཞྭ་འཁྲུགས་མེད་དང་མཇལ། ཕྱིར་ཕེབས་ཏེ་དན་བག་ནས་ཐབ་བསུ་དང་བཅས་

འཇམ་དབྱངས་ཤར་དུ་བབ། དེ་ནས་བདེ་སྐྱིད་གླིང་ཁར་སྤོས། འབུལ་སྡུད་སྤྲུལ་པའི་སྐུར་བདེ་

ལམ་གྱི་ཁྲིད།  དྲིལ་བུ་ལྷ་ལྔའི་དབང་།  ནག་པོ་པའི་མཆོག་གི་དབང་།  ཚེམས་བུ་དམར་ཁྲིད། 

གསང་བདེ་འཇིགས་གསུམ་གྱི་ཁྲིད། སྟག་ལུང་བྲག་མཆོག་སྤྲུལ་ལ་ཞལ་རྣམ་འགྱུར་བཅུ་བདུན། 

བདེ་མཆོག་བོང་ཞལ་བཅས་ཀྱི་རྗེས་གནང་། བདེ་མཆོག་སྡོམ་འབྱུང་གི་དབང་དང་། ཁྲོ་བོ་སྨེ་

བརྩེགས་ཀྱི་སྒྲུབ་ཐབས་ལས་ཚོགས་དང་བཅས་པའི་རྒྱུན་གནང་། དེ་ནས་གཙང་པོ་བརྒལ་ཏེ། 

གསང་ཕུ་མདའི་ལ་ོཙྪ་བ་བླ་ོལྡན་ཤེར་རབ་ཀྱི་སྐུ་གདུང་མཆདོ་རྟེན་མཇལ། གསང་ཕུར་རྗེ་ཐམས་

ཅད་མཁྱེན་པ་དང་། ཀུན་མཁྱེན་གོང་མ་སོགས་ཀྱིས་གྲྭ་སྐོར་མཛད་དུས་ཀྱི་བཞུགས་ཁྲིར་སྙན་

ཤལ་ཕུལ། ཕྱིར་ཕེབས་ནས་གྲིབ་རིར་སྟོད་ལུང་པ་དཔལ་ལྡན་རྡོ་རྗེ་འཇལ་ལུས་གྲུབ་པའི་སྒྲུབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕུག་མཇལ་ནས་ལྷ་ལྡན་དུ་ཕེབས། ཆུ་སྟོད་ཟླ་བའི་ཚེས་ལྔ་ཉིན་ཁྲི་ངག་དབང་ནོར་བུའི་སྤྲུལ་སྐུ་

དང་། དཔའ་རིས་སྤྲུལ་སྐུ་རྣམ་གཉིས་ལ་ཁྱེད་གཉིས་ཀྱི་གཅིག་གིས་རྟགས་གསལ་ཐོངས་ཞེས་

གསུངས་པས། ངག་དབང་ནོར་སྤྲུལ་བཞེངས་ཏེ་སངས་རྒྱས་ཀྱི་འཕྲིན་ལས་ཡིན་ན་སེམས་ཅན་

ཀྱི་རྒྱུད་ལ་འཇུག་པས་ཁྱབ་མ་ཁྱབ།  ཤེར་ཕྱིན་ཡི་གེ་གཅིག་མ་ཤེར་ཕྱིན་ཡིན་མིན་སོགས་

འཕངས་པས་ཐུགས་སྤྲོ་བ་བྱུང་། དེ་ནས་པཎ་ཆེན་མཆོག་གི་དགོངས་བཞེད་བཞིན་ཚེས་བཅུ་

དགུ་ནས་ཉིན་ལྔའི་རིང་ནརོ་གླིང་གཟིམ་ཆུང་ཀུན་གསལ་དུ་ཕག་མ་ོདམར་ཆུང་གི་དབང་། སྡམོ་

འབྱུང་གི་དབང་།  མེ་ཏྲི་པའི་བདེ་མཆོག་ལྷ་བཅུ་གསུམ་མའི་དབང་།  མི་ཏྲ་ཁྲིད་དྲུག་གི་ནང་

ཚན་ཐུགས་རྗེ་ཆེན་པོ་རྒྱལ་བ་རྒྱ་མཚོའི་དབང་བཅས་ཕུལ། དེ་ནས་འབྲས་སྤུངས་སུ་བཏེག་སྟེ་

རིམ་གྱིས་དགེ་འཕེལ་རི་རྩེར་ཕེབས་ཏེ་ལྷ་བསང་བཏང་དར་ལྕོག་བསྒྲེངས།  དེར་དཔའ་རིས་

སྤྲུལ་སྐུ་ལ་ཨ་རྒྷཾ་འབུལ་བཅུག་ཅིང་རྩེ་གསུམ་བྲེལ་རྒྱག  །དྲུང་ཆུང་པ་བཀྲིས་རྒྱ་མཚོར་གཟའ་

བཞི་མ་དང་། དགུ་སྐོར་བྲེལ་རྒྱག །ལྕགས་ཀྱུ་བྲེལ་རྒྱག་རྣམས་འཆམ་བཅུག །ཕྱིར་འངོས་ཏེ་དགེ་

འཕེལ་ཀུན་མཁྱེན་གོང་མའི་གཟིམ་ཤག་འཇའ་འདོ་རྡོ་རྗེ་གུང་ཁང་དུ་ཞག་བཞུགས། ཕྱི་ཉིན་སྒོ་

མང་གྲྭ་ཁང་ཡང་རྩེར་ཕེབས་ཏེ། ཉེར་དགུ་ཉིན་ཚོགས་ཡོངས་ལ་དཔའ་བོ་གཅིག་པ་བདུད་ལས་

རྣམ་རྒྱལ་གྱི་སྟ་གོན་དང་། ཕྱི་ཉིན་མཁན་རིན་པོ་ཆེ་བློ་བཟང་བསྟན་འཛིན་གཙོས་འབུལ་སྡུད་

སྤྲུལ་སྐུ་སོགས་བླ་སྤྲུལ་སྟོང་ཕྲག་ལྷག་ལ་དབང་བཞི་ཡོངས་རྫོགས་དང་།  ཆོས་བཀའ་འགའ་

གནང་།  དེ་ནས་བྲག་ཡེར་པར་ཕེབས་ནས་ལྷ་ལུང་དཔལ་གྱི་རོྡ་རྗེའི་སྒྲུབ་ཕུག་སོགས་མཇལ་

ནས་རི་ཁྲདོ་པ་རྣམས་ལ་མང་འགྱེད་དང་། ཆསོ་འབྲེལ་གནང་ནས་ཕྱིར་ཕེབས། འབུལ་སྡུད་སྤྲུལ་

སྐུར་འཇམ་དཔལ་ཞལ་ལུང་གི་ཁྲིད་དང་། སྟག་བྲག་སྤྲུལ་སྐུར་གནོད་སྦྱིན་དོམ་ཞོན་དང་། དུས་

མཚན་མའི་རྗེས་གནང་། བུ་སྟནོ་ཚེ་དབང་གངོ་ཁུག་མ་བཅས་གནང་། གྲ་ོཞུན་ཟླ་བའི་ཡར་ཚེས་

ལ་འབུལ་སྡུད་སྤྲུལ་སྐུར་རྗེ་ཤེས་རབ་རྒྱ་མཚོའི་གྲུབ་རྒྱལ་ཚེ་ཁྲིད་དང་།  སྒྲ་མི་སྙན་གྱི་ཚེ་སྒྲུབ། 

ཡིད་བཞིན་འཁོར་ལོའ་ིཚེ་ཁྲིད།  རྒྱལ་བ་རྒྱ་མཚོའི་དབང་།  བྲག་ལྷ་མགཔམ་པོའ་ིརྗེས་གནང་

བཅས་གནང་།  བཅོ་བརྒྱད་ཉིན་རྒྱུད་སྨད་དང་གླིང་ཁག་མཆོད་མཇལ།  ཕྱི་ཉིན་སེ་ར་མཆོད་

མཇལ་དང་མར་ཕེབས་ལམ་གྲྭ་བཞི་ལྷ་མ་ོམཇལ། ཉེར་དགུ་ཉིན་རྩེར་ཐནོ་ཕྱག་དང་ཚེ་སྨནོ་གླིང་

འབྲས་སྤུངས་སྒོ་མང་ཆོས་འབྱུང་།

རྒྱལ་པོར་ཐོན་ཕྱག་ཞུས། ཚེས་དྲུག་ཞོགས་པ་སྟག་ལུང་མ་རིན་པོ་ཆེ་བོྱན་ནས་ཕག་གྲུས་སྟག་

ལུང་ཐང་པར་གནང་བའི་རྡོ་རྗེ་འཆང་གི་སྐུ་བརྙན་མེ་ཐུབ་མ་དང་། ཁོང་པས་རྒྱུན་བཞེས་ཀྱི་ན་

བཟའ་དབུ་ལོ་བུབ་ཚང་སྣམ་ཕྲུག་དུ་མ་བཅས་ཀྱི་གསོལ་རས་རྒྱ་ཆེར་ཕུལ།  དེ་ནས་བཏེག་སྟེ་

བོད་གཞུང་དང་། འབྲས་སྤུངས། སེ་ར། ཁང་ཚན། མི་ཚན་སོ་སོ་ནས་ཐབ་བསུ་བཅས་རིམ་གྱིས་

དགའ་ལྡན། འལོ་ཁ་རྫིང་ཕྱི། ཆོས་འཁོར་རྒྱལ་ལྷ་མོའ་ིབླ་མཚོ་རྣམས་མཇལ། འབྲི་གུང་ཆོས་རྒྱལ་

རིན་ཆེན་ཕུན་ཚོགས་ཀྱིས་ཕྱག་བཏབ་པའི་ཡང་རི་དགནོ་གྱི་རྟེན་རྣམས་དང་། འབྲི་གུང་མཐིལ་

གྱི་རྟེན་རྣམས་མཇལ། དེ་ནས་རིམ་གྱིས་ཕེབས་ཏེ་སྟག་ཕུས་ཕྱག་བཏབ་ལྷ་རི་བདེ་ཆེན་དགོན། 

ལྕགས་རྭ་དགོན། དཔལ་འབར་དགོན། ལྷ་རྩེ།  སོྤ་ཏི་དགོན། ཤོ་པ་མདོ། འཛི་ཐོག་དགོན། བཞི་

གྲམ་དགོན། ཆབ་མདོ། བྲག་གཡབ་རྣམས་དང་། དགུང་གྲངས་ང་བདུན་པ་ཆུ་བྱི་ལ་སྨར་ཁམས་

སུ་འབོྱར། དེ་ནས་ལི་ཐང་དང་། འབའ། རྫགོས་ཆེན་དགནོ་རྣམས་མཇལ། དགུང་གྲངས་ང་བརྒྱད་

པ་ཆུ་གླང་ཚེས་དགུ་ལ་སྐུ་འབུམ་དུ་བཏེག་སྟེ་མཆོད་འབུལ་མཛད། དབོ་ཟླ་པའི་ཚེས་བརྒྱད་ལ་

ཆོས་རྗེ་དོན་གྲུབ་རིན་ཆེན་པས་འཇིགས་བྱེད་ཞལ་གཟིགས་པའི་གནས་ཆུ་དཀར་རི་ཁྲོད་

མཇལ་ནས་གྲྭ་ཚང་ལ་མང་འགྱེད་ཕུལ།  དེ་ནས་བཏེག་སྟེ།  ནག་པ་ཟླ་བའི་ཚེས་བདུན་ཉིན་

གདན་ས་ནས་ཐབ་བསུ་དང་བཅས་ཕོ་བྲང་དམར་པོའ་ིཚོམས་ཆེན་འདོད་དགུ་འཁྱིལ་བར་

ཞབས་སོར་འཁོད། རིམ་གྱིས་གདན་སའི་གྲྭ་ཚང་ཁག་དང་ལྷ་སྡེ་མི་སྡེ་རྣམས་ལ་འཇལ་ཁ་དང་། 

རིགས་ལུང་གི་རྒྱུགས།  འཆམ་ལྕགས་མཁར་གཟིགས་ཞིབ།  དབྱངས་རྒྱུགས།  གར་འཆམ་གྱི་

རྒྱུགས། གར་བྲོ་བ་རྣམས་ལ་གར་རྒྱུགས། རྒྱུད་པར་མགོན་ཆོས་ཀྱི་དབྱངས་རྒྱུགས་སོགས་བཞེས་

ཏེ་མཛད་སྒ་ོམཐའ་ཡས་པ་གནང་། དགུང་གྲངས་ང་དགུ་པ་ཤིང་སྟག་ལའོ་ིསྣྲནོ་ཟླ་བའི་ཡར་ཚེས་

ལ་གློ་བུར་དུ་རྒྱ་འཁྲུག་འུར་ཆེ་བ་བྱུང་།  དེ་སྐབས་འགའ་རེ་ནས་ཆག་རྐྱེན་ཆེ་བ་འདི་འདྲ་ལ་

གདན་ས་ཆེན་པོ་སེར་འབྲས་ལྟ་བུར་ཡང་གྲྭ་པ་སེར་དམག་ལ་གཏོང་བའི་སྲོལ་ཡོད་ཚུལ་དང་

བཅས་པའི་ཞུ་བ་ནན་ཆེར་ཕུལ་བ་ལ། ཞལ་ནས། སྟོད་ན་པཎ་ཆེན་མཆོག་གི་གདན་ས་བཀྲིས་

ལྷུན་པོ་དང་།  སྨད་ཀྱི་རང་རེའི་དགོན་པ་བཀྲིས་འཁྱིལ་འདི་གཉིས་པོ་རྐྱེན་ཅི་ལ་ཐུག་རུང་གྲྭ་

པས་ལག་ཆ་མི་ལེན་པ་དང་།  སེར་དམག་མ་བྱས་པའི་དབང་གིས་འཆད་ཉན་དང་སྒྲིག་ལམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སགོས་ལུགས་གཉིས་ཆར་ནས་མི་ཉམས་ཡར་རྒྱས་སུ་འགྲ་ོབ་བྱུང་བ་ཡིན་པས། སེར་དམག་བྱས་

ཏེ་དགོན་པ་བདེ་འཇགས་བྱེད་པ་བས་འཚམས་པོར་བཞུགས་ན་དེ་ཀ་ལེགས་གསུངས་ནས་

དང་ལེན་མ་མཛད། དེ་ལྟར་དབུས་ནས་གདན་སར་ཕེབས་ནས་ནུབ་རྒྱལ་མ་ོཚ་བ་རངོ་ནས་བྱང་

དཔའ་རིས། མཚོ་ཁྲི་ཤོར་རྒྱལ་མོའ་ིའགྲམ་ཚུན་ཆད་ཞབས་ཀྱིས་བཅགས་ཤིང་། གདུལ་བྱ་རྣམས་

སྨིན་གྲོལ་ལ་བཀོད། དེ་ནས་སྐུ་ཁམས་བསྙུངས་ཏེ་དགུང་གྲངས་དྲུག་ཅུ་རེ་གཅིག་མེ་འབྲུག་ཕྱི་

ལོ་ ༡༩༡༦ ལོའ་ིཧོར་ཟླ་གཉིས་པའི་ཉི་ཤ ་གཅིག་གི་ཕྱི་དྲོ་ལྗགས་བཟླས་འབའ་ཞིག་ལ་མཚན་ཐོག་

ཐག་གཞོལ་ནས། ནམ་གྱི་ཆ་ཐ་མ་ལ། དགའ་ལྡན་ཆོས་ཀྱི་ཞིང་མཆོག་མི་ཕམ་རྒྱལ་བའི་མདུན་

ས་མཆོད་དེར་མངོན་པར་གཤེགས་སོ།  །ཧོ་ཟླ་གསུམ་པའི་ཉེར་ལྔའི་ཉིན་ཞུགས་འབུལ་བགྱིས་

པར་ཡི་གེ་དུ་མ་རང་བྱོན་དུ་ཕེབས་པར་གླེང་། གདུང་རུས་རྣམས་མ་ཉམས་པར་སྒྲོམ་དུ་བཅུག་

སྟེ་གསར་བཞེངས་དངུལ་གྱི་མཆོད་སྡོང་ཆེན་པོའ་ིནང་གཞུག་ཏུ་ཕུལ་ཅིང་། སྤྱན་དབྱེའི་ཆོ་ག་

ལེགས་པར་མཛད་དེ་བསོད་ནམས་ཀྱི་ཞིང་མཆོག་ཟླ་མེད་པར་བསྐྲུན་པར་མཛད་པ་གཙང་

ཁང་སྦུག་ཏུ་བཞུགས་སུ་བཅུག །ལྗགས་རྩོམ་གསུང་འབུམ་པོད་བཞི་བཞུགས་པ་ལགས་སོ། །

༸ཀུན་མཁྱེན་སྐུ་ཕྲེང་ལྔ་པ།

གསོལ་འདེབས་ལས།

བོ༷ླ་གོྲས་བཟ༷ང་པོས་འཇམ་མགོན་སྙན་བརྒྱུད་ཀྱ།ི །

རིང་ལུགས་དབྱངས་ཀྱི་ང་རོས་སྲིད་གསུམ་ཁོྱན། །

འགེངས་ལ་འཇིགས་མེད་ཡེ༷་ཤེས༷་མཆོག་བརྙེས་པ། །

བསྟན་༷པ༷འི་རྒྱ ལ༷་མཚ༷ན་འཛིན་ལ་གསོལ་བ་འདེབས། །

ཞེས་གསུངས་ལྟར། སྐུ་ཕྲེང་ལྔ་པ་བློ་བཟང་ཡེ་ཤེས་བསྟན་པའི་རྒྱལ་མཚན་མཆོག་གང་

དུ་སྐུ་བལྟམས་པའི་ཡུལ་མདོ་སྟོད་ལི་ཐང་གྲོང་ཚོ་བརྒྱད་ཀྱི་ནང་ཚན་མཚོ་མ་གྲོང་ཞེས་པ་ཡིན་

ལ། ཡབ་ནི་སྲིད་པ་ལྷའི་གདུང་རྒྱུད་དགའ་རིགས་སུ་གྲགས་པའི་མི་རྒྱུད་མགོན་པོ་དོན་གྲུབ་བྱ་

འབྲས་སྤུངས་སྒོ་མང་ཆོས་འབྱུང་།

བ་དང་། ཡུམ་ནི་རིགས་རུས་ཕུན་སུམ་ཚོགས་པ་གུ་རུ་ལྷ་འཚོ་བྱ་བ་དེ་ཉིད་ཡིན་ལ། སྐྱབས་རྗེ་

གོང་མ་ལི་ཐང་དུ་བཞུགས་སྐབས་མི་རྗེ་མགོན་པོ་དོན་གྲུབ་པ་དང་། ཡུམ་གུ་རུ་ལྷ་འཚོ་བཅས་

མཇལ་དུ་བྱོན་ནས་ཆོས་འབྲེལ་ཞུ་སྐབས། ཡུམ་ལ་མཇལ་ཁ་བསྩལ་བས་ཅོད་པན་མགོ་ལ་རྒྱུན་

རིང་ཐོགས་པ་བྱུང་།  ཡང་ཀཾ་པོར་བཞུགས་སྐབས་མི་རྗེ་མགོན་པོ་དོན་གྲུབ་པར་ཆེད་འབོད་

མཛད་དེ་ཕྱག་ཡིག་དམ་འབྱར་མ་ཕྱིས་འབྱུང་ལ་གཟིགས་པའི་དགོངས་གཞི་ཅན་ཞིག་ཀྱང་

བསྩལ། ཡང་དེ་སྐབས་ཤིག་ཁྲོམ་ཐོག་སྤྲུལ་པའི་སྐུ་རིན་པོ་ཆེ་ནས་ཀུན་མཁྱེན་འཇམ་དབྱངས་

བཞད་པ་དེ་ཉིད་དཔའ་བ་ོམཁའ་འགྲ་ོདཔག་ཏུ་མེད་པས་མཆདོ་རལོ་བསམ་གྱིས་མི་ཁྱབ་པ་དང་

བཅས་ཁ་སྔོན་ཞིག་ནམ་མཁའ་ནས་ལི་ཐང་དུ་ཕེབས་ཟིན། ཞེས་གསུངས་པ་གཅིག་ནས་གཅིག་

ཏུ་བརྒྱུད་དེ་ཡོངས་ལ་གྲགས་ཚབས་ཆེ་བར་གྱུར་ཏེ་ཡ་མཚན་དུ་མངོན། ཀུན་མཁྱེན་འདི་ཉིད་

ལྷུམས་སུ་མ་ཞུགས་པའི་སྔོན་ཙམ་གྱི་སྐབས་ཤིག་ཡུལ་མིའི་ལུགས་སྲོལ་ལ་དེ་ཕྱོགས་ཀྱི་ཁང་

པའི་བུ་ཤ ་སྤང་ཤས་བྱེད་པ་ཡོད་ཀྱང་མདོག་ནག་པོར་འདུག་པས་དཀར་པོར་བསྒྱུར་ན་ལེགས་

སྙམ་པ་མི་རྗེ་ཉིད་ཀྱི་ཐུགས་ལ་ཤར་ཏེ་གཞིས་ཀའི་བུ་ཤ ་དཀར་པོ་བྱས་པ་ཡང་དཀར་ཕྱོགས་ཀྱི་

ལྷས་བློ་བསྒྱུར་བའམ་མིན་ཀྱང་རྟེན་འབྲེལ་གྱི་དགེ་མཚན་ཆེ་བར་མངོན། སྐུ་བལྟམས་པའི་སྔ་

ཉིན་དེར་ཁ་བ་སེར་པོ་མེ་ཏོག་གི་རྣམ་པར་བཀྲ་བ་མང་ཙམ་བཏང་བྱུང་བ་ཡུལ་མི་ཀུན་ལ་

མཐུན་སྣང་དུ་གྲུབ་པ་སགོས་ཀུན་ལ་ལྐགོ་ཏུ་མ་གྱུར་པའི་དགེ་མཚན་མང་དུ་བྱུང་ང༌ོ། །དེ་ལྟ་བུའི་

ཡབ་ཡུམ་གཉིས་ཀྱི་སྲས་སུ་རབ་བྱུང་བཅོ་ལྔ་པའི་ནང་ཚན་མེ་ཕོ་འབྲུག་ཕྱི་ལོ་༡༩༡༦  ཧོར་ཟླ་

གསུམ་པའི་ཚེས་བཅུ་གསུམ་གྱི་ཉི་དྲོས་ཙམ་ལ་ཁྱེའུ་དཔྲལ་བའི་དབྱེས་ཆེ་ཞིང་། ཞལ་གྱི་དཀྱིལ་

འཁོར་ཉ་རྒྱས་པའི་ཟླ་བ་ལྟར་དང་བ་འདྲེན་པ་ཞིག་བལྟམས་པར་གྱུར་ཏོ།  །སྐུ་ཞབས་ཚ་ལྟག་

རིན་པོ་ཆེས་བྱིས་པའི་མིང་རྟ་མགྲིན་དབང་ཆེན་ཞེས་བཏགས།  །ཞག་གསུམ་ཙམ་ལོན་པའི་

སྐབས་ཨ་མ་ཞེས་གསུང་བོྱན་པར། ཡུམ་ངོ་མཚར་ཆེ་ནས་རྟེན་འབྲེལ་གང་ལེགས་ཀྱི་སྨོན་ལམ་

མཛད།  གཏམ་མ་གྲོལ་བའི་དུས་སྐབས་སུ་ཡང་དཔེ་ཆ་ཤོག་བྱང་རེ་གཉིས་ཕྱག་ཏུ་ཕུལ་བ་ན་

མགོ་མཇུག་མ་ནོར་བར་བསྣམས་ཏེ་ཀ་ཞེས་བོས་ནས་ཡིག་འབྲུ་འགའ་ཟུར་གསལ་པོར་ཀློག་པ་

ཞིག་ཡོད་ཅིང་། གཏམ་གྲོལ་རྗེས་ཙམ་ན་རང་ཉིད་ཀྱི་ཤངས་གདོང་ལ་མཛུབ་མོ་བཙུགས་ནས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ངའི་ཀ་འདི་ན་མགུ། ཁྱེད་ཚོའི་ཀ་གང་ན་མགུ་ཞེས་ཡང་ཡང་གསུང་གིན་འདུག་པར་ཁོང་ཚོས་

མཇལ་བས་ཤངས་གདོང་དང་སྨིན་མཚམས་སུ་ཀ་ཡིག་དམར་ལྗང་གཉིས་འདུག་ཟེར་ལ་རྗེས་

སུ་སྨིན་མཚམས་ཀྱི་ཀ་ཡིག་མི་གསལ་ཡང་ཤངས་གདོང་ན་ཡདོ་པ་སྐབས་འགར་མཇལ་རྒྱུ་ཡདོ། 

སྐབས་འགར་ང་འཇམ་དབྱངས་བཞད་པ། རྒྱ་བླ་མ། ཨ་མདོའ་ིབླ་མ་ཡིན་ཞེས་དང་། ཉིན་གཅིག་

ཁོ་བོའ་ིདགོན་པ་ལ་དགྲ་བརྒྱབ་འདུག །ངའི་ཁང་པའི་ནང་དུ་རྒྱ་མི་ཚོ་བསྡད་འདུག་ཅེས་དང་། 

ཡང་ཉིན་གཅིག་ང་ཚོ་འབྲོས་དགོས་པར་འདུག་བྲོས་ན་སྐྱོན་མེད་ཅེས་གསུངས་པའི་རྗེས་ཆ་

འཕྲེང་གི་དམག་འངོ་སྐད་ཐོས་ཏེ་བྲག་དཀར་ཕྱོགས་སུ་བསྐྱོད་རྗེས་དམག་གིས་ཡབ་བཞིས་རྒྱུ་

ནོར་གཏོར་བརླག་ཚབས་ཆེན་བྱས་པ་ལས་མིར་སྐྱོན་ཅི་ཡང་མ་བྱུང་།  མཆོག་སྤྲུལ་གང་དུ་

འཁྲུངས་ཡོད་སྙམ་དུ་རེ་བའི་སྐབས་ཤིག་ན་དབལ་མང་རྡོ་རྗེ་འཆང་ནས་གྲུབ་དབང་དཀོན་

མཆོག་སེདྒེའི་སྤྲུལ་སྐུ་ལ་ཁྱེད་སྤྲུལ་སྐུ་ཡང་སྲིད་འནོ་སེང་ཆེད་ལི་ཐང་ཕྱོགས་སུ་ཕེབས་རོགས་

མཛོད། དེ་ཡང་དབང་དང་རྟ་མགྲིན་ཞེས་པའི་མིང་ཅན་རེ་ལ་ཞིབ་འཇུག་དགསོ་ཚུལ་ཕེབས་པ་

ལྟར། ལི་ཐང་དུ་ཕེབས་པའི་ལམ་བར་དུ་བྱ་རོག་གཉིས་ཕྱི་བཞིན་དུ་འབྲངས་ཏེ་ལམ་ཁྲིད་ལྟ་བུ་

བྱེད་པ་བྱུང་། ཕེབས་ནས་མི་མངོན་པའི་ཚུལ་གྱིས་བརྟགས་པ་ཞིབ་འཇུག་མཚན་བྱང་ཡི་གེར་

ཕབ་ནས། ཚུར་འངོ་སྐབས་འཇའ་ཁ་དོག་སྣ་ལྔས་ཡུན་རིང་པོར་རྗེས་སུ་བསྙེགས་པའི་ངོ་མཚར་

བྱུང་། ཡང་སྤྲུལ་ངེས་འདྲོང་བསླུ་བ་མེད་པ་གསལ་ཆེད་པཎ་ཆེན་ཐམས་ཅད་མཁྱེན་པ་མཆོག་

གི་དྲུང་དུ་འགྲོ་རྒྱུར་གཏན་ཁེལ་ལྟར་ཁྲི་ཟུར་དབལ་མང་ཆུང་བ་སྤྲུལ་པའི་སྐུ་སོགས་ཀྱི་མི་སྣ་

དབུས་གཙང་ཕྱོགས་སུ་བསྐྱོད་དེ་བཀྲིས་ལྷུན་པོར་འབོྱར། ཧོར་ཟླ་བརྒྱད་པའི་ཚེས་གསུམ་ཉིན་

པཎ་ཆེན་མཆོག་ལ་འཇལ་ཕྱག་རྟེན་གསུམ་ཐོག་ཀུན་མཁྱེན་འཇམ་དབྱངས་བཞད་པའི་ཡང་

སྤྲུལ་འཕྲིན་ལས་ཀྱི་འཇུག་པ་ཆེ་བ་མ་འཁྲུལ་བ་ཞིག །ངོས་འཛིན་ཐུགས་རྗེ་ཆེ་བ་ཞུས་ངོར་ཡང་

སྤྲུལ་འཁྲུལ་མེད་ཡོང་ངེས་ཞེས་བཀའ་བསྩལ། དེའི་ཆེད་པཎ་ཆེན་བླ་བྲང་ནས་དྲུག་ཅུ་མ་འབུམ་

སགོས་ཞབས་རིམ་ཕནོ་ཆེ་བསྐྱངས། མི་སྣ་རྣམས་ནས་ཀྱང་དྲུག་ཅུ་པ་གྲངས་མང་བསགས། ཚེས་

བཅུ་གསུམ་ཉི་ཤར་དུས་ཀུན་མཁྱེན་འཇམ་དབྱངས་བཞད་པའི་ཡང་སྤྲུལ་འཁྲུལ་མེད་ཕེབས་

ཡོད་ཚུལ་གྱི་བཀའ་ལུང་དམ་འབྱར་མ་ཞབས་བརྟན་གསོལ་འདེབས་རྨད་བྱུང་བདེ་ལྡན་མ་

འབྲས་སྤུངས་སྒོ་མང་ཆོས་འབྱུང་།

གསར་རྩོམ་མཛད་ཅིང་།  ཁྲི་འདོན་སྐབས་འབུལ་རྒྱུའི་རྟེན་གསུམ་བཅས་བཀའ་དྲིན་བསྩལ། 

ཕྱིར་ལམ་ལྷ་ལྡན་དུ་ཕྱག་ན་པདྨོ་རྒྱལ་དབང་ཐམས་ཅད་མཁྱེན་གཟིགས་མཆོག་ལ་ཀུན་མཁྱེན་

རིན་པ་ོཆེའི་ཡང་སྤྲུལ་ཞབས་པད་བརྟན་ཅིང་མཛད་འཕྲིན་རྒྱས་པའི་སྐྱབས་གསལོ་གནད་སྨིན་

ཞུས། དེ་ནས་མི་སྣ་རྣམས་རིམ་གྱིས་གདན་སར་འབྱོར་ཏེ། ས་ལུག་ཧོར་ཟླ་བཅུ་གཅིག་པའི་ཚེས་

གསུམ་ལ་མཚན་བྱང་དམ་འབྱར་ཅན་ཞལ་ཕྱེ་སྟེ་ཁྲོམ་བསྒྲགས་བགྱིས་པ་འདི་ལྟར། མཚན་བྱང་

དང་པ་ོའཁྲུངས་ཡུལ་ལི་ཐང་། ཡབ་དགའ་བཀྲ་གྲུབ་དང་། ཡུམ་གུ་རུ་ཆུང་གཉིས་ཀྱི་བུ་མེ་འབྲུག་

ལ་ོཔ་འདི་ཉིད་ཆེས་ཆེར་བཟང་བར་བབས། མཚན་བླ་ོབཟང་འཇམ་དབྱངས་ཡེ་ཤེས་བསྟན་པའི་

རྒྱལ་མཚན་དཔལ་བཟང་པོར་གསོལ་ཞིང་། དམ་སེལ་དབང་གིས་སྐུ་ཚེར་ཕྲན་བུས་ངན་དོགས་

ཤར་བས་ཚེ་སྒྲུབ་རྒྱུན་མར་གནད་སྨིན་དང་དམ་བཟླས་འགྲོ་གང་ཆེ་བཅས་མཛོད་ཅེས་བཀའ་

གནང་འདུག །ཧོར་ཟླ་བཅུ་གཅིག་པའི་ཚེས་ལྔ་ལ་མཆོག་སྤྲུལ་རིན་པོ་ཆེར་ན་བཟའ་སྒྲོན་ཆེད་

རྒྱལ་ཚབ་འཇམ་དབྱངས་བླ་མ་ཞལ་སྔ་ནས་སོགས་མི་སྣ་བརྒྱ་ཕྲག་ལྷག་ལི་ཐང་དུ་བསྐྱོད་པ་

འབྱོར་ཉེ་བའི་སྐབས་ཤིག  །ཡང་སྤྲུལ་རིན་པོ་ཆེ་ནས་ང་ཚོ་ལ་འགྲུལ་པ་སླེབས་ཡོད་ཅེས་རྟ་

འདོགས་སའི་ཕུར་བ་འཛུགས་པ་སོགས་སྐུ་རྩེད་ཡ་མཚན་པ་འགའ་རེ་མཛད། མི་སྣ་རྣམས་ཀྱིས་

ཐོག་མའི་རྟེན་འབྲེལ་དུ་རྟེན་གསུམ་དང་བཀྲིས་ཤིས་པའི་ལྷ་རྫས་ཕུལ་ཏེ་རྟེན་འབྲེལ་བསྒྲིགས། 

ཚེས་བཅོ་ལྔའི་ཉིན་མཆོག་སྤྲུལ་རིན་པོ་ཆེ་ལི་ཐང་ཐུབ་ཆེན་ལྷ་ཁང་དུ་གདན་དྲངས་ཏེ། གཞིས་

བྱེས་མི་སྣ་ཚང་འཛོམས་སར་རྒྱལ་ཚབ་རིན་པོ་ཆེ་ནས་གསར་དུ་དྲས་ཤིང་དྲུབས་པའི་ངུར་སྨྲིག་

གི་ན་བཟའི་ཚོགས་རིམ་པར་ཕུལ་ཅིང་། འཇིགས་བྲལ་རྡོ་རྗེའི་ཁྲི་ལ་མངའ་གསོལ། ཞིང་ཁམས་

མཚོན་བྱེད་མཎྜལ་བཏེགས་ཏེ་རྟེན་གསུམ་ཕུལ། དེར་འཁོད་ཚང་མས་མཇལ་དར་དང་མཆོད་

སྤྲིན་སྤྲསོ། ཚེས་ཉེར་ལྔའི་ཉིན་བཞུགས་སྒར་དུ་གདན་དྲངས། ངུར་སྨྲིག་གི་རྒྱལ་མཚན་ཐགོ་མར་

ཕུལ་བའི་དགའ་སྟོན་དུ་མཆོག་སྤྲུལ་རིན་པོ་ཆེས་གཙོས་ཡབ་ཡུམ་ལི་ཐང་དགོན་གྱི་བླ་དཔོན་

མང་པོ་དང་། རང་ཡུལ་ནས་དེར་འབྱརོ་ཚང་མར་དཀར་སྤྲོ་རྒྱས་པར་བསྟར། མྱུར་དུ་གདན་སར་

འཁོད་དགོས་ཞུས་པས་ལྷ་བབས་དུས་ཆེན་དང་བསྟུན་གདན་སར་འབྱོར་རྒྱུའི་བཀའ་ཕེབས། 

ཚེས་ཉེར་གསུམ་ལ་མི་སྣ་བྱིངས་རང་ཡུལ་དུ་ཕྱིར་ལོག  །ཞབས་གྲས་རྣམས་ཞབས་ཞུར་བཞུགས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཉིན་གཅིག་མགྲོན་གཉེར་དཀོན་མཆོག་བསྟན་པ་ལ་ངའི་སྲུང་འཁོར་དགོས་གསུངས། དེ་གང་

ན་ཡོད་ཞུས་པར་དབུ་སྔས་ཀྱི་གའུ་དབུས་མར་ཕྱག་འཛུབ་བཙུགས་ནས་འདིའི་ནང་ན་ཡོད་

གསུངས་པ་བཞིན་བལྟས་པས་གའུ་དེའི་ནང་ནས་སྐྱབས་རྗེ་གོང་མའི་འབྲས་སྤངས་ཐུབ་པ་དང་

མགྲིན་སྲུང་བཅས་བཀའ་བསྩལ་ནང་བཞིན་བྱུང་བས་ཁོང་རང་ལ་ཡིད་ཆེས་ཐུན་མོང་མ་ཡིན་

པ་སྐྱེས།  ཧོར་ཟླ་བདུན་པའི་ནང་མི་སྣ་དུ་མས་ཕེབས་བྱམས་གདན་དྲངས་པ་འབྱོར།  ཧོར་ཟླ་

བརྒྱད་པའི་ཡར་ཚེས་དགའ་བ་གཉིས་པའི་སྔ་དྲོ་མདོ་སྨད་ཕྱོགས་སུ་ཆིབས་ཀྱི་ཁ་ལོ་གསར་དུ་

བསྒྱུར་ཏེ་ཧོར་ཟླ་དགུ་པའི་ཚེས་ཉེར་གཉིས་ཉིན་ཚོགས་ཆེན་ཁྲི་རིན་པོ་ཆེས་གཙོས་ཆིབས་བསུ་

གྲངས་ལས་འདས་པ་དང་བཅས་བླ་བྲང་གི་ཚོམས་ཆེན་འདོད་དགུ་འཁྱིལ་བར་ཆོས་ཀྱི་ཁྲི་

འཕང་མཐནོ་པརོ་མའང་གསལོ་ཏེ་རྟེན་གསུམ་དང་དཀར་སྤྲ་ོབསྟར། དེ་ནས་བླ་སྤྱི་གཞུང་གསུམ། 

ནང་ཁག་ཆེ་ཆུང་གྲྭ་ཚང་སོ་སོ། །དགོན་སྡེ་ཚང་མས་མཆོད་སྤྲིན་རྒྱས་པར་བསྟར། བཅུ་པའི་ཚེས་

གཅིག་ནས་མཛད་སྒོ་འཛད་མེད་རིམ་གྱིས་བསྐྱངས། དགུང་གྲངས་དྲུག་པ་ལྕགས་བྱ་ལོའ་ིཚེས་

གཅིག་ཉིན་ལོ་གསར་དགྱེས་སྟོན་མཛད། བཅུ་བཞིའི་ཉིན་འཆམ་གཟིགས་དང་སྤྱན་དམིགས་

བསྐྱངས། ཧརོ་ཟླ་གཉིས་པར་སྐུ་འཕྲེང་གངོ་མར་ཡང་ཕན་ཚུན་བླ་སླབོ་ཀྱི་འབྲེལ་ཟབ་ཨ་མཆགོ་

རིན་པ་ོཆེ་འཇམ་དབྱངས་མཁྱེན་རབ་རྒྱ་མཚོ་གདན་ཞུས་ཀྱིས་དངསོ་འབུལ་བསྟར། ཚེས་བརྒྱད་

ཀྱི་སྔ་དྲོ་འབུམ་སྟོད་ཇོ་བོ་རིན་པོ་ཆེའི་མདུན་དུ་ཨ་མཆོག་རིན་པོ་ཆེའི་ཞལ་སྔ་ནས་མཁན་སློབ་

དང་། ཚོགས་ཆེན་ཁྲི་ཐོག་པ་མཚོ་ཁ་སྤྲུལ་སྐུ། ཨ་ལགས་བླ་ཁོ་རིན་པོ་ཆེ། གུང་ཐང་བླ་གྲོས་ཚང་། 

དགེ་ཤེས་གྲགས་པ་རྒྱ་མཚོ་བ་རྣམས་ཀྱིས་གྲོགས་དན་ཞུས་ཏེ་དགེ་བསྙེན་གྱི་སྡོམ་པ་དང་རབ་

བྱུང་གི་ཚུལ་ཁྲིམས་ཡང་དག་པར་བཞེས། རྗེ་དེ་ཉིད་ལ་རྟེན་གསུམ་མཆོད་སྤྲིན་སྤྲོས་ཤིང་། ཀུམ་

མཁྱེན་མཆགོ་སྤྲུལ་ལ་རབ་བྱུང་གསར་བཞེས་ཀྱི་ལེགས་དར་ཕུལ། ཚེས་དགུ་ནས་ཨ་མཆགོ་རིན་

པོ་ཆེའི་སྐུ་མདུན་ནས་བཀའ་ཆོས་རིམ་གྱིས་གསན། སྔོན་པཎ་ཆེན་རིན་པོ་ཆེ་ནས་ཀུན་མཁྱེན་

སྐུ་ཕྲེང་བཞི་པ་ལ་བཀྲས་ལྷུན་གདན་ས་རུ། མད་ོསྨད་བཀྲིས་འཁྱིལ་ནས་དགེ་བཤེས་འགའ་ཆེད་

གཏོང་དགོས་པའི་བཀའ་མོལ་ཡོད་ཐོག་ཉེ་སྔོན་མི་འགྲོའ་ིམདུན་ཆེད་གཉེར་ནན་ཏན་བཀའ་

ཕེབས་ཡོད་སྟབས། དགེ་བཤེས་ཆས་པའི་གཤིས་ཀ་བ་བློ་བཟང་རྒྱ་མཚོ་དང་། དམུ་དགེ་ཐུབ་

འབྲས་སྤུངས་སྒོ་མང་ཆོས་འབྱུང་།

བསྟན།  གྲོ་ཚང་བློ་བཟང་ཡོན་ཏན།  སོག་པོ་བཀྲིས་རྡོ་རྗེ།  སོག་པོ་དགེ་བཤེས་བསམ་འཕེལ་

བཅས་གཙང་ཕྱགོས་སུ་ཕེབས་རྒྱུ་གནང་། བཅུ་བཞི་ནས་བཅ་ོབརྒྱད་བར་ཨ་མཆགོ་རིན་པ་ོཆེའི་

དྲུང་ནས་འཇིགས་བྱེད་དཔའ་བོ་གཅིག་པའི་དབང་སོགས་རྒྱ་ཆེར་གསན། ནག་པ་ཟླ་བའི་ཚེས་

ལྔ་ཉིན་ཨ་མཆོག་རིན་པོ་ཆེ་ཆིབས་བསྐྱོད་མཛད།  ཧོར་ཟླ་བཞི་པའི་ཚེས་བཅོ་ལྔ་ཉིན་གཙང་

ཕྱོགས་སུ་ཆེད་གཏོང་དགེ་བཤེས་སོ་སོར་དངུལ་རོྡ་ཚད་དང་ཞོན་རྟ་སོགས་བརྩེ་གཟིགས་

བསྐྱངས། ཚེས་བཅུ་དྲུག་ཉིན་གཙང་ཕྱོགས་སུ་ཕེབས་མཁན་རྣམས་ནས་ཐོན་ཕྱག་ཞུས། ཧོར་ཟླ་

བཞི་པ་ནས་བཅུ་གཉིས་བར་མཛད་སྒོ་མུ་མེད་པར་རིམ་སེལ་མཛད། དགུང་གྲངས་བདུན་པ་ཆུ་

ཕོ་ཁྱིའི་ལོ་གསར་དགྱེས་སྟོན་གྱི་ཚེས་བརྒྱད་ལ་ཚོགས་འདུའི་བཀའ་བགྲོས་ཐོག་ཡོངས་ཀྱི་དགེ་

བའི་བཤེས་གཉེན་ཆེན་པོ་གྲགས་པ་རྒྱ་མཚོ་པ་ཡོངས་འཛིན་དུ་མཚན་གསོལ་ཏེ། ཡོངས་འཛིན་

མཆགོ་གི་ཞལ་སྔ་ནས་ལ་གསལོ་སྤྲ་ོདང་ལྷ་དར་ཕུལ། ཚེས་བཅུ་གསུམ་ལ་ཀླགོ་གསན་བཞེས་ཀྱི་

དབུ་ཚུགས། ཧརོ་ཟླ་བརྒྱད་པའི་ཚེས་གསུམ་ཉིན་གུང་ཐང་བླ་ོགྲསོ་ཚང་ནས་ལ་ོཆེན་གྱི་ཕར་ཊཱིཀ་

ཆུང་བ་དཔར་དུ་བཀོད་པའི་དཔར་ཕུད་བསྟར་ཏེ། སྔོན་སྐྱབས་མགོན་གོང་མས་གསུང་བཀོད་

གནང་ཚུལ་དང་ཁོང་གི་ཕྱག་དཔེའི་ཁྲོད་ནས་མ་ཕྱི་རྙེད་ཚུལ། རྣམ་བཤད་གསེར་འཕྲེང་སོགས་

བོད་ཀྱི་ཕར་ཕྱིན་ཐམས་ཅད་ཀྱི་རྩ་བ་ལྟ་བུ་ཡིན་ཚུལ་སོགས་ཞུས་པས་ལེགས་སོའ་ིདགའ་སྟོན་

བསྟབས། དགུང་གྲངས་བརྒྱད་པ་ཆུ་མོ་ཕག་གི་ལོའ་ིཧོར་ཟླ་གཉིས་པའི་ཚེ་བཅུ་གཅིག་ཉིན་ནས་

བཟུང་ཉེར་དྲུག་བར་བླ་ཁོ་རིན་པོ་ཆེ་རྗེ་འཇིགས་མེད་འཕྲིན་ལས་རྒྱ་མཚོའི་ཞལ་སྔ་ནས་ལམ་

རིམ་བསྡུས་དནོ་སགོས་ཀྱི་བཀའ་ཆསོ་རྒྱ་ཆེར་གསན། དྲུག་པའི་ཚེས་བཅུ་གཅིག་ལ་དགེ་འཕེལ་

རྩེར་ཕེབས་ནས་ཀུན་མཁྱེན་གྱི་སྒོམ་ཁང་གོང་མར་ཞལ་ཐང་གཅིག་གཟིགས་མ་ཁད་འུར་

ཉམས་ལྟ་བུས་མི་ལའི་མགུར། ཕ་དྲན་པས་གདུང་སེལ་མར་པའི་ཞབས།  །སྤྲང་གདུང་དབྱངས་

ཐལ་ལོ་མར་པ་རྗེ།  །ཞེས་པ་ནས།  རྗེ་མར་པ་སྔར་བས་ཀྱང་གཟི་བརྗིད་ཆེ་བས་སེདྒེ་དཀར་མོ་

ཆིབས་སུ་བཅིབས་ནས་བྱནོ་ཏེ། བུ་མཐུ་ཆེན་ཁྱདོ་ང་ལ་འབདོ་པ་ཅི་བྱུང་ཞེས་སགོས་གསུངས་པ་

དེ་འདི་ཡིན་གསུངས། ཞལ་ཁེབས་བསལ་བས་དེ་ཀ་ནང་ལྟར་བྱུང་བ་སྔོན་གནས་རྗེས་སུ་དྲན་

པའི་རྣམ་ཐར་ང་ོམཚར་རྨ་མེད་པ་ཁ་ོནའ།ོ །བདུན་པའི་ཚེས་བཞིར་ནརོ་འཛིན་ཕ་ོབྲང་དུ་ཕེབས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བརྒྱད་པའི་ཚེས་བཞི་ནས་བླ་ཁ་ོརིན་པ་ོཆེའི་དྲུང་ནས་རིན་འབྱུང་བརྒྱ་རྩ་དང་། རྣམ་སྲས་བཀའ་

བཅ་ོལྔ་སགོས་རྒྱ་ཆེར་གསན། དགུ་པའི་ཉེར་གཉིས་ལ་བླ་ཁ་ོརིན་པ་ོཆེའི་ཞལ་སྔ་ནས་དགེ་ཚུལ་

གྱི་སློབ་དཔོན་དང་། ཡོངས་འཛིན་པས་དུས་གོ་བ། དཀའ་ཆེན་རིན་པོ་ཆེས་གྲོགས་དན་མཛད་

དེ།  ཚིགས་སྔ་མ་དགེ་ཚུལ་གྱི་བསླབ་པ་རིན་པོ་ཆེ་བསྩལ་བ་ཡང་དག་པར་བཞེས།  བསྲུང་བྱ་

རྣམས་འདུལ་བ་རྒྱ་མཚོའི་སྙིང་པོ་དང་། འདུལ་འཛིན་གྱི་སྡོམ་ཚིག་སྟེང་ནས་བསྔོ་བགྲང་མཛད་

ཅིང་མིག་གི་འབྲས་བུ་བཞིན་དུ་བསྲུང་བར་མཛད། ཧོར་ཟླ་བཅུ་གཅིག་པའི་ཚེས་གཅིག་ནས་

ཁ་དོག་དཀར་དམར་གྱི་དཔེ་ཁྲིད་གསན།  དགུང་གྲངས་དགུ་པ་ཤིང་བྱི་ལོའ་ིཧོར་ཟླ་དང་པོའ་ི

ནང་པཎ་ཆེན་རིན་པོ་ཆེ་གཙང་ནས་ལན་ཀྲུའུ་ཞིང་ཆེན་དུ་ཕེབས་པ་གསན་ཏེ།  གསེར་ཞལ་

མཇལ་ཕྱིར་ཆིབས་བསྐྱོད་མཛད་དེ་ཚེས་བཅུ་བདུན་ཉིན་ལན་ཀྲུའུ་ལ་ཕྱག་ཕེབས། པཎ་ཆེན་

རིན་པོ་ཆེར་འབོྱར་ཕྱག་ཞུས་ཤིང་མཆོད་སྤྲིན་བསྟར།  དེར་བཞུགས་རིང་པཎ་ཆེན་མཆོག་གི་

དྲུང་ནས་གྲུབ་རྒྱལ་ཚེ་དབང་སོགས་མང་པོ་གསན། ཧོར་ཟླ་བཅུ་གཉིས་པའི་ཉེར་ལྔའི་ཉིན་ལན་

ཀྲུའུ་ནས་ཚུར་ཕེབས། དགུང་གྲངས་བཅུ་པ་ཤིང་གླང་ལོར་མཛོད་དགེ། ཨ་འཁོར་བྲག་དཀར། ཁྱ་

དགེ། ཅོ་ནེ་གྲགས་པ་བཤད་སྒྲུབ་པའི་འཁྲུངས་གཞིས་རབས་སོ་འབྲུག་རྒྱལ་ཚང་དང་། ལེན་ཧཱ་

ཞན། ཚ་ཀན།  ལྷ་སྡེ་ཉིན་སྲིབ།  དངུལ་རྭ།  མཚན་སྒྲོགས་དགོན།  སྒོ་མང་སྒར་བཅས་ལ་ཕྱག་

ཕེབས། དགུང་གྲངས་བཅུ་གཅིག་མེ་ཕོ་སྟག་གི་ལོར་སྒོ་མང་སྒར་དྲུང་དང་། སྒར་གྲོང་སྤྱི་འཐུས་

ནས་ཞུས་ངོར་ཚེ་དབང་དང་། འཇམ་དབྱངས་དཀར་པོའ་ིརྗས་གནང་སོགས་གནང་། དེ་ནས་

འཇིགས་བྱེད་དང་ཆོས་རྒྱལ་གྱི་བཅད་རྒྱ་གནང་བཞིན་སྦྱིན་སྲེག་ལེགས་པར་གྲུབ། དེ་ནས་ལོ་

མཇུག་དེར་གསེང་བར་གང་ཡོད་ལ་འགྲོ་དོན་རྒྱ་ཆེརམཛད། རབ་བྱུང་བཅུ་དྲུག་པའི་བགྲང་བྱ་

དང་པོ། དགུང་གྲངས་བཅུ་གཉིས་མེ་ཡོས་ལོའ་ིཧོར་ཟླ་དྲུག་པའི་ཚེས་བཞིར་བླ་བྲང་ཐུབ་བསྟན་

ཕོ་བྲང་དུ་ཕྱག་ཕེབས།  འདུ་ཁང་ཆེན་མོར་དགེ་འདུན་འདུས་པ་རྒྱ་མཚོར་སྒྲོལ་དཀར་བཀའ་

བབས་དགུ་ལྡན་གྱི་རྗེས་གནང་བསྩལ། ཡང་ཉིན་གཅིག་ཆསོ་རྒྱལ་ཡང་གསང་གི་ལས་སྦྱརོ་ཞིག་

མཛད་དགོས་ཚུལ་ཕེབས་པར། ཀུན་མཁྱེན་གོང་མའི་ཐུགས་དམ་གྱི་རྟེན་ཆོས་རྒྱལ་ཡང་གསང་

དུག་རི་ནག་པོའ་ིགསང་ཐང་ཞིག་ཡོད་པ་བཤམས་ཏེ་མཆོད་གཏོར་བསྒྲིགས་ནས་གསུང་གིན་

འབྲས་སྤུངས་སྒོ་མང་ཆོས་འབྱུང་།

ཡོད་སྐབས། གློ་བུར་དུ་ཐུགས་འཚུབས་ཏེ་མཆོད་གཏོར་བཤིགས་ཆོག་གྲྭ་པ་རྣམས་བཀའ་བཀྱོན་

གྱིས་ཚར་བཅད། ཞལ་ཐང་ཡང་ཕབས་ཏེ་འདནོ་མི་དགསོ་གསུངས། བར་སྐབས་ཤིག་ནས་ཐུགས་

ཧ་ཅང་དགྱེས་ཚོར་ཆེན་པོས་ཞལ་ཐང་སྲི་ཞུ་གྱིས་ལ་ཤོམས། མཆོད་གཏོར་གསར་པ་བཟོས་ཤིག་

གསུངས་པའི་བཀའ་ཕེབས། དེ་ལྟར་གྲྭ་སྒྲིག་བྱས་ཏེ་བལྟས་པས་ཆོས་རྒྱལ་གྱི་ཞལ་ནས་ཁྲག་རྒྱུན་

དམར་ཙར་རེ་བབས་ཏེ་ཞབས་པུས་ཀྱི་ཐད་དུ་སླེབས་འདུག་པས་ཞབས་གྲས་རྣམས་ཡ་མཚན་

དུ་གྱུར་ཅིང་ཚུལ་དེ་ད་ལྟ་ཡང་མཇལ་ཆོག་ཏུ་ཡོད་དོ། །བརྒྱད་པའི་བཅུ་གསུམ་ནས་བཟུང་བློ་ཁོ་

རིན་པོ་ཆེའི་ཞལ་སྔ་ནས་འཕྲེང་ཀྲི་སྦྲགས་པའི་དཀྱིལ་འཁོར་ཞེ་ལྔའི་དབང་དམ་པའི་ཕྱག་

བཞེས་བཞིན་རྫོགས་པར་གསན་པར་མཛད།  ཚེས་ཉེར་གཉིས་དུས་ཚེས་དགེ་བར་རིན་པོ་ཆེ་

དབུ་བཞུགས་ཡོངས་འཛིན་མཆོག་དང་།  མཚན་ཞབས་རྣམས་གདན་འཛོམས་ཏེ་ཞལ་འདོན་

གྲུབ་མཚམས། རིན་པ་ོཆེ་བཞེངས་ནས། ཆསོ་རྔ་ཆེན་པའོ་ིསྒྲ་ཡིས་ནི། །ཞེས་སགོས་ཀྱི་ལུང་འདྲེན་

དང་བཅས་རིགས་ལུང་དམ་བཅའི་དབུ་གསར་དུ་བཙུགས།  དེ་ནས་བཟུང་སྟེ་ཉིན་ལྟར་དམ་

བཅའ་ཚུགས་ཏེ་བརྒལ་བརྟག་སོགས་བསྡུས་གྲྭ་གསན་སྦྱོང་མཛད། དགུང་གྲངས་བཅུ་གསུམ་ས་

ཕ་ོའབྲུག་གི་ཡར་ཚེས་ནས་བཟུང་སྟེ་འཆད་ཉན་གསན་བཞེས་དང་། མཇལ་ཁ་དང་ཞབས་རིམ་

སོགས་ཀྱི་མཛད་སྒོ་རིམ་གྱིས་བསྐྱངས།  བདུན་པའི་ཚེས་བཅུ་གཉིས་ནས་བཟུང་བླ་ཁོ་རོྡ་རྗེ་

འཆང་གི་དྲུང་ནས་མི་ཏྲ་བརྒྱ་རྩ་ལས་ཐུན་མིན་དཀྱིལ་འཁོར་རེ་ལྔའི་དབང་དང་རྟ་མགྲིན་ཡང་

གསང་གི་དབང་སོགས་གསན་ཏེ་དུས་འདའ་བར་མཛད་དོ།  །དགུང་གྲངས་བཅུ་བཞི་ས་སྦྲུལ་

ལོའ་ིགསུམ་པའི་ཡར་ཚེས་ནས་བཟུང་མུ་མཐུན་སྦྱོང་རྒྱུད་དཀྱིལ་འཁོར་བཅུ་གཉིས་རྣམས་ཀྱི་

དབང་དང་། སྣར་ཐང་བརྒྱ་རྩ། བ་རི་བརྒྱ་རྩ། གྲུབ་ཆེན་བརྒྱད་ཅུ་བཅས་ཀྱི་རྗེས་གནང་གསན། 

ལྔ་པའི་ནང་ལྷ་སྡེ་ཤོག་བཞིའི་གདན་ཞུས་ལྟར་བྲག་དཀར་གནས་སྐོར་དང་སྦྲགས་ཆིབས་སྐྱོད་

གནང་ནས་རིམ་གྱིས་ཕེབས་ནས་བདུན་པའི་ཚེས་བཅུ་དྲུག་ལ་གདན་སར་ཕྱག་ཕེབས། ཧོར་ཟླ་

དགུ་པའི་ཚེས་བཞིར་གཞུང་དང་འཆམ་པ་གྲྭ་ཚང་ནས་གསོལ་བ་བཏབ་པའི་ངོར་ཚེས་བཅུ་

གསུམ་དང་བཅུ་བཞི་གཉིས་ལ་ཚོགས་ཆེན་འདུ་ཁང་དུ། ཐུའུ་བཀྭན་མཆགོ་སྤྲུལ་རིན་པ་ོཆེ་དང་

ཚོགས་ཆེན་ཁྲི་རིན་པོ་ཆེ་རྣམ་གཉིས་ཀྱིས་གཙོས་བླ་གྲྭ་སུམ་སྟོང་བརྒལ་བར་བཅོམ་ལྡན་འདས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དཔལ་རོྡ་རྗེ་འཇིགས་བྱེད་དཔའ་བོ་གཅིག་པའི་དབང་བཞིའི་རིམ་པ་སྟ་གོན་དང་བཅས་པ་

བསྩལ་ཅིང་། མཇུག་ཐོགས་དེར་ཆོས་རྒྱལ་གྱི་རྗེས་གནང་ཡང་བསྩལ། དེ་ནས་ལྷ་སྡེ་ཤོག་ཁག་

བཞིས་ཞུས་ངོར་དེ་ཕྱོགས་སུ་ཕེབས་བཞུགས་མཛད།  དགུང་གྲངས་བཅོ་ལྔ་ལྕགས་རྟ་ལོར་རྔ་

སྟོད་ཚོ་དྲུག་སྒར་གྲོང་ནས་གདན་ཞུས་ལྟར། གསུམ་པའི་ཚེས་ཉེར་བདུན་ཉིན་བཏེག་སྟེ་རིམ་

གྱིས་སྒོ་མང་སྒར་དུ་ཕེབས།  སྒོ་མང་སྒར་ཐུན་མོང་ནས་ཞུས་ངོར༌།  སྤྱན་རས་གཟིགས་བཅུ་

གཅིག་ཞལ་གྱི་དབང་བསྐུར་བསྩལ།  དེ་ནས་ཨ་མཆོག་བླ་བྲང་དུ་ཕེབས་ནས་འཇིགས་བྱེད་

འཕྲུལ་འཁོར་སོགས་དགེ་ལྡན་མན་ངག་རྣམ་གསུམ་གྱི་སྐོར་དང་སྒྲ་མི་སྙན་གྱི་ཚེ་དབང་སོགས་

ཆེད་གཉེར་གྱིས་གསན་ནས་རིམ་གྱིས་གདན་སར་ཕེབས།  དགུང་གྲངས་བཅུ་དྲུག་དང་བཅུ་

བདུན་གཉིས་ཀྱི་རྣམ་ཐར་ས་བོན་རྙེད་མི་འདུག  །དགུང་གྲངས་བཅོ་བརྒྱད་ཆུ་བྱ་ལོར་ཟླ་བ་ལྔ་

པའི་བར་ཞལ་འདོན་ཐུགས་འཛིན་དམ་བཅའ་ཚུགས་པ་སོགས་ལ་ཐུགས་བརྩོན་ཆེ་བར་མཛད། 

བདུན་པའི་ཚེས་བཅུ་གཅིག་ལ་སགོ་པ་ོམདའ་བཅུ་གཅིག་ནས་དབུས་ཕེབས་ཆེད་གདན་དྲངས་

པ་བཞིན་རིམ་གྱིས་ཆིབས་བསྒྱུར་མཛད། ཧརོ་ཟླ་བཅུ་པའི་ཚེས་བཅུ་གཅིག་ལ་༸གངོ་ས་སྐུ་ཕྲེང་

བཅུ་གསུམ་པ་ཆེན་པོ་གཞན་དོན་དུ་དགོངས་པ་གཏད་པའི་ཚུལ་གསན་པར་ཚོགས་ཆེན་ལ་

བསྙེན་བཀུར་ཞུས་ཏེ་དགོངས་རྫོགས་བསྒྲུབས། དགུང་གྲངས་བཅུ་དགུ་ཤིང་ཁྱི་ཟླ་བ་གསུམ་པའི་

ཚེས་བདུན་ལ་ནོར་འཛིན་ཕོ་བྲང་དུ་ཕྱག་ཕེབས་ནས་ཉིན་ལྟར་བགྲོ་གླེང་ཤིན་ཏུ་དམར་བར་

མཛད། ཧོར་ཟླ་བཞི་པའི་ནང་བོད་དུ་རྒྱལ་ཚབ་རྭ་སྒྲེང་རིན་པོ་ཆེ་དང་། འབྲས་སྤུངས་བླ་སྤྱི། སྒོ་

མང་། ཧར་གདོང་དབལ་ཤ ལ་སོགས་ལ་དབུས་ཕེབས་ཆོས་ཞུགས་སྐོར་གྱི་ཞུ་ཡིག་ཕུལ། བདུན་

པའི་ཚེས་བཅུ་བཞི་ནས་རྔོག་ཚོ་བ་ལྔ་དང་།  རེབ་ཚའི་ཆིབས་བསུ་བ་རྣམས་ཀྱི་གྱོན་ཆས་ལ་

གཟིགས་ཏེ་ཉམས་མཚར་གྱི་ཚིགས་བཅད། ས་འདིར་འངོས་ནས་རང་ལོ་བཅོ་ལྔ་ཙམ། །སངོ་ཡང་

འདི་འདྲའི་ལྟད་མོ་མཐོང་མ་གྱུར། །ཕྱི་དཀར་ཁྱམ་རྩེ་ཞྭ་མོ་སྒྲོ་ལྷུག་དང་། །ཟླ་གམ་བགོས་ཏེ་བསེ་

ཐེབ་གྱོན་པ་སོགས།  །ཡ་མ་ཟུང་གི་ཆ་ལུགས་སྣ་ཚོགས་པར།  །རོལ་བའི་རྣམ་འགྱུར་ངོ་མ་མཐོང་

བའི་ཚེ།  །ལྷག་པ་ལྷག་པར་མཚར་ཞིང་རྒོད་རེ་བྲོ།  །ཞེས་པ་འདི་འཕྲལ་ལ་ཕྱག་བྲིས་མཛད་དེ་

ཡོངས་འཛིན་ཞལ་སྔ་ནས་ལ་ཕུལ་བས། ཡོངས་འཛིན་མཆོག་གིས་ཀྱང་། ཡ་མཚན་སྔོན་ཆད་

འབྲས་སྤུངས་སྒོ་མང་ཆོས་འབྱུང་།

མཐོང་ཐོས་མ་གྱུར་པའི།  །ཡ་མ་ཟུང་གི་ཆ་ལུགས་སྣ་ཚོགས་པ།  །ཡ་གཅིག་ཙམ་མིན་དུ་མའི་དུ་

མ་དག །ཡ་མེད་མཆོག་སྤྲུལ་དགྱེས་པའི་རོལ་མོར་ཟློ།  །ཞེས་གསུངས། དེ་ནས་རིམ་གྱིས་རུ་སྟོད་

མའི་སྒར་གྲོང་དམེ་པོ། ཁ་གྱ། ལྟེ་ཕུར། ལམ་ཤར། རྒྱ་མེ་ཤག །སྨན་ལུང་། འགྱིང་རོ།  །མཛོད་དགེ 

།ཙ་ཡུལ་སྒར་གྲོང་ནང་ཆེན་ཁག་དང་གྲོང་ཚོ་ཡས་མས་རྒྱ་སྒར། ཀླུ་ཤོད་ཚོ་བརྒྱད་དམེ་ཤ ལ་སྒར་

གྲོང་།  རྒྱས་ཚང་།  ཨ་མཆོག་སྒར་གྲོང་སོགས་སུ་ཕེབས་ནས།  དགུ་པའི་ཉེར་བརྒྱད་ཉིན་རང་

དགོན་དུ་བབས། དགུང་གྲངས་ཉི་ཤ ་ཤིང་ཕག་ལོའ་ིཧོར་ཟླ་དང་པོའ་ིནང་པཎ་ཆེན་རིན་པོ་ཆེ་ཨ་

ལག་ཤར་ཕེབས་ཡོད་ཚུལ་གསན་ཏེ། འཚམས་ཞུ་དང་སྦྲགས་གདན་འདྲེན་ཞུ་མི་ཆེད་མངགས་

དང་ཞུ་ཡིག་ཕུལ།  བཅུ་གཅིག་པའི་ཚེས་ལྔའི་ཉིན་མཚན་ལམ་དུ་པཎ་ཆེན་རིན་པོ་ཆེའི་སྐུ་

མདུན་དུ་ཕེབས་སྣང་ལ་ཁོང་ནས་དུས་འཁོར་གྱི་དཀྱིལ་ཐང་གསར་བ་ཞིག་གནང་སྟེ་ཐུགས་

དགྱེས་པའི་ཞལ་ཏ་མང་དུ་མཛད་པ་ཞིག་བྱུང་། དགུང་གྲངས་ཉི་ཤ ་རྩ་གཅིག་མེ་བྱི་ལོའ་ིཧོར་ཟླ་

བཞི་པའི་ཚེས་ཉེར་བཞི་ཉིན་པཎ་ཆེན་རིན་པོ་ཆེ་རྟ་པ་ལྔ་སྟོང་ཙམ་གྱིས་ཆིབས་བསུ་ཞུས་ཤིང་

སྒར་ཆེན་གྱིས་ཚོགས་འཁོར་དུ་གདན་དྲངས།  ཉེར་ལྔ་ཉིན་བསུ་བའི་བཀོད་པ་དང་བཅས། 

ཚོགས་ཆེན་འདུ་ཁང་དུ་གདན་དྲངས་ཏེ་དཀར་སྤྲོའ་ིཐོག་རྟེན་གསུམ་བཏེགས་ཕུལ་ཞུས།  ལྔ་

པའི་ཚེས་བཅོ་ལྔ་བར་མཛད་སྒོ་རིམ་གྱིས་བསྐྱངས།  ཚེས་བཅུ་དྲུག་ཉིན་དུས་ཀྱི་འཁོར་ལོའ་ི

དབང་གི་སློབ་མ་རྗེས་འཛིན་དང་ཉེར་ལྔ་ཉིན་སྟ་གོན། ཉེར་དྲུག་ལ་དབང་དངོས་གཞི་གསན་

སྐབས་རིན་པ་ོཆེ་ཉིད་དབང་སྟེགས་ལ་བཀདོ་དེ་རུས་རྒྱན་སྒྲནོ་པ་གནང་། མཇུག་ཏུ་གཏང་རག་

གི་འབུལ་བ་རྒྱས་པ་བཏེགས། ཧོར་ཟླ་དྲུག་པའི་ཚེས་བཅུ་ལ་པཎ་ཆེན་རིན་པོ་ཆེའི་ཞལ་སྔ་ནས་

མཁན་སློབ་སྦྲགས་མ་དང་། ཚེ་ཆོག་གླིང་སྤྲུལ་པའི་སྐུས་གསང་སྟོན། མཚན་ཞབས་འབྲོང་རྩེ་

བས་དུས་གོ  །ཁ་སྐོང་བ་བཅས་བཅུ་ཚོགས་ཀྱི་དབུས་སུ་བསླབ་གཞི་ཡོངས་སུ་རྫོགས་པ་དགེ་

སློང་གི་སྡོམ་པ་བཞེས། ཧོར་ཟླ་བདུན་པའི་ཚེས་བཞི་ཉིན་པཎ་ཆེན་ཆིབས་བསྐྱོད་མཛད་པར། 

བཀོད་པ་རྒྱ་ཆེན་པོ་དང་ཕེབས་སྐྱེལ་མཛད། དེ་ནས་བཟུང་ཧོར་ཟླ་བཅུ་གཉིས་བར་ཆོས་སྲིད་

ཀྱི་མཛད་སྒོ་རིམ་གྱིས་བསྐྱངས། དགུང་གྲངས་ཉེར་གཉིས་མེ་གླང་ལོ་ཟླ་བ་དང་པོ་ཚེས་བཅུའི་

མཚན་ལམ་དུ་ཚོགས་ཆེན་རྡ་ོགཅལ་དུ་ཁྲི་འཕང་ཤིན་ཏུ་མཐ་ོབ་གསུམ་གྱི་དབུས་མར་པཎ་ཆེན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རིན་པོ་ཆེ་དང་།  གཡས་སུ་ཨ་ལགས་བླ་ཁོ་རིན་པོ་ཆེ།  གཡོན་དུ་ཨ་མཆོག་རིན་པོ་ཆེ་གསུམ་

གྱིས་ཆས་འཇུག་རུས་རྒྱན་བཅས་གསོལ་ནས་བཞུགས་འདུག་པར་ཁོང་རང་ཉིད་ནས་ཚོགས་ཀྱི་

མཆོད་པ་རྒྱ་ཆེན་པོ་ཞིག་བཤམས་ཏེ་ཕུལ་བར་ཨ་ལགས་རིན་པོ་ཆེ་ཁྲི་ལས་བཞེངས་ཏེ་གསུང་

གདངས་སྙན་པོས་ཌ་མ་རུ་དང་དྲིལ་བུ་དཀྲོལ་བཞིན།  དུས་གསུམ་སངས་རྒྱས་ཀུན་གྱི་

དངོས།  །སླུ་མེད་སྐྱབས་ཀྱི་དམ་པ་ལ། །སྙིང་ནས་གསོལ་བ་འདེབས་ལགས་ན། །དངོས་གྲུབ་ཆར་

ཆེན་དབབ་ཏུ་གསོལ།  །ཞེས་གསུངས་པའི་སྐབས་དེར་འདུ་ཁང་ནས་བུད་མེད་མཛེས་མ་རྒྱན་

གྱིས་བརྒྱན་པ་མང་པོ་ཞིག་རྡོ་སྐས་ལ་རིམ་པར་བབས་ཏེ།  ཁོང་ཉིད་ལ་རུས་རྒྱན་སྒྲོན་པ་དང་

བཅས་གར་མང་པོ་འཁྲབ་པའི་མུར་གཅིག་གིས་སྐད་གསེང་མཐོན་པོས་འ་ོཐུག་སྦྲང་རྩི་ཅན་དེ་

གསོལ་བར་བྱའ་ོཞེས་ཟེར་པའི་མཚམས་སུ་མནལ་སད། གསུམ་པའི་ཉེར་ལྔ་ནས་བཞི་པའི་ཚེས་

གཅིག་བར་བླ་ཁོ་རྡོ་རྗེ་འཆང་མདུན་ནས་ཆོས་བཀའ་དུ་མ་གསན། ཉིན་དེར་རིགས་ལུང་དམ་

བཅའ་འདུལ་བའི་གཞི་གསུམ་གྱི་སྐབས་ནས་མཚམས་གནང་། མཚན་ཞབས་རྣམས་ལ་དངུལ་

སྲང་ཉེར་ལྔ་རེ་དང་སྣམ་ཕྲུག་སོགས་ཀྱི་གནང་ཆ་བསྩལ། ཧོར་ཟླ་བཞི་པའི་ཚེས་བཅུ་གསུམ་ལ་

ཡོངས་འཛིན་དགེ་བའི་བཤེས་གཉེན་རིན་པོ་ཆེ་གྲགས་པ་ཞལ་སྔ་ནས་ལ་བཀའ་ཆོས་ཁང་དུ་

གསལོ་སྤྲ་ོརྒྱས་པར་ཞུས་ཐགོ་མཎྜལ་རྟེན་གསུམ་ན་བཟའ་ཉེར་སྤྱད་ཆ་ཚང་། དབུ་གུར་ཆིབས་རྟ། 

གོས་ཕྲུག་དངུལ་སོགས་རྣམ་གྲངས་མང་པོའ་ིའབུལ་གཟབ་ཞུས་ཏེ་གང་ཅིར་གསུང་གླེང་མཛད། 

ཡོངས་འཛིན་ཉིད་གཟིམ་ཤག་ཏུ་ཕེབས་ནས་གཟིམ་ཆུང་གི་སྒོ་འགག་ཕྱི་མའི་བར་ཞབས་སྐྱེལ་

མཛད་ཅིང་། པད་དཀར་གྱི་མེ་ཏོག་གསུམ་སྙིམ་པར་ཐོགས་ཏེ་ཕྱག་དང་བཅས་ཕུལ། ཚེས་བཅུ་

གཅིག་ཉིན་ཁྱུང་རྩེ་ཐང་དུ་དབུས་ཕྱོགས་སུ་ཕེབས་རྒྱུ་སྒར་འབོག་གནང་སྟེ་ཕྱིར་ཕེབས། ལྔ་པའི་

ཚེས་ལྔ་ལ་ཆིབས་རགས་རྒྱས་པ་དང་ལྷ་ལྡན་ཕོྱགས་སུ་ཆིབས་བསྒྱུར་མཛད།  ཨ་ལགས་རྡོ་རྗེ་

འཆང་དང་། ཡོངས་འཛིན་རྣམ་གཉིས་ནས་ལེགས་དར་ཕུལ་བར་མཇལ་དར་རྩེ་སྤྲོད་གནང་། 

དར་ཅོག་ཐང་དུ་བཞུགས། དེ་ནས་རིམ་གྱིས་སྔ་དྲི་ལྕགས་ལུང་དང་། གད་དམར་གཞུང་། ཆུང་

དམར་གཞུང་། གཡང་རྭའི་མདོ། བོར་ག་སི་མདོ། རྨ་ཀླུང་ཕྱུག་མོར་གྲུར་བཞུགས་ནས་ཆུ་བརྒལ་

ཏེ་ཐེ་བོ་བྲག་ཤར་ཆུ་དཀར། དྭངས་ཆེན། སྡོང་པོ་བྲག་དཀར་དང་། ཁོ་ཐེལ་བྲག་རྭར་ཕེབས་ཏེ། 

འབྲས་སྤུངས་སྒོ་མང་ཆོས་འབྱུང་།

དེར་ཉིན་ཞག་བཅ་ོལྔ་བཞུགས། དེ་ནས་རིམ་གྱིས་བཅུ་པའི་ཚེས་བཅུ་བཞིར་ནག་ཆུ་དང་ཁད་ཉེ་

ཆུ་མིག་རིང་དུ་བཞུགས་ཞག་གནང་། དེར་སྒོ་མང་གཞུང་དང་། ཁང་ཚན། མི་ཚན། ཀུན་གླིང་བླ་

བྲང་། ཚེ་སྨནོ་གླིང་བླ་བྲང་སགོས་ཀྱི་དཀར་སྤྲ་ོདང་མཇལ་དར་ཕུལ། དེ་ནས་རིམ་གྱིས་བཏེག་སྟེ། 

བཅུ་པ་རྗེས་མའི་ཚེས་གཅིག་ལ་འབྲོམ་གྱི་གདན་ས་རྭ་སྒྲེང་དུ་སེར་སྦྲེང་དང་བཅས་རྭ་སྒྲེང་བླ་

བྲང་དུ་བབས། དེ་ནས་ཇོ་བོ་འཇམ་དཔལ་རྡོ་རྗེ་མཇལ་ཞིང་། ཇོ་བོ་རྗེ་ལ་ཁྱེད་ཀྱི་བྱ་བ་ཁོ་མོས་

སྒྲུབ་ཅེས་གསུང་འབོྱན་གཡུལ་རྒྱལ་སྒྲོལ་མ་སོགས་རྟེན་རྣམས་ཞིབ་པར་མཇལ། དེ་ནས་རིམ་

གྱིས་ཕོད་མདོ་དང་།  སྟག་ལུང་བརྒྱུད་འཕན་པོ་ལྷུན་གྲུབ་རྫོང་དུ་བཞུགས།  དེར་ཧར་གདོང་

བགྲེས་པ་སྦྱིན་པ་དྲི་མེད་དང་ཚེས་བཞིའི་སྔ་ཐོག་ཏུ་སྒོ་མང་མཁན་རིན་པོ་ཆེ་ཆོས་འཕེལ་རྒྱལ་

པོ་ཕེབས་ཏེ་ལྷ་ཕྱག་དང་བཅས་རྟེན་གསུམ་བཏེགས། དེ་ནས་རིམ་གྱིས་ཚེས་བདུན་ལ་འབུམ་

སྟོད་དུ་བཞུགས་ཐོག་གཉན་ལོའ་ིམགོན་ཁང་དུ་འཕྲིན་བཅོལ་ཞུ་མི་ཆེད་མངགས་བཏང་། ཚེས་

དགུ་ཉིན་བོད་གཞུང་དང་སེ་འབྲས་ཀྱི་བླ་སྦྱི་དང་།  ཐོབ་ཁུངས་ཀྱི་གྲྭ་ཚང་།  ཁང་ཚན་མི་ཚན། 

ཀུན་བདེ་གླིང་། ཚེ་ཆོག་གླིང་། ཚོང་པ་ཁག་ཆིབས་བསུ་དང་བཅས་ལྷ་ལྡན་འཇམ་དབྱངས་ཤར་

དུ་ཕྱག་ཕེབས། ཉིན་དེར་ལྷ་ལྡན་ཇ་ོབ་ོརིན་པོ་ཆེ་མཇལ་ཏེ་ཐུགས་སྨོན་རྒྱུན་རིང་མཛད། དེ་ནས་

གཟིམ་སྤྱིལ་དུ་ཕྱིར་ཕེབས་འཕྲལ་སྨད་རྒྱུད་གྲྭ་ཚང་སོགས་ལ་མཇལ་ཁ་རིམ་གྱིས་གནང་། ཚེས་

བཅུ་དགུ་ཉིན་རྩེ་པོ་ཏ་ལར་རྒྱལ་མཆོག་སྐུ་ཕྲེང་རིམ་བྱོན་གྱི་གསེར་ཁྲི་རིན་པོ་ཆེའི་དྲུང་དུ་ལྷ་

ཕྱག་དང་བཅས་འབྱོར་མཇལ་དང་མཎྜལ་རྟེན་གསུམ་གསེར་སྲང་བཅུ། རྒྱ་དངུལ་རྡོ་ཚད་བཅུ་

གསུམ།  གོས་ཆེན་བཅད་ལྡན་ཚོས་ཚོགས་ཡུག་བདུན།  ཧོར་དར་རྣམ་དབང་དང་སྲིད་བདེ་

འདྲེས་པ་སུམ་བརྒྱ་དང་སུམ་ཅུ།  ཇ་འབྲུ་ཐང་སྒམ་ཞེ་གཉིས།  རྟ་བརྒྱ་དང་སུམ་ཅུ་རྩ་གཉིས་

སོགས་ཕུལ་བར་གོ་བབ་གདན་ཐོབ་ཀྱི་གཟོས་སྒོ་ཕུལ་ཕྱིན་གཟབ། ཇོ་བོ་ལོ་ཀེ་ཤྭ་ར་དང་། ཆོས་

རྒྱལ་གསུང་འབྱོན་སོགས་རྟེན་རྣམས་ཞིབ་པར་མཇལ། བཞི་སྡེ་བླ་བྲང་དུ་རྒྱལ་ཚབ་རྭ་སྒྲེང་ཧུ་

ཐོག་ཐུ་མཇལ་ཏེ་འབུལ་བ་རྒྱ་ཆེར་བཏེགས། དེ་ནས་སྐྱབས་རྗེ་ཁང་གསར་རྡོ་རྗེ་འཆང་ཡོངས་

འཛིན་ཞུ་རྟེན་དུ་མཎྜལ་རྟེན་གསུམ་མཇལ་དར་ཨ་ཤེ་དང་རྒྱ་དངུལ་ཐུམ་དངུལ་སྲང་ལྔ་བཅུ་

ཕུལ། དེས་མཚོན་གདན་ས་གསུམ་དང་ལྷ་ལྡན་ཡས་མས་སུ་ཕྱག་རྟགས་དང་དངོས་སྐྱེས་བསྩལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རིགས་ཤིན་ཏུ་མང་། ཚེས་ཉེར་གཉིས་ལ་གདན་ས་ཆེན་པོ་འབྲས་སྤུངས་ལ་ཆིབས་བསྒྱུར་ཡར་

སྣ་རི་ཟུར་དུ་བླ་སྤྱི། སྒོ་མང་། ཧར་གདོང་སོགས་ཀྱིས་ཆིབས་བསུ་བརྒྱུད་ཧར་གདོང་རྒྱུད་ཁང་དུ་

བཞུགས་ཁྲིར་འཁོད་པར་བདོག་པ་སྣ་ཚོགས་པས་མཆོད་སྤྲིན་བསྟར། ལྷ་རམས་པ་ཐེ་པོ་ཆོས་

མཛད་བསྟན་པ་རྣམ་རྒྱལ་དང་། བླ་མ་གཞུང་ལས་པ་དཀར་ཆེན་དགེ་འདུན་ཆོས་འཕེལ་གཉིས་

ནས་ཆོས་འཁོར་སྐོར་ཚུལ་ལས་བརྩམས་ཏེ་བགྲོ་གླེང་གནང་། ཡོངས་འཛིན་ཁང་གསར་རྡོ་རྗེ་

འཆང་ནས་མཎྜལ་བཤད་པ་ཚིག་དོན་ཕུན་སུམ་ཚོགས་པ་ཕུལ།  ཚེས་ཉེར་བཞི་ཉིན་འབྲས་

སྤུངས་ཚོགས་ཆེན་དུ་མང་ཇ་དང་།  དགེ་འདུན་བདུན་སྟོང་ལྔ་བརྒྱ་ལ་སྐུ་འགྱེད་དངུལ་སྲང་

གསུམ་རེ་ཕུལ། དེ་ནས་མཁས་གྲུབ་ཀླུ་དབང་སྟངོ་གི་རལོ་མཚོ་དཔལ་ལྡན་འབྲས་སྤུངས་སྒ་ོམང་

གྲྭ་ཚང་གི་ཆོས་གྲྭར་ཕེབས་ཏེ།  སྒོ་མང་མཁན་རིན་པོ་ཆེ་ཆོས་འཕེལ་རྒྱལ་པོ་ལས་དོན་བདུན་

ཅུའི་དབུ་ནས་ཚིག་བཞག་གི་ཐོག་མ་གསན།  བཀའ་རམས་སྐྱོར་དཔོན་ངག་དབང་ལེགས་

ཚོགས་དང་།  དགེ་བཤེས་བསྟན་འཛིན་རབ་རྒྱས་གཉིས་དམ་བཅར་ཕེབས་པ་ལ་རྗེ་ཉིད་

བཞེངས་སྟེ་མངོན་རྟོགས་རྒྱན་གྱི་མཆོད་བརྗོད་སྐབས་སུ་ཡུམ་མཁྱེན་པ་གསུམ་ལ་བསྟོད་ཕྱག་

མཛད་ཚུལ་དང་། དེའི་ཞར་ལ་སྐྱེས་བུ་གསུམ་གྱི་རྣམ་བཞག་བསྟན་ཚུལ་ལས་བརྩམས་པའི་བགྲ་ོ

གླེང་གནང་བས་དགེ་བཤེས་ཆེ་བགྲེས་རྣམས་ཀྱང་ཐུགས་ཤིན་ཏུ་མཉེས།  རྩེ་ཤོད་སྐུ་ཚབ་ཆེད་

འབྱོར་མཎྜལ་རྟེན་གསུམ་བསྟར།  སྒོ་མང་ཚོགས་ཡོངས་ལ་གྲྭ་ཇ་གསུམ་དང་འབྲས་ཚ་གཟབ་

ལྡན་ཐོག་དགེ་འདུན་ཞལ་གྲངས་སུམ་སྟོང་ཉིས་བརྒྱ་སྐོར་ལ་སྐུ་འགྱེད་དངུལ་སྲང་བཞི་དང་ཞོ་

ལྔ་རེ་ཁ་དར་ཟུབ་ཤེ་རེ་བཅས་ཕུལ།  ཕྱིར་ཕེབས་པ་ན་ཡོངས་འཛིན་རིན་པོ་ཆེའི་མདུན་ནས་

ཕར་ཕྱིན་དབུ་ནས་དཔེ་ཁྲིད་ཞུས། བཅུ་གཅིག་པའི་ཚེས་བཅུ་གསུམ་ལ་༸གོང་ས་རྒྱལ་དབང་

མཆོག་གི་རྒྱལ་ཚབ་དང་སྲིད་བློན། དགའ་ལྡན་ཁྲི་རིན་པོ་ཆེ་དང་། ཤར་བྱང་གི་ཆོས་རྗེ། གདན་

གསུམ་གྱི་མཁན་ལས་ཚང་འཛོམས་ཀྱི་དཔལ་ལྷའི་གཟབ་གསོལ་རྒྱས་པར་བཀའ་འབྲེལ་བཞིན་

ཕེབས། བཅ་ོལྔའི་ཉིན་འབྲས་སྤུངས་སུ་ཕེབས། ཆད་ལྷག་གི་དབང་གིས་བཅུ་དྲུག་ལ་ཡར་འཚོག་

བྱས་པ་ནས་བཟུང་ཆོས་གྲྭ་ཆག་མེད་དང་། འཛིན་སྐྱོར་དཔེ་ཁྲིད་དོགས་གཅོད་གང་ཅིར་བརྩོན་

པ་རྒྱུན་ལྡན་གནང་། ཉིན་གཅིག་པཎ་ཆེན་རིན་པོ་ཆེ་མཇལ་སྣང་ལ། ཞལ་ནས། སྐྱེ་བརྒྱུད་ཧ་ནུ་

འབྲས་སྤུངས་སྒོ་མང་ཆོས་འབྱུང་།

མན་ཐ་ཁྱདོ། །འཁརོ་གྱི་གཙོ་བརོ་གྱུར་པའི་ཚེ། །ཀླ་ཀླའོ་ིདཔུང་རྣམས་གཞམོ་པ་དང་། །སངས་རྒྱས་

བསྟན་པ་དར་རྒྱས་མཛོད།  །ཅེས་གསུངས་ཏེ་མཇལ་དར་ཆེ་ལེགས་ཤིག་གནང་ཞིང་།  ཞལ་

གདམས་ཟབ་མོ་ཞིག་བསྩལ་ཚུལ་ཕྱག་སམ་ལ་ཕྱག་བྲིས་མཛད།  བྱམས་གཞུང་དམ་བཅའ་

མཚན་འཕུད་ཀྱི་སྐབས་སུ་བཀའ་རམས་སྐྱོར་དཔོན་ལེགས་ཚོགས་དང་གཞུང་པའི་ཚུལ་ཁྲིམས་

སགོས་དགེ་བཤེས་མང་པསོ། མཚམས་སྦྱར་ཕལ་ཆེར་ཤ གས་ལ་བསྟན་ཏ་ོཞེས་པའི་མཚམས་སྦྱར་

དང་། མཚམས་སྦྱར་ནི་དེ་དག་ཐམས་ཅད་ལ་ཡོད་དོ་ཞེས་པའི་མཚམས་སྦྱར་འགལ་མི་འགལ་

སོགས་ལུང་རིགས་བསམ་གྱིས་མི་ཁྱབ་པ་གནང་།  འགག་རིང་ཉིན་སྔ་ཕྱིར་མཆོག་གི་སྤྲུལ་སྐུ་

ཡིན་ན་གདུལ་བྱ་རིགས་ཅན་གསུམ་ལ་ཆོས་འཁོར་བསྐོར་བའི་མཛད་པ་སྟོན་པས་ཁྱབ་མ་ཁྱབ། 

རྗེ་བཙུན་འཇམ་དབྱངས་མངོན་པར་རྫོགས་པར་སངས་རྒྱས་པའི་རྒྱལ་བ་ཀུན་གཟིགས་ཀྱི་སྐུ་

དངོས་ཀྱི་འདུལ་བྱ་རིགས་ཅན་གསུམ་ཡོད་མེད་སོགས་དང་། རྗེ་བཙུན་གྱིས་མངོན་རྟོགས་རྒྱན་

རྩམོ་པའི་ཐགོ་མར་ཡུམ་མཁྱེན་གསུམ་ལ་བསྟདོ་ཕྱག་མཛད་པ་ལ་རང་དོན་གྱི་དགོས་པ་ཡོད་པ་

དང་།  དེའི་ཐད་ཀྱི་འགྲེལ་བའི་གཞུང་རང་དོན་གྱི་དགོས་པ་སྟོན་ཆེད་དུ་སྦྱར་བ་ལ་རོང་ཊཱིཀ་

པས་རྩོད་པ་བཀོད་ཚུལ་དང་། དེ་ལ་ཀུན་མཁྱེན་བླ་མས་དགག་པ་མཛད་ཚུལ་ལས་བརྩམས་ཏེ་

བགྲ་ོགླེང་གནང་། ཉིན་རྗེ་མ་མཛད་པ་བཅུ་གཉིས་འདྲེན་ཚུལ་ལ་མད་ོདང་ཤིང་རྟ་ཆེན་པ་ོརྣམས་

ཀྱི་བཞེད་ཚུལ་མཐུན་མི་མཐུན། བསམ་གྱིས་ཁྱབ་དཀའ་ཡང་ཆུ་འབབ་ལྟར་དེ་འཆད་པའི་སྐབས་

ཡིན་པའི་ཕྱིར་ཞེས་པའི་སངས་རྒྱས་ཀྱི་གསང་བ་གསུམ་གྱི་ཡོན་ཏན་བསམ་གྱིས་ཁྱབ་དཀའ་

ཚུལ་དང་།  དེ་ཆུ་འབབ་ཀྱི་དཔེའི་སྟེང་ནས་འཆད་ཚུལ་ཇི་ལྟར་ཡིན་དང་།  རྟེན་འབྱུང་རང་

དབང་དུ་སྟོན་པའི་གང་ཟག་ལ་སངས་རྒྱས་འཕགས་པ་དགོས་མི་དགོས། དཔའ་བར་འགྲོ་བའི་

ཏིང་ངེ་འཛིན་དང་འདོ་ཟེར་ཆེན་པོའ་ིདབང་བསྐུར་ཐོབ་པའི་བྱང་སེམས་ཀྱིས་རྟེན་འབྱུང་རང་

དབང་དུ་སྟོན་པ་ཐུབ་མི་ཐུབ་སོགས་ཀྱི་བགྲོ་གླེང་བྲག་ཐོག་ནས་ཆུ་བྱོ་བ་ལྟར་གནང་བས་དགེ་

བཤེས་ཆེ་བགྲེས་ཐམས་ཅད་ནས་ཆོས་ཀྱི་རྗེས་སུ་འབྲང་བའི་དད་གུས་བཅོས་མིན་སྒོས་

བསྔགས་པ་བརྗདོ་པའི་མེ་ཏགོ་འཐརོ། བཅུ་གཉིས་པའི་ཚེས་བཅུར་ཐབ་བསུ་དང་བཅས་སེ་རར་

ཧར་གདོང་ཁང་ཚན་དུ་ཕྱག་ཕེབས། བཅུ་གཅིག་ཉིན་ཚོགས་ཆེན་སྐལ་འགྲོ་བཅས་ཞལ་གྲངས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དྲུག་སྟོང་ལྔ་བརྒྱ་བརྒྱད་ཅུ་སྐོར་དང་། སེར་བྱེས་གྲྭ་ཚང་སུམ་སྟོང་བརྒྱད་བརྒྱ་སྐོར། ཧར་གདོང་

ཁང་ཚན་ལ་ཆིག་སྟོང་དགུ་བརྒྱ་ལྷག  །བྱ་བྲལ་སུམ་བརྒྱ་དྲུག་ཅུ་སྐོར་བཅས་སོ་སོར་མང་ཇ་སྐུ་

འགྱེད་སྲང་དོ་རེ་དང་སྤྱི་འཇོག་བཅས་དང་། ཚེ་གླིང་སྤྲུལ་སྐུར་སྐུ་སྐལ་དངུལ་སྲང་བརྒྱ་སྒེར་

འབུལ་ཞུས། ཨ་མད་ོདབུས་འགྲུལ་བ་རྣམས་ལ་ཐནོ་མཇལ་དང་། མགྲནོ་ཆེ་ཐུགས་རྗེ་སགོས་ནས་

རྗེ་ཉིད་འདིར་བཞུགས་རིང་ན་བཀྲིས་འཁྱིལ་གྱིས་གཙོས་ཆོས་སྡེ་ལྷ་འབངས་ཐམས་ཅད་ཆུ་

བྲལ་གྱི་ཉ་ཆུང་ལྟར་མགོན་མེད་སྐྱབས་བྲལ་དུ་འགྱུར་བ་ལ་དགོངས་ཏེ་གདན་སར་མྱུར་ཕེབས་

ཀྱི་བརྩེ་གཟིགས་བཀའ་དྲིན་བསྐྱང་རྒྱུ་སོགས་མཆི་མས་བརྣངས་པའི་ལྷ་ཕྱག་བཅས་གསོལ་བ་

བཏབ་པར་རེ་སྨིན་གྱི་བཀའ་ལན་གནང་། དགུང་གྲངས་ཉེར་གསུམ་ས་ཕོ་སྟག་གི་ལོར་ལྷ་མོའ་ི

ཚེས་གཏོར་ཚོགས་འཁོར་བཅས་གྲུབ་རྗེས་ཡོངས་འཛིན་ཁང་གསར་རིན་པོ་ཆེ་དང་། རྒྱལ་ཚབ་

རིན་པོ་ཆེ་སོགས་ལ་གནམ་ལོ་གསར་ཚེས་ཀྱི་དགྱེས་སྟོན་འབུལ་བར་ཕེབས།  ཚེས་གསུམ་ལ་

ཆོས་འཕྲུལ་སྨོན་ལམ་ཆེན་མོའ་ིགྲལ་འཛིན་དུ་ཕེབས་ཤིང་རྒྱུན་དུ་ཚོགས་དམ་བཅའ་རྣམས་མ་

ཆག་པར་མཛད། ཚེས་བརྒྱད་ལ་སྨོན་ལམ་ཆེན་མོར་ཚོགས་ཡོངས་མདོ་སྦུག་སྐལ་འགྲོ་བཅས་

དགེ་འདུན་ཞལ་གྲངས་ཉིས་ཁྲི་སུམ་སྟངོ་བཞི་བརྒྱ་སྐརོ་ལ་མང་ཇ་དང་སྐུ་འགྱེད་སྲང་གང་ཞ་ོལྔ་

རེ་ཕུལ་ཅིང་། དེ་འབྲེལ་རྒྱལ་བསྟན་ནམ་གནས་ཀྱི་བར་ལོ་བསྟར་ཆགས་སུ་སྨོན་ལམ་ཆེན་མོར་

ཚེས་བརྒྱད་ཀྱི་ཉིན་མང་ཇ་གཅིག་དང་། སྐུ་འགྱེད་ཞོ་རེའི་ཐེབས་སྦྱོར་ལ་དངུལ་སྲང་དྲུག་ཁྲི་

བརྒྱད་སྟོང་བརྒྱ་དང་བརྒྱད་ཅུ་ཕུལ།  ཕྱིར་ཕེབས་འཕྲལ་སྒོ་མང་མཁན་པོ་སོགས་མཁན་བླ་

ཁག  །ཡོངས་འཛིན་ཁང་གསར་རིན་པོ་ཆེ། རྩེ་ཤོད་ཀྱི་དྲུང་རིགས་སེར་སྐྱ་སོགས་ཀྱིས་ལེགས་

འབུལ་རྒྱས་པར་ཞུས། ཚེས་ཉེར་བཞི་དང་ཉེར་ལྔ་གཉིས་ལ་གཞུང་གི་རྟ་རྒྱུག་མི་རྒྱུག་སགོས་རྩེད་

སྣ་དུ་མའི་གཟིགས་མོ་རྣམས་གཟིགས་ཤིང་བྱམས་པ་གླིང་སྐོར་ལ་ཡང་ཕེབས། ཉེར་བདུན་ལ་

བསྟན་སྲུང་རྡོ་རྗེ་དྲག་མོ་རྒྱལ་ལ་ལྷ་ཆས་ཆ་ཚང་ལེགས་སྒྲུབ་གསར་འབུལ་ཐོག་སྐུ་ཕེབས་ཞུས་

པར་ཤིན་ཏུ་དགྱེས་ཉམས་ཀྱིས་ལུགས་ཟུང་གི་མཛད་པ་ཡར་ལྡན་ཡོང་བའི་བྱ་ར་བྱེད་ཅེས་

གསེར་གྱི་སོར་གདུབ་ཨ་ཤེ་བཅས་འབུལ་བ་གནང་། གནམ་སྟོང་ལ་རྒྱུད་གྲྭ་རྣམ་གཉིས་སོ་སོར་

ཚོགས་དབུས་སུ་དགའ་ལྡན་ཁྲི་རིན་པོ་ཆེ་དང་། ཤར་བྱང་གི་ཆོས་རྗེ་མཁན་སློབ་བཅས་གདན་

འབྲས་སྤུངས་སྒོ་མང་ཆོས་འབྱུང་།

དྲངས་པར་དངོས་འབུལ་བསྟར་ཅིང་ཉིན་འཁྱོངས་ཐོག་སྐུ་འགྱེད་སྲང་དོ་རེ་ཕུལ། གཉིས་པའི་

ཚེས་བཞི་ཉིན་དགའ་ལྡན་དུ་ཆིབས་བསྒྱུར་མཛད་ཅིང་།  སྐུ་ཉེ་དྲུང་ཐུབ་བསྟན་བསྟན་འཛིན་

དང་། བློ་བཟང་ཟླ་བ་སྤུན་གཉིས་ནས་ཕ་གཞིས་བདེ་ཆེན་ཤིང་རྭ་ཤར་དུ་གདན་དྲངས་པ་ལྟར་

ཕེབས་ཏེ་བཞུགས་ཞག་མཛད། ཚེས་ལྔ་ཉིན་འབརོ་ར་སྒང་དུ་བྱང་རྩེ་གྲྭ་ཚང་གིས་ཐབ་བསུ་ཞུས། 

མཁན་ཐོག་པ་བློ་བཟང་སྦྱིན་པ་སོགས་ནས་སྔོན་བསུས་ཏེ་རོྡ་ར་ཁང་ཚན་དུ་བཞུགས། ཤར་བྱང་

གི་མཁན་པ་ོདང་། ཞལ་ང་ོརྒན་གཞནོ་སགོས་དང་། ཐབོ་ཁུངས་རྣམས་ཀྱིས་མཇལ་ཁ་ཞུས། ཚེས་

དྲུག་ལ་རི་སྐོར་དང་།  ཚེས་བདུན་ལ་གསེར་གདུང་རིན་པོ་ཆེའི་སྤྱན་སྔར་གསང་འདུས་སྒྲུབ་

མཆོད་དང་འབྲེལ་བའི་སྟོང་མཆོད་ཕུལ།  ཚོགས་ཆེན་དགེ་འདུན་ཞལ་གྲངས་སུམ་སྟོང་ཉིས་

བརྒྱ་དྲུག་ཅུ་སྐོར་དང་། བྱང་རྩེ་གྲྭ་ཚང་འདུས་ཚོགས་སྟོང་དང་དྲུག་བརྒྱ་སྐོར་ལ་མང་ཇ་དང་སྐུ་

འགྱེད་སྲང་དོ་རེ་ཕུལ།  དེ་ནས་རྟེན་གཙོ་ཁག་ལ་གསེར་ཆབ་ཕུལ།  ནང་རྟེན་འགངས་ཆེ་བ་

བཞུགས་སོ་ཅོག་མཇལ་ཞིང་། ཆོས་རྒྱལ་མཇལ་སྐབས་གཟིགས་སྣང་ཤར་ཚུལ། མཚན་ཞབས་

དགེ་འདུན་ལ་ཡོངས་གྲགས་ཆོས་རྒྱལ་གྱི་ཞབས་ས་ལ་མ་རེག་པར་ཡོད་ཅེས་པའི་ངག་རྒྱུན་

ཡོད་པ་དེ་ཀ་ནང་ལྟར་ལ། དེ་རིང་ངོས་ཀྱིས་མཇལ་སྐབས་ཡང་ཡང་གཡོ་འགུལ་བྱས་པས་ཞེད་

སྣང་ཞིག་བྱུང་གསུངས། རྡ་ོར་ཁང་ཚན་དགེ་འདུན་ཞལ་གྲངས་བདུན་ཅུ་སྐརོ་དང་། གསེར་ཀངོ་

ཁང་ཚན་སོ་སོར་ཚོམས་ཇ་དང་བཞེས་ཚ་སྐུ་འགྱེད་སྲང་དོ་རེ་སྦུག་འཇོག་བོད་དངུལ་ཊཾ་སྲང་

ཉིས་བརྒྱ་བཅས་ཕུལ། ཚེས་དགུ་ལ་ཆིབས་བསྐྱོད་ཀྱིས་བདེ་ཆེན་ཤིང་ར་ཤར་བཞུགས་ཞག་དང་། 

ཚེས་བཅུར་ལྷ་ལྡན་དུ་བབས། དེ་ནས་བཟུང་ཉིན་ལྟར་འཕྲསོ་པ་དགོས་གཅདོ་དང་གཞུང་འཛིན་

སྐྱོར་གསུམ་སྦྲགས་རྒྱུན་ཆགས་གནང་།  ཚེས་ཉེར་ལྔའི་ཉིན་རྣམ་རྒྱལ་གྲྭ་ཚང་ལ་མང་ཇ་ཉིན་

འཁྱོངས་དང་འབྲས་ཚ་སྐུ་འགྱེད་སྲང་དོ་རེ་ཕུལ།  རྩེ་གཟིམ་འགག་ཁྲི་པ་བྱང་ཆུབ་ལགས་ཀྱི་

གཟིམ་ཤག་ཏུ་ཕེབས། རྩེ་ཡི་ལྷ་ཁང་སོ་སོར་རྟེན་རྣམས་ཞིབ་མཇལ་མཛད། རྣམ་རྒྱལ་གྲྭ་ཚང་

ནས་དཀར་སྤྲོ་དང་མཎྜལ་རྟེན་གསུམ་བསྟར།  ཚེས་ཉེར་དགུ་ལ་ཚོགས་མཆོད་ཀྱི་གླུད་རྫོངས་

དང་གཏོར་རྒྱག་སོགས་ལ་གཟིགས། གསུམ་པའི་ཚེས་བཞི་ལ་འབྲས་སྤུངས་སུ་ཕེབས། དཔྱིད་

ཆོས་ཆེན་པོར་ཆོས་གྲྭ་ཆག་མེད་གནང་།  ཚེས་བདུན་ཉིན་གསོལ་ཚིགས་གནང་བའི་སྐབས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཤིག  །རྒྱལ་བསྟན་ཉི་ཟླ་བཞིན་གསལ་གསལ་འདྲ་བ་འདི་དགའ་ཡང་།  །བསྟན་འཛིན་ཉིན་སྐར་

བཞིན་ཤིན་ཏུ་དཀོན་པ་དེ་སྐྱོ་བ།  །གསང་སྔགས་ཆོས་ལ་ཉམས་ལེན་བྱེད་པ་འདི་དགའ་

ཡང་།  །ཚུལ་འཆལ་གྲུབ་རྫུས་སྨྱོ་སྤྱོད་བྱེད་པ་འདི་སྐྱོ་བ།  །གསུང་རབ་དགོངས་དོན་སྒྲོ་འདོགས་

གཅདོ་པ་འདི་དགའ་ཡང་། །རང་སྟདོ་གཞན་སྨདོ་ཕྱགོས་རིས་བྱེད་པ་འདི་སྐྱ་ོབ། །ངུར་སྨྲིག་རྒྱལ་

མཚན་འཆང་བའི་བརྟུལ་ཞུགས་འདི་དགའ་ཡང་།  །སྡོམ་གསུམ་སྣ་གཅིག་བདག་པོ་དཀོན་པ་

འདི་སྐྱོ་བ།  །ཤི་གསོན་གཉིས་ཀའི་སྐྱབས་འཇུག་ཞུ་མཁན་འདི་མང་ཡང་།  །རང་མགོ་མི་ཐོན་

གཞན་མགོ་སྐོར་བ་འདི་སྐྱོ་བ།  །གང་དུ་བསྡད་ཀྱང་བློ་ཕམ་སྐྱོ་བ་ལས་མི་འདུག །ཐོས་པ་དགའ་

བཞིན་ཡེངས་མེད་དཀའ་ཐུབ་ཅིག་བསྟེན་ཏེ།  །མ་ཤི་ཚུན་ལ་ཐོས་དོན་ཉམས་ལེན་གྱི་རིམ་

པ།  །གང་བརྩམས་འགྲུབ་པ་བླ་མ་དཀོན་མཆོག་རང་མཁྱེན་ནོ།  །ཞེས་པའི་སྐྱོ་མགུར་འདི་ཐོལ་

བྱུང་དུ་གནང་ངོ༌། །བཞི་པའི་ཉེར་བདུན་ལ་འཛིན་གྲྭ་གཏུག་སྐབས་གཞན་གྱི་སྦྱོར་བ་ལ་མི་ལྟོས་

པར་ཐལ་བ་སོགས་ཀྱི་སྒོ་ནས་གཉིས་ཀས་འགོག་པར་གསུངས་ཀྱི།  ཞེས་པ་དང་།  རྩེ་ཤེ་ལས། 

བརྗོད་པར་བྱ་བ་ལྡོག་པ་སྟེ།  ཞེས་སོགས་ལས་འཕྲོས་པའི་རིགས་ལུང་བྲག་ཐོག་ནས་ཆུ་བྱོ་བ་

བཞིན་གནང་བས། ཕ་རོལ་པོའ་ིཁས་བླངས་ཐལ་ཕུང་ཆུས་བཤིགས་པ་བཞིན་གར་འགྲོ་འདིར་

འགྲོ་མེད་པར་མཛད་ཅིང་། ཁས་ལེན་འཛིན་སྐབས་གང་ཅིར་སྔ་རྒོལ་གྱི་སྨྲ་བ་འགོག་པ་ཙམ་དུ་

མ་སོང་བར་ལུང་རིགས་ཀྱི་རྒྱབ་རྟེན་དང་ལྡན་པའི་ངོས་འཛིན་མཚམས་རྨད་དུ་བྱུང་བས། དགེ་

བཤེས་ཆེ་བགྲེས་ཚང་མས་བསྔགས་བརྗོད་ཀྱི་རོལ་མོ་འཁྲོལ་བ་དང་བཅས་གུས་འདུད་ལྷུར་

བླངས། ཚེས་བཞིར་བསྟན་མ་ལྕགོ་ཏུ་ཐུགས་སྤྲརོ་ཕེབས་ཏེ་ཉིན་ཤས་བཞུགས། ཡངོས་འཛིན་ཁང་

གསར་རིན་པོ་ཆེའི་ཞལ་སྔ་ནས་དང་།  དགེ་བའི་བཤེས་གཉེན་ཆེན་པོ་ཐེ་པོ་ཆོས་མཛད་པ་

བཅས་དགྱེས་སྟོན་མཛད་ཅིང་མདོ་སྔགས་ཀྱི་གཞུང་ལས་འཕྲོས་པའི་འབེལ་གཏམ་གྱིས་དུས་

འདའ་བར་གྱུར།  ཚེས་ཉི་ཤ ་ལ་ཡེར་པ་གསང་སྔགས་རྩེར་ཕེབས་ཏེ།  ཉེར་གཅིག་ཉིན་དེར་

བཞུགས་དགེ་འདུན་རྣམས་ལ་མང་འགྱེད་སྤྱི་འབུལ་བསྟར་ནས་དེ་ཕྱོགས་ཀྱི་རྟེན་རྣམས་དང་

སྒྲུབ་ཕུག་རྣམས་ཞིབ་པར་མཇལ་ནས་ཕྱིར་ཕེབས།  ཚེས་ཉེར་བདུན་གཙང་ཕྱོགས་སུ་ཆིབས་

བསྐྱདོ། དན་བག་ཏུ་སྒ་ོམང་གྲྭ་ཚང་ནས་ཐབ་བསུ་དང་། དེ་ནུབ་སྙེ་ཐང་དུ་བཞུགས། ཕྱི་ཉིན་སྒྲལོ་



- 449 -

འབྲས་སྤུངས་སྒོ་མང་ཆོས་འབྱུང་།

མ་ལྷ་ཁང་སོགས་རྟེན་རྣམས་མཇལ།  རིམ་གྱིས་ཆུ་ཤ ལ་བརྒྱུད་གཙང་པོའ་ིགྲུར་ཐོན་ཏེ།  ཡར་

འབྲོག་བསམ་ལྡིང་གི་རྟེན་རྣམས་མཇལ་ཞིང་ཁ་རུ་ལ་བརྒྱུད་ར་ལུང་དང་རྒྱལ་རྩེའི་རྟེན་རྣམས་

མཇལ་ཞིང་འདུས་ཚོགས་ལ་མང་འགྱེད་ཕུལ།  དེ་ནས་རིམ་གྱིས་སྟག་རྩེ་དང་པ་ནམ་རྫོང་དུ་

ཕེབས་ནས་འདུས་ཚོགས་ལ་མང་འགྱེད་ཕུལ་ཅིང་རྟེན་རྣམས་མཇལ། དེ་ནས་ཚེས་བཅུ་གསུམ་

ལ་ལྷས་སྒང་དུ་བཀྲིས་ལྷུན་པོའ་ིཛ་སག་བླ་མས་གཙོས་ཆིབས་བསུ་གཏོས་ཆེ་བ་དང་འདུས་

ཚོགས་ཀྱི་སེར་ཕྲེང་དང་བཅས་ཧར་གདོང་ཁང་ཚན་དུ་ཕེབས།  རྒྱལ་མཚན་མཐོན་པོ་ནས་

ཕེབས་གཟོས་རྒྱ་ཆེར་བསྟར།  གཞན་ཡང་ཕྱོགས་དེའི་འབྲེལ་ཡོད་ཚང་མས་འབུལ་བ་གཟབ། 

ཚེས་བཅོ་ལྔར་རྒྱལ་མཚན་མཐོན་པོའ་ིགཟིམ་ཆུང་མཇལ་ཁར་ཕེབས་པར་ཛ་སག་བླ་མས་

མདུན་བདར་ཏེ་གཟིམ་ཆུང་ཕུན་ཚོགས་ཀུན་གཟིགས་སུ་མཇལ་ཁ་ཞུས། ཛ་སག་བླ་མས་དེང་

སྐབས་ཐམས་ཅད་མཁྱེན་པ་ཞལ་མ་བཞུགས་པའི་སྐུ་གདུང་རིན་པོ་ཆེ་ཡང་ཧོར་ཀ་མཛོད་ན་

བཞུགས་གཤིས་གཞིས་བྱེས་ས་ཁད་འགྱངས་ཆེ་བར་བརྟེན།  སྐུ་གདུང་རིན་པོ་ཆེ་ཡང་མྱུར་

འདྲེན་ཐུབ་མིན་སོགས་གང་ཅིས་འདི་ཁུལ་སེར་སྐྱ་ཚང་མ་ཡིད་ཆད་འགྱོད་ཞུམ་གྱི་ངང་ཚུལ་

འདི་ཐུགས་ཀྱིས་དགོངས་ཏེ་འདིར་ཡུན་རིང་གཏན་འཇགས་ཐུབ་པ་ཡོང་བའི་སྐྱབས་འཇུག་

ནན་ཏན་ཞུས་པར་བཀའ་ལན་དུ་རང་ཅག་འདུལ་བྱ་རྣམས་བསོད་ནམས་ཀྱི་མཐུ་བྲི་བས་བར་

ཁམས་ཀྱི་ཆ་དེར་མཛད་པའི་ཐ་མ་བསྟན་པར་སེམས་ཤིན་ཏུ་འཚེར་མོད། དེ་ཡང་དགོངས་གཞི་

ཟབ་ཅིང་དགོས་པ་རྒྱ་ཆེན་གཟིགས་པ་གཞིར་བཅས། ཕྱི་དུས་ཀུན་ཏུ་བབས་དང་བསྟུན་པའི་བྱ་

བ་གང་བརྩམས་ཐུགས་མཉེས་པའི་མཆོད་པར་གང་འགྱུར་གནང་དགོས་ཞེས་ཞལ་ཏ་གནང་། 

དེ་ནས་གཟིམ་ཆུང་མཇལ་ཁར་ཕེབས་ཏེ་དངོས་འབུལ་བསྟར་ཞིང་གཟིམ་ཆུང་སོ་སོར་མཇལ་

ཁ་ཞུས། འདུས་ཚོགས་ཞལ་གྲངས་ལྔ་སྟོང་དགུ་བཅུ་རྩ་གྲངས་ལ་མང་ཇ་གཟབ་ལྡན་ཐོག་དངུལ་

སྲང་དོ་རེའི་སྐུ་འགྱེད་བསྟར་ཅིང་། ཕྱི་ལོ་ནས་བཟུང་ས་ཟླའི་དུས་ཆེན་ཉིན་བྱམས་ཆེན་མདུན་

དུ་སྟོང་མཆོད་རྒྱས་པ་དང་།  ཚོགས་ཆེན་དུ་མང་ཇ་ཊཾ་འགྱེད་བཅས་ཀྱི་གཏོང་རྩ་བོད་དངུལ་

སྲང་དྲུག་སྟངོ་ཉིས་བརྒྱ་རེ་གསུམ་སྦྱརོ་འཇགས་གནང་། བཅུ་དྲུག་ཉིན་ལྷ་ཁང་ས་ོས་ོདང་ཚོགས་

ཆེན་ལ་གནས་གཟིགས་མཛད། ཚེས་བཅུ་བདུན་ལ་ཐོས་བསམ་གླིང་དུ་མང་ཇ་སྐུ་འགྱེད་སྲང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དོ་རེ་ཕུལ། བཅོ་བརྒྱད་ལ་བཀྲིས་འཁྱིལ་གྱི་དགེ་བཤེས་བློ་བཟང་ཡོན་ཏན་ནས་གསོལ་བ་ཡང་

ཡང་བཏབ་པ་ལྟར། དགེ་འདུན་བརྒྱ་ཕྲག་ལྷག་ལ་བླ་མ་མཆོད་པ་དང་། གྲུབ་མཐའ་རྩ་བ། དཔལ་

ལྡན་ས་གསུམ་སོགས་ཀྱི་ལུང་བསྩལ།  བཅུ་དགུ་ཉིན་ཧར་གདོང་ཁང་ཚན་དུ་ཚོམས་ཇ་ཉིན་

འཁྱངོས་དང་འབྲས་ཚ་སྐུ་འགྱེད་དངུལ་སྲང་ད་ོརེ་སྤྱི་འབུལ་བཅས་ཕུལ། དེ་ནས་རྩེ་ལ་ཐནོ་ཕྱག་

ཞུ་བར་ཕེབས་སྟེ་ཐོན་མཇལ་ཞུས།  བཀྲས་ལྷུན་བླ་བྲང་ནས་ཕེབས་བསུ་རྒྱ་ཆེར་བསྟར།  ཉེར་

གསུམ་ལ་ཆིབས་སྐྱེལ་དང་བཅས་སྙེ་མོ་ཞོ་ཐབ་ཏུ་བཞུགས།  ཉེར་ལྔ་ལ་བྱམས་ཆེན་ཆོས་སྡེར་

ཕེབས། འདུས་ཚོགས་སུ་མང་ཇ་སྐུ་འགྱེད་སྤྱི་འཇོག་བཅས་ཕུལ། དེ་ནས་བཏེག་སྟེ། ཉེར་དགུར་

ཡར་འབྲོག་དཔའ་རི་རྫོངས་དུ་ཕེབས། མཚོ་ཁར་བསང་བཏང་། གཏེར་སྒྲོམ་ཕུལ། དེ་ནས་བཏེག་

སྟེ་སྙེ་ཐང་རྒྱ་གྲོང་དུ་བཞུགས། ལྷོ་གནས་མཇལ་སྐོར་ལས་ཕྱིར་བཏེག་གཙང་པོ་བརྒལ་ཏེ་བདེ་

ཆེན་ཤར་དུ་བཞུགས། གསང་སྔགས་མཁར་དུ་མང་འགྱེད་སྲང་དོས་བསྙེན་བཀུར་ཞུས། མལ་གྲོ་

གོང་དཀར་རྫོང་དང་། མལ་གྲོ་རིན་ཆེན་གླིང་འདུས་ཚོགས་སུ་མང་ཇ་སྐུ་འགྱེད་གནང་། རིམ་

གྱིས་རྫིང་ཕྱི་བྱམས་པ་གླིང་དུ་ཕེབས། རྟེན་རྣམས་མཇལ་ཞིང་འདུས་ཚོགས་སུ་མང་འགྱེད་སྤྱི་

མཚུངས་སུ་ཞུས། དེ་ནས་བསམ་གཏན་གླིང་དུ་ཕེབས། སྤོང་བ་པ་རྣམས་ལ་བསྙེན་བཀུར་གཟབ། 

རྟེན་རྣམས་མཇལ། དེ་ནས་ཆོས་འཁོར་རྒྱལ་དུ་ཕྱག་ཕེབས། འདུས་ཚོགས་སུ་བསྙེན་བཀུར་ཞུས། 

སྐུ་འགྱེད་གངོ་མཚུངས་ཞུས། ལྷ་མའོ་ིབླ་མཚོར་ཕེབས་ཏེ་མཚོ་རྫས་གནང་། མཚོ་མཇལ་གཟིགས་

སྣང་ངོ་མཚར་ཅན་དུ་མ་བྱུང་།  དབལ་མང་སྤྲུལ་པའི་སྐུ་དང་ཡབ་ཚང་།  མ་ཡུམ་སོ་སོར་མཚོ་

མཇལ་སྣ་ཚོགས་བྱུང་།  དེ་ནས་བཞུགས་སྒར་དུ་ཕེབས།  སླར་ཡང་མཚོ་གཟིགས་ལ་ཕེབས་

འཕྲལ་མཚོ་ཞལ་ཕྱེ་ནས་ཤེལ་ལྟར་དྭངས་པའི་ལྷ་ཁང་སོགས་ཡ་མཚན་པའི་གཟིགས་སྣང་བྱུང་། 

སླར་དགོན་པར་ཕེབས། དེ་ནས་ལྷ་སྡིང་དུ་ཕེབས། རྟེན་རྣམས་མཇལ་ཞིང་རི་ཁྲོད་པ་རྣམས་ལ་

སྐུ་འགྱེད་སྤྱི་མཚུངས་བསྟར། འལོ་ཁ་ཆུ་བཟང་དུ་ཕེབས། རྟེན་རྣམས་ཞིབ་མཇལ་མཛད། དགེ་

འདུན་རྣམས་ལ་སྐུ་འགྱེད་བསྟར། དེ་ནས་ཆོས་ལུང་དུ་ཕེབས། རྗེ་རིན་པོ་ཆེའི་ཕྱག་བསྟར་རྡོའ་ི

མཎྜལ་ལ་ཚོམ་བུ་བཀོད་དེ་མཇལ། འདུས་ཚོགས་སུ་སྐུ་འགྱེད་སྤྱི་ལྟར་ཞུས། དེ་ནས་འལོ་དགའ་

ཉི་མ་ལུང་དུ་ཕེབས། རྗེ་བཀྲིས་དོ་ཁ་མ་སོགས་རྟེན་རྣམས་མཇལ། འདུས་ཚོགས་སུ་མང་འགྱེད་

འབྲས་སྤུངས་སྒོ་མང་ཆོས་འབྱུང་།

ཕུལ། དེ་ནས་མཁས་གྲུབ་ནོར་བཟང་རྒྱ་མཚོའི་གདན་སར་ཕྱག་ཕེབས། ནོར་བཟང་པའི་འདྲ་སྐུ་

སོགས་རྟེ་རྣམས་མཇལ་ཞིང་། འདུས་ཚོགས་ལ་མང་འགྱེད་སྤྱི་ལྟར་ཕུལ། ཟུང་འཇུག་གྲུབ་པའི་

དབང་པོ་རྗེ་ནོར་བཟང་པའི་ཞལ་འདོན་འདུས་པའི་རྩ་རྒྱུད་ཀྱི་གླེགས་གམ་དང་ཕྱག་འཁར་

སོགས་ལ་ཞིབ་མཇལ་མཇལ།  དགུ་པའི་ཚེས་གཅིག་ལ་ཟངས་རི་ཁ་དམར་དུ་ཕེབས་ནས་མ་

ཅིག་གི་ཞལ་འདོན་མཚན་བརྗོད་དང་། རུས་རྒྱན་སོགས་ཞིབ་མཇལ་མཛད། འདུས་ཚོགས་སུ་

མང་ཇ་སྐུ་འགྱེད་བསྟར། འགྲོ་མགོན་ཕག་མོ་གྲུ་པའི་སྐུ་བརྙན་སོགས་རྟེན་རྣམས་མཇལ། སྤྱན་

སྔ་པ་གྲགས་པ་བྱང་ཆུབ་པའི་གདུང་རྟེན་ལས་བདུད་རྩིས་བབས་པ་རྗེ་རང་ཉིད་ཀྱིས་ཞལ་དུ་

གསལོ་ཞིང་ཡབ་ཡུམ་སགོས་ཐམས་ཅད་ལ་བྲིམས། དེ་ནས་མངའ་རིས་གྲྭ་ཚང་དུ་ཕེབས། འདུས་

ཚོགས་སུ་མང་ཇ་སྐུ་འགྱེད་བསྟར། རྗེ་བཀྲིས་དོ་ཁ་མ་སོགས་རྟེན་རྣམས་མཇལ། ཚེས་བཞིར་རྩེ་

ཐང་དགེ་ལྡན་ཆོས་འཁོར་གླིང་དུ་ཕེབས།  འདུས་ཚོགས་སུ་མང་ཇ་སྐུ་འགྱེད་ཕུལ་ཅིང་རྟེན་

རྣམས་མཇལ། དེ་ནས་སི་ཏུ་བྱང་ཆུབ་རྒྱལ་མཚན་གྱི་གདན་སར་ཕེབས་ནས་རྟེན་རྣམས་མཇལ། 

ཚེས་ལྔ་ཉིན་སྤྱན་སྔ་ལྷ་སྲས་པས་ཕྱག་བཏབ་པ་ཡར་ལུང་བན་ཚང་བཤད་སྒྲུབ་འཕེལ་རྒྱས་གླིང་

དུ་འདུས་ཚོགས་ལ་མང་འགྱེད་བསྟར། རྟེན་རྣམས་མཇལ། དེ་ནས་ཁ་ཆེ་པཎ་ཆེན་ཤཱཀྱའི་ཐུགས་

སྲས་མཁན་ཆེན་རྡོ་རྗེ་དཔལ་བཟང་གི་གདན་ས་རྩེ་ཚོགས་པར་ཕེབས་ཏེ་ནང་རྟེན་རྣམས་

མཇལ་ཞིང་འདུས་ཚོགས་སུ་མང་འགྱེད་ཕུལ། དེ་ནས་ཁྲ་འབྲུག་གི་གཙུག་ལག་ཁང་དུ་ཕེབས་

ནས་ཞག་ལྔ་བཞུགས་ཞག་མཛད།  རྟེན་རྣམས་མཇལ་ཞིང་འདུས་ཚོགས་ལ་མང་ཇ་སྐུ་འགྱེད་

ཕུལ། ཚངས་པ་སྐུ་ཕེབས་ཞུས་པས་དགྱེས་ཉམས་ཀྱི་བཀའ་ལུང་ལྷུག་པར་བསྩལ། ཚེས་བདུན་ལ་

བྱ་འདུལ་བ་འཛིན་པས་བཞེངས་པའི་རྟགས་སྤྱན་བུམ་པ་མཇལ་དུ་ཕེབས། མཆོད་སྡོང་ཆེན་མོ་

སགོས་རྟེན་རྣམས་མཇལ་ཞིང་སྤངོ་བ་པ་རྣམས་ལ་མང་འགྱེད་བསྟབས། དེ་ནས་ལྷ་ཐ་ོཐ་ོརིའི་ཕ་ོ

བྲང་ཡུམ་བུ་བླ་མཁར་དུ་ཕེབས་ཏེ་ཇོ་བོ་བསམ་འཕེལ་སོགས་རྟེན་རྣམས་མཇལ་ཞིང་དགེ་

འདུན་རྣམས་ལ་སྐུ་འགྱེད་ཕུལ། རྗེ་གཞོན་ནུ་བློ་གྲོས་ཀྱི་གདན་ས་བཀྲིས་ཆོས་སྡིངས་དང་། རས་

ཆུང་ཕུག་སོགས་ལ་ཕེབས་ཏེ་གཙང་སྨྱོན་ཧེ་རུ་ཀའི་སྐུ་བརྙན་སོགས་རྟེན་རྣམས་མཇལ་ཞིང་

དགེ་འདུན་རྣམས་ལ་མང་འགྱེད་བསྟབས། རི་ཆོས་དགོན་དུ་ཕེབས་ཏེ། སྲས་དར་མ་མདོ་སྡེའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གདུང་རྟེན་སོགས་རྟེན་རྣམས་མཇལ་ཞིང་མང་འགྱེད་བསྟབས། ཚེས་དགུར་ཡར་ལུང་ཤེལ་བྲག་

ཏུ་ཕེབས།  དེ་ཕྱོགས་ཀྱི་གནས་རྣམས་མཇལ་ཞིང་དེ་ནས་ཆིབས་བསྐྱོད་དེ་རྗེ་ཙོང་ཁ་པས་ཇོ་

གདན་མཁན་པོ་ཚུལ་ཁྲིམས་རིན་ཆེན་ལས་བསྙེན་རྫོགས་ཀྱི་སྡོམ་པ་བཞེས་པའི་གནས། རྣམ་

རྒྱལ་ལྷ་ཁང་དུ་ཕེབས་ཏེ་རྟེན་རྣམས་མཇལ་ཞིང་རྗེའི་སྐུ་བརྙན་བྱིན་རླབས་ཅན་མཇལ། དེ་ནས་

བསམ་ཡས་དང་མཆིམས་ཕུ་གཡའ་མ་ལུང་རྣམས་སུ་ཕེབས་ནས་རྟེན་རྣམས་མཇལ་ཞིང་མང་

འགྱེད་ཕུལ།  འདི་སྐབས་སྔ་ཕྱི་གར་ཕེབས་སུ་ས་གནས་སོ་སོར་བསྙེན་བཀུར་གྱ་ནོམ་པ་ཞུས་

ཤིང་། ཕོྱགས་སོ་སོའ་ིམཇལ་མི་དད་འདུས་ཕྱག་དབང་ཆོས་འབྲེལ་ཞུ་བ་སོ་སོར་འདོད་མོས་ལྟར་

རེ་བ་བསྐངས། དེ་ནས་ཆིབས་བསུ་དང་བཅས་ལྷ་ལྡན་འཇམ་དབྱངས་ཤར་དུ་ཕྱག་ཕེབས། ཉེར་

གཅིག་ཉིན་རྩེ་ལ་འབྱོར་མཇལ་ཞུས། རྒྱལ་ཚབ་རིན་པོ་ཆེའི་མདུན་དུ་ཕེབས་ཏེ་གཙང་དང་ལྷོ་

གནས་སྐོར་གྱི་གསུང་གླེང་སྨར། ཉེར་དགུ་ལ་དགོན་པར་ཕེབས། ཐོས་བསམ་མུ་མཐུད་གནང་། 

ཡོངས་འཛིན་ཁང་གསར་རིན་པོ་ཆེ་ནས་རྣམ་སྲས་གཡང་སྒྲུབ་ཀྱི་གཡང་གཏའ་སྡོམ་སྐབས་

གདན་དྲངས་པ་བཞིན་ཕེབས།  བཅུ་གཅིག་པའི་བཅུ་བདུན་ལ་སྐབས་བཞི་པར་འཛིན་གྲྭ་སྤོ་

བར་མཛད། ནུབ་གཅིག་བུད་མེད་དར་ནག་ཨང་རག་ཅན་པ་ཞིག་བྱུང་ནས་དར་སྔོན་གྱི་འབོག་

རིལ་ཞིག་ཁྱེར་འངོས་ནས་འདི་རེ་ཞིག་ཉར་ཚགས་མཛད་རོགས་མཛོད་ཟེར་ནས་སོང་ཤ ལ་

བལྟས་པས། རྗེ་རང་ཉིད་ཀྱི་བཞེས་དཀར་འབྲུག་རིས་མ་དེར་མི་སྙིང་གསར་པ་དྲོད་རླངས་མ་

ཉམས་པ་ལིང་ལིང་འཕར་བ་ཞིག་བཅུག་འདུག་པ་གཟིགས་པ་རྨིས། བཅུ་གཉིས་པའི་ཚེས་དགུ་

ལ་སྒོ་མང་གྲྭ་ཚང་ནས་སྤོས་སྣ་རྒྱ་གླིང་སོགས་ཀྱིས་འདུ་ཁང་དུ་གདན་དྲངས། མཁན་རིན་པོ་ཆེ་

ནས་མཎྜལ་བཤད་པ་དང་། བཀའ་རམས་སྐྱརོ་དཔནོ་ངག་དབང་ལེགས་ཚོགས་དང་དགེ་བཤེས་

ངག་དབང་ཐུབ་བསྟན་གཉིས་ནས་ཆོས་འཁོར་གྱི་བགྲོ་གླེང་བཏང་། གྲྭ་ཚང་ནས་འབུལ་ཚན་རྒྱ་

ཆེར་བཏེགས། དེ་ནས་ཁྲི་ངག་དབང་ནོར་བུ་སྤྲུལ་པའི་སྐུ། རྨོག་ལྕོག་སྤྲུལ་སྐུ། རག་ར་སྤྲུལ་སྐུ། 

གུང་རུ་མཁན་སྤྲུལ་སགོས་འདུས་ཚོགས་སུམ་སྟངོ་སྐརོ་ལ་ཕྱག་དབང་སྲུང་མདུད་བཅས་བསྩལ་

ཏེ་འདུ་ཁང་ཡང་ཐོག་ཏུ་ཕེབས། དེར་ཉིན་གང་པོར་བཞུགས། ས་ཡོས་གནམ་ལོ་གསར་ཚེས་ཀྱི་

ཚེས་གཏོར་བསྒྲུབས་རྗེས་ལྷ་སར་ཕེབས་སྟེ་ཇོ་ཤཱཀ་རྣམ་གཉིས་མཇལ།  ཚེས་གཉིས་ཉིན་ཀུན་

འབྲས་སྤུངས་སྒོ་མང་ཆོས་འབྱུང་།

གླིང་བླ་བྲང་དུ་ཕེབས་ཏེ་དཀར་སྤྲོ་བསྟར།  དེ་ནས་རྒྱལ་ཚབ་རིན་པོ་ཆེའི་མདུན་དུ་ཕེབས་ཏེ་

མཇལ། ཚེས་གསུམ་ནས་སྨོན་ལམ་དང་གསུང་རར་དམ་བཅའ་དང་།  འཆམ་རར་དམ་བཅའ་

ཆག་མེད་མཛད། ཉེར་བཞི་དང་ཉེར་ལྔར་གཏོར་རྒྱག་དང་མི་རྒྱུག་རྟ་རྒྱུག་སོགས་ལ་གཟིགས་མོ་

གནང་། ཧརོ་ཟླ་གཉིས་པའི་ཚེས་གཉིས་ལ་དགནོ་པར་ཕེབས། ཚོགས་ཆསོ་ཆག་མེད་ངསོ་ཐུགས་

གཉེར་ལ་རྟག་འགྲུས་མཛད། ཚེས་ཉེར་དགུར་གླུད་རྫོངས་དང་གཏོར་རྒྱག་དང་ཕྱི་ཉིན་ཚོགས་

མཆོད་སེར་སྦྲེང་གཟིགས། གསུམ་པའི་ཚེས་གསུམ་ལ་དགོན་པར་ཕེབས། བཞི་པའི་ཚེས་གསུམ་

ལ་ཡངོས་འཛིན་ཁང་གསར་རིན་པ་ོཆེའི་དྲུང་ནས་ཚེ་དབང་ཞིག་ཞུས་ཏེ་གསན། ཚེས་བདུན་ལ་

བྱ་བྲལ་ལྷ་མོར་སྙན་དར་ཕུལ་ཏེ་འཕྲིན་ལས་བཅོལ། ཚེས་ཉེར་གཉིས་འཛིན་གྲྭ་གཏུགས་སྐབས་

ལ་སྐབས་དང་པོའ་ིའཛིན་གྲྭ་ནས་མདོ་སྡེ་པའི་ལུགས་ལ་སྔོན་པའི་ཚོགས་པ་ན་ཡོད་པའི་རྡུལ་

ཕྲ་རབ་རྣམས་སྔོ་འཛིན་མིག་ཤེས་ཀྱི་དམིགས་རྐྱེན་ཡིན་མིན་དེ་སྔོ་འཛིན་མིག་ཤེས་ལ་སྣང་མི་

སྣང་། མི་སྣང་ན། རྣམ་འགྲེལ་ལས། རྟེན་མཐོང་མེད་པར་གང་ལས་རྟོགས།  །ཞེས་པ་དང་འགལ་

ཚུལ་སོགས་ལུང་རིགས་ཀྱི་སྒྲུབ་བྱེད་རྒྱས་པར་བཏང་། ཉེར་གསུམ་ལ་ཁོང་ཉིད་ནས་སྔོན་པོའ་ི

ཚོགས་པ་ན་ཡདོ་པའི་རྡུལ་ཕྲ་རབ་རྣམས་སྔནོ་འཛིན་མིག་ཤེས་ལ་སྣང་ན་བུམ་པའི་ཚོགས་པར་

ཡདོ་པའི་རྡུལ་ཕྲ་རབ་རྣམས་ཀྱང་བུམ་འཛིན་མིག་ཤེས་ལ་སྣང་དགསོ་པ་དང་། དེ་འདདོ་ན་བུམ་

ནང་གི་རྡུལ་ཕྲ་རབ་རྣམས་ཀྱང་བུམ་འཛིན་མིག་ཤེས་ལ་སྣང་བར་ཐལ་ཞིང་།  ཕལ་པའི་མིག་

ཤེས་ཀྱིས་རྩིག་པ་དང་རི་མོ་སོགས་ཀྱིས་བར་དུ་ཆོད་པའི་གཟུགས་མཐོང་བར་ཐལ་བ་སོགས་

རིགས་པའི་སྒྲུབ་བྱེད་དང་། ཐར་ལམ་གསལ་བྱེད་ལས། བུམ་པའི་ཕྱི་ནང་ཀུན་ན་ཡོད་པའི་རྡུལ་

ཕྲ་རབ་མ་མཐངོ་བར་བུམ་པ་མི་མཐངོ་བར་ཐལ་ལ་ོཞེས་པའི་ཕྱགོས་སྔར་འགྲ་ོཚུལ་དང་། གཞན་

ཡང་། ཡིག་ཆར་ཕྲ་མོ་མི་འཇོག་པའི་རྒྱུ་མཚན་ཡོད་དེ། དུས་མཐའི་སྐད་ཅིག་མ་དང་། རྡུལ་ཕྲ་

རབ་རྣམས་དེ་ཡིན་པ་གཅོད་པའི་ཕྱིར་ཞེས་གསུངས་པ་སོགས་ལུང་གི་སྒྲུབ་བྱེད་མང་པོ་བཏང་

སྟེ་ཁས་ལེན་ཕྱིར་བསློགས།  དེ་འཕྲོས་སྐུ་ཉིད་ཀྱི་རྟགས་གསལ་ནི་ལེགས་བཤད་སྙིང་པོ་ལས། 

གལ་ཏེ་གཟུགས་སོགས་མིང་དང་བརྡའི་ཡུལ་ཡིན་པ་རང་གི་མཚན་ཉིད་ཀྱིས་གྲུབ་པ་འགོག་པ་

དེ། ཞེས་པ་ནས་ཇི་ལྟར་འཐད་ཅེས་པའི་བར་འདིའི་རྩོད་པ་གང་ལས་རྩོད་པའི་གཞི་དང་རྩོད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་འགོད་པ་པོ་གང་ལ་རྩོད་པའི་ཡུལ་དང་ཇི་ལྟར་རྩོད་པའི་ཚུལ་སོགས་གཞུང་ཐོག་ནས་རྟགས་

གསལ་རིགས་པས་མཐའ་བཅད་དེ་བྲག་ཐོག་ནས་ཆུ་བྱོ་བ་ལྟར་ཤར་ཤར་གནང་བས།  མཁས་

དབང་རྣམས་ནས་བསྔགས་བརྗོད་ཀྱི་རོལ་མོ་མགྲིན་དབྱངས་གཅིག་ཏུ་འཁྲོལ། ཉེར་གཅིག་ནས་

བཟུང་དན་བག་རྒྱང་གྲགས་ཐང་དུ་ཕར་ཕྱིན་གླིང་ཁའི་གྲ་སྒྲིག་རྒྱ་གང་ཆེ་བཅས། ཉེར་བཞི་ཉིན་

འཛིན་གྲྭའི་ལས་སྣེ་ལྷན་རྒྱས་ཀྱི་བཞུགས་གྲལ་གྲོལ་བསྟུན་ཆིབས་རགས་བཅས་འཛིན་གྲྭ་ནས་

སེར་སྦྲེང་གིས་གཞོན་ནུའི་དུས་ནས་མ་གསུངས་བཞིན་ཕེབས་པར་ཆར་ཟིམ་བབས་ཤིང་། 

ཚོགས་གུར་གྱི་སྒོར་སྐུ་ཟླམ་བཞེས་པ་དང་མཉམ་དུ་ཉི་འདོ་ལྷག་གེར་ཤར་བ་སོགས་དགེ་མཚན་

ངམོས། ཞགོས་ཚོགས་གྲལོ་ནས་བླ་བྲང་གཞུང་དང་། ཡངོས་འཛིན་ཁང་གསར་རིན་པ་ོཆེ། འབྲས་

སྤུངས་བླ་སྤྱི།  མཁན་པོ་བདུན་སོགས་ཀྱིས་དངོས་འབུལ་བཏེགས།  འཛིན་གྲྭར་མང་ཇར་སྐུ་

འགྱེད་སྲང་གང་ཞོ་ལྔ་རེ་དང་ཚོགས་གུར་གསར་སྒྲུབ་ཀྱི་ཐེབས་སུ་དངུལ་སྲང་སྟོང་དང་ལྔ་བརྒྱ་

ཕུལ།  ཚེས་ཉེར་བདུན་ལ་བློ་གསལ་གླིང་དུ་སྐབས་བཞི་པའི་དམ་བཅའ་ལ་ཕེབས་པར།  སྐྱོར་

དཔོན་ནས་འགྲེལ་བ་དོན་གསལ་ལས་རྣམ་པ་དང་ལམ་དང་གཞི་ཐམས་ཅད་རྣམ་པར་སྒོམ་

པའི་དབྱེ་བས་གོ་རིམ་བཞིན་དུ་ཞེས་པ་ནས། ངེས་པར་འབྱེད་པའི་ཆ་ལ་སོགས་པའི་ཐ་སྙད་དུ་

གསུངས་པ་ཡིན་པར་ཤེས་པར་བྱའ།ོ  །ཞེས་པའི་གཞུང་གི་དགོངས་པ་འགྲེལ་ཚུལ་རྣམ་བཤད་

གསེར་འཕྲེང་མཐུན་མི་མཐུན་གྱི་བགྲོ་གླེང་བཏང་བྱུང་བར།  གཞུང་འདི་རྣམ་བཤད་ལྟར་ན་

མངནོ་རྟོགས་ཀྱི་གོ་རིམ་ལ་ལོག་རྟོག་སེལ་བྱེད་དང་། གསེར་ཕྲེང་ལྟར་ན་ཟླསོ་སྤངོ་གི་གཞུང་ལ་

སྦྱོར་དགོས་པ་ཡིན་གསུངས་པ་ལ་ཁོ་རང་ཚོས་ཟློས་སྤོང་ལ་སྦྱོར་ཚུལ་དང་ཟློས་པ་སྤོང་ཚུལ་

སློབ་དཔོན་སོ་སོའ་ིབཤད་ཚུལ་གྱི་ཁྱད་པར་དེ་ཚོ་རང་ལུགས་ལ་འཐད་ལྡན་དུ་འདོད་མི་འདོད་

སོགས་ཞིབ་ཏུ་འཕངས་བྱུང་བར།  གསེར་འཕྲེང་དུ་འགྲེལ་བ་འདིའི་རྗེས་སུ་འབྲང་བའི་སློབ་

དཔོན་གསུམ་གྱི་བཤད་པ་བཀོད་ཚུལ་དང་ཨ་བྷྱ་ཀ་རའི་སེམས་བསྐྱེད་བདུན་ཅུ་དང་སྦྱར་ཚུལ་

ཨ་བྷྱའི་འདོད་པ་དགག་ཚུལ་སློབ་དཔོན་གྱི་སྡུད་འགྲེལ་གྱི་བཤད་པ་སོགས་ལས་བརྩམས་ཏེ་

ལན་ཞིབ་པར་གནང་བས་ཟླསོ་སོྤང་བཞག་ནས་ཤེས་མཚན་ཁྱད་མཚན་གྱི་རྟགས་གསལ་བཏང་། 

དེ་ཡང་།  གཞི་ཤེས་ཀྱི་ཤེས་མཚན་སྟོན་བྱེད་ཀྱི་རྩ་བའི་གཞུང་དང་དེའི་བཤད་བྱ་རྩ་བའི་མདོ་

འབྲས་སྤུངས་སྒོ་མང་ཆོས་འབྱུང་།

གང་ཡིན་དང་།  དེ་གཉིས་མདོ་རྒྱན་སྦྱོར་ཚུལ་ཇི་ལྟར་ཡིན་སོགས་དྲིས་བྱུང་བར།  རྩ་བའི་དེ་

བཞིན་གཤེགས་པ་བྱུང་བ་དང་ཞེས་པ་ནས་ཤེས་པའི་མཚན་ཉིད་བསྡུས་པ་ཡིན་ཞེས་པའི་བར་

དང་མདོ་ལས་ཡུམ་འདི་ནི་དེ་བཞིན་གཤེགས་པའི་སྟོབས་བཅུ་བསྐྱེད་དེ་ཞེས་སོགས་དང་དེ་

གཉིས་རྩ་འགྲེལ་དུ་སྦྱོར་ཚུལ་གསེར་འཕྲེང་རྣམ་བཤད་ལྟར་ཞིབ་པར་བཀྲལ་བས།  དེ་ལས་

འཕྲོས་ཏེ་མདོ་རྒྱན་སྦྱར་བའི་འགྲེལ་བ་དུ་ཡོད་དང་། ཉི་ཁྲི་ཡོངས་རྫོགས་མངོན་རྟོགས་རྒྱན་དང་

སྦྱར་མ་སྦྱར་རྒྱན་ཡོངས་རྫོགས་ཉི་ཁྲི་དང་སྦྱར་མ་སྦྱར་སོགས་འཕང་བྱུང་བར་ཉི་ཁྲིའི་ལེའུ་བཞི་

མ་གཏོགས་གཞན་རྒྱན་དང་སྦྱོར་བ་ཡིན་ཞིང་།  རྒྱན་གྱི་སེམས་བསྐྱེད་པ་ནི་གཞན་དོན་ཕྱིར་

ཞེས་པ་མན་ཆད་ལུས་རྣམ་བཞག་གི་གྲངས་ཀྱི་གོ་རིམ་བཞིན་དུ་མདོ་དང་སྦྱོར་བ་ཡིན་པའི་

ལན་མཛད། ཡང་གཞི་ཤེས་ཀྱི་ཤེས་མཚན་བཅུ་དྲུག་གི་ངོ་བོ་དང་། དེའི་སྒོ་ནས་རྟོགས་པ་ཕུན་

ཚོགས་མཚོན་ཚུལ་ཇི་ལྟར་ཡིན་ཟེར་བར། སྐབས་འདིའི་མཚོན་ཚུལ་ལ་རྒྱུ་འབྲས་བུས་མཚོན་

ཚུལ་དང་།  རང་བཞིན་གྱིས་རང་བཞིན་མཚོན་ཚུལ་སོགས་དུ་མ་ཡོད་པ་ལས།  མདོའ་ིདངོས་

བསྟན་གཙོ་བོའ་ིདབང་དུ་བྱས་ན། འབྲས་བུས་རྒྱུ་མཚོན་པ་དང་རྩ་བའི་དངོས་བསྟན་གཙོ་བོའ་ི

དབང་དུ་བཏང་ན། རང་བཞིན་གྱིས་རང་བཞིན་མཚོན་པ་ཡིན་ཞེས་གསུངས། འ་ོན། རྩ་མདོ་

དགོངས་པ་མི་གཅིག་པར་ཐལ་བ་སོགས་ཀྱི་རྟགས་གསལ་མང་པོ་བཏང་ཡང་།  དེ་ཙམ་གྱིས་

དགོངས་པ་མི་གཅིག་པར་མི་འགྲོ་བ་དངོས་བསྟན་དང་སྦས་དོན་སྟོན་ཚུལ་གྱིས་ཡིན་པ་སོགས་

ལན་ཐོགས་མེད་དུ་གནང་།  ཡང་དེ་བཞིན་གཤེགས་པ་འབྱུང་བ་དང་ཞེས་སོགས་ཀྱི་གཞུང་

འདིས་ལམ་ཤེས་ཀྱི་ཤེས་མཚན་མ་བསྟན་ན་དེའི་དངོས་བསྟན་ལ་ལམ་ཤེས་ཀྱི་ཤེས་མཚན་མེད་

པར་ཐལ་ཞིང་བསྟན་ན། དེ་ལམ་ཤེས་ཀྱི་ཤེས་མཚན་སྟོན་བྱེད་ཀྱི་གཞུང་དུ་འགྱུར་པས་གཞུང་

ལྷག་མ་མི་དགསོ་པར་ཐལ་བ་སགོས་འཕངས་བྱུང་བར། འ་ོན། མངནོ་རྟགོས་རྒྱན་གྱི་སྐབས་ལྷག་

མ་རྣམས་མི་དགོས་པར་ཐལ། ཕྱི་མ་བདུན་གྱི་བརྗོད་བྱ་ལ་དང་པོའ་ིབརྗོད་བྱས་ཁྱབ་པའི་ཕྱིར། 

ཞེས་ཁྱབ་འགྲིགས་གནང་ཞིང་། དེའི་དངོས་བསྟན་ལ་ལམ་ཤེས་ཀྱི་ཤེས་མཚན་ཡོད་ཀྱང་དེ་ལམ་

ཤེས་ཀྱི་ཤེས་མཚན་སྟནོ་བྱེད་ཀྱི་གཞུང་ཡིན་མི་དགསོ་པ་དཔེ་དང་བཅས་ཏེ་ལན་མཛད། དེ་ལྟར་

ཚིག་འཁྲིའི་སྤྲོས་པ་ཕྲ་མོ་ཚུན་ཆད་བཅད་དེ་སྐབས་དོན་གྱི་ལན་དོན་མཐུན་ཤར་ཤར་གནང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བས།  དེར་འདུས་འདན་མ་སྟོང་དཔོན་རིན་པོ་ཆེ་སོགས་དགེ་བཤེས་ཆེ་བགྲེས་རྣམས་ཐུགས་

དགྱེས་པའི་རང་བཞིན་དུ་གྱུར། བླ་ོགསལ་གླིང་ཁྲི་སྨནོ་ཆསོ་མཛད་ཐུབ་བསྟན་ཟླ་བདང་། ཚོགས་

གླེང་གནང་བར་རྗེ་ཉིད་ནས་གཞི་ཤེས་པ་ཡི་བྱེ་བྲག་རྣམས། །ཞེས་སགོས་མདརོ་བསྟན་གྱི་སྐབས་

སུ་རྣམ་རྫོགས་སྦྱོར་བའི་སྒོམ་བྱའི་རྣམ་པ་བརྒྱ་དང་དོན་གསུམ་བསྟན་མ་བསྟན་དང་མཁྱེན་

གསུམ་གྱི་རྣམ་པ་བརྒྱ་དང་དོན་གསུམ་བསྟན་མ་བསྟན་གྱི་བགྲོ་གླེང་གནང་བར། གཉེན་པོ་ཤེས་

རྣམ་ཙམ་ལས་མཁྱེན་གསུམ་གྱི་རྣམ་པ་མ་བསྟན་ཞེས་རྣམ་བཤད་ཀྱི་ལུང་དྲངས་བྱུང་བར། 

གསེར་ཕྲེང་ལས། མཁྱེན་གསུམ་གྱི་རྣམ་པ་མ་བསྟན་པ་དེ་ལ་རེ་ཞིག་ཐམས་ཅད་ཤེས་པ་ཉིད་ཀྱི་

དབང་དུ་བྱས་ནས་གསུངས་ས།ོ །ཞེས་དང་། རྣམ་བཤད་ལས། ཤེས་པའི་རྣམ་པ་གསུམ་ཡདོ་པ་དེ་

ལ། ཐམས་ཅད་ཤེས་པ་ཉིད་ཀྱི་དབང་དུ་བྱས་ནས་ཉེར་བདུན་ནོ་ཞེས་དང་། འགྲེལ་ཆུང་ལས་དེ་

ལ་ཐམས་ཅད་ཤེས་པ་ཉིད་ཀྱི་དབང་དུ་བྱས་ན་ཞེས་སགོས་ཀྱི་དནོ་ཇི་ལྟར་འགྲེལ་ཚུལ་དང་རྣམ་

མཁྱེན་གྱི་རྣམ་པ་བརྒྱ་རྩ་བཅུ་གསུངས་པ་ཐུན་མོང་དང་ཐུན་མོང་མ་ཡིན་པའི་རྣམ་པ་གཉིས་སུ་

འདུ་མི་འདུ་དེ་གཉིས་ཀྱི་དནོ་རང་རང་གི་སྡེ་ཚན་མཚན་ཉིད་འཕགས་པ་འགོ་མའི་རྒྱུད་ལ་ཡདོ་

མེད་ཀྱིས་འཇོག་རྒྱུ་ཡིན་མིན། ཡིན་ན་ཐུན་མོང་མ་ཡིན་པའི་རྣམ་པ་སོ་དགུའི་ནང་གི་སོ་རིག་

བཞིའི་སྡེ་ཚན་མཚན་ཉིད་པ་འཕགས་པ་འགོ་མའི་རྒྱུད་ལ་མེད་པར་ཐལ་བ་སོགས་འཕངས་

བར། སོ་རིག་པའི་སྡེ་ཚན་ཙམ་དུ་མ་ཟད། སོ་རིག་བཞི་མཚན་ཉིད་པ་འཕགས་པ་འགོ་མའི་རྒྱུད་

ལ་ཡོད་པར་ཁས་བླངས་བྱུང་བར།  མདོ་དང་ཉི་སྣང་གི་ལུང་དུ་མས་གནོད་བྱེད་བསྟན་ཅིང་

འགྲེལ་བ་དོན་གསལ་ལས་རྣམ་པ་ཐམས་ཅད་མཁྱེན་པ་ཉིད་ཀྱི་རྣམ་པ་ནི་ཤིན་ཏུ་ཕུལ་ཏུ་བྱུང་

བའི་ཕྱིར་ཐུན་མོང་མ་ཡིན་པ་གཅིག་པུ་ཁོ་ན་ཡིན་ཏེ་ཞེས་པའི་གཅིག་པུ་དང་། ཁོ་ན་ཞེས་པའི་

ཚིག་གཉིས་བྱུང་བ་ངོ་བོའ་ིསྒོ་ནས་འཕགས་པ་འགོ་མ་དང་ཐུན་མོང་མ་ཡིན་པར་མ་ཟད།  སྡེ་

ཚན་གྱི་སྒོ་ནས་ཀྱང་འཕགས་པ་འགོ་མ་དང་ཐུན་མོང་མ་ཡིན་པའི་དོན་མིན་ན་དེའི་དོན་མེད་

པར་ཐལ་བ་སོགས་ཀྱི་རིགས་ལམ་གནང་། དེ་ནས་སྲོལ་ཁ་བཞིན་གནས་ཆུང་ཕེབས་བྱུང་བར། 

བླ་སྤྱི་དང་ལྷན་དུ་མཇལ་དར་ཕུལ།  ཁྲི་སྨོན་ཆོས་མཛད་གདན་དྲངས་ཏེ་གསོལ་སྤྲོ་རྒྱས་པར་

བྱས་སྟེ་ལེགས་འབུལ་ཕུལ། ཁྲི་སྨོན་ཆོས་མཛད་པར་གསོལ་སྤྲོའ་ིཐོག་སྟོད་འགག་རྒྱན་དྲུག་མ་

འབྲས་སྤུངས་སྒོ་མང་ཆོས་འབྱུང་།

དང་། དངུལ་སྲང་ཉིས་བརྒྱ་ལྔ་བཅུ་བཅས་གནང་སྟེ། ཉིན་དེར་ལྷ་སར་ཕེབས། དེ་ནས་རྒྱལ་ཚབ་

རིན་པོ་ཆེ་དང་། སྲིད་སྐྱོང་ཡོངས་འཛིན་སྟག་བྲག་རིན་པོ་ཆེ་སོགས་ཀྱིས་ལེགས་འབུལ་རིམ་

གྱིས་བསྟར། བཀྲིས་འཁྱིལ་ནས་ཡངོས་འཛིན་སྤྲུལ་པའི་སྐུ་སགོས་གདན་ཞུར་འབྱརོ། གངས་ཅན་

འགྲོ་བའི་མགོན་པོ་༸གོང་ས་རྒྱལ་བའི་དབང་པོ་མཆོག་གི་སྤྲུལ་པའི་སྐུ་རིན་པོ་ཆེའི་ཕེབས་

བསུར་རི་རྒྱ་ཐང་དུ་ཕེབས། ཆིབས་བསྒྱུར་གནང་སྐབས། ཆིབས་རགས་ལ་རྒྱལ་སྤྲུལ་ཚེ་སྨནོ་གླིང་

བའི་འཕྲོར་ཕེབས།  ནོར་གླིང་སྐལ་བཟང་ཕོ་བྲང་དུ་ཆིབས་བསྒྱུར་གྲུབ་ནས་མཇལ་ཁ་དང་

བཞུགས་གྲལ་གྲོལ་མཚམས་ཕྱིར་ཕེབས། དེ་རྗེས་དགེ་འཕེལ་དུ་ཀུན་མཁྱེན་གོང་མའི་སྒྲུབ་ཁང་

ཐེག་ཆེན་རོལ་མཚོར་ཕེབས་ཏེ་འཇིགས་བྱེད་ཀྱི་བཅད་རྒྱ་མཛད། རི་ཁྲདོ་པ་ཞལ་གྲངས་ལྔ་བཅུ་

སྐོར་ལ་མང་ཇ་འབྲས་ཚ་བཅས་ཀྱི་ཐོག་སྐུ་འགྱེད་སྲང་གསུམ་རེ་དང་སྦུག་འཇོག་སྲང་བརྒྱ་

བཅས་ཕུལ། ཕྱིར་དགནོ་པར་ཕེབས། གུང་རུ་ཆསོ་མཛད་ཚུལ་ཁྲིམས་ཆསོ་འཕེལ་ནས་བླ་མ་རྒྱུད་

པའི་ཚོགས་ཕོར་ཆེ་བ་ཞིག་མངར་གསུམ་གྱིས་བཀང་སྟེ་རྗེ་བཅུན་བླ་མའི་སྐུ་ཚེ་རབ་བརྟན་

ཅིང་།  ཞེས་སོགས་འདོན་བཞིན་ཕུལ་བར་ཐུགས་ཤིན་ཏུ་མཉེས་པའི་ཚུལ་མཛད་ཅིང་།  དེ་མ་

ཐག་ཕྱག་ཏུ་བཞེས་ནས་མི་བསྐྱོད་རྡོ་རྗེ་ཡེ་ཤེས་ཆེ།  སོགས་གསུངས་ཏེ་གསོལ་ཇ་ཞིག་ཀྱང་

བཞེས་པར་མཛད། དབལ་ཤ ལ་ཚོམས་སུ་ཕར་ཕྱིན་འཛིན་གྲྭར་ཉིན་འཁྱོངས་དང་སྐུ་འགྱེད་རྡ་

ཡན་རེ་དང་སོག་དར་བར་མཛོད་རེ་ཕུལ། ཧར་གདོང་རྒྱུད་ཁང་དུ་འབྲས་སྤུངས་བླ་སྤྱི་དང་སྐུ་

མགྲོན་ཁག་ལ་གསོལ་ཚིགས་རྒྱས་པ་ཉིན་འཁྱོངས་གནང་། ༸རྒྱལ་དབང་མཆོག་གི་ཡང་སྲིད་

མཆོག་སྤྲུལ་རིན་པོ་ཆེའི་ཞལ་སྔ་ནས་ཇོ་བོ་རིན་པོ་ཆེའི་མདུན་དུ་གཙུག་ཕུད་འབུལ་བར་

ཕེབས་པ་ལ་ཤིང་རའི་སྒོ་འགག་ཏུ་གུས་བསུ་ཞུ་བར་བླ་སྤྲུལ་ཁག་དང་མཉམ་སུ་ཕེབས། གཙུག་

ཕུད་ཀྱི་མཛད་སྒོ་གྲུབ་ནས་ནོར་གླིང་དུ་གུས་བསུ་ཞུ་བར་ཕེབས་སྐབས་སྐལ་བཟང་ཕོ་བྲང་དུ་

རྒྱལ་སྤྲུལ་ཁག་དང་། འནོ་རྒྱལ་སྲས་སྤྲུལ་སྐུ། ལོ་སེམས་དཔའ་སྤྲུལ་པའི་སྐུ། སེ་ར་འཇོག་པོ་སྤྲུལ་

པའི་སྐུ་སྟེ་བོད་ཀྱི་སྤྲུལ་སྐུ་རྣམ་གསུམ་གྱི་འཕྲོར་ཤིང་ཁྲི་འབོལ་གདན་སུམ་བརྩེགས་རྒྱབ་སྙེ་

བཅས་གདན་ཐབོ་འཕར་གཟིགས་གནང་བ་ལྟར་བཞུགས། དེ་ནས་སྐྱརོ་མ་ོལུང་མངའ་རིས་སྤྲུལ་

སྐུ།  བྲག་གཡབ་ཆུང་ཚང་སྤྲུལ་སྐུ།  ཆབ་མདོའ་ིཞི་བ་ལྷ་སོགས་རིམ་པར་བཞུགས་བཅུག་སྟེ། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཞུགས་གྲལ་སྟོན་མོ་གནང་ཐོག་མཇལ་ཁ་ཞུས། ༸གོང་ས་རྒྱལ་བའི་དབང་པོ་མཆོག་གི་ཡང་

སྲིད་རིན་པོ་ཆེའི་ཁྲི་ཕུད་མཛད་སྒོ་གྲུབ་པའི་ལེགས་འབུལ་ཞུ་བར་བླ་སྤྲུལ་ཁག་གི་གྲས་སུ་

ཕེབས།  བཞུགས་གྲལ་སྔར་རྒྱུན་ལྟར་གནང་།  ནོར་གླིང་སྐལ་བཟང་ཕོ་བྲང་དུ་༸གོང་ས་རྒྱལ་

དབང་མཆོག་གི་སྤྲུལ་སྐུ་རིན་པོ་ཆེར་གཟིམ་ཆུང་མཇལ་ཁ་ཞུས་ཏེ་དགོན་པར་ཕེབས། དེ་ནས་

ཕར་ཕྱིན་འཛིན་གྲྭར་དམ་བཅའ་ལ་ཕེབས་པར་སྐྱོར་དཔོན་དང་རྟ་ཚག་སྤྲུལ་པའི་སྐུ་སོགས་

རིམ་པར་བཞེངས་ཏེ་རྣམ་པའི་རྟགས་གསལ་རྒྱ་ཆེར་བཏང་། ཟླ་བ་ཤར་རྗེས། བཀའ་རམས་སྦུག་

ལ་དམ་བཅར་ཕེབས་སྐབས་དགེ་བཤེས་ལེགས་ལྡན་ནས།  ལོ་ཆེན་ལུགས་ཀྱི་སྐབས་དང་པོ་

གསུམ་དང་། བར་བ་གསུམ་ལ་ཟློས་པ་སྤོང་ཚུལ་དང་། ལོ་ཆེན་ལུགས་ཀྱི་བསྡུས་སྒོམ་དེ་ལས་

འཕྲོས་ནས་རང་ལུགས་མདོར་བསྟན་རྒྱས་བཤད་གཉིས་ཀྱི་སྐབས་སུ་རྣམ་པ་བསྟན་ཚུལ་ལ་

གསེར་འཕྲེང་རྣམ་བཤད་རྟགོས་དཀའི་སྣང་བ་སགོས་མཐུན་མི་མཐུན་གྱི་བགྲ་ོགླེང་བཏང་། རྒན་

ངག་དབང་ཉི་མ་སོགས་ནས་ཕྲ་ཞིབ་ལུང་རིགས་ཀྱི་འཕྲུལ་གསང་སྟོང་དུ་བཀྱེས་ཀྱང་སྐབས་

འབྲེལ་གྱི་ལན་ཐོགས་མེད་དུ་གནང་། ཕར་ཕྱིན་མཛད་ཆེན་དགའ་སྟོན་ལ་འབྲས་སྤུངས་ཚོགས་

ཆེན་ལ་མང་ཇ་གཟབ་ལྡན་ཐོག་སྐུ་འགྱེད་སྲང་གང་རེ།  ལོ་ལྟར་བཅུ་གཅིག་པའི་ཚེས་བཅོ་

བརྒྱད་ལ་སྟོང་མཆོད་དང་འབྲེལ་སྐུ་འགྱེད་དངུལ་ཊམ་གཉིས་རེ་བཅས་ཀྱི་ཐེབས་སུ་དངུལ་རྡོ་

ཚད་སུམ་བརྒྱ་དང་ལྔ་བཅུ་ཕུལ།  སྒོ་མང་གྲྭ་ཚང་ལ་སྟོང་མཆོད་གཉིས་དང་གྲྭ་ཇ་འབྲས་ཚ་

བཅས་དང་སྐུ་འགྱེད་སྲང་གསུམ་རེ་དང་སྤྱི་འབུལ་དངུལ་དཀར་ལས་གྲུབ་པའི་མར་མེའི་རྒྱལ་

མཚན་མཆདོ་ཀངོ་སྟངོ་གིས་སྤྲས་པ་དང་། ལ་ོལྟར་བཅུ་གཅིག་པའི་ཉི་ཤ ར་གྲྭ་ཚང་ལ་བརྒྱ་མཆདོ་

གཅིག་དང་སྐུ་འགྱེད་ཊཾ་གཉིས་རེ་གྲྭ་དོད་བཅས་ཀྱི་གཏོང་རྩ་དངུལ་སྲང་ལྔ་སྟོང་སྦྱོར་འཇགས་

གནང་། དམ་བཅའ་གྲུབ་མཚམས་ཤིང་ཏོག་འཐོར་བ་སོགས་གནང་སྟེ་གཟིམ་ཤག་ཏུ་ཕེབས་པར་

མཇལ་དར་འབུལ་མི་ཆེས་མང་བར་བྱུང་། ལ་དབལ་ཤ ལ་མི་ཚན་ནས་ཞུས་ངོར་གྲུབ་མཐའ་རྩ་བ་

དང་། བླ་མ་ལྔ་བཅུ་པའི་ལྗགས་ལུང་བསྩལ། སྐྱབས་རྗེ་ཡོངས་འཛིན་རིན་པོ་ཆེ་ལ་འབུལ་བ་རྒྱ་

ཆེར་བཏེགས། བཅུ་གཉིས་པའི་ཚེས་གཅིག་ལ་སྒོ་མང་གྲྭ་ཚང་འདུ་ཁང་དུ་གྲྭ་ཚང་གི་མཁན་བླ་

དགེ་འདུན་ཡོངས་རྫོགས་བློ་གསལ་གླིང་གི་བླ་མ་གྲྭ་པ་ཆེས་མང་པོར་གྲུབ་རྒྱལ་ལུགས་ཀྱི་ཚེ་



- 459 -

འབྲས་སྤུངས་སྒོ་མང་ཆོས་འབྱུང་།

དབང་དང་གྲུབ་མཐའ་རྩ་བའི་ལྗགས་ལུང་བསྩལ། ཚེས་གསུམ་ཉིན་ཡོངས་འཛིན་ཁང་གསར་

རིན་པོ་ཆེ་དང་། བླ་སྤྲུལ་ཁག །ཁང་ཚན་མི་ཚན། དགེ་བཤེས་ཁག་མང་པོ་བཅས་ཀྱིས་སྐྱེལ་ཐུང་

ཞུས་ཤིང་ཉེ་འདབས་སུ་དགེ་བཤེས་ངག་དབང་ནས་ལེགས་དར་ཕུལ། དེ་ནས་ཆིབས་སྐྱེལ་དང་

བཅས། ལྷ་ལྡན་འཇམ་དབྱངས་ཤར་དུ་ཕྱག་ཕེབས། ཉེར་གཅིག་ཉིན་༸གངོ་ས་རྒྱལ་དབང་མཆགོ་

ལ་ཐོན་མཇལ་ཞུ་བར་ཕེབས།  གཟོས་སྒོ་གང་ཆེ་དང་ཕེབས་རྫོངས་རྒྱ་ཆེར་གནང་།  དེ་ནས་

དགུང་གྲངས་ཉེར་ལྔ་བཞེས་པ་ལྕགས་འབྲུག་ལོ་གསར་གྱི་མཛད་སྒོ་གནང་། ཚེས་ལྔའི་ཉིན་ས་

སྐྱའི་བདག་ཆེན་ཀུན་དགའ་རིན་ཆེན་དཔལ་བཟང་པོའ་ིཞལ་སྔ་ནས་ལས། སྙིང་པོ་ཀྱེ་རྡོ་རྗེ་ལྷ་

དགུའི་དབང་སྟ་འབྲེལ་བ་གསན་ཏེ་གཏང་རག་གི་མཆོད་སྤྲིན་བསྟར། ཀུན་གླིང་བླ་བྲང་ནས་

དངོས་པོ་སྣ་ཚོགས་ཀྱི་ཕེབས་རྫོངས་གཟབ། ཚེས་བདུན་ལ་རྒྱལ་ཚབ་རིན་པོ་ཆེ་ལ་ཐོན་མཇལ་

ཞུས། དེ་ནས་རྟ་ཚག་སྤྲུལ་སྐུ་དང་། ཚེ་སྨོན་གླིང་སྤྲུལ་སྐུ་གཉིས་ལ་དངུལ་སྲང་ལྔ་བཅུ་དང་གོས་

ཡུག་རེ་ཕུལ། སྨོན་ལམ་ཆེན་མོའ་ིགུང་ཚིགས་ལ་སྔར་ཞོ་གསུམ་རེའི་ཁར་སླར་ཞོ་དོ་རེའི་གཏོང་

རྩ་ཊཾ་དྲུག་བརྒྱ་རེ་བདུན་ཕུལ། ཇོ་བོ་ཤཱཀྱ་མུ་ནེའི་སྤྱན་སྔར། གསེར་སྲང་བཅོ་བརྒྱད་ལས་གྲུབ་

པའི་གསེར་རྐོང་ཆེ་ལེགས་གཡུ་ཕྲས་སྤྲས་པ་ཕུལ་ཐོག་མཆོད་སྤྲིན་སྣ་ལྔ་བརྒྱ་ཚར་བཤམས་

འབུལ་ཐོག་ཐུགས་སྨོན་གནང་།  བོད་གཞུང་ནས་རྟ་འུལ་དོ་ཁལ་སོགས་ལམ་དོན་ལྟར་དང་། 

ཚེས་བཅུ་ཉིན་གདན་སའི་བླ་སྤྲུལ། གཞུང་སའི་དྲུང་རིགས། འབྲས་སྤུངས་དང་། སེ་རའི་མཁན་

པ།ོ སྒ་ོམང་། ཧར་གདངོ་། དབལ་ཤ ལ་སགོས་ནས་ཐབས་བསུ་ཕེབས་སྐྱེལ་དང་། རིམ་གྱིས་འབུམ་

སྟོད་དང་། ལྷུན་གྲུབ་རྫོང་། ཕོ་མདོའ་ིརྫོང་། བཙག་མདོ། འདམ་ལུང་དཀར། གསང་གཞུང་བརྒྱུད། 

ནག་ཆུ་ཁང་དུ་ཕེབས། དེར་དགནོ་པར་མང་འགྱེད། ཧརོ་ཟླ་གཉིས་པའི་ཚེས་བདུན་ཉིན་རྨ་ཆེན་

སོགས་མདོ་སྨད་ཀྱི་ཡུལ་ལྷ་རྣམས་ལ་བསང་གསོལ་རྒྱ་ཆེར་གནང་། དེ་དུས་མཐོང་སྣང་དུ་རྟ་པ་

བརྒྱ་ཕྲག་མང་པོ་རྟ་རྒྱུག་འཐེན་བྱུང་ཞིང་བཞུགས་སྒར་གྱི་ཁད་ཉེར་ཆ་མེད་དུ་གྱུར་པ་བྱུང་། དེ་

ནས་ཁྲ་ཚང་བརྒལ། ཤག་ཆུ་ཁ། ཁྲོ་ཁོ་སྨད། རྩིབས་རིའི་ལ་བརྒལ། ཁྱུང་གཤོག་བྲག་བར། འབྲི་

རིའི་ཉིན། འདམ་སྟོད། ཧོར་ཟླ་གསུམ་པའི་ཚེས་གཉིས་ལ་བེ་ཧུ། དེ་ནས་རིམ་ཕེབས་འདམ་ཆུའི་

ཚུར་ངོས་དང་། ཀོ་བ་ལ་བརྒལ། འབྲི་ཆུའི་ཕ་རོལ་ཆུ་དམར་འཕྲིན། བཞི་པའི་ཚེས་གཉིས་ལ་སེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བམ་སུམ་མདོ། སྐྱ་ཁོག །དེ་ནས་མཁར་རིའི་སྟོད་ཀྱི་མགོ་པ་སོགས་ཀྱི་ཆིབས་བསུ་བཅས་དངུལ་

དཀར་སྒྲོལ་མའི་རིའི་ཞོལ་དུ་གདན་ས་ནས་ཆིབས་བསུ་གཉིས་པ་འབྱོར། ལྷག་ཚེས་ཉི་ཤ ་ཉིན་

ཕྱག་མཛོད་ཆེན་མོའ་ིསྒར་ཆེན་དུ་བབས། ཉེར་གཅིག་ཉིན་ཚོགས་གུར་ཆེན་མོར་བཞུགས་གྲལ་

སྟོན་མོའ་ིཐོག་མཚན་ཞབས་དགེ་འདུན་ལགས་དང་ཞར་བུལ་སྤྲུལ་སྐུ་གཉིས་ནས་ཆོས་འཁོར་

གྱི་བགྲ་ོགླེང་མཛད། ཉེར་ལྔ་ཉིན་ཆིབས་བཏེག་སྟེ་རྨ་ལྕག་ཐག་བྲང་དུ་བཞུགས། ཉེར་བརྒྱད་ཉིན་

རྒྱུད་པའི་ཐང་སྨད་དུ་བཞུགས།  ལྔ་པའི་ཚེས་གཅིག་ལ་དུག་གི་ཁ་སྟོད་དང་ཚེས་བརྒྱད་ཉིན་

སེངྒེ་བརྒྱད་འདུས་ཀྱི་རི་རྩེར་ཕེབས་ཏེ་བསང་གསོལ་མཛད་དེ་ཁག་བདུན་དང་། གྲྭ་ཚང་དྲུག་

སོགས་ཀྱིས་ཆིབས་བསུ་དང་བཅས་ལུང་དཀར་སྒོ་ཡོལ་ཐང་དུ་ཚིགས་མལ་མཛད། བཅུ་གསུམ་

ལ་ཉི་མ་རེ་མརོ་བཞུགས། བཅུ་བཞིར་སྦྲག་ནག །བཅུ་དྲུག་ལ་ཁ་ོཐའི་བྲག་ར། བཅ་ོབརྒྱད་ལ་སྡངོ་

པ་ོབྲག་དཀར། བཅུ་དགུར་དབྱི་མཁར་སྐརོ། ཉེར་གཅིག་ལ་དབྱི་མེ་ཏགོ་ཐང་དུ་བཅག་མལ་དང་

སེར་སྐྱ་ཉིས་སྟོང་བརྒལ་བར་ཐུགས་རྗེ་ཆེན་པོའ་ིདབང་ཆེན། ཉེར་བཞིར་ཞུ་མདའ། ཉེར་ལྔ་ཉིན་

གསེར་ལགས། ཉེར་དྲུག་ལ་དཔལ་མཆགོ་རིན་པ་ོཆེ་ཆེད་ཕེབས་ཀྱིས་འབུལ་བ་ཕུལ། ཉེར་བདུན་

ཉིན། ཨ་མཆོག་ཞལ་སྔ་ནས་ཚེ་དབང་གསན་ཏེ་འབུལ་བ་བཏེགས། ཉེར་བརྒྱད་ལ་གཉན་ཐོག་

ནང་ཆེན། ཉེར་དགུར་རྨ་འགྲམ་ནས་ཕེབས་བསུ་རྒྱས་པ་དང་བཅས་གྲ་བསྒྲིགས་ཀྱི་གཟིམ་གུར་

དུ་ཕེབས།  དྲུག་པའི་ཚེས་གཉིས་ལ་ཏེ་གསང་ཆུ་མིག  །ཚེས་བཞིར་གཡང་རི་མདོར་བཞུགས། 

ཚེས་ལྔ་ཚེས་དྲུག་ལ་ཁོ་ཚེ་སྒར་དྲུང་།  ཚེས་བདུན་ལ་བོག་གི་ཀླུ་ཚང་།  ཚེས་བརྒྱད་ལ་ལྕགས་

ལུང་། ཚེས་དགུར་ཡོན་མོའ་ིམདོ། ཚེས་བཅུ་ཉིན་ཡོངས་འཛིན་པའི་ཞབས་དང་ཚོགས་ཆེན་ཁྲི་

པས་དབུས་ཆིབས་བསུ་ལྔ་སྟོང་ལྷག་གིས་ཆིབས་རགས་ཀྱི་བཀོད་པ་དང་བཅས་གྲྭ་མང་ནས་

སེར་ཕྲེང་དང་དམིགས་བརྩེ་མ་རྒྱང་འཕེན་ཐོག་བཞུགས་གུར་རྨ་བྱ་ཆེན་མོར་ཞབས་འཁོད་

རྟེན་གསུམ་བཏེགས། སེར་སྐྱ་ཁྲི་ཕྲག་བརྒལ་བར་མཇལ་ཁ་བསྩལ། བཅུ་གཅིག་ཉིན་སྨད་རྒྱུད་

དང་ཐོས་གླིང་ཚོགས་གུར་དུ་གདན་དྲངས། གཞུང་བརྒྱ་སྨྲ་བ་ཨ་གསུང་རབ་དང་།  བཅུ་ཕྲག་

རིག་གནས་མཛོད་འཛིན་ལྷ་མོའ་ིཚུལ་ཁྲིམས་གཉིས་ནས་ལེགས་གསུང་བཅུ་ལྡན་གྱི་བཀའ་

ཐམས་ཅད་འཁོར་ལོ་གསུམ་དུ་འདུ་མི་འདུ་དང་། སྐབས་བརྒྱད་པར་འཕྲིན་ལས་ཡེ་ཤེས་ཆོས་

འབྲས་སྤུངས་སྒོ་མང་ཆོས་འབྱུང་།

སྐུར་སྦྱར་བ་འཕྲིན་ལས་ཉེར་བདུན་པོ་ཡེ་ཤེས་ཆོས་སྐུའི་བདག་རྐྱེན་ལས་བྱུང་བར་ཤེས་ཆེད་

ཡིན་མིན་གྱི་བགྲོ་གླེང་གནང་། གཞན་ཡང་ཕྱོགས་འདུས་མི་གྲངས་ཉིས་ཁྲི་བདུན་སྟོང་སྐོར་ལ་

མཇལ་ཁ་བསྩལ། བཅུ་དྲུག་ཉིན་སེར་ཕྲེང་བཅས་འདདོ་རྒུ་འཁྱིལ་དང་ལེགས་བཤད་དགའ་ཚལ་

དང་། བཅུ་བཞིར་ཚོགས་ཆེན་དུ་ཞབས་བཀོད། དཀར་སྤྲོ་ཕུལ། འབུམ་བྷ་སྤྲུལ་སྐུ་དང་། ཧལ་ཧ་

དར་རྒྱས་གཉིས་ནས་ཆོས་འཁོར་བགྲོ་གླེང་བྱས། ཉི་ཤ ་ལྔ་ཉིན་ཚོགས་ཆེན་དུ་མང་ཇ་དང་འབྲས་

ཚ་གཟབ་ལྡན། དགེ་འདུན་རེར་གོང་སྣམ་རྡ་སྒོར་རེ་དང་། སྐུ་འགྱེད་ཁྱོན་གསུམ་རེ་ཕུལ། དེ་

ནས་ཀུན་མཁྱེན་གོང་མའི་གཟིམ་ཆུང་སྐྱ་ར་མ་ནས་བཟུང་ཉིན་གྲངས་བསྟུད་གནས་གཟིགས་

སུ་ཕེབས། ཧརོ་ཟླ་བརྒྱད་པའི་ཚེས་བདུན་ལ་ཐེ་བ་ོཆུ་ཚན་འཕྲདོ་བསྟེན་ཆེད་ཆིབས་བཏེག །ཚེས་

བཅོ་ལྔ་ཉིན་ཆུ་ཚན་ཁར་ཕེབས་བཞུགས་མཛད། ཉེར་དགུར་ཆབ་བཞུགས་གྲུབ་ནས་དགུ་པའི་

ཚེས་གཅིག་ལ་ཆིབས་བཏེག །བཅུ་གསུམ་ལ་གདན་སར་འབྱོར། དགུ་པའི་ཉེར་གཉིས་ལྷ་བབས་

ཉིན་ཚོགས་ཆེན་ཁྲི་ཐོག་པ་དང་གྲྭ་ཚང་དྲུག་གི་མཁན་ལས་ནས་རྟེན་གསུམ་བཏེགས་ཏེ་གདན་

ས་ཆེན་པོར་བཞུགས་རྒྱུ་དང་། དབང་ལུང་མན་ངག་གི་ཆོས་རྒྱུན་སྤེལ་རྒྱུའི་བཀའ་དྲིན་གནང་

རྒྱུ་ཞུས་པར་རིམ་གྱིས་བབས་བལྟ་ཆོག་པར་ཕེབས།  དགུང་གྲངས་ཉེར་དྲུག་བཞེས་པ་ལྕགས་

སྦྲུལ་ཟླ་བ་བཅུ་པའི་བཅུ་བཞིར་མདའ་ཚན་དགོན་གྱི་ལས་སྣེ་དང་། དཔོན་པོ་བཅས་ནས་ཞུས་

ངོར་བཅའ་ཡིག་བཀའ་རྩོམ་མཛད།  དགུང་གྲངས་ཉེར་བདུན་པ་ཆུ་རྟ་ལོར་ཟླ་བ་གཉིས་པའི་

ཚེས་གཅིག་ལ་སླབོ་གྲྭ་གསར་འཛུགས་ལ་རྩེ་དྲུང་སྐུ་ཉེ་ཐུབ་བསྟན་བསྟན་འཛིན་ལྷ་ས་ནས་ཁྲིད་

འངོས་པ་དགེ་རྒན་དུ་བསྐོ་བཞག་མཛད་ཅིང་།  དགེ་སློབ་ཐམས་ཅད་ལ་ཁ་དར་སྲུང་མདུད་

བསྩལ། སྔར་ལྷ་སྡེ་མི་སྡེ་སོ་སོར་གདན་འདྲེན་ཡང་ཡང་ཞུས་པ་བཞིན་དགུང་གྲངས་ཉེར་བརྒྱད་

པ་ཆུ་ལུག་ལོའ་ིཟླ་བ་དྲུག་པའི་ཚེས་བཞི་ལ་ཆིབས་གཏེག་སྟེ་རིམ་གྱིས་ཟླ་བ་བརྒྱད་པའི་ཚེས་

ཉེར་ལྔ་ཉིན་ཨ་མཆོག་ཚོ་མདུན་གྱིས་རྟ་བ་ལྔ་བརྒྱ་སྐོར་དང་། བླ་གྲྭ་བརྒྱ་སྐོར་སོགས་ཀྱིས་མདུན་

བསུས་ཏེ་སེར་ཕྲེང་བཅས་ཨ་མཆོག་གཟིམ་ཁང་འགག་ཏུ་ཨ་མཆོག་རྡོ་རྗེ་འཆང་དང་མཇལ་

དར་རྩེ་སྤྲོད་བཅས་བདེ་ཡངས་སུ་ཕེབས།  དགུ་པའི་ཚེས་གཅིག་ལ་ཚོགས་ཆེན་འདུ་ཁང་དུ་

འདུས་ཚོགས་བརྒྱད་བརྒྱ་སྐོར་དང་ཕྱོགས་འདུས་སེར་སྐྱ་ཉིས་སྟོང་ལྷག་ལ་གྲུབ་རྒྱལ་ཚེ་དབང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དང་། འཇམ་དབྱངས་སྨྲ་སེང་གི་རྗེས་གནང་དང་ལུང་ཅི་རིགས་བསྩལ། ཚེས་གསུམ་ལ་མངའ་

རོལ་ཁག་ཏུ་ཆིབས་བསྒྱུར་གྲྭ་ཚང་ལ་མང་འགྱེད་སྦུག་འཇོག་བཅས་ཕུལ། བཅོ་ལྔ་ལ་དགེ་སློང་

མ་དཔལ་མོའ་ིལུགས་ཀྱི་ཐུགས་རྗེ་ཆེན་པོའ་ིདབང་དང་། གྲུབ་རྒྱལ་ཚེ་དབང་། མ་ཎི་སོགས་ཀྱི་

ལྗགས་ལུང་བསྩལ། དེ་ནས་ཉེར་གཅིག་ཉིན་ཆིབས་བཏེག་སྟེ་ཕེབས་པར་གདན་ས་ནས་གླིང་

སྤྲུལ་སྐུ་སགོས་ནས་འཚམས་ཞུ་འབྱརོ། དེ་ནས་རིམ་གྱིས་ཕེབས་ཏེ། བཅུ་གཅིག་པའི་ཚེས་གཅིག་

ཉིན་གླིང་སྤྲུལ་པའི་སྐུའི་ཕྲག་པར་ཕྱག་བསྙེས་མཛད་ཏེ་ཅུང་ཞིག་ནས་རོལ་པའི་སྟངས་སྟབས་

ཀྱིས་ཕེབས་པའི་ཤ ལ་དུ་རྡོ་ལེབ་ཅིག་ལ་ཞབས་རྗེས་འདམ་བག་བརྫིས་པ་ལྟར་གནང་ཡོད་པ་ད་

ལྟ་བཀྲིས་འཁྱིལ་རྒྱུད་སྟོད་འདུ་ཁང་དུ་མཇལ་རྒྱུ་ཡོད། ཚེས་བདུན་ལ་སེར་སྐྱ་ཉིས་སྟོང་ལ་གྲུབ་

རྒྱལ་ཚེ་དབང་དང་འཕོ་ལུང་ལམ་སྒྲོན་གྱི་བཀླག་ལུང་བསྩལ།  དེ་ནས་བཏེག་སྟེ།  དམེ་སྐོར་

མཇལ་བ་དྲུག་སྟངོ་སྐརོ་ལ་འཕ་ོལུང་དང་མ་ཎིའི་ལུང་གནང་། དེ་ནས་རིམ་གྱིས་ཚོ་དྲུག་སྒ་ོམང་

འདུ་ཁང་དུ་ཕེབས་ཏེ་བཀའ་སློབ་དང་འབྲེལ་འཛིན་གྲྭ་སོ་སོར་རྩོད་རྒྱུགས་ཞིབ་པར་བཞེས། 

དགུང་གྲངས་ཉེར་དགུ་ཤིང་སྤྲེལ་ལོའ་ིལོ་སྟོན་དང་། སྒོ་མང་གྲྭ་ཚང་དང་ཚོ་དྲུག་ཁག་གིས་ལོ་

སྟོན་ཞུས། བཅུ་དགུ་ནས་རིགས་ལུང་རྒྱུགས་བཞེས་དང་དབྱངས་རྒྱུགས་བཞེས། ཉེར་བཞི་ཉིན་

ཨ་མཆགོ་རིན་པ་ོཆེ་ཞི་བར་གཤེགས་པའི་སྙན་ཞུ་དང་། གདན་འདྲེན་པ་འབྱརོ་བས་དེར་ཆིབས་

བསྒྱུར། ཉེར་བདུན་ལ་ཨ་མཆོག་དགོན་དུ་ཕེབས་འཕྲལ་སྐུ་གདུང་མཇལ་དུ་ཕེབས་པས་བཟང་

པའོ་ིབཞུགས་སྟངས་དང་། ཕྱག་མཉམ་བཞག་སྐུ་དྲང་པརོ་བསྲངས་ཤིང་གཟི་མདངས་རྒྱས། ཚུལ་

ཁྲིམས་ཀྱི་དྲི་འཐུལ་བཞིན་འདུག་པར་སྤྱན་ཆབ་བསིལ་ཞིང་ཕུར་ཚུགས་གསོལ་འདེབས་མཛད། 

དེ་ནས་ཉིན་བསྟུད་གདུང་མཆོད་རྒྱ་ཆེ་དང་། མྱུར་འབྱོན་སྨོན་ཚིག་མཛད་ཅིང་། རྒྱལ་ཚབ་བསྐོ་

བཞག་གནང་། བཀའ་སློབ་ཏུ་སྐྱབས་རྗེ་བཀའ་དྲིན་ཟླ་མེད་འདི་ཉིད་དགུང་ལོ་གོ་ལྔ་བཞེས་ཀྱི་

བར་གྲྭ་ཚང་འཕེལ་རྒྱས། བཤད་སྒྲུབ་འགྲན་བྲལ་འདི་བཞིན་བཀའ་དྲིན་བསྐྱངས་ན། སླད་ཕྱིན་

ཚང་མ་ཐུགས་མཐུན་ཁྲིམས་གཙང་བཤད་སྒྲུབ་གོང་འཕེལ། ལྷོ་རྒྱུད་བསྟན་པའི་འབྱུང་ཁུངས་སུ་

འགྱུར་བ་ཞིག་མཛད་དགོས་ཞེས་ཕེབས། གཉིས་པའི་ཚེས་གསུམ་ལ་ཕྱིར་ཕེབས། ཚེས་བཞི་ལ་

མ་ཡུམ་ཚང་སྙུན་ཟུག་གང་ཡང་མེད་པར་ཚེ་ཡི་མཐའ་མ་བསྟན། ཚེས་བརྒྱད་ལ་ཤད་ཀྱིས་ཕེབས་

འབྲས་སྤུངས་སྒོ་མང་ཆོས་འབྱུང་།

ཏེ་དགེ་རྩ་རླབས་པོ་ཆེ་བསྒྲུབས།  གཉིས་པའི་ཚེས་བཅུ་གཅིག་ལ་རྩེ་ཡིག་ཚང་ལས་ཁུངས་

གསར་འཛུགས་མཛད།  བདུན་པའི་བཅུ་གཅིག་ཉིན་ཉམས་སྣང་ལ།  གཟིམ་ཆུང་ར་བར་མེའི་

ཕུང་པོ་ཆེན་པོ་ཞིག་དམར་ལྷབ་ལྷབ་འབར་བ་རིམ་གྱིས་དྲང་སྲོང་ཆེན་པོ་ཁྲོས་འཁྲུག་རྔམ་པའི་

ཉམས་ཅན། རྭའི་མདའ་གཞུ་འགེངས་པ་ཞིག་ཏུ་གྱུར་པ་གཟིགས། ཁྱབ་འཇུག་གི་སྒྲུབ་གཏོར་གྱི་

རྩེ་འདར་ཁྲི་ལི་ལི་བྱེད་པ་སོགས་སྲུང་མ་འཁོར་བའི་རྟགས་མཚན་མང་དུ་སྣང་།  བཅུ་གཅིག་

པའི་ཚེས་ཉེར་གཅིག་ལ་སྤྲུལ་པའི་བྱ་ཞིག་ལ་ཕན་ཚུན་དྲིས་ལན་ངོ་མཚར་བ་མཛད།  དགུང་

གྲངས་སུམ་ཅུ་ཤིང་བྱ་ལོའ་ིལོ་སྟོན་དང་། གཉིས་པའི་ཚེས་བཅུ་གསུམ་ལ་ཨ་ལགས་བླ་ཁོ་རིན་པོ་

ཆེ་གདན་དྲངས་ཏེ་གྲུབ་རྒྱལ་ཚེ་དབང་གསན་ཅིང་འབུལ་བ་བཏེགས། གསུམ་པའི་ཚེས་ཉེར་ལྔ་

ཉིན་དབུས་སུ་༸གོང་ས་རྒྱལ་བའི་དབང་པོ་མཆོག་གི་སྤྲུལ་བའི་སྐུ་རིན་པོ་ཆེ་བཅུ་བཞི་པ་ཆེན་

པོ། བོད་ཀྱི་སྲིད་སྐྱོང་སྟག་བྲག་རིན་པོ་ཆེ། ར་སྒྲེང་ཧུ་ཐོག་ཐུ། ཀུན་གླིང་ཧུ་ཐོག་ཐུ། ཚེ་གླིང་ཧུ་

ཐོག་ཐུ། འབྲས་སྒོ་མང་གྲྭ་ཚང་། ཧར་གདོང་། དབལ་ཤ ལ་མི་ཚན། ས་སྐྱའི་བདག་ཆེན་རིན་པོ་ཆེ། 

སེར་བྱེས། དགའ་ལྡན་སགོས་ལ་ཞུ་རྒྱ་ཕྱག་རྟགས་བཅས་ཕུལ། བཞི་པའི་ཉེར་གསུམ་གྱི་ཉིན་གུང་

ཙམ་ནས་ཐུགས་རྗེ་ཆེན་པོའ་ིགཡོན་ཕྱོགས་ཀྱི་འཕགས་མ་ཡིད་བཞིན་འཁོར་ལོའ་ིཕྱག་གཡས་

པའི་མཐེ་བོང་གི་རྩེ་ལས་བདུད་རྩིའི་རྒྱུན་སྦྲང་དཀར་གྱི་མདོག་ལྟ་བུ་སྣུམ་བག་ཅན་བྱུང་ཞིང་

ཕྱི་ཉིན་ཡང་བར་མཚམས་རྣམས་སུ་བདུད་རྩིའི་རྒྱུན་ཅུང་ཟད་རེ་བབས་པ་དེར་འཁདོ་ཚང་མའི་

སྤྱོད་ཡུལ་དུ་གྱུར།  དགུང་གྲངས་སུམ་ཅུ་རྩ་གཅིག་གི་ལོ་གསར་དགྱེས་སྟོན་མཛད།  ཧོར་ཟླ་

གསུམ་པའི་ཚེས་ཉེར་གཅིག་ལ་གཟིམ་ལམ་དུ།  ཨོ་རྒྱན་སངས་རྒྱས་གཉིས་པ་པཎ་གྲུབ་ཀྱི་ཆ་

ལུགས་ཅན་ཞིག་བྱུང་སྟེ། བུ་བུ་ད་ལྟ་སྔོན་གྱི་སྐལ་བ་བཟང་པོའ་ིདུས་དེ་འདྲ་མ་ཡིན་པར་འཚེ་

བ་ཆོས་སུ་སྨྲ་བའི་ལོག་ཤེས་ཅན་གྱི་མཐུ་དཔུང་བཟློག་ཏུ་མེད་པའི་སྐབས་དམ་ལྡན་སྲུང་མའི་

དབང་པོ་རྣམས་ལ་སྔོན་གྱི་ཐ་ཚིག་བཞིན་དུ་བསྟན་པ་བསྟན་འཛིན་གྱི་སྡེ་དང་བཅས་པ་གཉེར་

གཏད་ཀྱི་དྲག་བསྐུལ་གནད་དུ་ཐནོ་པ་གལ་ཆེ་ཨང་། ཞེས་གསུང་བཞིན་དུ་དགྱེས་བརྩེའི་ཉམས་

མཛད་པ་ཞིག་བྱུང་ཞེས་ཕེབས། བདུན་པའི་ནང་ནོར་འཛིན་ཕོ་བྲང་དུ་ཆུ་འཇིགས་ཀྱི་ཉེན་ཕྲན་

བུ་བྱུང་བར་བརྟེན་ཆུ་རྒྱུད་རྒྱལ་ཆེན་གནད་དབབ་མཛད་པས།  མཚན་ལམ་དུ་གྲྭ་ཤར་གཟབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འཕོྱར་ཅན་དགེ་གཡོག་གི་རྣམ་པ་ལྟ་བུ་སྒྲོ་ཞྭ་ཟུར་གྱོན་གྱིས་དབྱུག་རིང་ཞིག་ཐོགས་ཏེ་ནོར་

འཛིན་ཕོ་བྲང་ར་བ་ཕྱི་མར་ཕར་འཆག་ཚུར་འཆག་བྱེད་པ་ཞིག་བྱུང་སྟེ་ཕྱི་ཉིན་ནས་ཆུ་ཁ་བྲི་བ་

བྱུང་། ཧོར་ཟླ་བཅུ་པའི་ཚེས་ཉེར་གཉིས་ནས་བཟུང་ཉིན་མཚན་བདུན་ལ་རྒྱལ་གསོལ་རྡ་ོརྗེའི་སྒྲ་

དབྱངས་སྟེང་ནས་གསོལ་ཁ་བཏང་སྐབས་སྐུ་བཅར་གཉིས་ལ། རྒྱལ་པོ་འདི་བོད་ཀྱི་མཁན་སློབ་

ཆོས་གསུམ་གྱིས་བསམ་ཡས་སྲུང་མར་བསྐོས་པ་ནས་བཟུང་གསང་སྔགས་རྙིང་མའི་ཕྱོགས་ཀྱི་

ཆོས་སྐྱོང་འདི་སྲུང་མའི་གཙོ་བོར་བརྟེན་པའི་གནད་ཀྱིས་རོལ་མོ་འཁྲོལ་ཚུལ་དང་འདོན་རྟ་

སགོས་དེ་མཐུན་བྱས་ན་ལྷག་པར་དགྱེས་པ་ོམཛད་ཚུལ་དང་། ར་བའི་ཨ་དཀར་གྱི་སྡངོ་པ་ོའདིའི་

འོག་ན་ཀླུ་དང་ས་བདག་གི་གནོད་པས་མི་ཚུགས་པའི་གཏེར་ཁ་སོགས་གཏེར་ཆོས་ཁྱད་

འཕགས་བཅུ་གསུམ་དང་། དེ་བཞིན་ཀླུའི་ཆབ་བྲག་ཅི་རྒན་སགོས་ན་གཏེར་ཆསོ་འདནོ་རྒྱུ་ཡདོ་

ཚུལ་དང་། ཁྱད་པར་ཨ་སྡོང་གི་གཏེར་འདི་རིང་མིན་གཅིག་གིས་འདོན་རྒྱུ་ཡིན་ཚུལ་དང་། དེ་

ཡང་རྒྱལ་ཁང་འདི་མ་བསྐྲུན་པའི་སྔ་གོང་ཞིག་ནས་གཏེར་བདག་རྒྱལ་པོ་སྐུ་ལྔ་ལ་གཏད་འདུག་

ཚུལ་བཅས་ཀྱི་གསང་ལུང་ཕེབས། དགུང་གྲངས་སུམ་ཅུ་སོ་གཉིས་མེ་ཕག་ལོ་གནམ་ལོ་གསར་

ཚེས་དགྱེས་སྟོན་མཛད། ཧོར་ཟླ་གཉིས་པ་རྗེས་མའི་ཉི་ཤ འི་ནང་གཟིམ་ཆུང་ནས་ཕྱག་བྲིས་ཤོག་

དྲིལ་གཉིས་རྙེད་པའི་གཅིག་གི་ངོས་ན། མཚན་ལམ་དུ་བུད་མེད་རུས་རྒྱན་གྱོན་པ་གཉིས་བྱུང་

ནས།  ལམ་དར་དཀར་གྱི་ཡོལ་བ་འཐེན་པ་ལྟ་བུ་ཞིག་བསྐྱངས་ནས་དེ་ལ་ཚུར་བོྱན་ཟེར་ཞིང་

ཚིགས་སུ་བཅད་པ་འགའ་རེ་འདོན་གྱིན་ཡོད་སྣང་ལ། ངེད་རང་ལམ་དེར་ཕྱིན་པས་སེམས་རླུང་

གིས་བཏེགས་ནས་འདུག་འདོད་ཡེ་མེད་པར་འགྲོ་སྙིང་འདོད་པ་ཞིག་བྱུང་།  ཞེས་གསུངས་

འདུག་པ་དང་། ཤོག་དྲིལ་གཅིག་ཤོས་ཀྱི་ངོས་སུ་བྱིས་པ་ལོ་བརྒྱད་པའི་ཚོད་ཅན་ཞིག་གིས་ཤེལ་

གྱི་བུམ་པ་བཅུད་ཀྱིས་གང་བ་ཞིག་བཟུང་བྱུང་སྟེ། ཁྱེད་ལྟད་མོ་བལྟ་བར་འདོད་དམ་ཟེར་བར་

འདོད་ཅེས་སྨྲས་པས།  འ་ོན་འདི་གསོལ་ཅིག་ཟེར་ནས་ཤེལ་བུམ་གྱི་བཅུད་བྱིན་པ་བླངས་ཏེ་

མྱངས་པས། ལུས་ཤེལ་གྱི་རང་བཞིན་ལྟ་བུར་གྱུར་ཅིང་ལྟད་མོ་སྨྲ་བསམ་གྱི་ཡུལ་ལས་འདས་པ་

མཐོང་ཞིང་དེར་རིན་པོ་ཆེའི་གཞལ་མེད་ཁང་བཀོད་པ་ངོ་མཚར་བ་ཞིག་འདུག་པར་ཕྱིན་པས། 

དཔལ་ཧེ་རུ་ཀ་ཡབ་ཡུམ་མཉམ་སྦྱོར་འོད་ཀོར་རེ་བ་ཞིག་མཇལ་ཏེ་ཞབས་ལ་གཏུགས་ཤིང་

འབྲས་སྤུངས་སྒོ་མང་ཆོས་འབྱུང་།

གསོལ་བ་དྲག་ཏུ་བཏབ་པས་ལུས་སེམས་ལ་དགའ་བདེ་དང་དད་གུས་སྨྲ་བསམ་གྱི་ཡུལ་ལས་

འདས་པ་བྱུང་ཚུལ་སོགས་ཡོད་པ་ལྟར།  ཐུན་མོང་མ་ཡིན་པའི་མཛད་པ་ཡ་མཚན་པ་དེ་འདྲ་

བྱུང་འདུག་ཅིང་དེ་དག་གིས་བསྐུལ་ནས་ཞི་བའི་དབྱིངས་སུ་ཐུགས་གཞོལ་བར་གྱུར་ཏེ། དགུང་

གྲངས་ཉེར་ལྔ་ལོར་དབུས་ནས་ཕྱིར་ཕེབས། ཉེར་དྲུག་ནས་སུམ་ཅུ་རྩ་གཉིས་བར་ལོ་བདུན་རིང་

རྒྱ་བདོ་ཀྱི་ཡུལ་གྲུ་དུ་མར་བསྐྱདོ་དེ། མཐངོ་ཐསོ་དྲན་རེག་གིས་འབྲེལ་ཚད་དནོ་ལྡན་དུ་བསྒྲུབས་

པ་དང་། ཆོས་བཀའ་གནང་བ་ཡང་མདོ་སྨད་གདན་ས་རང་དུ་བཅོམ་ལྡན་འདས་དཔལ་རྡོ་རྗེ་

འཇིགས་བྱེད་དཔའ་བོ་གཅིག་པའི་དབང་སྟ་འབྲེལ་མ།  དམ་ཅན་ཆོས་རྒྱལ་ཕྱི་སྒྲུབ་ཀྱི་རྗེས་

གནང་། སྒྲོལ་དཀར་ཡིད་བཞིན་འཁོར་ལོའ་ིརྗེས་གནང་། རྟ་མགྲིན་གསང་སྒྲུབ་ཀྱི་རྗེས་གནང་

སོགས་ཀྱིས་མཚོན། དབང་ལུང་རྗེས་གནང་དུ་མ། རྔ་སྟོད་སྒོ་མང་དང་མཛོད་དགེ་སྒར་གསར་

དུ་ཐུགས་རྗེ་ཆེན་པོ་བཅུ་གཅིག་ཞལ་གྱི་དབང་། རུ་སྟོད་མར་འཇིགས་བྱེད་ལྷ་བཅུ་གསུམ་མའི་

དབང་སྟ་འབྲེལ་མ། དངུལ་རྭ་ནས་གདུགས་དཀར་ལྷ་བཅུ་བདུན་མའི་དབང་། གཞན་ཡང་རྟ་

མགྲིན་ལྕགས་རལ་ཅན་གྱི་རྗེས་གནང་། འཇམ་དབྱངས་སྨྲ་སེང་གི་རྗེས་གནང་། གདུགས་དཀར་

གྱི་རྗེས་གནང་སོགས་མང་དུ་གནང་ཞིང་། སྦྱིན་བདག་སོ་སོའ་ིདད་པའི་འཛིན་མ་ལས་འཁྲུངས་

པའི་ཟང་ཟིང་གི་བདོག་པའི་ཚོགས་ཆུད་མི་གཟན་པར། གཙུག་ལག་ཁང་དང་སྐུ་གསུང་ཐུགས་

ཀྱི་རྟེན་བཞེངས་པ། དགེ་འདུན་གྱི་སྡེ་རྣམས་ལ་ཞབས་ཏོག་བསྙེན་བཀུར་མང་འགྱེད་སོགས་ཞུ་

བ། དབུལ་ཕོངས་ལ་སྦྱིན་གཏོང་རྒྱ་ཆེ་བ་བཅས་མཛད། ཚེས་བཅོ་ལྔ་ནས་བཟུང་སྐུ་བསྙུན་ཚུལ་

བསྟན་ཅིང་།  གྲྭ་ཚང་དྲུག་གི་དགེ་འདུན་རྣམས་དང་ཚོགས་ཆེན་ཁྲི་པས་གཙོས་བླ་སྤྲུལ་ཁག་

ནས་བརྟན་བཞུགས་ནན་ཏན་དུ་ཕུལ་བར། ངེད་ལ་སྐྱོན་མེད་ཅེས་གསུངས། ཉེར་གཉིས་ཕྱི་དྲོའ་ི

ཆར་བྱང་ཕྱོགས་ཀྱི་སྒོ་ཡོལ་འབྱེད་བཅུག་ནས་གཟིགས་ཏེ་ཞལ་འཛུམ་པ་དང་།  ཐུགས་དགྱེས་

པའི་ཉམས་མང་པོ་ཞིག་གནང་ཡང་རྒྱུ་མཚན་ཞུ་མ་སྤོབས། ཚེས་ཉེར་གསུམ་གྱི་ཉིན་གུང་གི་ཆ་

ལ་བབས་པ་ན་གཟིམ་ཁྲིའི་ཐ་མར་ཞབས་དཀྱིལ་ཀྲུང་དང་སྐུ་སྟོད་དྲང་པོར་བསྲངས་ཏེ་པད་

སྐོར་ཆེན་པོ་ཞིག་གི་མཐར་འཁྱུད་རྒྱ་མཛད་དེ་ཧིཀ་ལན་གསུམ་གནང་སྟེ་ཞལ་དབུགས་ཀྱི་རྒྱུ་

བ་འགགས་ཤིང་། དེ་ནས་དགོངས་རྫོགས་ཀྱི་རིམ་པ་རྣམས་རྒྱ་ཆེར་བསྒྲུབས། དེ་ཡང་སྐུ་འཕྲེང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གོང་མ་གསུམ་དམར་གདུང་དང་།  སྐུ་འཕྲེང་བཞི་པ་རིན་པོ་ཆེ་རྗེ་ཉིད་ཀྱི་གསུང་ལྟར་དཀར་

གདུང་བྱས་ཡོད་པར་བརྟེན། ཇི་ལྟར་བྱེད་དགོས་ཀྱི་ཚུལ་ཟན་བརྟག་བསྒྲིལ་བའི་སྒོ་ནས་དཀར་

གདུང་བྱེད་རྒྱུར་ཐག་གཅད།  ཚེས་གསུམ་ཉིན་སྐུ་གདུང་རིན་པོ་ཆེ་ཞུགས་ལ་སྦྱངས་ཏེ་ཉིན་

བདུན་ནས་གདུང་ཁང་ཞལ་ཕྱེ་སྐབས་གདུང་རུས་ལ་ཡི་གེ་རང་བྱོན་དུ་ཕེབས་པ་ས་བོན་སོ་སོ་

དང་། ཀ་ཁ་ག་གྷ་ང་སོགས་བརྩེགས་མ་དུས་འཁོར་གྱི་སྙིང་པོ་སོགས་གསུང་སྔགས་ཕོན་ཆེ་བ་

ཕེབས་འདུག་པ་དངོས་སུ་མཇལ་འདུག་ཅིང་གཞན་ཡང་རལ་གྲིའི་ཕྱག་མཚན་དང་ལྷ་སྐུ་

སགོས་དུ་མ་བཞུགས་པས་མཚོན་ཤིན་ཏུ་ཡ་མཚན་པར་ཡདོ་སྣང་། དེ་ནས་དངུལ་ཐུར་སྲང་སྟངོ་

ཕྲག་ལྔ་ལྷག་དང་། གསེར་སྲང་བརྒྱ་ཕྲག་ལྷག་བཅས་སྐུ་གདུང་མཆོད་རྟེན་བཟོ་བཀོད་དབྱིབས་

ཚད་ཕྲ་རྒྱན་གང་ས་ནས་ཕུལ་དུ་བྱུང་བ་བཞེངས་ཏེ་ཚོགས་ཆེན་འདུ་ཁང་ཕུག་གི་དྲི་གཙང་

ཁང་དུ་བཞུགས་སུ་གསོལ་ཏེ་གཟུངས་གཞུག་གི་རིམ་པ་རྣམས་ལེགས་པར་གྲུབ་བསྟུན་རབ་

གནས་དགེ་ལེགས་ཆར་འབེབས་ཀྱི་སྒ་ོནས་ལྷག་པར་གནས་པའི་ཆ་ོག་མཛད་དེ་བྱིན་རླབས་ཀྱི་

གཏེར་དུ་བསྒྲུབས་སོ། །

༸ཀུན་མཁྱེན་སྐུ་ཕྲེང་དྲུག་པ།

གསོལ་འདེབས་ལས།

བོ༷ླ་བཟ༷ང་མཁྱེན་བརྩེའི་དཀྱིལ་འཁོར་རབ་རོྫགས་པའ།ི །

འཇི༷གས་མེ༷ད་མཆོག་བརྙེས་ཐུ བ༷་བསྟན་༷མཁར་འཕགས་ཏ།ེ །

བཤད་སྒྲུབ་ཆོ༷ས་ཀྱི༷་འོད་སྣང་འབུམ་འགྱེད་པ། །

མཚུངས་བྲས་སྨྲ་བའི་ཉི༷་མ༷ར་གསོལ་བ་འདེབས། །

ཞེས་གསུངས་པ་ལྟར།  ཀུན་མཁྱེན་འཇམ་དབྱངས་བཞད་པ་སྐུ་ཕྲེང་དྲུག་པ་ད་ལྟ་

བསྟན་འགྲོའ་ིམགོན་དཔུང་དམ་པར་བཞུགས་པ་བློ་བཟང་འཇིགས་མེད་ཐུབ་བསྟན་ཆོས་ཀྱི་

ཉི་མ་དཔལ་བཟང་པོ་མཆོག་ནི། རབ་བྱུང་བཅུ་དྲུག་པའི་ས་བྱི་ཕྱི་ལོ་༡༩༤༨ ལོར་མཚོ་ཆེན་ཁྲི་

འབྲས་སྤུངས་སྒོ་མང་ཆོས་འབྱུང་།

ཤོར་རྒྱལ་མོའ་ིཉེ་འགྲམ་རྐང་ཚ་ཞེས་པར་ཡབ་མདོ་སྔགས་སྐྱབས་དང་།  ཡུམ་ཚེ་རིང་སྒྲོལ་མ་

གཉིས་ཀྱི་སྲས་སུ་འཁྲུངས། པཎ་ཆེན་རིན་པོ་ཆེ་དང་གནས་ཆུང་ཆསོ་སྐྱོང་ཆེན་པོའ་ིབཀའ་ལུང་

བཞིན་ཡང་སྲིད་འཚོལ་ཞིབ་བྱེད་མི་རྣམས་ཁག་བགོས་ཀྱིས་མཚོ་སྔོན་པོའ་ིཉིན་སྲིབ་ཏུ་བསྐྱོད། 

དེ་དག་ལས་ཨ་ལགས་སྟག་གེ་ཚང་དང་འཇམ་བཞད་བླ་བྲང་གི་ཞབས་གྲས་བཅས་རྐང་ཚ་

ཕྱོགས་སུ་ཕེབས་ཏེ་ཕྲུ་གུ་ས་བྱི་ལོ་བ་མང་པོའ་ིམཚན་ཐོ་བསྡུས་སྐབས་ཡུལ་དེའི་མི་རྣམས་ཀྱིས་

མཆོད་གནས་སུ་བཀུར་ཏེ་དད་གུས་ཟོལ་མེད་ཞུ་བཞིན་པ་ཨ་ལགས་ཁོ་ཚེ་ཞུ་བ་སྔར་བཀྲ་ཤིས་

འཁྱིལ་གྱི་གྲྭ་རིགས་ཡིན་ཞིང་། མདོ་སྨད་ཆོས་འབྱུང་རྩོམ་པ་པོ་བྲག་དགོན་པས་ལུང་བསྟན་པ་

ལྟར་ཡུལ་དེར་བཞུགས་པ་ཞིག་ཡོད་པ་དེ་དང་ཐུག་འཕྲད་སྐབས་ཁོང་གིས་གནས་འདིའི་གཞི་

བདག་ཀུན་མཁྱེན་སྐུ་ཕྲེང་བཞི་པས་དམ་འདོགས་གནང་ལུགས་དང་། ཕྲུ་གུ་ས་བྱི་ལོ་པ་དེ་དག་

ལས་གོང་གསལ་ཡབ་ཡུམ་གཉིས་ཀྱི་ཕྲུ་གུ་འབྲུག་རྒྱལ་འབུམ་ཟེར་བ་གཞན་དང་མི་འདྲ་བ་ངོ་

མཚར་བ་ཡོད་ལུགས།  ཉེ་དུས་ཁོང་གི་མཚན་ལམ་ལ་མཚོ་སྔོན་རང་ནས་ཡིན་པའི་མི་རྒན་

ཞིག་གིས་འབྲུག་ཅིག་ལག་ཏུ་བཟུང་ཡོད་པ་ཁོང་ལ་སྤྲད་བྱུང་བ་དང་། གཉིད་སད་དུས་སེམས་

ཤིན་ཏུ་སྐྱིད་པ་ཞིག་བྱུང་ཞིང་།  དེ་ཕྲུ་གུའི་མཚན་ཟུར་དང་མཐུན་པ་མ་ཟད།  སྔར་ཁོང་བཀྲ་

ཤིས་འཁྱིལ་དུ་བཞུགས་སྐབས་ཤིག་ཀུན་མཁྱེན་སྐུ་ཕྲེང་ལྔ་པ་མཇལ་བཅར་སྐབས་ཀུན་མཁྱེན་

ནས་མཇལ་དར་སེར་པོ་ཉིས་བལྟབས་ཤིག་ཁོང་གི་སྐེ་ལ་གཡོགས་ཏེ། རྗེས་སུ་ངེད་གཉིས་ཐུག་

སྐབས་ཁྱེད་ཀྱིས་ང་ལ་མི་ཚང་མའི་སྔོན་དུ་གཡོག་དགོས་པ་རེད་ཅེས་བཀའ་གནང་བྱུང་བ་མ་

འངོས་ལུང་བསྟན་དུ་འདུག་པས་སྤྲུལ་སྐུ་ཐུགས་ཐག་བཅད་མཚམས་གའུའི་ནང་ཉར་ཡོད་པའི་

མཇལ་དར་སེར་པོ་དེ་ཆུང་སྲིད་རིན་པོ་ཆེར་འབུལ་རྒྱུ་ཡིན་ཚུལ་སོགས་ནང་ཉམས་ཀྱི་གསུང་

གླེང་ཡ་མཚན་པ་མང་པོ་གནང་འདུག །དེ་རྗེས་ཡང་སྲིད་འཚོལ་མི་ཁག་སོ་སོས་བསྡུས་པའི་ཕྲུ་

གུ་ས་བྱི་ལོ་པ་མང་པོའ་ིམཚན་ཐོ་རྣམས་བཀྲ་ཤིས་འཁྱིལ་འདུ་ཁང་སྦུག་གི་ཀུན་མཁྱེན་ན་རིམ་

གྱི་སྐུ་གདུང་མཆོད་རྟེན་མདུན། ཀུན་གཟིགས་པཎ་ཆེན་རིན་པོ་ཆེ་བློ་བཟང་འཕྲིན་ལས་ལྷུན་

གྲུབ་ཆོས་ཀྱི་རྒྱལ་མཚན་མཆོག་དབུ་བཞུགས་ཐོག  །གནས་ཆུང་ཆོས་སྐྱོང་ཆེན་པོ་སྐུ་ཕེབས་

ཞུས་ཤིང་། གདན་སའི་ཁྲི་ལས་ཟུར་གྲྭ་མང་བཅས་ནས་ཐུགས་སྨོན་ཤ གས་དྲག་བཅས་ཟན་རིལ་



- 468 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བརྟག་བསྒྲིལ་གནང་བར་ཟན་རིལ་གཅིག་རང་མཆོང་ལྟ་བུར་ཕྱིར་ཐོན་ཡོང་བ་དེ་གོང་གསལ་

ཕྲུ་གུ་དེའི་མཚན་ཐོ་ཡིན་འདུག་པས་ཡང་སྲིད་འཁྲུལ་མེད་དུ་ངེས་རྙེད་བྱུང་།  ལུགས་གཉིས་

དགའ་སྟོན་གྱི་ཡོ་ལང་བསམ་གྱིས་མི་ཁྱབ་པས་གདན་ས་བཀྲ་ཤིས་འཁྱིལ་དུ་གདན་དྲངས་

ཤིང་སྔར་ལམ་མཛད་སྒོ་མཐའ་དག་ཟིན་འཕྲལ་དགེ་བའི་བཤེས་གཉེན་ཆེན་པོ་དཀོན་མཆོག་

བསམ་འགྲུབ་ཡོངས་འཛིན་དུ་བསྐོ་བཞག་གནང་། ཕྱི་ལོ་༡༩༥༤ ༸གོང་ས་སྐྱབས་མགོན་རྒྱལ་

བའི་དབང་པོ་མཆོག་དང་སྐྱབས་རྗེ་ཡོངས་འཛིན་གླིང་རིན་པོ་ཆེ་སྐུ་འཁོར་ལྷན་རྒྱས་བཀྲ་ཤིས་

འཁྱིལ་དུ་ཞབས་སོར་འཁོད་སྐབས། ༸གོང་ས་མཆོག་ཐུགས་རྫོགས་བཞེས་ནས་དགུང་གྲངས་

བཅུ་ལོངས་མེད་པར་བརྟེན། སྐྱབས་རྗེ་ཡོངས་འཛིན་གླིང་རིན་པོ་ཆེ་ལས་དགེ་ཚུལ་གྱི་བསླབ་

སྡམོ་བཞེས། མཚན་བླ་ོབཟང་འཇིགས་མེད་ཐུབ་བསྟན་ཆསོ་ཀྱི་ཉི་མ་ཞེས་གསལོ། དེ་རྗེས་ལ་ོཤས་

རིང་གཞུང་ལུགས་གསན་སྦྱོང་མཛད་མུར། ཕྱི་ལོ་༡༩༥༧ ལོར་གཞུང་ཆེན་རབ་འབྱམས་གསན་

སྦྱངོ་དཔྱིས་ཕྱིན་པ་གནང་ཆེད་སྐུ་གངོ་མ་ན་རིམ་གྱི་རྣམ་ཐར་བདག་གིར་བཞེས་ཏེ་ཡུལ་དབུས་

ཀྱི་གདན་ས་ཆེན་པ་ོའབྲས་སྤུངས་སྒ་ོམང་གྲྭ་ཚང་དུ་ཕེབས་སྒྲིག་ཞུ་བཞིན་པའི་སྐབས་རྒྱ་དམར་

ཁོག་ཞུགས་ཀྱི་བོད་མི་རེ་གཉིས་ཀྱིས་བཤོལ་བཏབ་པར་བརྟེན་ཆིབས་བསྒྱུར་གནང་མ་ཐུབ། ཕྱི་

ལོ་༡༩༥༨  ལོའ་ིཁྲག་དྲི་བྲོ་བའི་དུས་འགྱུར་སྐབས་ཡོངས་འཛིན་དཀོན་མཆོག་བསམ་འགྲུབ་

མཆོག་རྒྱ་མི་དམར་པོས་ཉེས་མེད་དུ་བཀྲོངས་ཤིང་། མཆོག་སྤྲུལ་རིན་པོ་ཆེ་སྐུ་ན་ཕྲ་ཡང་རླངས་

འཁོར་ལམ་ཁ་གསར་བཟོ་སོགས་ལོ་མང་པོའ་ིརིང་ངལ་རྩོལ་གནང་དགོས་བྱུང་།  ཕྱི་ལོ་༡༩༧༩ 

ལོར་རྒྱ་དམར་ཀྱི་སྲིད་བྱུས་ཅུང་ཟད་ལྷོད་ཡངས་སུ་སོང་བ་ན་མཆོག་སྤྲུལ་རིན་པོ་ཆེ་ནས་བཀྲ་

ཤིས་འཁྱིལ་གྱི་ཆོས་སྲིད་ཀྱི་བགྱི་བ་མཐའ་དག་རྨང་ནས་གསོ་བའི་ཐུགས་འགན་བླ་ལྷག་ཏུ་

བཞེས་ཏེ་ཉིན་མཚན་ཀུན་ཏུ་བསྟན་པ་དང་འགྲོ་བའི་བདེ་ཐབས་འབའ་ཞིག་ཐུགས་ལ་དགོངས་

པའི་མུར་སྐུ་འཚོ་ཞིང་གཞེས་པ་འདི་ལགས་སོ།། །།

༸རྟ་ཚག་རྗེ་དྲུང་རིན་པོ་ཆེ་སྐུ་འཕྲེང་རིམ་བྱོན་གྱི་མཛད་རྣམ་

འབྲས་སྤུངས་སྒོ་མང་ཆོས་འབྱུང་།

མདོར་བསྡུས།

དཔའ་ཤོད་རྗེ་དྲུང་རིན་པོ་ཆེའི་འཁྲུངས་རབས་རགས་རིམ་བརྗོད་ན།

འཁྲུངས་རབས་གསོལ་འདེབས་ལས།

རབ་འབྱམས་རྒྱལ་ཀུན་མཁྱེན་རབ་གུར་གུམ་རྡུལ། །

གཅིག་བསྡུས་དྷཱིཿཡིག་ལས་འཁྲུངས་གཞོན་ནུའ་ིཚུལ། །

དུས་གསུམ་རྣམ་འདྲེན་སྐྱེད་དང་སྤེལ་བའ་ིཡབ། །

རྗེ་བཙུན་འཇམ་པའི་དབྱངས་ལ་གསོལ་བ་འདེབས། །

ཞེས་གསུངས་པ་ལྟར།  ཐོག་མའི་སྤྲུལ་གཞི་རྒྱལ་བ་ཀུན་གྱི་ཡེ་ཤེས་ཀྱི་རང་གཟུགས་

རྗེ་བཙུན་འཇམ་པའི་དབྱངས་སུ་ཚད་མའི་སྐྱེས་བུ་དུ་མས་བསྔགས་ཤིང་། དེ་ཉིད་ནི་རྗེ་བདག་

ཉིད་ཆེན་པོས། བསོད་ནམས་ཚོགས་རབ་རབ་འབྱམས་རྒྱུ་ལས་འཁྲུངས་པའི་སྐུ་མཆོག་མཆོག་

ཏུ་མཛེས་པ་ཁྱདོ་ཀྱི་སྐུ། །ནམ་མཁའི་མཐས་གཏུགས་གཏུགས་པ་མེད་པའི་ཞིང་མཆགོ་ཀུན་ཏུ་དུ་

མའི་འགྲོ་ལ་མིག་འཕྲུལ་བཞིན།  །ལ་ལར་བལྟམས་ཤིང་ཞིང་གཞན་དུ་ཡང་བྱང་ཆུབ་ཚུལ་སྟོན་

སྟནོ་པ་ཁྱདོ་ཀྱི་སྐུ་ཡི་ནི། །བཀདོ་པ་མཆགོ་འདི་འདི་དང་གཞན་དུ་མ་ལུས་འགྲ་ོཀུན་ཀུན་མཁྱེན་

གྱུར་ཀྱང་བརྗོད་མི་ནུས། །

ཞེས་པ་ལྟར་རྣམ་པར་མི་རྟོག་བཞིན་དུ་སྤྲུལ་བའི་བཀོད་པ་བསམ་གྱིས་མི་ཁྱབ་པར་

སྟོན་པ་མཐའ་དག་པ་རྒྱལ་བ་ཀུན་གྱིས་ལྕེ་སྟོང་སྤྲུལ་ཏེ་སྲིད་པའི་མཐར་ཐུག་གི་བར་དུའང་ཆ་

ཙམ་བརྗོད་པར་ག་ལ་ནུས། ཞིང་འདིར་ཡང་ཡོངས་སུ་གྲགས་པའི་སྐྱེ་ཕྲེང་རྒྱ་གར་འཕགས་པའི་

ཡུལ་དུ་མཉམ་མེད་ཐུབ་པའི་དབང་པའོ་ིཐུགས་སྲས་ཤེས་རབ་ཅན་གྱི་མཆགོ་ཏུ་གྱུར་པ་འཕགས་

མཆོག་ཤཱ་རིའི་བུ། བཅོམ་ལྡན་འདས་ཀྱི་ཐུགས་ལས་འཁྲུངས་པའི་སྲས་གཅིག་པུ་བསླབ་པ་ལ་

གུས་པའི་མཆོག་ཏུ་ལུང་བསྟན་པ་མང་བཀུར་རིགས་ཀྱི་གནས་བརྟན་ཆེན་པོ་སྒྲ་གཅན་འཛིན། 

མཐའ་བྲལ་དབུ་མའི་ཤིང་རྟ་ཆེན་པ་ོདཔལ་མགནོ་འཕགས་པ་ཀླུ་སྒྲུབ་ཆསོ་ཀྱིས་སྨིན་པར་མཛད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ཟབ་མོའ་ིདོན་གྱི་བཀའ་བབས་ལྷའི་བུ་བློ་གྲོས་རིན་ཆེན། རྒྱ་ཆེ་བའི་ལམ་གྱི་བཀའ་བབས་མི་

ཕམ་མགོན་པོའ་ིཐུགས་སྲས་ཆོས་མངོན་རྒྱ་མཚོའི་མངའ་བདག་རྒྱལ་བས་ལུང་བསྟན་པ་རྣམ་

རིག་པའི་ཤིང་རྟ་ཆེན་པོ་འཕགས་པ་ཐོགས་མེད། རྒྱ་གར་འཕགས་པའི་ཡུལ་ན་ངོ་མཚར་བའི་

རྣམ་ཐར་བདུན་དང་ལྡན་པར་ཡངོས་སུ་གྲགས་པ་བདག་ཉིད་ཆེན་པ་ོརྒྱལ་སྲས་ཞི་བ་ལྷ། དཔལ་

རྡོ་རྗེ་འཇིགས་བྱེད་ཀྱི་གདམས་པའི་གཏེར་མཛོད་གྲུབ་ཆེན་ལཱ་ལི་ཏའི་སྲས་ཀྱི་ཐུ་བོ་ཨ་མོ་གྷ་

བཛྲ། གངས་རིའི་ལྗོངས་འདིར་བསྟན་པ་སྔ་དར་གྱི་དུས་སུ་རྗེ་འབངས་ཉེར་ལྔའི་ནང་ཚན་ཆུ་

བོ་གྱེན་དུ་བཟློག་ནུས་པའི་གྲུབ་རྟགས་ཅན་ཤ ད་བུ་དཔལ་སེང་། མཆོག་གསུམ་གཙུག་ཏུ་བཀུར་

ཞིང་བསྟན་པ་ལ་ཆེས་ཆེར་གུས་པའི་ཆསོ་ཀྱི་རྒྱལ་པ་ོམུ་ནེ་བཙན་པ།ོ བདུད་རྩི་སྙིང་པ་ོཡན་ལག་

བརྒྱད་ལྡན་གསང་བ་མན་ངག་གི་རྒྱུད་བཞི་ལ་སོགས་པའི་གཏེར་སྟོན་ཆེན་པོ་གྲྭ་པ་མངོན་ཤེས་

ཅན། བསྟན་པ་ཕྱི་དར་གྱི་དུས་སུ་སྐད་གཉིས་སྨྲ་བའི་དབང་པོ་རྔོག་གི་ལོ་ཙཱ་བ་ཆེན་པོ་ལེགས་

པའི་ཤེས་རབ། རྣམ་དཔྱོད་འགྲན་ཟླ་དང་བྲལ་བའི་སྐྱེས་མཆོག་བཀའ་གདམས་པའི་དགེ་བའི་

བཤེས་གཉེན་ཆེན་པོ་ཤ་ར་བ་ཡོན་ཏན་གྲགས། རྣལ་འབྱོར་གྱི་དབང་ཕྱུག་རྗེ་བཙུན་མི་ལ་རས་

པའི་ཐུགས་སྲས་གཏུམ་མོའ་ིམེ་ལ་འདོད་རྒུར་མངའ་བསྒྱུར་བའི་རས་པ་ཞི་བ་འདོ། རིམ་གཉིས་

ནོར་བུའི་བང་མཛོད་རྭ་ལོ་ཙཱ་བ་རོྡ་རྗེ་གྲགས་ཀྱི་དབོན་རིགས་རྭ་འབུམ་སེང་།  དཔལ་དུས་ཀྱི་

འཁོར་ལོ་པ་ཆེན་པོ་ཇོ་ནང་མཁས་བཙུན་ཡོན་ཏན་རྒྱ་མཚོ་སོགས་དང་།

ཁྱད་པར་བཀའ་གདམས་གསར་མའི་རིང་ལུགས་འཛིན་པའི་སྐྱེ་ཕྲེང་ཇི་ལྟར་བོྱན་པ་

ནི།

རྣམ་ཐར་གསོལ་འདེབས་ལས།

ཟབ་གསང་རྒྱུད་སྡེ་རྒྱ་མཚོར་དབང་བསྒྱུར་ཅིང་། །

ཟུང་འཇུག་གྲུབ་པའི་གདེངས་ཀས་མཆོག་ཏུ་མཛེས། །

སྙན་བརྒྱུད་གདམས་པའི་བཀའ་བབས་བ་ཾསཾོ་པ། །

ཆཾོས་ཀྱིཾ་རྒྱཾལ་མཚཾན་ཞབས་ལ་གསོལ་བ་འདེབས། །

འབྲས་སྤུངས་སྒོ་མང་ཆོས་འབྱུང་།

ཞེས་པ་ལྟར།  ཡོངས་གྲགས་འཇམ་དབྱངས་གཙང་པ་བདུན་རྒྱུད་ཀྱི་ནང་ཚན་ལྔ་པ་

བ་སོ་ཆོས་ཀྱི་རྒྱལ་མཚན་ནི། རབ་བྱུང་བདུན་པའི་ཆུ་རྟ་ཕྱི་ལོ་༡༤༠༢ ལོར་གཙང་ལ་སྟོད་བྱང་

གི་ས་ཆ་ལྡོག་གཞུང་དུ་ཡབ་དཔོན་རིགས་བཀྲ་ཤིས་དཔལ་བཟང་དང་།  ཡུམ་བུ་འདྲེན་རྒྱལ་

མོ་གཉིས་ཀྱི་སྲས་སུ་འཁྲུངས།  ཆུང་དུས་ནས་རབ་ཏུ་བྱུང་།  གཅེན་པོ་མཁས་གྲུབ་རྗེ་ཡོངས་

འཛིན་དུ་བསྟེན་ནས་མདོ་སྔགས་གཞུང་ལ་ཕུལ་དུ་ཕྱིན་པ་སྦྱངས། བྱང་ཆུབ་ལམ་གྱི་རིམ་པའི་

ཁྲིད་དང་གསང་བདེ་འཇིགས་གསུམ་སོགས་བླ་མེད་ཀྱི་དབང་དང་རིམ་གཉིས་ཀྱི་ཁྲིད་རྣམས་

ལེགས་པར་གསན། གྲུབ་ཆེན་འཇམ་དཔལ་རྒྱ་མཚོ་ལས་ཟབ་ལམ་གཅོད་ཀྱི་མན་ངག་སོགས་

ལེགས་པར་གསན་ཅིང་། ལྷག་པར་རྗེ་ཐམས་ཅད་མཁྱེན་པ་ལ་མགོན་པོ་འཇམ་དཔལ་དབྱངས་

ཀྱིས་གནང་བའི་སྙན་བརྒྱུད་མན་ངག་གི་ལུས་ཡོངས་སུ་རྫོགས་པའི་ཟབ་ལམ་བླ་མ་ལྷའི་རྣལ་

འབྱོར་གྱི་སྒོ་ནས་སྙིགས་དུས་ཚེ་ཐུང་གཅིག་ལ་ཟུང་འཇུག་སྒྲུབ་པའི་ཐབས་ཆེས་གསང་བ་

རྣམས་ཡོངས་སུ་རྫོགས་པ་གསན་ཏེ། རྗེ་ཙོང་ཁ་པའི་ཐུགས་སྲས་གཙོ་བོར་གྱུར་ནས་སྙན་བརྒྱུད་

གདམས་པའི་མངའ་བདག་ཏུ་མངའ་གསལོ། གཙང་ཤབ་སྟདོ་སེང་གེ་རྩེ་དང་ཉེ་ས་དབེན་གནས་

རི་བོ་བདེ་ཆེན་ཕྱག་བཏབ་སྟེ་སྒྲུབ་པ་ཡུན་རིང་མཛད། གཙང་རོང་ལྷན་བ་སོར་སྒྲུབ་པ་མཛད་

དེ་ཉམས་རྟོགས་འཁྲུངས་པས་བ་སོ་ཆོས་རྗེར་གྲགས། རྗེ་ཉིད་ཚེ་འདིའི་བྱ་བ་མཐའ་དག་སྤངས་

ནས་དབེན་པར་སྒྲུབ་པ་ལ་གཞོལ་བའི་ཀུན་སྤངས་མཛད་བཞེད་ཀྱང་།  ཆོས་རྗེ་བློ་གྲོས་ཆོས་

སྐྱོང་དང་། ཐམས་ཅད་མཁྱེན་པ་དགེ་འདུན་གྲུབ་ཀྱིས་ནན་དུ་གདན་དྲངས་ཏེ་རབ་བྱུང་བདུན་

པའི་ཆུ་མོ་ལུག་གི་ལོར་དགའ་ལྡན་གསེར་ཁྲིར་ཕེབས།  དགའ་ལྡན་ཁྲི་རབས་དྲུག་པ་དང་། 

འཇམ་དབྱངས་གཙང་པ་བདུན་རྒྱུད་ཀྱི་ནང་ཚན་ལྔ་པ་ཡིན། གང་དེའི་ཕྱག་རྗེས་སུ་དགའ་ལྡན་

གྱི་གཙུག་ལག་ཁང་ཆེན་མོར་དྲི་གཙང་ཁང་བཏོད་དེ་རྒྱལ་བ་སེང་གེ་ང་རོའ་ིསྐུ་རིན་པོ་ཆེ་ལས་

གྲུབ་པ་ངོ་མཚར་རྨད་དུ་བྱུང་བ་དང་། གདན་ས་པ་གོང་མ་རྣམས་ཀྱི་སྐུ་འདྲ་ཡང་བཞེངས་ཏེ་

བཞུགས་སུ་གསོལ་བ་སོགས་ཆོས་དང་ཟང་ཟིང་གཉིས་ཀའི་སྒོ་ནས་དགའ་ལྡན་རྣམ་པར་རྒྱལ་

བའི་གླིང་དར་རྒྱས་སུ་མཛད། ཁྱད་པར་རྗེ་བཙུན་འཇམ་པའི་དབྱངས་ཀྱིས་ལུང་བསྟན་པ་ལྟར་

རིན་པོ་ཆེ་ལྟ་བུའི་གདུལ་བྱ་གསུམ་ལ་སྙནབ་རྒྱུད་ཀྱི་མན་ངག་གསང་ཆོས་སུ་སྤེལ་བས་ཟུང་



- 472 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འཇུག་གྲུབ་པའི་སློབ་མ་མཆེད་གསུམ་བྱུང་བ་སྟེ། གྲུབ་ཆེན་ཆོས་རྡོ་རྗེ། སྟོད་ལུང་པ་དཔལ་ལྡན་

རྡ་ོརྗེ། ཁམས་པ་རོྡ་རྗེ་དཔལ་བ་གསུམ་མ།ོ །འདི་གསུམ་ནི་འཇམ་མགནོ་བླ་མའི་བསྟན་པ་འདི་ལ་

ཚེ་གཅིག་ལུས་གཅིག་ལ་འཇའ་ལུས་གྲུབ་པའི་སློབ་མ་རྡོ་རྗེ་མཆེད་གསུམ་དུ་གྲགས། དགུང་ལོ་

དོན་གཉིས་པ་རབ་བྱུང་བརྒྱད་པའི་ཆུ་སྦྲུལ་ཕྱི་ལོ་༡༤༧༣ ལོར་སྐུ་གཤེགས། དངུལ་གྱི་རྣམ་རྒྱལ་

མཆོད་རྟེན་ས་གུར་ནང་གཡོན་གཉིས་པར་བཞུགས་སོ། །

༸སྐུ་ཕྲེང་གཉིས་པ་ནི།

རྣམ་ཐར་གསོལ་འདེབས་ལས།

ལྷ་དང་མི་ཡི་རྣམ་འདྲེན་སྟོབས་བཅུ་པའི། །

དམ་ཆོས་ནམ་མཁའ་མཛོད་ལ་མངའ་བརྙེས་ཀྱང་། །

སྦས་པའི་བརྟུལ་ཞུགས་སྤྱོད་པའི་རྣལ་འབྱོར་པ། །

སྐྱབས་འསོ་དགེ་བའི་བཤེས་ལ་གསོལ་བ་འདེབས། །

ཞེས་པ་ལྟར། སྐུ་ཕྲེང་གཉིས་པ་དབོན་པོ་ལྷ་སྐྱབས་ནི། རབ་བྱུང་བརྒྱད་པའི་ཆུ་རྟ་ཕྱི་ལོ་

༡༤༧༤ ལོར་སྤོ་བོ་ཡིད་འངོ་དུ་ཀུ་ཅོར་བའི་སྲས་འབྲིང་པོ་དྲུང་འཇམ་དབྱངས་གཞོན་ནུའི་སྲས་

སུ་འཁྲུངས། དེ་ཡང་རྣལ་འབྱོར་པ་འདོ་དཔག་རྡོ་རྗེ་གྲགས་པས་སོྤ་བོ་ཡིད་འངོ་དུ་མཁའ་འགོྲའ་ི

རྣམ་སྤྲུལ་སངས་རྒྱས་མཚོ་མོ་ཁབ་ཏུ་བཞེས་པ་ལས་སྲས་གསུམ་བྱུང་བའི་ཆེ་བ་ཆོས་ཀྱི་གྲགས་

པ་དང་། འབྲིང་བ་འཇམ་དབྱངས་གཞོན་ནུ། ཆུང་བ་འཕགས་པ་ལྷ་བཅས་འཁྲུངས་ཤིང་། འབྲིང་

པོ་འཇམ་དབྱངས་གཞོན་ནུའི་སྲས་ལྷ་སྐྱབས་ནི་འཕགས་པ་ལྷའི་སྐུ་ཚ་ཡང་ཡིན་པས་འཕགས་

དབོན་ལྷ་སྐྱབས་ཞེས་ཀྱང་གྲགས།  ཆུང་དུས་ནས་ཁུ་བོ་ཞལ་སྔ་འཕགས་པ་རིན་པོ་ཆེའི་དྲུང་

ནས་རབ་བྱུང་བསྙེན་རྫོགས་ཞུས་ཏེ་དེ་ཉིད་ཀྱི་ཆོས་སྐོར་ཡོངས་རྫོགས་དང་། དམར་ཞབས་སྙན་

བརྒྱུད་ལ་གསན་སྦྱང་མཛད། ཕྱིས་འབྲས་སྤུངས་སུ་ཆོས་ཞུགས་གནང་། འཇམ་དབྱངས་དགའ་

འབྲས་སྤུངས་སྒོ་མང་ཆོས་འབྱུང་།

བློ་དང་།  འཕགས་པ་ལྷ།  མཁན་ཆེན་ཟླ་བ་བཟང་པོ་སོགས་བཤེས་གཉེན་མང་པོ་བསྟེན་ནས་

མཁས་པར་གྱུར། འལོ་ཁའི་གཟིམ་ཁང་དཀར་པོར་སྐུ་མཚམས་ལ་ཡུན་རིང་བཞུགས། ལྟར་སྣང་

དུ་ས་བདག་ནད་ཀྱིས་སྙུན་ཚུལ་བཞེས་ཏེ་དགུང་ལོ་སོ་ལྔ་པ་རབ་བྱུང་དགུ་པའི་ས་འབྲུག་ཕྱི་ལོ་

༡༥༠༨ ལོར་སྐུ་གཤེགས་སོ། །

༸སྐུ་ཕྲེང་གསུམ་པ་ནི།

རྣམ་ཐར་གསོལ་འདེབས་ལས།

རིས་མེད་འགོྲ་ལ་མཁྱེན་བརྩེའ་ིའོད་དཀར་ཅན། །

ཁྱབ་བདག་དང་པོའ་ིམགོན་པོ་ཚུར་མཐོང་ངོར། །

གཙུག་ལག་གཉིས་ལྡན་མི་དབང་ཚུལ་འཛིན་པ། །

ལི༷་ཡུ ལ༷་ཆོ༷ས་ཀྱི་རྒྱ  ༷ལ་པོར་གསོལ་བ་འདེབས། །

ཞེས་པ་ལྟར། ལི་ཡུལ་ཆོས་རྒྱལ་ནི།  ལི་ཡུལ་བཤད་ཚུལ་མི་འདྲ་བ་མང་ཡང་ལི་ཡུལ་

དངོས་ནི།  རྒྱ་ཐང་ཟན་ཙང་གིས་མཛད་པའི་རྒྱ་གར་དཀར་ཆག་གུང་མགོན་པོ་སྐྱབས་ཀྱིས་

བོད་སྐད་དུ་བསྒྱུར་བ་ལས། གུ་པ་ད་ནའི་ཡུལ་ཞེས་པར་ངོས་འཛིན་མཛད་འདུག་ཅིང་། ཀླ་ཀློའ་ི

གཏུམ་ཡུལ་དང་ཕལ་ཆེར་གཅིག་འདྲ་ལ་དེར་རྒྱལ་ཁག་དུ་མ་ཞིག་ཡོད་པ་ལས། བསྟན་པ་ལ་

དད་པའི་རྒྱལ་ཕྲན་མངའ་ཐང་ཆེ་བ་ཞིག་གི་སྲས་སུ་ཆོས་ཀྱི་རྒྱལ་པོ་འདི་ཉིད་རབ་བྱུང་༩  ས་

སྦྲུལ་ཕྱི་ལོ་༡༥༠༩ ལོར་འཁྲུངས་ཤིང་། རིགས་གཟུགས་བློ་གྲོས་སོགས་མཐོ་རིས་ཡོན་ཏན་གྱིས་

ཕྱུག་ཅིང་། ཡབ་ཡུམ་རྣམས་དང་དཀནོ་མཆགོ་ལ་གུས་ཤིང་ཡིག་རྩིས་དང་སྒྱུ་རྩལ་སགོས་མཐར་

ཕྱིན་ཅིང་། འབྲས་བུ་གསང་ཆེན་ཐེག་པའི་ལམ་ལ་བརྟེན་ནས་ཟུང་འཇུག་གི་གོ་འཕང་མངོན་

དུ་མཛད་པ་ཞིག་གོ །རབ་བྱུང་དགུ་པའི་མེ་ཁྱི་ཕྱི་ལོ་༡༥༢༦ ལ་གཤེགས། །

༧སྐུ་ཕྲེང་བཞི་པ་ནི།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྣམ་ཐར་གསོལ་འདེབས་ལས།

མཁས་གྲུབ་སྨྲ་བའི་ཉི་མ་བགྲང་ཡས་ཀྱ།ི །

གཙུག་ན་ཡོན་ཏན་རྒྱ་མཚོས་མངོན་མཐོ་ཞིང་། །

གྲགས་སྙན་གླིང་བཞིར་གསལ་བའ་ིལྷ
 ༷
་དབ༷ང་པ། །

ཆོ༷ས་ཀྱི༷་རྒྱ  ༷ལ་མཚ༷ན་འཛིན་ལ་གསོལ་བ་འདེབས། །

ཞེས་པ་ལྟར།  རྗེ་ལྷ་དབང་ཆོས་ཀྱི་རྒྱལ་མཚན་ནི།  བོད་ཆེན་པོའ་ིསའི་ཆ་མདོ་སྟོད་

ནོར་འཛིན་གྱི་གཞིར་ཤ ག་ཕུག་ཅེས་པར་ཡབ་སྔགས་འཆང་དཀོན་མཆོག་རྒྱལ་པོ།  ཡུམ་ཨ་

སྲིད་གཉིས་ཀྱི་སྲས་སུ་རབ་བྱུང་དགུ་པའི་མེ་བྱ་ཕྱི་ལོ་༡༥༣༧ ལོར་སྐུ་འཁྲུངས། དེ་ནས་ཞལ་སྔ་

འཕགས་པ་སངས་རྒྱས་ཞེས་བྱ་བའི་བདག་ཉིད་ཆེན་པོ་དེ་འཇང་བོད་གཉིས་ཀྱི་མཚམས་སུ་

བཞུགས་སྐབས་དམ་པ་འདི་ཉིད་སྲས་ཀྱི་མཆོག་ཏུ་ལུང་བསྟན་བྱུང་བ་བཞིན། ཡབ་ཡུམ་སོགས་

ལ་བཀའ་བསྩལ་ནས་དགུང་ལོ་བཅུ་གསུམ་ཐོག་ཞལ་སྔ་རིན་པོ་ཆེས་གཙུག་ཕུད་བཞེས་ཤིང་

དགེ་ཚུལ་གྱི་སྡོམ་པ་བསྩལ། ལུང་བསྟན་དང་མཐུན་པར་མཚན་ལྷ་དབང་ཆོས་ཀྱི་རྒྱལ་མཚན་

གསོལ། རྗེ་བླ་མ་དེ་ཉིད་བསྟེན་ནས་དབང་ཁྲིད་སོགས་མང་དུ་གསན་ཅིང་། དབུས་སུ་བྱོན་ནས་

གཞུང་ལུགས་རྒྱ་མཚོར་གསན་བསམ་མཐར་ཕྱིན་པར་མཛད།  རྒྱལ་བ་བསོད་ནམས་རྒྱ་མཚོ། 

མཁས་གྲུབ་བསྟན་དར་བ།  ཆོས་རྗེ་བདེ་ལེགས་ཉི་མ།  སྒོ་མང་གུང་རུ་ཆོས་ཀྱི་འབྱུང་གནས་

སོགས་དམ་པ་དུ་མ་བསྟེན། གྲྭ་སྐོར་གྱི་མཚན་བཏགས་མཛད། དགུང་ལོ་སུམ་ཅུ་ལ་ཁམས་སུ་

ཕེབས། རྟ་ཚག་ལྷུན་གྲུབ་བདེ་ཆེན་དུ་བཞུགས་ཏེ་ཐུགས་དམ་ཉམས་བཞེས་མཛད། དགུང་ལོ་ཞེ་

དགུ་པར་མདོ་ཁམས་འཛིན་མའི་རྒྱན་གཅིག་དཔལ་ལྡན་ཆབ་མདོའ་ིཆོས་ཀྱི་ཁྲིར་མངའ་གསོལ། 

ཟབ་རྒྱས་ཀྱི་ཆོས་འཁོར་བསྐོར།  རྒྱལ་བ་གངས་རིའི་མགོན་པོ་བསོད་ནམས་རྒྱ་མཚོ་ཆེན་པོ་

ཧོར་གྱི་ཡུལ་གྲུར་ཕེབས་སྐབས་ཆབ་མདོར་སྤྱན་དྲངས་ཏེ་ཡུན་རིང་བཞུགས། དེ་ནས་འཕགས་

པ་མཐོང་བ་དོན་ལྡན་ལ་བསྙེན་རྫོགས་དང་མདོ་སྔགས་ཀྱི་ཆོས་སྐོར་མཐའ་ཀླས་པ་འབུལ་བར་

མཛད་ནས་གསེར་ཁྲིར་མངའ་གསོལ།  ཁྱད་པར་བྱ་ཕུད་དུ་དབུ་མ་ཕར་ཕྱིན་འདུལ་མཛོད་ཀྱི་

འབྲས་སྤུངས་སྒོ་མང་ཆོས་འབྱུང་།

འཆད་ཉན་དང་། རྒྱུད་ཀྱི་རྒྱལ་པོ་དཔལ་གསང་བ་འདུས་པའི་འགྲེལ་བ་བཞི་སྦྲགས་ཀྱི་གཟབ་

བཤད་སོགས་རྒྱུན་མི་འཆད་པ་ལྟ་བུར་བསྩལ་བ་དང་།  དཔལ་དུས་ཀྱི་འཁོར་ལོ།  གསང་བདེ་

འཇིགས་གསུམ། ཀུན་རིག་སོགས་གསང་ཆེན་རྒྱུད་སྡེ་རྒྱ་མཚོའི་ཡི་དམ་རྣམས་ཀྱི་སྒྲུབ་མཆོད་

དང་། ནག་པོ་སྐོར་གསུམ་གྱི་བསྐང་བ་སོགས་ཀྱི་ཆོ་ག་ཕྱག་ལེན་གདངས་དབྱངས་སོགས་ཕུན་

སུམ་ཚོགས་པའི་སྲོལ་བཟང་པོ་བཏོད། ལམ་རིམ་ཆེན་མོ་མཆན་བཞི་སྦྲགས་ལས་བ་སོའ་ིམཆན་

ཞེས་པ་རྗེ་འདི་བའི་ཡིན། དགེ་འདུན་གྱི་སྒྲིག་ལམ་སོགས་ཀྱང་དམ་ཆོས་འདུལ་བའི་དགོངས་

དོན་དང་མཐུན་པ་རྨ་མེད་པ་རྗེ་ཐམས་ཅད་མཁྱེན་པ་ཡབ་སྲས་ཀྱི་ཕྱག་ལེན་བཞིན་སྐད་ཅིག་

ཀྱང་ཉམས་པ་མེད་པ་སྐལ་ལྡན་དང་བ་འདྲེན་པའི་མིག་རྒྱན་དུ་འསོ་པར་མཛད། དེ་ནས་རྗེ་ཉིད་

བྱ་ཕུད་མདོ་སྔགས་དར་རྒྱས་གླིང་དང་རྟ་ཚག་སོགས་སུ་སྒྲུབ་པ་ལ་རྩེ་གཅིག་ཏུ་གཞོལ་བར་

མཛད། དགུང་ལོ་དྲུག་ཅུ་རེ་བརྒྱད་པ་རབ་བྱུང་༡༠ ཤིང་འབྲུག་ཕྱི་ལོ་༡༦༠༤ ལོར་སྐུ་སྐྱེ་འབྱུང་

བར་ཞལ་གྱིས་བཞེས་ནས་རེ་ཞིག་གཟུགས་སྐུའི་བཀོད་པ་ཞི་དབྱིངས་སུ་བསྡུས།

༸སྐུ་ཕྲེང་ལྔ་པ་ནི།

རྣམ་ཐར་གསོལ་འདེབས་ལས།

སྨྲ་མཁས་ང༷ག་གི་དབ༷ང་པོའ་ིམགྲིན་པ་ལས། །

རང་རིག་ཆོ༷ས་ཀྱི༷་དཔལ་མོ་མཚ་ོསྐྱེས་པའ།ི །

གསུང་གིས་དབ༷ང་ཕྱུ ག་༷ལེགས་བཤད་འབུམ་འཕོྲ་བ། །

གྲུབ་དབང་ཕན་བདེའི་གཉེན་ལ་གསོལ་བ་འདེབས། །

ཞེས་པ་ལྟར།  ངག་དབང་ཆོས་ཀྱི་དབང་ཕྱུག་ནི།  གོང་མའི་ཞལ་བཞེས་སུ་སྤུན་དྲུག་

རྫོང་པའམ་བཤད་གྲྭ་འགོ་པ་གང་རིགས་སུ་འངོ་གསུངས་པ་ལྟར།  འདིའི་ཡབ་ནི་སྡེ་སྲིད་སྣེ་

གདོང་བའི་གསོལ་དཔོན་རྒྱུད་པ་དཔོན་དོན་གྲུབ་དང་། ཡུམ་ནི་བསོད་ནམས་རྒྱ་མཚོའི་སྐུ་ཚ་

མ་ནོར་འཛིན་གཉིས་ཀྱི་སྲས་སུ་རབ་བྱུང་༡༠ མེ་རྟ་ཕྱི་ལོ་༡༦༠༦ ལོར་བལྟམས། དེ་ནས་དགུང་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྔ་ཙམ་བཞེས་སྐབས་ཁམས་ནས་གདན་འདྲེན་པ་འབོྱར། རྒྱལ་དབང་ཡནོ་ཏན་རྒྱ་མཚོར་གཙུག་

ཕུད་ཕུལ། མཚན་ངག་དབང་ཆོས་ཀྱི་དབང་ཕྱུག་བསྟན་པའི་རྒྱལ་མཚན་གསོལ། འབྲས་སྤུངས་

སུ་གསན་བསམ་དང་།  རྒྱལ་དབང་མཆོག་དང་ཡོངས་འཛིན་ཁ་ཤས་ནས་ཆོས་བཀའ་མང་དུ་

གསན་ནས་ཁམས་རྟ་ཚག་ལྷུན་གྲུབ་བདེ་ཆེན་དུ་ཞབས་སེན་བཀོད། ཞལ་སྔ་འཕགས་པ་རིན་

པོ་ཆེ་དང་དེ་མོ་སོགས་ནས་དམ་པའི་ཆོས་ཀྱི་སྐྱེས་བཟང་པོ་བསྩལ་རེས་སུ་མཛད།  པཎ་ཆེན་

ཆོས་ཀྱི་རྒྱལ་མཚན་ནས་ཐུགས་རྫོགས་བཞེས། ཕྱག་ཆེན་སོགས་ཐུན་མོང་མ་ཡིན་པའི་ཟབ་ཆོས་

མང་དུ་གསན། དེ་ནས་གཞིས་དགོན་དུ་ཕྱིར་ཕེབས་ནས་དར་རྒྱས་གླིང་དང་། རྟ་ཚག་ལྷུན་གྲུབ་

བདེ་ཆེན་སོགས་དགོན་ཁག་སུམ་ཅུ་དང་། དགེ་འདུན་སྟོང་ཕྲག་གཉིས་ལྷག་མི་སེར་སྟོང་ཕྲག་

བདུན་ལ་ཉེ་བའི་བླ་དཔོན་གཅིག་ལྕོགས་གནང་། བཞད་ཚ་སྡེ་པ་རྣམ་རྒྱལ་བཀྲིས་དང་མཆོད་

ཡོན་དུ་འབྲེལ།  སྔར་མདོ་ཁོག་ཏུ་ཀ་ཐོ་སྒོ་ཤར་སོགས་དགོན་ལྔར་གྲགས་པ་ཡོད་པ་ལས་རབ་

བྱུང་བཅུ་གཅིག་པའི་ཆུ་ལུག་ཕྱི་ལོ་༡༦༤༣ ལོར་དགོན་རྣམས་ཕོྱགས་གཅིག་ཏུ་བསྡོམས་ནས་ལྟོ་

འཕྱེའི་ཐིག་སགོས་ཕྱག་འདེབས་མཁན་པ་ོམཛད། པཎ་ཆེན་རིན་པ་ོཆེས་དགའ་ལྡན་བཤད་སྒྲུབ་

གླིང་འདོགས་པར་མཛད།  བྱ་ཕུད་སོགས་གོང་མའི་གདན་སར་རྣམ་དཀར་གྱི་འཕྲིན་ལས་རྒྱ་

ཆེན་སྐྱོང་བཞིན་པར་དགུང་ལོ་ཞེ་བདུན་རབ་བྱུང་༡༡ ཆུ་འབྲུག་ཕྱི་ལོ་༡༦༥༢ ལོར་གཞན་རྐྱེན་

ལ་བརྟེན་ནས་གཤེགས་ཚུལ་བསྟན།

༸སྐུ་ཕྲེང་དྲུག་པ་ནི།

རྣམ་ཐར་གསོལ་འདེབས་ལས།

སོྐྱན་བྲལ་གསང་གསུམ་རྒྱན་གྱ་ིའཁོར་ལོ་ལས། །

སྨིན་གོྲལ་སྣང་བ་འབུམ་སྡེའ་ིདཔལ་འབར་བ། །

སྐལ་བཟང་ཡིད་ཀྱི་ལྷ་ལམ་ཀུན་ཁྱབ་པ། །

ང༷ག་དབ༷ང་དཀོ༷ན་མཆོ༷ག་ཉི༷་མ༷ར་གསོལ་བ་འདེབས། །

འབྲས་སྤུངས་སྒོ་མང་ཆོས་འབྱུང་།

ཞེས་པ་ལྟར། དཀནོ་མཆགོ་ཉི་མ་ནི། སྤ་ོབ་ོབ་ལི་ཆབ་དཀར་དུ་ཡབ་དཔནོ་ཨ་སྙདོ། ཡུམ་

ཚེ་དབང་འཚོ་གཉིས་ཀྱི་སྲས་སུ་རབ་བྱུང་༡༡ ཆུ་སྦྲུལ་ཕྱི་ལོ་༡༦༥༣ ལོར་བལྟམས། ཉིད་ནས་སྔོན་

གནས་རྗེས་དྲན་དང་། ལྷ་བླ་མའི་ལུང་སོགས་གསལ་བར་བྱུང་བ་བཞིན་དགུང་ལོ་བཞིའི་ཐོག་

མཁར་གསར་བཀྲ་ཤིས་རབ་བརྟན་དུ་གོང་མའི་ཉེ་གནས་རྣམས་ཀྱིས་གདན་དྲངས། དགུང་ལོ་

བཅུ་གཅིག་ཐོག་དབུས་སུ་ཕེབས། རྒྱལ་དབང་ཐམས་ཅད་མཁྱེན་པ་བློ་བཟང་རྒྱ་མཚོར་གཙུག་

ཕུད་ཕུལ། དགེ་ཚུལ་གྱི་སྡོམ་པ་བཞེས། མཚན་ངག་དབང་དཀོན་མཆོག་བསྟན་པའི་ཉི་མ་ཞེས་

བསྩལ། འདོད་ཆོས་ཀྱང་འགའ་ཞིག་གནང༌། གྲྭ་སར་བཞུགས་ན་ལེགས་ཞེས་བཀའ་ཕེབས་ལྟར་

སླར་ཁམས་ཕྱོགས་སུ་ཕེབས་ནས་འབུལ་སྡུད་མཛད། ཆབ་མདོར་ལྕགས་ར་ཆོས་རྗེ་ངག་དབང་

པ་ནས་ཞལ་སྔ་འཕགས་པ་ལྷའི་ཟབ་ཆོས་རྣམས་གསན་ནས་སྤྲེལ་ལོར་དབུས་སུ་བྱོན།  སེར་

བྱེས་མཁས་མང་གྲྭ་ཚང་དུ་བཞུགས།  གཞུང་ལུགས་ལ་གསན་སྦྱོང་རྒྱ་ཆེན་མཛད།  ཤིང་སྟག་

ལོར་སྨོན་ལམ་གྲྭ་སྐོར་མཛད། རྒྱལ་དབང་མཆོག་གི་ཞབས་དྲུང་ནས་ཐུགས་རྫོགས་བཞེས་ཤིང་

དབང་ཁྲིད་སོགས་དུ་མ་གསན། རིག་གནས་སྐོར་ཐུགས་སྦྱོང་གནང་བཞེད་ཀྱང་ཁམས་ནས་གྲྭ་

རིགས་ཀྱིས་འབྱོན་དགོས་ནན་ཆེར་གསོལ་བ་བཏབ་པ་ལྟར། ༸གོང་སར་དགོངས་ཞུས་ཀྱིས་ལོ་

གསུམ་དགོངས་པ་ཁྲོལ་ཅིང་༸གོང་ས་མཆོག་ནས་དགའ་ལྡན་བསམ་གྲུབ་བདེ་ཆེན་གླིང་རྟེན་

གསུམ་མཆོད་རྫས་མི་སེར་གཞོན་ནུ་ཤོག་བརྒྱད་ཁྲལ་འདོན་བཅས་ཐེམ་རྐང་བརྒྱད་བརྒྱ་བརྒལ་

བ་མཆོད་གཞིས་སུ་བསྩལ། ཆེན་པོར་འསོ་པའི་དབུ་གདུགས་སགོས་གཟེངས་བསྟདོ་དང་བཅས་

ཁམས་སུ་ཕེབས།  གོང་མའི་གདན་ས་རྣམས་བརྒྱུད་དཔའ་ཤོད་དུ་ཕེབས་ནས་སྡེ་དགོན་རྩིས་

བཞེས་དང་ཁྲི་འདོན་སོགས་ཕུལ། སླར་ཡང་དབུས་སུ་བྱོན་ནས་རྒྱལ་བ་མཆོག་གི་ཞབས་བརྟན་

དང་ལེགས་འབུལ་དུ་སྐུ་གསུང་ཐུགས་རྟེན་སོགས་དང་། རྟ་བརྒྱ། དྲེའུ་སུམ་ཅུ། གསེར་དངུལ། ཇ་

དར་སོགས་དངོས་འབུལ་སྤམ་མཐོ་བར་ཕུལ། རིག་གནས་སོགས་གསན་བསམ་འཕྲོས་རྣམས་

དང་། མདོ་སྔགས་ཀྱི་ཆོས་བསམ་ལས་འདས་པ་གསན། ལོ་ཤས་བཞུགས། ཆེན་པོ་ཧོར་གྱི་ཡུལ་

གྲུ་མཚོ་ཁ་ཕྱོགས་ནས་དད་སྟོབས་ཀྱི་དབང་ཕྱུག་སྦོ་ཤོག་ཐུ་རྒྱལ་པོས་གདན་འདྲེན་བྱུང་བ་ལྟར་

དགུང་ལོ་སུམ་ཅུའི་ཐོག་ཁམས་སུ་ཕེབས། གདན་ས་ཡས་མས་རྣམས་སུ་བཞུགས། ཤིང་བྱི་ལོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱང་ལམ་བརྒྱུད་མཚོ་ཁར་ཕེབས། མི་ཡི་དབང་པོ་དང་མཇལ་འཛོམས་མཛད། ཆོས་བཀའ་དུ་

མ་བསྩལ་ཅིང་སྐྱེ་བོ་འབུམ་ཕྲག་དུ་མ་དད་པའི་ས་ལ་བཀོད། ལོ་བདུན་ཙམ་བཞུགས་ཤིང་སླར་

ཡང་དབུས་སུ་ཕེབས་རྒྱུ་མཛད་ཀྱང་ཁལ་ཁ་ཨོ་རོད་ཀྱི་བར་ཆིངས་མཛད་པར་༧གོང་སའི་སྐུ་

ཚབ་ཏུ་ཕེབས་དགོས་བྱུང་བར་བརྟེན་མྱུར་བར་དབང་ཕྱོགས་སུ་བཏེག་སྟེ་སྐྱེ་བོ་མི་སྲུན་པ་

རྣམས་ཀྱི་གདུག་སེམས་ཞི་བར་མཛད་ནས་འཁྲུག་ཟིང་རྣམས་རིམ་གྱིས་ཞི་འཇགས་སུ་མཛད། 

ལེགས་སྤེལ་གྲུབ་པའི་གཏང་རག་ཏུ་གོང་མའི་ཕོ་བྲང་དུ་གདན་དྲངས། བསྙེན་བཀུར་ཕུ་དུད་

སོགས་མཐའ་ཡས་པ། དངུལ་གྱི་ཐམ་ག་ཆོ་ལོ་སོགས་གཟེངས་བསྟོད་མཛད། སླར་ཡང་མཚོ་ཁ་

ནས་ཁམས་ཕྱོགས་བྱང་ལམ་བར་མ་བརྒྱུད་མི་རིང་བར་དབུས་སུ་ཕེབས། གཞུང་ས་རིན་པོ་ཆེར་

མཇལ་འཕྲད་གནང་ཞིང་སེ་འབྲས་རྣམས་ལ་ཡང་མང་འགྱེད་སོགས་བསྙེན་བཀུར་མཛད་དེ་

ཁམས་སུ་ཕེབས།  གདན་ས་ཡས་མས་ཀྱི་སེར་སྐྱ་རྣམས་ལུགས་གཉིས་ཀྱི་སྒོ་ནས་ཚིམས་པར་

མཛད།  གཟིམ་ཁང་དགའ་ལྡན་རྣམ་རྒྱལ་བཀོད་ལེགས་ཁྱད་འཕགས་གསར་བསྐྲུན་གནང་། 

སླར་ཡང་གོང་མའི་བཀའ་བཞིན་རྒྱ་ཧོར་གྱི་ཡུལ་གྲུ་ཆེན་པོར་ཆིབས་བསྐྱོད་གནང་ནས་འཕྲིན་

ལས་མཐའ་རྒྱས་སུ་བསྐྱངས་ཤིང་། མཐར་གནས་དེ་ཉིད་དུ་རབ་བྱུང་༡༢ པའི་ཆུ་ལུག་ཕྱི་ལ་ོ༡༧༠༣ 

དགུང་ལོ་ང་གཅིག་ཐོག་གཟུགས་སྐུའི་བཀོད་པ་བསྡུ་བར་མཛད་དོ།  །དགུང་ལོ་ང་ལྔ་རབ་བྱུང་

༡༢  མེ་ཕག་ཕྱི་ལོ་༡༧༠༧  ཅེས་པའང་སྣང་།  གོང་མ་དང་གྲྭ་སློབ་རྣམས་ཀྱིས་དགོངས་རྫོགས་

སོགས་བསྒྲུབས་ནས་གདུང་རྟེན་ཨ་མདོ་སྐུ་འབུམ་དུ་བཞུགས།

༧སྐུ་ཕྲེང་བདུན་པ་ནི།

རྣམ་ཐར་གསོལ་འདེབས་ལས།

ཚོགས་གཉིས་བོ༷ླ་གོྲས་རྒྱས་པའ་ིཁང་བཟ༷ང་དུ། །

དཔ༷ལ་ལྡན་༷སྐུ་གསུམ་ནོར་བུའ་ིམཛོད་བཟུང་སྟ།ེ །

ཐུབ་བསྟན་རྣམ་པར་རྒྱ  ༷ལ་བའ་ིརྒྱལ་མཚ༷ན་གྱིས། །

ཕན་བདེའི་དགའ་སོྟན་སོྩལ་ལ་གསོལ་བ་འདེབས། །

འབྲས་སྤུངས་སྒོ་མང་ཆོས་འབྱུང་།

ཞེས་པ་ལྟར། བློ་བཟང་དཔལ་ལྡན་རྒྱལ་མཚན་དཔལ་བཟང་པོ་ནི། མདོ་ཁམས་ཀྱི་སའི་

ཆ་རི་བོ་ཆེའི་ལྕེ་ཡུལ་ལ་ཁར་ཡབ་བཀྲིས་ཆོས་སྐྱབས།  ཡུམ་མགོན་ནེ་མ་གཉིས་ལ་སྲས་མིང་

སྲིང་དྲུག་ཡོད་པའི་ཆེ་བ་དབོན་པོ་དབང་དྲག་རྡོ་རྗེ།  དེ་འགོ་དབོན་མོ།  དེ་འགོ་གླང་རམས་

པའི་སྐུ་སྐྱེ། དེ་འགོ་རྗེ་འདི་ཉིད། དེ་འགོ་ཡེ་ཤེས་སྐལ་བཟང་འཕགས་ཆེན་དམ་པའི་ཡང་སྲིད་

དུ་གནང་དགོས་ཀྱང་བྱུང་ཟེར། ཆུང་བ་རཀ་ར་ཀརྨ་དཀོན་མཆོག་སྤྲུལ་སྐུ་རྗེས་སུ་ཁྲི་འཛིན་པ་

རྣམས་ས།ོ །སྐྱབས་རྗེ་དམ་པ་ཉིད་རབ་བྱུང་༡༢ ས་བྱི་ཕྱི་ལ་ོ༡༧༠༨ ལརོ་འཁྲུངས། པཎ་ཆེན་རིན་པ་ོ

ཆེ་དང་ལྷ་ཆེན་ཚངས་པར་ལུང་ཞུས་མཐུན་པར་རྗེ་ཉིད་ཀྱི་ཡང་སྲིད་འཁྲུལ་བྲལ་དུ་གསུངས་པ་

མ་ཟད། ངོས་འཛིན་སོགས་ཤིན་ཏུ་གསལ་བར་བྱུང་བར་བརྟེན་དགུང་ལོ་ལྔ་བཞེས་པ་ཆུ་འབྲུག་

ལོར་དཔའ་ཤོད་གདན་སར་མངའ་གསོལ། ཡི་གེ་སོགས་གསན་བཞེས་མཛད། དགུང་ལོ་བཅུ་

གཉིས་བཞེས་སྐབས་འབྲས་སྤུངས་བཀྲིས་སྒོ་མང་གི་ཆོས་གྲྭར་ཞུགས་ནས་གཞུང་ལུགས་ལ་

སྦྱངས། སྐྱོར་མོ་ལུང་དུ་འཇམ་དཀར་གྱི་སྒྲུབ་པའང་མཛད། གཙང་དུ་པཎ་ཆེན་བློ་བཟང་ཡེ་ཤེས་

ནས་དགེ་ཚུལ་གྱི་སྡོམ་པ་བཞེས།  མཚན་བློ་བཟང་དཔལ་ལྡན་བསྟན་པའི་རྒྱལ་མཚན་བསྩལ། 

རྒྱལ་དབང་བསྐལ་བཟང་རྒྱ་མཚོ་མདོ་སྨད་ཕྱོགས་ནས་ཕོ་བྲང་ཆེན་པོར་ཞབས་ཟུང་བཀོད་

པའི་མཇལ་ཞུར་ཕེབས། རོྡ་རྗེ་འཆང་དོན་ཡོད་མཁས་གྲུབ་ཞལ་སྔ་ནས་དང་། ལྷོ་ཁ་མངའ་རིས་

བློ་བཟང་སྦྱིན་པ་སོགས་ལས་མདོ་སྔགས་དབང་ཁྲིད་མན་ངག་མཐའ་ཡས་པར་གསན། ས་སྤྲེལ་

ལོར་རྒྱལ་དབང་མཆོག་ས་སྨད་དུ་ཕེབས་པའི་ཆིབས་སྐྱེལ་དང་སྦྲགས་དཔའ་ཤོད་སོགས་སུ་ལོ་

ངོ་གསུམ་ཙམ་བཞུགས།  དགུང་ལོ་ཉེར་བཞི་ལྕགས་ཕག་ལོར་དབུས་སུ་བྱོན།  ཕོ་ལྷ་མི་དབང་

ཆེན་པོས་སྲི་ཞུ་ཡང་དག་པར་ཞུས།  ཀུན་གཟིགས་པཎ་ཆེན་རིན་པོ་ཆེ་ནས་བསྙེན་རྫོགས་ཀྱི་

སྡོམ་པ་ལེགས་པར་བཞེས།  དཔོན་པོ་མི་དབང་ནས་ཡུལ་བཞི་སྐྱ་རིལ་སོགས་མཆོད་གཞིས་

སུ་སྦྱོར་འཇགས་དང་། སྔར་དཀོན་མཆོག་ཉི་མའི་སྐུ་དུས་སུ་གླང་རམས་པའི་ལྕགས་ཟམ་པའི་

སྡེ་དགོན་སོགས་ཕུལ་བ་ཡིན་ཡང་བར་སྐབས་དཀོན་མཆོག་ཉི་མ་ཞིང་ཕེབས་རྗེས་གཞུང་

ནས་བཞེས་པ། ལྷ་བཟང་ཁང་གིས་ནང་ཆེན་རྒྱལ་བླར་གནང་བ་ཡང་འདི་དུས་ཕྱིར་སློག་རང་

འཇགས་སུ་བསྩལ་བ་བཅས་ཁྱོན་མི་སེར་ཐེམས་གྲངས་ལྔ་བརྒྱ་བརྒལ་བ་མཆོད་གཞིས་སུ་བྱུང་། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དེ་རྣམས་རྩིས་བཞེས་སུ་ཁམས་ལ་ཕེབས། གདན་ས་ལེ་ལག་དང་བཅས་པར་ལུགས་གཉིས་ཀྱིས་

བསྐྱངས་ཤིང་ཆོས་ཀྱི་འཁོར་ལོ་བསྐོར། སླར་ཡང་དབུས་སུ་བྱོན། རྒྱལ་དབང་མཆོག་མགར་ཐར་

ནས་ཕེབས་པ་དང་ཆིབས་བསུ་མཇལ་ཕྲད་མཛད། ཐུགས་ཡིད་གཅིག་འདྲེས་སུ་གྱུར། དེ་སྐབས་

ལྕང་སྐྱ་རིན་པོ་ཆེ་དང་ཞལ་འཛོམས། རྒྱལ་དབང་མཆོག་གི་དྲུང་ནས་འཇིགས་བྱེད་དབང་ཆེན་

མཉམ་དུ་གསན།  པཎ་ཆེན་རིན་པོ་ཆེ་སྐུ་ན་སྨིན་ཚུལ་ཆེར་བཞེས་པར་ཞབས་བརྟན་འབུལ་

བར་ཕེབས། ཕྱིར་ཕེབས་ཁར་པཎ་ཆེན་མཆོག་ནས་ཐུབ་དབང་གི་སྐུ་དང་ལམ་རིམ་གླེགས་བམ་

དབུ་པཎ་སྣེ་རིང་སོགས་བསྩལ་ནས་བསྟན་པའི་བདག་པོ་མཛོད་ཅེས་མངའ་གསོལ།  མེ་སྦྲུལ་

ལོར་ལྕང་སྐྱ་རིན་པོ་ཆེ་དབང་ཕྱོགས་སུ་ཕེབས་པ་དང་ལྷན་དུ་ཤོ་མདོ་བར་ཕེབས། ཤོ་མདོ་སྔར་

གཞུང་དགནོ་ཡིན་ཡང་འདིའི་སྔ་ཕྱིའི་སྐབས་༸གངོ་ས་མཆདོ་ཡནོ་ནས་བསྩལ། དེ་ནས་ལ་ོབཅུ་

སྐོར་ཙམ་ཁམས་ཕྱོགས་སུ་བཞུགས་ནས་འགྲོ་དོན་དཔག་མེད་མཛད། ཆབ་མདོར་ཡང་ཕེབས། 

འཕགས་མཆོག་འཇིགས་མེད་བསྟན་པའི་རྒྱ་མཚོ་དང་མཇལ། གདན་སར་ཕེབས། དཔའ་ཤོད་

དུའང་འཕགས་ཆེན་རིན་པོ་ཆེ་སྤྱན་འདྲེན་མཇལ་འཛོམས་བྱུང་། དགུང་ལོ་བཞི་བཅུར་ཕེབས་

པ་མེ་ཡོས་ཀྱི་ལོར་རྒྱལ་དབང་མཆོག་ནས་རྒྱ་ནག་གོང་མ་ཆེན་པོའ་ིདགོངས་བཞེད་ལྟར་དབང་

ཕྱོགས་སུ་ཕེབས་དགོས་ཚུལ་བྱུང་བར་བརྟེན་༸གོང་ས་མཆོད་ཡོན་ལ་དགོངས་ཞུས་མཛད་

ནའང་། གཞུང་སའི་བསྟན་དནོ་སྨན་ཡནོ་ཆེ་བར་འབྱུང་བས་ཅིས་ཀྱང་འབྱནོ་དགསོ་ཚུལ་བཀའ་

ནན་ཆེ་སྟབས་ཕེབས་རྒྱུར་ཐག་ཆོད།  རྒྱལ་བའི་མདུན་ནས་རྗེའི་གསུང་འབུམ་ཡོངས་རྫོགས་

ཀྱི་ལུང་གསན། པཎ་ཆེན་མཆོག་སྤྲུལ་དཔལ་ལྡན་ཡེ་ཤེས་ལ་སྐྱབས་འཇུག་ཕྱག་དབང་སོགས་

ཞུ་བར་མཛད།  ཁམས་སུ་བྱོན།  དཔའ་ཤོད་ཀྱིས་མཚོན་གདན་སའི་གྲྭ་སློབ་རྣམས་ལ་བཀའ་

འཁོར་གྱིས་ཁྱབ་པ་དང་།  ལྷག་པར་གཅུང་ངག་དབང་བསྟན་པ་འཕེལ་རྒྱས་ལ་ཆོས་སྲིད་ཀྱི་

ཐུགས་འགན་ཡོངས་རྫོགས་འབེབས་པར་མཛད་ནས་དགུང་ལོ་ཞེ་གཅིག་པ་ས་འབྲུག་ལོར་རྒྱ་

ནག་རྒྱལ་ཁབ་ཆེན་པོར་ཐེག་རྒྱུའི་རྒྱལ་དབང་མཆོག་ལ་ཐོན་ཕྱག་བཀའ་སློབ་སོགས་ཞུ་དགོས་

སྟབས་དབུས་ཕྱོགས་ལ་ཕེབས།

མཆོད་ཡོན་ནས་ཕེབས་རྫོངས་གནང་ཆ་སོགས་སྤམ་མཐོ་བར་བསྩལ་ཏེ་བྱང་ལམ་

འབྲས་སྤུངས་སྒོ་མང་ཆོས་འབྱུང་།

བརྒྱུད་ཟི་ལིང་མཁར་ཉེ་བ་ན་ཨམ་བན་ཆིབས་བསུར་འབྱརོ། གངོ་མས་ཁཱི་ཡ་ཞིག་ཕེབས་བསུར་

མངགས་པ་དང་ལྷན་དུ་ཕེབས། རིང་པོར་མ་ལོན་པར་གསེར་གྱི་རྒྱལ་ཁབ་ཆེན་པོར་ཕྱག་ཕེབས། 

གོང་མ་ཆོས་ཀྱི་རྒྱལ་པོ་དང་མཇལ་ཕྲད་གསུང་གླེང་སོགས་མཆོད་ཡོན་ཐུགས་ཡིད་གཅིག་ཏུ་

འདྲེས། དེ་ནས་གོང་མའི་བཀའ་བཞིན་ཡུང་ཧོ་དགོན་གསར་རམ་དགའ་ལྡན་བྱིན་ཆགས་གླིང་

གི་མཁན་པོར་ཕེབས། ཞྭ་སེར་གྱི་བསྟན་པ་སྤེལ། ཕོྱགས་དེའི་ཆེ་བཙུན་སེར་སྐྱ་མཐའ་དག་ཀྱང་

དད་ཅིང་འདུད་པར་གྱུར།  གོང་མ་ནས་ཡེ་ཤེས་ཡོངས་རྫོགས་བསམ་གཏན་མཁན་པོའ་ིཆོ་ལོ་

ཐམ་ཀ ཅོག་ཙེ་སེར་པོ། སྲབ་མདའ་སེར་པོ་སོགས་བདག་རྐྱེན་སྲི་ཞུ་གོང་འཕེལ་དུ་བསྩལ། བོད་

ཕྱོགས་སུ་མཆོད་འབུལ་སོགས་རྣམ་དཀར་གྱི་མཛད་པ་རྒྱ་ཆེན་སྤྲོས།  དགུང་ལོ་ང་གཅིག་པ་

རབ་བྱུང་༡༣ པའི་ས་སྟག་ཕྱི་ལོ་༡༧༥༨ ལོར་འདི་སྣང་གི་ཞེན་པ་ཅན་རྣམས་ཆོས་ལ་སྐུལ་ཕྱིར་

ཐ་མའི་མཛད་པ་སྟོན་པར་ཕོྱགས་ཏེ། སྔ་ཐོག་བོད་བཞུགས་སྐབས་གསོལ་ཟས་ངན་པ་ལ་བརྟེན་

པའི་སྙུན་གཞི་ཡོད་པར་འདི་ལོ་ཡང་བསྙུན་ཏེ་དྭངས་སྐྱེད་མ་བཞེས་པར་ཞབས་བརྟན་རིམ་

གྲོ་སོགས་སྒྲུབ་ཅིང་། གོང་མ་ནས་རྒྱའི་སྨན་པ་མཁས་པ་རྣམས་བཏང་ནས་ཐབས་སྒོ་གང་ཟབ་

མཛད་པ་དང་།  ཞབས་བརྟན་ཕུལ་བར་ཞལ་བཞེས་སོགས་མ་མཛད་ཅིང་།  ཧོར་ཟླ་བཅུ་པའི་

གནམ་གང་ཐོ་རངས་དུས་འཁོར་རྣམས་ལའང་གསང་བ་འདུས་པ་འདོན་དུ་འཇུག་པར་མཛད་

ནས། དངོས་པོ་མེད་པས་སྒོམ་པ་མེད། །ཅེས་པའི་ཚིག་མཚམས་སུ་སྟོང་པ་གསུམ་གྱི་འདོ་གསལ་

ཆོས་ཀྱི་སྐུ་མངོན་དུ་མཛད། སྐུ་གདུང་ཁམས་དཔའ་ཤོད་དུ་གདན་དྲངས་སོ། །

༸སྐུ་ཕྲེང་བརྒྱད་པ་ནི།

རྣམ་ཐར་གསོལ་འདེབས་ལས།

ཡེ་ཤེས་ལྔ་ལྡན་རྣམས་ཀྱི་མཁྱེན་བརྩེའ་ིདཔྱིད། །

བོ༷ླ་བཟང༷་རྒྱལ་བའི་དབང་པོར་ཡོངས་ཤར་བའ།ི །

བསྟན་༷པ༷འི་པད་ཚལ་ཀུན་ནས་འཛུམ་པའ་ིགཉེན། །

རྗེ་བཙུན་ཉིན་མོའ་ིམགོ༷ན་པོ༷ར་གསོལ་བ་འདེབས། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཞེས་པ་ལྟར། བློ་བཟང་བསྟན་པའི་མགོན་པོ་དཔལ་བཟང་པོ་ནི། མདོ་སྟོད་ཀྱི་སའི་ཆ་

སྤོ་བོའ་ིགྲོང་མེས་ཇོ། རུས་རྒྱ་ར། ཡབ་དར་ལུ་ཚེ་རིང་། ཡུམ་ཟླ་བ་བུ་ཁྲིད་གཉིས་ཀྱི་སྲས་སུ་རབ་

བྱུང་བཅུ་གསུམ་པའི་ལྕགས་འབྲུག་ཕྱི་ལོ་༡༧༦༠ ལོར་དགེ་མཚན་དང་བཅས་ཏེ་བལྟམས། པཎ་

ཆེན་ཐམས་ཅད་མཁྱེན་པ་ནས་རྗེ་དྲུང་བློ་བཟང་དཔལ་ལྡན་རྒྱལ་མཚན་གྱི་ཡང་སྲིད་འཁྲུལ་

མེད་དུ་བཀའ་ལུང་ཕེབས་པ་ལྟར་དགུང་ལ་ོལྔ་བཞེས་སྐབས་གངོ་མའི་ཇ་ོལགས་ཛ་སག་ཤྲི་རལ་

ཐུ་ནས་དཔའ་ཤོད་གདན་སར་མངའ་གསོལ། པཎ་ཆེན་ནས་མཚན་བློ་བཟང་བསྟན་པའི་མགོན་

པོ་གསོལ།  གོང་མའི་སྐུ་ཚ་ཇོ་གདན་མཁན་པོ་དཔལ་ལྡན་གྲགས་པར་གཙུག་ཕུད་ཕུལ།  ལོ་

དྲུག་བདུན་བར་གསན་སྦྱོང་སོགས་སྨར་བར་མཛད། མེ་ཁྱི་ལོར་ཁྲི་ཛ་སག་བླ་མ་གཤེགས་པར་

བརྟེན་གདན་སའི་ཛ་སག་བླ་མ་རབ་འབྱམས་པ་དཔལ་ལྡན་གྲགས་པར་བཀའ་བབས། དགུང་

ལོ་བཅུ་གཉིས་བཞེས་པ་ལྕགས་ཡོས་ལོར་རྒྱར་ཐེགས། དགུན་སྐུ་འབུམ་དུ་བཞུགས། བཅུ་གསུམ་

ལོར་དོ་ལོ་ནོར་དུ་ཕྱོགས་ཙམ་ཕེབས་ནས་མཆོག་སྤྲུལ་མཚོ་བདུན་ཁར་བཞུགས། གོང་མ་ནས་

དཔོན་གཡོག་བཅུ་གསུམ་གྱི་ཕོགས་གནང་། གོང་མ་ཞེ་ཧོར་རི་དྭགས་ལ་ཕེབས་སྐབས་མཇལ་

ཞིང་བཀའ་བཟང་ཕེབས། ལྕང་སྐྱ་རིན་པོ་ཆེ་དང་མཇལ། ཐུགས་མཉེས་པའི་གསུང་མཆིད་ཡང་

ཡང་མཛད། ལྕང་སྐྱ་རིན་པོ་ཆེ་ནས་རབ་བྱུང་བཞེས་ཤིང་མཚན་རྙིང་པའི་ཐོག་ཡེ་ཤེས་སྣོན་པར་

མཛད།  དོ་ལོ་ནོར་དུ་ལོ་དགུ་བཞུགས་རིང་ལོ་རེ་བཞིན་གོང་མ་མཆོད་ཡོན་དང་མཇལ་ཞིང་། 

ལྕང་སྐྱ་རིན་པོ་ཆེ་ལས་དབང་བཀའ་དུ་མ་གསན། གོང་མ་ནས་ཀྱང་གནང་ཆ་འཆར་འཕར་ན་

བཟའ་སོགས་གཟིགས་བསྐྱངས་བླ་ན་མེད་པར་མཛད་འདུག པཎ་ཆེན་རྒྱ་ཕེབས་སྐབས་དབུས་

ཕྱོགས་སུ་རེ་ཞིག་ཕེབས་ཆོག་པའི་དགོངས་པ་ཁྲོལ་བས་ལྕགས་གླང་ཟླ་བ་གསུམ་པའི་ཚེས་ནང་

ཆིབས་ཁ་བསྒྱུར།  བྱང་ལམ་བརྒྱུད་ཟླ་བ་བརྒྱད་པའི་ནང་དཔའ་ཤོད་གདན་སར་ཕེབས།  རང་

ཁོངས་རྣམས་དང་ཆོས་རྗེ་ཡས་ཕྱིན་སོགས་ནས་འབུལ་བསུ་ཞབས་ཏོག་མཐའ་ཡས་པ་བྱུང་། 

སེར་སྐྱ་རྣམས་ལ་འདོད་ཆོས་དང་དུས་ཀྱི་མཆོད་པའི་དགའ་སྟོན་སོགས་སྤེལ། དཔའ་ཤོད་དུ་ཟླ་

བ་ཕྱེད་བདུན་ཙམ་བཞུགས། དགུང་ལོ་ཉེར་གསུམ་བཞེས་པར་དབུས་སུ་ཕེབས། ༸གོང་ས་ཡས་

ཕྱིན་ནས་ཀྱང་བསུ་བ་སྣེ་ལེན་སོགས་གང་ལེགས་མཛད།  ༸རྒྱལ་བ་མཆོད་ཡོན་དང་མཇལ། 

འབྲས་སྤུངས་སྒོ་མང་ཆོས་འབྱུང་།

འབྲས་སྤུངས་སྒོ་མང་དུ་དབྱར་ཆོས་སྐབས་ཚོགས་ཕེབས་མཛད། ཐུགས་གཉེར་སྨར། ཤིང་སྦྲུལ་

ལོ་དགུང་ལོ་ཉེར་ལྔ་བཞེས་སྐབས་ཡོངས་རྫོགས་བསྟན་པའི་མངའ་བདག་༸རྒྱལ་དབང་མཆོག་

ལས་ཐུགས་རྫོགས་བཞེས།  སྐུ་ཚེའི་སྟོད་གྲུབ་དབང་ཡོངས་འཛིན་རིན་པོ་ཆེ།  ར་སྟོད་སེམས་

དཔའ་ཆེན་པོ། པཎྚི་ཏ་འཇམ་དབྱངས་བཞད་པ་འཇིགས་མེད་དབང་པོ་སོགས་ལས་ཟབ་ཆོས་

དུ་མ་གསན་ཅིང་། ཕྱིས་རྒྱལ་སྲས་རིན་པོ་ཆེ་དང་། སྟག་ཕུ་རིན་པོ་ཆེ་སོགས་ལས་ཀྱང་དབང་

བཀའ་མང་དུ་གསན།  ལྕགས་ཕག་ལོའ་ིདབྱར་ནས་བཟུང་བསྟན་སྲིད་ཀྱི་ལས་དོན་རྩ་ཆེ་བ་

རྣམས་༸སྐྱབས་མགོན་སྦུག་ལ་བཀའ་མོལ་གྱི་སྒོ་ནས་མཛད།

ཕག་བྱི་གཉིས་སུ་གོར་ཁར་དཔུང་འཇུག་མཛད་རྒྱུར་རྒྱ་དམག་ཟླ་བ་ལྔ་དྲུག་རིང་

བཤར་ཅིང་།  བྱང་རྒྱུད་ནས་ཀྲུང་ཐང་ཆེན་མོ་དང་།  ཧེ་གོང་།  སོ་ལོང་རྒྱ་དམག་སོགས་ཕོན་

ཆེ་འཛོམས་ཐོག  བྱི་ལོ་ཟླ་བ་ལྔ་པའི་ནང་གཡུལ་བཤམས་པས་རིང་པོ་མ་ལོན་པར་བལ་ཡུལ་

རྒྱལ་བློན་རྣམས་ཚུར་བཏུད་པས་གཏན་ཆིངས་འགྲིག  །བལ་རྒྱལ་ནས་གོང་དུ་ཕྱག་འབུལ་རྒྱུ་

དང་།  བཀྲིས་ལྷུན་པོའ་ིཕྱག་རྫས་སྐྱིན་ཚབ་རོྡ་ཚད་སུམ་བརྒྱ་ཚབ་བསྒྲུབ་རྒྱུ་བྱས་ནས་དཔོན་

དམག་འཁོར་བཅས་ཕྱིར་ལོག  །བར་མ་རིར་བལ་དམག་གི་ཁ་གནོན་རིགས་གསུམ་ལྷ་ཁང་

དང་གེ་སར། དཔོན་དམག་རྣམས་ཀྱི་སྒྲིབ་སྦྱོང་དུ་འདུས་སྡེ་འཛུགས་པའི་ཐེབས་གཞི་ཕུལ་བར་

གཞི་བཅོལ་ཕྱག་རྫས་ནས་ཀྱང་བསྣན་ཏེ་བ་རི་བརྟན་བཞུགས་ཆོས་འཁོར་གླིང་ངམ།  དབུས་

གཙང་ཀུན་བདེ་གླིང་འདུས་སྡེ་དང་བཅས་གསར་བསྐྲུན། ཇོ་བོ་མདོ་ཁམས་མཛེས་རྒྱན། གསེར་

ཟངས་ཀྱི་རྗེ་རིན་པོ་ཆེ་རྒྱབ་མཐོ་ཉེར་ལྔ་གསར་བཞེངས་སོགས་སྣང་བརྙན་སྟོང་ཕྲག་བརྒལ་

བའི་བཞུགས་ཡུལ་དཔའ་ཤོད་དུ་གཙུག་ལག་ཁང་གསར་བསྐྲུན་མཛད། ཁྲ་འབྲུག་ཞིག་གསོས་

དང་། བོད་དུ་གསེར་གྱི་བཀའ་འགྱུར་དང་རྟེན་བཞེངས་དུ་མ་གནང་། བཀའ་ཁྲིམས་ཀྱང་སྤྱིར་

དུས་ཀྱིས་མ་ཁྱོགས་པ་དང་བལ་བོད་བདེ་གཟར་བྱུང་ཚུན་རྒྱ ་ཤ གས་བཙན་པས་སྔ་དུས་མཆོད་

ཡོན་གོང་མ་ལྟ་བུ་ཅུང་ཟད་ཁག་ཀྱང་ཐང་ལྷོད་རན་ཙམ་མཛད། སྤྱིར་མཁས་བཙུན་བཟང་པོའ་ི

ཡོན་ཏན་དང་ལྡན་ཞིང་འཁོར་ལོ་གསུམ་གྱིས་བསྟན་པའི་བྱ་བ་རྒྱ་ཆེར་བསྐྱངས།  དོན་དམ་

འཕགས་མཆོག་བརྟན་པའི་འཁོར་ལོ་དང་དབྱེར་མ་མཆིས་མོད། བྱང་ཆུབ་སེམས་དཔའ་གཞན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དོན་དུ་དགའ་ན་འཆི་བ་སྣང་བར་གསུངས་པ་ལྟར་དགུང་ལོ་ལྔ་བཅུ་ང་གཅིག་བཞེས་པ་རབ་

བྱུང་༡༤ ལྕགས་རྟ་ཕྱི་ལོ་༡༨༡༠ ལོར་དག་པའི་ཞིང་དུ་གཤེགས། དེ་ལྟར་ལྕགས་ཕག་ནས་ཤིང་བྱི་

བར་སྲིད་སྐྱོང་ལོ་བཅུ་བཞི་དང་། ཤིང་བྱི་ལོར་རྒྱལ་བ་འཇམ་དཔལ་རྒྱ་མཚོ་གཤེགས་པའི་རྒྱལ་

ཚབ་དང་སྦྲགས། ལྕགས་རྟ་བར་ལོ་དྲུག་བཅས་ཁྱོན་ཉི་ཤ ར་ཁྲི་འཛིན་མཛད། སྐུ་འདི་སྐབས་བོད་

ཀྱི་ལས་དོན་མཛད་ནས་ལོ་བརྒྱད་ཙམ་སོང་མཚམས། བོད་ཀྱི་བསྟན་སྲིད་ཕྱག་ལས་མཐའ་དག་

གོང་སའི་ཐུགས་བཞེད་དང་མཐུན་པར་བྱུང་བའི་ལེགས་སོར་གདན་ས་རྙིང་པ་མི་སེར་ཆ་ཞན་

སྟབས་ཛ་སག་བསྟན་འཛིན་རྒྱ་མཚོའི་དུས་ས་ལུག་ལརོ་ལྡེམ་རྡ་ོགྲངོ་ཤ ག་གསུམ། ཚ་འབྲགོ་ཁག་

གསུམ་བཅས་མང་ཙམ་ཆོས་སྡེའི་ངན་སྐྱོར་དུ་གསར་མཆོད་བསྩལ། །

༧སྐུ་ཕྲེང་དགུ་པ་ནི།

རྣམ་ཐར་གསོལ་འདེབས་ལས།

ང༷ག་གི་དབ༷ང་ཕྱུག་བོ༷ླ་བཟ༷ང་རྒྱལ་བ་ཡ།ི །

མདོ་སྔགས་བསྟན་༷པ༷འི་རྒྱ  ༷ལ་མཚ༷ན་འཛིན་པ་ལ། །

འཇིག་རྟེན་གསུམ་ན་འགྲན་ཟླ་ཀུན་བྲལ་བའ།ི །

སྐྱབས་མཆོག་རྗེ་བཙུན་བླ་མར་གསོལ་བ་འདེབས། །

ཞེས་པ་ལྟར། ངག་དབང་བློ་བཟང་བསྟན་པའི་རྒྱལ་མཚན་ནི།  མདོ་ཁམས་དཔལ་རི་

བོ་ཆེ་དང་ཧ་ཅང་མི་རིང་བ་གྲོང་རྔས་མདར། ཡབ་སྒྲོལ་མགོན་དང་། ཡུམ་བསམ་གྲུབ་མཚོ་མོ་

ཞེས་ཆོ་འབྲང་དགེ་བའི་སྲས་སུ་རབ་བྱུང་བཅུ་བཞི་པའི་ལྕགས་ལུག་ཕྱི་ལོ་༡༨༡༡ ཧོར་ཟླ་བཅུ་

གཅིག་པའི་ནང་བལྟམས། རྟགས་མཚན་བཟང་ཞིང་བོད་ཕྱོགས་ལྷ་བླའི་བཀའ་ལུང་ལྟར་རྒྱལ་

ཚབ་མཆོག་གི་ཡང་སྲིད་དུ་ངེས་གསལ་བྱུང་བ་བཞིན། རྒྱ་བོད་བླ་དཔོན་རྣམས་ལ་ཞུས་ཏེ་རིན་

པོ་ཆེའི་བུམ་པར་མཚན་བྱང་དཀྲུགས་པས་གསལ་པོར་ཐག་ཆོད། རྒྱལ་དབང་དགུ་པས་མཚན་

ངག་དབང་བློ་བཟང་བསྟན་པའི་རྒྱལ་མཚན་དཔལ་བཟང་པོ་བསྩལ། དགུང་ལོ་གསུམ་པ་ཆུ་བྱ་

འབྲས་སྤུངས་སྒོ་མང་ཆོས་འབྱུང་།

ལོར་ངོས་འཛིན་ཕུལ། རེ་ཞིག་ཚ་སྒང་སྒྲོལ་མ་ལྷ་ཁང་དུ་ལོ་དེ་ཁའི་ཟླ་བ་བརྒྱད་པའི་ནང་སྤྱན་

དྲངས། ཟླ་བ་བདུན་ཙམ་བཞུགས། ཤིང་ཁྱི་ལོའ་ིཟླ་བ་གཉིས་པའི་ནང་གདན་སའི་ཛ་སག་ངག་

དབང་ཚུལ་ཁྲིམས་གཙོས་དགོན་སྡེ་མ་ལག་རྣམས་ཀྱི་ལས་ཚན་ཆེ་ཕྲ་དུ་མ་དང་།  སྐུ་འཁོར་

ཆིབས་བསུ་སོགས་རྟ་པ་བརྒྱ་ཕྲག་གསུམ་བརྒལ་བས་མདུན་བདར་ཏེ་བླ་བྲང་དགེ་ལྡན་རྣམ་

རྒྱལ་དུ་ཞབས་སོར་བཀོད། གཟའ་སྐར་འཕྲོད་སྦྱོར་དགེ་བའི་ཉིན་རྒྱལ་དབང་མཆོག་གི་སྐུ་ཚབ་

ངོ་གཡོག་གཙོས་སྤྱི་སྒེར་ནས་གོང་མ་རིམ་ཅན་གྱི་ལུགས་ཟུང་གསེར་ཁྲིར་མངའ་གསོལ།  བྱ་

ཕུད་ཤོ་མདོ་སོགས་ནས་དགྱེས་སྟོན་ཉིན་ཁ་ཡར་རོལ། དེ་ནས་མི་རིང་བར་ལྗགས་ཀློག་སོགས་

རིམ་གྱིས་སྦྱངས།  ཕག་ལོར་ཛ་སག་ངག་དབང་ཚུལ་ཁྲིམས་གཤེགས།  མེ་བྱི་ལོར་དབུས་ནས་

མཛོད་ཆེན་ཡེ་ཤེས་རབ་བརྟན་ཁྲིར་འཁོད། མི་རིང་བར་དབུས་སུ་ཕེབས་པའི་སྒོ་དོད། མེ་གླང་

ལོར་དགོན་དུ་དུས་བཟང་ཆེན་མོའ་ིཚོགས་དབུ་མཛད།  ལྗགས་བསྔོ་བསྟན་འབར་མ་སོགས་

གནང་། སྤྱི་སྒེར་རྣམས་ནས་སྐུ་རྫོངས་ཕེབས་སྐྱེལ་སོགས་ཞུས་ཏེ་ཟླ་བ་བཞི་པའི་ནང་རིམ་གྱིས་

ཆིབས་བསྐྱོད་གནང་། ཟླ་བ་དྲུག་པའི་ཡར་ཚེས་སྐབས་ལྷ་ལྡན་གདན་སར་ཕེབས། པོ་ཏ་ལར་

བསྟན་གླིང་རྒྱལ་ཚབ་རིན་པ་ོཆེ་དང་མཇལ་འཛོམས་མཛད། སླར་དེ་མ་ོརིན་པ་ོཆེར་གཙུག་ཕུད་

ཕུལ། ཀུན་གླིང་དུ་ལོ་ཤས་གསན་སྦྱོང་ལ་ཐུགས་བརྩོན་མཛད། དགུང་ལོ་བཅུ་བཞེས་པ་ལྕགས་

འབྲུག་ཟླ་བ་བརྒྱད་པའི་ནང་དཔལ་ལྡན་འབྲས་དཀར་སྤུངས་པའི་བཀྲིས་སྒོ་མང་གི་ཆོས་གྲྭར་

ཕེབས་ཏེ་བྱང་རྩེ་ཆོས་རྗེ་སོགས་བཤེས་གཉེན་བསྟེན་ནས་གཞུང་ལུགས་བཀའ་པོད་རྣམས་ལ་

གསན་བཞེས་མཛད། ཆོས་བར་དུ་ཡོངས་འཛིན་མདུན་ནས་དབང་བཀའ་རྗེས་གནང་སོགས་

གསན།  ཀུན་གཟིགས་པཎ་ཆེན་བསྟན་པའི་ཉི་མ་རིན་པོ་ཆེའི་མདུན་ནས་དགེ་ཚུལ་གྱི་སྡོམ་

པ་ལེགས་པར་བཞེས། སླར་ཡང་འབྲས་སྤུངས་སུ་བཞུགས་ནས་གཞུང་ལུགས་རྒྱ་མཚོ་ལྟ་བུ་ལ་

གསན་བསམ་ཕུལ་དུ་ཕྱིན་པའི་ལྷ་རམས་ཀྱི་མཚན་བཏགས་བཞེས། དེ་ནས་གཙང་དུ་བྱོན་ནས་

ཀུན་གཟིགས་ཡེ་ཤེས་ཀྱི་ཉི་མ་པཎ་ཆེན་ཐམས་ཅད་མཁྱེན་པ་རྗེ་བཙུན་བློ་བཟང་བསྟན་པའི་ཉི་

མ་རིན་པོ་ཆེའི་མདུན་ནས་བསླབ་གཞི་ཡོངས་སུ་རྫོགས་པའི་དགེ་སློང་གི་དངོས་པོ་ནོད་པར་

མཛད། སླར་དབུས་སུ་བྱོན་ནས་སྐྱབས་རྗེ་ཁྲི་ཆེན་རྡོ་རྗེ་འཆང་མདུན་ནས་བདེ་གསང་འཇིགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསུམ་དང་། དུས་འཁོར་ལ་སོགས་པའི་དབང་ཆེན་ཁྲིད་ལུང་མན་ངག་བཅས་པ་གསན་པས་

ཐུགས་ཀྱི་བུམ་བཟང་ལེགས་པར་བཀང་། དེ་ནས་གདན་ས་རྙིང་ཁུངས་དཔའ་ཤོད་དུ་ཆིབས་ཀྱི་

ཁ་ལོ་བསྒྱུར་བས་ལམ་བར་དུ་བསྟན་འགྲོའ་ིདོན་རྒྱ་ཆེར་མཛད་བཞིན་ཕོ་བྲང་དགའ་ལྡན་རྣམ་

རྒྱལ་དུ་ཞབས་སོར་འཁོད་པས་དེར་ཡོད་གྲྭ་དགོན་ཕན་ཚུན་ལས་སྣེ་སོགས་ཀྱིས་མཇལ་དར་

འབུལ་བཞེས་བསྐྱངས།  ཁམས་སུ་བཞུགས་རིང་དད་ལྡན་སེར་སྐྱ་རྣམས་ལ་དབང་ལུང་མན་

ངག་མཐའ་ཡས་པ་བསྩལ་ཅིང་དགེ་ཚུལ་སློང་གི་སྡོམ་པ་སྩོལ་བ་དང་།  སྐུ་གསུང་ཐུགས་རྟེན་

བཞེངས་པ་སོགས་ཆོས་ལྡན་གྱི་འཕྲིན་ལས་འབའ་ཞིག་གིས་དུས་འདའ་བས་རྒྱལ་བ་འཇམ་

དཔལ་སྙིང་པོའ་ིལུང་རྟོགས་ཀྱི་བསྟན་པ་རིན་པོ་ཆེ་དབྱར་གྱི་ཆུ་གཏེར་གྱི་དཔལ་ལ་འགྲན་

པར་མཛད། དཔའ་ཤོད་གྲྭ་ཚང་འགྲོ་ཕན་དར་རྒྱས་གླིང་གི་བཅའ་ཡིག་གནང་། དགུང་ལོ་ཉི་ཤ ་

རྩ་བདུན་ཐོག་དབུས་ཕྱོགས་སུ་ཕེབས་ནས་ཀུན་གླིང་དུ་གཟིམ་ཆུང་ཤམ་བྷ་ལར་བཞུགས་ཁྲིར་

ཞབས་སོར་འཁོད་ནས་ཁྲི་ཟུར་ཡོངས་འཛིན་རིན་པོ་ཆེར་རྟེན་གསུམ་དངོས་འབུལ་རྒྱ་ཆེར་

བཏེགས། ཤིང་འབྲུག་ལོར་རྒྱལ་བ་མཁས་གྲུབ་རྒྱ་མཚོའི་རིགས་ཀྱི་ཅོད་པན་མཛད་ནས་དབང་

ལུང་མན་ངག་མཐའ་དག་བུམ་པ་གང་བྱའོ་ིཚུལ་དུ་སྩལོ་བར་མཛད། དེ་ནས་བསྟན་ལ་སྨན་པའི་

མཛད་འཕྲིན་རྒྱ་ཆེན་པོ་བསྟན་ཟིན་ནས་དགུང་ལོ་བཞི་བཅུ་ཞེ་བཞིའི་ཐོག་ཕྱི་ལོ་༡༨༥༤ རབ་

བྱུང་བཅུ་བཞི་པའི་ཤིང་སྟག་ལོར་ངོ་མཚར་བའི་ལྟས་དང་བཅས་ཏེ་གཟུགས་སྐུ་ཆོས་དབྱིངས་

སུ་ཐིམ་པའི་ཚུལ་བསྟན།  དགུང་ལོ་༣༨  རབ་བྱུང་༡༤  ས་སྤྲེལ་ཕྱི་ལོ་༡༨༤༨  ཞེས་པ་ཡང་སྣང་། 

རྗེས་འཇུག་སློབ་ཚོགས་ཀུན་ནས་ཐུགས་དགོངས་རྫོགས་ཐབས་ཀྱི་རིམ་པ་སོགས་ཀྱང་རྗེ་བླ་མ་

དེ་ཉིད་ཀྱི་དགོངས་བཞེད་དང་མཐུན་པར་མཛད་དོ། །

༸སྐུ་ཕྲེང་བཅུ་པ་ནི།

རྣམ་ཐར་གསོལ་འདེབས་ལས།

ང༷ག་གི་དབ༷ང་ཕྱུག་འཇམ་དཔ༷ལ་གཞོན་ནུའ་ིསྐུ། །

གསུམ་ལྡན་༷གར་རོལ་བོླ་བཟང་རྒྱལ་བ་ཡ།ི །

འབྲས་སྤུངས་སྒོ་མང་ཆོས་འབྱུང་།

བཤད་སྒྲུབ་ལུང་རོྟགས་ཆོ༷ས་ཀྱི༷་རྒྱ  ༷ལ་མཚ༷ན་ཆ།ེ །

འཛིན་མཁས་རྗེ་བཙུན་བླ་མར་གསོལ་བ་འདེབས། །

ཞེས་པ་ལྟར།  རྗེ་བཙུན་ངག་དབང་དཔལ་ལྡན་ཆོས་ཀྱི་རྒྱལ་མཚན་དཔལ་བཟང་པོ་

ནི། སྐྱབས་རྗེ་གོང་མ་ཡོངས་འཛིན་རིན་པོ་ཆེས་ལོ་རེའི་ནང་དུ་ཀུན་གླིང་དང་འདབས་འབྲེལ་

བའི་བར་གཞིས་ཆུ་བསྐོར་གཟིམ་ཤག་ནས་པདྨ་བཀའ་ཐང་གདན་དྲངས་ཏེ་ཚར་རེ་ལྗགས་ཀློག་

མཛད་ནས། བདག་སྐྱེ་བ་ཕྱི་མར་བླ་མ་འདི་འདྲ་ཞིག་ལ་སྨོན་ནོ་ཞེས་གསུངས་པ་དང་། མཆོག་

སྤྲུལ་འདི་ཉིད་བསམ་ཡས་སུ་ཕེབས་སྐབས་ཤིག་སློབ་དཔོན་ང་འདྲ་མའི་ཞལ་ནས་བདུད་རྩི་

དངོས་སུ་བབས་པ་དང་སྔོན་ལོ་པཎ་གྱི་དུས་སུ་ཡོད་པའི་ཆུ་གཏེར་མཚོ་མོ་འགུལ་ཞེས་གྲགས་

པ་བར་སྐབས་སུ་བྱེ་མས་ནོན་ཏེ་སུ་ལའང་ཆ་རྒྱུས་མེད་པ་ཞིག་སྔོན་གནས་རྗེས་དྲན་གྱི་ཚུལ་

དུ་བྱེ་མ་བསལ་བཅུག་ནས་ཆུ་ཐོན་པ་དངོས་སུ་མཇལ་རྒྱུ་ཡོད་པ་དང་། གནོད་སྦྱིན་ཆེན་པོས། 

སློབ་དཔོན་པདྨ་སམ་བྷ་ཝ་དངོས་ཡིན་ཞེས་ཁྲོམ་ཚོགས་ཀྱི་དབུས་སུ་ཡང་ཡང་བསྒྲགས་པ་

དང་། ཁྱད་པར་དུ་ཡང་རྗེ་ཉིད་ཀྱིས་མཛད་པའི་སྒྲོལ་དཀར་བླ་མའི་རྣལ་འབོྱར་གྱི་སྦྱར་བྱང་དུ། 

ཟ་ཧོར་གྱི་བནྡྷེ་པདྨ་སམ་བྷ་ཝ་ཞེས་དངོས་སུ་ཞལ་བཞེས་པ་སོགས་གཏན་ཚིགས་དུ་མ་ཞིག་ལ་

ངེས་པ་རྙེད་པ་ལྟར་ན། ཨོ་རྒྱན་གྱི་སློབ་དཔོན་ཆེན་པོ་པདྨ་འབྱུང་གནས་ཀྱི་སྤྲུལ་པའི་ཟློས་གར་

དུ་གདོན་མི་ཟ། གང་ཉིད་བསམ་བཞིན་དུ་སྲིད་པ་བཟུང་བའི་ཡུལ་ནི་ཡར་ཀླུངས་ཡིན་ལ། ཡབ་

ཟ་ཧོར་རྒྱལ་པོའ་ིརྒྱུད་དུ་སྡེ་པ་ཚེ་རིང་དར་རྒྱས།  ཡུམ་སྣང་རྩེ་རྐྱང་མོ་བའི་སྲས་མོ་ཨ་ལགས་

གཉིས་ཀྱི་སྲས་སུ་ཕྱི་ལོ་༡༨༥༥ རབ་བྱུང་བཅུ་བཞི་པའི་ཤིང་ཡོས་ལོར་སྐུ་བལྟམས། རབ་བྱུང་༡༤ 

ལྕགས་ཁྱི་ཕྱི་ལོ་༡༨༥༠ ལོར་འཁྲུངས་ཞེས་པ་སྣང་། མཚན་ནོར་བུ་དོན་གྲུབ་གསོལ། ངོས་འཛིན་

གྲུབ་ནས་རིང་པ་ོམ་ལནོ་པར་ལྡེ་འཆང་བྱང་ཆུབ་བསྟན་འཛིན་ནས་གདན་དྲངས་ཏེ་མཉེས་ཐང་

རིན་ཆེན་གླིང་དུ་ཕེབས་སྐབས་ཉིན་གཅིག་ཞབས་ཕྱི་བ་ཞིག་ནས་ཤེལ་གྱི་མི་ཆུང་གཅིག་ཆག་

གྲུམ་ཤོར་བའི་རྐྱེན་གྱིས་ཁྲོ་ཚུལ་བཞེས་ཏེ་གསུང་མ་བྱོན་པས། ཞབས་ཞུ་བས་ཕྱག་འབུལ་བཟོད་

གསོལ་ཞུས་པར། འ་ོན་ཁྱེད་རང་འཕྲལ་དུ་སོང་ལ། བླ་བྲང་གི་གཟིམ་ཆུང་སྒོ་ཤར་ལྟ། དེའི་སྒོ་

གསུམ་གྱི་ནང་ནས་སྒོ་རྒྱབ་ཏུ་སྒམ་ཆུང་གཅིག་ཡོད།  དེའི་ནང་ཤེལ་གྱི་རྩེད་ཆས་འགའ་ཡོད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ཁྱེར་ཤོག་གསུངས་པ་ལྟར། མགྱོགས་པར་བླ་བྲང་དུ་སླེབས་ནས་རྒྱུ་རྐྱེན་ཞུས་ཏེ་བལྟར་ཕྱིན་

པས་དེ་དོན་བཞིན་འདུག་པ་ཀུན་ཡ་མཚན་སྐྱེས། དེ་ནས་རྗེ་གོང་མའི་གདན་ས་དབུས་གཙང་

ཀུན་གླིང་གྲྭ་ཚང་གི་འདུ་ཁང་ཆེན་མོར་གདན་དྲངས་ཏེ། སེང་གེའི་ཁྲིར་ཞབས་སེན་མངོན་པར་

བཀོད། རྒྱུད་སྟོད་མཁན་ཟུར་ངག་དབང་ནོར་བུ་ཡོངས་འཛིན་དུ་བསྟེན་ནས་ཡི་གེའི་ཕྱི་མོ་དང་

ཆོས་སྤྱོད་ཀྱི་རིམ་པ་རྣམས་ལ་སྦྱངས། དེ་ནས་འཇམ་མགོན་རྒྱལ་བ་གཉིས་པའི་བསྟན་པ་རིན་

པོ་ཆེ་འདིའི་གྲྭ་ཚང་རྣམས་ཀྱི་ནང་ནས་གུར་དཀར་པོའ་ིཏོག་ལྟར་ཞེས་གྲུབ་དབང་ཀློང་རོྡལ་

བླ་མས་བསྔགས་པ་ཆེར་མཛད་པ་དཔལ་ལྡན་བཀྲིས་སྒོ་མང་གི་ཆོས་གྲྭར་ཞུགས་པའི་སླད་དུ་

ཚོགས་ཆེན་དང་། གྲྭ་ཚང་། ཁང་ཚན་བཅས་ལ་ཞུགས་སྒོ་རྒྱ་ཆེར་མཛད། རྒྱལ་ཚབ་རྭ་སྒྲེང་རྡོ་

རྗེ་འཆང་ཆེན་པོ་ངག་དབང་ཡེ་ཤེས་བསྟན་པའི་རྒྱལ་མཚན་མདུན་དགེ་ཚུལ་གྱི་སྡོམ་པ་བཞེས། 

མཁས་པའི་དབང་པོ་ཡོངས་འཛིན་དགེ་འདུན་རྒྱ་མཚོ་དེ་ཉིད་ཀྱི་ཞབས་རྡུལ་སྤྱི་བོར་བཞེས་

ནས་གཞུང་ཆེན་ཁག་ལ་གསན་སྦྱོང་མཛད་པས་མཁས་པའི་དབང་པོར་གྱུར་ཏེ་ལྷ་རམས་པའི་

མཚན་བཏགས་བཞེས། བསྟན་འཛིན་མཁས་པ་ཀུན་གྱི་གཙུག་རྒྱན་མཉམ་མེད་ཐུབ་པའི་རྒྱལ་

ཚབ་རྒྱལ་སྲས་ངག་དབང་ཐོགས་མེད་བསྟན་འཛིན་རྒྱ་མཚོ་དཔལ་བཟང་པོའ་ིམདུན་ནས་

བསྙེན་རྫོགས་ཀྱི་སྡོམ་པ་བཞེས་ཏེ་བསྟན་པའི་གཙུག་རྒྱན་དུ་གྱུར། མི་རིང་བར་བདེ་སྐྱིད་གླིང་

ཁར་དགེ་རྒན་ཡོངས་འཛིན་རིན་པོ་ཆེ་དང་ལྷན་དུ་དཔལ་རྡོ་རྗེ་འཇིགས་བྱེད་ཀྱི་གཞི་བསྙེན་

ཆེན་པོ་མཐར་ཕྱིན་པར་བཞུགས། དེ་ཡང་སྔ་ཕྱི་ངེས་མེད་དུ་རྒྱུད་སྟོད་མཁན་ཟུར་ཡོངས་འཛིན་

ངག་དབང་ནོར་བུ། བྲག་རི་རྡོ་རྗེ་འཆང་བློ་བཟང་ཆོས་འབྱོར་རྒྱ་མཚོ། བསྟན་པའི་མངའ་བདག་

ཕུར་ལྕོག་ཡོངས་འཛིན་བློ་བཟང་ཚུལ་ཁྲིམས་བྱམས་པ་རྒྱ་མཚོ།  བྱང་རྩེ་རྡོ་རྗེ་འཆང་བསྟན་

འཛིན་རབ་རྒྱས། བསྟན་པའི་གསལ་བྱེད་ཆེན་པོ་ཤར་པ་ཆོས་རྗེ་ངག་དབང་ཚུལ་ཁྲིམས། ཧོར་

སྤྲུལ་སྐུ་བཀའ་འགྱུར་པ་ཆེན་པོ་བློ་བཟང་ཆོས་འཕེལ་བསྟན་འཛིན། སྙན་བརྒྱུད་གདམས་པའི་

མངའ་བདག་བཀྲིས་འཁྱིལ་པ་ཆོས་དར་སྤྲུལ་སྐུ་བློ་བཟང་ཚུལ་ཁྲིམས་རྒྱ་མཚོ།  ཡོངས་འཛིན་

མཁས་པ་ཆེན་པོ་དགེ་འདུན་རྒྱ་མཚོ། ཁྲི་ཆེན་གྲགས་པ་ལྷུན་གྲུབ་སོགས་ཀྱི་མདུན་ནས་དབང་

ལུང་མན་ངག་བཤད་ཁྲིད་མཐའ་ཀླས་པ་གསན་པས་ཐུགས་ཀྱི་བུམ་བཟང་ཡངོས་སུ་བཀང་། ཤིང་

འབྲས་སྤུངས་སྒོ་མང་ཆོས་འབྱུང་།

ཕག་ཟླ་བ་གསུམ་པའི་ཚེས་ཉི་ཤ ་གསུམ་ཉིན་༸གོང་ས་རྒྱལ་བའི་དབང་པོ་འཕྲིན་ལས་རྒྱ་མཚོ་

དཔལ་བཟང་པོ་མཆོག་གི་གཟུགས་སྐུའི་བཀོད་པ་སྣང་མེད་ཆོས་དབྱིངས་སུ་བསྡུས་པའི་ཚུལ་

བསྟན་པ་ན།  བློན་འབངས་ཀྱི་རེ་འདུན་དང་ལུང་ཞུ་རིམ་ཕེབས་ཀྱི་དགོངས་དོན་བཞིན་བོད་

ལྗོངས་ཆོས་སྲིད་ཀྱི་བདག་པོ་མཛད་དགོས་ཞེས་གསོལ་བ་བཏབ་པར་སྐྱབས་རྗེ་མཆོག་གིས་

ཞལ་བཞེས་མ་མཛད་པར།  སླར་ཡར་སྤྱི་ཁྱབ་མཁན་པོ་དང་།  གཞུང་སའི་ལས་མི་དྲག་གྲས། 

གདན་སའི་མཁན་པོ་གཙོས་མི་དམངས་ནས་གསོལ་བ་ཕུར་ཚུགས་སུ་བཏབ་པར་ཐུགས་བརྩེ་

བའི་ཞལ་བཞེས་ཐོབ་སྟེ། གཞུང་ས་དགའ་ལྡན་ཕོ་བྲང་གི་ཆོས་སྲིད་ཀྱི་ཁྲིར་དབང་བསྐུར། རྒྱལ་

བ་གོང་མའི་སྐུ་གདུང་རིན་པོ་ཆེའི་ཞབས་འདེགས་སྒྲུབ་འསོ་རྣམས་དང་། གསེར་གདུང་རིན་

པོ་ཆེ་བཞུགས་ཡུལ་བཟོ་བཀོད་སོགས་བཀའ་བཀོད་གནང་བ་ལྟར་གྲུབ་ནས་གཟུངས་འབུལ་

དང་རབ་གནས་བཅས་ལེགས་པར་གྲུབ།  དེ་ནས་རྒྱལ་བ་མཆོག་གི་ཡང་སྲིད་ངོས་འཛིན་གྱི་

སྐོར་ལ་བསྲེགས་བཅད་བརྡར་བའི་གསེར་བཞིན་དུ།  ༸གོང་ས་མཆོག་གི་སྤྲུལ་སྐུའི་མཚན་

དཀྱིལ་རྟ་བདུན་དབང་པོ་སྐྱེ་རྒུའི་ལེགས་བྱས་ཤར་རིའི་ཕྲག་པར་དགེ་ལེགས་འདོ་བརྒྱའི་དྲ་

བ་འགྱེད་བཞིན་པ་ངོས་འཛིན་འགྲན་བྲལ་བྱུང་ནས་ལྷ་ལྡན་དུ་གདན་དྲངས་ཏེ་༸གོང་ས་རྒྱལ་

བའི་དབང་པོའ་ིརིགས་ཀྱི་ཅོད་པན་དུ་དབང་བསྐུར་ཞིང་། དགེ་བསྙེན་གྱི་སྡོམ་པ་འབུལ་གནང་

མཛད།  དེ་སྐབས་བོད་ཡུལ་ཆོས་ཀྱི་ཞིང་འདིར་ལྟ་སྤྱོད་མི་མཐུན་པའི་མཐའ་འཁོབ་ཀླ་ཀློའ་ི

རིགས་ཕྱོགས་དང་ཕྱོགས་མཚམས་ཀུན་ནས་གླགས་བལྟ་བའི་མཚན་མ་བྱུང་སྐབས། སྐྱབས་རྗེ་

རྒྱལ་ཚབ་རིན་པོ་ཆེ་ནས་གནས་ཆུང་སྤྲུལ་པའི་ཆོས་རྒྱལ་གཟིམ་ཆུང་སྤྱན་འདྲེན་གནང་ནས་

འདི་སྐད་དུ།  ཁོ་བོ་གྲྭ་རྐྱང་བྱས་ནས་སྡོད་སྐབས་ཁྱོད་དམར་ནག་གཉིས་ཀྱིས་བོད་ཀྱི་རྗེ་བོར་

ནན་གྱིས་བསྐོས།  ད་སྟོད་སྨད་ཀུན་ནས་ཀླ་ཀློ་མུ་སྟེགས་པས་གླགས་ཚོལ་བ་འདི་ཁྱེད་སྲུང་མ་

རྣམས་ནས་མཐོང་གི་མི་འདུག་གམ། ཞེས་བཀའ་བཀྱོན་དྲག་ཏུ་མཛད་པར་ཆོས་སྐྱོང་ནས་དབུ་

དུད་དེ་གསན་ནས་བཀའ་ལུང་ལ་རིག་པ་འཛིན་པ་ཉིད་ནས་སྲིད་འཛིན་པའི་ཡུན་ལ་ཀླ་ཀློའ་ི

གླགས་འཚོལ་བའི་རིགས་རྣམས་རྟ་རྔ་བརྒྱར་བཤགས་པའི་ཆ་ཙམ་ཡང་ཡུལ་དབུས་འདིར་

གཏོང་ན་དཔའ་ཆེན་ཧེ་རུ་ཀཿདཔང་དུ་བཙུགས་ན་ར་ཀན།  ཞེས་ཁས་བླངས་པས་རྗེ་ཉིད་ཀྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྲིད་སྐྱོང་གི་རིང་ལ་མཐའ་དམག་གི་གནོད་པ་མ་བྱུང་། དེ་ནས་རེ་ཞིག་བོད་ལྗོངས་བདེ་ཐབས་

སུ་ལྷ་མོའ་ིབླ་མཚོར་བྱོན་ཏེ་མཚོ་རྫས་འབུལ་བ་དང་། བསམ་ཡས་སུ་བོྱན་ནས་བསྟན་འགྲོ་བདེ་

ཐབས་སུ་ཞབས་རིམ་ལེགས་པར་གྲུབ་ནས་ལྷ་ལྡན་དུ་ཕྱག་ཕེབས།  ཆུ་རྟ་ལོའ་ིཆོ་འཕྲུལ་དུས་

ཆེན་གྱི་ཡར་ངོ་རྒྱལ་བ་གསུམ་པ། བོད་ཚེས་བཅུ་གསུམ་གཟའ་སྐར་མཆོག་ཏུ་དགེ་བའི་ཉིན་ཇོ་

བོ་རིན་པོ་ཆེའི་མདུན་སྤང་གཅལ་ཐོག་རྒྱལ་ཚབ་ཡོངས་འཛིན་རིན་པོ་ཆེ་ཉིད་ནས་མཁན་སློབ་

སྦྲགས་མ་དང་།  ཕུར་ལྕོག་ཡོངས་འཛིན་བྱམས་པ་རྒྱ་མཚོས་དུས་གོ་པ་དང་།  ཁྲི་རིན་པོ་ཆེས་

གྲོགས་དན་པ་མཛད་དེ།  ༸གོང་ས་སྐུ་ཕྲེང་བཅུ་གསུམ་པ་ཆེན་པོ་ཐུབ་བསྟན་རྒྱ་མཚོ་དཔལ་

བཟང་པོ་མཆོག་ལ་ཚིགས་སྔ་མ་དགེ་ཚུལ་གྱི་སྡོམ་པ་འབུལ་བར་མཛད། སྔོན་དུ་ཀུན་གླིང་བླ་

བྲང་ནས་ཇི་ལྟར་གསོལ་བ་བཏབ་པ་ལྟར། ཉིན་དེར་གུང་ཚིགས་ཐོག་སྨོན་ལམ་ཚོགས་དབུས་

སུ་གདན་དྲངས་ཏེ། རྒྱལ་ཚབ་རིན་པོ་ཆེ་ཉིད་ནས་ལུང་རིགས་ཀྱི་ལམ་ནས་དྲངས་པའི་མཎྜལ་

ལྗགས་བཤད་རྒྱས་པ་དང་བཅས་དངོས་འབུལ་སྤམ་མཐོ་བ་བཏེགས། འདིའི་སྐབས་ལྷ་ཁུལ་དུ་

རྡོ་རྗེ་ཚེར་ནད་ཀྱིས་འདས་གྲོངས་ཆེ་བར། དཔལ་ལྷའི་གཟབ་གསོལ་དང་། འཁྲུག་བསྐོང་། རིམ་

འགོག་སྲུང་བ་བསྩལ་ཏེ། སྲིད་སྐྱོང་རང་ཉིད་ནས་ཀྱང་རིམས་ནད་ཅན་དང་ཆེད་འདྲེས་ཀྱིས་

ཐོར་པ་དཀར་པོ་བཞེས་པ་དེ་ཉིད་ཕབ་རྟ་བྱས་ནས་གཞན་ལ་བཙུགས་པས་རིམས་ནད་རྩ་ཆད་

དུ་གྱུར། དེ་དུས་ལྷ་སའི་ཁྲོམ་གཞས་བཏང་བར། རྟ་ཚག་ལྷ་འབྲུམ་དཀར་པོ། །ན་འདོད་འཚང་ཀ་

ཤིག་ཤིག །ལས་བསོད་ཅན་ལ་མ་གཏོགས། །དང་དོད་ཅན་ལ་མི་འདུག །ཅེས་ཟེར་བ་བྱུང་། དུས་

དེར་ཟ་འབྲུའི་རིན་ཐང་ཤིན་ཏུ་འཕར་ཆེར་གྱུར་ནས་འབྲུ་ཁལ་རེར་ཡུལ་ཐང་དངུལ་ཞོ་གསུམ་

རེ་བྱེད་སྐབས་གློ་བུར་རིན་གོང་འཕར་ཆེར་གྱུར་པར་བརྟེན་སྲིད་སྐྱོང་རང་ཉིད་ཀྱི་སྐུ་སྒེར་ཀུན་

གླིང་བླ་བྲང་ཁོངས་ཀྱི་བཀར་འབྲུ་གང་ཡོད་བཏོན་ཏེ་མི་དམངས་ཀྱི་བཟའ་འབྲུའི་གོང་ཚད་

གཅོག་ཆ་གཏན་འབེབས་གྲུབ་པར་ལྷ་ས་བ་རྣམས་ནས་ཞོ་ལྔའི་རྒྱལ་པོ་ཞེས་མཚན་ཆགས་པ་མ་

ཟད། སྐབས་དེར་གོར་ཁའི་དམག་གི་བཙན་འཛུལ་དམག་ཐེངས་གཉིས་པ་ཛ་དྲག་ཆེ་བ་སོགས་

ཀྱིས་དམག་བཟློག་མང་པོ་ཞིག་སྲིད་སྐྱོང་རང་ཉིད་དབུ་བཞུགས་ཀྱིས་གནང་བ་དང་། ལྷག་པར་

བསམ་ཡས་གཙུག་ལག་ཁང་དུ་སྐབས་བབས་འགོང་པོ་ཨར་གཏད་ཀྱི་མནན་པ་སྒྲུབ་ཚུགས་

འབྲས་སྤུངས་སྒོ་མང་ཆོས་འབྱུང་།

མཛད་པའི་སྐབས་གནོད་སྦྱིན་ཆེན་པོ་ཐོག་ཕེབས་ཀྱིས་མངོན་སྤྱོད་དྲག་པོའ་ིལས་སྦྱོར་དེ་དག་

མགོན་པོ་བརྩེ་ཆེན་མཆོག་གི་སྐུ་ཕྱྭར་ཤིན་ཏུ་གཟན་ཞེས་དངོས་དང་གསང་བའི་ལུང་གིས་ཇི་

ལྟར་བསྐུལ་ཡང་།  སྐབས་སུ་བབས་པའི་བསྟན་དོན་གལ་ཆེར་དགོངས་བཞེས་ཀྱིས་གསན་ཏུ་

མ་བཏུབ་པར་དྲག་སྒྲུབ་ལས་སྦྱོར་མཛད་སྐབས་ཧོམ་ཁུང་ནང་ནས། ཁྱི་སྐད་ལྟ་བུའི་ངར་སྒྲ་རྔམ་

ཆེ་ཞིག་ཀུན་གྱིས་མངོན་སུམ་ཐོས་རྒྱུ་ཡོད་པའི་རྟགས་ཐོན་བྱུང་བ་མ་ཟད།  ཧོམ་སྲེག་སྐབས་

དམ་སྲི་ཁྱིའི་གཟུགས་ཅན་གསུམ་ཁུགས་ཀྱང་གཉིས་མ་ཐེབས་སྐད། སྐབས་དེར་བལ་པོའ་ིརྒྱལ་

ས་ཀ་ཏ་མན་ཀྲུར་བོད་ཐང་ཞེས་པའི་ས་གནས་སུ་གོར་གཞུང་དམག་གི་སོག་སྒར་ཡོད་པ་དེའི་

ནང་དམག་མི་མང་པོར་བཤལ་རིམས་ཀྱི་ནད་ཡམས་དང་། གློ་བུར་རླུང་འཚུབ་དྲག་པོའ་ིཁྲོད་

དུ་ནམ་མཁའ་ནས་ཕག་པའི་རོ་ཞིག་དམག་སྒར་གྱི་ས་ཐོག་ཏུ་ལྷུང་བ་མི་མང་པོའ་ིམིག་ལམ་ལ་

མངོན་སུམ་སྤྱདོ་ཡུལ་དུ་གྱུར་པ་སགོས་ཀྱི་ལྟས་ངན་རྣམ་རྟགོ་བྱུང་བའི་ངག་རྒྱུན་དུས་ད་ལྟ་ཡང་

བལ་བོའ་ིཡུལ་དུ་ཡོངས་གྲགས་སུ་ཡོད་པ་བཞིན་བསྟན་པ་དང་། ཆབ་སྲིད་སྲུང་སྐྱོབ་ལ་འགྲན་

བྲལ་དུ་གྱུར་ནས་དགུང་ལོ་སོ་གཉིས་ཕྱི་ལོ་༡༨༨༦  རབ་བྱུང་བཅོ་ལྔ་པའི་མེ་ཁྱི་ལོར་ངོ་མཚར་

བའི་ལྟས་དང་བཅས་ཏེ་རྩེ་ཕོ་བྲང་པོ་ཏ་ལར་དགོངས་པ་ཞི་བར་མནལ་བའི་ཚུལ་བསྟན་ཏོ། །

༸སྐུ་ཕྲེང་བཅུ་གཅིག་པ་ནི།

རྣམ་ཐར་གསོལ་འདེབས་ལས།

ང༷ག་གི་དབ༷ང་ཕྱུག་ཐུབ་པའ་ིབསྟན་སོྲལ་མཆོག །

མ་ནོར་སྐལ༷་བཟ༷ང་སྐྱེ་རྒུ་མཐའ་དག་ལ། །

ཀུན་ནས་གསལ་མཛད་བསྟན་༷པ༷འ་ིསོྒྲན་༷མེ༷་ཆ།ེ །

དཔལ་ལྡན་རྗེ་བཙུན་བླ་མར་གསོལ་བ་འདེབས། །

ཞེས་པ་ལྟར། ངག་དབང་སྐལ་བཟང་བསྟན་པའི་སྒྲནོ་མེ་ནི། ཡུལ་དབུས་ལྕགས་རི་སྤས་

སྡོང་དུ་ཡབ་ལྕགས་ཤར་ཚེ་དབང་གཡུ་རྒྱལ་དང་།  ཡུམ་ཟླ་བ་བུ་ཁྲིད་གཉིས་ཀྱི་སྲས་སུ་ཕྱི་ལོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༡༨༨༨ རབ་བྱུང་བཅོ་ལྔ་པའི་ས་བྱི་ལོར་སྐུ་བལྟམས། སྐུ་བལྟམས་སྐབས་ཆོས་དུང་གི་སྒྲ་ལྷ་ལྡན་

བར་སྐོར་ན་གྲགས་པ་ཀུན་གྱིས་ཐོས་པ་བྱུང་བ་དང་། ཁྱད་པར་དུ་ལྷ་བླའི་མོ་ལུང་རྩེ་མཐུན་གྱིས་

སྐུའི་ཆས་ངོ་མ་རྣམས་ཕྱག་བཞེས་མཛད་པ་སོགས་ཐེ་ཚོམ་གྱི་འཆིང་རྒྱ་ལས་གྲོལ།  ནར་སོན་

ནས་ཀུན་བདེ་གླིང་དང་། སྒོ་མང་གྲྭ་ཚང་བཅས་ནས་སེར་སྦྲེང་དང་བཅས་གཟིམ་ཆུང་བདེ་བ་

ཅན་དུ་གདན་དྲངས།  བླ་བྲང་ནས་གསོལ་ཇ་བཞེས་འབྲས་མཇལ་དར་རྟེན་གསུམ་ཕུལ་ནས་

ཚོམས་ཆེན་ཀུན་གསལ་ཉི་འདོ་འཁྱིལ་དུ་གསེར་ཁྲིར་མངའ་གསོལ་གྱི་མཛད་སྒོ་ཀུན་ལེགས་

པར་བསྐྱངས། ༸གོང་ས་༸སྐྱབས་མགོན་སྐུ་ཕྲེང་བཅུ་གསུམ་པ་ཆེན་པོའ་ིམདུན་དུ་གཙུག་ཕུད་

ཕུལ་བའི་མཚན་རྗེ་བཙུན་ངག་དབང་ཐུབ་བསྟན་སྐལ་བཟང་བསྟན་པའི་སྒྲོན་མེ་གསོལ། ཤིང་

ལུག་ས་ག་ཟླ་བའི་ཡར་ངོར་ཕུར་ལྕོག་རིན་པོ་ཆེ་བློ་བཟང་ཚུལ་ཁྲིམས་བྱམས་པ་རྒྱ་མཚོ་དཔལ་

བཟང་པོས་མཁན་པོ་དང་།  ཤར་པ་ཆོས་རྗེ་བསྟན་པ་སྐལ་བཟང་ནས་གྲོགས་དན་པ། སྒོ་མང་

མཁན་པོ་མཁྱེན་རབ་བསྟན་པ་ཆོས་འཕེལ་པས་དུས་གོ་བ་མཛད་ཅིང་།  སྟག་བྲག་རིན་པོ་ཆེ་

ངག་དབང་གསུང་རབ་མཐུ་ཐོབ་བསྟན་པའི་རྒྱལ་མཚན། ཧར་གདོང་དགེ་བཤེས་བློ་བཟང་དོན་

ལྡན་སོགས་འཛོམས་པའི་མདུན་སར་རབ་བྱུང་གི་བསླབ་སྡོམ་མནོས།  འབྲས་སྤུངས་སུ་ཆོས་

ཞུགས་ལ་ཕེབས་བཞེད་ཀྱིས་འབྲས་སྤུངས་ཀྱི་བླ་མ་ལས་སྣེ་ཁང་ཚན་སོགས་ནས་ཆིབས་བསུ་

སེར་སྦྲེང་དང་བཅས་གདན་དྲངས། ཚོགས་ཆེན་དང་། གྲྭ་ཚང་། ཁང་ཚན་མི་ཚན་བཅས་ལ་ཆསོ་

ཞུགས་ཀྱི་མཛད་རིམ་རྒྱས་པར་བསྐྱངས།  སྒོ་མང་ཆོས་གྲྭར་ཁ་དོག་དཀར་དམར་ནས་མཛོད་

འདུལ་བར་གྱི་གཞུང་ལུགས་ལ་ཐུགས་བརྩོན་ཆེན་པོས་གྲྭ་རྐྱང་དཀྱུས་མ་ལྟར་ཆོས་གྲྭར་ཆག་

མེད་མཛད་པས་མི་རིང་བར་ཚོགས་ལངས་དང་མཚན་བཏགས་གྲྭ་སྐོར། དགུན་ཆོས་ཆོས་གྲྭར་

དགེ་བཤེས་དམ་འཇོག་དང་ཁྱད་པར་ལྷ་ལྡན་སྨོན་ལམ་ཆེན་མོའ་ིགྲྭ་སྐོར་མཛད་པས་ལྷ་རམས་

ཨང་དང་པོ་བཞེས་པའི་སྙན་གྲགས་ཕྱོགས་ཀུན་ཏུ་ཁྱབ། ཡོངས་རྫོགས་བསྟན་པའི་མངའ་བདག་

༸གོང་ས་ལྷ་མིའི་རྣམ་འདྲེན་ཆེན་པོའ་ིདྲུང་ནས་བསྙེན་རྫོགས་སྡོམ་བཞེས་མཛད་ནས་ཚུལ་

ཁྲིམས་ཀྱིས་ལྟུང་བ་འབྱུང་བའི་སྒོ་བཞི་ལེགས་པར་བཀག་སྟེ་ཚུལ་ཁྲིམས་མིག་འབྲས་བཞིན་

གཅེས་པར་བསྲུངས། བདག་ཉིད་ཆེན་པོ་འདི་ཉིད་ཚོགས་ཆོས་གྲྭ་དང་ཡས་མས་འབོྱན་བཞུད་

འབྲས་སྤུངས་སྒོ་མང་ཆོས་འབྱུང་།

སྐབས་དོན་མེད་ཀྱི་ལོང་གཏམ་དང་། ཐག་རིང་པོར་གཟིགས་པ། དབུ་གཡས་གཡོན་དུ་གཅུས་

ཏེ་གཟིགས་པ། མགྱོགས་པར་ཕེབས་པ། རང་དགར་གསུང་འབོྱན་པ་སོགས་ནི་དགོན་བཞུགས་

ལོ་བཅུ་དྲུག་གི་རིང་ལ་འཛིན་གྲྭ་དང་། ཆོས་གྲྭ་ཆད་མེད་དུ་འགྲིམས་པའི་བགྲེས་གཞོན་གཅིག་

གིས་ཀྱང་མཐོང་ཐོས་མེད།  ཞོགས་གུང་སྐུ་རིམ་གང་གི་སྐབས་ཡིན་ཡང་ཡར་འཚོགས་ནས་

སྤྱོད་ལམ་ཇི་ལྟ་བུས་བཞུགས་པ་དེ་མ་གཏོགས། སྐུ་གཟུགས་གཡོ་འགུལ་དང་། ན་བཟའ་ཡང་

གྱོན་སོགས་མཛད་སྲོལ་མེད་ཅིང་། ཆར་རྒྱུན་མི་ཟད་པས་སྐུའི་ཕྱི་ནང་ཐམས་ཅད་བརླན་པར་

གྱུར་ཀྱང་དབུ་འགུལ་བ་སོགས་ལྟ་ཅི། ཞལ་རས་ཕྱག་གིས་འཕྱི་བ་ཙམ་ཡང་མི་མཛད་པར་ཀྲོང་

ངེར་ས་རྡོ་བཞིན་བཞུགས་པ།  སྐུའི་ཉེ་འཁོར་འདོམ་གཉིས་གསུམ་ཚུན་དུ་ཚུལ་ཁྲིམས་ཀྱི་དྲི་

བཟང་པོས་ཁྱབ་པ། དེ་ལྟར་སྐུ་ན་ཕྲ་ཡང་རང་དགར་གཞན་ལ་ཞལ་གྲག་པ་ཙམ་ཡང་མི་མཛད་

ཀྱང་།  ཚང་མས་རང་དབང་མེད་པར་སྤྱི་བོས་ཞབས་ལ་འདུད་པར་བྱེད།  ཆོས་བར་དུ་༸གོང་

ས་རྒྱལ་བའི་དབང་པོ་རྗེ་བཙུན་ངག་དབང་བློ་བཟང་ཐུབ་བསྟན་རྒྱ་མཚོ་མཆོག་དང་།  ཀུན་

གཟིགས་པཎ་ཆེན་རྗེ་བཙུན་བློ་བཟང་ཐུབ་བསྟན་ཆོས་ཀྱི་ཉི་མ། ཕུར་ལྕོག་རིན་པོ་ཆེ་བློ་བཟང་

ཚུལ་ཁྲིམས་བྱམས་པ་རྒྱ་མཚོ། རྭ་ལོའ་ིརྣམ་འཕྲུལ་ཡོངས་འཛིན་གླིང་སྤྲུལ་བློ་བཟང་ལུང་རྟོགས་

བསྟན་འཛིན་འཕྲིན་ལས། འཇམ་མགོན་རྒྱལ་བ་གཉིས་པའི་རྒྱལ་ཚབ་ཁྲི་ཆེན་རྡོ་རྗེ་འཆང་རྗེ་

བཙུན་ཡེ་ཤེས་ཆོས་འཕེལ། མི་ཕམ་མགོན་སྤྲུལ་མཁན་ཆེན་མཁྱེན་རབ་བསྟན་པ་ཆོས་འཕེལ། 

མདོ་སྔགས་རིག་གནས་རྒྱ་མཚོའི་མངའ་བདག་འབུལ་སྡུད་རིན་པོ་ཆེ་རྗེ་བཙུན་བློ་བཟང་ཡེ་

ཤེས་བསྟན་པའི་རྒྱལ་མཚན།  བསྟན་པའི་གསལ་བྱེད་དམ་པ་རཀ་ར་མཆོག་སྤྲུལ་ངག་དབང་

བསྟན་འཛིན་ཚུལ་ཁྲིམས། སྨྲ་བའི་ཁྱུ་མཆོག་ཧར་དགེ་བཤེས་བློ་བཟང་དོན་ལྡན། ལུང་རིགས་

རབ་འབྱམས་སྨྲ་བ་མཚོ་ཁ་དགེ་བཤེས་བློ་བཟང་ཐེག་མཆོག་སོགས་ཡོངས་འཛིན་མཁས་གྲུབ་

བཅུ་ཕྲག་ལྷག་ཙམ་གྱི་ཞབས་རྡུལ་བསྟེན་ནས་མདོ་སྔགས་ལུང་ཁྲིད་དབང་བཀའ་མན་ངག་

སོགས་མཐའ་ཀླས་པ་གསན་བཞེས་ཀྱིས་གདམས་པའི་མཛོད་ལ་མངའ་བརྙེས་པར་མཛད་ཅིང་། 

རང་དང་གཞན་གྱི་གྲུབ་པའི་མཐའ་རྒྱ་མཚོ་ལྟ་བུ་ལ་སྦྱངས་པ་མཐར་སོན་དུ་བསྐྱངས་ཏེ། སྐལ་

ལྡན་རྣམས་ལ་ཟབ་རྒྱས་ཀྱི་ཆོས་ཆར་ཆད་མེད་དུ་འབེབས་པ་སོགས་འཕྲིན་ལས་རླབས་པོ་ཆེའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ངང་དུ་ལོ་འགའ་དབུས་སུ་བཞུགས། དེ་ནས་དཔའ་ཤོད་དུ་དགྲ་དམག་ཕེང་དའི་གནོད་འཚེས་

ཕྱི་ནང་གི་སྣདོ་བཅུད་ཚང་མ་ཉམས་ཆག་སངོ་བའི་གཏམ་ངན་སྙན་གྱི་བུ་གར་ལྷུང་བ་ན། གདན་

ཞུ་ཆེད་བསྐུལ་མ་དགོས་པར་ཉམ་ཐག་པའི་གདུལ་བྱ་དེ་དག་ལ་ཐུགས་བརྩེ་བས་མ་བཟོད་པར་

གླ་ོབུར་དུ་དཔའ་ཤདོ་དུ་ཆིབས་བསྒྱུར་དགོས་རྒྱུ་ཛ་བླ་སགོས་ནང་འཁརོ་བཅས་ལ་བཀའ་ཕེབས། 

༸གོང་ས་༸སྐྱབས་མགོན་ཆེན་པོར་དགོངས་ཞུ་མཛད་པས་དགོངས་པ་ཁྲོལ། དེ་ནས་མེ་སྦྲུལ་

ལོར་ཟླ་བཞི་པའི་ཚེས་བདུན་ཉིན་ལྷ་ལྡན་ནས་བྱང་ལམ་བརྒྱུད་དཔའ་ཤོད་ཕོྱགས་སུ་ཆིབས་ཁ་

བསྒྱུར། ཚེས་ཉེར་བདུན་ཉིན་ཝ་འགོ་མེ་ཏོག་ཟམ་ཁར་མདོ་སྤྱི་བཀའ་བློན་བླ་མ་བྱམས་པ་བསྟན་

དར་སྐུ་སྲུང་དམག་ཉིས་བརྒྱ་སྐརོ་བཅས་ལྷ་ོརྫངོ་ནས་ཆེད་ཕེབས་ཀྱིས་བཞུགས་བསྒྲིགས་བསྙེན་

བཀུར་མཇལ་འབུལ་གྱིས་བསུ་སྐྱེལ་དད་མཇལ་ཞུས།  ཆུ་སྟོད་ཟླ་བའི་ཚེས་གཉིས་ཉིན་དཔའ་

ཤོད་དགོན་ཡུལ་གྱིས་ཕེབས་བསུ་དང་པོ་དང་གཉིས་པ་གསུམ་བཅས་གྲ་རྒྱས་ཕུན་སུམ་ཚོགས་

ཐོག་ནས་ཕོ་བྲང་དགའ་ལྡན་རྣམ་རྒྱལ་གྱི་གཟིམ་ཆུང་དགའ་ལྡན་ཡང་རྩེར་ཞབས་སོར་བཀོད། 

མདོ་སྤྱི་བཀའ་བློན་བླ་མ་ནས་སྙན་ཞུ་གནང་བ་ལྟར་བསྟན་སྲིད་ཞབས་བརྟན་དམག་ཟློག་ཏུ་

གནོད་སྦྱིན་ཆེན་པོ་ཀྵེ་ཊ་པཱ་ལའི་གཏོར་སྒྲུབ་གནད་སྨིན་མཛད་པས་རིང་པོར་མ་ཐོགས་པར་

ཆབ་མདོ་ནས་རྒྱ་དཔུང་རྨེག་མེད་དུ་ཕམ་པ་སོགས་མཐུ་རྟགས་མངོན་སུམ་དུ་གསལ་བས་སྐྱེ་

བོ་མཆོག་དམན་མཐའ་དག་དད་གུས་ཀྱིས་འུར་ལངས། སྐྱབས་རྗེ་མཆོག་གི་བྱིན་མཐུས་ལྡེམ་ཝ་

སྟག་དགོན་གྱི་འཐུང་ཆུ་བསྐམས་ནས་ལོ་བཅུ་ཕྲག་སོང་བ་སྔར་སོར་ཆུད་པར་མཛད། དེ་ནས་

དབུས་སུ་ཆིབས་བསྒྱུར་གྱི་གྲ་སྒྲིག་འགོ་ཚུགས་སྐབས་དཔའ་ཤོད་ཕོ་བྲང་གི་དར་ཆེན་འགྱེལ་

བ་དང་། ར་སྐོར་ནང་དུ་འཇའ་ཚོན་ཁ་དོག་ལྔ་པ་ཟུག་པ་དང་། ལྷ་ལྡན་ཀུན་བདེ་གླིང་བླ་བྲང་

ཉེ་འཁོར་ཡས་མས་ནས་སྦྲུལ་རིང་ཐུང་གཞུ་འདོམ་ཕྱེད་གཉིས་ཙམ་པ་སོགས་ཆེ་ཆུང་སྣ་ཚོགས་

ཐོན་པ་དང་། ཟླ་བ་བཅུ་གཉིས་ནང་སྐུའི་ཁམས་མཐུན་གྱི་དར་མོ་ཆེ་ཆག་པ་དང་། ས་རྟ་ཟླ་བ་

གཉིས་པར་དཔའ་ཤོད་དུ་ཉིན་གཉིས་རིང་ཕྱེད་ཡོལ་ཙམ་ནས་ཉི་ནུབ་བར་སྣང་བྱེད་བདག་པོ་

གཟས་བཟུང་བ་ལྟ་བུར་འདོ་ཉམས་ཤིང་མོག་པོར་གྱུར་པ་དང་།  དེའི་ཚེ་མང་པོ་ཞིག་ལ་ཡུལ་

ཁམས་མེ་ཤོར་བ་ལྟ་བུའི་ཉམས་སྣང་ཤར་བ་དང་། ཕྱོགས་མཚམས་མཐའ་དག་ཏུ་འཇའ་ཁ་དོག་

འབྲས་སྤུངས་སྒོ་མང་ཆོས་འབྱུང་།

དང་དབྱིབས་མི་འདྲ་བ་སྣ་ཚོགས་ཡང་ཡང་འཆར་ནུབ་བྱེད་པ་དང་། སྐུ་འཁོར་འགའ་ཞིག་ལ་

རྨི་ལམ་གྱི་མཚན་མ་གསལ་པོ་བྱུང་འདུག  །ཉི་ཤ ་དགུའི་ཉིན་ང་འགྲོ་ཐག་ཆོད་ཡིན་ཞེས་རིན་

པོ་ཆེ་ཉིད་ནས་དགོངས་གཞི་ཅན་བཀའ་སྩལ་ཏེ།  དགུང་ལོ་སོ་གཅིག་ཕྱི་ལོ་༡༩༡༨  རབ་བྱུང་

བཅོ་ལྔ་པའི་ས་རྟ་ལོར་དབུས་ཕྱོགས་སུ་ཆིབས་བསྒྱུར།  ཚྭ་སྟོད་ཆུ་འགོ་བྲག་དམར་རཀ་རའི་

གཟིམས་ཁང་དུ་གཟུགས་སྐུའི་བཀོད་པ་ཆོས་དབྱིངས་སུ་ཐིམ་ཚུལ་བསྟན། རྗེས་འཇུག་རྣམས་

ཀྱིས་ཐུགས་དགོངས་རྫོགས་བྱེད་དུ་སྐུ་གདུང་རིན་པོ་ཆེ་ཕོ་བྲང་དགའ་ལྡན་རྣམ་རྒྱལ་དུ་གདན་

འདྲེན་ཞུས་ནས་ཟངས་གསེར་གྱི་མཆདོ་སྡངོ་བཞེངས་པ་སགོས་རྣམ་དཀར་གྱི་དགེ་བ་རླབས་པ་ོ

ཆེ་འབྱམས་ཀླས་སུ་མཛད་དོ། །

༸སྐུ་ཕྲེང་བཅུ་གཉིས་པ་ནི།

རྣམ་ཐར་གསོལ་འདེབས་ལས།

བོ༷ླ་ཆེན་ལུགས་བཟ༷ང་ཐུ བ༷་པའ་ིཆོས་ཚུལ་ཆ།ེ །

རྒྱལ་བསྟན་༷སྤེལ་ལ་འཇི༷གས་མེ༷ད་སོྡམ་བརོྩན་གར། །

མཁས་བཙུན་བཟང་པོའ་ིརྒྱ  ༷ལ་མཚ༷ན་སྒྲེང་མཁས་པའ།ི །

མཚུངས་མེད་མགོན་དེར་དང་བས་གསོལ་བ་འདེབས། །

ཞེས་པ་ལྟར། བློ་བཟང་ཐུབ་བསྟན་འཇིགས་མེད་རྒྱལ་མཚན་མཆོག་ངོས་འཛིན་སྐོར། 

ཆོས་འཁོར་རྒྱལ་དུ་ལྷ་མོའ་ིབླ་མཚོར་སྒོ་མང་ཁང་གསར་རོྡ་རྗེ་འཆང་གདན་ཞུས་ཀྱིས་གཟིགས་

སྣང་བྱུང་བ་དང་། གནས་དགའ་གཉིས་ཀྱི་བཀའ་ལུང་ལྟར་རྟགས་མཚན་བཟང་བའི་ཁྱེའུ་རྩད་

ཞིབ་ཀྱི་མཚན་ཐ་ོ༸གངོ་ས་སྐུ་ཕྲེང་བཅུ་གསུམ་པ་ཆེན་པོར་ཐུགས་དམ་སྙན་ཞུ་ཕུལ་བའི་བཀའ་

ལན་དུ། རྟ་ཚག་གོང་མའི་ཡང་སྲིད་སྐོར་འདི་ནས་བརྟག་པ་ཞིབ་ཏུ་བགྱིས་དོན། རབ་བྱུང་བཅོ་

ལྔ་པའི་བགྲང་བྱ་ང་བརྒྱད་པ་ཤིང་ཕོ་བྱི་བ་ཟླ་བ་བཅུ་པའི་ཚེས་བཞི་ཉིན་ཕྱི་ལོ་༡༩༢༤ མ་ཅིག་

ལབ་ཀྱི་སྒྲོན་མ་དང་། ཕག་གྲུ་རྡོ་རྗེ་རྒྱལ་པོ་སོགས་སྐྱེས་མཆོག་རྣམས་ཀྱིས་ཞབས་ཀྱིས་བཅགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཤིང་། བྱིན་གྱིས་བརླབས་པའི་གནས་ཟངས་རིའི་ཆ་ཤས་ཁ་རུ་བའི་ཕ་བློ་བཟང་བདེ་ལྡན་དང་། 

མ་རོྡ་རྗེ་སྒྲོལ་མའི་རིགས་རྒྱུད་ལས་མཛེས་པར་བལྟམས་པ་དེ་ངོས་འཛིན་བྱས་འཐུས་བཀའ་

གསལ་སྤྱི་ཕེབས་ལྟར། ལྡེ་འཆང་བཟདོ་པ་རྒྱ་མཚོས་བརྟག་པ་ཞུ་སྐབས་སྔར་འདྲིས་ལྟ་བུའི་ཞལ་

འཛུམ་སྟོན་པ་དང་།  འཁྲུངས་ཁང་སྒོ་རའི་ནང་རྡོ་ལ་ཞབས་རྗེས་གསལ་བར་འཇོག་གནང་

མཛད་པ་ནི་དུས་ད་ལྟ་ཡང་མཇལ་རྒྱུ་ཡོད་པ་སོགས་སྒོ་ཀུན་ནས་རྩེ་མཐུན་བྱུང་བ་བཞིན། ཛ་

སག་བླ་མ་བློ་བཟང་འབྱུང་གནས་དང་། ལྡེ་འཆང་བསྟན་པ་དབང་ཕྱུག་གཉིས་ཆེད་ཕེབས་ཀྱིས་

ན་བཟའ་སྒྲོན་འབུལ་དང་།  དཔོན་ཁུངས་བསམ་གྲུབ་ཕོ་བྲང་ནས་དཔོན་འཁྲོལ་ཞུ་སྒོ་རྣམས་

ལེགས་པར་ཟིན་ནས་བླ་བྲང་ཀུན་བདེ་གླིང་གི་ཁྲིར་མངའ་གསལོ། དེ་ནས་ཚེས་ཆ་སྟབས་བསྟུན་

གྱིས་ནོར་གླིང་སྐལ་བཟང་ཕོ་བྲང་དུ་༸གོང་ས་༸སྐྱབས་མགོན་ཆེན་པོར་དབུ་སྐྲའི་གཙུག་ཕུད་

འབུལ་བཞེས་ཀྱིས་མཚན་ཡང་བློ་བཟང་ཐུབ་བསྟན་འཇིགས་མེད་རྒྱལ་མཚན་ཞེས་པའི་མཚན་

ཤགོ་དང་ཆབས་ཅིག་མགུལ་དར་ནང་མཛོད་དང་། ཞབས་བརྟན་གསལོ་འདེབས་ཕྱག་སྲུང་ཕྱག་

བསྟར་མ། ཕྱག་དབང་བཅས་བསྩལ་བར་ཐུགས་རྗེ་ཆེ་ཞུའི་འབུལ་བ་བཏེགས། སླར་ཡང་བླ་བྲང་

དུ་ཞབས་འཁོད་རྟེན་འབྱུང་གི་རིམ་པ་རྒྱས་པར་མཛད།  རིང་པོར་མི་ཐོགས་པར་སླར་ཡང་

༸གོང་ས་བཅུ་གསུམ་པའི་ཞལ་སྔ་ནས་ཚིགས་སྔ་ཕྱིའི་སྡོམ་པ་ཞུས་བསྩལ་གྱི་འབུལ་བ་བཏེགས། 

ཡོངས་འཛིན་འདུལ་བ་མཁན་པོ་བློ་བཟང་ཐེག་མཆོག་བསྟེན་ནས་སྦྱོར་ཀློག་ནས་བརྩམས་ཏེ་

ཆོས་སྤྱོད་ཀྱི་རིམ་པ་ཐུགས་འཛིན་མཛད། དེ་ནས་དཔལ་ལྡན་འབྲས་སྤུངས་ཕྱོགས་ཐམས་ཅད་

ལས་རྣམ་པར་རྒྱལ་བ་དང་།  སྒོ་མང་གྲྭ་ཚང་།  ཁང་ཚན་སོགས་སུ་ཚོགས་ཞུགས་བསྐྱང་སླད་

མཆོག་སྤྲུལ་རིན་པོ་ཆེས་གཙོས་སྟོན་འཁོར་རྣམས་ཆིབས་གྲལ་གྱིས་ཕེབས་པར། ཉལ་སྣའི་རི་

ཟུར་ཡས་མས་ནས་འབྲས་སྤུངས་བླ་སྤྱི་དང་། གྲྭ་ཚང་། ཁང་ཚན་སོགས་སོ་སོའ་ིཕེབས་བསུའི་

དབུ་གུར་རིམ་པར་གདན་ཞུས་ཞབས་འཁོད་རྟེན་འབྱུང་འབུལ་བཞེས་ཀྱིས་གུང་རུ་ཁང་ཚན་གྱི་

འདུ་ཁང་དུ་གོང་མའི་བཞུགས་ཁྲིར་ཞབས་སོར་བཀོད་འཕྲལ་གསུང་བཟང་བ་རྣམས་ནས་

གནས་བཅུ་དང་། དཔལ་ལྡན་ཡོན་ཏན་མའི་དབྱངས་རྟ། དགེ་བཤེས་གཉིས་ནས་བགྲོ་གླེང་རྟེན་

འབྲེལ་མཛད།  ཚེས་ཆ་བཟང་བསྟུན་ཚོགས་ཆེན་དང་།  གྲྭ་ཚང་སོགས་སུ་ཆོས་ཞུགས་མཛད་

འབྲས་སྤུངས་སྒོ་མང་ཆོས་འབྱུང་།

སྒོའ་ིརྒྱས་སྤྲོས་སར་རྩེའི་སྐུ་ཚབ་གདོང་ཕྱག་སྲུང་དང་།  གསོལ་ཇ་དངུལ་དམ།  བཞེས་སྤྲོ་ལྔ་

བརྩེགས་བཅས་བསྩལ་བར་ཐུགས་རྗེ་ཆེ་ཞུའི་མཇལ་དར་ནང་མཛོད་མཚམས་བལྟབ་ཀྱིས་རིན་

པོ་ཆེའི་ཕྱག་བསྟར་གྱིས་སྐུ་ཚབ་ལ་འབུལ་གནང་མཛད། དེ་ནས་བློ་རྟགས་ནས་མཛོད་འདུལ་

བར་གཞུང་ཆེན་བཀའ་པོད་ལྔ་ལ་ཐོས་བསམ་ལ་བརྩོན་པ་ལྷུར་མཛད་པས་བཀྲ་ཤིས་སྒོ་མང་

ཆོས་གྲྭར་གྲྭ་སྐོར་དང་ལྷ་རམས་དམ་བཅའ་ལེགས་པར་གྲུབ་པའི་རྗེས་འབྲེལ་ཚོགས་ཆེན་དང་

གྲྭ་ཚང་ཁང་ཚན་མི་ཚན་བཅས་པར་བསྙེན་བཀུར་གཟབ་རྒྱས་དང་། ལྷ་ལྡན་སྨནོ་ལམ་ཆེན་མརོ་

གྲྭ་སྐོར་གནང་སྐབས་༸གོང་ས་༸སྐྱབས་མགོན་སྐུ་ཕྲེང་བཅུ་བཞི་པ་ཆེན་པོ་མཆོག་ཚོགས་

དབུར་སྤྱན་དྲངས། འབུལ་བ་རྒྱ་ཆེར་བཏེགས། སྐུ་ཉིད་ནས་མཎྜལ་ལྗགས་བཤད་ཟབ་ཅིང་རྒྱ་ཆེ་

བ་གསང་མཐོར་བསྒྲགས་པར་མཛད་པས་ཐམས་ཅད་དད་གུས་ཀྱི་སྤྲོ་བ་བསྲིངས་པར་གྱུར་

ཅིང་། ལྷ་རམས་ཨང་དང་པོའ་ིམཚན་བཏགས་ཐོབ། བཀའ་རམས་སྦུག་གྲྭ་སྐོར་སྐབས་གྲྭ་སྐོར་

རོགས་པ་རྣམས་ནས་སྐྱེས་བུ་དམ་པའི་རང་རྟགས་རང་རེད་རྟགས་གསལ་སྤུས་དག་པོ་གཏོང་

གི་འདུག་ཅེས་བསྔགས་བརྗོད་བྱས། རིགས་དང་དཀྱིལ་འཁོར་རྒྱ་མཚོའི་ཁྱབ་བདག་སྐྱབས་རྗེ་

ལྷ་བཙུན་རྡོ་རྗེ་འཆང་ཆེན་པོས་དབུས་གྲུབ་མཐའ་རིས་མེད་ཀྱི་བཤེས་གཉེན་དམ་པ་དུ་མའི་

དྲུང་ནས་མདོ་སྔགས་ཀྱི་དབང་ལུང་མན་ངག་ཇི་སྙེད་བུམ་པ་གང་བྱོའ་ིཚུལ་དུ་གསན་བཞེས་

དང་ལྗགས་བསྙེན་གྱི་རིམ་པ་མཐའ་དག་གཅིག་མཇུག་གཉིས་མཐུད་ཀྱིས་མཛད། དགོན་པར་

བཞུགས་སྐབས་བར་བར་གུང་རུའི་ཚོམས་སུ་ཚེ་དབང་སྩོལ་བར་མཛད་ཅིང་། ལོ་གཅིག་མཚན་

ཞབས་སྟག་བྲག་རིན་པོ་ཆེ་གདན་ཞུས་ཀྱིས་ཐོག་ཁའི་ཚོམས་ཆེན་དུ་དགེ་འདུན་བརྒྱ་སྐོར་དང་

ལྷན་དུ་དམིགས་བརྩེ་མའི་བེའུ་བུམ་པོད་གསུམ་ཆ་ཚང་ཞུ་གནང་མཛད་སོང་བ་མ་ཟད། སྟག་

བྲག་འདི་ཉིད་བླ་མའི་གཙོ་བོར་མཛད་དེ་གསུང་ཆོས་མང་པོ་ཞུས་ཡོད་འདུག་ཅིང་།  ལྗགས་

བསྔོ་མཛད་སྐབས་བདག་གི་མཁན་རིན་པོ་ཆེ་སྟག་བྲག་པཎྜི་ཏ་ངག་དབང་གསུང་རབ་མཐུ་

སྟོབས་བསྟན་པའི་དབང་ཕྱུག་དཔལ་བཟང་པོའ་ིཞལ་སྔ་ནས་ཞེས་གསུང་གི་ཡོད།  ལྷོ་ཕེབས་

སྐབས་སུ་སྐྱབས་རྗེ་ལྷ་བཙུན་རིན་པོ་ཆེའི་གཞིས་དགོན་ལྷོ་ཁ་བགྲེས་པ་རི་ཁྲོད་དུ་སྒྲོལ་དཀར་

ཚེ་དབང་བསྐྱངས་པར་རི་ཁྲོད་དེའི་ནང་རྟེན་ལྡེབས་བྲིས་སྒྲོལ་མ་གྱང་ཐིམ་མའི་སྐུ་ལས་བདུད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྩི་ཕེབས་པར་དེར་འདུས་སེར་སྐྱ་ཚང་མས་མཇལ་རྒྱུ་ཡོད་པ་བྱུང་བ་མ་ཟད།  དགོན་པ་དེའི་

ཚོགས་ཆུ་ཐག་རིང་ནས་ལེན་དགོས་ཀྱི་དཀའ་ངལ་ཡོད་སྟབས་སྐྱབས་རྗེ་ལྷ་བཙུན་རིན་པོ་ཆེ་

ནས་གསོལ་འདེབས་ཞུ་གནང་མཛད་པ་བཞིན། དགོན་པའི་ཉེ་འགྲམ་བྲག་འགོ་ཏུ་ཕྱག་བསྟར་

བྲུ་བསྔོགས་མཛད་པ་ནས་ཚོགས་ཆུ་འདང་ངེས་ཀྱི་ཆུ་མིག་ཅིག་ཐོན་པ་དུས་ད་ལྟ་ཡང་འཐུང་

ཆུ་བེད་སྤྱདོ་བཞིན་ཡདོ། སྐབས་ཤིག་ཀུན་གླིང་ཐགོ་ཁའི་ཚོམས་ཆེན་དུ་འདུས་པ་བརྒྱ་སྐརོ་ཡདོ་

ཚོད་ལ་རྟ་མགྲིན་གསང་སྒྲུབ་ཀྱི་དབང་ཆེན་རྒྱས་པར་བསྩལ།  གྲྭ་ཚང་གི་གྲྭ་རིགས་གཞོན་པ་

ཚོར་ཟློས་གར་དང་ལྷ་མོའ་ིའཁྲབ་གཞུང་སྦྱོང་བརྡར་བྱེད་དུ་འཇུག་གནང་མཛད་པས་ཛ་སག་

འདོ་རྒྱན་ནས་དགེ་སྐྱོན་གསལ་འདེབས་ཞུས་པར།  ངོས་ལ་རེ་ལྟོས་ལིང་གིས་བཅོལ་བའི་གྲྭ་

གཞོན་དེ་ཚོ་མཐའ་མཇུག་དུས་དབང་གིས་ཆོས་མཐུན་གྱིས་འཁྱོལ་དཀའ་བར་དེ་སྐབས་ཀྱི་

མདུན་ལམ་ཞིག་ལ་བསམ་ཡང་། ཕྱི་ནང་གི་མཐོང་སྣང་མི་མཛེས་པ་ཡོད་ཚེ་ངེས་པར་མཚམས་

འཇོག་བྱས་ན་འགྲིག་རྒྱུ་ཞེས་ཕེབས་པ་དེ་ནས་རིམ་གྱིས་མཚམས་འཇོག་མཛད།  སྐབས་ཤིག་

འབྲས་སྤུངས་དགེ་འཕེལ་རི་ཁྲོད་དུ་སྐུ་མཚམས་སུ་བཞུགས་སྐབས་དགོང་དྲོ་འཆར་ཅན་

བསངས་མཆོད་འབུལ་གནང་མཛད་པའི་ཆོག་ཞབས་ཚོར་སྐུ་རྩེད་ཀྱི་ཚུལ་དུ་དོ་ནུབ་བསངས་

མཆོད་གང་དུ་འབུལ་ཞེས་བཀའ་འདྲི་གནང་བར་འགའ་ཤས་ནས་ང་ཚོས་བསྟེན་པའི་སྲུང་མ་

དམ་ཅན་ལ་འབུལ་གནང་ཡོད་པ་ཞུས་པར་བསངས་ཀྱི་དུད་པ་ཀུན་གླིང་ཕྱོགས་སུ་སྔོ་ཁྱུ་རེར་

འགྲོ་བ་དང་། ཡང་སྐབས་རེ་དོ་ནུབ་དཔལ་ལྡན་འབྲས་སྤུངས་པའི་བསྟན་སྲུང་གནས་ཆུང་ལ་

འབུལ་གནང་ཡོད་པ་ཞུ་སྐབས་བསངས་ཀྱི་དུད་པ་གནས་ཆུང་པའི་ཕྱོགས་སུ་སྔོ་ཁྱུག་སེ་འགྲོ་བ་

ཡོང་གི་ཡོད་ཚུལ་སྐབས་དེའི་ཞབས་བཅར་ཀུན་གླིང་ཆོས་མཛད་ཐུབ་བསྟན་རྒྱལ་མཚན་དེང་

རྡོར་གླིང་དུ་ཡོད་མུས་ནས་བརྗོད་འདུག་པ་ངེས་དོན་རྟོགས་པ་མཐོན་པོ་མངའ་བའི་རང་རྟགས་

སུ་མངོན། མཚན་བཏགས་གྲུབ་རྗེས་ཀུན་གླིང་ཁོངས་གྲྭ་གཞོན་ཞིག་ལ་སྐུ་རྩེད་ལྟ་བུས་ཁྱེད་རང་

ལ་ཙེའུ་དམར་བ་ཕབ་ན་གསུངས་པར།  ཁོས་ཕོབ་དང་ཞུས་པར།  དེ་མ་ཐག་ཕྱག་ནས་གཏོར་

གནང་མཛད་པར་ཁངོ་ལ་ཙེའུ་དམར་བ་ཤ གས་དྲག་ཆེན་པསོ་ཐགོ་ཕེབས་བརྒྱབ། དེ་ནས་བཟུང་

ཁོང་ལ་བར་བར་ཙེའུ་དམར་བ་སྤྱན་འདྲེན་ཞུ་ཞིང་། ཐོག་ཁར་གནོད་སྦྱིན་དེ་ཉིད་ཀྱི་སྐུ་ཆེ་བ་

འབྲས་སྤུངས་སྒོ་མང་ཆོས་འབྱུང་།

རྔམ་བརྗིད་ཅན་ཞིག་ཀྱང་བཞེངས་པར་མཛད།  ལར་ནས་སློབ་དཔོན་ཆེན་པོས་དམ་བཞག་

མཛད་པའི་ལྷ་སྲུང་ཇི་འདྲ་ཡིན་རུང་དམ་པ་འདི་ཉིད་ལ་དགྱེས་ཉམས་དང་གུས་འདུད་ཆེ་བ་

ཞིག་ཡོད་པ་མཐུན་གྲུབ་ཡིན། དེ་ནས་ཕྱི་ལོ་༡༩༥༢ ལོར་རྒྱ་དམར་གྱིས་བཀོད་འདོམས་བཞིན་

༸གོང་ས་ཆེན་པོའ་ིབཀའ་འབྲེལ་རྟེན་འབུལ་དང་བཅས་ཕྱི་ལོ་༡༩༥༢ ཟླ་བཅུ་གཉིས་པའི་ཚེས་

གསུམ་ཉིན་ལྷ་ལྡན་ནས་ཆིབས་ཞལ་བསྒྱུར་ཏེ་པེ་ཅིན་དུ་ཕེབས་འབོྱར་གྱིས་མཛད་སྒོ་ལེགས་

པར་གྲུབ་ནས་ཡར་ལམ་སྡེ་དགེ་རྫོང་གསར་མཁྱེན་བརྩེ་རིན་པོ་ཆེའི་དྲུང་ནས་ཐུན་མོང་མ་ཡིན་

པའི་ཆོས་བརྒྱུད་ཀྱི་དབང་ལུང་མན་ངག་གསན་བཞེས་དང་། དེ་ནས་གདན་ས་དཔའ་ཤོད་དུ་

ཆིབས་བསྒྱུར་བསྐྱངས། རྟ་ཚག་རྗེ་དྲུང་སྐུ་ཕྲེང་རིམ་བྱོན་གྱི་རྩ་བའི་གདན་ས་དཔའ་ཤོད་བསམ་

གྲུབ་བདེ་ཆེན་གླིང་དུ་སྐབས་དེར་དགེ་འདུན་ཞལ་གྲངས་དྲུག་བརྒྱ་བརྒལ་བ་ཡོད་པ་རྣམས་

ནས་གཞུང་ཆེན་བཀའ་པདོ་ལྔའི་འཆད་ཉན་གནང་སྒ་ོམད་ོཁམས་ཁུལ་དུ་བསྟན་པའི་མིག་རྒྱན་

དུ་ཆེ་བ་ཡོངས་གྲགས་སུ་ཡོད་མུས་ཁར།  འབྲས་སྒོ་མང་ལྷ་རམས་པ་སོག་པོ་དགེ་བཤེས་སྐལ་

བཟང་ཆོས་གྲགས་རིན་པོ་ཆེའི་དྲིན་ལས་རྒྱུགས་འབུལ་དམ་བཅའ་སྔ་རྗེས་ལ་རྗེ་ཉིད་སྐུ་ངོ་

ཕེབས་ཀྱིས་ཡུན་རིང་གཟིགས་ཞིབ་བསྐྱངས་པར་ཐུགས་དགྱེས་མཉེས་ཆེན་པོ་བྱུང་བ་དང་། དེ་

བཞིན་དཔའ་ཤདོ་གྲྭ་ཚང་གིས་མཚོན་རང་ཁངོས་སུ་གཏགོས་པའི་རིས་མེད་དགནོ་སྡེ་ཁག་ནས་

ཆོ་ག་ཕྱག་ལེན་རྣམས་ཉམས་པ་སོར་ཆུད་དང་། མི་ཉམས་གོང་འཕེལ་མཛད་དགོས་ཀྱི་ཞལ་ཏ་

བསླབ་བྱ་བཟང་པོ་བསྩལ་གནང་མཛད་པ་དང་། ཁུལ་དེའི་སེར་སྐྱ་སྤྱི་སྒེར་ནས་འདོད་ཆོས་ཀྱི་

རིམ་པ་ཇི་ལྟར་གསོལ་བ་བཏབ་པ་དེ་དེ་བཞིན་དུ་ལྷུག་པར་བསྩལ་བ་མ་ཟད། མངའ་འབངས་

ཉམས་དམན་བུན་ཆད་རོབ་རྩིས་བསྡོམས་འབོར་འབྲུ་ཁལ་ཁྲི་ཚོ་བཅོ་ལྔ་སྐོར་ཡོད་ཚང་མ་རྩ་

ཆག་ཏུ་གསོལ་རས་བསྩལ་བས་མཚོན། ཆོས་དང་ཟང་ཟིང་གི་འདོད་དོན་ཡོངས་སུ་སྐོང་བར་

མཛད། དེ་ནས་ལྷ་ལྡན་ཕྱོགས་སུ་ཆིབས་ཞལ་བསྒྱུར་ཏེ་བསུ་བའི་བཀོད་པ་དང་བཅས་བླ་བྲང་

ཀུན་གླིང་དུ་ཞབས་ཀྱི་པདྨོ་རྣམ་པར་བཀོད། ཡི་དམ་ལྷའི་ལྗགས་བསྙེན་ཁ་སྐོང་སྦྱིན་སྲེག་དང་

བཅས་པར་ཐུགས་བརྩོན་ཤ གས་དྲག་ཏུ་མཛད་ཀྱང་སྔར་ཡོད་བསྙུན་བབས་ཇེ་ལོད་དུ་འགྲོ་བར་

བླ་བྲང་ནས་སྐུ་རྒྱུ་རྒྱ་དངུལ་ལེབ་བརྡུངས་ཀྱི་སྒྲོལ་དཀར་ཡིད་བཞིན་འཁོར་ལོའ་ིསྣང་བརྙན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཐོག་ཚད་མ་ཤིན་ཏུ་བྱོན་གཙང་གསེར་ཟངས་ཀྱི་བཞུགས་ཁྲི་ཅན་བཞུགས་ཡུལ་གཙུག་ལག་

ཁང་དང་བཅས་པ་གསར་བཞེངས་ལེགས་པར་ཟིན་པའི་རབ་གནས་སུ་༸གོང་ས་སྐུ་ཕྲེང་བཅུ་

བཞི་པ་ཆེན་པ་ོགདན་ཞུས་བཞིན་ཞབས་ཀྱི་པདྨ་ོམངནོ་པར་བཀདོ་པའི་སྐལ་བཟང་དགའ་སྟནོ་

ཐོབ། རྒྱ་གར་དུ་སྨན་བཅོས་ཤིག་ལ་ཕེབས་འཐུས་སྙན་སེང་ཞུས་པ་དེ་དོན་བཀའ་ཁྲོལ་གྱིས་ཕྱི་

ལོ་༡༩༥༦  ཟླ་བཅུ་པའི་ཚེས་ལྔ་ཉིན་ལྷ་ལྡན་ནས་གྲོ་མོ་དང་སྒང་ཏོག་རིམ་བརྒྱུད་ཀ་ལི་ཀ་ཏའི་

སྨན་ཁང་དུ་སྨན་བཅསོ་དང་། ཞབས་རིམ་ཇི་ལྟར་ཞུས་ཀྱང་ཇེ་ལདོ་དུ་གྱུར་ནས། ཕྱི་ལ་ོ༡༩༥༦ ཟླ་

བཅུ་གཉིས་པའི་ཚེས་བརྒྱད་ཉིན་སྨན་ཁང་དེ་ཉིད་དུ་སྐུ་མྱ་ངན་ལས་འདས་པའི་ཚུལ་བསྟན། སྐུ་

གདུང་རྡོ་རྗེ་གདན་དུ་གདན་ཞུས་ཀྱིས་ཞུགས་འབུལ་ཞུས་པས་ཐུགས་ལྗགས་སྤྱན་གསུམ་མ་

ཉམས་པར་བྱནོ་པ་དང་། སྐུ་རུས་ལ་ཡི་དམ་ལྷའི་སྐུ་བརྙན་རང་བོྱན་དང་། དབྱངས་གསལ་གྱི་ཡི་

གེ་གསལ་ལེར་བྱོན་པའི་གདུང་རུས་བོད་དུ་གདན་དྲངས་པའི་བཞུགས་ཡུལ་མཆོད་སྡོང་རིན་

པོ་ཆེ་དགེ་ལེགས་གཟི་འབར་གསར་བཞེངས་མཛད་པ་ཀུན་གླིང་གྲྭ་ཚང་འདུ་ཁང་གི་རྟེན་གྲལ་

དུ་བཞུགས་སུ་གསོལ་བ་བཅས་ལགས་སོ། །

༸སྐུ་ཕྲེང་བཅུ་གསུམ་པ་ནི།

ཇི་སྐད་དུ། ༸གོང་ས་བཅུ་བཞི་པ་ཆེན་པོའ་ིགསུང་ལས།

རྒྱལ་བསྟན་༷འཛིན་༷པའི་ཐུགས་བསྐྱེད་ཆུ་མཚོའ་ིདབུས། །

བསླབ་གསུམ་ལུང་རོྟགས་ཆོས༷་ཀྱི༷་འདབ་བརྒྱ་པ། །

སྐྱེས་མཆོག་སྦྲང་རྩིའི་རྒྱ ལ༷་མཚ༷ན་བསྟན་འགོྲའ་ིགཉེན། །

མཚུངས་མེད་དཔལ་ལྡན་བླ་མ་ཞབས་བརྟན་ཤོག །

ཅེས་བསྟདོ་བསྔགས་ཀྱི་ཡུལ་དམ་པར་གྱུར་པ་བསྟན་འཛིན་ཆསོ་ཀྱི་རྒྱལ་མཚན་དཔལ་

བཟང་པོ་ནི།  བོད་རབ་བྱུང་བཅུ་དྲུག་པའི་ཆུ་ཕག་ཕྱི་ལོ་༡༩༨༣ བོད་ཟླ་བཅུ་གཉིས་པའི་ཚེས་

བརྒྱད་རེས་གཟའ་པ་སངས་སྐར་མ་བྲ་ཉེ་འབྱུང་འཕྲོད་ས་མེ་ཉིན་ཐོ་རངས་སྐབས་བོད་ཡུལ་

འབྲས་སྤུངས་སྒོ་མང་ཆོས་འབྱུང་།

སའི་ལྟེ་བ་ལྷ་ལྡན་གྲོང་ཁྱེར་ཤཱཀྱའི་རྒྱལ་པོའ་ིཕོ་བྲང་གི་ཉེ་འཁོར་དབང་ལྡན་དཔལ་འབར་དུ་

ཡབ་བློ་བཟང་དོན་འགྲུབ་དང་ཡུམ་འཆི་མེད་གཡུ་སྒྲོན་གཉིས་ཀྱི་སྲས་སུ་ངོ་མཚར་བའི་ལྟས་

དང་བཅས་སྐུ་འཁྲུངས། གསུང་འབྱོན་ཐུབ་ཙམ་ནས་ང་སྤྲུལ་སྐུ་ཡིན། ངའི་དགོན་པ་ཀུན་བདེ་

གླིང་ཡིན་ཟེར་བ་དང་ཡང་སྐབས་རེ་ང་རྒྱ་གར་ལ་ཤི་བ་རེད། ད་ང་བོད་ལ་ཡོང་བ་ཡིན་ཡང་རྒྱ་

གར་ལ་འགྲོ་གི་ཡིན་ཞེས་རྗོད་ཀྱི་ཡོད་པ་ཁྱིམ་མཚེས་ཚོས་ཀྱང་ཤེས་རྟོགས་གྱུར།

རྟ་ཚག་རྗེ་དྲུང་རིན་པོ་ཆེའི་ཡང་སྲིད་དུ་ཐུགས་ཐག་བཅད་པའི་སྐོར་ལ། མི་རྗེ་བཀའ་

ཟུར་ཀུན་གླིང་ཛ་སག་འདོ་ཟེར་རྒྱལ་མཚན་མཆོག་ནས་ཐུགས་འཁུར་རྐང་བཞེས་ཐོག་དཔལ་

ལྡན་སྒོ་མང་གྲྭ་ཚང་དང༌། བར་ཁམས་དཔའ་ཤོད་དགོན་སྡེ། ཀུན་བདེ་གླིང་དགོན་པ། གུང་རུ་

ཁང་ཚན། གཞན་ཡང་འབྲེལ་ཡོད་མི་སྣ་གནད་ཆེ་ཁག་ཅིག་བཅས་ནས་ཐུགས་ཁུར་ཆེ་བཞེས་

ཀྱིས་༸གངོ་ས་སྐྱབས་མགནོ་ཆེན་པརོ་སྙན་སེང་དནོ་སནོ་གནང་བའི་ཉེར་ལེན་ལས། ༸གོང་ས་

མཆོག་ནས་ཐུགས་དམ་བརྟག་དཔྱད་ཀྱིས་བཀའ་བཟང་ཕྱིར་ཕེབས་དགོངས་དོན་ལྷ་ས་དབང་

ལྡན་དཔལ་འབར་ནང་སྡོད། ཕ་བློ་བཟང་དོན་འགྲུབ་དང༌། མ་འཆི་མེད་གཡུ་སྒྲོན་ཟུང་གི་བུ་

ཆུ་ཕག་ལོ་པ་དེ་ངོས་འཛིན་བགྱིས་ན་ཤིན་ཏུ་བཟང་ཞེས་བཀའ་སྤྱི་ཕེབས་ལྟར་གནས་ཆུང་སྤྲུལ་

པའི་ཆོས་རྒྱལ་ཆེན་པོ་དང༌། ཚངས་པ་དུང་ཐོད་ཅན་གྱི་བཀའ་ལུང་རྩེ་མཐུན་བྱུང་བ་བཅས་སྐུ་

གངོ་མ་བླ་ོབཟང་ཐུབ་བསྟན་འཇིགས་མེད་རྒྱལ་མཚན་མཆགོ་གི་ཡང་སྲིད་ངསོ་འཛིན་འགྱངས་

ཆར་གྱུར་པ་དེའི་སྐུ་སྐྱེར་ངསོ་འཛིན་མཛད། རབ་བྱུང་བཅུ་བདུན་པའི་ཆུ་བྱ་བདོ་ཟླ་བཅུ་གཅིག་

པའི་ཚེས་ཉེར་དྲུག་ཉིན་ལྷ་ལྡན་ནས་གསང་སྟབས་ཀྱིས་ཆིབས་ཞལ་བསྒྱུར་ཏེ་རྒྱ་གར་འཕགས་

པའི་ཡུལ་གྲུར་བཙན་བྱོལ་དུ་ཕེབས།

རབ་བྱུང་བཅུ་བདུན་པའི་ཤིང་ཁྱི་བོད་ཟླ་གཉིས་པའི་ཚེས་ཉེར་བཞི་ཉིན་དྷ་ས་བཞུགས་

སྒར་ཕོ་བྲང་ཐེག་ཆེན་ཆོས་གླིང་དུ་ལྷར་བཅས་སྲིད་ཞིའི་གཙུག་རྒྱན་སྤྱི་ནོར་༸གོང་ས་

༸སྐྱབས་མགོན་ཆེན་པོའ་ིདྲུང་དུ་དབུ་སྐྱེས་གཙུག་ཕུད་འབུལ་བཞེས་ཀྱིས་མཚན་བསྟན་འཛིན་

ཆོས་ཀྱི་རྒྱལ་མཚན་ཞེས་བསྩལ། ཞབས་བརྟན་གསོལ་འདེབས་ལྗགས་རྩོམ་དང༌། དགེ་ཚུལ་གྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྡོམ་པ་ཡང་གནང་བ་སོགས་ཀྱི་མཛད་སྒོ་ལེགས་གྲུབ་ཀྱིས།  དེ་ཉིན་དགོང་དྲོ་ཆེད་དུ་ཕེབས་

པའི་སྒོ་མང་མཁན་རིན་པོ་ཆེ་བློ་བཟང་བསྟན་པ་མཆོག་དང༌། པཎ་ཆེན་འསོ་སྤྲུལ་རིན་པོ་ཆེ། 

གནས་ཆུང་སྐུ་རྟེན། གུང་རུ་ཁང་ཚན་དང༌། ཧར་གདོང་ཁང་ཚན་གི་མི་འཐུས་བཅས་ནས་སོྤས་

སྣེས་སྔུན་བསུས་ཏེ།  གངས་སྐྱིད་གནས་ཆུང་སྒྲ་དབྱངས་གླིང་གི་འདུ་ཁང་དུའང་རྟེན་འབྲེལ་

མཛད་སྒོ་སྟབས་བདེ་ཞིག་བསྐྱངས།  སྐབས་དེར་བོད་གཞུང་གི་བཀའ་བློན་དང༌།  སྤྱི་འཐུས། 

དྲུང་ཆེ་ཆུང་སོགས་གཞུང་ཞབས་བཅུ་ཕྲག་བཞི་ལ་བརྒལ་བ་ཆེད་ཕེབས་ཀྱིས་མཆོག་སྤྲུལ་རིན་

པོ་ཆེར་མཇལ་དར་འབུལ་གནང་ལ་དགྱེས་པའི་འཛུམ་ཞལ་དང་བཅས་ཕྱག་དབང་དང་གསུང་

མདུད་བསྩལ་ཅིང༌། ཁུལ་དེའི་དགོན་སྡེ་ཁག་ལ་གནས་གཟིགས་གྲུབ་རྗེས་ར་ཇ་སྤུར་དུ་ཟླ་ཤས་

སྐུ་ལྷོད་བཞུགས་མཛད།  དེ་ནས་སྔར་གྱི་ལམ་སྲོལ་ལྟར་རྒྱ་གར་ལྷོ་ཕོྱགས་དཔལ་ལྡན་འབྲས་

སྤུངས་ཆོས་སྡེར་ཞབས་འཁོད་ཀྱིས་དཔལ་ལྡན་བཀྲ་ཤིས་སྒོ་མང་གྲྭ་ཚང་གི་ཆོས་སྒོར་གསར་

ཞུགས་ཀྱི་མཛད་སྒོའ་ིརྗེས་འབྲེལ་ཀུན་གླིང་བླ་བྲང་ནས་ཇི་ལྟར་གསོལ་བ་བཏབ་པ་བཞིན་སྤྱི་

ནོར་༸གོང་ས་༸སྐྱབས་མགོན་ཆེན་པོ་མཆོག་འབྲས་སྤུངས་ཚོགས་ཆེན་གྱི་དགེ་འདུན་འདུས་

པའི་ཚོགས་དབུས་སུ་ཞབས་སོར་བཀྲ་ཤིས་ཀྱི་རེ་ཁཱ་འཁོད་རྒྱུར་ཞལ་བཞེས་སྐལ་བཟང་ཐོབ་པ་

ལྟར། རབ་བྱུང་བཅུ་བདུན་པའི་ཤིང་ཕག་བོད་ཟླ་དང་པོའ་ིཚེས་ཉེར་གསུམ་ཉིན་སྔ་དྲོའ་ིཆུ་ཚོད་

ལྔ་དང་ཕྱེད་ཀའི་ཐོག་མཆོག་སྤྲུལ་རིན་པོ་ཆེ་༸གོང་ས་ཆེན་པོའ་ིགཟིམ་ཆུང་དུ་མཇལ་ཁ་གྲུབ་

མཚམས་༸གོང་ས་མཆོག་སྤོས་སྣེས་གདན་ཞུས་ཀྱིས་ཚོགས་ཆེན་འདུ་ཁང་གི་ཚོགས་དབུས་

བཞུགས་ཁྲིར་ཞབས་སོར་འཁོད་འཕྲལ་གསོལ་ཇ་དང་བཞེས་འབྲས་བཏེགས། གུང་རུ་ཁང་ཚན་

དང༌། ཧར་གདོང་དགེ་རྒན་གཉིས་ནས་སྣེ་ཁྲིད་ཀྱིས་བླ་བྲང་གི་ཞབས་གྲས་རྣམས་སྤོས་བསྐོར་

དང༌། མཆོག་སྤྲུལ་རིན་པོ་ཆེ་ནས་འབུལ་འགོའ་ིརྟེན་གསུམ་འདེགས་འབུལ། རིམ་བཞིན་ཞབས་

གྲས་རྣམས་ནས་མཇལ་དར་དང་རྟེན་དོད་བཅས་མཇལ་ཁ་ཞུས། གཏོང་སྒོའ་ིབཞེས་ཐུག་འབྲས་

ཚ་དང༌།  སྐུ་འགྱེད།  བཀྲ་ཤིས་གཏང་རག་མནྜལ་རྟེན་གསུམ་བཏེགས། གོང་བཞིན་སྤོས་སྣེས་

༸གོང་ས་མཆོག་ཚོགས་ཆེན་ཡང་སྟེང་གཟིམ་ཆུང་དུ་གདན་ཞུས་བཅས་མཛད་སྒོ་ལེགས་གྲུབ་

ངང་གྲོལ། དེ་ནས་རིམ་བཞིན་གྲྭ་ཚང་དང་ཐོབ་ཁུངས་ཁང་ཚན་མི་ཚན་བཅས་ལ་ཆོས་ཞུགས་

འབྲས་སྤུངས་སྒོ་མང་ཆོས་འབྱུང་།

མཛད།

༸གོང་ས་སྐྱབས་མགོན་བཅུ་བཞི་པ་མཆོག་གི་དྲུང་ནས་དཔལ་དུས་ཀྱི་འཁོར་ལོའ་ི

དབང་ཆེན་དང༌། གསང་བདེ་འཇིགས་གསུམ་གྱི་དབང་ཆེན། བཀའ་གདམས་ཐིག་ལེ་བཅུ་དྲུག་

གི་དབང་སོགས་མདོ་སྔགས་ཀྱི་ཆོས་རྒྱུན་མང་པོ་སྔ་རྟིང་དུ་གསན་བཞེས་མཛད།

གདན་སར་ཞབས་སོར་འཁོད་རྗེས་འཛིན་གྲྭ་ཁ་དོག་དཀར་དམར་ནས་ཞུགས་ཏེ་

ཡངོས་འཛིན་དགེ་བའི་བཤེས་གཉེན་ཆེན་པ་ོལྷ་རམས་པ་མངའ་རིས་དགེ་བཤེས་བླ་ོབཟང་ཚུལ་

ཁྲིམས་དཔལ་བཟང་པོ་བླ་བྲང་དུ་གདན་ཞུས་ཀྱིས་བསམ་སྦྱོར་གཉིས་ཀྱིས་བསྟེན་ཏེ་གཞུང་

ཆེན་རབ་འབྱམས་ལ་ཐུགས་གཉེར་མིག་དཔེར་འསོ་པ་བཅས་ཆོས་ཕྱོགས་ཀྱི་མཛད་པ་ཁོ་ན་

སྐྱོང་བའི་མུར། ཀླུ་འབུམ་པ་མཁས་མཆོག་གི་མདུན་ནས་བར་གསེང་རྣམས་སུ་བརྡ་སྤྲོད་གཞུང་

ལུགས་ཀྱིས་མཚོན་པའི་ཐ་སྙད་རིག་གནས་ཕྱོགས་ལའང་སྦྱང་བརྩོན་ལྷོད་མེད་བཅས་ད་ལྟ་

འཛིན་གྲྭ་གཞུང་གསར་འགོ་ཏུ་ཕེབས་ཤིང་གོང་མའི་རྣམ་ཐར་བཟང་པོ་བདག་གིར་བཞེས་ཏེ་

འཚོ་ཞིང་གཞེས་པ་འདི་ལགས་སོ། །

བོད་ཀྱི་སྤྲུལ་སྐུ་རྣམ་གསུམ་གྲས་འོན་རྒྱལ་སྲས་སྐུ་ཕྲེང་རིམ་བྱོན་གྱི་

མཛད་རྣམ་མདོར་བསྡུས་བཞུགས་སོ། །

རྒྱལ་སྲས་སྐུ་ཕྲེང་ནི། རྒྱལ་སྲས་མི་ཏྲ་ཛོ་ཀི ཞི་བ་ལྷ། རིགས་པའི་ཁུ་བྱུག བདོ་དུ་ཕུ་ཆུང་

བ། སྣེའུ་ཟུར་པ། རྒྱལ་སྲས་ཐོགས་མེད་པ། རྟོགས་ལྡན་འཇམ་དཔལ་རྒྱ་མཚོ།

དེ་ནས་འོན་རྒྱལ་སྲས་སྐུ་ཕྲེང་དང་པོ་ཤེས་རབ་འཕེལ།  དབུས་སྟོད་ཀླུངས་ཤོད་དུ་

འཁྲུངས། དགུང་ལོ་ང་གསུམ་པར་གཤེགས།

དེའི་སྤྲུལ་སྐུ་རྒྱལ་སྲས་ཆོས་འཕེལ་རྒྱ་མཚོ་འལོ་དགའ་མཐོང་སྨོན་དུ་འཁྲུངས། དགུང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལོ་རེ་གསུམ་ལ་གཤེགས།

དེའི་སྤྲུལ་སྐུ་དགོན་ལུང་དགོན་པ་ཕྱག་འདེབས་མཛད་མཁན་རྒྱལ་སྲས་དོན་ཡོད་

ཆོས་ཀྱི་རྒྱ་མཚོ།  འདི་པ་དྭགས་པོར་འཁྲུངས།  རྒྱལ་བ་བསོད་ནམས་རྒྱ་མཚོས་ཡོངས་འཛིན་

མཛད་དེ་རབ་ཏུ་བྱུང༌།  དྭགས་པོ་གྲྭ་ཚང་དུ་སློབ་གཉེར་མཛད་དུས་དཀའ་སྤྱད་ཆེ་བས་ཞལ་

ནས་ཀྱང་།  ཕྱི་གོས་དར་གང་ལེགས་ཀྱིས་ཆང་བཞིན་དུ་བསྙལ།  ནང་བཟའ་བཏུང་སྣ་ཚོགས་

ཀྱིས་ཕག་བཞིན་དུ་གསོས།  ཁ་ངོམས་གྲོད་པ་འགྲངས་པའི་སྟབས་ཡག་དུས་སློབ་གཉེར་བྱས། 

ཉེས་དུས་འཇོག་པ་དབྱར་ཤི་དགུན་ལངས་ཀྱི་རྩྭའི་འབུ་བཞིན་བྱས་ན་ཐ་མལ་པ་ལ་སློབ་གཉེར་

ཡག་པོ་ཡོང་བའི་དཔེ་མི་འདུག །མིག་མར་བལྟས་མ་བྱས་པར་དཀའ་སྤྱད་དང་དུ་བླངས། བྱང་

སེམས་རྟག་ཏུ་ངུ༌། ནོར་བཟང༌། མི་ལ་རས་པ་ཚོ་ལ་མིག་ཡར་བལྟས་བྱས་ཏེ་ཡོན་ཏན་མ་བྱུང་

ནའང་བྱེད་ལུགས་འགྱོད་མེད་བསྟན་པའི་མིག་ལྟོས་ལ་ཕན་པར་བྱས་པ་ཡིན་གསུངས།  རྒྱལ་

བ་བསོད་ནམས་རྒྱ་མཚོ། པཎ་ཆེན་བློ་བཟང་ཆོས་རྒྱན། གྲུབ་ཆེན་ན་ཁ་པ་ཐར་པའི་རྒྱལ་མཚན་

སགོས་བསྟེན། དག་པའི་གཟིགས་སྣང་མང་ཡང་རི་བ་ོདགེ་ལྡན་པའི་ཕྱག་སྲལོ་འདི་ལ་ཟགོ་དང་

མངོན་ཤེས་སོགས་མི་ཤེས་དགུ་ཤེས་ཀྱི་འཆད་ལུགས་མེད་གསུངས་ཏེ། ཞལ་གཟིགས་སོགས་ཀྱི་

གསུང་འཕྲོས་མི་མཛད། འཕན་ཡུལ་འཇོག་པོ་རིར་མཁས་གྲུབ་ཁྱུང་པོའ་ིསྒྲུབ་ཁང་དུ་ཕེབས་ཏེ་

གྲུབ་རྟགས་མང་དུ་བསྟན། རྒྱའི་དཔོན་པོ་མཱ་སིང་ཡེས་ཞེས་པས་སྟོང་འཁོར་མདོ་རྒྱུད་རྒྱ་མཚོ་

ལ། ངའི་ཡི་དམ་གང་ཡིན། ད་ནང་ཞོགས་པ་ཅི་བསྒོམས་འདུག སེམས་ཐོག་ཏུ་ཡོང་རྒྱུ་ཞིག་ཡོད་

པ་མི་འདུག་པ་ཅིས་ལན་ཞུས་པར། ཡི་དམ་ཐུགས་རྗེ་ཆེན་པོ་རེད། ད་ནངས་ཡང་དེ་བསྒོམས་

འདུག ཕྱི་མ་དེ་ང་དང་ཁྱོད་ལ་ལས་འབྲེལ་མེད། སྤྱན་རས་གཟིགས་ཀྱི་རྣམ་འཕྲུལ་བླ་མ་ཞིག་

དང་འཕྲད་འངོ༌། དེས་སྟོན་གསུངས་པ་ལྟར། ཕྱིས་རྒྱལ་སྲས་ལ་ཞུས་པས་སྔ་མ་གཉིས་དེ་དང་

མཐུན་པས་ཡིད་ཆེས།  ཞག་བདུན་ལུས་གནད་བཅོས་ནས་བསྒོམས་པས་གྲོལ་ལམ་ཐོབ་སྐད། 

དྭགས་པོ་གྲྭ་ཚང་གི་ཡང་མཁན་ཁྲིར་བཞུགས་ཞེས་གསལ། འལོ་དྭགས་མཚམས་རྒྱ་སོག་ཕུར་ལྷ་

སྡིངས་སུ་རྗེ་བླ་མ་ཡུན་རིང་བཞུགས་ཏེ་ལྟ་བ་རྟོགས་ཚུལ་བསྟན་སར་སྒྲུབ་སྡེ་བཙུགས།

འབྲས་སྤུངས་སྒོ་མང་ཆོས་འབྱུང་།

དགོན་ལུང་དགོན་པ་ཕྱག་བཏབ་པའི་སྐོར།

རབ་བྱུང་བཅུ་པའི་ཆུ་ཡསོ་ཕྱི་ལ་ོ༡༦༠༣ ལརོ་པྲ་ཏི་སྒར་པ་ནང་ས་ོཤེས་རབ་གྲགས། གླང་

སྐྱ་དཀའ་བཅུ་བསོད་ནམས་རྒྱལ་མཚན་གཉིས་ཀྱིས་གྲོས་མགོ་བཏོན། ཨ་ཀྱ་སྒར་པ། མདའ་ར་

འབུལ་དཔོན། སེ་ཚ་འབུལ་དཔོན་བཅས་ཐམས་ཅད་བགྲོས་ཐོག་ནས་པྲ་ཏི། གླང་སྐྱ། ཧོའུ། མདའ་

ར་འབུལ་དཔནོ་བཅས་དབུས་སུ་ཕྱིན། འབྲས་སྤུངས་ཀུན་དགའ་ར་བར་རྒྱལ་བ་ཡནོ་ཏན་རྒྱ་མཚོ་

མཇལ། གདན་འདྲེན་གྱི་སྙན་གསན་ཕུལ་དུས། ལྷ་བླ་མ་ཁུ་དབོན་གྱི་རྣམ་ཐར་བཞིན་བསྟན་པ་

སེམས་ལ་བཞག་ནས་ཡུལ་ཐག་རིང་བ་ཁྱད་དུ་བསད་དེ་འངོས་པ་རྗེས་སུ་ཡི་རང་ཞེས་དབུགས་

དབྱུང་མཛད། འབྱོན་བཞེད་ཆེ་ཡང་སྡེ་སྲིད་གཙང་པ་དང༌། ཀརྨ་མཆོད་ཡོན་གྱིས་དགེ་ལུགས་

མིང་མེད་དུ་གཏོང་བའི་སྦྱོར་བ་རྩོམ་སྐབས་ཡིན་པས་ཕེབས་པ་མ་ཤར། གླང་སྐྱ་དཀའ་བཅུས་

སྔར་རྒྱལ་སྲས་ལུང་བསྟན་ཡོད་པས་ཁོང་དང༌། མདའ་ར་འབུལ་དཔོན་གྱིས་སེམས་དཔའ་རིན་

པོ་ཆེ་ཞུ་འདོད་ཀྱིས་རྣམ་གཉིས་གདན་དྲངས། ལྷ་སར་ཇོ་ཁང་དུ་པཎ་ཆེན་བློ་བཟང་ཆོས་རྒྱན་

དང་རྒྱལ་བ་གསེར་ཞལ་ལྷན་རྒྱས་ཀྱི་དྲུང་དུ། བླ་མ་གཉིས་དང༌། མི་སྣ་རྣམས་དང་བཅས་ཐམས་

ཅད་འཛོམས་སར། རྒྱལ་བ་མཆོག་གིས་དགོན་པ་འདེབས་ས་ཨ་མདོ་དང༌། མཁར་སྔོན་པོ་གང་

ལེགས། བླ་མ་གཉིས་གང་ཕེབས་ན་ལེགས་པའི་བརྟག་བསྒྲིལ་མཛད་པས། གནས་ཨ་མདོ་དང་

བླ་མ་རྒྱལ་སྲས་ལ་བབ། ཐུ་མེད་ཁོ་ལོ་ཆི་དབང་ཆེ་བས་དེའི་ཉེ་སར་དྭགས་རམས་པ་ཞིག་ཡིན་

ཞེས་གསང་སྟབས་ཀྱིས་ཕེབས། དཔའ་རིས་ཕྱོགས་ཀྱི་སྒར་བ། སྒོམ་སྡེར་གྲགས་པ་སྤྱི་དང༌། སྟག་

ལུང༌། འབྲི་ཁུང་ནང་སོ། ཟི་ན་ཏའི་གུ་ཤྲི་ཆེན་པོ་སོགས་ཀྱིས་བསྙེན་བཀུར་དང༌། བསྟན་པ་སྤེལ་

བའི་རོགས་རམ་ཞལ་གྱིས་བཞེས།  པྲ་ཏི་ནང་སོ་ཤེས་རབ་གྲགས་པས་དུས་རྒྱུན་ཁུར་བཞེས་

དང༌།  བརྒྱ་འབུལ་གྱིས་ཐོག་དྲངས། ཧུ་ལ་གུ་རུའི་དགོན་གོང་འགོ་གཉིས་ཀྱི་དཔོན་ཆུང༌།  ཁ་

ལི་ཅི། གཅན་ཙ། ཙོང་ཉིན་སྲིབ་ཀྱི་མི་སོགས་སྐྱ་སེར་དྲག་ཞན་དུ་མས་དགོན་སྡེའི་ཕྱིར་འབུལ་

བ་མང་དུ་བྱུང༌། ཆུ་མིག་རྒྱས་པ། ཟླ་བ་བཅུ་པའི་ཟླ་མཇུག་ཏུ་འབྲུག་སྒྲ་དང༌། བཅུ་གཅིག་པའི་

མཇུག་ལ་མེ་ཏོག་འཆར་བ་སོགས་ཕྱོགས་དེར་བཤད་སྒྲུབ་ཀྱི་བསྟན་པ་དང༌། དམ་ཆོས་དར་བ། 

བསྟན་པ་དྲི་མ་མེད་པ་རྒྱས་པའི་རྟེན་འབྲེལ་མང་དུ་བྱུང༌། རྒྱ་གར་བླ་མ་གུ་རུ་ཟེར་བས་མཇལ། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགོན་འདེབས་ཡུལ་འཕྲལ་ལྟས་ལེགས་པ་མང་དུ་འདུག་ན་ཡང་རྒྱལ་བའི་ལུང་བསྟན་དང༌། 

རྒྱལ་སྲས་ལ་སྔར་རྒྱལ་གྱི་ལྷ་མོ་བླ་མཚོར་གཟིགས་སྣང་བྱུང་བ་དང་བསྟུན་ད་ལྟའི་གནས་དེར་

དགོན་འདེབས་པར་ཐག་བཅད། རབ་བྱུང་༡༠ པའི་ཤིང་འབྲུག་ལོའ་ིནག་ཟླའི་ཚེས་ལ་རྒྱལ་སྲས་

རིན་པོ་ཆེ་དང༌། སུམ་པ་སློབ་དཔོན་པ་སོགས་ཀྱིས་བཀྲ་ཤིས་གསོ་སྦྱོང་མཛད། གཟིམ་ཁང་དང༌། 

གྲྭ་ཤག་བརྒྱ་ལྷག །སེ་ཚ་འབུལ་དཔོན་གྱིས་སྦྱིན་བདག་བྱས། འདུ་ཁང་ཉིས་ཐོག་རུང་ཁང་བཅས་

གྲུབ། ཧོའུ་འབུལ་དཔོན་པ་དགེ་བསྐོས་དང༌། ཧོ་རུ་དཀའ་བཅུ་རོ་ལངས་པ་དབུ་མཛད་དུ་བསྐོས། 

སུམ་པ་སློབ་དཔོན། ལྷ་པ་ཆོས་རྗེ་བཀྲ་ཤིས་རྒྱལ་མཚན། ཐུའུ་བཀྭན་དཔོན་རམས་པ། ལྔ་མཆོད་

འབུལ་དཔོན་ཤེས་རབ་གྲགས་སོགས་ཀྱིས་བགྲོ་གླེང་ཚུགས། ཤིང་སྦྲུལ་ཆོ་འཕྲུལ་སྨོན་ལམ་རྒྱལ་

སྲས་རང་གིས་བཏང༌། ཕྱག་ལེན་ཕལ་ཆེར་ཆོས་འཁོར་རྒྱལ་དང་མཐུན་པ་མཛད། ཆི་ཀྱ་དཔོན་

རྒན་གྱིས་འདུ་ཁང་རྒྱ་བསྐྱེད། རྒྱལ་སྲས་ཀྱིས་བྲག་མོ་རྒྱལ་གྱི་ལྷ་ཞོལ་ནས་དཔལ་མགོན་གྱི་ཞལ་

འབག་གཏེར་ནས་བཞེས། ལོ་སེམས་དཔའི་ལུང་བསྟན་དང་མཐུན་པར་རྣམ་སྲས་མདུང་དམར་

ཅན་ཆོས་སྐྱོང་དུ་བསྐོས། སྦས་ཡུལ་དཀར་པོ་ལྗོངས་ཀྱི་གནས་སྒོ་ཕྱེ། སྐུའི་བཀོད་པ་གསུམ་ཅིག་

ཆར་དུ་བསྟན། དགོན་པའི་ཉེ་འཁོར་དུ་ཆུ་མིག་འདྲེན་པ་སོགས་གྲུབ་རྟགས་མང་དུ་བསྟན། ལོ་

དྲུག་གི་བར་དུ་འཛིན་སྐྱོང་མཛད། ཉིད་ཀྱིས་མདོ་ཁམས་ཀྱི་ལོ་རྒྱུས་རྣམས་ཧྲིལ་གྱིས་དྲིལ་ན་ཤླཽ་

ཀ་གཅིག་པོ་འདིར་འདུས་ཞེས་ཉམས་དགའི་ཚིགས་བཅད་དུ།

ཁ་ལི་རྩ་བར་ཁུ་ཡུག་གེགས་སྙིར་ཚུད་གྲབས་མ་ཟོས་དཀོན་མཆོག་གིས། །

ཁ་ལི་རྩེ་མོའ་ིཁྱུང་ཆེན་གཤོག་ཡངས་ཁར་བཞག་མཐོན་པོར་ཐུགས་རྗེས་ཁྱེར། །

ཙོང་ཁའི་བྱ་ཚོགས་བསྟན་འགོྲའ་ིདཔལ་གྱུར་གེགས་ན་ིཀུན་གྱིས་མཆོད་བྱས་ཤིང༌། །

སོྤྲས་བྲལ་མཁའ་ལ་ཆོས་སོྒྲགས་གཤོག་འགོྲས་ད་ན་ིགར་ཡང་འགྱེད། །ཅེས་གསུངས།

གཞན་ཡང༌། དགནོ་འདིས་གཙོས་དངསོ་དང་བརྒྱུད་པས་དགནོ་ཆེན་བཅུ་གསུམ་དང༌། 

སྒྲུབ་སྡེ་བཅུ་གསུམ་བཙུགས་ཞེས་པ་ལས་གཤེགས་ལོ་མི་གསལ་ལོ། །

དེའི་སྤྲུལ་སྐུ་རྒྱལ་སྲས་བློ་བཟང་བསྟན་འཛིན་དྭགས་སྟོད་མགར་ཡུལ་དག་གསེབ་

འབྲས་སྤུངས་སྒོ་མང་ཆོས་འབྱུང་།

ཅེས་པར་འཁྲུངས། རབ་བྱུང་བཅུ་གཅིག་ཤིང་སྦྲུལ་༡༦༦༥ ལོར་༼དགོན་ལུང་དུ་༽ ཕེབས་ཏེ་

མགོན་ཁང་དུ་ལྷ་མོའ་ིཞལ་གཟིགས། རྒྱབ་རིའི་གཡས་ཟུར་གྱི་རྩེར་སྒྲོལ་མ་གཟིགས་པས་དེང་

སང་སྒྲོལ་མ་རིར་གྲགས། དེའི་ཉེ་འདབས་ནས་ཀརྨ་རོལ་པའི་རྡོ་རྗེའི་ཞབས་རྗེས་རྙེད། བྱང་ཆུབ་

གླིང་གི་བྲག་རི་དམར་པོ་གཅིག་གི་དཀྱིལ་དུ་ལྕམ་སྲིང་གཟིགས།  སྤྱན་འདྲེན་ཧཱུཾ་བརྡུང་མའི་

དབྱངས་མཛད།  ལྕང་སྐྱ་ངག་དབང་བློ་བཟང་ཆོས་ལྡན་གྱིས་ཀྱང་འདི་ཉིད་ཀྱི་དྲུང་ནས་ཆོས་

བཀའ་ཅི་རིགས་གསན། འནོ་དགའ་ལྡན་ཆོས་སྡིང་ཕྱིས་སེར་ཁྱིམ་པར་སོང་བ་རྗེ་འདིས་དགོན་

གཙང་ལ་གསར་དུ་བསྒྱུར་ཏེ་ཞལ་བདག་རྒྱལ་སྲས་སྐུ་ཕྲེང་ན་རིམ་གྱིས་མཛད།  དགུང་ལོ་ང་

དགུ་པར་གཤེགས་སོ། །

དེའི་སྤྲུལ་སྐུ་རྒྱལ་སྲས་འཇིགས་མེད་ཡེ་ཤེས་གྲགས་པ། རྗེ་འདི་ནི་འལོ་དགའ་ལྷ་ལུང་

རྙིང་པར་རབ་བྱུང་བཅུ་གཉིས་མེ་བྱི་ཕྱི་ལོ་༡༦༩༦ ལོར་སྐུ་འཁྲུངས། དགུང་ལོ་བཞི་ལ་འནོ་ཆོས་

སྡིངས་ངེས་གསང་དར་རྒྱས་གླིང་དུ་གདན་དྲངས། དེའི་ལོར་༸རྒྱལ་དབང་ཚངས་དབྱངས་རྒྱ་

མཚོར་དབུ་སྐྲའི་གཙུག་ཕུད་ཕུལ། མཚན་བླ་ོབཟང་ངག་དབང་འཇིགས་མེད་ཅེས་བསྩལ། མཁས་

གྲུབ་བསྟན་དར་བའི་སྐུ་སྐྱེ་མདོ་སྨད་པ་དགེ་སློང་ངག་དབང་རབ་བརྟན་དགེ་རྒན་དུ་བསྟེན་

ནས་ཡི་གེ་འབྲི་ཀློག །ཆོས་སྤྱོད། རྒྱན་འཇུག་སྔགས་སྐོར་བཅས་གསན་བཞེས་མཛད། དགུང་ལོ་

བརྒྱད་ལ་འནོ་མངའ་རིས་གྲྭ་ཚང་དུ་ཆོས་ཞུགས་མཛད། བསྡུས་གྲྭ་དང་ཚད་མ་སོགས་ལ་གསན་

སྦྱངོ་གནང་། དགུང་ལ་ོབཅུ་བཞི་ལ་འབྲས་སྤུངས་སྒ་ོམང་དུ་ཆསོ་ཞུགས་མཛད་ནས་གཞུང་ཆེན་

ལ་སློབ་གཉེར་དང་། དགུང་ལོ་བཅོ་བརྒྱད་ལ་པཎ་ཆེན་བློ་བཟང་ཡེ་ཤེས་མཇལ་བར་བཀྲ་ཤིས་

ལྷུན་པོར་ཕེབས། དགུང་ལོ་ཉི་ཤ ་ལ་པཎ་ཆེན་རིན་པོ་ཆེའི་དྲུང་དུ་བསྙེན་རྫོགས་བསྒྲུབས། དགུང་

ལོ་ཉེར་བཞི་ལ་ངེས་གསང་དར་རྒྱས་གླིང་དུ་ཕེབས་ནས་སྨན་དང་རྩིས། དཀྱིལ་འཁོར་གྱི་ཐིག་

རྩ་སོགས་གསན་སྦྱོང་མཛད། དགུང་ལོ་སོ་གསུམ་ལ་༸རྒྱལ་དབང་བསྐལ་བཟང་རྒྱ་མཚོ་མདོ་

སྨད་དུ་ཕེབས་ཤ ལ་སྨོན་ལམ་གྱི་ཚོགས་དབུར་ལོ་བརྒྱད་རིང་ཕེབས།  རྗེ་འདིས་༸རྒྱལ་དབང་

བསྐལ་བཟང་རྒྱ་མཚོ་དང་།  དུས་འཁོར་བ་ཡོན་ཏན་དར་རྒྱས།  རྗེ་ཀུན་དགའ་ལེགས་འབྱུང་

སོགས་བསྟེན་ནས་མདོ་སྔགས་ཀྱི་ཆོས་མང་དུ་གསན།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསུང་རྩོམ་ཡང་རང་ལ་གྲོས་འདེབས་དང་སྙན་བསྐུལ་གྱི་རིམ་པ་ཞེས་པ་དང་།  རྗེ་

བཙུན་སྒྲོལ་དཀར་ལ་བརྟེན་པའི་བརྟན་བཞུགས་དང་དེའི་བླ་བརྒྱུད་གསོལ་འདེབས་སྨོན་ལམ་

ཤིས་བརྗོད།  ལྷོ་སྒོའ་ིཆོ་ག  །དཔལ་སྣར་ཐང་།  རྭ་སྒྲེང་།  དགོན་ལུང་བྱམས་པ་གླིང་དགོན་མ་

ལག་བཅས་ཀྱི་བཅའ་ཡིག  །སྤྱན་རས་གཟིགས་ཕྱག་སྟོང་སྤྱན་སྟོང་གི་ཆོ་ག་སོགས་དུ་མ་མཛད། 

དགུང་ལོ་ང་གཉིས་ལ་རྒྱུད་གྲྭར་ཞུགས། སྐུ་ཚེ་གང་པོར་ཆོས་འཁོར་རྒྱ་ཆེར་བསྐོར་ནས་དགུང་

ལོ་ང་ལྔ་ལ་ཕེབས་པ་རབ་བྱུང་བཅུ་གསུམ་པའི་ལྕགས་རྟ་ཕྱི་ལོ་༡༧༥༠ ལོར་སྐུ་གཤེགས། དགུང་

ལོ་ཞེ་བརྒྱད་པར་གཤེགས་ཟེར་བའང་སྣང་།

དེའི་སྤྲུལ་སྐུ་རྒྱལ་སྲས་སྐལ་བཟང་ཐུབ་བསྟན་འཇིགས་མེད་རྒྱ་མཚོ། རྗེ་འདི་ནི་དབུས་

སྟོད་ལ་མོར་ཡབ་ཆོས་རྗེ་བསོད་ནམས་དབང་འདུས་དང༌། ཡུམ་ཉི་མ་བདེ་སྐྱིད་གཉིས་ཀྱི་སྲས་

སུ་རབ་བྱུང་བཅུ་གཉིས་པའི་ཆུ་ཕག་ཕྱི་ལོ་༡༧༤༣ ལོར་སྐུ་འཁྲུངས། དགུང་ལོ་བཞི་ལ་འནོ་ངེས་

གསང་དར་རྒྱས་གླིང་དུ་གདན་དྲངས།  དགུང་ལོ་ལྔ་ལ་༸རྒྱལ་དབང་བསྐལ་བཟང་རྒྱ་མཚོའི་

དྲུང་དུ་གཙུག་ཕུད་ཕུལ།  མཚན་བསྐལ་བཟང་ཐུབ་བསྟན་འཇིགས་མེད་རྒྱ་མཚོ་ཞེས་གནང༌། 

དགེ་སློང་རྒྱ་མཚོ་རྡོ་རྗེ་བསྟེན་ནས་ཡི་གེ་འབྲི་ཀློག་དང་ཆོས་སྤྱོད་སོགས་གསན་སྦྱོང་མཛད། 

དགུང་ལོ་བཅུ་ལ་༸རྒྱལ་དབང་རིན་པོ་ཆེའི་དྲུང་དུ་རབ་བྱུང་བསྒྲུབས། དགོན་ལུང་དཀའ་བཅུ་

གྲགས་པ་ཡར་འཕེལ་བསྟེན་ནས་བསྡུས་གྲྭ་བློ་རྟགས་བཅས་གཞུང་ཆེན་ལ་སློབ་གཉེར་མཛད། 

དགུང་ལོ་བཅོ་ལྔའི་སྐབས་༸རྒྱལ་དབང་བསྐལ་བཟང་རྒྱ་མཚོ་སྐུ་གཤེགས། དགུང་ལོ་ཉི་ཤ ་ལ་

ཕུར་ལྕོག་ངག་དབང་བྱམས་པའི་དྲུང་དུ་བསྙེན་རྫོགས་བསྒྲུབས། དེའི་ལོར་༸རྒྱལ་དབང་འཇམ་

དཔལ་རྒྱ་མཚོ་གསེར་ཁྲི་མངའ་གསལོ་གྱི་མཛད་སྒརོ་ཕེབས། དགུང་ལ་ོཉེར་བཞི་ལ་ལྷ་ལྡན་སྨནོ་

ལམ་ཆེན་མོར་གྲྭ་སྐོར་དམ་བཅའ་མཛད། དགུང་ལོ་ཉེར་ལྔ་ལ་བཀྲ་ཤིས་ལྷུན་པོར་པཎ་ཆེན་རིན་

པ་ོཆེ་མཇལ་བར་ཕེབས། རྗེ་འདིས་ཕུར་ལྕགོ་ངག་དབང་བྱམས་པ། པཎ་ཆེན་དཔལ་ལྡན་ཡེ་ཤེས། 

ལྕང་སྐྱ་རལོ་པའི་རྡ་ོརྗེ་སགོས་བསྟེན་ནས་མད་ོསྔགས་ཀྱི་ཆསོ་མང་དུ་གསན། དགུང་ལ་ོཉེར་དྲུག་

ནས་ང་གསུམ་ཙམ་རིང་འནོ་ཕུར་སྒྲུབ་པ་ཉམས་ལེན་ལ་རྩེ་གཅིག་ཏུ་གཞལོ། ༸སྐྱབས་མགནོ་སྐུ་

ཕྲེང་དགུ་པ་ངག་དབང་ལུང་རྟོགས་རྒྱ་མཚོའི་ཡངོས་འཛིན་མཛད། ཁལ་ཁ་རྗེ་བཙུན་དམ་པ་སྐུ་

འབྲས་སྤུངས་སྒོ་མང་ཆོས་འབྱུང་།

ཕྲེང་བཞི་པ་བླ་ོབཟང་དགེ་ལེགས་རབ་རྒྱས་དབུས་ཕེབས་སྐབས། ལྷ་ོཁ་ནས་རྒྱལ་སྲས་འདི་ཉིད་

གདན་དྲངས་ཏེ་དགའ་ལྡན་སྙན་བརྒྱུད་ཀྱི་གདམས་ངག་བུམ་པ་གང་བོྱའ་ིཚུལ་དུ་གསན། གསུང་

རྩོམ་ཡང༌། ཡི་དམ་ལྷ་ཚོགས་ཀྱི་སྒྲུབ་ཐབས་རྗེས་གནང་ཚེ་སྒྲུབ་རབ་གནས་སྦྱིན་སྲེག་ཡུལ་ཁྲུས་

བསངས་མཆོད་སགོས་འདོད་དགུའི་ཆར་འབེབས་ཞེས་བྱ་བ་དང༌། སྡེབ་སྦྱོར་དང་དནྜིའི་གཞུང་

ལས་ལེའུ་གཉིས་པའི་དཔེར་བརྗོད་ཀུན་འཁོར་སྨན་བཤད་དབྱངས་འཆར་གསལ་བའི་སྒྲོན་མེ། 

མི་ཏྲ་བརྒྱ་རྩའི་དཀྱིལ་འཁོར་གྱི་མངོན་རྟོགས་བློ་གསལ་མགུལ་རྒྱན། འཕགས་པ་ཐུགས་རྗེ་ཆེན་

པོ་དཔལ་མོ་ལུགས་ཀྱི་དཀྱིལ་འཁོར་གྱི་ཆོ་གའི་ངག་འདོན་བདེ་ལེགས་ཀུན་འབྱུང་གི་དགོངས་

པ་རབ་གསལ་སོགས་པོད་འབྲིང་གསུམ་ཙམ་མཛད། མཐར་དགུང་ལོ་རེ་དགུ་ལ་ཕེབས་པ་རབ་

བྱུང་བཅུ་བཞི་པ་ལྕགས་ལུག་ཕྱི་ལོ་༡༨༡༡ ལོར་གཤེགས།

དེའི་ཡང་སྲིད། དགོས་གནས་ཁམས་ནག་ཤདོ་དང་དཔའ་ཤདོ་བཅས་སུ་ཁག་རེ་བྱུང་བ་

ཆུ་བྱ་ཕྱི་ལ་ོ༡༨༡༣ ཟླ་༡༡ ཚེས་༣ ཉིན་གསེར་བུམ་དུ་བརྟག་པ་གནང་བར། དགོས་གནས་གཉིས་པ་

དཔའ་ཤོད་ཁོངས་དབང་རྒྱལ་གྱི་བུ་རྡོ་རྗེ་ཟེར་བར་ངེས། མཚན་ལ་ངག་དབང་བློ་བཟང་ཐོགས་

མེད་བསྟན་འཛིན་རྒྱ་མཚོ་ཞེས་གསལོ། རྟ་ཚག་སྐུ་ཕྲེང་བཅུ་པ་རྗེ་བཙུན་ངག་དབང་དཔལ་ལྡན་

ཆོས་ཀྱི་རྒྱལ་མཚན་༡༨༥༥-༡༨༨༦ གྱིས་རྒྱལ་སྲས་འདི་ཉིད་ཀྱི་དྲུང་ནས་བསྙེན་རྫོགས་ཀྱི་སྡོམ་པ་

བཞེས་སྐོར་དེ་ཉིད་ཀྱི་རྣམ་ཐར་ན་གསལ། གཤེགས་ལོ་མི་གསལ།

༼གུང་རུ་མཁན་ཆེན་བསྟན་པ་ཆོས་འཕེལ་༡༨༤༠-༡༩༠༨ གྱི་སློབ་མའི་ནང་རྒྱལ་སྲས་

སྐུ་ཕྲེང་སྔ་ཕྱི་གཉིས་ཞེས་བྱུང་བ་ལས་མཚན་མི་གསལ་བས་འདི་བར་སྐུ་ཕྲེང་དུ་ཡོད་གཞན་

ལས་བཙལ་བར་བྱའ།ོ །༽

དེའི་སྤྲུལ་སྐུ་རྒྱལ་སྲས་ངག་དབང་བློ་བཟང་ལེགས་བཤད་སྒྲོན་མེ་ཞུ་བ་ད་ལྟ་ལྷ་སར་

འཚོ་ཞིང་གཞེས་པ་འདི་ཉིད། ཕྱི་ལ་ོ༡༩༥༩ དུས་འགྱུར་སྐབས་སྒ་ོམང་གྲྭ་ཚང་ནང་ཡངོས་ཀྱི་དགེ་

བའི་བཤེས་གཉེན་ཆེན་པོ་ཧར་གདོང་དགེ་བཤེས་འདོ་ཟེར་ཆོས་གྲགས་ཡོངས་འཛིན་དུ་བསྟེན་

ནས་ཕལ་ཆེར་འཛིན་གྲྭ་མཛོད་ཙམ་ལ་སློབ་གཉེར་མཛད་བཞིན་པའི་སྐབས་ལགས་ཀྱང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཛད་རྣམ་ལག་ཏུ་མ་སོན་པས་འལོ་ཚོད་ཀྱིས་འབྲི་མ་ནུས་སོ།  །༼བོད་ཀྱི་སྤྲུལ་སྐུ་རྣམ་གསུམ་

གྲས་ལ་འནོ་རྒྱལ་སྲས་སྤྲུལ་སྐུ་དང་། ལོ་སེམས་དཔའ་སྤྲུལ་སྐུ་གཉིས་སྨོས་མེད་ཐོག  །དེའི་སྟེང་

དུ་སླེ་ལུང་རྗེ་དྲུང་སྤྲུལ་སྐུ་དང་། སེ་ར་འཇོག་པོ་སྤྲུལ་སྐུ། སྐྱོར་ལུང་མངའ་རིས་སྤྲུལ་སྐུ་བཅས་སོ་

སོར་འདྲེན་ཚུལ་མི་མཐུན་པ་སྣང་།༽

མཁས་ཤིང་གྲུབ་པའི་དབང་ཕྱུག་ཆེན་པོ་ལྕང་སྐྱ་རིན་པོ་ཆེའི་སྐུ་ཕྲེང་

རིམ་བྱོན་གྱི་རྣམ་པར་ཐར་པ་མདོར་བསྡུས་སུ་བཀོད་པ་བཞུགས་

སོ། །

ཞྭ་སེར་ཅོད་པན་འཆང་བའི་རིང་ལུགས་པ་ཆེན་པོ་མཁས་ཤིང་གྲུབ་པའི་དབང་ཕྱུག་

ལྕང་སྐྱ་རིན་པོ་ཆེ་མཆོག་ནི།  རྒྱ་གར་འཕགས་པའི་ཡུལ་དུ་སྟོན་པ་ཐུབ་པའི་དབང་པོའ་ིསྤྱན་

སྔར་དགྲ་བཅོམ་པ་ཙུནྡ་དང་།  ཀླུ་སྒྲུབ་སྲས་ཀྱི་ཐུ་བོ་སློབ་དཔོན་ཤཱཀྱ་བཤེས་གཉེན།  དརཔན་

ཨཱཙརྱ་ཆེན་པོ་སོགས་སུ་སྐུའི་སྐྱེ་བ་བཞེས་ཤིང་། བོད་གངས་ཅན་གྱི་ལྗོངས་སུ་ཡང་སྐད་གཉིས་

སྨྲ་བའི་ཁྱུ་མཆོག་ལོ་ཙཱ་བ་ཆེན་པོ་སྐ་བ་དཔལ་བརྩེགས། གསང་བདག་སྤྲུལ་བའི་ཟློས་གར་རྗེ་

སྒྲོ་ཕུག་པ། སྤྱན་རས་གཟིགས་དབང་སི་སི་རི་བ། དགེ་བཤེས་གླང་རི་ཐང་པ་རྡོ་རྗེ་སེངྒེ༌། འགྲོ་

མགོན་ཆོས་རྒྱལ་འཕགས་པ་བློ་གྲོས་རྒྱལ་མཚན། བླ་མ་དམ་པ་བསོད་ནམས་རྒྱལ་མཚན། རྒྱལ་

བ་ཙོང་ཁ་པ་ཆེན་པའོ་ིཐུགས་སྲས་བྱམས་ཆེན་ཆསོ་རྗེ་ཤཱཀྱ་ཡེ་ཤེས། སེ་ར་རྗེ་བཙུན་ཆསོ་ཀྱི་རྒྱལ་

མཚན།  འཁོན་སྟོན་དཔལ་འབོྱར་ལྷུན་གྲུབ་བཅས་ཀྱི་སྐུའི་སྐྱེ་བ་བཞེས་ཏེ་བསྟན་འགྲོའ་ིདོན་

རླབས་ཆེན་མཛད་པར་སྣང་མཐའི་སྒྱུ་འཕྲུལ་པཎ་ཆེན་བླ་ོབཟང་དཔལ་ལྡན་ཡེ་ཤེས་ཀྱིས་མཛད་

པའི་འཁྲུངས་རབས་གསོལ་འདེབས་དང་། རྗེ་འཇམ་དབྱངས་བཞད་པ་དཀོན་མཆོག་འཇིགས་

མེད་དབང་པོས་མཛད་པའི་འཁྲུངས་རབས་རྟོགས་བརྗོད། ཐུའུ་བཀྭན་རིན་པོ་ཆེ་བློ་བཟང་ཆོས་

ཀྱི་ཉི་མས་མཛད་པའི་རྗེ་རོལ་བའི་རྡ་ོརྗེའི་རྣམ་ཐར་རྒྱས་པ་སོགས་ཚད་མར་གྱུར་པའི་ལུང་ལས་

འབྱུང་ཞིང་། གཞན་ཡང་། ཕྱི་དར་བསྟན་པའི་གསལ་བྱེད་བླ་ཆེན་དགོངས་པ་རབ་གསལ་དང་། 

འབྲས་སྤུངས་སྒོ་མང་ཆོས་འབྱུང་།

སྒྲ་བསྒྱུར་མར་པ་ལོ་ཙཱ་ཆོས་ཀྱི་བློ་གྲོས། གཙང་སྨྱོན་ཧེ་རུ་ཀ་རུས་པའི་རྒྱན་ཅན་བཅས་ཀྱི་སྐུའི་

སྐྱེ་བ་ཡིན་ཚུལ་ཐུའུ་བཀྭན་རིན་པོ་ཆེས་མཛད་པའི་རྣམ་ཐར་དགེ་ལྡན་བསྟན་པའི་མཛེས་རྒྱན་

དུ་ལུང་རིགས་རྣམ་དག་གིས་ཡིད་ཆེས་འཕེར་ངེས་སུ་བསྒྲུབས་ཡོད་དོ། །

༸སྐུ་ཕྲེང་དང་པོ་རྗེ་ལྕང་སྐྱ་གྲགས་པ་འོད་ཟེར།

སྐུ་ཕྲེང་དང་པོ་ཆོས་ཀྱི་རྗེ་ལྕང་སྐྱ་གྲགས་པ་འདོ་ཟེར་ནི། མདོ་སྨད་ཙོང་ཁའི་ཡུལ་གྱི་

ཧུ་ལན་ནུ་ར་ཞེས་པའི་ལུང་བའི་མདོར་ཉེ་བར། ལྕང་སྐྱ་ཟེར་བའི་གྲོང་ཚོ་ཆེ་ཆུང་འཚམ་པ་ཞིག་

ཡོད་པ་དེར་སྐུའི་སྐྱེ་བ་བཞེས། ལྟེ་ཁྲག་འཕོ་སར་ཤ ག་སྡོང་ཞིག་སྐྱེས་པ་ལྕང་སྐྱ ་ཤ ག་པ་ཞེས་དེང་

སང་ཡང་མཇལ་རྒྱུ་ཡོད། གཞོན་ནུ་ནས་བསྟན་པའི་སྒོར་ཞུགས་ཏེ་ཆོས་སྡེ་ཆེན་པོ་དགོན་ལུང་

བྱམས་པ་གླིང་དུ་ཆོས་གྲྭར་ཞུགས། སུམ་པ་སློབ་དཔོན་དམ་ཆོས་རྒྱ་མཚོ་བསྟེན་ནས་ལོ་འགའི་

རིང་མཚན་ཉིད་ཕྱགོས་ལ་ཐསོ་བསམ་མཛད། དེ་རྗེས་དབུས་སུ་ཕེབས་ནས་འབྲས་སྤུངས་དཔལ་

ལྡན་བཀྲ་ཤིས་སྒོ་མང་གི་ཆོས་གྲྭར་ཞུགས་ཏེ་དབུ་ཕར་འདུལ་མཛོད་སོགས་ལ་གསན་སྦྱོང་ཚུལ་

མཐུན་མཛད་ནས། ངམ་རིང་ཆོས་སྡེ་ཆེན་པོར་གྲྭ་སྐོར་མཛད། བཤད་པ་དམ་བཅའ་ཁས་ལེན་

སོགས་ཕུལ་དུ་བྱུང་བའི་སྒོ་ནས་རབ་འབྱམས་པའི་མཚན་གསོལ། བསླབ་ཚུགས་ཤིན་ཏུ་བཙུན་

པས་ལྟག་སྒོའ་ིདགེ་སློང་ཞེས་ཚུལ་ཁྲིམས་རྣམ་པར་དག་པའི་ཚད་དུ་བྱེད་པ་འཕགས་པ་ཉེ་བར་

འཁོར་ལྟ་བུ་བྱུང་། དབུས་ནས་རང་ཡུལ་དུ་བྱོན་ཏེ་དགོན་ལུང་ཏུ་ཕེབས། སུམ་པ་སློབ་དཔོན་རྗེ་

འདིའི་སྐུ་ཡོན་ཀུན་སྤྱོད་སོགས་ལ་ཐུགས་ཤིན་ཏུ་དགྱེས་ནས་མཚན་ཉིད་ཀྱི་བརྩི་བཞག་གཏོང་

བའི་སློབ་དཔོན་དུ་བསྐོས།  བར་སྐབས་ཤིག་དབེན་གནས་རི་བོ་ཏན་ཏིག་ཏུ་བྱོན་ནས་ཐུགས་

དམ་ཟབ་མོའ་ིརྣལ་འབོྱར་ལ་རྩེ་གཅིག་ཏུ་བརྩོན་པར་མཛད་པས།  རྟོགས་པ་ཁྱད་པར་ཅན་

ཐུགས་རྒྱུད་ལ་འཁྲུངས། ཐང་རིང་ཐར་བ་གླིང་ནས་འཆད་ཉན་གསར་འཛུགས་ཀྱི་སློབ་དཔོན་

ཏུ་གདན་དྲངས་པ་ལྟར།  དེར་བྱོན་ཏེ་འཆད་ཉན་གསར་དུ་བཙུགས་ནས་བློ་གསལ་རྣམས་ལ་

ལེགས་བཤད་ཀྱི་དགའ་སྟནོ་སྩལོ་བར་མཛད། དགནོ་ལུང་བ་རྣམས་ཀྱིས་སླར་ཡང་གདན་དྲངས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པ་ལྟར་བྱོན་ནས་མཚན་ཉིད་ཀྱི་བླ་མར་བཞུགས་ཏེ་འཆད་ཉན་ཤིན་ཏུ་འཕེལ་བར་མཛད། དོན་

གཉེར་ཅན་དུ་མ་ལ་དབང་རྗེས་གནང་། ལུང་ཁྲིད་མན་ངག་སོགས་འདོད་མོས་བཞིན་བསྩལ་

ཏེ་བསྟན་འགྲོའ་ིམཛད་པ་རྣམས་མཐར་ཕྱིན་པ་ན་དག་པའི་ཞིང་དུ་གཤེགས་པའི་ཚུལ་བསྟན་

ཏོ། །འཁྲུངས་འདས་ཀྱི་ལོ་ཚིགས་མ་ངེས་སོ། །

༸སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན།

སྐུ་ཕྲེང་གཉིས་པ་རྗེ་ངག་དབང་བློ་བཟང་ཆོས་ལྡན་དཔལ་བཟང་པོ་ནི། མདོ་སྨད་ཙོང་

ཁའི་ཡུལ་གཡི་དགེ་ཞེས་བྱ་བའི་ས་ཆར་རྟ་ཕྱུག་ཏུ་གྲགས་པའི་གྲོང་དུ་ཡབ་ཁེ་བ་ཅང་ཨེ་ཧར་

དང་། ཡུམ་ཐར་མོ་མཚོ་གཉིས་ཀྱི་སྲས་སུ་རབ་བྱུང་བཅུ་གཅིག་པའི་ཆུ་རྟ། ཕྱི་ལོ་༡༦༤༢ ལོའ་ི

ཟླ་བ་བཅུ་གཅིག་པའི་ཚེས་བཅུའི་དགོང་མོ་མཚན་ཕྱེད་ལ་སྐུ་བལྟམས། ལྷུམས་སུ་ཞུགས་པའི་

ཚེ་ཡུམ་གྱི་མནལ་ལམ་དུ་ཉི་མའི་དཀྱིལ་འཁོར་ས་ནས་རྙེད་པ་སོགས་རྨི་ལྟས་ཡ་མཚན་པ་མང་

དུ་བྱུང་། ལོ་ཁ་ཤས་ལོན་པ་ན་ང་ལྕང་སྐྱ་བླ་མ་ཡིན། ང་ལ་གྲྭ་པ་དང་རྟེན་གསུམ་འདི་དང་འདི་

ལྟ་བུ་ཡོད་སོགས་ཀྱི་གསུང་མང་པོ་གནང་། ཡབ་ཡུམ་གཉིས་ཀྱིས་དེ་སྐད་མ་ཟེར་ཅེས་བཀག་

པས་རྐྱེན་བྱས་ནས་གསུང་མི་འབྱོན་པའི་ཚུལ་མཛད་དེ་ལྐུགས་པ་ལྟ་བུར་བཞུགས།  དེ་ནས་

ཡབ་ཡུམ་གཉིས་ཐུགས་མ་བདེ་བར་ལྐུགས་ཁ་འབྱེད་པའི་ཐབས་དང་རིམ་གྲོ་མང་དུ་བྱས་པས་

ཅང་མ་ཕན་པར་ལུས་བསྒྱུར་ཏེ་དགེ་བསྙེན་དུ་བསྒྲུབས་ནས་མཚན་ལ་དགེ་འདུན་སྐྱབས་ཞེས་

བཏགས་པས་རིམ་གྱིས་སྨྲ་ཐུབ་པར་གྱུར།  དེ་ནས་ཡི་གེ་འབྲི་ཀློག་ཆོས་ཉན་བཤད་སོགས་ཀྱི་

སྐུ་རྩེད་མཛད་པ་ཐང་རིང་ཁྲི་པ་ལྡན་མ་གྲུབ་ཆེན་ཚུལ་ཁྲིམས་རྒྱ་མཚོས་གསན་ནས་བུ་ཆུང་

ཁྲིད་ཤོག་གསུངས་པ་ལྟར་སྐུ་མདུན་དུ་མཇལ་བར་བྱོན་པས་ཞྭ་སྣམ་དང་གཟན་ལ་སོགས་པའི་

གནང་སྦྱིན་བསྩལ་ཏེ་རྟེན་འབྲེལ་བསྒྲིགས། དེ་ནས་ལྕང་སྐྱ་བླ་མའི་དབོན་པོ་སོགས་ཀྱིས་ཐོས་

ནས་བླ་མ་གོང་མའི་ཡོ་བྱད་འགའ་ཞིག་ངོས་འཛིན་མཛད་བཅུག་པར་ངོས་འཛིན་འཁྲུལ་མེད་

བྱུང་།  པཎ་ཆེན་རིན་པོ་ཆེར་ཞུས་པས་ཆོས་རྗེ་གྲགས་པ་འདོ་ཟེར་གྱི་སྐུ་སྐྱེ་འཁྲུལ་མེད་ཡིན་

འབྲས་སྤུངས་སྒོ་མང་ཆོས་འབྱུང་།

ཚུལ་གྱི་བཀའ་ལུང་གསལ་བོ་བསྩལ། དགུང་ལོ་ལྔ་པར་ཐང་རིང་ཐར་པ་གླིང་དུ་གདན་དྲངས་

ནས་བཞུགས་སུ་བཅུག །ལྡན་མ་གྲུབ་ཆེན་ཚུལ་ཁྲིམས་རྒྱ་མཚོ། ཁྲི་ཐོག་པ་ཕུན་ཚོགས་བཟང་པོ་

གཉིས་ཀྱི་དྲུང་དུ་རབ་ཏུ་བྱུང་ནས་མཚན་བསྟན་འཛིན་ལེགས་བཤད་རྒྱ་མཚོར་གསོལ། ཡི་གེ་

འབྲི་ཀློག་དང་ཆོས་སྤྱོད་ཀྱི་རིགས་རྣམས་ཐུགས་སུ་ཆུད་པར་མཛད། དགུང་ལོ་དགུ་པར་དགོན་

ལུང་དུ་གདན་དྲངས། དགུང་ལོ་བཅུ་གཅིག་པར་ཙོང་ཁའི་སྟོད་སྐར་མའི་ཐང་ཆེན་དུ་༸རྒྱལ་

དབང་ལྔ་པ་ཆེན་མོ་པེ་ཅིང་དུ་ཕེབས་པའི་ལམ་བར་དུ་མཇལ་ཏེ། དགེ་བསྙེན་དང་རབ་བྱུང་གི་

སྡོམ་པ་བཞེས། ཐུགས་རྗེ་ཆེན་པོའ་ིརྗེས་གནང་ཡང་གསན། དགེ་བའི་བཤེས་གཉེན་ལྡན་ཆུང་

འདོ་ཟེར་བཀྲ་ཤིས་ཀྱི་དྲུང་དུ་འཇིགས་བྱེད་ཀྱི་དབང་དང་།  ཡི་དམ་གྱི་ལྷ་དུ་མའི་རྗེས་གནང་

སོགས་གསན། དགོན་ལུང་ཆོས་གྲྭར་ཞུགས་ཏེ་རིགས་ལམ་ལ་སྦྱངས།

དགུང་ལོ་ཉི་ཤ ་པར་དབུས་སུ་བྱོན། ཐམས་ཅད་མཁྱེན་པ་ལྔ་པ་ཆེན་མོ་ལས་དགེ་ཚུལ་

གྱི་སྡོམ་པ་བཞེས། མཚན་ལ་ངག་དབང་བློ་བཟང་ཆོས་ལྡན་ཞེས་བཏགས། དེ་ནས་ལྷོ་ཁར་འནོ་

མངའ་རིས་གྲྭ་ཚང་དུ་རྒྱལ་སྲས་རིན་པོ་ཆེ་བློ་བཟང་བསྟན་འཛིན་མཇལ་ཏེ་ཆོས་བཀའ་ཅི་

རིགས་གསན། ཚུར་འབྱོན་ཁར་རྒྱལ་སྲས་རིན་པོ་ཆེ་ནས་ཐུགས་གཉེར་ཇི་ལྟར་མཛད་ཚུལ་གྱི་

ཞལ་ཏ་ཞིབ་པར་བསྩལ།  དེ་ནས་བཀྲ་ཤིས་ལྷུན་པོར་པཎ་ཆེན་བློ་བཟང་ཆོས་རྒྱན་གྱི་དྲུང་དུ་

མཇལ།  དེ་ནས་དབུས་སུ་བོྱན་ཏེ་དགུན་ཆོས་ཆེན་མོར་དཔལ་ལྡན་བཀྲ་ཤིས་སྒོ་མང་གྲྭ་ཚང་

གི་ཆོས་གྲྭར་ཞུགས།  དཔོན་སློབ་འཕྲིན་ལས་ལྷུན་གྲུབ་པའི་དྲུང་དུ་ལོ་གསུམ་རིང་ཕར་ཕྱིན་

ཡོངས་རྫོགས་གསན་པས་ཤེར་ཕྱིན་གྱི་དགོངས་དོན་སྨྲ་བ་ལ་འགྲན་ཟླ་མེད་པའི་མཁས་པ་ཆེན་

པོར་གྱུར། དགུང་ལོ་ཉེར་གསུམ་པར་རྒྱལ་དབང་ལྔ་པའི་དྲུང་དུ་བསྙེན་རྫོགས་ཀྱི་སྡོམ་པ་བཞེས། 

དགུང་ལོ་ཉེར་བཞི་པར་འཇམ་མགོན་ངག་དབང་བློ་གྲོས་རྒྱ་མཚོ་དཔལ་ལྡན་བཀྲ་ཤིས་སྒོ་མང་

གྲྭ་ཚང་གི་འཆད་ཉན་པར་བོྱན་པའི་དྲུང་དུ་དབུ་མ།  མཛོད་འདུལ་རྣམས་ལོ་བརྒྱད་ཀྱི་རིང་

གསན་ནས་རྫོགས་པར་མཛད།  དགུང་ལོ་ཉེར་བདུན་པར་འབྲས་སྤུངས་སུ་གླིང་བསྲེ་དཀའ་

བཅུའི་མཚན་བཏགས་བཞེས།  དགུང་ལོ་ཉེར་དགུ་པར་ལྷ་ལྡན་སྨོན་ལམ་ཆེན་མོར་གྲྭ་སྐོར་

མཛད།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དགུང་ལོ་སོ་གཉིས་པར་སྒོ་མང་དཔོན་སློབ་བློ་གྲོས་རྒྱ་མཚོ་དཔལ་ལྡན་སྨད་རྒྱུད་གྲྭ་

ཚང་གི་ཆོས་ཁྲིར་བྱོན་པའི་ཞབས་ཞུར་ཕེབས། དགུང་ལོ་སོ་གསུམ་པར་ཤར་རྩེ་བླ་མ་བློ་བཟང་

པདྨ་དང་། སྔགས་པ་དཔོན་སློབ་དགེ་འདུན་དོན་གྲུབ་ཀྱི་མདུན་ནས་ཟབ་ཆོས་མཐའ་ཡས་པ་

གསན།  དེ་རྗེས་ཤིང་ཡོས་ལོར་སླར་ཡང་གཙང་དུ་བྱོན་ནས་པཎ་ཆེན་བློ་བཟང་ཆོས་རྒྱན་གྱི་

ཡང་སྲིད་དང་མཇལ།  ཤར་རྩེ་མཁན་པོ་བློ་བཟང་པདྨ་ལ་རྗེ་ཙོང་ཁ་པ་དང་།  པཎ་ཆེན་གོང་

མའི་གསུང་འབུམ་གྱི་ཁྲིད་ལུང་བཅས་ཞུས། དེ་རྗེས་སུའང་གཙང་དུ་ཐེངས་འགའ་ཕེབས་ཤིང་། 

པཎ་ཆེན་གོང་མའི་ཐུགས་སྲས་རྡོ་རྗེ་འཛིན་པ་དཀོན་མཆོག་རྒྱལ་མཚན་སོགས་མཁས་པ་མང་

པོ་སློབ་དཔོན་དུ་བསྟེན་ནས་མདོ་སྔགས་ཀྱི་གཞུང་རྣམས་ལ་སྦྱངས་པ་མཐར་ཕྱིན་མཛད་དེ་

མཁས་པ་ཆེན་པོར་གྱུར།

ས་ལུག་ལོར་བཙན་པོ་འཕྲིན་ལས་ལྷུན་གྲུབ་མདོ་སྨད་ནས་དབུས་སུ་ཕེབས་ཏེ་དོན་

གཉེར་བ་མང་པོར་རྡུལ་ཚོན་ལ་བརྟེན་ནས་གསང་འདུས་དབང་ཆེན་སྩོལ་སྐབས། རྗེ་འདི་དང་

ཀུན་མཁྱེན་འཇམ་དབྱངས་བཞད་པའི་རྡོ་རྗེ་རྣམ་གཉིས་ཀྱིས་ཞབས་ཞུ་ཞུས་ཏེ། དཀྱིལ་འཁོར་

བྲི་ཐིག  །རྡུལ་ཚོན་སོགས་སྦྱོར་དངོས་མཇུག་གསུམ་གྱི་ཕྱག་ལེན་མཐའ་དག་རྒྱུད་དང་གྲུབ་

ཆེན་གྱི་དགོངས་པ་ཇི་ལྟ་བ་བཞིན་དུ་མཛད་པས་གསང་སྔགས་ལ་མཁས་པའི་གྲགས་སྙན་ཐོབ། 

དཔོན་སློབ་འཕྲིན་ལས་ལྷུན་གྲུབ་པའི་དྲུང་དུ་འཇམ་དཔལ་ཞལ་ལུང་གི་དམར་ཁྲིད་གསན་ཏེ་

ཟིན་བྲིས་མཛད། རྒྱལ་དབང་ལྔ་པས་པཎ་ཆེན་མཆགོ་སྤྲུལ་རིན་པ་ོཆེར་ཟབ་རྒྱས་ཀྱི་བཀའ་ཆསོ་

མང་པོ་གནང་བའི་ཚེ། རྗེ་འདིས་ཁྲིད་ཀྱི་སྐྱོར་མགོ་གནང་སྟེ་གསུང་བཤད་དང་ཁྲིད་དམིགས་

མཐའ་དག་ལྷག་ལུས་མེད་པར་ཟིན་བྲིས་སུ་མཛད་པས་དེར་འཚོགས་པ་ཀུན་ཡི་རངས་པར་

གྱུར། གཞན་ཡང་རྗེ་ཕུན་ཚོགས་ལེགས་འབྱོར། བྱང་རྩེ་མཁན་རིན་པོ་ཆེ་ངག་དབང་བློ་གྲོས་རྒྱ་

མཚོ། ཞྭ་ལུ་མཁན་ཆེན་འཇམ་དབྱངས་བསྟན་འཛིན་བཅས་ལས་ཀྱང་ཟབ་ཆོས་མང་པོ་གསན། 

ཞྭ་ལུ་མཁན་ཆེན་པས་ཚུར་ཡང་བདེ་མཆོག་ལུས་དཀྱིལ་ཀྱི་དབང་དང་། འགྲེལ་པ་བཞི་སྦྲགས་

ཀྱི་ལུང་ཞུ་བར་མཛད། ཁྱད་པར་དུ་ཁྱབ་བདག་སྲད་རྒྱུད་རྡོ་རྗེ་འཆང་དཀོན་མཆོག་ཡར་འཕེལ་

བའི་དྲུང་ལས་གསང་འདུས་དང་འཇིགས་བྱེད་ཀྱི་དབང་ཆེན།  དེ་གཉིས་ཀྱི་བསྐྱེད་རྫོགས་ཀྱི་

འབྲས་སྤུངས་སྒོ་མང་ཆོས་འབྱུང་།

ཁྲིད་སོགས་ཟབ་རྒྱས་ཀྱི་གདམས་པ་མང་དུ་གསན།  སྲད་རྒྱུད་དཀོན་མཆོག་ཡར་འཕེལ་ལ་

འཁོར་གྱི་ཐ་མ་རོྡ་རྗེ་མཆེད་ལྔ་ཞེས་གྲགས་པ་ཡོད་པའི་གྲས་ལས་རྗེ་འདི་པ་བདེ་མཆོག་གི་

བཀའ་བབ་ཡིན་པར་རྗེ་ཤེས་རབ་རྒྱ་མཚོས་མཛད་པའི་བདེ་མཆོག་གི་བསྐྱེད་རྫོགས་ཁྲིད་ཡིག་

ལས་གསུངས། གཞན་ཡང་བླ་མ་དམ་པ་དུ་མ་ལས་ཆོས་བཀའ་མང་པོ་གསན་ཏེ་གདམས་པའི་

གཏེར་དུ་གྱུར།

དེ་ནས་མདོ་སྨད་དུ་ཕེབས་པར་ཉེ་བ་ན། ཀུན་མཁྱེན་འཇམ་དབྱངས་བཞད་པའི་རྡོ་རྗེ་

སོགས་སློབ་མའི་ཚོགས་མང་པོར་མདོ་སྡེ་རྒྱན་ལ་སོགས་པའི་ལུང་མང་པོ་གནང་སྟེ་རྟེན་འབྲེལ་

བསྒྲིགས། དགུང་ལོ་ཞེ་གཉིས་པ་ཆུ་མོ་ཕག་གི་ལོར་དགོན་ལུང་དགོན་གྱིས་བསུ་མ་མངགས་པ་

དང་ལྷན་ཅིག་ཏུ་མདོ་སྨད་དུ་ཕེབས། དགོན་ལུང་རི་ཁྲོད་བྱང་ཆུབ་གླིང་དུ་བཞུགས། ཕྱི་ལོར་

ཐང་རིང་དགོན་དང་སྐུ་འབུམ་སོགས་སུ་ཕེབས། དགུང་ལོ་ཞེ་དྲུག་པ་མེ་ཡོས་ལོ་གསར་སྐབས་

སྨོན་ལམ་ཆེན་མོ་འཚོགས་པ་དང་མན་ཇུ་གོང་མ་མཇལ་ཕྲད་ཆེད་དུ་པེ་ཅིང་ལ་ཁྲི་ཆེན་ངག་

དབང་བློ་གྲོས་རྒྱ་མཚོ་དང་མཉམ་དུ་ལན་གཉིས་ཕེབས།  ལན་དང་པོར་གོང་མས་གོས་དར་

སོགས་ཀྱི་གནང་སྦྱིན་ཕུལ་ཅིང་ཞལ་འདྲི་མཛད། ལན་གཉིས་པར་གོང་མར་དམ་པའི་ཆོས་ཀྱི་

འབེལ་གཏམ་མཛད། གོང་མས་ཐུགས་དགྱེས་པ་ཆེན་པོ་མཛད་ཅིང་མགུལ་དར་དང་། པེ་ཅིང་

དུ་བཞུགས་དགོས་ནན་ཏན་གསུངས་ཀྱང་དགོངས་པ་ནན་ཏན་གྱིས་ཞུས་ནས་ཁྲོལ།

ས་འབྲུག་ལརོ་མད་ོསྨད་དུ་ཕེབས་ནས་དགནོ་ལུང་གི་ཁྲི་པ་མཛད་དེ་ཆསོ་གྲྭ་པ་རྣམས་

ལ་སློབ་གཉེར་གྱི་རྟིང་བསྐུལ་དང་བརྩི་བཞག་ཆག་མེད་གནང་། གཞི་པ་རྣམས་ཀྱང་ལམ་རིམ་

ལ་ལྟ་རྟོག་བྱེད་དུ་བཅུག་སྟེ་ཐབས་མཁས་ཀྱི་མཛད་པའི་སྒོ་ནས་འཆད་ཉན་ཤིན་ཏུ་འཕེལ། ཐར་

ཤལ་ཆསོ་སྐྱངོ་རྒྱ་མཚོ། བདེ་ཆེན་དཔནོ་སླབོ་བླ་ོབཟང་བཀྲ་ཤིས། དཀའ་ཆེན་བླ་ོབཟང་དར་རྒྱས་

སོགས་བསྟན་འཛིན་གྱི་སྐྱེས་བུ་མང་པོར་དབང་ལུང་མན་ངག་གི་ཆོས་ཆར་ཕབ། ཆུ་སྤྲེལ་ལོར་

ཚོགས་པ་ཁྲིར་ཉེ་བར་རོྡ་རྗེ་འཕྲེང་བའི་དབང་གནང་།  དགུང་ལོ་ང་གཉིས་པ་ཆུ་མོ་བྱའི་ལོར་

སླར་ཡང་མན་ཇུའི་གངོ་མས། ངེད་ལ་ཡནོ་ཏན་ཆེན་པ་ོཡོད་པའི་བླ་མ་ཞིག་དགོས་བྱུང་བར། བླ་



- 516 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མ་རིན་པོ་ཆེ་དང་པཎ་ཆེན་རིན་པོ་ཆེ་རྣམ་པ་གཉིས་དགུང་ལོ་མཐོ་བས་གདན་མ་དྲངས། ཁྱོད་

རང་ཡོན་ཏན་ཆེན་པོ་ཡོད་པའི་བླ་མ་བཟང་པོ་ཞིག་ཡིན་འདུག་པས་འབོད་མཁན་བཏང་བ་

ལྟར་ཅིས་ཀྱང་ཕེབས་དགོས་ཞེས་གདན་དྲངས་པ་ལྟར་པེ་ཅིང་ཕོ་བྲང་དུ་ཕེབས་སྐབས་ཕོ་བྲང་

ནང་གི་བླ་མ་ཀུན་བསུ་བར་ཕེབས། ཕྱི་ལོའ་ིསྟོན་ཁར་རྗེ་བཙུན་དམ་པ་པེ་ཅིང་དུ་ཕེབས། ཁོང་

དང་ལྷན་དུ་དམ་པའི་ཆོས་ཀྱི་དགའ་སྟོན་རྒྱ་ཆེར་སྤེལ། དགུང་ལོ་ང་ལྔ་ཙམ་ལ་པེ་ཅིང་དུ་གསང་

བདེ་འཇིགས་གསུམ་གྱི་དབང་དང་རྗེས་གནང་། ཁྲིད་ལུང་། དགེ་བསྙེན་དང་རབ་བྱུང་གི་སྡོམ་

པ་འབོག་པ་སོགས་དམ་པའི་ཆོས་ཀྱི་སྦྱིན་པ་རྒྱ་ཆེར་བསྩལ། གོང་མས་དབུ་བླར་བཀུར།

དགུང་གྲངས་ང་དྲུག་པ་མེ་མོ་གླང་གི་ལོར་གོང་མས་མངགས་པ་ལྟར་ཛ་སག་དང་

མཉམ་དུ་མཁར་སྔོན་དང་ཟི་ལིང་སོགས་བརྒྱུད་ཡུལ་དབུས་ལྷ་ལྡན་དུ་ཕེབས།  རྒྱལ་དབང་

དྲུག་པ་རིན་པོ་ཆེ་ཚངས་དབྱངས་རྒྱ་མཚོར་མཇལ། པཎ་ཆེན་རིན་པོ་ཆེ་ལ་གོང་མས་ཕུལ་བའི་

མཆོད་རྫས་དང་གསེར་དངུལ་ཕུལ་ཅིང་ལན་ལྔ་མཇལ། སེ་འབྲས་དགེ་གསུམ་གྱི་དགེ་འདུན་

རྣམས་ལའང་མང་འགྱེད་སོགས་ཕུལ། ཀུན་མཁྱེན་འཇམ་དབྱངས་བཞད་པའི་རྡོ་རྗེ་སྐུ་ཞབས་

སུ་བཅར་བཞུགས་མཛད་ཅིང་སྐྱེས་ཆེན་དུ་མར་ཟབ་ཆོས་མང་དུ་གནང༌།

དགུང་ལོ་ང་བདུན་པར་སླར་རྒྱ་ནག་ཏུ་ཕེབས།  དགུང་ལོ་ང་དགུ་བར་རི་བོ་རྩེ་ལྔར་

མཆོད་མཇལ་དང་རི་སྐོར་ལ་ཕེབས་པའི་ཚེ།  ལྷོ་རི་དང་བྱང་རིའི་རྩེར་འཇའ་ཚོན་ཁ་དོག་སྣ་

ཚོགས་པ་དང་། ཤར་རི་དང་བྱང་རིའི་བར་དུ་འཇའ་ཚོན་ཁ་དགོ་སྣ་ལྔའི་གུར་ཁྱིམ་ཤིན་ཏུ་གསལ་

བ་ཞིག་གཟིགས་ཏེ་ཐུགས་འདུན་དྲག་པོས་སྤྱན་དམིགས་མཛད། ཞབས་ཕྱིར་ཡོད་པ་ཕལ་ཆེར་

གྱིས་ཀྱང་མཐོང་། ཤར་རིའི་རྩེར་མཆོད་མཇལ་གནང་དུས། དེ་ནས་འགོ་ཕྱོགས་སུ་གཟིགས་པ་

ན་སྤྲིན་དཀར་གསར་བས་ཡོངས་སུ་ཁྱབ་པའི་གཟིགས་སྣང་ཁྱད་པར་ཅན་བྱུང་བ་ཞབས་ཕྱི་

རྣམས་དང་། དེར་གནས་པའི་ཧྭ་ཤང་རྣམས་ཀྱིས་ཀྱང་མཐོང་ཞིང་རྒྱུས་ཡོད་རྣམས་ཀྱིས་ཤིན་ཏུ་

ཡ་མཚན་པར་བྱེད་ད།ོ །གནས་དེར་དད་ལྡན་མང་བརོ་ཆསོ་དང་ཟང་ཟིང་གི་གནང་སྦྱིན་བསྩལ། 

ལོ་འདིར་མཚོ་བདུན་དུ་དགོན་པ་གསར་རྒྱག་དང་སྐལ་ལྡན་རྣམས་ལ་བྱང་ཆུབ་ལམ་རིམ་ཆེན་

འབྲས་སྤུངས་སྒོ་མང་ཆོས་འབྱུང་།

པོའ་ིཟབ་ཁྲིད་སོགས་ཆོས་ཆར་ཕབ། དགུང་ལོ་རེ་ལྔ་པར་མན་ཇུ་གོང་མས་ཀོན་ཏིང་ཕུའུ་ཤན་

བཀྭང་ཙི་ཏཱ་ཀཽ་ཤྲི་ཞེས།  བོད་སྐད་དུ་བྱམས་བརྩེས་འགྲོ་བ་ཡོངས་ཀྱི་སྤྱི་བོ་ནས་དབང་བསྐུར་

བའི་ཀུན་མཁྱེན་བླ་མ་ཆེན་པོ་ཞེས་པའི་གཟེངས་བསྟོད་ཕུལ།

དགུང་གྲངས་དྲུག་ཅུ་རེ་དྲུག་ཏུ་ཕེབས་སྐབས།  གོང་མས་ཤིང་རྟ་སེར་པོ་དང་ཐམ་

ག །རིན་པོ་ཆེའི་རིགས་དང་གོས་དར་སོགས་གནང་སྦྱིན་གྱ་ནོམ་པ་ཕུལ་ཏེ། རང་དགོན་དགོན་

ལུང་དུ་ཆིབས་བསྒྱུར་གནང་། བཀྲ་ཤིས་འཁྱིལ་ནས་ཀུན་མཁྱེན་ཆེན་པོ་འཇམ་དབྱངས་བཞད་

པའི་རྡོ་རྗེ་མཇལ་བར་ཕེབས་པར་ཟབ་ཆོས་མང་པོ་གནང་།  དམ་པ་གཉིས་དགོངས་བཞེད་

གཅིག་ཏུ་དྲིལ་ཏེ་དགོན་ལུང་དུ་སྨད་རྒྱུད་པའི་ཕྱག་ལེན་ལྟར་གྱི་རྒྱུད་གྲྭ་གསར་འཛུགས་གནང་། 

གཞན་ཡང་། ཐུའུ་བཀྭན་ཞབས་དྲུང་རིན་པོ་ཆེ། གཡེར་གཤོང་སྔགས་རམས་པ་འཇམ་དབྱངས་

བློ་གྲོས། འདན་མ་ཞབས་དྲུང་། ལི་ཀྱ་ཆོས་རྗེ། དཀའ་ཆེན་བློ་བཟང་དར་རྒྱས་སོགས་བླ་མ་སྐུ་སྐྱེ་

བཀའ་རབ་འབྱམས་སོགས་དོན་གཉེར་ཅན་མང་པོར་བཀའ་ཆོས་མང་པོ་གནང་། དེ་ནས་སླར་

ཡང་པེ་ཅིང་དུ་ཕེབས།  ཆུ་ཕོ་འབྲུག་ལོར་རྗེ་འདིས་གཙོས་པའི་དགེ་འདུན་པ་བརྒྱ་རྩ་བརྒྱད་

ཀྱིས་མ་ཎི་བུམ་སྒྲུབ་མཛད་སྐབས་ནམ་མཁར་འཇའ་ཚོན་ཤར་བ་སོགས་རྟགས་མཚན་ལེགས་

པ་བྱུང་།  བུམ་པར་རིལ་བུ་ལྡུག་པ་དང་བུམ་པའི་ཁ་འབྱེད་པ་སོགས་མན་ཇུ་གོང་མས་མཛད། 

མཇུག་ཏུ་བུམ་པ་ཁ་ཕྱེ་བས་རིལ་བུ་ཕོར་པ་གསུམ་བཞི་ཙམ་འཕེལ་བ་གཟིགས་པས་མན་ཇུ་

གོང་མ་ཡང་ཡ་མཚན་པར་གྱུར། དགུང་ལོ་དོན་གསུམ་པ་ཤིང་རྟ་ཕྱི་ལོ་༡༧༡༤ ལོའ་ིཟླ་བ་ལྔ་པའི་

ཚེས་ལྔ་ལ་སྐུ་དྲང་པོར་བཞུགས་ཏེ་མྱ་ངན་ལས་འདས་པའི་ཚུལ་བསྟན་ཏོ།  །གསུང་འབུམ་པོ་ཏི་

ལྔ་བཞུགས་སོ། །

༸སྐུ་ཕྲེང་གསུམ་པ་ལྕང་སྐྱ་རོལ་པའི་རྡོ་རྗེ།

སྐུ་ཕྲེང་གསུམ་པ་མཁས་གྲུབ་ཆེན་པོ་ལྕང་སྐྱ་རོལ་པའི་རྡོ་རྗེའམ་ཡེ་ཤེས་བསྟན་པའི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྒྲོན་མེ་ནི། གངས་ལྗོངས་མདོ་སྨད་ཙོང་ཁའི་བྱང་ཕྱོགས་ཀྱི་སའི་ཆ། སྔོན་ཆད་ཧོར་རྒྱལ་བོས་

འཇམ་དབྱངས་ས་པཎ་ཀུན་དགའ་རྒྱལ་མཚན་དང་། འགྲོ་མགོན་ཆོས་རྒྱལ་འཕགས་པ་སོགས་

གདན་དྲངས་ནས་ཆོས་ཀྱི་འཁོར་ལོ་བསྐོར་ཅིང་གཙུག་ལག་ཁང་དང་དགེ་འདུན་གྱི་སྡེ་མང་

དུ་བཙུགས་པའི་གནས་ལང་གྲུའུ་སྡེ་བཞི་ཞེས་གྲགས་པ་ལས། ནུབ་པདྨོའ་ིསྡེའི་ས་ཆར་གཏོགས་

པའི་འབྲོག་སྡེར་ཡབ་ཆི་ཀྱ་ཚངས་པ་གུ་རུ་བསྟན་འཛིན་བྱ་བ།  མ་ཎི་དུང་ཕྱུར་སོང་ཞིང་།  རྡོ་

རྗེ་འཇིགས་བྱེད་ཀྱི་རྣལ་འབྱོར་ཆག་མེད་ཐུགས་དམ་དུ་མཛད་པ་དེ་དང་། ཡུམ་བུ་སྐྱིད་བྱ་བ་

གཉིས་ཀྱི་སྲས་སུ་རབ་བྱུང་བཅུ་གཉིས་པའི་གསེར་འཕྱང་ཞེས་པ་མེ་མོ་བྱའི་ལོ་ཕྱི་ལོ་༡༧༡༧ ལོ་

ཟླ་བ་དང་པོའ་ིཚེས་བཅུ་མཁའ་འགྲོ་འདུ་བའི་དུས་ཆེན་ལ་སྐུ་བལྟམས།

སྐུ་མ་བལྟམས་གོང་དུ་ཡུམ་གྱི་རྨི་ལམ་དུ་མོ་རང་གི་ལུས་གསེར་དུ་གྱུར་པ་ལན་འགའ་

ཞིག་ཏུ་རྨིས་པ་དང་། ཁོག་ན་གསེར་གྱི་རི་གཅིག་ཡོད་སྙམ་བྱུང་བ་རྨིས། ཡབ་ཀྱི་ཞང་པོ་རབ་

འབྱམས་པ་ཞིག་ཡོད་པ་དེའི་རྨི་ལམ་དུ་སྤྲུལ་སྐུའི་འཁྲུངས་ཡུལ་གྱི་ནམ་མཁར་སྤྲིན་ཤིན་ཏུ་

སྟུག་པོ་འཁྲིགས་པའི་ནང་ནས་འབྲུག་སྐད་ཤིན་དུ་ཆེ་བ་སྒྲོག་ཅིང་། གནས་དེར་བྲག་དཀར་པོ་

མཐོ་ཞིང་མཛེས་པ་ཞིག་ཡོད་པ་དེ་དང་ཉེ་བ་ན་ཁ་དོག་སྣ་ལྔ་པའི་འཇའ་ཚོན་བཅས་བྲག་ལ་

ཐིམ་པ་དང་བྲག་ལ་སྒོ་གཅིག་བྱུང་། སྒོ་དེ་ནས་རྗེ་བཙུན་བྱམས་པ་ཕེབས་རྒྱུ་རེད་ཟེར་བས། ཁོ་

རང་དང་ཁོ་རང་གི་ཨ་ཁུ་རྒད་པོ་གཅིག་དང་བཅས་པས་དད་གུས་ཆེན་པོས་ཕྱག་མཆོད་བྱེད་

པ་ཞིག་རྨིས། ཕྱི་ཉིན་དེ་ཕྱོགས་སུ་ནག་ཤ ལ་བླ་མ་ཟེར་བ་སྨྱུང་གནས་རང་ལ་ཐུགས་དམ་གནང་

མཁན་ཞིག་ཡོད་པ་དེ་ལ་ཞུས་པས། ཁོང་གིས་རྨི་ལམ་ཤིན་ཏུ་ལེགས། ཁྱེད་ཚོའི་བྲག་དཀར་ཟེར་

བའི་ས་ཆ་དེར་སྐྱེས་བུ་དམ་པ་ཤིན་ཏུ་གྲགས་ཆེ་བ་ཞིག་དངོས་སུ་འབྱོན་པའམ། དེ་འདྲ་ཞིག་གི་

སྤྲུལ་སྐུ་ཕེབས་པའི་ལྟས་ཡིན་པ་འདྲ་གསུངས། སྤྲུལ་སྐུ་འཁྲུངས་པའི་ལོ་དེར་སྨྱུང་གནས་ཐུགས་

དམ་མཛད་མཁན་གྱི་བླ་མ་དེའི་རྨི་ལམ་དུ་ཆི་ཀྱ་ཚངས་པའི་ཁྱིམ་ན་སེང་གེ་མ་ོགཅིག་གིས་སེང་

ཕྲུག་ལ་ནུ་མ་སྣུན་གྱིན་འདུག་ཟེར་བ་ཞིག་བྱུང་བར། ཁོང་གིས་སེང་གེའི་ནུ་མ་ལག་མཐིལ་དུ་

ཡོད་ཟེར་བ་ཐོས་པས་བདེན་མི་བདེན་བལྟ་དགོས་སྙམ་ནས་སོང་བར་སེང་གེ་མོ་དེ་བྲོས་ནས་

མི་སྟནོ་པ་ཞིག་རྨིས། སང་ཉིན་ཆི་ཀྱ་ཚངས་བ་ཟེར་བ་ཞིག་ཡདོ་མེད་མི་འགའ་ཞིག་ལ་དྲིས་པར་

འབྲས་སྤུངས་སྒོ་མང་ཆོས་འབྱུང་།

ཤེས་མཁན་འགའ་ཞིག་གིས་ཡོད་ཟེར། དེར་ཁོ་སྐུ་དྲུང་དུ་བོས་ནས་ཁྱོད་ལ་བུ་འདྲ་ཨེ་ཡོད་ཅེས་

དྲིས་པར་ཁོ་རང་གིས་བུ་ལོ་བཅུ་ལོན་པ་གཅིག་དང་། བྱིས་པ་ཟླ་བ་གསུམ་བཞི་འགྲོ་བ་གཅིག་

ཡོད་ཞུས་པར། བླ་མས་ཁྱོད་རང་གི་བུ་ཆུང་དེ་ངའི་རྨི་ལྟས་ལ་དཔགས་ན་གང་ཟག་རང་དགའ་

བ་ཞིག་མིན་འདུག་པས། གཙང་སྦྲ་གང་ཐོན་ཐོན་དང་། སྐུ་རིམ་ལ་རེམ་རེམ་གྱིས་གསུངས་ནས་

སྐོལ་ཇ་སོགས་ཀྱི་གནང་སྦྱིན་ཡང་མཛད། དགུང་ལོ་གཉིས་གསུམ་བཞེས་དུས་ཉིན་གཅིག་ཁྱིམ་

དུ་གྲྭ་བ་ཁ་ཤས་ཀྱིས་ཆོས་འདོན་ཞིག་བྱེད་སྐབས།  འདོན་གྱིན་ཡོད་པའི་དཔེ་ཆ་རྣམས་སྤྲུལ་

སྐུས་ཕར་ལེན་ཚུར་ལེན་མང་པོ་མཛད་པ་ཡབ་ཀྱིས་ལན་འགའི་བར་དུ་བཟློག་ཀྱང་མ་གསན་

པ་ལ་ཡབ་ཁྲོས་ནས་ཕུ་ཐུང་གིས་བརྡུངས་བས་བཤམ་བཞིན་དུ་ཁྱིམ་ནས་ཕྱིར་ཐོན། དར་ཅིག་

ན་བཤམ་འཕྲོ་བཅད་ནས་ནམ་མཁའ་ལ་སྤྱན་ཅེ་རེ་གཟིགས་ཏེ།  ཨ་མ་ཞེས་བོས་ནས།  ནམ་

མཁའ་ན་རྗེ་རིན་པོ་ཆེ། ཨ་ོརྒྱན་རིན་པ་ོཆེ། བླ་མ་རིན་པོ་ཆེ་རྣམས་བཞུགས་འདུག །ཨ་ཕས་ང་ལ་

བརྡུངས་བྱུང་ཞེས་མ་ལ་ལབ་པ་གྲྭ་པ་ཚོས་ཐསོ་ནས་ཡབ་ལ་རང་དགའ་བ་ཞིག་མིན་འདུག་པས་

ཕྱིན་ཆད་དེ་འདྲ་མ་བྱེད་ཅེས་ལབ་འདུག །ཉིན་གཅིག་ངས་ཁྱེད་རྣམས་ལ་དབང་སྐུར་བྱེད་ཅེས། 

བུམ་པ་ཞིག་ཡོད་པ་ཐམས་ཅད་ཀྱི་མགོར་འཇོག་ཅིང་། དབང་བསྐུར་རྡོ་རྗེ་ཆེན་པོ་སྟེ། ཁམས་

གསུམ་ཀུན་གྱིས་ཕྱག་བྱས་པ།  །སངས་རྒྱས་ཀུན་གྱི་གསང་གསུམ་གྱི།  །གནས་ལས་བྱུང་བ་སྦྱིན་

པར་བྱ།  །ཞེས་དབང་ཆོག་གི་ཚིགས་བཅད་དེ་དག་ཅིང་གསལ་བ་ཐོགས་མེད་དུ་གསུངས་པས་

དེར་ཡོད་སེར་སྐྱ་ཐམས་ཅད་ཤིན་ཏུ་ཧ་ལས་ཤིང་ངོ་མཚར་བར་གྱུར། དགུང་ལོ་གཉིས་བཞེས་

པའི་ཚེ་ཉིན་གཅིག་ང་བླ་མ་ལྕང་སྐྱ་ཡིན་གསུངས་ཤིང་། ལྷོ་ཕྱོགས་ལ་ཕྱག་མཛུབ་གཏད་ནས་ཕ་

གིར་དགོན་པ་ཆེན་པོ་ཡོད། ང་དེར་སོང་ནས་བླ་མ་བྱེད་རྒྱུ་ཡིན་ཞེས་སོགས་སྔོན་གནས་རྗེས་

དྲན་གྱི་གསུང་མང་དུ་བྱནོ། དགུང་ལ་ོབཞི་པར་ཕེབས་སྐབས་ཀུན་མཁྱེན་འཇམ་དབྱངས་བཞད་

པ་དང་ཆོས་སྐྱོང་ཁག་གི་ལུང་བརྟག་རྩེ་མཐུན་ངོ་མཚར་ཁྱད་དུ་འཕགས་པ་བྱུང་བ་དང་། ཀུན་

མཁྱེན་འཇམ་དབྱངས་བཞད་པ་དང་། དགོན་ལུང་ཆོས་སྐྱོང་གི་ལུང་བསྟན་ལྟར་དགོན་ལུང་སྤྱི་

ས་ོནས་དཀའ་བཅུ་བློ་བཟང་བསམ་གྲུབ་དང་། ལྕང་སྐྱ་བླ་བྲང་ནས་དཀའ་བཅུ་ལྷུན་གྲུབ་རྒྱ་མཚོ་

དང་། དགེ་སློང་ཚུལ་ཁྲིམས་རྒྱ་མཚོ་བཅས་ངོ་གཡོག་རྣམས་ཀྱིས་སྐུ་གོང་མའི་ཕྱག་དཔེ། ཕྱག་



- 520 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འཕྲེང་། ཐུགས་དམ་རྟེན་གྱི་རྗེའི་སྐུ་བརྙན་རྣམས་ངོ་འདྲ་རེ་རེ་བཞིན་གཟིགས་འབུལ་ཞུས་ནས་

ངསོ་འཛིན་མཛད་བཅུག་པར། ང་ོམ་རྣམས་ཕྱག་ཏུ་བཞེས་ནས་ངའི་ཡིན་ཞེས་ངསོ་འཛིན་མཛད་

ཅིང་། འདྲ་མཚུངས་རྣམས་བཏང་སྙོམས་སུ་འཇོག་པར་མཛད། གྲྭ་པ་འདི་ཚོའི་ཁྲོད་ངོ་མཁྱེན་པ་

ཡདོ་ཚེ་མག་ོལ་ཕྱག་འཇགོ་པ་མཛོད་ཞུས་པར་ཐམས་ཅད་ལ་ཞིབ་ཏུ་གཟིགས་ནས་སྐུ་གངོ་མའི་

གསོལ་དཔོན་ལྷུན་གྲུབ་ཀྱི་མགོར་ཕྱག་འཇོག་པ་མཛད་པ་སོགས་རྟགས་མཚན་ཡ་མཚན་པ་དེ་

དག་དང་བཅས་སླར་ཡང་རྗེ་འཇམ་དབྱངས་བཞད་པར་ལུང་བརྟག་ཞུས་པར།  དོགས་གཞི་

ཡོད་པ་ཐམས་ཅད་ལས་ཆི་ཀྱ་ཚངས་པ་གུ་རུ་བསྟན་འཛིན་གྱི་བུ་ཆུང་གྲགས་པ་བསོད་ནམས་

འདི་བླ་མའི་སྤྲུལ་སྐུ་འཁྲུལ་མེད་ཡིན་འདུག་པས་བདག་བྱས་ན་བཟང་ཞེས་ཕེབས། དགོན་ལུང་

ཆོས་སྐྱོང་ནས་ཀྱང་སྤྲུལ་སྐུ་འཁྲུལ་མེད་ཡིན་པར་ཐག་ཆོད་པའི་ལུང་བསྟན་གསལ་བོ་ཕེབས་པ་

བཅས་ལ་བརྟེན་ལྕང་སྐྱ་ངག་དབང་བློ་བཟང་ཆོས་ལྡན་གྱི་སྤྲུལ་སྐུར་ངེས་པ་རྙེད།

དགུང་ལོ་བཞི་པ་ལྕགས་བྱི་ཟླ་བ་དྲུག་པའི་ཚེས་གསུམ་ཉིན་སེར་སྐྱ་དྲག་ཞན་དུ་མས་

རྟེན་འབྲེལ་སྒོ་དུ་མ་ནས་བསྒྲིགས་པའི་ཕེབས་སྐྱེལ་ཞུས་ཏེ་རིམ་གྱིས་གདན་ས་དགོན་ལུང་

ཕྱོགས་སུ་ཆིབས་ཞལ་བསྒྱུར། ལམ་བར་དུ་སང་ཉིན་ཉི་མ་བཟང་བས་སྒོམ་ཁང་ལ་འགྲོ་རྒྱུ་ཡིན་

ཞེས་དབེན་པ་ལ་ཐུགས་དགྱེས་པའི་བག་ཆགས་སད་པའི་ཚུལ་དང་། ཕྱི་ཉིན་ཧོར་ཟླ་དྲུག་པའི་

ཚེས་བཞི་སངས་རྒྱས་ཀྱིས་ཆོས་འཁོར་བསྐོར་བའི་དུས་ཆེན་ཡིན་པ་དོན་གྱིས་གསུངས། དེ་ཉིན་

ཧོར་གྱི་དགོན་པས་བསུ་བ་སེར་སྦྲེང་གང་རྒྱས་ངོས་འདུ་ཁང་དུ་གདན་དྲངས་པར་ཁྲིའི་གཡས་

ཕྱོགས་སུ་སྟོན་པའི་སྐུ་བརྙན་འབག་བཟོའ་ིདབུ་རྒྱན་གཟིགས་ནས། ལྷ་དེའི་དབུ་ཞྭ་ང་ལ་དགོས་

ཞེས་སྐུ་རྩེད་ཀྱི་རྣམ་པས་གསུངས་པར། དེ་ཀའི་བླ་ཟུར་བསྟན་སྐྱོང་ཟེར་བས་དབུ་རྒྱན་བླངས་

ནས། ཕུན་ཚོགས་གཟི་འདོ་ཕྱོགས་བཅུར་རབ་ཏུ་འཕྲོ། །ཞེས་སོགས་ཀྱི་ཚིགས་བཅད་དང་བཅས་

ཕྱག་ཏུ་ཕུལ་བར་ཐུགས་མཉེས་ཚོར་ཆེན་པོས་དབུ་ལ་བཞེས་སྟངས་སོགས་ཀྱི་སྐུ་རྩེད་ཡ་མཚན་

པ་མཛད་པར་དེར་འཚོགས་ཀུན་ངོ་མཚར་བར་གྱུར།  ཚེས་བཞི་ལ་རྒྱ་ཡག་དགོན་དུ་ཕེབས་

པའི་ལམ་ཁར་དཀའ་ཆེན་ཤེས་རབ་དར་རྒྱས་པས། སྐུ་ཞབས་རྒྱ་ཡག་དགོན་ལ་ཕེབས་དགོས་

རྒྱུ་ཡིན་མོད་ཞུས་པར། ང་རང་ཚོ་རྒྱ་ཡག་དགོན་ལ་འགྲོ་རྒྱུ་ཨེ་ཡིན། འ་ོན་རྒྱ་ཡག་དགོན་པའི་

འབྲས་སྤུངས་སྒོ་མང་ཆོས་འབྱུང་།

མིང་ལ་ཅི་ཟེར་ཞེས་དྲི་བ་གནང་བྱུང་བས་མིང་སུས་ཀྱང་མ་ཤེས་པས་ཞུ་རྒྱུ་མ་རྙེད་པ་ལ་དགའ་

ལྡན་ཅིག་ཟེར་བ་ཡིན་པས་གསུངས།  རིམ་གྱིས་རྒྱ་ཡག་དགོན་པའི་སེར་སྐྱ་མང་པོ་ཆིབས་

བསུར་འབྱོར་པ་རྣམས་ལ་དྲིས་པས་དགོན་པའི་མིང་ལ་དགའ་ལྡན་བདེ་ཆེན་གླིང་ཡིན་ཟེར་

བས་ཐམས་ཅད་ཧ་ལས་པར་གྱུར།  རྒྱ་ཡག་དགོན་དུ་ཕེབས་ནས་བཞུགས་ཁྲིའི་གཡས་ཕོྱགས་

སུ་རིགས་གསུམ་མགོན་པོའ་ིསྐུ་བརྙན་བཟོ་དེ་ཙམ་ལེགས་རྒྱུ་མེད་པ་རྣམས་ལ་གཟིགས་ནས་

འདི་དང་འདི་གང་གི་སྐུ་ཡིན་དང་ཕྱག་མཚན་སོགས་འདི་དང་འདི་ཅི་ཡིན་སོགས་ཀྱི་བཀའ་

འདྲི་ཞིབ་པར་གནང་། ལན་ཕུལ་ཚར་བ་དང་བཟོ་ལེགས་པོ་མི་འདུག་ཕེབས་པ་དང་། ལོགས་

རིས་རྣམས་ལ་ཞིབ་ཏུ་གཟིགས་ནས་འདི་ཚོ་རྒྱ་མིས་བྲིས་པ་རེད་གསུངས། ཚེས་དགུ་ལ་ཕེབས་

ལམ་དུ་ཆར་ཆེ་བས་དབུ་གདུགས་ཕབ་ནས་འགྱང་ཙམ་སོང་བ་ན་ཞལ་ནས།  དགོན་ལུང་གི་

བསུ་བ་སླེབས་ཡོད་པས་གདུགས་འདེགས་པར་གྱིས་ཞེས་ལན་འགའ་གསུངས་པ་བཞིན། དབུ་

གདུགས་བཏེགས་ནས་རིང་པོ་མ་ལོན་པ་ན། དཀའ་བཅུ་བློ་གྲོས་དར་རྒྱས་བཅས་ཆིབས་པ་མི་

ཉུང་ཙམ་ཞིག་སླེབས་པས་ཆིབས་རགས་པ་རྣམས་ཡ་མཚན་པ་བྱུང་།  ཕེབས་ལམ་དུ་ཆུ་ཕྲན་

ཞིག་གཟིགས་པར། ངས་ཁྲུས་ཤིག་བྱེད་དགོས་ཀྱང་ཆུ་འདི་ལ་ཁྲུས་མི་བྱེད། ལ་ཕ་གིའི་ཕ་རོལ་

ན་རྒྱུགས་ཆུ་ཆེ་བ་ཞིག་ཡོད་པ་དེར་ཁྲུས་བྱེད་རྒྱུ་ཡིན་ཞེས་ཤིང་རྟ་ཟེར་བའི་ལ་དེའི་ཕ་རོལ་ན་

ཁ་ལི་ཆི་ཟེར་བའི་ཆུ་ཆེན་ཞིག་ཡོད་པ་གསལ་པོར་གསུངས་པ་སོགས་ཡ་མཚན་པའི་མཛད་

སྤྱོད་ཀྱིས་ཐམས་ཅད་ཡིད་ཆེས་ཀྱི་གནས་སུ་བཀོད། དེ་ནས་རིམ་གྱིས་བཤད་སྒྲུབ་བསྟན་པའི་

འབྱུང་གནས་ཆོས་སྡེ་ཆེན་པོ་དགོན་ལུང་བྱམས་པ་གླིང་གི་ཉེ་འདབས་སུ་དགེ་འདུན་སྟོང་ཕྲག་

གསུམ་ལྷག་གི་བསུ་བའི་བཀོད་པ་ཚད་མེད་པ་དང་བཅས་སྐུ་གོང་མའི་གཟིམ་ཁང་དུ་གདན་

དྲངས། ཆུ་བཟང་རིན་པོ་ཆེ་བློ་བཟང་བསྟན་པའི་རྒྱལ་མཚན་གྱིས་དབུ་སྐྲ་གཙུག་ཕུད་བཞེས། 

ངག་དབང་ཆོས་ཀྱི་གྲགས་པ་བསྟན་པའི་རྒྱལ་མཚན་དཔལ་བཟང་པོ་ཞེས་མཚན་གསོལ།  སྐུ་

གོང་མའི་ཐུགས་དམ་རྟེན་ཐུབ་པའི་ལི་སྐུ་བྱིན་ཅན་ཞིག་ཡོད་པ་དགོན་པར་སྤྱི་འཇོག་ཏུ་འབུལ་

རྩིས་ཀྱིས་རྟེན་སྒམ་གང་གི་ནང་དུ་ཡོད་དམ་ཞེས་སྐུ་དྲུང་དུ་གླེང་པར། མཆོད་ཁང་དུ་བྱོན་ནས་

རྟེན་སྒམ་ཞིག་ལ་ཕྱག་མཛུབ་བཙུགས་ཏེ་འདིའི་ནང་དུ་ཡོད་གསུངས་པ་ཁ་ཕྱེ་བས་སྐུ་བརྙན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྟེན་སྒམ་དེ་ན་འདུག་པས་ཐམས་ཅད་ངོ་མཚར་བར་གྱུར་པ་སོགས་སྔོན་གནས་རྗེས་དྲན་གྱི་

གསུང་མང་པོ་བྱོན།

དེ་ནས་རེ་ཞིག་སྐུ་གོང་མའི་སློབ་མ་ཨ་རྩེ་ཆོས་རྗེར་གྲགས་པ་རྗེ་བློ་བཟང་ཆོས་འཛིན་

པས་ཡི་གེ་འབྲི་ཀློག་སོགས་ཕུལ་བས་ཚེགས་མེད་དུ་མཁྱེན། ཆོས་སྤྱོད་གསོལ་འདེབས་ཀྱི་རིམ་

པ་དང་། སྒྲུབ་ཐབས། བསྐང་གསོའ་ིརིམ་པ་སོགས་ཕལ་ཆེར་ཐུགས་འཛིན་མཛད། བཤར་སྦྱང་

གནང་སྐབས་ཚིག་འདིས་དོན་འདི་ལྟ་བུ་ཞིག་སྟོན་པ་འདུག །དམིགས་རྣམ་ཡིད་ལ་བྱེད་ཚུལ་

འདི་འདྲ་དགོས་རྒྱུ་ཡིན་འདུག་ཅེས་སོགས་གསུངས་པས་ཆོས་རྗེ་དད་པའི་ཤ གས་ཀྱིས་མཆི་མ་

འཁྲུག་པ་བྱུང་། སྐུ་ན་ཕྲ་བའི་དུས་འདིར་ཉམས་དང་རྨི་ལམ་འདྲེས་པའི་སྣང་བ་ལ་ཀ་ོས་ལ་བྲིཀྵ་

ནས་གྲུབ་ཆེན་ཞིག་གིས་ཁྱེད་བསྲུང་བར་བཏང་བ་ཡིན་ཟེར་ཨ་ཙ་ར་གཉིས་ཀྱིས་ནུབ་རེ་བཞིན་

མེལ་ཚེ་བྱེད་པ་ཞིག་ཡོད་པ་དགུང་ལོ་ནར་སོན་པ་ན་མེད་སོང་། ཕྱིས་སུ་བརྟགས་ན་མགོན་པོ་

དང་ལྷ་མོ་གཉིས་ཀྱི་རྣམ་འཕྲུལ་ཡིན་པ་འདྲ་ཞེས་ཐུའུ་བཀྭན་རིན་པོ་ཆེར་དངོས་སུ་གསུངས་

འདུག །དགུང་ལོ་བདུན་པར་ཆུ་བཟང་རིན་པོ་ཆེ་ལས་ཡོངས་རྫོགས་དགེ་བསྙེན་གྱི་སྡོམ་པ་དང་

བར་མའི་ཚུལ་ཁྲིམས་ལེགས་པར་བཞེས།  འདི་དུས་སྐྱབས་འགྲོའ་ིབསླབ་བྱ་དང་དགེ་བསྙེན་

གྱི་བསླབ་བྱ་རྣམས་ཞིབ་ཏུ་ངེས་པར་བགྱིས་ཏེ་བསྲུང་མཚམས་ལས་མི་འདའ་བར་བགྱིས་པ་

ཡིན་ཞེས་ཞལ་ནས་དངོས་སུ་གསུངས་འདུག །དགུང་ལོ་བདུན་བཞེས་སྐབས་རྒྱ་ནག་གི་དམག་

དཔོན་ཇང་ཇུན་གུང་ཉེན་ག་ཡོའུ་དང་གུང་ཡོའུ་གྲུང་ཆི་གཉིས་ཀྱིས་དཔུང་ཆེན་བཏེགས་ནས་

མཚོ་སྔོན་བྱང་རྒྱུད་དུ་མི་བསད་ཁྲག་སྦྱོར་གྱི་གཏོར་བཅོམ་ཡ་ང་བ་བྱས་ཤིང་། ཆོས་སྡེ་ཆེན་པོ་

དགོན་ལུང་བྱམས་པ་གླིང་དང་ཆུ་བཟང་དགོན་སོགས་ཉེས་མེད་ཀྱི་དགོན་པ་ཆེ་ཆུང་མང་པོ་

ཞིག་གྱང་ཧྲུལ་དུ་བཏང་། འདི་ལ་ལོ་རྒྱུས་ཡིག་ཆ་ཁག་ཏུ་ཆུ་ཡོས་དུས་འཁྲུག་ཅེས་གྲགས། འདི་

དུས་སྤྲུལ་སྐུ་རིན་པོ་ཆེ་དགོན་ལུང་ནས་ཉིན་ལམ་གཉིས་ཙམ་གྱི་སར་ཤིན་ཏུ་འ་ོབརྒྱལ་བའི་

ངང་གསང་སྟབས་ཀྱིས་བཞུགས་དགོས་བྱུང་། དགུང་ལོ་བརྒྱད་པར་མན་ཇུའི་གོང་མ་ཡུང་ཊིང་

གིས་པེ་ཅིང་དུ་གདན་དྲངས། ཐུའུ་བཀྭན་ཆོས་རྒྱ་མཚོ་དང་། དཀའ་ཆེན་ཤེས་རབ་དར་རྒྱས་བླ་

མར་བསྟེན་ཏེ་བསྡུས་ཚད་ཀྱི་རིགས་ལམ་ནས་བཟུང་སྟེ་ཐུགས་སྦྱོང་མཛད་པས་རྩོལ་བ་ཆེར་མ་

འབྲས་སྤུངས་སྒོ་མང་ཆོས་འབྱུང་།

དགོས་པར་རིགས་ལམ་ཤིན་ཏུ་ཕྲ་བ་རྣམས་ཐུགས་སུ་ཆུད། རྩ་བའི་བླ་མ་དང་འཇམ་དབྱངས་

ཟུང་འབྲེལ་གྱི་བླ་མའི་རྣལ་འབྱོར་ཐུགས་ཉམས་སུ་བཞེས་པར་ལྷའི་རྣམ་པ་ལ་གསལ་སྣང་ཁྱད་

པར་ཅན་ཐོན་པས་གང་སྣང་རྗེ་བཙུན་གྱི་སྐུའི་རྣམ་པར་ཤར་ཏེ་ཞབས་འགོ་ཏུ་ཡང་རྗེ་བཙུན་གྱི་

སྐུ་ལམ་ལམ་ཤར་ནས་ཐུགས་ལ་ཅུང་ཟད་མི་བདེ་བ་ལྟ་བུ་བྱུང་།  མངོན་རྟོགས་རྒྱན་དང་དེའི་

འགྲེལ་བ་དོན་གསལ་བཅས་ཐུགས་ལ་བྱང་བར་བཟུང་སྟེ། རྒྱ་འགྲེལ་གཞན་རྣམས་དང་། རྗེ་བླ་

མའི་ལེགས་བཤད་གསེར་ཕྲེང་།  རྣམ་བཤད་སྙིང་པོའ་ིརྒྱན་བཅས་ལ་གཟིགས་རྟོག་གཙོ་བོར་

མཛད་ཅིང་། མཁས་གྲུབ་དུ་མས་མཛད་པའི་སྤྱི་ཐལ་ཟུར་བཀོལ་གང་ཡོད་ལ་ཞིབ་དཔྱོད་གནང་

བ་དང་། རིགས་སྨྲའི་དབང་པོ་དཀའ་ཆེན་ཤེས་དར་བ་སོགས་ལ་དཀའ་གནས་དོགས་གཅོད་ཀྱི་

འབེལ་གཏམ་ཡང་ཡང་ཞིབ་ཏུ་མཛད་པས་རིང་པོར་མ་ཐོགས་པར་མངོན་རྟོགས་རྒྱན་འགྲེལ་

པ་དང་བཅས་པའི་བརྗོད་བྱ་གཏན་ལ་འབེབས་པ་ལ་མཁས་པའི་གོ་འཕང་བརྙེས། བྱམས་ཆོས་

ཕྱི་མ་རྣམས་ལས་མདོ་སྡེ་རྒྱན་རྗེ་ངག་དབང་ཆོས་ཀྱི་རྒྱ་མཚོ་བ་ལས་རྒྱས་བཤད་མཛུབ་ཁྲིད་

ཚུལ་གྱིས་ཞིབ་ཏུ་གསན་ཅིང༌། འབྱེད་གཉིས་དང་རྒྱུད་བླ་མ་རྣམས་ཐོགས་འགྲེལ་དང་དར་ཊཱིཀ་

སོགས་འགྲེལ་པ་ཅི་རིགས་པ་ལ་བརྟེན་ནས་ཚིག་དོན་མ་ལུས་པ་ཐུགས་སུ་ཆུད། ཐོགས་མེད་སྐུ་

མཆེད་ཀྱི་གཞུང་ལ་སྦྱང་པ་མཛད་ཚུལ་ཡང་། མཛོད་རྩ་དང་། རྗེ་དགེ་འདུན་གྲུབ་ཀྱིས་མཛད་

པའི་མཛོད་ཊཱིཀ་ཐར་ལམ་གསལ་བྱེད་གཉིས་ཐུགས་འཛིན་མཛད་ཅིང་།  མཆིམས་མཛོད་ལ་

གཟིགས་རྟོག་གཙོ་བོར་མཛད། རང་འགྲེལ་སོགས་རྒྱ་འགྲེལ་རྣམས་དང་། བོད་ཀྱི་ཡིག་ཆ་ཕལ་

མ་ོཆེ་ཞིག་ལ་ཞིབ་དཔྱོད་མཛད། འཕགས་པ་ཐགོས་མེད་ཀྱི་གཞུང་མངནོ་པ་ཀུན་ལས་བཏུས་པ་

དང་། ས་སྡེ་ལྔ། སྡོམ་རྣམ་གཉིས་དང་བཅས་པའི་དཀའ་གནས་མཐའ་དག་ལ་ཞིབ་དཔྱོད་མཛད་

ཅིང་།  ཁྱད་པར་དུ་ཀུན་བཏུས་དང་ས་སྡེ་ལ་ཡུན་རིང་པོའ་ིབར་དུ་ཞིབ་སྦྱོང་མཛད།  ཤིང་རྟ་

ཆེན་པོ་ཀླུ་སྒྲུབ་ཡབ་སྲས་ཀྱི་གཞུང་ལ་གསན་བསམ་མཛད་ཚུལ་ནི། རྩ་ཤེ་དང་འཇུག་པ་གཉིས་

ཐུགས་ལ་བཟུང་ནས་རྒྱུན་དུ་ཞལ་འདོན་མཛད་ཅིང་། འགྲེལ་བ་བུདྡྷ་པ་ལི་ཏ་དང་། འཇུག་པའི་

རང་འགྲེལ་ཆ་ཚང་ཐུགས་ལ་བཟུང་། རྩ་ཤེ་ཊཱིཀ་ཆེན་རིགས་པའི་རྒྱ་མཚོ། རྣམ་བཤད་དགོངས་

པ་རབ་གསལ། སྟོང་ཐུན་སྐལ་བཟང་མིག་འབྱེད་ཀྱི་གནད་ཆེ་ས་ཕལ་ཆེར་ཐུགས་འཛིན་མཛད། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྗེས་འབྲང་གི་ཡིག་ཆ་གང་ཡོད་ལ་འདི་མ་གཟིགས་བྱ་བ་མེད་ཅིང་།  དེ་དག་ལས་རྗེ་བཙུན་

ཆོས་ཀྱི་རྒྱལ་མཚན་དང་།  ཀུན་མཁྱེན་འཇམ་དབྱངས་བཞད་པ་གཉིས་ཀྱི་དབུ་མའི་ཡིག་ཆ་

ཚིག་དོན་དཔྱིས་ཕྱིན་པ་ཐུགས་ལ་འཛིན་པར་མཛད། འཇུག་པ་ཞལ་འདོན་མཛད་སྐབས་རང་

གཞན་སྣོད་བཅུད་སོགས་ཕྱི་ནང་གི་དངོས་པོ་གང་སྣང་འདི་མཐའ་དག་རྫུན་པ་སྒྱུ་མ་ལྟ་བུ་ལས། 

དོན་ལ་ཚུགས་ཐུབ་ཏུ་གྲུབ་པ་ཅུང་ཟད་ཀྱང་མི་འདུག་སྙམ་པ་ཡང་ཡང་ཐུགས་ལ་འཆར་བ་བྱུང་

ཚུལ་ཐུའུ་བཀྭན་རིན་པོ་ཆེ་དང་། སློབ་དཔོན་ཤེས་རབ་དར་རྒྱས་གཉིས་ལ་ཞུས་པར། ཉིད་སྐུ་ཚེ་

གོང་མ་རྣམས་སུ་ཟབ་མོ་དབུ་མའི་ལྟ་བ་ལ་གོམས་པའི་ལག་རྗེས་ཡིན་འདུག་ཅེས་དགྱེས་ཚོར་

ཆེན་པ་ོམཛད། འདི་དུས་མནལ་ལྟས་ཡ་མཚན་པ་འགའ་ཞིག་བྱུང་འདུག་པ་མ་བཀདོ། རྗེ་དཀནོ་

མཆགོ་འཇིགས་མེད་དབང་པསོ་གསུང་ཆསོ་འགའ་ཞིག་གི་སྐབས་སུ་ལྕང་སྐྱ་ཐམས་ཅད་མཁྱེན་

པས་དབུ་མའི་ལྟ་བ་ཐོག་མར་རྙེད་པ་དགུང་ལོ་བཅུ་གསུམ་དུས་ཡིན་པར་འདུག་གསུངས། 

གཞན་ཡང་མདོ་ཀུན་ལས་བཏུས་དང་། རིགས་ཚོགས་ལྷག་མ་ལྔ། བསྟོད་ཚོགས། བཞི་བརྒྱ་པ་

རྩ་འགྲེལ། སྤྱོད་འཇུག་རྩ་འགྲེལ། བསླབ་པ་ཀུན་ལས་བཏུས། དབུ་མ་རྒྱན་དང་། དབུ་མ་སྣང་བ། 

སྒོམ་རིམ་གསུམ་སོགས་ཀླུ་སྒྲུབ་ཡབ་སྲས་ཀྱི་གཞུང་གང་ཡོད་ཐམས་ཅད་ལ་ཐོས་བསམ་དཔྱིས་

ཕྱིན་པ་མཛད།  འདི་དུས་དྲང་ངེས་ལེགས་བཤད་སྙིང་པོ་ཆ་ཚང་ཐུགས་ལ་བཟུང་ཞིང་དཀའ་

བའི་གནས་ལ་མཁས་པ་རྣམས་དང་འབེལ་གཏམ་མང་དུ་མཛད་པས་དབུ་སེམས་ཀྱི་མཁས་པ་

སོ་སོའ་ིརིགས་པའི་འགྲོས་ཕྲ་ཞིང་ཕྲ་བ་རྣམས་མ་འདྲེས་པར་ཐུགས་སུ་ཆུད། སྐབས་འགའ་ཞིག་

ཏུ་གཅིག་པུར་བཞུགས་དུས་བཞད་མོ་ཡུན་རིང་གནང་བར། ཕྱག་གཡོག་པ་ཚོས་ཧ་ཅང་དཔེ་

གཟིགས་ལ་སྒྲིམ་དྲགས་པས་ཐུགས་རླུང་གི་རྣམ་པ་ཡིན་འདྲ་བས་ཅུང་ཟད་གློད་ཙམ་མཛད་ན་

ལེགས་སམ་ཞུས་པར། དེ་འདྲ་མ་ཡིན་རྒྱ་གར་ཁ་སྤུ་ཅན་གྱི་རིགས་པ་འགའ་ཞིག་ལ་ཡ་མཚན་

སྐྱེས་ནས་གད་མོ་ཤོར་བ་ཡིན། ཁྱེད་ཚོ་སེམས་མི་བདེ་བ་མི་དགོས་གསུངས། འདི་ནི་རྗེ་ཙོང་ཁ་

པས།

དེ་ཚེ་རིང་ནས་ཉམས་པའི་རོྟགས་དཀའ་ིགནས། །

གང་གིས་བཙལ་ནས་རྙེད་པའ་ིརིགས་པའ་ིལམ། །

འབྲས་སྤུངས་སྒོ་མང་ཆོས་འབྱུང་།

འདི་ཡི་རྣམ་འཕྲུལ་ཅི་ལྟ་བུ་ཞིག་ཅེས། །

གཅིག་པུར་གནས་ཀྱང་དགའ་བའ་ིཅ་ཅོ་འཆོར། །

ཞེས་གསུངས་པ་དང་ཚུལ་མཚུངས་སོ།  །སློབ་དཔོན་ཕྱོགས་གླང་ཡབ་སྲས་ཀྱི་གཞུང་

ལ་ཐོས་བསམ་མཛད་ཚུལ་ཡང་།  རྣམ་འགྲེལ་རྩ་བ་དང་ཐར་ལམ་གསལ་བྱེད་ཡོངས་རྫོགས་

ཐུགས་འཛིན་གནང་ཞིང་། ལྷ་ཤཱཀ་རྒྱན་གསུམ་གྱི་རྣམ་འགྲེལ་གྱི་འགྲེལ་པ་དང་། ས་སྐྱའི་མཁས་

པ་རྣམས་ཀྱིས་མཛད་པའི་རྣམ་འགྲེལ་སྐོར་མང་པོ་དང་།  རྣམ་འགྲེལ་རིགས་མཛོད་ལ་ཞིབ་

གཟིགས་གནང་། རྣམ་ངེས་དང་རིགས་ཐིགས་དར་ཊཱིཀ་གཉིས་དང་། མཁས་གྲུབ་རྗེའི་ཊཱིཀ་ཆེན་

དང་། སྡེ་བདུན་རྒྱན། རིགས་རྒྱན་སོགས་དགེ་ལུགས་པའི་ཡིག་ཆ་གངཡོད་ལ་གཞན་དྲིང་མི་

འཇོག་པའི་མཁྱེན་རབ་ཀྱི་ཀློང་བརོྡལ། རྣམ་འགྲེལ་སྨོན་ཊཱིཀ་དེ་དུས་ཞིབ་ཏུ་བལྟས་པས་སེམས་

ལ་ཕན་པ་ཞིག་བྱུང་ཞེས་ཕྱིས་སུ་གསུངས་འདུག སློབ་དཔོན་ཡོན་ཤཱཀ་རྣམ་གཉིས་ཀྱི་གཞུང་ལ་

ཐོས་བསམ་མཛད་ཚུལ་ནི། འདུལ་བ་མདོ་རྩ་ཡོངས་རྫོགས་ཐུགས་འཛིན་མཛད། དེའི་རྒྱ་ཆེར་

འགྲེལ་པ་ཆོས་བཤེས་ཀྱིས་མཛད་པ། ཤཱཀྱ་འདོ་ཀྱི་སུམ་བརྒྱ་པ་དང་འདོ་ལྡན་བཅས་རྒྱ་གཞུང་

རྣམས་དང་། བོད་འགྲེལ་ཐམས་ཅད་མཁྱེན་པ་དགེ་འདུན་གྲུབ་ཀྱི་གླེང་འབུམ་དང་། འདུལ་ཊཱིཀ་

རིན་ཆེན་འཕྲེང་བ། འདུལ་འཛིན་གྱི་བསླབ་བྱ་ཆེན་མོ། གྲྭ་ཚང་སོ་སོའ་ིའདུལ་བའི་ཡིག་ཆ་གང་

ཡོད་ཞིབ་གཟིགས་དང་།  ཁྱད་པར་དུ་ཀུན་མཁྱེན་མཚོ་སྣ་བའི་འདུལ་ཊཱིཀ་ཉི་མའི་འདོ་ཟེར་

གྱི་ཚིག་དོན་མཐའ་དག་ཐུགས་སུ་ཆུད་པར་མཛད། དེ་ལྟར་བཀའ་པོད་ཆེན་པོ་རྣམས་ལ་ཐོས་

བསམ་གཙོ་བོར་མཛད་པའི་བར་སྐབས་སུ་རྗེ་ཐུའུ་བཀྭན་རིན་པོ་ཆེ་དང་། དཀའ་ཆེན་ཤེས་རབ་

དར་རྒྱས་གཉིས་ལས་དབང་ལུང་མན་ངག་གི་རིམ་པས་མཚོན་མད་ོསྔགས་ཀྱི་ཆསོ་བཀའ་མཐའ་

ཡས་པ་གསན་ནས་གདམས་པའི་གཏེར་ཏུ་གྱུར། རྗེ་ཐུའུ་བཀྭན་པ་ངག་དབང་ཆོས་རྒྱ་མཚོ་ལས་

སྐུ་ཚེ་དེར་དབང་ཆེན་གསན་པའི་ཐོག་མ་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་དབང་

བཞི་སྟ་གོན་དང་བཅས་པ་གསན་པའི་མཇུག་ཏུ་དཔོན་སློབ་ཐུན་མོང་ནས་ཚོགས་འཁོར་རྒྱས་

པ་ཞིག་མཛད་པར་ཚོགས་རྫས་ཀྱི་ནང་མཆོད་ཁོལ་ཞིང་འཕྱུར་བ་དང་། ག་ནས་འངོས་ཆ་མེད་

པའི་ཤིང་ཐོག་ཨ་རུ་རའི་དབྱིབས་ཅན་དྲི་ངད་ཕུན་སུམ་ཚོགས་ཤིང་རོ་ཅུང་ཟད་སྐྱུར་བ་སྔར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡེ་མཐོང་མ་མྱོང་བ་འགའ་ཞིག་ཚོགས་རྫས་ཀྱི་གསེབ་ཏུ་བྱུང་བ་སོགས་ངོ་མཚར་བའི་ལྟས་ཁྱད་

པར་ཅན་བྱུང་།  གཞན་ཡང་གྲུབ་པའི་དབང་ཕྱུག་ཆེན་པོ་ཨ་རྩེ་ཆོས་རྗེ་བློ་བཟང་ཆོས་འཛིན་

ལས་མདོ་སྔགས་ཀྱི་ཟབ་ཆོས་མང་དུ་གསན།  དགུང་ལོ་བཅུ་གཅིག་པར་དད་ལྡན་གྱི་གྲྭ་སློབ་

སྦྱིན་བདག་མང་པ་ོཞིག་གིས་གསལོ་བ་བཏབ་པ་བཞིན་སྐྱབས་ཁྲིད་དང་། ལམ་གཙོའི་བཤད་པ་

ཤིན་ཏུ་རྣོ་བ་ཞིག་མཛད་པས་ཐམས་ཅད་ཀྱི་ཡིད་དབང་མེད་དུ་འཕྲོག་སྟེ་དད་པའི་ཤ གས་ཀྱིས་

མཆི་མ་འཆོར་བ་བྱུང་། དེ་ནས་དབང་ཆེན་གྱི་རིགས་མ་གཏོགས་གསུང་ཆོས་གང་ཞུས་ཐམས་

ཅད་ཐོགས་མེད་དུ་གནང་།  དགུང་ལོ་བཅུ་བདུན་གྱི་ཚེ་ཨུ་ཅུ་མི་ཆིན་གུ་ཤྲི་བཟོད་པ་བྱ་བའི་

མཁས་པ་དེས་རྩ་ཤེའི་རབ་བྱེད་དང་པོའ་ིདཀའ་གནད་ལས་བརྩམས་པའི་རྩོད་ཡིག་ཅིག་ཉམས་

སད་ཀྱི་ཚུལ་གྱིས་ཕུལ་བར་རྩོད་ལན་གནང་ཞིང་། དེ་ལ་དགག་བཞག་གི་ཚུལ་གྱིས་རྩོད་ཡིག་

ཡང་བསྐྱར་ཕུལ་བ་ལ། སླར་རྨད་དུ་བྱུང་བའི་རྩོད་ལན་གནང་ནས་རྒོལ་བ་དེ་ཉིད་ཀྱི་སྤོབས་པ་

རྨེག་མེད་དུ་བཅོམ་སྟེ་རྗེས་སུ་སློབ་མར་གྱུར། རྩོད་ལན་གྱི་ཡི་གེ་གསུང་འབུམ་ཁྲོད་དུ་བཞུགས་

པ་ལྟར་རོ།  །དགུང་ལོ་དགུ་པ་ནས་བྱང་ཆུབ་ལམ་གྱི་རིམ་པའི་དམིགས་རྣམ་གསལ་འདེབས་

ཚིགས་བཅད་མ་ཞིག་མཛད་པ་ལྗགས་རྩོམ་གྱི་ཐོག་མ་ཡིན་འདུག  །འདི་ཕྱིས་སུ་གསུང་འབུམ་

དཔར་བཞེངས་སྐབས་དགུང་ལོ་བཅུ་གཅིག་དུས་མཛད་ཅེས་མཆན་བཏབ་འདུག་ཀྱང་། དགུང་

ལོ་དགུ་པར་མཛད་ཚུལ་རྗེ་ཉིད་ཀྱིས་དངོས་སུ་གསུངས་འདུག །རྒྱ་ནག་གི་ཡུལ་གྲུ་ཐ་དད་ནས་

ལྟ་བ་རྩད་གཅོད་པའི་ཧྭ་ཤང་མང་པོ་དཀའ་སྤྱད་ཀྱིས་རྗེ་འདིའི་དྲུང་དུ་ཡོང་ནས་ཞབས་ལ་

གཏུགས་པར་བྱེད་ཅིང་།  དེ་དག་ལ་ཐོག་མར་ཧྭ་ཤང་གི་འདོད་ཚུལ་ལྟར་དང་རིམ་གྱིས་དབུ་

མའི་ལྟ་བ་ལ་འཁྲིད་པར་མཛད་པས་ཉམས་རྟོགས་སྐྱེས་པའང་མི་ཉུང་ཙམ་བྱུང་། ཧྭ་ཤང་གི་ལྟ་

བ་བྱ་བ་སྔ་མ་བོད་དུ་བྱུང་བའི་ཧྭ་ཤང་མ་ཧཱ་ཡ་ནའི་ལྟ་བ་དེ་མིན་པར་རྗེ་ཉིད་ཀྱིས་གསུངས་

འདུག །སྐབས་ཤིག་རྒྱལ་བ་ཙོང་ཁ་པའི་རྣམ་འཕྲུལ་དུ་གྲགས་པ་ཁྲི་ཆེན་བློ་གྲོས་རྒྱ་མཚོའི་སྤྲུལ་

སྐུ་བློ་བཟང་བསྟན་པའི་ཉི་མ་པེ་ཅིང་དུ་གདན་དྲངས་ཏེ་རིགས་ཀྱི་ཅོད་པན་དུ་བསྟེན། སྐབས་

འདི་འདྲ་ཞིག་ཏུ་མན་ཇུ་གོང་མས་རྗེ་འདི་ལ་སྐུ་གོང་མའི་དུས་བཞིན་བཀྭན་ཏིང་ཕུའུ་ཤན་

བཀྭང་ཚི་ཏཱ་ཀཽ་ཤྲི་ཞེས། བོད་སྐད་དུ། བྱམས་བརྩེས་འགྲོ་བ་ཡོངས་ཀྱིས་སྤྱི་བོ་ནས་དབང་བསྐུར་

འབྲས་སྤུངས་སྒོ་མང་ཆོས་འབྱུང་།

བའི་ཀུན་མཁྱེན་བླ་མ་ཆེན་པོ་ཞེས་པའི་ཆེ་བསྟོད་དང་གསེར་སྲང་བརྒྱད་ཅུ་ལས་གྲུབ་པའི་ཐམ་

ག །གསེར་ཡིག་བཅས་ཕུལ་ནས་ཆབ་སྲིད་ཆེན་པོའ་ིབླ་མར་བཀུར།

དེ་ནས་རྗེ་འདི་ཉིད་དབུས་གཙང་ཆོས་ཀྱི་ཞིང་ཁམས་སུ་ཕེབས་འདུན་ཐུགས་ལ་

འཁྲུངས་པ་ན། ནུབ་གཅིག་མནལ་ལམ་དུ་པཎ་ཆེན་བློ་བཟང་ཡེ་ཤེས་ཡིན་ཟེར་བའི་བླ་མ་ཞིག་

དང་མཇལ་བ་རྨིས། ཕྱིས་སུ་བདོ་དུ་ཕེབས་ནས་པཎ་ཆེན་དང་མཇལ་བས། ཞལ་ཉམས་དང་སྐུའི་

དབྱིབས་སོགས་མནལ་ལམ་གྱི་དེ་ཇི་ལྟ་བ་བཞིན་འདུག་གསུངས། དགུང་ལོ་བཅོ་བརྒྱད་པ་ཤིང་

ཡོས་ལོར་སྐྱབས་མཆོག་སྐལ་བཟང་རྒྱ་མཚོ་ཁམས་མགར་ཐར་ནས་བོད་དུ་གདན་འདྲེན་པར་

ཕེབས། ༸རྒྱལ་དབང་མཆོག་དང་མཉམ་དུ་ལྷ་སར་སླེབས་ཉེའི་མཚམས་ཤིག་ཏུ་དབུས་གཙང་

གི་ཆེ་དགུ་སྟོང་ཕྲག་བརྒལ་བ་༸གོང་ས་རྒྱལ་བའི་དབང་པོའ་ིཕེབས་བསུར་འབྱོར་བའི་ཁོངས་

ནས། སྒོ་མང་དཔོན་སློབ་ཆོས་གྲགས་བྱ་བ་བཀའ་པོད་ཐམས་ཅད་དང་ཁྱད་པར་དུ་རྣམ་འགྲེལ་

ལ་མཁས་གྲགས་ཆེ་བ་དེ་དང་རྗེ་འདི་གཉིས་རྣམ་འགྲེལ་གྱི་དཀའ་གནད་ལས་བརྩམས་ཏེ་བགྲོ་

གླེང་མཛད་པར་བླ་མ་ཆོས་གྲགས་ཀྱི་ཁེངས་པའི་རི་བོ་ཡོངས་སུ་བསྙིལ་བས། ཆོས་གྲགས་པས་

དབུས་གཙང་གི་ལྗོངས་འདིར་ངེད་རང་སྔར་རྩོད་པ་ཕམ་པ་ཞིག་མི་དྲན་ཡང་ད་རེས་སྤྲུལ་སྐུ་

གཞོན་ནུ་དེས་ངེད་རང་ཁ་གྲག་རྒྱུ་མེད་པ་བཟོས་སོང་། ཁྱེད་ཚོ་དགེ་བཤེས་ཆེན་པོ་ཡིན་ཟེར་

བ་ཚོ་སང་གནང་མཇལ་སྐབས་ཐུགས་རིག་མ་བསྒྲིམས་ན་སྔོ་ལོ་འཕྱར་འཇུག་པ་ལ་ཚེགས་མི་

འདུག་སོགས་གསུངས་འདུག  །རྭ་སྒྲེང་སྐོར་ལམ་དུ་ཕེབས་སྐབས་ཤ ག་གསེབ་ནས་སློང་མོ་བ་

འདྲ་བ་གོས་ཀྱི་ཕྲག་པ་ཕུད་པའི་ཕུ་ཐུང་གཉིས་ཕྲག་པར་བཀལ་བ་ཞིག་གློ་བུར་དུ་ཐོན་བྱུང་

བར། ཁྲི་ཆེན་ངག་དབང་མཆོག་ལྡན་ནས་རྗེ་འདི་པ་ལ་བལ་ཊཾ་འདྲ་ཡོད་ན་བྱིན་ཅིག་གསུངས་

པས།  ཕྱག་གཡོག་ཚོ་ལ་ཊཾ་ཀ་ཨེ་ཡོད་བཀའ་འདྲི་གནང་བའི་བར་དེར་གར་སོང་ཆ་མེད་དུ་

གྱུར། དེ་དུས་ང་རང་གིས་མ་བྱུང་བ་མ་གཏོགས་འབྲོམ་རིན་པོ་ཆེ་ཡིན་འདྲ་ཞེས་རྗེ་ཉིད་ནས་

གསུངས་འདུག །དེར་རྗེ་འདི་པ་དང་ཕྱག་གཡོག་པ་རྣམས་དང་བཅས་པས་དཔྱིད་ཀྱི་རྒྱལ་མོའ་ི

གླུ་དང་། བདེ་མཆོག་གི་ཤིས་བརྗོད་མཛད་པས། ནུབ་ཕྱོགས་ཀྱི་བྷ་གའི་དབྱིབས་ཅན་གྱི་བྲག་

གི་བུ་ག་ནས་གློ་བུར་དུ་ཆུ་བརོྡལ་བ་ཐམས་ཅད་ཀྱིས་ལོངས་སྤྱོད་རྒྱུ་བྱུང་།  ཁམས་མགར་ཐར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དུ་བཞུགས་སྐབས་དང་། ལྷ་སར་ཕེབས་ནས་རྣམ་འདྲེན་༧རྒྱལ་བའི་དབང་པོ་བསྐལ་བཟང་རྒྱ་

མཚོ་དང་།  ཡོངས་འཛིན་ཁྲི་ཆེན་ངག་དབང་མཆོག་ལྡན་རྣམ་གཉིས་ལས་ལམ་རིམ་ཆེན་མོ། 

བདེ་ལམ། འཇམ་དཔལ་ཞལ་ལུང་རྣམས་ཀྱི་གཞུང་བཤད་དང་། ཉམས་ལེན་དམར་ཁྲིད་ལན་

དུ་མར་ཤིན་ཏུ་གཟབ་རྒྱས་གསན་པས་མཚོན་ཟབ་ཆོས་མཐའ་ཡས་པ་གསན་ཅིང་། དཀའ་བའི་

གནད་རྣམས་ལ་དགེ་བའི་བཤེས་གཉེན་ཆེན་པ་ོརྣམས་དང་འབེལ་གཏམ་མང་དུ་མཛད། འབྲས་

སྤུངས་སྒོ་མང་གྲྭ་ཚང་ནས་ཆོས་ཁྲིའི་ཁར་གདན་དྲངས་ཏེ་རྟེན་འབྲེལ་བསྟོད་པའི་བཤད་ལུང་

ཞུས་པར།  འགྲན་ཟླ་དང་བྲལ་བའི་གསུང་བཤད་ཤིན་ཏུ་རྒྱས་པ་གནང་བས་དགེ་བའི་བཤེས་

གཉེན་རྣམས་ཐུགས་རང་དབང་མེད་པར་འཕྲོག་སྟེ།  ཆོས་ཀྱི་རྗེས་སུ་འབྲང་བའི་དད་པ་ཐུན་

མོང་མ་ཡིན་པ་སྐྱེས་ཤིང་འདུས་ཚོགས་རྣམས་ཀྱིས་རྗེ་འདི་ཉིད་ཀྱིས་ཕྱག་བཀྲུས་པའི་ཆུ་ལ་ཧབ་

ཐབོ་ཀྱིས་འཐུང་བ་དང་། ཕེབས་ལམ་དུ་དབུ་ཞྭ་འདིང་བ་སགོས་ཤིན་ཏུ་གུས་པར་མཛད། མཁས་

གྲགས་ཀྱིས་གངས་ལྗོངས་ཁྱབ། གུང་ཐང་སྤྲུལ་བའི་སྐུ་རིན་པོ་ཆེ་དང་། དཔོན་སློབ་ཆོས་གྲགས་

རྣམ་གཉིས་ཀྱིས་བསྐུལ་བ་ལྟར་དེ་དུས་ལྗགས་བཤད་གནང་བ་ཕྱིས་སུ་པེ་ཅིང་དུ་ཕེབས་ནས་ཡི་

གེར་བཀོད་པར་མཛད་པ་གསུང་འབུམ་གྲས་སུ་བཞུགས་པ་དེའ།ོ  །བར་སྐབས་ཤིག་བསམ་ཡས་

སུ་མཆོད་འབུལ་ལ་ཕེབས་པར་བསམ་ཡས་ཀྱི་གནས་སྲུང་གནོད་སྦྱིན་ཙིའུ་དམར་པོ་མིའི་ཁོག་

ཏུ་བརླམས་པས་གུས་འདུད་བཅས་རྗེ་འདི་ཉིད་ལོ་ཙཱ་བ་སྐ་བ་དཔལ་བརྩེགས་ཀྱི་སྐྱེ་བ་ཡིན་

ཚུལ་གྱི་ལུང་ཕུལ།

མེ་འབྲུག་ཕྱི་ལོ་༡༧༣༦ ལོའ་ིཟླ་བཅུ་པར་གཙང་དུ་པཎ་ཆེན་བློ་བཟང་ཡེ་ཤེས་ལས་དགེ་

ཚུལ་གྱི་སྡོམ་པ་མནོས། མཚན་ཡེ་ཤེས་བསྟན་པའི་སྒྲོན་མེ་དཔལ་བཟང་པོ་ཞེས་གནང་། ཟླ་བཅུ་

བའི་ཚེས་བཅུ་བདུན་ཉིན་པཎ་ཆེན་མཆགོ་ལས་དགེ་སླངོ་གི་སྡམོ་པ་བཞེས། དེ་ལྟར་མགར་ཐར་

དང་དབུས་གཙང་དུ་ལ་ོགསུམ་བཞུགས་ནས་ཕྱི་ལ་ོ༡༧༣༦ ལརོ་སླར་ཡང་ཁམས་ཕྱགོས་བརྒྱུད་པེ་

ཅིང་དུ་ཕེབས། ཟི་ཁྲོན་གྱི་ས་ཆ་ཞང་ལིང་ཟེར་བའི་རི་རྩར་བཞུགས་ཞག་མཛད་སྐབས་མནལ་

ལམ་དུ་མི་དམར་པོ་ཤིན་ཏུ་ཆེ་བ་ཞིག་གིས་རི་འདིའི་རྩེ་ན་ངེད་ཀྱི་ཁྱིམ་ཡོད་པས་དེར་ཕེབས་

པར་ཞུ་ཟེར་ནས་གོམ་པ་གཅིག་སྤོས་ནས་རི་རྩེར་སླེབས།  རྗེ་ཉིད་ཀྱང་དེར་ཕེབས་པས་ཁང་

འབྲས་སྤུངས་སྒོ་མང་ཆོས་འབྱུང་།

བཟང་ལྟ་བས་ཆོག་མི་ཤེས་པ་མང་དུ་འདུག་པའི་དབུས་མ་ཞིག་ཏུ་བཞུགས་སུ་གསལོ་ཏེ་ཁ་ཟས་

ཀྱི་བྱེ་བྲག་དུ་མས་མཆོད་ཅིང་། ཁོ་རང་གི་བུ་དང་ཆུང་མ་ཡིན་ཟེར་བ་མང་པོ་ཞིག་གིས་མཇལ་

ཁ་ཞུས། ས་ཆ་འདི་མན་ཆད་ཀྱི་རྒྱ་ཡུལ་ཐམས་ཅད་ཀྱི་བདག་པོ་ངེད་རང་ཡིན། བོད་ནས་ཀྱང་

ང་ལ་བཟའ་བཏུང་སྟེར་མཁན་མང་པོ་ཡོད། ཁྱད་པར་གཙང་གི་བླ་ཆེན་སྐུ་བགྲེས་པ་དེས་ང་ལ་

བཟའ་བཏུང་ཡང་ཡང་སྟེར་གྱིན་ཡོད། དེང་ནས་ཁྱེད་ཀྱི་སྲུང་མ་བགྱིད། སང་ཉིན་ལམ་དུ་བར་

ཆད་ཅུང་ཟད་ཡོད་ཀྱང་ངེད་ཀྱིས་སེལ་ཆོག་ཟེར་བ་ཞིག་རྨིས་བྱུང་།  ཕྱི་ཉིན་ལམ་བར་དུ་ཤིང་

ནགས་ཀྱི་གསེབ་ནས་སྤྲེའུས་རྡོ་བཏང་བ་ཕྱག་གཡོག་པ་ཚུལ་ཁྲིམས་དར་རྒྱས་ཀྱི་མགོ་ལ་ཕོག་

པས་རྨ་ཅུང་ཟད་བཟོས་ཀྱང་སྐྱོན་ཆེར་མ་བྱུང་། དེ་ནི་རྒྱ་སྐད་དུ་བཀྭན་ཡུན་ཆང་ཟེར་བ་བོད་

སྐད་དུ་བསྒྱུར་ན་སྤྲིན་རིང་རྒྱལ་བོར་གྲགས་པ་དེ་ཡིན་འདུག །བེག་ཙེ་དང་ཐུགས་རྒྱུད་གཅིག་

པས་གཙང་གི་བཟང་བཏུང་སྟེར་མཁན་དེ་པཎ་ཆེན་རིན་པོ་ཆེས་བེག་ཙེ་ལྕམ་སྲིང་བསྟེན་

པར་མཛད་པས་དེ་ལ་ཟེར་བ་ཡིན་འདུག  །ཕྱིས་སུ་བོད་ལ་ཕེབས་ལམ་དུ་རི་དེའི་རྩར་གསེར་

སྐྱེམས་ཤིག་བཏང་བས་ག་ནས་བྱུང་ཆ་མེད་པའི་གཅན་གཟན་སྟག་ཅིག་གིས་ལ་རྒྱབ་བར་དུ་

སྐྱེལ་མའི་ཚུལ་བྱས་པ་ཕྱག་གཡོག་པ་ཐམས་ཅད་ཀྱིས་མཐོང་འདུག་ཅེས་རྗེ་ཉིད་ཀྱིས་དངོས་སུ་

གསུངས་འདུག །པེ་ཅིང་དུ་ཕེབས་ནས་ཁྲི་སྤྲུལ་བློ་བཟང་བསྟན་པའི་ཉི་མ་ལས་ཆོས་བཀའ་མང་

པོ་གསན། དཔལ་བཟང་ཆོས་རྗེ་བྱ་བ་ལས་སྒྲ་རྩིས་དབྱངས་འཆར་སྡེབ་སྦྱོར་སོགས་ཀྱང་ཞིབ་

པར་གསན། དགུང་ལོ་ཉེར་ལྔ་བར་བསྟན་འགྱུར་ཡོངས་རྫོགས་ལོ་ཙཱ་བ་དུ་མ་དང་མཉམ་དུ་སོག་

སྐད་དུ་བསྒྱུར་འགོ་ཚུགས། ལོ་རྗེས་མའི་ཟླ་གསུམ་པར་ཡོངས་སུ་གྲུབ་སྟེ་པར་ཕུད་རྒྱལ་མཆོག་

བདུན་པ་ཆེན་པོར་ཕུལ། གོང་མ་ཆན་ལུང་ལ་སྐྱབས་འཁྲིད་དང་། བོད་ཡིག་གཟབ་གཤར་གྱི་

འབྲི་ཀློག  །དག་ཡིག  །བྱང་ཆུབ་ལམ་རིམ། བདེ་མཆོག་དྲིལ་བུ་ལྷ་ལྔའི་དབང་བཅས་རིམ་པར་

གནང་། པེ་ཅིང་དུ་དགའ་ལྡན་བྱིན་ཆགས་གླིང་སོགས་དགེ་འདུན་གྱི་སྡེ་དང་གཙུག་ལག་ཁང་

དུ་མ་བཞེངས། ཀུན་གཟིགས་རྒྱལ་བའི་དབང་པོ་དང་ཕན་ཚུན་སྙན་ཚིག་རྣ་བའི་བཅུད་ལེན་

གྱི་སྒོ་ནས་ཆོས་ཀྱི་དགའ་སྟོན་སྤེལ། རབ་བྱུང་བཅུ་གསུམ་པའི་ས་སྦྲུལ་ཕྱི་ལོ་༡༧༤༩ ལོར་མདོ་

སྨད་དུ་ཕེབས། དགོན་ལུང་། གསེར་ཁོག །སྐུ་འབུམ་སོགས་སུ་ཟབ་ཆོས་བདུད་རྩིའི་གྲུ་ཆར་ཕབ། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རྗེ་འཇམ་དབྱངས་བཞད་པའི་སྤྲུལ་སྐུར་བསྙེན་རྫོགས་བསྒྲུབས་པའི་མཚན་ལ་དཀོན་མཆོག་

འཇིགས་མེད་དབང་པོ་ཞེས་བསྩལ།  ཐུའུ་བཀྭན་བློ་བཟང་ཆོས་ཀྱི་ཉི་མ་ཡང་འདི་དུས་དགུང་

ལོ་བཅུ་གསུམ་སྐབས་ཡིན་ཞིང་རྗེ་འདིའི་ཞབས་ལ་ཐོག་མར་གཏུགས་ཤིང་དགེ་ཚུལ་གྱི་སྡོམ་པ་

མནོས། རྗེ་ཐུའུ་བཀྭན་པའི་ཞལ་ལས། ཉིན་གཅིག་ངེད་རང་གཅིག་པོ་སྐུ་མདུན་དུ་ཡོད་སྐབས་

ཁྱོད་ལ་ལོ་འདི་ནང་དུ་འབྲུམ་པ་ངེས་པར་འངོ་པ་འདྲ་བས་སྨན་འདི་ཚགས་གྱིས་གསུངས་རྒྱ་

སྨན་རིལ་བུ་ཁ་ཤས་གནང་། དེ་མ་ཐག་ཨ་ཅང་ངས་རྫུན་ལབ་པ་ཡིན། ཁྱོད་རང་ཕྱི་རོལ་ཏུ་སོང་

ནས་ང་ལ་ལྕང་སྐྱ་རིན་པོ་ཆེས་འདི་ལོ་འབྲུམ་པ་འངོ་གསུངས་བྱུང་ཞེས་སྒྲོག་ཉེན་ཡོད་པས་དེ་

འདྲའི་གཏམ་ཕོྱགས་ཙམ་ཡང་མ་སྨྲ་ཞིག་གསུངས། ལོ་འདིའི་དགུན་ཁར་ངེད་རང་འབྲུམ་པས་

ན་ནས་ཐུ་མ་ོཡདོ་སྐབས་འཁྲུལ་སྣང་ལ་སྔས་མགརོ་རྗེ་བླ་མ་ཉིད་བཞུགས་ཡདོ་པའི་རྣམ་པ་བྱུང་

བས་ཕྱི་ཉིན་ནས་བདེ་རུ་སོང་བ་ཕྱིས་འབྱུང་གཟིགས་པའི་ལུང་བསྟན་འཁྲུལ་པ་མེད་པ་དང་རྗེ་

བླ་མའི་སྐྱབས་འགོ་ནས་སྲོག་རྙེད་པའི་བཀའ་དྲིན་གཞལ་དུ་མ་མཆིས་ཞེས་གསུངས། ལོ་འདིའི་

ཟླ་བ་བརྒྱད་པར་སླར་ཡང་པེ་ཅིང་དུ་ཕེབས། པེ་ཅིང་དུ་མན་ཇུའི་མི་རིགས་སྔར་རབ་བྱུང་བྱེད་

པའི་སྲོལ་མ་བྱུང་བ་ལ་རྗེ་འདིས་སྲོལ་གསར་དུ་བཙུགས་ནས་མན་ཇུའི་རབ་བྱུང་བ་འབའ་ཞིག་

སྡོད་པའི་དགོན་པ་ཕྱག་བཏབ་ནས།  རྗེ་ཉིད་ནས་ཆོ་ག་ཆོས་སྤྱོད་ཀྱི་རིམ་པ་མང་པོ་མན་ཇུའི་

སྐད་དུ་བསྒྱུར་ནས་ཚོགས་འདོན་དུ་བཙུགས། སྐབས་སྔ་ཕྱི་མང་པོར་བཅད་རྒྱ་ལ་བཞུགས་ཏེ་

གསང་འདུས་འཕགས་ལུགས་དང་ཡེ་ཤེས་ཞབས་ལུགས་གཉིས།  ཀྱཻ་རྡོར།  འཇིགས་བྱེད་བཅུ་

གསུམ་མ་དང་དཔའ་བོ་གཅིག་པ། ཕྱག་རྡོར་འཁོར་ཆེན། ཀུན་རིག་རྣམ་སྣང་མངོན་བྱང་། མི་

འཁྲུགས་པ་ལྷ་དགུ། གཙུག་ཏོར་གདུགས་དཀར། ཚེ་དཔག་མེད་ལྷ་དགུ་སོགས་ཀྱི་དཀྱིལ་འཁོར་

གྱི་ལྷ་མང་པོའ་ིབསྙེན་ཆེན་སོ་སོའ་ིཁ་སྐོང་གི་སྦྱིན་སྲེག་དང་བཅས་པ། ཁྱད་པར་དུ་འཁོར་ལོ་

བདེ་མཆོག་གི་ལྗགས་བསྙེན་ལན་མང་མཛད་ཅིང་ལྷ་དབང་དུ་བྱེད་པའི་བཅུ་ཆའི་སྦྱིན་སྲེག་

ཀྱང་གནང་། རྡོར་ཕྲེང་གི་དཀྱིལ་འཁོར་རིགས་བསྡུས་ཀྱིས་ལྷ་གཙོ་བོ་རྣམས་ཀྱི་བསྙེན་པ་རྒྱས་

པ་རྣམས་ཀྱང་གནང་། ཞལ་ནས་ངེད་ཀྱིས་དབང་རྗེས་གནང་ཐབོ་པའི་ལྷ་གང་ཡིན་ལ་བསྙེན་པ་

རེ་མ་བྱས་པ་མེད་གསུངས།

འབྲས་སྤུངས་སྒོ་མང་ཆོས་འབྱུང་།

དགུང་ལོ་ཞེ་གཅིག་པར་སླར་ཡང་དབུས་སུ་ཕེབས།  དཔལ་ལྡན་སྨད་རྒྱུད་གྲྭ་ཚང་

ཚོགས་མང་ནས་ཞུས་པ་བཞིན་ར་མོ་ཆེའི་གཙུག་ལག་ཁང་དུ་ཚོགས་པ་དྲུག་སྟོང་བརྒལ་བར་

ཚན་གཉིས་སུ་བགོས་ནས་དཔལ་གསང་བ་འདུས་པའི་དབང་ཆེན་གནང་། དེ་རྗེས་རྒྱུད་སྟོད་གྲྭ་

ཚང་འདུས་མང་ནས་ཞུས་པ་བཞིན་ཚོགས་པ་ཉིས་སྟངོ་བརྒལ་བར་ར་མ་ོཆེར་བདེ་མཆགོ་ལཱུ་ཨི་

བའི་དབང་གནང་། རྣམ་རྒྱལ་གྲྭ་ཚང་ཚོགས་ཡོངས་ལ་འཇིགས་བྱེད་ལྷ་བཅུ་གསུམ་མའི་དབང་

གནང་།  འབྲས་སྤུངས་ཆོས་སྡེ་ཆེན་པོར་གདན་དྲངས།  དགེ་འདུན་ལྔ་སྟོང་ཙམ་ལ་མཇལ་ཁ་

ཕྱག་དབང་གནང་། སྒོ་མང་དུ་ལམ་གཙོའི་གཟབ་བཤད་གནང་། བློ་གླིང་དུ་རྟོགས་བརྗོད་འདུན་

ལེགས་མའི་བཤད་ལུང་།  བདེ་ཡངས་སུ་ལྟ་ཁྲིད་བཅས་གནང་།  སྔགས་པ་གྲྭ་ཚང་དུ་འཇམ་

ལུགས་ཚེ་དཔག་མེད་ལྷ་ལྔའི་རྗེས་གནང་བསྩལ། སེ་ར་ཐེག་ཆེན་གླིང་གི་ཚོགས་ཆེན་ལ་བྱང་

ཆུབ་ལམ་སྒྲོན་གྱི་བཤད་པ་གནང་། བྱེས་པ་གྲྭ་ཚང་གི་ཆོས་གྲྭར་ལམ་གཙོའི་བཤད་ལུང་དང་། 

སྨད་པ་གྲྭ་ཚང་གི་འདུ་ཁང་དུ་སྒྲལོ་མའི་རྗེས་གནང་། སྔགས་པ་གྲྭ་ཚང་དུ་ཚོགས་པ་བཞི་སྟངོ་ཉེ་

བར་ཀུན་རིག་གི་དབང་ཆེན་གནང་། ཕུར་ལྕོག་བྱམས་པ་རིན་པོ་ཆེ་དང་ཕན་ཚུན་ཆོས་འབྲེལ་

གསན་རེས་མཛད། སྟག་ཕུ་ཧ་ས་བཛྲ་ལས་ཟབ་ཆོས་འགའ་ཞིག་གསན། ཕན་ཚུན་སྔོན་གནས་

རྗེས་དྲན་གྱི་གསུང་གླེང་ངོ་མཚར་བ་མཛད། སྟག་ཕུ་རྡོ་རྗེ་འཆང་ལའང་ཆོས་བཀའ་འགའ་ཞིག་

གནང་། སྐབས་འདི་དག་ཏུ། ཀུན་མཁྱེན་འཇིགས་མེད་དབང་པོ། ཐུའུ་བཀྭན་བློ་བཟང་ཆོས་ཀྱི་

ཉི་མ། བྲག་གཡབ་སྤྲུལ་བའི་སྐུ། རྒྱལ་སྲས་རིན་པོ་ཆེ། རྗེ་དྲུང་སྤྲུལ་སྐུ་སོགས་ཚད་ལྡན་གྱི་སྐྱེས་

བུ་དམ་པ་མང་པོར་ཟབ་ཆོས་མཐའ་ཡས་པ་གནང་།  རྗེ་རྒྱལ་བ་གཉིས་པའི་གདན་ས་དགའ་

ལྡན་རྣམ་པར་རྒྱལ་བའི་གླིང་དུ་ཕེབས། གདན་ས་ཆེན་པོ་དང་ཁད་ཉེ་བར་ཕེབས་པ་ན། དགོན་

པའི་ཐད་ཀྱི་སྟེང་གི་ནམ་མཁར་སྤྲིན་དཀར་པོ་བླ་བྲེས་ཀྱི་དབྱིབས་ཅན་འཇའ་ཁ་དོག་སྣ་ཚོགས་

མཐའ་འཇགས་ཀྱི་ཚུལ་དུ་བཀྲ་བ་དང་།  རི་ཀླུང་ཕྱོགས་མཚམས་ཀུན་ཏུ་འཇའ་ཚོན་འདྲེས་

མའི་སྤྲིན་དཀར་གྱི་དུམ་བུ་གདུགས་དང་རྒྱལ་མཚན་དང་མཆོད་ལྷ་སོགས་ཅི་རིགས་པའི་

དབྱིབས་སུ་ཆགས་པ་རྣམས་གཡས་སུ་སྐོར་བའི་ཚུལ་གྱིས་དཀྲིག་ཅིང་།  རྨ་ཆེན་གྱི་རྟེན་ཐོའ་ི

ཐད་ནས་སྤྲིན་དཀར་ཕྲ་ལ་རིང་བ་ཞིག་ཚུར་དར་དཀར་ཡུག་གཅིག་བརྐྱངས་པ་བཞིན་བྱུང་བ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སོགས་ངོ་མཚར་བའི་ལྟས་དུ་མ་བྱུང་བ་དངོས་སུ་མཐོང་ཞེས་ཐུའུ་བཀྭན་རིན་པོ་ཆེས་གསུངས་

འདུག །ཚོགས་ཆེན་ལ་ལམ་རིམ་གྱི་དབུ་ནས་ཆོས་ཐུན་གཅིག་དང་། ཤར་རྩེར་མཁས་གྲུབ་ཆིག་

བརྒྱུད་ལུགས་ཀྱི་བླ་མའི་རྣལ་འབྱོར། བྱང་རྩེར་བླ་མཆོད་ཁྲིད་བཅས་གནང་། འདི་དུས་དགའ་

ལྡན་སྐོར་ལམ་ཞིག་ཏུ་ཐུའུ་བཀྭན་རིན་པོ་ཆེ་སོགས་ལ། རྗེ་བླ་མ་ཡབ་སྲས་ཀྱིས་འཇིག་རྟེན་པའི་

ལྷ་སྲུང་བསྟེན་པར་མི་བཛད་པས་འཁྲུངས་ལྷ་རྨ་ཆེན་གྱི་ལྷ་ཐོ་ཡང་སྐོར་ལམ་ནང་དུ་མ་ཆུད་

ཅིང་། སྔ་མ་དགའ་ལྡན་ཁྲི་པ་འགའ་ཞིག་གིས་དོལ་རྒྱལ་བསྟེན་པས་བཀྲ་མི་ཤིས་པ་བྱུང་པ་ཁྲི་

ཆེན་ངག་དབང་མཆོག་ལྡན་གྱིས་ཁོའ་ིལྷ་རྟེན་སོགས་བཤིགས་ནས་དགོན་པ་ནས་བསྐྲད་པའི་

ལོ་རྒྱུས་སོགས་ཞིབ་ཏུ་གསུངས། ས་སྟག་ཟླ་བ་བཞི་པར་གཙང་དུ་ཕེབས་ནས་པཎ་ཆེན་དཔལ་

ལྡན་ཡེ་ཤེས་དང་མཇལ་ཏེ་ཟབ་ཆོས་མང་པོ་གསན། དེ་དུས་ཡོངས་འཛིན་ཡེ་ཤེས་རྒྱལ་མཚན་

ལས་དགེ་ལྡན་བཀའ་བརྒྱུད་ཕྱག་རྒྱ་ཆེན་པོའ་ིཟབ་ཁྲིད་སྨིན་རྒྱས་སུ་གསན། དུས་ཕྱིས་གསང་

བའི་ཚུལ་གྱིས་ཐུའུ་བཀྭན་རིན་པོ་ཆེར།  རང་རེའི་བཀའ་བརྒྱུད་ཀྱི་གླེགས་བམ་དེང་སང་གར་

ཡོད་མི་ཤེས་པ་དེ་ཡང་བླ་མ་ཡེ་ཤེས་རྒྱལ་མཚན་གྱི་ཕྱག་ཏུ་ཡོད་པ་འདྲ་གསུངས་འདུག  །ས་མོ་

ཡསོ་ཀྱི་ལརོ་པཎ་ཆེན་རིན་པོ་ཆེ་དབུས་སུ་གདན་དྲངས་ཏེ་ཕ་ོབྲང་པ་ོཏ་ལར་དུས་འཁརོ་དབང་

ཆེན་གསན། རྒྱལ་བ་བསྐལ་བཟང་རྒྱ་མཚོའི་རྣམ་ཐར་དཔག་བསམ་སྙེ་མ་ཡང་འདི་དུས་ལྗགས་

རྩོམ་མཛད། ཐེངས་འདིར་བོད་དུ་ཕེབས་པའི་དགོས་པའི་གཙོ་བོ་པཎ་ཆེན་ཐམས་ཅད་མཁྱེན་

པར་རྒྱལ་ཚབ་བཀའ་བློན་སོགས་དང་མཉམ་དུ་ཞུ་བ་ནན་ཆེར་ཕུལ་བ་བཞིན་རྒྱལ་བ་འཇམ་

དཔལ་རྒྱ་མཚོ་སྐུ་གོང་མའི་ཡང་སྲིད་དུ་པཎ་ཆེན་མཆོག་གིས་ཐུགས་ཐག་གཙང་བཅད་གནང་།

དེ་ལྟར་དབུས་གཙང་དུ་ལོ་བཞིར་བཞུགས་ནས་སླར་ཡང་གོང་མ་ཆན་ལུང་གིས་

གསོལ་བ་བཏབ་པ་ལྟར་པེ་ཅིང་དུ་ཕེབས།  འདི་དུས་བྱང་ཕྱོགས་བསྟན་འགྲོའ་ིདཔལ་མགོན་

ཧལ་ཧ་རྗེ་བཙུན་དམ་པའི་མཆོག་སྤྲུལ་རིན་པོ་ཆེར་རབ་བྱུང་གི་སྡོམ་པ་བསྩལ་ཅིང་མཚན་

ལ་ཡེ་ཤེས་བསྟན་པའི་ཉི་མ་ཞེས་གསོལ། སྤྲུལ་པའི་སྐུ་རིན་པོ་ཆེ་ཕྱག་གཡོག་པ་ཉུང་ཤས་དང་

བཅས་པར་འཇིགས་བྱེད་ཀྱི་དབང་བཞི་ཡོངས་སུ་རྫོགས་པ་སྟ་གོན་དང་བཅས་པ་གནང་། ཆུ་

ལུག་ལོར་སླར་ཡང་མདོ་སྨད་ཕྱོགས་སུ་ཕེབས། ཆོས་སྡེ་ཆེན་པོ་དགོན་ལུང་བྱམས་པ་གླིང་གི་

འབྲས་སྤུངས་སྒོ་མང་ཆོས་འབྱུང་།

ཁྲི་པ་མཛད་ཅིང་རྣམ་འགྲེལ་གྱི་འཛིན་གྲྭ་གསར་དུ་བཙུགས། མེ་ཕག་ལོ་ཕྱི་ལོ་༡༧༦༧ ལོར་རི་

བོ་རྩེ་ལྔར་ཕེབས་ནས་ཉིན་མཚན་ཁོར་མོ་ཡུག་དུ་ཐུགས་དམ་ཟབ་མོས་དུས་འདའ་བར་མཛད། 

དངོས་དང་རྨི་ལམ་གྱི་སྣང་བ་ཡ་མཚན་པ་མང་པོ་བྱུང་འདུག་པ་རྣམ་ཐར་རྒྱས་པར་གསལ། 

ལྕང་སྐྱའི་ལྟ་མགུར་བྱ་བ་ཡང་འདི་དུས་མཛད། དགུང་ལོ་ང་ལྔ་པ་ལྕགས་ཡོས་ཕྱི་ལོ་༡༧༧༡ ལོར་

མན་ཇུ་གོང་མས་བསྐུལ་བ་ལྟར་བཀའ་འགྱུར་མན་ཇུའི་སྐད་དུ་བསྒྱུར་བའི་དབུ་ཚུགས་ཏེ་བླ་

མ་མཁས་པ་དང་།  ཧྭ་ཤང་ཡོན་ཏན་བཟང་བའི་ལོ་ཙཱ་བ་བསྡུས་ཏེ་བསྒྱུར། ལྕགས་བྱི་ལོར་པཎ་

ཆེན་དཔལ་ལྡན་ཡེ་ཤེས་པེ་ཅིང་དུ་ཕེབས་པ་ལས་ཟབ་ཆོས་དུ་མ་གསན་ཅིང་། པཎ་ཆེན་ཐམས་

ཅད་མཁྱེན་པས་ཀྱང་རྗེ་འདི་ལས་ཆོས་བཀའ་འགའ་ཞིག་གསན། པཎ་ཆེན་ཐམས་ཅད་མཁྱེན་

པ་མ་འངོས་པར་རིགས་ལྡན་དྲག་པོ་འཁོར་ལོ་ཅན་དུ་སྐུའི་སྐྱེ་བ་བཞེས་ཚེ་རྗེ་འདི་པ་དྲག་པོ་

འཁོར་ལོ་ཅན་གྱི་དམག་དཔོན་གཉིས་ཀྱི་གཅིག་གི་རྣམ་པར་རོལ་དགོས་ཚུལ་ཡང་རྗེ་ཉིད་

ཀྱི་ཞལ་ནས། ཉིན་གཅིག་པཎ་ཆེན་རིན་པོ་ཆེས་ང་ལ་དྲག་པོ་འཁོར་ལོ་ཅན་གྱི་དམག་དཔོན་

གཉིས་ལས་གཅིག་རྒྱལ་དབང་ཐམས་ཅད་མཁྱེན་པ་ཡིན་ཅིང་། གཅིག་ཁྱེད་རང་ཡིན་པས་ཀླ་

ཀློ་དང་གཡུལ་སྤྲད་དགོས་རྒྱུ་ཡིན་འདུག་ཅེས་གསུང་ཞིང་བཞད་མོ་གནང་བྱུང་ཞེས་དངོས་སུ་

གསུངས་འདུག །ལྕགས་གླང་ལོར་པཎ་ཆེན་ཐམས་ཅད་མཁྱེན་པ་པེ་ཅིང་དུ་མྱ་ངན་ལས་འདས་

པའི་དགོངས་རྫོགས་རྒྱ་ཆེར་བསྒྲུབས།  དེ་ལྟར་བསྟན་པ་དང་འགྲོ་བའི་དོན་རྒྱ་ཆེན་པོ་མཛད་

ནས་དགུང་ལ་ོབདུན་ཅུ་པ་མེ་རྟ་ཕྱི་ལ་ོ༡༧༨༦ ལའོ་ིས་ག་ཟླ་བའི་ཚེས་གཉིས་ཉིན་རི་བ་ོརྩེ་ལྔར་ང་ོ

མཚར་བའི་ལྟས་དུ་མ་དང་བཅས་གཟུགས་སྐུའི་བཀདོ་པ་ཆསོ་དབྱིངས་སུ་བསྡུས་ས།ོ །རྗེ་འདི་ལ་

གསུང་འབུམ་ཡང་གྲུབ་མཐའ་ཐུབ་བསྟན་ལྷུན་པོའ་ིམཛེས་རྒྱན་སོགས་མདོ་སྔགས་རིག་གནས་

དང་བཅས་པའི་ལེགས་བཤད་རྨད་དུ་བྱུང་བ་པོ་ཏི་བརྒྱད་བཞུགས། རྗེ་འདིའི་གསུང་ལས་སྐྱེས་

པའི་སློབ་མ་ཡང་། འགྲན་ཟླ་དང་བྲལ་བའི་ཐུགས་སྲས་གཙོ་བོ་རྗེ་འཇམ་དབྱངས་བཞད་པའི་

སྤྲུལ་སྐུ་ཀུན་མཁྱེན་འཇིགས་མེད་དབང་པོ་དང་། ཐུའུ་བཀྭན་བློ་བཟང་ཆོས་ཀྱི་ཉི་མ། རྒྱལ་ཚབ་

དེ་མོ་སྤྲུལ་སྐུ། རྟ་ཚག་རྗེ་དྲུང་སྤྲུལ་སྐུ། བྲག་གཡབ་སྤྲུལ་སྐུ། འལོ་དགའ་རྗེ་དྲུང་སྐུ། གྲུབ་ཆེན་

སྐལ་ལྡན་རྒྱ་མཚོའི་སྐྱེ་བ་ཤར་དགེ་འདུན་འཕྲིན་ལས་རབ་རྒྱས། ཀིརྟི་སྤྲུལ་སྐུ། གཡེར་གཤོང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སྤྲུལ་སྐུ། སྟོང་འཁོར་སྤྲུལ་སྐུ། ཧལ་ཧ་རྗེ་བཙུན་དམ་པ་སྐུ་ཕྲེང་གཉིས། སུམ་པ་མཁན་ཆེན་ཡེ་

ཤེས་དཔལ་འབྱོར། ཀློང་རྡོལ་བླ་མ་ངག་དབང་བློ་བཟང་། བཀའ་བློན་མདོ་མཁར་ཞབས་དྲུང་ཚེ་

རིང་དབང་རྒྱལ། བཀའ་བློན་དགའ་བཞི་གུང་པཎྜི་ཏ་སོགས་རྒྱ་བོད་ཧོར་གསུམ་གྱི་སྐྱེ་བོ་མཆོག་

དམན་བགྲང་གིས་མི་ལང་བ་ཡོད། གོང་གསལ་རྣམས་རྗེ་དེ་ཉིད་ཀྱི་ཐུགས་སྲས་རྗེ་ཐུའུ་བཀྭན་

བློ་བཟང་ཆོས་ཀྱི་ཉི་མས་མཛད་པའི་རྣམ་ཐར་དགེ་ལྡན་བསྟན་པའི་མཛེས་རྒྱན་ལས་བསྡུས་ཏེ་

བཀོད་པ་ཡིན་ལ་རྒྱས་པར་མཁྱེན་འདོད་པ་རྣམས་ཀྱིས་དེར་གཟིགས་འཚལ་ལོ། །

༸ སྐུ་ཕྲེང་བཞི་པ་ཡེ་ཤེས་བསྟན་པའི་རྒྱལ་མཚན།

སྐུ་ཕྲེང་བཞི་པ་ཡེ་ཤེས་བསྟན་པའི་རྒྱལ་མཚན་ནི། རབ་བྱུང་བཅུ་གསུམ་པའི་མེ་རྟ་ཕྱི་

ལོ་༡༧༨༦ ལོར་མདོ་སྨད་ཀྱི་སའི་ཆ་རྭ་ལོ་ཐང་དུ་འཁྲུངས། ཡུལ་དབུས་སྒོ་མང་གྲྭ་ཚང་དུ་ཐུགས་

གཉེར་གནང་། རྭ་སྒྲེང་ཁྲི་ཆེན་བློ་བཟང་ཡེ་ཤེས་བསྟན་པ་རབ་རྒྱས་གཙོ་བོར་གྱུར་པའི་བླ་མ་དུ་

མ་ལས་ཆོས་བཀའ་མང་པོ་གསན། བླ་བྲང་བཀྲ་ཤིས་འཁྱིལ་གྱི་སྡེ་ཁྲི་རིན་པོ་ཆེ་ལས་དུས་འཁོར་

དབང་ཆེན་གསན་ཅིང་ཕན་ཚུན་བླ་སློབ་ཏུ་གྱུར།  རྒྱལ་བ་ཚུལ་ཁྲིམས་རྒྱ་མཚོ་དང་།  རྒྱལ་བ་

མཁས་གྲུབ་རྒྱ་མཚོ་གདན་སར་རིམ་ཕེབས་ལ་དབུས་སུ་ཆིབས་བསྒྱུར་གནང་། ཆུ་བཟང་དགོན་

ཏུ་ཇོ་ཁང་འགྲན་ཟླ་དང་བྲལ་བ་གསར་བཞེངས་སོགས་མཛད་པ་ཕྱག་རྗེས་ཆེ། རྒྱ་སོག་གི་ཡུལ་

གྲུར་རྒྱུན་རིང་བཞུགས་ནས་འགྲོ་དོན་རྒྱ་ཆེར་མཛད། དགུང་ལོ་རེ་གཅིག་པ་རབ་བྱུང་བཅུ་བཞི་

བའི་མེ་རྟ་ཕྱི་ལོ་༡༨༤༦ ལོར་སྐུ་མྱ་ངན་ལས་འདས། རྣམ་ཐར་འབྲུག་རྒྱལ་དབང་ཆོས་རྗེས་མཛད་

པ་ཡོད་སྣང་ཡང་མ་མཇལ་ལོ། །

༸སྐུ་འཕྲེང་ལྔ་པ་ཡེ་ཤེས་བསྟན་པའི་ཉི་མ།

འབྲས་སྤུངས་སྒོ་མང་ཆོས་འབྱུང་།

སྐུ་འཕྲེང་ལྔ་པ་ཡེ་ཤེས་བསྟན་པའི་ཉི་མ་ནི། རབ་བྱུང་བཅུ་བཞི་བའི་ས་བྱ་ཕྱི་ལོ་༡༨༤༩ 

ལོར་ཨ་མདོ་མཚོ་སྔོན་ཕྱོགས་སུ་སྐུ་འཁྲུངས། གོང་མའི་རྣམ་ཐར་བདག་གིར་བཞེས། རྒྱ་སོག་གི་

ཡུལ་གྲུར་ཕེབས་ནས་འགྲོ་དོན་དཔག་མེད་མཛད། རབ་བྱུང་བཅོ་ལྔ་པའི་ཤིང་ཁྱི་༡༨༧༤ ལོར་སྐུ་

གཤེགས་སོ། །

༸སྐུ་ཕྲེང་དྲུག་པ་བློ་བཟང་བསྟན་འཛིན་རྒྱལ་མཚན།

སྐུ་ཕྲེང་དྲུག་པ་ལྕང་སྐྱ་བློ་བཟང་བསྟན་འཛིན་རྒྱལ་མཚན་ནམ་བློ་བཟང་ཡེ་ཤེས་རྒྱ་

མཚོ་ནི། རབ་ཚེས་ཤིང་ཕག་ཕྱི་ལོ་༡༨༧༥ ལོར་མཚོ་སྔོན་དུ་འཁྲུངས། གོང་མའི་རྣམ་ཐར་བདག་

གིར་བཞེས་ཤིང་རྒྱ་སོག་གི་ཡུལ་གྲུར་རྒྱུན་རིང་བཞུཊ་ནས་འགྲོ་དོན་མཛད། དགོན་སྡེ་དུ་མའི་

འདུལ་ཁྲིམས་ལ་དག་ཐེར་མཛད། འདས་ལོ་མ་རྙེད་དོ། །

༸སྐུ་ཕྲེང་བདུན་པ་བློ་བཟང་དཔལ་ལྡན་བསྟན་པའི་སྒྲོན་མེ།

སྐུ་ཕྲེང་བདུན་པ་ལྕང་སྐྱ་བློ་བཟང་དཔལ་ལྡན་བསྟན་པའི་སྒྲོན་མེ་ཆོས་དབྱིངས་ཡེ་

ཤེས་རྡོ་རྗེ་ནི།  རབ་ཚེས་ཆུ་འབྲུག་ཕྱི་ལོ་༡༨༩༢ ལོར་མཚོ་སྔོན་ཕྱོགས་སུ་འཁྲུངས། སྐུ་གོང་མ་

རྣམས་ཀྱི་རྣམ་ཐར་བསྐྱངས། བོད། རྒྱ། སོག  །མན་ཇུ་བཅས་ཀྱི་སྐད་ཡིག་བཞི་ལ་མཁས། ཕྱི་ལོ་

༡༩༥༢  ལོའ་ིསྤྱི་ཟླ་ལྔ་བར་འཇའ་པན་དུ་འཛམ་གླིང་ནང་པའི་ཚོགས་ཆེན་སྐབས་གཉིས་པའི་

ཚོགས་འདུར་ཞུགས། ཉིན་ལྟར་གུང་ཚིགས་དུས་ལས་མི་ཡལོ་བར་མཛད་ཅིང་། གཞན་ཡང་མད་ོ

སྔགས་ཀྱི་ཉམས་བཞེས་ལ་གཅིག་ཏུ་གཞོལ་བར་མཛད་མཁན་ཞིག་ཡིན་སྣང་། སྐབས་དེའི་རྒྱ་

ནག་གི་གཙོ་འཛིན་ཅང་ཅེ་ཧྲིའི་བླ་མ་ཡིན་སྟབས། རྗེས་སུ་དུས་འགྱུར་སྣ་ཚོགས་ཀྱི་དབང་གིས་

ཐའེ་ཝན་ལ་ཕེབས་དགོས་བྱུང་ནས་དེར་ཡང་འགྲོ་དོན་རྒྱ་ཆེར་མཛད་པའི་མུར་རབ་རྒྱལ་ས་ཁྱི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕྱི་ལོ་༡༩༥༨ ལོར་དགོངས་པ་རྫོགས་སོ། །

༸སྐུ་ཕྲེང་བརྒྱད་པ་བསྟན་འཛིན་དོན་ཡོད་ཡེ་ཤེས་རྒྱ་མཚོ།

ད་ལྟའི་མཆོག་སྤྲུལ་རིན་པོ་ཆེ་འདི་ནི། གངས་ལྗོངས་མདོ་སྨད་ཙོང་ཁའི་ཡུལ་དགོན་

ལུང་རྟ་རྫི་ལུང་ཁོག་ཁོ་ཤར་ཞེས་པའི་གྲོང་ཚོར་རབ་བྱུང་བཅུ་དྲུག་པའི་ལྕགས་ཕོ་སྤྲེལ་ཕྱི་ལོ་

༡༩༨༠ ལོར་ཡབ་ནོར་བུ་དོན་གྲུབ་དང་ཡུམ་ཨལ་བོན་མཁར་གཉིས་ཀྱི་སྲས་སུ་སྐུ་འཁྲུངས། རྗེ་

འདི་པ་སྐུ་སྲིང་ཞིག་ཡོད་པ་དང་མཉམ་དུ་མཚེ་མར་འཁྲུངས། དེ་ཡང་དང་པོར་སྲིང་མོ་བཙས་

པ་དང་དེ་རྗེས་གྲོད་ཐུམ་ཆུང་ཆུང་ལྟ་བུ་ཞིག་བྱུང་བར་ཡབ་ཀྱིས་ཡུམ་གྱི་རྣ་རྒྱན་དངུལ་གྱི་ཨ་

ལོང་དེ་བླངས་ནས་གཤགས་ཏེ་བལྟས་པར་ཁྱེའུ་ཆུང་ཆུང་ཞིག་ཡིན་པ་ལ་གྲག་འགུལ་ཅི་ཡང་

མེད་པས་དབུགས་ཀྱི་རྒྱུ་བ་མི་འདུག་སྙམ་ནས་ས་རླན་ཡོད་ས་ཞིག་ཏུ་སྣང་མེད་དུ་བཞག་ཏེ་

ཅུང་འགོར་རྗེས་ཨུ་ཨུ་ཞེས་སྐད་བརྒྱབ་པས་གཞི་ནས་སྲོག་མ་ཆད་པར་གོ་ནས་གཅེས་པར་

བསྐྱངས་པའི་ལོ་རྒྱུས་འདུག  །ཆུང་དུས་ནས་རབ་ཏུ་བྱུང་སྟེ་དགོན་ལུང་བྱམས་པ་གླིང་གི་ཆོས་

སྒོར་ཞུགས། ཕྱི་ལོ་༡༩༩༨ ལོར་རྒྱ་གར་འཕགས་པའི་ཡུལ་དུ་ཞབས་འགྲོས་ཀྱིས་བཙན་བོྱལ་ལ་

ཕེབས་ཏེ་ལྷོ་རྒྱུད་ཀྱི་ཆོས་སྡེ་ཆེན་པོ་འབྲས་སྤུངས་སྒོ་མང་གྲྭ་ཚང་གི་ཆོས་སྒོར་ཞུགས། མཆོག་

སྤྲུལ་འདི་ཉིད་ལྕང་སྐྱ་རིན་པོ་ཆེའི་སྐུ་སྐྱེར་ངོས་འཛིན་གནང་ལུགས་ཅུང་ཟད་བརྗོད་ན།  ཕྱི་

ལོ་༡༩༨༣ ལོར་༸གོང་ས་༸སྐྱབས་མགོན་ཆེན་པོར་སྤྲུལ་སྐུ་འཚོལ་ཞིབ་བྱེད་ཕྱོགས་ཞུས་པར་

དགུང་ལོ་ཉེར་གཉིས་ཅན་གྱི་མཚན་ཐོ་བསྡུ་དགོས་ཚུལ་བཀའ་གནང་ཡང་། བོད་ནང་ལ་འབྲེལ་

བ་བྱེད་སྟབས་མ་བདེ་བ་སོགས་ཀྱིས་དེ་མུར་ལུས།  ཕྱི་ལོ་༡༩༩༧  ལོར་སྔར་གྱི་དགུང་གྲངས་

གཞིར་བཞག་ཐོག་མཚན་ཐོ་བསྡུས་ཏེ་ཕུལ་བར་བཀའ་གསལ་མ་ཕེབས། ཕྱི་ལོ་༡༩༩༨ ལོར་སླར་

ཡང་དང་པོར་སྔར་གྱི་དགུང་གྲངས་ལ་རྩ་འཛིན་བྱས་ཏེ་མཚན་ཐོ་ཕུལ་བར་དེའི་ནང་ནའང་

མེད་ལུགས་ཕེབས་ཏེ་གདན་ས་གསུམ་གྱི་ཁོངས་སུ་མཚན་ཐོ་བསྡུ་དགོས་ལུགས་གསུངས་པས་

གདན་ས་གསུམ་གྱི་དགུང་ལོ་སོ་ལྔ་ཡས་མས་ཅན་གྱི་མཚན་ཐོ་བསྡུས་ཏེ་ཕུལ་བར། ད་ལམ་ཡང་

འབྲས་སྤུངས་སྒོ་མང་ཆོས་འབྱུང་།

བསྐྱར་སྒ་ོམང་གྲྭ་ཚང་ཁངོས་གཏོགས་ཀྱི་ཨ་མདོ་ནས་ཕེབས་པའི་གསར་འབྱརོ་བ་དགུང་གྲངས་

ཉི་ཤ ་མན་ཅན་གྱི་མཚན་ཐོ་བསྡུ་དགོས་ལུགས་བཀའ་གསལ་བཀའ་དྲིན་བསྐྱངས་པ་ལྟར།  གྲྭ་

ཚང་གི་མཁན་རིན་པོ་ཆེས་གཙོ་བྱས་པའི་གྲྭ་ཚང་སྤྱི་མཐུན་དང་། བསམ་བློ་ཁང་ཚན་སྤྱི་དང་

དེའི་ཁོངས་གཏོགས་དགོན་ལུང་མི་ཚན་བཅས་ཀྱིས་དད་གུས་དང་བླངས་ཐོག  །བོད་ནང་གི་

གདན་ས་དགོན་ལུང་ཕྱོགས་ཀྱི་དད་ལྡན་སེར་སྐྱ་མི་མང་ཚང་མས་རེ་བ་དང་མོས་མཐུན་ཤ གས་

ཆེ་གནང་བ་ལས་གྲྭ་ཚང་གི་སྐུ་ཚབ་བྱ་བྲལ་དགེ་བཤེས་ཐུབ་བསྟན་རྒྱ་མཚོ་དང་། བསམ་བླ་ོཁང་

ཚན་དང་དགོན་ལུང་ལྷ་སྡེ་མི་སྡེ་ཡོངས་ཀྱི་སྐུ་ཚབ་བསམ་བློ་དགོན་ལུང་མི་ཚན་གྱི་དགེ་སློང་

བློ་བཟང་ཡེ་ཤེས་རྣམ་པ་གཉིས་ཀྱིས་གོང་གསལ་མཚན་ཐོ་རྣམས་བསྡུས་ཏེ་༸གོང་ས་༸སྐྱབས་

མགོན་ཆེན་པོར་ཕུལ་བར།  ལྷར་བཅས་སྲིད་ཞིའི་གཙུག་རྒྱན་༸སྤྱི་ནོར་༸གོང་ས་༸སྐྱབས་

མགོན་ཆེན་པོའ་ིཡེ་ཤེས་ཀྱི་གཟིགས་པ་དྲི་མ་མེད་པས་ད་ལྟའི་མཆོག་སྤྲུལ་རིན་པོ་ཆེ་འདི་ཉིད་

མཁས་གྲུབ་ཆེན་པོ་ལྕང་སྐྱ་རིན་པོ་ཆེའི་ཡང་སྤྲུལ་འཁྲུལ་མེད་དུ་ངོས་འཛིན་གནང་།  ཕྱི་ལོ་

༡༩༩༨ ཕྱི་ཟླ་དགུ་པར་ངྷ་སར་ཕེབས་ཏེ་༸གོང་ས་༸སྐྱབས་མགོན་ཆེན་པོ་མཆོག་ལས་གསུང་

ཆོས་ཀྱི་ཐོག་མ་གསན། ཕྱི་ལོ་༡༩༩༩ ཟླ་༡ ཚེས་༡༢ ཉིན་དཔལ་ལྡན་འབྲས་དཀར་སྤུངས་པའི་

ཆོས་སྡེ་ཆེན་པོའ་ིཚོགས་མགོན་དུ་༸གོང་ས་སྐྱབས་མགོན་ཆེན་པོ་གདན་ཞུས་ཀྱིས་ཆོས་ཞུགས་

མཛད་སྒོ་བསྐྱངས་ཤིང་། ཚེས་༡༦ ཉིན་ནས་བཀྲིས་སྒོ་མང་གྲྭ་ཚང་དང་ཁང་ཚན་མི་ཚན་བཅས་

ལ་གཏོང་སྒོ་གྱ་ནོམ་པ་བཅས་འཛིན་གྲྭ་བསྡུས་ཆུང་ནས་ཞུགས་ཤིང་གཞུང་ལུགས་རབ་འབྱམས་

སྨྲ་བ་ཀླུ་འབུམ་ཡོངས་འཛིན་སྤྲུལ་པའི་སྐུ་རིན་པོ་ཆེ་བློ་བཟང་ཡེ་ཤེས་བསྟན་པའི་རྒྱལ་མཚན་

དང་།  རིགས་སྨྲའི་མཛེས་རྒྱན་བྱ་བྲལ་འཇིགས་མེད་རྒྱ་མཚོ་གཉིས་དགེ་རྒན་དུ་བསྟེན་ནས་

འཕགས་བོད་གཞུང་ལུགས་རབ་འབྱམས་ལ་གསན་སྦྱོང་རོྡ་རུས་ཐུག་པ་གནང་བཞིན་འཚོ་ཞིང་

གཞེས་པ་འདི་ལགས་སོ། །དགེའ།ོ །

༸སྐྱོར་ལུང་མངའ་རིས་རིན་པོ་ཆེ་མཆོག་སྐུ་འཕྲེང་རིམ་བྱུང་གི་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཛད་རྣམ་མདོར་བསྡུས་བཞུགས་སོ། །

དེ་ཡང་པཎ་ཆེན་ཐམས་ཅད་མཁྱེན་པས་མཛད་པའི་མངའ་རིས་རིན་པོ་ཆེའི་འཁྲུངས་

རབས་གསོལ་འདེབས་སུ།  པཎ་ཆེན་ནཱ་རོ་པ་ལ་སོགས་པའི་རྒྱ་བོད་ཀྱི་མཁས་གྲུབ་དུ་མ་དང་

ཐུགས་རྒྱུད་གཅིག་པར་གསུངས་ཤིང་། ཡོངས་གྲགས་དབུས་ཀྱི་སྐྱོར་ལུང་དགོན་དེ་མངའ་རིས་

རིན་པོ་ཆེས་ཕྱག་བཏབ་ཅེས་བཤད་ལ།  ཕྱག་འདེབས་པ་པོ་དངོས་ཀྱི་མཚན་ནི་སྦལ་ཏི་དགྲ་

བཅོམ་པའམ་མཚན་དངོས་དབང་ཕྱུག་ཚུལ་ཁྲིམས་ཞེས་པ་འདི་ཉིད་ཕྱག་རྡོར་གྱི་གྲུབ་པ་ཐོབ་

པའི་ཟངས་དཀར་ལོ་ཙཱ་བ་འཕགས་པ་ཤེས་རབ་ཞེས་པའི་མཁས་གྲུབ་དམ་པ་དེ་ལ་སློབ་མ་

གཙོ་བོ་བཞི་ཡོད་པའི་ནང་ཚན་ནས་གཅིག་ཡིན་ཅིང་། ཁོང་ནི་སྦལ་ཏི་ཡུལ་གྱི་གྲོང་ཁྱེར་སྐར་

མདོ་རུ།  འབོལ་མིག་པ་ཞེས་པའི་མི་ཚང་དབུལ་པོ་ཞིག་གི་ཁྱིམ་དུ་འཁྲུངས། ཁོང་འཁྲུངས་པ་

ནས་བཟུང་ཁྱིམ་དེར་རྡོ་གཏུན་ཞིག་ཡོད་པ་ལ་མཚན་མོ་རེ་བཞིན་འ་ོམ་ལྟེམས་མེར་གང་སྟེ་

སྡོད་པ་ཞིག་མི་རབས་ཁ་ཤས་བར་བྱུང་ཟེར། གཞོན་དུས་སུ་ཡི་གེ་འབྲི་ཀློག་ལ་དགའ་པོ་ཡོད་

ཅིང་། ཁོང་གི་ཕ་ལ་དྭགས་སུ་ཚྭ་ཉོ་རུ་འགྲོ་སྐབས་ཡི་གེ་ཀ་མད་སུམ་ཅུའི་ཀ་དཔེ་ཁྱེར་ནས་ཕྱག་

ཏུ་ཕུལ་བས་ཧ་ཅང་དགའ་པོ་བྱེད་ཅིང་། སློབ་མཁན་མེད་པར་རང་ཉིད་ཀྱིས་ཤིང་ལེབ་ཀྱི་ཁར་

ཡི་གེ་སོ་སོར་བྲིས་ནས་ཁྱེད་རང་དང་ཁྱེད་རང་འདྲ། ཁྱེད་རང་དང་ཁྱེད་རང་གཅིག་ཡིན་སྨྲས་

པས་ཕ་མ་ཡ་མཚན་པར་གྱུར། ཆོས་ལ་དགའ་དད་ཆེ་ཞིང་། ཕ་མ་གཉིས་ནས་ཁྱེད་རང་བོད་ཀྱི་

བླ་མའི་སྐྱེ་བ་ཡིན་འདུག་དེར་སོང་སྨྲས་པས།  ཧ་ཅང་དགའ་ནས་ཕ་མས་གནང་བ་བཞིན་ལ་

དྭགས་སུ་ཕེབས། དེ་ནས་བོད་དུ་ཕེབས་ཏེ་ཟངས་དཀར་ལོ་ཙཱ་བ་འཕགས་པ་ཤེས་རབ་ཀྱི་སློབ་

མར་གྱུར། བཀའ་གདམས་པའི་དགེ་བཤེས་ཐ་ག་པ་ཡང་བླ་མར་བསྟེན། མདོ་སྔགས་ཀྱི་གཞུང་

ལུགས་སྤྱི་དང་། ལྷག་པར་འདུལ་བ་ལ་མཁས་པའི་མཁས་པ་ཆེན་པོར་གྱུར། ལྷ་ས་དང་ཐག་ཉེར་

སྟོད་ལུང་མདར་སྐྱོར་མོ་ལུང་དགོན་པ་ཕྱག་བཏབ།  མངའ་རིས་རིན་པོ་ཆེ་མཆོག་དང་ཐུགས་

རྒྱུད་གཅིག་པར་ཡོངས་སུ་གྲགས་ཀྱང་མཁས་གྲུབ་དེ་ཉིད་མངའ་རིས་རིན་པོ་ཆེའི་སྐུ་ཕྲེང་གི་

གྲས་སུ་རྩི་སྲོལ་མ་མཆིས། ཡོངས་གྲགས་པཎ་ཆེན་ཐམས་ཅད་མཁྱེན་པས་མཛད་པའི་འཁྲུངས་

རབས་གསོལ་འདེབས་ལ་མཁས་པ་གཞན་གྱིས་ཟུར་བསྣོན་མཛད་པའི་འཁྲུངས་རབས་གསོལ་

འབྲས་སྤུངས་སྒོ་མང་ཆོས་འབྱུང་།

འདེབས་པར་མ་གཞིར་བཟུང་མཚན་སྒྲ་ཡོད་པ་རྣམས་ནས་འདིར་བཀའ་གདམས་གསར་མའི་

རིང་ལུགས་འཛིན་པ་འདུལ་འཛིན་གྲགས་པ་རྒྱལ་མཚན་ནས་བཟུང་ད་ལྟའི་བསྟན་འཛིན་

ཆོས་རྒྱལ་བར་རིན་པོ་ཆེ་སྐུ་ཕྲེང་བཅུ་བཞིའམ་བཅོ་ལྔ་དང་། དེ་དག་གི་འཁྲུངས་ལོ་དང་འདས་

ལོ་སོགས་ཚེ་ཏན་ཞབས་དྲུང་གི་བསྟན་རྩིས་ཀུན་བཏུས་དང་། ཕྱི་ལོ་༡༩༩༡ ལོར་ལྷ་སར་དཔར་

བསྐྲུན་བྱས་པའི་བོད་ཀྱི་གལ་ཆེའི་ལོ་རྒྱུས་ཡིག་ཆ་བདམས་བསྒྲིགས་ལས་སྐྱེ་ཕྲེང་དེབ་གཞུང་

ལེ་ཚན་སོགས་ནས་བླངས་ཏེ་གཤམ་གསལ་ལྟར་རིམ་པར་འགོད་པ་ལ།

༸སྐུ་ཕྲེང་དང་པོ། རྗེ་ཙོང་ཁ་པའི་དངོས་སློབ་འདུལ་འཛིན་གྲགས་པ་རྒྱལ་མཚན། རབ་

བྱུང་༦ ཤིང་སྟག་ཕྱི་ལོ་༡༣༧༤ ལོར་འཁྲུངས། རབ་བྱུང་༧ ཤིང་སྟག་ཕྱི་ལོ་༡༤༣༤ ལོར་གཤེགས།

༸སྐུ་ཕྲེང་གཉིས་པ། གསང་མཛོད་འཛིན་པ་ཆར་ཆེན་ཆོས་གྲགས།

༸སྐུ་ཕྲེང་གསུམ་པ།  རྒྱལ་བ་དགེ་འདུན་རྒྱ་མཚོའི་སློབ་མ་མདོ་སྔགས་རབ་འབྱམས་

པ་པཎ་ཆེན་བསོད་ནམས་གྲགས་པ་༼སྐྱེ་ཕྲེང་དེབ་གཞུང་དུ་འདི་ནས་སྐུ་ཕྲེང་དང་པོ་བྱས་ཏེ་

བགྲངས་འདུག༽རབ་བྱུང་༨ ས་ཕོ་ཁྱི་ཕྱི་ལོ་༡༤༧༨ ལོར་འཁྲུངས། དགུང་ལོ་བདུན་ཅུ་དོན་བདུན་

པ་རབ་བྱུང་༩ ཤིང་ཕོ་སྟག་གི་ལོའ་ིམགོ་ཟླ་བའི་ཚེས་བཅུ་བཞི་ཕྱི་ལོ་༡༥༥༤ ལོར་གཤེགས། རྣམ་

ཐར་གཞན་དུ་གསལ་བས་འདིར་འགོད་པའི་ངལ་བ་མ་བྱས་སོ། །

༸སྐུ་ཕྲེང་བཞི་པ། རྒྱལ་བ་བསདོ་ནམས་རྒྱ་མཚོའི་སླབོ་མ། བསདོ་ནམས་ཡེ་ཤེས་དབང་

པ།ོ རབ་བྱུང་༩ པའི་མེ་འབྲུག་ཕྱི་ལ་ོ༡༥༥༦ ལརོ་སྟདོ་ལུང་ལམ་པར་འཁྲུངས། དགུང་ལ་ོས་ོབདུན་

པ་རབ་བྱུང་༡༠ ཆུ་འབྲུག་ཕྱི་ལོ་༡༥༩༢ ལོར་གཤེགས།

༸སྐུ་ཕྲེང་ལྔ་པ། ངག་དབང་བསདོ་ནམས་དགེ་ལེགས་དཔལ་བཟང་། རབ་བྱུང་༡༠ པའི་

ཤིང་རྟ་ཕྱི་ལོ་༡༥༩༤ འཁྲུངས། ཤིང་ཡོས་ཕྱི་ལོ་༡༦༡༥ ལོར་གཤེགས།༼པཎ་ཆེན་བསོད་ནམས་

གྲགས་པ་ནས་འདི་བར་སྐྱེ་ཕྲེང་དེབ་གཞུང་དུ་དགུང་གྲངས་བཀོད་པ་དང་མི་མཐུན་ཀྱང་སོ་

སོའ་ིརྣམ་ཐར་ཁུངས་བཙན་པར་བྱས་ཡོད།༽

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༸སྐུ་ཕྲེང་དྲུག་པ།  དེའི་སྤྲུལ་སྐུ་གྲགས་པ་རྒྱལ་མཚན། རབ་བྱུང་༡༠ ས་ལུག་ཕྱི་ལ་ོ༡༦༡༩ 

ལ་འཁྲུངས། མཁས་གྲགས་ཤིན་ཏུ་ཆེ། དགུང་ལོ་སོ་བདུན་པ་རབ་བྱུང་༡༡ པའི་ཤིང་ལུག་ཕྱི་ལོ་

༡༦༥༥ ལོར་གཤེགས། ༼༸གོང་ས་ལྔ་བའི་རང་རྣམ་དུ་ཀཱུ་ལར་འདི་སྤྲུལ་སྐུ་བསོད་ནམས་དགེ་

ལེགས་དཔལ་བཟང་གི་སྐུ་སྐྱེ་རྫུན་མ་ཡིན་པར་གསུངས༽

༸སྐུ་ཕྲེང་བདུན་པ།  རྒྱལ་བ་ཚངས་དབྱངས་རྒྱ་མཚོའི་སྐུ་དུས་སུ་མངའ་རིས་ཟངས་

དཀར་བཟང་ལྷའི་མཁར་དུ་འཁྲུངས་པ།  ངག་དབང་སྦྱིན་པ་འཇམ་དབྱངས་བསྟན་པའི་རྒྱལ་

མཚན། ངག་རྒྱུན་ལྟར་ན། ཁོང་འབྲས་སྤུངས་སུ་དགེ་གཡོག་མཛད་སྐབས། ལྷ་ས་ཤིང་རའི་ཀ་

བར་དབྱུག་པ་གཞུས་པས་ཀ་གཞུ་བསྒྱུར་བ་དང་། ཡང་བསྐྱར་གཞུས་པས་སྔར་བཞིན་བསྒྲིགས་

བཅུག་པ་དང་།  རོྡ་ལ་ཕྱག་འཇུས་པས་ཕྱག་རོྡ་ནང་དུ་འཛུལ་བའི་ཕྱག་རྗེས་ཡོད་པའི་རོྡ་བ་

དེ་འབྲས་སྤུངས་ཚོགས་ཆེན་སྐོར་ལམ་རྩིག་པར་ཡོད་ཅེས་བོད་དུ་ཕེབས་པའི་མངའ་རིས་གྲྭ་

རྒྱུན་རྒན་གྲས་རྣམས་ནས་གཅིག་མཐུན་གསུང་རྒྱུན་དུ་གྲགས་སོ།  །༼གོང་གསལ་རྡོ་དེ་འཇམ་

དབྱངས་ལྷ་ཁང་གི་མདུན་དུ་རྡོ་མོ་རྒྱག་ས་ཡིན་ཟེར་བ་རོྡ་ལ་མཛུབ་མོ་བཙུགས་པའི་རྗེས་འདྲ་

བ་ཞིག་ཡོད་པ་དེ་མིན་ནམ་སྙམ།༽

ཡང་མངའ་རིས་སྤྲུལ་སྐུ་འཇམ་དབྱངས་བསོད་ནམས་ཉི་མ་བསྟན་པའི་རྒྱལ་མཚན་

ཞེས་པ་སོག་ཡུལ་དུ་བྱོན་ནས་འགྲོ་དོན་བསྐྱངས་ཞེས་སོག་པོའ་ིཆོས་འབྱུང་ཁག་ཏུ་གསལ་

ནའང་།  སྐུ་ཕྲེང་གང་ཡིན་གསལ་ངོ་མ་འཕྲོད།  འནོ་ཀྱང་གོང་གི་ངག་དབང་སྦྱིན་པ་འཇམ་

དབྱངས་བསྟན་པའི་རྒྱལ་མཚན་ཞེས་པ་སྐུ་ཕྲེང་གཉིས་སུ་ཕྱེ་ནས། ངག་དབང་སྦྱིན་པ་ཞེས་པ་

འབྲས་སྤུངས་ཀྱི་དགེ་གཡོག་མཛད་ཟེར་བའི་གྲུབ་ཐོབ་དེ་དང་།  འཇམ་དབྱངས་བསྟན་པའི་

རྒྱལ་མཚན་ཞེས་སོག་ཡུལ་དུ་འགྲོ་དོན་སྐྱོང་མཁན་འཇམ་དབྱངས་བསོད་ནམས་ཉི་མ་བསྟན་

པའི་རྒྱལ་མཚན་ཞེས་སྐུ་ཕྲེང་གཉིས་སུ་ཕྱེ་ན།  ད་ལྟའི་སྐུ་ཕྲེང་འདི་བཞིན་སྐུ་ཕྲེང་བཅོ་ལྔ་པ་

ཡིན་ཟེར་བ་དང་ཡང་འགྲིག་པར་སྣང་བས་དཔྱད་གཞིའི་ཚུལ་དུ་བྲིས་པར། འལོ་ཚོད་ཀྱིས་ཐག་

གཅོད་མི་མཛད་པར་རྗེས་སུ་རྣམ་ཐར་འདྲ་ཕྱག་ཏུ་སོན་ཚེ་དེར་སྒོ་བསྟུན་པར་རིགས་སོ།  །༼སྐྱེ་

འབྲས་སྤུངས་སྒོ་མང་ཆོས་འབྱུང་།

ཕྲེང་དེབ་གཞུང་དུ་ངག་དབང་བསོད་ནམས་དགེ་ལེགས་དཔལ་བཟང་དང་སྤྲུལ་སྐུ་བློ་བཟང་

བཀྲིས་གཉིས་ཀྱི་བར་པ་རྣམས་མཚན་སྒྲ་མི་གསལ་ཡང་འདིར་འཁྲུངས་རབས་གསོལ་འདེབས་

གཞིར་བཞག་གིས་བཀོད་ཡོད།༽

༸སྐུ་ཕྲེང་བརྒྱད་པ། རྒྱལ་བ་བསྐལ་བཟང་རྒྱ་མཚོའི་སྐུ་དུས་སུ་སྤྲུལ་སྐུ་བླ་ོབཟང་བཀྲིས་

རབ་བྱུང་༡༢ ས་བྱི་ཕྱི་ལོ་༡༧༠༨ ལོར་ཀོང་པོ་དགའ་ཆགས་སུ་འཁྲུངས། དགུང་ལོ་སོ་བདུན་པ་

ཤིང་བྱི་ཕྱི་ལོ་༡༧༤༤ ལོར་གཤེགས།

༸སྐུ་ཕྲེང་དགུ་པ།  རྒྱལ་བ་འཇམ་དཔལ་རྒྱ་མཚོའི་སྐུ་དུས་སུ།  བློ་བཟང་དགེ་ལེགས་

ཡེ་ཤེས་གྲགས་པ། རབ་བྱུང་༡༢ ཤིང་གླང་ཕྱི་ལོ་༡༧༤༥ ལོར་དྭགས་པོ་བྷྲུཾ་དུ་འཁྲུངས། མཐོ་ལྡིང་

དགོན་པའི་མཁན་པོར་ཕེབས། ལ་དྭགས་རྒྱལ་པོ་ཚེ་བརྟན་རྣམ་རྒྱལ་གྱི་སྐབས། འདི་པས་ཟངས་

དཀར་རང་སྡུམ་དགོན་བཤད་སྒྲུབ་འཛམ་གླིང་རྒྱན་ཕྱག་བཏབ་པར་མཛད་དེ། ཐོག་མར་དགོན་

དེར་དགེ་འདུན་གྲངས་སོ་གཉིས་གསང་བ་འདུས་པའི་ལྷ་གྲངས་དང་མཉམ་པ་བྱུང་སྟེ་ཟླ་རེར་

ཡར་མར་གསོ་སྦྱོང་ཆག་མེད་ཐོག་གསང་བདེ་འཇིགས་གསུམ་གྱི་སྒྲུབ་མཆོད་འཛུགས་པར་

མཛད། འདི་པར་མངོན་ཤེས་ཐོགས་མེད་དུ་མངའ་བས། དུས་དེར་རྩེ་པོ་ཏ་ལའི་གཟིམ་ཆུང་ཨེ་

ཝཾ་དུ་འཇམ་དབྱངས་བཞད་པ་སྐུ་ཕྲེང་གཉིས་པའི་ཡང་སྤྲུལ་གསེར་བུམ་དཀྲུགས་ཏེ་བཟང་

ཐོན་བྱུང་ནས་ཉིན་ཤས་མཚམས། བཀྲ་ཤིས་འཁྱིལ་གྱི་མི་སྣ་རྒྱུད་ཟུར་དབལ་མང་དཀོན་མཆོག་

རྒྱལ་མཚན་མཐོ་ལྡིང་མཁན་པོ་མངའ་རིས་སྤྲུལ་པའི་སྐུ་རིན་པོ་ཆེ་འདི་ཉིད་མཇལ་བར་ཕེབས་

ཏེ་མཆོག་སྤྲུལ་འཁྲུལ་མེད་བྱུང་ཡོད་མིན་ཞུས་པར། ཁྱེད་ཚོ་ལ་ཐུའུ་བཀྭན་རིན་པོ་ཆེ་ནས་འདི་

ལ་འབབ་རྒྱུའི་གསུང་གསལ་ཆ་ཅན་མེད་དམ་གསུངས། སྔར་ཐུའུ་བཀྭན་ཚང་གི་མཚན་ལམ་དུ། 

འཇམ་དབྱངས་བཞད་པའི་ལྷ་སྡེ་ཡིན་ཟེར་བའི་མི་ཞིག་གིས་མདའ་བཞི་སྐ་རགས་གསེབ་ཏུ་

བཅུག་པའི་ནང་ནས་གསུམ་ལག་ཏུ་ཐོགས་ཏེ། དང་པོ་འཕངས་པས་འབེན་ལ་མ་ཐེབས། གཉིས་

པ་ཕོག་སྟེ་རྗེས་མ་འཕེན་མ་དགོས་པ་བྱུང་བས།  དེ་གའི་ནང་འཁྲུལ་མེད་ཡོང་ངེས་སུ་སྣང་

གསུངས་བྱུང་ཞུས་པར།  ཕྱག་ཐལ་མོ་སྦྱར་བ་དང་མདའ་གཉིས་པ་དེ་འདི་རང་ཡིན་གསུངས། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡང་མཆོག་སྤྲུལ་རིན་པོ་ཆེ་གདན་སར་འགོད་རྒྱུའི་སྐོར་ལ་བར་ཆད་ཡོད་མིན་གྱི་ལུང་ཞུ་ཕུལ་

བར། ལོ་གཉིས་གསུམ་ཙམ་གདན་སར་འགོད་རྒྱུ་འགྱངས་འགྲོ་ཤས་ཆེ། དེ་བྱུང་ན་དེ་གས་འཐུས། 

རིམ་གྲོས་རྒྱབ་ཆོག་ནས་གདན་སར་མྱུར་དུ་འགོད་ཐུབ་ནའང་བླ་མ་དང་སློབ་མའི་བར་རམ་

སྦྱིན་བདག་གི་བར་ལྟ་བུར་འཁྲུག་ལོང་ཕྲན་ཚེགས་འངོ་བ་འདུག་ཅེས་ཟློག་ཐབས་ཀྱི་རིམ་གྲོ་

བཅས་གསུངས། དགུང་ལོ་རེ་གསུམ་པ་རབ་བྱུང་༡༤ མེ་ཡོས་ཕྱི་ལོ་༡༨༠༧ ལོར་གཤེགས།

༸སྐུ་ཕྲེང་བཅུ་པ།  རྒྱལ་བ་ལུང་རྟོགས་རྒྱ་མཚོའི་སྐུ་དུས་སུ།  བློ་བཟང་འཇིགས་མེད་

བསྟན་པའི་རྒྱལ་མཚན་རབ་བྱུང་༡༤ ས་སྦྲུལ་ཕྱི་ལ་ོ༡༨༠༩ ལརོ་པ་ོཏ་ལའི་ཞལོ་དུ་འཁྲུངས། དགུང་

གྲངས་ཉེར་ལྔ་པ་ཆུ་འབྲུག་ལོར་ཁལ་ཁའི་དགོན་ཚེ་རྒྱས་གླིང་དུ་ཕེབས། དྷ་གོང་ཁྲི་ལ་བཞུགས། 

ཁལ་ཁ་རྗེ་བཙུན་དམ་པའི་ཡོངས་འཛིན་མཛད། སོག་ཡུལ་དུ་འགྲོ་དོན་བསྐྱངས།

༸སྐུ་ཕྲེང་བཅུ་གཅིག་པ། རྒྱལ་བ་ཚུལ་ཁྲིམས་རྒྱ་མཚོའི་སྐུ་དུས་སུ། ངག་དབང་ཚུལ་

ཁྲིམས་བསྟན་པའི་རྒྱལ་མཚན་ལྷ་ལྡན་དུ་འཁྲུངས། ཆུ་རྟ་ལོར་གསེར་བུམ་ནས་ཕེབས། དྷ་གོང་

ཁྲི་ལ་བཞུགས།

༸སྐུ་ཕྲེང་བཅུ་གཉིས་པ། རྒྱལ་བ་མཁས་གྲུབ་རྒྱ་མཚོའི་སྐུ་དུས་སུ། མཁས་གྲུབ་བསྟན་

འཛིན་ཆོས་ཀྱི་ཉི་མ་ལྷ་ལྡན་དུ་འཁྲུངས། དགུང་ལོ་སུམ་ཅུའི་ཐོག་དྷ་གོང་ཁྲི་ལ་བཞུགས། ཁལ་ཁ་

རྗེ་བཙུན་དམ་པའི་ཡོངས་འཛིན་མཛད། སོག་ཡུལ་དུ་གཤེགས།

༸ སྐུ་ཕྲེང་བཅུ་གསུམ་པ། རྒྱལ་བ་ཐུབ་བསྟན་རྒྱ་མཚོའི་སྐུ་དུས་སུ། ངག་དབང་བླ་ོབཟང་

མཁས་གྲུབ་བསྟན་འཛིན་རྒྱ་མཚོ་རབ་བྱུང་༡༦ ལྕགས་འབྲུག་ཕྱི་ལོ་༡༨༨༤ ལོར་ལྷ་སའི་ནུབ་ངོས་

སྟོད་ལུང་མདའ་ཤན་ཁུལ་ཁང་སར་བྱང་དུ་འཁྲུངས། དགུང་ལོ་བཅུ་པ་ཤིང་སྤྲེལ་ཟླ་བ་དང་པོའ་ི

ཚེས་གཅིག་ཉིན་གསེར་བུམ་ནས་ཕེབས། སོག་ཡུལ་དུ་ཕེབས། དྷ་གོང་ཁྲི་ལ་བཞུགས། རིན་པོ་

ཆེ་མཆགོ་སྐྱརོ་ལུང་དགནོ་དུ་བཞུགས་སྐབས་རྒྱལ་བ་སྐུ་གངོ་མ་ཐུབ་བསྟན་རྒྱ་མཚོ་མཆགོ་གིས་

བཀའ་ཡིག་གནང་འབྱོར་བྱུང་བའི་ནང་རྒྱལ་བའི་སྐུ་མདུན་དུ་ཕེབས་རོགས་གསུངས་གནང་

འབྲས་སྤུངས་སྒོ་མང་ཆོས་འབྱུང་།

མཛད་ཡོད་འདུག་ཀྱང་།  ཁོང་སྐུའི་བབས་ལ་བརྟེན་ནས་ཕེབས་བཅར་མ་ཐུབ་པར་བརྟེན། 

མཐའ་མའི་བཀའ་ཡིག་ནང་ད་མཇལ་ཐུབ་མ་སོང་ཕྱི་མར་མཇལ་འདོད་ནན་ཏན་ཡིན་གསུངས་

གནང་མཛད་འདུག་པ་སོགས་མངའ་རིས་སྐུ་གོང་མ་དང་སྐུ་ཐོག་འདི་གཉིས་ཀའི་ཕྱག་མཛོད་

གནང་བའི་མཛོད་པ་བློ་བཟང་ཚེ་རིང་ནས་དཀར་དགོན་བླ་ཟུར་བཀྲིས་དང་། ངག་དབང་ནོར་

བཟང་།  དགེ་བཤེས་ངག་དབང་ཐར་པ་བཅས་ལ་གསུངས་གནང་མཛད་འདུག  །སྐུ་ཐོག་དེ་

ཟངས་དཀར་དུ་ཁངོ་གི་གཞིས་དགོན་རྣམས་སུ་ཕེབས་ནས་ཡུན་རིང་བཞུགས་ཏེ་དགནོ་རྣམས་

སུ་གཞི་གསུམ་གྱི་ཉམས་ལེན་སོགས་ལ་དག་ཐེར་མཛད་པ་དང་། ཁོང་ནས་མཁན་སློབ་སྦྲགས་

མ་མཛད་དེ་དགེ་བཤེས་ངག་དབང་ཐར་པ་དང་།  ངག་དབང་ནོར་བཟང་སོགས་ངག་དབང་

ཞེས་པའི་མིང་ཅན་གྱི་དགེ་སློང་མང་དུ་བསྒྲུབས་གནང་མཛད་འདུག །རིན་པོ་ཆེ་མཆོག་ཟངས་

དཀར་ནས་སྐྱོར་དགོན་དུ་ཕྱིར་ལོག་ཕེབས་སྐབས་དགོས་ཆེད་ཀྱིས་མངའ་རིས་ཁམ་བུ་དོ་ཁ་

ཤས་དང་། མར་དང་ཕྱུར་བ་གཉིས་ཀྱང་དོ་ཁ་ཤས་རེ་བསྣམས་ཏེ་ཕེབས་གནང་མཛད། དེ་ནས་

དགུང་ལོ་རེ་བཞི་པ་རབ་བྱུང་༡༦ ཤིང་སྤྲེལ་ཕྱི་ལོ་༡༩༤༤ ལོར་ལྷ་ལྡན་དུ་གཤེགས།

༸སྐུ་ཕྲེང་བཅུ་བཞི་པ།   རྒྱལ་བ་བསྟན་འཛིན་རྒྱ་མཚོའི་སྐུ་དུས་སུ་གོང་གི་ཡང་སྲིད་

ཤིང་བྱ་ལོར་ལྷ་ལྡན་ལྕང་ར་ཤར་དུ་རྒྱལ་བ་རིན་པོ་ཆེའི་ཡབ་གཞིས་སུ་འཁྲུངས་ཀྱང་ལོ་གཅིག་

ཙམ་ནས་སྐུ་གཤེགས།  སྐུ་པུར་གྱི་ལྟག་ཁུང་དུ་དཀར་རྟགས་བརྒྱབ་པས།  སླར་ཡང་ད་ལྟའི་

བསྟན་འཛིན་ཆོས་རྒྱལ་ཡབ་གཞིས་དེ་ཉིད་དུ་༸གོང་ས་མཆོག་དང་ཡབ་ཡུམ་གཅིག་པའི་སྐུ་

མཆེད་དུ་ཕྱི་ལོ་༡༩༤༦ མེ་བྱི་ཟླ་བ་གཉིས་པའི་ནང་དུ་འཁྲུངས་པར་སྔར་གྱི་ལྟག་ཁུང་གི་དཀར་

རྟགས་གསལ་བར་མངོན། གནས་ཆུང་དང་དགའ་གདོང་གཉིས་ཀས་ངོས་འཛིན་མཛད། འབྲས་

སྤུངས་ཚོགས་ཆེན་དང་སྒོ་མང་གྲྭ་ཚང་མངའ་རིས་ཁང་ཚན་བོད་གཞུང་མི་ཚན་བཅས་ལ་ཆོས་

ཞུགས་གཏོང་སྒོའ་ིཆེད་སྔོན་སོག་ཡུལ་ནས་ཕུལ་བའི་གསེར་དང་། སྐུ་གོང་མར་ལ་དྭགས་ནས་

ཕུལ་བའི་ཁམ་ཕྱུར། ཡབ་གཞིས་ནས་ཀྱང་རོགས་མགོན་གནང་སྟེ་ཆོས་ཞུགས་མཛད་སྒོ་རྒྱ་ཆེར་

གནང་། བསམ་བློ་དགེ་བཤེས་ངག་དབང་ལེགས་ཚོགས་དང་། ཕྱིས་སྒོ་མང་མཁན་པོ་གནང་བ་

ཁལ་ཁ་དགེ་བཤེས་ཆེན་པོ་ངག་དབང་ཉི་མ། སྒོ་མང་མཁན་པོ་སྐལ་བཟང་ལེགས་ལྡན་བཅས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རིམ་བཞིན་ཡོངས་འཛིན་དུ་བསྟེན་ཏེ་གསན་སྦྱོང་མཛད། དེ་རྗེས་རིང་པོར་མ་ཐོགས་པ་ཕྱི་ལོ་

༡༩༥༩ རྒྱ་མིའི་དུས་འགྱུར་སྐབས་༸གོང་ས་མཆོག་དང་ལྷན་ཕེབས་ཀྱིས་ད་ལྟ་བཞུགས་སྒར་རྡ་

རམ་ས་ལར་འཚོ་གཞེས་ཡོད་པ་འདི་ལགས།

སོག་ཡུལ་དུ་མངའ་རིས་རིན་པོ་ཆེ་སྐུ་ཕྲེང་གོང་མ་རྣམས་དང་།  འབྲེལ་ཡོད་དགོན་

ཁག་ལྔ་ཡོད་ཅིང་།  དེར་གོང་མ་དག་གིས་བསྟན་དོན་རྒྱ་ཆེར་མཛད་འདུག་པ་མ་ཟད།  འདི་

པའི་གོང་མས་ཆུ་གཏེར་ཡང་འདོན་པར་མཛད་པ་སོགས་སྐུ་གོང་མའི་མཛོད་པས་མངོན་སུམ་

དུ་གཟིགས།

རིན་པ་ོཆེ་སྐུ་ཐགོ་ཕལ་ཆེ་བ་ལ་དྭགས་ཟངས་དཀར་སགོས་ཀྱི་གཞིས་དགོན་རྣམས་སུ་

ཕེབས་ཏེ་ཆོས་སྲིད་ཀྱིས་བསྐྱངས་པའི་བཀའ་དྲིན་ལས་དགོན་སྡེ་དེ་རྣམས་སུ་བསྟན་པའི་རྒྱུན་

འཛིན་མ་ཉམས་པར་དར་རྒྱས་སུ་ཡོད།

ཁོང་གི་གཞིས་དགོན་ཟངས་དཀར་དུ་རང་སྡུམ་དགོན་བཤད་སྒྲུབ་འཛམ་གླིང་རྒྱན། 

དཀར་ཆ་དགའ་ལྡན་བྱམས་པ་གླིང་། ཕུག་དལ་དགའ་ལྡན་བཟང་པོ་གླིང་། སྟོང་སྡེ་དགའ་ལྡན་

ལེགས་བཤད་གླིང་།  མུ་ནེ་དགའ་ལྡན་བདེ་སྐྱིད་གླིང་བཅས་ལྔ་དང་།  ལ་དྭགས་སུ་ཀླུ་འཁྱིལ་

དགོན་དགའ་ལྡན་དར་རྒྱས་གླིང་། ལིང་ཤེད་སྐུ་འབུམ་བཀྲིས་འདོ་འབར་བཅས། དེ་ཡང་རང་

སྡུམ་དགོན་ནི་མངའ་རིས་རིན་པོ་ཆེ་སྐུ་ཕྲེང་དགུ་པ་བློ་བཟང་དགེ་ལེགས་ཡེ་ཤེས་གྲགས་པ་

མཆོག་ནས་ཕྱག་བཏབ་པར་མཛད། དགོན་དེར་ཐོར་མར་དགེ་འདུན་གྲངས་སོ་གཉིས་གསང་

བ་འདུས་པའི་ལྷ་གྲངས་དང་མཉམ་པ་བྱུང་ཞིང་། གཞི་གསུམ་གྱི་ཉམས་ལེན་དང་གསང་བདེ་

འཇིགས་གསུམ་གྱི་སྒྲུབ་མཆདོ་སགོས་འཛུགས་པར་མཛད་ནས་ད་ལྟའི་བར་རྒྱུད་སྟདོ་ཕྱག་ལེན་

བཞིན་མ་ཉམས་པར་གནས་ཡོད།

དཀར་ཆ་བྱམས་པ་གླིང་དགོན།

འབྲས་སྤུངས་སྒོ་མང་ཆོས་འབྱུང་།

དེ་ཡང་རྒྱབ་རི་རྡོ་རྗེ་འཇིགས་བྱེད་ཀྱི་རྣམ་པར་ཡོད་པ།  གཡས་གཡོན་གྱི་བྲག་ཏུ་

བྱམས་པ་རང་བྱོན།  དབུས་སུ་བྱམས་པ་རང་བྱོན་བཅས་ཡོད་པའི་གནས་ཁྱད་པར་ཅན་དེར་

ཆགས་ཡོད། ཕྱི་ལོ་༡༠༧༥ ནས་༡༡༠༠ བར་བྱུང་བ་ཟངས་དཀར་དུ་འཁྲུངས་པའི་ཟངས་དཀར་ལོ་

ཙཱ་བ་འཕགས་པ་ཤེས་རབ་ཅེས་པ་ཕྱག་རྡོར་གྱི་གྲུབ་པ་ཐོབ་པ། ཚད་མ་རྒྱན་དང་རྣམ་སྲས། ཕྱག་

རྡོར་གྱི་སྐོར་སོགས་བོད་སྐད་དུ་བསྒྱུར་གནང་མཛད་པའི་མཁས་གྲུབ་དམ་པ་དེ་ཉིད་ཀྱིས་ཕྱག་

བཏབ་མཛད་པར།  རྗེ་ཙོང་ཁ་པའི་དངོས་སློབ་སྟོད་བྱང་སེམས་ཤེར་བཟང་གིས་གཞི་གསུམ་

གྱི་སྲོལ་བཙུགས།  སློབ་དཔོན་མདོ་སྡེ་རིན་ཆེན་གྱིས་དར་རྒྱས་སུ་མཛད།  དགོན་དེར་མཁས་

གྲུབ་དམ་པ་མང་དུ་བྱུང་ཡོད་པ་ལས། གྲགས་ཆེ་བ། དྲུང་པ་བརྩོན་འགྲུས་རྒྱལ་མཚན། རྟ་ཕུ་པ་

དམ་ཆོས་རྒྱལ་མཚན། ཡོངས་འཛིན་བློ་བཟང་བཟོད་པ། སྔགས་ཆེན་ཡེ་ཤེས་བཟང་པོ། མངའ་

རིས་ཚང་ངག་དབང་སྦྱིན་པའམ། འཇམ་དབྱངས་བསྟན་པའི་རྒྱལ་མཚན། རྗེ་སྒྲུབ་ཁང་པ་དགེ་

ལེགས་རྒྱ་མཚོ། དཀྱིལ་ཁྲི་བློ་བཟང་དབང་ཕྱུག དཀྱིལ་ཟུར་བློ་བཟང་ཤེས་རབ་ལ་སོགས་པའི་

བསྟན་འཛིན་གྱི་སྐྱེས་ཆེན་དམ་པ་རྣམས་བྱུང་བའི་དྲིན་ལས་གཞི་གསུམ་གྱི་ཉམས་ལེན་དང་། 

གསང་བདེ་འཇིགས་གསུམ་གྱི་ཉམས་ལེན་རྒྱུན་འཛིན་མ་ཉམས་དར་རྒྱས་སུ་ཡོད།

ཕུག་དལ་དགོན་དགའ་ལྡན་བཟང་པོ་གླིང་།

དེ་ཡང་ཕུག་དལ་ཏུ་ཤེས་ཁྲི་བཞེངས་པའི་དཀར་ཆག་ལས། ཟངས་གླིང་དཔལ་གྱི་ཕུག་

དལ་དེ།  །རི་བོ་སྣ་ཚོགས་ལྟ་ན་སྡུག  །དེ་ལ་རི་དྭགས་ཉམས་དགར་རྒྱུ།  །རྩ་ཤིང་མེ་ཏོག་འབྲས་

བུ་བརྗིད།  །ས་ལེ་སྦྲམ་གྱི་ཆུ་བོ་འབབ།  །མདུན་དུ་འབྲུ་སྣ་ཚང་བར་སྨིན།  །དགྲ་ཇག་རྐུན་མས་མི་

ཐུབ་ཅིང་།  །བདེ་ཅན་ལྟ་བུའི་དགོན་གནས་འདི།  །ཞེས་དང་། རྗེ་ཙོང་ཁ་པའི་གསུང་འབུམ་ཐོར་

བུ་བཞེངས་པའི་དཀར་ཆག་ལས།  ཡུལ་ལ་ཁྱད་འཕགས་ཟངས་དཀར་ཆོས་ཀྱི་ཡུལ།  །གནས་

མཆོག་ཁྱད་འཕགས་ཟངས་གླིང་ཕུག་དལ་འདིར།  །འཕགས་པའི་གནས་བརྟན་དུས་ལྡན་ཞེས་

བྱ་བ། །དགྲ་བཅོམ་སྟོང་དང་ཆིག་བརྒྱས་བསྐོར་བ་བཞུགས། །ཞེས་བཤད་པ་ལྟར། འཛམ་བུ་གླིང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གི་ཟངས་གླིང་འཕགས་པའི་གནས་བརྟན་དུས་ལྡན་བཞུགས་པའི་ཕུག་དལ་དགོན་གནས་རིའི་

སྐྱིབས་བྲག་ཕུག་དེར་སྔོན་ཟངས་དཀར་ལོ་ཙཱ་བ་འཕགས་པ་ཤེས་རབ་ཀྱི་སྒྲུབ་གནས་ཆགས། 

དེ་ནས་དྲང་སྲོང་སྤུན་གསུམ་གྱི་སྒྲུབ་གནས་བྱས་རྗེས་སུ་སྟོད་བྱང་སེམས་ཤེར་བཟང་གིས་ཕྱག་

འདེབས་མཛད་པ་ད་ལྟ་མ་ཉམས་གོང་འཕེལ་དུ་ཡོད།

སྟོང་སྡེའི་དགོན་པ་དགའ་ལྡན་ལེགས་བཤད་གླིང་།

དེ་ཡང་ཕུ་ནས་ཡན་ལག་བརྒྱད་ལྡན་ཆུ་བོ་འབབ་ཅིང་། དགོན་པའི་གཡས་ཀྱི་རིར་རྩེ་

རི་ཞེས་པ་བདེ་མཆོག་གི་གནས་དང་།  དགོན་པའི་འགོ་ཏུ་མར་པ་ལོ་ཙཱ་བའི་སྒྲུབ་ཁང་བཅས་

ཡོད་པའི་རི་གླང་པོ་ཆེ་འདྲ་བའི་སྣའི་སྟེང་ཐོག་མར་མར་པ་ལོ་ཙཱ་བས་ཕྱག་བཏབ་མཛད་པས་

ན། སྟོང་སྡེ་མར་པ་གླིང་ཞེས་གྲགས། ཕྱིས་སུ་བླ་མ་བྱང་སེམས་ཤེས་རབ་བཟང་པོས་གཞི་གསུམ་

གྱི་སྲོལ་འཛུགས་པར་མཛད། སྟོང་སྡེ་བ་ཤཱཀྱ་བཟང་པོས་དར་རྒྱས་མཛད། བླ་མ་རྒྱལ་མཚན་ཀླུ་

སྒྲུབ་དཔལ་བཟང་པོས་འཇམ་མགོན་ཙོང་ཁ་པ་ཆེན་པོའ་ིཆོས་ལུགས་བཟང་པོ་གཙོ་བརོ་བཟུང་

ཞིང་། དེ་ནས་བཟུང་དགའ་ལྡན་ལེགས་བཤད་གླིང་ཞེས་མཚན་ཐོགས། དགེ་འདུན་ཡང་འཕེལ་

རྒྱས་སུ་བྱུང་ཞིང་། དཔལ་ལྡན་ལྷ་མོ་དྲེའུར་ཆིབས་ནས་ཕེབས་ཀྱི་ཡོད་ཅེས་གྲགས། མཁས་གྲུབ་

དམ་པ། ནམ་མཁའ་འབྱོར་ལྡན་དང་། རྒྱུད་པ་དབང་རྒྱལ་སོགས་མང་དུ་བྱོན་ཏེ་གཞི་གསུམ་གྱི་

ཉམས་ལེན་དང་། གསང་བདེ་འཇིགས་གསུམ་གྱི་ཉམས་ལེན་རྣམས་ཉམས་མེད་འཕེལ་རྒྱས་སུ་

ཡོད་དོ། །

མུ་ནེ་དགོན་པ་དགའ་ལྡན་བདེ་སྐྱིད་གླིང་།

དེ་ཡང་སྔོན་བྱང་སེམས་ཤེས་རབ་བཟང་པོ་ལན་དུ་མར་ཕེབས་ནས་ས་གཞི་བྱིན་གྱིས་

འབྲས་སྤུངས་སྒོ་མང་ཆོས་འབྱུང་།

བརླབས། དེའི་རྗེས་ར་རུ་མུ་ནེ་ཡུལ་གཉིས་ཀྱི་དད་ལྡན་རྣམས་ཀྱིས་མཆདོ་གནས་ཀྱི་དགེ་འདུན་

བཞུགས་གནས་སུ་མུ་ནེ་ཡུལ་གྱི་ནུབ་རིའི་བྲག་གི་སྟེང་དགོན་པ་ཞིག་བསྐྲུན། བླ་མ་བྱང་སེམས་

ཤེས་རབ་བཟང་པོས་གཞི་གསུམ་གྱི་སྲོལ་བཙུགས། གསང་བདེ་འཇིགས་གསུམ་གྱི་ཉམས་ལེན་

སོགས་རྒྱུད་སྟོད་ལུགས་བཞིན་ལགས་སོ། །

ཀླུ་འཁྱིལ་དགོན་དགེ་ལྡན་དར་རྒྱས་གླིང་།

ཀླུ་འཁྱིལ་དགོན་དགེ་ལྡན་དར་རྒྱས་གླིང་ནི་བོད་གསང་ཕུ་ནས་ཕེབས་པའི་བླ་མ་ལྷ་

དབང་ཆོས་རྗེས་ཕྱག་བཏབ། དེ་ཡང་ཕུ་ན་རྣམ་སྲས་ཕོ་བྲང་། མདའ་ན་དར་དཀར་གྱི་ཡོལ་བ་

སྐོར་བ། ལུང་པ་ཀླུ་འཁྱིལ་བ་ལྟ་བུའི་རི་གླང་ཆེན་གྱི་མགོ་འདྲ་བའི་སྟེང་དུ་དགོན་གྱི་དབྱིབས་

དུང་དཀར་གཡས་སུ་འཁྱིལ་བ་ལྟ་བུ་ཡོད།  ཐོག་མར་དགོན་དེ་རྒྱལ་པོ་སེངྒེ་རྣམ་རྒྱལ་བར་

རྒྱལ་རབས་ཉེར་ལྔ་བྱུང་བ་ལས་རྒྱལ་པོ་ལྔ་པ་ལྷ་ཆེན་པོ་ཞེས་པའི་རྒྱལ་པོའ་ིཕོ་བྲང་ཡིན། དེའི་

ཉེ་འགྲམ་ན་གྲྭ་ཚོགས་བདུན་ཙམ་ཡོད་པའི་རྙིང་མའི་དགོན་པ་ཞིག་ཀྱང་ཡོད།  རྒྱལ་པོ་དེའི་

སྐབས་བླ་མ་ལྷ་དབང་ཆོས་རྗེ་རྒྱལ་པོའ་ིམཁར་དེར་ཕེབས། རྒྱལ་པོས་ཀྱང་བླ་མར་བསྟེན་ནས་

རྒྱལ་པོ་བླ་མ་ལ་མི་ལྡོག་པའི་དད་པ་འཁྲུངས་ནས་རྒྱལ་པོའ་ིས་ཞིང་མ་ལག་དང་བཅས་པ་བླ་མ་

ལྷ་དབང་ཆོས་རྗེ་ལ་ཕུལ། བླ་མས་ཀྱང་དགོན་པ་ཞིག་ཕྱག་འདེབས་པར་དགོངས་ཏེ། རྣམ་སྲས་

ཀྱི་ཕོ་བྲང་ལ་ཕེབས་སྟེ་ཕྱག་མདའ་བསྩལ། ཕྱག་མདའ་སུ་རི་ཞེས་པའི་རིའི་སྟེང་དུ་བབས། གཞི་

བདག་སེང་གདོང་མ་ཕོ་རོག་ཞིག་ལ་སྤྲུལ་ཏེ་ཕྱག་མདའ་མཁར་གྱི་སྟེང་དུ་ཁ་ལ་ཁྱེར་དེ་སླེབས། 

བླ་མས་བརྟགས་པས་སུ་རི་རིའི་སྟེང་དགོན་པ་བཏབ་ན་གྲྭ་ཚོགས་ཆུང་བ་དང་།  མཁར་འདི་

དགོན་པར་བསྒྱུར་ན་གྲྭ་ཚོགས་མང་བར་གཟིགས་ནས་མཁར་དང་རྙིང་མའི་དགོན་པ་གཉིས་

ཀ་དགེ་ལུགས་ཀྱི་དགོན་པར་བསྒྱུར། ཕྱིས་སུ་མངའ་རིས་རིན་པོ་ཆེའི་གཞིས་དགོན་དུ་གྱུར། བླ་

རབས་དང་མཁས་གྲུབ་རིམ་བྱོན་སོགས་ཀླུ་འཁྱིལ་དགོན་གྱི་ཆོས་འབྱུང་ཆེན་མོར་གསལ། དགེ་

འདུན་ཞལ་གྲངས་ཉིས་བརྒྱ་སྐོར་དང་། སྔགས་ཆོག་རྒྱུད་སྨད་ལུགས་དང་། མདོ་ཕྱོགས་ཀྱི་སློབ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཉེར་བ་གདན་ས་སེར་འབྲས་དགའ་གསུམ་གྱི་མངའ་རིས་ཁོངས་སུ་འགྲོ།  གཞི་གསུམ་གྱི་

ཉམས་ལེན་དང་། འདོན་ཆོས་སྤྱོད་གསང་བདེ་འཇིགས་གསུམ། ཀུན་རིག་བཅས་ཀྱི་ཉམས་ལེན་

སོགས་མ་ཉམས་ཡར་རྒྱས་སུ་ཡོད།

ལིང་ཤེད་དགོན་སྐུ་འབུམ་བཀྲིས་འདོ་འབར་ནི།  ཕྱག་འདེབས་པ་པོ་སོགས་ཕྱིས་སུ་

འཇུག་རྒྱུ་ལས་ད་ལྟ་མ་རྙེད།

༸གྲུབ་པའི་དབང་ཕྱུག་ལམ་པ་རབ་འབྱམས་པ་བསོད་ནམས་གྲགས་པ་ནི།

སྟདོ་ལུང་ཆུ་བཟང་དུ་འཁྲུངས། གཞནོ་ནུའི་དུས་སུ་མཁས་པའི་དབང་པ་ོཆསོ་ཀྱི་འབྱུང་

གནས་ཆུ་བཟང་གི་ཁྲི་མཛད་པར་གཙུག་ཕུད་ཙམ་ཕུལ། སྒོ་མང་གི་ཆོས་གྲྭར་ཞུགས། དེ་དུས་

ཀྱི་མཁས་པའི་ཁྲོད་ན་རྣམ་དཔྱོད་ལྷུན་པོ་ལྟར་མཐོ་བའི་གཞུ་ཁང་བ་དགེ་ལེགས་ལྷུན་གྲུབ་ལས་

རབ་ཏུ་བྱུང་ཞིང་། དབུ་ཕར་སགོས་ལ་མཁས་པར་བསླབས། རྒྱུད་དུ་འགྲེལ་པ་བཞི་སྦྲགས་སགོས་

དང་། མཁས་དབང་སྟག་ལུང་བྲག་པར་ཡང་ལམ་རིམ་སགོས་གསན། གཙང་དུ་གསེར་སྡིངས་པ་

བཀྲ་ཤིས་རིན་ཆེན་ལ་ལྷ་མོའ་ིསྐོར་མང་པོ་དང་། སྲད་རྒྱུད་དུ་རྒྱུད་ཆེན་རོྡ་རྗེ་འཆང་སངས་རྒྱས་

རྒྱ་མཚོ་ལ། རྡོ་རྗེ་འཇིགས་བྱེད་ཀྱི་བསྐྱེད་རྫོགས་འཕྲུལ་འཁོར་སྐོར་སྣ་ཚོགས་དང་ཆོས་རྒྱལ་གྱི་

སྐོར་མང་པོ་གསན་ཅིང་།  རྣམ་སྲས་ཀྱི་སྐོར་མང་པོ་དང་།  སྲད་རྒྱུད་པའི་མར་མེའི་ཡིག་ཆུང་

གསན་ཟེར་བ། རྒྱུད་ཆེན་རྡོ་རྗེ་འཆང་གི་ཡི་གེ་སྔོན་ཆད་སུ་ལ་མ་འཁྱར་གསུངས་ཞིང་། བཤད་

ཚུལ་ཡང་དེང་དུས་ཀྱི་ཨཱ་ལོ་ཀེའི་ཡི་གེ་འདི་དག་ལ་དེའི་ཟུར་ཙམ་ཡང་མི་སྣང་། རྗེ་སངས་རྒྱས་

རྒྱ་མཚོས། རྟག་བརྟན་སྤྲུལ་སྐུ། འབྲུག་པ་སྤྲུལ་སྐུ་སོགས་ལ་ཆོས་གསུང་དུས། བཅར་བཞུགས་

ཀྱི་ཕྱག་གཡོག་ཡིན་ཀྱང་མ་བཤད་པར་གསུངས།  དེས་ན་དེ་རིགས་ཀྱི་ལབ་ལབ་ཀུན་འོན་

པའི་ཕག་ཉན་གྱི་མཆེད་ཟླར་སྣང་། ལར་ནི་མ་ཐོས་པར་ཐོས་མདོག་དང་། རྒྱུས་མེད་པར་ཡོད་

མདོག་གི་ལབ་ལབ་དེ་བསྟན་པའི་ཕུབ་ཆུ་རང་ཡིན་པས་ཀུན་གྱིས་བག་ཡོད་དགོས། ཅལ་རྒྱུག་

མི་བྱ། ཕལ་ཆེར་ཕྲག་དོག་དང་རང་གནོང་གིས་སྣ་ཚོགས་ལབ་པ་ནི། ལེགས་བཤད་ལས། ཡོན་

ཏན་མེད་པའི་སྐྱེ་བོ་རྣམས།  །ཡོན་ཏན་ཅན་ལ་ལྷག་པར་སྡང་།  །གངས་ཀྱི་ཡུལ་དུ་དགུན་སྐྱེས་

འབྲས་སྤུངས་སྒོ་མང་ཆོས་འབྱུང་།

པའི། །ལ་ོཏོག་ལྟས་ངན་ཡིན་ཞེས་སྒྲགོ །ཞེས་པ་ལྟར་རང་གི་ཆོས་དེ་ལ་སྐལ་བ་ཆད་པར་མི་སྡུག་

པར། ཆོས་དེ་ལེགས་དྲགས་པར་སྙོན་ནམ། ཕྲག་དོག་གིས་སྣ་ཚོགས་སྨྲ་བ་ནི། རྒྱུད་ལས། རྨོངས་

པ་ལོག་པའི་ང་རྒྱལ་གྱིས།  །རིག་པའི་རྒྱལ་པོ་བརྙས་བྱེད་དག  །མི་བཟད་དམྱལ་བར་འགྱུར་པ་

ཡིན། །ཞེས་གསུངས་པ་ལྟར། རེ་གཉིས་ཀྱིས་བསྟན་པ་འཇིག་པར་ཐུག་དུས་ཅི་ཡང་མི་བྱེད་པར། 

བསྟན་པ་ཞིག་པར་སྙིང་ཚིམ་བྱེད། རང་གི་ཆས་ཀ་བཅོལ་བར། བ་ལང་རེ་མ་བྱུང་ན། དྲག་ལས་

ལ་སྙིང་རུས་བྱེད་ཅིང་མི་དུ་མ་བསད་ཅེས་ངོམ་པ་ནི། ཀླུ་སྒྲུབ་ཀྱིས། འདོད་ཆགས་ཞེ་སྡང་གཏི་

མུག་གསུམ། །དེས་བསྐྱེད་ལས་ནི་མི་དགེ་བ། །ཞེས་གསུངས་པར་མ་ཟད། རྒྱུད་ལས་ཀྱང་། ཁྲ་ོདང་

ཆགས་པས་ཟིལ་མནན་ནས།  །བྱིས་པ་རྨོངས་པའི་སེམས་དག་གིས།  །དེ་དག་སྔགས་ནི་མངོན་

སྤྱོད་ལ།  །ཕན་ཚུན་རབ་ཏུ་སྦྱོར་བར་བྱེད།  །སངས་རྒྱས་བྱང་ཆུབ་སེམས་དཔའ་ནི།  །བློ་དང་ལྡན་

པས་དེ་བཞིན་བཀག །ཅེས་རང་དོན་དང་། སྙིང་རྗེ་མེད་པར་མི་རུང་བར་དགྲ་ནག་སོགས་ལས་

བཤད་དོ།  །མངོན་སྤྱོད་བྱ་ཡུལ་ཡང་། སྤྱོད་རྒྱུད་ལས། ཆོས་མིན་ལྡན་དང་སྡིག་སྤྱོད་དང་།  །རྟག་

ཏུ་སེམས་ཅན་གནོད་བརྩོན་དང་།  ཞེས་པ་ལྟ་བུ་དགོས་པར་དུ་མས་བཤད་དོ།  །འཕྲོས་དོན་

ཙམ་མོ།  །སྔགས་རྭ་པོད་དང་ཞལ་གྱི་སྐོར།  བེག་རྩེའི་སྐོར་སོགས་དྲག་ལས་ཀྱི་སྐོར་སྣ་ཚོགས་

གསན་པའི་དཔེ་རིས་ཀྱང་སྣ་ཚོགས་ཕྱག་དཔེ་འཐོར་པའི་ཁྲོད་ནས་མཐོང་།  དེ་ནས་དེ་དུས་

གཙང་པས་ལྷ་ས་པོ་ཏ་ལ་སོགས་ཀུན་བཟུང་ནས་སེར་འབྲས་ཀྱི་དགོན་གཉིས་ལ་འ་ོབརྒྱལ་བ་

སྣ་ཚོགས་བྱས་པའི་སྐབས་སུ་སྲོག་ལ་མ་བལྟས་པར་དྲག་ལས་གཙོ་བོར་མཛད་པས།  གཙང་

པ་སྤུན་བདུན་ལོ་མ་འགྱངས་པར་ནད་འཁྲུགས་ཀྱིས་ཐམས་ཅད་ཟད་ནས་སྡེ་སྲིད་ཀྱི་བུ་ཨོ་ལོ་

གཅིག་པུ་ལས་མ་ལུས་པ་དང་། རེ་རེ་ཁྲི་ལ་བཏོན་དུས་ཟླ་རེའམ། ཟླ་ཕྱེད་ལ་གཤེགས་ཚུལ་རྟག་

བརྟན་སྤྲུལ་སྐུའི་རྣམ་ཐར་དང་། བླ་མ་གཞན་གྱི་ཡང་རྣམ་ཐར་ཅི་རིགས་ན་ཡོད་ལ། ཡར་སྐུར་

གཉིས། གཙང་པ་ལྟར་གཙོ་བོ་ག་ལ་ཡིན་ཀྱང་། སྡེ་སྲིད་གཙང་པའི་གྲོགས་དང་། སྐུ་རབ་པས་

ལྷོ་ངོས་ཀྱི་དགེ་བསྟན་ལ་གནོད་ཚབས་ཆེ་བས་དྲུག་ཅུ་པ་སོགས་ལས་སྦྱོར་བྱས་པས་གཏོར་མ་

འཕེན་དུས། རླུང་ཆེན་པོ་དང་། གནམ་ས་རལ་བ་ལྟ་བུའི་འབྲག་སྒྲ་དང་། རྡ་ོཆར་དང་ལྷན་དུ། པ་ོ

ཏ་ལར་འཁྱུག་བབས་པས་ཡར་སྐུར་གཙང་གསུམ་ལ་མཐུ་རྟགས་བྱུང་། ཁྱད་པར་དུ་ཡར་གཙང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཉིས་རླུང་གིས་བཅག་པ་བཞིན་གཙང་པ་དབོན་ཞང་མ་མཐུན་པས་གཙང་དཔུང་གིས་ཡར་

རྒྱབ་ཏུ་འབྱོར་ཏེ། ཡར་རྒྱབ་པ་དཔོན་བློན་ཕམ་ཞིང་གཙང་པ་ཡང་མ་འགྱངས་པར་གཤེགས། སྐུ་

རབ་པ་རེ་ཞིག་མ་ཕམ་པར། ཙ་རི་ཞིང་སྐྱོང་གིས་བསྐྱབས་པར་གྲགས་ཀྱང་། མཐར་ཕྱི་རྗེས་མི་

དམིགས་པའི་རྒྱས་ཐེབས་སོ།  །དེ་དུས་གཙང་པས་དབུས་གཙང་གི་གྲུབ་མཐའ་མི་གཅིག་པར་

མངོན་སྤྱོད་ཀྱི་རྩད་གཅོད་བྱས་དུས། རབ་འབྱམས་པ་ལ་དྲིས་པས། ཁྱོད་རྗེ་རིན་པོ་ཆེའི་བསྟན་

དགྲ་ཡིན་ན་བརྒྱབ་ཡོད། མིན་ན་མ་བྱས་ཡོད་སྨྲས་པར། ཤངས་བཀྲ་ཤིས་རྩེ་པས་ཁྲིམས་གཅོད་

བྱེད་དུ་བཅུག་པས་ད་ལྟའི་བར་དུ། ཁོང་པ་ཚང་ལ་སྨྱོན་པ་རྒྱུན་མི་འཆད་པ་བྱུང་། གཙང་པས་

སེར་འཚོགས་དང་སྐུ་རིམ་དཔག་ཡས་མཛད་ཀྱང་། སྟོབས་འབོྱར་དབང་ཐང་རིགས་རྒྱུད་ཐམས་

ཅད་སྒོ་ང་བྲག་ལ་བརྡབས་པ་ལྟ་བུར་གྱུར།  ཕྱིས་སུ་ལྗགས་གསར་དུ་སྐྱེས་ཤིང་སྤྱན་གྱིས་ཀྱང་

བཞེས་ཞིབ་ནང་གི་སྤུ་གཟིགས་པ་སོགས་ཡ་མཚན་པའི་རྣམ་ཐར་སྣང་། རྒྱལ་པོ་མཁའ་འགོྲའ་ི

བླ་མ་མཁས་པ་མངོན་ཤེས་ཅན་རྡོ་རྗེ་འཇིགས་བྱེད་ལ་བསྙེན་པ་ཕ་མཐར་སོན་པ་དེ་ཡང་ཕྱིས་

ཀྱི་ཕྱག་གཡགོ་དང་། དྲུག་ཅུ་པ་སགོས་ཐམས་ཅད་གསན་པ་ཞིག་ཡིན་ལ། དངསོ་སློབ་དེའི་ངག་

སྒྲསོ་ཡིན། རྒྱལ་དབང་ལྔ་པ་ཆེན་པའོང་སྟདོ་ལུང་དུ། བསདོ་ནམས་གྲགས་པས་སྤྱན་དྲངས། ཞལ་

བཀོད་ཆོས་ཀྱི་བསླབ་ཡར་ཕུལ་པས།  ཕྱག་གཡོག་ཐམས་ཅད་ཀྱིས་ཀྱང་བླ་མ་ཟེར་བ་དེ་འདྲ་

གཅིག་དགོས་རྒྱུ་རེད་ཅེས་དཀོན་མཆོག་ཆོས་འཕེལ་དང་འཁོན་སོགས་ལ་མ་རངས་པའི་ཚིག་

བརྗོད་སྣང་། སྐུ་ཕྱོགས་རང་གི་གསུང་ལས་ཀྱང་། མདོ་སྔགས་གསུང་རབ་ཀྱི་རྒྱ་མཚོ་ཁ་ཕྱེ་བ་ལྟ་

བུ་གང་ལའང་ཐོགས་པ་མི་སྣང་བ་གཅིག་འདུག་གསུངས། པཎ་ཆེན་ཐམས་ཅད་མཁྱེན་པ་ཡང་

སྤྱན་དྲངས། ཞག་གསུམ་ལ་བསྙེན་བཀུར་ཞབས་ཏོག་དང་། གྲུབ་ཆེན་རང་གི་ཐུགས་བཞེད་ཀྱི་

ཆསོ་གནང་བར་མཛད། དེ་དུས་གཙང་པ་མ་ལནོ། ཨར་ས་ལང་སགོས་ཀྱི་སྐབས། བེ་རི་དང་ཀརྨ་

པ་སོགས་ལ་ལྕགས་མཁར་ཡང་ཡང་འཕངས། རྟགས་སྐད་ངན་སོགས་བྱུང་། སྐབས་ཤིག་ཀརྨའི་

རུ་བ་ཕྱུགས་རྫིས།  ཚེར་གསེབ་ཀྱི་ཐོད་དུ་ཕྱུགས་དེད་ཡོང་ནས་སྐད་ལོག་བརྒྱབ་པས།  ཁམས་

པ་ཞེས་ཁམས་པ་བླ་མ་ལ་བོས་བྱུང་། ཁོང་ཕྱིན་པས་ཐོག་ཁར་ཁྱེར་ཟེར། ཅི་ཡིན་སྙམ་ནས་ཐོག་

ཁར་ཁྱེར་བས། ཕྱུགས་རྫི་རྣམས་ལ་དམ་ཉམས་རྣམས་ཡོང་ནས་སྐད་ལོག་སོགས་བྱེད་པ་ཅི་ཡིན་

འབྲས་སྤུངས་སྒོ་མང་ཆོས་འབྱུང་།

གསུངས་ཤིང་བསྡིགས་པར་མཛད་པས།  ཕྱུགས་རྫིས་ཀྱང་སྡུག་རྒན་སྡོད་མ་ཚུགས་པས་མིག་

ཕྱུང་། ད་དུང་སྡོད་མི་ཚུགས་ན་སྐེ་དེ་ཡང་འདྲེག་ཟེར་བས། གསུང་ལས། ད་རིངས་མི་དགོས། 

འགྱངས་ན་ལོ་གསུམ་ཚུན་ཆད།  ཐུང་ན་ཟླ་བ་གསུམ་ཕན་ཆད་ཁྱེད་རྣམས་ཨེ་སྡོད་ལྟ།  ཞེས་

གསུངས་པ་ལྟར། ལོ་གསུམ་པའི་ནང་ལ་གཙང་པ་བླངས། ཀརྨ་ཡུལ་བུད་པར་སྣང་། ཡང་ཐེངས་

གཅིག་བེ་རིས་བསྟན་པར་གནོད་ཚུལ་གསན་པས། ཡང་བསྟན་དགྲ་གཅིག་བྱུང་ཟེར་ནས་ཡར་

ངོ་གཅིག་ལ་དེ་མ་ཐག་དྲུག་ཅུ་པའི་ལྕགས་མཁར་མཛད་པས། ཟིལ་ཆེ་ཞིང་། ཆོམ་སྒྲ་སྡིག་སྒྲ་ཆེ་

དྲགས་པས་སྐྲག་ན་མ་སྡོད་གསུངས་ནས་འདུག་མི་ཐུབ་པ་ལྟ་བུ་བྱུང་། སྐབས་ཤིག་སྒོ་ན་ཙི་རིང་

རིང་བྱེད་པའི་སྐད་ངན་བྱུང་བར། ཕྱག་བརྡ་མཛད་ནས་ཁྱེར་ཤོག་གསུངས་པ། མཚན་མོ་ཟླ་འདོ་

ལ་བལྟས་པས། སྡིག་པ་གཅིག་གིས་ཙི་འདེབས་པ་བསད་ནས་ཁྱེར་འངོས་པ་དྲུག་ཅུ་པའི་ཧོམ་

ཁུང་དུ་བཅུག་སྟེ་གཏོར་མ་འཕངས། བཙོ་རྒྱུགས་པ་སོགས་བྱུང་། དེ་ལྟར་གཙང་དབུས་ཁམས་

གསུམ་གྱི་དགེ་ལུགས་ཀྱི་བསྟན་དགྲ་མ་ལུས་པ་ཆམ་ལ་ཕབས། བདེ་གསང་འཇིགས་གསུམ་གྱི་

དབང་སོགས་དང་། རྗེས་གནང་གི་རིགས་མང་པོ་དང་། དྲུག་ཅུ་པ་དང་། འཁྲུལ་འཁོར་སོགས་

ཀྱི་གདམས་པས་སྨིན་པར་མཛད་པས། གཞུང་ལུགས་རབ་འབྱམས་ལ་ཐོགས་མེད་སྐུ་མཆེད་ལྟ་

བུའི་འབྱམས་བཤད་མཛད་པའི་བཤེས་གཉེན་རྗེ་བསམ་སྒང་པ། མཁས་དབང་འབྲུག་ལྟག་པ་

དང་། བླ་མ་བཙན་པོ་དོན་གྲུབ་རྒྱ་མཚོ། གྲུབ་ཆེན་ལྡན་རྒན་པ། དགེ་བཤེས་ཆུ་བཟང་བ་སོགས་

མཁས་པ་དང་། དགེ་འཕེལ་བ་དང་། ཁམས་པ་བླ་མ་སོགས་གྲུབ་ཆེན་དུ་མ་བྱུང་། སྐུ་གཤེགས་

དུས་ཁོང་དགའ་ལྡན་དུ་སྐྱེ་བར་སྣང་། སྡིག་པ་འདག་པ་ལ་ཡིག་བརྒྱ་འབུམ་ཐེར་ལས་དྲུག་ཅུ་པ་

རེ་ནུས་པ་ཆེ་བར་བྱུང་གསུངས་པ་རྒྱུད་ལས་གསུངས་པ་བཞིན་མངོན་སྤྱོད་མཛད་པའི་རྟགས་

སུ་སྣང་། དེ་ལ་གསན་པའི་དབང་ནི། རྗེ་བསམ་སྒང་བ་ནས་བརྒྱུད་པ་མང་། ཞལ་སྔ་ནས་འབྲུག་

ལྟག་པས་འཕགས་པ་ལྟར་གནང་འདུག་ཀྱང་ཆེར་མ་བྱུང་བ་འདྲ། དྲུག་ཅུ་པ་ནི་ཁམས་ལ་ཤིན་ཏུ་

དར་བ་སྟེ། བྲག་ཡབ་དང་། དེ་མོ་སོགས་དང་། སྤོམ་འབོརསོགས་སུ་དར་སྣང་ངོ༌། །ཞེས་འཇིགས་

བྱེད་ཆོས་འབྱུང་ལྟར་རོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཆུ་བཟང་སྐུ་ཕྲེང་རིམ་བྱོན།

མདོ་སྨད་དུ་ཆུ་བཟང་དགོན་དགའ་ལྡན་མི་འགྱུར་གླིང་ཕྱག་འདེབས་པ་པོའ་ིསྐུ་ཐོག་

དང་པོ་རྗེའི་དངོས་སློབ་གསུང་རབ་མང་དུ་མཁྱེན་པའི་བསྟན་འཛིན་བཅུ་གཉིས་ཀྱི་དང་པོ་

འབྲོམ་བཙུན་ཤེར་འབྱུང་བློ་གྲོས་སྦས་པ།  དེའི་སྐྱེ་བ་རི་བོ་རྩེ་ལྔར་ཧྭ་ཤང་ཞིག་ཏུ་སྐུ་འཁྲུངས་

ལ།  དེ་ཡང་བོད་དུ་སངས་རྒྱས་ཀྱི་བསྟན་པ་དར་བ་ལས་སྔ་བར་རྒྱ་གར་གྱི་དགྲ་བཅོམ་པ་མ་

ཏིངྐ་བ་སོགས་བྱོན་ནས་རྒྱ་ཡུལ་དུ་སངས་རྒྱས་ཀྱི་བསྟན་པ་དར་བར་མཛད་པའི་རྗེས་འབྲང་ལ་

ཧྭ་ཤང་ཟེར། ཆ་ལུགས་དང་སྐད་རིགས་ཙམ་མ་གཏོགས་བོད་ཀྱི་རབ་བྱུང་དང་འདྲ། དགེ་སློང་

གི་བསླབ་བྱ་ཡང་ཕལ་ཆེར་འདྲ་ལ། ཤ་རྗེན་པར་མཐོང་བ་ངོ་ཚར་བརྩི་བས་དེ་སྒྲིབ་བྱེད་དང༌། 

ཁྱིམ་པའི་གོས་ལས་ཁྱད་པར་འབྱེད་བྱེད་ཕུ་དུང་ཤིན་ཏུ་ཡངས་པ་དང༌། དམར་སེར་ཚོས་ཆེན་

དུ་བྱེད་པས་རུང་མཐུན་གྱི་སྔོན་པོ་གྱོན་པ་སོགས་ཡུལ་དུས་ཀྱི་དབང་ཡིན་ལ། ནང་གསེས་ལཱུའུ་

མིན། ཙོང་མིན། ཀྱོའ་ིཞྭ་ཟེར་བ་གསུམ་ཡོད་པའི་སྔ་མ་བསླབ་ཁྲིམས་བླངས་པའི་དགེ་ཚུལ་སློང་

དང༌། བར་མ་བསམ་གཏན་པ། ཕྱི་མ་ཐོས་བསམ་པའི་མིང་ཡིན། སྡེ་སྣོད་གསུམ་ལ་མཁས་པའི་

པཎྚི་ཏ་དང༌། གྲུབ་པའི་ག་ོའཕང་མཐནོ་པརོ་གཤེགས་པ་བསམ་གྱིས་མི་ཁྱབ་པ་བྱནོ། ཡུམ་འབུམ་

པའི་དནོ་བླ་ོཐགོ་ནས་འཆད་པ་དང་། ཡུམ་གྱི་འགྲེལ་ཆེན་མཛད་པ་ཡང་མང་དུ་བྱུང༌། ཕལ་ཆེར་

གྱི་ལྟ་བ་སེམས་ཙམ་དང་མཐུན་ལ། ཐལ་འགྱུར་བའི་ལུགས་འཛིན་ཡང་འགའ་བྱུང་བས་ཧྭ་ཤང་

ཟེར་ཚད་བོད་དུ་ཡོང་བའི་མ་ཧཱ་ཡ་ནའི་རྗེས་འབྲང་དུ་བསམས་ནས་སྡང་བ་དང་སྨད་པར་མི་

བྱའ།ོ །

༸སྐུ་ཕྲེང་དང་པོ།  ཆུ་བཟང་རྣམ་རྒྱལ་དཔལ་འབོྱར་ནི་སྟོད་ལུང་དཀར་ལེབ་ཁང་

གསར་དུ་ཡབ་བསོད་ནམས་མགོན་པོ་དང་ཡུམ་མ་མ་བྲེ་སང་གཉིས་ཀྱི་སྲས་སུ་རབ་བྱུང་བཅུ་

པའི་ས་སྟག་ཕྱི་ལོ་༡༥༧༨ ལོར་འཁྲུངས། རྒྱུད་སྨད་ཆུ་མིག་ལུང་དུ་དབྱར་གནས་མཛད་པའི་ཚེ་

བྲོས་སྟབས་ཀྱིས་བོྱན་ཏེ་རྒྱུད་ཆེན་རྣམ་རྒྱལ་དཔལ་བཟང་ལས་རབ་ཏུ་བྱུང༌། རྭ་བ་སྟོད་དུ་སྟག་

ལུང་བྲག་པ་བློ་གྲོས་རྒྱ་མཚོ་བསྟེན་ཏེ་བསྡུས་ཚད་དང༌། འབྲས་སྤུངས་སྒོ་མང་དུ་གཞུ་ཁང་དགེ་

འབྲས་སྤུངས་སྒོ་མང་ཆོས་འབྱུང་།

ལེགས་ལྷུན་གྲུབ་པ་ལས་དབུ་ཕར་འདུལ་མཛོད་ལ་སྦྱངས་ཏེ་གླིང་བསྲེའི་མཚན་བཏགས་དང༌། 

སེ་ར། དགའ་ལྡན། བཀྲ་ཤིས་ལྷུན་པོ། དཔལ་འཁོར་ཆོས་སྡེ། ངམ་རིང་སོགས་མཚན་ཉིད་ཀྱི་གྲྭ་

ས་དུ་མར་གྲྭ་སྐོར་མཛད།  བཀྲ་ཤིས་ལྷུན་པོར་བཞུགས་སྐབས་གཞིས་ཀ་བསམ་འགྲུབ་རྩེ་ནས་

གཙང་རྒྱལ་གྱིས་འདིར་ས་སྐྱ་དང༌། ཀརྨའི་དགེ་བཤེས་གཉིས་རྩོད་ཕྱིར་འངོས་པས་དགེ་ལུགས་

ཕྱོགས་ནས་རྩོད་ལན་བྱེད་མི་ཞིག་ཐོངས་ཞེས་པཎ་ཆེན་ཆོས་རྒྱན་ལ་ཞུས་པ་བཞིན་རྗེ་འདི་

པ་བཏང་བས་དེ་གཉིས་ལུང་རིགས་ཀྱིས་ཚར་བཅད་དེ། ཚུལ་འདིས་རྒྱལ་བ་བློ་བཟང་གྲགས་

པ་མཉེས་པར་གྱུར་ཅིག་ཅེས་ཁྲོམ་དབུས་སུ་མཆོད་ཡར་མཛད་པས་སྡེ་སྲིད་གཙང་པ་སོགས་

བཞིན་འགྱུར་ཞིང་སྡེ་སྲིད་བསདོ་ནམས་ཆོས་འཕེལ་གྱིས་ལྐགོ་ནས་བདག་རྐྱེན་གནང༌། སྒོ་མང་

གི་དགེ་བསྐོས་ཐོག་མ་དང་རྒྱུད་སྨད་དུ་གསང་སྔགས་ལ་སྦྱངས།  ལྕགས་ཕག་ལོར་པཎ་ཆེན་

དྲུང་དུ་རྡོར་འཕྲེང་སོགས་ཆོས་བཀའ་མང་པོ་གསན།  བསྙེན་རྫོགས་བསྒྲུབས།  ཧན་སྟག་ལུང་

ནས། ཧན་ཨ་བུ་བླ་མ་དང༌། སྟག་ལུང་དཔོན་པོ་སོགས་ཀྱིས་རྒྱལ་བ་ཡོན་ཏན་རྒྱ་མཚོ་ལ་མཆོད་

གནས་བླ་མ་བཟང་བ་ཞིག་དགོས་ཚུལ་ཞུས་པ་བཞིན་ལམ་པ་རབ་འབྱམས་པ་བསོད་ནམས་

གྲགས་པ་ལ་བཀའ་གནང་ཡང་དགོངས་པ་ཞུས་པས་འདི་པ་བྱོན། ཐུ་མེད་ཧོ་ལོ་ཆིས་ཆོས་ཞུས། 

མཚོ་སྲིབས་སུ་ལོ་གཅིག་ཙམ་དང༌།  ཐར་ཁིར་ཞེས་པར་ལོ་ཁ་ཤས་བཞུགས་ཏེ་སྒྲུབ་པ་མཛད། 

འཇིགས་བྱེད་རྫོགས་རིམ་གྱི་ཁྲིད་ཡིག་བརྩམས།  ཆོག་ཐུས་ཐུ་མེད་བཅོམ་དུས་ནང་ཕྱོགས་སུ་

བྱོན། སྐུ་འབུམ་ཁྲིར་བཞུགས་དུས་ཆོག་ཐུས་མཚོ་ཁར་གདན་དྲངས། དྲི་བའི་ལན་ལ་དགའ་སྟེ་

ཞྭ་རེད་ན་མ་གཏོགས་སྡེ་པ་ཆོས་རྗེ་དང༌། ཁྱེད་གཉིས་ངའི་བླ་མར་འསོ་ཞེས་སྨྲས། མེ་བྱིའི་ལོ་

མཇུག་བསྟན་འཛིན་ཆོས་རྒྱལ་དང༌། བཱ་དུར་ཧོང་ཐའི་ཇི་གཉིས་ཀྱིས་ཆོག་ཐུ་བཅོམ་སྟེ་མེ་གླང་

ལོར་འདི་པ་མཇལ། དགེ་ལུགས་བསྟན་དགྲ་བེ་རི་དང༌། གཙང་པ་འདུལ་དགོས་ཀྱི་བཀའ་ནང་

སྦྱར་ཕེབས། ས་སྟག་ལོར་དགོན་ལུང་དུ་སྡེ་པ་ཆོས་རྗེ་གཤེགས་པའི་གདུང་ཞུགས་འབུལ་དང༌། 

ས་ཡོས་ལོ་ནས་དགོན་དེའི་ཁྲིར་ལོ་བཅུ་བཞུགས། གུ་ཤྲིས་དཔའ་རིས་ཐམས་ཅད་དགོན་ལུང་

གི་མཆོད་གཞིས་སུ་ཕུལ། ས་གླང་ལརོ་འབུམ་ལུང་བཀྲ་ཤིས་ཐང་དུ་ཆུ་བཟང་དགོན་བཏབ། དོན་

བཞི་པ་རབ་བྱུང་བཅུ་གཅིག་པའི་ལྕགས་ཡོས་ཕྱི་ལོ་༡༦༥༡ ལོར་གཤེགས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

༸སྐུ་ཕྲེང་གཉིས་པ།  བློ་བཟང་བསྟན་པའི་རྒྱལ་མཚན་རབ་བྱུང་བཅུ་གཅིག་པའི་ཆུ་

འབྲུག་ཕྱི་ལོ་༡༦༥༢ ལོར་འཁྲུངས། བཙན་པོ་དོན་གྲུབ་རྒྱ་མཚོ་ལས་རབ་ཏུ་བྱུང༌། ཡུལ་དབུས་སུ་

ཐུགས་གཉེར་དང་རྩེ་ཐང་དུ་གྲྭ་སྐརོ་མཛད། ལྔ་པ་ཆེན་མ་ོལས་བསྙེན་རྫོགས་བསྒྲུབས། སྐུ་འབུམ་

རྒྱུད་པའི་ཁྲི་དང༌། ལྕགས་སྤྲེལ་ལ་དགོན་ལུང་ཁྲིར་བཞུགས། ཞེ་ལྔ་པ་མེ་བྱི་ནས་སྐུ་འབུམ་ཁྲིར་

ལ་ོབཅུ་བདུན་བཞུགས། དཔྱིད་ཆསོ་དང་དབྱར་གནས་ཀྱི་དམ་བཅའ་དང་སྨནོ་ལམ་ཚོགས་གླེང་

གི་སྲལོ་བཙུགས། འགྲིག་ལམ་ལ་དག་ཐེར་དང་བཅའ་ཡིག་གསར་རྩམོ་གནང༌། ལྕགས་སྦྲུལ་ལརོ་

རྒྱལ་བ་སེངྒེ་ང་རོའ་ིགོས་སྐུ་བཞེངས།  མཚོ་སྡོན་ཁྲི་པ་ཨ་ཁུ་བཀྲ་ཤིས་བཱ་ཐུར།  དཔོན་ཇུ་ནང༌། 

དཔོན་བསོད་ནམས་བཀྲ་ཤིས་སོགས་ཀྱིས་སྦྱིན་བདག་བྱས་ཏེ་ས་བྱི་ལོར་གསེར་གདུང་ཆེན་

མོའ་ིལྷ་ཁང་གསར་བཟོ་དང༌། ལྕགས་སྟག་ལོར་དཔོན་ཇུ་ནང་གིས་གསེར་ཟངས་ཀྱི་རྒྱ་ཕིབས་

ཁྱད་འཕགས་བསྐྲུན།  རབ་བྱུང་བཅུ་གཉིས་པའི་མེ་སྤྲེལ་ལོར་རྒྱལ་དབང་བདུན་པ་སྐུ་འབུམ་

དུ་ཕེབས་པར་འཇིགས་བྱེད་དབང་ཆེན་སོགས་རྒྱུད་སྡེ་རྣམ་བཞིའི་དབང་རྗེས་གནང་ལུང་

ཁྲིད་སོགས་མཐའ་ཡས་པ་ཕུལ། ཆུ་སྟག་ལོར་ཝང་བཀྲ་ཤིས་བཱ་ཐུར་གྱིས་མཆོད་སྡོང་རང་ཉིད་

རྒྱ་བསྐྱེད་པ་ཐམས་ཅད་ལ་རབ་གནས་དང་དངུལ་སྲང་ཁྲི་ཕྲག་གཉིས་ཀྱི་མཐུན་རྐྱེན་གནང༌། 

ཆུ་ཡོས་དུས་འཁྲུག་སྐབས་རྒྱ་རོྡག་དགོན་གྱི་བླ་མ་གསེར་ཁོག་པ་གླིང་ཏ་ལེ་ཆོས་རྗེས་དམག་

དཔོན་བྱས། རྒྱ་རྡོག་གི་བོད་དམག་ཁ་ཤས་རྒྱ་མཁར་དུ་བརྒྱུགས་པ་དང༌། བཙན་པོ་སེ་ཆེན་རབ་

འབྱམས་པས་རིགས་གཏོགས་གྲྭ་བ་མང་པོ་ཁྲིད་ནས་སན་ཡན་ཅིང་གི་བཅོམ་རྫས་བླངས་པ་རྒྱ་

དམག་གིས་བཟུང༌། སྨྲ་ཉེས་པའི་སྐྱོན་དུ་མས་རྒྱ་དམག་གིས་གསེར་ཁོག་དང་ཆུ་བཟང་དགོན་

གཏོར། བཙུན་པ་ཉེས་མེད་བརྒྱ་ལྷག་བཀྲོངས། འདུ་ཁང་གཙུག་ལག་ཁང་སོགས་མེར་བསྲེགས། 

ཞྭ་ཁགོ་གི་དགནོ་པ་གསུམ། འཇུ་ལག་གི་རྒྱ་རྡགོ་དང་སེམས་ཉིད། ཕ་ོརདོ་ཀྱི་པྲ་སྟི་དགནོ་རྣམས་

ལ་ཉམས་ཉེས་ཆེན་པོ་བྱུང་བ་ནི།  ཆུ་བཟང་རིན་པོ་ཆེ་མཛད་སྤྱོད་ཉེས་པ་ཅུང་ཟད་མེད་ཀྱང་

གསེར་དགནོ་བླ་མ་ལས་ཐགོ་པ་ཡིན་པའི་ཉེས་པས་ཁངོ་གིས་གཙོ་བའི་གྲྭ་རྒན་བཅུ་བདུན་ཙམ་

གཡོ་སྒྱུས་ཡཱ་མིན་གྲོང་རྩེར་མེ་ཞུགས་ཕུལ་བ་གདུལ་བྱའི་སྣང་ཚུལ་དང་ལས་དབང་མཐུ་བཙན་

པའི་དབང་དུ་བྱས་ན་ངེས་པ་མེད་པ་འཕགས་པ་མོའུ་འགལ་གྱི་བུ་དང༌།  འཆར་ཀའི་བྱུང་བ་

འབྲས་སྤུངས་སྒོ་མང་ཆོས་འབྱུང་།

བཞིན་དུ་དམ་པའི་མཛད་པ་ལ་སྐྱོན་དུ་མི་གདགས་པར་རང་ཉིད་བག་ཡོད་པའི་ལས་ལ་གནས་

པར་རིགས་སོ། །འདི་པའི་རང་རྣམ་ཉམས་དགའི་རོལ་རྩེད་ཅེས་པ་ཞིག་ཡོད་འདུག །ཨང་དཀར་

གྱིས། བཅོམ་ལྡན་འཇིགས་བྱེད་དཔའ་བོ་དངོས།  །རྒྱལ་དབང་བདུན་པའི་གཙུག་གི་རྒྱན།  །ཞེས་

བསྔགས།

༸སྐུ་ཕྲེང་གསུམ་པ། ཆུ་བཟང་ངག་དབང་ཐུབ་བསྟན་དབང་ཕྱུག  །ཆོས་རྗེ་དོན་གྲུབ་

རིན་ཆེན་གྱི་སྐུ་སྐྱེར་གྲགས་པ་འདི་ཉིད་རབ་བྱུང་བཅུ་གཉིས་པའི་ཤིང་སྤྲུལ་ཕྱི་ལོ་༡༧༢༥ ལོར་

ལྕང་སྐྱ་རོལ་པའི་རྡོ་རྗེའི་སྐུ་མཆེད་དུ་འཁྲུངས། དགུང་ལོ་བཅུ་བདུན་པར་དབུས་ལྷ་ལྡན་ཞིང་

དུ་ཕེབས། འབྲས་སྤུངས་སྒོ་མང་ཆོས་གྲྭར་ཞུགས། སྐུ་གོང་མ་བློ་བཟང་བསྟན་པའི་རྒྱལ་མཚན་

༸རྒྱལ་མཆོག་བདུན་པའི་ཐོག་མའི་ཡོངས་འཛིན་ཡིན་པས་རྗེ་འདི་ལ་བཀུར་གཟོས་ཆེ་བར་

མཛད།  ༸རྒྱལ་དབང་མཆོག་དང༌།  ཁྲི་ཆེན་ངག་དབང་མཆོག་ལྡན།  རྗེ་ངག་དབང་བྱམས་

པ་སོགས་ཀྱི་ཞབས་ལ་གཏུགས་ནས་སློབ་གཉེར་མཛད་པས་གཞུང་ལུགས་ལ་ནང་བྱན་ཆུབ་

པར་གྱུར། ༸རྒྱལ་དབང་རིན་པོ་ཆེར་བསྙེན་རྫོགས་ཞུས། ཁྲི་ཆེན་ངག་དབང་མཆོག་ལྡན་ལས་

འཇིགས་བྱེད་བསྐྱེད་རིམ་གསན་པས་མཐར་ཕྱིན་ནས་རྫོགས་རིམ་ལ་མྱོང་བ་ཐོན།  དགུང་ལོ་

ཉེར་བཞིར་ཕེབས་པ་རབ་བྱུང་བཅུ་གསུམ་པའི་ས་འབྲུག་ཕྱི་ལོ་༡༧༤༨ ལོར་མདོ་སྨད་དུ་ཕེབས་

ཏེ་དགོན་ལུང༌། གསེར་དགོན། སྐུ་འབུམ་རྣམས་ཀྱི་ཁྲིར་བཞུགས། ཆོས་སྲིད་གཉིས་ཆར་གྱིས་

བསྐྱངས།  དེ་ནས་རྒྱ་ནག་པེ་ཅིང་དུ་ཕེབས་ནས་ལྕང་སྐྱ་རིན་པོ་ཆེ་དང་རོང་པོ་མཚན་སྒྲོགས་

ལས་འགྲེལ་པ་བཞི་སྦྲགས་སོགས་ཆོས་བཀའ་གང་ཟབ་མནོས། གོང་མ་ཆན་ལུང་གིས་ལྕང་སྐྱ་

རོལ་པའི་རྡོ་རྗེ་ལོ་ཙཱ་མཛད་བཅུག་ནས་རྗེ་འདི་པ་ལ་ཁྱབ་པའི་དམིགས་པ་སོགས་ཞི་གནས་

ལས་བརྩམས་ཏེ་བཀའ་འདྲི་ཞུས། དགུང་ལོ་སོ་དྲུག་སྟེང་བྱ་ཁྱུང་དུ་ཐོག་མར་ཕེབས་ནས་བསྙེན་

མཚམས་དང༌། རྒྱུད་པ་གྲྭ་ཚང་ལ་གསང་བདེ་འཇིགས་གསུམ་གྱི་དབང་དང་ཚོགས་ཆེན་ལ་ཀུན་

རིག་གི་དབང་བསྩལ། དགུང་ལོ་ཞེ་བརྒྱད་ལ་ཕེབས་པ་རབ་བྱུང་བཅུ་གསུམ་པའི་ཆུ་འབྲུག་ཕྱི་

ལོ་༡༧༧༢ ལོར་བྱ་ཁྱུང་དགོན་པའི་མཁན་རབས་སོ་དགུ་པའི་སེང་ཁྲིར་ཕེབས། དགུང་ལོ་ལྔ་བཅུ་

ཙམ་ནས་སྐུ་འབུམ་མཁན་པོ་ལས་ཐོག་པ་མགོན་གྱ་ཚང་མ་བཞུགས་པའི་རྐྱེན་གྱིས་གདན་ས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཡས་གཡོན་གཉིས་ཀ་ཟུང་འབྲེལ་དུ་བསྐྱངས། དེ་ལྟར་ལོ་བཅུའི་རིང་འཆད་ཉན་ལ་གཟིགས་

རྟོག་གང་དྲག་དང༌།  ཟླ་ངོ་རེ་གཉིས་སུ་སྐུ་མཚམས་ལ་བཞུགས་པ།  སྔ་ཕྱིར་ཐུགས་རྗེ་ཆེན་པོ། 

གདུགས་དཀར། འཇིགས་བྱེད་བཅུ་གསུམ་མ་རྣམས་ཀྱི་དབང་བསྩལ་བ་སོགས་འདོད་ཆོས་ཅི་

རིགས་སོ་སོའ་ིམོས་པ་བཞིན་གནང་ནས་བསྟན་པའི་བྱ་བ་རླབས་གང་ཆེ་མཛད། བྱ་ཁྱུང་འདུ་

ཁང་ཆེན་མོ་ཀ་བ་བརྒྱ་དང་ཉེར་བརྒྱད་ཅན་ཕྱི་ནང་བར་གསུམ་ཞིག་གསོ་དང༌། བྱ་ཁྱུང་གི་ཆུ་

བཟང་བླ་བྲང་གསར་གསསོ་གནང༌། འདུ་ཁང་དུ་སྤྱན་རས་གཟིགས་ཀྱི་ལི་སྐུ་རྒྱབ་ཡལོ་བཞུགས་

ཁྲི་དང་བཅས་པ། བཙན་ཁང་དུ་སྟག་ལྤགས་ཀྱི་རྒྱལ་མཚན། བླ་བྲེ། དངུལ་གྱི་བཀྲ་ཤིས་རྟགས་

བརྒྱད་སོགས་གསར་བཞེངས་ཐོག  །གཞན་ལྷ་ཁང་འདུ་ཁང་སོ་སོར་སྟོང་མཆོད་དང་མཆོད་

རྫས་ཀྱི་ཐེབས་དངུལ་ཕོན་ཆེན་ཕུལ།  དགུང་ལོ་ང་བདུན་ལ་ཕེབས་པ་ལྕགས་གླང་ཕྱི་ལོ་༡༧༨༡ 

ལོར་ཁྲི་དགོངས་ཞུ་མཛད། དགུང་ལོ་རེ་གཅིག་ལ་ཕེབས་པ་ཤིང་སྦྲུལ་ཕྱི་ལོ་༡༧༨༥ ལོར་ཆེད་དུ་

གདན་ཞུས་ལྟར་དན་ཏིག་དང༌། གངོ་སྐྱ། ཚེ་ཏན་སགོས་ཀྱི་དགནོ་པར་ཕེབས་ཤིང༌། རིམ་པར་དེ་

དག་གི་ཁྲི་པ་མཛད་དེ་ཆོས་སྲིད་ཀྱིས་བསྐྱངས། ཁྱད་པར་དན་ཏིག་ཐིས་པ་ཡང་ཏིག་རྣམས་ལ་

གནས་མཇལ་སྐབས་དག་པའི་གཟིགས་སྣང་མང་དུ་བྱུང་ཞིང༌། བྲག་ལ་རང་བྱོན་གྱི་ལྷ་སྐུ་འདི་

དང་འདི་རེད་ཅེས་སྟནོ་པར་མཛད། མེ་ལུག་ཕྱི་ལ་ོ༡༧༨༧ ལོར་བྱ་ཁྱུང་གདན་རབས་དང་ལྕང་སྐྱ་

རོལ་པའི་རྡོ་རྗེའི་རྣམ་ཐར་བརྩམས། དགུང་ལོ་བདུན་ཅུ་དོན་གཉིས་ལ་ཕེབས་པ་རབ་བྱུང་བཅུ་

གསུམ་པའི་མེ་འབྲུག་ཕྱི་ལོ་༡༧༩༦ ལོར་དགོངས་པ་ཆོས་དབྱིངས་སུ་ཐིམ། །

༸སྐུ་ཕྲེང་བཞི་པ། བློ་བཟང་ཐུབ་བསྟན་རབ་རྒྱས་ལྕང་སྐྱ་མཆོག་སྤྲུལ་རིན་པོ་ཆེ་དང་

སྐུ་མཆེད་དུ་ཕྱི་ལོ་༡༧༩༧ ལོར་འཁྲུངས། དབུས་ནས་ཐུགས་གཉེར་དང༌། རྭ་སྒྲེང་ཁྲི་ཆེན་ལས་

ཆོས་མང་དུ་གསན། བཀྲ་ཤིས་འཁྱིལ་དུ་སྔ་ཕྱིར་བོྱན་ནས་ཀུན་མཁྱེན་མཆོག་དང་ཐུགས་འབྲེལ་

ཤིན་ཏུ་ཟབ་པ་བྱུང༌། ཕྱི་ལོ་༡༨༥༨ ལོར་གཤེགས།

༸སྐུ་ཕྲེང་ལྔ་པ། བློ་བཟང་ཐུབ་བསྟན་བཤད་སྒྲུབ་ཆོས་ཀྱི་ཉི་མ་མཆོག་ནི་རབ་ཡིད་ས་

ལུག་ཕྱི་ལ་ོ༡༨༥༩ ལརོ་ཆུ་བཟང་རྭ་ལ་ོགངོ་ཆུ་ཀྱཱ་འདན་མའི་རིགས་སུ་སྐུ་ཞབས་ར་ཁ་ོརིན་པ་ོཆེ་

འབྲས་སྤུངས་སྒོ་མང་ཆོས་འབྱུང་།

དང་། ལ་མ་ོཞབས་དྲུང་དཀར་པ།ོ ལེན་དཔའ་ཐེ་ཚང་བཅས་ཀྱི་སྐུ་མཆེད་དུ་འཁྲུངས། དཔའ་རིས་

མཆོད་རྟེན་ཐང་དགོན་པའི་བླ་མ་མཁས་དབང་སྔོ་ཁོ་ངག་དབང་ལེགས་བཤད་ཉི་མ་ཡོངས་

འཛིན་དུ་བསྟེན་ནས་ཡི་གེ་འབྲི་ཀློག་དང་འདོན་ཆོས་སྤྱོད་སོགས་སྦྱངས། དགུང་ལོ་བཅོ་བརྒྱད་

ཐགོ་དབུས་གཙང་ཆོས་ཀྱི་ཞིང་དུ་ཕེབས་ནས་གཞུང་ལུགས་ཆེན་མ་ོདག་ལ་སླབོ་གཉེར་ཕུ་ཐག་

ཆོད་པ་གནང་སྟེ་དགེ་བཤེས་ཀྱི་མཚན་སྙན་ཐོབ།  རྒྱལ་དབང་སྐུ་ཕྲེང་བཅུ་གཉིས་པ་༧འཕྲིན་

ལས་རྒྱ་མཚོ་མཆགོ་གིས་བཀའ་ཤགོ་གནང་། ཕྱིར་མད་ོསྨད་དུ་བོྱན་ཏེ་བྱ་ཁྱུང་དགནོ་པའི་མཁན་

པོར་བཞུགས། ཤིན་ཅང་ཧ་ར་ཤར་ལ་ལན་གཉིས་བྱོན་ཏེ་དུས་འཁོར་དབང་ཆེན་དང་། གཞན་

བཀའ་ཆོས་མང་པོ་གདུལ་བྱའི་རྒྱུད་ཚོད་དང་འཚམ་པ་གནང་སྟེ་སྨིན་གྲོལ་གྱི་ལམ་ལ་བཀོད་

ཅིང་བསྟན་འགྲོའ་ིདོན་རླབས་པོ་ཆེ་མཛད།

དེ་ནས་སླར་རང་དགནོ་ཆུ་བཟང་དགནོ་ཐུབ་བསྟན་རབ་རྒྱས་གླིང་དུ་བྱནོ་ཏེ་སྔར་ཧསོ་

འཁྲུགས་དང་པོ་བྱུང་ནས་དགོན་པ་མེ་ལ་བསྲེགས་པ་རྣམས་བསྐྱར་བཞེངས་མཛད།  བླ་བྲང་

སྒོ་མང་རིན་པོ་ཆེ་བླ་མར་བསྟེན་ནས་དབང་ལུང་རྗེས་གསུམ་རྒྱ་ཆེར་གསན་ཏེ་ཐུགས་ཀྱི་བུམ་

བཟང་དམ་པའི་ཆོས་ཀྱི་བདུད་རྩིས་ཡོངས་སུ་གཏམས། མཱ་ཡང་པཎྚི་ཏ་ལས་གསོ་རིག་གི་གཞུང་

མཆོག་ཏུ་གྱུར་པ་དཔལ་ལྡན་རྒྱུད་བཞིར་ཞིབ་ཏུ་སྦྱངས་ཏེ་འགྲོ་བ་ནད་པ་ཉམ་ཐག་པ་དག་གི་

མགོན་སྐྱབས་དམ་པ་འཚོ་བྱེད་གཞོན་ནུ་ལྟ་བུར་གྱུར།  དཔལ་ལྡན་སྨད་རྒྱུད་གྲྭ་ཚང་གི་ཕྱག་

ལེན་ལྟར་ཆོས་རྒྱལ་ལྕགས་མཁར་བཙུགས། ལྕང་སྐྱ་རིན་པོ་ཆེ་བློ་བཟང་དཔལ་ལྡན་བསྟན་པའི་

སྒྲོན་མེའི་ཡོངས་འཛིན་མཛད། རྩིས་གཞུང་ཆུ་མིག་ཀླུ་མཚོ་དང་འགྲེལ་བ་འཛམ་བུ་ཆུ་གསེར་

སོགས་གསུང་རྩོམ་པོ་ཏི་གཉིས་ཙམ་བཞུགས། རབ་ཚེས་ཆུ་གླང་ཕྱི་ལོ་༡༩༡༣ ལོར་མྱ་ངན་ལས་

འདས་སོ། །

༸སྐུ་ཕྲེང་དྲུག་པ།  བློ་བཟང་བསྟན་པའི་དབང་ཕྱུག་ནི།  རབ་བྱུང་བཅོ་ལྔ་བའི་ཤིང་

སྟག་ཕྱི་ལོ་༡༩༡༤  ལོའ་ིཧོར་ཟླ་བདུན་པའི་ཚེས་གཅིག་ལ།  ཆུ་བཟང་རྭ་ལོ་ཐང་ཧོར་གྲོང་ཞེས་

པའི་སྡེ་པར་ཇིང་གིར་རིགས་ཡབ་འཕགས་པ་སྐྱབས་དང་ཡུམ་པད་མ་སྐྱིད་གཉིས་ཀའི་སྲས་



- 558 -

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སུ་ཤར་སྐལ་ལྡན་རྒྱ་མཚོའི་སྐུ་ཕྲེང་བདུན་པའི་སྐུ་མཆེད་དུ་ངོ་མཚར་བའི་ལྟས་དང་བཅས་ཏེ་

སྐུ་བལྟམས། སྐུ་མཆེད་བདུན་ཡོད། དགུང་ལོ་གསུམ་གྱི་སྐབས་སུ་སྐྱབས་འགྲོ་དམིགས་བརྩེ་མ་

སོགས་མ་བསླབས་པར་ཤེས་པ་སོགས།  །ངོ་མཚར་བའི་མཛད་སྤྱོད་མང་། ལྕང་སྐྱ་ཆོས་དབྱིངས་

ཡེ་ཤེས་རོྡ་རྗེའམ་བློ་བཟང་དཔལ་ལྡན་བསྟན་པའི་སྒྲོན་མེའི་སྐུ་ཚ་ཡིན། ས་འབྲུག་ཕྱི་ལོ་༡༩༡༦ 

ལ་པེ་ཅིན་དུ་ལྕང་སྐྱ་ཆོས་དབྱིངས་ཡེ་ཤེས་རྡོ་རྗེ་མཆོག་ནས་སྔོན་སྲོལ་ལྟར་དོགས་གཞི་ཡོད་

པའི་མིང་ཡིག་དག་དང་ལྷན་དུ་མཚན་ཡིག་གསེར་བུམ་དུ་དཀྲུགས་པས་ཁོང་ལ་བབས།  ཆུ་

བཟང་དུ་ཕེབས་ཏེ་ཆུ་བཟང་ཇོ་བོ་རིན་པོ་ཆེའི་མདུན་དུ་ཡང་བསྐྱར་མཚན་ཡིག་ཟན་རིལ་དུ་

བཅུག་སྟེ་བརྟགས་པས་སྔ་མ་ཁོ་ན་ལྟར་བྱུང་བས་ཐམས་ཅད་ཡིད་ཆེས་ཀྱིས་ཁེངས་ཏེ་སྐུ་གོང་

མའི་ཡང་སྤྲུལ་དུ་ངེས་རྙེད་བྱུང་། མེ་སྦྲུལ་ཕྱི་ལ་ོ༡༩༡༧ ལརོ་འཁྲུངས་ཡུལ་ནས་དགནོ་པར་གདན་

འདྲེན་ཞུས་ཏེ་བཞུགས། ས་ལུག་ཕྱི་ལོ་༡༩༡༩ ལོར་སྐྱབས་རྗེ་ཆེ་ཤོས་རིན་པོ་ཆེ་སྐུ་ཕྲེང་གསུམ་པ་

བློ་བཟང་བྱང་ཆུབ་བསྟན་པའི་སྒྲོན་མེ་ཆུ་བཟང་དགོན་པར་སྤྱན་དྲངས་པ་ལྟར་བྱོན་ནས། ཇོ་

ཁང་ཐར་ལམ་གསལ་བྱེད་གླིང་གི་ཇོ་བོ་རིན་པོ་ཆེའི་སྤྱན་སྔར་ཚངས་སྤྱོད་དགེ་བསྙེན་གྱི་སྡོམ་

པ་དང་བར་མ་རབ་བྱུང་དང་དགེ་ཚུལ་དཀྱུས་གཅིག་ཏུ་བསྒྲུབས།  མཚན་ལ་བློ་བཟང་བསྟན་

པའི་དབང་ཕྱུག་དཔལ་བཟང་པོ་ཞེས་གསོལ་ཏེ་རྗེ་གོང་མའི་ཁྲི་སར་བཀོད།  ཆུ་བཟང་དགོན་

དང་རྭ་ལོ་བོད་ཁོག་ཚོ་བ་གཉིས་སོགས་ཀྱིས་མ་བསྐུལ་རང་འགུལ་གྱིས་འགན་ཁུར་ཏེ་ཁྲི་སྟོན་

གཟབ་རྒྱས་བྱས། སྐབས་དེར་སྐུ་འབུམ། བྱ་ཁྱུང་། གསེར་ཁོག  །དགོན་ལུང་། སྒོ་མེ་མཆོད་རྟེན་

སྐེ། གྲྭ་ཚང་ཁིས་དགོན། སེམས་ཉིད་དགོན། འབྲུ་གུ་དང་གན་ཆེན་ཏུའུ་ལན་དགོན། ཤིན་ཅང་

ཆུ་བཟང་དགོན། ཡུ་གྷོར་སྨན་ཆུ་དགོན། བན་རྒུད་དགོན་སོགས་ཀྱི་བླ་མ་མཁན་པོ་ཕྱག་མཛོད་

ལས་སྣ་དང་བཅས།  པ་ཐོར་གྷོད་ཧན་ཝང་གི་སྐུ་ཚབ་བློན་པོ།  ཤིན་ཅང་དགོན་པ་ལྔ་བཅུ་ང་

བཞིའི་སྐུ་ཚབ་ཏཱ་བླ་མ་ལྔ། མཚོ་སྔོན་ཝང་ཇུ་ནང་། ཁོ་ཁུད་ཝར། ཨ་རིག་ཆེན་ཧུ། ལྡེ་ཚའི་ནང་

སོ་སོགས་ཁྲི་སྟོན་མཛད་སྒོར་ཞུགས་ནས་དགའ་དར་དང་དངོས་རྫས་སྤམ་མི་དམན་པའི་འབུལ་

བ་རྒྱ་ཆེན་གཏེགས། བླ་བྲང་སྒོ་མང་ཚང་གི་ཕྱག་མཛོད་དང་ཞང་པོ་ཚུལ་ཁྲིམས་གཉིས་ཀྱིས་སྐུ་

གོང་མའི་རྣམ་ཐར་ས་བོན་དང་གསན་ཡིག་སོགས་ཁྱེར་ཏེ་ཁྲི་སྟོན་ལ་ཕེབས། ཁྲི་སྟོན་གྱི་སྐབས་

འབྲས་སྤུངས་སྒོ་མང་ཆོས་འབྱུང་།

འདིར་ཡབ་ཡུམ་གཉིས་ཀྱིས་གཙོ་བྱས་པའི་ཉེ་འབྲེལ་ཡོངས་ལ་དངོས་པོ་གྱ་ནོམ་པ་ཕུལ་བ་

དང་ཆབས་ཅིག་ཐུགས་རྗེ་ཆེ་ཞུས། དཀའ་བཅུ་དགེ་ལེགས་རྒྱ་མཚོ་ཀློག་སློབ་པའི་དགེ་རྒན་དུ་

གདན་དྲངས་ཏེ་ཡི་གེ་འབྲི་ཀློག་བསླབས། དཀའ་བཅུ་ཡོན་ཏན་རྒྱ་མཚོ་ལས་འདོན་ཆོས་སྤྱོད་

ཀྱི་སྐོར་བསླབས་པས་ཚེགས་མེད་དུ་མཁྱེན།  ཕྱི་ལོ་༡༩༢༢  ལ་བྱ་ཁྱུང་དགོན་པར་ཕེབས་ནས་

ཁྲིར་བཞུགས་ཤིང་རྗེ་བླ་མ་ཙོང་ཁ་པ་ཆེན་པོའ་ིགསུང་གི་ཡང་སྙིང་ལམ་གཙོའི་ལུང་གནང་བ་

ནི་བཀའ་ཆོས་ཀྱི་ཐོག་མ་ཡིན་སྣང་། དེ་དུས་བྱ་ཁྱུང་དགོན་པ་དང་། རོང་པོ་ཚོ་པ་བཅུ། གཅན་

ཚ་ཚོ་པ་བརྒྱད་སོགས་ཀྱིས་ཆོས་སྟོན་རྒྱ་ཆེར་བྱས། བྱ་ཁྱུང་དགོན་སྤྱི་ལ་མང་ཇ་དང་བཞེས་ཐུག་

དྲངས་ཤིང་འགྱེད་དངུལ་ཞོ་ལྔ་རེ་ཕུལ། རྒྱུད་པ་དང་། དུས་འཁོར་གྲྭ་ཚང་རྣམ་གཉིས་ལ་གྲྭ་ཇ་

དང་འགྱེད་ཕུལ། གསེར་གདུང་མཆོད་ཐེབས་སུ་དངུལ་ལྔ་བཅུ་ཕུལ་ཏེ་སླར་ཆུ་བཟང་དུ་ཕེབས་

ནས་སྔར་བཞིན་ཐོས་བསམ་ལ་གཞོལ་བའི་ངང་ཡོངས་འཛིན་རྣམ་གཉིས་དང་འབྲལ་མེད་དུ་

བཞུགས། དེ་ནས་སྐྱབས་རྗེ་ཆེ་ཤོས་རྡོ་རྗེ་འཆང་བྲག་དམར་རི་ཁྲོད་དུ་བཞུགས་པའི་མདུན་དུ་

ཕེབས་ནས་བདེ་གསང་འཇིགས་གསུམ་གྱི་དབང་དང་ཁྲི་ལུང་སགོས་བཀའ་ཆསོ་མང་དུ་གསན། 

སྐྱབས་རྗེ་ཉིད་ཀྱི་བཀའ་སླབོ་ལ་མད་ོསྔགས་ཀྱི་གཞུང་ལུགས་རྒྱ་མཚོ་ལྟར་བུར་སྦྱངས་པ་ཕུལ་དུ་

ཕྱི་ན་པ་མཛད་ནས་ཆུ་བཟང་རྣམ་རྒྱལ་དཔལ་འབྱོར་ལྟ་བུ་ཡོང་བ་བྱེད་དགོས་ཞེས་སློབ་སྟོན་

གནང་བ་ཐུགས་ལ་བཅགས་ནས། དཔའ་རིས་དགེ་བཤེས་ཆེན་མོ་བློ་གྲོས་རྒྱ་མཚོ་གདན་དྲངས་

ཏེ་བསམ་སྦྱརོ་དག་པས་ཡངོས་འཛིན་དུ་བསྟེན་ནས་བཀའ་པདོ་ལྔའི་གཞུང་ལ་ལ་ོམང་པའོ་ིརིང་

སློབ་གཉེར་གཏིང་ཕིགས་པ་གནང་། 

རབ་རྒྱལ་ཤིང་ཕག་ཕྱི་ལོ་༡༩༣༥  ལོའ་ིཧོར་ཟླ་དྲུག་པའི་ཚེས་བརྒྱད་ལ་ཀུན་གཟིགས་

པཎ་ཆེན་ཐམས་ཅད་མཁྱེན་པ་བློ་བཟང་ཐུབ་བསྟན་ཆོས་ཀྱི་ཉི་མ་དགེ་ལེགས་རྣམ་རྒྱལ་དཔལ་

བཟང་པོ་ཆུ་བཟང་དགོན་དུ་ཕེབས་ནས་ཇོ་ཁང་ཆེན་མོར་གནས་གཟིགས་དང་། རབ་གནས་

དང་ཁྲུས་གསོལ་གནང་བར་མ་ཟད། ཐུགས་སྨོན་རྒྱ་ཆེར་མཛད་བཞིན་ཞལ་ནས་འདི་ལྟ་བུའི་

གཙུག་ལག་ཁང་མདོ་དབུས་གང་དུའང་མེད་ཅེས་བསྔགས་བརྗོད་ཚད་མེད་གནང་།  ཁྲི་ཐོག་

ཏུ་བཞུགས་ཏེ་ལམ་རིམ་བསྡུས་དོན་གྱི་བཤད་ལུང་གནང་བཞིན་པའི་སྐབས་དེར་གློ་བུར་དུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཡར་བཞེངས་ཏེ་ཐལ་མོ་སྦྱར་ནས་ཤར་ཕྱོགས་སུ་གཟིགས་པ་དང་བཤད་ལུང་རྒྱུན་མ་ཆད་པར་

གསུང་བཞིན་སླར་ཁྲི་ལ་བཞུགས།  རྗེས་སུ་དེ་ཅི་ལགས་ཞེས་བཀའ་འདྲི་ཞུས་པར་རྗེ་བཙུན་

འཇམ་དབྱངས་ཞལ་གཟིགས་བྱུང་བར་གསུངས།  བཀའ་ཆོས་གསུངས་གྲུབ་རྗེས་མཆོག་སྤྲུལ་

རིན་པོ་ཆེ་ནས་པཎ་ཆེན་ཐམས་ཅད་མཁྱེན་པའི་རྣམ་ཐར་དང་འབྲེལ་ཞིང་། མཁས་དགུའི་ཡིད་

དབང་ཅིག་ཅར་དུ་འགུགས་པར་བྱེད་པའི་མཎྜལ་བཤད་པ་རྒྱས་པར་ཕུལ་བ་ན། ཀུན་གཟིགས་

པཎ་ཆེན་ཐམས་ཅད་མཁྱེན་པས་ཐུགས་དགྱེས་པའི་ངོས་ཞལ་ལན་མཛད་དེ་ཕྱག་དབང་

གནང་། མཎྜལ་དུ་བྱིན་རླབས་ཅན་གྱི་སྐུ་གསུང་ཐུགས་རྟེན་གྱིས་ཐོག་དྲངས་བླ་བྲེ་ཁྱད་མཚར། 

དངུལ་རྟ་རྨིག་མ་གསུམ། དངུལ་ཊཾ་ཆིག་སྟོང་། མཛོད་གོས་ཆུ་རིས་མ་ཡུག་ལྔ། གོང་མས་གནང་

བའི་གཡུའི་བགྲང་ཕྲེང་པདྨ་རཱ་གའི་བར་འབྱེད་ཅན་གཅིག  །བཀྲ་ཤིས་རྟགས་བརྒྱད་ཀྱི་རི་མོ་

ལྡན་པའི་གསོལ་དཀར་ཡུ་རིང་ཆ་གཅིག  །ཆིབས་རྟ་ལྔ་བཅས་ལེགས་པར་ཕུལ་ནས་མཇལ་

ཁ་ཞུས། དེར་འདུས་སེར་སྐྱ་ཀུན་ལ་ཕྱག་དབང་དང་སྲུང་མདུད་གནང་ཞིང་ཆུ་བཟང་བླ་བྲང་

གཟིམ་ཁང་ནང་ཉིན་ལྔར་བཞུགས། གར་འཆམ་གཟིགས་མོར་ཕུལ། ཀུན་གཟིགས་མཆོག་ཕྱིར་

ཕེབས་སྐབས་ཇོ་ཁང་མཆོད་ཐེབས་སུ་དངུལ་སྒོར་སུམ་སྟོང་། ལྷ་དར་དྲུག་ཁྲི། རྟ་གསུམ་བཅས་

གནང་། མཆོག་སྤྲུལ་རིན་པོ་ཆེས་ནང་མཇལ་ཞུ་སྐབས་རྟེན་གསུམ། རྗེ་ཉིད་ཀྱི་སྐུ་པར་ཕྱག་ཐམ་

མ།  ཕྱག་ཚ་དྲུག  །མགོན་དཀར་གྱི་སྐུ་ཐང་ཙན་དན་གྱི་བཞུགས་སྒྲོམ་ཅན།  ཕྱག་ཕྲེང་སོགས་

རྟེན་བྱིན་རླབས་ཅན་མང་པོ་གནང་། ཟླ་བ་བརྒྱད་པའི་ཚེས་ཤར་ལ་སྐུ་འབུམ་དུ་དུས་འཁོར་གྱི་

དབང་འདནོ་རྒྱུ་ཡིན། ཁྱདོ་བུ་སླབོ་ཀྱི་གཙོ་བ་ོཡིན་པས་ངེས་པར་ཡངོ་དགསོ་གསུངས་ནས་ཀུན་

གཟིགས་མཆོག་སྐུ་འབུམ་ལ་ཕེབས། 

  ཟླ་བརྒྱད་པའི་ནང་སྐུ་འབུམ་ནས་ཀུན་གཟིགས་མཆོག་གིས་ཕྱག་ཡིག་བསྲིངས་ཏེ་

སྐུ་འབུམ་བླ་སྤྱིའི་གདན་འདྲེན་མི་སྣས་རིན་པོ་ཆེ་སྐུ་འབུམ་ལ་གདན་དྲངས་པ་ལྟར་ཕེབས་

ནས་སྐུ་ཕྲེང་སྔ་མ་ཞིག་སྐུ་ཚེ་མ་རིང་བའི་སྟབས་ཀྱིས་གསེར་སྡོང་ལ་སྟོང་མཆོད་དང་ཆོས་རྒྱལ་

བཤགས་པ།  ཕྱི་སྐོར་ལ་བརྐྱངས་ཕྱག་མང་དུ་འཚལ།  ཚོགས་ལ་སྐུ་འགྱེད་དང་མང་ཇ་བཞེས་

ཐུག་དྲངས། རྒྱུད་པ། སྨན་པ། དུས་འཁོར་གྲྭ་ཚང་གསུམ་ལའང་སྐུ་འགྱེད་དང་གྲྭ་ཇ་སྤྱི་འཇོག་

འབྲས་སྤུངས་སྒོ་མང་ཆོས་འབྱུང་།

སོགས་ཕུལ། ཀུན་གཟིགས་པཎ་ཆེན་རིན་པོ་ཆེར་འབྱོར་ཕྱག་ཞུས། པཎ་ཆེན་མཆོག་ནས་དཔལ་

དུས་ཀྱི་འཁརོ་ལའོ་ིདབང་གི་ཕྱག་ལེན་དང་ཐིག་སགོས་འདི་པར་ཞིབ་ཁྲིད་གནང་བ་དང་། ཕྱག་

དཔེའི་གྲས་ལས་དབང་ཆོག་ཆ་ཚང་ཞིག་ཀྱང་གནང་སྟེ་རྗེས་སུ་དབང་སྤེལ་སྐབས་ཕྱག་ལེན་མ་

ནོར་བ་བྱེད་པ་གལ་ཆེ་ཞེས་བསླབ་བྱ་གནང་ནས་དུས་དབང་ཆ་ཚང་དང་རོྡ་རྗེ་ཤ གས་ཀྱི་རྗེས་

གནང་ལུང་བཅས་བསྩལ། 

རབ་རྒྱན་མེ་བྱི་ཕྱི་ལོ་༡༩༣༦ ལོར་སྐུ་འབུམ་བྱམས་པ་གླིང་དུ་ཀུན་གཟིགས་པཎ་ཆེན་

རིན་པོ་ཆེར་སྐུ་ཚེ་ཞབས་པད་བསྐལ་བརྒྱའི་བར་དུ་བརྟན་པར་གསོལ་བ་ནན་གྱིས་བཏབ་སྟེ་

བརྟན་བཞུགས་ཆེན་མོ་འབུལ་སྐབས། རིན་པོ་ཆེ་ནས་ཕར་ཕྱིན་གྱི་གཞུང་གི་ཆོས་འཁོར་ལས་

འཕྲོས་ཏེ་དམ་བཅའ་ཕུལ་བས་ཀུན་གཟིགས་མཆོག་ཐུགས་ཧ་ཅང་དགྱེས་ཤིང་།  བསྟན་པའི་

གསལ་བྱེད་ཨ་ཆི་ཐུ་ཨེར་ཏི་ནི་ནོ་མོན་ཧན་ཞེས་གཟེངས་བསྟོད་གནང་ཞིང་རྗེས་སུ་བཀའ་ཤོག་

ཀྱང་གནང་། 

དེའི་རྗེས་མཆོག་སྤྲུལ་རིན་པོ་ཆེ་ནས་བྱ་ཁྱུང་གི་མཁན་ཁྲི་སྐྱོང་སྐབས་ཀུན་གཟིགས་

པཎ་ཆེན་རིན་པོ་ཆེ་བྱ་ཁྱུང་ལ་ཕེབས་པར་སེར་ཕྲེང་དང་རྟ་བསུ་མཆོད་བསུ་རྒྱ་ཆེ་བས་མདུན་

བསུས་ཏེ་བླ་བྲང་རྩེར་བཞུགས། བྱ་ཁྱུང་འདུས་སྤྱིས་ཞུས་པ་ལྟར་ཀུན་གཟིགས་པཎ་ཆེན་མཅོག་

གིས་ཚོགས་ཆེན་འདུ་ཁང་དུ་ལམ་གཙོའི་ཁྲིད་རྒྱས་པ་གནང་བར་མཆོག་སྤྲུལ་རིན་པོ་ཆེ་ནས་

མཎྜལ་བཤད་པ་ཕུལ།  ཀུན་གཟིགས་མཆོག་ནས་བསླབ་བྱ་གདུལ་བྱའི་བློ་དང་འཚམ་པ་གང་

མང་གནང་སྟེ་ཉིན་གསུམ་བཞུགས། ཨ་ར་པ་ཙའི་སྒྲུབ་ཁང་ནང་འཇིགས་བྱེད་ཀྱི་བདག་འཇུག་

བཞེས། རིན་ཆེན་དང་པོ་སྲང་བཅུ་གཅིག་དང་ཞོ་བདུན་ལས་བཟོས་པའི་རྐོང་བུ་བྱོན་ལེགས་

ཤིག་འབུལ་སྦྱོར་གནང་། དེ་ནས་ཀུན་གཟིགས་མཆོག་ཕྱིར་ཕེབས་སྐབས་མཆོག་སྤྲུལ་རིན་པོ་

ཆེར་ཁྱེད་རང་ཆོས་རྗེ་དོན་རིན་པའི་ཡང་སྲིད་ཆོས་སྡེ་ཆེན་པོ་འདིའི་བདག་པོ་ཡིན་པས། རྗེ་བླ་

མའི་བསྟན་པ་ལེགས་པོ་སྐྱོང་དགོས། ངས་ཀྱང་སྨོན་ལམ་བགྱིད་གསུངས་ནས་རྟེན་འདུས་དང་

གསེར་བྲིས་ཀྱི་ཚེ་མད།ོ སྟནོ་པ་དང་རྗེ་བླ་མ་ཙོང་ཁ་པ་ཆེན་པའོ་ིསྐུ་འདྲ་རྒྱ་གར་ལི་མ། རྣམ་རྒྱལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཆོད་རྟེན།  ཀུན་གཟིགས་མཆོག་ཉིད་ཀྱི་སྐུ་གཟན་དང་སྐུ་པར་ཕྱག་ཐམ་ཅན།  ཕྱག་ཙྪ་རྟེན་

རིལ་མང་པོ་གནང་ནས་རེབ་གོང་དང་བླ་བྲང་ཕྱོགས་སུ་ཆིབས་སྒྱུར་གནང་ངོ༌། །

དེ་ནས་མཆོག་སྤྲུལ་རིན་པོ་ཆེས་བྱ་ཁྱུང་དང་སྒོ་མེ་གཉིས་ཀྱི་མཁན་ཁྲི་ལོ་གཅིག་ལྷག་

བསྐྱངས་ཤིང་འཆད་ཉན་ལ་རྟིང་བསྐུལ་དང་ད་ོདམ་ལེགས་པར་མཛད་པས། ཆསོ་སྡེ་འདི་གཉིས་

ཀྱི་ཆོས་འཆད་ཉན་དང་འགྲིག་ལམ་སོགས་གང་ཅིའི་ཐད་ནས་གོང་འཕེལ་བྱུང་། དགེ་འདུན་གྱི་

ནང་ཁྲིམས་ལེགས་པོ་ཡོང་བ་གལ་ཆེ་བར་དགོངས་ནས་བཅའ་ཡིག་དང་ཟུར་ཡིག་གསར་དུ་

རྩོམ་གནང་མཛད།  དེ་ནས་ཁྲིའི་དགོངས་པ་ཞུས་ནས་བྲགས་དཀར་སྤྲེལ་རྫོང་ལ་ཕེབས་ནས་

རིག་གནས་ཆེ་བ་ལྔའི་ཡ་གྱལ་ཚིག་དང་དོན་ལ་འཁྲུལ་བ་ཚར་གཅོད་པ་སྒྲ་དང་ཚད་མ་ལ་ནང་

བྱན་ཆུད་པར་གསན་སྦྱོང་མཛད། ཨ་རོལ་རིན་པོ་ཆེ་ལས་བཀའ་བསྟན་དང་གསུང་འབུམ་མང་

པོའ་ིལུང་ཡང་གསན། 

ས་སྟག་ཕྱི་ལོ་༡༩༣༨ ལོར་སྐྱབས་རྗེ་ལྕང་སྐྱ་རིན་པོ་ཆེའི་བཀའ་ཡིག་འབྱོར་བ་ལྟར། ཟི་

ཁྲོན་ཁྲིན་ཏུའུ་གྲོང་ཁྱེར་དུ་ཕེབས་ནས་ལོ་གཅིག་ལྷག་ལ་ཕྱི་སོག་ལེགས་སྤེལ་ལས་ཁུངས་སུ་

ཕྱག་རོགས་དང་ཞབས་ཞུ་བསྒྲུབས།  དེའི་ཞོར་དུ་ལྕང་སྐྱ་རིན་པོ་ཆེའི་མཛད་རྣམ་ཤོག་གྲངས་

བཞི་བརྒྱ་ལྷག་རོྩམ་གནང་མཛད་ཀྱང་མཇུག་མ་གྲུབ།  འཕགས་པ་ཀུན་ཏུ་བཟང་པོའ་ིགནས་

བྱང་སེམས་ཆོས་འཕགས་ཀྱི་ཚེམས་སོགས་རྟེན་བྱིན་ཅན་བཞུགས་པའི་གནས་མཆོག་གླང་ཆེན་

འགྱིང་རི་ལ་མཇལ་རྗེས་སླར་བོྱན་ནས་ཆུ་བཟང་དང་། གསེར་ཁོག  །དགོན་ལུང་སོགས་ཀྱི་ཁྲི་

བསྐྱངས། བརྩི་བཞག་སྨོན་ལམ་གསུང་ཆོས་སོགས་དང་། འགྲིག་ལམ་ཀུན་སྤྱོད་རྣམས་དམ་པའི་

ཆོས་འདུལ་བ་དང་མཐུན་པར་ལེགས་བཅོས་མཛད།  བྱམས་སྙིང་རྗེ་བྱང་ཆུབ་ཀྱི་སེམས་ཀྱིས་

རང་དནོ་ཡིད་བྱེད་གཅདོ། སྟངོ་བ་ཉིད་ཀྱི་ལྟ་བས་འཁརོ་བའི་རྩ་བ་གཅདོ། ཐུན་མངོ་གིས་བདུད་

བཞི་གཅོད་པའི་གདམས་པ་ཟབ་མོ་ཉམས་སུ་ལེན་ཆེད་ཆུ་མིག་བརྒྱ་རྩ་འགྲིམས་པས་རྟོགས་པ་

གོང་དུ་འཕེལ།  དེ་ནས་བྲག་དཀར་སྤྲེལ་རྫོང་ལ་ཕེབས་ནས་ཨ་རོལ་རིན་པོ་ཆེ་ལས་དབང་རྡོ་

རྗེ་འཕྲེང་བས་གཙོས་དབང་སུམ་བརྒྱ་ལྷག་དང་། སྒྲུབ་ཐབས་རིན་འབྱུང་སོགས་རྗེས་གནང་ལྔ་

འབྲས་སྤུངས་སྒོ་མང་ཆོས་འབྱུང་།

བརྒྱ་ལྷག་གསན་ཏེ་ཐུགས་ཀྱི་བུམ་བཟང་མན་ངག་གི་བདུད་རྩིས་གཏམས་པར་མཛད། 

རབ་རྒྱལ་ལྕགས་འབྲུག་ཕྱི་ལོ་༡༩༤༠ ལོར་ཆུ་བཟང་ཇོ་ཁང་ཉམས་གསོ་ཆེན་པོ་མཛད། 

དགོན་པའི་མཁན་པོ་ལོ་གསུམ་མཛད། སྐུ་འབུམ་དུ་སྒར་བ་སྤུས་ལེགས་ཤིག་དངུལ་སྒོར་བཞི་

སྟོང་བརྒྱད་བརྒྱས་ཉོས།

ཆུ་རྟ་ཕྱི་ལོ་༡༩༤༣  ལོར་ཤིན་ཅང་ཐོར་གྷོད་ཧན་ཝང་གིས་ཚོ་ཆེན་བཞི་བཅུ་ཞེ་ལྔའི་

མི་སྣ་ཁྲིད་ནས་མཆོག་སྤྲུལ་རིན་པོ་ཆེ་ཤིན་ཅང་དུ་གདན་འདྲེན་ཞུས་པ་ལྟར་ཕེབས་སྐབས་སུ། 

སྲིད་གཞུང་རྙིང་པའི་ལན་ཀྲུའུ་དམག་སྲིད་ལས་ཁུངས་ནས་རླངས་འཁོར་གཉིས་མཆོག་སྤྲུལ་

རིན་པོ་ཆེ་ལ་ཕུལ། ཤིན་ཅང་ལ་ཕེབས་སྐབས་ཀྲང་ཀྲི་ཀིན་ཀྲང་གོན་ནས་སྣེ་ལེན་གཟབ་རྒྱས་

བྱས་ཐོག་ལས་ཁུངས་སོ་སོ་ནས་ཀྱང་སྟོན་མོ་རྒྱ་ཆེན་བྱས་པ་དང་། ཤིན་ཅང་གི་ཞིང་ཕྱུགས་ལས་

ཀྱི་འཕྲུལ་ཆས་དང་འཛུགས་སྐྲུན་སྣ་ཚོགས་ལའང་ཞིབ་གཟིགས་མཛད། ས་དེ་གའི་ཆོས་དད་པ་

དང་ནང་བསྟན་ལས་ཁུངས་ཀྱི་འདོད་མོས་ལྟར་ཚེ་དབང་གསུངས་པས་ཆོས་ཉན་པ་སུམ་སྟོང་

ལྷག་འདུས། ཁ་ཆེ་ཆོས་ལུགས་པ་རྣམས་ཀྱིས་ཀྱང་གསོལ་སྟོན་རྒྱ་ཆེར་བཤམས་ཏེ་མཆོག་སྤྲུལ་

རིན་པོ་ཆེ་གདན་དྲངས་ཤིང་སྟོན་མོ་བྱས། 

ཡན་ཅི་གྲོན་ཆུའུ་རུ་འབོྱར་སྐབས་ཙོ་ཀྲོན་ཡོན་དང་ཞན་གཉིས་ཀྱིས་བསུ་བ་དང་སྣེ་

ལེན་གང་གཟབ་བྱས་ཤིང་ས་དེར་ཉིན་བདུན་བཞུགས། ཆུ་བཟང་ཁུ་རེ་དགོན་ལ་ཕེབས་སྐབས་

དགོན་པ་ལྔ་བཅུ་ང་བཞིའི་མཁན་པོ་ལས་སྣ་དང་།  ཧན་ཝང་གི་སྲུང་དམག  །སྡེ་སོ་སོའ་ིམགོ་

དཔོན། མང་ཚོགས་རྟ་པ་ཉིས་སྟོང་ལྷག་གིས་བང་རྩལ་འགྲན་པ་བཅས་ཀྱིས་བསུ་བ་དང་། དེ་

མིན་མཆོད་རྫས་སྣ་ཚོགས་ཐོགས་པའི་དགེ་འདུན་པ་དག་གིས་ཀྱང་སེར་སྦྲེང་གཟབ་རྒྱས་ཀྱིས་

བསུས་ཏེ་ཁྲི་ཁར་བཀོད། ཆོས་མཆོག་མཁན་པོ་ནས་སོག་སྐད་ཀྱི་ལོ་ཙཱ་བྱས་ནས་ཆུ་བཟང་གོང་

མ་རིམ་བོྱན་གྱིས་ཧ་ར་ཤར་ཐོར་གྷོད་ལ་གསལ་ཞིང་དག་པའི་དམ་པའི་ཆོས་ཀྱི་སྒྲོན་མེ་སྦར་པ་

དང་།  ཧན་རྒྱལ་པོའ་ིདབུ་བླ་མཛད་པ།  དགོན་པ་ལྔ་བཅུ་ང་བཞིའི་བདག་པོ་མཛད་དེ་འདུལ་

ཁྲིམས་དང་མཐུན་པར་ཆོས་སྲིད་གཉིས་ཀྱི་སྒོ་ནས་བཀའ་དྲིན་ཚད་མེད་ཀྱིས་བསྐྱངས་ཏེ་སྐྱེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འགྲོ་ཕོ་མོ་ཀུན་གྱི་སྐྱབས་དང་མགོན་དུ་གྱུར་པ་དེ་བཞིན་དུ།  མཆོག་སྤྲུལ་རིན་པོ་ཆེའི་སྐུའི་

དཔག་བསམ་ལྗོན་བཟང་ལ་མཁས་བཙུན་བཟང་གསུམ་དང་འཆད་རྩོད་རྩོམ་གསུམ་གྱི་ཡལ་

འདབ་རབ་ཏུ་རྒྱས་ཏེ་མི་མཐུན་རླུང་གིས་གཡོ་བ་མེད་པར་བསྐལ་བརྒྱའི་བར་དུ་སྐུ་ཚེ་ཞབས་

པད་བརྟན་དགོས་ཞེས་གསོལ་བ་ནན་གྱིས་བཏབ་པ་ལྟར་མཆོག་སྤྲུལ་རིན་པོ་ཆེ་ནས་ཀྱང་ཞལ་

གྱིས་བཞེས། དེ་ནས་ཧན་རྒྱལ་པོའ་ིཕོ་བྲང་དུ་གཞི་བཏིང་ནས་བཞུགས་པའི་ཡུན་ལ་གདུལ་བྱའི་

བློ་དང་འཚམ་པའི་དབང་ལུང་རྗེས་གནང་སོགས་ཀྱི་བཀའ་ཆོས་མང་དུ་སྤེལ་བ་དང་། མཇལ་

བ་ཕོ་མོ་མང་པོ་ལ་སྐྱབས་འགྲོ། མ་ཎི། ཡིག་བརྒྱ་སོགས་ཀྱི་ལུང་དང་། རྟེན་སྣ་སོགས་གནང་སྟེ་

རེ་འདོད་ཚིམས་པར་མཛད། ས་དེ་གའི་དགོན་པ་སོ་སོ་ནས་གདན་དྲངས་པ་ལྟར་ཕེབས་ཏེ་སྐུ་

གསུང་ཐུགས་རྟེན་རྣམས་ལ་ཁྲུས་གསོལ་དང་རབ་གནས་མཛད་དེ་སྔར་ལས་བྱིན་རླབས་ཀྱི་

གཟི་འདོ་འཕྲོ་བར་མཛད། སེར་སྐྱ་མང་ཚོགས་དག་ལ་ཚེ་དབང་དང་སྐྱབས་འགྲོའ་ིབསླབ་བྱ་

དང་འབྲེལ་ཏེ་འཇིག་རྟེན་མི་ཆོས་ཀྱི་བསླབ་བྱའང་མང་པོ་གནང་།  ཕྱི་ལོ་༡༩༤༣  ལོར་སྐབས་

དེའི་རྒྱ་ནག་གོ་མིན་ཏང་སྲིད་གཞུང་གིས་སྤྲེལ་རྫོང་དང་ཅུ་པུར་དང་སྣང་ར་དང་དགོན་ལུང་

སོགས་ཀྱི་བོད་རིགས་གྱེན་ལངས་པར་འགོག་རྒོལ་དང་ཞིང་ཆེན་ས་ཞིང་བཅོས་བསྒྱུར་བྱེད་

དུ་མངགས་ཀྱང་མ་ཕེབས་པར་གསང་སྟབས་ཀྱིས་རྐང་ཚ་དགོན་ཆེན་དུ་ལོ་གསུམ་བཞུགས་

ས་གླང་ཕྱི་ལོ་༡༩༤༩ ལོར་སྲིད་གཞུང་གསར་པ་གཙུགས་རྗེས་མཆོག་སྤྲུལ་རིན་པོ་ཆེ་ལ་ཏ་ཐུང་

རྫོང་དུ་རྒྱལ་ཁབ་ཀྱི་བྱ་བ་བསྒྲུབ་ཏུ་བཅུག་པ་དང་། རྫོང་སྲིད་གཞུང་གི་རྒྱུན་ཨུ་ལ་བདམས། དེའི་

འཕྲོར་མེ་འགོག་ཁྲོ་རོགས་ཨུ་ཡོན་ལྷན་ཁང་གི་ཀྲུའུ་ཞིར་བདམས།

རབ་རྒྱལ་ཤིང་རྟ་ཕྱི་ལོ་༡༩༥༤  ལོར་པཎ་ཆེན་སྐུ་ཕྲེང་བཅུ་པ་༧ཆོས་ཀྱི་རྒྱལ་མཚན་

མཆོག་གི་ཞབས་འབྲིང་མཛད་དེ་དབུས་གཙང་ཆོས་ཀྱི་ཞིང་དུ་ཕེབས།  འབྲས་སྤུངས་སྒོ་མང་

གྲྭ་ཚང་དང་། ཧར་གདོང་ཁང་ཚན། ཆུ་བཟང་ཁང་ཚན། བཙན་པོ་མི་ཚན། དགོན་ལུང་མི་ཚན་

སོགས་ཀྱི་མཁན་པོ་ལས་སྣ་སོགས་ཀྱིས་ལྷ་ས་བསམ་འགྲུབ་ཕོ་བྲང་དུ་སྣེ་ལེན་གཟབ་རྒྱས་བྱས། 

དེ་དུས་རིན་པོ་ཆེ་ནས་ཇོ་ཤཱཀ་རྣམ་གཉིས་ལ་མཆོད་འབུལ་རྒྱ་ཆེན་ཕུལ་ཏེ་བསྟན་འགྲོའ་ིདོན་

ལ་གསོལ་བ་བཏབ།

འབྲས་སྤུངས་སྒོ་མང་ཆོས་འབྱུང་།

གཞུང་ས་དགའ་ལྡན་ཕ་ོབྲང་ལ་སྙན་ཞུ་ཕུལ་བར། གཞུང་ནས་རྩེ་དྲུང་སྲས་ཆུང་ཡེ་ཤེས་

མཐར་ཕྱིན་སྐུ་ཚབ་སྣེ་ཤན་པར་མངགས་ཏེ་གཞུང་ས་ནས་ཇ་དང་མར། འབྲས། ཤིང་ཏོག་སོགས་

དོ་པོ་རེ་ཁྱེར་ཏེ་སྐྱེས་སུ་ཕུལ་ཅིང་འཚམས་འདྲི་གནང་། ༸གོང་ས་མཆོག་ལ་འབྲས་སྤུངས་སུ་

ཚོགས་ཞུགས་བྱེད་རྒྱུའི་སྙན་ཞུ་སྣེ་ཤན་བརྒྱུད་ནས་ཕུལ། གཞུང་ནས་སྐུ་གོང་མ་རིམ་བྱོན་རྣམས་

འབྲས་སྤུངས་ཚོགས་ཆེན་སྤྲུལ་སྐུ་ཆེ་ཁག་ཡིན། ཚོགས་ཞུགས་མཛད་སྒོ་རྣམས་སྐུ་གོང་མ་དག་

གི་མཛད་སྒོ་ཇི་ལྟ་བ་བཞིན་བྱེད་དགོས་ཞེས་བཀའ་གནང་བ་ལྟར་འབྲས་སྤུངས་ཚོགས་ཆེན་

སོགས་ཀྱིས་གྲ་སྒྲིག་བྱས།

དེ་ནས་༸གོང་ས་ཐམས་ཅད་མཁྱེན་པར་སྙན་གསན་ཕུལ་ཏེ་ནོར་གླིང་དུ་འབྱོར་ཕྱག་

ཞུས་ཐགོ་མཎྜལ་དང་རྟེན་དདོ་དུ་དངུལ་སྒརོ་བརྒྱ་དང་། གསལོ་ཚིགས་ཀྱི་དདོ་དུ་དངུལ་རྟ་རྨིག་

མ་གཅིག །འབུལ་བ་ལྷ་དར་ཨ་ཤེ་དང་། གསེར་སྲང་གསུམ། གསོ་དམར་པ་ོཡུག་ཆེན་གཅིག །གསོ་

སེར་པ་ོགྱནོ་འདང་གཅིག །ཆི་པེ་ཁ་ད་ོབ་ོགཅིག །དངུལ་རྟ་རྨིག་མ་བཅུ་བཅས་ཕུལ་ཏེ་མཇལ་ཁ་

ཞུས་པས། ༸གོང་ས་རྒྱལ་བའི་དབང་པོས་ཀྱང་ཐུགས་བརྩེ་བའི་ངང་ནས་དགྱེས་བཞེས་གནང་

སྟེ་ཕྱག་དབང་དང་ཕྱག་མདུད་མཛོད་བཏགས་ཆེ་ལེགས་གཅིག་བཅས་བསྩལ། གཞུང་ནས་སྟནོ་

མོ་གཟབ་རྒྱས་དང་། ཁ་སུར་དོ་བོ་གཉིས། མར་ལྟང་གཉིས་དང་འབྲུ་བཅས་བསྩལ།

ཧོར་ཟླ་བརྒྱད་པའི་ཚེས་དགུ་ལ་མཆོག་སྤྲུལ་རིན་པོ་ཆེ་འབྲས་དཀར་སྤུངས་པའི་ཆོས་

སྡེ་ཆེན་པརོ་ཕེབས་སྐབས། སྣེ་ཤན་གྱིས་བཀདོ་སྒྲིག་བྱས་པ་ལྟར་འབྲས་སྤུངས་ཚོགས་ཆེན་དང་། 

སྒོ་མང་གྲྭ་ཚང་། ཧར་གདོང་ཁང་ཚན། ཆུ་བཟང་ཁང་ཚན། བཙན་པོ་མི་ཚན། དགོན་ལུང་མི་

ཚན་སོགས་ཀྱི་ཇ་ཐབ་ལྔ་དང་། རྟ་བསུ། ཚོགས་ཆེན་ཁྲི་པ། སྒོ་མང་མཁན་པོ། བདེ་ཡངས་མཁན་

པ།ོ ཁང་ཚན་དང་མི་ཚན་ས་ོསའོ་ིཕྱག་མཛོད་བགྲེས་པ་དག་ཕེབས་ཡདོ་ལ། འབྲས་སྤུངས་དགནོ་

པའི་དགེ་འདུན་པ་དག་གིས་སེར་སྦྲེང་རྒྱ་ཆེན་གྱིས་བསུས་ཏེ་ཆོས་སྡེ་ཆེན་པོ་དེར་འབྱོར།  དེ་

ནས་ཧར་གདོང་ཚོགས་ཆེན་ནས་སྣེ་ལེན་དང་ཆོས་སྟོན་རྒྱ་ཆེན་བྱས་པ་དང་། བཙན་པོ་མི་ཚན་

དུ་རྒྱུན་བཞུགས་གནང་སྟེ་ཆོས་ཞུགས་ཀྱི་བྱ་བ་རྣམས་དང་སྟོན་མོ་སོགས་ཀྱི་གྲ་སྒྲིག་མཛད་དེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འབྲས་སྤུངས་ཚོགས་ཆེན་ལ་མང་ཇ་དང་སྐུ་འགྱེད་དགེ་འདུན་པ་རེར་དངུལ་སྒོར་རེ་ཕུལ། 

སྐབས་དེར་ཆོས་སྡེ་ཆེན་པོ་འདིར་དགེ་འདུན་པ་བརྒྱད་སྟོང་ལྷག་བཞུགས། སྤྱི་འབུལ་ལ་དངུལ་

རྟ་རྨིག་མ་གསུམ་དང་ནང་མཛོད་གཅིག་བཅས་སྤྱི་འཇོག་ཏུ་ཕུལ།  ཧར་གདོང་ཁང་ཚན་ལ་

ཚོམས་ཇ་དང་དགེ་འདུན་པ་རེར་སྐུ་འགྱེད་དངུལ་སྒརོ་གཅིག་རེ་ཕུལ། དགེ་འདུན་པ་ཆིག་སྟངོ་

དྲུག་བརྒྱ་བརྒྱད་ཅུ་གྱ་ལྔ་བཞུགས། སྒོ་མང་གྲྭ་ཚང་དུ་གྲྭ་ཇ་ཐུག་པ་དང་སྐུ་འགྱེད་དངུལ་སྒོར་རེ་

ཕུལ་ཅིང་། དགེ་འདུན་པ་སུམ་སྟོང་བརྒྱད་བརྒྱ་དོན་གསུམ་བཞུགས། ཆུ་བཟང་ཁང་ཚན་དང་

དགོན་ལུང་མི་ཚན། བཙན་པོ་མི་ཚན་བཅས་སུ་ཚོམས་ཇ་དང་སྐུ་འགྱེད་དུ་དངུལ་སྒོར་ཕྱེད་ཀ་

རེ་ཕུལ། དགེ་འདུན་པ་ཆིག་སྟངོ་བཞི་བརྒྱ་ལྷག་བཞུགས། དེ་དག་གི་སྤྱི་འཇགོ་ཏུ་དངུལ་རྟ་རྨིག་

མ་རེ་ཕུལ།

དེ་ནས་༸གོང་ས་རྒྱལ་བའི་དབང་པོ་སྐུ་ཕྲེང་བཅུ་བཞི་པར་འགྱེད་སྐལ་གསེར་སྲང་

གསུམ་དང་། དངུལ་རྟ་རྨིག་མ་གསུམ་ནང་མཛོད་བཅས་ཕུལ་ཏེ་མཇལ་ཁ་ཞུས་པས། ༸གོང་ས་

མཆོག་ནས་ཆོས་ཞུགས་བྱས་པའི་གནང་སྦྱིན་དུ་ལྷ་དར་ནང་མཛོད། ཕྱག་མདུད་དང་སྣམ་ཕྲུག་

ལྔ། རྩི་ཐེར་བཞི་བཅས་བསྩལ། ཡངོས་འཛིན་གླིང་རིན་པ་ོཆེ་ནས་བདེ་གསང་འཇིགས་གསུམ་གྱི་

བསྐྱེད་རྫགོས་ཀྱི་ཁྲིད་སགོས་ཟླ་གཅིག་རིང་སྩལོ་སྐབས་སླབོ་མ་གཙོ་གྲས་ཀྱི་གྲས་སུ་བཞུགས་ཏེ་

གསན། ལྔ་མཆོད་ཀྱི་ཆོས་ཐོག་སྐབས་སུ་ཆོས་གྲྭར་ཕེབས། དགུན་ཆོས་ནང་འཛིན་གྲྭ་འཕར་ཏེ་

ཕར་ཕྱིན་དམ་བཅའ་བཞག་པར་བསྔགས་བརྗོད་ཀྱི་མེ་ཏོག་འཐོར།

རབ་རྒྱལ་ཤིང་ལུག་ཕྱི་ལོ་༡༩༥༥  ལོའ་ིལྷ་སའི་སྨོན་ལམ་ལ་མང་ཇ་དང་འགྱེད་ཐེབས་

སུ་དངུལ་སྒོར་ལྔ་སྟོང་སུམ་བརྒྱ་ཕུལ་ཅིང་། ཚེས་བཅུ་གཅིག་ཉིན་སྨོན་ལམ་དམ་བཅའ་བཞག་

པས་ལྷ་རམས་པའི་མཚན་སྙན་ཐོབ། སྨོན་ལམ་གྲོལ་རྗེས་དགའ་ལྡན་རྣམ་པར་རྒྱལ་བའི་གླིང་དུ་

ཕེབས་ཏེ་མཆོད་འབུལ་ཞུས། དགའ་ལྡན་དགོན་པའི་ཚོགས་ཡོངས་ལ་མང་ཇ་དང་སྐུ་འགྱེད་དུ་

དངུལ་སྒརོ་རེ་ཕུལ། དགེ་འདུན་པ་ཆིག་སྟངོ་བདུན་བརྒྱ་ལྷག་བཞུགས། རིན་པ་ོཆེའི་ཐབོ་ཁུངས་

བསམ་བློ་ཡིན་པས་ཚོམས་ཇ་དང་འགྱེད་ལ་དངུལ་སྒོར་ཕྱེད་ཀ་རེ་དང་ཕོག་ཐེབས་ལ་དངུལ་

འབྲས་སྤུངས་སྒོ་མང་ཆོས་འབྱུང་།

སྒོར་སུམ་བརྒྱ་ཕུལ།

དེ་ནས་སེ་ར་ཐེག་ཆེན་གླིང་དུ་ཕེབས་ནས་མཆོད་འབུལ་ཞུས་ཤིང་ཚོགས་ཆེན་ལ་མང་

ཇ་དང་། དགེ་འདུན་པ་ཉིས་སྟོང་ལྔ་བརྒྱ་བཞུགས་པར་སྐུ་འགྱེད་དུ་དངུལ་སྒོར་རེ་ཕུལ། བྱ་ཁྱུང་

མི་ཚན་ལ་ཚོམས་ཇ་དང་འགྱེད་དུ་དངུལ་སྒརོ་རེ་ཕུལ་བར་དགེ་འདུན་པ་དྲུག་ཅུ་ལྷག་བཞུགས་

པ་དང་། སྤྱི་འཇོག་ཏུ་དངུལ་རྟ་རྨིག་མ་གཅིག་ཕུལ། ལྷ་སའི་ཚོགས་མཆོད་སྨོན་ལམ་ལ་ཕེབས་

ཏེ་སེར་སྦྲེང་ཆེན་མོར་མཐོང་མཇལ་ཞུས། 

༸གོང་ས་སྐྱབས་མགོན་མཆོག་ལ་དབུས་གཙང་ཕོྱགས་ཀྱི་གནས་བྱིན་ཅན་དག་ལ་

གནས་མཇལ་དུ་འགྲོ་ཆོག་པ་ཞེས་སྙན་གསན་ཕུལ་བར་དགོངས་ཁྲོལ་བྱུང་ནས་ཕེབས་རྒྱུ་གྲ་

སྒྲིག་བྱེད་སྐབས་ཀུན་གཟིགས་པཎ་ཆེན་རིན་པ་ོཆེ་སྐུ་ཕྲེང་བཅུ་པ་༧ཆསོ་ཀྱི་རྒྱལ་མཚན་མཆགོ་

ལྷ་སར་ཕེབས་ཡོད་པས།  ཁོང་གིས་བཀྲ་ཤིས་ལྷུན་པོར་འགྲོ་དགོས་གསུངས་ནས་མོ་ཊ་ཞིག་

ཀྱང་གནང་བྱུང་བས་ཞབས་ཞུ་ཞུས་ཏེ་གཙང་ལ་ཕེབས། འཁུར་ཤིང་ཁུར་ནས་སྣར་ཐང་། ས་སྐྱ། 

འཇང་། ལྷ་རྩེ། ཧལ་ཧ་རྗེ་བཙུན་དམ་པའི་གདན་ས་ཕུན་གླིང་སོགས་ལ་ཞིབ་མཇལ་གནང་སྟེ་

ཕྱིར་བཀྲ་ཤིས་ལྷུན་པོར་བྱོན་ནས་ཧར་གདོང་དུ་བཞུགས། ཀུན་གཟིགས་པཎ་ཆེན་རིན་པོ་ཆེའི་

བཀའ་ལྟར་དཀའ་ཆེན་རྣམས་དང་དགེ་བཤེས་བདུན་ཅུ་ལྷག་ལ་གསུང་འབུམ་སྣ་ཚོགས་པོད་

སུམ་ཅུ་དང་། འགྲེལ་ཆེན་དྲི་མེད་འདོ་སོགས་ཀྱི་བཤད་ལུང་གནང་། བཀྲ་ཤིས་ལྷུན་པོའ་ིཚོགས་

ཆེན་ལ་མང་ཇ་དང་དགེ་འདུན་པ་ཉིས་སྟོང་དྲུག་བརྒྱ་ལྷག་བཞུགས་པར་དངུལ་སྒོར་ཕྱེད་ཀ་

རེའི་འགྱེད་ཕུལ། ཀུན་གཟིགས་པཎ་ཆེན་རིན་པོ་ཆེ་ཚོགས་དབུར་ཞུས་ནས་གསེར་སྲང་གསུམ། 

དངུལ་རྟ་རྨིག་མ་གསུམ་དང་གོས་ཡུག་ལྔ་བཅས་ཕུལ་ཏེ་མཇལ།

དེ་ནས་ཀུན་གཟིགས་པཎ་ཆེན་མཆོག་ལ་དགོངས་པ་ཞུས་ཏེ་འཁུར་ཤིང་ཁུར་ནས་

རྒྱལ་རྩེ་དཔལ་འཁོར་མཆོད་རྟེན། དཔལ་ཞ་ལུ་གསེར་ཁང་། རྙིང་དགོན་རྡོ་རྗེ་བྲག ཟངས་རི་

མཁར་དམར། ཡར་ལུང་། གུང་ཐང་། རྟག་སྤྱན། ཚེ་ཆུ། བཻ་རོ་ཕུག རས་ཆུང་ཕུག ཤེལ་གྱི་སྒྲུབ་

ཕུག  །ཁྲ་འབྲུག  །ཡུམ་བུ་བླ་སྒང་། འལོ་ཁ་ཆོས་ལུང་། ཆོས་བཟང་། རྒྱ་སོག་ལྷའི་སྡིངས། ཆོས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འཁོར་རྒྱལ། རྔ་རུ། ལྷ་མོའ་ིབླ་མཚོ། རྒྱལ་ཐོག་ཐང་། ཡེར་བ་ལྷ་རིའི་མགུལ། རྫིང་ཕྱི་བྱང་ཆུབ་

གླིང་སོགས་དགོན་གནས་མི་ཉུང་བ་ཞིག་ལ་མཇལ་བ་དང་།  དགོན་པ་དེ་རྣམས་ལ་མང་ཇའི་

དོད་དུ་བོད་དངུལ་སྲང་སྟོང་རེ་ཕུལ། ཟླ་བརྒྱད་པའི་ཚེས་དགུ་ལ་ཕྱིར་ལྷ་སར་ཕེབས་ཏེ་༸གོང་

ས་རྒྱལ་བའི་དབང་པོར་འབྱོར་ཕྱག་ཞུས། འབྲས་སྤུངས་དགེ་འཕེལ་ལ་ཕེབས་ཏེ་ཚོགས་འཁོར་

དང་བསང་མཆོད་རྒྱ་ཆེ་ཕུལ་ནས་འཕྲིན་བཅོལ་མཛད།

དེ་ནས་སླར་ཡང་༸གོང་ས་རྒྱལ་བའི་དབང་པོར་དགོངས་པ་ཞུས་ནས་རྒྱ་གར་

འཕགས་པའི་ཡུལ་ལ་གནས་མཇལ་དུ་ཕེབས། ཀ་བླནོ་སྦུག་ཏུ་འབོྱར་ནས་གྲ་ོམ་ོདགེ་བཤེས་རིན་

པོ་ཆེའི་དགོན་པར་བཞུགས། རྒྱ་གར་གཞུང་ནས་ལམ་ཡིག་བླངས་ནས་ཤྲི་རེར་མེ་འཁོར་ནང་

བཞུགས་ཏེ་གཱ་ཡ་ལ་ཕེབས། བདག་ཅག་གི་སྟོན་པ་ཐུགས་རྗེ་ཅན་མངོན་པར་སངས་རྒྱས་པའི་

གནས་མཆགོ་རྡ་ོརྗེ་གདན། དཀའ་བ་སྤྱད་པའི་གནས་མཆགོ་ནེ་རཉྫཱ་ན། ཆོས་འཁརོ་བསྐརོ་བའི་

གནས་མཆགོ་ཝ་ར་ན་སི། སན་ཅི། ཨ་ཇན་རྡཱ། ག་ོཤམ། སངྒ་ལ། ནཱ་ལེནྡྲ། ཨམ་བྷྲར་སར། མཚོ་པད་

མ། མཉན་ཡོད། ལུམྦི་ནི། རྩྭ་མཆོག་གྲོང་། ཀར་ལེས། རྡི་ལི། བྷོམ་བྷེ། རྒྱལ་པོའ་ིཁབ། རཱ་མེ་ཤོ་ར། 

དུར་ཁྲོད་བསིལ་བའི་ཚལ། བྷེ་དེ་རྣམས་ལ་ཞིབ་མཇལ་གནང་།

དེ་ནས་གནམ་གྲུར་བཞུགས་ནས་བལ་པརོ་ཕེབས། མཆདོ་རྟེན་བྱ་རུང་ཁ་ཤརོ། འཕགས་

པ་ཤིང་ཀུན། སྟག་མོ་ལུས་སྦྱིན། མན་དེ་སྒྲོལ་མ་རང་བྱོན། ཨ་སུར། གླང་རུ་ལུང་བསྟན་གྱི་གནས་

སོགས་གནས་བྱིན་ཅན་དག་ལ་མཇལ་ཕྱག་ཞུས།  སླར་གནམ་གྲུར་བཞུགས་ནས་པ་ཏྲ་ན་ལ་

ཕེབས། ཆོས་རྒྱལ་མྱ་ངན་མེད་ཀྱི་ཕོ་བྲང་དུ་མཇལ་རྒྱུ་མང་པོ་ཡོད་པ་གཟིགས་ཞིབ་དང་མཇལ་

ཕྱག་ཞུས། དེ་ནས་མེ་འཁོར་ལ་བཞུགས་ཏེ་གཱ་ཡ་བརྒྱུད་རྡོ་རྗེ་གདན་ལ་ཕེབས། ༸སྐྱབས་མགོན་

རྒྱལ་དབང་ཡབ་སྲས་རྣམ་གཉིས་ཀྱིས་སེམས་བསྐྱེད་མཆདོ་པ་དང་ཚེ་དབང་གསུངས་པ་གསན་

ནས་ཀ་ལི་ཀ་ཏ་ལ་ཕེབས། ལྷ་མོ་ཀ་ལི་དེ་ཝ་རང་བྱོན་ལ་མཇལ། ཨ་ཙ་ར་གཅེར་བུ་པ་སྟོང་ཡོད་

པའི་ཆོས་ཁང་ནང་དུ་ཕེབས་ཏེ་ཞིབ་གཟིགས་གནང་ཡང་དེའི་ནང་དུ་ལྷ་སྐུ་སོགས་མི་འདུག་

གསུངས།  དེ་ནས་སླར་ཀ་བློན་སྦུག་ལ་འབོྱར་བ་ན་ཁ་བ་ཆེན་པོ་བབས་པས་ཉིན་བཅུ་ལྷག་

འབྲས་སྤུངས་སྒོ་མང་ཆོས་འབྱུང་།

དེ་གར་མི་བཞུགས་ཀ་མེད་བྱུང་སྟེ། གནམ་ལོ་གསར་བའི་དགྱེས་སྟོན་མཛད། ཨ་མདོ་བ་མང་

པོ་ཞིག་ལོ་གསར་གྱི་ལེགས་སྐྱེས་འབུལ་བ་དང་མཇལ་ཁ་ཞུ་རུ་ཡོང་བར་ལེགས་སྐྱེས་དགྱེས་

བཞེས་དང་མཇལ་ཁ་གནང་། 

ཕྱི་ལོ་༡༩༥༧ རབ་རྒྱལ་མེ་བྱ་ཧོར་ཟླ་དང་པོའ་ིནང་ཕག་རི་བརྒྱུད་ཆོས་སྡེ་ཆེན་པོ་བཀྲ་

ཤིས་ལྷུན་པོར་ཕེབས།  ཀུན་གཟིགས་པཎ་ཆེན་རིན་པོ་ཆེ་ལ་མཇལ་ཕྱག་ཞུས།  ཀུན་གཟིགས་

མཆོག་གི་བཀའ་ལྟར་བཀྲས་ལྷུན་དགེ་འདུན་པ་མང་ཆེ་བ་ལ་རྗེ་དགེ་འདུན་གྲུབ་ཀྱི་གསུང་

འབུམ་གྱི་ལུང་གནང་། དེ་ནས་ཀུན་གཟིགས་པཎ་ཆེན་རིན་པོ་ཆེ་ལ་དགོངས་པ་ཞུས་པ་ན་ཁོང་

གིས་བ་སོའ་ིཌ་མ་རུ་སྤུས་ལེགས་གཅིག  །ཕྱག་འཕྲེང་། ཐགས་དྲུབས་ཀྱི་ཐང་ག་གསུམ། ལྷ་མོའ་ི

རྟེན་ཐང་ཕྱག་དཔར་མ། རིན་ཆེན་རིལ་བུ། རྟེན་འདུས་སོགས་བྱིན་རྟེན་ཕོན་ཆེ་བ་དང་། ཐེ་བོ་

རྒྱ་སྨུག་ཐགས་བུབས་གཅིག་བཅས་བསྩལ་ཏེ་ཞལ་གྱེས་ཁའི་ཞལ་གདམས་མང་པ་ོགསུངས་ནས་

དགོངས་པ་ཁྲོལ།

དེ་ནས་སྟོད་ལུང་ཆུ་བཟང་དུ་ཕེབས་ནས་རྗེ་བླ་མ་ཙོང་ཁ་པའི་ཐུགས་སྲས། ཆུ་བཟང་

རིན་པ་ོཆེ་ཁངོ་གི་སྐྱེ་ཕྲེང་འཁྲུལ་མེད་དུ་གྲགས་པ་ཤེར་འབྱུང་འདུལ་འཛིན་བླ་ོགྲསོ་སྦས་པའི་ན་

བཟའ་དང་། བཞུགས་ཁྲི། གོས་དམར་པོའ་ིསྟེང་ཁོང་གི་མཛད་རྣམ་དང་དགོན་པའི་དཀར་ཆག་

བྲིས་ཡོད་པ་རྣམས་ཞིབ་མཇལ་གནང་།  དེ་གའི་དགེ་འདུན་པ་ལྔ་བརྒྱར་མང་ཇ་དང་འགྱེད་

ཐེབས་སུ་དངུལ་སྒོར་བརྒྱད་བརྒྱ་ཕུལ་ཏེ་ལྷ་སར་ཕེབས།

ལྷ་སར་འབྱོར་ནས་༸གོང་ས་རྒྱལ་བའི་དབང་པོར་འབོྱར་ཕྱག་ཞུས་ཏེ་འབྲས་སྤུངས་སུ་

ཕེབས། སྒོ་མང་གྲྭ་ཚང་ལ་མང་ཇ་དང་སྤྱི་རྫས་ཁ་སྣོན་ལ་དངུལ་སྒོར་སྟོང་གཅིག་དང་ལྔ་བརྒྱ་

ཕུལ། ཚོགས་དང་ཆོས་གྲྭའི་དགོངས་པ་ཞུས་ཏེ་ལྷ་སར་བཞུགས།

ནོར་བུ་གླིང་གར་༸གོང་ས་ཐམས་ཅད་མཁྱེན་པའི་སྤྱན་སྔར་བྱང་ཆུབ་ལམ་གྱི་རིམ་

པའི་བཤད་ལུང་དང་དུས་འཁོར་དབང་ཆེན་གསན།  ཕ་ཡུལ་དུ་འབྱོར་རྒྱུའི་དགོངས་ཞུ་ཕུལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བར་དགངོས་ཁྲལོ་བྱུང་སྟེ་ཕེབས་ཁར་གསེར་སྲང་ལྔ་དང་། དངུལ་རྟ་རྨིག་མ་གསུམ་ནང་མཛོད་

བཅས་ཕུལ་ནས་དད་གདུང་ཤ གས་དྲག་པསོ་ཚེ་རབས་ཐམས་ཅད་དུ་རྗེས་སུ་འཛིན་པར་གསལོ་

བ་བཏབ་སྟེ་སྐྱབས་འཇུག་ཞུས་པར།  ༸གོང་ས་མཆོག་ནས་གསོལ་རས་སུ་བཀའ་ཤོག་དང་

འགན་སྦྱར་གཅིག  །འབོབ་ལྕག་ཆ། རྟ་དར་ཆ། གདུགས་ཁྲ་གཅིག  །གཟན་ཤམ་ཆ་ཚང་། སྣམ་

ཕྲུག་བཞི། རྟེན་སྣ་ཕྱག་མདུད་བཅས་བསྩལ། ལྷ་ལྡན་གཙུག་ལག་ཁང་གི་ཇོ་བོ་ཤཱཀྱ་མུ་ནེ་དང་། 

ཇ་ོབ་ོཐུགས་རྗེ་ཆེན་པ་ོརང་བྱནོ་ལྔ་ལྡན། ཕ་ོབྲང་པ་ོཏ་ལར་བཞུགས་པའི་ཇ་ོབ་ོལ་ོཀི་ཤྭ་ར་སགོས་

ལ་གསེར་ཆབ་དང་མཆོད་མེ་སྙན་དར་བཅས་ཕུལ་ནས་ཕྱིར་རང་ཡུལ་མདོ་སྨད་དུ་ཕེབས།

ཆུ་བཟང་དགོན་པའི་དགེ་འདུན་པ་རྣམས་ཀྱིས་སེར་སྦྲེང་རྒྱ་ཆེན་པོ་དང་བཅས་ཇོ་

ཁང་ནང་དུ་བསུས།  ཇོ་ཁང་དུ་གསེར་རྐོང་དང་སྙན་དར་སྤུས་ལེགས་བཅས་ཕུལ།  ཆུ་བཟང་

དགོན་པར་མང་ཇ་དང་འགྱེད་ལ་རྒྱ་ཐེར་གྱི་གཟན་རྒྱུ་རེ་དང་དངུལ་སྒོར་རེའི་འགྱེད་དང་། སྤྱི་

འཇོག་ལ་དངུལ་སྒོར་ལྔ་བརྒྱ་གནང་།  ཆུ་བཟང་ཇོ་བོ་རིན་པོ་ཆེ་ལ་གསེར་ཆབ་ཕུལ་བ་དང་

དགོན་པ་གཞུང་ལ་སྒྲོག་གདན་སྤུས་ལེགས་ཆ་གཅིག །ཕྲུག་ཟླམ་ཆ་གཅིག་བཅས་གནང་།

རབ་རྒྱལ་ས་ཁྱི་ཕྱི་ལོ་༡༩༥༨ ལོར་བྲག་དཀར་སྤྲེལ་རྫོང་དུ་ཨ་རོལ་རིན་པོ་ཆེ་ལ་མཇལ་

བར་ཕེབས།  རྒྱ་ཐེར་སེར་པོའ་ིསྐུ་གཟན་གཅིག་དང་དངུལ་སྒོར་སྟོང་གཅིག་བཅས་ཕུལ་ཏེ་

མཇལ། ཕན་ཚུན་ཐུགས་ནང་གཤིན་པའི་ངང་རྒྱལ་ཁབ་ཕྱི་ནང་གི་གནས་ཚུལ་མཐོང་ཐོས་དང་

དུས་འགྱུར་གྱི་རྟགས་མཚན་སྣ་ཚོགས་གསུང་གླེང་མཛད། སྤྲེལ་རྫངོ་དགནོ་ལ་ཟླ་གམ་ཆ་གཅིག་

དང་སྒྲོག་གདན་ཆ་གཅིག་བཅས་ཕུལ་ཏེ་ཕྱིར་རང་དགོན་ཆུ་བཟང་དུ་ཕེབས། 

རབ་རྒྱལ་ས་ཁྱི་ཕྱི་ལོ་༡༩༥༨ ལོའ་ིཧོར་ཟླ་གསུམ་པའི་ཚེས་དྲུག་ཉིན་ཟི་ལིང་དུ་མི་རྩོད་

མི་རྒོལ།  གྲལ་རིམ་མི་འབྱེད་ཅེས་པའི་ཡིག་ཆར་སློབ་སྦྱོང་བྱེད་དུ་འགྲོ་དགོས་ཟེར་བ་ལྟར་

ཕེབས་པ་ན་བླ་གྲྭ་སུམ་བརྒྱ་ལྷག་ཚོགས་འདུར་ཞུགས་ཡོད་པ་དང་།  སློབ་སྦྱོང་བྱས་ཏེ་ཟླ་བ་

གཉིས་ཙམ་འགོར་རྗེས་སྲིད་ཇུས་གྱི་ངོ་བོ་འགྱུར་ནས་གཡས་ཕོྱགས་པ་ཞེས་པའི་འཐབ་རྩོད་

ནང་ཞུགས།  རྫོང་ནས་མི་མང་འཐུས་མིར་བདམས་ཏེ་ཚོགས་ཆེན་དུ་འགྲོ་དགོས་ཞེས་པ་ལྟར་

འབྲས་སྤུངས་སྒོ་མང་ཆོས་འབྱུང་།

ཚོགས་ཆེན་ལ་ཞུགས། ཚོགས་ཆེན་གྲོལ་རྗེས་ཁྱོད་སློབ་སྦྱོང་ལ་འགྲོ་མི་དགོས། དགོན་པ་སོ་སོར་

དྲིལ་བསྒྲགས་བྱེད་པར་སོང་ཟེར་བ་ལྟར་རྫོང་ཐོག་ཏུ་ཕེབས། 

ཧོར་ཟླ་ལྔ་བའི་ཚེས་ཉེར་བཞིའི་ཉིན་རྫོང་ནས་རྒྱུ་མཚན་ཅི་ཡང་མེད་པར་ལག་ལྕགས་

བརྒྱབ་ཐོག་བཙོན་ཁང་དུ་བཅུག  །རྫོང་ཐོག་ཏུ་ཉིན་བཅོ་ལྔ་འགོར་རྗེས་ཟི་ལིང་དུ་བསྐྱལ་ཏེ་

བཙོན་འཇུག་བྱས། ཟི་ལིང་བཙོན་ཁང་དུ་རྗེ་ཉིད་ལ་སྐྱེ་བོ་གདུག་རྩུབ་ཅན་བརྗེ་རེས་ཀྱིས་ལན་

གྲངས་བརྒྱ་ལྷག་འདྲི་རྟོག་བྱས།  འདྲི་ཐེངས་རེར་ཁྱོད་ལ་རྒྱུ་རྫས་རྩ་ཆེན་ཅི་ཞིག་ཡོད། གསེར་

དངུལ་སོགས་རིན་པོ་ཆེ་རྣམས་གང་དུ་སྦས་ཡོད། མི་སུ་དང་སུ་ངོ་ཤེས། འབྲེལ་བ་ཇི་ལྟར་བྱས་

ཡོད། རྒྱ་གར་ནས་རྒྱུ་རྫས་གང་འདྲ་ཁྱེར་ཡོང་། ཆུ་ཚོད་དང་མེ་མདའ་ཁྱེར་ཡོང་བ་རྣམས་གང་དུ་

བཞག་ཡོད། ཆོས་བཏོན་པ་དང་མི་ལ་འཚམས་རྟགས་བྱིན་ནས་འབྲེལ་བ་བྱས་པས་ཁྱོད་གསར་

བརྗེའི་ངོ་ལོག་པའི་ཉེས་ཅན་རེད་ཟེར་ནས། མཐོ་རིམ་བཙོན་མ་ཞེས་པའི་ཉེས་མིང་བཀལ།

ཕྱི་ལོ་༡༩༥༨ ལོ་ནས་༡༩༧༠ ལོའ་ིབར་ཟི་ལིང་ཁན་ཧྲིན་ཧུ་བཙོན་ཁང་དུ་མུན་ཁང་ནང་

མི་ལོ་བཅུ་གཉིས་ཀྱི་ཡུན་ལ་འཐབ་རྩོད་དང་སྡུག་སྦྱོང་ཚད་མེད་ཀྱིས་སྐུ་སྲོག་མ་ཆད་ཙམ་གྱི་

ངང་བཞུགས། ར་ཁོ་ཚང་། ཤར་ཚང་། ཏུའུ་ལན་ཚང་། བཙན་པོ་ཚང་། ཐུའུ་བཀན་ཚང་། གསེར་

ཁྲི་ཚང་། མི་ཉག་ཚང་། སྒོ་མེ་དཔོན་པོ་བཀྲ་ལོ། སྒོ་མེ་དགེ་བསྙེན། ཆབ་ཆ་དགོན་གསར་གྱི་ཨ་

ལགས་སེ་ར་མཁན་ཆེན་སོགས་བཙོན་གྲོགས་ཡིན་འདུག  །རིན་པོ་ཆེ་ནས་འདིའི་སྐོར་གསུང་

གླེང་མཛད་ཐེངས་རེར་མ་སེམས་ཅན་ཐམས་ཅད་ཀྱི་མགོར་དེ་འདྲའི་སྡུག་བསྔལ་མི་ཡོང་བའི་

སྨོན་ལམ་འདེབས་ཞེས་ཐུགས་སྨོན་མཛད།

རབ་རྒྱལ་ལྕགས་ཁྱི་ཕྱི་ལོ་༡༩༧༠ ལོར་ཁྲིམས་ཁང་དུ་ཁྲིམས་ཐག་ལོ་ཉི་ཤ ར་བཅད་ཡོད་

ཅེས་པའི་ཡི་གེ་ཞིག་བྱིན་ནས།  ཕིན་ཙཱ་ཙེ་ཞིང་ཆེན་གྱི་བཙོན་ཁང་དུ་ཕེབས་ནས་བོད་ཀྱི་

བཙོན་མ་ཉིས་བརྒྱ་དགུ་བཅུ་ལྷག་དང་མཉམ་དུ་ས་ཕག་བཟོ་བ་དང་། དགུན་ས་གསོག་པ། ཤིང་

རྟ་འདྲུད་པ། སོ་ཕག་རྩིག་པ། ལས་བྱེད་པར་བལ་སྐུད་ཀྱི་གོན་པ་སླས་པ། ཁང་པ་རྒྱག་པ་སོགས་

རྫོགས་རྒྱུ་མེད་པའི་ལས་ཀ་སྣ་ཚོགས་ཀྱིས་ཉིན་མཚན་མཐུད་དེ་དཀའ་སྡུག་ཉམས་སུ་བཞེས།

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རབ་རྒྱལ་ཆུ་བྱི་ཕྱི་ལོ་༡༩༧༢  ལོར་ཀ་མདོའ་ིབཙོན་ཁང་དུ་བསྐྱལ་ཏེ་མི་ལོ་གསུམ་གྱི་

ཡུན་ལ་དཀའ་སྡུག་སྣ་ཚོགས་ཉམས་སུ་བཞེས་ཏེ་བཞུགས།

རབ་རྒྱལ་ཤིང་ཡོས་ཕྱི་ལོ་༡༩༧༥ ལོའ་ིསྤྱི་ཟླ་བཅུ་གཅིག་པའི་ནང་བཙོན་གྲོལ་ཐོབ། ལོ་

གསུམ་དང་ཟླ་བ་བརྒྱད་ཀྱི་རིང་ཀ་མདོར་སིལ་ར་སྲུང་བ་སོགས་འཚོ་ཐབས་ཕྲན་བུ་ལ་བརྟེན་

ཏེ་མི་བཞུགས་ཐབས་མེད་བྱུང་།

རབ་རྒྱལ་ས་ལུག་ཕྱི་ལོ་༡༩༧༩  ལོའ་ིཟླ་བདུན་པའི་ནང་མཚོ་སྔོན་གྱི་གྲྭ་བ་དང་བླ་མ་

བཙོན་དུ་ཡོད་པ་རྣམས་བཙོན་གྲོལ་བཏང་ནས་རང་རང་གི་ཡུལ་དུ་འགྲོ་རུ་འཇུག་སྐབས། ཁོང་

གི་གཉེན་ཉེ་དག་བཙོན་འགོ་ཏུ་འདས་ཚར་བར་བརྟེན་བདག་སྐྱོང་བྱེད་མཁན་མེད་པས་ཟི་

ལིང་དུ་རྒྱུན་བཞུགས་ཀྱིས་སྐུ་སྲིང་ཚེ་རིང་འཚོས་སྲི་ཞུ་ཧུར་ཐག་ཞུས། 

རབ་རྒྱལ་ལྕགས་སྤྲེལ་ཕྱི་ལོ་༡༩༨༠  ལོར་ཀུན་གཟིགས་པཎ་ཆེན་རིན་པོ་ཆེ་༧ཆོས་ཀྱི་

རྒྱལ་མཚན་མཆོག་མཚོ་སྔོན་དུ་མང་ཚོགས་ཀྱི་འཚོ་བའི་བདེ་སྡུག་ལ་ཞིབ་དཔྱོད་དུ་ཕེབས་

སྐབས་མཇལ་ཞུ་དང་། སྔ་ཕྱིའི་བདེ་སྡུག་དང་འབྲེལ་བའི་གསུང་གླེང་ཞིབ་དུ་འཕེལ། དེ་ནས་པེ་

ཅིན་དུ་ནང་བསྟན་མཐུན་ཚོགས་ཀྱི་ཚོགས་འདུ་ལ་ཞུགས་དགོས་པའི་བརྡ་ཡིག་འབོྱར་བ་ལྟར། 

པེ་ཅིན་ལ་ཕེབས་ཏེ་ནང་བསྟན་མཐུན་ཚོགས་ཀྱི་ཚོགས་འདུར་ཞུགས་པར་མ་ཟད། ནང་བསྟན་

མཐུན་ཚོགས་ཀྱི་ལས་འཛིན་པའི་འགན་ཡང་བཞེས། ཚོགས་འདུ་གྲོལ་རྗེས་ཀུན་གཟིགས་པཎ་

ཆེན་མཆོག་གི་བཀའ་ལྟར་གྲུབ་རྒྱལ་ལུགས་ཀྱི་ཚེ་དབང་གི་དབང་ཆོག་སྐོར་ལ་ཞུ་དག་དང་

བཤད་པ་སོགས་མཛད་ཏེ་ཀུན་གཟིགས་མཆོག་ལ་ཕུལ་ནས་ཐུགས་ཟིན་པའི་ཞབས་ཞུའང་

བསྒྲུབས།

དེ་ནས་ཕྱིར་མཚོ་སྔོན་དུ་ཕེབས་ཏེ་མཚོ་སྔོན་ཞིང་ཆེན་ནང་བསྟན་མཐུན་ཚོགས་ཀྱི་

རྒྱུན་ལས་ལས་འཛིན་གྱི་འགན་བཞེས་ནའང་། བཞུགས་སའི་ཁང་པ་དང་ཟླ་ཕོགས་ཅི་ཡང་མ་

བྱིན། ལོ་འདིའི་ལོ་སར་སྐབས་འཐབ་ཕོྱགས་གཅིག་སྒྲིལ་པུའུ་ནས་འཚོ་ཐབས་སུ་སྒོར་ལྔ་བརྒྱ་

འབྲས་སྤུངས་སྒོ་མང་ཆོས་འབྱུང་།

བྱིན། དེའི་རྗེ་ནས་གྱོད་གཞི་ནོར་འཁྲུལ་དང་མ་ཉེས་ཁ་གཡོགས་བྱས་པར་བཟོད་གསོལ་བྱེད་

སྐབས། ཧོའུ་ཀྲོའུ་ཞན་སྲིད་གྲོས་དང་སྤྱི་བདེ་ལས་ཁུངས་གཉིས་ནས་ཇ་གཅིག  །ཆང་ཤེལ་དམ་

དོ།  སྒོར་ཉིས་བརྒྱ་བཅས་ཁྱེར་ཡོང་ནས།  འདི་ནི་དི་སྔོན་ཕྱི་ལོ་ང་བརྒྱད་ལོར་ཁྱོད་ཀྱི་རྒྱུ་ནོར་

གཞུང་བཞེས་བྱས་ཏེ་གྱོང་གུད་བྱུང་བའི་སྐྱིན་ཚབ་ཡིན་ཟེར་ནས་ཕུལ། སྔར་ཕྱི་ལོ་༡༩༥༧ ལོར་

དངུལ་ཁང་དུ་མ་དངུལ་བཞག་པ་སྒོར་ཁྲི་བཞི་ལྷག་དང་།  དངུལ་ཁང་ལ་མཛོ་བཅུ་བཙོངས་

པའི་རིན་སྒརོ་བཞི་སྟངོ་དང་། ལ་ོའགའི་ཟླ་ཕགོས་སྒརོ་བདུན་སྟངོ་བཅས་ཕྱིར་སྟེར་རྒྱུའི་རེ་ཞུའི་

ཡི་གེ་གོང་རིམ་ལ་ཕུལ་ནའང་ཕྱིར་སྟེར་རྒྱུ་ཕར་ཞོག་ལན་གསལ་བོ་ཞིག་ཀྱང་མ་བྱུང་བས་སྒོར་

དེ་དག་ཕྱིར་མ་ལོན།

རབ་རྒྱལ་ཤིང་གླང་ཕྱི་ལོ་༡༩༨༥ ལོར་པེ་ཅིན་ནས་རྩ་འཛུགས་བྱས་པའི་གྲངས་ཉུང་མི་

རིགས་ཆོས་ལུགས་ལྟ་སྐོར་ཚོགས་པའི་ནང་མཚོ་སྔོན་གྱི་མི་བཅུའི་ཁོངས་སུ་རིན་པོ་ཆེ་ཡང་

འགྲོ་དགོས་ཞེས་བརྡ་འབྱོར་བ་ལྟར་ཕེབས་ཏེ། པེ་ཅིན། ནན་ཅིན། ཧང་ཀྲིག  །ཕུ་ཐོའུ། ཧྲང་ཧེ་

སོགས་ཀྱི་ས་ཆའི་རྒྱའི་དགོན་པ་རྣམས་ལ་ཞིབ་ཏུ་མཇལ།  མཚོ་སྔོན་གྱི་དགོན་པ་རྣམས་ལ་

དཔགས་ན་སྐབས་དེར་རྒྱ་ནག་གི་དགོན་པ་དེ་དག་དར་རྒྱས་ཆེན་པོ་བྱུང་ཡོད་པ་དང་། དགོན་

པའི་ཆོས་ཁྲིམས་གཙང་བ་དང་དགོན་པ་ཉམས་གསོ་དང་སྐུ་འདྲ་བཞེངས་པ་སོགས་ཀྱི་བྱ་བ་ལ་

གཞན་དྲིང་མི་འཇོག་པ་འདུག་གསུངས།

ཕྱི་ལོ་༡༩༨༥ ལོར་སྲིད་གཞུང་གིས་ཆུ་བཟང་དགོན་པའི་ལྷ་ཁང་སོ་སོ་དེ་སྔོན་ང་བརྒྱད་

ལོར་གཏོར་བཤིགས་བཏང་བའི་སྐྱིན་ཚབ་ཡིན་ཟེར་ཏེ་སྒོར་ཁྲི་བཅུ་དགུ་དང་སྟོང་ལྔ་བྱིན། སྒོར་

དེའི་ནང་ནས་ལས་ཁུངས་སྤོ་དགོས་པའི་གྲོན་དངུལ་ཡིན་ཟེར་ནས་སྒོར་ཁྲི་དགུ་དང་ལྔ་སྟོང་

ཀུང་ཧྲེ་ནས་ཕྱིར་ཁྱེར་རྗེས་ལས་ཁུངས་སྤོ་སའི་ས་ཆ་མེད་ཟེར་ཏེ་མ་སྤོས་པས། ཆུ་བཟང་དགོན་

པས་ལས་ཁུངས་སྤོ་སའི་ཆ་སྟེར་དགོས་པའི་རྒྱུ་མཚན་འབྲེལ་ཡོད་ལས་ཁུངས་དང་འགོ་ཁྲིད་

དག་ལ་ཡང་ཡང་ཡར་ཞུ་བྱས་ཀྱང་ཐག་གཅོད་མ་བྱས་པར་ད་ལྟའི་བར་དུ་ལུས་སོང་ཞེས་རིན་

པ་ོཆེ་ནས་རྒྱུན་དུ་གསུངས། ཕྱི་ལ་ོ༡༩༨༥ ལའོ་ིདཔྱིད་ཀ་ནས་བཟུང་ས་ལས་དང་ཤིང་ལས་སགོས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

འགོ་བརྩམས་ཏེ་སྟོན་ཁའི་བར་དུ་ཇོ་ཁང་གྱན་བདུན་ཐོག་སོ་དང་བཅས་པ་བསྐྱར་བཞེངས་ཀྱི་

ལས་མགོ་ཚུགས།

རབ་བྱུང་བཅུ་བདུན་པའི་ལྕགས་རྟ་ཕྱི་ལོ་༡༩༩༠  ལོའ་ིཟླ་དྲུག་པའི་ནང་དུ་མཚོ་ལྷོའ་ི

བྲག་དཀར་སྤྲེལ་རྫོང་།  སྔ་རྒྱ་སྡེ་བ་སོགས་ཀྱིས་ཞུས་པ་ལྟར་གསེར་གཞོང་ཐང་དུ་དུས་འཁོར་

དབང་ཆེན་གནང་བར་ཆོས་ཉན་པ་མང་ཚོགས་ཁྲི་བཅུ་གཅིག་དང་།  གྲྭ་པ་སུམ་སྟོང་ལྷག་

དང་། བླ་སྤྲུལ་བཅུ་ལྷག་འདུས། ཐེངས་འདི་རིན་པ་ོཆེ་བཙོན་གྲལོ་ཐབོ་རྗེས་དུས་དབང་གསུངས་

པ་ཐེངས་དང་པོ་ཡིན་འདུག །

དེ་ཡང་སྔོན་རབ་རྒྱལ་ཤིང་ཕག་ཕྱི་ལོ་༡༩༣༥ ལོར་ཀུན་གཟིགས་པཎ་ཆེན་སྐུ་ཕྲེང་དགུ་

པ་ཆོས་ཀྱི་ཉི་མ་མཆོག་གིས་སྐུ་འབུམ་བྱམས་པ་གླིང་དུ་དཔལ་དུས་ཀྱི་འཁོར་ལོའ་ིདབང་གནང་

སྐབས་རིན་པོ་ཆེ་ཉིད་སློབ་མའི་གཙོ་བོ་ཡིན་པ་དང་།  སོ་ཤིང་འདོར་དུས་རིན་པོ་ཆེའི་ཆས་

འཇུག་གི་པང་ཁེབས་ས་ོཤིང་འདརོ་སར་ལྷུང་པས། ཀུན་གཟིགས་མཆགོ་ཐུགས་དགྱེས་པའི་ངང་

ནས་འདི་ནི་རྟེན་འབྲེལ་ལེགས་པོ་ཞིག་ཡིན། རྗེས་སོར་ཁྱོད་ཀྱིས་དུས་དབང་ཐེངས་བརྒྱད་ལྷག་

འདོན་པའི་སྐལ་བ་ཡོད་ལ། ཅིས་ཀྱང་འདོན་དགོས་གསུངས་པ་དང་། ཀུན་གཟིགས་པཎ་ཆེན་

མཆོག་གིས་དཔལ་དུས་ཀྱི་འཁོར་ལོའ་ིདབང་གི་ཕྱག་ལེན་དང་ཐིག་སོགས་ཞིབ་ཁྲིད་གནང་བ་

དང་། ཕྱག་དཔེའི་གྲས་ལས་དཔལ་དུས་ཀྱི་འཁོར་ལོའ་ིདབང་ཆོག་ཆ་ཚང་ཞིག་ཀྱང་གནང་སྟེ་

རྗེས་སུ་དབང་སྤེལ་སྐབས་ཕྱག་ལེན་མ་ནོར་བ་བྱེད་པ་གལ་ཆེ།  ཞེས་བསླབ་བྱ་དང་བཅས་མ་

འངོས་མངོན་གཟིགས་ཀྱི་ལུང་གིས་བཀའ་སྩལ་བ་ལྟར། སྐུ་ཚེ་འདིར་དཔལ་དུས་ཀྱི་འཁོར་ལོའ་ི

དབང་ཆེན་ཐེངས་བཅུར་གསུངས། དེ་དག་རིམ་པ་བཞིན་བཀོད་ན་རབ་རྒྱལ་མེ་ཁྱི་ཕྱི་ལོ་༡༩༤༦ 

ལོའ་ིཧོར་ཟླ་གསུམ་པར་ཐོར་གྷོད་དུ་སེར་སྐྱ་མང་ཚོགས་ཀྱི་འདོད་མོས་ལྟར། ས་ཆོག་གི་བྱ་བ་

ཐིག་དང་རྡུལ་ཚོན་རྣམས་ཀུན་གཟིགས་པཎ་ཆེན་ཐམས་ཅད་མཁྱེན་པ་ཆོས་ཀྱི་ཉི་མ་མཆོག་

གི་སྤྱན་སྔར་ཐོབ་པའི་ཕྱག་ལེན་ཆད་ལྷག་མེད་པར་གྲུབ། ཟླ་དེའི་ཚེས་བཅོ་ལྔ་ནས་དུས་འཁོར་

དབང་ཆེན་ཉིན་གསུམ་དང་། རྡུལ་ཚོན་ཆབ་འདྲེན་བཅས་ལེགས་པར་གྲུབ།

འབྲས་སྤུངས་སྒོ་མང་ཆོས་འབྱུང་།

རབ་རྒྱལ་ལྕགས་ཡོས་ཕྱི་ལོ་༡༩༥༡ ལོར་མཚོ་སྔོན་བུའུ་ལན་རྫོང་གི་ཏུའུ་ལན་དགོན་དུ་

ས་དེ་གའི་མང་ཚོགས་ཀྱི་རེ་བ་ལྟར་དུས་དབང་ཐེངས་གཉིས་པ་གསུངས།

རབ་རྒྱལ་ཆུ་སྤྲུལ་ཕྱི་ལོ་༡༩༥༣  ལོར་ཆུ་བཟང་དགོན་དུ་དུས་དབང་གསུངས་པ་ནི་

ཐེངས་གསུམ་པ་དང་། 

རབ་རྒྱལ་མེ་བྱ་ཕྱི་ལོ་༡༩༥༤ ལོར་ཏུའུ་ལན་དགོན་ཆེན་དུ་དུས་དབང་གསུངས་པ་ནི་

ཐེངས་བཞི་པ་དང་། གོང་དུ་བརྗོད་ཟིན་ལྟར་གསེར་གཞོང་དུ་དུས་དབང་གནང་བ་དེ་ཐེངས་ལྔ་

པ་དང་།

རབ་རྒྱན་ཆུ་སྤྲེལ་ཕྱི་ལོ་༡༩༩༢ ལོར་ཝང་སྡེ་བས་ཞུས་པ་ལྟར་ཏུའུ་ལན་དགོན་ཆེན་དུ་

དུས་དབང་གསུངས་པ་ནི་ཐེངས་དྲུག་པ་དང་། 

རབ་རྒྱན་ཆུ་བྱ་ཕྱི་ལོ་༡༩༩༣ ལོའ་ིཧོར་ཟླ་བརྒྱད་པའི་ནང་ཏུའུ་ལན་རྫོང་རི་ངར་སྡེ་བས་

ཞུས་ངོར་དུས་དབང་གནང་སྐབས། ས་ཁུལ་ཞིང་ཆེན་ལྔའི་དམངས་ཚོགས་ཉིས་ཁྲི་ལྷག་དང་། 

བླ་སྤྲུལ་དྲུག་བཅས་ཡོད་པ་ནི་ཐེངས་བདུན་པ་དང་། 

རབ་རྒྱན་ཤིང་ཕག་ཕྱི་ལ་ོ༡༩༩༥ ལའོ་ིཧརོ་ཟླ་བརྒྱད་པའི་ཚེས་བཅུ་གཉིས་ནས་བཅ་ོལྔའི་

བར་མཚོ་སྔོན་པོའ་ིརྐང་ཚ་སྡེ་སྤྱི་ནས་ཞུས་པ་ལྟར་དུས་དབང་གསུང་སྐབས། སི་ཁྲོན་དང་ཧྲན་

ཞི། ཀན་སུའུ་དང་མཚོ་སྔོན་སོགས་ཀྱི་སེར་སྐྱ་མང་ཚོགས་བཞི་ཁྲི་ལྷག་དང་བླ་དཔོན་ཉི་ཤ ་ལྷག་

འདུས་པ་ནི་ཐེངས་བརྒྱད་པ་དང་། 

རབ་རྒྱན་མེ་བྱི་ཕྱི་ལོ་༡༩༩༦  ལོའ་ིཧོར་ཟླ་གསུམ་པའི་ནང་ཆོས་སྡེ་ཆེན་པོ་བྱ་ཁྱུང་དུ་

དུས་དབང་གནང་སྐབས། ཀན་སུའུ། སི་ཁྲོན། པེ་ཅིན། ཧྲན་ཞི། དབུས་གཙང་། ཧོ་ནན། ཀྲེ་ཅང་། 

མཚོ་སྔོན་བཅས་ས་ཁུལ་བརྒྱད་ཀྱི་དམངས་ཚོགས་བདུན་ཁྲི་ལྷག་དང་། བླ་སྤྲུལ་ཉི་ཤ ་ལྷག་དགེ་

འདུན་པ་ཆིག་སྟོང་སུམ་བརྒྱ་ལྷག་ཡོད་པ་ནི་ཐེངས་དགུ་པ་དང་། 

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

རབ་བྱུང་བཅུ་བདུན་པའི་ས་སྟག་ཕྱི་ལོ་༡༩༩༨ ལོའ་ིཧོར་ཟླ་བརྒྱད་པར་རྒྱ་ནག་རི་བོ་རྩེ་

ལྔའི་ཡོན་ཀྲའ་ོཟི་དགོན་པར་དུས་དབང་གནང་སྐབས་དད་བརྩོན་ཤེས་རབ་དང་ལྡན་པའི་རྒྱའི་

བཙུན་ཆུང་ཧེ་ཀྲི་ཟེར་བ་གཙོ་བྱས་ཏེ། པེ་ཅིན། ནང་སོག །ཧྲན་ཞི། ཧོ་ནན། ཧོ་པེ། ཧྲན་ཏུང་། ཅི་

ལིན། ལའ་ོཉིན། ཉིན་ཞ  ཧོང་ཀང་། ཐེ་ཝན། ཀན་སུའུ། མཚོ་སྔོན། ཕྱི་སོག ཨོ་སི་ཁྲུ་ལི་ཡ། ཉི་

ཧོང་། ཐེ་ལན། སིང་ག་པུར་སོགས་རྒྱལ་ཁབ་དང་ས་གནས་དུ་མའི་ཆོས་ཉན་པ་སེར་སྐྱ་བསྡོམས་

པས་ཁྲི་ལྷག་འདུས་པ་ནི་ཐེངས་བཅུ་པ་ཡིན་འདུག །

ལྕགས་འབྲུག་ཕྱི་ལོ་ ༢༠༠༠ ལོའ་ིལོ་སར་གྱི་ཚེས་བདུན་ནས་སྐུ་ཅུང་ཟད་མ་བདེ་བར་

བཞེས་པ་ཆེར་མི་གསོལ་བས་རྒྱ་བོད་ཀྱི་སྨན་ཁང་ཁག་ལ་བསྟེན་གཏུག་མཛད།  ཟླ་བཞི་པའི་

ཚེས་བཅུ་གསུམ་ཉིན་ཟི་ལིང་ནས་གནམ་གྲུར་བཞུགས་ཏེ་པེ་ཅིན་མཐོ་རིམ་སྨན་ཁང་དུ་ཉིན་

བཅོ་ལྔར་བཞུགས། སྐུ་ཁམས་ཅུང་ཟད་བདེ་ཐང་དུ་སོང་། ཁམས་སངས་གཟིགས་སྐོར་ཟླ་གཅིག་

ལྷག་མཛད་དེ་ཟླ་བ་དྲུག་པའི་ཚེས་བཅུ་བཞི་ཉིན་ལི་ཟི་ལིང་དུ་ཕེབས། ཨ་ལགས་ཤར་གདོང་

ཚང་ལ་ཞུས་ཏེ་ཞབས་རིམ་གང་མང་བསྒྲུབས། དེ་ནས་སྐུ་འབུམ་ཆུ་བཟང་སྒར་བར་ཕེབས་ནས་

བདུན་པའི་ཚེས་གཅིག་ལ་འཁྲུངས་སྐར་དང་འབྲེལ་ཏེ་བྱ་ཁྱུང་དགོན་ལུང་སོགས་ཀྱིས་བརྟན་

བཞུགས་ཕུལ་བས་ད་ང་བདེ་སོང་གསུངས་ནས་སྔར་ལྟར་གསོལ་ཟས་ཀྱང་མཆོད། སྐུ་སྲིང་ཚེ་

རིང་འཚོས་སྒོར་ལྔ་བཅུ་དང་ཇ་གཉིས་གོས་ཡུག་གཅིག་དང་ཁ་བཏགས་བཅས་ཨ་ལགས་ཆེ་

ཤོས་ཚང་ལ་ཕུལ་ཏེ་རིན་པོ་ཆེའི་སྐུའི་བདེ་ཐང་ཅི་འདྲ་རེད་ཅེས་ཞུས་པར་རེམ་རེམ། ཨ་ལགས་

སྨན་ཁང་དུ་མ་ཁྱེར། སྐུ་འབུམ་གསེར་སྡོང་ནང་དུ་རྗེའི་སྟོང་མཆོད་ཕུལ། མྱུར་དུ་གདུང་མཆོད་

བསྒྲུབ་རྒྱུ་གྲ་སྒྲིག་གྱིས་གསུངས་པས་སྐུ་མི་འཚོ་བར་ཤེས། རྗེ་ཉིད་ཀྱི་ཞལ་ནས་ཨ་ལགས་ཆེ་ཤོས་

ཀྱིས་ཅི་ཞིག་གསུངས་སོང་ཞེས་བཀའ་འདྲི་གནང་བར་ལན་དྲང་པོར་ཞུས་པས་དེ་ག་ཡིན། རྗེས་

སུ་སྒོར་དང་ཤ་མར་དགོས་ཉར་ཚགས་ཀྱིས་གསུངས།  སྟོང་མཆོད་སོགས་ཞབས་རིམ་རྣམས་

བསྒྲུབས་རྗེས་ཟི་ལིང་ལ་ཕེབས་ཏེ་ཟླ་གཅིག་དང་ཉིན་བཅུ་དགུར་བཞུགས། དགུ་པའི་ཉི་ཤ ་ཉིན་

རིན་པོ་ཆེའི་ཞལ་ནས་སྐུ་སྲིང་ཚེ་རིང་འཚོ་ལ་དེ་རིང་ཁྱོད་སོང་ལ་སྐུ་འབུམ་ཆུ་བཟང་སྒར་བའི་

གཟིམ་ཁང་ནང་དུ་བདག་གྱིས་གསུངས་པ་ལྟར་བསྒྲུབས། དགུ་པའི་ཉེར་གཅིག་ཉིན་སྐུ་འབུམ་

འབྲས་སྤུངས་སྒོ་མང་ཆོས་འབྱུང་།

རང་སྒར་དུ་ཕེབས་ཏེ་ད་སེམས་བདེ་སངོ་། སང་ཉིན་དགུ་པའི་ཉེར་གཉིས་རེད། རྗེའི་གསེར་སྡངོ་

ཆེན་མོར་མཇལ་དུ་འགྲོ  །སྒར་བའི་ཕྱི་ནང་ཐམས་ཅད་གཙང་སྦྲ་གྱིས་མགྲོན་པོ་མང་པོ་ཡོང་ན་

ཐང་ཞེས་ཐུགས་ཀྱི་དགོངས་པ་གཞན་དུ་གཏད་པའི་གསུངས་བོྱན། སྐུ་ཚ་འཕགས་པ་དང་། སྐུ་

སྲིང་ཚེ་རིང་འཚོ་གཉིས་སྐུ་མདུན་དུ་བོས་ཏེ་གསེར་ཏོག་རྡོ་རྗེ་འཆང་འདི་བ་སངས་རྒྱས་ཀྱིས་

ལུང་བསྟན་པའི་བླ་མ་གཞན་དང་མི་འདྲ་བ་ཞིག་ལགས། ང་དང་ཁོང་ལ་འབྲེལ་འདྲིས་ཤིན་ཏུ་

ཆེ་རྗེས་སོར་ཅི་བྱེད་ཁོང་ལ་དྲིས་གསུངས། དགུ་པའི་ཉེར་གཉིས་ཀྱི་སྔ་དྲོ་དུས་ཚོད་བརྒྱད་དང་

སྐར་མ་བཅུའི་ཐོག་སྐུ་འབུམ་རང་སྒར་གཟིམ་ཆུང་ནང་དུ་བཞུགས་སྟེགས་སྟེང་བཟང་པོའ་ི

བཞུགས་སྟངས་ཀྱིས་ཕྱག་གཉིས་མཉམ་པར་བཞག་སྟེ་དགོངས་པ་ཆོས་དབྱིངས་སུ་ཐིམ་པའི་

ཚུལ་བསྟན་ཏོ། །

བཙན་པོ་དོན་གྲུབ་རྒྱ་མཚོ།

བཙན་པོ་དགོན་དགའ་ལྡན་དམ་ཆོས་གླིང་འདེབས་པ་པོ་བཙན་པོ་དོན་གྲུབ་རྒྱ་མཚོ་

ཡུལ་དབུས་དགའ་བ་གདོང་དུ་འཁྲུངས། གཞོན་ནུ་ནས་རབ་ཏུ་བྱུང་སྟེ་སྒོ་མང་གྲྭ་ཚང་དུ་འདན་

མ་ཚུལ་ཁྲིམས་རྒྱ་མཚོའི་ཉེ་གནས་མཛད། གུང་རུ་སངས་རྒྱས་བཀྲ་ཤིས་བསྟེན་ཏེ་གཞུང་ལུགས་

ལ་སྦྱངས།  དྭགས་པོ་གྲྭ་ཚང་དུ་ཡང་བཞུགས།  མཁས་གྲགས་ཆེ་བས་རྒྱལ་དབང་གོང་མས་སེ་

ཆེན་རབ་འབྱམས་པ་ལ།  བསམ་སྒང་པ་དང་འདི་པ་གཉིས་ཤེས་རབ་སུ་ཆེ་དྲིས་དུས།  ཞབས་

དྲུང་གིས་ཤེས་རབ་བཙན་པོ་ཆེ། ཞིབ་པོ་མེད་ཀྱང་རྩོད་པ་ཤ གས་ཤིན་ཏུ་ཆེ་ཞུས་སྣང༌། ལྷ་ལྡན་

དུ་རབ་འབྱམས་པ་ཚུགས་པའི་ལ་ོགཉིས་པར་སྨནོ་ལམ་གྲྭ་སྐརོ་མཛད། ལ་ོསྔ་མར་དམོ་ཉག་པའི་

ཚབ་གནང་བ་ཡིན་ཡང་ཟེར།  ཐུགས་ངར་ཆེ་ཞིང་ཞལ་ཚ་བས་ལྔ་པ་ཆེན་པོར་འབྲས་སྤུངས་

དམ་བཅའ་ལ་བཞེངས་ནས་མཛེས་ལམ་ཅུང་ཟད་ཀྱང་མ་མཛད་པར་བགྲོ་གླེང་ཚ་པོ་ཕུལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བས་སྡེ་སྲིད་བསོད་ནམས་ཆོས་འཕེལ་གྱི་དགོངས་པར་ཕོག་ཡོད་ཀྱང༌། རྒྱལ་དབང་ནས་རབ་

འབྱམས་པ་དོན་གྲུབ་རྒྱ་མཚོས་བསྟན་པའི་གད་བདར་ཡག་པོ་བྱས་སོང་ཞེས་དགྱེས་གཟིགས་

ཆེ་བས་སྐྱོན་མ་བྱུང༌།  དཔོན་སྡེ་པས་པོ་ཏ་ལར་བཀའ་འགྱུར་ཚར་ཕུད་ལ་མངགས་པས་ཐོས་

དོན་ལ་ལུང་གི་སྒོ་ནས་ངེས་པ་རྙེད་དེ་བཀའ་གནང་སྐོར་ཤོག་དྲིལ་དུ་བཏབ།  གོང་ནས་ཤར་

ཕྱོགས་སུ་ཕེབས་ན་འགྲོ་དོན་འབྱུང་བར་གསུངས་ནས་དྲེའུ་བཞི་སོགས་གནང་སྐྱེས་བཅས་

མདོ་སྨད་དུ་མངགས། ཀ་རིང་དཀའ་བཅུས་བསྔགས་བརྗོད་དང་བཀུར་བཟོས་རྒྱ་ཆེར་མཛད། 

ཏེ་ཐུང་དགོན། མཆོད་རྟེན་ཐང༌། ཐུར་ཆེར་དགོན་རྣམས་ཀྱིས་གདན་འདྲེན་ཞུས། སེམས་ཉིད་

དགོན་པའི་ཁྲི་དང༌། ཆུ་རྟ་ལ་སྐུ་འབུམ་ཁྲིར་བཞུགས། འབྲུ་གུའི་སར་དགོན་པ་བཏབ། དོ་ལོན་

སྒོམ་པ་སྐུ་ཚབ་ཏུ་བཞག །གསེར་ཁོག་གསར་ཚུགས་ལ་བཱ་ཟ་སྒོམ་པ་འགྲོ་དགོས་གསུངས་ནས་

ཁྲིད། ས་བྱི་ལ་དགོན་ལུང་ཁྲིར་བཞུགས་པའི་ལོ་གསུམ་པ་ལྕགས་སྟག་ལ་སེ་ཆེན་ཧུང་ཐའི་ཇི་

དང༌།  ཨེརྟི་ནི་ཏའི་ཆིང་གཉིས་ཀྱིས་སྦྱིན་བདག་བྱས་ཏེ་བཙན་པོ་དགོན་བཏབ།  གྲྭ་རྒྱུན་དང་

སུ་རུག་སྡུད་འཇགས་བྱས། གནས་གཞི་གསར་འཛིན་ཀྱི་ཉིན་རྗེ་བསམ་སྒང་པའི་གྲྭ་པ་ནོར་བུ་

བཀྲ་ཤིས་དང༌། ཕུན་ཚོགས་ཡོན་ཏན་ཟེར་བ་གཉིས་ཀྱིས་དུང་དཀར་སོགས་དངོས་འབུལ་ཕུལ། 

ནོར་བུ་རི། བཀྲ་ཤིས་ཐང༌། ཕུན་ཚོགས་ལུང་པ། ཡོན་ཏན་ལུང་པ་སྟེ་དགོན་གནས་ཀྱི་མིང་དང་

འབུལ་མཁན་གཉིས་ཀྱི་མིང་རང་འགྲིག་བྱུང་བའི་རྟེན་འབྲེལ་ངོ་མཚར་བར་གླེང༌། དེ་དུས་རྒྱའི་

བོན་པོ་ཨཱའུ་ཤན་ཞེན་གྱིས་ས་བརྟག་པ་དང་ས་འདུལ་བྱས་པས་བོན་དེའི་ཉ་ཁོག་དང་མཁར་རྔ་

ནང་རྟེན་གྲས་སུ་ཡོད་ཟེར། དེ་ནས་ལོ་ངོ་བཞི་པ་ཆུ་སྦྲུལ་ལ་ལྔ་པ་ཆེན་པོ་འདིར་ཕེབས། མང་ལ་

དཀོན་བརྩེགས་དབུ་ནས་ཤོག་ལྡེབ་གསུམ་བཞི་ཙམ་གྱི་བཀླག་ལུང་དང༌།  ཉིད་དཔོན་གཡོག་

སུམ་ཅུ་སྐོར་ལ་ཕྱག་དྲུག་པའི་དབང་བཞི་བྱིན་རླབས་ཀྱི་ཚུལ་དུ་གནང༌། གཙུག་ལག་ཁང་ཀུན་

ར་སོགས་འདི་ལྟར་བགྱིས་ཀྱི་ལྗགས་བཀོད་དང༌། ལྷ་མོ། དྲག་རྒྱལ་མ། གསུང་རྒྱལ་དགྲ་ལྷ་སྐྱེས་

གཅིག་བཅས་སྲུང་མ་གསུམ་ལ་དགོན་གནས་གཉེར་གཏད་མཛད་པས་དར་རྒྱས་ཆེ་ངེས་བྱུང༌། 

བྱམས་ཆེན་ཆོས་རྗེའི་དུས་ཀྱི་བཀའ་འགྱུར་མཚལ་པར་གླེགས་ཤིང་གླེགས་ཐག་རྒྱ་ལུགས་དངོས་

གཙང་ཆ་ཚང་གིས་ཐོག་དྲངས་དངོས་འབུལ་གཟབ། ཉིད་ནས་ཡ་མ་རཱ་ཛ་དུང་ཕྱུར་བཅུ་བདུན་

འབྲས་སྤུངས་སྒོ་མང་ཆོས་འབྱུང་།

གསུངས་པ་ཞབས་བརྟན་དུ་ཕུལ།  བཀའ་འགྱུར་དེ་འབྲས་སྤུངས་སུ་བཞུགས་ཤིང་རྒྱལ་དབང་

གིས་ལུང་ཡང་དེ་ཐོག་ནས་གསན་འདུག  །དེ་ལྟར་དགོན་པ་ལོ་ངོ་བཅུ་དྲུག་ཙམ་བསྐྱངས་ཏེ་

རབ་བྱུང་བཅུ་གཅིག་ཤིང་སྦྲུལ་ཕྱི་ལོ་༡༦༦༥ ལོར་གཤེགས།  གདུང་ཞུགས་ལ་སྦྱངས་པར་དབུ་

ཐོད་ལ་འཇིགས་བྱེད་ཀྱི་སྐུ་སོགས་བྱིན་རྟེན་མང་དུ་ཕེབས། དེའི་སྐུ་ཕྲེང་རྗེས་མ་རིམ་བྱོན་གྱི་

རྣམ་ཐར་ལག་ཏུ་མ་སོན་པས་རེ་ཞིག་བཞག

ཞིང་སྐྱོང་གྲགས་པ་བཀྲ་ཤིས།

མདོ་སྨད་བྱ་ཁྱུང་དགོན་གྱི་མཁན་རབས་ཉེར་གསུམ་པ་འདི་ཉིད་རབ་བྱུང་བཅུ་གཅིག་

པའི་ལྕགས་ལུག་ཕྱི་ལོ་༡༦༣༡  ལོར་སྐུ་འབུམ་མཆོད་གཞིས་ཞིང་སྐྱོང་ཀྲ་གྱ་སྡེ་ཞེས་བྱ་བར་སྐུ་

འཁྲུངས། རྗེ་ལྷུན་གྲུབ་རྒྱ་མཚོ་ལས་རབ་ཏུ་བྱུང༌། སྐུ་འབུམ་ཆོས་སྒོར་ཞུགས། མཁས་དབང་དོན་

གྲུབ་རྒྱ་མཚོ་བསྟེན་ནས་ཕར་ཚད་དབུ་གསུམ་ལ་སྦྱངས། དགོན་ལུང་དང་བྱ་ཁྱུང་སོགས་སུ་གྲྭ་

སྐོར་མཛད། དེ་ནས་དབུས་སུ་ཕེབས་ནས་འབྲས་སྤུངས་སྒོ་མང་འགག་ཤིང་ཁང་ཚན་དུ་ཞུགས། 

བཀའ་པོད་ལ་སྦྱངས་པ་དཔྱིས་ཕྱིན་པ་དང༌། སྨད་རྒྱུད་གྲྭ་ཚང་དུ་ཞུགས་ནས་རྒྱུད་སྡེ་ལ་གསན་

བསམ་མཛད། པཎ་ཆེན་རིན་པོ་ཆེ་བློ་བཟང་ཆོས་རྒྱན་དྲུང་ནས་བསྙེན་རྫོགས་བཞེས་ཤིང་ཆོས་

བཀའ་ཅི་རིགས་གསན།  ༸རྒྱལ་དབང་ལྔ་པ་ཆེན་པོ་ལས་དབང་རོྡ་རྗེ་ཕྲེང་བ་སོགས་མང་དུ་

ཞུས། དེ་ནས་སླར་སྐུ་འབུམ་དུ་ཕེབས་ནས་རྒྱུད་གྲྭར་ཞུགས་ཤིང་རྒྱུད་པའི་མཁན་པོ་མཛད། རབ་

བྱུང་བཅུ་གཅིག་པའི་ཤིང་ཡོས་ཕྱི་ལོ་༡༦༧༥ ལོར་བྱ་ཁྱུང་གི་ཁྲིར་ཕེབས། འཆད་ཉན་བསྐྱངས་

ཤིང་དགོན་པའི་སྒྲིག་ཁྲིམས་ཤིན་ཏུ་དམ་པར་མཛད། འདུ་ཁང་དབུས་འབུབ་གྱན་དགུ་མ་དང་

བླ་བྲང་ཕྱི་ནང་སྐོར་བཅས་གསར་བཞེངས་མཛད། མཛད་བཅུ། གནས་བཅུ། ཙོང་ཁ་བརྒྱད་ཅུ། 

འཇིགས་བྱེད་དང་ཆོས་སྐྱོང་ཁག  །མཁན་བརྒྱུད་དང་རྗེ་བཙུན་དམ་པའི་འཁྲུངས་རབས་ཞལ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཐང༌།  བྱམས་པའི་གསེར་སྐུ། གསང་འདུས་བློས་བསླངས། ཚོགས་ཁྲོ་ཆེ་ཚད་སོགས་རྟེན་དང་

མཆོད་རྫས་མང་ཙམ་བཞེངས། དབྱར་གནས་སྐབས་སུ་གསང་འདུས་བདག་འཇུག་དང་འདུས་

པའི་རྒྱུད་གཞུང་ལེའུ་དང་པོ་གསུང་བའི་རྒྱུན་བཙུགས། སླར་ཡང་དབུས་ལྗོངས་སུ་ཕེབས་ནས་

ཇོ་ཤཱཀ་རྣམ་གཉིས་དང༌།  ༸རྒྱལ་དབང་ལྔ་པ་རིན་པོ་ཆེ།  སྡེ་སྲིད་སངས་རྒྱས་རྒྱ་མཚོ་བཅས་

ལ་མཆོད་བཀུར་བསྙེན་གསུམ་དཔངས་མཐོ་བ་ཞུས། སྔོན་ཆད་བྱ་ཁྱུང་གི་གདན་ས་པ་རྣམས་

ལ་མཁན་པོའ་ིཆོ་ལོ་མ་བྱུང་ན་ཡང༌། རྗེ་འདི་པར་༸རྒྱལ་དབང་ལྔ་པ་རིན་པོ་ཆེས་མཁན་པོའ་ི

བཀའ་ཐམ་བསྩལ་ནས་བཟུང་བྱ་ཁྱུང་གི་མཁན་རབས་རིམ་བྱོན་ལ་མཁན་པོའ་ིཆོ་ལོ་ཡོད་པར་

གྱུར། སྡེ་སྲིད་སངས་རྒྱས་རྒྱ་མཚོས་མཛད་པའི་༸རྒྱལ་བ་ཚངས་དབྱངས་རྒྱ་མཚོའི་རྣམ་ཐར་དུ་

བྱ་ཁྱུང་མཁན་པོའ་ིམཚན་སྔ་ཕྱིར་རེ་གཉིས་ཐོན་པའང་འདི་བ་ཡིན་པར་མངོན། དེ་ལྟར་ལོ་བཅོ་

ལྔའི་རིང་ཆོས་སྲིད་གཉིས་ཆར་ནས་དགོན་པ་ལེགས་པར་བསྐྱངས། དེ་ནས་ཁྲི་དགོངས་པ་ཞུས་

ཏེ་སྐུ་འབུམ་ཆུ་དཀར་རི་ཁྲོད་དུ་ཕེབས་ནས་བསྟན་ལ་གཅིག་ཏུ་སྨན་པའི་ཉམས་བཞེས་ཤ་སྟག་

གིས་དུས་འདས་ཤིང༌། གཞན་ལ་ཡང་ལམ་ཁྲིད་འཇམ་དཔལ་ཞལ་ལུང་གི་དམར་ཁྲིད་ཕོག་སྟེ་

ཉམས་ལེན་ལ་སྦྱོར་གང་ཐུབ་མཛད། མཐར་དགུང་ལོ་དྲུག་ཅུ་ལ་ཕེབས་པ་རབ་བྱུང་བཅུ་གཉིས་

ལྕགས་རྟ་ཕྱི་ལོ་༡༦༩༠ ལོར་ཡ་མཚན་གྱི་ལྟས་དང་བཅས་མྱ་ངན་ལས་འདས་སོ། །

ལ་མོ་ཞབས་དྲུང་དཀར་པོ་སྐུ་ཕྲེང་རིམ་བྱོན།

འདི་ཉིད་སྟོན་པའི་འཁོར་དུ་རྒྱལ་པོ་གསལ་རྒྱལ། སློབ་དཔོན་པདྨའི་དངོས་སློབ་གྲུབ་

ཆེན་ཀ་ཡ་བ་དི། འབྲོམ་སྟོན་ཐུགས་སྲས་སྤྱན་སྔ་ཚུལ་ཁྲིམས་འབར། དཔལ་ལྡན་བླ་མ་དམ་པ་

བསོད་ནམས་རྒྱལ་མཚན། སྤྱན་སྔ་བློ་གྲོས་རྒྱལ་མཚན་རྣམས་ཀྱི་སྐུའི་སྐྱེ་བ་བཞེས་ཤིང་།

༸སྐུ་ཕྲེང་དང་པོ།  ལ་མོ་ཚོགས་གཉིས་རྒྱ་མཚོ་འཁྲུངས་ས་ཡུལ་དབུས་ལ་མོ།  ཚེར་

འབྲས་སྤུངས་སྒོ་མང་ཆོས་འབྱུང་།

གསེབ་ཏུ་རབ་ཏུ་བྱུང་། འབྲས་སྒོ་མང་ཆོས་གྲྭར་མཚན་ཉིད་དང་། རྒྱུད་སྨད་དུ་སྔགས་ལ་སྦྱངས་

པས་མཁས་པ་ཆེན་པོར་གྱུར། བླ་མ་དབུ་མཛད་གནང་སྐབས་རྒྱལ་བ་བསོད་ནམས་རྒྱ་མཚོའི་

བཀས་མདོ་སྨད་དུ་བྱོན། རྔ་སྒར་བྱང་ཆུབ་གླིང་སོགས་སུ་བཞུགས། ཐུ་མེད་ཧོ་ལོ་ཆིས་བཀུར། 

༸སྐུ་ཕྲེང་གཉིས་པ། ཐུ་མེད་རྒྱུད་དུ་འཁྲུངས་པ་བློ་གྲོས་རྒྱ་མཚོ་ཡིན་ལ། པཎ་ཆེན་བློ་

བཟང་ཆོས་རྒྱན་གྱིས་ལྷ་མོའ་ིཞལ་ཐང་དང་། ཞལ་པོཏ་གནང་སྟེ་གཉེར་གཏད་མཛད་པས་ཆོས་

སྐྱོང་འདི་གཉིས་སྐུ་འཕྲེང་རིམ་བརྒྱུད་ལ་འགོ་བ་བྱུང་། རྔ་སྒར་དང་ལོ་རྡོ་རྗེ་བྲག་སོགས་སུ་རྒྱུན་

རིང་བཞུགས། ཆོག་ཐུས་ལོག་སྒྲུབ་ཞུས་པ་བསྟན་འཛིན་ཆོས་ཀྱི་རྒྱལ་པོ་དང་། བ་ཐུར་ཧོང་ཐའི་

ཇིས་བཅོམ་སྟེ་འདི་པ་མཆོད་གནས་སུ་བཀུར།  དངོས་འབུལ་དང་རོང་འབྲོག་གི་སྡེ་ཚན་ཆེ་

བ་ཕུལ། མཁས་གྲུབ་འཛོམས་པས་ཆོས་པ་རིན་པོ་ཆེས་གུས་འདུད་དང་། སྐལ་ལྡན་རྒྱ་མཚོས་

ཞབས་ལ་གཏུགས། ཁྲི་སྦྱིན་པ་རྒྱ་མཚོས་ཀྱང་གཙུག་ཕུད་ཕུལ། རྒྱ་ནག་གི་རྒྱལ་ས་ཇུར་ཅིད་ཀྱིས་

ཐོབ་པའི་ཕྱི་ལོ་རབ་བྱུང་བཅུ་གཅིག་པའི་མེ་ཁྱི་ཕྱི་ལོ་༡༦༤༦ ལོར་ཆོས་སྡེ་འཛུགས་བཞེད་ཀྱིས་

རྨ་འགྲམ་དུ་བོྱན་ཏེ་གུར་སྒར་བཟུང་བ་ཕྱིས་སུ་ཟུར་ཆག་པས་མགུར་དུ་གྲགས། གཙུག་ལག་ཁང་

མང་དུ་བཞེངས། དགེ་འདུན་བརྒྱ་ཕྲག་གསུམ་ཙམ་འདུས། བཀའ་པོཏ་ཀྱི་འཆད་ཉན་བཙུགས། 

འདན་མ་ཆོས་རྗེ་འདོ་ཟེར་བཀྲ་ཤིས་བླ་མར་བསྐོས། སུམ་པས་ཚོགས་གཉིས་རྒྱ་མཚོ་དང་། བཻ་

སེར་དུ་འདི་པས་ས་སྟག་ལོར་བཏབ་པར་བཤད་ཀྱང་། རྗེ་སྐལ་ལྡན་གྱིས་ཀུན་གཟིགས་ལྔ་བ་རྒྱ་

ཕེབས་ཀྱི་ཆུ་འབྲུག་ལོར་བརྩམས་པའི་ཆོས་འབྱུང་དུ། མེ་ཕོ་ཁྱི་ལོ་རྨ་མགུར་དུ།  །སྤྲུལ་སྐུ་བློ་གྲོས་

རྒྱ་མཚོ་དང་། །ཆསོ་རྗེ་འདོ་ཟེར་བཀྲ་ཤིས་གཉིས། །ཐུགས་མཐུན་བཤད་པའི་གྲྭ་ཡང་བཙུགས། །དེ་

ནས་ལོ་གྲངས་བདུན་ཙམ་སོང་།  །ཞེས་གསུངས་སོ།  །༸གོང་ས་ལྔ་པ་རྒྱ་ནག་ཏུ་ཕེབས་དུས་ཤི་རེ་

ཐང་དུ་ཆིབས་བསུ་དང་ཆོས་བཀའ་མང་པོ་གསན། རྟ་སུམ་བརྒྱས་མཚོན་ཁྲི་འབུལ་ཕུལ། གདན་

ས་མགུར་དུ་ཆོས་རྗེ་འདོ་ཟེར་བཀྲ་ཤིས་པའི་རྗེས་སུ།  དཱ་ལེ་ཆོས་རྗེ།  ཀ་རིང་དཔལ་ལྡན་ཆོས་

གྲགས། མང་ར་བློ་བཟང་བསྟན་སྐྱོང་། སྒོ་མེ་དཔལ་ལྡན་རྒྱ་མཚོ། བ་ཡན་བློ་གྲོས་ནོར་བུ། ཁ་ཐི་

ཀ་དོན་གྲུབ་བཀྲིས། ཁམ་ར་བློ་བཟང་རབ་བརྟན་བར་དུ་འཆད་ཉན་བསྐྱངས། ལྷ་སའི་ཇ་ོབོ་དང་

སྐུ་ཚད་མཉམ་པའི་ཤཱཀྱ་མུ་ནེའི་གསེར་སྐུ་གཟི་འདོ་འབར་བ།  མཁས་གྲུབ་ཁྱུང་པོའ་ིདབུ་ཐོད་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

སོགས་རྟེན་བྱིན་ཅན་མང་། དགོས་དབང་གིས་ཆོག་ཐུའི་གཟུགས་བརྙན་དངུལ་ལས་བཟོས་པ་

དཀོར་བདག་ཏུ་བཀུར། པཎ་ཆེན་རིན་པོ་ཆེས་གནང་བའི་ལྷ་མོའ་ིབྲིས་ཐང་བདེ་ཆེན་དུ་སྤྱན་

དྲངས་པ་སླར་འཕུར་ཏེ་མགུར་དུ་ཕེབས། འདུ་ཁང་ནུབ་ངོས་སུ་བཞུགས་ཏེ་སྲུང་མའི་གཙོ་བོར་

བསྟེན།

༸སྐུ་ཕྲེང་གསུམ་པ། ལ་མོ་བདེ་ཆེན་འདེབས་པ་པོ་ངག་དབང་བློ་བཟང་བསྟན་པའི་

རྒྱལ་མཚན་ནི། སྲིན་པོ་རིའི་ལྷ་ཞོལ་ཆོས་ཚའི་ཡང་བཟང་ངམ་མར་ཁུ་ཐང་དུ་གྲགས་པར་ཡབ་

སྙིང་པོ་སྐྱབས།  ཡུམ་ཀླུ་བཟའ་བོ་ཅོག་གཉིས་ཀྱི་སྲས་སུ་རབ་བྱུང་བཅུ་གཅིག་པའི་ལྕགས་བྱི་

ཕྱི་ལོ་༡༦༦༠ ལོར་འཁྲུངས། དེ་དུས་སྦྲ་ནང་དུ་དྲག་ཞན་སུ་འངོས་ཀྱང་འཇིགས་སྣང་དང་ཁ་བ་

བབས་དུས་སྦྲ་སྟེང་དུ་མི་ཆགས་པ་ཀུན་གྱིས་མཐོང་།  སྐུ་བལྟམས་ཚེ་ཡུམ་ལ་བླ་མ་པཎ་ཆེན་

ཟེར་བ་ཞིག་གིས་མཁར་གསིལ་གྱི་རྩེ་མོ་བསྟན་ནས་འདི་ལ་འཇུས་གསུངས་པའི་ཉམས་སྣང་

ཞིག་ཤར་བའི་མོད་ལ་འཁྲུངས། དེ་མ་ཐག་ཏུ་སྤྱན་ཕྱེ་ནས་བཞུགས། མཚན་རྟགས་ཤེས་པའི་རྒྱ་

མི་ཞིག་ལ་བསྟན་པས་འདི་ཁྱིམ་དུ་གནས་ན་དཔོན་ཆེན་དང་། རབ་ཏུ་བྱུང་ན་བླ་ཆེན་ཞེས་ངོ་

མཚར་བའི་ལུང་བསྟན་བརྒྱབ། རྒྱལ་དབང་ལྔ་པ་དང་། ལ་མོའ་ིཆོས་སྐྱོང་གཉིས་ཀྱིས་གོང་མའི་

སྤྲུལ་སྐུར་ཐག་བཅད་ཅིང་ངསོ་འཛིན་གསལ། འདན་ཞིས་ཚང་གི་དྲུང་ནས་རབ་ཏུ་བྱུང་། དགུང་

ལོ་བཅུ་གཉིས་པ་ལ་གྲགས་རྒན་པ་དང་མཉམ་དུ་དབུས་སུ་ཕེབས། རྒྱལ་དབང་ལས་དགེ་ཚུལ་

བསྒྲུབས།  སྒོ་མང་གྲྭ་ཚང་དུ་ཁྲི་བློ་གྲོས་རྒྱ་མཚོ་འཆད་ཉན་ལས་ཐོག་པའི་དྲུང་དུ་བརྩི་བཞག་

གསན། ཞབས་བསྙུང་བས་ལ་མ་ོཆསོ་སྐྱངོ་གི་ལུང་དང་བསྟུན་རང་ཡུལ་དུ་མི་ཕེབས་ཐབས་མེད་

བྱུང་བའི་ཚེ། ང་མཚན་མོ་ཞིག་བྲོས་འགྲོ་ན་མ་གཏོགས་མཁས་མང་འདི་ཙམ་བཞག་ནས་ཉིན་

མོ་ཇི་ལྟར་འགྲོ་གསུང་སྤྱན་སྐྲང་བ་ཙམ་གྱི་སྤྱན་ཆབ་བཏོན་པར་གྲགས་རྒན་པས་ཐུགས་གསོ་

ཞུས་ཏེ་བཅུ་གསུམ་པ་ལ་རང་ཡུལ་དུ་བྱོན། སླར་ཡང་ཐུགས་སྟོབས་བསྐྱེད་དེ་ཉི་ཤ ་པ་ས་ལུག་ལ་

དབུས་སུ་ཕེབས། ཆོས་གྲྭར་ཞུགས་རྩིས་མཛད་ཀྱང་བསྙུང་ནས་མ་ཐུབ། ལྕགས་སྤྲེལ་ལོར་གྲགས་

རྒན་པ།  ཨ་ཀྱཱ་ནང་སོ་དཔལ་ལྡན་རྒྱ་མཚོ།  དཔའ་རིས་ཆོས་ལུང་ཆོས་རྗེ་དཔལ་འབྱོར་བཟང་

པོ་སོགས་དང་མཉམ་དུ་ལྔ་པ་ཆེན་པོར་བསྙེན་རྫོགས་ཞུས།  རྟ་ཉིས་བརྒྱ།  རྔ་མོང་བརྒྱ་སོགས་

འབྲས་སྤུངས་སྒོ་མང་ཆོས་འབྱུང་།

ཀྱི་འབུལ་བ་བཏེགས། རྗེ་གྲགས་རྒན་པ་རྒྱུད་སྨད་དུ་བཞུགས་པ་དཱའི་ཆིང་ནང་སོས་རྗེ་འདིའི་

ཡོངས་འཛིན་དུ་ནན་གྱིས་གདན་དྲངས་ཏེ་ཡབ་སྲས་ལྷན་གཅིག་ལྕགས་སྤྲེལ་ལོ་མཇུག་རང་

ཡུལ་དུ་ཆིབས་བསྒྱུར། བཙན་པོ་དགོན་དུ་ཧོར་སྨིན་གྲོལ་འཕྲིན་ལས་ལྷུན་གྲུབ་ལ་ཆོས་བཀའ་

མང་པ་ོགྲགས་རྒན་པ་དང་ལྷན་དུ་གསན། གཞན་ཡང་ཁྲི་ཆེན་དཔལ་ལྡན་གྲགས་པ། གྲགས་རྒན་

སོགས་སྔ་ཕྱིར་བླ་མ་ལྔ་བཅུ་རྩ་གྲངས་བསྟེན།  གསན་ཡིག་པོཏ་གཉིས་ཡོད་འདུག  །རྨ་མགུར་

བཏབ་ནས་ལོ་སོ་བདུན་པ་ཆུ་ཁྱི་ཕྱི་ལོ་༡༦༨༢  ལོར་དཱའི་ཆིང་ནང་སོས་ཁུར་ལེན་གྱིས་ལྷ་ཁང་

གཞུང་དུ་མགུར་གྱི་ཚོགས་ཡོངས་དང་། མང་འབལ་བྱ་གསུམ། སྦྲ་ནག་ཁ་གསུམ། འབུམ་རྒྱལ་

བུ་རྒྱུད། བཱ་ཡན་ཚུན་གྱི་བཙུན་ཁྲལ་བསྡུས་ཏེ་ལ་མོ་བདེ་ཆེན་ཆོས་གླིང་ཕྱག་བཏབ། དགེ་འདུན་

འཕེལ་རྒྱས་ཀྱི་ཆེད་དུ་ཕྱགོས་བཞིར་གཙུག་ལག་ཁང་བཞི་བཞེངས། ལུང་བསྟན་ཞིག་ཏུ། ཉ་ཞེས་

བྱ་བའི་ཕ་རོལ་དུ།  །ཉལོ་ཞེས་བྱ་བའི་རི་བོ་ཡོད།  །ལ་ཞེས་བྱ་བའི་དགོན་པ་འདེབས།  །ཞེས་རི་

ཉལོ་པོ་བདེ་ཆེན་གྱི་དགོན་གནས་སུ་ལུང་བསྟན་ཀྱང་ད་ལྟའི་གནས་འདིར་དགོས་དབང་གིས་

བཏབ་པར་གྲགས། དཔོན་སློབ་གྲགས་རྒན་པ་བློ་བཟང་བཀྲ་ཤིས་ཐོག་མའི་འཆད་ཉན་མཁན་

པོར་མངའ་གསོལ།  ཉིད་ཀྱང་ཆོས་གྲྭར་ཕེབས།  དཔོན་སློབ་དེ་ཉིད་ལས་རོྡར་ཕྲེང་གི་དབང་། 

བཀའ་འགྱུར་གྱི་ལུང་སོགས་གསན་པས་མཁྱེན་དཔྱོད་ཕུལ་དུ་ཕྱིན། བཞི་བཅུ་པ་རབ་བྱུང་བཅུ་

གཉིས་པའི་ས་ཡོས་ལ་དབུས་སུ་ཕེབས། དྲུག་པ་རིན་པོ་ཆེ་ཚངས་དབྱངས་རྒྱ་མཚོ། པཎ་ཆེན་

ཐམས་ཅད་མཁྱེན་པ་སོགས་ལ་འབུལ་ཆེན་དང་ཆོས་སྡེ་རྣམས་སུ་མང་འགྱེད་སོགས་རྒྱ་ཆེར་

བསྒྲུབས། ལྕགས་སྟག་ལརོ་ཀུན་མཁྱེན་འཇམ་དབྱངས་བཞད་པའི་རྡ་ོརྗེ་རང་དགནོ་བདེ་ཆེན་དུ་

གདན་དྲངས། ཆོས་དང་ཟང་ཟིང་གི་བསྙེན་བཀུར་ཚད་མེད་པས་མཆོད། ཕན་ཚུན་ཐུགས་ཡིད་

ཤིན་ཏུ་གཅུགས་པའི་གསུང་འཕྲོས་ནར་མ། ཉིད་དང་ཁྲི་ཆེན་སྤྲུལ་པའི་སྐུ། དཔོན་སློབ་གྲགས་

པའི་ཞལ་སྔ་ནས་རྣམ་པ་གསུམ་གྱིས་ཐོག་དྲངས། དགེ་འདུན་འདུས་པ་ཁྲིར་ཉེ་བ་རྣམས་ཀྱིས་

ཉིན་གཉིས་ཀྱི་རིང་ལྟ་ཁྲིད་གཟབ་བཤད་ཀྱིས་བརྒྱན་པ་དང་། ལྷོ་བྲག་སྙན་བརྒྱུད་ཀྱི་ལུང་རྗེས་

གནང་ཚང་མ།  གཞན་འདོད་ཆོས་དུ་མ་སྨིན་རྒྱས་སུ་མནོས།  ཀུན་མཁྱེན་མཆོག་གིས་ཞབས་

དྲུང་རིན་པོ་ཆེ་ལས་མགོན་པོ་ཞལ་གྱི་རྗེས་གནང་གསན།  མེ་བྱ་ལོར་རྣམ་གཉིས་ནས་དཔོན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཇུ་ནང་དང་།  བསྟན་སྐྱོང་ནང་མ་མཐུན་པའི་བར་ཆིངས་མཛད་དེ་རྩོད་པ་ཞི་བའི་ཆོད་ཡིག་

ཀྱང་བཞག །མཚོ་སྔོན་དཔོན་ཁག་སྤྱིའི་མོས་པ་བཞིན་རྒྱལ་དབང་ཐམས་ཅད་མཁྱེན་པ་བསྐལ་

བཟང་རྒྱ་མཚོའི་རབ་བྱུང་གི་མཁན་པོ་དང་། དབང་ལུང་དུ་མ་ཕུལ་བས་ཨ་ཆི་ཐུ་ཨུ་ཚིག་གེན་

ཚ་གན་ནོ་མོན་ཧན་ཞེས་ལུང་ལས་ཀྱིས་གཟེངས་བསྟོད།  གཞན་ཡང་སྟོང་འཁོར་ངག་དབང་

བསོད་ནམས་རྒྱ་མཚོ།  ཁྲི་ཆེན་སྤྲུལ་སྐུ་བློ་བཟང་བསྟན་པའི་ཉི་མ།  གྲགས་རྒན་སྤྲུལ་སྐུ་ངག་

དབང་བློ་བཟང་བསྟན་འཛིན་རྒྱ་མཚོ་སོགས་ཀྱི་མཁན་པོ་མཛད།  མེ་ལུག་ལོར་རྒྱལ་བ་རིན་

པོ་ཆེ་མང་རའི་ཨུརྒེའི་སྟེང་དུ་གདན་དྲངས། ཚེ་དབང་གསན་ཅིང་དངོས་འབུལ་སྤམ་མཐོ་བ་

ཕུལ། སྔ་ཕྱིར་དབུས་གཙང་དུ་ལན་ལྔ་བྱོན་ཏེ་མཆོད་འབུལ་མང་འགྱེད་གྲངས་མང་ཞིང་། ལན་

རྗེས་མའི་སྐབས་ཆོ་འཕྲུལ་སྨོན་ལམ་གྱི་ཉིན་གཅིག་ལ་གསེར་ཞོ་རེ། དངུལ་སྲང་རེ། གོས་ཆེན་

ཁ་ཕྱེད་རེའི་འགྱེད་ཕུལ་བར་ལ་མོའ་ིའགྱེད་ཆེན་དུ་གྲགས། ལ་མོ་ཆོས་སྐྱོང་གིས། སྐྱིད་ཤོད་ཀྱི་

མཛོ་མ་ོདཀར་མ་ོདེ། །བྱང་གི་ཕོྱགས་སུ་འཆརོ་ཉེན་ཡདོ། །ཅེས་པའི་ལུང་བསྟན་བཞིན་རྗེ་རིན་པ་ོ

ཆེའི་སྣང་བརྙན་གྲུབ་ཆུ་ལན་འགའ་ཕེབས་པའི་བྱིན་ཅན། རྒྱལ་དབང་རང་གི་ཐུགས་དམ་རྟེན་

གཙོ་སྤྱན་རས་གཟིགས་གསུང་འབྱོན་མ། སྟོན་པ་སངས་རྒྱས་ཀྱི་རིང་བསྲེལ། ལྷོ་བྲག་གྲུབ་ཆེན་

གྱི་ཚེམས་རིང་བསྲེལ་འབབ་པ། ལྔ་པ་ཆེན་པོས་འཇིགས་བྱེད་བསྙེན་ཆེན་གནང་དུས་ཀྱི་ཐོད་

ཕྲེང་སོགས་བྱིན་རྟེན་མང་དུ་གདན་དྲངས། ལ་མོ་དགོན་ཆེན། ལོ་རྡོ་རྗེ་བྲག དགོན་རོང་། སྐྱེར་

སྟེང་སོགས་ཀྱི་དགོན་པ་གསར་དུ་བཏབ་པ་དང་རྙིང་པ་ཞིག་གསོས།  གཙུག་ལག་ཁང་དང་། 

རྟེན་གསུམ་བཞེངས་མཆོད་སོགས་མཛད་པ་གང་ངོས་ནས་རླབས་ཆེ། སྤྱིར་རྒྱ་ཧོར་གྱི་ཡུལ་གྲུར་

འཁོད་པའི་བླ་ཆེན་མང་པོ་ཞིག་གིས་ཡུལ་སྲོལ་དང་བསྟུན་པའི་ཆོས་འདུལ་བའི་བཅས་ཁྲིམས་

ཕྲ་མ་ོཇི་བཞིན་གནང་དཀའ་བར་སྣང་ཡང་། འདི་པ་ཐ་ན་ཕྱི་དྲ་ོཞ་ོདང་འ་ོམ་ཙམ་ཡང་མི་བཞེས་

པའི་རྣམ་ཐར་གཙང་བ། བཀའ་མཆིད་ཆོས་དང་ལྡན་པས་ཡིད་འཕྲོག་པ། ཐུགས་བསྐྱེད་བཟང་

བས་མདུན་དུ་སླེབས་པ་ཙམ་གྱིས་བག་ཕེབས་ཤིང་། ལོག་སྒྲུབ་སྦྱོར་བའི་སྐྱེ་བོ་མ་རུངས་རྣམས་

ཀྱང་ངང་གིས་འདུད་པ། ཆོས་སྲུང་སྤྱི་དང་། ཁྱད་པར་གོང་མའི་དུས་ནས་བསྙེན་བསྒྲུབ་མཛད་

པའི་དཔལ་མགོན་ཞལ་བཞི་པ་དངོས་སུ་བྲན་ལྟར་འཁོལ་ཞིང་། སྐུ་དྲུང་ནས་དེའི་རྗེས་གནང་

འབྲས་སྤུངས་སྒོ་མང་ཆོས་འབྱུང་།

ཐོབ་སྟེ་བྱ་ནག་གསད་པ་སོགས་དམ་ཚིག་དང་འགལ་བས་གདོང་ལྟག་པར་གཅུས་ནས་འཆི་བ་

ལ་ཉེ་བ་འགར་བཀའ་བསྒོ་གནང་བའི་མོད་ལ་སོས་པ་སོགས་གཏམ་ཡ་མཚན་པ་མང་ལ། མཚོ་

གཡས་རུ་གཡོན་རུའི་དཔོན་ཁག་ཐམས་ཅད་ཀྱི་དབུ་བླར་གྱུར་པས་ཨུརྒེའི་ཕྱི་ནང་བར་གསུམ་

གྱི་བཀདོ་པ་སགོས་སྲིད་ཀྱི་ཡ་ོལང་བརྒྱ་བྱིན་ལྷའི་ཕ་ོབྲང་དང་མཚུངས་ཞེས་རྒྱལ་མཆགོ་བསྐལ་

བཟང་རྒྱ་མཚོ་གསུང་།  མགུར་དུ་བདེ་གསང་འཇིགས་གསུམ་སོགས་བཙུགས་ཏེ་སྔགས་གྲྭར་

བསྒྱུར། རེ་དགུ་པ་རབ་བྱུང་བཅུ་གཉིས་པའི་ས་སྤྲེལ་ཕྱི་ལོ་༡༧༢༨ ལོར་ཞི་བར་གཤེགས། ཞལ་

ཆེམས་བཞིན་བཀྲ་ཤིས་འཁྱིལ་ཁྲི་ཆེན་ངག་དབང་བཀྲ་ཤིས་གདན་དྲངས། བདུན་ཕྲག་གཅིག་

བཞུགས།  ཞལ་འདོན་སོགས་མཛད་པ་གང་ཅིས་ཐམས་ཅད་ཀྱི་ཡིད་འཕྲོག  །དབོན་ཆུང་བློ་

བཟང་དོན་གྲུབ་དང་། ཇེ་སང་དཔོན་པོ་སོགས་མི་ཆེན་འགས་བསྙེན་རྫོགས་ཞུས། དེ་ཀའི་འདོ་

ཟེར་ཚིས་ཀོར་ཟེར་བས་དབུས་སུ་ཀུན་མཁྱེན་བླ་མའི་དྲུང་ནས་དབང་གི་འཕྲུལ་འཁོར་གྱི་ལུང་

ཁྲིད་ཐབོ་འདུག་པ་ཁྲི་རིན་པ་ོཆེ་ནས་གྲྭ་པ་འགའ་བཏང་སྟེ་ཉན་བཅུག །ཇ་སག་གིས་ཁུར་བླངས་

ཀྱིས་མདོ་དབུས་གཉིས་ཀར་དགོངས་རྫོགས་བསྒྲུབས། ཐུགས་ལྗགས་སྤྱན་གསུམ་མ་ཉམས་པར་

ཕེབས་པ་ནང་བཞུགས་ཀྱི་སྐུ་གདུང་མཆོད་རྟེན་ཕྲ་བཀོད་ཕུན་སུམ་ཚོགས་པ་གསེར་འབའ་

ཞིག་གིས་བཞེངས།

༧སྐུ་ཕྲེང་བཞི་པ། བློ་བཟང་ཐུབ་བསྟན་དགེ་ལེགས་རྒྱལ་མཚན་ཨ་རིག་ཀླུ་ཏེའུ་ཞོལ་དུ་

ཨ་མྱེའི་རིགས་ལས་ཡབ་ལ་ཀ་ཚུལ་ཁྲིམས་རྒྱ་མཚོ། ཡུམ་བཀྲ་ཤིས་སྐྱིད་ཀྱི་སྲས་སུ་རབ་བྱུང་བཅུ་

གཉིས་པའི་ས་བྱ་ཕྱི་ལོ་༡༧༢༩ ལོར་འཁྲུངས། ཁྲི་ཆེན་བསྟན་པའི་ཉི་མས་ཐུགས་ཁུར་བཞེས་ཏེ་

ཆུ་གླང་ལོར་གདན་སར་བཀོད། ཆོས་མགོན་ཞུ་པ་ཡོངས་འཛིན་དུ་བསྟེན། དགུང་ལོ་བཅོ་བརྒྱད་

པ་ལ་མང་རའི་གནས་སུ་དཔེ་འཛིན་མཛད་སྐབས་ཚངས་པ་དང་རྨ་ཆེན།  ཁྲི་ཤོར་མཚོ་སྨན་

སོགས་ཀྱིས་དངོས་སུ་གུས་འདུད་དང་། གཏོར་འབུལ་འཕྲིན་བཅོལ་མ་ཆག་ན་ལས་བཞི་བསྒྲུབ་

པར་ཁས་བླངས།  མགོན་པོ་ཞལ་གྱི་གཟིགས་སྣང་བྱུང་།  དབུས་གཙང་དུ་ལན་གཉིས་ཕེབས་

པའི་དང་པོའ་ིསྐབས་བྲ་ཉེ་ངག་དབང་དགེ་ལེགས་ཀྱིས་གཙོས་ཁང་ཚན་གྱིས་རྩོད་པ་བཏང་

བས་ཧར་གདོང་དང་བྲ་ཉེ་ཉིས་འཛིན་མཛད། བླ་དཔོན་སྦྲགས་མ་མཛད་དགོས་བྱུང་བས་ཤེའུ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལུང་དང་མང་ར་སོགས་སུ་ཨུརྒེ་བཏབ་སྟེ་སོག་ཡུལ་དུ་རྒྱུན་བཞུགས་གནང་། འབྱོར་པས་བརྒྱན་

ཅིང་ལུགས་གཉིས་ཀྱི་བྱ་བཞག་རྒྱ་ཆེ་ཡང་སྤྱོད་ལམ་ཞི་དུལ་དང་ཚུལ་ཁྲིམས་དག །བསྟན་པ་སྤྱི་

དང་བྱེ་བྲག་ལ་ཐུགས་རུས་ཆེ་བས་འཕེལ་ཐབས་གང་འགྱུར་མཛད། ཨུརྒེ་ཡང་གུར་ཆེན་གྲངས་

མང་ཞིང་། ལྷ་གུར་གསུམ་ལ་གཉྫི་རས་བརྒྱན་པ་སོགས་ཀྱིས་མཚོ་སྔོན་དཔོན་ཁག་གི་ཁྲོད་ན་

གཟི་བྱིན་ཆེ་བའི་ཚད་བྱེད། མགུར་དུ་དུས་འཁོར་ཚུགས། བཀྲ་ཤིས་འཁྱིལ་དུས་འཁོར་རྒྱ་ནག་

པ་གནས་མཇལ་དུ་ཕེབས་པའི་རྗེས་ལ་ལ་མོ་རབ་འབྱམས་པ་ཡོད་པས་དུས་འཁོར་དབྱངས་

བསླབས།  ཀུན་མཁྱེན་འཇིགས་མེད་དབང་པོ་རང་དགོན་དང་ཨུརྒེར་ལན་མང་པོ་དང་།  སྔ་

ཕྱིའི་འབྲེལ་གྱིས་ཁྲི་ཆེན་འཇིགས་མེད་རིགས་པའི་སེང་གེ་ཡང་དབུས་ཕེབས་ཡར་ལམ་མར་

ལམ་གཉིས་ཀར་ཨུརྒེར་གདན་དྲངས། ཁྲི་ཆེན་སྤྲུལ་སྐུ་ནས་ཀྱང་ངག་དབང་དགེ་ལེགས་མཁན་

པོའ་ིསྐབས་མེ་སྤྲེལ་ལོར།  འདི་པ་དབུས་ཕེབས་རྗེས་མའི་དུས་ཏཱ་འནོ་གཟིམས་ཤག་ཏུ་གསོལ་

ཇ་ཞུས། ཞྭ་མོ་ཞིག་ཕུལ་བ་རྟེན་འབྲེལ་ལེགས་གསུངས་ཏེ་ཕྲག་པར་བཀལ་བཞིན་སྒོ་མང་ཆོས་

གྲྭའི་མཐར་ཕེབས། དབུ་ཞྭ་བཞེས་ཏེ་གྲྭ་མང་དང་ལྷན་དུ་ཐལ་སྐད་བཏང་། གུང་ཐང་འཇམ་པའི་

དབྱངས་ལ་ཡང་མཇལ་འཛོམས་སོགས་ཡབ་སྲས་ཐམས་ཅད་དང་ཐུགས་འབྲེལ་ཤིན་ཏུ་ཟབ། 

ལྷ་ལྡན་དུ་རྒྱལ་བ་འཇམ་དཔལ་རྒྱ་མཚོས་བསྙེན་རྫོགས་བཞེས་སྐབས་ལྷུང་བཟེད་འགྲིམ་པ་པོ་

མཛད། པཎ་ཆེན་རིན་པོ་ཆེ་རྒྱ་ཕེབས་སྐབས་གང་ཅིའི་གྲ་བསྒྲིགས་དང་། དངོས་འབུལ་སྟོན་མོ་

ཁྱད་ཐོན་ཞུས། རེ་བརྒྱད་པ་ཕྱི་ལོ་༡༧༩༦ ལོར་གཤེགས།

༧སྐུ་ཕྲེང་ལྔ་པ།  ཕན་བདེ་དབང་ཕྱུག་མཁས་བཙུན་རྒྱ་མཚོ་དངུལ་རའི་ཞོལ་དུ་སྔ་

མའི་རིགས་ལས་ཡབ་ཐུབ་བསྟན་རབ་རྒྱས། ཡུམ་བདེ་སྐྱིད་ཀྱི་སྲས་སུ་འཁྲུངས། བཅུ་དྲུག་པ་ལ་

དབུས་སུ་བྱོན། མངོན་ཤེས་གསལ།

༧སྐུ་ཕྲེང་དྲུག་པ། བླ་ོབཟང་ཚུལ་ཁྲིམས་རྒྱ་མཚོ་འམ་ངག་དབང་མཆགོ་གྲུབ་བསྟན་པའི་

རྒྱལ་མཚན་ཙོང་ཁ་མི་ཉག་གི་སར་ཡབ་ཆོས་སྐྱོང་བཀྲ་ཤིས། ཡུམ་མཚོ་ཁོའ་ིསྲས་སུ་རབ་བྱུང་

བཅུ་བཞི་པའི་ཆུ་འབྲུག་ཕྱི་ལོ་༡༨༣༢ ལོར་འཁྲུངས། གསེར་ཁང་དཔོན་སློབ་བློ་བཟང་བསྟན་

འབྲས་སྤུངས་སྒོ་མང་ཆོས་འབྱུང་།

འཛིན་རྒྱ་མཚོ་ལས་རབ་ཏུ་བྱུང་། སྐུ་འབུམ་ཆོས་གྲྭར་ཞུགས། མཁྱེན་རབ་ཆེ་ཞིང་བླ་མ་ལ་གུས། 

ལྕགས་ཁྱི་ས་ཟླའི་དུས་ཆེན་ལ། ༧ཀུན་མཁྱེན་སྐུ་འཕྲེང་གསུམ་པ་བློ་བཟང་ཐུབ་བསྟན་འཇིགས་

མེད་རྒྱ་མཚོའི་དྲུང་དུ་བསྙེན་པར་རྫོགས། རྣམ་ཐར་ཞིབ་པ་མ་ཤེས།

༧སྐུ་ཕྲེང་བདུན་པ། དགེ་འདུན་བསྟན་འཛིན་ནརོ་བུ། རབ་བྱུང་བཅ་ོལྔ་པའི་ཆུ་བྱ་ཕྱི་ལ་ོ

༡༨༧༣ ལོར་འཁྲུངས། བསྟན་པ་ལ་ཕྱག་རྗེས་ཆེའང་ད་ཕན་མཛད་རྣམ་མ་རྙེད་པས་སླར་འཚོལ་

དགོས། རབ་བྱུང་བཅུ་དྲུག་པའི་མེ་ཡོས་ཕྱི་ལོ་༡༩༢༧ ལ་འདས།

༧སྐུ་ཕྲེང་བརྒྱད་པ།  བློ་བཟང་ལུང་རིགས་བསྟན་པ་རྒྱ་མཚོ་མཚོ་སྔོན་མདའ་བཞིར་

འཁྲུངས། རྣམ་ཐར་ཞིབ་པ་མ་ངེས།

༧སྐུ་ཕྲེང་དགུ་པ།  བློ་བཟང་བསྟན་འཛིན་ཆོས་ཀྱི་རྒྱལ་མཚན་མཚོ་སྔོན་འབའ་སྟོད་

དུ་འཁྲུངས། ལ་མོ་བདེ་ཆེན་དུ་གོང་མ་ན་རིམ་གྱི་ཁྲིར་མངའ་གསོལ། ད་ལྟ་མང་རའི་ཐར་ཤ ལ་

དགོན་དུ་མདོ་སྨད་བསྟན་པའི་སྲོག་ཤིང་ལ་མོའ་ིཡོངས་འཛིན་རིན་པོ་ཆེ་བློ་བཟང་མཁས་གྲུབ་

རྒྱ་མཚོའི་སྐུ་གམ་དུ་གསན་བསམ་མཛད་བཞིན་པའི་སྐབས་ལགས་སོ། །

སྒོམ་ཞིས་གྲུབ་ཆེན་དགེ་འདུན་བཟང་པོའམ་དགེ་འདུན་བློ་གྲོས་ནི།

རབ་བྱུང་བཅུ་གཅིག་པའི་ལྕགས་ལུག་ཕྱི་ལོ་༡༦༣༡  ལ་ལཱུ་ཀྱཱ་སྒོམ་རྒན་པའི་ཚ་བོར་

འཁྲུངས། ཆུང་དུས་ཁུ་བ་ོསྒམོ་རྒན་པའི་དྲུང་དུ་བྲསོ་སྟབས་ཀྱིས་བྱནོ་ནས་རབ་ཏུ་བྱུང༌། མར་པས་

མི་ལ་ཚར་བཅད་པ་ལྟར་གནང་ཡང་ཚུལ་བཞིན་བསྟེན་པས་ཐུགས་མཉེས་ནས་མདོ་སྔགས་ཀྱི་

གདམས་པ་མང་དུ་གནང༌། དབུས་སུ་བྱོན་ཏེ་འབྲས་སྒོ་མང་དུ་ཐུགས་གཉེར་དང་རྒྱལ་བ་པཎ་

ཆེན།  རྒྱལ་སྲས་རིན་པོ་ཆེ།  སྤྲུལ་སྐུ་གྲགས་པ་རྒྱལ་མཚན་སོགས་བསྟེན་ནས་ཟབ་ཆོས་དུ་མ་

གསན། དཀའ་བཅུའི་མཚན་བཏགས་གྲུབ་བསྟུན་དགེ་འཕེལ་དུ་བོྱན། ལམ་ཁྲིད་བསྐྱངས། བདེ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

མཆོག་ལ་རྩལ་འདོན་གྱིས་ཐུགས་དམ་མཛད་པས་རྫོགས་རིམ་གྱི་རྟོགས་པ་བརྙེས། མདོ་སྨད་དུ་

འབྱནོ་པར་དགོངས་ནས་རྒྱལ་སྲས་རིན་པོ་ཆེར་ཞུས་པར་བཤད་སྒྲུབ་ཀྱི་སྡེ་གཉིས་འཛུགས་པར་

ལུང་བསྟན་ཅིང་ཇ་ོབ་ོརྒྱལ་མཚན་པ་སྲུང་མར་བསྐསོ། རང་ཡུལ་དུ་བྱནོ་ནས་རྒྱ་དཔནོ་སགོས་མི་

དྲག་འགའ་ཞིག་མ་གུས་པས་ཉམས་སད་ཅི་རིགས་བྱས་པར་གྲུབ་པའི་རྟགས་མཚན་དངོས་སུ་

བསྟན་པས་ལཱུ་ཀྱཱ་གྲུབ་ཆེན་དུ་གྲགས། དགོན་ལུང་དུ་རྒྱལ་སྲས་དོན་ཡོད་ཆོས་རྒྱ་མཚོའི་ཞབས་

ལ་གཏུགས་ཏེ་བྱམས་ཁང་གསར་བཞེངས་ཀྱི་རྒྱུ་རྐྱེན་སྦྱར་ཞེས་འདིའི་གདན་རབས་ཚིགས་

བཅད་མར་བཤད་ཀྱང་རྒྱལ་སྲས་རྗེས་མ་ཡིན་ནམ་དཔྱད། ལྕང་སྐྱ་ངག་དབང་ཆོས་ལྡན་ལ་ཕྲེང་

བའི་དབང་ཞུས། སྒྲུབ་སྡེ་བསམ་གཏན་རྩེར་ལྷ་ཁང་བྱམས་སྐུ་སོགས་རྟེན་བཞེངས་མཛད།

ང་བདུན་པ་རབ་བྱུང་བཅུ་གཉིས་པའི་མེ་ཡོས་ཕྱི་ལོ་༡༦༨༧ ལོར་སྟོང་ཤགས་དགོན་པ་

བཏབ། དགོན་ལུང་ཆོས་སྐྱོང་གིས་བཀྲ་ཤིས་ཆོས་གླིང་དུ་བསྔགས། བེག་རྩེ་སྲུང་མར་བསྟེན་ཏེ་

གཤེགས་གཏོར་བཙུགས། བྱམས་སྐུ་བཞེངས། ཉིན་གཅིག་ཕ་བོང་མང་པོ་ཆུས་ཁྱེར་བྱུང་བར་ལྟ་

སྟངས་མཛད་པས་ཕོྱགས་སུ་བསྒྱུར་ཏེ་ཕྱིས་སུ་འདི་ལ་ཆུ་འཇིགས་མི་ཡངོ་གསུངས། རེ་གཅིག་པ་

ལྕགས་ལུག་ལ་བཤད་གྲྭ་བཙུགས།

དེའི་སྤྲུལ་སྐུ་མཆོག་གྲུབ་རྒྱལ་མཚན་མཚོ་སྔོན་སོག་རོལ་ཚོ་བར་འཁྲུངས། དགུང་ལོ་

དྲུག་པ་ལ་གདན་སར་བཀོད།  དགོན་ལུང་དང་ཡུལ་དབུས་སྒོ་མང་ཆོས་གྲྭར་ཐུགས་གཉེར་

མཛད།  རང་ཡུལ་དུ་བྱོན་ནས་མདུང་ནག་འཇམ་དབྱངས་དགོན་དང་རང་དགོན་སྟོང་ཤགས་

བཀྲ་ཤིས་ཆོས་གླིང་གི་ཁྲིར་བཞུགས་ཏེ་ལུགས་གཉིས་ཀྱིས་བསྐྱངས།  སླར་དབུས་སུ་ཚོགས་

གསོག་ལ་བྱོན་སྐབས་རྒྱལ་དབང་མཆོག་ནས་ཨེ་རྟི་ནི་ཧུ་ཐོག་ཐུའི་ཆོ་ལོ་དང༌། ཕུར་བུ་སོགས་

རྟེན་ཆས་མང་དུ་བསྩལ།  ཕྱིར་ཕེབས་ལམ་ཐོ་སུ་ནོར་ནས་མཚོ་ཁ་དང་རྒྱའི་དུས་ཟིང་གིས་སྐུ་

འབུམ།  དགོན་ལུང༌།  གསེར་ཁོག་སོགས་ལ་སྐྱོན་བྱུང་བའི་གནས་ཚུལ་གསན་འཕྲལ་ཞི་བར་

གཤེགས།

དེའི་སྤྲུལ་སྐུ་ལང་འཇུའི་པདྨོ་སྡེར་འཁྲུངས་པ་ཕུན་ཚོགས་གྲགས་པ་དར་རྒྱས་ཀྱིས་

འབྲས་སྤུངས་སྒོ་མང་ཆོས་འབྱུང་།

སུམ་བྷ་མཁན་ཆེན་སོགས་ལ་གཏུགས།

མཚམས་འདིར་རྒྱ་ཏིག་ནས་འཁྲུངས་པ་ཞིག་ཡོད་ཟེར་ཏེ་ཞིབ་ཆ་མ་ངེས།

དེའི་རྗེས་མ་ཚུལ་ཁྲིམས་བསྟན་འཛིན་རྒྱ་མཚོ་ལྕང་སྐྱ་གོང་མ་དང་སྐུ་མཆེད་དུ་ཆུ་

སྟག་ལ་འཁྲུངས། སྡེ་ཁྲི་རིན་པོ་ཆེའི་དངོས་སློབ། བཙུན་ཚུགས་ལེགས། རྩེ་ལྔར་ལན་གཉིས་དང་

དབུས་སུ་ཡང་ཕེབས། དགོན་ལུང་ཁྲིར་བཞུགས། དོན་གཉིས་པ་ཆུ་གླང་ལ་གཤེགས།

དེའི་སྤྲུལ་སྐུ་ཚུལ་ཁྲིམས་བསྟན་པའི་ཉི་མ། དེའི་སྐྱེ་རྒྱུད་ཀྱང་ད་ལྟ་བཞུགས་སྣང་། 

༸ལ་མོ་གྲགས་རྒན་པ་སྐུ་ཕྲེང་རིམ་བྱོན།

ལ་མོ་བདེ་ཆེན་གྱི་ཁྲི་ཐོག་དང་པོ་མདོ་སྔགས་ཐུབ་བསྟན་ཡོངས་སུ་རྫོགས་པའི་དགེ་

བའི་བཤེས་གཉེན་ཆེན་པ་ོགྲགས་པ་རྒྱ་མཚོའམ་ངག་དབང་བླ་ོབཟང་བཀྲ་ཤིས་ནི། འབལ་གཞུང་

གི་སར་ཉ་མཚོའི་དཔོན་རྒྱུད་དུ་གྲགས་པ་ཡབ་ཚེ་རིང་དགེ་དང་། ཡུམ་ཆོས་སྒྲོན་ཟེར་བ་ཏིང་ངེ་

འཛིན་རྒྱལ་པོའ་ིཤོག་གྲངས་ཉི་ཤ ་ཙམ་རང་ཤ གས་ཀྱིས་བློ་ལ་ཐོན་པ་དེའི་སྲས་སུ་རབ་བྱུང་བཅུ་

གཅིག་པའི་མེ་ཕག་ཕྱི་ལོ་༡༦༤༧ ལོར་ཡུམ་ལ་བདེ་ཉམས་དང་བཅས་ཏེ་འཁྲུངས། ཆུང་དུས་ནས་

རི་དྭགས་ཀྱི་ཤ་མི་ཟ།  ཕུ་དུང་མི་གྱོན་པ་སོགས་ཀྱིས་ཞང་པོ་རྒྱལ་མཚན་རིན་ཆེན་གྱིས་འདི་

གཞན་དང་མི་འདྲ་བས་གཙང་སྦྲ་དགོས་ཚུལ་ནན་ཆེར་བྱས། དགུང་ལོ་བཅུ་པར་ཞང་པོའ་ིདྲུང་

ནས་དགེ་བསྙེན་དང་།  བཅུ་གཉིས་པ་ལ་དེ་ཉིད་ལས་རབ་བྱུང་དང་དགེ་ཚུལ་བཞེས།  བཅོ་

བརྒྱད་པ་ལ་དབུས་སུ་ཕེབས་ཁར་ཡུམ་གྱིས་ཞབས་སྤྱི་བོར་བླངས་ཏེ་གུས་འདུད་ཕུལ། དབུས་སུ་

རྒྱལ་བ་རིན་པོ་ཆེར་བསྙེན་རྫོགས་ཞུས། ཡུལ་དུ་འབྱོན་རྩིས་མེད་ཀྱང་ཟླ་བོ་ཀརྨ་སྐྱབས་སོགས་

ཀྱིས་ཁྱེད་མི་འགྲོ་ན་ངེད་ཚོ་མི་འགྲོ་ཞེས་དབང་མེད་ཀྱིས་འབྱོན་དགོས་བྱུང་། ཉེར་ལྔ་པ་ལྕགས་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ཕག་ལོའ་ིནངས་གཅིག་དབུས་ནས་ཆོས་གྲྭར་གྲྭ་མང་བགྲོ་གླེང་མཛད་པ་ཐུགས་ལ་དྲན་ཏེ་ཕྱག་

ཐལ་མོ་བརྡབས། རྒྱན་འཇུག་གི་ཚིག་འགའ་ཞིག་ཞལ་ནས་ཐོན། དབུས་ཕེབས་ཀྱི་ཐུགས་འདུན་

མནན་ན་མི་བཟོད་པ་འཁྲུངས་ཏེ་ཡབ་ཡུམ་ལ་གསུངས་པར་ངེད་ཚོ་ལ་ཆ་རྐྱེན་མི་འདུག་ཚུལ་

ཞུས་པས་མེད་ན་ཡང་མེད་གསུང་གསན་དགོངས་མ་གནང་།  ཨ་ཁུ་དབང་སྐྱབས་ཟེར་བས་

གྲོགས་བྱས་ཚ་གན་ནོ་མོན་ཧན་དང་ལྷན་དུ་ལོ་དེར་དབུས་ལ་ཕེབས། སྒོ་མང་གྲྭ་ཚང་དུ་༼ཁང་

ཚན་ཀླུ་འབུམ།༽བསྡུས་གྲྭ་ནས་ཞུགས། དཔོན་སློབ་བློ་གྲོས་རྒྱ་མཚོ་དང་། དོན་གྲུབ་རྒྱ་མཚོ་ཁྲིར་

རིམ་བཞིན་བཞུགས་པའི་དྲུང་ནས་བརྩི་བཞག་གསན།  ཐོག་མར་མི་འགའ་ཞིག་གིས་རྐི་རྒན་

ཆོས་གྲྭར་སོང་ནས་ཅི་བྱེད།  འགྲོ་འདུག་ཙམ་ཡང་མི་ཤེས་ཟེར་བརྙས་བཅོས་བྱས་ཀྱང་སྐྱེས་

སྦྱངས་ཀྱི་ཤེས་རབ་མེ་འབར་བ་ལྟ་བུས་འཛིན་གྲྭ་བདུན་རེའི་བརྩི་བཞག་མཉམ་དུ་བཟུང་། སྨྲ་

བའི་ཁྱུ་མཆོག་ཏུ་གྱུར་ཏེ་མཁས་གྲགས་ཤིན་ཏུ་ཆེ། སྔར་བསྙེན་རྫོགས་བསྒྲུབས་ཀྱང་བརྡ་དོན་མ་

འཕྲོད་གསུང་། ཉེར་དྲུག་པ་ལ་རྒྱལ་དབང་མཆགོ་གིས་མཁན་སླབོ་སྦྲགས་མ་དང་། ཕ་བངོ་ཁ་པ་

འཇམ་དབྱངས་གྲགས་པས་གསང་སྟོན། སྒོ་མང་དཔོན་སློབ་བློ་གྲོས་རྒྱ་མཚོ་སོགས་ཀྱིས་ཁ་སྐོང་

མཛད་དེ་བསྙེན་པར་རྫོགས། གྲྭ་སར་ལོ་བདུན་སོང་མཚམས་ལྷ་རམས་པ་བྱུང་། ལོ་དེའི་གྲྭ་སྐོར་

བ་བྱ་ཁྱུང་རྭ་ལོ་བ་ལ་འདི་པས་ཁྱེད་ཆོས་གྲྭར་ལོ་དུ་སོང་དྲིས་པར་ང་གསར་པ་ཡིན།  ལོ་བཅུ་

དྲུག་ལས་མ་སོང་། ཁྱེད་ཅི་ཙམ་སོང་གསུངས། ལོ་བདུན་སོང་ཞུས་པས། ཁྱེད་རྫུན་མ་ལབ་གསུང་

ཧ་ལས་པར་བྱེད། དམ་བཅའ་བ་གཞན་རྣམས་གཞུང་འགྲོ་རྒྱ་ཆེ་ཞིང་ཉིད་གསར་པ་ཡིན་སྟབས་

དེ་ཙམ་རེ་མི་ཆེ་ཡང་བཤད་པ་དང་དམ་བཅའ་གཉིས་ཀ་ཁྱད་ཐནོ་པ་བྱུང་། འགའ་རེས་སྨ་འབེབ་

རྩིས་བྱས་ཀྱང་མེ་དང་སྨ་རའི་དཔེར་སོང་། སྒོ་མང་བླ་མ་དོན་གྲུབ་རྒྱ་མཚོ་ཐུགས་དགྱེས་ཏེ་བླ་

བྲང་དུ་བོས། ཁྱེད་ཀྱིས་གྲྭ་ཚང་དང་ཨམ་སོག་གི་ལ་རྒྱ་ལ་ཕན་པ་བྱས་ཞེས་ལེགས་དར་དང་། གྲྭ་

ཚང་གི་བརྩི་བཞག་གི་རྒྱུགས་ཀྱང་འདི་བར་བཞེས་འཇུག་པ་སོགས་ཐུགས་རྩིས་ཤིན་ཏུ་ཆེ། སོ་

གཉིས་པ་ལ་བཀའ་འགྱུར་གྱི་ལུང་གསན་སྐབས་ཀྱང་བརྩི་བཞག་མ་ཆག ཐར་ཤ ལ་ཆོས་སོྐྱང་རྒྱ་

མཚོས་མདོ་སྔགས་ཀྱི་ཡོན་ཏན་ལྷ་འབབ་འབབ་བྱེད་ཚུལ་མེད་ཟེར་བ་རེད་དེ། བདེ་ཆེན་ཆོས་

རྗེ་འདི་པ་ཡུན་ཐུང་ངུ་དེ་ཙམ་ལ་ཡོན་ཏན་ཡོངས་སུ་རྫོགས་སོང་བས་ལྷ་འབབ་འབབ་རེད། དེ་

འབྲས་སྤུངས་སྒོ་མང་ཆོས་འབྱུང་།

ལབ་ཐུབ་ས་མ་རེད་ཅེས་ཕྱག་ཐལ་མོ་སྦྱོར། སོ་གསུམ་པ་ས་ལུག་ལ་རྒྱུད་སྨད་དུ་བྱོན། ཕ་བོང་ཁ་

པ་ངག་དབང་བསྟན་འཛིན་གྱིས་པཎ་ཆེན་སྡམོ་རྒྱུན་ཅིག་བསྒྲུབས་ན་ལེགས་ཞེས་གསུངས་པས་

རྒྱལ་དབང་གིས་མཁན་པོ། ཕ་བོང་ཁ་པ་ངག་དབང་བསྟན་འཛིན་གྱིས་ལས་སློབ། ཚུལ་ཁང་པ་

ལེགས་པ་དོན་གྲུབ་ཀྱིས་གསང་སྟོན། དགེ་སློང་འཇམ་དབྱངས་གྲགས་པས་དུས་གོ་པ། ཆོས་རྗེ་

བཟའ་གླིང་བ་སོགས་ཀྱིས་ཁ་སྐོང་མཛད་དེ་བསྐྱར་ནས་བསྒྲུབས།  དགེ་སློང་འཇམ་དབྱངས་

གྲགས་པ་སོགས་བླ་མ་མང་པོ་ལས་ཆོས་གསན། ཚ་གན་ནོ་མོན་ཧན་གྱི་ཡོངས་འཛིན་དུ་གདན་

འདྲེན་ཞུས་པར། དཔོན་སློབ་བློ་གྲོས་རྒྱ་མཚོས་ཁྱེད་དགའ་ལྡན་ཁྲི་ལ་ཕེབས་རྒྱུ་དེ་བཞག་ནས། 

མགུར་གྱི་ཁྲི་ལ་འགྲོ་རྒྱུ་རེད་མོད་ཅེས་ལན་འགའ་དང་། སྒོ་མང་བླ་མ་ཐོར་གོད་པ་སོགས་དགེ་

བཤེས་མང་པོས་དབུས་སུ་བཞུགས་ན་འཕྲལ་ཕུགས་སུ་ཕན་སླེབ་ཆེ་བའི་གསུང་གནང་།  དེ་

སྐབས་རྒྱུད་པ་མཁན་པོ་ཁྲི་སྦྱིན་པ་རྒྱ་མཚོ་ཡིན་པས་ཁོང་ལ་དཱའི་ཆིང་ནང་སོ་སོགས་ཀྱིས་སྔ་

ཕྱིར་དགངོས་པ་ནན་ཞུས་བྱས་པར། འདི་པའི་ཡནོ་ཏན་གྱིས་དགའ་ལྡན་ཁྲི་པ་དང་སྒ་ོམང་བླ་མ་

གཉིས་ཀས་གཅིག་གིས་དགའ་ལྡན་ཁྲི་བྱེད་དགོས། གཅིག་གིས་སྒོ་མང་བླ་མ་བྱེད་དགོས་ཟེར་

གྱི་ཡདོ་པ་ཁྱེད་ཚོས་ག་ོབ་དེ་རེད། བསྐ་ོརྒྱུ་ཁྲལ་མ་རེད། ཡནོ་ཏན་གྱི་འསོ་བབ་རེད། ད་ཁྱེད་ཚོས་

བསྙེན་བཀུར་ཞུ་ཚུལ་ང་ལ་ཤོད། དེ་ནས་ཕེབས་ཆོག་མི་ཆོག་ངས་ཤེས་ཡོང་གསུངས་པར། གང་

ལྕོགས་ཀྱི་ཞབས་ཏོག་བསྒྲུབ་པར་ཁས་བླངས།  དཔོན་སློབ་དེ་ཉིད་སྔར་ལ་མོའ་ིགྲྭ་རྒྱུན་དང་

ཐུགས་ཞེན་ཆེ་བས་འདི་པར་ཕེབས་དགོས་ཚུལ་གྱི་བཀའ་ནན་བསྩལ།  འདི་པས་ཞབས་དྲུང་

ཉིད་ལ་ལ་ོའགའི་བར་དུ་ང་རྒྱུད་ལ་འགྲ་ོབཀའ་ཆསོ་ཚོའི་འཕྲ་ོཉན་ནས་མྱུར་བར་ཡངོ་ཞུས་པ་དེ་

ཀའི་རྩིས་མཛད་པ་ན། ཡང་བསྐྱར་དཔནོ་སླབོ་བཀའ་འགྱུར་པས་བཀའ་བཀྱནོ་ཏེ་ཁྱེད་ཚང་གིས་

ཧ་མ་ག་ོའདུག ད་ལྟ་དབང་ཡདོ་སྐབས་སྤྱན་དྲངས་ན་ལེགས། རྗེས་སརོ་ཐབོ་ཤིན་ཏུ་དཀའ། སྤྲུལ་

པའི་སྐུ་ལ་སྐུ་ཡོན་འབུལ་བ་དང་དགོན་པ་གསར་འདེབས་བྱེད་རྒྱུས་མཚོན་ཕོྱགས་དེའི་བསྟན་

འགྲོར་ཕན་ཁྱད་ཤིན་ཏུ་ཆེ་བས་ངེད་ཀྱིས་དབང་ཡོད་བྱས་པ་ཡིན་གསུངས།  ལྕགས་སྤྲེལ་ལོ་

མཇུག་རང་ཡུལ་དུ་ཕེབས་པ་ལྕགས་བྱའི་མགོར་འབྱོར། མགུར་དུ་ཕེབས་ཉིན་གྲྭ་སློབ་སུམ་ཅུ་

ཙམ་གྱིས་ཟམ་སྟེང་ནས་སེར་སྦྲེངས་བྱས་པར་གྲྭ་ཚང་འདི་རེད་དགོངས་ཐུགས་ཅུང་ཟད་སྐྱོ་བ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བྱུང་། མདོ་སྨད་ཀྱི་གྲྭ་ས་ཕལ་ཆེར་ལ་དམ་བཅའ་བཞག་པས་མཁས་གྲགས་ཀྱིས་ས་སྟེང་ཁྱབ། སྐུ་

འབུམ་དུ་བཞུགས་སྐབས་སྨིན་གྲལོ་ཆསོ་ཀྱི་རྒྱལ་པ་ོཟི་ལིང་དུ་ཕེབས་པ་དང་མཇལ། བཀའ་ཆསོ་

མང་དུ་གསན།  ཆུ་ཁྱི་ལོར་འཆད་ཉན་གྱི་ཁྲི་ཁུར་ཐོག་མར་བཞེས་ཏེ་བརྩི་བཞག་གསུང་ཆོས་

ཆག་མེད་དང་། བཅའ་ཡིག་བླང་དོར་གསལ་བའི་མེ་ལོང་མཛད། བཅའ་ཁྲིམས་རྣམ་པར་དག་

པའི་འགྲིག་ལམ་བཙུགས། འཆད་ཉན་ལ་ཐུགས་བརྩོན་ཤིན་ཏུ་ཆེ་ཞིང་། ཉིན་ལྟར་དགེ་བཤེས་

རྣམས་ལ་འཕྲོས་པ། གཞོན་པ་རྣམས་ལ་དཔེ་ཁྲིད། ཚིག་རྒྱུགས་དོན་རྒྱུགས། བགྲོ་གླེང་གཏོང་

ལུགས་སོགས་རྟིང་བསྐུལ་ཚ་ནན་མཛད་པས་མཁས་པའི་བསྟི་གནས་སུ་གྱུར། གཞི་པ་རྣམས་

ཀྱང་རང་གི་ནུས་ཚོད་ཀྱི་དགེ་སྦྱོར་ལ་བསྐུལ། ཆོ་འཕྲུལ་སྨོན་ལམ། བྱམས་པ་གདན་འདྲེན། དུས་

བཟང་། ས་གའི་སྨོན་ལམ། གཞི་གསུམ་ཕྱག་ལེན་བཅས་གསར་འཛུགས་དང་། ཁྱིམ་པ་རྣམས་ལ་

བསྙེན་གནས་སོགས་སྐབས་སུ་གང་བབས་ཀྱིས་འབྲེལ་ཚད་དོན་ལྡན་མཛད། ཞེ་བརྒྱད་པ་ཤིང་

ཁྱི་ལ་གྲྭ་པ་སློབ་གཉེར་བ་སུམ་ཅུ་ཙམ་དང་བཅས་དབུས་སུ་ཕེབས། གྲྭ་ཚང་གིས་ཕྱིར་མྱུར་དུ་

འབྱོན་དགོས་ཀྱི་ཞུ་བ་དང་ཁྱད་པར་ཞབས་དྲུང་རིན་པོ་ཆེ་ཆིབས་སྐྱེལ་ལ་བཀྲ་ཤིས་ཆོས་འབྱུང་

བར་དུ་བོྱན།  སྤྱན་ཆབ་བསིལ་ཏེ་གསོལ་བ་བཏབ་པས་ཉིད་ལ་ཡང་སྤྱན་ཆབ་བྱུང་ཞིང་ཞལ་

བཞེས་མཛད། རིམ་གྱིས་གདན་ས་གསུམ་དང་། རྒྱུད་སྟོད་སྨད། བཀྲ་ཤིས་ལྷུན་པོ། རྭ་སྒྲེང་། ཡེར་

པ་སོགས་ལ་མང་འགྱེད། གསང་སྒོའ་ིསྐབས་ཡིན་འདུག་ཀྱང་༸གོང་ས་ཡས་ཕྱིན་ལ་འབུལ་ནོད་

གཟབ། ཀུན་མཁྱེན་འཇམ་དབྱངས་བཞད་པའི་རྡོ་རྗེ་ལ་ཆོས་བཀའ་ཅི་རིགས་དང་མདོ་སྔགས་

ཀྱི་དོགས་གཅོད་མང་དུ་ཞུས།  སྔར་ནས་མཆེད་གྲོགས་ཀྱང་ཡིན་པས་ཐུགས་ཡིད་གཅིག་ཏུ་

འདྲེས། དབུ་མ་ལུང་རིགས་གཏེར་མཛོད་ལྗགས་རྩམོ་གྱི་བསྐུལ་མ་མཛད་པས་ཐར་འདདོ་ཡངོས་

ཀྱི་བློ་མིག་ཕྱེ། དེ་དུས་པཎ་ཆེན་བློ་བཟང་ཡེ་ཤེས་ཀྱང་མཇལ་ཁ་དམ་ཡང་འདི་པར་མཇལ་ཁ་

ལན་གཉིས་དང་སྐུ་ཆོས་སོགས་རྟེན་མང་པོ་བསྩལ། ཡོངས་འཛིན་བསོད་ནམས་གྲགས་པ་དང་

ཆོས་བཀའ་མང་པོ་གསན་རེས་མཛད། བླ་བྲང་ཕྱག་མཛོད་ཆེན་མོ་ནས་ལོ་གཅིག་ཙམ་བཞུགས་

དགོས་ཞུས་པར། ཁལ་རྟ་བྱང་ན་ཡོད།  གྲྭ་པ་རྣམས་གནས་བསྐོར་བྱེད་བཞིན་ལྷ་ས་སོགས་སུ་

ཡོད་པས་ཡུན་རིང་སྡོད་མི་ཐུབ་ཚུལ་གསུངས་པས། དེ་ལས་སླ། ཁལ་རྟ་གྲྭ་པ་ཐམས་ཅད་གཙང་

འབྲས་སྤུངས་སྒོ་མང་ཆོས་འབྱུང་།

དུ་བླངས་ནས་མཐུན་རྐྱེན་ཕུལ་ཆོག་ཞུས། མདོ་སྨད་ནས་ཞབས་དྲུང་སྤྲུལ་པའི་སྐུས་གསུང་ཤོག་

འབྱོར་བས་མགྱོགས་མྱུར་དབུས་སུ་ཕེབས། དེར་ཡང་དར་ཧན་དཔོན་པོས་སྒོ་མང་གྲྭ་ཚང་གི་བླ་

མ་དང་། སྨན་རམས་པ་ཆགས་པ་ཆོས་འཕེལ་གྱིས་གཞུང་ནས་དགོན་ཆེན་ཞིག་གི་བླ་མར་བསྐོ་

རྩིས་ཡོད་ཚུལ་ཞུས་པས། འཕྲལ་དུ་མ་ཕྱིན་ན་དེ་ནས་ཐབས་མི་རྙེད་གསུང་སྐུ་དོན་བསྒྲུབ་འཕྲོ་

བྱས་ཏེ་ཤིང་ཕག་ལོ་མཇུག་རང་དགོན་དུ་ཕེབས། འཆད་ཉན་གཙོར་འདོན་ངོས་མེ་གླང་ལོར་ཁྲི་

ཆེན་སྤྲུལ་སྐུ་བསྟན་པའི་ཉི་མ། ཐར་ཤ ལ་ཆོས་སྐྱོང་རྒྱ་མཚོ། ཤ་སྦྲང་འཇམ་དབྱངས་བློ་གྲོས། བྱང་

ཆུབ་མི་ལ། ཧོར་ཚང་ངག་དབང་གྲགས་པ་སོགས་ཀྱིས་གཙོས་རེབ་སྐོང་། བྱ་ཁྱུང་། ཚོ་ལྔ་སོགས་

ཀྱི་གྲྭ་སྟངོ་ཕྲག་ལྷག་ལ་ཕྲེང་བ་དང་ཀྲ་ྀཡ་སྦྲགས་པའི་དབང་ཡངོས་རྫགོས། རྣམ་སྲས་བཀའ་བཅ་ོ

ལྔའི་རྗེས་གནང་སོགས་དང་། སྔ་ཕྱིར་ཞབས་དྲུང་སྤྲུལ་སྐུ་སོགས་ལ་རྗེ་རིན་པོ་ཆེ། མཁས་གྲུབ། 

རྒྱལ་བ་དགེ་འདུན་རྒྱ་མཚོ་སགོས་ཀྱི་གསུང་འབུམ། བཀའ་གདམས་གླེགས་བམ། བཀའ་གདམས་

ཆོས་འབྱུང་། དཔེ་ཆོས། བེའུ་བུམ་སྔོན་པོ། རིགས་ཚོགས་སོགས་རྒྱ་གཞུང་ཁ་ཤས། སྤྱན་སྔ་བློ་

གྲོས་རྒྱལ་མཚན་གྱི་གསུང་མང་པོ། བློ་སྦྱོང་དུ་མ། རྣམ་བཤད་སྙིང་པོ་རྒྱན། གླེང་འབུམ་ཆེན་མོ། 

དབེན་ས་བཀའ་འབུམ། མར་མི་རས་ཆུང་གསུམ་གྱི་རྣམ་མགུར། ལམ་རིམ་ཆེན་མོ། འགྲེལ་པ་

བཞི་སྦྲགས་སོགས་ཀྱི་བཤད་ལུང་། ལམ་རིམ་མྱོང་ཁྲིད་ཚར་མང་པོ།  རོྡར་འཕྲེང་སོགས་ལན་དུ་

མར་གནང་སྟེ་ཆོས་ཀྱི་ཆར་ཕབ།  ལ་མོ་བདེ་ཆེན་དུ་བླ་བྲང་དང་ལྷ་ཁང་གསར་བསྐྲུན་སྐབས་

མཐུན་རྐྱེན་ཐམས་ཅད་ཉིད་ནས་སྦྱར།  གྲྭ་སློབ་མང་པོས་གསང་འདུས་ཀྱི་སྒོ་ནས་རབ་གནས་

གང་རྒྱས། གཞི་བྱེས་དགེ་འདུན་སྟོང་ཕྲག་བརྒལ་བར་རབ་ཡོན་དང་། བླ་ཆེན་རྣམས་ལ་འབུལ་

བཤད་དང་བཅས་དངསོ་འབུལ་གཟབ། ཇུ་ནང་གི་ཨུརྒེར་བཞུགས་སྐབས་ཤིག་སྤང་ལ་མེ་མཆེད་

པ་ཉིད་ནས་གཟིགས་འཕྲལ་ཞི་བས་གྲོང་ཁྱེར་སོགས་འཚིག་པ་ཞི་བར་བྱེད་པའི་བདེན་པའི་

བྱིན་རླབས་གྲུབ་པའི་རྟགས་སུ་གླེང་།  ཆུ་ལུག་ལོར་སྐུ་འབུམ་དུ་ཕེབས་ཏེ་འདུ་ཁང་ཆེན་མོ་

གཟིགས་པས་ཕྱིར་ཕེབས་འཕྲལ་རོང་འབྲོག་སོ་སོར་འབུལ་སྡུད་མཛད་དེ་ཤིང་སྤྲེལ་ལ་བདེ་

ཆེན་གྱི་འདུ་ཁང་གསར་དུ་བསྐྲུན་པ་བྱ་ལརོ་ལགོས་བྲིས་བཅས་གྲུབ། གཙང་ཁང་དུ་ཆསོ་ཤ ལ་ལྷ་

བཟོས་འཇམ་དབྱངས་ཀུན་གཟིགས་ཀྱི་སྐུ་ཐགོ་ཚད་གཉིས་པ་སོགས་སྐུ་གསུང་ཐུགས་རྟེན་མང་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

དུ་བཞེངས།  ཀུན་གཟིགས་ལ་བསྟོད་པ་བརྩམས།  ལོ་མཇུག་ཞབས་དྲུང་རིན་པོ་ཆེ།  ཁྲི་སྤྲུལ་

མཆོག་བཅས་བླ་མ་དགེ་འདུན་སྟོང་ཕྲག་ལྷག་གིས་རབ་གནས་མཛད། མཆོད་རྫས་དང་མཆོད་

མེའི་ཐེབས་སུ་བཞནོ་ཁལ་མང་པ་ོབཞག །བཀའ་འགྱུར་སགོས་རྟེན་གསུམ་གསར་བསྒྲིགས་མང་། 

ཚོགས་སུ་མ་ཎི་བུམ་སྒྲུབ་དང་མང་འགྱེད་ཤིན་ཏུ་མང་བར་བསྩལ།  རས་ཁ་གོས་སྣ་ཚུན་ཆད་

བསགས་ཏེ་བག་ཁུག་བཟོས་པ་གྲྭ་མང་ལ་འགྱེད་དུ་གཏོང་བས་མཚོན་དད་རྫས་ཆུད་ཟོས་སུ་མི་

གཏོང་། སྐབས་འགར་འཁྲུག་ཆེན་དུ་མ་བསྡུམས་པ་སོགས་མཛད་པ་ངོ་མཚར་བ་མང་། མེ་ཁྱི་

ལོར་ཞབས་དྲུང་སྤྲུལ་སྐུ་དང་ཐུགས་བསྟུན་གྱིས་རབ་འབྱམས་པ་དང་དཀའ་བཞིའི་གྲྭ་སྐོར་གྱི་

སྲོལ་བཙུགས། དམ་བཅའ་དང་གཏོང་སྒོ་གང་ཅི་འགྲིག་བཅད་མཛད། ཧོར་སྨིན་གྲོལ་ཆོས་ཀྱི་

རྒྱལ་པོ་གདན་དྲངས། མགོན་པོའ་ིཆོས་སྐོར་ཞུས་ཏེ་དེའི་གཏོར་སྒྲུབ་བཙུགས། བ་སོ་རྗེ་དྲུང་ངག་

དབང་དཀོན་མཆོག་ཉི་མ་ཡང་ཕེབས།  སྐུ་མཆེད་ལ་ཁ་གྲུབ་ཆེན་གྱིས་ལས་བཞིའི་སྤྱིན་སྲེག་

མཛད།  ཀུན་མཁྱེན་འཇམ་དབྱངས་བཞད་པ་མདོ་སྨད་དུ་ཕེབས་ཏེ་བཀྲ་ཤིས་འཁྱིལ་གསར་

བཏབ་ཀྱི་ལྕགས་སྟག་ལོར་མཇལ་བར་ཇུ་ནང་ཨུརྒེར་ཕེབས། འཇམ་དབྱངས་ཆོས་སྐོར་གྱི་རྗེས་

གནང་ལུང་བཅས་གསན།  ཀུན་མཁྱེན་མཆོག་ནས་ཞབས་འབྲང་སྡེ་སྣོད་འཛིན་པ་དུ་མ་འདི་

པར་ཆོས་འབྲེལ་ཞུར་བཅུག །ལ་མོ་བ་ཚོས་གཤིན་རྗེའི་ངར་དབྱངས་འཐེན་པ་ལ་ཞུ་དག་མཛད་

པ་སགོས་ཐུགས་ཡིད་གཅིག་འདྲེས་ཀྱི་གསུང་གླེང་ཤིན་ཏུ་འཕེལ། ཀུན་མཁྱེན་བླ་མ་བདེ་ཆེན་དུ་

ཕེབས་རྒྱུའི་སྙན་བསྐུལ་ཞུས་པ་བཞིན་ཟླ་བཤོལ་བདུན་པ་སྔ་མའི་ཚེས་བཅུ་གསུམ་ལ་ཆིབས་

བསྒྱུར། ཆོས་བཀའ་གསན་བཞེས་སོགས་རྣམ་ཐར་འགངས་ཆེ། ཆུ་འབྲུག་ལོར་བྱ་ཁྱུང་གི་ཁྲིར་

ཕེབས། གདན་ས་ཕན་ཚུན་དུ་འཆད་ཉན་མཛད་ཐོག  །རབ་བྱུང་བཅུ་གཉིས་པའི་ཆུ་མོ་སྤྲུལ་ཕྱི་

ལོ་༡༧༡༣ ལོར་མང་གཞུང་དུ་སེང་གེའི་ཉལ་སྟབས་ཀྱིས་ཞི་བར་གཤེགས། གདུང་ཞུགས་ལ་ཕུལ་

བའི་དབུ་ཐོད་དུམ་བུ་གསུམ་དུ་བཀས་པ་ལ་བདེ་གསང་འཇིགས་གསུམ་གྱི་སྐུ་ཁྲ་ལམ་མེ་བ་

དང་། ཐུགས་ལྗགས་སྤྱན་གསུམ་ཕེབས་པ་སྐུ་གདུང་མཆོད་རྟེན་དུ་བཞུགས། ༼འདི་དང་གཡེར་

གཤངོ་སྔགས་རམས་པའི་ཕྱག་བཟོ་རྣམ་སྣང་གི་སྐུ་ཞིག་ཡདོ་པ་གཉིས་ཀ་ལས་ཕྱིས་སུ་བདུད་རྩི་

བབས།༽ མདོ་དབུས་གཉིས་ཀར་དགོངས་རྫོགས་རླབས་ཆེན་བསྒྲུབས། དབུ་མ་དང་འདུལ་བའི་

འབྲས་སྤུངས་སྒོ་མང་ཆོས་འབྱུང་།

ཐལ་འཕྲེང་། ཆོས་འབྱུང་སོགས་ཡིག་འཇོག་མང་། དངོས་སློབ་ཀྱང་ཚ་གན་ནོ་མོན་ཧན། གསེར་

ཁྲི་བློ་བཟང་བསྟན་པའི་ཉི་མ། ཐར་ཤ ལ་ཆོས་སྐྱོང་རྒྱ་མཚོ། གཡེར་གཤོང་འཇམ་དབྱངས་བློ་གྲོས། 

ཞྭ་དམར་ངག་དབང་འཕྲིན་ལས། དཀའ་ཆེན་སྨོན་ལམ་པ། ལྕང་སྐྱ་གོང་མའི་དྲུང་ཡིག་ཐིས་པ་

བློ་བཟང་ཉི་མ། མོག་ཀྱཱ་འཇམ་དབྱངས་རྒྱ་མཚོ། ཨ་ཐིས་བསྟན་པ་རྒྱ་མཚོ། ཨ་ལགས་དཔལ་ལྡན་

བཀྲ་ཤིས་སོགས་མང་། 

༸སྐུ་ཕྲེང་གཉིས་པ། བློ་བཟང་བསྟན་འཛིན་རྒྱ་མཚོ་རབ་བྱུང་བཅུ་གཉིས་པའི་མེ་སྤྲེལ་

ཕྱི་ལོ་༡༧༡༦ ལོར་འཁྲུངས། དགུང་ལོ་རེ་དྲུག་བཞུགས།

༸སྐུ་ཕྲེང་གསུམ་པ།  ངག་དབང་བློ་བཟང་བསྟན་པའི་རྒྱལ་མཚན།  བདེ་ཆེན་ཆོས་

གྲྭར་ཞུགས། དགེ་བཤེས་བློ་བཟང་སྙན་གྲགས་དགེ་རྒན་དུ་བསྟེན། དབུས་སུ་ཕེགས་ནས་ཐུགས་

གཉེར་མཐར་ཕྱིན་པར་མཛད། རང་དགོན་དུ་བླ་བྲང་རྟེན་བརྟེན་པ་བཞེངས། ཀུན་གཟིགས་ལྷ་

ཁང་ལ་གཡུ་ཐོག་ཕུབ། ཇོ་སྐུ་གསར་བསྐྲུན་དུས་ཞལ་འདེབས་མང་དུ་ཕུལ། ཟླ་ཆོས་གཅིག་གི་

གཏོང་ཐེབས་དངུལ་སྲང་ལྔ་བརྒྱ་བཞག །སྐུ་ཕྲེང་གཉིས་ཀ་བདེ་ཆེན་ཁྲིར་བཞུགས།

༸སྐུ་ཕྲེང་བཞི་པ། བླ་ོབཟང་སྙན་གྲགས་རྒྱ་མཚོ་བྱ་ཁགོ་ཏུ་ཡབ་ངག་དབང་ཆསོ་གྲགས་

དང་། ཡུམ་བུན་ཆང་གི་སྲས་སུ་ས་སྤྲེལ་ལ་འཁྲུངས། བདེ་ཆེན་དུ་ཐུགས་གཉེར་མཛད། སྐྱེ་བརྒྱུད་

ཕྱི་མ་ད་ལྟ་བཞུགས།

རྟིས་ཚང་མ་ཎི་པ་ཤེས་རབ་བཀྲ་ཤིས།

རེབ་གོང་སྟོད་དུ་གཡུང་སྟོན་ཁྲོ་རྒྱལ་གྱི་མི་རྒྱུད་ཕྱག་རྡོར་རྒྱལ་གྱི་སྲས་སུ་རབ་བྱུང་

བཅུ་གཅིག་པའི་མེ་ཕག་ཕྱི་ལོ་༡༦༤༧ ལོར་འཁྲུངས། དགུང་ལོ་བཅུ་གསུམ་པ་ས་ཕག་ལོར་ཁུ་བོ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གཤིན་རྗེ་གཤེད་ཀྱི་རྣལ་འབོྱར་པ་ཤེས་རབ་རྒྱལ་མཚན་ལས་རབ་ཏུ་བྱུང༌། བཅུ་དྲུག་པ་ཆུ་སྟག་

ལོར་རོང་པོ་དགོན་ཆེན་གྱི་ཆོས་གྲྭར་ཞུགས།  རྗེ་སྐལ་ལྡན་པ་ལས་ཆོས་བཀའ་མང་དུ་གསན། 

དགུང་ལོ་ཉི་ཤ ་པ་མེ་རྟ་ཕྱི་ལོ་༡༦༦༦ ལོར་དབུས་སུ་ཕེབས་ཏེ་འབྲས་སྤུངས་སྒོ་མང་གི་ཆོས་གྲྭར་

ཞུགས།  དཔོན་སློབ་བློ་གྲོས་རྒྱ་མཚོ་དང༌།  དགེ་སློང་འཇམ་དབྱངས་གྲགས་པ།  རབ་འབྱམས་

པ་ཆོས་འཕེལ་རྒྱ་མཚོ་སོགས་ལས་དབང་ལུང་བཀའ་ཆོས་མང་དུ་གསན། ཀུན་གཟིགས་ལྔ་པ་

ཆེན་པོ་ལས་བསྙེན་པར་རྫོགས། ཚུལ་ཁྲིམས་གྱི་དྲི་ངད་ཕྱོགས་སུ་ལྡང་། དགུང་ལོ་ཉེར་ལྔ་པར་ལྷ་

ལྡན་སྨནོ་ལམ་ཆེན་མརོ་རབ་འབྱམས་པའི་མཚན་བཏགས་བཞེས། ཉེར་བདུན་པར་རང་ཡུལ་དུ་

ཕེབས། ལྟ་ཁྲིད་ཀྱི་ཡིག་ཆ་བརྩམས། སོ་བདུན་པ་ཆུ་ཕག་ཕྱི་ལོ་༡༦༨༣ ལོར་རེབ་གོང་རྫོང་དཀར་

བཀའ་གདམས་ཕོ་བྲང་བཀྲ་ཤིས་གླིང་ཕྱག་བཏབ། དགུང་ལོ་རེ་གཅིག་པར་རོང་པོ་དགོན་ཆེན་

གྱི་ཁྲིར་བཞུགས་ཏེ་ལོ་བདུན་བསྐྱངས།  ལྷ་དང་བླ་མའི་ཞལ་མང་དུ་གཟིགས།  གྲུབ་ཆེན་སྐལ་

ལྡན་རྒྱ་མཚོའི་སྐུ་ཕྲེང་གཉིས་པ་དང་། ལ་མོ་གྲགས་རྒན་བློ་བཟང་བཀྲ་ཤིས། ཁྱ་དགེ་བློ་གྲོས་རྒྱ་

མཚོ་སོགས་སློབ་མ་མཁས་གྲུབ་མང་དུ་བྱོན། བདུན་ཅུ་པ་རབ་བྱུང་བཅུ་གཉིས་པའི་མེ་སྤྲེལ་ཕྱི་

ལོ་༡༧༡༦ ལོར་སྐུ་གཤེགས།

ཁྱ་དགེ་བློ་གྲོས་རྒྱ་མཚོ།

མདོ་སྨད་ཅོ་ནེའི་ས་ཆར་ཡབ་ཀླུ་འབུམ་ཡག་དང༌།  ཡུམ་ལྷ་མོ་འཚོ་གཉིས་ཀྱི་སྲས་

སུ་རབ་བྱུང་བཅུ་གཅིག་པའི་ཤིང་འབྲུག་ཕྱི་ལོ་༡༦༦༤ ལོར་འཁྲུངས། དགུང་ལོ་བདུན་ལ་ཀ་ཁ་

སོགས་འབྲི་ཀློག་སྦྱངས། ལོ་ལྔའི་རིང་ཕྱུགས་འཚོ་ཞོར་ལ་ཡིག་རྩ་སོགས་ཐུགས་བརྩོན་མཛད། 

དགུང་ལོ་བཅུ་གཅིག་ལ་བླ་མ་རི་ཁྲོད་པའི་དྲུང་དུ་རབ་བྱུང་བསྒྲུབས། མཚན་བློ་གྲོས་རྒྱ་མཚོར་

གསོལ།  དེ་ནས་ཅོ་ནེ་ཆོས་རྗེ་དང་མཉམ་དུ་དབུས་སུ་ཕེབས་ནས་འབྲས་སྒོ་མང་གྲྭ་ཚང་དུ་

བཞུགས། གཞུང་ཆེན་མོར་ཐུགས་གཉེར་མཛད་ནས་གཙང་གནས་སུ་ཕེབས། དབུས་སུ་ཕེབས་

ཏེ་ཕ་བོང་ཁ་པ་ངག་དབང་བསྟན་འཛིན་སར་བསྙེན་རྫོགས་བསྒྲུབས། འཇམ་དབྱངས་བཞད་པ་

འབྲས་སྤུངས་སྒོ་མང་ཆོས་འབྱུང་།

སགོས་བླ་མ་མང་པ་ོབསྟེན། དེ་ནས་ཨ་མདརོ་ཕྱིར་ཕེབས། དགནོ་པ་གསར་འདེབས་སགོས་ཆསོ་

ཀྱི་བྱ་བ་རྒྱ་ཆེར་སྤེལ། མདོ་སྨད་དགོན་ཁག་ཡོངས་ལ་ཞབས་ཀྱིས་བཅགས། དགུང་ལོ་མཐོན་

པོར་ཕེབས་པ་ན་རི་ཁྲོད་དུ་འཚོ་བ་ངན་ངོན་བསྟེན་ནས་ཉམས་རྟོགས་ཁོ་ན་མཛད། 

བཀའ་རྩོམ་པོད་གཅིག་ཙམ་མཛད་ཡོད་པ་དཔེར་ན།  རྗེ་བཙུན་བླ་མ་དམ་པའི་རྣམ་

ཐར་སྐལ་ལྡན་རེ་སྐོང༌། དགེ་ཚུལ་གྱི་བསླབ་བྱ། རྡོ་རྗེ་འཇིགས་བྱེད་ཀྱི་སྒྲུབ་ཐབས། དཔལ་འཁོར་

ལ་ོབདེ་མཆགོ་གི་བསྐྱེད་རིམ། བསངས་ཡིག་ལྷུན་གྲུབ་མ། གསང་བའི་རྣམ་ཐར་པད་དཀར་ཕྲེང་

བ། ལྟུང་བ་བཤགས་པའི་འགྲེལ་པ་སོགས་མཆིས། དགུང་ལོ་དོན་བདུན་ལ་ཕེབས་པ་རབ་བྱུང་

བཅུ་གཉིས་པའི་ལྕགས་སྤྲེལ་ཕྱི་ལོ་༡༧༤༠ ལོར་སྐུ་གཤེགས།

༸ཞྭ་དམར་སྐུ་ཕྲེང་རིམ་བྱོན།

༸སྐུ་ཕྲེང་དང་པོ།  ཞྭ་དམར་ངག་དབང་འཕྲིན་ལས་ནི།  རབ་བྱུང་བཅུ་གཅིག་པའི་

ལྕགས་གླང་ཕྱི་ལོ་༡༦༦༡ ལོར་ཞྭ་དམར་རིགས་སུ་འཁྲུངས། ཡབ་ལ་ཀརྨ་སྐྱབས་ཟེར། དབུས་སུ་

བྱོན། སྒོ་མང་གྲྭ་ཚང་དུ་ཐུགས་གཉེར་མཛད། རིགས་པ་སྨྲ་བའི་རྩེར་སོན། གདན་ས་གསུམ་གྱི་

མཁས་མང་གི་ཁྲདོ་ན་དུས་ཐགོ་དེར་འདི་པའི་རྩདོ་ཟླ་ཐུབ་མཁན་དཀའ་བར་གླེང་། སྨནོ་ལམ་གྲྭ་

སྐོར་དང་རྒྱུད་སྨད་དུ་ཕེབས། ཨ་མདོར་བྱོན་ནས་ཀྱང་དགེ་བཤེས་ང་མཁས་ཟེར་མཁན་མང་པོ་

ལུང་རིགས་ཀྱིས་ཚར་བཅད་པའི་སྙན་གྲགས་ཆེ། ཁྱད་པར་ཀུན་མཁྱེན་འཇམ་དབྱངས་བཞད་པ་

བདེ་ཆེན་དུ་ཕེབས་སྐབས་སྟོན་ཆེན་དང་པོའ་ིབཞུགས་གྲལ་དུ། མཁྱེན་གཏེར་དཀའ་བཅུ་ངག་

དབང་བཀྲ་ཤིས་པ་དང་མཉམ་དུ་ཚོགས་གླེང་མཛད་པས་ཕྱོགས་གླང་དང་ཆོས་གྲགས་གཉིས་

དམ་པའི་ཆོས་ཀྱི་བརྒལ་བརྟག་ལ་གདན་འཛོམས་པ་ལྟར་གྱུར་ཏེ་མཆོད་ཡོན་ཐམས་ཅད་སྔོན་

མེད་པའི་དགའ་སྟོན་གྱིས་མཉེས།  དཀའ་བཅུ་པས་ཡིག་ཆ་གསར་པའི་ཁས་ལེན་བསྐྱར་བས་

རྟོག་གེ་མགོ་མཁྲེགས་ཀྱི་སྤྱི་ལུགས་ཀྱིས་དེ་ལྟར་ན་རྩོམ་པ་པོ་དང་རྩོད་པ་པོ་གཉིས་ཀ་ལ་འཁོར་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གསུམ་བྱས་པས། དཀའ་བཅུ་པ་ཐུགས་འཇིགས་ཉམས་ལྟ་བུས་ཁྱོད་དཀོར་གྱིས་ཚོས་འདུག་ཞུས། 

དེ་ཀ་རང་། ང་ཚིག་ཟིན་དང་། ཁྱོད་འཚིག་དགོས་ཡིན་པའི་ཕྱིར་གསུངས། ཁོང་པ་ཕྱིས་སུ་བཀྲ་

ཤིས་འཁྱིལ་གྱི་ཁྲི་པ་མཛད་སྐབས་གདུལ་བྱ་རྒྱས་པས་ད་ངག་དབང་འཕྲིན་ལས་ཀྱི་ལུང་བསྟན་

ཐོག་ལ་བབས་སོང་ཞེས་ཐུགས་སྐྱོ་ཉམས་མཛད།  འདི་པར་འགའ་ཞིག་གིས་འཇམ་དབྱངས་

བཞད་པ་ཚང་མཁས་གྲགས་ཆེན་པོ་རེད།  དོན་ལ་ག་འདྲ་ཡིན་ཞུས་པར།  རྒྱན་དྲུག་མཆོག་

གཉིས་དང་ངའི་བླ་རྒན་གཉིས་སྲང་ལ་གཞལ་ན་ངའི་བླ་རྒན་གྱིས་རྒྱན་དྲུག་མཆོག་གཉིས་དྲུད་

ནས་འགྲོ་གསུངས། ང་བཞི་པ་ཤིང་རྟ་ལོར་ལ་མོ་བདེ་ཆེན་གྱི་ཁྲིར་ཕེབས། རེ་དྲུག་པ་མེ་རྟ་ཕྱི་ལོ་

༡༧༢༦ བར་བསྐྱངས།

༸སྐུ་ཕྲེང་གཉིས་པ། རྗེ་ངག་དབང་འཕྲིན་ལས་དཔལ་བཟང་ནི། རབ་བྱུང་བཅུ་གཉིས་

པའི་མཇུག་གི་ལོ་ཚིགས་གང་རུང་ལ་འབལ་དུ་རྒྱ་སྐོར་གྱི་རིགས་སུ་འཁྲུངས། གཞོན་དུས་ནས་

གོང་མའི་ཡང་སྲིད་དུ་ངོས་འཛིན་གནང་ནས་ལ་མོ་བདེ་ཆེན་དུ་སློབ་གཉེར་མཛད། ཁྲི་སྤྲུལ་བློ་

བཟང་བསྟན་པའི་ཉི་མ་དང་། དཀའ་བཅུ་སྨོན་ལམ་དཔལ་འབོྱར་སོགས་ལས་ཟབ་ཆོས་མང་དུ་

གསན།  རྒྱུན་པར་ཐུགས་དམ་ཉམས་བཞེས་ལ་གཅིག་ཏུ་གཞོལ་བས་སེང་གདོང་མ་དང་ནཱ་རོ་

མཁའ་སྤྱོད་ཀྱི་སྙིང་པོ་དུང་ཕྱུར་རེ་ཞལ་འདོན་མཛད་པར་གྲགས། འབལ་གཞུང་དུ་སྒྲུབ་སྡེ་ཞིག་

བཙུགས་པ་དུས་ཀྱི་འཕོ་འགྱུར་གྱིས་མདའ་བཞིའི་རུ་སྡེ་རྣམས་ཡུལ་འཕོས་སྟབས་ཡུན་རིང་དུ་

མ་གནས། 

༸སྐུ་ཕྲེང་གསུམ་པ།  རྗེ་ངག་དབང་བསྟན་འཛིན་རྒྱ་མཚོ་ནི།  རྗེ་གོང་མའི་འཁྲུངས་

གཞིས་སུ་ཡབ་ཞྭ་དམར་ཡི་དམ་སྐྱབས་དང་། ཡུམ་དཀར་མོ་སྐྱིད་གཉིས་ཀྱི་སྲས་སུ་རབ་བྱུང་

བཅུ་བཞི་པའི་ཐོག་མ་མེ་ཡོས་ཕྱི་ལོ་༡༨༠༧ ལོར་འཁྲུངས། དོགས་གནས་འགའ་ཞིག་བཅས་གུང་

ཐང་འཇམ་པའི་དབྱངས་བསྟན་པའི་སྒྲོན་མེའི་དྲུང་དུ་ཞུས་པར་འདི་ཉིད་ངོ་མཐོ་བའི་གསལ་ཆ་

གནང་། མར་ཁའི་དཔོན་སློབ་རིན་པོ་ཆེ་ངག་དབང་བསྟན་འཛིན་ལས་རབ་ཏུ་བྱུང་སྟེ་མཚན་

ངག་དབང་བསྟན་འཛིན་རྒྱ་མཚོར་གསོལ། ལ་མོ་བདེ་ཆེན་དུ་ཚོགས་ཞུགས་གནང་ཞིང་ཐུགས་

འབྲས་སྤུངས་སྒོ་མང་ཆོས་འབྱུང་།

གཉེར་མཛད།  དགུང་ལོ་ཉི་ཤ འི་དུས་གཡོན་རུ་བློ་བཟང་སྙན་གྲགས་ལས་བསྙེན་པར་རྫོགས་

ཤིང་དེ་ཉིད་ལས་སུམ་རྟགས་སྒྲ་སྙན་ངག་སྡེབ་སྦྱོར་རྩིས་དཀར་ནག་སོགས་རིག་གནས་ཕལ་མོ་

ཆེར་སྦྱངས་པས་མཁས་པའི་ཕུལ་དུ་སནོ། རྔ་སྒར་བྱང་ཆུབ་གླིང་དང་ཨ་ོབསྭ་ོདགནོ་གྱི་ཁྲི་པའང་

མཛད། སྐབས་ཤིག་ལ་མོ་བདེ་ཆེན་གྱི་གདན་ས་པ་རྣམས་ཁྲི་མཐར་མ་ཕྱིན་སྟབས་སུ་ཡང་ཁྲིར་

བཞུགས་མ་ནུས་པར་ཡོད་པར། ལ་མོ་ཞབས་དྲུང་རིན་པོ་ཆེའི་བཀའ་བཞིན་རྗེ་ཉིད་དགུང་ལོ་

ཉེར་ལྔ་པ་ལ་གདན་སའི་མཁན་ཁྲིར་ལོ་གསུམ་རིང་བཞུགས་ཏེ་ཁྲི་གེགས་བཏུལ་བས་དེ་ནས་

བཟུང་ཁྲི་པ་རྣམས་སྐུ་ཚེ་བརྟན་པ་བྱུང་། ཁྲི་ཁུར་ཕོག་རྗེས་རྗེ་གསེར་ཁང་པ་ཆེན་པོའ་ིདྲུང་དུ་

མགོན་པོ་གང་གི་རྣམ་ཐར་བཞིན་ཀུན་སྤངས་མཛད་རྒྱུའི་དམ་བཅའ་ཕུལ། རྗེ་དེ་ཉིད་ཀྱི་ཕྱག་

ཕྱིར་བྱོན་ནས་བསྙེན་རྫོགས་ཀྱི་ལས་སློབ། ཐུགས་བྲེལ་ཆེ་སྐབས་བླ་མའི་བཀའ་བཞིན་གཞན་ལ་

འཕོ་ལུང་སོགས་འདོད་ཆོས་སྤེལ་བ། ལུང་བསྟན་གསུང་རྩོམ་ཆབ་ཤོག་ལྟ་བུའི་དྲུང་ཡིག་མཛད་

པ་སོགས་ཕྱག་གཡོག་ཚུལ་མཐུན་ཞུས། བླ་མ་མཆོག་ལས་ཟབ་ཆོས་མཐའ་ཡས་པ་གསན། རྒྱུན་

གྱི་ཐུགས་དམ་ཉམས་བཞེས་ཀྱི་རིམ་པ་ལ་རྟག་ཏུ་བརྩོན་ཅིང༌།  ལམ་རིམ་ཆེན་མོ་དང་སྔགས་

རིམ། བྱམས་ཆསོ་ལྔ། ལེགས་བཤད་སྙིང་པ།ོ འགྲེལ་པ་དནོ་གསལ། མད་ོསྡུད་པ། སྤྱདོ་འཇུག་ཆེན་

མོ་རྣམས་ཐུགས་ལ་བཞུགས་ཤིང་རྒྱུན་པར་སྐྱོར་སྦྱང་གནང་། རི་ཁྲོད་རྣམས་སུ་བཞུགས་དུས་བྱ་

དང་རི་དྭགས་སོགས་འཇིགས་པ་མེད་པར་སྐུ་པང་དང་འཁྲིས་སུ་བག་ཕེབས་པར་འདུག་པ་

གཞན་གྱིས་མཐངོ་། དེ་ནི་བྱང་ཆུབ་སེམས་སྦྱངོ་ཐུགས་དམ་ཀྱི་མཐིལ་དུ་མཛད་ཅིང་མྱངོ་བ་ཐནོ་

པའི་རྟགས་སུ་གླེང་། གསུང་ཆོས་ཤིག་གི་སྐབས་བླ་མ་མཆོག་གིས་ཚོགས་དབུས་སུ་རྗེ་འདི་ལ་

སྐུ་གསུང་ཐུགས་རྟེན་སོགས་དངོས་འབུལ་བཅས་ད་ཕྱིན་རི་ཁྲོད་ཀྱི་སྐྱབས་འཇུག་དང་། གསུང་

ཆོས་སོགས་ཞུ་ནའང་རྗེ་འདི་པར་ཞུ་དགོས་ཚུལ་སོགས་དོན་གྱིས་རྒྱལ་ཚབ་ཏུ་དབང་བསྐུར་

བའི་གསུང་གནང་། དགུང་ལོ་སོ་བརྒྱད་པར་སོག་ཡུལ་དང་རི་བོ་རྩེ་ལྔར་བོྱན། སྔར་རྒྱུས་མེད་

པའི་རྟེན་མང་པོ་རྒྱའི་ཡིག་ཚང་སོགས་ལས་མཁྱེན་ནས་ངོས་འཛིན་མཛད་དེ་མཇལ་བའི་སྲོལ་

བཏོད། པེ་ཅིང་དུ་ཕེབས་ཏེ་ཙན་དན་ཇོ་བོ་མཇལ། རིམ་གྱིས་ཁམས་མགར་ཐར་དུ་བྱོན་ཏེ་མི་

ཉག་ཚུལ་ཁྲིམས་རྣམ་རྒྱལ་དང་མཇལ་ཏེ་ཆོས་གསན་རེས་མཛད།  དབུས་སུ་ཕེབས་པའི་ལམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བར་དུ་རབ་བྱུང་བཅུ་བཞི་པའི་ས་སྤྲེལ་ཕྱི་ལོ་ ༡༨༤༨ ལོར་ངོ་མཚར་བའི་ལྟས་དང་བཅས་སྐུ་མྱ་

ངན་ལས་འདས། 

༸སྐུ་ཕྲེང་བཞི་པ།  ཞྭ་དམར་པཎྚི་ཏ་དགེ་འདུན་བསྟན་འཛིན་རྒྱ་མཚོ་ནི།  རབ་བྱུང་

བཅུ་བཞི་པའི་ཆུ་བྱི་ཕྱི་ལོ་༡༨༥༢ ལོར་མཚོ་སྔོན་པོའ་ིཉེ་འགྲམ་ཆོས་ལུང་དུ་གྲགས་པར་མདའ་

བཞིའི་ཉིན་ཐུབ་ཤོག་ཁའི་ཞྭ་དམར་ཚོ་བར་ཡབ་བན་མུག་དང་ཡུམ་མ་ཅིག་གཉིས་ཀྱི་སྲས་སུ་

ངོ་མཚར་བའི་ལྟས་དང་བཅས་སྐུ་འཁྲུངས།  དགུང་ལོ་གསུམ་པར་ཡབ་ཀྱི་སྐུ་པང་ན་བཞུགས་

སྐབས་ཤིག་རྔོན་པ་ཞིག་གིས་རི་དྭགས་ཀྱི་ཤ་བྱིན་པ་ཡབ་ཀྱིས་དམ་པ་འདིའི་ཞལ་དུ་ཅུང་ཟད་

བཞག་པར། དེ་མ་ཐག་ཕྱིར་བསྐྱུར་ཅིང་ལྗགས་སྟེང་ཕྱག་གིས་བྲད་དེ་ཤིན་ཏུ་གདུང་བའི་ཉམས་

ཀྱིས་ཆོ་ངེ་བཏབ་ཅིང་བཤམས་པས། རྔོན་པ་དེ་སྐྲག་ནས་ལམ་སང་ཕྱག་འཚལ་ཞིང་ཕྱིན་ཆད་

རི་དྭགས་མི་གསོད་པའི་དམ་བཅའ་ཕུལ།  ཡང་སྐབས་ཤིག་ཆུ་འགྲམ་ཞིག་ཏུ་བྱིས་པ་ཁ་ཤས་

དང་མཉམ་དུ་སྐུ་རྩེད་མཛད་སྐབས་བྱིས་པ་ཚོས་ཕོར་པའི་ནང་དུ་བྱེ་མ་དཔར་ཏེ་གུར་ཡིན་

ཁུལ་བྱས་པར། རྗེ་ཉིད་ནས་ཕོར་པར་ཆུ་བླུགས་པ་ཡང་ཕྱེ་མ་བཞིན་དཔར་ཏེ་གྲལ་དུ་བསྒྲིགས་

པ་སོགས་ངོ་མཚར་བའི་མཛད་པ་མང་།  པཎ་ཆེན་བསྟན་པའི་ཉི་མ་དང་རྗེ་གསེར་ཁང་པའི་

སྐུ་མཆེད་རིན་པོ་ཆེ་བློ་བཟང་བསྟན་པ་རྒྱ་མཚོ་རྣམ་གཉིས་དགོངས་མཐུན་གྱིས་སྐུ་གོང་མའི་

ཡང་སྤྲུལ་དུ་ངོས་འཛིན་གནང་། དགུང་ལོ་བརྒྱད་པར་རྗེ་ཐར་ཤ ལ་རིན་པོ་ཆེ་དགེ་འདུན་ཆོས་

སྐྱོང་རྒྱ་མཚོ་ལས་རབ་ཏུ་བྱུང་ཞིང་། དགེ་འདུན་བསྟན་འཛིན་བཟང་པོ་ཞེས་པའི་མཚན་གསོལ། 

ཀུན་སྤངས་པ་རྗེ་བསྟན་འཛིན་རྒྱལ་མཚན་སློབ་དཔོན་དུ་བསྟེན་ནས་ཀློག་སོགས་བསླབས། 

དགུང་ལོ་བཅུ་བཞེས་དུས་ལ་མོ་བདེ་ཆེན་དུ་ཚོགས་ཞུགས་གནང་།  དགུང་ལོ་བཅུ་གཅིག་པ་

ནས་སྟག་རི་རབ་འབྱམས་པ་བློ་བཟང་ཉི་མ་དགེ་རྒན་དུ་བསྟེན་ནས་བསྡུས་གྲྭ་བློ་རྟགས་སོགས་

ལ་ཐུགས་གཉེར་གནང་། འཛིན་གྲྭ་གཞུང་དུ་ཕེབས་པ་ནས་བཤེས་གཉེན་ཆེན་པོ་ཤེས་རབ་རྒྱ་

མཚོ་སོགས་ལས་གཞུང་ཆེན་མང་པོའ་ིམཛུབ་ཁྲིད་དང་དོགས་གཅོད།  རྒྱ་བོད་ཀྱི་གཞུང་ཆེན་

མང་པོ་གུང་བསྒྲིགས་ཏེ་གཟིགས་རྟོག་དང་། ཆོས་གྲྭར་བརྒལ་བརྟག་ལའང་བརྩོན་པ་ཡུན་རིང་

བསྟེན། དགུང་ལོ་ཆུང་དུས་ནས་དབེན་པའི་གནས་སུ་ཐོས་དོན་རྒྱུད་ལ་སྦྱོར་བའི་ཐུགས་འདུན་

འབྲས་སྤུངས་སྒོ་མང་ཆོས་འབྱུང་།

ནར་མར་ཡོད་པས། དགུང་ལོ་བཅུ་དགུ་བར་གསང་སྟབས་ཀྱིས་རེབ་གོང་དུ་ཕེབས། སྐྱབས་རྗེ་

ཨ་རོལ་རིན་པོ་ཆེ་བློ་བཟང་ལུང་རིགས་རྒྱ་མཚོའི་དྲུང་དུ་མཇལ་ཏེ་དབེན་པར་ཐོས་དོན་རྒྱུད་

ལ་སྦྱོར་བའི་ཉམས་ལེན་ལ་ཆིག་དྲིལ་མཛད་རྒྱུའི་དམ་བཅའ་དང་བཞེད་དོན་མཐར་ཕྱིན་པའི་

སྐྱབས་འཇུག་ཞུས་པར་ནང་བཅར་གྱི་སློབ་སྟོན་གནད་དྲིལ་བསྩལ།  མ་འགྱངས་པར་བླ་མའི་

བཀའ་བཞིན་དཔལ་ལྡན་བཀྲ་ཤིས་འཁྱིལ་དུ་ཕེབས་ཏེ། རྗེ་ཤེས་རབ་རྒྱ་མཚོའི་དྲུང་ནས་ཟབ་རྒྱས་

ཆསོ་ཀྱི་བག་ོསྐལ་མཐའ་ཡས་པ་མནསོ། དགུང་ལ་ོཉི་ཤ ་པར་རྗེ་དེ་ཉིད་ལས་བསྙེན་པར་རྫགོས་ཏེ་

སྔར་གྱི་མཚན་ལ་མཁན་པོའ་ིམཚན་ཟུར་བསྣན་ནས་དགེ་འདུན་བསྟན་འཛིན་རྒྱ་མཚོ་དཔལ་

བཟང་པརོ་གསལོ། དེ་འཕྲལ་མཁས་དབང་དགེ་འདུན་བཟང་པ་ོལས་འདུལ་བའི་བསླབ་བྱ་ལག་

ལེན་དང་བཅས་པ་གསན་ཏེ་ལྟུང་བ་འབྱུང་བའི་སྒོ་ཁེགས་ངེས་གནང་། ཞང་སྟོན་བསྟན་པ་རྒྱ་

མཚོའམ་མཚན་གཞན་ཨ་ཁུ་ཐབས་མཁས་ཚང་ལས་ཆོས་རྒྱུན་མང་པོ་གསན། སླར་རེབ་གོང་དུ་

ཕེབས་ཏེ་སྐྱབས་རྗེ་ཨ་རོལ་རིན་པོ་ཆེ་མཇལ་བར། བླ་མ་མཆོག་དེས་སྔར་མ་གསན་པའི་ཆོས་

རྒྱུན་དུ་མ་གནང་དགོས་ཚུལ་གྱི་གསུང་ནན་བསྩལ་བ་བཟློག་མ་ནུས་པར་རྗེ་ཤེས་རབ་རྒྱ་མཚོའི་

གསུང་འབུམ་གྱི་ལུང་སོགས་ཕུལ་བར་བླ་མ་མཆོག་ཐུགས་དགྱེས་པའི་རྩེར་སོན་ཅིང་སྐུ་གཟན་

སེར་པོ་བཞེས་འཕྲོ་སོགས་དངོས་འབུལ་བཅས་མགོན་པོ་གང་གི་ཆོས་ཀྱི་རྒྱལ་ཚབ་ཏུ་མངའ་

གསོལ། སྐྱབས་རྗེ་ཨ་རོལ་རིན་པོ་ཆེས་གཙོས་མཁས་གྲུབ་དམ་པ་དུ་མ་ལས་ཆོས་བཀའ་རྒྱ་མཚོ་

ལྟ་བུ་གསན་བཞེས་གནང་ཞིང་། རི་ཁྲོད་དུ་ཕེབས་པ་ནས་ལོ་མང་པོའ་ིརིང་དགུན་བཅད་རྒྱའི་

ངོས་སྤོང་བ་བསམ་གཏན་ལ་གཅིག་ཏུ་གཞོལ་ཅིང་། དབྱར་བླ་བྲང་བཀྲ་ཤིས་འཁྱིལ་དུ་ཕེབས་

ནས་རྗེ་ཤེས་རབ་རྒྱ་མཚོ་སོགས་ལས་ཆོས་རྒྱུན་རྣམ་དག་མཐའ་ཡས་པ་གསན་པས་མང་ཐོས་རྒྱ་

མཚོའི་ཕ་རོལ་ཏུ་སོན། གཞན་ཡང་མཁས་པ་དུ་མ་ལས་སྒྲ་སྙན་ངག་སྡེབ་སྦྱོར་སྐར་རྩིས་གསོ་བ་

རིག་པ་སོགས་རིག་པའི་གནས་མཐའ་ཡས་པར་སྦྱང་པ་མཐིལ་ཕྱིན་གནང་ནས་གནས་ལྔ་རིག་

པའི་པཎྚི་ཏ་ཆེན་པོར་གྱུར། བླ་མའི་བཀའ་བཞིན་ཕྱགོས་ཡས་མས་ཀྱི་གདུལ་བྱའི་ཚོགས་ལ་ཆོས་

བཀའ་མཐའ་ཀླས་པ་བསྩལ། རི་ཁྲོད་དུ་ཕེབས་པ་ནས་ཉམས་བཞེས་ལ་གཞོལ་སྐབས་ཧྲིལ་པོར་

གྲུབ་དབང་སྐལ་ལྡན་རྒྱ་མཚོའི་རྣམ་ཐར་བཞིན་བཤད་སྒྲུབ་ཟུང་འབྲེལ་གནང་ཞིང་།  འབྱོན་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

བཞུད་སོགས་ཀྱི་སྐབས་འགའ་རེ་མ་གཏོགས་ཐུན་བཞིའི་རྣལ་འབྱོར་རྒྱུན་འཁྱོངས་དང་། ཞར་

ལ་བཀའ་བསྟན་མང་པོར་གཟིགས་རྟོག་ཞིབ་ཏུ་གནང་ཞིང་ཐུན་མཚམས་རྣམས་སུ་དགེ་བའི་

བཤེས་གཉེན་སངས་རྒྱས་ཆོས་གྲགས་སོགས་ལས་བཀའ་པོད་མང་པོའ་ིམཛུབ་ཁྲིད་གསན་ཅིང་། 

སྨྲ་དབང་ཧོར་ཆེན་ཡེ་ཤེས་རྒྱ་མཚོ་སོགས་དང་མཉམ་དུ་བརྒལ་བརྟག་གིས་གཏན་ལ་ཕབ་པས་

མི་འཕྲོག་པའི་མཁྱེན་རབ་ཀྱི་ཀློང་བརྡོལ། དགུང་ལོ་སོ་དྲུག་བཞེས་པ་མེ་ཕག་ལོར་རྨ་ཆུའི་བྱང་

ངོས་ཀྱི་མཚེར་མོ་ཆེའི་རི་ཁྲོད་བསམ་གཏན་ཆོས་སྡིངས་ཞེས་པར་ཕེབས་ཏེ་ཉམས་བཞེས་ལ་

གཅིག་ཏུ་བརྩོན་པར་མཛད་ཅིང་།  ལེགས་བཤད་དོན་དུ་གཉེར་བའི་གདུལ་བྱ་དཔག་ཏུ་མེད་

པ་འདུས་ཤིང་། ལྷག་པར་སྐུའི་ཉེ་འཁོར་དུ་རྒྱུན་བཞུགས་སྒོས་གསུང་གི་བདུད་རྩིས་འཚོ་ཞིང་

སྒྲུབ་པའི་རྒྱལ་མཚན་སྒྲེང་བའི་རི་ཁྲོད་པ་ཐོག་མར་བཅུ་ཕྲག་གཉིས་ལྷག་ནས་རིམ་གྱིས་བརྒྱ་

ཕྲག་གསུམ་ལ་ཉེ་བར་འདུས་ཏེ་དྷཱིཿཚ་རི་ཁྲོད་པ་ཞེས་གྲགས་པ་བྱུང་ཞིང་། མཚན་ཉིད་ཀྱི་སྲོལ་

བཙུགས།  རྗེས་སོར་ཆུ་ཡོས་ལོར་དྷཱིཿཚ་རི་ཁྲོད་པའི་འདུས་སྡེ་དགེ་ལྡན་བཀྲ་ཤིས་ཆོས་སྡིངས་

ཕྱག་བཏབ། གཞན་ཡང་སྐུ་འབུམ། བྱ་ཁྱུང་། གསེར་ཁགོ དགོན་ལུང་། རངོ་བོ་དགནོ་ཆེན་སགོས་

དགོན་སྡེ་ཆེ་ཕྲ་མང་པོར་ཞབས་ཀྱིས་བཅགས་ནས་དམ་པའི་ཆོས་ཀྱི་གྲུ་ཆར་ཕབ། ཤིང་འབྲུག་

ལོར་༸གོང་ས་རྒྱལ་བའི་དབང་པོ་བཅུ་གསུམ་པ་ཆེན་པོ་སྐུ་འབུམ་དུ་ཕེབས་སྐབས་རྗེ་དེ་ཉིད་

རི་ཁྲོད་པ་སུམ་བརྒྱ་ལྷག་བཅས་མཇལ་ཞུར་ཕེབས་ཤིང་།  གཟིམ་ཆུང་མཇལ་ཁ་ཞུས་པའི་ཚེ། 

༸རྒྱལ་དབང་མཆོག་ནས་གཟིགས་མ་ཐག་ཐལ་མོ་སྦྱོར་བ་གནང་ཞིང་། ལྔ་པ་ཆེན་མོ་དངོས་སུ་

འདུག་གསུངས་ཏེ་དགྱེས་ཉམས་ཆེན་པོ་གནང་། ༸རྒྱལ་དབང་མཆོག་ནས་སྔར་མ་གསན་པའི་

ཆོས་རྒྱུན་མང་པོ་ཞིག་གནང་དགོས་ཚུལ་གྱི་བཀའ་ནན་བསྩལ་བ་བཟློག་མ་ནུས་པར་དབང་

ལུང་ཁྲིད་མན་ངག་གི་སྐོར་མཐའ་ཡས་པ་འབུལ་བར་མཛད།  རྒྱལ་དབང་མཆོག་ནས་ཡོངས་

འཛིན་ཆོས་ཀྱི་རྒྱལ་པོ་མ་ཧཱ་པཎྚི་ཏ་ཞེས་པའི་འཇའ་ས་དང་། ཐམ་ག་གྲུ་སྐོར། གདུགས། རྟ་དར་

སོགས་ཆེན་པོར་འསོ་པའི་ལུང་དང་།  བདོག་པ་གྱ་ནོམ་པ་གནང་།  དེ་ལྟར་བཤད་སྒྲུབ་ཟུང་

འབྲེལ་གྱི་སྒོ་ནས་ཐུབ་པའི་བསྟན་པ་རིན་པོ་ཆེ་ཆེས་ཆེར་གསལ་བར་མཛད་ནས་སྐུ་དངོས་

ཀྱི་གདུལ་བྱ་རྫོགས་པ་ན། དགུང་ལོ་རེ་གཅིག་པ་རབ་བྱུང་བཅོ་ལྔ་བའི་ཆུ་བྱི་ཕྱི་ལོ་༡༩༡༢ ལོར་

འབྲས་སྤུངས་སྒོ་མང་ཆོས་འབྱུང་།

དབེན་པའི་གནས་མཆོག་བཀྲ་ཤིས་རྩེར་ངོ་མཚར་བའི་ལྟས་དུ་མ་དང་བཅས་གཟུགས་སྐུའི་

བཀོད་པ་བསྡུས། བཀའ་རྩོམ་པོ་ཏི་ལྔ་བཞུགས། རྣམ་ཐར་རྒྱས་པ་༸རྒྱལ་དབང་བཅུ་གསུམ་པ་

ཆེན་པོས་མཛད་པ་དང་། དེ་ལས་ཤིན་ཏུ་རྒྱས་པ་ཐུགས་སྲས་དམ་པ་དྷཱིཿཚའི་དགེ་བཤེས་གྲགས་

པ་དར་རྒྱས་ཀྱིས་མཛད་པ་བཅས་ཡོད།

༸སྐུ་ཕྲེང་ལྔ་པ། རྗེ་བློ་བཟང་བཤད་སྒྲུབ་བསྟན་འཛིན་རྒྱ་མཚོ་ནི། མདོ་སྨད་བྱང་རྒྱུད་

ཀྱི་ཨ་རིག་ཆུ་སྟོད་མར།  རབ་བྱུང་བཅོ་ལྔ་པའི་ཤིང་སྟག་ཕྱི་ལོ་༡༩༡༤ ལོར་ངོ་མཚར་བའི་ལྟས་

དང་བཅས་ཏེ་སྐུ་བལྟམས། དགུང་ལོ་དྲུག་པར་༸གོང་ས་སྐྱབས་མགོན་རྒྱལ་དབང་བཅུ་གསུམ་

པ་ཆེན་པོས་གོང་མའི་ཡང་སྲིད་དུ་ཐུགས་ཐག་བཅད། དགུང་ལོ་བདུན་པར་ལ་མོ་ཞབས་དྲུང་

རིན་པོ་ཆེ་དགེ་འདུན་བསྟན་འཛིན་ནོར་བུ་ལས་རབ་ཏུ་བྱུང་། གདན་ས་རྙིང་པ་ལ་མོ་བདེ་ཆེན་

དང་།  གདན་ས་གསར་པ་དྷཱིཿཚ་བཀྲ་ཤིས་ཆོས་སྡིངས་གཉིས་ཀར་ཁྲིར་འགོད་ཀྱི་དགའ་སྟོན་

བསྟར།  གཞུང་བརྒྱ་སྨྲ་བ་གཡོན་རུའི་བློ་བཟང་རབ་རྒྱས་ཡོངས་འཛིན་ཏུ་བསྟེན་ཏེ་ཀློག་དང་

ཆོས་སྤྱོད་སྐོར་བསླབས།  དགུང་ལོ་བཅུ་གཅིག་པར་ལ་མོ་བདེ་ཆེན་དུ་ཚོགས་ཞུགས་གནང་

ཞིང་གོང་གསལ་ཡོངས་འཛིན་ལས་བཀའ་པོད་མང་པོའ་ིམཛུབ་ཁྲིད་གསན། རབ་རྒྱལ་མེ་ཡོས་

ལོར་བླ་བྲང་བཀྲིས་འཁྱིལ་དུ་ཕེབས་ནས་སྙན་བརྒྱུད་གདམས་པའི་མཛོད་འཛིན་རྗེ་བླ་ཁོ་རིན་

པོ་ཆེ་འཇིགས་མེད་འཕྲིན་ལས་རྒྱ་མཚོ་ལས་ཟབ་ཆོས་མཐའ་ཡས་པ་གསན།  རྗེ་དེ་ཉིད་ལས་

བསྙེན་པར་རྫོགས། ཕྱིས་སུ་རྗེ་དེ་ཉིད་དྷཱིཿཚར་གདན་དྲངས་ནས་ཀྱང་ཆོས་རྒྱུན་མཐའ་ཡས་པ་

གསན།  དགུང་ལོ་ཉེར་བཞི་པར་དྷཱིཿཚའི་ཁྲིར་ཕེབས།  དགོན་སྡེ་མང་པོར་བོྱན་ནས་ཟབ་རྒྱས་

ཆོས་ཀྱི་འདོ་སྣང་སྤྲོས། དགུང་ལོ་སོ་དགུ་པ་རབ་བྱུང་བཅུ་དྲུག་ཆུ་འབྲུག་ཕྱི་ལོ་༡༩༥༢ ལོར་སྐུ་མྱ་

ངན་ལས་འདས། སྐུ་གདུང་ཞུགས་འབུལ་ཞུས་ཤིང་སྐྱབས་རྗེ་སྐུ་མཆེད་རིན་པོ་ཆེས་ཉིན་བདུན་

ལ་གདུང་ཁང་ཞལ་མི་འབྱེད་རྒྱུའི་ལྗགས་བཀོད་གནང་ཡང་།  ཕྱག་མཛོད་སོགས་ནས་མཆོད་

འབུལ་སྟབས་འགྲིག་མིན་ལ་བསྙད་དེ་ཉིན་གསུམ་ནས་ཕོྱགས་འདུས་དང་གཉུག་མར་གནས་

པའི་བུ་སློབ་གདན་འཛོམས་པའི་དབུས་སུ་གདུང་ཁང་ཞལ་ཕྱེ་བ་ན། མཁའ་སྤྱོད་མའི་སྐུ་ཤིན་ཏུ་

བྱོན་ལེགས་པ་སྐུ་སྨད་ཅུང་མ་གྲུབ་པ་རང་བྱོན་དང་། ཐུགས་ལྗགས་སྤྱན་གསུམ་ཞུགས་ཀྱིས་མ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

གོས་པར་ཕེབས་པ་སོགས་རྟགས་མཚན་ཡ་མཚན་པ་བྱུང་། 

༸སྐུ་ཕྲེང་དྲུག་པ།  རྗེ་བློ་བཟང་འཇིགས་མེད་བསྟན་འཛིན་རྒྱ་མཚོ་ནི།  མཚོ་སྔོན་

མདའ་བཞིའི་བ་རོན་ཞེས་པའི་སྡེ་ཁྲོད་དུ་ཡབ་ཀུན་བྷོ་དང་། ཡུམ་ཕྱུག་མོ་འཚོ་གཉིས་ཀྱི་སྲས་

སུ་རབ་རྒྱལ་ཆུ་སྦྲུལ་ཕྱི་ལོ་༡༩༥༣ ལོར་སྐུ་བལྟམས། ལྷུམས་སུ་ཞུགས་སྐབས་ཡུམ་གྱི་རྨི་ལམ་དུ་

རི་ཁྲོད་པ་ཞིག་གིས་ཤེལ་གྱི་ཕྲེང་བ་གནང་ནས་མ་ཎི་ཐོན་ལ་ཕྱག་འཚོལ།  ཞེས་གསུངས་པ་

གསལ་བར་རྨིས་ཤིང་།  ཆུ་སྟོད་ཟླ་བའི་ཚེས་བཅོ་ལྔར་ཡབ་ཀྱིས་གནས་དེའི་གཞི་བདག་ཞལ་

དཀར་དུ་གྲགས་པའི་གནས་རིའི་རྩེར་བསང་བཏང་ནས་ཕྱིར་སླེབས་པ་དང་། རི་དེའི་རྩེ་ནས་

སྤྲིན་ངོ་མཚར་བ་ཞིག་འཕྱུར་ཏེ། མི་ཚང་དེའི་ཉེ་འཁོར་ཁོ་ནར་མེ་ཏོག་དཀར་པོའ་ིཆར་འབབ་

པ་དང་མཉམ་དུ་མཆོག་སྤྲུལ་རིན་པོ་ཆེ་སྐུ་འཁྲུངས། མེས་པོས་ཡ་མཚན་དུ་བསམས་ནས་ཞལ་

དཀར་སྐྱབས་ཞེས་མཚན་གསོལ། ཤིང་རྟའི་ལོར་༸སྐྱབས་མགོན་རྒྱལ་བའི་དབང་པོ་བཅུ་བཞི་

པ་ཆེན་པོ་སྐུ་འབུམ་དུ་ཆིབས་བསྒྱུར་བསྐྱངས་སྐབས་སྐུ་གོང་མའི་ཡང་སྲིད་དུ་ངོས་འཛིན་ཕྱག་

རྟགས་གནང་། བློ་བཟང་འཇིགས་མེད་བསྟན་འཛིན་རྒྱ་མཚོ་ཞེས་མཚན་བསྩལ། དགུང་ལོ་བཞི་

པར་ཁྲིར་མངའ་གསོལ། སྤེན་དཀར་ཐང་བླ་མ་དབུ་མཛད་དུ་གྲགས་པའི་ཀུན་སྤངས་འདུལ་བ་

འཛིན་པ་དེ་ཉིད་ཀྱི་དྲུང་དུ་ཕྲལ་སྦྱར་གྱི་ཀློག་སོགས་བསླབས། ཕྱི་ལོ་༡༩༥༨ ལོའ་ིཡ་ང་བའི་དུས་

འགྱུར་གྱི་རྐྱེན་གྱིས་འཁྲུངས་ཡུལ་དུ་ཕེབས་ཏེ་ཕྱུགས་ཟོག་འཚོ་སྐྱོང་མཛད། མངོན་ཤེས་ཐོགས་

མེད་མངའ་བ་སོགས་ངོ་མཚར་བའི་རྣམ་ཐར་མང་། ཐུབ་བསྟན་ཡང་དར་གྱི་དུས་སུ་གདན་ས་

བཀྲ་ཤིས་ཆོས་སྡིངས་ཆོས་དང་ཟང་ཟིང་གིས་བསྐྱངས་ཤིང་། ཡོངས་འཛིན་རིན་པོ་ཆེ་ཞོ་འངོ་

ཕུན་ཚོགས་དར་རྒྱས་མཆོག་གི་ཞལ་སྔ་ནས་རབ་ཏུ་བྱུང་ཞིང་ཆོས་བཀའ་མང་པོ་གསན། རབ་

རྒྱལ་མེ་ཡོས་ཕྱི་ལོ་༡༩༨༧ ལོར་མྱ་ངན་ལས་འདས་སོ། །

༸སྐུ་ཕྲེང་བདུན་པ།  ད་ལྟའི་མཆོག་སྤྲུལ་རིན་པོ་ཆེ་བསྟན་འཛིན་དགེ་འདུན་ཕུལ་

བྱུང་རྒྱ་མཚོ་ནི། རབ་བྱུང་བཅུ་བདུན་པའི་ས་འབྲུག་ཕྱི་ལོ་༡༩༨༨ ལོར་སྐུ་འབུམ་བྱམས་པ་གླིང་

གི་ཉེ་འཁོར་ཆུ་རུལ་གྲོང་ཚོར་འཁྲུངས། ༸གོང་ས་ལྷ་མིའི་རྣམ་འདྲེན་སྐྱབས་མགོན་རྒྱལ་དབང་

འབྲས་སྤུངས་སྒོ་མང་ཆོས་འབྱུང་།

ཐམས་ཅད་མཁྱེན་པ་བཅུ་བཞི་པ་ཆེན་པོས་གོང་མའི་ཡང་སྲིད་དུ་ཐུགས་ཐག་བཅད།  ཕྱི་ལོ་

༡༩༩༣ ལོར་གོང་མ་ན་རིམ་གྱི་གདན་ས་དྷཱིཿཚ་བཀྲ་ཤིས་ཆོས་སྡིངས་སུ་ཁྲིར་འགོད་ཀྱི་མཛད་སྒོ་

ཕུན་སུམ་ཚོགས་པ་བསྟར། མདོ་སྨད་བསྟན་པའི་མངའ་བདག་ལ་མོའ་ིཡོངས་འཛིན་རིན་པོ་ཆེ་

རྗེ་བློ་བཟང་མཁས་གྲུབ་རྒྱ་མཚོའི་དྲུང་དུ་ཁྱིམ་ནས་ཁྱིམ་མེད་པར་རབ་ཏུ་བྱུང་ཞིང་ཆོས་བཀའ་

མང་དུ་གསན། ད་ལྟ་ཨ་མདོ་བཀྲ་ཤིས་འཁྱིལ་དུ་ཚོགས་ཞུགས་ཀྱིས་ཐུགས་གཉེར་འཕེལ་བའི་

སྐབས་ལགས་སོ། །

བསམ་བློ་དགེ་བཤེས་མི་ཐུང་བསོད་ནམས་རྒྱལ་མཚན།

བསམ་བློ་མི་ཐུང་དུ་གྲགས་པའི་དགེ་བཤེས་ཆེན་པོ་བསོད་ནམས་རྒྱལ་མཚན་ནི། ཡུལ་

མདོ་སྨད་ཙོང་ཁར་རིགས་ཀྱི་མྱུ་གུ་འབུས་ཏེ་ཡུལ་དབུས་བཀྲ་ཤིས་སྒོ་མང་དུ་བཤེས་གཉེན་

མཁས་པ་དུ་མ་བསྟེན་ནས་ལུང་དང་རྟོགས་པའི་ཡོན་ཏན་གྱི་ཡན་ལག་ཚད་དུ་ལོངས་པའི་

མཁས་གྲུབ་གཉིས་ལྡན་གྱི་སྐྱེས་བུ་དམ་པ་ཞིག་ཡིན་སྣང་ཡང༌།  དམ་པ་དེ་ཉིད་ཀྱི་རྣམ་ཐར་

ཡི་གེར་བཀོད་པ་ཞིག་མི་སྣང་བས་ཞིབ་ཆ་འགོད་ཐབས་བྲལ་ཡང་འདིར་རྣམ་ཐར་ཁག་དང་

ཡོངས་གྲགས་ངག་རྒྱུན་སོགས་ལས་ཐོར་བུར་འབྱུང་བ་ཁ་ཤས་མཐོང་ཐོས་ཀྱི་ཡུལ་དུ་གྱུར་པ་

ཕྱོགས་བསྡེབས་ཀྱིས་ས་བོན་གྱི་ཚུལ་དུ་འགོད་པར། དེ་ཡང་མདོ་དབུས་གཉིས་ཀར་ཡོངས་སུ་

གྲགས་པའི་ངག་རྒྱུན་ལ། བསམ་བློ་མི་ཐུང་དང་ཀླུ་འབུམ་མི་རྒོད་གཉིས་ཨ་མདོ་ནས་དབུས་སུ་

ཕེབས་ཏེ་ཇོ་མཇལ་སྐབས། བསམ་བློ་མི་ཐུང་གིས་རང་ཉིད་གཞུང་ལུགས་རབ་འབྱམས་ལ་ནང་

བྱན་ཆུད་པའི་དགེ་བཤེས་ཆེན་པོ་ཞིག་ཏུ་འགྱུར་བ་དང༌།  ཀླུ་འབུམ་མི་རྒོད་ཀྱིས་རང་ཉིད་མི་

བསྲུན་ཟིལ་གྱིས་གནོན་པའི་ནུས་སྟོབས་ཅན་ཞིག་ཏུ་འགྱུར་བའི་ཐུགས་སྨོན་གནང་བ་ཕྱིས་སུ་

དེ་བཞིན་བྱུང་བར་གྲགས། སྐུ་འབུམ་བྱམས་པ་གླིང་གི་གྲྭ་བགྲེས་དག་གི་ངག་རྒྱུན་ལ། བསམ་བློ་

མི་ཐུང་སྐུ་འབུམ་ཉེ་འཁོར་རྒྱ་ཡག་གྲོང་ཚོ་ནས་ཡིན་ཞིང་ཁོང་དབུས་ནས་ཕེབས་སྐབས་ཤིག་ལ་

གཏོར་མ་ཆ་གསུམ་གཏོང་མ་ཤེས་པའི་ཚུལ་མཛད་པར་ཡུལ་མི་དག་གིས་འཕྱས་པ་ལ་རྡོ་འདམ་

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

ལྟར་བརྫིས་ཏེ་གཏོར་མའི་དབྱིབས་བཟོས་པ་དེང་སང་ཡང་འཁྲུངས་གཞིས་སུ་ཡོད་པ་དང༌། ཀླུ་

འབུམ་མི་རྒདོ་སྐུ་འབུམ་ཉེ་འཁརོ་ཀླུ་འབུམ་ཚོ་བར་འཁྲུངས་པར་བཤད་ལ་ངག་རྒྱུན་གཞན་ཡང་

ཡོད་པར་སྣང༌། སུམ་པ་པཎྜི་ཏ་ཡེ་ཤེས་དཔལ་འབྱོར་ཕྱི་ལོ་༡༧༢༣ ལོར་གྲྭ་ཚང་འདི་གར་ཕེབས་

ཏེ་ཐུགས་གཉེར་མཐར་ཕྱིན་གྱིས་ཕྱི་ལོ་༡༧༣༡ ལོར་རང་ཡུལ་མདོ་སྨད་དུ་ཕེབས། ཁོང་གྲྭ་སར་

བཞུགས་སྐབས་སྐུ་འབུམ་པ་བསམ་བློ་མི་ཐུང་བསོད་ནམས་རྒྱལ་མཚན་ལས་སུམ་རྟགས་སོགས་

གསན་པ་རང་རྣམ་དུ་གསུངས།

སུམ་པ་པཎྜི་ཏའི་བླ་མ་ཀླུ་འབུམ་པ་མོག་ཀྱཱ་མཁན་ཆེན་འཇམ་དབྱངས་རྒྱ་མཚོ་རབ་

བྱུང་བཅུ་གཉིས་པའི་ས་འབྲུག་ཕྱི་ལོ་༡༦༨༨ ལོར་འཁྲུངས་ཤིང་ལ་མོ་གྲགས་རྒན་པ་ལས་རབ་ཏུ་

བྱུང་ཏེ་བསྡུས་ཚད་སོགས་ལ་སྦྱངས། དེ་རྗེས་ཡུལ་དབུས་སྒོ་མང་གྲྭ་ཚང་དུ་ཕེབས་ཏེ་འཛིན་གྲྭ་

གཞུང་གསར་ནས་ཞུགས། དང་པོ་ནས་རྩོད་རིགས་འགྲན་ཟླ་བྲལ་བས་ཉིན་གཅིག་བསམ་བློ་མི་

ཐུང་ཆེད་གཉེར་གྱིས་དམ་བཅར་ཕེབས། སྐྱོར་དཔོན་ལངས་པ་ལ་ཁོང་གིས་ཁྱེད་རང་སྡོད། འདི་

ན་གསར་པ་ངར་བོ་ཞིག་ཡོད་འདུག་པ་ལོངས་ཤོག་གསུངས། མོག་ཀྱཱ་མཁན་ཆེན་པས་བགྲོ་གླེང་

བཏང་སྟེ་ཕན་ཚུན་མཁྱེན་རབ་ཀྱི་རྩལ་འགྲན་པས་གྲྭ་ཇ་ཡང་རེ་ཞིག་འཚོག་མ་ཐུབ། མཐར་མི་

ཐུང་གིས་མཁན་ཆེན་པའི་ཕྱག་ནས་བཟུང་སྟེ།  ཁྱོད་ཀྱི་ཡོན་ཏན་འདི་སྐྱེ་བ་གཅིག་ལ་སྦྱངས་

པའི་ཡོན་ཏན་ཡིན་དོགས་མེད་གསུངས།  མཁན་ཆེན་འདི་པ་དབུས་སུ་བཞུགས་སྐབས་ཀུན་

མཁྱེན་གོང་མའི་ཐུགས་ནང་ཤིན་ཏུ་ཉེ་བའི་སློབ་མ་ཡིན་ཞིང༌།  པཎ་ཆེན་བློ་བཟང་ཡེ་ཤེས་ལ་

བསྙེན་རྫོགས་ཞུས། ཞོགས་དོན་ཡོད་མཁས་གྲུབ། འཇམ་དབྱངས་བདེ་བའི་རྡོ་རྗེ་སོགས་བསྟེན། 

ཁྲི་ཆེན་དགེ་འདུན་ཕུན་ཚོགས་རྒྱུད་སྨད་མཁན་པོ་ཡིན་ཐོག་ནས་བཟུང་བསྟེན།

ཡང་པཎ་ཆེན་དཔལ་ལྡན་ཡེ་ཤེས་དང༌། ཨ་རིག་དགེ་བཤེས་ཆེན་མོ་སོགས་ཀྱི་དངོས་

སློབ་ཤིང་བཟའ་པཎྜི་ཏ་བློ་བཟང་དར་རྒྱས་རྒྱ་མཚོས་༼༡༧༥༢-༡༨༢༤༽ དྲང་ངེས་ལེགས་བཤད་

སྙིང་པོའ་ིབཤད་ལུང་རྒྱས་པར་གནང་སྐབས་ཤིག་གསུང་འཕྲོས་ལ། སྔོན་ཐམས་ཅད་མཁྱེན་པ་

༸བསྐལ་བཟང་རྒྱ་མཚོ་བ་དེ་ཉིད།  དགེ་བཤེས་ཆེན་པོ་བསམ་བློ་མི་ཐུང་པ་ལ་ཐུགས་ཤིན་ཏུ་

འབྲས་སྤུངས་སྒོ་མང་ཆོས་འབྱུང་།

དགྱེས་པ་རེད། ཁོང་ལན་གཅིག་རྒྱལ་བའི་སྐུ་མདུན་དུ་སོང་ནས་བདག་སྐྱེ་བ་ཕྱི་མར་གར་སྐྱེ་

ལུང་བསྟན་དུ་གསོལ་ཞུས་པས། འ་ོཁྱེད་འདི་ནས་ཤི་མ་ཐག་གླང་གོག་རྭ་སྔོ་སེང་ངེ་བ་ཞིག་ཏུ་

སྐྱེ་རྒྱུ་རེད་གསུངས་པ་ལ། དགེ་བཤེས་མི་ཐུང་གད་མོ་ཤ་སྟག་བྱས་པས། ༸རྒྱལ་བ་ཐམས་ཅད་

མཁྱེན་པས་ཁྱོད་ཀྱིས་ཅི་བསམས་ནས་བགད་གསུངས་པས། འ་ོལེགས་སོ་ངེད་མཚན་ཉིད་པའི་

རིགས་ལམ་ལ་ཕྱི་མ་བ་ལང་དུ་སྐྱེ་ནའང་སྔོན་ལ་བར་སྲིད་གྲུབ།  དེ་ནས་གླང་ཕོ་མོ་ཕྲད་པའི་

མངལ་དུ་ཞུགས། རིམ་པས་ཤ་རྒྱས་སྤུ་ཐོགས་རྭ་སྐྱེ་དགོས་པ་ལས། ང་འདི་ནས་འཕོས་མ་ཐག་དེ་

དག་གང་ཡང་བྱེད་ལོང་མེད་པར་གླང་གོག་རྭ་སྔོ་སེང་ངེ་བ་ཞིག་ཏུ་ཡུད་ཀྱིས་འགྲོ་གསུངས་པ་

འདི་ལ་གད་མོ་ཤོར་བ་ལགས་ཞུས་པས། ༸རྒྱལ་བ་ཐམས་ཅད་མཁྱེན་པ་ཡང་བཞད་བཞད་ནས། 

འ་ོད་ཁྱོད་སྐྱེ་བ་ཕྱི་མ་དགེ་སློང་ཞིག་ཏུ་སྐྱེས་ནས་ངའི་འཁོར་དུ་འགྱུར་བ་ཡིན་གསུངས་པ་ལ། 

དེ་འདྲ་ལྷག་པར་ཡང་ངེད་རྟོག་གེ་པའི་རིགས་ལམ་ལ་མི་ཤོང་བ་ཞིག་རེད་ལགས། ད་ལྟ་གླང་

དུ་སྐྱེ་གསུངས་ནས་ད་ཡང་དགེ་སློང་དུ་སྐྱེ་གསུངས་པས། ངས་བར་སྐབས་དེར་བཤགས་པ་མ་

བྱས་དགེ་བ་མ་བསགས་པར་ཅི་ལ་འགྱུར་འགྲོ་ཞུས་པས། འ་ོདེ་ངེད་རང་གཉིས་ཀྱི་ནང་ནས་ང་

ཡུལ་ཁྱད་པར་ཅན་དུ་སོང་ཡོད། འཕགས་པ་སྤྱན་རས་གཟིགས་ཀྱིས་བྱིན་གྱིས་བརླབས་ཡོད་པ་

ལྟ་བུ་ཞིག་ཡིན་པས། ཁྱེད་ཀྱིས་རྩེད་མ་ོཡག་པ་ོབྱས་ཏེ་ང་དགའ་བ་དང་མགུ་བར་བྱས་པས། གླང་

དུ་སྐྱེ་འགྱུར་གྱི་སྡིག་པ་དེ་དག་ནས་དགེ་སློང་དུ་སྐྱེ་བའི་རྟེན་འབྲེལ་འགྲིགས་པ་རེད་གསུངས། 

ཞེས་འབྱུང༌།

གཞན་ཡང་སྡེ་སྲིད་སངས་རྒྱམ་པས་ཀུན་མཁྱེན་བླ་མའི་རྟོགས་པའི་ཆེ་བ་འབྱིན་སླད་

དུག་དྲངས་པ་ཀླུ་འབུམ་མི་རྒོད་ཀྱིས་ནན་གྱིས་ཞུས་ནས་དུག་དབྱུང་མཛད་བཅུག་པའི་ལོ་རྒྱུས་

ཤིག་ཀྱང་འདུག་པ་བཅས་ལ་རྗེས་སུ་དཔག་པའི་ཚུལ་གྱིས་དཔྱད་ན། དགེ་བཤེས་ཆེན་པ་ོབསམ་

བློ་མི་ཐུང་བ་དེ་ཉིད་ཀུན་མཁྱེན་བླ་མ་དང་དུས་རགས་པ་མཉམ་ཞིང༌། ཀུན་མཁྱེན་བླ་མ་དང་

ཞལ་འཛོམས་ཡོད་པ་མ་ཟད། ཀུན་མཁྱེན་བླ་མ་མདོ་སྨད་དུ་མྱ་ངན་ལས་འདས་རྗེས་༸རྒྱལ་བ་

བསྐལ་བཟང་རྒྱ་མཚོའི་སྐུ་ཚེ་སྟདོ་ལ་ཡང་བཞུགས་པར་མངནོ་པས་དུས་རབས་བཅུ་བདུན་པའི་

སྨད་ཙམ་དང་བོད་རབ་བྱུང་བཅུ་གཅིག་པའི་སྨད་ཙམ་ལ་འཁྲུངས་པར་ངེས་སོ། །

མཛད་པ་བོ། འབྲས་སྤུངས་མཁན་ཁྲི་བསྟན་པ་བསྟན་འཛིན།

པར་བྱང་སྨོན་ཚིག

༈ རྣམ་གོྲལ་ཞི་བའི་རྒྱ་མཚོར་རོ་གཅིག་ཏུ། །

གཞོལ་བའི་མཐའ་ཡས་ཆོས་ཚུལ་དལ་འབབས་ཀླུང་། །

ཚིག་གི་གཟེགས་མ་རེས་ཀྱང་དུག་གསུམ་གྱ།ི །

དྲི་མ་ཡོངས་འཁྲུད་ལེགས་བཤད་བདུད་རྩ་ིའད།ི །

དཔར་དུ་བསྐྲུན་པའི་རྣམ་དཀར་ཕུང་པོའ་ིམཐུས། །

ཡང་དག་ཆོས་ཀྱི་སོྒ་མོ་སོྟང་ཕྲག་བརྒྱ། །

གདེངས་ཏེ་རྒྱུད་ལྔའི་འགོྲ་བ་མ་ལུས་པ། །

ངེས་ལེགས་ནོར་བུའི་མཛོད་ལ་དབང་འབོྱར་ཤོག །

ཅེས་འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེང་གེའི་རིང་ལུགས་སྒོ་ཀུན་ནས་རྒྱས་

བ་སོགས་འཕྲལ་ཡུན་ལེགས་ཚོགས་དུ་མའི་ཆེད་དུ་དམིགས་ནས།  ནང་བསྟན་གྲུབ་མཐའ་རིས་མེད་ཀྱི་གསུང་རབ་དག་དཔར་དུ་

བསྐྲུན་དང་བསྐྲུན་འགྱུར་གང་ལའང་སྦྱར་ཆོག་པའི་དགེ་བསྔོའ་ིསྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་དབང་བློ་བཟང་བསྟན་

འཛིན་རྒྱ་མཚོས་སྦྱར་བའ།ོ།


